
საერთაშორისო ურთიერთობების ისტორიის სწავლების მრავალწლიან- 

მა გამოცდილებამ 1984 წელს ამ წიგნის პირველ გამოცემაზე მუშაობა გა- 

დამაწყვეტინა. მეოცე საუკუნის დასაწყისიდან ცალკეული ქვეყნებისა და 

რეგიონების საგარეო ურთიერთობების შესახებ სახელმძღვანელოების ნაკ- 

ლებობა არ შეიმჩნეოდა, თუმცა, მოგვიანებით, საერთაშორისო ურთიერთო- 

ბების ისტორიკოსების მზარდმა რიცხვმა, მათი საგნის მკაცრად ეროვნული 

ან რეგიონალური ჩარჩოების შედეგად არსებული შეზღუდვების გამო, უკმაყ- 

ოფილების გამოხატვა დაიწყო. მათი მტკიცებით, თანამედროვე მსოფლიოს 

სუვერენული პოლიტიკური ერთეულებისა და რეგიონალური ქვესისტემების 

ურთიერთკავშირი და ურთიერთდამოკიდებულება საჭიროს ხდის, რომ სახ- 

ელმწიფოების საგარეო ურთიერთობების მკვლევრებმა ისინი უფრო მეტად 

გლობალურ, საერთაშორისო ჭრილში დაინახონ. ამ ახალმა მიმართულებამ 

დასაბამი მისცა ფართო და მზარდ სპეციალიზებულ კვლევებს, რომლებმაც, 

დროთა განმავლობაში, სახელმწიფოთაშორისი ურთიერთობების ვიწროდ 

ეროვნული ან რეგიონალური მიდგომა გადალახა. მთელ რიგ ქვეყნებში საიდ- 

უმლო სამთავრობო არქივების გახსნის შედეგად მრავალი დოკუმენტიხელმი- 

საწვდომი გახდა, რამაც მეოცე საუკუნის საერთაშორისო განვითარების 

შესახებ ჩვენი ცოდნა მნიშვნელოვნად გააღრმავა, ხოლო, ზოგ შემთხვევაში, 

ერთ დროს დამაჯერებელი კვლევების დასკვნების გადახედვაც კი საჭირო 

გახადა. შესაბამისად, ამ უახლესი, სპეციალიზებული კვლევების შედეგებზე 

დაფუძნებული საერთაშორისო დონის სახელმძღვანელოებზე მოთხოვნაც 

გაიზარდა. შევეცადე შემექმნა სწორედ ასეთი სახელმძღვანელო,რომელშიც, 

ერთი მხრივ, ყურადღება გავამახვილე იმ მოვლენებზე, რომლებიც სამეც- 

ნიერო წრეებში დღემდე აშკარა პოლემიკის საგანია და, იმავდროულად, 

გამოვთქვი ჩემი პირადი დამოკიდებულება იმ საკითხების მიმართ, რომელთა 

შესახებ პირველწყაროდან მიღებული საფუძვლიანი ცოდნა გამაჩნია, რაც 

ამგვარი შეფასებების გაკეთების სრულ უფლებას მანიჭებს. 

საუკუნის ბოლო მეოთხედის განმავლობაში, საერთაშორისო ისტორია, 

როგორც აკადემიური დისციპლინა, მეტად განვითარდა. ამ საგნის კურსები 

საბაკალავრო პროგრამებში ფართოდდაინერგადა სტუდენტებში დიდიდაინ- 

ტერესება გამოიწვია. საერთაშორისო ურთიერთობების ისტორიის კვლევას 

პროფესიულმა ორგანიზაციებმაც შეუწყვეს ხელი. რამდენიმე, ჭეშმარიტად 

გლობალური მიდგომით დაწერილი მაღალხარისხოვანი სახელმძღვანელოც 

გამოიცა. შეერთებულ შტატებში ისტორიკოსებისათვის მათი საგნის მიმართ 

ძველმოდური, როგორც ერთი კრიტიკოსი იტყოდა, ცალსახად „ვაშინგტონის 

ხედვაზე“ დაფუძნებული მიდგომა მიუღებელი გახდა. 

თუმცა, როგორც ამ გამოცემებზე მუშაობისას აღმოვაჩინე, ჭეშმარიტად 

საერთაშორისო პერსპექტივის განვითარება ძალზე დიდ გამოწვევას წარ- 

მოადგენს. თამამი ავტორი, რომელიც თავდაჯერებულად იწყებს მეოცე საუ- 

კუნის დასაწყისიდან დღემდე მთელი მსოფლიოს ისტორიის კვლევას, ძალიან 

მალე თავმდაბალი ხდება, ვინაიდან კვლევის პროცესში სპეციალიზებულ 

საკითხებთან დაკავშირებულ უზარმაზარი მოცულობის დამატებით ლიტერ- 

ატურას აწყდება, რომლის შესწავლაც ცალკეული პირის პროფესიულ კომპე- 

ტენციას სცილდება. წერის პროცესში ირკვევა, თუ რამდენად დამოკიდებუ– 

ლი ხდები იმ მკვლევრების ნაშრომებზე, რომლებმაც მთელი კარიერა დაუთ- 

მეს იმ ისტორიული მოქლენების აღწერას, რომლის შესახებაც ინფორმაცია 

ნაკლებად, ან საერთოდ არ გაგაჩნია. ამ შეუსწავლელი წიაღის სიღრმეებში 

ჩახედვისას მნიშვნელოვანია საორგანიზაციო მხარეზეც იფიქრო, – თუ რო- 

გორ მოუყარო თავი მეორადი წყაროებიდან ამოკრებილ უცნობ ფაქტებს და 

მათი ინტერპრეტაციები როგორ დაალაგო ისე, რომ უმაღლესი განათლების 

სახელმძღვანელოსთვის შესაფერისი თანმიმდევრული და გონივრული ტე- 

ქსტი შექმნა. 

მარტივად რომ ვთქვათ, ჩემი მიზანი იყო, მეოცე საუკუნის დასაწყისი- 

დან მსოფლიოს ერებს შორის ძალაუფლებისთვის, კეთილდლეობისთვის და 

პრესტიჟისთვის ბრძოლის ისტორიის თხრობით-ანალიტიკური ფორმით 

გადმოცემა. ამ მიდგომის უპირატესობა მის ექსკლუზიურობაშია. ის ავტორს 

საშუალებას აძლევს ყურადღების მიღმა დატოვოს საკითხების ის ნაწილი, 

რომელსაც ისტორიის სახელმძღვანელოებში ხშირად განსაკუთრებული 

ადგილი უკავია, რათა ძირითად თემასთან დაკავშირებულ მოვლენებსა და 

პროცესებზე აქცენტი გააკეთოს. ასე მაგალითად, წინამდებარე სახელმძ- 

ღვანელოში ცალკეული სახელმწიფოების შიდასოციალურ, პოლიტიკურ ან 

კულტურულ ისტორიას ნაკლები ყურადღება ეთმობა. აქ ქვეყნის საშინაო 

საკითხებზე აქცენტები მხოლოდ მაშინ კეთდება, თუ ისინი საერთაშორისო 

ასპარეზზე ძალთა ურთიერთქმედებების პროცესში მნიშვნელოვან როლსას- 

რულებენ. თუმცა, მეორე მხრივ, წინამდებარე სახელმძღვანელოში სრულად 

არის მოცემული მთელი რიგი იმ საკითხებისა, რომლებიც „დიპლომატიის 

ისტორიის“ ტექსტებში ყურადღების მიღმაა დარჩენილი ან არასრულფასო- 

ვნადაა განხილული. მაგალითისთვის, ამ წიგნში სრულად აღვწერ საერთა- 

შორისო ეკონომიკურ ურთიერთობებს, განსაკუთრებით კი ვაჭრობის ტენ- 
დენციებს, კაპიტალის მოძრაობას და კონკურენციას; ასევე განსაკუთრებულ 
ყურადღებას ვუთმობ პოლიტიკური და სტრატეგიული უპირატესობისთვის

საერთაშორისო დაპირისპირებასა და ამ ეკონომიკურ ძალებს შორის ურთ- 

იერთკავშირს. 

აქვე მკითხველს ჩინური სახელების ჩემეული მართლწერის შესახებ მინ- 

და განვუმარტო. მას შემდეგ, რაც 1979 წელს ჩინეთის სახალხო რესპუბლიკამ 

ჩინური ენის ტრანსლიტერაციისთვის ჩინური ტრანსკრიფციების სისტემის 

ლათინური მართლწერა შეიმუშავა, პედანტმა მწერლებმა კარგად ნაცნობი 

ჩინური სახელები ახალ პოლიტიკასთან შესაბამისობაში მოიყვანეს. ამიტომ, 

წინამდებარე ტექსტში მაო ცე-თუნგი გახდა მაო ძე-დუნი, ჩოუ ენლაი – ჯოუ 

ენლაი, პეკინგი – ბეიჯინი, სინკიანგი – ხინჯიანგი და სხვა. უნდა აღვნიშნო 

ისიც, რომ ზოგიერთ შემთხვევაში ჩინური ტრანსკრიფციების სისტემის 

ტრანსლიტერაციას თავი შეგნებულად ავარიდე. მაგალითად, ჩან კაი-ში ძიან 

ძეშითი არ შევცვალე, რადგან ამ შემთხვევაში შესაძლებელი იყო ძველ მარ- 

თლწერას შეჩვეულ მკითხველს სახელი არასწორად გაეგო. 

წიგნის წინა გამოცემებში რამდენიმე მეგობრისა და კოლეგის რჩევა და 

კრიტიკაა ასახული. ნორმან ნაიმარკმა ყურადღებით წაიკითხა პირველი გა- 

მოცემის ხელნაწერი და ის ფაქტობრივი შეცდომებისგან და არასაჭირო ინ- 

ტერპრეტაციებისგან გაასუფთავა (განსაკუთრებით საბჭოთა კავშირთან და 

აღმოსავლეთ ევროპასთან დაკავშირებულ საკითხებთან მიმართებით). ტე- 

ქსტი ასევე წაიკითხა განსვენებულმა ჰერმან ფრედერიკ ეილტსმა და მასში 

ახლო აღმოსავლეთის პრაქტიკული და მეცნიერული ცოდნა შეიტანა, რით- 

აც ჩემი კომპეტენცია ამ რთული რეგიონის შესახებ კიდევ უფრო გაამყარა. 

დიტრიხ ორლოვი ომთაშორისი პერიოდის ევროპის შესახებ თავებს გაეცნო 

და გერმანიის საგარეო პოლიტიკის საკითხთან მიმართებით საკუთარი ხე- 

დვა შემომთავაზა. განსვენებულმა ჯონ გალიარდომ და არნოლდ ოფნერმა 

ამ სახელმძღვანელოზე მუშაობისას ორი მნიშვნელოვანი მიმართულებით 

დატოვეს კვალი: ერთი მხრივ, სიღრმისეული კვლევებისა და სწავლებისად- 

მი თავდადების მაგალითის მიცემით და, მეორე მხრივ, ამ წიგნში მოცემულ 

სხვადასხვა საკითხთან დაკავშირებულ ხანგრძლივ და ნაყოფიერ დიალოგში 

ჩემი ჩართვით. მეორე გამოცემისთვის, ჩემმა მეგობარმა და კოლეგა ჯეიმს 

მაკქანმა დამოუკიდებლობის მოპოვების შემდეგ საერთაშორისო პოლიტიკა- 

ში აფრიკის როლის შესახებ თავთან დაკავშირებით სასარგებლო კომენტარ- 

ები მომაწოდა. 

ბევრმა სხვა მეგობარმა და კოლეგამ, ვინც ამ სახელმძღვანელოს სწავ- 

ლების პროცესში იყენებს, წიგნთან დაკავშირებით საკუთარი (და ასევე სტუ- 

დენტების) შეხედულება გამიზიარა და მისი კიდევ უფრო დახვეწისთვის სა- 

სარგებლო რჩევები შემომთავაზა, რაც, მოგვიანებით, მესამე გამოცემაში 

აისახა. ამ მხრივ განსაკუთრებით მადლიერი ვარ კაროლ ფინკის, დაიან კუნ- 

ზის, დავიდ მაიერსის, კაზალ ნოლანის და სტივენ ა. შუკერის. 

ჩემი ინსტიტუტის გარდა, სხვა ორგანიზაციებთან თანამშრომლობამ 

საშუალება მომცა საერთაშორისო ურთიერთობების სხვა სწავლულთა ნაშ- 

რომებს მათი ჩამოყალიბების პროცესში გავცნობოდი. განსვენებულმა 

პროფესორმა ჟან-ბაპტისტ დიუროზელმა საერთაშორისო ურთიერთო- 

ბებში მისი კურსის დამამთავრებელ სემინარზე პარიზის უნივერსიტეტში 

მიმიწვია. საერთაშორისო ურთიერთობების სხვადასხვა თემაზე მისი სტუ- 

დენტების პრეზენტაციებიდან ბევრი ვისწავლე. ჩემთვის ასევე ბევრისმომ– 

ცემი იყო ურთიერთობა ჰარვარდის უნივერსიტეტის ევროპული კვლევების 

ცენტრთან, რომელიც დამამთავრებელი კურსის სტუდენტებისა და სწავ- 

ლულების მიმდინარე სამუშაოების პრეზენტაციების მნიშვნელოვან ფორუმს 

წარმოადგენს. 

1996 წელს, წიგნის მესამე გამოცემის გამოსვლის შემდეგ, სწავლულთა 

ორ ჯგუფთან და დამამთავრებელი კურსის სტუდენტებთან საერთაშორისო 

ისტორიის სხვადასხვა თემაზე მუშაობის პრივილეგია მხვდა წილად. პოლ 

კენედიმ საერთაშორისო უსაფრთხოების კვლევების ჯგუფის მიერ დაფინან- 

სებულ იელის უნივერსიტეტის წლიურ კონფერენციაზე უახლესი შრომები 

საერთაშორისო ისტორიაში მიმიწვია. ამ კონფერენციაზე სხვადასხვა უნი- 

ვერსიტეტის დამამთავრებელი კურსის სტუდენტებისა და ფაკულტეტის ახ- 

ალგაზრდა წევრების კვლევების შედეგების შესახებ ბევრი რამ შევიტყვე. 

იმავდროულად, შემოვიკრიბე მეგობართა წრე: – იგორ ლუკესი, დავიდ 

მაიერსი და, განსაკუთრებით კი, კასალ ნოლანი, რომელთა დახმარები– 

თაც ბოსტონის უნივერსიტეტში საერთაშორისო ისტორიის ინსტიტუტი ჩა- 

მოვაყალიბე. ამ ინიციატივას უნივერსიტეტის საერთაშორისო ურთიერთო- 

ბების დეპარტამენტის ხელმძღვანელის პოზიციაზე ახლადდანიშნული 

ერიკ გოლდსტეინიც აქტიურად შემოუერთდა. მას შემდეგ ჩვენმა მზარდმა 

ორგანიზაციამ უამრავი კონფერენცია, საჯარო ლექცია და ფაკულტეტის 

წევრებისა და სტუდენტების მიმდინარე კვლევების პრეზენტაციები დააფი- 

ნანსა. ინსტიტუტი აქტიურად თანამშრომლობდა საერთაშორისო ურთიერ- 

თობების ცენტრთან, რომლის მაშინდელი დირექტორი, ჩემი მეგობარი და 

კოლეგა, ენდრიუ ბაკევიჩი ჩემი ამ წიგნზე მუშაობის პროცესში ინტელექტუ- 

ალური მამოძრავებელი ძალა იყო. დაბოლოს, ჰარვარდის უნივერსიტეტის 

პროფესორმა აკირა აირიემ წიგნის მეოთხე გამოცემა გულდასმით წაიკითხა 

და საერთაშორისო ურთიერთობების ისტორიის მისი სიღრმისეული ცოდ- 

ნის საფუძველზე მნიშვნელოვანი მოსაზრებები მომაწოდა. განსაკუთრებით 

მინდა აღვნიშნო მისი რჩევა თანამედროვე მსოფლიოში არასამთავრობო ორ- 

განიზაციების როლისთვის ტექსტში მეტი ყურადღების დათმობაზე. მეოცე 

საუკუნის მსოფლიოს გადამუშავებისას, ნიუ ჰეივენში, კემბრიჯსა და ბოს-



წინასიტყვაობა 

ტონში გამართული ცნობისმოყვარეობის აღმძვრელი პრეზენტაციებისა და 

დისკუსიების დროს, ჩემ მიერ გაკეთებული ჩანიშგნებითაც ხშირად ვხელმძ- 

ღვანელობდი. 

მეოთხე გამოცემის მომზადებისას, მრავალი წლის მანძილზე ოქს- 

ფორდის უნივერსიტეტის გამომცემლობაში ჩემი რედაქტორი ნენსი ლეინი, 

აკადემიურ გამომცემლობაში გამორჩეული კარიერის დასრულების შემდეგ, 

პენსიაზე გავიდა. წიგნზე მუშაობის მთელი ამ წლების განმავლობაში ნენსის 

განუწყვეტელ მხარდაჭერას ვგრძნობდი, რისთვისაც მისი უზომოდ მადლ- 

იერი ვარ. ნენსის საქმიანობა ღირსეულად გააგრძელეს ჯოია სტივენსმა და 

ლიზა გრზანმა, რომელთაც, თავიანთი კვალიფიკაციითა და მოთმინებით, 

შედეგიანად იზრუნეს ჩემი ხელნაწერების გასწორებაზე. მეხუთე გამოცემის 

რედაქტორმა პიტერ კოვენეიმ მის რეკომენდაციებში უდიდესი სიბრძნე და 

მგრძნობელობა ჩადო, რის შედეგადაც ტექსტი რადიკალურად შეიცვალა, 

დაიხვეწა. 

მისი გამომცემლობიდან წასვლის შემდეგ, სანამ ხელნაწერი ჯერ კიდევ 

გამოცემისთვის მზადდებოდა, რედაქტორობას მაღალი კვალიფიკაციითა და 

ეფექტიანობით გამორჩეული ჯუნ კიმი შეუდგა. მეექვსე გამოცემის მომზა- 

დებისას, ბრაიან ვიილმა მოწვეული გარეშე ექსპერტების კომენტარები 

უზრუნველყო, რომელთაც თვალი განსაკუთრებით მივადევნე: მარი ბაგი- 

ჰანტი, ნიუ იორკის სახელმწიფო უნივერსიტეტი, ბროქპორტი; დომინიკ კა- 

რილო, გროსმონტ კოლეჯი; ელიზაბეტ მოროუ კლარკი, დასავლეთ ტეხასი, 

#M8M უნივერსიტეტი; მაიკლ ჯეიმს მალოი, პიტსბურგის უნივერსიტეტი; დან- 

იელ ვ. ო'ბრაიანი, სიერა ნევადას კოლეჯი; ჯეიმს ჯ. შიჰანი, სტენფორდის 

უნივერსიტეტი და ერიკ გ. სვედინი, ვებერის სახელმწიფო უნივერსიტეტი. 

გამჭრიახი და მდიდარი წარმოსახვის მქონე რედაქტორმა – ჩარლზ კავა- 

ლიერმა წიგნის ფორმატი მნიშვნელოვნად დახვეზა. მისი თანაშემწე ლოურინ 

ეილვორდიკი ახალ გამოცემაში შესაბამისი ფოტოების განთავსებაში ძალიან 

დამეხმარა. მეექვსე გამოცემის მომზადებისას გაწეულ კვლევით სამუშაოე- 

ბში ჯესიკა ბუკინსმა, სტეფანი სეტანომ, დანიელ კროუჩმა, ადამ კორნმა და 

ჯონ სალივანმა მნიშვნელოვანი წვლილი შეიტანეს. 

წიგნის ყოველი მომდევნო გამოცემის ბოლო ვადების მოახლოებისას 

უდიდეს თანადგომას მიწევდა ჩემი მეუღლე რეტა, რომელიც საკუთარ თავზე 

იღებდა სახლის საქმესა და ბავშვების აღზრდას. ამას გარდა, რეტა ჩემთვის 

უძვირფასესი მოსაუბრეა ჯერ კიდევ იმ დროიდან, როცა, 1968 წელს, კოლუმ- 

ბიის უნივერსიტეტში სწავლისას, ერთმანეთს შევხვდით. ჩემი ვაჟი დენიელი 

და ქალიშვილი ჯასტინი, რომელთაც ამ წიგნს ვუძღვნი, ჩემს ცხოვრებას გან- 

საკუთრებულ მნიშვნელობას ანიჭებენ. 

XV



XV“ წინასიტყვაობა 

ამ გამოცემაში შესული სიახლეები: 

ი ასახავს უკანასკნელი პერიოდის კვლევებს; ეხება ისეთ საკითხებს, როგ- 

ორებიცაა: ლტოლვილები და სახელმწიფოს არმქონე პირები, ადამიანის 

უფლებები, გარემოს დაცვა, ომი ტერორიზმის წინააღმდეგ, სამხედრო 

მოქმედებები ერაყში და გლობალიზაციის მიზეზები და შედეგები. 

ი მოიცავს ბევრად მეტ ფოტოსა და რუკას. 

ი მეტია მასალა არადასავლურ სამყაროზე: აფრიკა, ახლო აღმოსავლეთი 

და აზია. 

.· ფართოდ განიხილავს არასამთავრობო ორგანიზაციებს, ბირთვული 

იარაღის გავრცელებას, გარემოს საკითხებს, ადამიანის უფლებებს და 

გლობალურ დათბობას. 

.· გაუმჯობესებულია დიზაინი და ტექსტის სტრუქტურა.

პროლოგი 

საერთაშორისო ურთიერთობების 

გლობალური კონტექსტი 
მეოცე საუკუნის დასანყისში 

  

ი
წ
   

  

–
.
 

საა სალავ აიიი · % მავვევად აკეთებ ათი, · : · 

ქონოთის ჰერცოგისა და ჰერცოგინიას მობრძანება დელის ამფითეატრში, ინდოეთი, 1903. 

ორი სამეფო პირი დაესწრო „დელი დურბარს“ (სამეფო კარი), როგორც ედუარდ VII-ისა და 

დედოფალ ალექსანდრას წარმომადგენლები, მათი ინდოეთის იმპერატორებად კორონაციის 

აღსანიშნავად, ექსტრავაგანტურმა ზეიმმა, რომელიც ორ კვირაზე მეტხანს გაგრძელდა, 

აქამდე არნახული სამკაულებით დამშყეენებული ბრიტაზეთის არისტოკრატია და ინდოეთის 

უფლისწულები მიიზიდა. ეს მოვლენა ბრიტანეთის ემპერიის გრაცდისიზულობის მწვერვალია.



2 ნაწილი! ><მეოცე საუკუნის მსოფლიო 

  

თაქის შინაარსი 

მსოფლიოს ექვროპეიზაცია 

ძლიერი იაპონიის გამოჩენა აღმოსაქლეთ აზიაში 

ამერიკული ძალის გამოჩენა დასავლეთ ნახევარსფეროსა 

და წყნარი ოკეანის აუჯში 

დეღდამინის „შემცირება“: რევოლუცია ტრანსპორტსა და კომუნიკაციებში 

გლობალიზაციის დასაწყისი 

მსოფლიოს ევროპეიჭზაცია 

გასული საუკუნის დასაწყისის საერთაშორისო ურთიერთობები ერთგეო- 

გრაფიულ რეგიონში განლაგებული სახელმწიფოების პირდაპირი თუ ირიბი 

დომინირებით გამოირჩეოდა მსოფლიოს უდიდეს ნაწილთან მიმართებით. ამ 

რეგიონს ატლანტის ოკეანესა და ურალის მთებს შორის მდებარე ევრაზიის 

კონტინენტის დასავლეთი ნაწილი, დღევანდელი ევროპა წარმოადგენდა. 

ევროპის ძლევამოსილებისა და გავლენის გაფართოება მსოფლიოში მეთე- 

ქვსმეტე საუკუნეში დაიწყო, როდესაც საზღვაო ტრანსპორტის ტექნიკურმა 

განვითარებამ თავგადასავლის მაძიებელ მეზღვაურებს პორტუგალიიდან, 

ესპანეთიდან, ჰოლანდიიდან, ინგლისიდან და საფრანგეთიდან ახლადაღმო– 

ჩენილ ან ხელახლა აღმოჩენილ შორეული კონტინენტების ტერიტორიებთან 

(ჩრდილოეთ და სამხრეთ ამერიკაში, აფრიკასა და აზიაში) კავშირის და ამ 

მიწებით დაინტერესების საშუალება მისცა. ამ ეგზოტიკური მიწების სანა- 

პიროებზე დროთა განმავლობაში ევროპული დასახლებები ჩამოყალიბდა, 

რომლებიც ექსპლოატაციას უწევდა ისეთ ეკონომიკურ რესურსებს, როგ- 

ორებიცაა: ძვირფასი ლითონები, შაქარი და „ცხოველის ბეწვი; შორეული აღ- 

მოსავლეთის სანელებლები; აფრიკელი მონების შრომა და სხვა. 

მეცხრამეტე საუკუნის შუახანებში, ამერიკის ნახევარსფეროს ზომ- 

იერი კლიმატისა და ბარაქიანი სახნავ-სათესი მიწის წყალობით, ეგროპული 

მოსახლეობა საგრძნობლად გაიზარდა; ატლანტის ოკეანის გაღმა მდებარე 

მეტროპოლიებისაგან პოლიტიკური დამოუკიდებლობა მოიპოვა და დაკა- 

ვებული ტერიტორიების ეროვნულ გაერთიანებასა და ეკონომიკურ განვი- 

თარებას აქტიურად შეუდგა. ხსენებული დასახლებების ამერიკის მემკვი- 

დრე შტატებმა ეგროპულობა სრულად შეინარჩუნეს, ვინაიდან მათი პოლი- 

ტიკური ინსტიტუტები, ეკონომიკური საქმიანობა, რელიგია, კულტურა და 

ტრადიციები ევროპიდან ჩამოსულმა იმიგრანტებმა (რეგიონის მმართველმა 

ელიტამ) დანერგეს. იმავე პერიოდში, ევროპული რუსეთის სლავი ხალხი 

აღმოსავლეთით ციმბირისკენ მიილტვოდა, რათა ამ შორეული მხარის ევ- 

როპეიზაცია მოეხდინა. ბოლოს, მეცხრამეტე საუკუნის მეორე ნახევარში

და მეოცე საუკუნის პირველ ათწლეულში, დასავლეთ ევროპის წამყვან სახ- 

ელმწიფოთა ძლევამოსილება სამხრეთ ნახევარსფეროს აფროაზიული ნაწ- 

” ილისკენ იქნა მიმართული. ევროპის გაფართოების ამ ხანგრძლივი პროცესის 

შედეგად, მსოფლიო ევროპას, როგორც ამოსავალ წერტილს, მჭიდროდ დაუ- 

კავშირდა. გასული საუკუნის დასაწყისიდან კი სახელმწიფო მოღვაწეებმა, 

დიპლომატებმა და სამხედრო ლიდერებმა საერთაშორისო ურთიერთობების 

შესახებ გლობალურ კონტექსტში დაიწყეს საუბარი. 

მეცხრამეტე საუკუნის მეორე ნახევარში იმპერიული ექსპანსიის უეცარი 

აღზევების ახსნის მცდელობებმა ისტორიკოსებს შორის ცხარე დებატები 

გამოიწვია. ზოგი ამას მიაწერდა ოკეანის გაღმა სამრეწველო ნაწარმის გას- 

აღებისა და საინვესტიციო ბაზრების ძიებას, ასევე ნედლეულის მოპოვებით 

დასავლეთის ეკონომიკურ დაინტერესებას; სხვები აღნიშნავდნენ ქრისტიან 

მისიონერთა როლს, რომლებმაც კოლონიური სამყაროს შიგნით სულების 

გადასარჩენად შეაღწიეს და მხოლოდ მაშინ ითხოვდნენ საკუთარი მთავ- 

რობის დახმარებას, როცა ადგილობრივი ურწმუნოები რჯულის მიღებას 

ძალისმიერად ეწინააღმდეგებოდნენ. იყვნენ ისეთებიც, რომლებიც, სტრატე- 

გიული ინტერესიდან გამომდინარე, ადგილობრივი მოსახლეობისგან სამხ- 

ედრო ძალისა და საზღვარგარეთ მოქმედებისთვის ბაზების შექმნის პერ- 

სპექტივას ხედავდნენ. ზოგი ეროვნული სიამაყისა და პრესტიჟის ძიების 

მნიშვნელობას უსვამდა ხაზს. თუმცა, რაც არ უნდა ყოფილიყო იმპერიული 

იმპულსის წყარო, მისი შედეგი მხოლოდ ევროპული ძალისა და გავლენის 

მსოფლიოს სამხრეთით გაფართოება იყო. 

ბრიტანეთის იმპერია და მისი აღზევების მწვერვალი 

პირველი ორი ქვეყანა, რომელმაც „მსოფლიო ძალის“ სტატუსი მოიპოვა, 

ბრიტანეთი და საფრანგეთი იყო. ევროპის იმპერიული გაფართოების პირვე- 

ლი ტალღისას აზიასა და აფრიკაში სანაპირო დასაყრდენი ორივე სახელმწი– 

ფომ შექმნა: მეთვრამეტე-მეცხრამეტე საუკუნეებში ინდუსტრიული რევო- 

ლუციის დროს ბრიტანეთმა მისი მოქალაქეების დიდი ნაწილი ჩრდილოეთ 

ამერიკის, ავსტრალიის, ახალი ზელანდიის და სამხრეთ აფრიკის სანაპირ- 

ოებზე ჩაასახლა. ლათინური ამერიკის, აფრიკის და წყნარი ოკეანის კუნ- 

ძულების და სანაპირო ანკლავების მრავალფეროვან კოლექციას, რომელსაც 

ამ ადრეულ პერიოდში ბრიტანეთი დაეპატრონა, ინდოეთის სუბკონტინენტი 

დაემატა, რომელიც მეცხრამეტე საუკუნის შუახანებში ბრიტანეთის კონ- 

ტროლის ქვეშ აღმოჩნდა. იმ დროისთვის საფრანგეთმა მეჩვიდმეტე საუკუ- 

ნეში შექმნილ იმპერიას ჩრდილოეთ აფრიკის ალჟირის ტერიტორიაც შემატა. 

თუმცა, მმართველებმა ლონდონსა და პარიზში იმპერიის გაფართოე- 

ბის მიზეზების სერიოზული წარმოჩენა მხოლოდ სუეცის არხის (ფრანგების 

მიერ 1859-1869 წლებში აშენებული და 1875 წელს ინგლის-საფრანგეთის ფი- 

ნანსური კონტროლის ქვეშ შესული) გახსნის შემდეგ დაიწყეს. ამ დროიდან, 

ხმელთაშუა ზღვით, სუეცის არხითა და წითელი ზღვით ინდოეთის ოკეანეში 

გამავალ საზღვაო გზას (ეს ხაზი აფრიკის სამხრეთით „კეთილი იმედის კონ- 

ცხის“ საზღვაო გასასვლელთან ყველაზე დაცული და ეკონომიკურად მომგე- 

ბიანი იყო) ბრიტანეთის მმართველმა ელიტამ აზიაში მის ქონებასთან დამა- 

კავშირებელი „სიცოცხლის ხაზი" უწოდა. ის მართლაც სიცოცხლის ხაზი იყო: 

მეცხრამეტე საუკუნის დასაწყისში, სოფლის მეურნეობიდან ინდუსტრიულ 

ეკონომიკად გარდაქმნის შემდეგ, დიდი ბრიტანეთი მისი მოსახლეობის მიერ 

მოხმარებული სურსათის მხოლოდ 30 პროცენტს აწარმოებდა, ხოლო კიდევ 

უფრო მცირე პროპორციით – მრეწველობისთვის საჭირო ნედლეულს. იმ- 

პორტირებული საქონლისა და ნედლეულის მნიშვნელოვანი ნაწილი აზიისა 

და წყნარი ოკეანის სამფლობელოებიდან (ინდოეთი, ავსტრალია და ახალი 

ზელანდია) მოდიოდა. კუნძულოვანი სახელმწიფოსათვის საზღვაო გზების 

შენარჩუნება სასიცოცხლო მნიშვნელობის იყო, ვინაიდან ამ გზებით საარსე- 

ბოდ აუცილებელი სურსათის შემოტანას ახდენდა. უფრო მეტიც: იმისთვის, 

რომ იმპორტის საფასური გადაეხადა, ბრიტანეთში წარმოებულ პროდუქ- 

ციას ოკეანის გაღმა ბაზრებზე დაუბრკოლებლად უნდა შეეღწია. ამ მიზე- 

ზების გამო, ვიქტორიანული ინგლისის მმართველი ელიტისთვის უაღრესად 

დიდი მნიშვნელობა ჰქონდა იმას, რომ აღმოსავლეთისკენ მიმავალი საზღვაო 

გზები ბრიტანეთის ხელში ყოფილიყო. ამაში იგულისხმებოდა ხმელთაშუა 

ზღვის, სუეცის არხის, წითელი ზღვის და ინდოეთის ოკეანის გზებზე საზღ- 

ვაო უპირატესობის შენარჩუნება, ასევე სტრატეგიული მნიშვნელობის ბაზე- · 

ბისა და საწვავით შესავსები სადგურების შექმნა. 

მეცხრამეტე საუკუნის ბოლოსთვის, ინდოეთში, აღმოსავლეთ აზიასა 

და ავსტრალიაში გასასვლელის დაცვის ჟინით შეპყრობილმა ბრიტანეთმა 

კუნძულების, სანაპირო ანკლავებისა და სანაპირო მიწების გრძელი რიგი, 

აზიის სამხრეთ რკალთან და აფრიკის აღმოსავლეთ სანაპიროებთან ერთად, 

შეისყიდა. ასევე, ორი ქვეყნის დამაკავშირებელ ეგვიპტის სახმელეთო ხიდ- 

სა და ზღვების დამაკავშირებელ არხზე კონტროლი გაავრცელა. ბრიტანე- 

თის იმპერიალიზმის სტრატეგიული საგუშაგოების წყალობით (გიბრალტა- 

რი, მალტა, კვიპროსი და სუეცის არხი ხმელთაშუა ზღვაში; წითელი ზღვის 

მოპირდაპირე სანაპიროზე ადენი და ბრიტანეთის სომალილენდი; ასევე, კე- 

ნია, ინდოეთი, ბირმა, მალაია და სინგაპური ინდოეთის ოკეანის აუზში), ამ 

პატარა კუნძულოვანმა სახელმწიფომ მსოფლიო ისტორიაში უდიდესი იმპე- 

რიის შექმნა და შემდგომ მისი შენარჩუნება შეძლო. 

ბრიტანეთის იმპერიალიზმის მესამე მამოძრავებელი ფაქტორი – სურ- 
სათის, ნედლეულის, საზღვაო ბაზებისა და საწვავით შესავსები სადგურების 
საჭიროების გარდა – აუთვისებელი მიწების ძიება იყო, სადაც, ინდუსტრი- 
ული საწარმოებიდან მიღებული მოგების შედეგად, ბრიტანეთის იმპერიაში

დაგროვილი დიდძალი კაპიტალის დაბანდება გახდებოდა შესაძლებელი. 

ევროპისთვის, რომელმაც შეაღწია ახლადგახსნილ აფრიკასა და აზიის რე- 

გიონებში, ნათელი იყო, რომ მათი ეკონომიკური მოდერნიზაციისთვის 

აუცილებელი წინაპირობის, კომუნიკაციებისა და სატრანსპორტო საშუალე- 

ბების განვითარებისთვის საჭირო იყო კაპიტალდაბანდებები. ძალიან მალე, 

ლონდონის წამყვანმა საფინანსო ინსტიტუტებმა რკინიგზისა და გზების 

შენებაში, პორტებისა და ნავსადგურების გაუმჯობესებაში და კოლონიების 

განვითარებისთვის ბრიტანული ფირმების მიერ წამოწყებულ სხვა საქმიანო- 

ბებში ინვესტიციების ჩადება დაიწყეს. ამგვარად, ათასობით ბრიტანელი ინ- 

ვესტორი მიიჩნევდა, რომ მათი ფინანსური კეთილდღეობა იმპერიის გარან- 

ტირებულ ბაზრებში კაპიტალდაბანდებაზე იყო დამოკიდებული. 

ვიქტორიანელებმა ბრიტანეთის ძალის შთამბეჭდავ გაფართოებას მო- 

რალზე დაფუძნებული ათასგვარი იდეოლოგიური გამართლება მოუძებნეს. 

ძირითადად აღნიშნავდნენ, რომ ექსპანსიის მიზანი კოლონიური სამყაროს 

არაცივილიზებული, ჩამორჩენილი ხალხის ბრიტანეთის უმაღლეს კულტურ- 

ასთან, განსაკუთრებით კი, ქრისტიანობის სულიერ შთაგონებასთან ზიარება 

და, ამასთან, განათლებული მმართველობისგან პოლიტიკური სარგებლის 

მიღება იყო. ზოგიერთი ალტრუისტი მისიონერი და იდეალისტი სახელმწიფო 

მოხელე მიიჩნევდა, რომ მისი როლი არაევროპული სამყაროს მკვიდრი მო- 

სახლეობის პრიმიტიული რელიგიური ცრურწმენებისგან და ადგილობრივი 

ბარბაროსული ჩვევებისგან დახსნა იყო. თუმცა, ეს თვითგამამართლებელი, 

ე.წ. „თეთრი ადამიანის თავის ტკივილი“ ბრიტანეთის კოლონიური ექსპანსიის 

მთავარი მოტივის – ეკონომიკური ინტერესის შენიღბვის სუსტი მცდელობა 

იყო. რელიგიური და პოლიტიკური თემების წინ წამოწევის მიუხედავად, ბრი– 

ტანეთის კოლონიური პოლიტიკა ადგილობრივ სოციალურ და კულტურულ 

მოწყობას ხელუხლებელს ტოვებდა. ლონდონის მთავარი საზრუნავი ის იყო, 

რომ იმპერიულ სისტემას ვაჭრობისა და ინვესტიციების მსოფლიო ქსელის 

ეფექტიანი ფუნქციონირებისთვის შეეწყო ხელი, რომელზეც თავად დიდი 

ბრიტანეთის ეკონომიკური კეთილდღეობა, თუ არა ეროვნული გადარჩენის 

საკითხი, იყო დამოკიდებული. 

საფრანგეთის „ცივილიზატორული მისია“ 

მეცხრამეტე საუკუნის ბოლო პერიოდში, საფრანგეთის მიერ კოლონი- 

ური იმპერიის შექმნის მიზეზები ნაკლებად არის დასაბუთებული. საკმარი- 

სი სურსათის მქონე, თუმცა, სამრეწველო განვითარებით დიდ ბრიტანე– 

თზე ბევრად ჩამორჩენილი საფრანგეთი, ეკონომიკური კეთილდღეობის 

თვალსაზრისით, საგარეო ვაჭრობაზე ნაკლებად იყო დამოკიდებული. შესა- 

ბამისად, ოკეანის გაღმა საქონლისა და სურსათის გარანტირებული ბაზრე- 

ბის ძიების გამოკვეთილი კომერციული ინტერესი მას არ გააჩნდა. ლონდონის 

საბანკო სახლებისგან განსხვავებით, საფრანგეთის საფინანსო წრეები კაპი- 

ტალის დასაგროვებლად კოლონიურ დივიდენდებს არ ეძიებდნენ. 1871-დან 

1914 წლამდე საზღვარგარეთ ინვესტირებული საფრანგეთის ადგილობრივი 

დანაზოგები, სამხრეთ ნახევარსფეროს შორეული რეგიონების ნაცვლად, 

სამხრეთ და აღმოსავლეთ ევროპასა და რუსეთში სახელმწიფოხაზინებს მოხ- 

მარდა. საფრანგეთს, როგორც შემდეგ გაირკვა, მცდარი წარმოდგენა ჰქონ- 

და იმაზე, რომ პოლიტიკური პერიპეტიების სხვადასხვა ეტაპზე ამ ქვეყნების 

მთავრობები ინვესტიციების დაცვას შორეულ მიწებზე არსებულ გაურკვევ- 

ელ წარმოებებზე უკეთ უზრუნველყოფდნენ. საფრანგეთის მთავრობა კერ- 

ძო კაპიტალის აღმოსავლეთ ევროპაში გადინებას მხარს უჭერდა, ვინაიდან, 

ბრიტანეთისაგან განსხვავებით, საგარეო ინვესტიციებს დიპლომატიის 

ერთგვარ ინსტრუმენტადაც მიიჩნევდა. მეცხრამეტე საუკუნის მიწურულს, 

საფრანგეთს კოლონიური იმპერიისკენ სწრაფვის ნაკლები ეკონომიკური ინ- 

ტერესი გააჩნდა, თუმცა, მისი ფინანსური რესურსების აღმოსავლეთისკენ 

გადამისამართების დიპლომატიური მიზნები საკმაოდ დამაჯერებლად 

გამოიყურებოდა. საფრანგეთ-პრუსიის ომის (1870-71) შემდეგ აღმოცენებუ- 

ლი გერმანიის ძლევამოსილი იმპერიის ევროპაში ბატონობის გამო, მოწყვ- 

ლადი საფრანგეთი კონტინენტის საკითხებით მუდამ შეწუხებული იყო. რუ- 

სეთში, ავსტრია-უნგრეთსა და თურქეთის იმპერიაში, ასევე ბალკანეთის ნახ- 

ევარკუნძულზე ახლადაღმოცენებულ სახელმწიფოებში კერძო ინვესტიცი- 

ების ხელშეწყობით საფრანგეთის მთავრობა ცდილობდა, რომ მის მიმართ 

ანტაგონისტურად განწყობილი გერმანიის გარშემო საფრანგეთის ფინანსურ 

მხარდაჭერაზე დამოკიდებული და, შესაბამისად, მისი დიპლომატიური გავ- 

ლენის ქვეშ მოქცეული სახელმწიფოები შემოეკრიბა. 

ევროპაში გერმანიიდან მომდინარე საფრთხის მიუხედავად, საფრანგე- 

თი კოლონიური ექსპანსიის კამპანიაში მაინც ჩაერთო, რითაც მეოცე საუ- 

კუნის დასაწყისში ის მსოფლიოში მეორე უმდიდრესი იმპერიის მფლობელი 

გახდა. ფრანგული იმპერიალიზმის ისტორიკოსები ამ პარადოქსს მოტივა- 

ციის იმ ფაქტორებით ხსნიდნენ, რომლებიც არა ვაჭრობის ფორმებისა და 

კაპიტალის მოძრაობის სტატისტიკურ მონაცემებს, არამედ საფრანგეთის 

მიერ პრესტიჟის ძიების ფენომენს ეფუძნებოდა. 1871 წელს, ევროპის კონ- 

ტინენტზე საფრანგეთის გავლენის მოულოდნელად გერმანიით ჩანაცვლებამ 

საფრანგეთს უბიძგა (ამ ანალიზის მიხედვით), რომ ტერიტორიული დაპყ- 

რობის ფსიქოლოგიური კომპენსაცია არაევროპული მსოფლიოს შორეულ 

რეგიონებში ეპოვა – იქ, სადაც ადგილობრივ მმართველობას, პოლიტიკური 

ორგანიზებისა და სამხედრო ძალის ნაკლებობის გამო, წინააღმდეგობის გაწ- 

ევის ძალა არ შესწევდა. ამ შემთხვევაში „საფრანგეთში“ გულისხმობდნენ არა 

პარიზში განთავსებულ მთავრობას (რომელმაც, როგორც ჩანს, კოლონიური 
პოლიტიკა დაგვიანებით და ყოყმანით გაიზიარა), არამედ სამხედრო ძალების

ევროპული ქვეყნების გავლენის გავრცელება აფრიკის კონტინენტზე 1914 წლისათვის 

მეთაურებსა და ვაჭრებს, რომლებიც მათი პირადი ინტერესებიდან გამომდი– 

ნარე მოქმედებდნენ. ერთ-ერთი მკვლევრის აზრით, საფრანგეთის იმპერია 

„არმიის მოწყენილმა ოფიცრებმა გართობისთვის“, ხოლო „რკინიგზის მშენე- 

ბლებმა და ვაჭრებმა კი სწრაფი მოგების მიღებისთვის“ ააშენეს. 

მეოცე საუკუნის მიჯნაზე, აფრიკის კონტინენტის თითქმის მესამედი, 

სამხრეთ-აღმოსავლეთ აზიის დიდი ნაწილი (პოლიტიკურად კონსოლიდირე- 

ბული როგორც „საფრანგეთის ინდოჩინეთი“) და წყნარი ოკეანის სამხრეთით 

მდებარე კუნძულთა ჯგუფი საფრანგეთის კონტროლის ქვეშ აღმოჩნდა. მა- 

8 ნაწილი! 3<« მეოცე საუკუნის მსოფლიო 

ნამ, სანამ საფრანგეთი, დიდ ბრიტანეთთან ერთად, არაევროპული სამყაროს 

ნაწილზე კონტროლის განხორციელებას ცდილობდა, ევროპის კონტინენტზე 

გერმანიის დომინირება ძლიერდებოდა. თუმცა, საფრანგეთ-პრუსიის ომში 

ელზას-ლოტარინგიის ტერიტორიების დაკარგვით გამოწვეული საფრანგე- 

თის მოუშუშებელი ეროვნული სიამაყე გერმანიისთვის კვლავაც საფრთხის 

შემცველი რჩებოდა. ამიტომ, გერმანიის კანცლერი და ევროპის კონტინენ- 

ტზე მისი ჰეგემონიის არქიტექტორი ოტო ფონ ბისმარკი საფრანგეთის ყურ- 

ადღების არაევროპულ საკითხებზე გადატანას გულითადად მიესალმებოდა. 

ამასთან, საფრანგეთსა და ინგლისს შორის საერთო ინტერესის კოლონიებთ- 

ან დაკავშირებული დაპირისპირების ალბათობა ამ ორი ქვეყნის გერმანიის 

წინააღმდეგ გაერთიანების საფრთხესაც ამცირებდა. 

გერმანიის „ადგილი მზის ქვეშ“ 

მეცხრამეტე საუკუნის მიწურულს, მიწების მასობრივ დატაცებაში ბრი- 

ტანეთსა და საფრანგეთს ევროპის სხვა სახელმწიფოებიც შეუერთდნენ, 

რომელთაგან ერთ-ერთი პირველი თავად გერმანია იყო. 1890 წელს ბისმარ- 

კის გადადგომის შემდეგ, გერმანიის ახალგაზრდა და იმპულსური იმპერატო- 

რი ვილჰელმ II მისი წინამორბედი კანცლერის „კონტინენტური პოლიტიკით“ 

უკმაყოფილო იყო. სტრატეგია, რომელმაც გერმანიას ევროპაში უპირატესო- 

ბა შეუნარჩუნა, იმპერიალიზმის ეპოქისთვის მოძველებული აღმოჩნდა. ბრი- 

ტანეთი და საფრანგეთი მილიონობით ადამიანით დასახლებულ და უცნობი 

რაოდენობის ფარული რესურსების მქონე უზარმაზარ კოლონიებს აკონ- 

ტროლებდნენ. 1897 წელს გერმანიის იმპერატორმა სენსაციური განცხადება 

გააკეთა იმის შესახებ, რომ მის ერს მხოლოდ ევროპაში ექსკლუზიური როლი 

აღარ აკმაყოფილებდა, მსოფლიო პოლიტიკაში ჩართვა მტკიცედ ჰქონდა 

გადაწყვეტილი და იმპერიის შენების მსოფლიო შეჯიბრში გერმანიის სამხ- 

ედრო, ეკონომიკური და პოლიტიკური ძალის აღზევებას ისახავდა მიზნად. 

ლონდონელი პუბლიცისტის პასუხად, რომელმაც ბრიტანეთის კოლონიები 

ხატოვნად დაახასიათა, როგორც „იმპერია, სადაც მზე არასდროს ჩადის“, 

ვილჰელმ II-მ განაცხადა, რომ იმპერიულ გერმანიას სჭირდებოდა „ადგილი 

მზის ქვეშ“. რამდენიმე თვეში, გერმანიის გლობალურ პოლიტიკაში ჩართვის 

შესახებ ეს ამბიციური განცხადება ქმედებაში გადაიზარდა. გერმანიამ საზ- 

ლვაო ფლოტის განვითარება მიზნად დაისახა, რათა ოკეანეებზე ბრიტანეთის 

ბატონობისთვის კონკურენცია გაეწია. ყვითელ ზღვაში კიაო-ჩაოს ჩინეთის 

პორტი ხელში ჩაიგდო, რათა მას შორეული აღმოსავლეთისკენ მიმავალი გერ– 

მანიის ფლოტისთვის საწვავის შესავსები სადგურის ფუნქცია შეესრულებინა. 

გერმანიის იმპერიამ, რომელიც 1871 წელს მისი ჩამოყალიბებიდან ევროპუ- 
ლი საქმეების არბიტრის ფუნქციას ასრულებდა, დიდ სახელმწიფოებს მოუ- 
ლოდნელად გამოუცხადა, რომ მსოფლიო ასპარეზზე თავადაც გამოდიოდა.



პროლოგი“ საერთაშორისო ურთიერთობების გლობალური კონტექსტი 

გერმანიის საერთაშორისო ამბიციის უეცარმა გამოცხადებამ ლონდონსა 

და პარიზს საფრთხის შეგრძნება გაუჩინა. 1898 წელს გერმანიის იმპერატორ-– 

მა ოსმანთა იმპერიაში მისი გახმაურებული ვიზიტი გამოიყენა და საკუთარი 

თავი მსოფლიოში მოსახლე 300 მილიონი მუსლიმის მფარველად გამოაცხა- 

და. ეს ხმამაღალი განცხადება ჩრდილოეთ აფრიკაში და აღმოსავლეთ აზიაში 

ბრიტანეთისა და საფრანგეთის პოზიციებისთვგის უზარმაზარ გამოწვევას 

წარმოადგენდა. ამ განცხადებიდან ერთი წლის შემდეგ, გერმანულმა ფირმამ 

ოსმანთა სულთნისგან თურქეთის ევროპული ნაწილისა და სპარსეთის ყურის 

დამაკავშირებელი სარკინიგზო გზის აშენების ნებართვა მიიღო. თურქთა იმ- 

პერიაში გერმანიის ეკონომიკური შესვლა ბრიტანეთისა და საფრანგეთისთ- 

ვის იმის მანიშნებელი იყო, რომ გერმანიამ ხმელთაშუა ზღვის სამხრეთით 

და არაევროპული სამყაროს ნაწილისკენ გაფართოების პირველი ნაბიჯები 

გადადგა. ეს მხარეები კი ბრიტანეთს და საფრანგეთს თავისთვის უნდოდა. 

ეგროპის კონტინენტზე გაბატონებული ძალა აფრიკასა და აზიაში ინგ- 

ლის-საფრანგეთის იმპერიული ინტერესებისთვის სერიოზულ გამოწვე- 

ვას წარმოადგენდა, რამაც სწორედ ის შედეგი გამოიღო, რასაც ბისმარკი 

უფრთხოდა. მსოფლიო პოლიტიკაში მონაწილეობაზე გერმანიის სერიოზულ- 

მა განაცხადმა ორ იმპერიულ სახელმწიფოს კოლონიებთან დაკავშირებული 

კონფლიქტების მოგვარებისკენ უბიძგა. კონტინენტზე გერმანიის ძალის გა- 

ფართოების შესაკავებლად საფრანგეთი ბრიტანეთთან თანამშრომლობით 

ყველაზე მეტად იყო დაინტერესებული, ხოლო ბრიტანეთს საფრანგეთის 

მხარდაჭერა გერმანიის საზღვაო და კოლონიური ამბიციების დასაბალანსე- 

ბლად სჭირდებოდა. მხოლოდ ერთი რამ, რაც ხელს უშლიდა ამ ურთიერთხ- 

ელსაყრელ თანამშრომლობას, ხმელთაშუა ზღვის სამხრეთ სანაპიროზე 

იმპერიული გაფართოების დროს ჩამოყალიბებული ინგლის-საფრანგეთის 

ანტაგონიზმი იყო. ამ სანაპიროს რამდენიმე მისადგომზე ბრიტანეთის კონ- 

ტროლი (საზღვაო ბაზები გიბრალტართან დასავლეთით და ალექსანდრიას- 

თან აღმოსავლეთით) საფრანგეთის ახალ იმპერიულ ინტერესებს მაროკოში 

და ძველ, ნაპოლეონისდროინდელ ინტერესებს ეგვიპტეში ეწინააღმდეგე- 

ბოდა. ბოლოს, 1904 წელს, ორმა ძალამ ჩრდილოეთ აფრიკის კონფლიქტ- 

თან დაკავშირებით შეთანხმებას მიაღწია. საფრანგეთმა ბრიტანეთის მიერ 

ეგვიპტის ოკუპაცია აღიარა (სუეცის არხზე საფრანგეთის გარანტირებული 

მისადგომით), ხოლო ბრიტანეთმა საფრანგეთს მაროკოში შესვლის ნება 

დართო (საფრანგეთის მიერ ბრიტანეთისთვის გიბრალტართან არსებული 

ბუფერული ზონის დათმობის გარანტიით). 1906 წლის მარტში, დიდი სახ– 

ელმწიფოების კონფერენციაზე, სადაც მაროკოში საფრანგეთის ინტერესის 

მიმართ გერმანიის გამოწვევის საკითხზე გადაწყვეტილება უნდა გამოტა- 

ნილიყო, ბრიტანეთის მთავრობამ საფრანგეთს მხარი მტკიცედ დაუჭირა, რის 

შედეგადაც გერმანელები იძულებულნი გახდნენ მაროკოდან გასულიყვნენ. 

კონფერენციამდე ორი თვით ადრე, ბრიტანეთის საგარეო საქმეთა მდივნის, 

სერ ედუარდ გრეის, ინიციატივით, ბრიტანელ და ფრანგ გენერლებს შორის 

კონტინენტზე მოსალოდნელი ომის შესახებ სტრატეგიული გეგმების კოორ- 

დინაციის საკითხზე მსჯელობა დაიწყო. მართალია, ლონდონი პარიზს დრო- 

დადრო ახსენებდა, რომ ინგლის-საფრანგეთის დიალოგი სამხედრო კავშირს 

და ბრიტანეთის მხრიდან საფრანგეთის დაცვის ვალდებულებას არ გულისხ- 

მობდა, მაგრამ ამ ორმა ერმა მჭიდრო თანამშრომლობა მაინც შეძლო, რათა 

ევროპაში და ასევე კოლონიურ მსოფლიოში გერმანიის გაფართოება გაეკონ- 

ტროლებინათ. 

რუსეთის დაინტერესება თბილი ნავსადგურებით 

ევროპის კიდევ ერთი დიდი სახელმწიფო, რომელიც იმპერიული ექსპან- 

სიის პოლიტიკას წარმართავდა, რუსეთი იყო. მაშინ, როცა დასავლეთ ევრო- 

პის საზღვაოსნო ქვეყნების ძალა ოკეანის გაღმა იზრდებოდა, რუსეთის სლა– 

ვური მოსახლეობა მშობლიური მიწიდან ურალის მთების დასავლეთით, აზიის 

დაუსახლებელი მიწებისკენ მიიწევდა. ამ ტერიტორიულმა გაფართოებამ ევ- 

როპული რუსეთის კონტროლის ქვეშ მრავალი სხვადასხვა ეროვნების, რელი- 

გიის და ტრადიციის მქონე ხალხი მოაქცია. ეს ხალხი რუსეთის მმართველო- 

ბას თავიანთი არასაკმარისი სამხედრო ძალის გამო წინ ვერ აღუდგა, სწორედ 

ისე, როგორც ჩრდილოეთ ამერიკის ადგილობრივმა მოსახლეობამ ამერიკის 

საზღვრების ატლანტის ოკეანის სანაპიროდან წყნარი ოკეანის სანაპირომდე 

გაფართოების შეჩერება ვერ შეძლო. მაგრამ, როგორც კი რუსეთის იმპერი- 

ის საზღვრები ევრაზიის კონტინენტის მიღმა ღია ზღვას (ხმელთაშუა ზღვა, 

სპარსეთის ყურე, ინდოეთის ოკეანე, წყნარი ოკეანე) მიუახლოვდა, მისი ექს- 

პანსიური ინტერესები სხვა იმპერიული სახელმწიფოების ინტერესებთან 

წინააღმდეგობაში მოვიდა. დიდი ბრიტანეთი აზიაში მისი იმპერიის საზღ- 
ვარო კომუნიკაციებით განსაკუთრებით დაინტერესდა. შესაბამისად, მისი 

ამ საზღვაო გზაზე გავლენის შესანარჩუნებლად დიდი ბრიტანეთი რუსეთს 

წინააღმდეგობას უწევდა. ბრიტანეთი რუსეთთან მიმართებით პოლიტიკას 

ხშირად საფრანგეთთან ერთად წარმართავდა, რითაც რუსეთს აიძულებდა, 

მსოფლიო ძალის სახელმწიფოს ამბიციების მქონე ქვეყნისთვის საოცრად 

არახელსაყრელ გეოგრაფიულ პირობებს შეგუებოდა. კერძოდ, ზამთარში, 

როცა მისი ყველა მთავარი ნავსადგური ბალტიის ზღვაში, წყნარი ოკეანის 

ჩრდილოეთ ნაწილში და ჩრდილოეთ ყინულოვან ოკეანეში იყინებოდა, რუ- 

სეთი მის სამხედრო და სავაჭრო ფლოტს საკმარისი ნავსადგურებით ვერ უზ- 

რუნველყოფდა. 
რუსეთის ის ნავსადგურები, რომლებიც ზამთრის პერიოდში არ იყინე- 

ბოდა, შავი ზღვის სანაპიროზე მდებარეობდა. თუმცა, ამ ნავსადგურების 

ხმელთაშუა ზღვასთან დამაკავშირებელი სრუტეები – ბოსფორი, მარმარი-

ლოს ზღვა და დარდანელი – იმდენად ვიწრო იყო, რომ, ნებისმიერი დაინ- 

ტერესებული ძალის სურვილის შემთხვევაში, მათი გადაკეტვა ადვილი 

შესაძლებელი ხდებოდა. საუკუნეების მანძილზე ერთ-ერთი ასეთი ძალა 

ოსმანთა იმპერია იყო. თურქების კონტროლი ამ სრუტეებზე და მიმდებარე 

ბალკანეთის ნახევარკუნძულზე სამხრეთ ეგროპაში და ხმელთაშუა ზღვაში 

რუსეთის საგარეო ვაჭრობას და საზღვაო ძალას მნიშვნელოვნად ასუსტებ- 

და. მეცხრამეტე საუკუნის მეორე ნახევრიდან რუსეთის მეფეები ამ გეო- 

გრაფიული სივიწროვიდან გამოსვლისთვის იმპერიის სამხრეთ-დასავლეთ 

ნაწილში აქტიურ პოლიტიკას წარმართაგდნენ. კერძოდ კი, ბალკანეთში რუ- 

სეთის გავლენას ზრდიდნენ და თურქეთის მთავრობას არწმუნებდნენ, რომ 

სრუტეები რუსეთის სამხედრო გემებისთვის ღია, ხოლო სხვა ძალებისთვის 

– დახურული ჰქონოდა. 

ბალკანეთის ნახევარკუნძულით და თურქეთის ვიწრო სრუტეებით რუ- 

სეთის დაინტერესებას იდეოლოგიური ფაქტორები კიდევ უფრო ზრდიდა: 

ოსმანთა იმპერიის მიწებზე მცხოვრები მოსახლეობის დიდ ნაწილს რუსეთის 

სლავ ხალხთან ეთნიკურად ახლოს მყოფი სლავები შეადგენდნენ. ბალკანელ 

და რუს სლავებს შორის არსებული ეთნიკური სიახლოვე მეცხრამეტე საუ- 

კუნეში დროთა განმავლობაში პოლიტიკური გაერთიანების პროგრამაში 

გადაიზარდა. 1867 წელს, მოსკოვში ჩატარებული სლავი ხალხების პირველი 

კონფერენციის შემდეგ, პანსლავური იდეოლოგიის რუსმა მხარდამჭერებმა 

რუსეთის მეფის ქვეშ სლავთა იმპერიის შექმნა მიზნად დაისახეს. თავად რუ- 

სეთის მეფეები ქვეყნის საზღვრებს გარეთ მცხოვრები სლავების პრობლე– 

მებით ნაკლებად ინტერესდებოდნენ და სამშობლოში მიმდინარე პანსლა- 

ვურ მოძრაობას ეჭვის თვალით უყურებდნენ. თუმცა, ქვეყნის მოსახლეობის 

შიდა პრობლემებიდან სხვა თემებზე ყურადღების გადატანის და, ამასთან, 

სამხრეთ ევროპის სლავურ რეგიონში ოსმანთა გავლენის კითხვის ნიშნის ქვეშ 

დაყენების მიზნით, რუსეთის მეფეები მსგავს კამპანიას დროდადრო ხელსაც 

კი უწყობდნენ. თურქების მიერ ბალკანელი სლავების ჩაგვრას სანქტ-პეტერ- 

ბურგიდან, სხვებთან ერთად, პანსლავური იდეოლოგები და სამეფო კარის 

ამბიციური მსახურები საპროტესტო აქციებით ხშირად ეხმაურებოდნენ და 

სლავების ოსმანთა ბატონობიდან გათავისუფლებას მოითხოედნენ. ამ ეთნი- 

კურ მღელვარებას თურქეთის რეჟიმის მიმართ რუსეთის სამღვდელოების 

მიერ გაღვივებული რელიგიური შუღლიც ემატებოდა: საუკუნეების მანძილ– 

ზე, მართლმადიდებლობის (რუსეთის იმპერიის ოფიციალური რელიგია) სუ- 

ლიერი დედაქალაქი – სტამბოლი/კონსტანტინოპოლი – მოძულე თურქების 

ხელში იყო. წმინდა ქალაქის მუსლიმთა ბატონობისგან გათავისუფლება რუ- 

სეთის სამღვდელოების განხილვის საგანი ხშირად ხდებოდა. რუსეთის მეფე, 

რომელიც საყოველთაო ზეწოლას, სხვა დიდი სახელმწიფოების ლიდერებთან 

შედარებით, გარიდებული იყო, მაინც ვერ უვლიდა გვერდს ამ ეთნიკურ და 

რელიგიურ გრძნობებს, განსაკუთრებით მაშინ, როცა ეს თემები სამხრეთ 

ევროპაში თურქეთის პოზიციასთან მიმართებით რუსეთის სტრატეგიულ და 

ეკონომიკურ ინტერესებს ამყარებდა. 

ქვეყნის შიგნით მიმდინარე ამ პროცესებმა, საგარეო ცდუნებებთან ერ- 

თად, რუსეთის ხმელთაშუა ზღვით (იმხანად „აღმოსავლეთის პრობლემად“ 

წოდებული) დაინტერესება გამოიწვია. მეცხრამეტე საუკუნის მეორე ნახ- 

ევარში რუსეთი სამხრეთით, თურქეთის მიმართულებით გაფართოებას ორ- 

ჯერ შეეცადა. მისი ეს ქმედება ორივეჯერ დიდი ძალების მიერ იქნა აღკვეთი- 

ლი (სამხედრო ჩარევით ყირიმის ომში (1854-56), ხოლო დიპლომატიური 

გზით – რუსეთ-თურქეთის ომის შემდგომ გამართულ ბერლინის კონგრესზე 

(1878)). შემდეგი ორი ათწლეულის განმავლობაში, ოსმანთა იმპერიამ ბალ- 

კანეთის სლავ ხალხებზე პოლიტიკური გავლენა იმდენად დაკარგა, რომ მას 

„ეგროპის სნეულის“ რეპუტაციაც კი ჩამოუყალიბდა. სერბეთის, რუმინეთის, 

ბულგარეთის და მონტენეგროს დამოუკიდებლობა აღიარებულ იქნა, ხოლო 

ნახევარკუნძულის დანარჩენი ნაწილი კი თურქთის ბატონობის წინააღმდეგ 

იყო ამბოხებული. 

სწორედ ამ პოლიტიკური ვაკუუმისკენ ჩრდილოეთიდან ავსტრია-უნგ- 

რეთის იმპერიამ აიღო გეზი. მიუხედავად იმისა, რომ ჰაბსბურგების იმპჰე- 

რიაც, ოსმანთა სახელმწიფოს მსგავსად, ნაციონალური პრობლემებით იყო 

მოცული, ევროპაში უძლიერესი სახელმწიფოს უპირობო მხარდაჭერა მას 

აშკარა უპირატესობას ანიჭებდა. 1879 წლის ორმხრივი ალიანსის წყალობით 

(რომელიც, სამი წლის შემდეგ, იტალიის მონაწილეობით სამმხრივ ალიანსში 

გადაიზარდა), გერმანიის იმპერიამ სამხრეთ ევროპაში ჰაბსბურგების ძალის 

შენარჩუნება გადაწყვიტა. რუსეთის ხმელთაშუა ზღვისკენ გაფართოებას- 

თან გერმანიის ასეთმა ძლიერმა დაპირისპირებამ, რუსეთის მთავრობას მისი 

ბალკანეთისკენ ექსპანსიის ამბიციების სხვა დროისთვის გადადება აიძულა. 

1897 წელს ვენასა და სანქტ-პეტერბურგს შორის შეთანხმება (რომელსაც 

სხვა დიდი სახელმწიფოებიც იზიარებდნენ) ბალკანეთში პოლიტიკური სტა- 

ტუსკვოს შენარჩუნების მიზნით გაფორმდა. ამით „აღმოსავლეთის პრობ- 

ლემა“ მცირე დროით გაიყინა. ბალკანეთის ნახევარკუნძულის დაპყრობის 

და თურქეთის სრუტეებზე კონტროლის მოპოვების წარუმატებელი მცდე- 

ლობების შემდეგ, რუსეთმა მისი ექსპანსია აღმოსავლეთით მიმართა. ათ- 

წლეულების მანძილზე მიძინებულმა სამხრეთ აზიის სადავო ტერიტორიების 

საკითხმა მეოცე საუკუნის დასაწყისისთვის აქტუალობა კვლავ შეიძინა. 

ნომინალურად დამოუკიდებელმა, თუმცა პოლიტიკურად სუსტმა სპარსე- 

თის სახელმწიფომ, ოსმანთა თურქეთის ხმელთაშუა ზღვაში მოქმედების 

მსგავსად, რუსეთს სპარსეთის ყურეში შესასვლელი გადაუკეტა. მეოცე საუ- 

კუნის დასაწყისში სპარსეთში რუსეთის ეკონომიკური შესვლის მცდელობამ 

(რაშიც სპარსეთის საბაჟო შემოსავლების გარანტიით სესხების გაცემა, რუ-

სეთის საზღვრიდან სპარსეთის ყურემდე სარკინიგზო ხაზის მშენებლობა და 

რუსეთის ექსპორტისთვის პრეფერენციული ტარიფების მიღება იგულისხმე- 

ბოდა) დიდი ბრიტანეთის გაღიზიანება გამოიწვია. სპარსეთის ყურეში რუსე- 

თის ეკონომიკურ ჰეგემონიას ლონდონი პოლიტიკური ჰეგემონიის წინაპი- 

რობად და, შესაბამისად, შორეულ აღმოსავლეთში მისი საზღვაო გზისთვის 

სერიოზულ საფრთხედ აღიქვამდა. რუსეთის მიერ ავღანეთის (რუსეთისა 

და ბრიტანული ინდოეთის ტრადიციული დამაკავშირებლის) ეკონომიკური 

ხელყოფა ბრიტანეთისთვის კიდევ უფრო დიდი საფრთხის შემცველი იყო. 

ამგვარად, რუსეთის სამხრეთ აზიაში ექსპანსიის ყველა მორიგ მცდელობას 

ბრიტანეთის დაპირისპირება მოჰყვებოდა. თეირანში რუსეთის ფინანსური 

და კომერციული აღზევების მცდელობების წინააღმდეგ ბრიტანეთი დიპლო- 

მატიურ ზეწოლას იყენებდა. 1901 წელს, ბრიტანეთის სპეკულანტმა, უილიამ 

ქ. დ'არსიმ სპარსეთში ნავთობის მოპოვებისთვის ექვსწლიან კონცესიას მი- 

აღწია, რაც ინგლის-ირანის კომპანიას 1908 წელს იქ აღმოჩენილ ნავთობის 

მდიდარ საბადოებზე ექსკლუზიური კონტროლის უფლებას ანიჭებდა. სპარ- 

სეთში ბრიტანეთის მზარდმა ჩართულობამ, ბრიტანეთის საზღვაო ფლოტ- 

ის სპარსეთის ყურეში პატრულირებამ და ინდოეთში განლაგებულმა ბრი- 

ტანულმა სამხედრო ძალამ რუსეთის სამეფო კარზე „სპარსული ჯგუფის“ 

იმედგაცრუება გამოიწვია. 

რუსეთის ექსპანსია შედარებით უფრო წარმატებული შორეულ აღმოსავ- 

ლეთისკენ იყო. ამერიკელი ახალმოსახლეების მსგავსად, რომლებიც ადგი- 

ლობრივების და მექსიკის სისუსტის ხარჯზე დასავლეთით წყნარი ოკეანი- 

სკენ გაფართოვდნენ, რუსეთის მოსახლეობაც აღმოსავლეთით, ციმბირის 

დაუსახლებელ მიწებზე, ადგილობრივი ტომებისა და ჩინეთის უსუსური მან- 

ჯურიის იმპერიის მოსახლეთა მიწებზე, იმავე ოკეანის მეორე ნაპირზე და- 

ფუძნდა. 1860 წელს რუსეთმა ჩინეთს იაპონიის ზღვაზე გამავალი უსურის 

რეგიონი დაათმობინა, სადაც ვლადივოსტოკის პორტი შექმნა. თუმცა, ამით 

რუსეთის ღია ზღვაში გასვლის შესაძლებლობა დიდად არ გაზრდილა, რადგან 

ვლადივოსტოკის სანაპირო ზამთრის განმავლობაში იყინებოდა. ამიტომ, 

რუსეთის ექსპანსიის მომხრეების ყურადღებამ კიდევ უფრო სამხრეთით გა- 

დაინაცვლა. თურქეთისა და სპარსეთის მსგავსად, რუსეთისთვის სანუკვარ 

გაუყინავ ნავსადგურებთან მისადგომს პოლიტიკურად არასატაბილური, 

ეკონომიკურად ჩამორჩენილი და სუსტი სამხედრო ძალის ქვეყანა ბლოკავ- 

და. თურქეთის სრუტის და სპარსეთის ყურის სიტუაციისგან განსხვავებით, 

ამ შემთხვევაში „აზიის სნეულის“ – ჩინეთის დახმარების ძალა არცერთ ევ- 

როპულ სახელმწიფოს არ შესწევდა. დიდი ბრიტანეთიც კი, რომელიც, ტრა- 

დიციულად, მანჯურიის დინასტიის მფარველი იყო (იქ ეკონომიკური ბა- 

ტონობისა და მისი ძირითადი საზღვაო პორტების შენარჩუნების მიზნით), 

ჩინეთს ვერ დაეხმარებოდა. 1891 წელს რუსეთის მთავრობამ საფრანგეთი- 

დან მიღებული სესხის დახმარებით (რომელიც გერმანიის ძალის დასაბალან- 

სებლად რუსეთის ალიანსში შესაყვანად წამოწყებული საფრანგეთის კამპა- 

ნიის ნაწილი იყო) ტრანსციმბირული სარკინიგზო ხაზის მშენებლობა დაი- 

წყო. რკინიგზის მშენებლობის დასრულების შემდეგ შესაძლებელი ხდებოდა 

შუაგული რუსეთიდან სამხედრო ძალების იმ საზღვრამდე ტრანსპორტირება, 

რომელსაც სხვა დიდი სახელმწიფოები, განსაკუთრებით კი ჩინეთი, ვერ და- 

იცავდა. რუსეთისთვის აღმოსავლეთ აზიის ყველაზე მიმზიდველი ტერიტო- 

რია ჩინეთის ჩრდილო-აღმოსავლეთით მანჯურიის პროვინციიდან ყვითელი 

ზღვისკენ გადაშლილი და წყნარ ოკეანეში გამავალი ორი ნახევარკუნძული 

იყო. ერთი მათგანი ლიაოდუნის ნახევარკუნძულის სანუკვარი ნავსადგური 

პორტარტური იყო, რომელიც მთელი წლის განმავლობაში არ იყინებოდა და 

წყნარ ოკეანეში გასვლის მუდმივ შესაძლებლობას იძლეოდა; მეორე კი – კო- 

რეის ნახევარკუნძული, რომელიც რუსეთს ყვითელ ზღვაზე კონტროლის 

და, შესაბამისად, აღმოსავლეთ აზიის ნავსადგურებზე წვდომის საშუალებას 

აძლევდა. ამ გზებით მნიშვნელოვნად იზრდებოდა რუსეთის ჩინეთში ვაჭრო- 

ბის პერსპექტივა, რისკენაც მსოფლიოს ბევრი საზლვაოსნო სახელმწიფო მი- 

ისწრაფოდა. 

ჩინეთის ჩრდილოეთ საზღვართან რუსეთის სამხედრო ძალის გამოჩენის 

მოლოდინში, აზიის მომაკვდავი იმპერიისკენ, მისი ინტერესთა სფეროებად 

დასაყოფად, გეზი ევროპის დიდმა სახელმწიფოებმაც აიღეს.1897 წელს გერ- 

მანიის მიერ კიაო-ჩაოს პორტის დასაკუთრებამ ჩინეთის იმპერიის დასუსტე- 

ბული ეკონომიკის და სუვერენიტეტის ჩამოშლას მისცა დასაბამი. 1898 წელს 

რუსეთმა ჩინეთის შიდაარეულობით ისარგებლა და, პორტ-არტურის ნავსად- 

გურის გრძელვადიან იჯარასთან ერთად, მანჯურიაში სარკინიგზო ხაზის 

მშენებლობის უფლებაც მიიღო. ამ სარკინიგზო ხაზით რუსეთი პორტარტურს 

ციმბირიდან პირდაპირ დაუკავშირდებოდა. რუსეთი ასევე დაინტერესდა 

მანჯურიის პროვინციის ტერიტორიით: – მასზე კონტროლი პორტარტურის- 

კენ მიმავალ სახმელეთო გზაზე და თბილ წყლებზე გასვლას, ასევე რეგიო- 

ნის მინერალურ სიმდიდრეებზე (იხ. რუკა) პრივილეგირებულ წვდომას უზ- 

რუნველყოფდა. 1900 წელს, ჩინეთში ე.წ. „ბოქსიორთა აჯანყების“ ჩახშობაში 

რუსეთის არმიის მრავალეროვნულ სამხედრო ოპერაციაში მონაწილეობის 

შემდეგ, რუსეთის ასიათასიანი შემადგენლობის არმია მანჯურიაში რუსეთის 

ინტერესების დასაცავად დარჩა. ამან კი შორსმიმავალი კომერციული ინ- 

ტერესები გააღვივა და მალევე ჩრდილოეთ კორეაში ეკონომიკური შეღწევაც 

განაპირობა. შორეული ევროპის დიდმა სახელმწიფოებმა რეგიონის დასაცა- 

ვად შესაბამისი სამხედრო ძალის უზრუნველყოფა ვერ შეძლეს. ამიტომ, საუ- 

კუნის ბოლოსთვის, რუსეთის ჩინეთის იმპერიაზე დომინირება და ტრანსციმ- 

ბირული სარკინიგზო გზის მშენებლობის დასრულებაც გარდაუვალი გახდა. 

თუმცა, აღმოსავლეთ აზიაში რუსეთის იმპერიულ გაფართოებასთან 

ერთად, ისიც ნათელი გახდა, რომ მსოფლიოში ექსპანსიისა და ექსპლუატა- 

ციისკენ არამხოლოდ ევროპული ძალები მიისწრაფოდნენ. ასე მაგალითად,

წყნარი ოკეანის დასავლეთ სანაპიროსთან ახლოს, არაევროპულმა სახელმ- 

წიფომ, რომელმაც ევროპისგან გადმოიღო ეკონომიკური, პოლიტიკური 

და სამხედრო მოდელი, ჩინეთის მიწების მის გეოგრაფიულ სფეროსთან მი- 

ერთების ამბიცია გამოავლინა. აფრიკის კონტინენტი და აზიის სამხრეთი 

ნაწილი ბრიტანეთის, საფრანგეთის და გერმანიის ძალების გავლენის ქვეშ 

იმყოფებოდა, ხოლო წყნარი ოკეანის დასავლეთი სანაპირო, საუკუნის მიწუ- 

რულს, იაპონიის იმპერიული ინტერესის ობიექტი გახდა. 

ძლიერი იაპონიის გამოჩენა აღმოსავლეთ აჯიაში 

იაპონია ჩინეთის სანაპიროსგან მოშორებით მყოფი ოთხი დიდი და 

რამდენიმე პატარა კუნძულის ერთობლიობაა. საუკუნეების მანძილზე იგი 

დეცენტრალიზებულ ფეოდალურ ოლიგარქიას წარმოადგენდა, რომელიც 

სხვადასხვა ტერიტორიული მმართველებისა (დაიმიოები) და მებრძოლ- 

თა არისტოკრატიული კასტის (სამურაები) მიერ იმართებოდა. ბუნებრივი 

რესურსების არარსებობისა და მთიანი რელიეფის გამო (მიწის მხოლოდ 20 

პროცენტი იყო დასამუშაგებლად ვარგისი), იაპონია ეკონომიკური განვი- 

თარებისათვის საჭირო ყველა წინაპირობას მოკლებული იყო. ამას გარდა, 

ის დანარჩენი სამყაროსაგან იზოლირებული აღმოჩნდა, რისი მიზეზიც, 

ერთი მხრივ, იაპონური ენის სირთულე და უნიკალურობა, ხოლო, მეორე 

მხრივ, იაპონური კულტურული თვითმყოფადობა და დიდი ისტორიის მქონე 

ტრადიციების ზედმიწევნით შენარჩუნება იყო. ყოველივე ამის გამო, იაპონე- 

ლი ხალხი ჩაკეტილ მდგომარეობაში აღმოჩნდა და მეცხრამეტე საუკუნის 

მეორე ნახევრამდე უცხოურ ზეგავლენას კარგადაც გაუძლო. ასეთ ვითარე- 

ბაში მიიჩნეოდა, რომ იაპონია პოლიტიკურად მოუმწიფებელი, ეკონომიკური 

კუთხით ნაკლებად განვითარებული და სამხედრო თვალსაზრისით უუნარო 

ქვეყანა იყო. მაგრამ ეს იზოლირებული ერი პირველი არადასავლური სახ- 

ელმწიფო გახდა, რომელმაც მეოცე საუკუნის დასაწყისისათვის ინდუსტრი- 

ული განვითარების თანამედროვე დონეს და იმპერიულ ძლიერებას მიაღწია. 

მოდერნიზაცია და ვესტერნიზაცია 

იაპონიის აღზევების პროცესი მსოფლიო დონის სახელმწიფომდე 1868 

წლის იანვარში დაიწყო. პოლიტიკურმა რევოლუციამ ფეოდალური ოლი- 

გარქების ბარონობა მოსპო და ე.წ. „მეიძის რესტავრაცია" დაიწყო, რომ- 

ლის შედეგად შეიქმნა სისტემა, სადაც იმპერატორი ერის ერთიანობისა და 

ცენტრალიზებული ხელისუფლების სიმბოლო იყო. რეალური პოლიტიკური 

ძალაუფლება დინამიკური, ახალი მმართველი ელიტის ხელში გადავიდა, 

რომელსაც სურვილი ჰქონდა, იაპონია, პრიმიტიული ფეოდალური საზოგა- 

დოებიდან, თანამედროვე მსოფლიო მნიშვნელობის მქონე სახელმწიფოდ 

ექცია. ამ პერიოდის ფენომენალური წარმატების მთავარი მიზეზი ახალი 

მმართველების მიერ წარსული შეხედულებების გადაფასების და დასავლუ- 

რი პოლიტიკური, ეკონომიკური და სამხედრო ორგანიზაციისა და სტრუქ- 

ტურების დაარსების ძლიერი სურვილი იყო. მეიძის პოლიტიკური კლასი აღი- 

არებდა, რომ, რადგანაც ევროპელი ერების გლობალური ძალაუფლება მათი 

ეკონომიკური მოდერნიზაციის, პოლიტიკური ცენტრალიზაციისა და სამხ- 

ედრო ორგანიზაციის შედეგი იყო, ევროპის ბატონობის თავიდან აცილების 

საუკეთესო გზაც სწორედ მათი პრაქტიკის გაზიარება იქნებოდა. 

მეცხრამეტე საუკუნის ბოლო ათწლეულების განმავლობაში, ევროპული 

პრაქტიკის გადმოღებით განხორციელებული ინოვაციების შედეგად, ია- 

პონიის სწრაფი ვესტერნიზაცია მოხდა. სამურაებს გრძელი ნაწნავის ტარება 

აეკრძალათ და მათი თმის ვარცხნილობა დასავლური სტილის გახდა; ევრო- 

პული ჩაცმულობა ოფიციალურად იქნა აღიარებული, ხოლო 1873 წელს გრე- 

გორიანული კალენდარიც შემოიღეს, რის გამოც შეიცვალა სადღესასწაულო 

თარიღები. იაპონელი საზოგადო მოღვაწეები ინგლისში მიდიოდნენ, რათა 

ფინანსური, კომერციული და საზღვაო საქმე ესწავლათ; გერმანიაში ისინი 

სამხედრო ორგანიზაციის პრინციპებს, სტრატეგიასა და ტაქტიკას სწავ- 

ლობდნენ, საფრანგეთში კი – სამართალსა და მმართველობას. იაპონური 

საზოგადოების მთლიანი სტრუქტურა ევროპული მოდელის მსგავსი ხდებო– 

და. დაიმიოს არისტოკრატიის პოლიტიკური და ეკონომიკური ძალაუფლება 

ცენტრალურ მთავრობად გადაიქცა, რომელიც ევროპული კაბინეტური 

სისტემის მიხედვით იყო ორგანიზებული – ჰყავდა პრემიერმინისტრი და ორ- 

პალატიანი პარლამენტი. სამხედრო ძალაუფლება, რომელიც ადრე ხელთ 

ეპყრათ მებრძოლ სამურაებს, იაპონიის იმპერიის ჯარის ხელში გადავიდა, 

რომელმაც პრუსიელებისაგან საყოველთაო სავალდებულო სამხედრო სამ- 

სახური გადმოიღო. საბანკო საქმის, ვალუტის, კომუნიკაციებისა და ტრანს- 

პორტირების ეროვნული სისტემის შემუშავებამ ამ პერიოდში იაპონიის შთა- 

მბეჭდავი ეკონომიკური განვითარებისათვის მოამზადა საფუძველი. დაიწყო 

იაპონიის ეკონომიკის მოდერნიზაცია, როგორც ეს ერთი საუკუნის წინ ინ- 

გლისში ქსოვილის წარმოების შემთხვევაში მოხდა. ქვეყნის აბრეშუმის წარ- 

მოებამ მსოფლიო ბაზრის დიდი წილი დაიპყრო; იაპონიის მიერ აბრეშუმის 

ექსპორტმა 1910 წლისათვის ჩინეთის მონაცემებს გადააჭარბა, რაც ამ ორი 

ქვეყნის მასშტაბების შედარებისას ძალზე გასაკვირია. ამავე დროს სწრაფი 

ნაბიჯებით ვითარდებოდა ბამბის მოყვანა და ბამბეულის წარმოება. საუკუ- 

ნის მიწურულს იაპონიაში გემთმშენებლობას და სამხედრო აღჭურვილობის 

წარმოებას ჩაეყარა საფუძველი. იაპონიის საგარეო ვაჭრობის მაჩვენებელმა, 

1850 წლიდან მოყოლებული, როდესაც ის უმნიშვნელო იყო, 1900 წლისათვის 

200 მილიონ დოლარს მიაღწია. 

ამ წარმატებასთან ერთად, იაპონიის მუდმივი განვითარების პერსპექ- 

ტივას გეოგრაფიული ფაქტორებით გამოწვეული რამდენიმე დამაბრკოლე-

აღმოსავლეთი აზია რუსეთ-იაპონიის ომის მიჯნაზე, 1904-1905 

ბელი გარემოება საფრთხეს უქმნიდა. წარმოებისათვის საჭირო ნედლეუ- 

ლისა და სასოფლო-სამეურნეო რესურსების ნაკლებობასთან ერთად, რაც 

ადრეც ვახსენეთ, იაპონია მისი ეკონომიკური აღმავლობის დროს დემო- 

გრაფიულ კრიზისში აღმოჩნდა. ტეხასის შტატზე მცირე ფართობის ქვეყა- 

ნაში, რომელშიც მოსახლეობის რიცხვი სწრაფად მატულობდა (საუკუნის 

დასაწყისში შეერთებული შტატების მოსახლეობის ნახევარს უტოლდებოდა), 

18 ნაწილი! ><«. მეოცე საუკუნის მსოფლიო 

მოსახლეობის სიმჭიდროვე და მისი სურსათით უზრუნველყოფა სერიოზული 

პრობლემა ხდებოდა. მეცხრამეტე საუკუნის დასასრულს იაპონიის მმართ- 

ველმა ფენამ დაასკვნა, რომ ეკონომიკური განვითარების ხელშემშლელი 

გეოგრაფიული და დემოგრაფიული პრობლემის მოგვარება კოლონიური 

გაფართოებით იყო შესაძლებელი. ამ შემთხვევაში კიდევ ერთხელ იქნა გამ- 

ოყენებული ევროპული გამოცდილება. ზუსტად ისე, როგორც დიდმა ბრი- 

ტანეთმა სხვა ქვეყნებში დასახლებების, ინვესტიციებისა და ვაჭრობის სა- 

შუალებით ქვეყნის ეკონომიკური ძლიერება გაზარდა, იაპონიასაც შეეძლო 

მისთვის ასე საჭირო ნედლეული მიეღო, მის მიერ წარმოებული პროდუქცი- 

ისათვის ბაზრები ეპოვა და თავისი მოსახლეობა აღმოსავლეთ აზიის ტერი- 

რტორიებზე დაესახლებინა, რომლებიც სხვა ქვეყნების მიერ ჯერ არ იყო ათ- 

ვისებული. 

პატარა კუნძული სახელმწიფო მსოფლიოს 

უდიდეს ქვეყანას ამარცხებს 

იაპონიის კუნძულების დასავლეთით, ას მილზე“ ნაკლები დაშორებით, 

აზიის კონტინენტზე კორეის ნახევარკუნძული და მანჯურიის რეგიონი 

(ჩინეთი) იმპერიული იაპონიის ინტერესის ობიექტი გახდა. 1894-95 წლებში 

იაპონურმა ძალებმა კორეიდან მანჯურიაში გადაინაცვლეს, იქ ჩინეთის 

სამხედრო ძალები დაამარცხეს, რითაც კონტინენტზე იმპერიულ ექსპანსიას 

ჩაუყარეს საფუძველი და განაპირა კუნძულ ტაივანს (ფორმოზა) დაეპატრო- 

ნენ, მაგრამ კორეას დამოუკიდებლობა შეუნარჩუნეს.(თუმცა მისი ეკონომიკა 

იაპონიის ძლიერი გავლენის ქვეშ იყო). კონტინენტზე ეს პირველი ექსპანსია 

იყო, რამაც რუსეთთან კონფლიქტი წარმოშვა, რომელიც იმ პერიოდში ეკო- 

ნომიკურ ურთიერთობებს მანჯურიასა და ჩრდილოეთ კორეასთან აყალი- 

ბებდა. გარდაუვალი შეტაკება 1904-05 წლებში მოხდა. 1870 წლის შემდეგ ორ 

ძლიერ ქვეყანას შორის ეს პირველი ომი იყო. იაპონურმა სამხედრო ფლოტმა 

პორტარტურის ნავსადგურში განლაგებული რუსეთის პატარა ფლოტი ალ- 

ყაში სწრაფად მოაქცია. იაპონურმა არმიამ კი მანჯურიაში დაბანაკებული 

რუსული ჯარი დაამარცხა. როდესაც ბალტიის ფლოტის 32 რუსული სამხ- 

ედრო გემი, ევროპიდან ცხრათვიანი ცურვის შემდეგ, იაპონიასა და კორეას 

შორის მდებარე ცუსიმას სრუტესთან მივიდა, იაპონელებმა ეს საზღვაო ეს- 

კადრაც სწრაფად გაანადგურეს. ამ ბრწყინვალე გამარჯვების შედეგად ია- 

პონიამ მიიღო პორტარტურის ნავსადგური, ლიაოდუნის ნახევარკუნძული, 

პრივილეგირებული მდგომარეობა მანჯურიაში და პროტექტორატი კორე- 

აზე (რომლის სრული ანექსია 1910 წელს მოხდა). 

რუსეთ-იაპონიის ომი თანამედროვე ისტორიის გადამწყვეტ მოვლენას 

წარმოადგენდა, რისთვისაც რამდენიმე მიზეზი არსებობდა, ჩვენს თანა- 

” მილი უდრის 1,6 კმ-ს (რედ.)

პორტარტურთან ჩაძირული რუსეთის საბრძოლო ხომალდები რუსეთ-იაპონიის ომის 

დროს. 1904-1905 წლებში რუსეთ-იაპონიის ომის დროს, იაპონიის საზლვაო ძალებმა 

დაამარცხეს რუსეთის შორეული აღმოსავლეთის ფლოტი და დაიკავეს მათი ბაზა პორტ- 

არტურთან, ჩინეთის ლიაოთუნგის ნახევარკუნძულზე. მოგვიანებით, ცუსიმასთან ბრძო- 

ლაში, იაპონიის საზლვაო ფლოტმა გაანადგურა რუსეთის ფლოტი, რომელიც ევროპიდან, 

ბალტიის საზღვაო ბაზიდან მოემართებოდა. ამ ორმა საზღვაო ბრძოლამ იაპონია ანგარიშ- 

გასაწევ ძალად აქცია აზიაში. 

მედროვეობაში ეს არადასავლური ქვეყნის მიერ ევროპის ძლიერი სახელმ- 

წიფოს დამარცხების პირველი შემთხვევა იყო. ამდენად, ის არაევროპული 

ქვეყნების ლიდერებისათვის, რომლებიც ძალებს იკრებდნენ და ევროპის 

ბატონობისგან განთავისუფლებას ცდილობდნენ, დიდ გამოწვევას წარ- 

მოადგენდა. იაპონელებმა გვიჩვენეს, რომ მსგავსი წინააღმდეგობის გაწევა 

შესაძლებელი იყო, თუ ისინი დასავლური ტიპის სამხედრო ტექნოლოგიებით 

აღჭურვილი იქნებოდნენ და ამავე ტიპის სამხედრო სტრუქტურები ექნე- 

ბოდათ. ეროვნული რევოლუციები სპარსეთში (1905), თურქეთსა (1908) და 

ჩინეთში (1911) გარკვეულწილად იაპონიის გამარჯვებით იყო შთაგონებული. 

ამ ქვეყნებში მეამბოხე ლიდერებს დასავლური ტიპის ეკონომიკური, პოლი- 

ტიკური და სამხედრო რეფორმების გატარება სურდათ, რათა თავიანთი 

ქვეყნები ევროპელთა ბატონობისგან გაენთავისუფლებინათ და გაეძლიერე–

ბინათ. სინამდვილეშიკი, 1905 წელს იაპონიის გამარჯვება, ევროპის კოლონ- 

იური კონტროლისაგან თავის დაღწევის მიზნით, აზიის ნახევარსაუკუნოვანი 

ომის დასაწყისი იყო. პატარა იაპონიის მიერ დიდი რუსეთის იმპერიის დამ- 

არცხებამ რომანოვების დინასტიის პოლიტიკური ძალაუფლების დასუსტება 

გამოიწვია. 1905 წელს განცდილი მარცხის შედეგად, რუსეთში პოლიტიკურმა 

რევოლუციამ მეფე იძულებული გახადა კონსტიტუცია მიეღო, პირველი წარ- 

მომადგენლობითი პარლამენტი მოეწვია და ფუნდამენტური სამოქალაქო 

თავისუფლებები დაეცვა. მიუხედავად იმისა, რომ ეს დათმობები ხორციელ- 

დებოდა სახალხო სუვერენიტეტისა და დემოკრატიული უფლებების ყველა- 

ნაირი შეზღუდვებით, სამოქალაქო არეულობამ იატაკქვეშა რევოლუციური 

აქტივისტების გამოჩენა გამოიწვია, რომელთა საქმიანობამაც კულმინაციას 

იმპერიალისტური რეჟიმის დამხობისას, თორმეტი წლის შემდეგ მიაღწია. 

მსოფლიოში ძალთა წონასწორობის ცვლილებების პერსპექტივიდან 

გამომდინარე, რუსეთის დამარცხების ყველაზე მნიშვნელოვანი შედეგი 

შორეულ აღმოსავლეთში მეფის რუსეთის რეჟიმისა და მისი ტრადიციული 

მეტოქის – დიდი ბრიტანეთის თანდათანობით დაახლოება იყო. როდესაც 

იაპონიამ რუსეთის აზიაში ექსპანსია შეაჩერა, რუსეთის ხელისუფლებამ 

გადაწყვიტა თავისი ექსპანსია სამხრეთ ევროპის ბალკანეთის ნახევარკუნ- 

ძულისაკენ მიემართა. მაგრამ ბალკანეთში მისი ადრინდელი პოლიტიკის გა- 

ნახლებამდე, სამხრეთ აზიაში მისი გრძელვადიანი სადავო საკითხის გადაჭ- 

რის მიზნით, რუსეთმა დიდ ბრიტანეთთან მიმართებაში გამაფრთხილებელი 

ზომები მიიღო. მათი დავის ორი მთავარი მიზეზი რუსეთისა და ბრიტანეთის 

ძალებს შორის მოქცეული რეგიონის ორი ბუფერული სახელმწიფო – სპარ- 

სეთი და ავღანეთი იყო. ინდოეთის უსაფრთხოების უზრუნველსაყოფად, 

სამხრეთ აზიასთან დაკავშირებით რუსეთთან შეთანხმების მიღწევა ბრიტა– 

ნეთის ხელისუფლებასაც ძალიან სურდა. თუმცა, იმავდროულად, ბრიტანე- 

თი გრძნობდა, რომ ევროპაში გერმანიის სახმელეთო ექსპანსია და საზღვაო 

ძალაუფლების გაფართოება მოსალოდნელი იყო. შორეულ აღმოსავლეთში 

რუსეთის საზღვაო ფლოტის იაპონელთა მიერ განადგურებით, ბრიტანეთს 

რუსეთის სახით ერთ-ერთი კონკურენტი მოაკლდა, მაგრამ მისთვის ზღვე- 

ბზე ბატონობის საფრთხედ გერმანია რჩებოდა. სულ მოკლე პერიოდში, ამ 

ორმა ისტორიულად მეტოქე ქვეყანამ, აზიაში ძალთა წონასწორობის ცვლის 

ფონზე, მათი ეროვნული ინტერესების განხორციელებისათვის ყველაზე დიდ 

ხელისშემშლელ ქვეყნად გერმანია აღიარა. 

ანტიგერმანული კოალიციის ჩამოყალიბება 

1905 წლის შემდეგ, რუსეთისა და ბრიტანეთის შერიგება მოხდა იმ სახ- 

ელმწიფოს მიერ, რომელსაც კარგი ურთიერთობა ჰქონდა ორივე ქვეყანას- 

თან და რომელიც ყველაზე მეტს იგებდა ინგლისისა და რუსეთის დაახლოე-

ბით. ეს ქვეყანა საფრანგეთი იყო. ერთ წელზე მეტი პერიოდის ინტენსიური 

მოლაპარაკებების შედეგად, 1907 წლის 31 აგვისტოს ინგლის-რუსეთის 

შეთანხმება გაფორმდა, რომლითაც ამ ორ ქვეყანას შორის სამხრეთ აზიას– 

თან დაკავშირებით არსებული ყველა საკამათო საკითხი გადაწყდა. რუსეთმა 

ავღანეთი ბრიტანეთის გავლენის სფეროში მყოფ ქვეყანად აღიარა, რაც ინ- 

დოეთის საზღვრის უსაფრთხოებასაც განაპირობებდა და რაც ბრიტანეთს 

ძალიან აწყობდა. სპარსეთი, რომელიც ათწლეულების მანძილზე ინგლის- 

რუსეთის მტრობის მიზეზი იყო, სამ ზონად დაიყო: ჩრდილოეთ ზონა – კავკა- 

სიასთან ახლოს, დედაქალაქ თეირანის ჩათვლით, უნდა ყოფილიყო რუსეთის 

ზონა; სამხრეთის ზონა – ინდოეთის საზღვართან და სპარსეთის ყურესთან 

გახდა ბრიტანეთის ზონა; ხოლო დარჩენილი შუა ტერიტორია, სპარსეთის 

ყურის ჩათვლით, აღიარებულ იქნა ნეიტრალურ, ბუფერულ ზონად. გერ- 

მანიისთვის სპარსეთში ფეხის მოკიდების შესაძლებლობის აღსაკვეთად გერ- 

მანიის წინააღმდეგ თანამშრომლობაზე ორივე ქვეყანა შეთანხმდა. მიუხე- 

დავად იმისა, რომ 1907 წლის ინგლის-რუსეთის შეთანხმება მხოლოდ ამ ორ 

ქვეყანას შორის დაიდო, ამ შეთანხმებამ გზა გაუხსნა რუსეთს, ბრიტანეთსა 

და საფრანგეთს შორის დაახლოებას. გერმანიის, ავსტრია-უნგრეთისა და 

იტალიის სამთა კავშირის ანალოგიურად, საუბარი ახალი „სამთა ალიანსის“ 

შესახებაც შედგა. შორეულ აღმოსავლეთში საშინელი მოვლენების შემდეგ, 

სამხრეთ აზიის საკითხებზე დიდ ბრიტანეთთან მეგობრული დამოკიდებ- 

ულების დამყარებითა და მოკავშირე საფრანგეთთან დიპლომატიური და 

ფინანსური მხარდაჭერით, რუსეთი ევროპას ისევ „დაუბრუნდა“. რუსეთის 

შიდა პრობლემებიდან სხვა საკითხებზე საზოგადოების ყურადღების გა- 

დატანისთვის, ბალკანეთის მიმართ მისი დაინტერესება გარდაუვალი იყო, 

რაც მეფის რუსეთს ავსტრია-უნგრეთთან და მის ძლიერ პროტექტორთან – 

ბერლინთან კონფლიქტურ სიტუაციას უქმნიდა. 

ამერიკული ძალის გამოჩენა დასავლეთ ნახევარსფეროსა და 

წყნარი ოკეანის აუზში 

აღმოსავლეთ აზიაში იაპონიის გაბატონების პარალელურად, წყნარი 

ოკეანის მიღმა კიდევ ერთი არაეგროპული სახელმწიფო, რომელსაც უკვე 

გაზიარებული ჰქონდა ევროპული პრაქტიკა, ახალ გლობალურ წესრიგში იმ- 

პერიული სტატუსის დამკვიდრებას იწყებდა. იაპონიის იმპერიისა და ამერი- 

კის გეოგრაფიული პირობები ძალზე განსხვავებული იყო. იაპონია სახნავი 

მიწის, რესურსების სიმცირესა და პროდუქციის გასატანად შიდაბაზრების 

ნაკლებობას განიცდიდა. შეერთებულ შტატებს კი, მეცხრამეტე საუკუნე- 

ში დასავლეთით განხორციელებული ექსპანსიის შედეგად, ეს ყველაფერი 

" ამ დაახლოებას „სამთა ანტანტას“ უწოდებდნენ (რედ.) 

დიდი რაოდენობით გააჩნდა. იაპონიისათვის მზარდი მოსახლეობა ნამდვილი 

წყევლა იყო, რაც აუცილებელს ხდიდა ემიგრაციისათვის არხების ძიებას. 

შეერთებული შტატების მოსახლეობის მცირერიცხოვნობის პრობლემის მო- 

საგვარებლად და ამერიკის ფერმებსა და ქარხნებში დასასაქმებლად მილ- 

იონობით ადამიანის ევროპიდან იმიგრაცია იყო აუცილებელი. ამ ორ ქვეყ- 

ანას შორის დიდი განსხვავებების მიუხედავად, მათ შორის მნიშვნელოვანი 

მსგავსებაც იყო. ამგვარი მსგავსებები და განსხვავებები გვიხსნის, თუ რა- 

ტომ მოიპოვეს მათ ერთდროულად ძლიერება მეოცე საუკუნის დასაწყისში. 

ორივე ქვეყანა მეტ-ნაკლებად დაცული იყო უცხო ქვეყნის შემოჭრისაგან, 

რაც გამოწვეული იყო იმით, რომ ისინი ევროპის სამხედრო ძალების ცენ- 

ტრებიდან იყვნენ დაშორებული. ორივე მათგანი მდებარეობდა რეგიონებში, 

სადაც მეზობელი ქვეყნები პოლიტიკურად არაორგანიზებული და სამხედრო 

თვალსაზრისით სუსტი სახელმწიფოები იყვნენ, რომელთა დიდი რაოდენო- 

ბით ბუნებრივი რესურსები მათ ეკონომიკურ ექსპლუატაციასა და მათზე 

სამხედრო კონტროლს მიმზიდველს ხდიდა. ძლიერი სახელმწიფოებისგან და- 

შორებამ და ეკონომიკურად და სტრატეგიულად მნიშვნელოვანი ქვეყნების 

სიახლოვემ შეერთებულ შტატებს თავისსავე რეგიონში იმპერიული ექსპან- 

სიისაკენ სწორედ მაშინ უბიძგა, როდესაც აზიაში იაპონიამაც ექსპანსია დაი- 

წყო. 

წყნარი ოკეანის მოპირდაპირე სანაპიროებზე ორი ძლიერი სახელმწი- 

ფოს გამოჩენა, წყნარი ოკეანის აუზში მათი აგრესიული ამბიციების შე- 

ჯახებას გარდაუვალს ხდიდა და, მართლაც, ორივე ქვეყანა ოკეანის მიღმა 

ექსპანსიას ემხრობოდა. იაპონიაში მოსახლეობის სიჭარბის პრობლემის 

მოგვარების მიზნით, ნაკლებად დასახლებული წყნარი ოკეანის კუნძულებსა 

და შეერთებული შტატების დასავლეთ სანაპიროსკენ ემიგრაციაზე ბევრს 

საუბრობდნენ. საუკუნის დასასრულს, იაპონელთა ემიგრაციის შედეგად, 

იაპონელ მიგრანტთა უმრავლესობა საცხოვრებლად ჰავაის კუნძულებზე 

გადავიდა. ასევე, იაპონელი მიგრანტების ნაწილი ამერიკის სანაპიროზე კა- 

ლიფორნიის შტატში სახლდებოდა, რაც ადგილობრივ ევროპელ მოსახლეო- 

ბასთან დაპირისპირებას იწვევდა და, შედეგად, კანონმდებლობაში გარკვეუ- 

ლი ცვლილებების შეტანა საჭირო ხდებოდა. ამავე პერიოდში, შეერთებულ 

შტატებში მრავალი ამომრჩეველი წყნარ ოკეანეზე სხვა მიმართულებით 

მოითხოვდა ექსპანსიას. ამერიკული წარმოებისა და სოფლის მეურნეო- 

ბის ჭარბი პროდუქციის სარეალიზაციოდ განსაკუთრებით საინტერესოდ 

„ჩინეთის ბაზარი“ გამოიყურებოდა. ქრისტიან მისიონერთა ორგანიზაციები 

ჩინეთში მცხოვრებთა ჭეშმარიტ სარწმუნოებაზე მოქცევას ოცნებობდნენ. 

ამერიკის საბანკო ორგანიზაციები ცდილობდნენ მონაწილეობა მიეღოთ 

ჩინეთის რკინიგზის ქსელის ფინანსურ რეორგანიზაციაში მანჯურიაში, რო– 

მელიც ეგროპული ბანკების კონსორციუმის მიერ ხორციელდებოდა. აშშ-ის

იაპონელი ბავშვების მსვლელობა იაპონიისა და ამერიკის დროშებით, 1905. ფოტო, რო- 

მელიც გადაღებულია რუსეთ-იაპონიის ომში რუსეთის დამარცხებიდან რამდენიმე კვირის 

შემდეგ, წარმოაჩენს იაპონიის ძალისხმევას აშშ-თან კარგი ურთიერთობების დასამყარებ- 

ლად (რომლის პრეზიდენტი თეოდორ რუზველტი შუამავლობდა ამ კონფლიქტში). იაპონიის 

მძლავრ სახელმწიფოდ ჩამოყალიბება და იაპონელთა მიგრაცია ჰავაისა და ამერიკის დასავ– 

ლეთ სანაპიროსკენ, მოგვიანებით, დაძაბულობის მიზეზად იქცევა აშშ-თან. 

სამხედრო ფლოტის მესვეურები სამოას, ჰავაისა და ფილიპინების ბუნე- 

ბრივი ნავსადგურების ხელში ჩაგდებაზე ოცნებობდნენ და ვარაუდობდნენ, 

რომ წყნარი ოკეანის აუზში ეს პუნქტები ამერიკის ფლოტის დასაყრდენებად 

გადაიქცეოდნენ. მეცხრამეტე საუკუნის მიწურულს შეერთებული შტატების 

მიერ კუნძულების ამ სამი ჯგუფის მოპოვება დასავლეთ წყნაროკეანეთში 

იაპონიის იმპერიალისტური მისწრაფებების განხორციელებისათვის პოტენ- 

ციურ გამოწვევას წარმოადგენდა. 

მოგვიანებით, იაპონიისა და შეერთებული შტატების ამბიციების განხ- 

ორციელება, ამ ქვეყნების მთავრობების მიერ წყნარი ოკეანის მიმართულე- 

ბით, შენელდა. ნაცვლად, უპირატესობა ახლო მდებარე ქვეყნებში ექსპანსიას 

მიენიჭა. ვაშინგტონის გადაწყვეტილების მიუხედავად – ჩინეთისათვის დაე- 

წესებინათ ე.წ. „ღია კარის" პრინციპი, რომელიც საუკუნის დასაწყისში სახ- 

ელმწიფო მდივან ჯონ ჰეის მიერ მრავალ დეკლარაციაში იყო გაცხადებული,

ორივე ძალამ ერთმანეთში შეიმუშავა ისეთი ქცევის წესები, რომლებითაც 

კონფლიქტის ძირითადი მიზეზები სრულიად გამოირიცხა. ეს შეთანხმება 

შემდეგს გულისხმობდა: კორეასა და მანჯურიაში იაპონიის ეკონომიკურ 

შეღწევას შეერთებული შტატები უხმოდ აიტანდა, მაშინ, როცა იაპონია 

თავის ამბიციებზე უარს ამბობდა და შეერთებულ შტატებში იაპონელთა იმი-– 

გრაციასთან დაკავშირებით ამერიკის მკაცრ შეზღუდვებს შეეგუებოდა. ამ- 

დენად, იაპონიის იმპერიულმა ძალამ წყნარი ოკეანის აუზიდან აზიის კონტი- 

ნენტზე, ხოლო ამერიკის ამბიციებმა წყნარი ოკეანიდან კარიბის კუნძულები- 

საკენ გადაინაცვლა. 

დასავლეთ ნახევარსფეროს ცენტრალიზებული სტრუქტურა, რამაც დი- 

დად განსაზღვრა მის სახელმწიფოებს შორის ეკონომიკური და პოლიტიკური 

ურთიერთობები, შეერთებულ შტატებს და ლათინური ამერიკის ცალკეულ 

სახელმწიფოებს შორის ძალთა დიდ უთანასწორობას წარმოადგენდა. ეს 

„ძალთა დისბალანსი“, როგორც მას ერთმა ისტორიკოსმა უწოდა, განპირო- 

ბებული იყო იმ მოსახლეობის სხვადასხვა ისტორიული გამოცდილებით, 

რომელმაც ახალ სამყაროში ევროპისაგან პოლიტიკური დამოუკიდებლობა 

მოიპოვა და ბრიტანეთის და იბერიის სამეფოთა სამფლობელოებში დასახ- 

ლდა. 
1860-იანი წლების ბოლოს ბრიტანეთის იმპერიის ინგლისურენოვანმა 

მემკვიდრეებმა ჩრდილოეთ ამერიკაში თითქმის მთლიანად ჩაიგდეს ხელთ 

რესურსებით მდიდარი კონტინენტი, რომელიც ორ სუვერენულ ნაწილად იყო 

გაყოფილიდარომელშიც სწრაფიეკონომიკური მოდერნიზაციამეტროპოლი- 

ის ინდუსტრიული მოდერნიზაციის მოდელზე დაყრდნობით ხორციელდებო– 

და. 1783 წლიდან 1850-იანების შუა წლებამდე, ალტერნატიული სამხედრო 

საშუალებებითა და დიპლომატიის გამოყენებით, შეერთებულმა შტატებმა 

თავისი პოლიტიკური საზღვარი დასავლეთით – ატლანტის ოკეანის აუზის 

საზღვრიდან წყნარი ოკეანისაკენ გადასწია; შეერთებული შტატების მიერ 

საზღვრების გაფართოება ასევე ხორციელდებოდა ადგილობრივი ტომები- 

სათვის მიწების ჩამორთმევით ან ტერიტორიების დაპყრობით, რომლებიც 

ადრე ითვლებოდა, რომ: საფრანგეთს, ესპანეთს, ინგლისს და ახალ და- 

მოუკიდებელ სახელმწიფოს – მექსიკას ეკუთვნოდა. ეკონომიკური ორგა- 

ნიზაციის ევროპული მოდელის გადმოღებითა და პოლიტიკური ინტეგრა- 

ციის საშუალებით, ამერიკელმა პიონერებმა, რომლებიც დასავლეთისაკენ 

ისწრაფოდნენ და რომლებსაც ფედერალური მთავრობა აძლევდა სტიმულს 

და იცავდა საკუთარი სამხედრო ძალით, ნელ-ნელა კონტინენტის ტერიტო- 

რია ერთ ძლიერ პოლიტიკურ და ეკონომიკურ ერთეულად ჩამოაყალიბეს. მას 

შემდეგ, რაც 1861-1865 წლებში სამხრეთის შტატების მცდელობა, გამოსუ- 

ლიყვნენ შეერთებული შტატების შემადგენლობიდან, უშედეგო აღმოჩნდა, 

პოლიტიკურად გაერთიანებულმა და ეკონომიკურად ინტეგრირებულმა

სისტემამ, ბუნებრივი რესურსებით მდიდარმა მიწამ – ნოყიერმა და კარ- 

გად მორწყულმა ნიადაგმა, მდინარეებისა და ტბების საუკეთესო სანაოს- 

ნო სისტემამ, რომელიც როგორც საზღვაო, ისე სახმელეთო ბაზრებამდე 

ტრანსპორტირების საშუალებას იძლეოდა, კარგ მუშახელთან და ევროპულ 

ინვესტიციებთან ერთად, ამერიკის შეერთებული შტატები საუკუნის ბო- 

ლოს მსოფლიოს ყველაზე წარმატებულ ქვეყანად გადააქცია. ჩრდილოეთით, 

კანადის შემოუერთებელი პროვინციები, რომელთა ანექსიაც დიდი ხნის გან- 

მავლობაში შტატების მიზანს წარმოადგენდა, 1867 წელს თვითმმართველ 

ფედერაციად” ჩამოყალიბდა. კანადურ საქმეებთან დაკავშირებით ბრიტანე- 

თის ხელისუფლების გამორიცხვით, კანადურ-ამერიკულ თანამშრომლობას 

წინააღმდეგობა მოეხსნა. ამის შემდგომ ჩრდილოეთ ამერიკის ორ, პოლიტი- 

ჰური სუვერენიტეტის მქონე, დიდ ერთეულს შორის მჭიდრო ეკონომიკური 

და პოლიტიკური ურთიერთობები ჩამოყალიბდა, რამაც ამ ორ ქვეყანას 

შორის ენობრივი და კულტურული კავშირები კიდევ უფრო გააძლიერა. საუ- 

კუნის დასასრულისთვის კანადა ამერიკული პროდუქციის ექსპორტისათ- 

ვის მთავარი ბაზარი გახდა, რომელიც, თავის მხრივ, შეერთებულ შტატებს 

ნედლეულსა და მინერალურ რესურსებს აწვდიდა. კანადურ-ამერიკული საზ- 

ღვარი გახდა და დღემდე რჩება მსოფლიოში ყველაზე გრძელ დაუცველ საზ- 
ღვრად. 

მეორე მხრივ, მდინარე რიო გრანდეს სამხრეთით, ესპანეთისა და პორ- 

ტუგალიის ხელისუფლების დამხობის შემდეგ, 1802-1822 წლებში, მოხ- 

და ლათინური ამერიკის პილიტიკური დეზინტეგრაცია, რის შედეგადაც 

ჩამოყალიბდა ოცი დამოუკიდებელი სახელმწიფო.“ ისეთი რევოლუციო- 

ნერი ლიდერის, როგორიც იყო სიმონ ბოლივარი, ოცნება – შეექმნა პოლი–- 

ტიკური ფედერაცია ლათინური ამერიკის სახით, არ ასრულდა, რადგან 

ახალი ერები თავიანთ ახალ ეროვნულ იდენტობებს მტკიცედ იცავდნენ. 

ეკონომიკური ინტეგრაციაც კი, რომელიც ხშირად პოლიტიკური ინტეგრა- 

ციის წინაპირობაა, ამ სახელმწიფოების პოლიტიკური გაერთიანებისათვის 

არასაკმარისი აღმოჩნდა. ადგილობრივი მმართველი ელიტის მიერ დაწესე- 

ბული საიმპორტო კვოტების, გადასახადებისა და სხვა ვალდებულებების 

შედეგად, საერთაშორისო ვაჭრობა ძალიან მცირე დოზით ხორციელდ- 

ებოდა. უფრო მეტიც, ჩრდილოეთ ამერიკის მაგალითის გაზიარების ნაცვ- 

ლად – ეკონომიკური მოდერნიზაციის თვალსაზრისით (როდესაც აქცენტი 

· ბრიტანული ჩრდილოამერიკული აქტის თანახმად, კანადის ოთხ პროვინციას (კვე- 
ბეკი, ონტარიო, ნოვა სკოტია და ნიუ ბრანსუიკი) შეუერთდა დანარჩენი ექვსი და 
შეიქმნა ფედერაცია, რომელიც დღემდე არსებობს. 

'' ამ ოცში არ შედის ბრიტანეთის, საფრანგეთის და ნიდერლანდის გაიანა (რომლებიც 
ევროპის კოლონიებად დარჩნენ) და ბრიტანული ჰონდურასი (რომელიც ბრიტანული 
კოლონია გახდა 1862 წელს). 

ქვეყნის შიგნით წარმოებული პროდუქციისათვის ინდუსტრიალიზაციასა და 

შიდაბაზრების განვითარებაზე კეთდებოდა), ლათინური ამერიკის რესპუბ- 

ლიკები თავიანთი ეკონომიკის ნეოკოლონიურ ხასიათს იცავდნენ და კიდევ 

უფრო მეტად აძლიერებდნენ. ეს გამოიხატებოდა იმაში, რომ ისინი საექს- 

პორტო ნედლეულსა და ტროპიკულ სურსათს აწარმოებდნენ და დასავლეთ 

ევროპის კაპიტალის ინვესტიციებისა და იქ წარმოებული პროდუქციისათ- 

ვის ბაზარს წარმოადგენდნენ. მაშინ, როცა ფეოდალური პრაქტიკა ჯერ 

კიდევ ადრეულ ხანაში გაუქმდა ინგლისში და, შესაბამისად, არ გადმოსულა 

ბრიტანულ ჩრდილოეთ ამერიკაში (გარდა მონათმფლობელობის სისტემისა 

შეერთებული შტატების სამხრეთ სამეურნეო საზოგადოებებში, რომელიც 

1865 წელს გაუქმდა), ლათინური ამერიკის ახალმა ქვეყნებმა ესპანეთისა და 

პორტუგალიისაგან გადმოიღეს ფეოდალური მიწათმფლობელობის სისტემა 

და მკვეთრად დაყოფილი სოციალური სტრუქტურა, რომელიც დამოუკიდე- 

ბლობის მიღების შემდეგ თითქმის მთლიანად უცვლელი დარჩა. 

ლათინურ ამერიკაში იბერიული მემკვიდრეობის მქონე სახელმწიფოე- 

ბის მცდელობის ჩავარდნა – მიეღწიათ პოლიტიკური და ეკონომიკური ინტე- 

გრაციისათვის, რაც პოლიტიკური მოდერნიზაციის წინაპირობა იქნებოდა, 

პარადოქსული აღმოჩნდა იმ თვალსაზრისით, რომ არსებობდა გარკვეული 

გარემოებები, რომელთაც პოლიტიკური და ეკონომიკური ინტეგრაციისათ- 

ვის ხელი არ უნდა შეეშალათ. ლათინურმა რესპუბლიკებმა პოლიტიკური 

დამოუკიდებლობა მეცხრამეტე საუკუნის დასაწყისში მიიღეს. ბევრ მათგანს 

მინერალების მარაგისა და ნოყიერი სასოფლო-სამეურნეო მიწების სახით 

ეკონომიკური განვითარებისათვის მდიდარი რესურსები გააჩნდა. ამ სახ- 

ელმწიფოებს ჰქონდათ საერთო რელიგია, კულტურული მემკვიდრეობა და 

ენა (ბრაზილიის ენა იყო ერთადერთი გამონაკლისი), რაც რეგიონულ კავ- 

შირებსა და თანამშრომლობას უწყობდა ხელს. ამის ნაცვლად კი,მეცხრამეტე 

საუკუნის განმავლობაში ლათინური ამერიკის პოლიტიკურმა დანაწევრებამ 

და ეკონომიკურმა ჩამორჩენილობამ დასავლეთ ნახევარსფეროს სამხრეთ 

ნაწილში ძალის ვაკუუმი წარმოშვა, რომელიც ახლადჩამოყალიბებული და 

უკვე განვითარებული შეერთებული შტატების ეკონომიკური და სამხედრო 

ძალით უნდა შევსებულიყო. 

მონროს დოქტრინიდან პანამერიკანიზმამდე 

მოსაზრება, რომ ლათინურ ამერიკაში ევროპის ძლიერი ქვეყნების ხარ- 

ჯზე შეერთებული შტატების ჰეგემონიის ჩამოყალიბება მონროს დოქტრი- 

ნის შედეგი იყო, დიდი ხნის განმავლობაში პოპულარობით სარგებლობდა. 

თუმცა, ეს მოსაზრება მართებული არ არის. 1823 წლის 2 დეკემბერს პრე- 

ზიდენტ ჯეიმს მონროს კონგრესისადმი მიმართვა სინამდვილეში მიზნად 

ისახავდა ევროპული სახელმწიფოების (განსაკუთრებით კი საფრანგეთის,



პროლოგი +« საერთაშორისო ურთიერთობების გლობალური კონტექსტი 

რომელზეც იმ პერიოდში არსებობდა ეჭვი, რომ ის მხარს უჭერდა ლათინური 

ამერიკის ახალ დამოუკიდებელ ქვეყნებს) გაფრთხილებას, რომ ევროპის 

კოლონიური მმართველობის ახალ სამყაროში აღდგენის ნებისმიერი მცდე- 

ლობა შეერთებული შტატებისათვის მიუღებელი იქნებოდა. თუმცა, მონროს 

დოქტრინას, მისი საჯაროდ გამოქვეყნებიდან მეცხრამეტე საუკუნის ბო- 

ლომდე, შედეგი არ გამოუღია. ამ პერიოდის განმავლობაში ევროპის მხრიდან 

დოქტრინა არაერთგზის დაირღვა, მაგრამ შეერთებულ შტატებს ევროპის წი- 

ნააღმდეგ არც საზღვაო ძალა და არც დიპლომატიური გავლენა არ გამოუყ- 

ენებია. მხოლოდ დიდი ბრიტანეთის შემწყნარებლობის შედეგი იყო ის, რომ 

ლათინური ამერიკის რესპუბლიკები ძველი ძლიერი სამყაროს სამხედრო 

და პოლიტიკური ჩარევისაგან თავისუფალი იყვნენ. საფრანგეთისაგან ხელ- 

შეუხებლობის პირობის მიღების შემდეგ და ატლანტისა და კარიბის ტერი- 

ტორიებზე საზღვაო უზენაესობის უდავოდ შენარჩუნებით, ბრიტანეთმა უზ- 

რუნველყო ის, რომ ვერცერთი ევროპული ძალა ვერ გაძლიერდებოდა დასავ– 

ლეთ ნახევარსფეროზე ტერიტორიების მოპოვების საშუალებით. თუმცა, 

ინტერვენციის აკრძალვის ეს დოქტრინა ბოლომდე დაცული არასდროს ყო- 

ფილა. დოქტრინის დარღვევას დასჯა არასდროს მოჰყოლია. თვითონ ბრი- 

ტანეთი ლათინურ ამერიკაში, მონროს დეკლარაციის გამოცხადების შემდეგ, 

სამხედრო ძალით ოთხჯერ შეიჭრა: 1845 წელს ბრიტანეთმა საფრანგეთთან 

ერთად საზღვაო ოპერაცია რიო დე ლა პლატას (მომავალში – არგენტინა) 

წინააღმდეგ ჩაატარა, ხოლო 1861 წელს საფრანგეთთან და ესპანეთთან ერ- 

თად – მექსიკის წინააღმდეგ; 1833 წელს ბრიტანეთმა არგენტინასთან ახლოს 

ფოლკლენდის (მალვინას) კუნძულები დაიპყრო, ხოლო 1862 წელს ცენტ- 

რალურ ამერიკაში – ბრიტანული ჰონდურასი. საფრანგეთმა ინგლისთან და 

ესპანეთთან საზღვაო თანამშრომლობით ჩამოაგდო მექსიკის მთავრობა და 

1863 წელს ჩამოაყალიბა დამოუკიდებელი სახელმწიფო (კლიენტი სახელმწი– 

ფო), რომლის მმართველობაც 4 წელი გაგრძელდა. 1861 წლიდან დომინიკური 

რესპუბლიკის ხელახალი ანექსია ესპანეთმაც შეძლო. ამ სამხედრო ოპერა– 

ციების გარდა, რომლებიც მონროს დოქტრინას აშკარად არღვევდა, მეცხ- 

რამეტე საუკუნის მეორე ნახევარში ლათინურ ამერიკაში ბრიტანეთის, საფ- 

რანგეთისა და გერმანიის ეკონომიკური შეღწევით, რეგიონის ეკონომიკის 

ევროპის კომერციულ და ფინანსურ ინტერესებზე დაქვემდებარება მოხდა. 

შეერთებულმა შტატებმა ეკონომიკური და სამხედრო ძლიერება მხო- 

ლოდ 1890-იანი წლების შემდეგ მოიპოვა. ამ პერიოდისთვის ის უკვე ინდუ- 

სტრიულად განვითარებული და პოლიტიკურად კონსოლიდირებული ქვე- 

ყანა იყო და საკუთარი გავლენის ნახევარსფეროს სამხრეთ ნაწილზე გავ- 

რცელების უნარიც შესწევდა. ამ რეგიონის მიმართ ამერიკის სტრატეგიული 

და ეკონომიკური დაინტერესება ხშირად მორალური პრინციპებით აიხსნე- 

ბოდა. მე-19 საუკუნეში კონტინენტის დასავლეთით ექსპანსიის, ე.წ. რჩეული 

ჯონ ბარეტი (მარცხნივ პირველ რიგში), პანამერიკული კავშირის გენერალური დირექ- 

ტორი (1907-1920) თანამშრომლებთან ერთად. კავშირი თავდაპირველად დაარსდა სხვა 

სახელწოდებით, 1890 წელს გამართულ ამერიკის შტატების პირველ საერთაშორისო კონ- 

ფერენციაზე. პანამერიკული კავშირი მოქმედებდა, როგორც მუდმივი სამდივნო ინტერ- 

ამერიკულ ქვეყნებს შორის მჭიდრო თანამშრომლობის დასამყარებლად. ვინაიდან ორგანი- 

ზაციის შტაბ-ბინა ვაშინგტონში მდებარეობდა, მასზე შეერთებული შტატები დომინირებდა, 

როგორც ყველაზე მძლავრი და წარმატებული თავისუფლად ორგანიზებულ წევრთა ჯგუფი. 

ხალხის „ბედისწერის მანიფესტის" მსგავსად, ლათინურ ამერიკაზე აშშ-ის 

ჰეგემონიაც ორ მორალისტურ გამოთქმაში აისახებოდა: „ნახევარსფეროს 

სოლიდარობა" და, მეორე, უფრო ხშირად გამოყენებული გამოთქმა – „პანა- 

მერიკანიზმი“. 

პანამერიკანიზმის იდეოლოგიის ფესვები დასავლეთ ნახევარსფეროს 

გეოგრაფიული და პოლიტიკური მდგომარეობის შესახებ ორი მითიდან 

მომდინარეობდა. პირველი მათგანი იყო ფართოდ გავრცელებული მცდარი 

აზრი, რომ ახალი სამყაროს ორი კონტინენტი დედამიწის სხვა კონტინენ- 

ტებისაგან გამოყოფილ ერთ გეოგრაფიულ ნაწილს წარმოადგენდა. რეალუ- 

რად კი, ხმელეთის პატარა ზოლით დაკავშირების მიუხედავად, მეცხრამეტე 

საუკუნეში ჩრდილოეთ და სამხრეთ ამერიკის კონტინენტებს შორის კომუ- 

ნიკაციები ზღვის საშუალებით ხორციელდებოდა; მოგვიანებით, მეოცე საუ- 

კუნეში კი – საჰაერო გზებითაც, ზღვით რიო-დე-ჟანეირო გაცილებით ახ-

ლოსაა აფრიკის დასავლეთ სანაპიროსთან, ვიდრე შეერთებული შტატების 

რომელიმე პორტი. საჰაერო გზებით ვაშინგტონი მოსკოვთან უფრო ახლო- 

საა, ვიდრე ბუენოს-აირესთან. პოლიტიკური ნათესაობის შესახებ მითი, 

ლათინური ამერიკის ქვეყნების პოლიტიკური სისტემის შესაბამისად, „რე– 

სპუბლიკიდან" წარმოიშვა. როგორც „მოძმე რესპუბლიკები“, შეერთებული 

შტატები და სამხრეთის რესპუბლიკები დემოკრატიული მთავრობის მემკვი- 

დრეებად მიიჩნეოდნენ, რაც მათ მონარქიული ტრადიციების მქონე ძველ 

სამყაროსაგან განასხვავებდა. მაშინ, როცა დასავლეთ ევროპის ქვეყნები 

დემოკრატიულად ვითარდებოდნენ, ლათინური ამერიკის „რესპუბლიკებში“ 

სხვადასხვა ფორმის დიქტატორული რეჟიმის დამყარების ტენდენცია დასავ- 

ლეთ ნახევარსფეროს ქვეყნებს შორის თანამშრომლობის დამყარების უპერ- 

სპექტივობაზე მეტყველებდა. და მაინც, 1889 წელს ამერიკის შეერთებული 

შტატების პირველ საერთაშორისო კონფერენციაზე ჩამოყალიბებული პანა- 

მერიკანიზმის იდეოლოგიის გამართლება მორალური თვალსაზრისით ხდე- 

ბოდა. თუმცა, ძალიან მალე ჩრდილოეთ ამერიკასა და სამხრეთის ქვეყნებს 

შორის ამ ურთიერთობამ ნეოკოლონიური სახე მიიღო. ამერიკის რესპუბ- 

ლიკების საერთაშორისო კავშირის კომერციული ბიურო, რომელიც ამერი– 

კის სახელმწიფო მდივნის ზედამხედველობით ვაშინგტონის მიერ იმართე- 

ბოდა, შიდაეკონომიკურ და პოლიტიკურ თანამშრომლობას მხარს უჭერდა. 

შედეგად, ეს ორგანიზაცია, რომელსაც სახელი გადაერქვა და პანამერიკული 

კავშირი დაერქვა, დასავლეთ ნახევარსფეროს თავისუფალი და დამოუკიდე- 

ბელი სახელმწიფოების ერთობლიობას და წევრ-სახელმწიფოებზე ამერიკის 

დიპლომატიური ზეგავლენის განხორციელების საშუალებას წარმოადგენ- 

და. შეერთებული შტატების ზოგიერთი ოფიციალური პირის მცდელობას 

– ჩამოყალიბებულიყო საბაჟო კავშირი, რომელიც გააერთიანებდა დასავ- 

ლეთ ნახევარსფეროს სუვერენული ქვეყნების ეკონომიკას, საერთაშორისო 

კონფერენციაზე ლათინური ამერიკის ქვეყნებმა წინააღმდეგობა გაუწიეს. 

თუმცა, ამისდა მიუხედავად, ნახევარსფეროს პოლიტიკურ სისტემაში შეერ- 

თებული შტატების ბატონობას საფუძველი მაინც ჩაეყარა. 

ამერიკის ძალისხმევის ლათინურ ამერიკაზე გადატანა დიდი ბრიტა- 

ნეთისთვის პირდაპირი გამოწვევა იყო, რომელიც ამიერიდან უკვე ვეღარ 

იქნებოდა უკონკურენტო ქვეყანა რეგიონში. ეს გამოწვევა ეფექტურად იქნა 

წამოწყებული მეცხრამეტე საუკუნის ბოლო ათწლეულში, მაშინ, როდესაც 

ბრიტანეთის იმპერიული ძალები მათი ერის სასიცოცხლო ინტერესების 

შესახებ მწვავე განხილვებით იყვნენ დაკავებულნი. დასავლეთ ნახევარსფერ- 

ოში ძალთა წონასწორობის შეცვლის დროს, მთავარი მოვლენა ვენესუელასა 

და ბრიტანულ გაიანას შორის სასაზღვრო დავა გახდა. ეს, ერთი შეხედვით, 

უბრალო დავა იყო. სადავო ზონაში მდინარე ორინოკოს შესართავი მდე- 

ბარეობდა, რომელიც სამხრეთ ამერიკის კონტინენტის ჩრდილოეთ ნაწილ- 

ში ძირითადი სავაჭრო გზა იყო. შეერთებული შტატებისადმი ვენესუელას 

მიმართვამ მხარდაჭერისათვის და ბრიტანეთის დიდმა სურვილმა – გაეფარ- 

თოებინა ეკონომიკური ზეგავლენა კარიბის რეგიონის სამხრეთით, ვაშინგ- 

ტონის მეტად მნიშვნელოვანი დიპლომატიური ინიციატივა განაპირობა. 

1895 წლის ივლისში სახელმწიფო მდივანმა რიჩარდ ოლნიმ ბრიტანეთს არ- 

ბიტრაჟზე საქმის შეტანის თანხმობა მოსთხოვა, წინააღმდეგ შემთხვევაში 

შეერთებული შტატები, მონროს დოქტრინის თანახმად, ჩაერეოდნენ დაპირი- 

სპირებაში. აღნიშნულის საფუძველზე ოლნიმ გააკეთა შემდეგი ისტორიული 

განცხადება: „დღესდღეობით შეერთებული შტატები კონტინენტის პრაქტი- 

კულად სუვერენულ ქვეყანას წარმოადგენს და შუამდგომლობის ფუნქციის 

შესრულებისას კანონით ხელმძღვანელობს". იგი მოუწოდებდა ყურადღება 

მიექციათ ფაქტისთვის, რომ მისი ქვეყნის „დიდძალი რესურსი, იზოლირე-– 

ბულ მდებარეობასთან ერთად, ამერიკას სიტუაციის განმკარგავად აქცევდა, 

რომელსაც პრაქტიკულად ვერცერთი ძალა ზიანს ვერ მიაყენებდა“. სასაზ- 

ღვრო კონფლიქტმა მალე მნიშვნელობა დაკარგა – არბიტრაჟის შედეგად, 

ოთხი წლის შემდეგ ბრიტანეთის მოთხოვნათა უმრავლესობა დაკმაყო- 

ფილებულ იქნა, მაგრამ ოლნის დეკლარაციას სერიოზული შედეგი ჰქონდა 

– აშშ ამერიკის კონტინენტზე ჰეგემონის როლს იმკვიდრებდა. შეერთებულმა 

შტატებმა სამხრეთით მდებარე მეზობელი ქვეყნების ინტერესების დაცვა სა- 

კუთარ თავზე აიღო, რაც დასავლეთ ნახევარსფეროში შტატების უპირატეს 

მდგომარეობას კიდევ ერთხელ ხაზს უსვამდა. დიდი ბრიტანეთის მთავარი 

საზრუნავი კი იმ პერიოდში აფრიკის სამხრეთში გაუარესებული პოლიტი- 

კური მდგომარეობა იყო, რის გამოყენებასაც გერმანია აპირებდა; ამიტომ 

დიდმა ბრიტანეთმა მიიღო გადაწყვეტილება, არ შესულიყო კონფლიქტში 

შეერთებულ შტატებთან და ლათინურ ამერიკაზე აშშ-ის ჰეგემონიის ამ 

ცალმხრივ დეკლარაციას უსიტყვოდ დასთანხმდა. 

შეერთებული შტატები ქმნის იმპერიას 

1898 წელს ევროპული ძალების დასავლეთ ნახევარსფეროში ნებისმ- 

იერი მოქმედება ბრიტანეთის იმპერიულ ხელისუფლებას საფრთხეს უქმ- 

ნიდა. იმავე წლის მარტში გერმანიის პირველი საზლვაო კანონის ნაწილი და 

მანჯურიის რეგიონში რუსეთის მიერ პორტარტურის საზღვაო ბაზის ხელ- 

ში ჩაგდება იმის მაუწყებელი გახდა, რომ ბრიტანეთს აზიაში კოლონიების 

დაარსების სფეროში ორი კონკურენტი გამოუჩნდა. შემოდგომაზე ბრიტა- 

ნეთი და საფრანგეთი, ნილოსის მახლობლად ტერიტორიების გამო, ომის 

ზღვარზე მივიდნენ; პარალელურად, ბრიტანეთსა და სამხრეთ აფრიკის 

ბურთა რესპუბლიკას შორის კონფლიქტი ღვივდებოდა. რადგან ევროპის 

ძლიერი სახელმწიფოები აფრიკისა და აზიის შორეულ კონფლიქტებში იყვნენ 

ჩართული, შეერთებულმა შტატებმა კარიბისა და წყნარი ოკეანის რეგიონში

სამხედრო, სახმელეთო და საზღვაო კამპანია წამოიწყო, რამაც შტატები კონ- 

ტინენტზე უძლიერესი სახელმწიფოდან გლობალურ ძალად აქცია.1895 წელს 

ესპანეთის მიერ კუნძულ კუბაზე აუტანელი რეჟიმის შემოღებამ აჯანყება 

გამოიწვია, რომელსაც შეერთებულმა შტატებმა თანადგომა გამოუცხადა, 

განსაკუთრებით მას შემდეგ, რაც ჯოზეფ პულიცერისა და უილიამ რან- 

დოლფ ჰერსტის სენსაციებით სავსე ჟურნალებში ესპანეთის კოლონიალური 

მთავრობის მიმართ მტრული მასალები გამოჩნდა. 1898 წლის 15 თებერვალს, 

როცა ჰავანას ნავსადგურში შეერთებული შტატების სამხედრო გემის –,მეი- 

ნის" ჩაძირვის შედეგად 260 მეზღვაური დაიღუპა, შეერთებულ შტატებში 

საზოგადოებამ კონგრესს მოუწოდა, კუბა „თავისუფალ და დამოუკიდებელ“ 

ქვეყნად ეღიარებინა. მომდევნო აპრილში კონგრესმა ომის დეკლარაცია გა- 

მოაქვეყნა, როდესაც ესპანეთმა კუნძულის კონტროლი შეეწყვიტა. ხუთი 

საზლვაო ხომალდისაგან შემდგარმა შეერთებული შტატების ესკადრამ 

ჯორჯ დიუის ხელმძღვანელობით, რომელიც ბრიტანეთის კოლონია ჰონგ- 

კონგში იყო გაჩერებული, ესპანეთის მიერ კონტროლირებადი ფილიპინების 

კუნძულებისაკენ გასწია და მაისში მანილას ყურესთან ესპანეთის ესკადრა 

გაანადგურა. ესპანური ფლოტი, რომელმაც ევროპული ქვეყნის კარიბული 

მონაპოვრის დასაცავად ატლანტის ოკეანე გადაცურა, სანტიაგოს ყურესთან 

ამერიკული საბრძოლო გემების მიერ განადგურებულ იქნა. მალე, 17 ივლისს, 

შეერთებული შტატების სახმელეთო ჯარებმა ესპანეთის არმია აიძულეს 

დანებებულიყო, შემდეგ კი ესპანეთის დარჩენილი კარიბული მემკვიდრეო- 

ბის ხელში ჩასაგდებად კუნძულ პუერტო რიკოზე გადაინაცვლეს. მანამდე 

შეერთებული შტატების სამხედრო ძალები ფილიპინებზე გადავიდნენ, სა- 

დაც 14 აგვისტოს ესპანური გარნიზონი დაამარცხეს. 

მშვიდობის ხელშეკრულებამ, რომელსაც ხელი პარიზში 1898 წლის 10 დე- 

კემბერს მოეწერა, 6-თვიანი ომი დაასრულა. შეერთებულმა შტატებმა ესპა- 

ნეთის ყოფილ კუნძულებზე წყნარ ოკეანეში, ფილიპინებსა და გუამზე და ეს- 

პანეთის ყოფილ კარიბის კუნძულ პუერტო რიკოზე კონტროლი მოიპოვა. კუ- 

ბას დამოუკიდებლობის უფლება მიენიჭა, მაგრამ, მოგვიანებით, 1901 წელს, 

პლატის კანონის შესაბამისად, შეერთებულმა შტატებმა კუნძულების საქ- 

მეებში ჩარევის უპირობო უფლება მიიღო. ამავე დოკუმენტით შეერთებულ 

შტატებს ქვეყანაში სამხედრო-საზღვაო ნავსადგურის დაარსების უფლებაც 

ეძლეოდა. თავდაპირველად, ფილიპინების მოსახლეობა, მისი ესპანური ბა- 

ტონობისაგან განთავისუფლების გამო, დადებითად შეხვდა ამერიკას, მა- 

გრამ, აშშ-ის პრეზიდენტ მაკკინლის ადმინისტრაციის მიერ არქიპელაგისათ– 

ვის დამოუკიდებლობის მინიჭებაზე უარის განცხადებამ ადგილობრივების 

ამბოხი გამოიწვია, რომელსაც ფილიპინელი პოლიტიკური ლიდერი – ემილიო 

აგუინალდო მეთაურობდა. ეს კონფლიქტი მოგვიანებით, 1901 წელს, 200 000 

ფილიპინელისა და 4000 ამერიკელის დაღუპვით დასრულდა. 1898 წლის ზაფ- 

ხულში ამერიკის საზღვაო და სახმელეთო ძალების მიერ წყნარი ოკეანეთი– 

სა და კარიბის ესპანეთის „გადმონაშთებისაგან" გაწმენდის პარალელურად, 

შეერთებულმა შტატებმა შუა წყნარ ოკეანეთში (შაქრის ლერწმის წარმოე- 

ბის მნიშვნელოვანი წყარო და საუკეთესო ბუნებრივი ნავსადგური ამერი- 

კის სამხედრო ფლოტისათვის) ჰავაის კუნძულების ანექსია მოახერხა, რომ- 

ლის ადგილობრივი მონარქიული მმართველობა შაქრის ლერწმის ამერიკელ 

მწარმოებელთა ჯგუფის მიერ 5 წლის წინ იყო დამხობილი. ახალი საუკუნის 

დასაწყისისათვის შეერთებულმა შტატებმა, დაგვიანებით, ზღვის გაღმა იმ- 

პერია შექმნა, რომელიც დიდ ბრიტანეთთან და საფრანგეთთან შედარებით 

პატარა იყო, მაგრამ თავისი პოტენციალით მსოფლიო ძალაუფლების მქონე 

ქვეყნებს არ ჩამოუვარდებოდა. 

ახალმა გლობალურმა ძალამ სამხედრო გემთმშენებლობისათვისმისი ახ- 

ლადშეძენილი სტატუსის შესაბამისი პროგრამა სწრაფად შეიმუშავა. დასავ– 

ლეთ ნახევარსფეროში დიდ ბრიტანეთთან მიმართებით საზღვაო სფეროში 

ამერიკის უპირატესობა მალე ყველასათვის ნათელი გახდა. იალქნიანი საბრ- 

ძოლო გემის შეცვლამ ორთქლმავალი გემით გაზარდა გემების საბრძოლო 

შესაძლებლობები, მაგრამ სამხედრო მოქმედების რადიუსი შეამცირა, ვი- 

ნაიდან გემები უკვე საჭიროებდნენ საწვავს (1912 წლამდე ბრიტანეთი საწ- 

ვავად იყენებდა ქვანახშირს, შემდეგ კი ნავთობისგან მიღებულ მაზუთს). რე- 

გიონში გერმანული საზღვაო ძალების განეიტრალების მიზნით, 1902 წელს 

ბრიტანეთმა მისი მრავალრიცხოვანი კარიბის რეგიონის სამხედრო-საზღ- 

ვაო შენაერთების ჩრდილოეთ ატლანტიკისაკენ გადაყვანა დაიწყო, რითაც 

ამერიკის ბატონობა მის ნახევარსფეროზე აღიარა და ლათინური ამერიკა 

შეერთებული შტატების ინტერესების სფეროდ ცნო. იმავე წელს ბრიტა- 

ნეთმა იაპონიასთან თანამშრომლობა გააფორმა, რითაც აღიარა, რომ ამ ერს 

შორეულ აღმოსავლეთში რუსეთის იმპერიაზე არანაკლები ძალა გააჩნდა. 

შედეგად, უფრო მეტი ბრიტანული საბრძოლო გემი იქნა საკუთარ წყლებში 

გადაყვანილი. ამ ორი სვლით „ზღვების ყოფილმა მბრძანებელმა“ ყველას 

უჩვენა, რომ თანახმა იყო, შეერთებულ შტატებსა და ბრიტანეთს მათ საზ- 

ღვრებთან ახლოს მდებარე ზღვები ეკონტროლებინათ, რითაც გერმანიის 

საზღვაო ძალის შესაძლო თავდასხმისაგან ბრიტანეთის კუნძულების უს- 

აფრთხოების დაცვაც შესაძლებელი გახდებოდა. 

შეერთებულმა შტატებმა ყოფილ ესპანეთის კუნძულებთან კარიბის რე- 

გიონსა და მის სანაპიროებზე მდებარე დამოუკიდებელ ქვეყნებთან მიმართე- 

ბით ფართომასშტაბიანი სტრატეგიული და ეკონომიკური ინტერესები 

სწრაფი ტემპებით განავითარა. იაპონიის საზღვაო ძალის გაზრდასთან და- 

კავშირებული საზღვაო სტრატეგია პანამის ყელის, როგორც ატლანტიკისა 

და წყნარ ოკეანეს შორის არხისათვის იდეალური ადგილის, გამოყენებას ით- 

ვალისწინებდა, რაც მათ სამხედრო ფლოტის დანიშნულების ადგილას მოკლე

დროში გადასროლის საშუალებას აძლევდა. ამერიკის მიერ კარიბის რეგიონ– 

ში ბატონობა ქვეყნის ორი სანაპიროს უსაფრთხოების დაცვის მიზნით გამარ- 

თლებული იყო ზუსტად ისევე, როგორც ბრიტანეთის მიერ ჩრდილოეთის ზღ- 

ვაზე და იაპონიის მიერ ჩინეთის ზღვაზე კონტროლი ამ ორი ძლიერი ქვეყნის 

მნიშვნელოვან საზღვაო სტრატეგიად განიხილებოდა. 

კარიბი ხდება „ამერიკის ტბა" 

„დიდი საომარი ფლოტის“ მხარდამჭერების სურვილმა – კარიბის ზღვის 

რეგიონი გადაექციათ „ამერიკულ ტბად“, ამერიკის ეკონომიკური ინტე- 

რესების დაპირისპირება გამოიწვია იმ ევროპულ ფირმებთან, რომლებიც, 

ზოგადად, ლათინური ამერიკის და, კონკრეტულად კი, კარიბის აუზის ბუნე- 

ბრივ რესურსებზე კონტროლის მოპოვებას ცდილობდნენ. ამერიკის შეჭრა 

ლათინური ამერიკის ეკონომიკაში ამერიკული ფირმების მიერ რეგიონის 

სასოფლო-სამეურნეო და წიაღისეული რესურსების მოპოვებით გამოიხატე- 

ბოდა. კუბური შაქრის ლერწმიდან შაქრის მიღებამ მონოპოლიური ხასიათი 

შეიძინა. ბოსტონის „იუნაიტედ ფრუტ კომპანიამ" ცენტრალურ ამერიკაში 

„ბანანის იმპერია“ დააარსა, რისთვისაც მიწის დიდი ფართობები შეისყიდა, 

გზები და რკინიგზა გაიყვანა და პლანტაციებიდან საზღვარგარეთის ბაზრე- 

ბზე ხილის გასატანად პორტები ააშენა. მექსიკისა და ვენესუელის ნავთობის 

რესურსები, ჩილეს სპილენძი, ბოლივიის კალა და სხვა სამრეწველო ნედლეუ- 

ლი მთლიანად ამერიკული ფირმების მიერ კონტროლდებოდა. 

1901 წელს მოიხსნა ბოლო დაბრკოლება, რომელიც შეერთებულ შტატებს 

კარიბის რეგიონზე სრული გაბატონების საშუალებას არ აძლევდა. ჰეი-პონ- 

სეფოტის საერთაშორისო ხელშეკრულების საშუალებით, დიდმა ბრიტანეთ- 

მა უარი თქვა მანამდე დადებულ შეთანხმებაზე, რომელიც ცენტრალური 

ამერიკის არხის ინგლის-ამერიკის ერთობლივ მშენებლობას და ექსპლუა- 

ტაციას გულისხმობდა. ორი წლის შემდეგ კოლუმბიის ჩრდილო-დასავლეთ 

პროვინციაში (პანამის ყელის ჩათვლით) რევოლუციამ ამერიკის მთავრო- 

ბის დიდი მხარდაჭერა მოიპოვა. აშშ-მ პანამა დამოუკიდებელ სახელმწი- 

ფოდ აღიარა. 1904 წლის თებერვალში ახალმა სახელმწიფომ ხელი მოაწერა 

შეთანხმებას შეერთებული შტატების მიერ პანამის ყელზე გავლით 15 მილის 

სიგრძის არხის მშენებლობაზე, ხოლო მომავალი არხის ზონა დროებით აშშ-ს 

გადაეცემოდა დასაცავად. მანამდე კი, შეერთებული შტატებისათვის კარი- 

ბის რეგიონში სტრატეგიული და ეკონომიკური ინტერესების დაცვის მიზ- 

ნით, კონკრეტული ნაბიჯები გადაიდგა. 

ახლადჩამოყალიბებულ კლიენტ-სახელმწიფოებს – კუბას და პანამას 

– დაევალათ თავიანთ კონსტიტუციებში შეეტანათ მუხლი, რომლის მიხედ- 

ვითაც შეერთებულ შტატებს მიეცემოდა უფლება ჩარეულიყო და დაეცვა 
მათი დამოუკიდებლობა, საზოგადოებრივი წესრიგი; ასევე შეერთებულ 

პროლოგი +<« საერთაშორისო ურთიერთობების გლობალური კონტექსტი 

შტატებს უნდა ჰქონოდა მათ ტერიტორიებზე სამხედრო ბაზების შექმნის 

უფლება. 1904 წელს პრეზიდენტმა თეოდორ რუზველტმა ჩარევის უფლება 

მთელს იმპერიაზე გაავრცელა. მისი სიტყვებით: „ქრონიკული ხასიათის სა- 

მართალდარღვევამ და უძლურებამ, რომელიც ცივილიზებული საზოგა- 

დოების კავშირების დასუსტებას განაპირობებს, შესაძლოა რომელიმე ცივ- 

ილიზებული ერის ჩარევა საჭირო გახადოს. დასავლეთ ნახევარსფეროზე 

შეერთებული შტატების მიერ მონროს დოქტრინის დაცვამ შესაძლოა, უკი- 

დურეს შემთხვევებში, აიძულოს შეერთებული შტატები საერთაშორისო 

პოლიციური ძალა გამოიყენოს“. ამით რუზველტმა ფაქტობრივად მონროს 

დოქტრინა ახლებურად განსაზღვრა, რომელიც თავდაპირველად ლათინური 

ამერიკის საქმეებში ევროპული ძალების ჩარევას კრძალაედა, ამჯერად კი, 

რუზველტის მიხედვით, მსგავსი ჩარევა შეერთებული შტატების პრეროგა- 

ტივა გახდა. 

ამერიკის თვითაღიარებული უფლება – ემართა კარიბის ქვეყნების ში- 

დასაქმეები, რუზველტის განცხადების გამოქვეყნების შემდგომ, ხშირად 

პრაქტიკაშიც ხორციელდებოდა. 1905 წელს შეერთებულმა შტატებმა გა- 

კოტრებული დომინიკური რესპუბლიკის საბაჟოების კონტროლი თავის 

თავზე აიღო და ფინანსური ზედამხედველობის სისტემა დააწესა, რომელიც 

შემდგომ, 36 წლის განმავლობაში, ძალაში დარჩა. 1909 წელს ამერიკელებმა 

ხელი შეუწყვეს ნიკარაგუას აჯანყებას „ურჩი“ მთავრობის წინააღმდეგ. სამი 

წლის შემდეგ, ამერიკულ საზღვაო ფეხოსნებს დაევალათ იმ რეჟიმის დაცვა, 

რომელმაც საბაჟო მომსახურება შეერთებულ შტატებს გადასცა და რასაც 

ფართომასშტაბიანი შიდაუკმაყოფილება მოჰყვა. მიუხედავად დამოუკიდე- 

ბელი სტატუსისა, ნიკარაგუა, 1911-დან 1924 წლამდე, ამერიკის ფინანსური 

ზედამხედველობის ქვეშ იმყოფებოდა. 

ამერიკის მიერ განხორციელებული ეკონომიკური ექსპანსიის მთავარი 

მსხვერპლი მისი უშუალო მეზობელი მექსიკის სახელმწიფო გახდა. მეცხრა- 

მეტე საუკუნის უკანასკნელი ორი ათწლეულისა და მეოცე საუკუნის პირ- 

ველი ათწლეულის განმავლობაში, მექსიკელი დიქტატორი პორფირიო დიასი 

ქვეყნის ნავთობის მრეწველობაში, ტრანსპორტისა და სოფლის მეურნეობის 

სფეროში ამერიკული ინვესტიციების დაბანდებას მხარს უჭერდა. მისი გა- 

დაყენების პერიოდისათვის კი, მექსიკური რევოლუციის დროს – 1911 წელს, 

ამერიკულმა კომპანიებმა მექსიკის ნავთობის 50-პროცენტიან წილზე კონ- 

ტროლი მიიღეს, რის შედეგადაც ამერიკის მოქალაქეების განკარგულებაში 

მექსიკის მიწების 40 პროცენტი მოექცა. რევოლუციის შემდგომ პერიოდში 

ამას მოჰყვა მექსიკაში ანტიამერიკული განწყობის გაღვივება, რაც ქვეყანაში 

ამერიკული სამხედრო-საზღვაო და სახმელეთო ძალების დამსჯელობითისხა- 

სიათის შეჭრას იწვევდა; ამან კი, შედეგად, რიო გრანდეს სამხრეთით პატრი- 

ოტული სულისკეეთების კიდევ უფრო გაძლიერება გამოიწვია. 

35



ვნ ნაწილი! >« მეოცე საუკუნის მსოფლიო 

  
  

თედი რუზველტი (1858-1919) იმუქრება. თავის ცნობილ გამოსვლა- 

ში (CიI9II3IV) მონროს დოქტრინაზე, 1904 წლის დეკემბერში, შ. რუზ- 

გელტმა თამამად განაცხადა შეერთებული შტატების პრეროგატივა, 

გამოეყენებინათ საერთაშორისო პოლიციური ძალა, რათა იძულე- 

ბული გაეხადა დასავლეთ ნახევარსფეროს სხვა ერები, გადაეხადათ 

ვალი საერთაშორისო კრედიტორებისათვის და შეენარჩუნებინათ 

სოციალური წესრიგი. ამ ახალი დოქტრინის საფუძველზე, რუზ- 

ველტი და მის შემდეგ მოსულები თეთრ სახლში გამოიყენებდნენ 

სამხედრო ძალას, რათა უზრუნველეყოთ გადახდისუნარიანობა 

და პოლიტიკური სტაბილურობა კარიბის აუზის და ცენტრალური 

ამერიკის ზოგიერთ ქვეყანაში, 

პირველი მსოფლიო ომის მოახლოებისას, შეერთებულმა შტატებმა 

კარიბის რეგიონზე კონტროლის უმაღლეს დონეს მიაღწია. ამ მდგომარეო- 

ბის სიმბოლურად აღმნიშვნელი მოვლენა იყო 1914 წლის აგვისტოში პანამის 

არხის გახსნა, მაშინ, როცა ევროპული სახელმწიფოების ჯარები ერთმანეთს 

შორეულ კონტინენტზე დაეტაკნენ. ამის შემდეგ პუერტო რიკოს რუზველტ 

როუდსისა და კუბის გუანტანამოს ყურეში ამერიკის სამხედრო-საზღვაო



პროლოგი +4« საერთაშორისო ურთიერთობების გლობალური კონტექსტი 

ბაზების დაარსება, შეერთებულ შტატებს პანამის არხის აღმოსავლეთ მის- 

ადგომების კონტროლის შესაძლებლობას უქმნიდა. ამდენად, სტრატეგიული 

თვალსაზრისით, მისი დასავლეთ ნახევარსფეროში უპირატესობა და თავ- 

დაცვისუნარიანობა იზრდებოდა. ამ პერიოდის განმავლობაში კარიბის რე- 

გიონის ეკონომიკა მჭიდროდ დაუკავშირდა იმ დაწინაურებულ ეკონომიკას, 

რომელსაც განაწყენებული ლათინური ამერიკის მკვიდრნი „ჩრდილოეთის 

კოლოსს“ უწოდებდნენ. პირდაპირი ამერიკული ინვესტიციები ელექტრო- 

ენერგეტიკის სფეროში, რკინიგზაში, შაქრის წარმოებაში, ბანანის მოყვანის, 

ნავთობისა და სხვა მომპოვებელ დარგებში მნიშვნელოვან მოგებას ქმნიდა, 

რაც შეერთებული შტატების უპრეცედენტო ეკონომიკურ ზრდას განაპირო- 

ბებდა. ამერიკის მიერ საბანკო სისტემის კონტროლი და კარიბის მრავალი 

ქვეყნის საბაჟოების ადმინისტრირება ორმაგ ფუნქციას ასრულებდა – ერთი 

მხრივ, ამერიკელი ინვესტორებისათვის ვალის დაბრუნება ხდებოდა, მეორე 

მხრივ კი – გულგატეხილი მოვალეების სახელით ევროპული ინტერვენციების 

თავიდან აცილება. ამერიკული სამხედრო ჩარევის პრეროგატივა, საზოგა- 

დოებრივი წესრიგის აღდგენის ან უცხოური ეკონომიკური ინტერესების 

დაცვის მიზნით, კარგი ქცევის ძირითად სტიმულად რჩებოდა და მისი გამოყ- 

ენება საჭიროების შემთხვევაში ხდებოდა. სამხრეთ ამერიკაში ბრიტანეთის, 

საფრანგეთისა და ჰოლანდიის გვიანის, ცენტრალურ ამერიკაში ბრიტანეთის 

ჰონდურასის და კარიბის რეგიონში ევროპის მიერ კონტროლირებადი რამ- 

დენიმე ქვეყნის გარდა, ძველი მსოფლიოს სახელმწიფოთა კოლონიები ახალ 

სამყაროში თითქმის აღარ არსებობდა. თუმცა, ევროპული ეკონომიკის ბა- 

ფტონობა სამხრეთ ამერიკის კონტინენტზე, ამერიკის მიერ კონტროლირება- 

დი კარიბის აუზის სამხრეთით მდებარე ტერიტორიაზე, მეოცე საუკუნემდე 

გაგრძელდა, რაც, როგორც ევროპული ბატონობის გადმონაშთი, დასავლეთ 

ნახევარსფეროში პირველი მსოფლიო ომის დაწყებისას უდავოდ მალე გაქრე- 

ბოდა. 

დედამიწის „შემცირება“: რევოლუცია 
ტრანსპორტსა და კომუნიპაციებში 

მეცხრამეტე საუკუნის ბოლო ათწლეულების განმავლობაში, მთელს 

მსოფლიოში, დასავლური ძლიერების გავრცელება ორი ტექნოლოგიური ინ- 

ოვაციით იყო განპირობებული, რამაც ადამიანებისა და საგნების გადაადგ- 

ილების სფეროში რევოლუცია მოახდინა. ოკეანეზე გადაზიდვების გასაა- 

დვილებლად ორთქლის ძალის გამოყენება ამ ინოვაციათაგან ერთ-ერთი 

პირველი იყო. თუმცა, პირველი ორთქლის გემი 1802 წელს აშენდა. 1850-იან 

წლებამდე სავაჭრო და სამხედრო ფლოტების მიერ ისევ ჩვეულებრივი გემე– 

ბი გამოიყენებოდა. კაპიტნები ქარზე უკვე აღარ იყვნენ დამოკიდებულნი და 

მათთვის შესაძლებელი იყო ისეთი სიჩქარე განევითარებინათ, რომელზეც 

მანამდე ვერც კი იოცნებებდნენ. შესაბამისად, ქვანახშირზე მომუშავე ორ- 

თქლის გემებმა ევროპის ინდუსტრიულ ქვეყნებს ეკონომიკური საქმიანო- 

ბების არეალის გაფართოების საშუალება მისცა და მათაც სამხედრო ძალები 

დედამიწის შორეული წერტილებისკენ მიმართეს. ამ ტექნოლოგიური რევო- 

ლუციის პირველი ბენეფიციარი ოკეანეზე გადაადგილებისა და გადაზიდვის 

სფეროში დიდი ბრიტანეთი იყო, რომელიც მე-19 საუკუნის შუა წლებამდე 

ყველაზე კარგად ორგანიზებულ მრეწველობასა და საუკეთესო ქვანახშირის 

– ანტრაციტის მარაგს ფლობდა. ბრიტანეთის ზღვებზე ბატონობისათვის გე- 

მების საწვავით მომარაგების პოტენციური შეზღუდვა მთელს მსოფლიოში 

ქვანახშირის მომპოვებელი მაღაროების შექმნით გადაიჭრა. მეცხრამეტე 

საუკუნის ბოლოს, სამხედრო და სავაჭრო გემების საწვავით მომარაგების 

ნავსადგურების შექმნის აუცილებლობამ იმპერიის გაფართოებაში დიდი 

როლი შეასრულა. იმავდროულად, საზღვაო რბოლას მსოფლიოზე ბატონო- 

ბის მოპოვების სხვა მსურველებიც შეუერთდნენ. მანამდე არსებული სა- 

ოკეანო ბარიერები გადაილახა და კონტინენტებს შორის ურთიერთობები 

ჩამოყალიბდა, სამხედრო გემები ერთი ბაზიდან მეორე ბაზამდე აღმართული 

დროშით დაცურავდნენ, რაც ადგილობრივი დაუმორჩილებელი მოსახლეო- 

ბის და მტრების გამაფრთხილებელი ნიშანი იყო და რომელმაც იმ დროის 

სლოგანი – „ქვემეხიანი ნავის დიპლომატია“ დაამკვიდრა. საქონლით დატვი- 

რთული სავაჭრო გემები ყველაზე შორეულ პორტებს აღწევდნენ, უკან კი 

ტროპიკული ხილითა და ნედლეულით დატვირთულები ბრუნდებოდნენ. 

ამ პერიოდის მეორე რევოლუციური სიახლე ხმელეთზე გადაადგილები- 

სათვის ორთქლის ძალის გამოყენება იყო. რკინიგზის ლოკომოტივის გამო- 

გონებამ ორ კონტინენტურ გიგანტს – შეერთებულ შტატებსა და, მოგვია–- 

ნებით, რუსეთის იმპერიას, იმ ვრცელ ტერიტორიებზე ქმედითი პოლიტი- 

კური და ეკონომიკური კონტროლის მოპოვების საშუალება მისცა, რომლე- 

ბზეც ისინი პრეტენზიას აცხადებდნენ. ამ გამოგონებამ დასავლეთ ევროპის 

ქვეყნებს, განსაკუთრებით კი – ბრიტანეთსა და საფრანგეთს, საშუალება 

მისცა, ღრმად შეეღწიათ აფრიკაში იმ სანაპირო ანკლავებიდან, რომლებიც 

მანამდე ჰქონდათ დაპყრობილი. წარმართი მოსახლეობის დამორჩილება, 

შიდარეგიონებში პოლიტიკური რეჟიმების დაცვა, წიაღისეულისა და სხვა 

რესურსების მოპოვება და სხვა ქვეყნებში გატანა სარკინიგზო კომუნიკა- 

ციების გამოყენებით ძალზე გამარტივდა. 

ამ ინოვაციების გარდა, რომელთაც ადამიანებისა და ტვირთების გა- 

დაადგილების სფეროში რევოლუცია მოახდინეს, გამოგონებულ იქნა მოწყ- 

ობილობა, რომელიც საჰაერო სივრცეში ადამიანის შეტყობინებების შორ მან- 

ძილზე გადაცემის საშუალებას იძლეოდა. ტელეგრაფისა და, მოგვიანებით, 

რადიოს საშუალებით მთელს მსოფლიოში გზავნილებისა და ინფორმაციის 

გადაცემა და მიღება გახდა შესაძლებელი, დიპლომატიური სამსახურები

და საელჩოები, კერძო ფირმები და მათი საზღვარგარეთული ფილიალები 

კომუნიკაციების დამყარებას მარტივად ახერხებდნენ. საკომუნიკაციო ტე- 

ქნოლოგიების სფეროში ამ რევოლუციამ იმ ხანაში ცენტრალიზებული მარ- 

თვაც შესაძლებელი გახადა. სამხედრო მეთაურებს, დესპანებსა და ვაჭრებს 

საჭირო გადაწყვეტილებები სწრაფად უნდა მიეღოთ, რაც დიპლომატიური 

მოლაპარაკებების შედეგებს, ასევე ომებსა თუ ეკონომიკურ კონკურენცი- 

აში წარმატებას განაპირობებდა. მე-20 საუკუნის დასაწყისში „დედამიწის 

შემავიწროებელი“ ტექნოლოგიების შედეგები სამხედრო საქმისათვის გან- 

საკუთრებით მნიშვნელოვანი იყო. რკინიგზა და ორთქლის გემები სამხედრო 

ძალებს მეტ ძლიერებასა და მობილურობის საშუალებას ანიჭებდა. 1899-1902 

წლებში, როდესაც ოკეანეზე უპრეცედენტოდ დიდი რაოდენობით სამხედრო 

ძალა იყო განლაგებული, დიდი ბრიტანეთის მეოთხედი მილიონი ჯარისკაცი 

აფრიკის სამხრეთით, ბურების რესპუბლიკის დასამორჩილებლად 6000 მი- 

ლის დაშორებით იდგა. 1904 წელს რუსეთმა მსგავსი სიდიდის სამხედრო ძალა 

რკინიგზის საშუალებით ციმბირში 4000 მილის მოშორებით დააყენა, რათა 

მანჯურიაში იაპონიის ძალებთან ბრძოლაში ჩართულიყო, მაგრამ ეს ბრძო- 

ლა რუსეთისათვის არასახარბიელო შედეგებით დასრულდა. სტრატეგიული 

დანიშნულების ტრანსპორტის საშუალებით შორეულ მანძილებზე გადაადგ- 

ელებები დროსა და სივრცეში ტრადიციულ ბარიერებს შლიდა და დედამიწის 

სხვადასხვა ნაწილიც ერთმანეთისაგან ნაკლებად იზოლირებული ხდებოდა. 

მეოცე საუკუნის დასაწყისში მთელი დედამიწა სტრატეგიული და ეკონომი- 

კური ურთიერთობების ერთგვარ „თეატრად“ გადაიქცა, რომლის ნაწილებიც 

ერთმანეთთან რკინიგზით, ორთქლის გემითა და ტელეგრაფით წარმოდგე- 

ნილი სატრანსპორტო და კომუნიკაციების ქსელით იყვნენ დაკავშირებულნი. 

გეოპოლიტიკური მსოფლმხედველობა 

იმისათვის, რომ ამ ახალ გლობალურ კონტექსტში საერთაშორისო ურთ- 

იერთობები კაცობრიობისათვის უფრო გასაგები ყოფილიყო, დასავლური 

სამყაროს უმაღლესი განათლების დაწესებულებებში საზოგადოებრივი 

მეცნიერების ახალი დარგი – „გეოპოლიტიკა" განვითარდა. რამდენადაც ის 

იყო „სამეცნიერო“ (ანუ ობიექტური) ინტელექტუალური დარგი, იმდენად, 

მთელს მსოფლიოში პოლიტიკური ძალების განაწილების შესწავლის მიზნით, 

გეოგრაფიისა და პოლიტიკური მეცნიერების ნაზავს წარმოადგენდა. მა- 

გრამ, როგორც ეს მრავალი სოციალური მეცნიერების შემთხვევაში მოხდა, 

გეოპოლიტიკასაც გაუჩნდა პრეტენზია დაემტკიცებინა მისი მეცნიერული 

ობიექტურობა, რადგან ის ხშირად სახელმწიფოთა მიერ დაპყრობებისა 

და სხვათა დამორჩილების იდეოლოგიურ გამართლებად გამოიყენებოდა. 

გეოპოლიტიკოსებისათვის მთლიანი დედამიწა წარმოადგენს მტრობის ას- 

პარეზს, რომელშიც უძლიერესი ქვეყნები იბრძვიან, რათა ეკონომიკური 

თვალსაზრისით მნიშვნელოვან რესურსებზე, ტერიტორიებსა და მოსახლეო- 

ბაზე კონტროლი მოიპოვონ. მიწის არცერთი მტკაველი, ზღვის არცერთი პა- 

ტარა კუნძული, არცერთი მდინარე, ტბა და ოკეანე არ არის გეოპოლიტიკო- 

სების რკინის კანონის მოქმედების ჩარჩოების გარეთ, რომლის მიხედვითაც, 

ნაყოფიერი ტერიტორიების, ბუნებრივი რესურსებისა და სტრატეგიული 

უპირატესობების არათანაბარი გადანაწილების მიზნით, მხოლოდ ერთი მუჭა 

ძლიერი ქვეყნებისა დაუცველ და „არავის“ ტერიტორიებზე კონტროლის 

მოპოვების წყურვილით მსოფლიო შეჯიბრში იყვნენ ჩაბმულნი. 

გასაკვირი არ არის, რომ ყველაზე დეტალური და კომპლექსური გეო- 
პოლიტიკური დოქტრინა გერმანიის იმპერიაში წარმოიშვა. ეს მოხდა მე- 

20 საუკუნის დასაწყისში, როდესაც პრუსიელებს, ხმელეთზე ბატონობის 

ტრადიციული მისწრაფების პარალელურად, ზღვებზე ბატონობის მოპ- 

ოვების ახალი ინტერესი გაუჩნდათ. გერმანელი გეოპოლიტიკოსების ნაშ- 

რომებში მთელი ევრაზია, ესპანეთიდან ციმბირის ჩათვლით, არქტიკიდან 

ინდოეთამდე უზარმაზარ ტერიტორიას წარმოადგენდა, რომელიც ნედლეუ- 

ლითა და მოსახლეობით მდიდარი იყო და რომელზე ბატონობის მოპოვებაც 

სამომავლო შეჯიბრის შედეგებს გადაწყვეტდა. სამრეწველო სტრუქტურისა 
და სამხედრო ძალის თვალსაზრისით, გერმანიის დაწინაურებული პოზიციის 

ფონზე, ასეგე რუსეთის ტერიტორიული უპირატესობის, მოსახლეობის მრა- 

ვალრიცხოვხოიისა და მდიდარი ბუნებრივი რესურსების გამო, სწავლულები 

მიიჩნევდნენ, რომ მსოფლიო პირველობისათვის ბრძოლა ცენტრალური და 

აღმოსავლეთ ევროპის საზღვართან (სადაც გერმანელი და სლაგური ერისაუ- 

კუნეების მანძილზე შეხებაში იყვნენ) „ტევტონებსა და სლავებს“ შორის ომით 

დაიწყებოდა. გერმანული გეოპოლიტიკის ძირითად პრინციპს, რომ ევრაზიის 

გეოგრაფიული სივრცე უძლიერესი ერის პოლიტიკური ძალაუფლებითა და 

სამხედრო ძალით უნდა შევსებულიყო, მზარდი მოსახლეობის მიერ სურსა- 

თით უზრუნველყოფის შეუძლებლობის შესახებ მალთუსის დოქტრინა და 

არაერთფეროვან ბუნებრივ გარემოში ეროვნებათა ჯგუფებს შორის მეტო- 

ქეობის შესახებ დარვინისტული კონცეფცია დაემატა. 

რუსეთის ხარჯზე გერმანიის აღმოსავლეთით ექსპანსიის ინტელექტუ- 

ალური „სამართლიანობა“ გეოპოლიტიკამ, დემოგრაფიამ და ფსევდობი- 

ოლოგიურმა დეტერმინიზმმა განსაზღვრეს. თეორეტიკოსები და ის პირები, 

რომლებიც ამ თეორიას პოპულარიზაციას უწევდნენ, გერმანიას ინდუსტრი- 

ულ ქვეყანად წარმოაჩენდნენ, სწრაფად მზარდი მოსახლეობით, რომელსაც 

ქვეყნის პოლიტიკურ საზღვრებს შიგნით სურსათისა და ბუნებრივი რე- 

სურსების არასაკმარისი მარაგი ჰქონდა. ამდენად, მას შიდამიგრაციისათვის 

დამატებითი ტერიტორიები, ასევე საკუთარი ხალხის კეთილდღეობისა და 

გამოკვებისათვის სასოფლო-სამეურნეო მიწა და ნედლეული სჭირდებო- 

და. ამგვარი მიწა აღმოსავლეთით ჩამორჩენილ სლავებს ეკავათ, რომელთ-

აც პროდუქტიული ტერიტორიების დამუშავებისა და მოხმარების არც 

შესაძლებლობა ჰქონდათ და არც უნარი. მსგავსი თავხედური თეორიების 

გავრცელების არეალი მხოლოდ უნივერსიტეტების სალექციო ოთახებითა 

და გერმანული უნივერსიტეტების სამეცნიერო ჟურნალებით რომ ყოფილ- 

იყო შემოფარგლული, ისინი აკადემიურ ცნობისმოყვარეობას ვერ გასცილ- 

დებოდნენ. მაგრამ ამ თეორიით იმპერიალისტური გერმანიის პოლიტიკის, 

ეკონომიკისა და სამხედრო წრეების ელიტის გავლენიანი წევრები დაინ- 

ტერესდნენ, რამაც მათ ევრაზიაზე ბატონობის მოპოვების სურვილი კიდევ 

უფრო გაუღვივა. 
გერმანიისთვის გეოპოლიტიკური თვალსაზრისით ყველაზე საშიში მოწ- 

ინააღმდეგე, ევრაზიის სამხრეთ ნაწილში მრავალრიცხოვანი კოლონიებითა 

და ახლოს მდებარე ზღვებზე საზღვაო უპირატესობით, დიდი ბრიტანეთი 

იყო. არ არის გასაკვირი, რომ ამ კუნძულის მეზღვაურმა ხალხმა იმ პერიოდის 

განსხვავებული გეოპოლიტიკური ტრადიცია შეიმუშავა. ბრიტანელ მკვლე- 

ვარ ჰალფორდ მაკინდერის მიერ 1904 წელს სამეფო გეოგრაფიული საზოგა- 

დოებისთვის წარმოდგენილ სტატიაში იგრძნობოდა ისეთი გერმანელი გეო- 

პოლიტიკოსი მოაზროვნის გავლენა, როგორიც იყო ფრიდრიხ რათცელი; 

პარალელურად, ნაშრომში მაკინდერმა ასევე თავისი რამდენიმე ახალი მო- 

საზრებაც წარმოადგინა. ნაშრომმა სათაურით „ისტორიის გეოგრაფიული 

ღერძი“ გეოპოლიტიკური ანალიზის მასშტაბები გააფართოვა და მთელი 

დედამიწა მოიცვა. მაკინდერის მიხედვით, დედამიწა შესაძლებელია გაიყოს 

ორ ნაწილად: „მსოფლიო კუნძულად“, რომელიც შედგება ერთმანეთთან და- 

კავშირებული ევროპის, აზიისა და აფრიკისაგან და რომელიც უფრო მრავალ- 

რიცხოვანი და მდიდარია და მეორე – მის გასწვრივ დიდი კუნძულოვანი ქვეყ- 

ნების ჯგუფები: ამერიკა, ავსტრალია, იაპონია და ბრიტანეთის კუნძულები. 

მსოფლიო კუნძულის ცენტრში, მაკინდერის აზრით, კუნძული „ჰართლენდი“ 

(ტერიტორია ვოლგიდან იანძიმდე და ჰიმალაიდან არქტიკამდე) მდებარეობ- 

და. ეს დიდი ტერიტორია დაცული იყო საზღვაო შემოტევებისგან, რადგან ის 

ჩრდილოეთით მოცურავე ყინულებით, სამხრეთით კი მაღალი მთებითა და 

უდაბნოებითაა შემოსაზღვრული; ამ ტერიტორიაზე მტრის თავდასხმა მხ- 

ოლოდ დასავლეთიდან იყო შესაძლებელი, კერძოდ კი, გრძელი დაბლობიდან, 

რომელიც დასავლეთ ევროპას რუსეთთან აკავშირებდა. ადეკვატური ტრანს- 

პორტირების საშუალებების არარსებობის გამო, „ჰართლენდზე" ერთი ძალის 

მიერ პოლიტიკური ბატონობა ყოველთვის ვერ ხერხდებოდა. დასავლეთიდან 

აღმოსავლეთისაკენ, და პირიქით, პერიოდულმა შემოჭრებმა, ავადსახსენე- 

ბელი ჰუნი ატილასა და ბონაპარტეს ომების ჩათვლით, „ჰართლენდის“ ევ- 

როპულ კარიბჭეზე მუდმივი კონტროლის დამყარება შეუძლებელი გახადა, 
ვინაიდან ადამიანური რესურსებისა და მასალების მუდმივი მიწოდების უზ- 

რუნველყოფა იქ ვერ ხერხდებოდა. 

მაგრამ, მაკინდერის აზრით, ზემოთ ნახსენები ტექნოლოგიური რევო- 

ლუციის შედეგად, ერთი ძალის მიერ ევრაზიის ცენტრალურ ნაწილზე ბა- 

ტონობის იდეა უკვე მიუღებელი აღარ იყო. მაშინ, როცა ევრაზია რკინიგზის 

ქსელით იფარებოდა, მაკინდერმა განაცხადა, რომ კონტინენტის ძლიერ ერს 

აღმოსავლეთ ევროპის კარიბჭეზე პოლიტიკური კონტროლის გაფართოები- 

სათვის საუკეთესო შანსი ეძლეოდა, რაც ევრაზიის დარჩენილ ტერიტორიაზე 

და, შემდეგ კი, მთელ მსოფლიოზე ბატონობის მოპოვებას შეაძლებინებდა: 

„ის, ვინც იბატონებს აღმოსავლეთ ევროპაზე, იბატონებს ევრაზიის ცენ- 

ტრალურ ნაწილზეც; ის, ვინც იბატონებს ევრაზიის ცენტრალურ ნაწილზე, 

იბატონებს მსოფლიო კუნძულზე; ის, ვინც იბატონებს მსოფლიო კუნძულზე, 

იბატონებს მსოფლიოზე“. ამ ხმამაღალი გამონათქვამით მაკინდერმა აღწერა 

გეოპოლიტიკური საშინელი სიზმარი, რომელიც ახალი საუკუნის პირველ 

ნახევარში ორი უძლიერესი საზღვაო ძალის მქონე ქვეყანას ესიზმრებოდა. 

ეს ქვეყნები იყვნენ დიდი ბრიტანეთი და შეერთებული შტატები. ამ საშინელი 

სიზმრის პერსპექტივა იყო ის, რომ გერმანიის ან რუსეთის მიერ აღმოსავლეთ 

ევროპის დაპყრობა მათ მთელ ევრაზიაზე გააბატონებდა, რაც მსოფლიო ბა- 

ტონობის მოპოვების საფრთხეს შექმნიდა. 

მაკინდერის დოქტრინას ორი ძირითადი მოსაზრება განსაზღვრავდა, რა- 

საც მომდევნო წლებში დიდი კრიტიკა ხვდა წილად. პირველი იყო მოსაზრება, 

რომ რკინიგზის საშუალებით საზღვაო ძალები, როგორც მსოფლიო ბატონო– 

ბის პირველადი საშუალება, სახმელეთო ძალებმა ჩაანაცვლეს; მეორე მოსაზ- 

რების თანახმად, აღმოსავლეთ ნახევარსფეროს (მსოფლიო კუნძულს), გლო- 

ბალური ძალაუფლების თვალსაზრისით, განსაკუთრებული სტრატეგიული 

მნიშვნელობა ენიჭებოდა. ორივე მოსაზრება შეერთებული შტატების – რო- 

გორც პირველობისათვის მსოფლიო ბრძოლაში მონაწილე ქვეყნის – პოტენ- 

ციურ როლს უგულებელყოფდა. მაკინდერმა თავისი დოქტრინა იმ პერიოდში 

ჩამოაყალიბა, როდესაც ამერიკა, ესპანურ-ამერიკული ბრძოლის მოგების, 

კარიბისა და წყნარი ოკეანის ესპანური სამფლობელოების დაპატრონების 

შემდეგ, როგორც ერთ-ერთი მსოფლიო ძალა, მხოლოდ იწყებდა გამოჩენას. 

არსებობის პირველი 100 წლის ისტორიის მანძილზე, როგორც დამოუკიდე- 

ბელი ქვეყანა, შეერთებული შტატები ატლანტის მიღმა ძალებს შორის ბრძო- 

ლისაგან განზე გადგომას ახერხებდა. შეერთებული შტატების ევროპისაგან 

გეოგრაფიული იზოლაცია, ბრიტანეთის მიერ ატლანტის ოკეანის კონტრ- 

ოლი და აშშ-ის ჩრდილოეთითა და სამხრეთით სუსტი ქვეყნების არსებობა 

ამერიკელ ხალხს დასავლეთით, წყნარი ოკეანისაკენ გაფართოებისკენ უბი- 

ძგებდა. ამერიკის დასავლეთით ექსპანსია მხოლოდ აქ არ შეჩერებულა. რო- 

გორც უკვე ვნახეთ, მიწისა და რესურსების მოპოვებით შთაგონებული კონტი- 

ნენტის დაპყრობის სურვილი საუკუნის დასასრულს გაჩნდა. ფაქტობრივად, 

ეს იმპერიალისტური მისწრაფება საუკუნის დასასრულს თავდაცვითი ხა-

სიათის იყო. სატრანსპორტო რევოლუციამ დაარღვია გეოგრაფიული საზ- 

ლვრები და ბრიტანეთის საზღვაო ბატონობამაც დაკნინება დაიწყო. შორეულ 

ქვეყნებს უკვე შეეძლოთ მძიმედ შეიარაღებული, ქვანახშირზე მომუშავე გე- 

მების საშუალებით სამხედრო ძალების დიდ მანძილზე – ოკეანეებზე გაყვანა; 

ამდენად, შესაძლებელი ხდებოდა შეერთებულ შტატებზე შეტევა მისი გრძე– 

ლი და დაუცველი სანაპიროდან განხორციელებულიყო. საკუთარი მეორეხ- 

არისხოვანი სამხედრო-საზღვაო ძალების ორ ნაწილად (ორ ოკეანეზე) გაყო- 

ფის საჭიროება, ეროვნული საფრთხის შემთხვევაში ფლოტის ორი ნაწილის 

სწრაფად შეერთების შეუძლებლობა, დაუცველობის გრძნობას ბადებდა 

საზოგადოებაში და ზღვის მხრიდან თავდასხმას მოსალოდნელს ხდიდა, რაც 

თავად ამერიკულ კონტინენტზე უძლეველობისგან დიდად განსხვავდებოდა. 

ზღვიდან მოსალოდნელი თავდასხმის საფრთხე, იმპერიულობის ეკო- 

ნომიკურ უპირატესობებთან ერთად, ძლიერი ამერიკული საზღვაო ფლოტ- 

ისა და სხვა ქვეყნებში მდებარე ბაზების ქსელის საჭიროებაზე მიანიშნებდა, 

სადაც საწვავის მარაგის შევსებაც შესაძლებელი იქნებოდა. იმპერიალიზმის 

ხანგრძლივი პერიოდის განმავლობაში, დიდმა ბრიტანეთმა, საფრანგეთმა 

და გერმანიამ სხვადასხვა ქვეყანაზე კონტროლი მოიპოვეს. შეერთებული 

შტატები კი თითქოს პარალიზებული იყო და პასიურ დამკვირვებელს წააგა- 

ვდა, მაშინ, როცა ევროპის დიდი სახელმწიფოები თავისუფალ ტერიტორიებს 

იყოფდნენ და სანაოსნო გზებზე ბატონობისათვის იბრძოდნენ. 

სამხედრო-საზღვაო გაძლიერება 

იმპერიალიზმის ეპოქაში ამერიკის უმოქმედობის შედეგები პირველად 

ამერიკელმა საზღვაო სტრატეგოსმა, ადმირალმა ალფრედ თაიერ მაჰან- 

მა, ასახა, რომლის მიერ 1890 წელს გამოქვეყნებული წიგნი – „საზღვაო 

ძალის გავლენა ისტორიაზე“, ამერიკის მიერ მსოფლიოში გაბატონების 

იდეის შთაგონების წყაროდ იქცა. გერმანული, იაპონური და ამერიკული 

სამხედრო-საზღვაო ძალების მოსვლამდე, როცა ზღვაზე ჯერ კიდევ ბრი- 

ტანეთი იყო გაბატონებული, მაჰანმა იწინასწარმეტყველა, რომ ახალი საუ- 

კუნე ისეთ მოვლენებს მისცემდა დასაბამს, რომლებიც მსოფლიოში პოლი- 

ტიკურ წონასწორობაში ძირეულ გარდატეხას შეიტანდნენ. უზარმაზარი 

სამხედრო-საზღვაო ფლოტები, ბაზებისა და საწვავგასამართი სადგურების 

გლობალური ქსელების მხარდაჭერით, ინდუსტრიალიზებულ სახელმწიფოე- 

ბს საშუალებას მისცემდა მსოფლიო პირველობისთვის უმოწყალო ბრძოლა 

წამოეწყოთ. ნებისმიერ სახელმწიფოს, რომელსაც არ ეყოლებოდა საკმარისი 

სამხედრო-საზლვაო ძალები და არ ექნებოდა ზღვებზე მათი განთავსებისა 

და შენარჩუნების უნარი, საუკეთესო შემთხვევაში, მეორეხარისხოვანის 

სტატუსი ენიჭებოდა, ხოლო, უარეს შემთხვევაში, უცხო ქვეყნის თავდასხმა 

ემუქრებოდა. მაჰანი იძლეოდა გაფრთხილებას, რომ მისი საკუთარი სახელმ- 

წიფო სწორედ ამგვარი რისკის წინაშე იდგა. მე-19 საუკუნის განმავლობაში 

ამერიკის სამხედრო-საზღვაო ფლოტი ამერიკის ნაპირების დასაცავად იყო 

გამიზნული, ხოლო სამომავლოდ სახელმწიფოს ძლიერებისა და მსოფლიოში 

მისი პრესტიჟის გასაძლიერებლად პოლიტიკის ინსტრუმენტი უნდა გამხ- 

დარიყო. 
მაჰანის ნაშრომების გავლენა საპუთარ ქვეყანაზე, პირდაპირ თუ მისი 

ჰეგობრების – თეოდორ რუზველტისა დ) პენრი კებოტლოჯის შუამავლობით, 
ჯადასტურებულია პოლიტიკით, რომლიც მსოფლიო ძალაუფლების სათ- 
ავეებთან ამერიკის მოსვლაზე მიუთი„ებდა, კერძოდ: წყნარ ოკეანესა და 

კარიბის ზღვაში სამხედრო ბაზების ხ,უში ჩაგდება, პანამის არხის მშენე- 
ბლობა და ოკეანეზე სამხედრო ფლოტ,ს შექმნის გადაწყვეტილება. მაგრამ, 
რაოდენ მნიშვნელოვანიც არ უნდა ჭოვილიყო მაჰანის შეხედულებები, საუ- 

კუნის მიჯნაზე ამერიკული იმპერიალომისა და საზღვაო-სამხედრო ძალის 
ხელშეწყობისას, მას საზღვარგარეთაც ფართო გავლენა ჰქონდა, კერძოდ, 
გერმანიაში. კაიზერმა და მისმა მთავარმა სამხედრო-საზღვაო სტრატეგოს- 

მა, ადმირალმა ალფრედ ფონ ტირპიცმ,, მაჰანისგან მხოლოდ ის კი არ გაიგ- 

ეს, რომ სამხედრო-საზღვაო ძალა თ,ნამედროვე მსოფლიოში ეროვნული 
უსაფრთხოებისა და კეთილდღეობის წნაპირობაა, არამედ ასევე ისიც, რომ 

დიდი ბრიტანეთის სამხედრო-საზღვაი პირველობა დღეებს ითვლიდა. 1890- 
იან წლებში იაპონიისა და ამერიკის სამხედრო-საზღვაო სახელმწიფოების 

აღზევებამ ეს წინასწარმეტყველება რით დაადასტურა, რომ ბრიტანეთის 
სამხედრო-საზღვაო ბატონობას შორეჭო აღმოსავლეთსა და დასავლეთ ნახ- 

ევარსფეროში წინ აღუდგა. ამ ტენდენციის შემობრუნება და საზღვარგარეთ 

თავისი უპირატესობის აღდგენა ბრიტანეთს მხოლოდ თავისი ზღვისიქითა 

ესკადრების გაძლიერებით შეეძლო. მაგრამ ზუსტად ამ დროს, გერმანიის 

სამხედრო-საზღვაო მშენებლობის პროგრამის დაწყებამ ბრიტანეთის უს- 

აფრთხოებას მახლობელ წყლებში საფრთხე შეუქმნა. ამან ხელმძღვანელობა 

აიძულა, ბრიტანეთის კუნძულების საზღვაო მისადგომებზე კონტროლის 

შესანარჩუნებლად, თავისი ზღვისიქითა სამხედრო-საზღვაო ძალა კი არ გა- 

ეზარდა, არამედ, პირიქით, შეეხუსტებინა. 

მისი არქიტექტორების შემდგომი განცხადებებიდან ვიგებთ, რომ საზ- 

ღვაო ძლიერების გაზრდისაკენ გერმანიის შემობრუნება დიდი ბრიტანეთის 

დაშინებას ისახავდა მიზნად, რაც დიდ ბრიტანეთს გერმანიასთან ალიანს- 

ში შესვლისკენ უბიძგებდა და საფრანგეთსა და რუსეთს შორის 1894 წელს 

გაფორმებული ალიანსის მხრიდან გამოწვეულ საფრთხეს აბათილებდა. 

ამის ნაცვლად, მან ბრიტანელებს ფრანგების გაშლილი მკლავებისკენ უბი- 

ძგა, რომლებმაც, როგორც დავინახეთ,. ევროპაში გერმანიის წინააღმდეგ 

თანამშრომლობის სანაცვლოდ, ეგვიპტესთან დაკავშირებით საკუთარ 
პრეტენზიებზე უარი თქვეს. ამგვარად, საუკუნეების გასაყარზე, საზღვაო

ალფრედ თეიერ მაჰენი (1840-1914), ნავალიზმის მქადაგებელი: 

საზღვაო ომის კოლეჯში, თავის ლექციებსა და ნაწერებში მაჰენი 

მოუწოდებდა დიდი ამერიკული ფლოტის შექმნისაკენ, რომლის 

შემადგენლობაში შევიდოდა გიგანტური, ორთქლზე მომუშვე, 

დაჯავშნილი საბრძოლო გემები; ასევე, საზღვარგარეთ, ბაზე– 

ბისა და საწვავის შემავსებელი სადგურების შექმნას, მათი მომ- 

სახურების მიზნით. იგი დიდი გავლენით სარგებლობდა როგორც 

სამშობლოში, ასევე გერმანიაში, დიდ ბრიტანეთსა და იაპონიაში. 

მან დიდი წვლილი შეიტანა ამ ქვეყნების გამალებულ საზღვაო 

შეიარაღებაში საუკუნის დასაწყისში. 

ძლიერების იდეით გატაცებას ბრიტანეთის სტრატეგიულ პრობლემებს შო- 

რის, ევროპის პოლიტიკური წონასწორობის წინა პლანზე წამოწევის (თუნ- 

დაც მოკლე პერიოდით) არაწინასწარგანზრახული შედეგი ჰქონდა. აშშ-ის და 
იაპონიის ერთდროული სამხედრო-საზღვაო გამოწვევა ლონდონში ერთსუ- 

ლოვნად იქნა მიღებული და ბრიტანული სამხედრო-საზღვაო ძალების საზლ-

ვარგარეთ შესუსტება შედარებით უმტკივნეულო გახდა. მაგრამ, კონტინენ- 

ტზე გერმანიის არსებული სამხედრო ძალისა და ევროპის წყლებში მისი სამხ- 

ედრო-საზღვაო ძალის სავარაუდო გაძლიერებამ ბრიტანელ პოლიტიკოსებს 

შეახსენა, რომ მათი კუნძულისთვის ყველაზე დიდი საფრთხე ჩრდილოეთის 

ზღვიდან მოდიოდა. 

საერთაშორისო ურთიერთობების გეოპოლიტიკური კონცეფცია, რო- 

მელიც მეოცე საუკუნის დასაწყისში ყველა ძირითადი სახელმწიფოს მმა- 

რთველმა ელიტამ გაიზიარა, მსოფლიო ბატონობისთვის ბრძოლის გარდა- 

უვალობის დიდ ალბათობას, მსოფლიო ომში გადაზრდის რისკს გულისხ- 

მობდა. ამგვარად, დიდი სახელმწიფოების წინაშე კონფლიქტების (რომ- 

ლებიც წამოიჭრებოდა ამგვარ არასტაბილურ საერთაშორისო გარემოში) 

მშვიდობიანი მოგვარების პოლიტიკური მექანიზმის შემუშავების პრობლემა 

დადგა. 1914 წელს, საერთაშორისო წესრიგის რღვევამდე, მსოფლიო ომის 

თავიდან აცილება დიდწილად საერთაშორისო კონფლიქტის დიპლომატიური 

მოლაპარაკებებით მოგვარების საყოველთაო სურვილით მოხერხდა. 1884- 

85 წწ. ბერლინის კონფერენციამ სახელმწიფოთა ექსპანსია ისეთი მიმარ- 

თულებებით მიმართა, რომლებიც დიდი ძალების დაპირისპირების შანსებს 

საგრძნობლად ამცირებდა. მთავარი კოლონიური სახელმწიფოების წარმო- 

მადგენლების შეხვედრაზე ევროპის მიერ აფრიკის დასაპყრობად ისეთი სა- 

ბაზო წესები იქნა შემუშავებული, რომელიც ყოველ სახელმწიფოს საკუთარი 

წილის მიღების საშუალებას აძლევდა და ომის მაპროვოცირებელი პრეტენ- 

ზიების წამოჭრისგან აჩერებდა. შემდგომ, როგორც ვნახეთ, საფრანგეთსა 

და ინგლისს შორის ჩრდილოეთ აფრიკაში და სამხრეთ აზიაში ინგლისსა 

და რუსეთს შორის, ტერიტორიულ დავებთან დაკავშირებით, ორმხრივი 

შეთანხმებები იქნა მიღწეული. 

როდესაც დიპლომატიამ არ გაამართლა, მესამე მხარის ჩარევამ შეი- 

არაღებული კონფლიქტების გეოპოლიტიკური შედეგების შეზღუდვა გამოი- 

წვია. 1877-78 წწ. რუსეთ-თურქეთის ომი, 1894-95 წწ. ჩინეთ-იაპონიის ომი და 

1904-05 წწ. რუსეთ-იაპონიის ომი, არამონაწილე სახელმწიფოების დიპლო- 

მატიური ჩარევის გამო, მანამდე დასრულდა, სანამ გამარჯვებული თავისი 

ძირითადი მიზნების მიღწევას შეძლებდა. ევროპაში პოლიტიკური წონას- 

წორობის შესანარჩუნებლად საერთაშორისო თანამშრომლობის ტრადიცი- 

ული პოლიტიკა იმპერიული ექსპანსიის ეპოქაში მთელს მსოფლიოში გავრ– 

ცელდა. ის ასახავდა დიდი სახელმწიფოების მმართველი ჯგუფების ძლიერ 

რწმენას, რომ ომის თავიდან აცილება ან, თუნდაც, შეჩერება სახელმწიფოე- 

ბრივი და საერთაშორისო წესრიგისთვის არსებითად მნიშვნელოვანი იყო 

და მათაც საკუთარ ძალაუფლებას უნარჩუნებდა. ევროპაში ეროვნული 

მიზნების განხორციელების პროცესში ძალადობის გამოყენების თავიდან 

აცილების შესახებ ამგვარი შეთანხმება ძალაში 1914 წლის ზაფხულამდე 

რჩებოდა.

გლოგალიჯაციის დასაწყისი 

მაშინ, როცა მსოფლიოს დიდი სახელმწიფოები არაორგანიზებული იმ- 

პერიული ექსპანსიით გამოწვეული დაპირისპირებების შესუსტებას ცდი- 

ლობდნენ, საერთაშორისო ეკონომიკური სისტემის ზრდამ, რომელიც 

მსოფლიოს ძირითად სავაჭრო სახელმწიფოებს შორის თანამშრომლობის 

მაღალ ხარისხს მოითხოვდა, ანალოგიური პრობლემა წარმოშვა. მე-19 საუ- 

კუნის პირველ ნახევარში თითქმის მთელი ეკონომიკური საქმიანობა ადგი- 

ლობრივ (მხოლოდ რამდენიმე ქვეყანაში, როგორიცაა დიდი ბრიტანეთი და 

საფრანგეთი, რომლებმაც მოახერხეს ეკონომიკური გაცვლის სისტემაში 

არსებული შიდადაბრკოლებების დაძლევა) ან სახელმწიფო დონეზე ხორ- 

ციელდებოდა. იმ ქვეყნებში, სადაც საერთაშორისო ვაჭრობა არსებობდა, ის 

ფიზიკური სიახლოვით განსაზღვრულ სხვადასხვა კომერციულ რეგიონე- 

ბამდე იყო შეზღუდული (როგორიცაა: დასავლეთ და ცენტრალური ევროპა, 

რუსეთი და ბალტიის ქვეყნები, ჩრდილოეთ ატლანტიკური რეგიონი), რომ- 

ლებშიც კომპლემენტარული ეკომონიკური სისტემები პროდუქტების პირდა- 

პირი, ორმხრივი გაცვლის საშუალებას იძლეოდა. ეკონომიკური საქმიანობა 

შეზღუდული რეგიონალური კონტექსტის მიღმა ვერ გაფართოვდებოდა მა- 

ნამ, სანამ ეკონომიკური განვითარების ორი ძირითადი საწარმოო ფაქტორი 

– მუშახელი და კაპიტალი – ბუნებრივი რესურსებით მდიდარ დედამიწის რე- 

გიონებში თავისუფლად არ გადაადგილდებოდა და სანამ ამ საწარმოო ფაქ- 

ტორების კომბინაციის შედეგად წარმოებულ პროდუქციას მსოფლიო ბაზ- 

რებთან თავისუფალი წვდომა არ ექნებოდა. 

ადამიანებისა და ფულის მოძრაობა 

1815 წელს ნაპოლეონის ომების დასრულებამ დიდ ბრიტანეთს საშუა- 

ლება მისცა მისი სახელმწიფო ენერგია ფენომენალური სამრეწველო ზრდის 

განახლებისაკენ მიემართა, რომელიც მე-18 საუკუნის ბოლო მეოთხედში 

დაიწყო. მშვიდობიანი პერიოდის დაწყებამ ევროპის კონტინენტზე ასევე 

შეუწყო ხელი ინდუსტრიალიზაციის ზრდას, ვინაიდან სხვადასხვა სახელმ- 

წიფოს მმართველი ელიტა ეკონომიკური მოდერნიზაციის უპირატესობას 

აღიარებდა და ცდილობდა ბრიტანეთის წარმატებული მაგალითისთვის მიე- 

ბაძა, მე-19 საუკუნის მეორე ნახევარში, ინდუსტრიალიზაციის გზაზე მდგომ 

ევროპის ქვეყნებში ჭარბი მუშახელი და კაპიტალი წარმოიქმნა. ამასობაში, 

საზღვარგარეთ, გარკვეულ განუვითარებელ რეგიონებში, კერძოდ, ჩრდი- 

ლოეთ და სამხრეთ ამერიკის კონტინენტებზე, ავსტრალიასა და ახალ ზე- 

ლანდიაში წყნარი ოკეანის კუნძულებზე და სამხრეთ აფრიკის ზომიერი 

კლიმატის ზონაში, ბუნებრივი რესურსების სიმდიდრესთან ერთად მათი 

ექსპლუატაციისთვის მუშახელისა და საინვესტიციო კაპიტალის უკმარი- 

სობა იგრძნობოდა. მოთხოვნისა და მიწოდების ელემენტარული ეკონომი- 

კური კანონი ითვალისწინებდა, რომ ევროპელ მუშებს, რომლებიც თავიანთ 

ჭარბად დასახლებულ კონტინენტზე სამსახურს ვერ შოულობდნენ, მეჩხრად 

დასახლებულ ტერიტორიებზე უნდა გადაენაცვლათ, სადაც, ადგილობრივი 

მუშახელის დეფიციტის გამო, მდიდარი რესურსები, იაფი მიწა და მაღალი 

ხელფასის პირობები არსებობდა. ანალოგიურად, ევროპული ბანკები და 

კერძო პირები, რომელთა დაგროვილ დანაზოგს, თავიანთ ქვეყანაში ადგილ- 

ობრივი კაპიტალის სიჭარბის გამო, მაღალი საპროცენტო სარგებელი ვეღარ 

ერიცხებოდა, იძულებული ხდებოდნენ უფრო მაღალი მოგების მისაღებად, 

ინვესტიციები რესურსებით მდიდარი და არასაკმარისი კაპიტალის მქონე 

ტერიტორიებზე, საზღვარგარეთ დაებანდებინათ. 

კომერციულიდა ფინანსური საქმიანობის გაფართოების ამ მცდელობებს 

პოლიტიკურმა შეზღუდვებმა და წინაინდუსტრიული პერიოდიდან მემკვი- 

დრეობით მიღებულმა ტექნიკურად ჩამორჩენილმა ტრანსპორტმა ხელი 

შეუშალა. ტარიფები, საიმპორტო კვოტები, სუბსიდიები ადგილობრივი სა- 

წარმოებისთვის და გადაზიდვის შემზღუდველი პირობები და წესები ერო- 

ვნული საზღვრების მიღმა პროდუქციის თავისუფალ გადანაცვლებას აბრ–- 

კოლებდა. გამართულად მოქმედი საერთაშორისო სავალუტო სისტემის 

არარსებობამ ვაჭრობის მოკლევადიანი დაფინანსება და საზღვარგარეთ 

საწარმოებში გრძელვადიანი ინვესტირება შეაფერხა; ტრანსპორტირების 

იაფი, საიმედო მეთოდების ნაკლებობამ კი მუშახელის საერთაშორისო მი- 

გრაცია შეზღუდა. 

სამუშაოს საძიებლად მუშახელის თავისუფალი გადაადგილების, დან- 

აზოგზე მაღალი პროცენტის მიღებისა და ექსპორტის ბაზრებზე გასვლის 

ხელისშემშლელი ფაქტორები თანდათან გაქრა საუკუნის მეორე ნახევარში. 

ორთქლის გემებისა და სარკინიგზო ტრანსპორტის გამოჩენამ საუკუნის შუა 

პერიოდში დასაბამი მისცა მასობრივ კონტინენტთაშორის და ტრანსკონ- 

ტინენტურ მიგრაციას, რომლის მსგავსი არ ყოფილა არც მანამდე და არც 

მას შემდეგ. 40 მილიონზე მეტმა აზიელმა, უმეტესად ჩინელმა და ინდიელმა 

მოსახლეობამ, სამშობლო დატოვა და საზღვარგარეთ სამუშაოდ გადაბარგ- 

და. 1860-1920 წლებში 45 მილიონზე მეტმა ადამიანმა ჭარბად დასახლებუ- 

ლი ევროპის უკიდურეს სიღარიბეს თავი დააღწია და ზღვის იქით მეჩხრად 

დასახლებულ ტერიტორიებზე დასახლდა. აშშ-მ მათგან ნახევარზე მეტი 

მიიღო, ხოლო დანარჩენები მდიდარი ბუნებრივი რესურსებისა და ზომიერი 

კლიმატის მქონე, მეჩხრად დასახლებულ ისეთ ტერიტორიებზე გადავიდნენ, 

როგორიცაა: კანადა, არგენტინა, ბრაზილია, ავსტრალია, ახალი ზელანდია 

და სამხრეთ აფრიკა. შეუერთდნენ რა წინამორბედ ემიგრანტებს, რომლე- 

ბიც ამ მეჩხრად დასახლებულ მიწებზე დაფუძნდნენ, თეთრკანიანი ევრო-

პელების მომდევნო თაობებმა ძველი მსოფლიოს ეკონომიკური პრაქტიკა, 

სოციალური და პოლიტიკური ტრადიციები ახალ მსოფლიოში გადაიტანეს. 

ადგილობრივმა მოსახლეობამ – დასავლეთ ნახევარსფეროს ინდიელებმა და 

ესკიმოსებმა, ავსტრალიელმა აბორიგენებმა, ახალი ზელანდიის მაორებმა, 

სამხრეთ აფრიკის ბუშმენებმა – ახალი თეთრკანიანი ბატონების ქეეშ გეო- 

გრაფიული სეგრეგაცია განიცადეს, ეკონომიკურად უმნიშვნელო და პოლი- 

ტიკურად უძლურნი გახდნენ. კვალიფიციური და ნახევრად კვალიფიციური 

ევროპელი მუშახელის ამ მიგრაციას საზღვარგარეთ რესურსებით მდიდარ, 

მეჩხრად დასახლებულ ტერიტორიებზე, მე-19 საუკუნის მეორე ნახევარ- 

ში, ევროპელებით დასახლებული მიწების არასაკმარისი კაპიტალის მქონე 

მეურნეობებში, ევროპული კაპიტალის შემოდინება სდევდა თან. 1860-იან 

წლებში საფრანგეთი დიდი ბრიტანეთივით ძირითადი უცხოური საინვესტი- 

ციო წყარო გახდა. 1880-იან წლებში გერმანიის ახალგაერთიანებული სახ- 

ელმწიფო საერთაშორისო კრედიტორის რანგში ავიდა, როცა მისმა სწრაფად 

მზარდმა ეკონომიკამ ჭარბი მოგების მიღება დაიწყო. საერთო ჯამში, საწარ- 

მოო სფეროში ეს გრძელვადიანი უცხოური ინვესტიციები ძირითადად 

სამხრეთ და ალმოსავლეთ ევროპის ინდუსტრიულ ქვეყნებში, ზღვის გაღმა 

მდებარე რესურსებით მდიდარ ქვეყნებში და ევროპელების მიერ ათვისე- 

ბულ ტერიტორიებზე იდებოდა. შეერთებულმა შტატებმა, რომელშიც მისი 

ინდუსტრიული რევოლუციის დროს პირველი ევროპული ინვესტიცია განხ- 

ორციელდა, 1890-იანი წლებიდან მის რეგიონში მდებარე ქვეყნებში, მათი 

ეკონომიკის განვითარების მიზნით, კაპიტალის დაბანდება თავად დაიწყო. 

1914 წლისათვის ამერიკის მიერ განხორციელებული უცხოური ინვესტიცი- 

ების 40 პროცენტი მექსიკაზე, ხოლო თითქმის 30 პროცენტი კანადაზე მოდი- 

ოდა, დარჩენილი ნაწილი კი კარიბის რეგიონის სხვა ქვეყნებში ბანდდებოდა. 

მიუხედავად იმისა, რომ ამ ინვესტიციათა უმრავლესობა მიმღები ქვეყნების 

ბიუჯეტის ფინანსური დეფიციტის შესავსებად გამოიყენებოდა, ინვესტიცი– 

ების დიდი ნაწილი „ინფრასტრუქტურის“ განვითარებაში მაინც იდებოდა. 

ინფრასტრუქტურაში ის საზოგადოებრივი საშუალებები იგულისხმებოდა, 

რომლებიც განვითარებადი ეკონომიკის მქონე ქვეყნებს მათი ინდუსტრი- 

ული და სასოფლო-სამეურნეო საწარმოების ეფექტურად ამოქმედებისთვის 

სჭირდებოდათ. ეს საშუალებები იყო: გზები, რკინიგზები, პორტები, ჰიდრო– 

ელექტროსადგურები, ტელეგრაფი, სატელეფონოსისტემები და ა.შ. ამ გზით 

ევროპელი (და, მოგვიანებით, ამერიკელი) ინვესტორები უზრუნველყოფდ- 

ნენ კაპიტალს, ხოლო ევროპელი იმიგრანტები კი ბუნებრივი რესურსებით 

მდიდარ და აუთვისებელ რეგიონებში უზრუნველყოფდნენ კვალიფიციური 

და ნახევრად კვალიფიციური მუშახელის მოდინებას, რაც ამ ქვეყნების ეფექ- 

ტურ განვითარებას უწყობდა ხელს. 

49



50 ნაწილი! §+« მეოცე საუკუნის მსოფლიო 

საქონლის გადაადგილება 

იმიგრაციასთან და უცხოური კაპიტალის ინვესტირებასთან დაკავშირე- 

ბული ბარიერების გაქრობასთან ერთად, გაქრა პოლიტიკური ბარიერებიც, 

რომლებიც საერთაშორისო ვაჭრობას ხელს უშლიდა. მე-19 საუკუნეში საერ- 

თაშორისო ვაჭრობას სწორედ ბრიტანეთმა გაუკვალა გზა. მსგავსი როლი 

მან ეკონომიკის სხვა სფეროების განვითარებაშიც შეასრულა. 1846 წელს, 

ინგლისში, სასოფლო-სამეურნეო პროდუქციის იმპორტზე (ე.წ. „სიმინდის 

კანონები“) გადასახადების მნიშვნელოვანი შემცირების შემდეგ, 1860 წელს 

კიდევ უფრო მეტი სატარიფო რეფორმა განხორციელდა, რამაც ბრიტანეთის 

საზღვრები საერთაშორისო იმპორტისათვის უფრო გახსნა და შეზღუდვები 

შეამცირა. მალე საფრანგეთმა, ბელგიამ, ნიდერლანდებმა და, მოგვიანებით, 

გერმანიამ დაწესებული გადასახადები იმპორტზე შედარებით გაამარტივა. 

თავისუფალი ვაჭრობისაკენ მიმართული ეს ევოლუცია ორმაგი შედეგით ხა- 

სიათდებოდა. პირველ რიგში, ეს განაპირობებდა საერთაშორისო ვაჭრობის 

საოცარ ზრდას, რაც მანამდე ისტორიაში არსებული ვაჭრობის მასშტაბებს 

მოცულობით ბევრად აღემატებოდა; მეორე მხრივ, ეს ყველაფერი პროდუქ- 

ციის წარმოების სპეციალიზაციის განვითარებას განაპირობებდა, რაც, 

თავის მხრივ, მსოფლიო ვაჭრობის გაფართოების ხელშემწყობი ფაქტორი 

იყო. ბრიტანეთის შემთხვევა წარმოადგენდა იმის ნათელ მაგალითს, თუ რამ- 

დენად მნიშვნელოვანი იყო სპეციალიზაციის განვითარება და პროდუქციის 

თავისუფალი საერთაშორისო გაცვლა. ბრიტანეთმა ერთ-ერთმა პირველმა 

გააცნობიერა, თუ რაოდენ მნიშვნელოვანი იყო იმ პროდუქციის წარმოების 

განვითარება, რომელიც ქვეყანაში არსებულ მოთხოვნებს ყველაზე მეტად 

აკმაყოფილებდა. ბრიტანეთისათვის მომგებიანი იყო ყურადღების გამახ- 

ვილება არა იმ რესურსებზე, რაც ქვეყანაში მცირე რაოდენობით (და, მაშა- 

სადამე, ძვირად) მოიპოვებოდა, არამედ რესურსებზე, რომელთა მარაგიც 

ქვეყანას დიდი რაოდენობით გააჩნდა (ანუ რისი წარმოება ან მოყვანა სარ- 

ფიანი იქნებოდა). ამგვარად, მცირე ფართობის სასოფლო-სამეურნეო მიწაზე 

ძვირად ღირებული ხორბლის მოსაყვანად, ჭარბი მუშახელის გამოყენების 

ნაცვლად, ბრიტანეთი სამრეწველო წარმოებაში თავისი მუშახელის დასაქმე- 

ბასა და წარმოებული პროდუქციის მისთვის საჭირო სურსათზე გაცვლას 

ანიჭებდა უპირატესობას. მეცხრამეტე საუკუნის მეორე ნახევარში ბრი- 

ტანეთის ექსპორტისა და იმპორტის მოცულობა გასამმაგდა. ბრიტანეთმა 

(1870-იან წლებში მაცივრის გამოგონების შემდეგ) არგენტინიდან – საქონ- 

–: ლის ხორცის, ავსტრალიიდან – ცხვრის ხორცისა და შალის, ხოლო, ახალი ზე- 

ლანდიიდან – რძის პროდუქტების იმპორტირება დაიწყო. ასევე, ბრიტანეთში 

სხვა ქვეყნებიდან შემოჰქონდათ: რკინა, თუთია, სპილენძი, ნიკელი, ბამბა. 

ბრიტანეთი ამ ნედლეულისაგან საკუთარ პროდუქციას აწარმოებდა და ექს- 

პორტზე გაჰქონდა, უმთავრესად, საფეიქრო ნაწარმი, რომელმაც 1880 წელს

ბრიტანეთის მთლიანი ექსპორტის 50 პროცენტი შეადგინა. მეცხრამეტე საუ- 

კუნის მეორე ნახევარში მსოფლიო ვაჭრობის მასშტაბების ზრდა და საერ- 

თაშორისო ინვესტიციების მატება ძირითადად საერთაშორისო ფინანსური 

ტრანსაქციების მექანიზმით იყო განპირობებული, რომლის ცენტრიც ლონ- 

დონში მდებარეობდა. სწრაფად გაფართოებული საერთაშორისო ვაჭრობის 

პირობებში, იმპორტიორებსა და ექსპორტიორებს ფინანსური ოპერაციების 

განხორციელება უჭირდათ, რადგან ანგარიშსწორება დანიშნულების ადგი- 

ლას საქონლის მიტანის შემდეგ მხოლოდ ნაღდი ფულით ხდებოდა. მსოფლიო 

მასშტაბის კომერციული საქმიანობის ხარჯების დასაფარად მოკლევადიანი 

სესხის ასაღებად, ისინი იმ პერიოდში ახლადჩამოყალიბებულ კომერციულ 

ბანკებს, სათამასუქო კანტორებსა და ცალკეულ დილერებს ხშირად მიმარ- 

თავდნენ. ეს პროცედურა დიდი რაოდენობით ოქროს ან ფულის ტარების გა- 

რეშე პროდუქციის გაცვლის საშუალებას იძლეოდა, ვინაიდან ტრანსაქციათა 

უმრავლესობის განხორციელება ლონდონის ამ ფინანსური ინსტიტუტების 

საშუალებით იყო შესაძლებელი. ამასობაში კი ბრიტანეთის ბანკებში დიდი 

რაოდენობით კაპიტალის რეზერვების დაგროვებამ გამოიწვია ის, რომ 

ბანკებს გრძელვადიანი სესხების გაცემა უკვე სხვა ქვეყნების მთავრობებსა 

და ფირმებზეც შეეძლოთ. ლონდონის ბაზარზე ფასიანი ქაღალდებით, სახა- 

ზინო ვალდებულებებით და სარკინიგზო აქციებით ვაჭრობამ და მზარდმა 

საერთაშორისო ფინანსურმა ტრანსაქციებმა ბრიტანეთისა და ევროპის სხვა 

ქვეყნების საშუალო კლასებს დანარჩენი მსოფლიოს განვითარებად ეკო- 

ნომიკაში ინვესტირების საშუალება მისცა. 

საერთაშორისო სავალუტო სისტემის შექმნა 

ვაჭრობისა და ინვესტიციების საერთაშორისო ქსელის შეუფერხებელ 

ფუნქციონირებაში განსაკუთრებული წვლილი სავალუტო გაცვლის პრობ- 

ლემის ეფექტიანი გადაწყვეტის გზით დიდმა ბრიტანეთმა შეიტანა. მას 

შემდეგ, რაც მსოფლიოს ყველა სუვერენულმა სახელმწიფომ საკუთარი 

ვალუტის ბეჭდვა დაიწყო, ექსპორტიორებს, რომლებიც პროდუქციას საზ- 

ღვარგარეთ ყიდდნენ, უცხოური ვალუტის დიდი მარაგი უგროვდებოდათ, 

რომელთა გამოყენებაც, რა თქმა უნდა, მშობლიურ ქვეყნებში შეუძლებელი 

იყო. ამდენად, ამ ექსპორტიორებს მათ ქვეყანაში დიდი რაოდენობით დაგრო– 

ვილი უცხოური ვალუტის ადგილობრივ ვალუტაში გადაცვლის გარკვეული 
საშუალებები სჭირდებოდათ. ამას გარდა, იმპორტიორებსაც უნდა მოეძებ- 

ნათ გარკვეული გზა იმისათვის, რომ სასურველი პროდუქტი ექსპორტიორი 

ქვეყნის ვალუტით შეეძინათ. 

დღემდე, ისტორიის მანძილზე, ყველაზე მსხვილი მოვაჭრე ქვეყნები ამა- 

ოდ ცდილობდნენ ვალუტის გაცვლის მოწესრიგებას საერთაშორისო ვაჭრო- 

ბის გაადვილების მიზნით. ეს მუდმივი პრობლემა ეფექტურად იქნა გადაჭრი– 

ლი მეცხრამეტე საუკუნის დასასრულს, როდესაც ბრიტანულ გირვანქა სტერ- 

ლინგს მსოფლიო ვალუტის ფუნქცია დაეკისრა. ამ პერიოდისთვის ყველაზე 

მსხვილი სავაჭრო ქვეყნები საკუთარ საერთაშორისო ანგარიშებთან დაკავ- 

შირებულისაკითხების მოგვარებისას სტერლინგს იყენებდნენ. ვაჭრობასა და 

ფინანსების სფეროში ბრიტანეთის დაწინაურებული პოზიცია სხვა ქვეყნებს 

სტერლინგთან მიმართებაში სტაბილურობის შეგრძნებას უქმნიდა. იმპორ- 

ტიორებისა და ექსპორტიორებისათვის სტერლინგმა „ოქროს ფასი“ შეიძინა. 

ეს მართლაც ასე იყო. 1824-1914 წლებში ბრიტანეთი მისი ვალუტის კურსს 

ოქროსთან მიმართებაში მკაცრად იცავდა. ქაღალდის ფულის გადაცვლა 

ოქროზე გაცილებით მარტივი იყო და, შესაბამისად, ყველა ქვეყნის ექსპორ- 

ტიორი თუ იმპორტიორი უპირატესობას სტერლინგებით ვაჭრობას ანიჭებ- 

და. 1870-იანი წლების დასაწყისში ევროპის ყველა ქვეყანამ, შეერთებულმა 

შტატებმა და ლათინური ამერიკის რამდენიმე ქვეყანამ „ოქროს სტანდ- 

არტი“ – საკუთარი ვალუტის ოქროსთან მიმართებით ფიქსირებული ფასი 

– დაადგინა. ამ ქვეყნების ყველა ცენტრალური ბანკი მზად იყო ნებისმიერი 

რაოდენობის ოქრო დადგენილ ფასად გაეყიდა და ეყიდა. შედეგად, შეიქმნა 

ფიქსირებული გაცვლითი კურსის მქონე მსოფლიოს ძირითად ვალუტათა 

სისტემა, რომელიც აღარ იცვლებოდა, რადგან ის უკვე ოქროს საერთაშორი- 

სოდ აღიარებულ ღირებულებასთან მიმართებით განისაზღვრებოდა. საერ- 

თაშორისო ანგარიშების ასეთი ეფექტური მოწესრიგება მსოფლიოში არც 

მანამადე და არც მას შემდეგ ახსოვთ. ვალუტის გაცვლის ორი უარყოფითი 

მოვლენა – არასტაბილურობა და ინფლაცია, რომელმაც მოგვიანებით არ- 

სებული ოქროს სტანდარტის დარღვევის შემდეგ თანამედროვე მსოფლიო 

მოიცვა, ამ პერიოდისათვის უცხო იყო. 

ბრიტანეთის გლობალური ეკონომიკური ლიდერობის 

მიმართ არსებული გამოწვევები 

მეცხრამეტე საუკუნის დასასრულისთვის საერთაშორისო ეკონომი- 

კური სისტემა საერთაშორისო ვაჭრობისა და ინვესტიციების კომპლექსური 

ქსელით მჭიდროდ იქნა ინტეგრირებული, რომლის ცენტრიც ლონდონი 

იყო. ოქროს სტანდარტის ფართომასშტაბიანი გამოყენება საერთაშორისო 

საგადამხდელო ბალანსის დარეგულირების საშუალებას იძლეოდა. ბრიტა- 

ნეთის ბანკები საერთაშორისო ვაჭრობას აფინანსებდნენ და რეგიონების 

განვითარებაში საინვესტიციო კაპიტალს დებდნენ. ბრიტანეთის სავაჭრო 

ფლოტზე მოდიოდა მსოფლიოს სავაჭრო გადაზიდვების თითქმის სამი მეო- 

თხედი. ისეთმა ბრიტანულმა სადაზღვევო კომპანიებმა, როგორიც იყო ლონ- 

დონის „ლოიდსი“, ოკეანით ტრანსპორტირების რისკიც მოხსნა. უდავოა, 

რომ მსოფლიო ვაჭრობის განვითარება, ინვესტიციების განხორციელება და 

საერთაშორისო ფულადი სისტემის ეფექტური ფუნქციონირება გაგრძელდე-

ბოდა მანამ, სანამ დიდ ბრიტანეთს მსოფლიო ბაზრებზე ვაჭრობასა და ფი– 

ნანსებში ლიდერის პოზიცია შენარჩუნებული ექნებოდა. მაგრამ, როგორც 

კი ბრიტანეთს ამ სფეროში ერთი კონკურენტი გაუჩნდა, მისი დაწინაურებ- 

ული პოზიციაც შეირყა. მიუხედავად იმისა, რომ სისტემის ფუნქციონირება 

ძირეულად არ დარღვეულა, მაინც, სისტემა გარკვეულწილად შესუსტებულ 
იქნა. ამის ერთ-ერთი წინაპირობა გერმანიისა და შეერთებული შტატების, 

როგორც პირველი რანგის მწარმოებელი ქვეყნების, გამოჩენა იყო. 

მეცხრამეტე საუკუნის შუა წლებში დიდი ბრიტანეთი ერთადერთ მნიშ- 

ვნელოვან სამრეწველო ძალას წარმოადგენდა. 1914 წლისათვის გერმანიამ 

თუჯის წარმოებით ბრიტანეთს გაუსწრო და მის მიერ ნახშირის წარმოების 

ოდენობა ბრიტანეთის მაჩვენებელს თითქმის გაუტოლდა. შეერთებულმა 

შტატებმაც, რომელსაც 1880-იან წლებამდე არცთუ სახარბიელო შედეგები 

ჰქონდა, ამ თვალსაზრისით დიდი პროგრესი განიცადა. 1914 წლისათვის 

შეერთებულიშტატები ქვანახშირის მოპოვების მხრივ მსოფლიო ლიდერიგახ- 

და. მის მიერ წარმოებული თუჯის ოდენობამ კი ერთად აღებულ გერმანიისა 

და ბრიტანეთის მიერ წარმოებული თუჯის ოდენობას გაუსწრო. ბრიტანეთის 

მიერ ინდუსტრიულ წარმოებაში პირველობის დაკარგვის შედეგები დანარჩენ 

მსოფლიოს სხვადასხვა მიზეზის გამო მყისიერად არ უგრძვნია. პირველ რიგ- 

ში, მის მიერ წარმოებულ პროდუქციას ამერიკის უზარმაზარი შიდაბაზარი 

მოიხმარდა. უფრო მეტიც, ქვეყანაში არსებული უამრავი რესურსის გამო, 

შეერთებულ შტატებს პროდუქციის იმპორტი აღარ სჭირდებოდა და ამიტომ 

ის არ იყო იძულებული საექსპორტოდ გაეტანა სამრეწველო პროდუქციის 

მნიშვნელოვანი ნაწილი. შედეგად, ამერიკის ექსპორტი 191 1 წლისათვის მისი 

მთლიანი ეროვნული პროდუქტის მხოლოდ 8 პროცენტს შეადგენდა. ამერი- 

კული სასოფლო-სამეურნეო პროდუქცია, რომლის წარმოებაც, არსებული 

მოთხოვნის შესაბამისად, განსაკუთრებით დიდი რაოდენობით ხდებოდა, 

ამერიკის შუა დასავლეთ ნაწილზე მოდიოდა, რომელიც უცხოურ ბაზრებთან 

სამოქალაქო ომის დასრულებიდან 10 წლის შემდეგ აშენებული რკინიგზებით 

იყო დაკავშირებული. 1910 წლისათვის ამერიკის ექსპორტის 75 პროცენტი 

სასოფლო-სამეურნეო პროდუქციის ან ნახევარფაბრიკატების სახით იყო 

წარმოდგენილი. შესაბამისად, ბრიტანეთის ექსპორტს ის უფრო ავსებდა, ვი- 

დრე კონკურენციას უწევდა. 
მეორე მხრივ კი, გერმანიას აკლდა ორივე – შიდა თავისუფალი სავაჭ- 

რო ზონა და სურსათის თვითკმარობა, რაც შეერთებულ შტატებს ჭარბად 

გააჩნდა. ამდენად, გერმანია იძულებული გახდა გარე ვაჭრობის გზების ძებნა 

დაეწყო, რაც ბრიტანეთთან კომერციული მტრობის გამომწვევი მიზეზი გახ- 

და. უფრო მეტიც, ფოლადის პროდუქციის, ბამბის ქსოვილის, ქვანახშირისა 
და ქიმიური ნივთიერებების წარმოების განვითარებით გერმანიამ დიდ ბრი- 

ტანეთს პირდაპირი კონკურენცია გაუწია, თუმცა, ეს კონკურენცია მსოფლიო 

ბაზრების ორივე მხარისათვის სასარგებლოდ გაყოფის შემდეგ შეწყდა. გერ– 

მანიამ თავისი პროდუქციის ექსპორტირება აღმოსავლეთ და სამხრეთ ევრო– 

პაში დაიწყო. იმ პერიოდისათვის ეს იყო რეგიონი, რომელიც ბრიტანელ ვაჭ- 

რებს ნაკლებად აინტერესებდათ და იმპერიასთან და ლათინურ ამერიკასთან 

მომგებიანი სავაჭო ურთიერთობის შენარჩუნებით კმაყოფილნი იყვნენ. 

მაშინაც კი, როდესაც ბრიტანეთის სამრეწველო მზა პროდუქციის ექს- 

პორტის მოცულობა სურსათისა და ნედლეულის იმპორტის უზარმაზარ ოდე- 

ნობას ჩამორჩებოდა, ვაჭრობის ბალანსის დარღვევის აღდგენა მისი „უხილა- 

ვი ექსპორტის" საშუალებით ხდებოდა. ამაში იგულისხმებოდა შემოსავალი, 

რომელიც საზღვარგარეთის ქვეყნებში განხორციელებული ინვესტიციები- 

საგან მომდინარეობდა, ასევე საზღვარგარეთის ქვეყნებისათვის, კორპორა- 

ციების ან ინდივიდუალური პირებისათვის გაწეული მომსახურების ისეთი 

ტიპებისაგან, როგორიცაა: საბანკო მომსახურება, დაზღვევა, გადაზიდვების 

განხორციელება და ა.შ. მოკლედ რომ ვთქვათ, ბრიტანეთის მიერ ფინანსური 

და მომსახურების სექტორებზე მონოპოლიის აღება მის საკმარის წლიურ 

შემოსავლებს იმისათვის განაპირობებდა, რათა მოეხდინა საკუთარი საერთა- 

შორისო ანგარიშების დაბალანსება და საზღვარგარეთ საწარმოებში ინვეს- 

ტიციების სახით ზედმეტი თანხების ხელახალი ექსპორტი. მაგრამ, უხილავ 

ექსპორტზე მსგავსი დამოკიდებულება, ბალანსის შენარჩუნების მიზნით, 

ბრიტანეთის პირველობას მსოფლიო ვაჭრობაში ფარულ საფრთხეს უქმნი- 

და, რაც ასევე გერმანიისა და შეერთებული შტატების სწრაფი სამრეწველო 

განვითარებით იყო განპირობებული. ქვეყანა, რომლის მსოფლიო ვაჭრობის 

ნილიც 1860 წლის 25-პროცენტიანი მაჩვენებლიდან 1913 წელს 13 პროცენ- 

ტზე ნაკლებ მაჩვენებლამდე დაეცა, რა თქმა უნდა, შედარებით ჩამორჩენას 

განიცდიდა და მისი საბოლოო ჩამორჩენა მხოლოდ და მხოლოდ დროის 

საკითხი იყო, სანამ შეერთებული შტატების შიდაბაზარი ამავე ქვეყანაში 

წარმოებული პროდუქციით არ გაჯერდებოდა და სანამ გერმანია მსოფლიოს 

სხვადასხვა რეგიონში ბაზრების ძიებას არ დაიწყებდა, რომლებიც მანამდე 

ბრიტანეთის კომერციული და ფინანსური ინტერესის საგანი იყო. გერმანიისა 

და ამერიკის კომერციული ექსპანსია მე-20 საუკუნის დასაწყისისათვის უკვე 

ლათინურ ამერიკაში – ბრიტანეთის ტრადიციულ ბაზარზე – აშკარა გახდა. 

მდგომარეობას ისიც ართულებდა, რომ რუსეთი და იაპონია 1890-იანი წლე– 

ბიდან სამრეწველო განვითარებას უკვე იწყებდნენ და, სავარაუდოდ, მოკლე 

პერიოდში მსოფლიო ბაზარზეც გამოჩნდებოდნენ. 

ვაჭრობაში ბრიტანეთის პირველობას ასევე საფრთხეს უქმნიდა ის 
პოლიტიკური წინააღმდეგობები, რომლებიც მთელს მსოფლიოში კვლავ გა- 
მოჩნდა. 1879 წელს გერმანიამ თავისუფალი ვაჭრობის თავისი ხანმოკლე 

ექსპერიმენტი დაასრულა და მრავალი სახის სამრეწველო და სასოფლო- 

სამეურნეო პროდუქციაზე ბაჟი დააწესა. 1892 წელს საფრანგეთმაც იგივე



პროლოგი ++ საერთაშორისო ურთიერთობების გლობალური კონტექსტი 

გააკეთა. შეერთებულმა შტატებმა ჯერ 1890-ში, შემდეგ კი 1897 წელს საბაჟო 

ტარიფები გაზარდა. მათ მიყვნენ ევროპის სხვა ქვეყნებიც. ასე რომ, მე-20 

საუკუნის მიწურულს, პროტექციონიზმის მზარდ პირობებში, თავისუფალი 

ვაჭრობის ერთგულ ქვეყნებად მხოლოდ დიდი ბრიტანეთი და ნიდერლანდები 

რჩებოდნენ. ეკონომიკური ნაციონალიზმის ხელახალი წარმოქმნა მთავრო- 

ბებზე ადგილობრივი მწარმოებლების მიერ განხორციელებული ზეწოლის 

შედეგი იყო, რომელთაც თავიანთი მეურნეობების და წარმოებების საერ- 

თაშორისო კონკურენციისაგან დაცვა სურდათ; ეს კი ერთი მუჭა ქვეყნების 

მიერ ბაზრებისათვის მომავალი გლობალური ბრძოლის მომასწავებელი იყო. 

ხსენებულ ქვეყნებს კი ინდუსტრიალიზაციის პროცესი უკვე გავლილი ექნე- 

ბოდათ. ეს პერიოდი მიუთითებდა თავისუფალი გაცვლის სისტემის დავიწყე- 

ბას, რასაც მეცხრამეტე საუკუნის ახალი საერთაშორისო სისტემის გადარჩე- 

ნა ეფუძნებოდა. ყოველივე ამან შექმნა პირობები ერთმანეთთან დაკავშირე- 

ბული თავისუფალი ვაჭრობის სისტემის, საერთაშორისო ფინანსებისა და 

კონტინენტებს შორის იმიგრაციის სისტემის კოლაფსისთვის, რაც პირველმა 

მსოფლიო ომმა გამოიწვია. 

ნაწილი პირველი 
  

ოცდაათწლიანი ომი 

(1914 – 1945) 

 





თავი1 
ს. 4, 
 '– 

გერმანიის ევროპაში გაბატონების 

მცდელობა (1914 – 1918 წლები) 

“. 

  
გერმანელი მონარქი და ბრიტანელი სახელმწიფო მოღვაწე საჯარისო ნაწილებს ათვალიერებენ. 

გერმანიის კაიზერი ვილჰელმ II (მარცხნივ) ხმლით და უინსტონ ჩერჩილი გერმანული ჯარის მანევრე- 

ბზე, პირველი მსოფლიო იმის წინ. კაიზერმა, დედოფალ ვიქტორიას შვილიშვილმა და ედუარდ VII-ის 

ძმისშვილმა, უკვე დაიწყო გერმანიის ძალების მშენებლობის პროგრამა, რომელიც გააღიზიანებდა ბრი– 

ტანელებს და მათ საფრანგეთთან თანამშრომლობას აიძულებდა. ჩერჩილი დემობილიზებულ იქნა1900 
წელს და ის დედოფლის საკუთარი ოქსფორდშირის ჰუსართა ოფიცერი გახდა, რომელიც მაღალი საზოგ- 

ადოების ბრიტანელი ჯენტლმენების მოხალისეთა ჯგუფს წარმოადგენდა.

თავის შინაარსი 

გზა არმაგედონისაჰენ 

ჩისში მოქცევა და სისხლისღჭრა 

რევოლუციური რუსეთი ომს ეთიშება 

ამერიკული ინტერქენციის მიჭზეზჯები და შედეგები 
  

გზა არმაგედონისაკენ 

1914-დან 1945 წლამდე პერიოდი მეოცე საუკუნის ოცდაათწლიან ომად 

სამართლიანად შეგვიძლია მივიჩნიოთ. ისტორიაში ამგვარი ხანგრძლივი 

პერიოდის განმავლობაში სხვა დროს არასდროს დაღუპულა ამდენი ადამი- 

ანი, არ განადგურებულა ამდენი ქონება და არ გაფლანგულა ასეთი დიდი 

რაოდენობით ეროვნული სიმდიდრე. მიუხედავად იმისა, რომ ბრძოლა ტერ- 

იტორიებისათვის ორი მსოფლიო ომის განმავლობაში მხოლოდ აღმოსავ- 

ლეთ ნახევარსფეროში მიმდინარეობდა (ძირითადად, ევრაზიის ნაწილსა და 

აფრიკის მცირე ნაწილზე), დასავლეთ ნახევარსფეროს ხალხები აღმოსავ- 

ლეთ ნახევარსფეროს დაპყრობისათვის ბრძოლაში გარკვეულწილად მაინც 

ჩართულნი აღმოჩნდნენ. 20-30-იანი წლების ე.წ. ორ ომს შორის პერიოდი 

მშვიდობიანობის ხანად, ფაქტობრივად, არ შეიძლება ჩაითვალოს. ეს პერი- 

ოდი, როგორც ფრანგმა სამხედრო მეთაურმა ფერდინანდ ფოშმა პირველი 

მსოფლიო ომის დასასრულს იწინასწარმეტყველა, „ოცწლიან დაზავებას“ 

უფრო წარმოადგენდა, რომელიც ერებს შორის შუღლის ამოფრქვევით, დრო- 

დადრო ძალადობის შემთხვევებითა და სახელმწიფოებს შორის დიდი დაპი- 

რისპირებებით გამოირჩეოდა. ამავე პერიოდმა მეორე მსოფლიო ომსაც გზა 

გაუკვალა. ამ ოცდაათწლიანი „მშვიდობის" მთავარი მონაწილე, ეკონომიკუ- 

რად განვითარებული და სამხედრო თვალსაზრისით ძლიერი სახელმწფფო – 

გერმანია იყო. ორი მსოფლიო ომი მეტწილად ამ ერის მიერ მის გეოგრაფიულ 

არეალში ბატონობისკენ სწრაფვით და კოალიციაში მყოფ სხვა ძლიერ სახ– 

ელმწიფოებთან ძალისმიერი კონკურენციით იყო გამოწვეული. ყოველივე 

ამას გერმანია მშვიდობიან პერიოდში დიპლომატიური ზეწოლით, ომიანობის 

დროს კი სამხედრო ძალით ახორციელებდა. 

20-იან წლებში გარკვეულ ინტელექტუალურ წრეებში მოდური გახ- 

და იმის უარყოფა, რომ გერმანიის იმპერიას იმ პერიოდისათვის ე.წ. „დიდი 

ომის“ წამოწყებაში არანაირი პასუხისმგებლობა არ ეკისრებოდა. ბოლო 

დროს გამოქვეყნებული დიპლომატიური ჩანაწერები სწავლულებისა და პუბ- 

ლიცისტების მიერ კონტროლდებოდა. მათ სურდათ ეჩვენებინათ, რომ, ევ- 

როპაში ჰეგემონიის მიღწევისათვის, 1914 წლის ზაფხულში დაწყებულ ომში

გერმანიის ჩათრევაზე ფრანგების შურისძიების სურვილი, რუსების იმპერი- 

ალიზმი, ბრიტანელების ორპირობა, ან ყველა ერთად იყო პასუხისმგებელი. 

მოკაგშირე სახელმწიფოების საომარი პროპაგანდის სააგენტოების მიერ გამ- 

ოყენებული სისხლმოწყურებული ჩაფხუტიანი ბარბაროსი ჰუნის ხატი, რო- 

მელიც ძალადაკარგულ კონტინენტს გააფთრებით ფეხქვეშ თელავდა, ომის 

დასრულების შემდეგ და 1918 წლის ნოემბერში გერმანიის რესპუბლიკის გა- 

მოჩენის შემდეგ, ნელ-ნელა გაქრა. მის მაგივრად კი იმპერიული გერმანიის 

ხატი გაჩნდა, რომელსაც აღმოსავლეთისა და დასავლეთის მტაცებლებისგან 

მისი კანონიერი ეროვნული ინტერესების დაცვის გარდა არაფერი სურდა. 

მეორე მსოფლიო ომის შემდგომ პერიოდში, იმპერიული გერმანიის, რო–- 

გორც მსხვერპლის, ეს რევიზიონისტული კონცეფცია ისტორიკოსთა მთელ- 

მა სკოლამ უარყო, რომლის წევრებიც იმპერიალისტური გერმანიის მთავრო- 

ბის დიდ საომარ, ექსპანსიურ მიზნებსა და ქვეყნის შიგნით მათ მომხრეებზე 

ყურადღებას ამახვილებდნენ. სკოლის ლიდერი კი გამოჩენილი გერმანელი 

ისტორიკოსი, პროფესორი ფრიც ფიშერი იყო, რომელმაც დამაჯერებელი 

ანალიზითა და არგუმენტებით გვიჩვენა, რომ მეორე რაიხის პოლიტიკურ, 

ეკონომიკურ და სამხედრო ელიტას ევროპის კონტინენტზე, შუა აზიასა და 

ცენტრალური აფრიკის ნაწილზე პირდაპირი და არაპირდაპირი კონტროლის 

დამყარების გეგმა წინასწარ ჰქონდა შემუშავებული და მის განხორციელე- 

ბას ცდილობდა. ფიშერი არ კამათობდა იმაზე, რომ ისეთ მნიშვნელოვან ქვეყ- 

ნებს, როგორებიც იყო: საფრანგეთი, დიდი ბრიტანეთი, რუსეთი და იტალია, 

ომის დროს ასევე გაუჩნდათ იმპერიალისტური ამბიციები. თუმცა, ფიშერის 

კვლევების თანახმად, არსებობდა ეკონომიკური აგრესიისა და ტერიტო- 

რიების მოპოვების გეგმის მრავალი მტკიცებულება, რაც იმის მაჩვენებელი 

იყო, რომ ამ პროგრამის შემუშავება და განხორციელება 1890-იანი წლების 

ბოლოდან პირველი მსოფლიო ომის დასასრულამდე გერმანიის მმართველი 

კლასის მიერ ხდებოდა. ბოლო წლებში ფიშერის კვლევა დიდი კრიტიკის ქვეშ 

მოექცა. ზოგიერთი ისტორიკოსი ამტკიცებდა, რომ 1914 წელს გერმანიის 

გამარჯვება ევროპას სტაბილურობასა და კეთილდღეობას მოუტანდა (რა 

თქმა უნდა, გერმანიის ბატონობის პირობებში, მაგრამ იარსებებდა დღევან- 

დელი ევროკავშირის მსგავსი, ეკონომიკურად ინტეგრირებული და მშვიდო– 

ბიანი სისტემა). მაგრამ, ფიშერის მიერ გერმანიის ექსპანსიური ამბიციების 

ყოველმხრივმა შეფასებამ დროის გამოცდას გაუძლო და ძირითადად ის- 

ტორიკოსებისა და საზოგადოების მიერ იქნა გაზიარებული. საინტერესოა 

გერმანიის ამ აგრესიული საგარეო პოლიტიკის წყაროების დადგენა, რაც 

აუცილებლად იმპერიალისტური გერმანიის შიდაძალების ურთიერთქმედე- 

ბაში უნდა ვეძიოთ. ამისათვის ქვემოთ მოკლედ განვიხილავთ ომამდელი 

გერმანიის პოლიტიკურ, ეკონომიკურ და სამხედრო ვითარებას, რაც იმ პე- 

რიოდში გერმანიის ძლიერებას განაპირობებდა. 

ვურმანიის მეორე რაიხი 

გკელბაანული რაიხის პოლიტიკური სტრუქტურა, როგორც ეს 1871 წლის 

დეაფეალალორი კონსტიტუციით იყო განმარტებული, შესაძლოა აღიწეროს, 

ეღგორცკ პარლაპენტ ური მონარქიის ფასადი, რომლის უკან პრუსიის რეაქცი- 

ლლა, ზალიტარისტული და მიწათმფლობელი არისტოკრატიის ბატონობის 

ავე3 პვოფი, ავტორიტარული სახელმწიფო იყო. გერმანიის იმპერატორი 

პ<ღაიას მეფე უნდა ყოფილიყო; მეფეს კი, თავის მხრივ, მთავრობის მეთაუ- 

რაა (კანცლერის) დანიშვნისა და გადაყენების, საზღვარგარეთთან ურთიერ- 

თობების ნარმართვის, ომის დროს შეიარაღებული ძალების მართვის, ორპა- 

ლაგიანი პარლამენტის მოწვევისა და დათხოვის, ასევე, კანცლერთან ერთად 

ყველა სახის შიდასაკანონმდებლო ინიციატივის წამოწყების ექსკლუზიური 

უფლება ჰქონდა. პრუსიის მიერ პარლამენტის ზედა პალატაზე (ბუნდესრატ- 

ზე) არაპირდაპირი კონტროლი დიდი წარმომადგენლობითობის მქონე კომ- 

პლეესურ სისტემასა და სამხედრო საქმეებთან დაკავშირებულ კანონმდე- 

ბლობაზე, პრუსიელების ვეტოს უფლების ჩათვლით, შენარჩუნებულ იქნა. 

იმპერიული საკანონმდებლო ხელისუფლების ქვედა პალატასაც კი (რაიხ- 

სტაგი), მიუხედავად იმისა, რომ მისი არჩევა უნივერსალური ხმის მიცემის 

საფუძველზე პირდაპირი წესით ხდებოდა (როდესაც არჩევნებში ხმის მიცე- 

მის უფლება მხოლოდ მამაკაცებს ჰქონდათ), დიდი ბრიტანეთისა და საფრ- 

ანგეთის საპარლამენტო სისტემებისაგან განსხვავებით, საკანონმდებლო 

უფლებამოსილება არ გააჩნდა. კანცლერი ანგარიშვალდებული იყო იმპერა- 

ფორის წინაშე, მის მინისტრთა კაბინეტს კი ანგარიშვალდებულება მხოლოდ 

კანცლერის წინაშე ჰქონდა. შესაბამისად, სანამ კაბინეტის მიმართ მემკვი- 

დრეობითი მმართველის ნდობა არსებობდა, მთავრობას საკანონმდებლო უმ- 

რავლესობა არ სჭირდებოდა. 

დემოკრატიულად არჩეულ ქვედა პალატას კანცლერისათვის მხოლოდ 

ქვეყნის მართვისათვის საჭირო თანხების გამოყოფაზე უარის თქმის უფლე- 

ბა ჰქონდა. პრუსიის ელიტისთვის მნიშვნელოვანი საკითხის – სამხედრო 

შესყიდვების გარშემო პერიოდული დებატები რაიხსტაგს საზოგადოებრივი 

ნების თავისუფალი გამოხატვის კონსტიტუციური შეზღუდვების გვერ- 

დის ავლის საშუალებას აძლევდა. მაგრამ, პირველი მსოფლიო ომამდელი 

წლების საკანონმდებლო ჩანაწერები გვიჩვენებს, რომ გერმანიის მთავრობის 

გადაწყვეტილებები ქვეყნის ძირითადი პოლიტიკური პარტიების აქტიურ ან 

უსიტყვო თანხმობასა და მხარდაჭერას იღებდა. ეს არა მხოლოდ კონსერ- 

ვატიულ პარტიას – პრუსიის მინწათმფლობელთა კლასისათვის (იუნკერე- 

ბისთვის) მთავარ ინტერესების დამცველს შეეხებოდა, არამედ ამომრჩეველ- 

თა წარმომადენლობით პარტიებსაც, რომელთა ინტერესები და იდეოლოგია 
პროტესტანტული, სასოფლო-სამეურნეო და სამხედრო კასტის ინტერესებთ-

ან წინააღმდეგობაში მოდიოდა. ძირითადად, ქვეყნის სამხრეთში მცხოვრები 

კათოლიკე უმცირესობის უფლებების დამცველ ცენტრისტულ პარტიას, ბერ- 

ლინში პროტესტანტების მიერ ფაქტობრივად ოკუპირებული პოლიტიკური 

აპარატის წინააღმდეგ თავდაცვითი კამპანიის წამოსაწყებად კარგი მიზეზი 

ჰქონდა. ასევე ფიქრობდა ნაციონალური ლიბერალური პარტიაც, რომელიც 

ქვეყნის სამხრეთის მწარმოებელ და მოვაჭრე ბურჟუაზიას წარმოადგენდა და 

რომლის პოლიტიკური ლიბერალიზმისა და ეკონომიკური მოდერნიზაციის 

სურვილი რეაქციული, აგრარული იდეოლოგიის მქონე იუნკერების ინტერე- 

სებთან წინააღმდეგობაში მოდიოდა. დემოკრატიული პარტია – სოციალური 

რევოლუციის მთავარი ძალა,რომელიც სამრეწველო მუშათა კლასის ინტერე- 

სებს იცავდა და მილიტარიზმის წინააღმდეგი იყო, პრუსიელების ბატონობის 

ქვეშ მყოფ ქვეყანაში დაპირისპირების წარმოშობის პოტენციურ წყაროს წარ- 

მოადგენდა. თუმცა, ამ პოლიტიკურ პარტიათაგან ქვეყნის აგტორიტარული 

სტრუქტურისა და იმპერიის აგრესიული საგარეო პოლიტიკის წინააღმდეგ 

კამპანია არცერთს არ წამოუწყია. ცენტრისტული პარტია იმპერიალისტური 

სისტემის მითითებების განმახორციელებელი პარტია გახდა მას შემდეგ, 

რაც ბისმარკის მიერ 1870-იან წლებში ეკლესიის წინააღმდეგ წამოწყებული 

კამპანია შეჩერდა და ქვეყნის სამხრეთში მცხოვრებ კათოლიკეებს თავიანთ 

რწმენასთან დაკავშირებული წეს-ჩვეულებების განხორციელებაში ხელს 

აღარავინ უშლიდა. ნაციონალურ-ლიბერალურმა პარტიამ მისი დემოკრატი- 

ული პრინციპები კლასის ინტერესებს შესწირა, არადემოკრატიული პოლი- 

ტიკური ინსტიტუტების ჩამოყალიბებას შეეგუა და, ეკონომიკური მიზნების 

გამო, ქვეყნის ექსპანსიურ საგარეო პოლიტიკას მხარი დაუჭირა (ნაციონალ– 

ლიბერალური პარტიის ეს ეკონომიკური მიზნები ქვემოთ მოკლედ იქნება 

აღწერილი). სოციალ-დემოკრატიული პარტია, რომელიც 1912 წლისათვის 

რაიხსტაგის ყველაზე დიდი პოლიტიკური პარტია გახდა, ევროპის ყველაზე 

მრავალრიცხოვან და საუკეთესოდ ორგანიზებულ სამრეწველო მუშათა 

კლასს წარმოადგენდა. მაგრამ გერმანელი მუშათა კლასი, 1880-იან წლებში 

ბისმარკის სოციალური დაზღვევის პროგრესული სისტემის შედეგად, იმპე- 

რიის ერთგულ კლასად გადაიქცა. სისტემით გათვალისწინებული უპრეცე- 

დენტო სამედიცინო დაზღვევა და პენსია, რასაც 1890-იან წლებში ქარხნებში 

ჯანმრთელობასთან და უსაფრთხოებასთან დაკავშირებული რეგულაციების 

შემოღება მოყვა, გერმანულ პროლეტარიატს, მეზობელი ინდუსტრიული 

ქვეყნების მუშათა კლასთან შედარებით, მეტ ეკონომიკურ სარგებელსა და 

უკეთეს სამუშაო პირობებს უქმნიდა. ამდენად, გასაკვირი არ არის, რომ 

გერმანიის სოციალ-დემოკრატიულ პარტიას კლასთა შორის კონფლიქტის 

რიტორიკა სერიოზულად არ მიუღია და ლოიალურ ოპოზიციურ პარტიად 

გადაიქცა, რითაც ხაზი გაუსვა იმას, რომ არა აშკარად, მაგრამ მაინც მხარს 

უჭერდა არადემოკრატიულ პოლიტიკურ სისტემას, რომლისგანაც მისთვის 

ხმის მიმცემი მუშათა კლასი დიდ ეკონომიკურ სარგებელს იღებდა. 

იმპერიალისტური გერმანიის პოლიტიკური სტრუქტურის ავტორიტარუ- 

ლობა გერმანიის ეკონომიკური სისტემის ორი განმაცვიფრებელი მახასია- 

თებლით იყო განპირობებული, რაც მას სხვა ინდუსტრიული ქვეყნების 

ეკონომიკური სისტემებისაგან მკვეთრად განასხვავებდა. პირველ რიგში, 

ალმოსავლეთპრუსიული სასოფლო-სამეურნეო ინტერესები და დასავლე- 

თის მიმართ ინდუსტრიული, სავაჭრო და ფინანსური ინტერესები გერმანი- 

აში ერთმანეთს საუკეთესოდ ერწყმოდა. მაშინ, როცა სხვა ქვეყნებში (მაგ. 

ინგლისში) ინდუსტრიალიზაცია მიწათმფლობელთა კლასის ხარჯზე განხ- 

ორციელდა, გერმანიაში ინდუსტრიული რევოლუცია სოფლის მეურნეობისა 

და დიდი ინდუსტრიის ჰარმონიული, ფართომასშტაბიანი თანამშრომლობით 

ხასიათდებოდა, რაც ამ უკანასკნელის განვითარებას სოფლის მეურნეობის 

სოციალურ-ეკონომიკური მდგომარეობის გაუარესების გარეშე განაპირო- 

ბებდა. გერმანიის ეკონომიკის ორივე სექტორში მთავრობის მიერ 1879 წელს 

დაწყებული პროტექციონისტული ვაჭრობის პოლიტიკას ემხრობოდნენ და 

მისგან სარგებელსაც იღებდნენ. აღმოსავლეთ პრუსიის სასოფლო-სამეურ- 

ნეო მამულები რუსეთისა და ამერიკის მარცვლეულის კონკურენციის მიღმა 

აღმოჩნდნენ, რაინლენდ-ვესტფალიის რეგიონში მდებარე მძიმე მრეწველო- 

ბა კი საკუთარ პროდუქციას შიდაბაზარზე ყიდდა. „ჭვავისა და ფოლადის 

თანამშრომლობამ" პრუსიელ იუნკრებს ინგლისის მიწათმფლობელი აზნაუ- 

რების ბედი თავიდან ააცილა, რადგან მისი ალტერნატივა იყო სოციალურ- 

ეკონომიკური ჩამორჩენა ან, ბიზნესპარტნიორობისა და ჰარმონიული ურთ- 

იერთობის დამყარების გზით, ინდუსტრიულ კლასთან ურთიერთობა. 

გერმანიის ეკონომიკის მეორე განმაცვიფრებელი მახასიათებელი მე-20 

საუკუნის დასაწყისში მისი ცენტრალიზების მაღალი დონე იყო. გერმანიის 

მძიმე ინდუსტრიის მთავარ სექტორში (თუჯი, ფოლადი, ქვანახშირი, ქიმი– 

ური და ელექტროტექნიკური პროდუქცია) რამდენიმე გიგანტი ფირმა იყო 

გაბატონებული, რომელთაც, იმ პერიოდისათვის სხვა ინდუსტრიულ ქვეყ- 

ნებში არსებულ სექტორთაგან განსხვავებით, წარმოების პროცესისა და 

დისტრიბუციის კონტროლის ძლიერ განვითარებული სისტემა გააჩნდათ. 

მძიმე მრეწველობის კარტელიზაციას აქტიურად უწყობდა ხელს იმპერიული 

ხელისუფლება რიგი სუბსიდიებისა და პროტექციონისტული ზომების მეშვე- 

ობით. ამავე დროს გერმანიის ფინანსური სისტემაც იმავე პროცესებს განიც- 

დიდა. 1913 წლისათვის 4 ყველაზე დიდი საბანკო სახლი ქვეყნის კაპიტალის 

რეზერვების 65 პროცენტს აკონტროლებდა და „ურთიერთმეგობრული“ დი- 

რექტორატის სისტემის საშუალებით რაინლანდ-ვესტფალიის კომპლექსის 

ოლიგოპოლურ ინდუსტრიულ ფირმებთან მჭიდროდ იყო დაკავშირებული.



თავი 1 >« გერმანიის ევროპაში გაბატონების მცდელობა (1914-1918) 65 

ეკონომიკური და სტრატეგიული სადარდებელი 

პირველ მსოფლიო ომამდე, ეკონომიკური ძლიერების ერთად კონცენ- 

ტრირებამ, რომელიც მძიმე ინდუსტრიას, სოფლის მეურნეობასა და მთავ- 

რობასთან პარტნიორულ ურთიერთობაში მყოფ ფინანსურ სფეროს აერ- 

თიანებდა, საუკუნის ბოლო მეოთხედში უდიდესი ეკონომიკური განვითარე- 

ბა განაპირობა. სხვა ინდუსტრიულ ქვეყნებთან შედარება გვიჩვენებს, რომ 

გერმანიამ კონტინენტზე მის მეტოქეებს და დიდ ბრიტანეთს მნიშვნელოვნად 

გაუსწრო, რომელიც წარმოების სფეროს თვალსაზრისით ევროპაში ყველაზე 

ძლიერი ეკონომიკური ძალა იყო. თუმცა, სტატისტიკა ამ ეკონომიკური დინ- 

ამიკის საფრთხის მომასწავებელი იყო: 1887 – 1912 წლებში, მაშინ, როცა 

გერმანიის ექსპორტი ყოველწლიურად 185,4 პროცენტით იზრდებოდა, იმ- 

პორტი 243,8 პროცენტით მაღლა იწევდა. იმპორტის ეს დრამატული ზრდა 

წარმოების მაგნატებსა და მთავრობას მიუთითებდა, რომ ქვეყანა დიდად 

დამოკიდებული ხდებოდა უცხოური წარმოშობის საწარმოო ნედლეულსა 

და სურსათზე. თანაბრად დამაბნეველი იყო გერმანიის საგარეო ვაჭრობის 

მიმართულების გადატანა ევროპიდან სამხრეთის შორეულ ბაზრებსა და მო- 

მარაგების წყაროებისაკენ. 

მდგომარეობა, თავისთავად, დიდი განგაშის მიზეზს არ წარმოადგენ- 

და. სხვა თუ არაფერი, დიდმა ბრიტანეთმა მოახერხა წარმატებისათვის 

მიეღწია მაშინ, როცა ის, თავისი ჭარბი პროდუქციის ექსპორტის სანაცვ- 

ლოდ, შორეული ქვეყნებიდან შემოტანილ იმპორტზე იყო დამოკიდებული. 

თეორიულად, გერმანიას სავაჭრო დეფიციტის შევსების მიზნით მხოლოდ 

ექსპორტის ზრდა სჭირდებოდა, რაშიც გერმანიის წარმოების სფეროს წარ- 

მომადგენლები საფრთხესაც ხედავდნენ. მომავალში ეს ეკონომიკური გან- 

ვითარების გადაულახავი დაბრკოლება იქნებოდა. მსოფლიოს ბაზრებზე 

შეღწევა, დომინირება და მათზე მონოპოლიის მოპოვება სამი გლობალური 

ძალის მიერ უკვე ხდებოდა: შეერთებული შტატები – ლათინურ ამერიკაში, 

დიდი ბრიტანეთი – აღმოსავლეთ და სამხრეთ აფრიკაში და სამხრეთ აზია- 

ში და (შედარებით ნაკლები ხარისხით) საფრანგეთი – დასავლეთ აფრიკაში, 

ბალკანეთსა და რუსეთში. მოსალოდნელი იყო, რომ შორეულ აღმოსავლეთში 

ეკონომიკური კეთილდღეობის მოპოვებისათვის შეჯიბრში რუსეთისა და 

იაპონიის იმპერიები მალე ჩაერთვებოდნენ. ამ სიტუაციაში, გერმანიას წარ- 

მოებისათვის საჭირო ნედლეულის წყაროების, სურსათის პროდუქტების 

მოპოვებისა და ახალი ბაზრების ძიებისას სწორი ხედვა სჭირდებოდა. 

მე-20 საუკუნის შემდეგ, გერმანიის თითქმის ყველა მცდელობა – მისი 

ეკონომიკური ძალაუფლება გასცდენოდა მისი ტრადიციული საქმიანობის 

სფეროს საზღვრებს, თითქმის ყოველთვის იმედგაცრუებით სრულდებოდა. 

ჩრდილოეთ აფრიკის, ბალკანეთის სახელმწიფოებისა და თურქეთის იმ- 

პერიის ბაზრებზე შეღწევისას, გერმანიას ბრიტანეთისა და საფრანგეთის

შლიფენის გეგმა პირველ მსოფლიო ომში 

ფირმები უწევდნენ კონკურენციას, რომელთაც ამ ქვეყნის ბაზრებზე მა- 

ნამადე უკვე კარგად ჰქონდათ ფეხი მოკიდებული. 1914 წლამდე, ორი ათ- 

წლეულის განმავლობაში, საფრანგეთი ბალკანეთის ნახევარკუნძულისა და, 

განსაკუთრებით, რუსეთის იმპერიისათვის ინვესტიციების მთავარი წყარო 

გახდა, ვინაიდან რუსეთი ინდუსტრიალიზაციის პირველ ფაზაში შედიოდა. ეს 

ფინანსური ურთიერთობები გერმანიაში ბადებდა შიშს, რომ აღმოსავლეთით 

და სამხრეთით მდებარე სლავური ქვეყნები, ხოლო დასავლეთით ტრადიცი- 

ული მტრები – გალები, ალყაში მოაქცევდნენ გერმანიას. ოსმანთა იმპერი- 

აც კი, რომელიც გერმანიის ეკონომიკური ამბიციების პირველადი სამიზნე 

იყო, უკვე მე-20 საუკუნის დასაწყისიდან დიდი რაოდენობით ბრიტანული 

და ფრანგული კაპიტალის ნაკადს იღებდა. ევროპასა და შუა აღმოსავლეთ- 

ში ეკონომიკური „ალყის“ შიში გამძაფრდა, გერმანიის შეხედულებით, რომ 

დანარჩენი მსოფლიო არაფორმალურად დიდი ბრიტანეთის, საფრანგეთის, 

შეერთებული შტატებისა და იაპონიის ეკონომიკური ინტერესების სფეროე- 

ბის შესაბამისად იყო დანაწილებული.



თავი 1 >« გერმანიის ევროპაში გაბატონების მცდელობა (1914-1918) 

გერმანიის ეკონომიკური განვითარების ხელის შემშლელ ფაქტორებ- 

თან დაკავშირებულ მღელვარებას სამხედრო წრეებში გაჩენილი შეხედუ- 

ლებაც ემატებოდა, რომლის თანახმადაც, საფრანგეთისა და რუსეთის შე- 

იარაღებული ძალების გაერთიანების შემთხვევაში, გერმანია ევროპაში 

სტრატეგიული უპირატესობის დაკარგვის ზღვარზე აღმოჩნდებოდა. 1894 

წლის საფრანგეთისა და რუსეთის შეთანხმება გერმანიაში ქვეყნის სტრა- 

ტეგიკოსებს დიდ ტვირთად დააწვა, რომლის არიდებაც ბისმარკის დიპლო- 

მატიის საშუალებით წარმატებით ხორციელდებოდა და რომელიც ორ ფრონ- 

ტზე ომის თავიდან აცილებას ითვალისწინებდა. საფრანგეთი და რუსეთი 

გერმანიის თავდასხმის შემთხვევაში ერთმანეთს დაეხმარებოდნენ, მაგრამ 

გერმანული სამხედრო ძალების აღმოსავლეთითა და დასავლეთით გადან- 

აწილების საშიში პერსპექტივა გერმანიას არ აწყობდა და ამიტომ საფრან- 

გეთის სწრაფად დაჩოქება აუცილებელი იყო. საფრანგეთში წარმატებული 

შეჭრა 1870 წელს განხორციელდა, მაშინ, როდესაც საფრანგეთს აღმოსავ- 

ლეთით მოკავშირე არ ჰყავდა. გრაფმა ალფრედ ვონ შლიფენმა, რომელიც 

1892 წლიდან 1906 წლამდე იმპერიის გენერალური შტაბის მეთაური იყო, 

საომარი გეგმა შეიმუშავა, რომლის მიხედვითაც საფრანგეთისა და რუსეთის 

მოკავშირეობით გამოწვეული სტრატეგიული საფრთხე დაძლეული იქნე- 

ბოდა. გეგმის მიხედვით, გერმანული საომარი ძალების კონცენტრირება 

დასავლეთით უნდა მომხდარიყო, რადგან არსებობდა მოლოდინი, რომ საფ- 

რანგეთის მცირერიცხოვანი ჯარის დამარცხება ექვსი კვირის განმავლობაში 

იქნებოდა შესაძლებელი, რის შემდეგაც, სანამ რუსები მოახერხებდნენ გერ- 

მანიის დაუცავ, აღმოსავლეთ საზღვრებთან მიღწევას, გერმანული მრავალ– 

რიცხოვანი ჯარის აღმოსავლეთ ფრონტზე, რუსეთის ჯართან შესახვედრად 

გადაყვანა მოხდებოდა. შლიფენის გეგმა ორ, კრიტიკული მნიშვნელობის, 

ფაქტორზე იყო დამყარებული. პირველი, გერმანიისათვის, საფრანგეთთან 

შედარებით, ჯარის რაოდენობრივი უპირატესობის შენარჩუნება აუცილებე- 

ლი იყო; მეორე – რუსეთის იმპერიას, მისი სუსტი სახმელეთო სატრანსპორ- 

ტო სისტემის პირობებში, მრავალრიცხოვანი სამხედრო ძალის გერმანიის 

ტერიტორიაზე სწრაფი გადასროლა არ შეეძლო. გერმანელ სამხედრო სტრა- 

ტეგოსებს ორი ახალი გარემოება აშინებდა. პირველი ის, რომ 1913 წელს საფ- 

რანგეთმა ეროვნული სამხედრო სამსახური ორიდან სამ წლამდე გაზარდა. ეს 

ნიშნავდა იმას, რომ, მოსახლეობის მცირერიცხოვნობის მიუხედავად, საფრ- 

ანგეთი მაინც შეძლებდა ფრონტის წინა ხაზზე გამოეყვანა იმ რაოდენობით 

ჯარი, რა რაოდენობაც გერმანიას 1915-1916 წლებში ეყოლებოდა. მანამდე, 

რუსეთის მთავრობამ საფრანგეთის დახმარებით რკინიგზების მშენებლობის 

სტრატეგიული პროგრამის განხორციელება დაიწყო, რომელიც ცენტრალურ 

რუსეთს ქვეყნის დასავლეთის საზღვართან აკავშირებდა. ის ფაქტი, რომ რუ- 

სეთის ჯარში ჯარისკაცთა რაოდენობა მშვიდობიანობის პერიოდში უფრო 

მეტი იყო, ვიდრე გერმანიისა და ავსტრია-უნგრეთის ჯარისკაცთა რაოდე- 

ნობა ერთად აღებული და ის გარემოება, რომ მომავალში ერთ დღესაც ამ 

მრავალრიცხოვანი ჯარის სწრაფად გადაადგილება გერმანიის საზღვართან 

შესაძლებელი იქნებოდა, შლიფენის გეგმას სარისკოს ხდიდა და ბერლინის 

სამხედრო წრეებში გარკვეულ მღელვარებას იწვევდა. 

პრევენციული ომის საბაბი 

გერმანიას, ფაქტობრივად, ეკონომიკურ ალყაში მოსახვედრად და სამხ- 

ედრო სისუსტის გააზრებიდან პრევენციული ომის იდეის მხარდაჭერამდე 

ერთი ნაბიჯიღა რჩებოდა. საფრანგეთის წინააღმდეგ, 1870 წლის მსგავსად, 

სწრაფი და მოულოდნელი დარტყმის მიყენების სურვილი მძაფრდებოდა, 

ვინაიდან, ამ ქმედების 2-3 წლით გადადების შემთხვევაში, ევროპაში გერ- 

მანიის დაწინაურებულ მდგომარეობას შესაძლოა ფატალური შედეგები 

გამოეღო. რუსეთისა და საფრანგეთის სახით კონტინენტზე ორი უძლიერესი 

ძალის ჩამოშორების შემდეგ, გერმანიას, მისი სამხედრო და ეკონომიკური 

მოთხოვნების შესაბამისად, ძალთა წინასწარი შეცვლის შესაძლებლობა 

ეძლეოდა. ეკონომიკური ექსპანსიისა და პრევენციული ომის წამოწყების 

იდეას დიდი მხარდაჭერა ჰქონდა გერმანული საზოგადოების გავლენიან 

წრეებში, რომელთაც მრავალი სოციალურ-ეკონომიკური და პროფესიული 

ინტერესები ამოძრავებდათ. ჯარის ოფიცერთა კორპუსი, პანგერმანული 

ლიგის ექსპანსიონისტური იდეების მქონე პირებთან ერთად, ტერიტორიული 

ანექსიის განხორციელებას მოითხოვდა, რითაც გერმანია ორი საფრთხის 

– საფრანგეთისა და რუსეთის – ერთდროულად ჩამოცილებას შეძლებდა. 

სამხედრო ფლოტის ლიგის პროპაგანდის შედეგად, ფლოტის მაღალი ეშელ- 

ონებიც დიდი ბრიტანეთის ფლოტის ბადალი სამხედრო ფლოტის აშენებისა 

და საზღვარგარეთ არსებული ქვანახშირით მისი უზრუნველმყოფი ნავსად- 

გურების ხელში ჩაგდების იდეას ემხრობოდნენ. მძიმე მრეწველობისა და 

უმაღლესი საფინანსო წრეების ინტერესთა დამთხვევა მთავრობას კიდევ 

უფრო მეტ სტიმულს აძლევდა, დიპლომატიური ზეწოლით და, საჭიროების 

შემთხვევაში, ძალის გამოყენებითაც კონტინენტის რესურსებსა და ბაზრე- 

ბზე პრივილეგირებული წვდომა ჰქონოდა, რაც გერმანიის ეკონომიკას, მისი 

დინამიკური განვითარების შენარჩუნებისათვის, ძლიერ სჭირდებოდა. 

სწორედ ამ, ყველასთვის მღელვარების მომგვრელ, პერიოდში, 1914 

წლის ზაფხულში, გერმანიის მოკავშირე ავსტრია-უნგრეთსა და ბალკანე- 

თის დამოუკიდებელ სამეფოს – სერბეთს შორის კონფლიქტი მომწიფდა, 

რამაც რაიხს საფრანგეთისა და რუსეთის წინააღმდეგ პრევენციული ომის 

წამოწყების შესაძლებლობა შეუქმნა. 28 ივნისს, ბოსნიის დედაქალაქ სარა- 

ევოში, სამხედრო წვრთნებზე დასწრებისას, ჰაბსბურგის ტახტის მემკვიდრე, 

ერცჰერცოგი ფრანც ფერდინანდი მოკლეს. ბოსნია იყო თურქეთის ერთ-

ერთი ყოფილი პროვინცია ბალკანეთში, რომელშიც 1878 წელს ავსტრია- 

უნგრეთის ჯარი შევიდა და 1908 წლისათვის მისი სრული ანექსია მოახდი- 

ნა. ამ ჩრდილოეთ რეგიონში გერმანიის იმპერიის შეღწევას დაპირისპირება 

არა მარტო მისი სლავი მოსახლეობის მხრიდან მოყვა, არამედ – საზღვარს 

მიღმა მცხოვრები მათი ეთნიკური ნათესავების მხრიდანაც, რომლებიც ოც- 

ნებობდნენ უფრო დიდ და ძლიერ სერბეთზე, რომელშიც ორი დაპყრობილი 

პროვინცია შევიდოდა. ერცჰერცოგისა და მისი მეუღლის მკვლელობის კონ- 

სპირაციის დეტალები და ამ მკვლელობაში სერბეთის სამხედრო დაზვერ- 

ვის თანამონაწილეობა დიდი ხნის მანძილზე არ გამოვლენილა და, ამდენად, 

მას ავსტრია-უნგრეთის მთავრობის ამ შემთხვევის საპასუხოდ მიღებულ 

გადაწყვეტილებებზე გავლენა არ მოუხდენია. იმ დროისათვის დაზუსტებუ- 

ლი და ცნობილი იყო ის, რომ მკვლელები ეთნიკური სერბები იყვნენ და მათ 

მიერ ამ დანაშაულის ჩადენა ჰაბსბურგის იმპერიაში გავრცელებული პანს- 

ლავისტური იდეებით იყო გამოწვეული. ავსტრია-უნგრეთის მესვეურებმა 

იმპერიის ერთობისთვის საფრთხის ერთხელ და სამუდამოდ აღკვეთის ხელ- 

საყრელი გარემოების გამოყენება და საფრთხის შექმნაში მონაწილე მეზო- 

ბელ ქვეყანაზე იერიშის მიტანა გადაწყვიტეს. 

გერმანიის მთავრობამ კარგად იცოდა, რომ სერბეთის წინააღმდეგ 

ავსტრია-უნგრეთის სამხედრო ოპერაცია ევროპაში მისი სლავი პროტეჟეს 

სახელით ცნობილი რუსეთის ჩარევასაც გამოიწვევდა. რუსეთის პრესტიჟსა 

და ძალაუფლებას ბალკანეთში ადრეც დიდი დარტყმა მიადგა, როდესაც 1908 

წელს რუსეთი ავსტრიის მიერ თურქეთის ორი ყოფილი პროვინციის ანექ- 

სიას უსიტყვოდ დაეთანხმა. ამ პროვინციების გაერთიანებას ბელგრადიდან 

მართული, სამხრეთის დიდ, სლავურ სახელმწიფოში პანსერბული იდეოლო- 

გიის მქონე პირები ცდილობდნენ. რუსეთის მხრიდან მსგავს უმოქმედობას 

მეორედ არავინ მოელოდა, განსაკუთრებით მაშინ, როცა ჰაბსბურგის იმპე- 

რია ბალკანეთზე კონტროლს აძლიერებდა, რითაც რეგიონში ერთადერთ 

პრორუსულ სლავურ სახელმწიფოს ავიწროებდა. უდავო იყო ისიც, რომ 

ავსტრია-უნგრეთსა და რუსეთს შორის ომი კონკურენციაში მყოფი იმ მოკავ- 

შირე სისტემების პირობების ამოქმედებას გამოიწვევდა, რომელთაც ეს ორი 

იმპერია ეკუთვნოდა და მთელი კონტინენტი შეიარაღებული კონფლიქტის 

ზღვარზე აღმოჩნდებოდა. ამ შედეგების სრულად გაანალიზების შემდეგ, 

ბერლინმა ვენა განზრახ წააქეზა, რათა მას 23 ივნისს ბელგრადისათვის მკვ- 

ლელობის გამოძიებასთან დაკავშირებული დამამცირებელი ულტიმატუმი 

წაეყენებინა, რომლის სრული დაკმაყოფილებაც სერბეთის მთავრობის სუ- 

ვერენული სტატუსის მსხვერპლშეწირვის გარეშე შეუძლებელი იყო. უფრო 

მეტიც, გერმანიის მთავრობამ აუწყა ავსტრიის მთავრობას, რომ შესაბამის 

მხარდაჭერას აღმოუჩენდა და ბრიტანეთის მთავრობის მიერ ამ ორმხრივი 

დაპირისპირების მოგვარების მცდელობის საბოტაჟი დაიწყო. 

ალიანსების ჩართვა 

28 ივნისს, ულტიმატუმის ვადის ამოწურვის შემდეგ, ავსტრიამ სერბეთს 

ომი გამოუცხადა, რის შედეგადაც მომდევნო დღეს სანქტ-პეტერბურგმა 

ავსტრიის წინააღმდეგ რუსეთის ნაწილობრივი მობილიზაცია გამოაცხადა. 

თუმცა, რუსეთის მეფემ და მისმა პოლიტიკურმა გარემოცვამ მალე შეიტყო, 

რომ მათ გენერლებს ცალკე ავსტრიის წინააღმდეგ საომარი გეგმა არ ჰქონ- 

დათ, რადგან სჯეროდათ, რომ გერმანულენოვან ერთ იმპერიასთან ომი 

მეორესთან ომსაც აუცილებლად გამოიწვევდა. რუსეთის მეფე გამაფრთხი- 

ლებელი ზომების მიღების აუცილებლობაში მაინც დაარწმუნეს და მან, ავს- 

ტრიასთან მოსალოდნელი ომის დროს გერმანიასთანაც რუსეთის საზღვრის 

დაცვის მიზნით, 30 ივლისს სრული მობილიზაციის გადაწყვეტილება მიილო. 

აღნიშნული კრიზისის დროს, სამხედრო დაგეგმვისა და მომზადების, სამოქა- 

ლაქო ლიდერების ქცევისა და მათი გადაწყვეტილებების შებოჭვის პირველი 

შემთხვევა იყო. იგივე მოხდა მაშინ, როცა გერმანიის უმაღლესმა სარდლობამ 

ბერლინში მთავრობას შეახსენა, რომ გერმანიის საომარი გეგმა მხოლოდ რუ- 

სეთის წინააღმდეგ ომს კი არა,არამედ საფრანგეთზე შეტევასაც გულისხმობ- 

და, რათა ის ომიდან მანამ გამოეყვანათ, სანამ გერმანია მისი ძალების კონ- 

ცენტრირებას აღმოსავლეთით, რუსეთის წინააღმდეგ მოახდენდა. ბერლინმა 

პარიზს „ულტიმატუმი“ წაუყენა. ბერლინის მიერ პარიზისთვის წაყენებული 

ულტიმატუმი, ისევე როგორც ბელგრადისადმი ვენის ულტიმატუმი, აშკარად 

მიუღებელ პირობებს შეიცავდა და, ფაქტობრივად, ომისთვის მიზეზს წარ- 

მოადგენდა: მომავალი გერმანია-რუსეთის ომის განმავლობაში საფრანგეთს 

აბსოლუტური ნეიტრალიტეტის გამოცხადება მოეთხოვებოდა, რის დასამტ- 

კიცებლადაც მას ტულისა და ვერდენის ციხესიმაგრეები დროებით გერმანი- 

ისათვის უნდა გადაეცა. 1914 წლის ივლისის ბალკანეთის კონფლიქტი ევრო- 

პული მასშტაბის კონფლიქტში გადაიზარდა. ბერლინმა ყველაფერი გააკეთა 

იმისათვის, რომ რუსეთისა და საფრანგეთის წინააღმდეგ პრევენციული ომის 

წამოწყების შესაძლებლობა ხელიდან არ გაეშვა. რამდენადაც გერმანიას 

სამხედრო უპირატესობა გააჩნდა, მას საფრანგეთისა და რუსეთის გაერ- 

თიანებული ძალების დამარცხებისათვის საუკეთესო შანსი გაუჩნდა. ორ-სამ 

წელიწადში კი ეს შესაძლებლობა შესაძლოა დაკარგულიყო. 

მომავალ ომში საფრანგეთისა და რუსეთის მხარდასაჭერად ბრიტანეთის 

ჩართვა ბერლინის მიერ გათვალისწინებული არ ყოფილა, რადგან გერმანიის 

ზოგიერთ ოფიციალურ პირს გულუბრყვილოდ სჯეროდა, რომ, თუ რუსეთს 

საბრძოლო მობილიზებას პირველს აიძულებდნენ (როგორც განხორციელ- 

და კიდეც), ბრიტანეთი რუსეთის დახმარებაზე უარს იტყოდა, რადგან რუ- 

სეთის მობილიზაცია მის მიერ აგრესიული ომის წამოწყების წინაპირობად 

ჩაითვლებოდა. უფრო რეალისტურად მოაზროვნე მოღვაწეებმა კი იცოდნენ, 

რომ დასავლეთით გერმანიის საომარი გეგმა, რომელიც ითვალისწინებდა

საფრანგეთის შეჭრას ბელგიის მთებში, ბრიტანეთის ომში ჩართვას გამოი– 

წვევდა. ეს შეფასება 1839 წლის შეთანხმებით გათვალისწინებულ ბელგიის 

ნეიტრალიტეტის შენარჩუნებასთან დაკავშირებით ბრიტანეთის სურვილზე 

არ იყო დაფუძნებული. ხალხის ეროვნული ინტერესების დაცვის მიზნით, 

მსგავსი ვალდებულებების გამოცხადება გერმანიის მიერ ძალიან მარტივად 

შეიძლებოდა, რამდენადაც გერმანია ბელგიის ნეიტრალიტეტის გარანტიის 

მიმცემი მხარე თავადაც იყო. ომში ბრიტანეთის ინტერვენცია გარდაუვალი 

იყო, რადგან მისი პოლიტიკის მიხედვით,ლა-მანშის განაპირა ქვეყანაზე კონ- 

ტროლის დამყარება არცერთ ქვეყანას არ შეეძლო, რადგან ეს ბრიტანეთის 

კუნძულებს დაპყრობის საფრთხეს შეუქმნიდა. გერმანიის მიერ ბრიტანეთის 

ომში ჩართვის ალბათობა გულგრილად იქნა მიღებული, რადგან არსებობდა 

მოლოდინი, რომ, 1870 წლის ომის მსგავსად, ესეც მცირე ხანგრძლივობის ომი 

იქნებოდა. შლიფენის რედაქტირებული გეგმის მიხედვით, ექვსკვირიანი კამ- 

პანიის განმავლობაში ბრიტანეთის საბრძოლო ფლოტი გერმანიის მიერ საფ- 

რანგეთის სამხედრო დაპყრობის თავიდან აცილებას ვერ შეძლებდა. ბრიტა-– 

ნეთის 150 000-კაციანი მცირე ჯარი არაფერს წარმოადგენდა გერმანიის 1.5 

მილიონ ახალწვეულთან შედარებით, რომლებიც საფრანგეთის წინააღმდეგ 

უნდა დარაზმულიყვნენ. საფრანგეთის დამარცხებითა და ბრიტანეთის სამხ- 

ედრო ძალის განეიტრალებით კონტინენტზე, გერმანია რუსეთის წინააღმდეგ 

ომს წამოიწყებდა, რითაც აღმოსავლეთ ევროპაში მის სამხედრო ძლიერებას 

ბოლოს მოუღებდა. ბრიტანეთისათვის კი, რომელთანაც გერმანიას სერიო- 

ზული დავა არ ჰქონია, გერმანიას შესაძლოა მშვიდობა შეეთავაზებინა, რაც 

კონტინენტზე გერმანიის ბატონობის დადასტურება იქნებოდა. 

გერმანიის ომის მიზნები: „MICიIისწიიპ“ (ცენტრალური ევროპა) 

აგვისტოს პირველ დღეებში, ომში, იტალიის გარდა, ევროპის ყველა წა- 

მყვანი სახელმწიფო ჩაერთო. მალევე ამ ქვეყნების მთავრობებმა ომთან 

დაკავშირებული მიზნების გაჟღერება დაიწყეს. პირველი, ვინც სამხედრო 

გამარჯვების შედეგად მისაღწევი მიზნების შესახებ საუბარი დაიწყო, გერ- 

მანიის მთავრობა იყო. კანცლერი თეობალდ ფონ ბეთმან-ჰოლვეგი ომის დაწ- 

ყებასთან დაკავშირებით შიდათანხმობის მოპოვებას და ომის გამართლებას 

ცდილობდა. ეს განსაკუთრებით 1914 წლის გერმანიის პოლიტიკური სიტუა- 

ციის კოტექსტში იყო საჭირო. როგორც მანამდე აღვნიშნეთ, სოციალ-დე- 

მოკრატიული პარტია, რომელიც სამხედრო ხარჯების წინააღმდეგი იყო და 

საერთაშორისო თანამშრომლობას ემხრობოდა, 1912 წლისათვის რაიხსტა- 

გის უძლიერესი პარტია გახდა; სოციალისტური პროფკაშირები იმპერიული 

გერმანიის ყველაზე მასობრივ პოლიტიკურ ორგანიზაციას წარმოადგენდა. 

მემარცხენე საპარლამენტო ოპოზიციის მხრიდან თანხმობის მოსაპოვე- 

ბლად, მთავრობას უნდა მოეხერხებინა, რომ სოციალ-დემოკრატებსა და 

სხვებს ომის წამოწყების აუცილებლობა ეღიარებინათ. კარგად იყო ცნობი- 

ლი, რომ გერმანიის მემარცხენე ძალები დამპყრობლური ომების წინააღმდე- 

გნი იყვნენ, მაგრამ დამპყრობელისგან – თავის დაცვის მომხრენი. მთავრო- 

ბამ მოახერხა სოციალისტი ლიდერები დაერწმუნებინა, რომ გერმანიის ომს 

მეფის რუსეთის წინააღმდეგ „თავდაცვითი“ ხასიათი ჰქონდა. 4 აგვისტოს 

სოციალ-დემოკრატები სხვა პოლიტიკურ პარტიებს შეუერთდნენ და რაიხ- 

სტაგში „პარტიული დაზავება" გამოაცხადეს. ამდენად, ომის დასაწყისისათ- 

ვის შიდაერთიანობა გერმანიაში უკვე უზრუნველყოფილი იყო.



თავი 1 >« გერმანიის ევროპაში გაბატონების მცდელობა (1914-1918) 

პოლიტიკური პარტიების ერთსულოვანი თანხმობის მოპოვების შემდეგ, 

„დაცვითი ხასიათის ომისა“ და „მეტოქე ქვეყნების მიერ გერმანიის ალყაში 

მოქცევის გეგმის" შესახებ საჯარო რიტორიკამ უკანა პლანზე გადაინაცვლა; 

ნაცვლად კი, კონტინენტზე მომავალი სამხედრო აგრესიისა და ეკონომიკური 

კონკურენციის თავიდან აცილების „გარანტიების“ მიღების შესახებ საუბრე- 

ბი დაიწყო. ამდენად, დაცვითი რიტორიკა, რომელიც გერმანიის მემარცხენე- 

ებისათვის და შიდაოპოზიციის განეიტრალების მიზნით გამოიყენებოდა, 

თანდათან კონტინენტზე გაბატონებული პოზიციის მოპოვების ამბიციის 

გამოხატვაში გადაიზარდა. გერმანიის მთავრობის საომარი მიზნები პირვე- 

ლად 1914 წლის 9 სექტემბერს, კანცლერ ბეთმან-ჰოლვეგის განცხადებაში 

დაკონკრეტდა. საომარ მოქმედებებში არსებული დროებითი გადახრებისა 

და მოდიფიკაციების მიუხედავად, ეს „სექტემბრის პროგრამა“ გერმანიის 

სამხედრო მიზნების საფუძვლად რჩება ბოლშევიკურ რევოლუციამდე და, 

შედეგად, რუსეთის ომიდან გაყვანამდე. ამას კი, გერმანიის მიერ ეგროპის 

ეკონომიკური ექსპანსიის ომის დასაწყისისათვის, გერმანიის ინტერესების 

გათვალისწინებით შემუშავებული უფრო გრანდიოზული სქემის აღწერა 

მოყვებოდა. 

გერმანიის მთავრობის სექტემბრის პროგრამა დიდი ოპტიმიზმის პერი- 

ოდში გერმანიის სამხედრო და ეკონომიკური ომის მიზნების მონახაზს ასა- 

ხავდა. გერმანიის ჯარს დასავლეთით ინგლის-საფრანგეთის ჯარი უკვე 

თითქმის დამარცხებული ყავდა, მაგრამ, სამხედრო გეგმის მიხედვით, საფრ- 

ანგეთის სამხედრო ძალის სრული განადგურება იყო საჭირო, რაც გერმანიის 

საზღვრის მიღმა საფრანგეთის მთავარი ციხესიმაგრეებიანი ტერიტორიის 

ანექსიით უნდა მომხდარიყო. გეგმა ასევე ლა-მანშზე საფრანგეთის მთა- 

ვარი პორტების ხელში ჩაგდებას და ფინანსური ბარიერების შექმნას ითვალ- 

ისწინებდა, რის შედეგადაც ახლო მომავალში საფრანგეთისათვის საკუთარი 

სამხედრო ძალების აღდგენა შეუძლებელი იქნებოდა. ბელგიას მისი სტრატე- 

გიული ციხესიმაგრეების ჩაბარებისა და ფლანდრიის სანაპიროზე გერმანუ- 

ლი ბაზების (რომელიც, ლა-მანშზე საფრანგეთის ნავსადგურებთან ერთად, 

მნიშვნელოვანი ბარიერი იქნებოდა ბრიტანული სამხედრო ძალის კონტინენ- 

ტზე ხელახალი გამოჩენისათვის) აშენების შესახებ მოწოდება გაეგზავნე- 

ბოდა. საფრანგეთისა და ბელგიისათვის მსგავსი დამსჯელობითი სახის მო- 

წოდებით, რუსეთი „გერმანიის აღმოსავლეთ საზღვარს მაქსიმალურად შორი 

მანძილით უნდა ჩამოშორებულიყო და არარუს ხალხებზე მისი ბატონობა 

საბოლოოდ უნდა გამქრალიყო“. ძლიერ სახელმწიფოთა სიიდან საფრანგე– 

თის ამოშლა, კონტინენტის საქმეებიდან დიდი ბრიტანეთის გათიშვა და რუ– 

სული ძალის ევროპიდან განდევნა, გერმანიას ჰეგემონ ქვეყნად აქცევდა, 

რის შემდეგაც გერმანიას საფრანგეთისათვის ორმხრივი თანამშრომლობის 

პაქტი უნდა შეეთავაზებინა, ბრიტანეთისათვის კი ორი არჩევანი – ომიდან 

გასვლა ან საფრანგეთისა და ბელგიის პორტებიდან დაწყებული საჰაერო 

დარტვყვმების ატანა. 

ევროპაში გერმანიის ჰეგემონიის ამ სამხედრო გეგმასთან ახლოს იყო 

კონტინენტზე ეკონომიკური ბატონობის პროექტი, რომელიც გერმანელ ბა- 

ნკირთა ჯგუფისა და წარმოების სფეროს ლიდერების მიერ იქნა შემუშავე- 

ბული და რომელსაც ვალტერ რათენაუ (ელექტროინდუსტრიის კარტელის 

წამყვანი ფიგურა) და არტურ ფონ გვინერი („დოიჩე ბანკის" დირექტორი) 

ხელმძღვანელობდნენ. გერმანიის. ინდუსტრიისა და უმაღლესი საფინან- 

სო სფეროს ამ წამყვანი პირების მოტივაციას საფუძვლად ედო შიში იმისა, 

რომ, სანამ მათ ქვეყანას შეერთებული შტატების (ლათინური ამერიკით), 

აღმოსავლეთით კი ბრიტანული გიგანტური ეკონომიკური ბლოკებისათვის 

და რუსული კოლოსისათვის სათანადო კონკურენციის გასაწევად ევრო- 

პის მთელი კონტინენტის რესურსებსა და ბაზრებზე კონტროლის მოპოვება 

არ შეეძლო, ის ეკონომიკური უკუსვლისათვის იქნებოდა განწირული. გერ- 

მანიის მიერ კონტროლირებადი კონტინენტური ბლოკი უნდა ყოფილიყო ე.წ. 

“MICLCI6ს0ც2” – (ცენტრალური ევროპა). ეს ზოგადი ტერმინი გულისხმობდა 

გერმანიისა და ავსტრია-უნგრეთის იმპერიების გაერთიანებული საბაჟო კავ- 

შირის ჩამოყალიბებას, საფრანგეთის ლორენის (ლოტარინგიის) რკინით მდი- 

დარი საბადოების ანექსიას, ბელგიისა და ლუქსემბურგის ეკონომიკის ხელში 

ჩაგდებას და ევროპული საერთო ბაზრის ჩამოყალიბებას, რომელიც საბაჟო 

შეთანხმების საშუალებით გერმანულ-ანგლო-უნგრულ ბლოკს საფრანგეთ- 

თან, იტალიასთან, ბელგიასთან, ნიდერლანდებთან, დანიასთან და ევროპის 

სხვა დამოუკიდებელ ქვეყნებთან დააკავშირებდა. 

ამ წამყვან ფიგურათა მთავარი მიზანი იყო გერმანიის მძიმე მრეწველო– 

ბისათვის საკმაოდ სერიოზული ეკონომიკური პრობლემის გადაჭრა – არა- 

საკმარისი ნედლეულის, განსაკუთრებით კი, ფოლადის წარმოებისათვის 

საჭირო ნედლეულის მარაგით უზრუნველყოფა. რურის რეგიონისა და ზემო 

სილეზიის მაღალი ხარისხის კოქსვადი ქვანახშირის დიდი მარაგის მიუხედა- 

ვად, გერმანიის ფოლადის წარმოება, ომამდელ პერიოდში, ფრანგული ლო– 

რენის რკინის მადანზე გახდა დამოკიდებული, რომელიც ზუსტად გერმანიის 

საზღვრის მეორე მხარეს მდებარეობდა. 1914 წელს გერმანული რკინის მად- 

ნის რეზერვები 2,3 მილიარდი ტონის ტოლი იყო, მაშინ, როცა საფრანგეთის 

რკინის მარაგი 8,2 მილიარდ ტონას უტოლდებოდა (საიდანაც 2,755 მილი- 

არდი საფრანგეთის ლორენის მიმდებარე სექტორში მოიპოვებოდა). ამდე- 

ნად, საფრანგეთის მადნის საბადოების ანექსიის შედეგად, გერმანიის რკინის 

მადნის რეზერვების 2-ჯერ ზრდა იყო მოსალოდნელი, საფრანგეთის რკინისა 

და ფოლადის წარმოება კი ომის შემდგომ პერიოდში გერმანიის პოტენციური 

კონკურენტი ვეღარ იქნებოდა. 

გერმანიისათვის სხვა რეგიონებიც მიმზიდველ სამიზნეებს წარმოად- 

გენდნენ. გერმანიის მძიმე ინდუსტრიის წარმომადგენლები ბელგიის რკინის

მადნის საბადოების ხელში ჩაგდებას და პოლონეთისა და სამხრეთ რუსეთის 

ქვანახშირის, რკინის, მარგანეცის, ნავთობისა და მარცვლეულის მარაგზე 

კონტროლის მოპოვებას ემხრობოდნენ. ბელგიისა და პოლონეთის ეკონომი- 

  
იყველამ უნდა შეიტანოს წვლილი. ჩაეწერე ჯარში“. 1915 წლის პოსტერი, რომელზედაც ბრი– 

ტანელი ჯარისკაცია გამოსახული, ჯარში გაწვევის საპარლამენტო კომიტეტის პოსტერების 

ფონზე. მოხალისეთა არმიის გაზრდის ერთადერთ საშუალებად პროპაგანდა და დარწმუნე- 

ბა რჩებოდა. დასავლეთის ფრონტზე წარუმატებლობის შემდეგ, შეიარაღებული ძალების 

შესავსებად, ბრიტანეთი იძულებული გახდა მიეღო კანონი საყოველთაო გაწვევის შესახებ.

კური ღირებულება იმდენადვე დიდი იყო, რამდენადაც სტრატეგიული მნიშ- 

ვნელობა, რადგან ამ ქვეყნებზე გერმანული კონტროლი ინგლის-საფრანგე- 

თის სამხედრო ძალას დასავლეთში, რუსეთს კი აღმოსავლეთში გაბატონების 

საშუალებას არ მისცემდა. ბელგიის ანექსიის მრავალი გეგმა არსებობდა, 

რომელიც სტრატეგიული ციხესიმაგრეებისა და პორტების სამხედრო დაპყ- 

რობას, ტრანსპორტის სისტემის კონტროლს, საბაჟო და სავალუტო გაერ- 

თიანებას გერმანიასთან და ჰოლანდიურ ენაზე მოსაუბრე ფლამანდიისა და 

ფრანგულად მოსაუბრე ვალონიის ორ ადმინისტრაციულ ერთეულად დაყო- 

ფას გულისხმობდა. გართულდა გერმანიის კლიენტ-სახელმწიფოდ აღმოსავ- 

ლეთში პოლონეთის აღდგენა გერმანიის პოზენისა და დასავლეთ პრუსიის 

ტერიტორიებზე ჭარბი რაოდენობით პოლონელი მოსახლეობის გამო, რომ- 

ლისთვისაც აღდგენილი პოლონეთის სახელმწიფო მიმზიდველი იქნებოდა. 

ზოგიერთის აზრით, ამ პრობლემის საუკეთესო გადაწყვეტა იქნებოდა გერ- 

მანიიდან პოლონელების დეპორტაცია, რუსულ სექტორში მათი გადაყვანა 

და გერმანელი კოლონისტებით მათი ჩანაცვლება, რომლებიც, სლავების წი- 

ნააღმდეგ ბარიერის შესაქმნელად, გერმანიის აღმოსავლეთით „სასაზღვრო 

ზოლს“ დააარსებდნენ. 

1914 წლის შემოდგომაზე, ომის გერმანული გეგმის ჩავარდნასთან ერ- 

თად, გერმანიამ გააცნობიერა, რომ უახლოეს მომავალში ამ ამბიციური სამხ- 

ედრო და ეკონომიკური მიზნების მიღწევა მხოლოდ შეიარაღებული ძალების 

საშუალებით შეუძლებელი იყო. ბრიტანეთის ინტერვენციამ და პარიზის 

წარმატებულმა თავდაცვამ, აღმოსავლეთით კი რუსეთის მოულოდნელმა 

მობილიზაციმ, სტაბილური ფრონტი და გრძელი დამღლელი ომი განაპირ- 

ობა. 1914 წლის შობის დღესასწაულისათვის, შვეიცარიის საზღვრიდან ლა- 

მანშამდე გადაჭიმული ჩრდილოეთ საფრანგეთისა და ბელგიის უნაყოფო 

მიწა ერთმანეთთან დაკავშირებული მიწისქვეშა გვირაბებისა და სანგრების 

ქსელმა მოიცვა. მიუხედავად იმისა, რომ ომი აღმოსავლეთში მეტი მობილუ- 

რობითა და ტერიტორიების ხშირი გაცვლებით ხასიათდებოდა, ზამთრის პე- 

რიოდის უხვთოვლობის გამო ისიც ჩიხში მოექცა. 

ჩიხში მოქცევა და სისხლისღვრა 

ტრუიზმი იმის შესახებ, რომ „გენერლებმა უკანასკნელი ბრძოლა უნდა 

იბრძოლონ“, თანაბრად ეხება უმაღლესი რანგის ყველა სამოქალაქო პირს. 

ამიტომ გასაკვირი არც არის, რომ მსოფლიო ომის დროს უფლებამოსილ 

პირებზეც იგივე ვრცელდებოდა. 1914 წელს საომარ მოქმედებებში ჩართული 

სამხედრო და პოლიტიკური ხელმძღვანელობა ევროპაში სიმშვიდის ნახე- 

ვარსაუკუნოვანი პერიოდის განმავლობაში ჩამოყალიბდა და განვითარების 

მაღალ დონეს მიაღწია. იმ პერიოდში, გერმანიისა და იტალიის პოლიტიკურ 

გაერთიანებასთან ერთად, 1859-1871 წლებში მომხდარი ომებიც შემორჩა

მეხსიერებას. ეს იყო ხანმოკლე, შეზღუდული პოლიტიკური მიზნების მქონე 

მობილური მოქმედებები, რომელთა შედეგებიც ისეთი მოკლეპერიოდი- 

ანი ტექნიკური ფაქტორებით იქნა განპირობებული, როგორებიც იყო დახ- 

ვეწილი ტაქტიკა და მობილიზაციისა და ქვეითი ჯარის გადაადგილების 

ეფექტიანობა. ეს კონფლიქტები მხოლოდ რამდენიმე თვის განმავლობაში 

გრძელდებოდა და ბრძოლის ველის მიღმა არსებულ სამოქალაქო ცხოვრე- 

ბაში მხოლოდ მცირედ არეულობას იწვევდა. ამ ისტორიული გამოცდილების 

გამო, გრძელვადიანი კონფლიქტის გადაჭრის გეგმის შემუშავება პირველ 

მსოფლიო ომში ჩართულ არცერთ ქვეყანას საჭიროდ არ მიუჩნევია. მაგრამ, 

1914 წლის შემოდგომაზე, ფრონტებზე დაპირისპირებული ქვეყნების საბრ- 

ძოლო ძალების მიერ პოზიციების გამაგრებამ სრულიად ახალი საომარი მო- 

ქმედებების ტიპის გაჩენა განაპირობა, ბრძოლის ველზე ჯარების შეჯახება 

სწრაფად დაჩრდილა ხალხებს შორის კონფრონტაციამ. ისტორიაში ეს პირვე- 

ლი ტოტალური ომი გახდა, რომლის დროსაც ბრძოლის ველზე მიმდინარე 

მოვლენები სამოქალაქო პირებზე პირდაპირ აისახებოდა, რამაც ახალი ტერ- 

მინი – „საშინაო ფრონტი“ წარმოშვა. საზოგადოების ადამიანური და მატერი- 

ალური რესურსების მობილიზებამ მეტოქე ქვეყნების ინსტიტუტების რევო- 

ლუციური ტრანსფორმაცია გამოიწვია. 

ტოტალურიომითგანპირობებულიყველაზეფუნდამენტურიშიდატრანს- 

ფორმაცია ეკონომიკური საქმიანობის ცენტრალიზება და ერთ რეუიმში მო- 

ქცევა იყო. ევროპის მმართველმა ელიტამ სწრაფად გააცნობიერა, რომ გა- 

ნუსაზღვრელი ხანგრძლივობის ომის წარმატებით წარმოებისთვის საჭირო 

იყო ომთან დაკავშირებული პროდუქციის უპრეცედენტო რაოდენობითა და 

მასშტაბებით წარმოება და დისტრიბუცია. საომარი საშუალებების მარა- 

გის არასაკმარისი რაოდენობისა და საჭირო რაოდენობით საარტილერიო 

ჭურვების წარმოების შეუძლებლობის მნიშვნელობა ომში ჩართულმა ყველა 

ერმა გააცნობიერა. ფერმერებისა და სასოფლო-სამეურნეო მუშების ჯარში 

გაწვევამ სასურსათო პროდუქტების წარმოების სერიოზული შემცირება 

გამოიწვია. ბრიტანეთის მიერ საზღვაო ბლოკადის შედეგად „ცენტრალურ“ 

სახელმწიფოებს უცხოური სასურსათო პროდუქტების წყაროებსა და ნედ- 

ლეულზე ხელი აღარ მიუწვდებოდათ. ინდუსტრიული თვალსაზრისით საფ- 

რანგეთის ყველაზე განვითარებული ჩრდილო-აღმოსავლეთის რეგიონის 

გერმანიის მიერ დაპყრობამ საფრანგეთი სასიცოცხლოდ მნიშვნელოვანი 

რესურსებისა და ქარხნების გარეშე დატოვა. გერმანიის მიერ ბალტიის ზღ- 

ვის, ხოლო დარდანელის სრუტის გერმანიის მოკავშირის – თურქეთის მიერ 

ჩაკეტვამ, ზამთრის პერიოდში (მაშინ, როცა წყალი არქტიკისა და წყნარი 

ოკეანის პორტებში იყინებოდა) რუსეთს აუცილებელი მასალების იმპორტის 

შესაძლებლობა შეუზღუდა.ვინაიდან კერძო სექტორს მომარაგების კრიზისის 

გადაწყვეტა დამოუკიდებლად არ შეეძლო, მთავრობებმა საომარ მოქმედე- 

ბებთან დაკავშირებული წარმოებისა და დისტრიბუციის ყველა მიმართულე- 

ბაზე ფართომასშტაბიანი კონტროლის დაწესება დაიწყეს. სასიცოცხლოდ 

მნიშვნელოვანი რესურსებისა და ტრანსპორტის საშუალებების ეკონომიური 

გამოყენება, ფუფუნების საგნების წარმოების აკრძალვის შესახებ კანონი, 

შემცვლელი მასალებისა და სინთეტიკის გავრცელება, სურსათის და საწვა- 

ვის მოხმარების რაციონალიზაცია და საზღვარგარეთთან ვაჭრობის კონტრ- 

ოლი – ეს ყველაფერი ინდუსტრიულ, სასოფლო-სამეურნეო და კომერციულ 

საკითხებში სახელმწიფოს ჩარევას წარმოადგენდა. მუშახელის ნაკლებობა 

და სოციალური მღელვარება იძლეოდა საბაბს, შემუშავებულიყო კანონი, 

რომლის მიხედვითაც პროფკავშირების საქმიანობა მკაცრად იზღუდებოდა. 

დაწესდა უფრო ხანგრძლივი სამუშაო დღე, ქალებსა და კვალიფიკაციის არ– 

მქონე მუშებს კი ომისათვის საჭირო პროდუქციის მწარმოებელ ქარხნებში 

მუშაობის უფლება მიეცათ. 

შიდაწარმოების და სამუშაო ძალის მობილიზაციას კაპიტალის მობი- 

ლიზებაც მოჰყვა. უცხო ქვეყნებში თანხების ტრანსაქციებზე მკაცრი კონ- 

ტროლი დაწესდა, რითაც შიდაკაპიტალის საზღვარგარეთ გადინება უნდა 

შეჩერებულიყო. გაზრდილმა გადასახადებმა და ძვირფასი ქაღალდების გაყ- 

იდვამ შიდაბაზარზე საომარი პერიოდის ეკონომიკის კაპიტალზე მუდმივად 

ზრდადი საჭიროების დაკმაყოფილება ვეღარ უზრუნველყო. ნედლეულისა 

და სურსათის უცხოურ წყაროებზე დამოკიდებულების ზრდამ, საფრანგე- 

თისა და ბრიტანეთის მთავრობა იძულებული გახადა, უცხო ქვეყნების მთავ- 

რობებისა და კერძო კორპორაციებისაგან შესყიდული ფასიანი ქაღალდები 

სესხად აეღო, რომელთაც მთავრობები ღია ბაზრებზე ყიდდნენ და მიღე- 

ბულ თანხებს აუცილებელი პროდუქტების შესაძენად იყენებდნენ ისეთი 

ნეიტრალური ქვეყნების ბაზრებზე, როგორებიც იყო: შეერთებული შტატები, 

შვეიცარია და სკანდინავიისა და ლათინური ამერიკის ქვეყნები. 

მსგავსი რეჟიმის შემოღებამ ომამდელი პერიოდის ეკონომიკური ურთ- 

იერთობების შედარებით ლიბერალური პირობები უხეშად დაარღვია. ინდი– 

ვიდუალურ მოქალაქეებს აღარ ჰქონდათ თავისუფლება, თავიანთი საქონელი 

და მომსახურება იმ კლიენტისათვის მიეყიდათ, რომელიც ყველაზე მეტს გა- 

დაიხდიდა; მათ ასევე მიღებული თანხების საკუთარი სურვილის შესაბამისად 

ინვესტირება აღარ შეეძლოთ. ბიზნესს მისი კომერციული მოთხოვნების 

შესაბამისად საქონლის იმპორტირებისა და ექსპორტის შესაძლებლობა აღარ 

ჰქონდა. სახელმწიფოს საომარი პერიოდის საჭიროებებმა თავისუფალი ბა- 

ზარი შეცვალეს, როგორც შეზღუდული რაოდენობის რესურსების, მუშახ- 

ელისა და კაპიტალის განაწილების მექანიზმი. მექანიზებული ძალების მიერ 

წარმართული, ერთი შეხედვით, დაუსრულებელი ომის პერსპექტივა აქცენტს 

ქვეყნის ეკონომიკურ ორგანიზაციაზე აკეთებდა, რომლის მიხედვითაც, უპი- 

რობო გამარჯვებას მიაღწევდნენ ქვეყნები, რომლებიც დიდი რაოდენობით



თავი 1 ><« გერმანიის ევროპაში გაბატონების მცდელობა (1914-1918) 

ადამიანური და მატერიალური რესურსების მობილიზებას და გამოყენებას 

ყველაზე ეფექტიანად შეძლებდნენ. სახმელეთო ომში გარღვევის, გარკვეულ 
ტერიტორიებზე შეღწევისა და ხელში ჩაგდების პერიოდულ მცდელობებს მხ- 

ოლოდ და მხოლოდ მძიმე არტილერიისა და ტყვიამფრქვევების მეშვეობით 

ადამიანების განადგურება მოჰქონდა შედეგად. უშედეგო შეტევების გამო, 

სიკვდილიანობამ შემაძრწუნებელ მაჩვენებლებს მიაღწია: სომას ბრძოლაში, 

1916 წლის პირველი ივლისიდან 18 ნოემბრამდე, 400 000 გერმანელი, 400 000 

ბრიტანელი და 200 000 ფრანგი დაიღუპა. იმავე წელს, გერმანელებმა საფრ- 

ანგეთის ციხესიმაგრე ვერდენს ათი თვით ალყა შემოარტყეს, რაც გერმანიას 

336 000 ჯარისკაცის სიცოცხლის ფასად დაუჯდა; საფრანგეთის ჯარის 

წარმატებულმა თავდაცვამ კი 350 000 ადამიანის სიცოცხლე იმსხვერპლა. 

1917 წელს პასხენდაელში მხოლოდ და მხოლოდ 45 კვადრატული მილის ფარ- 

თობის ტალახიანი და ხვრელებით დაფარული ტერიტორიის დასაკუთრები- 

სას, 370 000-ზე მეტი ბრიტანელი ჯარისკაცი დაიღუპა. 

  
> –__ _ სLა'გ'სI ა” .”'.. 

სამი ბრიტანელი ჯარისკაცი სანგარში, ცეცხლის ქვეშ, პირველი მსოფლიო ომის დროს: 

ავტომატური ცეცხლსასროლი იარაღით და მძიმე არტილერიით გამოწვეული მსხვერპლის 

გამო, ომის დასაწყისში ჯარისკაცები იძულებულნი გახდნენ სანგრებში დაბრუნებული- 

ყვნენ. ცეცხლისგან თავდასაცავ მიწისქვეშა თავშესაფარში მყოფნი დროდადრო „ზემოდან“ 

ცეცხლის გარღვევის ბრძანებას იღებდნენ, რაც კიდევ უფრო ზრდიდა მსხვერპლს. 

ტყვიამფრქვევების გამოყენებით შექმნილი ვითარების საპასუხოდ,ორი- 

ვე მხარე ცდილობდა ტექნოლოგიური განვითარების ახალი გზის აღმოჩენას, 

რომლის საშუალებითაც ცეცხლის ძალას მობილურობა დაუპირისპირდე- 

ბოდა. 1903 წელს შეერთებულ შტატებში წარმატებით გამოცდილი თვით- 

მფრინავი,რომელიცსაომარვითარებაშიპირველადიტალიელებმათურქეთის 

წინააღმდეგ 1911 წელს გამოიყენეს, თავდაპირველად მხოლოდ დაზვერვის- 

თვის იყო გამიზნული. არცერთი მხარე არ უშლიდა ხელს მეორის დაზვერვით 

ფრენებს, სანამ ნათელი არ გახდა, რომ ამ გზით მოპოვებული ინფორმაცია 

ხმელეთზე დაპირისპირებული ჯარებისათვის ძალზედ მნიშვნელოვანი იყო. 

ამის შემდეგ მეტოქე მხარეებმა ერთმანეთის თვითმფრინავების განადგუ- 

რება დაიწყეს, რისთვისაც თვითმფრინავების კაბინებზე ტყვიამფრქვევი 

მაგრდებოდა. ჰოლანდიელმა საჰაერო ინჟინერმა ანტონი ფოკერმა გერ- 

მანიისათვის სამხედრო ინოვაცია, საბრძოლო თვითმფრინავი გამოიგონა. 

თუმცა, სახმელეთო ბრძოლისათვის გმირობის მუხტისა და მიმზიდველო- 

ბის გარდა, საჰაერო დუელები რეალურ გავლენას ბრძოლის შედეგებზე ვერ 

ახდენდნენ. გერმანიის მიერ დიდი ბრიტანეთის დაბომბვის მასშტაბებიც კი 

(რომლის შედეგადაც 1300 ადამიანი დაიღუპა, 3000 კი დაშავდა და დიდი მა- 

ტერიალური ზარალიც განიცადეს), ხმელეთზე ჩვეულებრივი იარაღის საშუ- 

ალებით განადგურების მასშტაბებთან შედარებით, გაცილებით დაბალი იყო. 

თვითმფრინავთა მცირე ზომა და ჭურვების არაზუსტი მიზანი საჰაერო ომის 

მიერ მდგომარეობის ჩიხიდან გამოყვანას ხელს უშლიდა. 

ტექნიკური სიახლე, რომელმაც შეტევას კვლავ დაუბრუნა უპირატე- 

სობა პოზიციაზე გამაგრებულ ტყვიამფრქვევებთან ჭიდილში, ბრიტანელმა 

პოლკოვნიკმა ერნესტ სუინტონმა გამოიგონა. მისი იდეა, მტრისაგან დაცვის 

ჩათვლით, რთულ რელიეფებზე ტყვიამფრქვევების გადაადგილების უზრუნ- 

ველყოფაში მდგომარეობდა, რაც იარაღის მუხლუხაჯაჭვიან ტრაქტორებზე 

დამაგრებით ხორციელდებოდა და რომელიც მძიმე არტილერიის გასაწევად 

გამოიყენებოდა ფრონტის ხაზს მიღმა და ჯავშნით იმოსებოდა. ბრიტანეთის 

მიერ შემოღებულმა და გამოყენებულმა ტანკებმა (ასე უწოდეს უცნაური აგე- 

ბულების აპარატებს) სახმელეთო საომარ მოქმედებებში რევოლუცია მოახ- 

დინა და დასავლეთის მოკავშირეებს მტრის ფლანგებში შეღწევის საშუალება 

მისცა. თუმცა, 1917 წლის ნოემბერში, კამბრეს ბრძოლაში ბრიტანელების 

მიერ ყუმბარმტყორცნების პირველი წარმატებული გამოყენების მიუხედა- 

ვად, წარმოსახვის ნაკლებობის გამო, მოკავშირეები ახალ იარაღს სრული 

დატვირთვით ვერ იყენებდნენ. ყუმბარმტყორცნების ეფექტურობა მხოლოდ 

1918 წლის აგვისტოში, გერმანიის ბოლო გაბრძოლებისას გამოჩნდა, როდე- 

საც ბრიტანეთის მეოთხე არმიამ 450 ახალი ტანკი გამოიყვანა და გერმანიის 

თავდაცვითი ხაზები ამიენის მახლობლად გაარღვია. ეს იყო მოკავშირეთა 

კონტრშეტევა, რამაც ომს წერტილი დაუსვა.



თავი I +<4 გერმანიის ევროპაში გაბატონების მცდელობა (1914-1918) 

პოლიტიკური და ეკონომიკური ომი 

ბრძოლის ველზე ადამიანების უაზრო ხოცვამ, სამოქალაქო მოსახლეო- 

ბის ეკონომიკურ სირთულეებთან ერთად მეტოქე ქვეყნების მოსახლეობის 

სულისკვეთება სერიოზული კითხვის ნიშნის ქვეშ დააყენა. რამდენადაც 

გამარჯვების პერსპექტივა ქრებოდა, საომარ ვითარებაში მყოფი მთავგრობე- 

ბი იძულებულნი იყვნენ შეემუშავებინათ საშუალებები, რითაც თავიანთ მო- 

სახლეობას დაარწმუნებდნენ, რომ ამ მსხვერპლის გაღება მათთვის ღირდა, 

მეტოქის ბანაკისათვის კი – არა. ქვეყნის შიგნით სულისკვეთების შენარჩუ- 

ნება ომის მიმართ შიდაპოლიტიკური კრიტიკის ჩახშობის საჭიროებას განა- 

პირობებდა. ამდენად, 1915 წლის სექტემბერში რუსეთის მეფემ საომარ პერი- 

ოდში დუმა დაითხოვა. გერმანიაში გენერალური შტაბის პოლიტიკურმა ბი- 

ურომ კი ნამდვილი სამხედრო დიქტატურა დააწესა. 1917 წლისათვის ინგლი- 

სის პრემიერმინისტრ დევიდ ლოიდ ჯორჯსა და საფრანგეთის პრემიერ ჟორუ 

კლემანსოს საგანგაშო ვითარებაში უპრეცედენტო ძალაუფლების განხ- 

ორციელების უფლებამოსილება გააჩნდათ, რაც საპარლამენტო ქვეყნებში 

დაუშვებელი იყო. ისინი, საომარი კაბინეტების საშუალებით, საიდუმლო ვი- 

თარებაში მართავდნენ ქვეყანას. აღმასრულებელი ხელისუფლების კანონით 

გათვალისწინებული შეზღუდვების შესუსტების პარალელურად, პრესისა 

და საზოგადოებისაგან ოპოზიციის იზოლირებაც ხდებოდა. გაზეთებისა და 

ჟურნალების ცენზურა ომის საწინააღმდეგო განწყობის გამოხატვისა და და- 

ღუპულთა შესახებ ზუსტი მაჩვენებლების გამოქვეყნების შესაძლებლობას 

არ იძლეოდა. მიიჩნეოდა, რომ ის პირები, რომლებიც უარს ამბობდნენ სამხ- 

ედრო სამსახურში გაწვევაზე სხვადასხვა მორალური მიზეზების გამო, ან 

მტრის მიმართ სიმპათიაში ეჭვმიტანილები, მტრის მხარეს იყვნენ. მათ აკა- 

ვებდნენ, ან მათ სამოქალაქო თავისუფლებას სხვა სახით ზღუდავდნენ. 

პოლიტიკური ბრძოლა მტრის ზურგს უკან ომის ადრეული პერიოდი- 

დანვე დაიწყო, ზუსტად ისე, როგორც გერმანიის მთავრობის მიერ იყო გათ- 

ვლილი. ბრიტანეთის, საფრანგეთისა და რუსეთის იმპერიებში მცხოვრები 

მრავალრიცხოვანი ეთნიკური, რელიგიური და სოციალურ-ეკონომიკური მდ- 

გომარეობის თვალსაზრისით უკმაყოფილო ჯგუფები გერმანიისათვის პრო- 

პაგანდის ეფექტური სამიზნეები აღმოჩნდნენ. ამ სტრატეგიის პირველადი 

სამიზნე ჩრდილოეთ აფრიკის, ეგვიპტის, ინდოეთისა და სამხრეთ რუსეთის 

ისლამური მოსახლეობა იყო. გერმანიის იმპერატორმა დამასკოში, 1898 წელს 

საჯარო გამოსვლისას, თავი დედამიწაზე მცხოვრები 300 მილიონი მუსლიმის 

„დამცველად“ გამოაცხადა. 1914 წლის 2 აგვისტოს სამხედრო მოკავშირე- 

ობის გაფორმებას გერმანიასა და ოსმანთა იმპერიას შორის, შედეგად სულთ- 

ნის მიერ (რომელიც ამავე დროს იყო ხალიფა, ანუ მუსლიმთა რელიგიური 

ლიდერი) ჯიჰადის, ანუ წმინდა ომის გამოცხადება მოჰყვა, რომელსაც მუ- 

ჰამედის მიმდევრები შეუერთდნენ და ეს ყველაფერი ევროპელი ქრისტიანი 

82 ნაწილი! >« მეოცე საუკუნის მსოფლიო 

ბატონების წინააღმდეგ აჯანყებაში გადაიზარდა. გერმანიის ფინანსური 

სუბსიდიები ისლამური, ეროვნული მოძრაობების ხაზინას ხმარდებოდა, რო- 

მელიც ლონდონის, პარიზისა და სანქტ-პეტერბურგის რეჟიმების წინააღმ- 

დეგ იყო მიმართული. მსგავსი კამპანია ასევე გერმანიის მთავრობის მიერ მე- 

ფის იმპერიის არარუს ქრისტიანებს შორის აჯანყების გამოწვევისათვის იყო 

წამოწყებული. ემიგრანტები რუსული პოლონეთიდან, ფინეთიდან, უკრაინი- 

დან, საქართველოდან და სომხეთიდან გერმანიის ოფიციალური პირებისა- 

გან იღებდნენ სუბსიდიებს და მოძრაობებისათვის წახალისებას, რომელთაც 

ისინი რუსეთის ზეწოლისგან „ეროვნული განთავისუფლებისათვის“" იყე- 

ნებდნენ. ამავე დროს, გერმანიის მთავრობა შვეიცარიასა და სკანდინავიაში 

რუსი პოლიტიკური ემიგრანტების სხვადასხვა რევოლუციურ ჯგუფებს აფი- 

ნანსებდა. მათ შორის ყველაზე დიდი პარტია რუსეთის სოციალ-დემოკრა- 

ტიული პარტია (უფრო მეტად ცნობილი, როგორც ბოლშევიკური პარტია) 

იყო, რომელიც ევროპის მუშათა კლასის პარტიებს შორის იყო ერთადერთი, 

რომელიც თავიდანვე აქტიურად უწევდა წინააღმდეგობას მისი მთავრობის 

საომარ მზადებას და საკუთარ ქვეყანაში სოციალური რევოლუციის განხორ- 

ციელებას დაჟინებით მოითხოვდა. 

გერმანიის მთავრობის მრავალმხრივ პროპაგანდისტულ კამპანიას ორ- 

მაგი მიზანი ჰქონდა: ერთი მხრივ, ბრიტანეთის, საფრანგეთისა და რუსეთის 

სამხედრო ძალების ამბოხებულთა წინააღმდეგ ოპერაციებში, ფრონტის 

ხაზს მიღმა, ჩათრევა, მეორე მხრივ, საკუთარი თავის „ჩაგრული ხალხების" 

დამცველად და ეროვნული და პოლიტიკური თვითგამორკვევის უფლების 

მოპოვებაში მოწინავე ქვეყნად წარმოჩენა (ძირითადად ნეიტრალურ ქვეყ- 

ნებში, როგორიც იყო შეერთებული შტატები და მტრის ბანაკის პროგრესულ 

ძალებში). ომის პირველი სამი წლის განმავლობაში, გერმანიის ეს მცდელობა 

ანტანტის („თანხმობის“) ქვეყნებში წარუმატებელი აღმოჩნდა. ირლანდი- 

ის 1916 წლის დამოუკიდებლობისათვის უშედეგო „სააღდგომო აჯანყება", 

რომელმაც ბერლინისაგან აქტიური მხარდაჭერა მიიღო შაშხანების, ტყვი- 

ამფრქვევების, საომარი და ფეთქებადი საშუალებების მიწოდების სახით, ამ 

დაკარგული შესაძლებლობის თვალსაჩინო მაგალითია. 

გერმანიის მიერ კონტინენტური, ეკონომიკური და სამხედრო ბლოკის 

შექმნის ორმაგმა სტრატეგიამ, რომელიც ბერლინის მიერ გაკონტროლდე- 

ბოდა და რომელიც ბრიტანეთის, საფრანგეთისა და რუსეთის იმპერიების 

დეზინტეგრაციასაც ისახავდა მიზნად, სამთა ანტანტის ქვეყნების მხრი- 

დანაც მრავალი საწინააღმდეგო ზომების გატარება გამოიწვია. მართლაც, 

მნიშვნელოვანია ხაზი გავუსვათ იმას, რომ, როგორც ფიშერი აღნიშნავდა, 

გერმანიის მსგავსად (რაზეც თავის დასაწყისში ვისაუბრეთ), ანტიგერმა- 

ნული კოალიციის წევრმა ქვეყნებმა თავიანთი საომარი გეგმები სწრაფად 

შეიმუშავეს, რომლებიც აგრესიულობის დონითა და მასშტაბებით გერმანიის



თავი 1 >« გერმანიის ევროპაში გაბატონების მცდელობა (1914-1918) 

საომარ გეგმებს წააგავდა. საგარეო ეკონომიკური პოლიტიკის სფეროში, 

მოკავშირე მთავრობებმა, ცენტრალური ძალების ეკონომიკური საფუძვ- 

ლების შერყევის მიზნით, ეკონომიკური თანამშრომლობის გაგრძელების 

ომისშემდგომი გეგმა შეიმუშავეს. მათი ეს სტრატეგია, ანტანტის პოლი- 

ტიკური სტრატეგიის მსგავსად, გერმანული ”MIC0I6VI00მ”-ს (შუაევროპა) 

პროექტის წინააღმდეგ კონკურენტუნარიან გამოწვევას წარმოადგენდა. 

დიდმა ბრიტანეთმა ოსმანთა იმპერიაში არაბი მუსლიმების მიერ განსა- 

ხორციელებელი რევოლუციის წაქეზებას მიჰყო ხელი. საფრანგეთმა მისი 

პოლიტიკური საბრძოლო კამპანია ავსტრია-უნგრეთის მმართველობის მიერ 

დასუსტებული ეროვნული დჯგუფებისაკენ მიმართა (ძირითადად: ჩეხები, პო- 

ლონელები, ბალკანეთის ნახევარკუნძულის სამხრეთ სლავები). რუსეთის 

მიერ გამოხატული მხარდაჭერა მისი მფარველობის ქვეშ მყოფი პოლონეთის 

დამოუკიდებლობისათვის, მხოლოდ ცარიელი სიტყვები იყო, რადგან ეს მხო- 

ლოდ და მხოლოდ ავსტრიულ გალიციაში, გერმანიის პოზენისა და დასავლეთ 

პრუსიაში მცხოვრები პოლონელი მოსახლეობის თანაგრძნობის მოსაპოვე- 

ბლად გაკეთდა. 

ცენტრალური ძალების წინააღმდეგ ანტანტის ეკონომიკური ომის პრო- 

ექტის განხორციელება 1916 წლის ივნისში, პარიზის ეკონომიკურ კონფერ- 

ენციაზე დაიწყო, სადაც ბრიტანეთის, საფრანგეთის, იტალიის, რუსეთის, 

ბელგიის, პორტუგალიისა და იაპონიის წარმომადგენლები შეიკრიბნენ, 

რათა, ომის პერიოდში დაწყებული, მოკავშირე ქვეყნების ეკონომიკური 

თანამშრომლობისათვის პერმანენტული ხასიათის მიცემის საკითხი განეხი– 

ლათ. საფრანგეთისა და ბრიტანეთის დელეგაციები მოკავშირე ეკონომიკური 

ბლოკის შექმნას ითხოვდნენ, რომელში შემავალი ქვეყნებიც შეღავათიანი 

ტარიფებით, ნედლეულის თავმოყრისა და გადაზიდვის, ფინანსური და 

სავალუტო საკითხების მართვის ერთობლივი სისტემით ისარგებლებდნენ. 

თუმცა, პარიზის კონფერენციაზე მიღებული რეზოლუცია ინგლისელებისა 

და ფრანგების მოლოდინისაგან დიდად განსხვავდებოდა, რაც იტალიისა და 

რუსეთის გაურკვეველი პოზიციის შედეგი იყო. მან მტრისა და ნეიტრალური 

ქვეყნების მკვეთრი რეაქცია გამოიწვია. პარიზის შეთანხმება თავისუფალი 

ვაჭრობის პერიოდის დასასრულზე და ანტიგერმანული კოალიციის მიერ 

მთელი მსოფლიოს პოლიტიკურ ზონებად და ნედლეულის რეგიონულ ბა- 

ზრებად დაყოფაზე მიუთითებდა. ბრიტანეთის, საფრანგეთის, რუსეთის, 

იტალიის, ბელგიის, პორტუგალიისა და იაპონიის იმპერიების ეკონომიკურ 

ბლოკში შესვლამ აფრიკის, აზიის და ევროპის უმეტესი ნაწილი ცენტრალურ 

ძალებთან და შეერთებული შტატების მსგავს ნეიტრალურ ქვეყნებთან ეკო- 

ნომიკურ კონკურენციას მოწყვიტა. ამით კი, 1914 წელს, გერმანია მისი ეკო- 

ნომიკური „მოხრჩობის“ საშინელი პერსპექტივის წინაშე დადგა, რომელიც 

ომამდე დაწყებულ მის ალყაში მოქცევაზე უარესი ჩანდა. 

გერმანული კოალიციის ქვეყნებში ეროვნული რევოლუციების გამოწვე- 

ვის ანტანტის სტრატეგია გერმანიისა და მისი მოკავშირეების წინააღმდეგ 

იყო მიმართული. ამ პოლიტიკის პირველი მსხვერპლი ოსმანთა იმპერია 

იყო, რომელიც 1914 წელს ცენტრალური ძალების მხარეს ომში ჩაერთო და 

რომლის წვლილი გერმანელების მხარეს ომში მოსალოდნელზე გაცილებით 

დიდი იყო. თურქეთის სრუტეების ჩაკეტვამ რუსეთი ევროპელ მოკავშირეებს 

საბოლოოდ ჩამოაშორა; ინგლისელებისა და ფრანგების თურქეთის ომიდან 

გაყვანის მცდელობა 1915 წლის დარდანელის ექსპედიციის დროს ჩავარდა. 

თურქეთის ზეწოლამ ეგეიპტეზე ბრიტანული ძალების იქ გაგზავნა და სხგა- 

გან მათი გამოყენების შეუძლებლობა გამოიწვია. მაგრამ სულთნის ისლამური 

წმინდა ომის შესახებ მოწოდება ევროპის წინააღმდეგ ვერ განხორციელდა, 

ამას მისი არაბი ქვეშევრდომების სულ სხვა რეაქცია მოჰყვა, რომელთათვი- 

საც თურქი ბატონებისადმი ზიზღი ქრისტიანული დასავლეთის წინააღმდეგ 

მთელი ისტორიის მანძილზე არსებულ დაპირისპირებას აღემატებოდა. არა- 

ბების სურვილის არქონა, შეერთებოდნენ მათ თურქ ერთმორწმუნეებს, ბრი- 

ტანეთს იმედისმომცემ შესაძლებლობას აძლევდა შუამდგომლობის გზით 

მოეპოვებინათ მათი მხარდაჭერა კავშირში შესვლაზე. დაიწყო მოლაპარაკე- 

ბები ჰუსეინთან, მექის დიდ შარიფთან – მუსლიმური სამყაროს გამორჩეულ 

ფიგურასთან, რომელსაც არაბულ სამყაროში ოსმალო სულთანზე არანაკ- 

ლები უფლებამოსილება ჰქონდა. ამ მოლაპარაკებათა შინაარსი შარიფ 

ჰუსეინსა და ეგვიპტეში ბრიტანეთის უმაღლეს კომისარ სერ ჰენრი მაკმ- 

აჰონს შორის 1915 წლის ივლისიდან 1916 წლის თებერვლამდე მიმოწერაში 

იქნა ასახული. ბრიტანეთის მთავრობა აცხადებდა, რომ ოსმანთა იმპერიის 

არაბულ პროვინციათა უმრავლესობის დამოუკიდებლობას, არაბების მიერ 

თურქეთის რეჟიმის წინააღმდეგ აჯანყების სანაცვლოდ, მხარს დაუჭერდა. 

1916 წლის 10 ივნისს ჰუსეინმა არაბების აჯანყება წამოიწყო, რომელსაც არა- 

ბეთის ნახევარკუნძულზე სხვადასხვა ბელადიც მალე შეუერთდა. მოკავშირე 

ქვეყნების საზღვაო გადაზიდვების შენარჩუნებისათვის არაბების ამბოხებამ 

30 000 თურქი ჯარისკაცი „დაასაქმა“ და წითელი ზღვის ღიად დატოვება გა- 

ნაპირობა. 1917-18 წლებში ბრიტანეთის ჯარის წინსვლას ეგვიპტიდან პალ- 

ესტინასა და სირიაში, თურქების წინააღმდეგ არაბების ბრძოლამაც ხელი 

შეუწყო. არაბთა რაზმებს დახმარებას უწევდნენ ბრიტანელი ოფიცრები 

და მათ შორის ლეგენდარული ტ. ე. ლოურენსი. როგორც მომავალში ვნახ- 

ავთ, ბრიტანეთის მიერ არაბული ნაციონალიზმის მხარდაჭერა ყოველთვის 

როდი იყო ეფექტური, რადგან თურქების კონტროლქვეშ მყოფ ტერიტო- 

რიებს ბევრი მსურველი ჰყავდა, რომელთა შორის ქიშპი იყო. მაგრამ, ომის 

დასრულებამდე ეს სტრატეგია თურქებს ასუსტებდა და ისინი გერმანიასაც 

სათანადოდ ვერ ეხმარებოდნენ. 

ამ პერიოდის განმავლობაში პოლიტიკური ომის მეთოდებს, ავსტრია- 

უნგრეთის იმპერიაში ეროვნული აჯანყების გამოწვევის მიზნით, ანტანტის

ქვეყნებიც იყენებდნენ. ეს პოლიტიკა თავდაპირველად იმ მოწოდების პა- 

სუხად იყო შემუშავებული, რომელიც ამერიკის პრეზიდენტმა ვუდრო უილ- 

სონმა 1916 წლის 20 დეკემბერს მეტოქე ქვეყნების მიერ საომარი მიზნების 

დაკონკრეტებასთან დაკავშირებით გააკეთა. გერმანიამ ამ მოწოდების პა- 

სუხზე უარი თქვა, მაგრამ ანტანტამ 1917 წლის 10 იანვარს კავშირის წევრი 

ქვეყნების მიზნების პირველი საჯარო გამოცხადებითმმას პასუხი გასცა. გერ- 

მანიის სამხედრო ოკუპაციისაგან ბელგიის, საფრანგეთის, რუსეთის ნაწილის, 

სერბეთისა და რუმინეთის განთავისუფლების პირდაპირ მოთხოვნასთან 

ერთად, მოკავშირე მთავრობებმა ღია ფორმით, მათი მხრიდან „ეროვნული 

თვითგამორკვევის პრინციპის“ მხადაჭერა პირველად გამოხატეს. ეს ჰაბს- 

ბურგის იმპერიისაგან იტალიის, ჩეხოსლოვაკიის, რუმინეთის, სამხრეთ 

სლავებისა და პოლონელების განთავისუფლებას ეხებოდა, რაც უდავოდ ამ 

მრავალეროვანი ჰაბსბურგის იმპერიის ეთნიკურ რეგიონებად დაშლას ნიშ- 

ნავდა. მსგავს განცხადებას ორმაგი უპირატესობა გააჩნდა, რადგან ის, ერთი 

მხრივ, ანტანტის მიერ ომში ამერიკის ჩარევას აჩქარებდა და, მეორე მხრივ, 

ა 

  

სერ ჰერბერტ სემიუელი (1870-1963), ბრიტანეთის მანდატის უმაღლე- 

სი კომისარი პალესტინაში (1920-1925), ეწვია ბრიტანეთის მანდატს 

ტრანსიორდანიაში, 1921 წ. სემიუელი (თეთრ თავსაბურავში) ესაუბრე- 

ბა ემირ აბდულას, ჰეჯაზის შარიფ ჰუსეინის ვაჟს, რომელმაც პირველი 

მსოფლიო ომის დროს, ოსმალეთის იმპერიის წინააღმდეგ არაბები ააჯა- 

ნყა. აბდულა (იორდანიის ამჟამინდელი მეფე აბდულა 2-ის დიდი ბაბუა) 

ახლადშექმნილი ქვეყნის – ტრანსიორდანიის ტახტზე ბრიტანელებმა 

დასვეს. ბრიტანეთის მანდატები პალესტინაში, ტრანსიორდანიასა და 

ერაყში წარმოიქმნენ ოსმალეთის იმპერიის დაშლის შემდეგ.

გერმანიის მთავარ მოკავშირე ქვეყანას დაქვემდებარებულ ერებს მიმართავ- 

და, თავი დაეღწიათ მათი გერმანულად მოსაუბრე ბატონებისაგან ვენაში. 

ამბოხისა და მიტოვების შემთხვევები ავსტრია-უნგრეთის ჯარში ანტანტის 

მოწოდებამდეც ყოფილა, მაგრამ მსგავსმა შემთხვევებმა განსაკუთრებით 

მას შემდეგ იმატა, რაც სხვადასხვა ეთნიკური ფრაქციების წარმომადგენელ- 

მა ემიგრანტთა ჯგუფებმა პარიზში ხელმძღვანელები დანიშნეს და მტრის 

ზურგს უკან ეროვნული აჯანყების ნაპერწკალი გააღვივეს. 

ეროვნულ განთავისუფლებასთან დაკავშირებული, მოკავშირეთა თანა- 

დგომის გამომხატველი ეს განცხადებები მტრის ბანაკის ორ მრავალენოვან 

იმპერიაში ისეთივე მოჩვენებითი იყო, როგორც გერმანიის პოზიცია, რო- 

გორც მუსლიმთა და ბრიტანეთის, საფრანგეთისა და რუსეთის იმპერიებს 

დაქვემდებარებული ერების დამცველისა. ბრიტანეთის მთავრობის დაპირ–- 

ება თურქეთის არაბული პროვინციების დამოუკიდებლობის მხადაჭერის 

შესახებ ომის განმავლობაში, უხეშად იქნა დარღვეული მის მოკავშირეებთან 

შეთანხმებათა მთელი სერიით, რომლებიც ეხებოდა ოსმანთა იმპერიის არა- 

თურქული ნაწილის განაწილებას ინგლისის, საფრანგეთის, იტალიისა და რუ- 

სეთის „ინტერესის სფეროებს" შორის. თურქეთის ტერიტორიებზე ომისშემდ- 

გომი მდგომარეობა ბრიტანეთის საგარეო საქმეთა მინისტრ არტურ ბალფუ- 

რის 1917 წლის ნოემბრის ოფიციალური განცხადების შემდეგ კიდევ უფრო 

გართულდა. ამ განცხადების მიხედვით, იგი პალესტინაში ებრაული სამშობ- 

ლოს დაარსების შესახებ სიონიზმის ევროპელი მიმდევრების შემოთავაზებას 

მიემხრო. ეს აღმოსავლეთ ხმელთაშუა ზღვის რეგიონის თურქების მიერ კონ- 

ტროლირებადი ტერიტორია იყო და მისი 750 000-იანი მოსახლეობიდან დაახ- 

ლოებით 60 000 ებრაელები, დანარჩენები კი ძირითადად არაბები იყვნენ. 1915 

წლის აპრილში იტალიამ ადრიატიკის სანაპიროზე ტერიტორიის მიღების 

პირობა მიიღო, რაც ეროვნული თვითგამორკვევის პრინციპის პირდაპირი 

დარღვევით განხორციელდა, რამდენადაც ის წესით ამ რეგიონში მცხოვრები 

სამხრეთ სლავებისთვის უნდა გადაეცათ. უძლიერესი ქვეყნების მიერ განხ- 

ორციელებული ამგვარი ნაბიჯები მათ უხერხულ მდგომარეობაში აყენებდა. 

მაგრამ ყველაზე დიდ უხერხულობას რუსეთის აგტოკრატია ქმნიდა, რომლის 

ყოფნა ანტიგერმანულ კოალიციაში დემოკრატიული პრინციპების დაცინვას 

წარმოადგენდა, რომელთა დაცვასაც ის მოჩვენებითად ცდილობდა. 

რევოლუციური რუსეთი ომს ეთიშება 

1917 წლის მარტის რუსეთის რევოლუციამ რომანოვების დინასტია ზო- 
მიერი მემარცხენეებით გაჯერებული საპარლამენტო დროებითი მთავრო- 
ბით შეცვალა, ხოლო, ერთი თვის შემდეგ, გერმანიის წინააღმდეგ ბრძოლაში 

შეერთებული შტატების ჩართვამ, ანტანტის იდეოლოგიის განმტკიცება გა- 
ნაპირობა, რაც მანამდე კოალიციას საკმარისად არ ჰქონდა. ანტანტის ქვეყ-

ნებმა პეტროგრადის ახალი პროგრესული მთავრობა მალე აღიარა, რომელ- 

მაც ადრინდელი რეჟიმის სამხედრო და დიპლომატიური ვალდებულებების 

შესრულების სურვილი გამოხატა. მანამდე კი უილსონის ადმინისტრაციის 

იდეოლოგიურ ბრძოლას ცენტრალური ძალების აგტოკრატიის წინააღმდეგ, 

თავისთავად დიდი მნიშნელობა ჰქონდა. მანამ, სანამ შეერთებული შტატები 

ანტანტის ქვეყნების საბრძოლო ძალითსაკმარისად დახმარებას შეძლებდნენ 

(რაც, ამერიკის საბრძოლო მოუმზადებლობის გამო, 1918 წლის ზაფხულამდე 

არ განხორციელებულა), შეერთებული შტატების პრეზიდენტმა ომით დაღ- 

ლილ დასავლეთ ევროპას ომის ფრონტზე, ერთი შეხედვით, უაზრო ჟლეტის 

მორალური გამართლება შესთავაზა. „ბრძოლა უსაფრთხო დემოკრატიული 

მსოფლიოს შესაქმნელად“ და ომი „ეროვნული თვითგამორკვევის უფლები- 

სათვის“ ცარიელ მოწოდებებად აღარ ჟღერდა. პროგრესული რუსეთი და 

ახალგაზრდა ამერიკა, დასავლეთ ევროპის დემოკრატიულ ქვეყნებთან მო- 

კავშირეობით, ტირანიის განადგურებისა და ჩაგრული ხალხების განთავისუ- 

ფლებისათვის უკვე ხელდახელ იბრძოდნენ. 

თუმცა, ბოლშევიკების მიერ 1917 წლის 7 ნოემბერს რუსეთის დროები- 

თი მთავრობის დამხობამ, ამერიკის ომში ჩართვით გამოწვეული ეიფორია 

გადაფარა. მოკავშირე ქვეყნებში ფართოდ იყო აღიარებული, რომ ეს მოვ- 

ლენა ანტანტის საზღვრებს მიღმა გერმანული ძირგამომთხრელი პოლიტი- 

კის წარმატებული განხორციელების პირველ მაგალითს წარმოადგენდა. 

მოკავშირე სადაზვერვო სამსახურების მიერ შეგროვებული ინფორმაციის 

თანახმად, გერმანულ-ბოლშევიკური საიდუმლო შეთანხმების შესახებ ვერ- 

სია დამარწმუნებლად გამოიყურებოდა. გადასახლებაში მყოფი რუსული 

რევოლუციური ჯგუფები გერმანიის მთავრობის ფინანსებით მარაგდე- 

ბოდა. ბოლშევიკების ლიდერს – ვ.ი, ლენინს გერმანიის ტერიტორიაზე, 

მისი ნეიტრალური შვეიცარიის თავშესაფრიდან რუსეთის დედაქალაქამდე, 

რკინიგზით უსაფრთხო გადაადგილების საშუალება მიეცა. ლენინის საჯა- 

როდ გამოცხადებული პროგრამა ომის დაუყოვნებლივ შეწყვეტას, საჭირო 

შემთხვევაში კი, ცენტრალურ ძალებთან დაზავებას გულისხმობდა. მო- 

კავშირეთა ეჭვი ბოლშევიკური გამარჯვების შემდეგ კიდევ უფრო მეტად 
გამართლდა. რუსეთის ახალმა მთავრობამ უცხოელი მსესხებლებისათ- 

ვის მეფის რეჟიმის ვალების გადახდაზე უარი თქვა, რითაც საფრანგეთის 

უცხოური ინვესტიციების პორტფოლიოს თითქმის მეოთხედი გაანადგუ- 

რა. რუსეთის ახალმა მთავრობამ ომისშემდგომ პერიოდში ტერიტორიების 

გადანაწილების შესახებ ანტანტის ძალებთან დადებული საიდუმლო 

შეთანხმებები გამოაქვეყნა, რამაც ბრიტანეთი, საფრანგეთი და იტალია უხ- 

ერხულ მდგომარეობაში ჩააყენა. რაც ყველაზე სერიოზულია, რუსეთის ახ- 

ალმა მთავრობამ, მშვიდობის დამყარების მიზნით, ყველა დაპირისპირებულ 

მხარეს მშვიდობის დამყარებისკენ მოუწოდა, რაც ანექსიის შეწყვეტითა და 

პირობების წამოყენების გარეშე უნდა განხორციელებულიყო. რამდენადაც

რუსეთის ახალმა მთავრობამ მოკავშირეებისაგან ამაზე პასუხი ვერ მიიღო, 

1917 წლის 3 დეკემბერს ბრესტ-ლიტოვსკში სამშვიდობო მოლაპარაკებები 

თავად წამოიწყო. 

რუსეთის ბოლშევიკური რევოლუციის მიზეზები ქვეყნის გაუარესებული 

ეკონომიკური პირობებიდან მომდინარეობდა. მარქსისტული ეკონომიკის 

თეორიის პუნქტებს თითქმის გაუნათლებელ, გაჭირვებულ მოსახლეობაში 

მცირე რეზონანსი ჰქონდა. მაგრამ სურსათის დიდი დეფიციტი, სახნავი მი- 

წის არათანაბარი განაწილება და სიკვდილიანობის მატება ფრონტზე, საკ- 

მარის მიზეზებს წარმოადგენდა იმისათვის, რომ რუსეთის მოსახლეობის 

დიდი ნაწილი ლენინის ლოზუნგს „პური, მიწა და მშვიდობა“ მიმხრობოდა. 

თუ ბოლშევიკური რევოლუციის მიზეზები უფრო ქვეყნის შიდა მდგომარეო- 

ბიდან გამომდინარეობდა, მისი შედეგები ომის განმავლობაში უკვე მთელს 

ევროპაში საგრძნობი იყო. ზუსტად სამთვიანი დავის დამაკმაყოფილებლად 

გადაჭრის შემდეგ (1917 წლის 3 დეკემბრიდან 1918 წლის 3 მარტამდე), რუსმა 

და გერმანელმა ემისრებმა ბრესტ-ლიტოვსკში სამშვიდობო ხელშეკრულე- 

ბას ხელი მოაწერეს, რის შედეგადაც რუსეთი ომს გამოეთიშა. გერმანიის 

მთავრობის ახალი პოლიტიკური ხაზის თანახმად, რომელიც შეერთებული 

შტატების ომში ჩართვის შემდეგ იქნა მიღებული, რუსული ტერიტორიის 

პირდაპირ ანექსიას ბრესტ-ლიტოვსკის შეთანხმება არ ითვალისწინებდა, 

პირიქით, ის „ასოცირების“ ახალ პოლიტიკას წარმოადგენდა. შეთანხმების 

მიხედვით (და, მოგვიანებით, დამატებითი შეთანხმებების მიხედვით), ბოლ- 

შევიკურ რეჟიმს ევროპაში მისი თითქმის ყველა არარუსული ტერიტორიის 

დათმობა ევალებოდა. ეს ტერიტორიები იყო: პოლონეთი, ლიტვა, ლატვია, 

ესტონეთი, ჩრდილოეთით კი ფინეთი, ასევე უკრაინა და ტრანსკავკასიის 

ქვეყნები (საქართველო, სომხეთი და აზერბაიჯანი) სამხრეთით. ყველა ამ რე- 

გიონში მეფის რეჟიმის დამხობის შემდეგ დამოუკიდებლობის მიღებისათვის 

მოძრაობა უკვე დაწყებული იყო და ბევრმა მათგანმა ეკონომიკური და სამხ- 

ედრო დახმარების მიღების მიზნით გერმანიას მიმართა. გერმანია კი ამ ვალ- 

დებულებით ძალიან კმაყოფილი ჩანდა. ამ ახალი „ერებისათვის“ „სამხედრო 

დაცვის“ უზრუნველყოფა, რომლებიც თავს აღწევდნენ რუსეთის იმპერიის 

მოძველებულ რეჟიმს, გერმანიის რაიხის მოლოდინით, გერმანიას საომარი 

პროგრამის მიზნების განხორციელებაში დაეხმარებოდა, კერძოდ კი – ევ- 

როპის ტერიტორიიდან რუსული ძალის გაყვანაში და არარუსული საზღვრის 

ზონამდე გერმანიის ეკონომიკური ბატონობის გაფართოებაში. 

გერმანიის უპირატესობა აღმოსავლეთში 

ომიდან რუსეთის გამოსვლის შედეგად, აღმოსავლეთ ევროპაში შეიქმნა 

ვაკუუმი და ძალთა წონასწორობა რადიკალურად შეიცვალა. ფინეთის, 
ლატვიის, ლიტვისა და ესტონეთის დამოუკიდებელი სახელმწიფოების წარ-

მოქმნისა და გერმანიის მიერ მათი მხარდაჭერის შედეგად, რუსეთი ფაქ- 

ტობრივად ჩამოშორდა ბალტიის რეგიონს. გერმანიის გავლენა უკრაინაზე, 

ყირიმზე, საქართველოზე და სომხეთზე, რუსეთს მუსლიმურ აზერბაიჯანზე 

თურქეთის კონტროლთან ერთად, შავ ზღვასა და მინერალებით მდიდარ კა- 

ვკასიასთან წვდომასაც უზღუდავდა. ევროპის ცენტრში აღსდგა პოლონეთის 

სახელმწიფო, რომელიც გერმანიის ჰეგემონიის გაფართოებისათვის, რუსე- 

თის ყოფილ ტერიტორიაზე, შავი და ბალტიის ზღვების გასწვრივ ტრანზი- 

ტულ ზონად გადაიქცა. აღმოსავლეთ ევროპის ტერიტორიიდან რუსეთის 

უკან დახევა რუმინეთსა და ცენტრალურ ძალებს შორის 7 მაისის საერთა- 

შორისო შეთანხმებით კიდევ უფრო წარმოჩნდა, რომლის მიხედვითაც გერ- 

მანიისა და ავსტრიის მიერ ყოფილი იმპერიული რუსეთის ბესარაბიის პრო- 

ვინციის რუმინეთის მიერ ანექსია აღიარებულ იქნა. 

1918 წლის გაზაფხულისათვის, გერმანული სამხედრო ბატონობის ქვეშ 

არსებული ტერიტორია პრაქტიკულად ყველანაირ რესურსს მოიცავდა, 

რაც საკმარისი იყო იმისათვის, რომ გერმანია მარაგის უცხოურ წყაროებზე 

დამოკიდებული აღარ ყოფილიყო და სექტემბრის პროგრამაში გაჟღერებული 

ავტარკიული ეკონომიკური სისტემის პროგრამის განხორციელება დაეწყო. 

რუმინეთისა და კავკასიის ნავთობით მდიდარი საბადოები გერმანიისათვის 

სასიცოცხლოდ მნიშვნელოვანი რესურსების მარაგს უზრუნველყოფდა. რუ- 

სეთის დონეცის აუზის ქვანახშირის საბადოები რურის, საარის, სილეზიის 

და დასავლეთით ოკუპირებული ბელგიის მდიდარ საბადოებს ემატებოდა. 

უკრაინის რკინის მარაგი საფრანგეთის ლორენის (ლოტარინგიის) საბადოებს 

ემატებოდა. კავკასიისა და უკრაინის მარგანეცი (რომელიც 1914 წლისათვის 

მარგანეცის მსოფლიო წარმოების 50 პროცენტს შეადგენდა და ომამდელ პე- 

რიოდში გერმანიის მოთხოვნის სამ მეოთხედს აკმაყოფილებდა) ახლა უკვე 

გერმანიის მიერ პირდაპირი ექსპლუატაციისთვის იქნებოდა მზად. კავკა- 

სიის რეგიონის ბამბა და მატყლი გერმანიის საფეიქრო მრეწველობისთვის 

უმნიშვნელოვანესი ნედლეული გახდებოდა. რაც ყველაზე მნიშვნელოვა- 

ნია, უკრაინის მარცვლეული კულტურებისათვის ძალზე ნაყოფიერი მიწა 

ბალკანეთში, გერმანიის ვასალი სახელმწიფოების მიწის ფართობებთან ერ- 

თად, რაიხს ბრიტანეთის მიერ დამყარებული „შიმშილის ბლოკადის“ გარ- 

ღვევის საშუალებას მისცემდა და, ომამდელი პერიოდიდან მოყოლებული, 

შეერთებული შტატებისა და ლათინური ამერიკის სურსათზე დამოკიდებუ- 

ლებას მოუხსნიდა. 

ამგვარად, 1918 წლის გაზაფხულისათვის აღმოსავლეთში გერმანიის 

საომარი გეგმის თავდაპირველი ამოცანები შესრულდა. რუსეთის საზღვრებ- 

თან გერმანიის სტრატეგიულმა გაბატონებამ კონტინენტური ძალთა წონას- 

წორობის ცენტრალური ძალებისაკენ გადახრა გამოიწვია. რუსული ჯარ- 

ებისაგან დაცლილ დიდ რეგიონში გერმანიის ეკონომიკურ დომინირებას 

LIVI ნაწილი! >« მეოცე საუკუნის მსოფლიო 

ჩაეყარა საფუძველი. ავსტრია-უნგრეთისა და ოსმანთა იმპერიებმა – ბერ- 

ლინისაგან მართული, კონტინენტური კოალიციის „უმცროსმა“ პარტნიო- 

რებმა, არაბეთის ნახევარკუნძულისა და სპარსეთის ყურისაკენ გერმანიის 

ექსპანსიას გზა გაუხსნეს. მახლობელ აღმოსავლეთამდე და სამხრეთ აზი- 

ამდე გადაჭიმული ეს სახმელეთო გზა, რომელიც გერმანული კაპიტალით 

დაფინანსებული რკინიგზით უნდა დახვეწილიყო, ეკონომიკური თვალსა- 

ზრისით ამ ღირებულ რეგიონთან უსაფრთხო საკომუნიკაციო საშუალე- 

ბას წარმოადგენდა, ბრიტანეთის ნაკლებად საიმედო საზლვაო გზასთან 

შედარებით. ეს იყო გერმანული ინდუსტრიული და ფინანსური ოლიგარქიის 

ოცნების განხორციელების დასაწყისი; საფუძველი ეყრებოდა სამხედრო 

და ეკონომიკური შეთანხმებებით დაკავშირებული ცენტრალური ევროპის 

(ოICVCI6ს:100მ) მორჩილი სატელიტებისა და მოკავშირეების ჯგუფის შექმნის 

იდეის განხორციელებას. გერმანიის მიერ კონტროლირებადი ცენტრალური 

ევროპის და შუა აღმოსავლეთის ამ გრანდიოზული სქემის დასრულებისათ- 

ვის, ბერლინის ექსპანსიონისტებმა ცენტრალური აფრიკის (=თICCI26IC3) პრო– 

ექტი შეიმუშავეს. ეს იყო ცენტრალური აფრიკის იმპერია ბელგიის, საფრან- 

გეთისა და ბრიტანეთის კოლონიების ტერიტორიებით, რომელიც აფრიკაში 

გერმანიის კუთვნილ ტერიტორიებამდე გაფართოვდებოდა და კონტინენ- 

ტის აღმოსავლეთ და დასავლეთ სანაპიროზე მდებარე გერმანიის სამხედრო 

ფლოტის ბაზებით იქნებოდა დაცული. 

გერმანია დასავლეთის მოთმინებას ცდის 

ერთადერთი, რაც გერმანიას სამ, ერთმანეთთან დაკავშირებულ კონტი- 

ნენტზე (აზია, ევროპა და აფრიკა) ბატონობის მოპოვების გეგმის განხორ- 

ციელებაში ხელს უშლიდა, დასავლეთ ფრონტზე მოკავშირე ძალები იყო. 1918 

წლის გაზაფხულზე, ამერიკის საექსპედიციო ძალების გამოჩენასთან ერთად, 

გერმანიის უმაღლესი სარდლობა კრიტიკული არჩევანის წინაშე დადგა – აღ- 

მოსავლეთში არნახული სამხედრო და ეკონომიკური სარგებლის არა მარ- 

ტო შენარჩუნება, არამედ მისი გაფართოებაც შესაძლებელი ხდებოდა, თუ 

საფრანგეთში, ანუ დასავლეთის ფრონტზე ომის პრობლემის მოგვარებას 

მოლაპარაკების გზით შეძლებდა. 1917 წლის განმავლობაში და 1918 წლის 

დასაწყისში, ლონდონში, პარიზში, ვაშინგტონში და ბერლინში დაზავები- 

სთვის ნიადაგის მოსინჯვა ხდებოდა. როგორც კი მოკავშირეებმა რუსეთში 

ახალი კომუნისტური მთავრობის წინააღმდეგ გამოსული კონტრრევოლუ- 

ციური ძალების მხარე დაიჭირეს, გერმანიის გენერალური შტაბის უფროსმა 

ერიხ ლუდენდორფმა ანტანტის ძალების ბოლშევიზმისადმი იდეოლოგიური 

შიშის გამოყენება განიზრახა. მაგრამ დასავლეთში მშვიდობის დამყარები- 

სათვის საჭირო იქნებოდა გერმანიის მიერ ბელგიასა და აღმოსავლეთ საფ- 

რანგეთში მის ექსპანსიონისტურ ამბიციებზე უარის თქმა და იქიდან გამოს-

ვლა. ამის გაკეთება კი გერმანიას არ უნდოდა. სამხედრო და ეკონომიკური 

თვალსაზრისით ძლიერი საფრანგეთი, დამოუკიდებელ ბელგიასთან ერთად, 

რომელიც ბრიტანეთისათვის კონტინენტურ საქმეებში ჩარევის მოკლე გზას 

წარმოადგენდა, ცენტრალური ევროპის (თIL9I6ს/00ბ2) პროექტის განხორ- 

ციელებას სათუოს გახდიდა. ამდენად, დასავლეთ ფრონტზე საბოლოო, გად- 

ამწყვეტი დარტყმის განხორციელებისათვის მზადება განახლდა. 1918 წლის 

21 მარტს გერმანიის 62 დივიზიამ შეტევა დაიწყო, რომელიც ომიდან საფრან- 

გეთის, კონტინენტიდან კი ინგლის-ამერიკული ძალების გაყვანაზე იყო გათ- 

ვლილი. 

აღსანიშნავია, რომ გერმანიის ყველა მთავარი პოლიტიკური ორგანი- 

ზაცია ამ დიდ, საბოლოო შეტევამდე გერმანიის სამხედრო და ეკონომი- 

კური ექსპანსიის პროგრამას მთლიანად უჭერდა მხარს. ბრესტ-ლიტოვსკის 

შეთანხმების რატიფიცირება რაიხსტაგმა დიდი უმრავლესობით მოახდინა; 

სოციალ-დემოკრატებმაც კი ამჯობინეს თავი შეეკავებინათ და არ წასული- 

ყვნენ იმის წინააღმდეგ, რასაც რუსეთის მთავრობა პროტესტს უცხადებდა, – 

რომ ეს იყო „თავს მოხვეული მშვიდობა“. საბოლოოდ ისინიც დაეთანხმნენ ამ 

შეთანხმებას. ცენტრი და პროგრესული პარტიებიც შეთანხმებას ემხრობოდ- 

ნენ, რამდენადაც ის „არა ანექსია, არა კონტრიბუცია“ პრინციპს შეიცავდა 

(გერმანიის რაიხსტაგის უმრავლესობის მიერ 1917 წლის 19 ივლისს მიღებუ- 

ლი პრინციპი), ვინაიდან რუსეთის ტერიტორიის ფორმალურ ანექსიას არ გუ- 

ლისხმობდა. 1918 წლის 13 ივლისს, საფრანგეთში გერმანიის ბოლო შეტევის 

ჩავარდნამდე, რაიხსტაგმა საფრანგეთში იერიშის განხორციელება მოიწონა 

და ომთან დაკავშირებული სამხედრო ასიგნებების გამოყოფის მეთორმეტე 

სამხედრო კანონი მიიღო. 

მოკავშირეთა კონტრიერიში და დაზავება 

გერმანიის შეტევა 15 ივლისს შენელდა და 3 დღის შემდეგ მოკავშირეთა 

ჯარების კონტრიერიში დაიწყო, რომელმაც 8 აგვისტოს გერმანია საბოლოო 

დამარცხებამდე მიიყვანა. როდესაც გერმანიის ჯარები ფრონტის ხაზიდან 

უკან იხევდნენ, აგვისტოსა და სექტემბრის თვეების განმავლობაში, სამხ- 

ედრო ლიდერებმა პირველად გააცნობიერეს, რომ გამარჯვება დასავლეთში 

შეუძლებელი იყო. ლუდენდორფსა დამისი გუნდის წევრებს ბრესტ-ლიტოვს- 

კის შეთანხმების შემუშავებული ალტერნატიული სტრატეგია მალე გაახსენ- 

დათ: ბოლშევიზმის საფრთხის გამოყენება, როგორც მოკავშირეებთან „ზო- 

მიერი" შეთანხმების მიღწევის საშუალება. რამდენადაც გასაკვირი არ უნდა 

იყოს, დასავლეთით უკან დახევის ამ ახალმა პოლიტიკამ გერმანიის მძიმე 

ინდუსტრიის წარმომადგენლებისაგან დიდი მხარდაჭერა მიიღო, რომლებიც 

მანამდე ბელგიისა და აღმოსავლეთ საფრანგეთის ფართომასშტაბიან ანექ- 

სიას მოითხოვდნენ. 1918 წლის სექტემბერში გერმანიაში ინდუსტრიის სფე- 

როს წარმომადგენლები: ჰუგო სტინესი, ალბერტ ბალინი და გუსტავ კრუპი, 

რომლებიც ეროვნულ-ლიბერალური ლიდერის – გუსტავ შტრეზემანის მო- 

კავშირეები იყვნენ, აღმოსავლეთში გერმანიის ეკონომიკური და სამხედრო 

მონაპოვრის შენარჩუნებას და დასავლეთით გერმანიის ამბიციურ მიზნებზე 

მთავრობისგან უარის თქმას მოითხოვდნენ. ისინი ასევე მოითხოვდნენ შინ 

ისეთი პოლიტიკური რეფორმების გატარებას, რომლებიც ანტანტის ბანაკ- 

ში საზოგადოებრივი აზრის შეცვლას და გერმანიის პოლიტიკურ სისტემაში 

ავტოკრატიის სტიგმის მოცილებას შეძლებდა. გერმანიის დემოკრატია საზ- 

ღვარგარეთ უილსონს, ხოლო ქვეყნის შიგნით პროგრესულ კრიტიკოსებს 

დააკმაყოფილებდა. გერმანიას, რომელიც ბოლშევიზმის წინააღმდეგ დასავ- 

ლური ცივილიზაციის ბურჯის როლს შეასრულებდა, საფრანგეთისაგან 

(რომელსაც კომუნისტური რევოლუციის ზღვარზე მყოფ რუსეთში უდიდესი 

ინვესტიციები ჰქონდა) შესაძლოა მნიშვნელოვანი სიმპათიები მიეღო. ასევე 

არსებობდა დიდი სიმპათიების მიღების ალბათობა ბრიტანეთიდანაც, რომ- 

ლის კოლონიებშიც მილიონობით მცხოვრებ ადამიანს მოსკოვსა და პეტრო- 

გრადში დაგროვებული რევოლუციური იდეებით ინფიცირების საფრთხის 

წინაშე აყენებდა. 

გერმანიის სამხედრო პოზიციების მუდმივმა გაუარესებამ საფრანგეთში 

1918 წლის შემოდგომაზე შედეგად გამოიღო ის, რომ უმაღლესმა მთავარ- 

სარდლობამ საბოლოო ბრძოლაში, აღმოსავლეთში თავისი „მონაპოვრის“ 

გადასარჩენად, მისი სტრატეგიის მხოლოდ რამდენიმე ნაწილი გამოიყენა. 

ერთ კვირაზე ნაკლები პერიოდის შემდეგ, 4 ოქტომბერს, როდესაც ლუ- 

დენდორფმა იმპერატორს მაქსიმალურად მოკლე დროში დროებითი ზა- 

ვის დადების საჭიროებაზე შეატყობინა, ბადენის ლიბერალური პრინცის 

- მაქსის ხელმძღვანელობით „საპარლამენტო მთავრობა" ცენტრალური 

და მემარცხენე პოლიტიკური პარტიებისაგან უკვე ჩამოყალიბებული იყო. 

იმავე დღეს გერმანიის მთავრობამ პრეზიდენტ უილსონს მისი ცნობილი 

„თოთხმეტი პუნქტის“ პრინციპების საფუძველზე დროებითი ზავის დადების 

შესახებ მიმართა. როდესაც უილსონმა უპასუხა, რომ იგი მოლაპარაკებას 

მხოლოდ ნამდვილად დემოკრატიულ მთავრობასთან დაიწყებდა, ბერლინის 

სამხედრო და პოლიტიკურმა ელიტამ გააცნობიერა, რომ მიზნის მიღწევა 

შეუძლებელი იყო. ლუდენდორფი 27 ოქტომბერს, კაიზერი კი 9 ნოემბერს გა- 

დადგა და იმავე დღეს სოციალ-დემოკრატების ლიდერმა ფილიპ შაიდემანმა 

გერმანია დემოკრატიულ რესპუბლიკად გამოაცხადა. 11 ნოემბერს გერმანი- 

ის დელეგატებმა, რომლებიც მოკავშირე ქვეყნების სამხედრო ძალების წარ- 

მომადგენლებთან პარიზის ჩრდილოეთით მდებარე ტყეში მოლაპარაკებებს 

აწარმოებდნენ, ზავის შეთანხმებას ხელი მოაწერეს. ამ ზავის თანახმად, გერ- 

მანიას უნდა გაეყვანა თავისი ჯარი საფრანგეთისა და ბელგიის ყველა ოკუ- 

პირებული ტერიტორიიდან და ასევე მდინარე რაინის დასავლეთით მდებარე



თავი 1 >« გერმანიის ევროპაში გაბატონების მცდელობა (1914-1918) 

გერმანიის ტერიტორიიდან. ასევე, ამ ზავის თანახმად, გერმანიას ბრესტ-ლი- 

ტოვსკისა და ბუქარესტების საზავო ხელშეკრულებების რენონსაცია უნდა 

გაეკეთებინა, რაც გერმანიის მიერ მისი ყველა სამხედრო ძალის რუსეთის, 

რუმინეთის, ავსტრია-უნგრეთისა და თურქეთის ტერიტორიიდან გაყვანას 

გულისხმობდა და რამაც საბოლოოდ გადაწურა გერმანული პარლამენტის 

ანტიბოლშევიკური ფრაქციის იმედები. 

იმ „რევოლუციის“ მსგავსად, რომელმაც 1871 წელს გერმანიის იმპე- 

რიის შექმნა განაპირობა, „რევოლუციაც“, რომლის შედეგადაც 1918 წლის 

ნოემბერში გერმანიის რესპუბლიკა ჩამოყალიბდა, მოქალაქეთა მასობრივი 

ფენების მონაწილეობის გარეშე განხორციელდა. 47 წლის წინ ვილჰელმ I-ის 

კორონაციაში გერმანიის მეფეებისა და პრინცების მიერ შესრულებული 

როლი ამჯერად იმპერიის ყოფილმა მომხრეებმა, – მატიას ფილიპ ერცბერ- 

გერმა, გუსტავ ფრიდრიხ შტრეზემანმა და სოციალ-დემოკრატების ზომ- 

იერმა ლიდერებმა – შაიდემანმა და ებერტმა შეასრულეს. სამხედრო ლი- 

დერებმა გადამდგარი ჰოჰენცოლერნი მონარქის დასაცავად თითიც არ 

გაანძრიეს, რომელმაც10 ნოემბერს ჰოლანდიის საზღვარი გადაკვეთა და 

ქვეყანა შეუმჩნევლად დატოვა. გერმანიის რესპუბლიკა შეიქმნა პოლიტი- 

კური ლიდერების მიერ, რომლებიც იმპერიის ექსპანსიონისტურ პოლიტიკას 

ბოლომდე მხარს უჭერდნენ და უსიტყვოდ ემხრობოდნენ. მათ მიმართ ტო- 

ლერანტულად იყო განწყობილი სამხედრო კლასი, რომელიც დემოკრატი- 

ული პარტიების სამოქალაქო წარმომადგენლების მიერ დამამცირებელ ზა- 

ვზე პასუხისმგებლობის აღებას მიესალმებოდა. ზავის ხელმოწერა ფრანგი 

გენერლებისა და გერმანიის უმაღლესი სარდლობის წარმომადგენელთა მიერ 

კომპიენთან, პარიზის ტყეში, მატარებლის ვაგონში მოხდა. 

ამერიკული ინტერვენციის მიჯეჯები და შედეგები 

ნეიტრალიტეტი, ბრიტანული ბლოკადა და 

გერმანული წყალქვეშა ნავები 

ევროპაში ომის დაწყებისას, შეერთებული შტატების მთავრობამ მკაცრი 

ნეიტრალური პოზიციის დაჭერის შესახებ განაცხადა. ატლანტის ოკეანის 

მიღმა მიმდინარე ომით ამერიკის ინტერესებს პირდაპირი საფრთხე არ 

ემუქრებოდა, შესაბამისად, შეერთებულ შტატებს რომელიმე დაპირისპირე- 

ბული მხარის მიმართ ვალდებულებები არ აუღია. ომის ადრეულ ეტაპებზე, 

შეერთებული შტატების მრავალი ცალკეული ჯგუფი ორივე დაპირისპირე- 

ბული მხარის მიმართ მნიშვნელოვან სიმპათიას გამოხატავდა. თუმცა, ენო- 

ბრივი და კულტურული იდენტურობიდან გამომდინარე, განსაკუთრებულ 

მხარდაჭერას დიდი ბრიტანეთის მიმართ იჩენდა. ფრანგი პუბლიცისტები 

ეფექტურად ცდილობდნენ გაეხსენებინათ ამერიკელებისთვის დიდი ვა- 

ლის შესახებ, რომელიც ამერიკელებს საფრანგეთის მიმართ გააჩნდათ, 

დამოუკიდებლობისათვის ბრძოლაში დახმარებისათვის. მეორე მხრივ, ეს 

პროანტანტისეული დამოკიდებულება შეერთებული შტატების ორი უდი- 

დესი ეთნიკური ჯგუფის – გერმანელი ამერიკელებისა და ირლანდიელი 

ამერიკელების პროგერმანული ან ანტიბრიტანული განწყობით იყო დაბალან- 

სებული. მაგრამ, როდესაც ომი ევროპაში ჩიხში მოექცა, დაპირისპირებული 

ქვეყნების საზღვაო და ეკონომიკურმა პოლიტიკამ ამერიკის აბსოლუტურად 

ნეიტრალური პოზიციის თანდათანობით ცვლილება გამოიწვია და მისი მხ- 

არდაჭერა ანტანტის ქვეყნებისაკენ გადაიხარა. 1915 წლის გაზაფხულისათ- 

ვის, ბრიტანეთის რიცხობრივი უპირატესობის მქონე სამხედრო ფლოტმა 

ოკეანის ღია წყლებიდან გერმანიის საბრძოლო და სავაჭრო გემები წარმატე– 

ბით განდევნა. საბოლოო ჯამში, 1916 წლის მაისში დანიის იუტლანდიის ნახ- 

ევარკუნძულთან მოხდა საზღვაო ბრძოლა, რომლის შედეგადაც გერმანიის 

ლია ოკეანის ფლოტი, ბრიტანეთის დიდი ფლოტის შიშის გამო, თავის ბაზებს 

ვერ მოშორდა. საბრძოლო გემების მფარველობის გარეშე დარჩენილი გერ- 

მანული სავაჭრო ფლოტი ომის ბოლომდე პორტებში დარჩა. ამან გერმანია 

აიძულა საზღვარგარეთთან ვაჭრობისას ზღვებზე გადაზიდვები ნეიტრალ- 

ური ქვეყნების გემებით წარემართა, მაგრამ დიდმა ბრიტანეთმა გერმანია 

ბლოკადაში მოაქცია, რითაც ძალზე შებოჭა და ნეიტრალური გემების გამოყ- 

ენების საშუალება მოუსპო. 

საბრძოლო პერიოდში მიღებული ბლოკადის ზოგადი წესი საბრძოლო 

გემების მტრის პორტებთან 3 მილის დაშორებით გაჩერებას გულისხმობ- 

და. ბლოკადის მომხდენ მხარეს მტრის პორტში მიმავალი სავაჭრო გემების 

ტვირთის შემოწმება ევალებოდა. თუ აღმოჩნდებოდა, რომ ამ გემებით კონ- 

ტრაბანდის, კონკრეტულად კი, იარაღის, ჭურვების და სხვა საბრძოლო სა– 

შუალებებისა და მასალების გადაზიდვა ხორციელდებოდა, აკრძალული 

ტვირთისაგან გემების დაცლამდე პორტში შესვლაზე მათ უარს ეუბნებოდ- 

ნენ. ბრიტანეთის საბრძოლო ფლოტმაეს წესი სამგვარად დაარღვია. პირველ 

რიგში, ბლოკადის გამტარებელი გემები ღია ოკეანეში განლაგდნენ და ეს 

არატრადიციული ქცევა ახსნა იმით, რომ პორტების დამცავი არტილერია 

მას განსაკუთრებულ საფრთხეს უქმნიდა. ეს „მოშვებული ბლოკადა“ მათ სა- 

შუალებას აძლევდა ხელში ჩაეგდოთ ნეიტრალური გემები, რომლებიც გერ- 

მანიის ახლოს მდებარე ნეიტრალური ქვეყნებისკენ (დანია და ნიდერლანდე- 

ბი) მიემართებოდნენ. ამგვარ ტაქტიკას ბრიტანელები ხსნიდნენ იმით, რომ 

ისინი კონფისკაციას უკეთებდნენ კონტრაბანდას, რომელიც, მათი აზრით, 

მტრის ხელში მარტივად შეიძლებოდა ჩავარდნილიყო; მეორე, ბრიტანეთის 

მთავრობამ 1914 წლის ნოემბერში მთლიანი ჩრდილოეთის ზღვა „საომარ 

ზონად“ გამოაცხადა და ისე დანაღმა, რომ ნეიტრალური სავაჭრო გემები 
იძულებულნი იყვნენ სანავიგაციო დახმარების მისაღებად ბრიტანეთის



თავი I >4 გერმანიის ეეროპაში გაბატონების მცდელობა (1914-1918) 

პორტებში გაჩერებულიყენენ. იმ შემთხვევაში, თუ ტვირთი კონტრაბანდას 

შეიცავდა, მათი უსაფრთხო წყლებში გაყვანა არ ხდებოდა; მესამე, ბრიტანე- 

თი ამტკიცებდა, რომ ტოტალურ ომში პრაქტიკულად ყველა მნიშვნელოვანი 

პროდუქცია, საკვებისა და ტექსტილის ჩათვლით, მტრისათვის პოტენციური 

ღირებულებისა იყო, რის გამოც მან კონტრაბანდის დეფინიცია გერმანიაში 

იმპორტირებულ თითქმის ყველა პროდუქტზე გაავრცელა. 

ეკონომიკური დასუსტების ამ წინასწარგანსაზღვრული პოლიტიკის შე- 

დეგად, მისი ვაჭრობა ნეიტრალურ ქვეყანასთან, როგორიც იყო შეერთებული 

შტატები, შენელდა, მაშინ, როცა ანტიგერმანული კოალიციის ქვეყნებმა დი- 

დი რაოდენობით საბრძოლო მასალების, სურსათის, ნავთობისა და სხვა სა- 

ჭირო პროდუქციის იმპორტი გაზარდეს იმ ქვეყნებიდან, რომლებიც მანამ- 

დე გერმანიას ამარაგებდნენ. ბრიტანეთის საზღვაო უპირატესობისათვის 

კონკურენციის გაწევის მიზნით, გერმანია იძულებული გახდა მხოლოდ მისი 

წყალქვეშა ნავების გამოყენებაზე ყოფილიყო დამოკიდებული. საზღვაო 

ომის საერთაშორისო წესების თანახმად, წყალქვეშა ნავები წყლის ზედა- 

პირზე უნდა ამოსულიყვნენ, რომ გაფრთხილება მიეცათ იმ გემისათვის, 

რომელსაც მტრის დროშა ჰქონდა აღმართული, რათა მის ტორპედირებამ- 

დე ეკიპაჟსა და მგზავრებს ხომალდის დატოვების საშუალება მისცემოდათ. 

მაგრამ ბრიტანეთის სავაჭრო გემების უმრავლესობა შეიარაღებული იყო 

და მათ კაპიტნებს გერმანიის წყალქვეშა გემებისათვის ცეცხლის გახსნის ან 

მათზე იერიშის მიტანის ინსტრუქცია ჰქონდათ. შეიარაღებული წინააღმდე- 

გობის გაწევისა და ბრიტანეთის სავაჭრო გემებთან შეჯახების რამდენიმე 

ინციდენტის შემდეგ, გერმანიის მთავრობამ 1915 წლის 4 თებერვალს ბრიტა– 

ნეთის კუნძულების ირგვლივ წყლები „საომარ ზონად“ გამოაცხადა, სადაც 

მტრის ყველა გემების განადგურება გაფრთხილების გარეშე დაშვებულად 

მიიჩნია. ნეიტრალურ სავაჭრო გემებს მიეცათ რეკომენდაცია დარჩენილი- 

ყვნენ ამ ზონის მიღმა, რათა მათზე შეცდომით არ მომხდარიყო თავდასხმა 

(რაც ადვილად შესაძლებელი იყო იმ პრაქტიკის გათვალისწინებით, რომ ბრი– 

ტანეთის სავაჭრო გემებზე, მტრის წყალქვეშა ნავების მეთაურების მოსა- 

ტყუებლად, ნეიტრალური ქვეყნების დროშები იყო აღმართული). 1915 წლის 

თებერვლიდან მაისამდე პერიოდში, ამ „ზონაში“ 90 გემი ჩაიძირა. 7 მაისს 

სამგზავრო ბრიტანული ლაინერი „ლუზიტანია“, რომელიც დატვირთული 

იყო საბრძოლო მასალებით და შეერთებულ შტატებში შეძენილი სხვა საქონ- 

ლით, ირლანდიის სანაპიროსთან ახლოს გერმანული წყალქვეშა გემის მიერ 

იქნა ჩაძირული. ამ ინციდენტის დროს ამერიკის 128 მოქალაქის დაღუპვამ 

ვაშინგტონის მხრიდან ისეთი პროტესტი გამოიწვია, რომ ბერლინი იძულებუ- 

ლი გახდა მისი შეუზღუდავი წყალქვეშა ომის პოლიტიკა შეესუსტებინა. ამის 

შემდეგ წყალქვეშა გემების მეთაურები ვალდებულნი გახდნენ მტრის სამგ- 

ზავრო ლაინერები თავდასხმის დაწყებამდე გაეფრთხილებინათ. 1916 წლის 

მაისში ეს პირობა გავრცელდა სავაჭრო გემებზეც, იმ იმედით, რომ ამერიკის 

მთავრობა შეძლებდა ბრიტანეთის დარწმუნებას, რომ მას, თავის მხრივ, გერ- 

მანიის „შიმშილის ბლოკადა“ შეესუსტებინა. 

ამერიკის ეკონომიკური ურთიერთობები მოკავშირე ქვეყნებთან 

შეერთებულმა შტატებმა, რომელიც 1914 წლისათვის მსოფლიოში სიდი- 

დით მე-3 ადგილზე მყოფ სამხედრო ფლოტს ფლობდა და მარტივად შეეძლო 

გამოეყო სამხედრო გემები სავაჭრო გემების ატლანტის ოკეანეში ესკორ- 

ტირებისთვის და ბრიტანეთის მიერ დაწესებული საზღვაო პრაქტიკის დარ- 

ღვევების შეჩერება ეთხოვა, ეს არ გააკეთა და, ამასთან ერთად, პარალელუ- 

რად, გერმანიის მიერ საზღვაო ომის წესების დარღვევის მიმართ პროტესტს 

განაგრძობდა, რაც ორ საგულისხმო ასპექტზე მიუთითებდა, რომლებმაც 

უილსონის მთავრობა ანტანტის მხარეს გადახარა. მათ შორის პირველი იყო 

ახლონათესაური კავშირის შეგრძნება ბრიტანულ ტრადიციებთან და ინსტი- 

ტუტებთან, რომელიც ამერიკის მთავრობის წევრებს აკავშირებდა, პრეზი- 

დენტიდან დაწყებული, სხვა მაღალი რანგის ოფიციალური პირებით დამ- 

თავრებული (როგორებიც იყვნენ ამერიკის ელჩი უოლტერ ჰაინს ფეიჯი, 

სახელმწიფო მდივანი რობერტ ლენსინგი (რომელმაც პაციფისტი უილიამ 

ჯენინგს ბრაიანი 1915 წელს შეცვალა) და პრეზიდენტ უილსონის პირადი 

მრჩეველი, პოლკოვნიკი ედვარდ ჰაუსი). ისინი, ყველანი ანტანტის ქვეყ- 

ნებს ემხრობოდნენ და ბრიტანეთისა და გერმანიის მიერ საერთაშორისო კა- 

ნონების დარღვევას განსხვავებულად აფასებდნენ. მეორე ასპექტი კიიყოის, 

რომ ბრიტანულმა ბლოკადამ ამერიკის ექსპორტი გერმანიიდან და მის ახლოს 

მდებარე ნეიტრალური ქვეყნებიდან ბრიტანეთზე, საფრანგეთზე და მათ მო- 

კავშირეებზე გადაანაწილა. შესაბამისად, ამერიკის ეკონომიკური წარმატება 

და კორპორაციების მოგება დიდად გახდა დამოკიდებული გერმანიასთან და- 

პირისპირებული ქვეყნების მოთხოვნებზე, რაც ითვალისწინებდა იარაღის, 

საომარი მასალების, აღჭურვილობის, საფეიქრო ნაწარმის, მარცვლეულის, 

ნავთობის, სპილენძის, ფოლადისა და სხვა პროდუქტების შესყიდვას. 

როგორც კი ანტიგერმანული კოალიციის ქვეყნებმა შეერთებულ შტა- 

ტებში თავიანთი ამერიკული ფასიანი ქაღალდებით მიღებული დოლარების 

საკუთარი რესურსი ამოწურეს, ერთადერთი საშუალება მომავალში იმპორ- 

ტის დაფინანსებისათვის ამერიკის საინვესტიციო ბანკებიდან სესხის აღე- 

ბა იყო. იმ დროიდან, რაც 1913-14 წლების ეკონომიკური კრიზისის შემდეგ 

მოკავშირე ქვეყნებთან ვაჭრობა ამერიკის ეკონომიკის გაჯანსაღების სა- 

შუალება გახდა, უილსონის ადმინისტრაციამ უოლ-სტრიტის კაპიტალის 

' უოლ სტრიტი – ქუჩა ნიუ იორკში (აშშ), რომელზეც განლაგებულია აშშ-ის მთავარი 
ბანკები და სხვა საფინანსო დაწესებულებები. უოლ სტრიტინიშნავს აშშ-ის საფინანსო 
ცენტრს.

ბაზარი მოკავშირე ქვეყნების მთავრობებისათვის ხელმისაწვდომი გახადა. 

შეერთებულ შტატებში ბრიტანეთისა და საფრანგეთის ხაზინებისათვის ოფი– 

ციალური კომერციული აგენტი საინვესტიციო და საბანკო ფირმა). ჩ. Mი/წმი 

8, C0 გახდა, რომელიც ამერიკელი მიმწოდებლებისაგან მოკავშირე ქვეყნების 

მიერ განხორციელებულ შესყიდვებს კოორდინაციას უწევდა და, ამ ოპერა– 

ციების დაფინანსების მიზნით, კრედიტის ასაღებად საბანკო პროცედურებს 

ახორციელებდა. ამერიკის ომში ჩარევის დროისთვის, კერძო ამერიკული 

ფინანსური ინსტიტუტების მიერ გაცემული სესხები მოკავშირე ქვეყნები- 

სათვის 2,3 მილიარდ დოლარამდე გაიზარდა, მაშინ, როცა ე.წ. ცენტრალური 

ქვეყნებისათვის ეს თანხა 27 მილიონი დოლარი იყო. მორგანის სახლმა ბრი- 

ტანეთისა და საფრანგეთის მთავრობების სახელით ამერიკის საექსპორტო 

ფირმებთან 3 მილიარდ დოლარზე მეტი ღირებულების კონტრაქტები გააფ- 

ორმა. ამ გზით ამერიკის ექსპორტიორებსა და ინგლისისა და საფრანგეთის 

იმპორტიორებს შორის სავაჭრო პარტნიორობამ, რომელიც უოლ-სტრიტის 

საინვესტიციო საბანო კონცერნებსა და პარიზისა და ლონდონის სახელმ- 

წიფო ხაზინებს შორის ფინანსური ურთიერთობით იქნა გაძლიერებული, მო-– 

კავშირე ქვეყნების მიერ საომარი მოქმედებების წარმატებით განხორციელე– 

ბაში ამერიკის დაინტერესება მეტად გაზარდა. 

„უსამართლო“ ეკონომიკურმა მიდგომამ, ამერიკის მთავრობის მიერ 

ლონდონზე დიპლომატიური ზეწოლის უქონლობასთან ერთად (რათა ლონ- 

დონს გერმანიაზე მისი არაკანონიერი ბლოკადა „შეესუსტებინა"), 1917 წლის 

31 იანვარს ბერლინის მთავრობას შეუზღუდავი საზღვაო ომის კვლავ აღდ- 

გენისკენ უბიძგა. დაასკვნეს რა, რომ შეერთებული შტატების ჩართვა ომში 

ინგლისისა და საფრანგეთის მხარდასაჭერად თითქმის შეუძლებელი იყო და 

რომ ისინი მხოლოდ საომარი საშუალებებისა და სურსათის ნეიტრალურ მი- 

წოდებას ანიჭებდნენ უპირატესობას, გერმანიის პოლიტიკურმა და საზღვაო 

ომის მესვეურებმა ომში ამერიკის ჩარევის შესაძლებლობა გამორიცხეს. მათ 

მტკიცედ სჯეროდათ, რომ ბრიტანეთის ტრანსატლანტიკური მომარაგების 

ხაზის დარღვევა ამ ქვეყნის ომიდან 6 თვის განმავლობაში გაყვანას განა- 

პირობებდა, სანამ მოხდებოდა ამერიკის საექსპედიციო ძალის მობილიზება, 

მომზადება და ტრანსპორტირება გერმანიის წყალქვეშა ნავებით სავსე წყლე– 

ბამდე. უილსონის ადმინისტრაციამ გერმანიის მიერ შეუზღუდავი წყალქვეშა 

ომის განახლებას მასთან დიპლომატიური ურთიერთობის გამკაცრებით და 

ამერიკული სავაჭრო გემების იარაღით აღჭურვით უპასუხა. მოკავშირეებთ- 

ან ვაჭრობასთან დაკავშირებული საფრთხის გამო, ამერიკის გადამზიდავი 

ფირმების უმრავლესობას თავიანთი გემები პორტებში ყავდათ დაყენებული, 

რამაც ეკონომიკური დეპრესიის შიში გამოიწვია, რადგანაც საექსპორტოდ 

გამზადებული საქონელი აღმოსავლეთ სანაპიროს ნავსადგურებში დიდი რა- 

ოდენობით დაგროვდა. ბევრი იმ ფირმათაგანი, რომელიც ატლანტის ოკეანის 

სახრე სეს ცავაალ აბებს ფასუნაბეისნუბონ ნონეოონინ ნოფრიბი საბინინის ს აააა ბაი 

პროპაგანდისტული პოსტერი შეერთებულ შტატებში, მიძღვნილი „მესამე თავისუფლე- 

ბის სესხის“ კამპანიისადმი, 1917. აშშ-ის ხაზინის დეპარტამენტმა ამერიკელ ხალხს სახელ– 

მწიფო ობლიგაციები მიჰყიდა, რათა დაეფინანსებინა ამერიკის საექსპედიციო ძალების მო- 

ბილიზაციისა და გაწვევის პროცესი პირველ მსოფლიო ომში. ამ ობლიგაციების გაყიდვიდან 

მიღებული თანხის ნაწილი გადაეცა ომში ამერიკის ევროპელი პარტნიორების მთავრობებს, 

რათა შეეძინათ მათთვის საჭირო მარაგი შეერთებულ შტატებში და ამერიკული დახმარების 

მოსვლამდე ხელი შეეშალათ გერმანიის გამარჯვებისათვის. 

გადაკვეთას რისკავდა, გერმანიის წყალქვეშა ნავების მიერ საომარ ზონაში 

შესვლისთანავე იძირებოდა. ამერიკის საექსპორტო ვაჭრობის შეფერხება, 

იმ მტკიცებულებასთან ერთად, რომ გერმანია შეერთებული შტატების წი- 

ნააღმდეგ ბრძოლაში მექსიკის ჩართვას ცდილობდა, საკმარისი საფუძველი 

აღმოჩნდა უილსონისათვის, რათა კონგრესისთვის გერმანიის წინააღმდეგ

ომის გამოცხადება მოეთხოვა. 1917 წლის 6 აპრილს კონგრესმა გერმანიას 

ომი გამოუცხადა. 

ამერიკა ომში 

ომშიყოფნის პირველწელსშეერთებულიშტატების ჯარს არანაირიროლი 

არ შეუსრულებია მოკავშირეთა მიერ განხორციელებული საომარი მოქმედე- 

ბების დროს. 1917 წლის აპრილში 130 000 ოფიცრისაგან და ჯარისკაცისაგან 

შემდგარი ამერიკული არმია ბელგიის ჯარზე პატარა და ნაკლებად მომზადე- 

ბული იყო. მხოლოდ 1918 წლის ზაფხულის დასაწყისში, ჯარში გაწვევის წე- 

სის შემოღებისა და სამხედრო მომზადების პროგრამის შემუშავების შემდეგ, 

შეძლეს ამერიკის სამხედრო და საზღვაო ძალებმა (რომლებშიც, ომის მიწუ- 

რულისთვის, 4,8 მილიონი კაცი იყო) ინგლის-საფრანგეთის საბრძოლო მო- 

ქმედებებში, დასავლეთის ფრონტზე, მნიშნელოვანი წილის შეტანა. მანამდე 

კი ვაშინგტონის ფინანსური დახმარება საშუალებას აძლევდა მოკავშირე 

ქვეყნების მთავრობებს ამერიკიდან შესყიდვების რაოდენობა გაეზარდათ. 

ამერიკის მიერ ომის გამოცხადების პერიოდისათვის, ნიუ იორკის ბანკების 

ფინანსური ოპერაციები სახაზინო დეპარტამენტზე იქნა გადაბარებული. 

ომის ფასიანი ქაღალდების გაყიდვით მიღებული თანხები, რომელიც პატრი- 

ოტი ამერიკელი ინვესტორებისაგან შემოდიოდა, მოკავშირე მთავრობებს 

მათ მიერ ამერიკაში პროდუქციის შესყიდვების განსახორციელებლად გა– 

დაეცემოდათ. გერმანიის საომარი ფლოტის იმედი ამერიკული პროდუქცი- 

ის საფრანგეთამდე ტრანსპორტირების შეფერხებაზე, ატლანტის ოკეანეში 

ბრიტანეთის წარმატებასთან ერთად გაქრა, როდესაც მან სავაჭრო გემების 

ეფექტურად დაცვა შეძლო. 
1914-18 წლებში ატლანტის აღმოსავლეთ სანაპიროდან დასავლეთ სანა- 

პიროზე დიდი რაოდენობით სიმდიდრის გადატანა განხორციელდა. ბრიტანე- 

თისა და საფრანგეთის ინვესტიციების ლიკვიდაციის შედეგად, ომის პირველ 

წელს, ამერიკამ ევროპელ გამსესხებლებს ვალი გადაუხადა. მაგრამ მოკავ– 

შირე ქვეყნების მთავრობების მიერ ამერიკის ფულადი ბაზრიდან სესხის აღე- 

ბამ ერთ დროს კრედიტორი ქვეყანა ევროპული ქვეყნების მევალედ გადააქ- 

ცია. ევროპის ქვეყნებს ფინანსური სახსრები სჭირდებოდათ ომისათვის, 

რომელსაც ბოლო არ უჩანდა. ფინანსური ძალაუფლების გადასვლამ ევროპ- 

იდან შეერთებულ შტატებში მსოფლიო ვაჭრობის სისტემაში რევოლუციური 

ტრანსფორმაცია მოახდინა. მაშინ, როცა, ბრიტანეთის მიერ განხორციელებ- 

ული ბლოკადის გამო, გერმანიას საზღვარგარეთ კომერციული ინტერესების 

დაკმაყოფილების საშუალება შეზღუდული ჰქონდა, ბრიტანეთი და საფრან- 

გეთი იძულებულნი გახდნენ თავიანთი სამრეწველო წარმოება და სავაჭრო 

გადაზიდვები საომარ მიზნებთან შესაბამისობაში მოეყვანათ. ამასობაში 

კი, ექსპორტის ხარჯზე, ამერიკულმა ბიზნესმა მრავალი ბაზარი დაიპყრო,

რომლებიც მანამდე ევროპული ფირმების ბატონობის სფეროდ მიიჩნეო- 

და. ლათინურ ამერიკაში მე-20 საუკუნეში დაწყებული ამერიკის ეკონომი- 

კური შეღწევა, ომის პერიოდში კიდევ უფრო ინტენსიური გახდა. მსგავსად 

ამისა, იაპონიის იმპერია, რომელმაც გერმანიის შორეული აღმოსავლეთის 

კოლონიები მიითვისა, რეგიონში სამი მთავარი მეომარი ევროპული ქვეყ- 

ნის ხარჯზე ეკონომიკურად გაფართოვდა. ეკონომიკური თვალსაზრისით, 

პირველ მსოფლიო ომში გამარჯვებული შეერთებული შტატები და იაპონია 

აღმოჩნდა; ორივე მათგანმა თავი აარიდა ტერიტორიულ ნგრევასა და ადა- 

მიანების დიდ მსხვერპლს, იმავდროულად, ახლო მდებარე რეგიონებში ეკო- 

ნომიკურ უპირატესობასაც მიაღწიეს. 

მაგრამ, გლობალური ეკონომიკური ძალის ამ ფუნდამენტური ცვლი- 

ლების გრძელვადიანი გავლენა ომის შემდეგ ემოციურად დატვირთულ გა- 

რემოზე, მრავალი თვის მანძილზე ძირითადად შეუმჩნეველი რჩებოდა. სა- 

ვაჭრო გზები და კაპიტალის შემოდინება არაფერს ნიშნავდა ევროპული 

მოსახლეობისათვის, რომელიც დაკავებული იყო ისეთი მნიშვნელოვანი სა- 

კითხებით, როგორიც იყო ომისშემდგომი უსაფრთხოება და ქვეყნის აღდგე- 

ნა. გამარჯვებული საფრანგეთის დედაქალაქის სამშვიდობო კონფერენციის 

ადგილად არჩევამ, რომელსაც ომი ფორმალურად უნდა დაესრულებინა, 

კიდევ უფრო გააძლიერა ევროპის ილუზია, რომ, მიუხედავად ომის პერიოდ- 

ში მისი სავაჭრო და ფინანსური უკუსვლისა, ევროპა მაინც მსოფლიოს ცენ- 

ტრად რჩებოდა.

„დიდი ოთხეული“ განხილვებს შორის შესვენებისას, პარიზის სამშვიდობო კონფერენ- 

ციაზე. მარცხნიდან მარჯვნივ: ბრიტანეთის პრემიერმინისტრი დევიდ ლოიდ ჯორჯი, იტალ– 

იის პრემიერმინისტრი ვიტორიო ორლანდო, საფრანგეთის პრეზიდენტი ჟორუ კლემანსო და 

აშშ-ის პრეზიდენტი ვუდრო უილსონი. გამარჯვებული ქვეყნების ეს ოთხი ლიდერი სრულიად 

საიდუმლოდ შეიკრიბა, რათა შეემუშავებინათ სამშვიდობო ხელშეკრულება გერმანიასთან. 

თავის შინაარსი 

მესია ახალი მსოფლიოდან 

„დიდი ოთხეული“ 

საფრანგეთის სამშვიდობო მიზნები 

ბრიტანეთის სამშვიდობო მიჭნები 

ამერიკა შინ ბრუნდება 

სამოქალაქო ომი და მოკავშირეთა ინტერქენცია რუსეთში 

თანამედროვე ახლო აღმოსაქლეთის შექმნა 

ვერსალის განაჩენი 
  

პარიზის სამშვიდობო კონფერენცია, რომელიც 1919 წლის იანვარში 

საფრანგეთის საგარეო საქმეთა სამინისტროში (რომელიც 0სხგ! ძ”0M58V-ზე 

მდებარეობის გამო, ასევე იწოდებოდა) შედგა, 1814-15 წლების ვენის კონ- 

გრესის შემდეგ წარმოადგენდა ყველაზე დიდ და მნიშვნელოვან დიპლომა- 

ტიურ შეკრებას. როგორც, ჩვეულებრივ, დიდი ომების დასრულებისას ხდება 

ხოლმე, 27 გამარჯვებული ქვეყნის სამოცდაათი დელეგაცია, რომელშიც შე- 

დიოდა ასობით მრჩეველი, საეკლესიო პირი და ჟურნალისტი, ჩავიდა საფ- 

რანგეთის დედაქალაქში მშვიდობის დამყარების პროცესში მონაწილეობის 

მისაღებად. ადამიანებისა და მატერიალური განადგურების მასშტაბები, 

რომლის მოწმე იმ პერიოდის მცხოვრებნი გახდნენ, მძიმე ღრუბელივით აწვა 

მოლაპარაკებებს. ოთხწლიანმა ომმა თითქმის ათი მილიონი ადამიანის სი- 

ცოცხლე შეიწირა, ოცი მილიონი ადამიანი კი დაიჭრა და დასახიჩრდა; ომის 

მთლიანმა პირდაპირმა ლირებულებამ 180 მილიარდი დოლარი შეადგინა, 

არაპირდაპირმა ღირებულებამ კი – 150 მილიარდი დოლარი, რაც 1918 წლი- 

სათვის უზარმაზარი თანხა იყო. ოთხი უდიდესი იმპერია, რომელთა ძა- 

ლაუფლებაც მთელს მსოფლიოზე ვრცელდებოდა – გერმანიის ჰოჰენცოლ- 

ერნთა იმპერია, ავსტრია-უნგრეთის ჰაბსბურგთა იმპერია, რუსეთის რო- 

მანოვების იმპერია და თურქეთის ოსმანთა იმპერია, მთლიანად გაქრა ან 

(უკანასკნელის შემთხვევაში) გაქრობის ზღვარზე აღმოჩნდა. ამ იმპერიების 

ნარჩენებზე კი წარმოიქმნა პოლიტიკურად არასტაბილური და ეკონომიკუ- 

რად ჩამორჩენილი სახელმწიფოები, რომელთა სიცოცხლისუნარიანობაც 

ისევ პრობლემურ საკითხად რჩებოდა. კონფერენციის დღის წესრიგს ორმა- 
გი დანიშნულება ჰქონდა: ერთი მხრივ, მისი მიზანი იყო მსოფლიოს თითქმის 

ნახევრისათვის პოლიტიკური და ეკონომიკური სისტემის აღდგენა და, მეო- 
რე მხრივ, იმავე სახის ძალადობის გამეორების პრევენცია, რომელსაც ცოტა 
ხნის წინ ბოლო მოეღო.

მესია ახალი მსოფლიოდან 

შეერთებული შტატების პრეზიდენტმა ვუდრო უილსონმა თავისი თა- 

ნამემამულეები გააოცა მშვიდობის კონფერენციაზე პირადად დასწრებით და 

ამით ის გახდა პირველი ამერიკელი პრეზიდენტი, რომელიც ვიზიტით გაე- 

მგზავრა სხვა ქვეყანაში. უფრო აღმაშფოთებელი ფაქტი, რამაც შეერთებულ 

შტატებში კრიტიკულად განწყობილი პირების გააფთრება გამოიწვია, იყო 

უილსონის ევროპაში დარჩენა (თუ არ ჩავთვლით მის დაბრუნებას შეერ- 

თებულ შტატებში მოკლე დროით) მთელი ექვსი თვის მანძილზე, მაშინ, როცა 

ვაშინგტონში დარჩენილ ოფიციალურ პირებს მარტო უწევდათ ომის შემ- 

დგომი პერიოდის პრობლემების მოგვარება. ისტორიისათვის ცნობილ სხვა 

ეროვნულ ლიდერებს შორის, რომელთაც 1918 წლის შუა დეკემბერში თავი 

ევროპაში მოიყარეს, უილსონს ყველაზე დიდი მორალური ავტორიტეტი 

გააჩნდა. მისი შეხედულებები ახალი მსოფლიო წესრიგის შესახებ, მომავალში 

ომის წამოწყების შესაძლებლობას გამორიცხავდა და გამოხატავდა საერთა- 

შორისო ურთიერთობების წარმართვის სრულიად ახალ მიდგომას, ყოველი 

შემთხვევისათვის, ეს ასე ეჩვენებოდა ევროპის ომით დაღლილ მილიონობით 

მოქალაქეს, რომლებიც უილსონს დიდი ენთუზიაზმით ხვდებოდნენ. კონ- 

ფერენციის გახსნამდე, რამდენიმე თავბრუდამხვევი კვირის განმავლობაში, 

ეს ყველაფერი ისე ჩანდა, თითქოს სისხლით დაცლილი კონტინენტი, რომელ- 

მაც ისტორიაში აქამდე არნახულ დამანგრეველ ომს გაუძლო, ზღვის გაღმა 

მხარიდან დახმარებას იღებდა მხსნელისგან, რომელიც არ იყო ევროპული 

პოლიტიკით „წაბილწული"“. ამ პოლიტიკამ კი ევროპა ომამდე მიიყვანა. 

როგორც უილსონის საჯარო გამოსვლებიდან ჩანდა, ამერიკის პრეზი– 

დენტს სჯეროდა, რომ ომები, ზოგადად, განსაკუთრებით კი უკანასკნელი 

ომი, გამოწვეული იყო ორი მთავარი მიზეზით. პირველი მიზეზი იყო პოლიტი- 

კურად გაბატონებული ეროვნებათა ჯგუფების მიერ მათ დაქვემდებარებაში 

მყოფი ეთნიკური უმცირესობების შევიწროების ტენდენცია, მეორე კი – ავ- 

ტოკრატიის პოლიტიკური სისტემა,რომელიც პრივილეგირებულ ელიტას მო- 

სახლეობის ხარჯზე პოლიტიკური ძალაუფლების მონოპოლიზების საშუალე- 

ბას აძლევდა. უილსონის ეს გამოსვლები დადებითად იქნა მიღებული საზოგა- 

დოების მიერ, რადგან ამ მიზეზთა გამორიცხვით ხელახალი ომის გამომწვევი 

მიზეზები სამუდამოდ ქრებოდა. უილსონის მიხედვით, ევროპის რუკა უნდა 

გადასინჯულიყო, რომელზეც ქვეყნების საზღვრები დაფუძნებული იქნე- 

ბოდა თვითგამორკვევის პრინციპზე და ამით განხორციელდებოდა მრავალი 

ეროვნული ჯგუფის მისწრაფება დამოუკიდებლობისაკენ, რაც ბოლო პერი- 

ოდში მომხდარი მრავალი ბრძოლის მიზეზი იყო; უნდა მომხდარიყო ევროპის 

ქვეყნების პოლიტიკური ინსტიტუტების დემოკრატიზაცია იმ ავტოკრატი– 

ული შეზღუდვების მოხსნისათვის, რაც საზოგადოებრივი აზრის გამოხატვას 

უშლიდა ხელს და რაც ცენტრალური ქვეყნების მმართველი კლასების მიერ 

იქნა გამოყენებული აგრესიის დასაწყებად. ამ შიდა და საერთაშორისო დე- 

მოკრატიზაციის პროცესის დამაგვირგვინებელი იქნებოდა თავისუფალი და 

დამოუკიდებელი ქვეყნების მსოფლიო ორგანიზაცია, რომელსაც ექნებოდა 

საერთაშორისო დავების გადაწყვეტის უფლებამოსილება მოლაპარაკებები- 

სა და კომპრომისის გზით და არა სამხედრო საშუალებების გამოყენებით, 

ზუსტად ისე, როგორც ხდებოდა მოქალაქეთა მოთხოვნების შეჯერება სა- 

პარლამენტო პროცედურების გზით დემოკრატიულ ქვეყნებში. 

უკვე გასაკვირი აღარ უნდა იყოს, თუ რაოდენ დიდ მოწონებას დაიმსახ- 

ურებდა უილსონის ეს პროგრამა ევროპის „სანგრების თაობაში“, პროგრამა 

ხორცს ასხამდა ტრავმირებული მოსახლეობის მშვიდობის დამყარების 

თითქმის აუხდენელიმედებსა და მოლოდინს. ორიდევიზი, რომელიც ყველაზე 

ხშირადაა ასოცირებული უილსონთან – „ომი ყველა ომის დასასრულებლად“ 

და „ომი დემოკრატიის დამყარებისათვის, მსოფლიოს უსაფრთხო ადგილად 

გადაქცევისათვის" – იყო სიმბოლო ფართოდ გავრცელებული აზრისა იმის 

შესახებ, რომ სისხლისმღვრელ ომს სრულიად ფუჭად არ ჩაუვლია: ომის 

შედეგად გადარჩენილ მრავალ ადამიანს დიდი იმედი ჰქონდა იმისა, რომ საუ- 

კუნო მშვიდობა და უნივერსალური თავისუფლება მათი შეუზღუდავი კანონ- 

იერი უფლება გახდებოდა. 

ამ ოპტიმისტური მოლოდინის განუხორციელებლობით გამოწვეული 

იმედგაცრუება წარმოადგენს თანამედროვე მსოფლიო ისტორიის ყველაზე 

ტრაგიკულ ეპიზოდს. რამდენადაც დიდი იყო იმედი, იმდენად მწარე აღ- 

მოჩნდა პარიზის მშვიდობის კონფერენციის მიღწევების განუხორციელე- 

ბლობა (რომლებიც, როგორც შემდგომ ვნახავთ, საკმაოდ მნიშვნელოვანი 

იყო იმ პრობლემათა კომპლექსურობის თვალსაზრისით, რომლებიც კონ- 

ფერენციაზე თანხმობის მიღწევისათვის ბარიერს წარმოადგენდა). შედეგად 

კი მიღებულ იქნა უფსკრული მოლოდინებსა და მიღწევებს შორის. იმის გამო, 

რომ ამერიკის პრეზიდენტმა უპირატესობა მიანიჭა მისი საგარეო პოლიტი- 

კის ჰუმანური იდეალიზმის მორალისტური ენით გამოხატვას, ყოველივე ამან 

წარმოშვა მოლოდინი, რომელსაც განხორციელება არ ეწერა. პარიზში უილ- 

სონის მიერ წარმოთქმული სიტყვები მშვიდობისა და თავისუფლების შესახებ 

ფუჭი აღმოჩნდა პარიზის პოლიტიკურ რეალობაში, სადაც შეკრებილი ადამი- 

ანები ცდილობდნენ ევროპის პოლიტიკური რუკის ახალი მონახაზის გაკეთე- 

ბას და მსოფლიოს ეკონომიკური აღდგენის ორგანიზებას. 

„დიდი ოთხეული“ 

კონტრასტი უილსონისეულ თეორიასა და რეალურ პრაქტიკას შორის 

გამოიკვეთა ჯერ კიდევ სამშვიდობო კონფერენციის პირველ სხდომებში, 

როდესაც სხვადასხვა ქვეყნის მეთაურები მშვიდობის დამყარების ეფექ- 
ტური პროცედურების შემუშავებას ცდილობდნენ. სუვერენულ სახელმწი- 
ფოებს შორის თანასწორობის პრინციპი უკვე ამ საორგანიზაციო სხდომების

განმავლობაში გადაწყვეტილებების მიღებისას გაქრა. 5 უძლიერესი ქვეყ- 

ნის – შეერთებული შტატების, დიდი ბრიტანეთის, საფრანგეთის, იტალ- 

იისა და იაპონიის დელეგაციიდან ორ-ორმა წევრმა თავიანთ თავზე აიღო 

მნიშვნელოვანი საკითხების კონფერენციამდე წინასწარი შეთანხმება, რაც 

შემდგომ „ათის საბჭოს" სახელით იქნა ცნობილი. დარჩენილი ოცდაორი ქვეყ- 

ნის ლიდერები გარკვეულწილად შეზღუდულები აღმოჩნდნენ. ხოლო მაშინ, 

როცა გადაწყვეტილების მიმღები ამ აპარატის წევრთა რაოდენობა ზედმე- 

ტად იქნა მიჩნეული, ოთხი უძლიერესი ქვეყნის ლიდერი (იაპონიის გამოკლე- 

ბით), როგორც „ოთხთა საბჭო“, მსოფლიოს ბედის გადაწყვეტისათვის, უილ– 

სონის საცხოვრებელში იკრიბებოდა. 

მშვიდობის კონფერენციაზე უძლიერესი ქვეყნების დაწინაურებული მდ- 

გომარეობა გადატანილ იქნა ერთა ლიგის სტრუქტურაშიც, რაც უილსონის 

მიერ ნაქები მსოფლიო ორგანიზაციის პროექტი იყო, რომლის გაცნობაც 

დელეგაციის წევრებისათვის 28 აპრილს მოხდა. ამ სქემის მიხედვით, ყოველ 

წევრ ქვეყანას გენერალურ ასამბლეაში საკუთარი წარმომადგენელი უნდა 

ჰყოლოდა; გადაწყვეტილების მიმღები ძირითადი ორგანო იქნებოდა საბჭო, 

რომლის შემადგენლობაშიც იქნებოდნენ უძლიერესი ქვეყნების წარმომადგე- 

ნელი მუდმივი წევრები. ყოველ მუდმივ წევრს უნდა ჰქონოდა ვეტოს უფლე- 
ბა ყველანაირ გადაწყვეტილებაზე, რომელიც მისი ქვეყნის ეროვნულ ინ- 

ტერესებს შეეწინააღმდეგებოდა. აშკარა იყო, რომ ლიგაში წევრი ქვეყნების 

უფლებებში თანასწორობა არ იყო დაცული. ბრიტანეთისა და საფრანგეთის 

კოლონიური იმპერიები ერთ პოლიტიკურ ერთეულად იყვნენ წარმოდგე- 

ნილი (ბრიტანეთის თვითმმართველი სამფლობელოების გარდა, რომლებიც 

დასახლებული იყო თეთრკანიანი უმრავლესობით); ამერიკული დელეგაციის 

სურვილით, მონროს დოქტრინა სპეციალურად იქნა გამორიცხული (რით- 

აც შეერთებულ შტატებს მის ნახევარსფეროზე მშვიდობის შენარჩუნების 

ექსკლუზიური პრეროგატივა შეუნარჩუნდა). ეროვნული თვითგამორკვევის 

უფლება არ მიენიჭა გერმანიის, ავსტრია-უნგრეთისა და რუსეთის იმპე- 

რიის არაევროპულ კოლონიურ მოსახლეობას. ყურადღება არავინ მიაქ– 

ცია ბრიტანეთისა და საფრანგეთის მიერ აზიაში შევიწროებული ერების 

წარმომადგენლების მოთხოვნას მათი უფლებების აღიარების შესახებ. უილ- 

სონის პრინციპების გამოყენება ხდებოდა მხოლოდ დასავლეთ მსოფლიოს 

თეთრკანიანებთან მიმართებაში და მათ შორის ყველაზე დიდი სარგებ- 

ელს ნახულობდა გამარჯვებული კოალიციის ოთხი ძლიერი სახელმწიფო, 

რომელნიც ამ თვალსაზრისით დაწინაურებულ პოზიციას ინარჩუნებდნენ. 

მშვიდობის პროგრამის შემუშავებისას, უილსონი ნაკლებ ყურადღებას 

უთმობდა საზოგადოებრივ აზრს მის ქვეყანაში. 1918 წლის ნოემბრის არჩევ- 

ნების შედეგად რესპუბლიკელები უმრავლესობით მოვიდნენ კონგრესის 

ორივე პალატაში. სამშვიდობო დელეგაციის შემადგენლობის შერჩევისას, 

რომელიც ობიექტურად ასახავდა კონგრესში და საზოგადოებრივ აზრში ცვ- 

ლილებებს, უილსონმა შეარჩია პირები, რომლებიც საერთაშორისო საკითხე- 

ბზე მის შეხედულებებს იზიარებდნენ, ან აკლდათ ავტორიტეტი, რათა სენ- 

ატში ესაუბრათ ახალ რესპუბლიკურ უმრავლესობასთან (რომელთა ხმებიც 

საჭირო იყო კონფერენციაზე მიღებული გადაწყვეტილებების კონგრესში 

დამტკიცებისთვის). მოკავშირე ქვეყნების წარმომადგენლებთან ურთიერ- 

თობებისას იგი ძირითადად ეყრდნობოდა მის უახლოეს მრჩეველს, პოლკო- 

ვნიკ ედვარდ ჰაუსს – სცენის მიღმა მოქმედ პოლიტიკურ ფიგურას, რო- 

მელიც პირდაპირ აბარებდა ანგარიშს მის ძველ მეგობარს თეთრ სახლში. 

უილსონის პარიზის პოლიტიკისადმი საზოგადო წინააღმდეგობის გამოხ- 

ატვას, როგორიცაა, მაგალითად, ცნობილი რეზოლუცია „მრგვალი რო- 

ბინი“ (“ჩისიძ ჩიხI!ი”), რომელსაც ხელი მოაწერა საკმარისი რაოდენობით 

სენატორმა, რითაც დააფიქსირეს კონგრესის უარი პარიზის შეთანხმებაზე, 

პრეზიდენტ უილსონზე არსებითი გავლენა არ მოუხდენია. ქვეყნის შიგნით 

არსებულ საზოგადოებრივ აზრს მოკავშირე ქვეყნების არც სხვა ლიდერე- 

ბზე ჰქონია გავლენა. საფრანგეთის პრემიერმა – ჟორჟ კლემანსომ მკაცრი 

ცენზურა დაუწესა პარიზულ პრესას და დეპუტატთა პალატას უარი უთხრა 

სამშვიდობო პროცესში მონაწილეობაზე. უილსონის მსგავსად, მან არ მიიღო 

საფრანგეთის საგარეო საქმეთა მინისტრის (და მისი მთავრობის სხვა უფრო- 

სი წევრების) რჩევა და უპირატესობა მიანიჭა მნიშვნელოვან საკითხებზე 

მოთათბირებას მის ერთგულ პირად თანაშემწესთან – ანდრე ტარდიესთან. 

ბრიტანეთის პრემიერმინისტრი – დევიდ ლოიდ ჯორჯი, მიუხედავად იმისა, 

რომ უფრო მეტად ითვალისწინებდა ქვეყნის შიდაპოლიტიკურ ატმოსფეროს, 

საკონფერენციო დარბაზში მაინც ინარჩუნებდა საკუთარ პოზიციას და ეწი- 

ნააღმდეგებოდა ბრიტანეთის საზოგადოებრივ აზრს. ჩანდა, რომ მშვიდობის 

მაძიებელნი, იმის მაგიგრად, რომ უილსონის მიერ ომის დროს წარმოთქმულ 

სიტყვაში შემოთავაზებული „ღიაობით“ მიეღწიათ მშვიდობისათვის, ომამ- 

დელი წლების პერიოდში არსებული საიდუმლო შეთანხმებების პრაქტიკას 

იმეორებდნენ. 

უილსონის სტანდარტებისაგან მსგავსი გადახრები გამოწვეული არ იყო 

მხოლოდ პროცედურების ეფექტური განხორციელების მოთხოვნებიდან 

გამომდინარე: როდესაც მშვიდობის კონფერენციის პრობლემების სირთულე 

და სიფაქიზე მოითხოვდა გადაწყვეტილების მიმღებთა გაერთიანებას ოთხი 

პირისგან შემდგარ ჯგუფში, ამ ჯგუფის წევრების შერჩევა უნდა მომხდარიყო 

27 დელეგაციის შემადგენლობიდან, მაგრამ, სინამდვილეში, გადაწყვეტილე- 

ბას ამზადებდნენ ისევ და ისევ უძლიერესი ოთხი ქვეყნის წარმომადგენ- 

ლები და სწორედ ეს ოთხი პირი განსაზღვრავდა ომისშემდგომი მსოფლიოს 

ვითარებას. ერების თანასწორობის მოთხოვნის მიუხედავად, აშკარა იყო, 

რომ უთანასწორობა სუფევდა ევროპის იმ სუვერენულ სახელმწიფოებს 

შორის, რომლის ლიდერებიც პარიზში შეიკრიბნენ. შეერთებული შტატები, 

დიდი ბრიტანეთი, საფრანგეთი და, შედარებით ნაკლებად, იტალია და ია–



თავი 2 >< პარიზის სამშვიდობო პროცესი და ახალი საერთაშორისო წესრიგი 

პონია (ამ უკანასკნელის წარმომადგენელი მონაწილეობას იღებდა კონფერ- 

ენციაში მხოლოდ მაშინ, როდესაც დღის წესრიგში იყო აღმოსავლეთ აზიის 

საკითხები) იყვნენ მშვიდობის კონფერენციის გავლენიანი ქვეყნები, რამდე-– 

ნადაც მათ, გერმანიის დამარცხებისა და რუსეთის დაცემის შემდეგ, მთელს 

მსოფლიოში მოპოვებული ჰქონდათ გაბატონებული პოზიციები. სწორედ 

ამ ქვეყნებმა გამოიყვანეს ომში მილიონობით ჯარისკაცი, მოახდინეს დიდი 

რაოდენობით ეკონომიკური რესურსების მობილიზება და დაამარცხეს „ცენ- 

ტრალური ძალები“; სწორედ ამ ქვეყნებს ეპყრათ ერთობლივი პოლიტიკური 

და ეკონომიკური ძალაუფლება დედამიწის ხმელეთისა და ზღვების უდიდეს 

ნაწილზე. ამდენად, მოულოდნელი არ იყო, რომ საერთაშორისო ურთიერთო- 

ბებში ისინი კვლავ წამოიწყებდნენ საერთაშორისო ძალთა წონასწორობის 

შეცვლას, რაც დიდი ომების შედეგად ხდება. ამდენადვე, არარეალური იყო 

ფიქრი იმაზე, რომ სამშვიდობო კონფერენციის მონაწილე ქვეყნების წარმო– 

მადგენლებს გამოეხატათ ისეთი რამ, რაც მათი ქვეყნების ინტერესებში არ 

იქნებოდა. 

საფრანგუთის სამშვიდობო მიზნები 

უსაფრთხოება 

ეროვნული ინტერესების პირდაპირი გამოყენება განსაკუთრებით აშკა- 

რა იყო იმ რეგიონების ტერიტორიების, რესურსებისა და მოსახლეობის ხე- 

ლახალი გადანაწილებისას, რომლებიც ადრე დამარცხებული ქვეყნების კონ- 

ტროლის ქვეშ იყვნენ. ქვემოთ განხილული მიზნებიდან გამომდინარე, გამარ- 

ჯვებულ მოკავშირე ქვეყნებს მკვეთრად განსხვავებული ხედვა გააჩნდათ 

ევროპის უსაფრთხოების, მშვიდობის აღდგენის და მსოფლიოში ეკონომი- 

კური კეთილდღეობის დამყარებისათვის გამოსაყენებელი საშუალებების 

თვალსაზრისით. ამ საშუალებებთან დაკავშირებულმა აზრთა სხვადასხვაო- 

ბამ ნელ-ნელა ბზარი გაუჩინა ომის დროს შექმნილი კოალიციის ერთიანობას. 

პარიზის მშვიდობის კონფერენცია, რომელიც დიდი იმედებით გაიხსნა, დას- 

რულდა მოკავშირეებს შორის ღვარძლით, რომელიც ზღუდავდა მშვიდობის 

შეთანხმებით გათვალისწინებული პირობების განხორციელებას. 

საფრანგეთის დელეგაციის ორი უმნიშვნელოვანესი მიზანი პარიზის 

კონფერენციაზე იყო ევროპის განთავისუფლება გერმანიის სამხედრო აგრე- 

სიის საფრთხისაგან და ფინანსური დახმარების მიღება საფრანგეთის ჩრდი- 

ლო-აღმოსავლეთ ტერიტორიის აღსადგენად, რომელიც ომის პერიოდში 

გერმანიის ჯარის მიერ იყო დანგრეული და გავერანებული. კონფერენციაზე 

საფრანგეთთან ყველა სხვა საკითხზე შეიძლებოდა კომპრომისი, გარდა ამ 

ორი საკითხისა. 

საფრანგეთის უდიდესი სურვილი – ჰქონოდა აბსოლუტური გარანტიები 

გერმანიის სამხედრო ძალის აღორძინების თავიდან ასაცილებლად, გამომ- 

დინარეობდა დიდი ომის დასრულებისას არსებული მისი გეოგრაფიული და 

დემოგრაფიული მდგომარეობიდან. გერმანიასთან გრძელი საზღვარი, რომ- 

ლის ჩრდილოეთი ნაწილი ფთთო მდინარეებისა და მაღალი მთების არარსე– 

ბობის გამო, გერმანიის აგრესიისაგან თავდაცვის საშუალებას ვერ იძლეო- 

და, საფრანგეთის სტრატეგოსებისათვის დიდი თავსატეხი გახდა. ეს მოწყ- 

ვლადობის შეგრძნება, საფრთხის მოლოდინი საფრანგეთში კიდევ უფრო 

გაძლიერდა აღმოსავლეთით რუსეთის, როგორც გერმანიის წინააღმდეგ 

მოკავშირის, გაქრობით. ფრანგებისთვის ამდენადვე შემაშფოთებელი იყო 

საფრანგეთსა და გერმანიაში მოსახლეობის რიცხოვნობისა და შობადობის 

მაჩვენებელთა შედარება. საფრანგეთის მოსახლეობა, დაახლოებით 2-მილ- 

იონიანი ელზასისა და ლორენის პროვინციების მოსახლეობასთან ერთად, 40 

მილიონს შეადგენდა, მაშინ, როცა გერმანიის მოსახლეობის რიცხვი 65 მილ- 

იონს აღწევდა. საფრანგეთში შობადობის შემცირება, რაც ომამდე დიდი ხნით 

ადრე დაიწყო, კიდევ უფრო გაძლიერდა ბრძოლის ველზე 1,4 მილიონი პო- 

ტენციური მამის დაღუჰვით. მოსალოდნელი იყო გერმანელთა ორჯერ უფრო 

სწრაფი მატება. 1930-იანი წლებისათვის, როდესაც მოსალოდნელი იყო, რომ 

გერმანია განმეორებით შეეცდებოდა კონტინენტზე ჰეგემონიის მოპოვებას, 

საფრანგეთს აღარ ეყოლებოდა საკმარისი რაოდენობის საჭირო კონტინგენ- 

ტი სამხედრო სამსახურის გავლისათვის. 

საფრანგეთის უსაფრთხოების უზრუნველყოფის მოთხოვნა, საფრან- 

გეთის პრემიერ ჟორჟ კლემანსოს სტრატეგიის მიხედვით, განპირობებული 

იყო გერმანიის დასავლეთ რეგიონის სტრატეგიული მდგომარეობით საფრ- 

ანგეთის საზღვარსა და მდინარე რაინს შორის, რომელიც ყველასთვის რაინ- 

ლანდის სახელით იყო ცნობილი. ყველა მხარის წარმომადგენელი გეოგრაფი 

და სამხედრო სტრატეგოსი თანხმდებოდა, რომ ამ ბუფერულ ზონაზე კონ- 

ტროლი, რომელიც ყოფდა დასავლეთ ევროპის ისტორიულად ორ მოქიშპე 

ქვეყანას, მომავალში განაპირობებდა ამ ქვეყნებს შორის ძალთა გადან- 

აწილებას. რაინლანდში განთავსებულ გერმანულ სამხედრო ძალას არანაირი 

ბუნებრივი ზღუდე არ შეხვდებოდა საფრანგეთის ჩრდილო-აღმოსავლეთ, 

უდიდეს ინდუსტრიულ რეგიონამდე (ლორენის მეტალურგიული რეგიონის 

ჩათვლით, რომელიც გერმანიის ექსპანსიონიზმის სამიზნე იყო ომის პერი- 

ოდში) და საფრანგეთის დედაქალაქ პარიზამდე მისაღწევად. რაინლანდსა და 

მდინარის მეორე მხარეს განლაგებული საფრანგეთის სამხედრო კონტინგენ- 

ტი ახლოს იქნებოდა გერმანიის რურის ინდუსტრიულ რეგიონთან. ამდენად, 

რაინლანდზე კონტროლი გულისხმობდა იმას, რომ ტერიტორიის დაკავება 

ამ რომელიმე ძალის მიერ განაპირობებდა მეორე ძალის მიერ კონტინენტზე 

აგრესიული პოლიტიკის განხორციელების სრულ შეზღუდვას. ამ გეოპოლი- 

ტიკური გარემოების გათვალისწინების მიზნით, ჟორჟ კლემანსომ მშვიდო- 

ბის კონფერენციაზე გამოთქვა მოსაზრება – რაინლანდის გერმანიისაგან 

გამოყოფისა და საფრანგეთის სამხედრო დაცვის ქვეშ მყოფი სუვერენული



თავი2 2+< პარიზის სამშვიდობო პროცესი და ახალი საერთაშორისო წესრიგი 

სახელმწიფოს ჩამოყალიბების შესახებ. მაგრამ რაინლანდის გერმანიისაგან 

ძალით ჩამოშორება არა მარტო დაარღვევდა ეროვნული თვითგამორკვევის 

პრინციპს (რადგან რეგიონში ჩატარებული პლებისციტის შედეგად და- 

მოუკიდებლობა უარყოფილი იქნებოდა), არამედ, განსაკუთრებით, ბრიტა- 

ნეთის პრემიერმინისტრ ლოიდ ჯორჯისათვის შექმნიდა კიდევ ერთ ელზას- 

ლორენს – შეუთანხმებლობის მთავარ წყაროს გერმანიასა და გამარჯვებულ 

ქვეყნებს შორის, რომლებიც პასუხისმგებლები იქნებოდნენ გერმანიისათვის 

მისი „პროვინციის“ წართმევაზე. 

ინტენსიური ანგლოამერიკული ზეწოლის შედეგად, რომლის დროსაც 

პრეზიდენტმა უილსონმა ლამის დატოვა სხდომა, საფრანგეთის პრემიერი 

წავიდა კომპრომისზე და დაეთანხმა შეთანხმებას რაინთან მიმართებაში. საფ- 

რანგეთის მიერ რაინლანდზე გერმანიის სუვერენიტეტის აღიარების სანაცვ- 

ლოდ, ამერიკისა და ბრიტანეთის ლიდერები შეთანხმდნენ თავდაცვითი სახის 

გარანტიებზე, რომელიც გულისხმობდა: გერმანიის მიერ სამხედრო ძალების 

გამოყენების აკრძალვას; ასევე გაღმა რაინის დასავლეთ ტერიტორიაზე და 

მდინარის აღმოსავლეთ სანაპიროს 50 კილომეტრიან ზოლში ციხესიმაგრეე- 

ბის აგების აკრძალვას; ასევე რაინლანდის სამხედრო ოკუპაციას მოკავშირე 

ქვეყნების მიერ 15 წლის განმავლობაში (რომლის დასასრულსაც, არსებული 

მოლოდინის მიხედვით, გერმანიის მილიტარისტულ სულს დათრგუნავდნენ 

გერმანიის დემოკრატიული ძალები); ყოველი შემთხვევისთვის, გერმანიის 

ჯარის შემცირებას და მის გადაქცევას 100 000 მოხალისისგან შემდგარ ჯა- 

რად; გერმანიისათვის მძიმე ჯავშანტექნიკის, თვითმფრინავებისა და სხვა სა- 

ბრძოლო საშუალებების წარმოების აკრძალვას და შეერთებული შტატებისა 

და ბრიტანეთის მიერ საფრანგეთის შეპირებულ დიდ მხარდაჭერას გერმანი- 

ის მხრიდან არაპროვოცირებული აგრესიის შემთხვევაში. ეს ზომები დამაკ- 

მაყოფილებელი აღმოჩნდა კლემანსოსთვის, როგორც მინიმალური გარან- 

ტიები მომავალში გერმაული სამხედრო საფრთხის თავიდან ასაცილებლად. 

რეპარაციები 

არანაკლებ მნიშვნელოვანი გახლდათ საფრანგეთის ეკონომიკური აღ- 

დგენის მიზნები. ბედის მწარე ირონია იყო ის, რომ დიდ ომში დამარცხებუ- 

ლი გერმანიის ეროვნული ტერიტორია მთლიანად ხელშეუხებელი გადარჩა, 

მაშინ, როცა გამარჯვებული საფრანგეთის ყველაზე პროდუქტიული რე- 

გიონი მთლიანად ნანგრევეებად იყო ქცეული. საფრანგეთის ათი ჩრდილო- 

აღმოსავლეთი დეპარტამენტი წარმოადგენდა დასავლეთის ფრონტის ბრძო-– 

ლის ველს და მთლიანად განადგურებულ იქნა ოთხწლიანი ბრძოლის შე- 

დეგად. მეტი ზარალის მიყენების მიზნით, როდესაც გერმანიის ჯარი იძულე- 

ბული გახდა ტერიტორია დაეტოვებინა, განზრახ ზიანს აყენებდა რეგიონს; 

არსებობს გარკვეული მტკიცებულებები, რომ ამის მიზანი იყო მოკავშირეთა 

ჯარებისათვის რესურსების მოსპობა და ასევე, გერმანიის ეკონომიკური ინ- 

ტერესებიდან გამომდინარე, საფრანგეთისათვის მაქსიმალურად დიდი ეკო- 

ნომიკური ზიანის მიყენება, რათა გერმანიას მომავალში უფრო ადვილად 

შეძლებოდა კონკურენციის გაწევა ამ მეზობელ ქვეყანასთან. წყლით ავსე- 

ბული ქვანახშირის მაღაროები, დანგრეული სარკინიგზო და ტელეგრაფის 

ხაზები, ჭურვების აფეთქებისაგან ორმოებით და სანგრებით დასერილი 

სასოფლო-სამეურნეო ტერიტორიები, დახოცილი პირუტყვი, გადამწვარი 

სახლები – ასეთი სურათი დახვდათ მოკავშირე ქვეყნების ჯარებს, როდე- 

საც მათ 1918 წლის შემოდგომაზე ბრძოლის ველიდან მტერი განდევნეს. 

ინდუსტრიული საწარმოებისა და სასოფლო-სამეურნეო მიწების გავერ- 

ანებამ, საკომუნიკაციო და ტრანსპორტის საშუალებების განადგურებამ 

საფრანგეთის ჩრდილო-აღმოსავლეთ რეგიონში მნიშვნელოვნად დაასუსტა 

საფრანგეთის მეურნეობა. განადგურებული რეგიონების აღდგენას, მილ- 

იონობით ლტოლვილის, ობოლისა და ქვრივის, მრავალი დაინვალიდებული 

ვეტერანის საცხოვრებლით უზრუნველყოფას და ომის შედეგად წარმოქმ- 

ნილი უზარმაზარი უცხოური ვალის გადახდას, ეროვნული ეკონომიკის აღ- 

დგენას უდიდესი ძალისხმევა სჭირდებოდა, რისი განხორციელებაც ქვეყნის 

განადგურებული ფინანსური რესურსებით აშკარად შეუძლებელი იყო. 

საფრანგეთი იძულებული გახდა ეკონომიკური კრიზისის გამოსავალი 

ეპოვა და გერმანიისაგან ომის შედეგად მიყენებული ზიანის კომპენსირება 

მასზე დაკისრებული რეპარაციების მიღების გზით მოითხოვა. როგორც ეს 

მშვიდობის კონფერენციის რეპარაციების კომისიის შეხვედრებში გამოჩნდა, 

საფრანგეთის მოთხოვნა გერმანიის რესურსებზე ორი სახის იყო: პირველი 

გულისხმობდა მოთხოვნას სასიცოცხლოდ მნიშვნელოვან ნედლეულზე, რო- 

მელიც გერმანიას დიდი რაოდენობით გააჩნდა, საფრანგეთს კი მისი დეფი- 

ციტი ჰქონდა. ეს განსაკუთრებით ეხებოდა მაღალი ხარისხის ქვანახშირს; 

მეორე იყო შედარებით ნაკლები ოდენობის ვალი, რომლის „მობილიზებაც“ 

(ანუ, ვალის გადაქცევა ფასიან ქაღალდებად, რომელიც გასაყიდად იქნე- 
ბოდა შეთავაზებული უცხოელი ინვესტორების, მაგ. ამერიკელებისათვის) 

საფრანგეთის სასარგებლოდ – გერმანიის არსებული გრძელვადიანი ვალის 

გადაქცევა მაშინვე გამოსაყენებელ ამერიკულ კრედიტად – ძალზედ მარ- 

ტივი იყო. ეს ძალზედ მისაღები აღმოჩნდა საფრანგეთისათვის, რადგან ვა- 

ლის გადახდა შესაძლებელი იქნებოდა გერმანიის იმპორტთან შედარებით 

ექსპორტის მოცულობის გაზრდით. ამისათვის კი გერმანიას დასჭირდებოდა 

საზღვარგარეთთან ვაჭრობის გაფართოება, რაც საფრანგეთის ექსპორტიო- 

რებისათვის მისაღები არ იქნებოდა, რომელთაც ძალიან უნდოდათ ომის გან- 

მავლობაში დაკარგული უცხოური ბაზრების ხელახალი დაპყრობა. უფრო 

მეტიც, საფრანგეთს სურდა ომისგან საკომპენსაციოდ მიეღო მხოლოდ ის 

გერმანული საქონელი (როგორიც იყო ქვანახშირი დახის მერქანი), რომელიც 

კონკურენციას არ უწევდა საფრანგეთის სამრეწველო პროდუქციას. საფრ-



თავი2 ><« პარიზის სამშვიდობო პროცესი და ახალი საერთაშორისო წესრიგი 

ანგეთის მიერ გერმანიაში წარმოებული სამრეწველო პროდუქციის მიღება 

გერმანიის ინდუსტრიას გზას გაუკვალავდა საფრანგეთის ბაზარზე, რაც 

ფრანგებისათვის მიუღებელი იყო. 

ამდენად, საფრანგეთის მთავრობა თავიდანვე ემხრობოდა პრეზიდენტ 

უილსონის თოთხმეტ პუნქტს, რომელიც გერმანიას ქვეყნებისათვის მიყენე– 

ბული სამოქალაქო ზარალის ანაზღაურების პასუხისმგებლობას აკისრებდა. 

ამ ფორმულის მიხედვით, გერმანიას მხოლოდ 19 მილიარდი ოქროს მარკის 

გადახდა უწევდა, რომლიდანაც საფრანგეთი, მისი ტერიტორიისათვის მიყ- 

ენებული ზიანიდან გამომდინარე, 70 პროცენტს მიიღებდა. ზომიერი გა- 

დასახდელი თანხის დაწესება დიდად გაზრდიდა გერმანიის მიერ საფრან- 

გეთის რეკონსტრუქციისათვის თანხის გამოყოფის ვალდებულების აღია- 

რებას, რომლის გადახდაც გერმანიის ცხოვრების სტანდარტებს დიდად ვერ 

დააკნინებდა. 

მაგრამ გადასახდელი თანხის ზომიერების წინააღმდეგ კონფერენცი- 

აზე დიდი ბრიტანეთის დელეგაციაც გამოვიდა. რადგანაც გერმანიის მიერ 

ბრიტანეთის სამოქალაქო საკუთრებისთვის მიყენებული ზიანი მინიმალური 

იყო, ლოიდ ჯორჯმა უილსონი დაარწმუნა გერმანიისადმი თანხის გადახდის 

წაყენებულ ვალდებულებებში ასევე შეეტანა პენსიების გადახდა ვეტერა- 

ნებისათვის, რითაც ბრიტანეთის შემოსავალი მნიშვნელოვნად იზრდებოდა. 

მიუხედავად იმისა, რომ ეს ცვლილება შეეხებოდა მხოლოდ თანხების გა- 

ნაწილებას სხვადასხვა ქვეყანაზე და არ იწვევდა გერმანიის საბოლოო ვალ- 

დებულებების გაზრდას, მაინც რჩებოდა შთაბეჭდილება, რომ ეს განაწილე- 

ბა არასამართლიანი იყო და მას უფრო მოკავშირე ქვეყნების სიხარბე ედო 

საფუძვლად. ყველაფერი გააუარესა იმ ფაქტმა, რომ მშვიდობისმყოფელებმა 

გადაწყვიტეს გერმანიის მიერ გადასახდელი საბოლოო თანხის გამოცხადება 

1921 წლის მაისისათვის გადაედოთ, იმ პირობით, რომ გერმანია ხსენებულ 

თარიღამდე გადაიხდიდა 5 მილიარდ აშშ დოლარს. ამ გადავადების მიზეზად 

მოიტანეს მოქალაქეებისთვის მიყენებული ზიანის ოდენობის დადგენა, რაც 

ადგილზე შესწავლით უნდა განსაზღვრულიყო. რეალურიმიზეზი კი იყოშიში, 

რომ გერმანიისათვის დაკისრებული გადასახდელი თანხა არასაკმარისი აღ- 

მოჩნდებოდა მოკავშირე ქვეყნებში გაბატონებული საზოგადო აზრისა და 

მოლოდინის დასაკმაყოფილებად და საზოგადოება გადაწყვეტდა სამაგიერო 

გადაეხადა იმ პოლიტიკური ლიდერებისათვის, რომელთაც მათ საარჩევნო 

რიტორიკით მსგავსი მოლოდინი ჩაუნერგეს. 

მითი „ომის დანაშაულის“ შესახებ 

მიყენებული ზიანის ანაზღაურებისათვის ზუსტი თანხის დადგენის შე– 

უძლებლობა, გერმანიაში ფართომასშტაბიანი ეკონომიკური გაურკვევლო- 

ბისა და პოლიტიკური მღელვარების მიზეზი გახდა. ბუნებრივია, უცხოელი 

და ადგილობრივი ინვესტორები ასეთ არასტაბილურ ეკონომიკაში თანხების 

დაბანდებისაგან თავს იკავებდნენ. თუმცა, გერმანელების ყველაზე დიდ 

მლელვარებას ამ საკითხის მოუგვარებლობასთან მიმართებაში უფრო სიმ- 

ბოლური დატვირთვა გააჩნდა, რომლის მიხედვითაც სიმბოლოებს უფრო 

დიდი მნიშვნელობა ენიჭებათ, ვიდრე თვითონ სამოქალაქო დამოკიდებუ- 

ლების ფორმირების არსებით მხარეს. გარანტიებისა და ანაზღაურების ლე– 

გიტიმაცია მოცემული იყო სამშვიდობო ხელშეკრულების 231-ე მუხლში, 

რომელიც განმარტავდა სამოქალაქო საკუთრებაზე ზიანის მიყენებისათვის 

გერმანიის პასუხისმგებლობას, რაც გერმანიის მთავრობამ შეთანხმებასთან 

დაკავშირებული მოლაპარაკებების დროს ღიად აღიარა და მიიღო. სარე– 

პარაციო კომისიაში ამერიკის წარმომადგენლის – ჯონ ფოსტერ დალესის 

წარმოდგენით, ეს თაგი შემუშავებული იყო მოკავშირე ქვეყნების მიერ ომის 

შედეგად მიღებული მთელი ზიანის ანაზღაურების მოთხოვნისაგან გერმანი– 

ის დასაცავად; ამის ნაცვლად გერმანიას ეკისრებოდა ომისაგან მიყენებულ 

ზიანსა და შედეგებზე მორალური პასუხისმგებლობა, მაგრამ, კანონის 

მიხედვით, გერმანია ასევე პასუხისმგებელი იყო მხოლოდ შეთანხმებაში მო– 

ცემულ მიყენებული ზიანის მოკლე ჩამონათვალზე. მოხდა ისე, რომ, ამ მუხ- 

ლის მიხედვით, მხოლოდ გერმანიას ეკისრებოდა ცალმხრივად „ომის წამოწ- 

ყების ბრალი“. მსგავსი ინტერპრეტაცია მთლიანად უსაფუძვლო იყო. სიტყვა 

„ბრალი“ მუხლში ნახსენები არ ყოფილა, ისევე როგორც არ ყოფილა ნახსენე- 

ბი სიტყვა „ცალმხრივი“ გერმანიასთან მიმართებაში. თითქმის მსგავსი ენა 

იქნა გამოყენებული შეთანხმებებში, რომლებიც გაფორმდა გერმანიის მო- 

კავშირეებთან: ავსტრიასთან, უნგრეთთან, ბულგარეთთან და თურქეთთან. 

და მაინც, მითი „ომის წამოწყების ბრალზე", რომელიც გამუდმებთ მეორ- 

დებოდა 1920-იანი წლების გერმანიის მთავრობების მიერ და მოგვიანებით 

ეფექტურად იქნა გამოყენებული ჰიტლერის მიერ, არსებულ მტაცებლურ 

ფინანსურ მოთხოვნებთან ერთად, მოგვიანებით დიდი აღშფოთების წყარო 

გახდა გერმანიაში. 

ბრიტანეთის სამშვიდობო მიზნები 

პარადოქსული აღმოჩნდა ის, რომ ბრიტანეთის დელეგაციამ, რომელიც 

კონფერენციაზე უფრო ზომიერი მიდგომით ხასიათდებოდა, რეპარაციებ- 

ის საკითხთან დაკავშირებით პრობლემები შექმნა. ღიმილის მომგვრელია 

ისიც, რომ ლოიდ ჯორჯი პარიზის კონფერენციიდან შინ ზომიერი მიდგო- 

მის ყველაზე დიდი მომხრის რეპუტაციით დაბრუნდა. სინამდვილეში ეს 

რეპუტაცია ეფუძნებოდა ბრიტანეთის წინააღმდეგობას გერმანიაზე მკაცრი 
ტერიტორიული დამსჯელობითი ზომების (ეკონომიკური ზიანის ანაზღა- 
ურების ვალდებულებისაგან განსხვავებით) გატარებასთან დაკავშირებით,

რომელიც საფრანგეთს სურდა. ჩვენ უკვე აღვნიშნეთ ლოიდ ჯორჯის როლი, 

რომელიც მან შეასრულა საფრანგეთის მცდელობის დაბლოკვაში – რაინლან- 

დის ტერიტორიაზე შექმნილიყო დამოუკიდებელი კლიენტი სახელმწიფო, 

რადგან მსგავსი ტერიტორიული ამპუტაცია ბიძგს მისცემდა გერმანიის 

რევანშიზმს. იმავე მიზეზით მოხდა ბრიტანეთის შეჯახება საფრანგეთთან, 

გერმანიის აღმოსავლეთით მდებარე ტერიტორიების საკითხის გადაწყვეტ- 

ასთან დაკავშირებით. აღმოსავლეთ ევროპაში, სადაც გერმანიასა და რუ- 

სეთს შორის ასი მილიონი ადამიანი ცხოვრობდა, საფრანგეთის პოლიტიკით 

გათვალისწინებული უნდა ყოფილიყო ისეთი რეგიონული უსაფრთხოება 

და სტაბილურობა, რომელიც უზრუნველყოფდა ჰაბსბურგისა და რომან- 

ოვების იმპერიების დანგრევის შედეგად ახლადაღმოცენებული სახელმწი- 

ფოების დამოუკიდებლად განვითარებას დროებით დასუსტებული, მაგრამ 

პოტენციურად გაძლიერებადი გერმანიისა და რუსეთის მათზე ბატონობის 

გარეშე. საფრანგეთის ოფიციალური პირების აზრით, პატარა და საშუალო 

ზომის სახელმწიფოების ჯგუფი ბალტიისპირეთიდან ბალკანეთამდე წარ- 

მოადგენდა ყველაზე მნიშვნელოვან მხარეს, მომავალში კონტინენტზე 

ძალათა ბალანსის გადანაწილებისას. გეოგრაფიული ბარიერი, რომელსაც 

ისინი ქმნიდნენ გერმანიასა და რუსეთს შორის, მიჩნეული იყო, რომ წარ–- 

მოადგენდა ამ ორ დაპირისპირებულ ქვეყანას შორის შესაძლო დაახლოების 

საწინააღმდეგო ზღუდეს. პოლონეთის, ჩეხოსლოვაკიისა და იუგოსლავიის 

ახალი სახელმწიფოები, ახლადგაფართოებულ რუმინეთის სახელმწიფოს- 

თან ერთად, ხაზს უსვამდნენ თავიანთ ეროვნულ იდენტობას. მაგრამ, რე- 

გიონში ეროვნული საზღვრების დელიმიტაციასთან შედარებით, ეროვნული 

დამოუკიდებლობის უბრალოდ გამოცხადება უფრო მარტივი აღმოჩნდა იქ, 

სადაც საუკუნეების განმავლობაში ჩამოყალიბებული ეთნიკური სიჭრელე 

და მრავალეროვანი მოსახლეობის თანაცხოვრება ხელს უშლიდა ეთნიკურად 

ერთგვაროვანი სახელმწიფოების ჩამოყალიბებას. ყველაფერს აუარესებდა 

ის, რომ, ეკონომიკური და სტრატეგიული თვალსაზრისიდან გამომდინარე, 

სახელმწიფოებს უხდებოდათ ეროვნული თვითგამორკვევის პრინციპის 

დარღვევა. ამგვარად, პოზენისა და დასავლეთ პრუსიის მილიონი გერმანუ- 

ლენოვანი მოქალაქე მოაქციეს პოლონეთის ახალ სახელმწიფოში, რათა მას 

ზღვაზე გასასვლელი ჰქონოდა. ჩეხოსლოვაკიის თავდაცვითი საზღვრებით 

უზრუნველყოფის მიზნით, ბოჰემიის საზღვრებთან მცხოვრები 3,25 მლნ 

გერმანელი ახალი სახელმწიფოს შემადგენლობაში აღმოჩნდა. ავსტრიის სახ- 

ელმწიფოს გერმანულენოვან მოქალაქეებს აეკრძალათ გერმანიასთან გაერ- 

თიანება, რადგანაც მიჩნეული იყო, რომ ამ ორი გერმანული სახელმწიფოს 

გაერთიანება საფრთხეს შეუქმნიდა ახლადჩამოყალიბებული აღმოსავლეთ 

ევროპის სახელმწიფოების უსაფრთხოებას. რაინლანდის შემთხვევის მს- 
გავსად, თუმცა ამჯერად წარუმატებლად, ბრიტანეთი შეეწინააღმდეგა გერ– 

მანიასთან დაკავშირებულ საკითხებში საფრანგეთს იმ მიზეზით, რომ მათი 

არდაკმაყოფილება გამოიწვევდა გერმანიის უკმაყოფილებას მშვიდობის 

დამყარების პირობების მიმართ. 

ტერიტორიულ საკითხებში გერმანიის მიმართ პოზიტიური მიდგომის 

მთავარ და პირდაპირმამოტივირებელ ფაქტორად შესაძლოა მივიჩნიოთ ბრი– 

ტანეთის მთავრობის კონცეფცია ქვეყნის სასიცოცხლო ინტერესებზე. ლოიდ 

ჯორჯის სტრატეგია მშვიდობის დამყარების კონფერენციაზე იყო იმისათ- 

ვის ზრუნვა, რომ გერმანიას ვეღარასოდეს შეძლებოდა საფრთხე შეექმნა 

იმპერიის საზღვაო გზებისათვის და ბრიტანეთის მიერ დასავლეთ ნახევარს- 

ფეროში არსებულ რესურსებზე ხელმისაწვდომობისათვის. ამ გარანტიის 

მიღება მოხერხდა გერმანიის სამხედრო ფლოტის შემცირებით, რომლის 

შემადგენლობაშიც სულ რაღაც 6 საბრძოლო გემი დარჩა; ამდენივე დამხმარე 

გემით. გერმანიას აეკრძალა წყალქვეშა ნავების ფლობა და მოხდა აფრიკისა 

და წყნარი ოკეანის აუზის გერმანიის კოლონიების გადანაწილება გამარჯვე- 

ბულ მოკავშირე ქვეყნებს შორის, რაც დამტკიცებულ იქნა ერთა ლიგის მიერ. 

ამ სამხედრო-საზღვაო საკითხებთან და კოლონიებთან დაკავშირებული 

შეთანხმებით დასრულდა ე.წ. “VM0IL00IIწM” (მსოფლიო პოლიტიკა), რომელსაც 

უიღბლო ვილჰეღმ II ახორციელებდა. ამდენად, გერმანია დაუბრუნდა რა იმ 

ტერიტორიულ საზღვრებს, რომელიც ბისმარკის დროს ჰქონდა, უკვე აღარ 

წარმოადგენდა საფრთხეს ბრიტანეთის იმპერიული და საზღვაო ინტერე- 

სებისთვის. ამით ბრიტანეთმა განაახლა კონტინენტზე წონასწორობის მხ- 

არდაჭერის ტრადიციული პოლიტიკა, რათა მას შეძლებოდა ეთამაშა გლო- 

ბალური როლი. უფრო კონკრეტულად, ეს მოიცავდა ისეთ ტერიტორიულ 

დანაწილებას ევროპაში, რის შედეგადაც გერმანია ევროპის კონტინენტზე 

საფრანგეთის საპირწონე იქნებოდა. ასეთი ბალანსის აღდგენა ყოფილ მოკა- 

ვშირე და მტერ სახელმწიფოებს შორის, ბრიტანეთის აზრით, უფრო საჭირო 

გახდა, როდესაც საფრანგეთმა აღმოსავლეთ ევროპის ახლადწარმოქმნილ 

სახელმწიფოებს თვალი დაადგა. საფრანგეთის ირგვლივ შეკრებილი კოალი- 

ციის ჩამოყალიბების პერსპექტივა, ისევე როგორც გერმანიის უღლის ქვეშ 

მყოფი ევროპის ქვეყნები, ბრიტანეთისთვის მიუღებელი იყო. 

საფრანგეთისა და ბრიტანეთის განსხვავებული ეროვნული ინეტერესები 

გახდა მიზეზი იმისა, რომ თანამშრომლობა,რომელიც ომის პერიოდში დაიწყო 

საფრაგეთმა და ბრიტანეთმა მშვიდობის საკითხებთან დაკავშირებით, ვერ 

შენარჩუნდა. 1919 წლის 28 ივნისს პარიზის გარეუბანში – ვერსალში მდებარე 

სამეფო სასახლეში, გერმანიასთან მშვიდობის ხელშეკრულებაზე ხელმოწერ- 

ის შემდეგ, პოზიციათა განსხვავებები ანგლოფრანგულ ანტანტაში საზოგა- 
დო ინტერესის საგანი გახდა. საფრანგეთის მთავრობები ცდილობდენენ 
მკაცრად დაეცვათ მშვიდობის ხელშეკრულებით გათვალისწინებული პირო- 

ბები, მაშინ, როცა ბრიტანეთის მთავრობები უპირატესობას შეთანხმების



თავი 2 ><« პარიზის სამშვიდობო პროცესი და ახალი საერთაშორისო წესრიგი 

პირობების უფრო ფართო ინტერპრეტაციას ანიჭებდნენ. ბრიტანეთსა და 

საფრანგეთს შორის ყველაზე დიდი აზრთა სხვაობა, ვერსალის შეთანხმების 

გამოყენებასთან დაკავშირებით, ეხებოდა რეპარაციების საკითხს. მაშინ, 

როცა ლოიდ ჯორჯი მშვიდობის კონფერენციაზე გერმანიისათვის დიდი 

რეპარაციების დაწესების მომხრე იყო, ბრიტანეთის ფინანსური სფეროს 

ოფიციალური პირები მსგავსი დამსჯელი ღონისძიებების განხორციელების 

მიმართ ისეთი მომთხოვნი არ იყვნენ, რასაც ისინი ქვეყნის ეკონომიკური 

ინტერესებიდან გამომდინარე ამართლებდნენ. ხაზინის წარმომადგენლის – 

ჯონ მეინარდ კეინსის (რომელიც პარიზში ბრიტანეთის დელეგაციის წევრი 

იყო) ნაშრომებით შთაგონებულ ბრიტანეთის საზოგადოებას სჯეროდა, რომ 

გერმანიის წარმატება აუცილებელი იყო ევროპაში ბრიტანეთის ომამდელ 

სავაჭრო ურთიერთობათა აღდგენისათვის. 1921 წლის მაისამდე, სანამ დადგ- 

ინდებოდა გერმანიის მიერ სხვა ქვეყნებისათვის გადასახდელი ზუსტი თანხა, 

ლონდონში უკვე არსებობდა მრავალი არგუმენტი ომის შედეგად მიყენებუ- 

ლი ზიანისათვის გერმანიის მიერ გადასახდელი თანხის შემცირებასთან და– 

კავშირებით. ერთ-ერთი არგუმენტის მიხედვით, აქცენტი გაკეთებული იყო 

გერმანიის ომამდელ მდგომარეობაზე, როდესაც ის იყო ბრიტანული გადამა- 

მუშავებელი მრეწველობის პროდუქციის რეალიზების უმსხვილესი ბაზარი. 

გერმანიისათვის დაწესებული დიდი გადასახადი საფრანგეთის სასარგე- 

ბლოდ შეამცირებდა გერმანიის იმპორტის შესაძლებლობებს და, ამდენად, 

ბრიტანეთის მრეწველობას წაართმევდა ყველაზე დიდ მომხმარებელს ევ- 

როპის კონტინენტზე. მეორე არგუმენტი მდგომარეობდა ე.წ. ტრანსფერის 

პრობლემაში, რომელიც, მშვიდობის კონფერენციის განმავლობაში, ფინანს- 

ური სფეროს წარმომადგენლების დავის საგანი გახდა: გერმანიას მისი რე- 

ალური სიმდიდრის გადაცემა საფრანგეთისათვის შეეძლო მხოლოდ ზედ- 

მეტი ოდენობით საექსპორტო პროდუქციის წარმოების შედეგად, ბრიტანე- 

თისა და სხვა მოკავშირეების ხარჯზე. ბრიტანეთის ექსპორტს, რომელზეც 

ასე ძალიან იყო დამოკიდებული მისი ეკონომიკური კეთილდღეობა, სერიო- 

ზული ზიანი მიადგებოდა, თუ გერმანიას უფლებას მისცემდნენ გასულიყო 

უცხოურ ბაზრებზე, საფრანგეთისა და სხვა ქვეყნებისათვის რეპარაციების 

გადახდის უზრუნველსაყოფად. 1920-იანი წლების პირველი ნახევრის გან- 

მავლობაში, როდესაც ბრიტანეთის ეკონომიკა ინდუსტრიული სტაგნაციისა 

და მაღალი დონის უმუშევრობის ხანგრძლივ კრიზისს განიცდიდა, ამ მოსაზ- 

რებებმა დიდად განაპირობა ბრიტანეთის მსგავსი დამოკიდებულება გერ- 

მანიის მიერ დაზარალებული ქვეყნებისათვის რეპარაციების ოდენობასთან 

მიმართებაში. ომის შედეგად მიყენებული ზიანის ანაზღაურების საკითხის 

გართულებამ, რაც კიდევ უფრო გამძაფრდა საფრანგეთისა და ბრიტანეთის 

პოლიტიკას შორის განსხვავებებით აღმოსავლეთ ევროპასთან, რაინლანდის 

ოკუპაციასთან და მახლობელ აღმოსავლეთთან” დაკავშირებით, ომის პერი- 

ოდში წარმოქმნილი ერთსულოვანი თანამშრომლობის მოშლა გამოიწვია. 

ამერიპა შინ ბრუნდება 

ინგლის-საფრანგეთის უთანხმოება ისეთი ძალის არარსებობის ფონზე 

ვითარდებოდა, რომელსაც ეკონომიკური რესურსები და პოლიტიკური გავ- 

ლენა ექნებოდა, რათა გაეადვილებინა მსოფლიოს დაბრუნება მშვიდობიანი 

პერიოდის მდგომარეობაში. პარიზის სამშვიდობო კონფერენციის დასრუ- 

ლების შემდგომი ამერიკის იზოლაციონისტური პოლიტიკა ამ წიგნის განხ- 

ილვის საგანს არ წამოადგენს. მოკლედ კი შეიძლება ითქვას, რომ ისტორ- 

იკოსთა ერთი ნაწილი აქცენტს აკეთებს სენატში რესპუბლიკელების უმ- 

რავლესობის არაშორსმჭვრეტელობასა და ვიწრო აზროვნებაზე, რამაც იმ- 

თავითვე განუხორციელებლად აქცია პრეზიდენტ უილსონის სამშვიდობო 

გეგმა. ისტორიკოსთა მეორე ჯგუფი კი შეერთებული შტატების იზოლაციის 

მიზეზად შიდაპოლიტიკური რეალობის მიმართ პრეზიდენტის ხისტ პოზი- 

ციას ასახელებს. რაც არ უნდა იყოს მიზეზი, შეერთებული შტატების სენა- 

ტის უარმა, დათანხმებოდა პრეზიდენტ უილსონის მიერ პარიზში გაფორმე- 

ბულ სამ პაქტს – მშვიდობის დამყარების შეთანხმებას გერმანიასთან, ორ- 

მხრივ უსაფრთხოების შეთანხმებას საფრანგეთთან და ერთა ლიგის კონვენ- 

ციას, შეერთებული შტატები მშვიდობის დამყარების პროცესს ჩამოაშორა 

(ერთადერთი გამონაკლისი იყო ამერიკის სამხედრო ძალების შენარჩუნება 

რაინლანდის ტერიტორიაზე, სხვა მოკავშირე ქვეყნების ჯარებთან ერთად, 

მაგრამ, 1923 წლიდან ამერიკამ ეს ჯარები გაიყვანა და მისი სამშვიდობო 

პროცესისათვის ხელშეწყობა ამით დასრულდა). ამერიკის დიპლომატი- 

ურმა იზოლაციამ ომის პერიოდის მოკავშირე ქვეყნები იძულებული გახადა 

თავად აელოთ პასუხისმგებლობა მშვიდობის პროცესის გაძღოლაზე, რო- 

მელიც უილსონის წყალობით ასე მოდური გახდა. ბრიტანეთის ძალისხმევის 

შემცირებით და ევროპის სცენიდან რუსეთის დროებით გაქრობით, პასუხ- 

ისმგებლობა თავისთავად გადავიდა საფრანგეთზე, რომელიც აღმოსავლეთ 

ევროპის ისეთ ქვეყნებთან თანამშრომლობდა, ომისშედგომი პერიოდის სტა- 

ტუსკვოს შენარჩუნებას რომ ცდილობდნენ. 

მაგრამ ამერიკის მიერ ევროპაში სამშვიდობო პროცესიდან განზე გად- 

გომა არ ნიშნავდა ამერიკული ძალისა და გავლენის გაქრობას მთელს მსო- 

ფლიოში. ეს, უბრალოდ, იყო მის მიერ ძალისა და გავლენის განსხვავებული 

მიდგომის დასაწყისი. შეერთებული შტატების დიდ ომში ჩართვა არ იყო 

1920-22 წლების საბერძნეთ-თურქეთის კონფლიქტში პარიზი ემხრობოდა თურქებს, 
ხოლო ლონდონი – ბერძნებს. საფრანგეთს ასევე ეგონა, რომ ბრიტანეთი სირიაში 
მისი პოზიციების შესუსტებას ცდილობდა. საფრანგეთმა სირიაზე მანდატი 1920 
წელს ერთა ლიგისგან მიიღო.

ვლადიმერ ილიჩ ლენინი (1870-1924): განსაცვიფრებელი ორატორი, რუსეთის ბოლშე- 

ვიკების ლიდერი; ცდილობდა მოეპოვებინა ხალხის მხარდაჭერა მისი მყიფე ახალი რეჟი- 

მისადმი. იმპერიულ გერმანიასთან სეპარატისტული სამშვიდობო შეთანხმების დადების 

შემდეგ, 1918 წლის მარტში, რამაც რუსეთი სასიცოცხლოდ აუცილებელი რესურსების 

გარეშე დატოვა, ახალი რეჟიმი ყველა მხრიდან კონტრრევოლუციურ შემოტევას გან- 

იცდიდა. გარდა ამისა, ქვეყნის ბევრ საზღვაო პორტში მოკავშირეთა საზღვაო ძალები 

იდგა. მაგრამ ლენინმა და ბოლშევიკებმა გადალახეს ეს გამოწვევები და შექმნეს ის, რა- 

საც შემდგომ საბჭოთა სოციალისტურ რესპუბლიკათა კავშირი ეწოდა. 

გამოწვეული ტერიტორიების დასაკუთრებისა და ფინანსური მიზნებიდან 

გამომდინარე, ასევე შეერთებული შტატები მშვიდობის კონფერენციაზე 

არ მოსულა ტერიტორიების ან ფულის მიღების მოთხოვნით. ყველაფერი, 

რისი მიღწევაც მას სურდა, უილსონის ბუნდოვანი ფილოსოფიური მიზნების 

გარდა, იყო მშვიდობისა და სტაბილურობის აღდგენა მსოფლიოში, რადგან, 

სწორედ რომ ნორმალურ მშვიდობიან პერიოდში – მეოცე საუკუნის და- 

საწყისში – შეძლო შეერთებულმა შტატებმა გამხდარიყო უძლიერესი ეკო- 

ნომიკური ძალა მსოფლიოში. ამერიკის სამთავრობო და ბიზნესწრეებში 

მიღებული იყო აზრი, რომ ომამდელი პერიოდის საერთაშორისო სავაჭრო 

ურთიერთობათა და ინვესტიციების აღდგენა სტიმულს მისცემდნენ ეკო- 

ნომიკურ განვითარებას ომისშემდგომ პერიოდში. ამერიკის მხარდაჭერის 

შეწყვეტა ევროპაში ახალი პოლიტიკური წესრიგის დასამყარებლად, დაე- 

მთხვა ამერიკის ეკონომიკური ძლიერების არნახულ აღმავლობას მთელს 

მსოფლიოში, რაც შემდგომ თავებში იქნება განხილული. როგორც ცნობილი 

გახდება, ის, რაც პოლიტიკის შემქმნელებმა ვაშინგტონში 1920-იანი წლების 

განმავლობაში ვერ გააანალიზეს, იყო ის, რომ შეერთებული შტატების მიერ 

საერთაშორისო ეკონომიკური სტაბილურობისაგან მისაღები სარგებელი 

დამოკიდებული იყო ევროპის კონტინენტზე არსებული ეროვნული შუღლის 

და დაპირისპირების მოსპობაზე. 

სამოქალაქო ომი და მოკავშირეთა ინტერვენცია რუსეთში 

ამერიკის გასვლას საერთაშორისო წესრიგის დამყარების პროცესიდან 

პირველი მსოფლიო ომის დასასრულს, წინ უსწრებდა რუსეთის, როგორც 

მსოფლიო პოლიტიკის აქტიური მონაწილის, გაქრობა. ახალბედა ბოლშე- 

ვიკურ რეჟიმს, რომელიც ქვეყნის სათავეში 1917 წლის ნოემბერში მოვიდა, 

ძვირად დაუჯდა 4 თვის შემდეგ მშვიდობის ხელშეკრულების დამოუკიდე- 

ბლად გაფორმება გერმანიასთან. ბალტიისპირეთის ქვეყნები, ფინეთი, რუ– 

სეთის პოლონეთი, თეთრი რუსეთის ნაწილი, უკრაინა, ბესარაბია და ამიერ- 

კავკასიის ნაწილი რუსეთს გამოეყო და გერმანიის გავლენისა და კონტრო- 

ლის ქვეშ მოექცა. ეს ქვეყნები და მათი მოსახლეობა შეადგენდა რუსეთის 

ტერიტორიის მეოთხედს და მისი მოსახლეობის ერთ მესამედზე მეტს. რუსე- 

თისათვის კი ეს ნიშნადა ყველაზე ნოყიერი, სურსათის მწარმოებელი მიწები- 

სა და ყველაზე განვითარებული სამრეწველო ტერიტორიების დაკარგვას. ამ 

უდიდესი მსხვერპლის გამართლება ხდებოდა ლენინის მიერ. იგი მისი განაწყ- 

ენებული ამხანაგების პროტესტს პასუხობდა იმით, რომ ეს გადაწყვეტილება 

ახალ რეჟიმს ამოსუნთქვის საშუალებას მისცემდა და მისი ძალის კონსოლი- 

დირებას ხელს შეუწყობდა. ლენინი ასევე უაღრესად დარწმუნებული იყო იმა- 

ში, რომ რუსეთში წარმოქმნილი რევოლუციური ძალები დასავლეთით, ომით 

განადგურებულ ევროპაში, ველური ცეცხლის მსგავსად გავრცელდებოდა 
და შევიწროებულ მოსახლეობას მოუწოდებდა კაპიტალისტი ბატონების 

გადაგდებისა და საბჭოთა რესპუბლიკების ჩამოყალიბებისაკენ იმ მოდ- 

ელის მსგავსად, რომელიც მისი ქვეყნის ტერიტორიაზე უკვე შექმნილი იყო. 

თავისუფალი, დამოუკიდებელი, სოციალისტური რესპუბლიკები, რომლებიც 

აღმოცენდებოდა ევროპის ძველი იმპერიების ნანგრევებზე, დაამყარებდნენ 

ძმურ ურთიერთობებს რუსეთის რეჟიმთან, რომელიც მათთვის შთაგონების 

წყარო იქნებოდა. 

მანამდე კი, მეფის იმპერიის ნარჩენებზე ლენინს ძალაუფლებას ეცილე- 

ბოდნენ შეიარაღებული კონტრრევოლუციონერები, რომლებიც ჩნდებოდნენ 

ბოლშევიკების მიერ კონტროლირებადი ტერიტორიის პერიფერიებზე. მეფის 

ოფიცრებმა სამხრეთ რუსეთი ააჯანყეს ბოლშევიკების წინააღმდეგ, ამავე 

დროს კი ცდილობდნენ გერმანელების გაყვანას უკრაინიდან. ციმბირში გა- 

მოჩნდა რამდენიმე ანტიბოლშევიკური „მთავრობა“, რომელსაც იცავდა 50 

000 პირისაგან შემდგარი ლეგიონი, რომლის წევრებიც იყვნენ ჩეხოსლო- 

ვაკიელი მოხალისეები, სამხედრო ტყვეები და ხელისუფლებისაგან განდ- 
გომილი პირები, რომლებიც რუსეთის ომიდან გამოსვლამდე რუსეთის მე- 
ფის ჯარში მსახურობდნენ ავსტრიის წინააღმდეგ. 1918 წლის სექტემბერში

დაარსდა „სრულიად რუსეთის დროებითი მთავრობა“, რომელშიც გაერთი- 

ანებული იყო ციმბირის ანტიბოლშევიკური ფრაქციები და რომელიც თანდა- 

თანობით ადმირალ ალექსანდრე კოლჩაკის – რუსეთის მეფის შავი ზღვის 

ფლოტის სარდლის – კონტროლის ქვეშ მოექცა. კოლჩაკმა მიიღო რუსეთის 

„უზენაესი მმართველის“ სტატუსი და მის დაქვემდებარებაში შევიდა თეთ- 

რების ჯარების მეთაურების უმრავლესობა, რომლებიც რეგიონში მოქმედებ- 

დნენ. ჩრდილოეთით, მურმანსკის ნავსადგურში დამყარდა ანტიბოლშევი- 

კური რეჟიმი. მეფის რუსეთის გენერალ ნ.ნ. იუდენიჩმა, პეტროგრადისთვის 

ბრძოლის გამართვის მიზნით (საიდანაც ლენინი 1918 წლის მარტში გადავიდა 

მოსკოვში და დედაქალაქად აქცია ის), ესტონეთში კონტრრევოლუციური 

ჯარი შეკრიბა. | 

რუსეთში სამოქალაქო ომის დაწყება ევროპის მოკავშირე ქვეყნების 

მთავრობებს აძლევდა შესაძლებლობას გამოეყენებინათ ეს მდგომარეობა 

„ცენტრალური ქვეყნების“ წინააღმდეგ ომში. ამერიკელებსა და ბრიტანე- 

ლებს ეშინოდათ, რომ მათ მიერ გაგზავნილი იარაღი ბოლშევიკების მიერ 

ჩამოგდებული რუსეთის დროებითი მთავრობისათვის, რომელიც რუსე- 

თის ჩრდილოეთისა და წყნარი ოკეანის ნავსადგურებში იყო ჩარჩენილი, 

შესაძლოა მოხვედრილიყო გერმანელების ხელში. ამის თავიდან ასაცილე– 

ბლად, 1918 წლის მარტში მცირე ბრიტანული სამხედრო კონტინგენტი გაგ- 

ზავნილ იქნა მურმანსკში; აგვისტოში ბრიტანეთის, ამერიკისა და საფრან- 

გეთის ჯარებმა მოახდინეს არხანგელსკის ოკუპაცია იმავე მიზნებისათვის; 

იაპონიის ჯარებს, რომლებიც აპრილში განლაგდნენ ვლადივოსტოკში, ნელ- 

ნელა შეუერთდა ამერიკის სამხედროთა გაცილებით პატარა კონტინგენტი. 

ეს მოკავშირე სამხედრო ძალები მჭიდროდ თანამშრომლობდნენ ანტიბოლ- 

შევიკურ მთავრობებთან, რომლებიც გაჩნდნენ მოკავშირეთა ძალების მიერ 

ოკუპირებულ ნავსადგურებსა და მიმდებარე რეგიონებში. ამერიკისა და 

ბრიტანეთის საქმიანობა შემოიფარგლებოდა მხოლოდ იარაღის საცავების 

დაცვით და ისინი სრულიადაც არ ცდილობდნენ ჩართულიყვნენ სამოქა- 

ლაქო ომში თეთრებსა და წითლებს შორის. მაგრამ საფრანგეთის მთავრო- 

ბას უფრო ამბიციური გეგმები გააჩნდა. იგი იმედოვნებდა, რომ ლენინის 

წინააღმდეგ ამხედრებული სხვადასხვა ჯგუფი მოახერხებდა გაერთიანებას 

და ჩამოაყალიბებდა ძლიერ, სტაბილურ რუსულ მთავრობას, რომელსაც 

ექნებოდა სურვილი და შესაძლებლობა ბოლშფევიკების გადასაგდებად, ასევე 

შეძლებდა გერმანიის წინააღმდეგ ომის განახლებას და მოკავშირე ქვეყ- 

ნებზე 1918 წლის გაზაფხულზე განხორციელებული ლუდენდორფის დიდი 

შეტევის შედეგად ზეწოლის შემსუბუქებას. როგორც გაირკვა, ანტიბოლ- 

შევიკური ძალების გაერთიანება რუსეთის სამომავლო ერთიანი პროგრა- 

მის განხორციელების მიზნით, შეუძლებელი აღმოჩნდა, რადგან ისინი წარ– 

მოადგენდნენ მთლიან პოლიტიკურ სპექტრს – მემარჯვენე მეფის რუსეთის 

რეაქციონერებით დაწყებული, მემარცხენე მენშევიკებითა და სოციალისტ 

რევოლუციონერებით დამთავრებული. იდეოლოგიური კონფლიქტებითა და 

პიროვნებებს შორის დაპირისპირებებით დასუსტებული თეთრები ნელ-ნელა 

იხევდნენ მათ მიერ დაკავებული ტერიტორიებიდან. 1920 წლის ბოლოსათვის 

რუსეთის სამოქალაქო ომი დასრულებული იყო, რომელშიც წითელმა არმიამ 

მისი კონტრრევოლუციონერი მტერი ყველა ფრონტზე დაამარცხა. 

წმინდა სამხედრო მიზნებიდან გამომდინარე, მოკავშირე ქვეყნების ჩათ- 

რევა რუსეთის სამოქალაქო ომში 1918 წლის ნოემბერში შეწყდა, გერმანიის 

მიერ კაპიტულაციის გამოცხადების შემდეგ. მაგრამ მოკავშირეთა სამხედრო 

ნაწილები რუსეთის ჩრდილოეთის არქტიკულ პორტებში 1919 წლის ნოემბ- 

რამდე რჩებოდნენ, ხოლო იაპონიას ციმბირის დეოკუპაცია 1922 წლის ბო- 

ლომდე არ მოუხდენია. 1922 წლისათვის კი ბოლშევიკებმა რუსეთი ყველა 

უცხოური ჯარებისგან გაანთავისუფლეს და აღადგინეს მეფის რუსეთის 

იმპერიის ყოფილი საზღვრები ყველა მიმართულებით, დასავლეთის გარდა, 

სადაც მათ ძალიან დიდი წინააღმდეგობა შეხვდათ არა მარტო იმ ძლიერი 

სახელმწიფოების მხრიდან, რომელთაც გერმანია დაამარცხეს, არამედ იმ 

პატარა დამოუკიდებელი ქვეყნებიდანაც, რომლებიც რუსეთის იმ ყოფილ 

ტერიტორიაზე ჩამოყალიბდნენ, რომელიც რუსეთმა ბრესტ-ლიტოვსკში 

დაკარგა. ეს ქვეყნები იყო: ფინეთი, ლატვია, ლიტვა და ესტონეთი, რომლე- 

ბიც, ამავე დროს, ბალტიის ზღვაში მყოფი ბრიტანეთის სამხედრო ფლოტის 

მფარველობის ქვეშ, დამოუკიდებლობას ინარჩუნებდნენ. რუმინეთის დი- 

დად გაფართოებული სამეფო ინარჩუნებდა კონტროლს რუსეთის ყოფილ 

პროვინციაზე – ბესარაბიაზე, რომელიც რევოლუციის პერიოდში დაიპყრო 

და, რაც ყველაზე მნიშვნელოვანია, ყველაზე ამაყი, მომთხოვნი და ძალზედ 

ანტიკომუნისტური პოლონეთის სახელმწიფო აღსდგა რუსეთის ევროპის 

კარიბჭესთან, რომლის აღმოსავლეთი საზღვარი ღრმად შედიოდა რუსეთის 

ყოფილ ტერიტორიაზე. 

ლენინის თავდაპირველი გეგმები ევროპის კომუნისტური რევოლუციის 

შესახებ, რომელიც მასებს მჩაგვრელებისგან გაანთავისუფლებდა და საბჭო- 

თა ქვეყანას მოუხსნიდა დასავლეთის მოსალოდნელი აგრესიის საფრთხეს, 

ზავის დადებიდან რამდენიმე თვეში გაქარწყლდა. ცენტრალური ევროპის 

რევოლუციური მოძრაობების რამდენიმე მცდელობა, რუსეთის მოდელზე 

კომუნისტური რეჟიმის დამყარების მიზნით, ჩახშობილ იქნა კონტრრევო- 

ლუციური ძალების მიერ, რომლებიც გამარჯვებული მოკავშირეების სიმპა- 

თიით სარგებლობდნენ. 1919 წლის იანვარში სპარტაკის ლიგის მიერ დაფი- 

ნანსებული, რუსეთის ბოლშევიკების მიერ წარმატებით შთაგონებული მე- 

მარცხენე სოციალისტების ბერლინში შეჭრა დემობილიზებული სამხედროე- 

ბის დახმარებით გერმანიის მთავრობის მიერ იქნა ჩახშობილი. აპრილში, 

ბავარიაში საბჭოთა რესპუბლიკის შეჭრის მცდელობა ძალის გამოყენებით 

იქნა აღკვეთილი. ბელა კუნის (რუსეთის ბოლშევიკური რევოლუციის ვეტ- 

ერანი) მიერ ბუდაპეშტში შექმნილ უნგრეთის კომუნისტურ რეჟიმს სისხ-

ლიანი კონტრრევოლუცია მოჰყვა, რომელსაც მხარს უჭერდა რუმინეთის 

დამპყრობელი ჯარი. მოკლედ, ბოლშევიკების ტრიუმფი რუსეთში უფრო 

განცალკევებული მოვლენა აღმოჩნდა და არა მსოფლიო მასშტაბის სო- 

ციალისტური რევოლუცია, როგორც ამას მისი არქიტექტორები ძალიან იმ- 

ედოვნებდნენ. გამარჯვებული მოკავშირე ქვეყნების იდეოლოგიურმა და აღ– 

მოსავლეთ ევროპის იმპერიების ნანგრევებზე წარმოქმნილ სახელმწიფოთა 

გამარჯვებულმა ანტიკომუნისტურმა ელიტების ერთობლივმა მცდელობებ- 

მა წარმატებით შეაჩერეს კომუნიზმის დასავლეთით გავრცელება. მოკავშირე 

ქვეყნების წარმომადგენლები პარიზში, სამშვიდობო კონფერენციაზე, 1919 

წლის გაზაფხულზე, ნამდვილად გახარებულნი იქნებოდნენ ცენტრალურ ევ- 

როპაში კომუნისტური რევოლუციების ჩახშობით. თუმცა ლენინი რუსეთში 

კონტრრევოლუციონერებს და მოკავშირეთა ჩარევას გაუმკვლავდა, ბოლშე- 

ვიზმის „ბაცილის“ გავრცელება ახალი საბჭოთა სახელმწიფოს დასავლეთით 

მაინც მოხერხდა. 

თანამედროვე ასლო აღმოსავლეთის შექმნა 

დიდი ბრიტანეთი და საფრანგეთი ხელთ იგდებს ოსმანთა 

იმპერიის არათურქულ ტერიტორიას 

პირველი მსოფლიოომისდაწყებისთვის, დღევანდელი ახლო აღმოსავლე- 

თის ტერიტორიის უმეტესი ნაწილი სამ საუკუნეზე მეტი ხნის განმავლობაში 

ოსმანთა იმპერიის კონტროლის ქვეშ იყო. მას შემდეგ, რაც კონსტანტინოპო- 

ლის მთავრობა ომში ჩაერთო, როგორც გერმანიის მოკავშირე, როგორც უკვე 

ვნახეთ, დიდმა ბრიტანეთმა გადაწყვიტა მისი სამხედრო ძალები თურქეთის 

წინააღმდეგ მიემართა, რისთვისაც სამი პოლიტიკური შეთანხმების გამოყ- 

ენებას აპირებდა, რომლებიც ოსმანთა იმპერიას სამხედრო თვალსაზრისით 

შეასუსტებდა: პირველი შეთანხმება გაფორმდა 1915-1916 წლების ჰუსეინ- 

მაკმაჰონის მიმოწერაში, რომლითაც ოსმანთა იმპერიის მიერ კონტროლი- 

რებული არაბეთის ნახევარკუნძულის დასავლეთი ნაწილის არაბ ლიდერს 

ლონდონი მხარდაჭერას ჰპირდებოდა თურქეთის ანატოლიის სამხრეთით 

დამოუკიდებელი არაბული სახელმწიფოს შექმნაში, თურქების წინააღმდეგ 

არაბეთის სამხედრო მხარდაჭერის სანაცვლოდ; მეორე შეთანხმება უკა- 

ვშირდებოდა 1917 წლის ნოემბრის ბალფურის დეკლარაციას, რომელშიც 

ბრიტანეთი მხარდაჭერას უცხადებდა მსოფლიო სიონისტურ მოძრაობას, 

თურქეთის მიერ კონტროლირებული პალესტინის ტერიტორიაზე ებრაული 

„სახლის“ დაარსების მიზნით; მესამე შეთანხმება იყო 1916 წლის 4თებერვლის 

უაღრესად გასაიდუმლოებული საიქს-პიკოს შეთანხმება, რომელიც დაიდო 

ბრიტანეთსა და საფრანგეთს შორის და ეწინააღმდეგებოდა არაბებისა და სი- 

ონისტებისათვის მიცემულ პირობას. ის ითვალისწინებდა ოსმანთა იმპერიის 

განაწილებას ბრიტანეთისა და საფრანგეთის ინტერესის სფეროებად. 

სამშვიდობო კონფერენციის განმავლობაში და მის შემდეგ, ორმა გამარ– 

ჯვებულმა სახელმწიფომ მოახდინა ოსმანთა იმპერიის დაქუცმაცება, მისთ- 

ვის ჯერ არათურქული ტერიტორიების ჩამოშორებით, შემდეგ კი, თანდათან, 

მათი ხუთ პოლიტიკურ ერთეულად დაყოფით. ამტკიცებდნენ რა, რომ ამ 

პოლიტიკური ერთეულების მცხოვრებთ არ შეეძლოთ განეხორციელებინათ 

თვითმმართველობა, ბრიტანეთი და საფრანგეთი საკუთარ თავზე იღებდნენ 

ამ ახალი სახელმწიფოების პოლიტიკურ კონტროლს, როგორც ახალი ერთა 

ლიგის ნომინალური უფლებამოსილებით მიღებულ „მანდატს“, რისი წინას- 

წარგანსაზღვრული მიზანიც მომავლის დაუდგენელი თარილისათვის ამ 

ქვეყნების თანდათანობით მომზადება იქნებოდა დამოუკიდებლობისათვის. 

ბრიტანეთმა ეს მანდატი მიიღო ერაყზე, პალესტინასა და ტრანსიორდანიაზე 

(რომელსაც მოგვიანებით იორდანია დაერქვა), საფრანგეთი კი გახდა სირიისა 

და ლიბანის კანონიერი მფარველი ძალა. ამ ორმა ევროპულმა ქვეყანამ ამ 

ახალი სახელმწიფოების საზღვრები თავიანთი ინეტერესებიდან გამომდი- 

ნარე გაავლეს და არ გაითვალისწინეს მათი მოსახლეობის რელიგიური და

ეთნიკური მახასიათებლები. რამდენიმე გამონაკლისის გარდა, ეს ეროვნული 

საზღვრები, რომლებიც ამ ქვეყნებს ახლო აღმოსავლეთში ერთმანეთისგან 

ჰყოფს, დღესაც უცვლელია. სინამდვილეში, თანამედროვე ახლო აღმოსავ- 

ლეთი დიდ ომში გამარჯვებულმა ძალებმა ომის დასრულების შემდეგ შექმნა. 

ბრიტანეთის ირიბი მმართველობა ჰაშიმიანთა მმართველების 

დახმარებით ერაყსა და ტრანსიორდანიაში 

მანდატის მქონე ვროპის ქვეყნებმა მალე აღმოაჩინეს, რომ მათზე 

დამოკიდებულ სახელმწიფოებს სულაც არ სურდათ ერთ ძალაზე დაქვემდე- 

ბარება, რომელმაც ისინი ოსმანთა უღლისაგან გაანთავისუფლა. ფრანგებს 

დიდი წინააღმდეგობა შეხვდათ მმართველობის დაწყებისას სირიასა და 

ლიბანში და მოუხდათ გარკვეული ღონისძიებების გატარება ამ ქვეყნებში 

მმართველობის შენარჩუნებისათის. ბრიტანეთს კიდევ უფრო დიდი წინააღ- 

მდეგობა შეხვდა ერაყის ადგილობრივთა მხრიდან. ჰაშიმიანთა ლიდერის – 

შარიფ ჰუსეინის იმედგაცრუების ნაწილობრივ შესარბილებლად, რაც უკა- 

ვშირდებოდა დამოუკიდებელი არაბული სახელმწიფოს შექმნას, როგორც 

ლონდონი ადრე დაჰპირდა, ბრიტანეთმა ამ სახელმწიფოში ბაღდადის ტახ- 

ტზე აიყვანა მისი ვაჟი – პრინცი ფეისალი (რომელიც მეთაურობდა არაბე- 

თის ჯარებს თურქების წინააღმდეგ ომში). მაგრამ ევროპული ძალის მიერ 

არაბეთის ნახევარკუნძულის დასავლეთიდან სუნიტი მუსლიმი მეფის ტახ- 

ტზე დასმამ, ერაყში შიიტი მუსლიმი უმრავლესობის აჯანყება გამოიწვია. 

საპასუხო სამხედრო კამპანია, რომლის განხორციელებაც ბრიტანეთმა 1920 

წელს დაიწყო და მოიცავდა დასახლებული პუნქტების განურჩევლად დაბომ- 

ბვას სამეფო საჰაერო ძალების მიერ და მომწამვლელი გაზის გამოყენებას, 

წარმატებული აღმოჩნდა ამბოხის ჩახშობისათვის. ჰაშიმიანთა მონარქიამ 

ბაღდადში იმდენად დაუმტკიცა ბრიტანელ ბატონებს საკუთარი არსებობის 

საჭიროება, რომ ერაყმა 1932 წელს ფორმალური დამოუკიდებლობა მიიღო. 

თუმცა ბრიტანეთი ინარჩუნებდა კონტროლს მის საზღვარგარეთთან ურთ- 

იერთობებზე, სამხედრო ძალებზე და ფინანსურ ინსტიტუტებზე, ასევე ნავ- 

თობის 75-წლიან კონცესიაზე, რომლის უფლებაც 1925 წელს ფეისალის მიერ 

იქნა ბრიტანეთისათვის მინიჭებული. ლონდონის მთავრობამ შარიფ ჰუსეინის 

მეორე ვაჟი – აბდულა ტრანსიორდანიის ახალ მმართველად დანიშნა. ტრან- 

სიორდანიის ტერიტორია გამოყოფილი იყო პალესტინისაგან მდინარე იორ- 

დანეს დასავლეთით. ერაყის მსგავსად, ბრიტანეთმა არა მხოლოდ დაუნიშნა 

ჰაშიმიანი მმართველი ახალი ქვეყნის მოსახლეობას, არამედ მისი საქმიანო- 

ბის ეფექტურად გაკონტროლებასაც აგრძელებდა. ერაყსა და ტრანსიორ- 

დანიაში ჰაშიმიანების დანიშვნით, ბრიტანეთში ომისშემდგომი პერიოდით 

გამოწვეული ეკონომიკის უკუსვლის დაძლევის პერიოდში, ბრიტანეთმა თავი 

დააღწია პირდაპირი მმართველობის პასუხისმგებლობის ტვირთს. 

ფაისალი, ჰუსეინის მესამე ვაჟი, მექას შარიფი, რომელმაც, პირვე- 

ლი მსოფლიო ომის დროს, ოსმალეთის იმპერიის წინააღმდეგ არაბთა 

აჯანყებას მისცა ბიძგი, სანაცვლოდ ბრიტანელების დაპირებისა, 

მხარი დაეჭირათ არაბთა სახელმწიფოს შექმნისათვის ომის შემდგომ. 

ფაისალი მართავდა ერაყში, როგორც ბრიტანეთის მანდატის მეფე, 

1921 წლიდან 1933 წლამდე, თუმცაღა მისი ძალაუფლება მკაცრად 

იზღუდებოდა მისი ბრიტანელი ზედამხედველების მხრიდან. სურათ- 

ზე იგი გამოსახულია თავისი მმართველობის ბოლოს – 1933 წელს, 

მუსლიმანთა წმინდა ადგილების მონახულებისას იერუსალიმში, სა- 

დაც პალესტინაზე ბრიტანეთის მანდატის შტაბ-ბინა იყო. 

პალესტინის განსაკუთრებული შემთხვევა 

ერაყისა და ტრანსიორდანიის მართვისაგან განსხვავებით, ლონდონმა 

გადაწყვიტა მანდატის პირდაპირი გზით განხორციელება პალესტინაში, 

ყოველგვარი სანდო ხელქვეითისა და მმართველის დანიშვნის გარეშე. ამ გან– 

სხვავებული მიდგომის მიზეზი მარტივი იყო: ბრიტანეთის მიერ არაბებისა და 

სიონისტებისთვის იმ დანაპირების შეუსრულებლობა, რომელიც ბრიტანეთმა 

გაცხარებული ომის დროს გააკეთა, უარყოფითად შემოუბრუნდა ბრიტანე- 

ლებს, როდესაც ისინი პალესტინაში ეფექტური მმართველობის დანერგვას 

ცდილობდნენ. რამდენადაც ერთა ლიგის მანდატი გულისხმობდა ბალფორის 

დეკლარაციის გამოყენებას, ბრიტანეთი ვალდებული იყო ებრაელებისათ- 

ვის მთელ მსოფლიოში მიეცა უფლება ეცხოვრათ მათ „ეროვნულ სახლში", 

თუ ამის სურვილი ექნებოდათ. ებრაელი იმიგრანტების პირველი ომისშემ- 

დგომი ტალღა ძირითადად რუსეთიდან და აღმოსავლეთ ევროპიდან წამოვ- 

იდა, რომლებიც ცდილობდნენ ანტისემიტიზმისათვის თავი დაეღწიათ და 

ეცხოვრათ თავის მშობლიურ ქვეყანაში ან ოცნებობდნენ დაეწყოთ ახალი

ცხოვრება, როგორც ისინი უწოდებდნენ, მათი წინაპრების მიწაზე. პირველი 

ბრიტანელი უმაღლესი კომისარი ჰერბერტ სამუელი იყო თვდადებული სიო- 

ნისტი, რომელიც მთლიანად უჭერდა მხარს ქვეყანაში ახლადდაბრუნებული 

ებრაელების მცდელობას – სოფლად ეყიდათ მიწა ან წამოეწყოთ ბიზნესი 

ქვეყნის დიდსა თუ პატარა ქალაქებში. 

იმიგრაციამ და ქონების შესყიდვამ პალესტინის არაბ მოსახლეობაში, 

რომელიც ქვეყნის უმრავლესობას შეადგენდა, დიდი აღშფოთება გამოიწვია. 

1921 და, განმეორებით, 1929 წელს, პატარ-პატარა ადგილობრივი უთანხ- 

მოებები გახდა მრავალი დიდი აჯანყების მიზეზი, რაც მალე ებრაელებსა 

და არაბებს შორის ეროვნული მასშტაბების ბრძოლაში გადაიზარდა. მაგრამ 

ყველაზე ძლიერ შეტაკებას ადგილი ჰქონდა 1936-1939 წლებში, არაბების 

დიდი აჯანყების დროს. ნაცისტური მმართველობის ქვეშ მყოფი, ევროპაში 

მცხოვრები ებრაელები გამალებით ცდილობდნენ თავშესაფრის პოვნას 

პალესტინაში, რადგან ქვეყანათა უმრავლესობას (შეერთებული შტატების 

ჩათვლით) დაწესებული ჰქონდა მკაცრი საიმიგრაციო კანონები, რაც იმი- 

გრაციას ძელზედ ზღუდავდა. მათმა დინებამ პალესტინაში გამოიწვია არა– 

ბების აჯანყება ბრიტანეთის მანდატისა და პალესტინაში სიონისტების 

თემის (იეშუვის) წინააღმდეგ. ევროპაში ნაცისტურ გერმანიასთან წინააღმ- 

დეგ ომის საშიშროების გაჩენასთან ერთად, ლონდონის მთავრობა მივიდა იმ 

დასკვნამდე, რომ მას აღარ შეეძლო მისი ისედაც შეზღუდული ფინანსური და 

სამხედრო რესურსები პალესტინაში არეულობის დასაძლევად გამოეყენე- 

ბინა და ბრიტანეთმა დაიწყო მზადება პალესტინიდან გამოსვლისათვის. 1937 

წელს ფილის კომისიამ, რომელიც წარგზავნილ იქნა პალესტინაში, არეულო- 

ბის მიზეზებისა და მდგომარეობის გამოსწორებისათვის გეგმის შემუშავების 

მიზნით, დაადგინა,რომ ორი თემი მშვიდობიან თანაცხოვრებას ვერ შეძლედა. 

ამ შეფასების მიხედვით შემოთავაზებულ იქნა გადაწყვეტილება – პალესტინ- 

აზე არსებული მანდატის გაყოფა ორ დამოუკიდებელ ნაწილად – ებრაულ და 

არაბულ სახელმწიფოებად. ამასთანავე, აუცილებლად უნდა განხორციელე- 

ბულიყო მოსახლეობის გაცვლა ამ ორ სახელმწიფოს შორის. მოსახლეობის 

ამ გადაადგილების შედეგად, თითოეული ქვეყნის რელიგიური უმცირესობა 

გადასახლდებოდა შესაბამის სახელმწიფოში. პალესტინის ლიდერებმა მკა- 

ცრად უკუაგდეს მოსახლეობის გაყოფის ეს სქემა და არასამართლიანადაც 

შეაფასეს, რადგან (სხვა მიზეზებთან ერთად), სქემის მიხედვით, პალესტინის 

ყველაზე ნაყოფიერი მიწა ებრაელების ტერიტორიაზე ხვდებოდა. სიონისტუ- 

რი მოძრაობის წინამძღოლებმაც ამ შემოთავაზებაზე უარი თქვეს, რადგან 

მიაჩნდათ, რომ ამით ებრაელებს ართმევდნენ ძველი ისრაელის მთლიან ტერ- 

იტორიას, რომელზეც მათ კანონიერი უფლება გააჩნდათ. 

პალესტინაში არაბებსა და ებრაელებს შორის კიდევ ორწლიანი დაპირის- 

პირების შემდეგ, 1939 წლის გაზაფხულზე, მეორე მსოფლიო ომის დაწყე- 

ბამდე ცოტა ხნით ადრე, ბრიტანეთის მთავრობამ თავისი, ამჯერად გან- 

სხვავებული, გადაწყვეტილება გამოაქვეყნა „თეთრ დოკუმენტში“, რომ- 

ლის თანახმადაც, ეთნიკურად და რელიგიურად ერთიანი სახელმწიფოს 

ჩამოყალიბების მიზნით, ქვეყნის მოსახლეობის ეთნიკურ-რელიგიური ნიშ- 

ნებით გაყოფისა და მოსახლეობის აუცილებელი გადაადგილების ნაცვლად, 

ქვეყანა გადაიქცეოდა ერთიან სეკულარულ სახელმწიფოდ, რომელიც მარ- 

თული იქნებოდა ერთობლივად – არაბებისა და ებრაელების მიერ. 1940- 

1944 წლების განმავლობაში მხოლოდ 75 000 ებრაელ იმიგრანტს ექნებოდა 

იმიგრაციის უფლება, მომავალში კი ამ უფლების მიცემა მოხდებოდა არა- 

ბების უმრავლესობის თანხმობით. „თეთრი დოკუმენტით" მოცემულ მის 

გადაწყვეტილებას საფუძვლად ედო ბრიტანეთის მიზანი – არაბეთის მხ- 

არდაჭერის უზრუნველყოფა ნაცისტურ გერმანიასთან ომის შემთხვევაში, 

ხოლო ბრიტანეთს ებრაელების მხარდაჭერა მესამე რაიხის წინააღმდეგ ბრ– 

ძოლაში ისედაც ექნებოდა. ეთნიკურად და რელიგიურად ერთიანი სახელმ- 

წიფოს ჩამოყალიბების გადაწყვეტილებაში ასევე იგრძნობოდა სიმპათია 

არაბთა წუხილის მიმართ – მომავალ, დამოუკიდებელ პალესტინაში დემო- 

გრაფიული თვალსაზრისით ბალანსის შენარჩუნების საჭიროება და ებრაელი 

იმიგრანტების ევროპიდან დიდი ნაკადის შემოსვლაზე შეზღუდვის დაწე- 

სების სურვილი. არცერთი დაპირისპირებული მხარე არ დარჩა კმაყოფილი 

„თეთრ დოკუმენტში" გამოქვეყნებული გადაწყვეტილებით. სიონისტები უკ- 

მაყოფილონი იყვნენ იმით, რომ ნაცისტური ანტისემიტური მოძრაობის მსხ- 

ვერპლთ ეზღუდებოდათ პალესტინაში შესვლა, რომელთაც ასე სჭირდებო- 

დათ თავშესაფარი. პალესტინელი არაბები კი უკმაყოფილონი იყვნენ იმით, 

რომ ეს გადაწყვეტილება სრულად არ კრძალავდა ებრაელების შემოსვლას 

პალესტინაში. მაგრამ პალესტინის პოლიტიკური მომავლის განსაზღვრაზე 

მოახლოებული მეორე მსოფლიო ომი და ებრაელთა განადგურება (ჰოლო- 

კოსტი) მოახდენდა გავლენას. 

საუდის არაბეთის სამეფოს დაარსება 

პირველი მსოფლიო ომისა და ოსმანთა იმპერიის დაშლის შემდეგ, ბრიტა- 

ნეთის მთავრობამ თავი შეიკავა მისი დაპირების შესრულებაზე – თურქეთის 

სამხრეთით დამოუკიდებელი სახელმწიფოს შექმნასა და მის მეთაურად ბრი- 

ტანეთის პროტეჟე, ჰუსეინ იბნ ალის დასმის შესახებ, რომელიც იყო არაბე- 

თის ნახევარკუნძულის დასავლეთ ნაწილში (ჰიჯაზი) მცხოვრებ ჰაშიმიანთა 

წინამძღოლი. ამის ნაცვლად, ბრიტანეთის მთავრობამ ჰაშიმიანთა წინამძღო- 

ლიდან მხარდაჭერა ნელ-ნელა გადაიტანა აბდულ ალ-აზიზ იბნ საუდისაკენ, 
ნახევარკუნძულის აღმოსავლეთ ნაწილის (ნაჯდი) მეამბოხე არაბთა მეთაუ- 
რისაკენ. 1920-იანი წლების პირველ ნახევარში საუდის ოჯახმა სამხედრო 
ძლიერება გააფართოვა და ნეჯდის ქალაქ რიადის ფარგლებს გასცდა. ამაში 

საუდის ოჯახს ეხმარებოდა თავდადებულ მებრძოლ მუსლიმთა ჯგუფი („იხ- 

ვან“), რომელიც იბრძოდა ნახევარკუნძულზე, მათი გაგებით, უფრო მკაცრი

და ზნეობრივად მაღალი ისლამის ვერსიის გავრცელებისა და გაბატონები- 

სათვის. ათწლეულის შუა პერიოდში საუდის ძალებმა აჯობეს ჰიჯაზს, დაა– 

მარცხეს ჰაშიმიანთა დინასტია და კონტროლი მოიპოვეს ისლამის ორ უწ- 

მინდეს ქალაქზე – მექასა და მედინაზე. 

ბრიტანეთის ფინანსური სუბსიდიებითა და ყოველწლიურად მექაში სა– 

ლოცავად მუსლიმების ჩამოსვლის (ჰაჯი) შედეგად მიღებული სახსრებით, 

იბნ საუდმა 1932 წელს დააარსა საუდის არაბეთის დამოუკიდებელი სახელ- 

მწიფო. ერთი წლის შემდეგ ახალმა მთავრობამ შეასუსტა კავშირები მის ბრი–- 

ტანელ ბატონთან და გააფორმა თანამშრომლობა შეერთებული შტატების 

ოთხ ნავთობკომპანიასთან: – კალიფორნიის „სტანდარტ ოილთან“" („შევრო- 

ნი“), „ტეხასის ნავთობკომპანიასთან“ („ტექსაკო“"), „ნიუ-ჯერსის სტანდარტ 

ოილთან“ (C„ექსონი") და „სოკონი ვაკუუმთან“ („მობილი“), რათა აეთვისებინა 

ნავთობის უზარმაზარი მარაგი, რომელიც, გეოლოგების შეფასების თანა- 

ხმად, სამეფოს უდაბნოს წიაღში იყო (და რომელიც 1938 წელს აღმოაჩინეს). ეს 

კონსორციუმი, რომელსაც მეორე მსოფლიო ომის პერიოდში „არამკო“ დაე– 

რქვა, მსოფლიოში ნავთობის მწარმოებელი უდიდესი კომპანია გახდა, ხოლო 

საუდის არაბეთი – ნავთობის უდიდესი მარაგის მქონე ქვეყანა მსოფლიოში. 

საუდის არაბეთის სამეფო გახდა და დღესაც რჩება მსოფლიოში ერთადერთ 

ქვეყანად, რომელსაც სახელი მისი დამაარსებლის პატივსაცემად დაერქვა. 

ქვეყნის ყველა მმართველი დღემდე იბნ საუდის 37 ვაჟიდან ერთ-ერთია, 

რომლებიც მის გარდაცვალებამდე (1953 წ) მას ოცდაორმა ცოლმა გაუჩინა. 

ოსმანთა იმპერიიდან თურქეთის რესპუბლიკამდე 

პირველი მსოფლიო ომის დასასრულს, ოსმანთა იმპერიის დაშლისას, 

ომში გამარჯვებული ქვეყნები უკვე ადგენდნენ გეგმებს კონტროლის მო- 

საპოვებლად არა მარტო ანატოლიის სამხრეთ ნაწილის არაბულენოვან ნა- 

წილზე, არამედ დღევანდელი თურქეთის ტერიტორიის ნაწილებზეც. სევ- 

რის შეთანხმება, რომელიც 1920 წლის 10 აგვისტოს უკვე ქმედუნარიანობა– 

დაკარგულ ოსმანთა მთავრობას თავს მოახვიეს, შეიცავდა ყველაზე მძიმე 

და შეურაცხმყოფელ პირობებს ომისშემდგომი პერიოდის მშვიდობის სხვა 

შეთანხმებებს შორის. გამარჯვებული მოკავშირე ქვეყნები: ბრიტანეთი, 

საფრანგეთი, იტალია და საბერძნეთი, თურქეთის შიდა ნაწილს – ანატო- 

ლიას, თავიანთი გავლენის სფეროებად ინაწილებდნენ. თურქეთის დასავ- 

ლეთ სანაპიროზე იმ პერიოდისათვის უკვე იდგა საბერძნეთის სამხედრო 

ნაწილები, რომელთა მიზანიც ტერიტორიაზე მცხოვრებ ბერძენთა ეთნი- 

კური უმცირესობის დაცვა იყო; ამასთანავე, ისინი ემზადებოდნენ აღმოსავ- 

ლეთის მიმართულებით წინ წაწევისთვის, ანატოლიის ცენტრალურ ნაწილ– 

ში. სულთანი იძულებული გახდა გაეძლიერებინა კონტროლი სტამბოლზე 

და სტრატეგიულად მნიშვნელოვან სრუტეებზე, რომლებიც შავ ზღვასა და 

ხმელთაშუა ზღვას ერთმანეთთან აკავშირებდნენ. ისინი საფრანგეთისა და 

ბრიტანეთის დეფაქტო კონტროლის ქვეშ იყო მოქცეული და „საერთაშორისო 

ზონად“ გამოცხადებული. ყველაფერი, რაც ოსმანთა ვრცელი იმპერიისაგან 

დარჩა, იყო თურქეთის მცირე ტერიტორია, რომელიც ანატოლიის დაახლო– 

ებით მესამედს შეადგენდა. 

ამ დამამცირებელმა შეთანხმებამ თურქეთში გაშმაგებული ნაციონალის- 

ტური რეაქცია ააზვირთა. ქვეყნის შიგნით მდებარე ქალაქ ანკარაში, ოსმანთა 

იმპერიისყოფილსამხედროოფიცერმუსტაფაქემალს უკვე ჩამოყალიბებული 

ჰქონდა თურქეთის ეროვნული მთავრობა, რომელმაც წარმატებული სამხედ- 

რო კამპანია განახორციელა ბრიტანული ერთა თანამეგობრობის ძალების 

წინააღმდეგ, გალიპოლის ნახევარკუნძულზე. როდესაც ბერძნები დასავლეთ 

სანაპიროდან ექსპანსიის მიზნით აღმოსავლეთისაკენ დაიძრნენ, ქემალმა 

შეკრიბა ეროვნული ჯარი, რომელმაც ბერძნული ძალები ანატოლიიდან 

თანდათანობით განდევნა, რასაც თურქეთის მიმართ მოკავშირე ქვეყნების 

დამოკიდებულების შეცვლა მოჰყვა თურქეთის დამოუკიდებლობისთ- 

ვის წარმატებული ბრძოლის შედეგად, მოკავშირე ქვეყნებმა გადაწყვიტეს 

თავიდან გადაეხედათ ჩავარდნილი სევრის შეთანხმება და ის 1923 წლის 

ივლისში ლოზანის შეთანხმებით შეცვალეს. ახალი შეთანხმება აღიარებდა 

ახალი თურქული სახელმწიფოს ლეგიტიმურობას; შეთანხმებით მოხდა ამ 

სახელმწიფოს საზღვრების დადგენა, რაც ანატოლიის მთლიან ტერიტო- 

რიას მოიცავდა, რომელიც მანამდე მოკავშირე ქვეყნებს თავიანთი გავლენის 

სფეროებად ჰქონდათ გამოცხადებული. შეთანხმება ასევე ითვალისწინებ- 

და თურქეთის კონტროლის აღდგენას სრუტეებზე. ლოზანის შეთანხმების 

ხელმოწერიდან სამი თვის შემდეგ, თურქეთის რესპუბლიკის ფორმალურმა 

დაარსებამ, რომლის პრეზიდენტიც ქემალი იყო, წერტილი დაუსვა 600 წელ– 

ზე მეტი ხანგრძლივობის ოსმანთა დინასტიის მეფობას. 

ქვეყნიდან ევროპის მოკავშირე ძალების წარმატებით განდევნის შემდეგ, 

როგორ პარადოქსულადაც არ უნდა ჟღერდეს, ქვეყნის ვესტერნიზაციის ამ- 

ბიციური კამპანიის განხორციელებისათვის მხადაჭერის მისაღებად, ქემალი 

ისევ ევროპას მიუბრუნდა. მას სჯეროდა, რომ ქვეყნის ეკონომიკური ჩამორ- 

ჩენილობა იყო რელიგიური ფანატიზმისა და დრომოჭმული სოციალური და 

კულტურული ტრადიციების შედეგი. იგი აპირებდა საკუთარი აბსოლუტური 

ძალაუფლება გამოეყენებინა დრომოჭმული ტრადიციების აღმოფხვრისა და 

ქვეყანაში დასავლური ინსტიტუტების, კანონისა და პრაქტიკის დანერგვი– 
სათვის. საფრანგეთის სეკულარისტულ მოდელზე დაყრდნობით, მან მკვეთ- 
რად გამიჯნა ეკლესია და სახელმწიფო, დახურა მუსლიმური სკოლები, გააუ- 
ქმა ისლამური სასამართლოები და აკრძალა ისლამური (შარია) კანონის 

გამოყენება სამოქალაქო საქმეების განხილვისას. თურქეთის სამოქალაქო 
ცხოვრებაზე მუსლიმური რელიგიის გავლენის შემცირების მიზნით, იგი აქ- 
ცენტს აკეთებდა ვესტერნიზაციაზე, რის შედეგადაც მან არაბული დამწერ- 
ლობა ლათინური დამწერლობით შეცვალა, თურქეთის მოქალაქეებს კი მოუ-

წოდებდა დაევიწყებინათ ოსმანთა პერიოდის ჩაცმულობა, როგორიც იყო 

ქალებისათვის ჩადრი, კაცებისთვის კი – ჩალმა და ფესი და მიეღოთ ჩაცმის 

ევროპული სტილი. მოკლედ, 1934 წელს თურქეთის პარლამენტის მიერ „ათა– 

თურქად“ (თურქების მამა) წოდებულმა მუსტაფა ქემალმა დამარცხებული, 

დამცირებული, ეკონომიკურად ჩამორჩენილი მრავალეროვანი იმპერია,პრე- 

ზიდენტობის 15-წლიანი პერიოდის განმავლობაში, თანამედროვე ევროპული 

სტილის ეროვნულ სახელმწიფოდ აქცია. იგი წარმართავდა დამოუკიდებელ 

საგარეო პოლიტიკას ინარჩუნებდა კორექტულ ურთიერთობას გამარჯვე- 

ბულ ქვეყნებთან და, ამავე დროს, აყალიბებდა ნორმალურ კავშირებს მის 

ჩრდილოეთით მდებარე საბჭოთა კავშირთან. საზღვარგარეთთან ურთიერ- 

თობის ამ დამოუკიდებელმა პოლიტიკამ საფუძველი ჩაუყარა თურქეთის 

ნეიტრალიტეტს მეორე მსოფლიო ომის პერიოდში და თავიდან ააცილა მას 

ტერიტორიული და სხვა სახის დანაკარგები, რომელთაგანაც ოსმანთა იმპე- 

რია, პირველი მსოფლიოომის დროს გერმანიის მოკავშირეობის გამო, ძალიან 

დაზარალდა, 

სპარსეთიდან ირანამდე 

სპარსეთის სამეფო იყო ერთ-ერთი იმ ქვეყანათაგანი, რომელიც მო- 

მავალში ახლო აღმოსავლეთის სახელით ცნობილ რეგიონში მდებარეობ- 

და და რომელმაც შეძლო თავი დაეღწია ევროპის კოლონიალიზმისათვის. 

მსოფლიოს ერთ-ერთი უძველესი ცივილიზაციის კერას, მე-18 საუკუნის მი- 

წურულიდან, ყაჯართა ქაჯარის დინასტია მართავდა. მე-18 საუკუნის დასას- 

რულისათვის, როგორც უკვე ვნახეთ, დიდმა ბრიტანეთმა და რუსეთმა ამ 

ქვეყანაში გაბატონებული მდგომარეობის მოპოვებისათვის „დიდი თამაში“ 

წამოიწყეს. 1907 წელს ამ ორმა სახელმწიფომ სპარსეთი თავიანთი გავლენის 

სფეროებად დაყო, მაგრამ, რუსეთის 1917 წლის ბოლშევიკური რევოლუციის 

შემდეგ, ბრიტანეთმა რუსეთი სპარსეთიდან განდევნა და ქვეყნის ტერიტო- 

რიაზე არსებული ნავთობის საბადოებზე სრული კონტროლი მოიპოვა. პირვე- 

ლი მსოფლიო იმის შემდგომ წლებში სპარსეთი დაშლის ზღვარზე აღმოჩნდა, 

რამდენადაც ეთნიკური უმცირესობები – აზერბაიჯანელები ჩრდილოეთით 

და ქურთები დასავლეთით – მხარს არ უჭერდნენ და ეწინააღმდეგებოდნენ 

დასუსტებულ თეირანში მმართველი გვარის დინასტიას. 1921 წელს ქვეყ- 

ნის ერთადერთი მოქმედი სამხედრო ნაწილის ოფიცერი – რეზა ხანი შევიდა 

დედაქალაქში და ქვეყანაზე რეალური კონტროლი მოიპოვა. ოთხი წლის 

შემდეგ მან დაამხო ყაჯარების დინასტიის ბოლო მმართველი და საკუთარი 

თავი ახალი ფეჰლევის დინასტიის შაჰად (მეფედ) აღიარა. 

თურქეთში ათათურვის მსგავსად, რეზა შაჰიც ცდილობდა ქვეყნის მო- 

დერნიზებას და მისი ქვეშევრდომებისაგან მოითხოვდა ჩაცმისა და ჩვევების 

დასავლური სტილის გადმოღებას. მის მიერ გამოშვებულმა კანონებმა ქა- 

ლებისათვის ტრადიციული თავსაბურავის (ჰიჯაბი) აკრძალვის შესახებ, ქა- 

ლებისათვის სამედიცინო და იურიდიული სკოლების გახსნამ და სხვა სეკულა- 

რისტული ზომების გატარებამ შიიტი მუსლიმი უმაღლესი პირების დიდი უკ- 

მაყოფილება გამოიწვია. ათათურქის მსგავსად, ყოფილი სამხედრო ლიდერი 

რეზა შაჰიც, მისი ქვეყნის (რომელსაც 1935 წელს ირანი დაერქვა, როგორც 

ანტიკურ პერიოდში ეწოდებოდა) დამოუკიდებლობის შენარჩუნების მიზნით, 

ნეიტრალური საგარეო პოლიტიკის განხორციელების მომხრე იყო. დიდი 

ბრიტანეთის გავლენა ძლიერი იყო, რადგან მას ეკუთვნოდა ინგლის-ირანის 

ნავთობკომპანია (რომელსაც მოგვიანებით „ბრითიშ პეტროლეუმი“ დაერ- 

ქვა), რომელსაც პრივილეგირებული მდგომარეობა ეკავა ქვეყანაში ნავთო- 

ბის დიდი ოდენობით მოპოვების თვალსაზრისით. ამ ბრიტანული გავლენის 

დაბალანსების მიზნით, რეზა შაჰმა ორმხრივად სასარგებლო ურთიერთო- 

ბები დაამყარა სხვა სახელმწიფოებთან. მეორე მსოფლიო ომის დროს მისმა 

მჭიდრო კავშირებმა ნაცისტურ გერმანიასთან, საბჭოთა კავშირსა და დიდ 

ბრიტანეთს უბიძგა 1941 წელს მოეხდინათ რეზა შაჰის ნავთობით მდიდარი 

ქვეყნის ოკუპირება და შაჰის შეცვლა მისი ახალგაზრდა მემკვიდრით. 1979 

წელს მისი დინასტიისათვის ბოლოს მოღების შემდეგ და ქვეყნის რადიკალ- 

ური ტრანსფორმაციის მიუხედავად, რეზა შაჰს სამართლიანად შეიძლება 

ვუწოდოთ თანამედროვე ირანული სახელმწიფოს დამაარსებელი. 

ვერსალის განაჩენი 

თანამედროვე ისტორიკოსებისათვის, რომელთაც შესაძლებლობა აქვთ 

შეხედონ წარსულის ერთიან სურათს, ძალზედ მარტივია უარყოფითად 

შეაფასონ პარიზის მშვიდობის კონფერენცია, რომელიც დამარცხებულ 

ძალებთან დადებული ხუთი შეთანხმებით დასრულდა და რომელთაც პარი- 

ზის სხვადასხვა გარეუბანში 1919-20 წლებში მოეწერა ხელი. პარიზამდე 

მსგავსი მნიშვნელობის ბოლო შეკრებაზე – ვენის კონგრესზე, დადგინდა 

საერთაშორისო წესრიგის ჩარჩო, რომელმაც ერთი საუკუნის განმავლობაში, 

ევროპის მასშტაბით, ომის წამოწყების შესაძლებლობა თავიდან აგვაცილა. 

პარიზული მშვიდობა მთლიანად მოირყა ერთი თაობის ფარგლებში, რომლის 

დროსაც, მანამდე წარმოუდგენელი მასშტაბებით იყო ტოტალიტარული რე- 

ჟიმები, გენოციდი და ომი. სამართლიანობის მიზნით უნდა ითქვას, რომ ვერ- 

სალის შეთანხმების წარუმატებლობა არა მასში „ჩადებული“ შეცდომებით 

იყო გამოწვეული, არამედ შეთანხმების პირობების მონაწილეთა მიერ 

შეუსრულებლობით. შეუძლებელია იმის წარმოდგენა, რომ, თუ გერმანია ბო– 

ლომდე შეასრულებდა გერსალის პირობებს, მას ევროპის საფრთხეშიჩაგდება 

შეძლებოდა. გერმანიის სამხედრო ძალის შემცირებითა და მისი რაინლანდი- 

“. ვერსალის ხელშეკრულება გერმანიასთან, სენ-ჟერმენ-ან-ლეის ხელშეკრულება ავს- 
ტრიასთან, ტრანონის ხელშეკრულება უნგრეთთან, ნეიის ხელშეკრულება ბულგარ- 
ეთთან და სევრის ხელშეკრულება თურქეთთან. 

131



132 ნაწილი! >« მეოცე საუკუნის მსოფლიო 

დან გაყვანით, გერმანიის ჯარი ვეღარ შეუქმნიდა სამხედრო საფრთხეს ვერც 

საფრანგეთს და ვერც აღმოსავლეთის ახალ დამოუკიდებელ სახელმწიფოებს. 

ომის გამო მიყენებული ზიანისათვის, გერმანიის მიერ გადასახდელი, 1921 

წლის მაისში დადგენილი სიდიდის, სარეპარაციო თანხის დროული გადახდა, 

დააცხრობდა გაუარესებული ეკონომიკური მდგომარეობით გამოწვეულ უკ- 

მაყოფილებას საფრანგეთში და,რა თქმა უნდა, მნიშვნელოვნად შეამცირებდა 

დაძაბულობას ინგლისსა და საფრანგეთს შორის. არქივებში დაცული მასალა 

გვამცნობს, რომ საფრანგეთის ძლიერი სურვილი, ჰქონოდა ეკონომიკური 

თანამშრომლობა გერმანიასთან, განსაკუთრებით მისთვის კრიტიკული მნიშ- 

ვნელობის მქონე მეტალურგიის სექტორში (რომელშიც საფრანგეთის რკინის 

მადანი გერმანიის კოქსვად ქვანახშირს შეავსებდა), საფრანგეთსა და გერ- 

მანიას შორის ურთიერთობების აღდგენის საუკეთესო შესაძლებლობა იყო, 

რომელიც ვერ განხორციელდა. 

თუ გადავხედავთ დიდი ომის შედეგად გერმანიის მიერ დაკარგულ 

ტერიტორიებს, ერთი შეხედვით, რთული იქნება დავასკვნათ, რომ დანა- 

კარგი ნამდვილად დიდი იყო. ელზას-ლორენის საფრანგეთისთვის გადაცე- 

მით, უბრალოდ, აღდგენილ იქნა 1870 წლამდე არსებული მდგომარეობა და 

ამის შესახებ სერიოზული დავა გერმანიის ოფიციალურ წრეებში არასოდეს 

ყოფილა. გერმანიის დანციგის ბალტიის პორტისა და გერმანიის მასთან 

შემაერთებელი „დერეფნის" დაკარგვას უფრო მეტი წინააღმდეგობა მოჰყვა, 

რადგან იგი გამოყოფდა აღმოსავლეთ პრუსიის გერმანულ პროვინციას ქვეყ- 

ნის მთავარი ნაწილისაგან და, შესაბამისად, საკმაოდ მოუხერხებელს ხდიდა 

ამ რეგიონთან კავშირს. მაგრამ ეს მოუხერხებლობა არაფერი იყო იმ ეკო- 

ნომიკურ ზიანთან შედარებით, რომელიც პოლონეთს შეექმნებოდა ბალტიის 

ზღვაზე გასასვლელის გარეშე. „დერეფნის" შექმნა გერმანიის ეროვნული 

მოთხოვნების უხეში დარღვევა არ იყო, რადგან „დერეფნის“ მოსახლეობის 

უმრავლესობას პოლონელები შეადგენდნენ. ამით ასევე ვერ ანაზღაურდე- 

ბოდა ძვირფასი ბუნებრივი რესურსების დანაკარგი, რომელთა კომპენსი- 

რებაც არსად არ იყო შესაძლებელი. იგივე შეიძლება ითქვას ზემო სილეზიის 

ტერიტორიაზე პოლონეთამდე, რომელიც წარმოადგენდა პოლონელებითა 

და გერმანელებით დასახლებულ, ქვანახშირით მდიდარ რეგიონს. რური- 

სა და საარის ტერიტორიების ქვანახშირის მარაგი აკმაყოფილებდა გერ- 

მანიის შიდასაჭიროებებს ქვანახშირზე და ასევე საკმარისი იყო იმისათვის, 

რომ გერმანიას საფრანგეთისათვის გადაეხადა თანხა ომის გამო მიყენებუ- 

ლი ზიანისათვის. სილეზიის ქვანახშირის მაღაროების გარეშე, პოლონეთი 

იძულებული გახდებოდა შემოეტანა დიდი რაოდენობით ძვირი და, ამავე 

დროს, სასიცოცხლოდ მნიშვნელოვანი საწვავი, მაშინ, როცა ახალი სუსტი 

სახელმწიფო ფინანსური საკითხების მოგვარებას ცდილობდა. დანიისა და 

ბელგიის სასარგებლოდ განხორციელებული გერმანიის საზღვრების მცირე 
ცვლილებებთან ერთად, ეს იყო გერმანიის მთლიანი ტერიტორიული დანა-



თავი 2 2%« პარიზის სამშვიდობო პროცესი და ახალი საერთაშორისო წესრიგი 

კარგი ომის შედეგად. სამშვიდობო კონფერენციაზე გერმანიამ, სხვა მოკავ- 

შირე ქვეყნებთან შედარებით (ბულგარეთის გარდა), ყველაზე მცირე ტერი- 

ტორია დაკარგა. თუ რომელიმე დამარცხებულ ქვეყანას უფლება ექნებოდა 

ესაყვედურა დიდი ტერიტორიული დანაკარგების გამო, ესენი იქნებოდნენ 

ავსტრიის, უნგრეთისა და თურქეთის ტერიტორიულად შემცირებული სახ- 

ელმწიფოები. მაგრამ მათ მიერ საყვედურის გამოთქმაც უაზრობა იქნე- 

ბოდა, რამდენადაც მათ უკვე დაკარგული ჰქონდათ უძლიერესი ქვეყნების 

სტატუსი და მისი დაბრუნების აღარანაირი შანსი არ გააჩნდათ. 1919 წელს 

პარიზში გერმანიისადმი დამოკიდებულება ნაკლებად მკაცრი იყო, ომის- 

შემდგომი ევროპის რეორგანიზაციის პროექტთან შედარებით, რომელიც 

შემუშავებული იყო გერმანიის პოლიტიკოსების მიერ და ნაწილობრივ განხ– 

ორციელდა კიდეც აღმოსავლეთ ევროპაში რუსეთის იმპერიის დანგრევის 

შემდეგ, ბრესტ-ლიტოვსკის ზავის პირობების გათვალისწინებით. სამხედრო 

დამარცხების მიუხედავად, გერმანია პირველი მსოფლიო იმის დასასრულს 

მაინც რჩებოდა პოტენციურად ყველაზე ძლიერ ქვეყნად კონტინენტზე. მისი 

ინდუსტრიული რეგიონის ნაწილი, გამარჯვებული საფრანგეთის ინდუსტრი- 

ასთან შედარებით, ომით გამოწვეულ ნგრევას გადაურჩა და ხელშეუხებელი 

დარჩა, რადგან ომი მის საზღვრებს გარეთ მიმდინარეობდა. მის მოკავშირე 

ქვეყნებთან შედარებით, ტერიტორიების დაკარგვის მიუხედავად, გერმანიას 

მაინც გააჩნდა აღორძინების პოტენციალი. 

ამდენად, გერმანიისათვის დაწესებული რეპარაციების თანხა ომის 

გამო მიყენებული ზიანის გამო, ნამდვილად არ იყო გერმანიის ბარბაროსუ- 

ლი ექსპლუატაცია, როგორც გერმანელი პუბლიცისტები მოიხსენიებდნენ 

ხოლმე. 1921 წლის მაისში მიღებული ლონდონის პროტოკოლის თანახმად, 

გერმანიის მიერ გადასახდელი თანხა იმდენად შეიკვეცა, რომ გერმანიას 

თანხის გადახდა უკვე შიდამოხმარების ზომიერი შემცირებითაც კი შეეძლო. 

გერმანიის მთავრობისა და გერმანელების უარი რეპარაციების გადახდაზე 

და მასთან დაკავშირებული ეკონომიკური მსხვერპლის გაღებაზე, ნამდ- 

ვილად არ იყო გამოწვეული „ქვეყნის გადახდისუუნარობით", პირიქით, გერ- 

მანიას ამის შესაძლებლობა ნამდვილად ჰქონდა. უარის ერთადერთი მიზეზი 

იყო გერმანელების რწმენა, რომ მათ წინააღმდეგ განხორციელებული ყველა 

სახის ტერიტორიული ცვლილება და რეპარაციების თანხა არასამართლიანი 

იყო. ეს გადაწყვეტილება არასამართლიანად მიიჩნეოდა იმის გამო, რომ გერ- 

მანიამ თითქოს ომი წააგო. მისმა ჯარებმა აღმოსავლეთში გეგმის მიხედვით 

დაამარცხეს და ევროპიდან განდევნეს რუსეთი. ამის შემდეგ კი გერმანიის 

ჯარები დასავლეთში წესრიგის დაცვით ბრუნდებოდნენ თავიანთ ქვეყანაში, 

შეთანხმების შესაბამისად, რაც განზრახ იქნა გასაღებული როგორც გერ- 

მანელთა ზავი „ყოველგვარი ანექსიისა და პირობების წაყენების გარეშე“ 

პრინციპის გათვალისწინებით. ოთხწლიანი ომის განმავლობაში, არცერთ- 

ხელ არ მომხდარა გერმანიის ტერიტორიის სამხედრო ოკუპაცია. ამ პირო– 

ბების გათვალისწინებით, გასაკვირი არ არის, რომ გერმანელები მოკავშირე 

ქვეყნების ბრალდებებს არ იღებდნენ და მიაჩნდათ, რომ მათი სამშობლო 

გახდა ანტანტის მოკავშირე ქვეყნებისაგან მოტყუებული და მათი ღალატის 

მსხვერპლი. ამას განუწყვეტლივ იმეორებდნენ გერმანიის პოლიტიკოსები და 

გერმანიის მოსახლეობაც მათ ემხრობოდა. ვერსალის შეთანხმების კრიტი- 

კული შედეგი გახლდათ არა ის, რომ შეთანხმებით გათვალისწინებული პირო- 

ბები იყო არასამართლიანი და განუხორციელებელი, არამედ გერმანელების 

რწმენა, რომ შეძლებდნენ ფართო მხარდაჭერის მოპოვებას როგორც ქვეყ- 

ნის შიგნით, ასევე საზღვარგარეთ, განსაკუთრებით კი დიდ ბრიტანეთსა და 

შეერთებულ შტატებში. 

მას შემდეგ, რაც 1919 წლის შეთანხმების შესრულების იმედი დაკარგა 

ინგლისმა და შეერთებულმა შტატებმა, მთელი სიმძიმე დააწვა საფრანგეთსა 

და ვერსალის ხელშეკრულების სხვა ბენეფიციარ ქვეყნებს, რომელთათვი- 

საც ამ ტვირთის ატანა უკვე შეუძლებელი ხდებოდა. ამასობაში კი ევროპაში 

ყალიბდებოდა არასტაბილური სისტემა. ახალი პოლიტიკური წესრიგით გერ- 

მანია ინარჩუნებდა რაიხის უცვლელ პოლიტიკურ და ეკონომიკურ სტრუქ- 

ტურას, ამიტომაც, ახალბედა, პოლიტიკურად მოუმწიფებელ, სამხედრო 

თვალსაზრისით სუსტ და ეკონომიკურად არასტაბილურ სახელმწიფოთა 

გარემოცვაში, გერმანია კონტინენტზე პოტენციურად ძალთა წონასწორო- 

ბის მთავარ დამრღვევად მიიჩნეოდა. საკმაო რაოდენობით გერმანულენოვა- 

ნი უმცირესობები ცენტრალურ და აღმოსავლეთ ევროპის ახალ სახელმწი- 

ფოებში და გერმანელთა უმრავლესობა ავსტრიის ახალ რესპუბლიკაში, პო- 

ტენციური ცდუნების საფუძველს ქმნიდა ირედენტიზმის მომხრე გერმანულ 

წრეებში. მათი მოწოდებები შევიწროებული თანამემამულეების და „დაკარ- 

გული“ ტერიტორიების დაბრუნების შესახებ, ომისშემდგომი ევროპის პოლი- 

ტიკური წყობის ლეგიტიმურობისთვის გამოწვევა გახდა, რაც მოგვიანებით 

ჰიტლერმა გამოიყენა მასში გარკვეული ცვლილებების შეტანის მიზნით. მა- 

შინ, როცა რუსეთი დროებით გამოთიშული იყო ევროპის პოლიტიკას, გერ- 

მანიის რევიზიონიზმის ერთადერთი ეფექტური შემაჩერებელი იყო საომარი 

პერიოდის განმავლობაში შექმნილი კოალიციის შენარჩუნება შეერთებულ 

შტატებს, დიდ ბრიტანეთსა და საფრანგეთს შორის, რაც რაინლანდში მოკავ- 

შირეების სამხედრო ძალების განლაგებით ძლიერდებოდა. როგორც ვნახავთ, 

გამარჯვებული ქვეყნების დიპლომატიური კოალიციის დაშლამ ომისშემდ- 

გომი ათწლეულის დასაწყისში და რაინლანდიდან მოკავშირეთა სამხედრო 

ძალის ნაადრევად გასვლამ იმავე ათწლეულის დასასრულს, განაპირობა იმ 
მთავარი პრაქტიკული საშუალებების მოშლა, რომელთა გამოყენებითაც ევ- 
როპას მუდმივი მშვიდობა უნდა შეენარჩუნებინა.



თავივ 

  24 

დასავლური სამყარო ოციან წლებში – 

ილუზიების ეპოქა 

  

დებატები ერთა ლიგის შეხვედრაზე ჟენევაში: მას შემდეგ,რაც შეერთებულმა შტატებმა უარი 

თქვა, მიერთებოდა ახალ მსოფლიო ორგანიზაციას, რომელიც, პრეზიდენტ უილსონის აზრით, 

საერთაშორისო დავების მოგვარების მთავარი მექანიზმი უნდა გამხდარიყო, დიდი ბრიტანეთი 

და საფრანგეთი ერთა ლიგის ყველაზე გავლენიან წევრებად იქცნენ. როდესაც საკითხი მათ 

სასიცოცხლო ინტერესებს შეეხებოდა, ეს და სხვა დიდი ქვეყნები ამ ახალი ორგანიზაციისა- 

თვის გვერდის ავლას და გადაწყვეტილებების უშუალოდ, ერთმანეთთან მოლაპარაკებებით, 

მიღებას არჩევდნენ. თუმცა, კოლექტიური უსაფრთხოების ახალი სისტემის ჩამოყალიბების 

წარუმატებელი მცდელობის მიუხედავად, ერთა ლიგამ შეძლო არაერთი საერთაშორისო ჰუმა- 

ნიტარული ორგანიზაციის შექმნა, რომლებიც მნიშვნელოვანი საერთაშორისო პრობლემების 
გადაწყვეტას ემსახურებოდნენ. 

თავის შინაარსი 

ეკონომიკური აღორძინების ილუზია 

კონტინენტური უსაფრთხოების ილუზია 
  

ეკონომიკური აღორძინების ილუზია 

პირველი მსოფლიო ომის შედეგად გამოწვეულმა საყოველთაო ეკონომი- 

კურმა ნგრევამ და ომისშემდგომ პერიოდში მშვიდობიანი პირობების მტკი- 

გნეულმა აღდგენამ, დასავლეთ სამყაროში ნოსტალგიის გრძნობა გააღვივა 

იმ ძველი, ნაცნობი საერთაშორისო ეკონომიკური ურთიერთობების მიმართ, 

რომელიც 1914 წლამდე შედარებით ეფექტურად მოქმედებდა. მაშინ, როდე- 

საც მთავრობები ამაოდ ცდილობდნენ ომამდელი ეპოქის კარგად ნაცადი 

პრაქტიკის კვლავ ამოქმედებას, რამდენიმე შორსმჭვრეტელი ექსპერტი 

აფრთხილებდა მათ, რომ ომის შემდეგ განხორციელებულ პოლიტიკური და 

ეკონომიკური სტრუქტურების რევოლუციურ ტრანსფორმაციას არ მოჰყვე- 

ბოდა ბედნიერ წარსულში მარტივად დაბრენება. თუმცა, ამ ავისმომასწავე- 

ბელ რჩევებს ყური არავინ ათხოვა. 1920-იანი წლების მეორე ნახევრის ზე- 

დაპირული ეკონომიკური აღმასვლის უკან პირველი მსოფლიო ომის შემდეგ 

საერთაშორისო ეკონომიკურ ურთიერთობებში გაჩენილი ბზარები იმალე- 

ბოდა. თანდათანობით აღდგენილი კეთილდღეობის გამო, სახელმწიფოებმა 

უყურადღებოდ დატოვეს მსოფლიო ეკონომიკის სისტემური სისუსტეები 

და თავი აარიდეს რეალობის ადეკვატური ახალი და გაბედული პოლიტიკის 

განხორციელებას. 1930-იან წლებში საერთაშორისო ვაჭრობის, სესხებისა 

და ინვესტიციების არსებული ქსელების სრულმა მოშლამ, ბოლოსდაბოლოს 

დაარწმუნა მსოფლიო ლიდერები, რომ პირველი მსოფლიო ომი გარკვეუ- 

ლი ეპოქის დასასრულს ნიშნავდა და საჭირო იყო მსოფლიოს საწარმოო 

რესურსების გაადვილებისა და მართვის ახალი მექანიზმის შექმნა. 

ისტორიული ანალიზისათვის, პირველი მსოფლიო ომისშემდგომი ათ- 

წლეული შეიძლება დაიყოს ორ ნაწილად. პირველი ხუთი წლის განმავლობა- 
ში ზოგ ქვეყანაში ადგილი ჰქონდა ღრმა ეკონომიკურ დეპრესიას, სხვაგან 
– ჰიპერინფლაციას, ზოგადად კი ეკონომიკური აქტივობა მნიშვნელოვნად 
შემცირდა. ეკონომიკური უკუსვლის მიზეზი წარმოების შემცირება არ იყო. 
ომის დამანგრეველ შედეგებს მნიშვნელოვნად არ შეუმცირებია მსოფლი- 
ოში საქონლის და წარმოების მომსახურების ფიზიკური შესაძლებლობები, 
გარდა საფრანგეთის ჩრდილო-აღმოსავლეთი რეგიონებისა და რუსეთის ევ- 
როპული ნაწილისა, რომლებიც ბრძოლის ძირითად ველს წარმოადგენდნენ. 
პრობლემებს უფრო მეტად ქმნიდა მსოფლიოში წარმოების საშუალებების

განაწილების არაეფექტური გზები, ანუ ვაჭრობის, ინვესტიციების, სესხებ– 

ისა და მიგრაციის საერთაშორისო სქემები. კიდევ უფრო ზოგადად რომ ვთქ- 

ვათ, პირველი მსოფლიო ომისშემდგომი ევროპის ეკონომიკური აღორძინებ- 

ის უმთავრეს დაბრკოლებას პროდუქციის, რესურსების, კაპიტალისა და 

შრომის საერთაშორისო მიმოქცევის იმ შედარებით ეფექტური მექანიზმის 

მოშლა წარმოადგენდა, რომელმაც მანამდე, მეცხრამეტე საუკუნის მეორე 

ნახევარში, დასავლეთის მიერ უზრუნველყო საერთაშორისო საწარმოო წეს- 

რიგის მიღწევა. 

აღმოსავლეთ ევროპის ეკონომიკური დეზინტეგრაცია 

ომისშემდგომ წლებში მსოფლიო ვაჭრობის ნელი განვითარება პირდაპირ 

უკავშირდებოდა კონტინენტური ევროპის სახელმწიფოებს შორის პოლიტი- 

კურ და ეკონომიკურ ურთიერთობებში მიმდინარე მოვლენებს. ამათგან ყვე- 

ლაზე მნიშვნელოვანი პრობლემა ეკონომიკური ნაციონალიზმის გავრცელე- 

ბა იყო. ეს ფენომენი ომის ბუნებრივი პირმშო იყო, რომელმაც თითქოს ყველა- 

სათვის ცხადი გახადა ეკონომიკური თვითკმარობის სამხედრო უპირატესო- 

ბები და უცხოურ ბაზრებსა თუ მოწოდების წყაროებზე დამოკიდებულებიდან 

გამომდინარე საფრთხეები. ეკონომიკის ექსპერტთა უმრავლესობა და ბევრი 

პოლიტიკური ლიდერი აღიარებს ავტარკიისადმი ლტოლვის უგუნურე- 

ბას ევროპული ერების ვიწრო ეკონომიკური ბაზიდან გამომდინარე. პირ- 

ველ მსოფლიო ომში მონაწილე არცერთი დიდი სახელმწიფო არ ფლობდა 

საკმარის სასოფლო-სამეურნეო სავარგულებს, ნედლეულს და ეროვნულ 

ბაზარს, რომელიც მთლიანად დააკმაყოფილებდა მათ სახელმწიფოებრივ 

მოთხოვნილებებს. კონტინენტური ეკონომიკური თანამშრომლობის აუცი- 

ლებლობის აღიარებამ კი ხელი შეუწყო ისეთი მულტინაციონალურისქემების 

განვითარებას, როგორიც გერმანული „მიტელეუროპა“ და ფრანგების მიერ 

შეთავაზებული მოკავშირეთაშორისი ეკონომიკური ბლოკი იყო. მაგრამ, ევ- 

როპის ეკონომიკური ინტეგრაციის ამ ომისდროინდელმა ინიციატივებმა 

ომის დასრულებამდე სრული დისკრედიტაცია განიცადეს. სანაცვლოდ, 

როგორც ვნახეთ, ცენტრალური ევროპის პოლიტიკური რეორგანიზაცია 

ეროვნული თვითგამორკვევის პრინციპის შესაბამისად განხორციელდა. ავს- 

ტრიასთან სენ-ჟერმენ-ან-ლეის და უნგრეთთან ტრიანონის ხელშეკრულებე- 

ბით კოდიფიცირებულმა პოლიტიკურმა შეთანხმებებმა საწინააღმდეგო ტენ- 

დენციას დაუდო საფუძველი. დამოუკიდებელი ეკონომიკური ერთეულების 

რიცხვი, რომელთა შიგნითაც საწარმოო ფაქტორებს დაბრკოლებების გარე- 

შე შეეძლოთ გადაადგილება, ოციდან ოცდაშვიდამდე გაიზარდა მას შემდეგ, 

რაც ყოფილი ავსტრია-უნგრეთის იმპერიის ინტეგრირებული ეკონომიკური 

სისტემა ჩამოიშალა და შვიდ სახელმწიფოს შორის დანაწევრდა (მათ შორის 

სამი ახალი სახელმწიფო იყო), ხოლო რუსეთის დასავლეთით ხუთი ახალი 

სახელმწიფო წარმოიქმნა. 

ასეთი ტერიტორიული განაწილების უარყოფით ეკონომიკურ შედეგს 

წარმოადგენდა მანამდე არსებული ურთიერთშემავსებელი რეგიონების და- 

შლაც: ქალაქებს (მაგალითად, ვენას) მოწყდა მათი სურსათის მომწოდებე- 

ლი რეგიონები; ინდუსტრიულ სექტორებს (როგორიც იყო ჩეხოსლოვაკიის 

ბოჰემიის რეგიონი) კი გამოეყო ნედლეულის ტრადიციული მომწოდებლე- 

ბი ყოფილი ჰაბსბურგების იმპერიიდან, რომლებიც სხვა სახელმწიფოებს 

შეუერთდნენ. ხშირად ახალი საზღვრები უკვე ეფექტურად მოქმედ სატრანს- 

პორტო ხაზებს კვეთდნენ (ამის გამო ჩეხოსლოვაკიის სარკინიგზო სისტემა 

მიბმულიიყოვენაზე და არაჩეხეთის დედაქალაქ პრაღაზე, რამაც მნიშგვნელო- 

ვანი შეფერხებები და არაეფექტურობა გამოიწვია ახალ ჩეხოსლოვაკიასა და 

ავსტრიას შორის ეკონომიკურ ურთიერთობებში). დასავლეთ ევროპის სახ- 

ელმწიფოთა ეროვნული გაერთიანების პროცესისგან განსხვავებით, რომელ- 

მაც გაზარდა ეკონომიკური ერთეულების მოცულობა და პროდუქტიულობა, 

ეროვნული სახელმწიფოებების მშენებლობამ აღმოსავლეთ ევროპაში, პირ- 

ველი მსოფლიოომის შემდეგ, შეამცირა ეკონომიკური ერთეულების ზომა და, 

შესაბამისად, დაწია ეფექტურობაც, რომელიც, ტრადიციულად, მასშტაბურ 

ეკონომიკას ეფუძნებოდა. პროდუქცია, რესურსები, კაპიტალი და მუშახელი, 

რომელიც ომის დაწყებამდე შედარებით მარტივად გადაადგილდებოდა ავს- 

ტრია-უნგრეთის ორ პოლიტიკურ ერთეულს შორის, ომის შემდეგ მემკვიდრე 
ქვეყნების მიერ ამოქმედებულ სხვადასხვა სახის შეზღუდვებს გადააწყდა. 

უსაფრთხოებასა და ეროვნულ სიამაყესთან დაკავშირებული მიზეზების 

გამო, ამ ქვეყნების პოლიტიკური ელიტები ცდილობდნენ, თავიანთი აღ- 

მოცენებადი მრეწველობის სფეროები ჩვეულებრივი დისკრიმინაციული 

პოლიტიკის საშუალებით დაეცვათ – ტარიფები, საიმპორტო კვოტები, სუბ- 

სიდიები, – რაც ომისშემდგომ ევროპაში ვაჭრობის გამოცოცხლებას ხელს 

უშლიდა. მდგომარეობას ართულებდა ისიც, რომ რუსეთის პოტენციურად 

მდიდარი რესურსებისაკენ გზა დაიკეტა, საბჭოთა რეჟიმის დამყარების 

შედეგად გამოწვეული ძლიერი იდეოლოგიური დაპირისპირების გამო. 

ეკონომიკური ნაციონალიზმი და გლობალური პროტექციონიზმი 

ევროპაში ტრადიციული სავაჭრო გზების დაბლოკვა იმ სავაჭრო კრიზი-– 

სის მიკროვერსია იყო, რომელმაც 1920-იანი წლების პირველ ნახევარში მთე- 

ლი მსოფლიო მოიცვა. ეკონომიკური ნაციონალიზმის სულისკვეთება, რომ- 

ლითაც ევროპის კონტინენტის ცენტრში ახალი თუ ახლად გაფართოებული 

ქვეყნების მმართველი კლასები იყვნენ შთაგონებული, ასევე იმ რეგიონებ- 

შიც გამოჩნდა, რომლებიც პირველი მსოფლიო ომის ბრძოლის ველებისაგან 

მოშორებით მდებარეობდნენ. ომის დროს დასავლეთ ნახევარსფეროსა და

შორეულ აღმოსავლეთის სახელმწიფოები ავითარებდნენ ან აფართოებდნენ 

სამრეწველო დარგებს იმ საქონლის წარმოების მიზნით, რომელსაც უკვე ვე- 

ღარ იღებდნენ ომში მონაწილე ევროპული სახელმწიფოებიდან. ომის დასას- 

რულს ლათინური ამერიკის რამდენიმე ქვეყანა: კანადა, იაპონია, ინდოეთი და 

ავსტრალია ამაყად აცხადებდნენ მათი მაღალგანვითარებული სამრეწველო 

სექტორების შესახებ, რომლებიც პირდაპირ კონკურენციაში იმყოფებოდნენ 

ევროპის ძირითად საექსპორტო საქონელთან. გასაკვირი არაა, რომ ინვეს- 

ტორები, მენეჯერები და მუშათა ჯგუფები, რომლებსაც ინტერესი ჰქონდათ 

ამ ახალი საწარმოების სარგებლიანობაში, თავიანთ მთავრობებს ეკონომი- 

კურად გამოცოცხლებული ევროპიდან პროდუქციის მოსალოდნელი ნაკადის 

წინააღმდეგ დაცვას სთხოვდნენ. ომში გამარჯვებული დასავლური სახელმ- 

წიფოებიც კი, რომლებიც, მათი უპირატესი საწარმოო უნარებიდან გამომდი- 

ნარე, ყველაზე მეტ მოგებას ნახავდნენ მსოფლიო ვაჭრობის გააქტიურების 

შემთხვევაში, კვლავ ინარჩუნებდნენ ომისდროინდელ არაერთ შეზღუდვას 

ფუფუნების საგნების (ყველაზე ფართო მნიშვნელობით) იმპორტზე, რათა 

დაეცვათ შიდაბაზარი ეროვნული საწარმოებისათვის, რომლებიც მთელი 

ძალით ცდილობდნენ, ომის მიერ გამოწვეული ეკონომიკური ცვლილებების 

შემდეგ, საწარმოო პროდუქტიულობის აღდგენას. 

ახალფეხადგმული მრეწველობის სფეროების დაცვის ან ომით განად- 

გურებული ეკონომიკური ინსტიტუტების აღდგენის აუცილებლობა სრუ- 

ლად ვერ ახსნის შეერთებული შტატების ომისშემდგომ პროტექციონისტულ 

ეკონომიკურ პოლიტიკას. 1921 წლის „ტარიფების საგანგებოკანონის" და 1922 

წლის ფორდნი-მაკკამბერის ტარიფის შედეგად, იმპორტის ბეგარამ ამერიკის 

ისტორიაში უმაღლეს ნიშნულს მიაღწია. ეს შეზღუდვითი სავაჭრო ზომები 

შედეგი იყო იმ ინტენსიური ზეწოლისა, რომელსაც ამერიკული აგრარული და 

საწარმოო ინტერესჯგუფები აწარმოებდნენ ამერიკის კონგრესზე ევროპის 

ახლადგადაიარაღებული სამრეწველო სექტორების მომავალი კონკურენცი- 

ისგან თავდასაცავად. გარდა ამისა, ამ პროტექციონისტული პოლიტიკის პჰა- 

რალელურად, ამერიკის ომისშემდგომი ადმინისტრაციები ასევე ენერგიული 

კამპანიით ცდილობდნენ ამერიკული საექსპორტო ვაჭრობის ხელშეწყობას. 

1918 წლის ვებ-პომერენის კანონმა გაათავისუფლა კიდეც ამერიკული ექს- 

პორტი შერმანის ანტიმონოპოლიური კანონისგან, რათა ამერიკულ ფირმებს 

ევროპულ კარტელებთან კონკურენციის საშუალება მისცემოდათ. ჰარდ- 

ინგის ადმინისტრაციის პერიოდში ვაჭრობის სახელმწიფო მდივანმა ჰერ- 

ბერტ ჰუვერმა კიდევ უფრო გააძლიერა სამთავრობო ძალისხმევა უცხოეთში 

ამერიკული პროდუქციის გასაღების ხელშეწყობის მიზნით. სახელმწიფო 

დეპარტამენტი, რომელიც, როგორც ყოველთვის, ერთგული რჩებოდა „ღია 

კარის“ ამერიკული დოგმის მიმართ, ენერგიულად უჭერდა მხარს ამერიკული 

ფირმების ძალისხმევას, ესარგებლათ იმ ბაზრებითა და რესურსებით, რომ- 

ლებსაც მანამდე ევროპული კონცერნები აკონტროლებდნენ. საზღვარგა- 

რეთ ამერიკის ეკონომიკური ინტერესების დასაცავად ბიზნესისა და მთავ- 

რობის თანამშრომლობის უმთავრეს მაგალითს წარმოადგენს ამერიკული 

ნავთობკომპანიების ძალისხმევა ახლო აღმოსავლეთში ნავთობის რეზერვე- 

ბზე ბრიტანეთის მონოპოლიის გარღვევისათვის, რასაც ამერიკის მთავ- 

რობა უმაგრებდა ზურგს. ამასობაში, შეერთებულმა შტატებმა ასევე დიდი 

გამოწვევის წინაშე დააყენა ბრიტანეთის გაბატონებული პოზიცია საერ- 

თაშორისო სავაჭრო გადაზიდვებში. 1920 წლის „საზღვაო სავაჭრო კანონ- 

მა" ნება დართო, რომ კერძო გადამზიდავ კომპანიებს შეღავათიან ფასებში 

შეეძინათ სახელმწიფო საკუთრებაში მყოფი ხომალდები, რის შემდეგაც, 

შესაბამისი კანონით, შესაძლებელი გახდა სახელმწიფო სუბსიდიების გაცემა 

ახალი სავაჭრო გემების მშენებლობისათვის. ეკონომისტები აფრთხილებდ- 

ნენ მთავრობას, რომ შეერთებული შტატების მიერ ევროპული ფლოტილიებ- 

ისათვის კონკურენციის გაწევა არაპროდუქტიული იყო, რადგან გემთმშენ- 

ებლობა ამერიკაში, ძვირი მუშახელის გამო, უფრო ძვირი ჯდებოდა, ვიდრე 

ნებისმიერ სხვა ქვეყანაში ეკონომიკური თვალსაზრისით, გონივრული 

იქნებოდა ამერიკას ევროპის უკვე არსებული კომპანიებისგან უფრო დაბალ 

ფასებში შეეძინა შესაბამისი სერვისები. თუმცა ეს არგუმენტები საკმარისი 

არ აღმოჩნდა ამერიკული სავაჭრო ფლოტის დამცველებისათვის, რომლებიც 

ეროვნულ სიამაყეზე აპელირებით აცხადებდნენ, რომ ამერიკული საქონლის 

ტრანსპორტირება, მიუხედავად დანახარჯებისა, აუცილებლად ამერიკული 

გემებით უნდა მომხდარიყო. 

პროტექციონიზმისა და ეკონომიკური ნაციონალიზმით გამოწვეული 

საერთაშორისო ვაჭრობის გამოცოცხლების ნელი ტემპის გარდა, მნიშ- 

ვნელოვნად შეიცვალა საერთაშორისო ვაჭრობის სტრუქტურა და მიმა- 

რთულებებიც. ზემოთ უკვე აღინიშნა, რომ ომის დროს ევროპული სახელმ- 

წიფოების მიერ თავიანთი მრეწველობის იარაღისა და სამხედრო დანიშ- 

ნულების საქონლის წარმოებაზე გადაყვანამ, მათი ექსპორტის მნიშვნელო- 

ვანი ვარდნა გამოიწვია, რასაც კიდევ უფრო ართულებდა ბრიტანეთის მიერ 

გატარებული ბლოკადის პოლიტიკა და გერმანიის წყალქვეშა საომარი მოქ- 

მედებები. ასევე ვნახეთ, რომ ევროპული ექსპორტის ვარდნამ აიძულა ნეი- 

ტრალური სახელმწიფოები, საკუთარი სამრეწველო სექტორები შეექმნათ 

ან განევითარებინათ, რათა ევროპიდან შეწყვეტილი იმპორტის კომპენსა- 

ცია მოეხდინათ. თუმცა, ბევრმა იმ დაბალგანვითარებულმა სახელმწიფომ, 

რომელსაც არ გააჩნდა სამრეწველო საშუალებები, ევროპული იმპორტი 

საკუთარი წარმოებით ჩაენაცვლებინა, სამრეწველო პროდუქციის ალტერ- 

ნატიული წყაროებისთვის შეერთებულ შტატებსა და იაპონიას მიმართა. 

შედეგად, შეერთებულმა შტატებმა ჩაანაცვლა დიდი ბრიტანეთი და ლათ- 

ინური ამერიკის მთავარ სავაჭრო პარტნიორად იქცა, ხოლო, ეკონომიკური 

თვალსაზრისით, უკან ჩამოიტოვა საფრანგეთიცა და გერმანიაც. იაპონიამ კი 

(რომლის საწარმოო პროდუქცია ორჯერ გაიზარდა 1913-დან 1921 წლამდე)

აზიაში საფეიქრო მრეწველობის ბრიტანული ბაზრები დაიკავა. გარდა ამი- 

სა, შეერთებულ შტატებში, ინდოეთსა და სამხრეთ აფრიკაში ქვანახშირის 

საბადოების ამოქმედებამ და ახლო აღმოსავლეთის ნავთობის, როგორც ენ- 

ერგიის ახალი წყაროს, გამოჩენამ მნიშვნელოვნად შეამცირა ბრიტანეთის 

ქვანახშირის ექსპორტი, რომელიც ომამდე, საფეიქრო პროდუქციასთან ერ- 

თად, ბრიტანეთის ექსპორტის უმთავრეს ნაწილს წარმოადგენდა. ეს ახალი 

ეკონომიკური რეალობა პირველი მსოფლიო ომის შემდეგაც შენარჩუნდა. 

როდესაც ევროპული სახელმწიფოები ტრადიციული ბაზრების დაბრუნებას 

შეეცადნენ, ისინი ეკონომიკურად ახლადგაძლიერებული სახელმწიფოების 

მხრიდან პოლიტიკური შეზღუდვებისა და ეკონომიკური კონკურენციის 

მძლავრ წინააღმდეგობას წააწყდნენ. ამავე პერიოდში ამერიკული სარფიანი 

ბაზრების ევროპული წილიც მნიშვნელოვნად შემცირდა: 1920-იანი წლების 

განმავლობაში შეერთებული შტატების მთლიანი იმპორტიდან ევროპული 

იმპორტი საშუალოდ 30 %-ს შეადგენდა, ომამდე კი ეს მაჩვენებელი 50%-ს 

აჭარბებდა. 

საერთაშორისო ვაჭრობის სიმძიმის ცენტრის ევროპიდან ამერიკასა და 

იაპონიაში გადატანა სხვადასხვა სტატისტიკურ მონაცემებშიცაა ასახუ- 

ლი. 1913-დან 1939 წლამდე მსოფლიოს მთლიანი ექსპორტის ღირებულება 

ორი მესამედით გაიზარდა. იმავე პერიოდში ბრიტანეთის, გერმანიის და სა- 

ფრანგეთის ექსპორტი, შესაბამისად, 13, 33 და 50%-ით გაიზარდა. ამერიკის 

ექსპორტის მთლიანი ღირებულება გაორმაგდა, იაპონიის კი გასამმაგდა. ეს 

ციფრები ცხადყოფენ, რომ ევროპა თანდათან კარგავდა მსოფლიო ვაჭრო- 

ბის უდავო ლიდერის პოზიციას. საერთაშორისო ეკონომიკურ ურთიერთო- 

ბებში ომისდროინდელი ორი მთავარი ტენდენციის კიდევ უფრო გააქტიუ- 

რება – კერძოდ, ამერიკის შეჭრა ლათინური ამერიკის ბაზრებზე და იაპონიის 

სავაჭრო ექსპანსია აზიაში – საერთაშორისო ეკონომიკური ურთიერთობების 

ახალი პირობებისადმი ადაპტაციისათვის გადამწყვეტ ზომებს მოითხოვდა. 

მსოფლიოს ეკონომიკაში ახალი ცენტრების გაჩენას, შესაძლოა, არ გამოე- 

წვია საერთაშორისო ეკონომიკური დესტაბილიზაცია, თუმცა ამას აუცილე- 

ბლად მოჰყვებოდა ეკონომიკური კრიზისი, თუკი მსოფლიოს ახალი ეკონო- 

მიკური გიგანტები დროულად არ გააცნობიერებდნენ ახალ საერთაშორისო 

პასუხისმგებლობას და არ გამოავლენდნენ ნებას საერთაშორისო ეკონომი- 

კურ ურთიერთობებში ჰარმონიის დამყარებისათვის. 

ორმაგად მოგებული ამერიკა 

სამწუხაროდ, შეერთებულ შტატებს არ აღმოაჩნდა ნება, ეტარებინა 

მსოფლიოს წამყვანი ექსპორტიორი ქვეყნისა და საერთაშორისო ინვესტო- 

რის ახალი ტვირთი. პირველი ნიშანი, რომ ამერიკას არ სურდა აეღო ახალი 

ვალდებულებები მსოფლიოს წინაშე, პოლიტიკური იზოლაციონიზმი იყო, 

რასაც საფუძველი დაუდო კონგრესში 1919 წლის სამშვიდობო შეთანხმების 

ჩავარდნამ. მცირე გამონაკლისის გარდა, შეერთებულმა შტატებმა არაერთ 

საერთაშორისო ორგანიზაციაში გაწევრიანებაზე განაცხადა უარი, რომ- 

ლებიც სამშვიდობო შეთანხმებების განხორციელების და კოლექტიური უსა- 

ფრთხოების დაცვის მიზნით შეიქმნა. ამერიკელი დელეგატები არ მონაწილე- 

ობდნენ საერთაშორისო კონფერენციებში, რომლებიც 1920-იან წლებში 

ტარდებოდა ეკონომიკური და უსაფრთხოების პრობლემების განსახილ- 

ველად. ამერიკის არყოფნამ ამ ორგანიზაციებში მოწყობილ განხილვებზე, 

ერთი მხრივ, შეასუსტა ამ ორგანიზაციების ეფექტურობა და, მეორე მხრივ, 

შეამცირა ამერიკის უნარი, შეეთანხმებინა თავისი ეკონომიკური პოლიტიკა 

მსოფლიოს სხვა განვითარებულ სამრეწველო სახელმწიფოებთან. 

მეორე ნიშანი იმისა, რომ ამერიკას არ სურდა მონაწილეობა მიეღო მსო- 

ფლიო პოლიტიკაში, დაკავშირებულია მის ფინანსურ და სავაჭრო ურთიერ- 

თობებთან პირველი მსოფლიო ომის შემდეგ, რომლებიც ურთიერთგამომ- 

რიცხაობით ხასიათდებოდა და ზიანი მოჰქონდა ამერიკის გაბატონებული 

ადგილისათვის მსოფლიო ეკონომიკურ წესრიგში. ტერმინის „იზოლაციო- 

ნიზმი“ გამოყენება 1920-იანი წლების ამერიკის საგარეო ეკონომიკურ პო- 

ლიტიკასთან მიმართებაში მართებული არ იქნებოდა: მიუხედავად იმისა, 

რომ ამერიკის სამხედრო და დიპლომატიური აქტიურობა უცხოეთში მნიშ- 

ვნელოვნად იყო შემცირებული, მისი საბანკო და სავაჭრო ინტერესები თან- 

დათან ფართოვდებოდა, რაც ამერიკას მსოფლიოს უმაღლესი დონის ფინან- 

სურ და სავაჭრო ძალად აქცევდა. მაგრამ ამდაგვარმა ექსპანსიამ რამდენიმე 

პრობლემა წარმოქმნა, რამაც ზიანი მიაყენა და საბოლოოდ მოშალა პირველი 

მსოფლიო ომის შემდგომ განვითარებული საერთაშორისო ეკონომიკური 

ურთიერთობების მყიფე საფუძველი. 

უკვე ვისაუბრეთ ომისშემდგომი ამერიკის სავაჭრო პროტექციონიზმისა 

და იმ მავნე გავლენის შესახებ, რაც ამ პოლიტიკას ჰქონდა მსოფლიო ვაყჭ- 

რობაზე. თუმცა ეს ტენდენცია განსაკუთრებით საზიანო აღმოჩნდა საერ- 

თაშორისო ეკონომიკისათვის, რადგან პროტექციონისტული პოლიტიკა 

ვითარდებოდა იმავე პერიოდში, როდესაც შეერთებული შტატები მსოფ- 

ლიოში კაპიტალის ინვესტიციების მხრივ მთავარ წყაროდ იქცა. ომის პერი- 

ოდში კაპიტალი გადაადგილდებოდა არა დასავლეთ ევროპიდან ნედლეულის 

წარმოების რეგიონებისაკენ, გამოუყენებელი რესურსების ათვისების მიზ- 

ნით, არამედ შეერთებული შტატებიდან ევროპისაკენ, განადგურებული რე- 

გიონების დასახმარებლად. 1914 წელს შეერთებული შტატები საერთაშორი- 

სო ფინანსურ ურთიერთობებში მოვალე ქვეყანა იყო და მისი ვალი 3.7 მილ– 

იარდ დოლარს შეადგენდა (78 მილიარდი დოლარი 2009 წლის კურსით). 1929 

წლამდე კი შეერთებული შტატები კრედიტორ ქვეყანად იქცა, რომლისაც 10 

მილიარდ დოლარზე მეტი ემართათ (124 მილიარდი დოლარი 2009 წლის კურ-

სით). მიუხედავად იმისა, რომ ომის დასრულების შემდეგ ამერიკული სესხებ- 

ისა და ინვესტიციების დანიშნულება შეიცვალა, მიმართულება ძირითადად 

იგივე დარჩა – ევროპის კონტინენტი. ეს კი ნიშნავდა, რომ ამერიკის ინგეს- 

ტიციები და სესხები მიდიოდა იმ ქვეყნებში, რომელთა ექსპორტი პირდაპირ 

კონკურენციაში იყო ამერიკის საექსპორტო პროდუქციასთან. შესაბამისად, 

ომისშემდგომი ამერიკული მთავრობების მიერ განხორციელებული პრო- 

ტექციონისტული პოლიტიკა, ამერიკული ექსპორტის გაფართოებისაკენ 

და უცხოეთის ნედლეულ რესურსებზე თუ საზღვაო გადაზიდვებზე ევრო- 

პელებისგან კონტროლის მოპოვებისაკენ მიმართულ ენერგიულ პოლიტი- 

კასთან ერთად, მეტად ართულებდა ამერიკის ევროპელი მოვალეებისათ- 

ვის უცხოური ვალუტის მოპოვებას და შემდეგ ოკეანის გადაღმა მდებარე 

კრედიტორისთვის ვალების გასტუმრებას. 1920-იანი წლების განმავლობაში 

შეერთებული შტატები ევროპასთან დადებით სავაჭრო ბალანსს ინარჩუნებ- 

და, რაც საშუალოდ წელიწადში ერთ მილიარდ დოლარს შეადგენდა. 

განსხვავებით დიდი ბრიტანეთისგან, როდესაც ის მსოფლიოს მთა- 

ვარი სავაჭრო ქვეყანა იყო, შეერთებულ შტატებს არ სურდა შეეძინა დიდი 

რაოდენობის ნედლეული რესურსი, სურსათი და შუალედური სამრეწველო 

პროდუქტები სხვა ქვეყნებისგან მის მიერ წარმოებული პროდუქციის ექს- 

„პორტის სანაცვლოდ. ამერიკის „დაკეტილი კარის“ ამ პოლიტიკის სათავე 

შესაძლოა ყოფილიყო ამერიკის ეკონომიკის ერთი განსაკუთრებული უპი- 

რატესობა: დიდი ამერიკული შიდაბაზარი და წარმოებული საქონლის, სურსა- 

თისა და უმეტესი სამრეწველო ნედლეული რესურსების კუთხით ფაქტობრი- 

ვი თვითკმარობა. შესაბამისად, საგარეო ვაჭრობა წარმოადგენდა ამერიკის 

მთლიანი ეროვნული პროდუქტის მხოლოდ მცირე ნაწილს – 1929 წელს 10 

პროცენტზე ნაკლებს. რადგან საერთაშორისო ანგარიშების ნამატი და დეფი- 

ციტი ამერიკის პროდუქტიულობაზე გავლენას ვერ ახდენდა, ხელისუფლე- 

ბას ვაშინგტონში ნაკლები სტიმული ჰქონდა ისეთი საგარეო ეკონომიკური 

პოლიტიკაშეემუშავებინა, რომელიც ხელს შეუწყობდა სავაჭრო და ფინანსურ 

სტაბილურობას, რაც ბრიტანეთის საგარეო ეკონომიკური პოლიტიკის ერთ- 

ერთი მთავარი მიზანი იყო მეცხრამეტე საუკუნეში. სანაცვლოდ, ვაშინგტონი 

იოლად ნებდებოდა ამერიკული კომპანიების ზეწოლას, კიდევ უფრო მეტად 

მოეხდინა ამერიკული ბაზრის იზოლირება უცხოური კონკურენციისგან და, 

იმავდროულად, გაეფართოებინა ამერიკის ექსპორტი უცხოეთის ბაზრებზე. 

იმპორტის წინააღმდეგ პროტექციონიზმისა და ექსპორტის ექსპანსიის ეს 

კომბინაცია არლვევდა საერთაშორისო ეკონომიკის ელემენტარულ პრინ- 

ციპს: ვაჭრობა ორმხრივი გზაა; პარტნიორები ვერ შეძლებენ შეიძინონ შენი 

პროდუქცია, თუკი ისინი მათი შრომის ნაყოფს არ მოგყიდიან. ზუსტად ასევე, 

მოვალეები ვერ გადაგიხდიან ვალებს, თუკი ისინი ვერ დააგროვებენ შენი ვა- 

ლუტის საკმარის რაოდენობას თავიანთი პროდუქციის მოყიდვის გზით. 

143



144 ნაწილი! ><« მეოცე საუკუნის მსოფლიო 

როგორც ამერიკის პროტექციონიზმისა და ექსპორტის ექსპანსიის 

ერთდროულ პოლიტიკას ჰქონდა დამაზარალებელი ეფექტი, ასევე ნეგატი- 

ური გავლენა ჰქონდა საერთაშორისო ეკონომიკურ ურთიერთობებზე ფა- 

სების ინფლაციას მსოფლიოს ინდუსტრიალიზებულ ქვეყნებში. პირველი 

მსოფლიო ომის დროს ომში მონაწილე ქვეყნების უმრავლესობამ და ბევრ- 

მა ნეიტრალურმა სახელმწიფომ დატოვა ოქროს სტანდარტი ოქროს მწირი 

რესურსებისა და უცხოური ვალუტის შენარჩუნების მიზნით. ოქროს თა- 

ვისუფალი გადაადგილების შეწყვეტამ ომის დროს და ომის შემდეგ დაარ– 

ღვია ჩვეული კავშირები სახელმწიფოთა ფასების სისტემებს შორის და საშუ- 

ალება მისცა ფასებს თითოეულ ქვეყანაში დამოუკიდებლად განეცადათ ცვ- 

ლილება. ზოგიერთ უიღბლო ქვეყანაში, როგორიც იყო გერმანია, ავსტრია და 

საბჭოთა კავშირი, ჰიპერინფლაციამ ისეთ დონეს მიაღწია ომის დასრულების 

შემდეგ, რომ მათი ვალუტა მთლიანად ჩამოიშალა. ინფლაციის სენი მოედო 

საფრანგეთსაც, სადაც ფასები ომის შემდეგ რვაჯერ გაიზარდა 1913 წლის 

ფასებთან შედარებით და იტალიასაც, სადაც ფასები შვიდჯერ გაიზარდა. 

საერთაშორისო დონეზე, სავალუტო ბირჟების არასტაბილურობამ გაზარდა 

არა მხოლოდ ვაჭრობის დაფინანსებისათვის აუცილებელი მოკლევადიანი 

სესხების რისკი, არამედ გრძელვადიანი სესხების რისკიც, რაც ეკონომიკური 

განვითარებისათვის იყო აუცილებელი. ინვესტორები გასაგები მიზეზებით 

თავს იკავებდნენ აქტივების უცხოურ ვალუტაში გადატანისგან, რომელთა 

ღირებულება მნიშვნელოვან ცვლილებებს განიცდიდა; ექსპორტიორები კი 

თავს იკავებდნენ მათი ღირებული საქონლის ქაღალდის ფულზე გაცვლის- 

გან, რადგან ფულის ღირებულება თანდათანობით მცირდებოდა ფასების 

ზრდის გამო. 

ზემოაღნიშნულის გარდა, პოლიტიკურად მოტივირებული შეზღუდვების 

გამო, მნიშვნელოვნად შეიკვეცა მუშახელის თავისუფალი გადაადგილებაც. 

ისევე, როგორც ამერიკელი მეწარმეები ცდილობდნენ არ დაეშვათ უცხოური 

პროდუქცია ამერიკულ ბაზარზე, მუშათა ორგანიზაციები მთავრობისგან 

იმიგრანტთა ნაკადის შეჩერებას მოითხოვდნენ, რათა შემსუბუქებულიყო 

კონკურენცია სამუშაო ადგილებისათვის. 1924 წელს ამერიკის კონგრესმა 

შემოიღო საიმიგრაციო კვოტები, რომლებიც განსაკუთრებით ზღუდავდნენ 

იმიგრაციას იმ რეგიონებიდან (აღმოსავლეთ და სამხრეთ ევროპა და აზია), 

რომლებსაც მზარდი მოსახლეობა ჰყავდა. პირველ მსოფლიო ომამდე ადა- 

მიანები, რომლებიც მჭიდროდ დასახლებულ და მცირე ეკონომიკური პერ- 

სპექტივის მქონე რეგიონებში ცხოვრობდნენ, როგორიც იყო იტალია და 

ავსტრია-უნგრეთის იმპერია, დასაქმების ძიებაში ნაკლებად დასახლებულ, 
რესურსებითა და მიწით მდიდარ რეგიონებში მიგრირებდნენ; ასეთი რე- 

გიონი იყო შეერთებული შტატები. 1920-იან წლებში ყოველწლიური საშუ- 

ალო იმიგრაცია შეერთებულ შტატებში 50 პროცენტით შემცირდა ომამდელ



თავი3 ><« დასავლური სამყარო ოციან წლებში – ილუზიების ეპოქა 

მდგომარეობასთან შედარებით. ეს კი ნიშნავდა, რომ ქვეყნები, სადაც ჭარბი 

მოსახლეობა ცხოვრობდა, ვეღარ დაეყრდნობოდნენ ემიგრაციას მიწის, სურ- 

სათის და ბუნებრივი რესურსების სიმცირით გამოწვეულ სირთულეებთან 

გასამკლავებლად. ტარიფებით შიდაბაზრების დაცვის ანალოგიურად, ანტი- 

იმიგრაციული პოლიტიკა ნიშნავდა, რომ ხელფასები შეერთებულ შტატებში 

უფრო მაღალ ნიშნულზე რჩებოდა, ვიდრე იმ შემთხვევაში, თუ იმიგრანტები 

დაშვებული იქნებოდნენ ამერიკის შრომის ბაზარზე სამუშაო ადგილებისათ- 

ვის კონკურენციიის გასაზრდელად. 

ომისშემდგომი საერთაშორისო ფულადი სისტემა 

თავისუფალი ვაჭრობა და თავისუფალი იმიგრაცია – რესურსებისა და 

შრომის შეუზღუდავი საერთაშორისო გადაადგილება – განუხორციელებელ 

იმედად რჩებოდა მათთვის, ვისაც 1920-იან წლებში ომამდელი საერთაშორ- 

ისო ეკონომიკური ურთიერთობების სისტემის აღდგენა სურდა. თუმცა ამ 

პერიოდის ერთი აღსანიშნავი წარმატება მსოფლიოს ფულად სისტემაში 

მიღწეული მნიშვნელოვანი სტაბილურობა იყო. ინფლაციის სენისა და სავ- 

ალუტო არასტაბილურობის ერთადერთი აშკარა წამალი ადრეულ ოციან 

წლებში, ომამდელ საერთაშორისო ფინანსურ წესრიგში დაბრუნება იყო: ამ 

შედარებით უწყინარ პერიოდში, ერთადერთ ქვეყანას, რომელსაც კაპიტალ- 

ის ანგარიშგასაწევი რეზერვები ჰქონდა (დიდი ბრიტანეთი), შეეძლო საერ- 

თაშორისო ფულადი ანგარიშების დასაბალანსებლად საერთაშორისო ფუ- 

ლადი სისტემის საკმარისი ლიკვიდურობით მომარაგება, ოქროს სტანდარტი 

კი უზრუნველყოფდა, რომ ეროვნული ვალუტები ერთმანეთის მიმართ იო- 

ლად კონვერტირებადი იქნებოდნენ, ოქროსთან მათი ფიქსირებული კურსის 

საფუძველზე. 
ოქროს სტანდარტზე დაბრუნების ცდუნება იმდენად ძლიერი აღმოჩნდა, 

რომ გადაწონა ყველა წინააღმდეგობა, რაც კი არსებობდა მსოფლიო ეკონო- 

მიკის მომავლის ოქროს სტანდარტთან ანუ „ბარბაროსულ გადმონაშთთან“ 

– როგორც მას ბრიტანელი ეკონომისტი ჯონ მეინარდ კეინსი უწოდებდა – 

დაკავშირების მიმართ. ოქროს სტანდარტთან დაბრუნება ყველა ქვეყნისთ- 

ვის იოლი არ იყო, განსაკუთრებით მათთვის, ვისი ეროვნული ვალუტაც 

მნიშვნელოვნად გაუფასურდა ომის დროს. ომამდელი პარიტეტით ოქროს 

სტანდარტის აღდგენას მოჰყვებოდა სავალუტო გაცვლის კურსი, რომელიც 

ზედმეტად გაზრდიდა მათი ვალუტის ღირებულებას და, შესაბამისად, უკი- 

დურესად გააძვირებდა მათ საექსპორტო პროდუქციას უცხოეთის ბაზრებზე. 

სწორედ ეს პოზიცია ჰქონდა დიდ ბრიტანეთს, რომელმაც დაუშვა შეცდომა 

და დაუბრუნდა ოქროს სტანდარტს §54.86-ის ომამდელი პარიტეტით. სხვა 

ქვეყნებმა, მაგალითად, საფრანგეთმა და იტალიამ, გამოიჩინეს სიფრთხილე 

და დაწიეს მათი ვალუტების ღირებულება ომამდელ პარიტეტამდე, რათა 

146 ნაწილი! >« მეოცე საუკუნის მსოფლიო 

მათი ფულის საგარეო ღირებულება მიახლოებულიყო ამ ვალუტების გა- 

უფასურებულ ღირებულებას და შენარჩუნებული ყოფილიყო კონკურენტუ- 
ლი ფასები საექსპორტო პროდუქციისათვის. 1925-1929 წლებში ორმოცზე 

მეტი ქვეყანა, მათ შორის ისინიც, ვისაც განსაკუთრებული ინტერესი ჰქონდა 

საერთაშორისო ვაჭრობის განვითარებაში, შეუერთდნენ ოქროს სტანდარტს. 

ოციანი წლების ბოლოს საყოველთაოდ აღდგა საერთაშორისო ანგარიშების 

ადაპტირების ძველი მეთოდიც. მაგრამ, როგორც ყოველთვის, ახლაც სისტე- 

მა დამოკიდებული იყო მთავარი სარეზერვო ვალუტის (ამ შემთხვევაში ბრი– 

ტანული ფუნტისა და ამერიკული დოლარის) სიმყარეზე და ამ ვალუტების 

გამომშვები ორი მთავრობის ნებაზე, რომლებსაც ოქრო კონკრეტულ ფასად 

უნდა გაეყიდათ და შეეძინათ, რათა შენარჩუნებულიყო მსოფლიო ვალუტებ- 

ის კონვერტირებადობა. 

ოქროს სტანდარტთან დაბრუნების გარდა,საერთაშორისო ფულადისტა- 

ბილურობისათვის თანაბრად მნიშვნელოვანი იყო გრძელვადიანი უცხოური 

ინვესტიციების გამოცოცხლება. ოციანი წლების შუამდე საგარეო სესხების 

მთლიანმა მოცულობამ მის ომამდელ ნიშნულს გადააჭარბა, შეერთებულმა 

შტატებმა კი ჩაანაცვლა დიდი ბრიტანეთი, როგორც საერთაშორისო კაპი- 

ტალის მთავარმა წყარომ. 1920-1929 წლებში შეერთებული შტატების კერძო 

კრედიტორებმა 7.6 მილიარდი დოლარის სესხი გასცეს უცხოეთში, რომლი- 

დანაც 7.3 მილიარდი დოლარი 1929 წლის ბოლოს ჯერ კიდევ გაუსტუმრე- 

ბელი იყო. უფრო ნაკლები მასშტაბების მიუხედავად, დიდმა ბრიტანეთმა და 

საფრანგეთმა მაინც აღიდგინეს კაპიტალის ექსპორტიორის როლი ოციანი 

წლების დასაწყისში. უცხოურმა სესხებმა უზრუნველყო საგარეო ვალუტა, 

რომელიც საჭირო იყო საგარეო ვაჭრობის წარმოებისათვის, ვალების გას- 

ტუმრებისა და ეკონომიკის განვითარების სტიმულირებისათვის. 

თუმცა, 1920-იან წლებში ჩამოყალიბებული ახალი საერთაშორისო ფი- 

ნანსური სისტემა განსხვავდებოდა მისი ომამდელი წინამორბედისაგან 

რამდენიმე მნიშვნელოვანი კუთხით. მიწოდებისა და მოთხოვნის კანონის 

შედეგად, უნდა აღდგენილიყო კაპიტალის ფართომასშტაბიანი გადინება იმ 

ქვეყნებიდან, რომელთა ეროვნული დანაზოგი აღემატებოდა ქვეყნის შიგნით 

ინვესტიციების შესაძლებლობებს და სადაც მაღალი იქნებოდა შრომის 

ღირებულება, იმ რეგიონებისკენ, რომელთაც უხვი, მაგრამ გამოუყენებელი 

რესურსები და იაფფასიანი მუშახელი ეყოლებოდათ. ამას კი უნდა გამოეწვია 

კაპიტალის ექსპორტი შეერთებული შტატებიდან და, შედარებით ნაკლები 

მასშტაბებით, დიდი ბრიტანეთიდან და საფრანგეთიდან, მინერალური და 

სასოფლო-სამეურნეო ნედლეულის წარმოების რეგიონებისაკენ (კერძოდ, 

ლათინური ამერიკისა და აღმოსავლეთ აზიისაკენ, რომლებიც უკვე იღებდ- 

ნენ დიდი რაოდენობით საინვესტიციო კაპიტალს ომის დაწყებამდე). მაგრამ, 

რამდენადაც ლონდონ სითის შემდეგ „მსოფლიოს ბანკირი“ ნიუ იორკის უოლ



თავივ +< დასავლური სამყარო ოციან წლებში – ილუზიების ეპოქა 

სტრიტი გახდა, საგარეო ინვესტიციების მოცულობამ, სახემ და მიმართულე- 

ბამაც მნიშვნელოვანი ცვლილება განიცადა. 

უპირველეს ყოვლისა, შეერთებული შტატების მიერ გაცემული კრედიტი 
პროპორციულად უფრონაკლებიიყო მისი კაპიტალის სრულ მოცულობასთან 

შედარებით, ვიდრე ეს იყო ბრიტანეთში 1914 წლამდე. ოქროსა და უცხოური 

ვალუტის შესაბამისი დაგროვება შეერთებულ შტატებში მეტწილად დაკავ- 

შირებული იყო უოლ სტრიტის სპეკულაციურ ბუმთან, რამაც უკიდურესად 

გაზარდა აქციების ფასები. ეს ფასები კი არაფრით აღარ იყო დაკავშირე- 

ბული აქტივებთან, რომლებსაც ეს ფასიანი ქაღალდები წარმოადგენდნენ. ამ 

აქციების მოკლე ვადაში და მაღალ ფასად გაყიდვის პერსპექტივა იზიდავდა 

უზომო რაოდენობის როგორც შიდა, ასევე უცხოურ კაპიტალს, რომელიც 

სხვა შემთხვევაში შეიძლებოდა მოხმარებოდა საერთაშორისო ანგარიშებ- 

ის დაბალანსებისკენ მიმართულ მოკლევადიან სესხებს, ან გრძელვადიან 

კრედიტებს ამერიკის სავაჭრო პარტნიორებისა და მოვალეების საწარ- 

მოო შესაძლებლობების გაზრდის მიზნით. მოკლედ, ამერიკის საფონდო 

ბირჟაზე კაპიტალიდან სწრაფი მოგების მიღების ცდუნებამ ხელი შეუშალა 

ამერიკის საბანკო სისტემას, შეესრულებინა საერთაშორისო ეკონომიკური 

ტრანსაქციებისათვის ლიკვიდურობის უზრუნველმყოფი წყაროს ფუნქცია. 

მდგომარეობას აუარესებდა ისიც, რომ ამერიკის ფედერალური სარეზერვო 

სისტემის საბჭო (ამერიკის ცენტრალური ბანკი) პერიოდულად ცდილობდა 

შეეჩერებინა სპეკულაციური ბუმი საპროცენტო განაკვეთების გაზრდის 

გზით, რაც კიდევ უფრო აჩქარებდა მაღალი მოგების მაძიებელი უცხოური 

კაპიტალის მასობრივ შემოდინებას ამერიკის ფულის ბაზარზე. 

ამასთანავე, ამერიკული სესხები, რომელსაც ის სხვა ქვეყნებს აძლევდა 

1920-იან წლებში, განსხვავდებოდა მანამდე არსებული ბრიტანული კრე- 

დიტებისგან როგორც სესხების ხასიათის, ასევე მათი მიმართულების მიხედ- 

ვით. ომამდელ წლებში ევროპული უცხოურიიინვესტიციების უმეტესი ნაწილი 

მიმართული იყო განვითარებად ქვეყნებში საწარმოებისა და სატრანსპორ- 

ტო სისტემების განვითარებისაკენ (რკინიგზის, გზების, პორტების), რათა 

გაუმჯობესებულიყო მათი საწარმოო, ტრანსპორტირების და საექსპორტო 

შესაძლებლობები იმ პროდუქტებისათვის, რომელზეც არსებობდა მოთხოვ- 

ნა ევროპაში. 1920-იან წლებში კი ამერიკის მიერ უცხოეთში გაცემული სესხ- 

ები მიმართული იყო ევროპული მთავრობებისა და მუნიციპალიტეტებისაკენ 

– განსაკუთრებით გერმანიაში დაუესის გეგმის შესაბამისად – საჯარო მშენ- 

ებლობის ისეთი პროექტების დასაფინანსებლად, როგორიცაა: აბანოების, 

პარკების, საქალაქო ბინათმშენებლობისა და სხვათა მშენებლობა. ყოველივე 

ეს, რაც არ უნდა სასიამოვნო ყოფილიყო ომის ნგრევისგან გადაღლილი ევ- 

როპელი მოქალაქეებისათვის, არ ზრდიდა მიმლები ქვეყნების საწარმოო 

პოტენციალს და არ აუმჯობესებდა მათ უნარს, გამოემუშავებინათ მეტი 

148 ნაწილი! >« მეოცე საუკუნის მსოფლიო 

უცხოური ვალუტა იმპორტის დასაფინანსებლად ან საგარეო ვალების გასას- 

ტუმრებლად. ამერიკული კრედიტის ის წილი, რომელიც მართლაც მოხმარდა 

წარმოებას, უფრო მეტად მოკლევადიანი სესხები იყო, რომლითაც გრძელვა- 

დიანი პროექტები ფინანსდებოდა. ეს ანომალიური მექანიზმი მოვალე ქვეყა- 

ნას ვითარების გაუარესების შემთხვევაში დეფოლტის წინაშე აყენებდა და 

დამოკიდებულს ხდიდა მას მუდმივ ამერიკულ კრედიტებზე. 

პირველი მსოფლიო ომის ფინანსური მემკვიდრეობა: 

ვალები მოკავშირეებს შორის 

ბევრი დაიწერა მოკავშირეებს შორის არსებული ვალებისა და გერმა- 

ნიის რეპარაციების უარყოფით როლზე 1920-იანი წლების საერთაშორისო 

ეკონომიკაში. ხშირად განუცხადებიათ, რომ მთავრობებს შორის არსებული 

ომისდროინდელი ეს ვალდებულებები ხელს უშლიდა ომისშემდგომ ეკონო- 

მიკურ აღორძინებას, იწვევდა რა კაპიტალის ისეთ საერთაშორისო ნაკადებს, 

რომელთაც არაფერი აკავშირებდათ სავაჭრო ურთიერთობებთან ან შესაძლო 

ინვესტიციებთან. ომამდე, როგორც ვნახეთ, კაპიტალის ექსპორტი ცალკეუ- 

ლი ინვესტორებისა და კრედიტორების ან მათი დანაზოგების დეპოზიტარი 

ბანკების თავისუფალი გადაწყვეტილების შედეგი იყო, რომელიც გამომ- 

დინარეობდა მათი სურვილიდან, მიეღოთ რაც შეიძლება მეტი უსაფრთხო 

მოგება აქციებიდან. ომის შემდეგ კი ბევრ მთავრობას სხვა მთავრობების 

მნიშვნელოვანი რაოდენობის ფული ემართა იმ ვალების გამო, რომლებიც 

მათ ომის დროს დაუგროვდათ. ამ ვალების გასტუმრების მიზნით, მოვალე 

მთავრობებს უწევდათ ფონდების მოძიება ქვეყნის შიგნით და შემდეგ კრედ- 

იტორი ქვეყნის ვალუტის შეძენა. ამრიგად, ეს პოლიტიკურად განპირობე- 

ბული დავალიანებები საერთაშორისო ფულადი ტრანსაქციების ნორმალურ 

მიმდინარეობას არღვევდა. 

მთავრობათაშორისი დავალიანებების პირველი კატეგორია შეადგენდა 

დაახლოებით 10 მილიარდ დოლარს (140 მილიარდ დოლარზე მეტს 2009 

წლის კურსით), რომელიც ამერიკის სახაზინო დეპარტამენტმა ომის დროს 

ან მისი დამთავრებისთანავე ოცი ქვეყნის მთავრობებს ასესხა. ამ თანხის 90 

პროცენტი ნასესხები ჰქონდა ამერიკის სამ მთავარ მოკავშირეს: დიდ ბრი- 

ტანეთს, საფრანგეთსა და იტალიას. ეს თანხები მოძიებულ იქნა ამერიკის 

მოქალაქეებისათვის ობლიგაციების მიყიდვის გზით მას შემდეგ, რაც 1917 

წელს შეერთებული შტატები ომში ჩაერთო. ამ ობლიგაციების გაყიდვიდან 

მიღებული შემოსავლები მოკავშირეების მიერ ამერიკისგან შესყიდვების 

განხორციელებას ხმარდებოდა: თავდაპირველად, ომის წარმოების მიზ- 

ნებისათვის და შემდგომ – ომისშემდგომი რეკონსტრუქციის დასაფინანსე- 

ბლად. მიუხედავად იმისა, რომ თეორიულად ეს ვალები მოთხოვნისთანავე



თავი3 >< დასავლური სამყარო ოციან წლებში – ილუზიების ეპოქა 

უნდა ყოფილიყო დაბრუნებული, შეერთებულ შტატებს, ომისდროინდელი 

თანამშრომლობის ხათრით, არ წამოუჭრია ვალების გადახდის საკითხი არც 

ომის დროს და არც ომის დამთავრებისთანავე. მაგრამ, 1922 წლიდან, ჰარდ– 

ინგისა და კულიჯის ადმინისტრაციებმა ხაზინის დეპარტამენტთან ვალების 

გადახდის გეგმის შედგენაზე ევროპის მთავრობებთან მოლაპარაკებების 

დაწყება მოითხოვეს. 

ამერიკის ძველი მოკავშირეები მედგარ წინააღმდეგობას უწევდნენ ამე- 

რიკის ამ მოთხოვნას. ისინი აცხადებდნენ, რომ ეს ვალები წარმოადგენდა 

ამერიკის წვლილს საერთო ძალისხმევაში, რის გამოც საჭირო იყო მისი მნიშ- 

გნელოვნად შემცირება ან საერთოდ ჩამოწერა. შეერთებული შტატები სამი 

წელიწადი ტკბებოდა იზოლაციით და შემდეგ ერთი წელი მოანდომა, ვიდრე 

დასავლეთის ფრონტზე კარგად გაწვრთნილ და მთლიანად აღჭურვილ არ- 

მიას გააგზავნიდა, მაშინ, როდესაც ევროპელმა მოკავშირეებმა გადაიტანეს 

გერმანიის სამხედრო ძალის მთელი სიმძიმე და გაცილებით დიდი დანაკა– 

რგები. ფრანგებს, ბრიტანელებს, იტალიელებს არ შეეძლოთ თავიანთი და- 

ღუპული ჯარისკაცების დაბრუნება, რატომ უნდა ჰქონოდა შეერთებულ 

შტატებს უფლება უკან დაებრუნებინა თანხები, რომელსაც ის ჯარისკაცების 

ნაცვლად აგზავნიდა ომში? 

ამ მორალურ არგუმენტს უამრავი ეკონომიკური არგუმენტი ემატებო- 

და. განცხადებები იმის თაობაზე, რომ ეს სესხები ამერიკის მხრიდან ეკონო- 

მიკურ თავგანწირვას წარმოადგენდა, მკაცრად გააკრიტიკეს. ამ სესხების 

თითქმის მთლიანი რაოდენობა შეერთებულ შტატებში დაიხარჯა ამერიკუ- 

ლი პროდუქტების შეძენაზე. შესაბამისად, ამ სესხებმა ამერიკას მოგებაც 

კი მოუტანა: შექმნეს დამატებითი სამუშაო ადგილები და, არაპირდაპირ, 

სარგებელი ხაზინისათვის საშემოსავლო და მოგების გადასახადების სახ-– 

ით. ევროპაში ასევე გავრცელებული იყო მოსაზრება იმის თაობაზე, რომ 

შეერთებულ შტატებს ვალების ჩამოწერა უკანვე დაუბრუნდებოდა ვაჭრო- 

ბიდან მიღებული მოგების სახითაც. ევროპული ხაზინების მესვეურები მუდ- 

მივად ახსენებდნენ ამერიკელ კოლეგებს, რომ დიდმა ბრიტანეთმა უარი თქვა 

იმ სესხებზე, რომელიც მან ევროპელ მოკავშირეებს მისცა ნაპოლეონთან 

ომის დროს, მოგვიანებით კი გაცილებით მეტი მოგება მიიღო ეკონომიკურად 

წარმატებული ევროპული ქვეყნებიდან, რომლებიც ბრიტანეთში წარმოებუ- 

ლი საქონლის იმპორტს ახდენდნენ. საერთაშორისო ფინანსური ურთიერთო- 

ბების წესების თანახმად, ამერიკაში ომის დროს და ომისშემდგომ დაგროვი– 

ლი ნამატი კაპიტალი ომით განადგურებულ ქვეყნებს უნდა მოხმარებოდა, 

რომლებსაც რეკონსტრუქციისათვის სამუშაო კაპიტალი ესაჭიროებოდათ. 

ამის სანაცვლოდ, ევროპას, სესხების დაბრუნების გზით, ამერიკის კაპიტალ- 

ის მარაგის გაზრდას სთხოვდნენ, რაც უკიდურესად რთული განსახორციელ- 

ებელი იყო. 

ევროპელი მოვალეების ყველაზე დამაჯერებელი არგუმენტი ვალების 

ჩამოწერის სასარგებლოდ უკავშირდებოდა წინააღმდეგობრიობას ამერიკის 

ომისშემდგომ სავაჭრო პოლიტიკასა და მის მოთხოვნას შორის ვალების და- 

ბრუნების თაობაზე. ევროპელები ამბობდნენ, რომ ვალების გადახდისათვის 

აუცილებელი დოლარების საჭირო რაოდენობის მოსაპოვებლად ერთადერ- 

თი გზა ხელსაყრელი სავაჭრო ბალანსის შენარჩუნება იყო, განსაკუთრებით 

კრედიტორ ქვეყანასთან. მაგრამ, როგორც ვიხილეთ, პროტექციონიზმისა 

და ექსპორტის ექსპანსიის აგრესიული პოლიტიკის კომბინაცია, რომელ- 

საც 1920-იან წლებში ამერიკის რესპუბლიკური ადმინისტრაციები ახორ- 

ციელებდნენ, ართულებდა ევროპული ფირმებისათვის ამერიკულ ბაზრებზე 

შესვლას მაშინ, როდესაც ეგროპული ბაზრები სრულიად ღია იყო ამერიკული 

პროდუქციისათვის. ოკეანის ორივე მხარეს ეკონომისტები ბევრს ფიქრობდ- 

ნენ, როგორ შეეძლოთ ევროპულ ქვეყნებს, ქრონიკული „დოლარის დეფიცი-– 

ტის“ პირობებში, დაეკმაყოფილებინათ ამერიკელების მოთხოვნები ვალების 

დაფარვის შესახებ. 

ვალების ჩამოწერის მხარდამჭერი ყველა ეკონომიკური არგუმენტი 

საკმაოდ მყარი იყო. ერთადერთი, რაც ევროპელებმა ვერ გაითვალისწინეს, 

მსოფლიოს ეკონომიკური სისტემისგან ამერიკის იზოლაციის მასშტაბი იყო 

1920-იანი წლების განმავლობაში. ეკონომიკურ ურთიერთდამოკიდებულე- 

ბაზე თვალის დახუჭვამ ამერიკულ ინტერესჯგუფებს საშუალება მისცა, 

გადამწყვეტი გავლენა მოეხდინათ ამერიკის საგარეო ეკონომიკურ პოლი- 

ტიკაზე. იგივე ვითარება შეიქმნა მოკავშირეებს შორის არსებული ვალების 

შესახებ დავისასაც. ამერიკელი გადამხდელები უარს ამბობდნენ მაღალი გა- 

დასახადების გადახდაზე, რაც საჭირო იყო ომისდროინდელი ობლიგაციების 

ჩამოსაწერად იმ შემთხვევაში, თუ ევროპული მთავრობები უარს იტყოდნენ 

მათ გადახდაზე. სენსაციური ცნობები ევროპიდან შეიარაღებასა და ფუფუ- 

ნების საგნებზე უხვადგაწეული ხარჯების შესახებ, კიდევ უფრო ამყარებდა 

ამერიკელთა უფრო მომჭირნე დამოკიდებულებას. შეერთებულ შტატებში 

აგრარული და სამეწარმეო სფეროს წარმომადგენელთა ინტერესები შეუ- 

ვალი იყო ეკონომისტების ტექნიკური არგუმენტების მიმართ, მთავრო- 

ბის ვალების დაფარვის გასაიოლებლად ევროპელების ამერიკულ ბაზარზე 

დაშვების აუცილებლობის შესახებ. კიდევ უფრო მნიშვნელოვანია ის, რომ 

ამერიკელი ოფიციალური პირები ერთმანეთისგან არ ასხვავებდნენ სახელმ- 
წიფო და კერძო ვალებს. ეს ვალები აღიქმებოდა როგორც ჩვეულებრივი ბი- 
ზნესტრანსაქციები. „მათ ხომ ისესხეს ეს ფული?" – იკითხა პრეზიდენტმა 
კალვინ კულიჯმა. მთავრობის მიერ აღებული ვალების პატიება დაარღვევდა 
ხელშეკრულებების სიწმინდეს და დაამკვიდრებდა საშიშ პრეცედენტს, რომ- 
ლისთვისაც შეიძლება მომავალშიც მიემართათ ამერიკული კერძო სესხების 
ევროპელ მიმღებებს.

საშინაო ზეწოლაზე პასუხად შეერთებულმა შტატების კონგრესმა 1922 

წლის 9 თებერვალს დააარსა მსოფლიო ომის საგარეო ვალების კომისია და 

დაავალა მას მოლაპარაკებოდა ევროპელ მოვალეებს ვალების გადახდაზე 

4.25 პროცენტის მინიმალური საპროცენტო განაკვეთითა და ვალის და- 

ფარვის ოცდახუთწლიანი ვადით. ვალის დაფარვაზე მოლაპარაკებები რამ- 

დენიმე წელი გაიწელა. ამ დროის განმავლობაში სახელმწიფო დეპარტამენტი 

განაგრძობდა ურჩ ქვეყნებზე ზეწოლას კერძო სესხებზე არაფორმალური ემ- 

ბარგოს მუქარით. შედეგად, 1926 წლისათვის ყველა მთავარმა მოვალემ ხელი 

მოაწერა შეთანხმებას, რომელიც უფრო დაბალ საპროცენტო განაკვეთს 

და ვალის დაფარვის უფრო ხანგრძლივ პერიოდს ითვალისწინებდა, ვიდრე 

ეს კომისიის დამაარსებელი აქტით იყო გათვალისწინებული. ყოველწლი- 

ურად გადაიხდებოდა დაახლოებით მესამედი მილიარდი დოლარი, რომელიც 

ამერიკაში ევროპის საქონლის ექსპორტიდან შემოსული დოლარების მნიშ- 

ვნელოვან ნაწილს წარმოადგენდა. 

ბრძოლა რეპარაციებისათვის 

1920-იანი წლების განმავლობაში საერთაშორისო ურთიერთობების ატ- 

მოსფეროს ყველაზე მეტად გერმანიის რეპარაციების საკითხი ამწვავებდა. 

მიუხედავად იმისა, რომ კვლევებმა ცხადყო რეპარაციების თაობაზე 1919 

წელს მიღწეული შეთანხმების რეალური შედეგების ნაკლებდრამატულობა, 

ვიდრე ეს მაშინ ეგონათ, პოლიტიკური ვნებები, რომელსაც ეს საკითხი იწვევ- 

და ორივე მხარეს, მნიშვნელოვან როლს ასრულებდა პარიზის სამშვიდობო 

კონფერენციით განსაზღვრული ევროპის უსაფრთხოების სტრუქტური- 

სათვის ძირის გამოთხრაში. 1920-იანი წლების პირველ ნახევარში გერმანი- 

ისგან რეპარაციების მიღებისათვის ფრანგების მიერ დასმული საკითხების 

უმრავლესობა უკვე გაჟღერებული იყო მანამდეც, პარიზის სამშვიდობო 

კონფერენციაზე. პირველი საკითხი, რომელიც ამ პერიოდში ჩატარებულ 

არაერთ ეკონომიკურ კონფერენციაზე ხშირად გაისმა, ეხებოდა „გერმა- 

ნიის გადახდისუნარიანობის" ცნობილ პრობლემას – გერმანელი ხალხის 

შემოსავლის რა ნაწილი უნდა დაბეგრილიყო და გამოყენებულიყო მთავ- 

რობის მიერ რეპარაციების ვალების დასაფარად ისე, რომ არ გაღატაკებუ- 

ლიყო მთელი ერი და არ დანგრეულიყო მისი წარმოების უნარი? ეჭვი არა- 

ვის ეპარებოდა, რომ გაკოტრებული და არაპროდუქტიული გერმანია (რაც 

არ უნდა მიმზიდველი ყოფილიყო ეს გერმანიის მეზობელი ქვეყნებისთვის, 

რომელთაც გერმანიის ეკონომიკური აღორძინების შედეგების ეშინოდათ) 

ვერავის ვერაფერს გადაუხდიდა. ასევე ყველას ესმოდა: იმისათვის, რომ 

გერმანიას რეპარაციების ვალდებულება შეესრულებინა, მის ხალხს უნდა 

შეემცირებინა საკუთარი მოხმარება და მაღალი გადასახადების მძიმე ტვირ– 

თი ეზიდა. ეს მკაცრი ზომები გამოათავისუფლებდა გერმანიაში ნაწარმოებ 

საქონელს ექსპორტისათვის და შეამცირებდა იმპორტზე შიდამოთხოვგვნას. ეს 

კი გამოიწვევდა სავაჭრო ბალანსის ნამატს, რაც რეპარაციების ყოველწლი- 

ური წილის გადასახდელად გერმანიას საკმარისი უცხოური ვალუტის დაგ- 

როვების საშუალებას მისცემდა. 

გერმანიის მთავრობამ და გერმანელმა ხალხმა უარი თქვა ამ მსხვერპ- 

ლის გაღებაზე. ზემოაღნიშნული მკაცრი ღონისძიებებით გათვალისწინებუ- 

ლი დეფლაციური ფისკალური და ფულადი პოლიტიკის ნაცვლად, ვაიმარის 

რესპუბლიკამ ომის დამთავრებიდან პირველ წლებში გაიარა უდიდესი ჰი- 

პერინფლაციის პერიოდი, რაც კი მსოფლიოს ოდესმე ენახა. 

მიუხედავად იმისა, სპეციალურად იყო ეს ინფლაცია გამოწვეული 

გერმანიის მთავრობის მიერ, რათა საბოტაჟი მოეხდინა რეპარაციების 

შეთანხმებისათვის – როგორც ეს ზოგიერთმა ისტორიკოსმა ივარაუდა – 

თუ ეს პროცესები გარკვეული უკონტროლო ეკონომიკური ძალებით იყო 

გამოწვეული, შედეგი ერთი და იგივე იყო: – ქვეყანა, რომლის მოსახლეობას 

  
„არ ღირს იმ ქაღალდად, რომელზეც დაბეჭდილია“: 1923-1924 წლებში ვაიმარის რესპუ- 
ბლიკაში მომხდარმა უზარმაზარმა ჰიპერინფლაციამ ფიქსირებულ შემოსავალზე მცხოვრე- 
ბი მილიონობით გერმანელის დანაზოგები გაანადგურა და მიწასთან გაასწორა გერმანული 
ფულის ღირებულება. გერმანელი ქალი დილას ცეცხლს ანთებს მარკის ბანკნოტებით, რომ- 
ლებიც ცეცხლის დასანთებად უფრო გამოდგებოდა, ვიდრე საქონლის შესაძენად.

თავად ნაკლები უნდა მოეხმარა და მეტი უნდა ეშრომა იმისთვის, რომ სა- 

ფრანგეთისა და სხვა ქვეყნებისთვის ომში მიღებული დანაკარგების გამო 

კომპენსაციები გადაეხადა, თანდათან ჩამორჩა რეპარაციების გადახდის 

ვადებს გაუფასურებული ვალუტისა და უსაშველოდ გაზრდილი შიდაფასების 

გამო.შესაძლოა,არარეალურიიყო საფრანგეთის მხრიდან იმის ვარაუდი,რომ 

ხალხი ნებაყოფლობით დათანხმდებოდა საკუთარი ცხოვრების სტანდარტის 

დაწევას ყოფილი მტრებისათვის კომპენსაციების გადასახდელად იმ ზი- 

ანის ასანაზღაურებლად, რომელსაც ისინი გადაჭარბებულად და უსამართ- 

ლოდ მიიჩნევდნენ. ურთიერთმისაღები საკონტრაქტო ვალდებულების ერ- 

თადერთი ალტერნატივა იძულებაა. როდესაც გერმანიამ მთელი 1922 წლის 

განმავლობაში რამდენჯერმე გამოხატა უარი რეპარაციების ვალდებულე- 

ბების შესრულებაზე, საფრანგეთის პრემიერმინისტრ რეიმონ პუანკარეს 

მთავრობამ გადახდის იძულების მიზნით სამხედრო ძალის გზა აირჩია. 1923 

წლის 9 იანვარს ფრანგების კონტროლის ქვეშ მყოფმა რეპარაციების კომი- 

სიამ გერმანია ქვანახშირის მოწოდების მხრივ დეფოლტის მდგომარეობაში 

გამოაცხადა. ორი დღის შემდეგ, კომისიის დავალებით ფრანგი, ბელგიელი 

და იტალიელი ტექნიკოსები მცირე სამხედრო ძალის თანხლებით გერმა- 

ნიის სამრეწველო გულში, რურის ველზე შევიდნენ რეპარაციებით გათვალ- 

ისწინებული ქვანახშირის მოსაპოვებლად. როდესაც მთავრობამ ბერლინ- 

იდან თავის მაღაროელებს უბრძანა არ ეთანამშრომლათ მათთან, რეგიონში 

ფრანგებისა და ბელგიელების უფრო დიდი სამხედრო კონტინგენტი შევიდა, 

რურის ტერიტორიის დანარჩენი გერმანიისგან გამოსაყოფად და წესრიგის 

შესანარჩუნებლად, მანამ მაღაროელები ქვანახშირის მოპოვებით დაკავდე- 

ბოდნენ და მოხდებოდა მოპოვებული ქვანახშირის საზლვრამდე ტრანს- 

პორტირება. 

ყველა დაინტერესებულმა ქვეყანამ რურის ოკუპაციით კარგად ისარგე– 

ბლა. საფრანგეთმა ბოლოსდაბოლოს მიიღო თავისი ქვანახშირი, რადგან გერ- 

მანელების პასიური წინააღმდეგობის კამპანია ჯერ მინელდა და 1923 წლის 

სექტემბრისთვის სულ შეწყდა. გაიზარდა ბრიტანეთის ქვანახშირის ექსპორ- 

ტიც, რადგან ქვანახშირის ევროპელი მომხმარებლები, რომლებიც ვეღარ 

მარაგდებოდნენ ტრადიციულად რურის ოლქიდან, ბრიტანულ ქვანახშირზე 

გადავიდნენ. გერმანიის მთავრობამ, ისევე, როგორც მძიმე მრეწველობის 

კერძო კომპანიებმა, დაიწყო მათი შიდა ვალის გადახდა გაუფასურებული 

გერმანული ვალუტით, რომელიც უსასრულოდ კარგავდა ღირებულებას 

ბერლინის მიერ ქაღალდის ფულის დაუფიქრებელი ბეჭდვის შედეგად, რათა 

რურის გაფიცული მუშებისათვის უმუშევრობის ანაზღაურება გადაეხადა. 

გერმანიაში 1923-1924 წლებში მიმდინარე შესაბამისი ჰიპერინფლაციის 

მთავარი მსხვერპლი ის მოქალაქეები გახდნენ, რომლებიც ფიქსირებული 

შემოსავლით ცხოვრობდნენ და რომელთაც მთელი სიცოცხლის დანაზოგები 

და მომავლის იმედი დაკარგეს. 

თუმცა, რურიდან ფრანგული, იძულებითი მეთოდის შედეგად მიღებული 

მოკლევადიანი სარგებელი ვერ უშველიდა ევროპის ეკონომიკური სისტემის 

სტრუქტურულ სისუსტეებს. მცირე რამ თუ მოწმობდა იმას, რომ ომისშემ- 

დგომი ეკონომიკური აღორძინების მეტად დაბალი ტემპი რეპარაციების ირგ- 

ვლივ ატეხილიდავის შედეგი იყო,თუმცა დიდი ბრიტანეთისა და შეერთებული 

შტატების ოფიციალური პოზიცია თანდათან იზიარებდა ამ მოსაზრებას. 

გერმანიის გადახდისუნარიანობის გარდა, ტრანსფერების პრობლემა, რო– 

მელიც მოსვენებას უკარგავდა ფინანსურ ექსპერტებს პარიზის სამშვიდო- 

ბო კონფერენციაზეც, კვლავ მძიმე ტვირთად აწვათ დასავლეთ გერმანიაში 

ფრანგული ცალმხრივი ინტერვენციის შემხედვარე ინგლისელ და ამერიკელ 

პოლიტიკოსებს. თანამედროვე ფინანსისტების აზრით, პრობლების ხასიათი 

კვლავ იგივე რჩებოდა პარიზის სამშვიდობო კონფერენციისას რეპარაციე- 

ბზე გამართული დებატების შემდეგ: რეალური სიმდიდრის ასეთი მასო- 

ბრივი ტრანსფერები სახელმწიფოებს შორის აუცილებლად გამოიწვევდა 

სირთულეებს როგორც მოვალე, ასევე კრედიტორი ქვეყნის ეკონომიკაში, 

შეაფერხებდა უცხოურ ინვესტიციებს და საფრთხეს შეუქმნიდა მსოფლიო 

ვაჭრობას. დიდ ბრიტანეთში მწარმოებლები შიშობდნენ, რომ ბრიტანულ 

ბაზარზე გერმანიიდან შედინებას დაიწყებდა იაფი, „გერმანიაში დამზადებუ- 

ლი“ ნაწარმი, ხოლო ბრიტანელი ექსპორტიორები უფრთხოდნენ მათ სამიზნე 

უცხოურ ბაზრებზე იაფ გერმანულ პროდუქციასთან კონკურენციის პერ- 

სპექტივას. ამერიკის სავაჭრო ინტერესჯგუფები, რომლებიც ყურადღებით 

აკვირდებოდნენ გერმანიის ბაზარს, გერმანიის საიმპორტო შესაძლებლობის 

შესუსტებით შეწუხებულნი იყვნენ, რაც აუცილებლად მოსალოდნელი იყო 

დიდი ოდენობის რეპარაციების გადახდის შემთხვევაში. უოლ სტრიტის ინ- 

ვესტორი კომპანიები თავს იკავებდნენ გერმანიაში ფულის დაბანდებისგან 

მანამ, სანამ გერმანიის მთავრობა რეპარაციების მძიმე ტვირთის ქვეშ იქნე- 

ბოდა. 

მაშველები უოლ სტრიტიდან 

1923 წლის ბოლომდე, ინგლისურენოვანი ქვეყნების ფინანსურ წრეებ- 

ში ჩამოყალიბდა კონსენსუსი რეპარაციების ახალი ყოვლისმომცველი 

შეთანხმების სასარგებლოდ, რომელიც გერმანიის გადახდისუნარიანობას 

წაადგებოდა. 1924 წლის დასაწყისში საფრანგეთში ღრმა ფინანსური კრიზი- 

სის დაწყებამ ხელსაყრელი ვითარება შეუქმნა ბრიტანეთისა და ამერიკის 

შეერთებული შტატების ბანკირებს საფრანგეთის ხელისუფლებისათვის 

რეპარაციების ახალი რეჟიმის მიღების იძულებისათვის. პრობლემის შეს- 

წავლის და გამოსავლის შეთავაზების მიზნით, რეპარაციების კომისიამ 

დააარსა ეკონომიკის ექსპერტთა კომიტეტი, რომელსაც ხელმძღვანელობდა 

ჩიკაგოელი ბანკირი ჩარლზ დაუესი. დაუესის კომიტეტის ანგარიში, რომელ-

იც მან 1924 წლის 9 აპრილს წარმოადგინა, ყოველწლიური გადახდების კომ- 

პლექსურ სისტემას მოიცავდა, რომელიც მხედველობაში იღებდა გერმანიის 

გადახდისუნარიანობას; გადახდის გაიოლების მიზნით ითვალისწინებდა 

გერმანიისათვის დიდ კერძო საერთაშორისო სესხს (ძირითადად ამერიკულს) 

და ზღუდავდა რეპარაციების კომისიაში საფრანგეთის მაკონტროლერებელ 

პოზიციას. 1924 წლის გაზაფხულზე საფრანგეთში ჩატარებული არჩევნებ- 

ის შედეგად, შეიცვალა პუანკარეს მთავრობა, რომელიც პასუხისმგებელი 

იყო რურის ოლქის ოკუპაციაზე და მუდმივად უარს ამბობდა გერმანიასთან 

რაიმე სახის კომპრომისზე. ახალი პრემიერმინისტრი უფრო შემრიგებლური 

პოზიციის მქონე ედუარდ ერიო გახდა. ფრანკის კრიზისით შეშფოთებულმა 

და ანგლოამერიკული ფინანსური დახმარების პერსპექტივით მოხიბლულმა 

საფრანგეთის მთავრობამ 1924 წლის ივლისის ლონდონის კონფერენციაზე 

ოფიციალური თანხმობა განაცხადა დაუესის გეგმაზე. 

დაუესის გეგმა ვერსალის ხელშეკრულების სარეპარაციო ნაწილის ფუჩ- 

დამენტურ მოდიფიკაციას წარმოადგენდა: გეგმა აუქმებდა საფრანგეთის 

იურიდიულ უფლებამოსილებას, ცალმხრივი ქმედებებით მოეხდინა რეპა- 

რაციების გადასახდელად გერმანიის იძულება. რეპარაციების კომისიის გა- 

ვლენის შესუსტებამ და 1925 წლის აგვისტოს რურიდან საფრანგეთის სამ- 

ხედრო ძალების ევაკუაციამ საბოლოოდ მოხსნა სამხედრო ძალის გამოყ- 

ენების საფრთხე. მოხერხებული ფინანსური სვლებით, ამერიკის კაპიტალ- 

ინვესტიციებმა რეპარაციებისათვის გერმანიის რესურსების იძულებითი 

გამოყენება ჩაანაცვლეს. გარკვეული გაგებით, ეს მიდგომა ევროპის აღორ- 

ძინების ფრანგული თავდაპირველი გეგმის შეცვლილ ვერსიას წარმოადგენ- 

და, რომელიც მან სამშვიდობო კონფერენციაზე წარმოადგინა და რომელიც 

ბოლოს შეერთებულმა შტატებმა უარყო. ძირითადი განსხვავება მდგომარე- 

ობდა კაპიტალის წყაროსა და მიმართულებაში. ახალი გეგმით, კაპიტალის 

მომწოდებლები ნიუ იორკის კერძო საინვესტიციო ფირმები ხდებოდნენ, 

ვაშინგტონის სახაზინო დეპარტამენტის ნაცვლად. კაპიტალი ჩაიდებოდა 

გერმანიის ეკონომიკურ სისტემაში და არა პირდაპირ მოკავშირე ქვეყნებში, 

რომელთაც ეკონომიკური რეკონსტრუქციისათვის და ვალების გასტუმრე- 

ბისათვის სამუშაო კაპიტალი სჭირდებოდათ. 1924-1931 წლებში ამერიკის 

კერძო საფინანსო ინსტიტუტებმა გერმანიას 2.25 მილიარდი დოლარი (26.7 

მილიარდი დოლარი 2009 წლის კურსით) გამოუყვეს. გერმანიამ კი მოკავშ- 

ირეებისათვის რეპარაციების გადახდა განაახლა, ხოლო ამ უკანასკნელებმა 

2 მილიარდი დოლარი (24.8 მილიარდი დოლარი 2009 წლის კურსით) გადაუხ- 

ადეს შეერთებულ შტატებს ომისდროინდელისსესხების დაბრუნების მიზნით. 

რეპარაციების სისტემის ამ მოდიფიკაციას ორი მნიშვნელოვანი გრძელ- 

ვადიანი შედეგი ჰქონდა. პირველ რიგში, ევროპის ეკონომიკური აღორძინება 

პირდაპირ დამოკიდებული გახდა ამერიკის საინვესტიციო ბანკების უნარსა 

და სურვილზე, შეენარჩუნებინათ კერძო ფონდების ეს უწყვეტი ნაკადი გერ- 

მანიის სახელმწიფო და მუნიციპალური მთავრობების მიმართულებით; მე- 

ორე, გერმანიის გამორჩევამ ამერიკული სესხების ძირითადი ნაწილის მიმ- 

ლებ ქვეყნად, საშუალება მისცა ომში დამარცხებულ ქვეყანას, გადაეხადა ყო- 

ველწლიური რეპარაციები და თან გადაეიარაღებინა საკუთარი მრეწველობა 

ყოფილი მტრის მიერ მოწოდებული კაპიტალის დახმარებით. 

დეპრესია სოფლის მეურნეობაში 

რეპარაციების დავის მოგვარება, რაც ამერიკული კაპიტალის შემოდი- 

ნებას დაემთხვა, დიდად დაეხმარა ევროპას პირველი მსოფლიო ომის ნან- 

გრევებიდან სწრაფად გამოსვლაში. 1925 წლისათვის სამრეწველო პროდუქ- 

ცია და რეალური ხელფასები კონტინენტური ევროპის უმეტეს ქვეყნებში 

ომამდელ ნიშნულებს დაუბრუნდა და დანარჩენი 20-იანი წლების განმავ- 

ლობაში შემდგომი ზრდა განაგრძო. ევროპა, რომელიც 1923 წელს ეკონომი- 

კურ კრიზისში იძირებოდა და რეპარაციების საკითხის ირგვლივ ფრანგულ- 

გერმანული დაპირისპირების გამო ზარალდებოდა, ოციანი წლების შუიდან 

კეთილდლეობისა და ეკონომიკური ექსპანსიის გზას დაადგა. ამ ეკონომიკურ 

აღმავლობაში არ მონაწილეობდნენ სამხრეთ ნახევარსფეროსა და აღმოსავ- 

ლეთ ევროპის სურსათის მწარმოებელი ქვეყნები. ამ ქვეყნებს აგრარული 

ჭარბწარმოების პრობლემა მუდმივად ჰქონდათ. პროდუქციის მიწოდება 

იმდენად აჭარბებდა სურსათზე მსოფლიო მოთხოვნას, რომ, საბოლოოდ, 

ფასების დრამატული ვარდნა გამოიწვია ისეთ პროდუქტებზე, როგორიცაა: 

ხორბალი, სიმინდი, შაქარი, ყავა და კაკაო. 

აგრარული ჭარბწარმოების მიზეზებს პირდაპირ პირველ მსოფლიო 

ომამდე მივყავართ: ევროპული სურსათის წარმოების მკვეთრად შემცირებამ 

ომის დროს გაზარდა პროდუქციის ფასები მსოფლიოს ბაზრებზე, რამაც 

უბიძგა ფერმერებს სხვა კონტინენტებზე, გაეზარდათ დამუშავებული მიწის 

ფართობი. ომის შემდეგ, საფრანგეთისა და აღმოსავლეთ ევროპის ნაყოფი- 

ერი მიწის ნაკვეთებზე კვლავ დაიწყეს, ომამდელი მოცულობით, სურსათის 

წარმოება, ნაწილობრივ, იმის გამოც, რომ უკეთესმა სასუქებმა და წარმოებ- 

ის მექანიზაციამ მკეთრად გაზარდა ერთ ჰექტარზე მოსული პროდუქცი- 

ის რაოდენობა. სოფლის მეურნეობის ჭარბმა პროდუქციამ დაგროვება 

დაიწყო ინდუსტრიულ ქვეყნებში შემოსავლის არაელასტიკურობის გამო. 

ანუ, დასავლეთ ევროპის განვითარებულ ქვეყნებში, ჩრდილოეთ ამერიკასა 

და იაპონიაში შემოსავლების ზრდის მიუხედავად, ხალხი დამატებით ფულს 

სურსათზე მაინც არ ხარჯავდა. ამავე დროს, სამხრეთ ნახევარსფეროს იმ რე- 
გიონებს, რომელსაც საკვების ნაკლებობით ან შიმშილით ხალხი ეხოცებოდა, 

არ გააჩნდათ საკმარისი შემოსავალი სოფლის მეურნეობის პროდუქციის და- 
ბალ ფასებში შესაძენადაც კი. ომებშორისი პერიოდის ტრაგიკული პარადო-

ქსი იყო ის, რომ დედამიწის სურსათმწარმოებელი რეგიონები, მაგალითად, 

აღმოსავლეთ ევროპის ახალი დამოუკიდებელი სახელმწიფოები, მსოფლიო 

ბაზარს სთავაზობდნენ იმაზე მეტ მოსავალს, ვიდრე ინდუსტრიულ ქვეყნებს 

შეეძლოთ მოეხმარათ ან მსოფლიოს მშიერ მასებს შეეძლოთ შეეძინათ. 

შედეგად, აგრარული სფეროს დეპრესიამ დასავლეთ ევროპის ინდუსტრი- 

ალიზებული ქვეყნების ეკონომიკური ექსპანსია შეაფერხა, რომლებიც ვე- 

ღარ ახერხებდნენ ჭარბი პროდუქტების მიყიდვას მსოფლიოს პირველადი 

პროდუქტების წარმოების ქვეყნებისათვის. ამრიგად,ჩრდილოატლანტიკური 

რეგიონის ინდუსტრიალიზებული ქვეყნების შესანიშნავი ეკონომიკური 

ზრდის უკან, 1920-იანი წლების მეორე ნახევარში ავისმომასწავებელი 

გლობალური შედეგები იმალებოდა, რომელიც სამხრეთ ნახევარსფეროსა და 

აღმოსავლეთ ევროპაში სოფლის მეურნეობის ქრონიკულ კრიზისს უნდა მო- 

ჰყოლოდა. დასავლეთის კეთილდღეობის ილუზია არსებობას მანამ განაგრ- 

ძობდა, სანამ ამერიკის ფინანსური ძრავა და სამრეწველო პროდუქტიულობა 

ეფექტურობის უმაღლეს ნიშნულზე რჩებოდა. 

კონტინენტური უსაფრთხოების ილუზჯია 

საყოველთაო პარლამენტი 

პირველი მსოფლიოომისშემდგომი ათწლეულის განმავლობაშიდიდისსახ– 

ელმწიფოების დიპლომატიური მანევრების განხილვამდე, ყურადღება უნდა 

შევაჩეროთ ერთა ლიგის შექმნაზე – ინსტიტუტისა, რომელიც, პირველად 

ისტორიაში, საერთაშორისო თანამშრომლობის პროცედურების დაარსების 

გზით, საგარეო ურთიერთობების რევოლუციურად შეცვლის იმედს იძლე- 

ოდა. სპეციფიკურ საკითხებზე საერთაშორისო თანამშრომლობის წესების 

დადგენის გარკვეული მცდელობები მანამდეც განხორციელებულა, მაგალ– 
ითად, საერთაშორისო ტელეგრაფის კავშირი (1865), მსოფლიო საფოსტო 

კავშირი (1874) და ასევე ჰააგის ორი სამშვიდობო კონფერენცია (1899 და 

1907), რომელიც შეეცადა, შეეზღუდა ეგროპაში გამალებული შეიარაღება 

და მიეღო ომის წარმოების კანონები, რომელსაც ყველა მებრძოლი ქვეყანა 

დაიცავდა. ერთა ლიგის წესდებამ, რომელიც ძალაში შევიდა 1920 წლის 10 

იანვარს და გაცილებით შორს წავიდა, ვიდრე ზემოჩამოთვლილი ადრეული 

მცდელობები, ახლადშექმნილ ორგანიზაციას საერთაშორისო ურთიერთო- 

ბების თითქმის ყველა სფეროში მძიმე პასუხისმგებლობები დააკისრა: მსოფ- 

ლიოს განიარაღების ხელშეწყობა, წევრი სახელმწიფოების ტერიტორიული 

მთლიანობის უზრუნველყოფა და აგრესორის წინააღმდეგ სანქციების დაკ–- 

ისრება, საერთაშორისო მართლმსაჯულების მუდმივმოქმედი სასამართლოს 

დაარსება, რომელიც განიხილავდა დავებს სახელმწიფოებს შორის, უცხოეთ- 

ში გერმანიისა და ოსმალეთის იმპერიის ყოფილ საკუთრებებზე არსებულ 

კოლონიურ მანდატზე ზედამხედველობა და ბევრი სხვა. ორგანიზაციის 

შტაბბინა ნოემბრის თვეში შვეიცარიის ქალაქ ჟენევაში შეიქმნა. შტაბბინაში 

მოქმედებდა სამდივნო, რომელიც წარმართავდა ლიგის ყოველდღიურ საქმი- 

ანობას და ასევე – პოლიტიკის მწარმოებელი და გადაწყვეტილების მიმღები 

ორი ორგანო. ლიგის ასამბლეა შედგებოდა ყველა წევრი სახელმწიფოსა- 

გან, რომელიც თავდაპირველად მხოლოდ გამარჯვებულ ქვეყნებს (გარდა 

შეერთებული შტატებისა, რომლის კონგრესმა უარი თქვა ორგანიზაციაში 

შეერთებული შტატების წევრობაზე) და ნეიტრალური ქვეყნების უმრავ- 

ლესობას მოიცავდა. შეერთებული შტატებისგან წევრობაზე უარის მიღების 

შემდეგ, ლიგის საბჭო შედგებოდა ოთხი მუდმივი წევრისაგან – იმ დიდი სახ- 

ელმწიფოებისგან, რომელთაც ყველაზე დიდი წვლილი შეიტანეს გერმანიისა 

და მისი მოკავშირეების დამარცხებაში (დიდი ბრიტანეთი, საფრანგეთი, იტა- 

ლია და იაპონია) – და ასევე ოთხი არამუდმივი წევრისგან. 

ერთა ლიგამ წარმატებით მოაგვარა რამდენიმე მცირე ზომის ტერიტო- 

რიული დავა, რომელშიც ჩარეული არ იყო დიდი სახელმწიფოების ინტერე- 

სები, მაგალითად, დავა შვედეთსა და ფინეთს შორის ალანდის კუნძულების 

გამო (1920-1921) და დავა საბერძნეთსა და ბულგარეთს შორის 1925 წელს. 

უფრო მეტიც, ერთა ლიგის სპეციალიზებულმა სააგენტოებმა რამდენიმე 

ინიციატივას ჩაუყარეს საფუძველი, რომელიც მიმართული იყო ადამიანების 

ცხოვრების დონის გაუმჯობესებისათვის, რითაც კარგი წინა პირობა შექმნა 

ამ სფეროში მომავალი საერთაშორისო თანამშრომლობისათვის. მაგალი- 

თად, ლიგის მიერ დაარსებული ჯანდაცვის მსოფლიო ორგანიზაცია კოორ- 

დინაციას უწევდა საერთაშორისო რეაგირებას ტიფის, გრიპის (ინფლუენცა) 

და სხვა ინფექციური დაავადებების გავრცელებაზე. ლიგამ ასევე გადადგა 

პირველი ნაბიჯები ჯანდაცვის სფეროში საერთაშორისო თანამშრომლობის 

ახალი მიდგომების შემუშავების კუთხით და დააფინანსა კვლევები ისეთი 

სოციოეკონომიკური ფაქტორების გავლენის შესახებ, როგორიცაა კვებისა 

და საცხოვრებელი პირობების კავშირი გარკვეული დაავადებების გაგრცელ- 

ებასთან. გარდა ამისა, ერთა ლიგის შრომის საერთაშორისო ორგანიზაცია 

იღვწოდა სამუშაო პირობების გაუმჯობესებისათვის, ბავშვთა შრომისა და 

სამუშაო საათების დარეგულირებისათვის, შრომის ადეკვატური ანაზღაუ- 

რების უზრუნველყოფისთვის, მშრომელების დაცვისათვის პროფესიული 

დაავადებებისა და დაზიანებებისაგან და უღირსი მოპყრობისაგან ქალებისა 

და ბავშვების დაცვისათვის. ლიგაში არსებობდა ცალკე სააგენტო, რომელიც 

იღებდა საჩივრებს რამდენიმე ევროპული სახელმწიფოს ეთნიკური და რელი- 

გიური უმცირესობებისაგან, მათი მთავრობების მხრიდან განხორციელებუ- 

ლი შევიწროების შესახებ. 

ამ ჰუმანიტარული საქმიანობის გარდა, ერთა ლიგა დასამახსოვრებელია 

იმ პრინციპის შემოღებისათვის, რომლის თანახმად შეუძლებელია და დაუშ-

ვებელია პლანეტის მშვიდობა და უსაფრთხოება დამოკიდებული იყოს სუ- 

ვერენულ სახელმწიფოებს შორის ანარქიულ დაპირისპირებაზე. ახლადდას- 

რულებული ომის საშინელი გამოცდილება ხელს უწყობდა ინტერნაციონალ- 

ისტური სულისკვეთების ჩამოყალიბებას, რომელსაც წარსულის ალიანსები, 

ანტანტები და გამალებული შეიარაღება საერთაშორისო თანამშრომლობის 

ინსტიტუტებით უნდა შეეცვალა. ახალი ორგანიზაციის მომხრეები იმე- 

დოვნებდნენ, რომ ყველა სახელმწიფოს მიერ აღიარებული საერთაშორისო 

ქცევის წესები საერთაშორისო ურთიერთობებში ჯუნგლების სამართალს 

ჩაანაცვლებდა; კოლექტიური უსაფრთხოების პრინციპი შეცვლიდა რეგი- 

ონული უსაფრთხოების პრინციპს, როგორც თითოეული ქვეყნის დაცვის გა- 

რანტიას მეზობელი ქვეყნების თავდასხმისაგან. ერთა ლიგის ყველა წევრის 

ალიანსი აგრესორის წინააღმდეგ, უსარგებლოს გახდიდა პოტენციური მოწ- 

ინააღმდეგის შეკავების ან მისი დამარცხებისათვის მოკავშირეების ძიების 

დისკრედიტებულ პრაქტიკას. 

საერთაშორისო უსაფრთხოების ამ ახალი ფორმის ეფექტურობასა და 

საიმედოობას თავიდანვე ძირს უთხრიდა ერთა ლიგისათვის დამახასიათე- 

ბელი რამდენიმე სისუსტე. პირველ რიგში, შეერთებული შტატების უარმა 

ორგანიზაციის წევროპაზე დიდი დარტყმა მიაყენა ახალი ორგანიზაციის 

პრესტიუს, რომელიც პრეზიდენტ ვუდრო უილსონის მოთხოვნით შეიქმნა 

და რომლის წევრები დიდ იმედებს ამყარებდნენ ამერიკის დიპლომატიურ და 

ეკონომიკურ მხარდაჭერაზე საერთაშორისო თანამშრომლობის ამ გაბედუ- 

ლი ექსპერიმენტის წარმატებისათვის; მეორე, გადაწყვეტილების ერთხმად 

მიღების მოთხოვნა ასამბლეასა და საბჭოში საშუალებას აძლევდა სახელმ- 

წიფოთა უმცირესობას ან, თუნდაც, ერთ სახელმწიფოს, დაებლოკა აგრესო- 

რი ქვეყნის წინააღმდეგ ეფექტური ზომების მიღება; მესამე, აგრესორის 

წინააღმდეგ გადაწყვეტილების ერთხმად მიღების შემთხვევაშიც კი, ორგანი- 

ზაციას არ გააჩნდა არც საკუთარი რესურსი და არც უნარი, შეეკრიბა ამგ- 

ვარი სამხედრო ძალა თავისი წევრი სახელმწიფოებიდან საკუთარი გადაწყ- 

ვეტილების აღსასრულებლად.” 

ჟენევაში მოქმედი ორგანიზაციის მთავარ სისუსტეს წარმოადგენდა ის, 

რომ ევროპის დიდი სახელმწიფოების მმართველ ელიტებს არ სურდათ ერთა 

ლიგას ჰქონოდა ისეთი გადაწყვეტილებების მილების უფლებამოსილება, 

რომელსაც გავლენა ექნებოდა მათი ხალხის უსაფრთხოებასა და ეკონომი- 

· გერმანია და საბჭოთა კავშირი თავდაპირველად არ იქნენ მიღებული ერთა ლიგაში, 
რამაც კიდევ უფრო მეტი ჩრდილი მიაყენა მის რეპუტაციას, როგორც მსოფლიოს 
ხალხებისაგან შემდგარ ორგანიზაციას, თუმცა ისინი მოგვიანებით შეუერთდნენ 
ერთა ლიგას, შესაბამისად, 1926 და 1934 წელს. 

“ სამშვიდობო კონფერენციაზე საფრანგეთის დელეგაციამ წამოაყენა წინადადება 
ერთა ლიგის გენერალური შტაბისა და მუდმივმოქმედი სამხედრო ძალის ჩამოყალი- 
ბების თაობაზე, მაგრამ ეს იდეა ამერიკის პრეზიდენტმა უარყო. 

კურ კეთილდღეობაზე. ისინი თავად განაგრძობდნენ საკუთარი სასიცოცხლო 

ინტერესებისათვის ზრუნვას და სწრაფად დაუბრუნდნენ სახელმწიფოებს 

შორის ორმხრივი დიპლომატიის ომამდელ მეთოდებს, რომელიც თითქოს 

დავიწყებული უნდა ყოფილიყო ომისშემდგომი ინტერნაციონალიზმის სუ- 

ლისკვეთების შედეგად. 1920-იან წლებში ევროპის პოლიტიკური და ეკონო- 

მიკური მომავლის შესახებ გადაწყვეტილებათა უმრავლესობა ერთა ლიგის 

ფარგლებს გარეთ შეიმუშავეს და მიიღეს. 

ევროპისათვის კრიტიკული ამ ათწლეულის ისტორია შეიძლება სულ რა- 

მდენიმე თემამდე იქნეს დაყვანილი: გერმანიის რესპუბლიკის ძალისხმევა, 

ბოლო მოეღო სამშვიდობო ხელშეკრულებისათვის, რომელიც ზღუდავდა 

მისი ეკონომიკური, დიპლომატიური და სამხედრო შესაძლებლობების განვი- 

თარებას; საფრანგეთისა და მისი კონტინენტური მოკავშირეების მცდელო- 

ბა, აემოქმედებინათ ეს შეზლუდვები და დიდი ბრიტანეთის ძალისხმევა, 

შეერთებული შტატების არაფორმალური წაქეზებით, ამოეღო სამშვიდობო 

ხელშეკრულებიდან ის არასასურველი დებულებები, რომელთა გამო, რო– 

გორც მათ მიაჩნდათ, გერმანია უარს ამბობდა დათანხმებოდა ვერსალში 

ჩამოყალიბებულ ახალ ევროპულ წესრიგს. 

შეთანხმების განხორციელების საკითხზე საფრანგეთისა 

და ბრიტანეთის გზები იყოფა 

1920-იანი წლების პირველი ნახევრის განმავლობაში საფრანგეთის სხ- 

ვადასხვა პოლიტიკური მრწამსის მთავრობები დიპლომატიურ ძალისხმევას 

არ იშურებდნენ, რომ მიეღწიათ მათი უმნიშვნელოვანესი მიზნისათვის: დიდ 

ბრიტანეთთან ალიანსის აღდგენა, რომელიც 1920 წელს დაირღვამას შემდეგ, 

რაც შეერთებული შტატების სენატმა უარი თქვა ფრანგების შეთავაზებულ 

უსაფრთხოების ხელშეკრულებაზე, რომელზეც პრეზიდენტ უილსონს ჰქონ- 

და ხელი მოწერილი. ზედაპირული მიზეზი, რომლის გამოც ბრიტანეთი უარს 

ამბობდა, საკუთარ თავზე აეღო საფრანგეთის დაცვის ვალდებულება გერ- 

მანიის არაპროვოცირებული აგრესიის შემთხვევაში, მთლიანად სამართ- 

ლებრივი ხასიათის იყო. ანგლოფრანგული უსაფრთხოების პაქტი უნდა ამო- 

ქმედებულიყო მხოლოდ, როგორც წარუმატებელი ფრანგულ-ამერიკული 

შეთანხმების შემადგენელი კომპონენტი, იმისათვის რომ გავიგოთ, რატომ 

ამბობდა ლონდონი უარს გერმანიასთან საფრანგეთის საზღვრის დაცვის 

შესახებ მომაკვდავი ხელშეკრულება მკაცრად ორმხრივი ვალდებულებით 

ჩაენაცვლებინა, აუცილებელია მიმოვიხილოთ, როგორი იყო ბრიტანეთის 

ხედვა საკუთარი ეროვნული ინტერესების შესახებ. 

როგორც ყოველთვის, ბრიტანეთის საგარეო პოლიტიკა პირველი მსოფ- 

ლიო ომის შემდეგ ნაკარნახევი იყო ერთმანეთთან დაკავშირებული რამდენ- 

იმე მიზნით: ბრიტანეთის კუნძულების დაცვა, იმპერიის შენარჩუნება და ამ

ორს შორის საზღვაო კომუნიკაციების გაკონტროლება. როდესაც საუკუ- 

ნის დასაწყისში გერმანიის „მსოფლიო პოლიტიკა“ ამ სასიცოცხლო ინტერ- 

ესებს დაემუქრა, დიდმა ბრიტანეთმა მოაგვარა საფრანგეთთან და რუსეთ- 

თან, შესაბამისად, ჩრდილოეთ აფრიკასა და აღმოსავლეთ აზიაში იმ დროს 

არსებული დავები, რათა გერმანიის გავლენის შემდგომი ზრდის წინააღმდეგ 

ერთიანი ფრონტი შეექმნა. პირველი მსოფლიო ომისა და მისი დამასრულე- 

ბელი სამშვიდობო კონფერენციის შედეგად, ბრიტანეთისა და მისი იმპერიის 

ძირითადი საფრთხეები მოიხსნა: გერმანიის საჰაერო ძალების გაუქმებას, 

გერმანიის საზღვაო ფლოტის თითქმის არარაობამდე შემცირებას და გერ–- 

მანიის კოლონიალური იმპერიის დაშლას შედეგად მოჰყვა ის, რომ გერმანი- 

ას აღარ გააჩნდა შესაძლებლობა საკუთარი ძალები ევროპის კონტინენტის 

მიღმაც გამოეცადა. რუსეთის შიგნით არსებულმა არეულობამ ბრიტანეთის 

იმპერიულ ინტერესებს კიდევ ერთი პოტენციური საფრთხის წყარო მოუხსნა, 

კერძოდ: – ინდოეთის წინააღმდეგ სახმელეთო აგრესიის, აზიისკენ საკომუ- 

ნიკაციო გზების ჩაკეტვის და სპარსეთის ყურეში ბრიტანეთის მიერ კონტრო- 

ლირებად რესურსებზე კონკურენციის. ფაქტობრივად, ერთი მხრივ, ვიდრე 

გერმანია იქნებოდა განიარაღებული და აღარ ექნებოდა საზღვაო ძალა 

და კოლონიური ბაზები, მეორე მხრივ, რუსეთი იქნებოდა ხელფეხშეკრუ- 

ლი სამხრეთ-აღლმოსავლეთ ევროპასა და სამხრეთ აზიაში, ხოლო იაპონია 

თავის ექსპანსიონისტურ მისწრაფებებს მდინარე იანძის ჩრდილოეთით და 

შორეული აღმოსავლეთით შეზღუდავდა, ერთადერთ შესაძლო საფრთხეს, 

კოლონიებთან კომუნიკაციების მხრივ, ბრიტანეთს თავად საფრანგეთი უქმ- 

ნიდა. საფრანგეთის ამბიციები მის ახლახან შეძენილ სამანდატო ტერიტო- 

რიებზე სირიასა და ლიბანში და მისი ინტრიგები თურქეთთან, სერიოზულ 

გაუგებრობებს იწვევდა ბრიტანეთთან ურთიერთობებში, რომელიც აქტი- 

ურად ცდილობდა ალმოსავლეთ ხმელთაშუაზღვისპირეთში თავისი უდავო 

დომინირების შენარჩუნებას და აზიურ კოლონიებამდე საკომუნიკაციო 

გზების დაცვას. 

ბრიტანეთის „იმპერია უპირველეს ყოვლისა“ სტრატეგიასთან ერთად, 

ლონდონი ევროპაში ძალთა წონასწორობის თავის ტრადიციულ პოლიტიკას 

და ტაქტიკას დაუბრუნდა, რაც რომელიმე დიდი კონტინენტური სახელმწი- 

ფოს მიერ ისეთი სამხედრო ძალის (განსაკუთრებით საჰაერო და საზლვაო 

ძალების) დაგროვების აღკვეთას ნიშნავდა, რომელიც საკმარისი იქნებოდა 

ლა-მანშის გადალახვისა და კუნძულის დაპყრობისათვის. ეს პოლიტიკა ეწი- 

ნააღმდეგებოდა საფრანგეთის მცდელობას გერმანიასთან შედარებითი 

სამხედრო უპირატესობის მისაღწევად. 1940 წლის მარცხის გამო, დღეს ხშირ– 

ად ავიწყდებათ, რომ საფრანგეთს 1920-იან წლებში ყველაზე შესანიშნავი 

სახმელეთო ჯარი და საჰაერო ძალები ჰყავდა მსოფლიოში. დიპლომატიური 

მოლაპარაკებით გერმანიის განიარაღებისა და შეერთებული შტატებისა და 

ბრიტანეთის სამხედრო ძალების ნებაყოფლობითი შემცირების ფონზე, სა- 

ფრანგეთი ერთადერთი ყოფილი მეომარი ქვეყანა იყო, რომელიც ინარჩუ– 

ნებდა ომისდროინდელი მოცულობის სამხედრო-სახმელეთო და საზღვაო 

ძალებს. მიუხედავად იმისა, რომ ეს ძალა უდავოდ აღმოსავლეთი საზღვრის 

დაცვისთვის იყო განკუთვნილი, საფრანგეთის საჰაერო ძალები განგაშის 

საფუძველს აძლევდა ბრიტანელ სტრატეგებს, რომლებიც ხვდებოდნენ, რომ 

ლა-მანში ვეღარ უზრუნველყოფდა თავდაცვას თავდასხმის შემთხვევაში, 

როგორც ეს სამხედრო საჰაერო ძალების განვითარებამდე ხდებოდა, მით 

უმეტეს, რომ ბრიტანეთს ომის დასრულებისთანავე დაწყებული ჰქონდა სა- 

კუთარი საჰაერო ძალების შემცირება. 

გერმანიის განიარაღებისა და საფრანგეთის მიერ ევროპაში უდავო 

სამხედრო უპირატესობის ფონზე, გასაკვირი აღარაა, რომ ბრიტანეთი მუდ- 

მივად უარს ამბობდა ფრანგების სურვილის შესაბამისად ვალდებულების 

აღებაზე, რომ ძალის გამოყენებით დაიცავდა დასავლეთ ევროპაში ტერი- 

ტორიულ შეთანხმებას. ბრიტანეთის უარი საფრანგეთისათვის სამხედრო 

დახმარების აღმოჩენის თაობაზე, სრულიად არ ნიშნავდა, რომ ბრიტანეთი 

იოლად აიტანდა გერმანიის აგრესიას საფრანგეთის წინააღმდეგ. პრობ- 

ლემა მდგომარეობდა განსხვავებულ შეხედულებებში, რომელიც პარიზსა 

და ლონდონში ჰქონდათ იმის შესახებ, თუ რა იყო უკეთესი საფრანგეთის 

და, შესაბამისად, ბრიტანეთის უსაფრთხოების დასაცავად. ფრანგები მტ- 

კიცედ იმეორებდნენ, რომ ერთადერთი ეფექტური გზა იმისათვის, რომ 

ხელი შეეშალათ გერმანიისათვის, საფრთხის ქვეშ დაეყენებინა მშვიდობა 

ევროპაში, იყო მისი იძულება, მკაცრად დაეცვა ვერსალის ხელშეკრულება. 

პარიზში მიუღებლად მიიჩნეოდა ვერსალის შეთანხმების სამხედრო, ტერი- 

ტორიული ან რეპარაციებთან დაკავშირებული დებულებების ნებისმიერი 

ცვლილება იმ მიზეზით, რომ ეს ხელშეკრულებაში შემდგომი ცვლილებების 

შეტანასაც გამოიწვევდა. გერმანია კი, რომელიც არ იქნებოდა შეზღუდული 

სამშვიდობო კონფერენციაზე მიღებული გადაწყვეტილებებით, გამომდინ- 

არე მისი მდგომარეობიდან, როგორც ევროპაში ყველაზე დიდი მოსახლეო- 

ბის მქონე და პოტენციურად ყველაზე პროდუქტიული ქვეყანა, აუცილე- 
ბლად შეუქმნიდა საფრთხეს კონტინენტზე პოლიტიკურ სტატუსკვოს. მეორე 

მხრივ, ბრიტანელ პოლიტიკოსებს მიაჩნდათ, რომ ევროპული უსაფრთხოება 

უკეთ იქნებოდა დაცული, თუკი გაუქმდებოდა ვერსალის ხელშეკრულების 
ის დებულებები, რომელიც ხელს უშლიდა გერმანიას, რომ მსოფლიოში მის 

დაქვეითებულ სტატუსს დათანხმებოდა. აქედან გამომდინარეობდა ბრი- 

ტანელების უარი ფრანგებისათვის გერმანიის წინააღმდეგ სამხედრო დახ- 

მარების შეპირებაზე, ისევე, როგორც ბრიტანელების კამპანია, მიმართული 

გერმანიის რეპარაციების შემცირებისაკენ და ბრიტანეთის წინააღმდეგობა 

ფრანგების წინადადებაზე, სამხედრო სანქციების გამოყენების მუქარით მო-

ეხდინათ გერმანიის იძულება ვერსალის ხელშეკრულების დასაცავად. ბრი- 

ტანეთის მიდგომა ევროპული პოლიტიკის მიმართ ეფუძნებოდა მის ღრმა 

რწმენას, რომ ეკონომიკურად პროდუქტიული, სტაბილური და დაცული 

გერმანია უფრო დაინტერესდებოდა გამხდარიყო დიდ სახელმწიფოთა ჯგუ- 

ფის მშვიდობიანი, თანამშრომლობისათვის მზადმყოფი ქვეყანა. ეკონომი– 

კური ქაოსის, პოლიტიკური არასტაბილურობისა და სამხედრო დაუცველო- 

ბის წინაშე მდგარი გერმანიისგან უფრო მეტად იქნებოდა მოსალოდნელი 

შურისძიების სურვილი. 

საფრანგეთის მიერ ანტიგერმანული კოალიციის ძიება 

1920 წელს გერმანიასთან საფრანგეთის საზღვრის დაცვის გარანტიე–- 

ბზე ბრიტანეთისა და შეერთებული შტატების უარმა, საფრანგეთს უბიძგა 

საკომპენსაციო მოკავშირეების ძებნა ეგროპაში იმ ქვეყნებს შორის დაეწ- 

ყო, რომლებიც იზიარებდნენ ევროპაში ომისშემდგომი პოლიტიკური სტა- 

ტუსკვოს შენარჩუნების საერთო ინტერესს. 1920 წლის 7 სექტემბერს სა- 

ფრანგეთმა ხელი მოაწერა სამხედრო ალიანსს ბელგიასთან, რომლის მიერ 

გერმანიის მოსაზღვრე ოიპენისა და მალმედის რეგიონების მიერთება და 

სტრატეგიული მდებარეობა ჩრდილოეთიდან ტრადიციული დაპყრობითი 

მარშრუტის გასწვრივ, მას კიდევ ერთხელ აქცევდა გერმანიის შესაძლო 

აგრესიის მსხვერპლად. ამით დასრულდა ამ პატარა ქვეყნის ხანგრძლივი 

ნეიტრალიტეტი და შეიქმნა ფრანკო-ბელგიური მჭიდრო თანამშრომლობის 

საფუძველი ვერსალის ხელშეკრულების დებულებათა აღსრულების მიზნით. 

გერმანიის მეორე მხარეს მდებარეობდნენ აღმოსავლეთ ევროპის ის სახ- 

ელმწიფოები, რომლებიც ომის შემდეგ ჩამოყალიბდნენ ან გაფართოვდნენ 

გერმანიისა და მისი მოკავშირეების ხარჯზე და, შესაბამისად, 20-იანი წლებ- 

ის პირველ ნახევარში პარიზის მიერ ორგანიზებულ კონტინენტურ კოალიცი- 

აში გაწევრიანების უმთავრესი კანდიდატები იყვნენ. მათ შორის უპირველესი 

კანდიდატი პოლონეთი იყო, რომლის ტერიტორია გერმანიის, ავსტრიისა და 

რუსეთის ტერიტორიებისგან შეკოწიწდა და 1918 წლის 3 ნოემბერს პოლო- 

ნეთის რესპუბლიკად ჩამოყალიბდა. მოკავშირეებმა აღიარეს პოლონეთის 

დასავლეთი საზღვარი გერმანიასთან ვერსალის ხელშეკრულებით, რის 

შედეგადაც პოლონეთმა მიიღო დასავლეთ პრუსიისა და პოზენის (დერე- 

ფანი მდინარე ვისლას გასწვრივ ბალტიის ზღვამდე) მიწა, ისევე, როგორც 

განსაკუთრებული ეკონომიკური პრივილეგიები საპორტო ქალაქ დანციგში 

(გდანსკში), რომელსაც ერთა ლიგის მანდატის ქვეშ „თავისუფალი ქალაქის“ 

სტატუსი მიენიჭა. გერმანიის უკმაყოფილება პოლონეთის მიერ ამ ტერი– 

ტორიებისა და ზემო სილეზიის ნაწილის (მნიშვნელოვანი ინდუსტრიული 

რეგიონი, რომელსაც შერეული გერმანულ-პოლონური მოსახლეობა ჰყავდა 

და სადაც გერმანიაში ქვანახშირის ყველაზე მდიდარი საბადოები მდებარე- 

ობდა) მიღების გამო, პოლონეთის მთავრობას განაწყობდა, სამხედრო პრო- 

ტექცია საფრანგეთში ეძია. პარიზმა კეთილგანწყობით უპასუხა გერმანული 

რევიზიონიზმის მოწინააღმდეგე კიდევ ერთი ქვეყნის მიერ მისკენ გადადგ- 

მულ ნაბიჯებს. 1921 წლის 21 თებერვალს ორმა ქვეყანამ სამხედრო ალიანსი 

გააფორმა, რასაც საფრანგეთის მხრიდან პოლონეთის დიდი ეკონომიკური 

დახმარება მოჰყვა შეიარაღებასა და ეკონომიკურ რეკონსტრუქციაში. 

ამასობაში, დუნაის რეგიონის სამმა სახელმწიფომ, რომლებმაც ტერიტო- 

რიები ომის შემდეგ რუკიდან გაუჩინარებული ავსტრია-უნგრეთის იმპერიის 

უნგრეთის ნაწილიდან შემოიმატეს – ჩეხოსლოვაკია, რუმინეთი და იუგოსლა- 

ვია – ერთმანეთთან ორმხრივი ალიანსები გააფორმა, რათა შეეკავებინათ 

უნგრეთის შესაძლო მცდელობები დაკარგული ტერიტორიების დასაბრუნე- 

ბლად. მიუხედავად იმისა, რომ ეს დიპლომატიური ასოციაცია (რომელ- 

იც მცირე ანტანტის სახელითაა ცნობილი) უნგრეთის და არა გერმანიის 

წინააღმდეგ იყო მიმართული, საფრანგეთი აქტიურად უჭერდა მათ მხარს 

იმ იმედით, რომ ეს სამი სახელმწიფო პოლონეთთან ერთად ჩაანაცვლებდა 

რუსეთს აღმოსავლეთ ევროპაში გერმანიის დასაბალანსებლად. საფრანგე- 

თის იმედები, ასეთი აღმოსავლური ბლოკის შექმნის თაობაზე, განსაკუთრე- 

ბით ემყარებოდა ჩეხოსლოვაკიას – მცირე ანტანტის ერთადერთ წევრს, 

რომელსაც საერთო საზღვარი ჰქონდა გერმანიასთან და რომელიც ფლობდა 

აუცილებელ ინდუსტრიულ და სამხედრო საშუალებებს რეგიონში გერმანიის 

სამხედრო აგრესიის შესაკავებლად. დასავლეთ ჩეხოსლოვაკიაში სამმილიო- 

ნიანი გერმანულენოვანი მოსახლეობის არსებობამ და გერმანიაში ნაციონ- 

ალისტების ძალისხმევამ, გამოეყენებიათ ეს მოსახლეობა ჩეხოსლოვაკიური 

სახელმწიფოს წინააღმდეგ, უზრუნველყო პრალის მთავრობის დადებითი 

განწყობა ფრანგების მცდელობების მიმართ, შეექმნათ ალიანსი. 1924 წლის 

25 იანვარს ორივე ქვეყანამ ხელი მოაწერა ორმხრივ პაქტს გერმანიის არა– 

პროვოცირებული აგრესიის შემთხევევაში ურთიერთდახმარების შესახებ. 

მიუხედავად იმისა, რომ საფრანგეთისა და აღმოსავლეთ ევროპის ქვეყ- 

ნების ეს არაფორმალური ბლოკი შესანიშნავად გამოიყურებოდა ქაღალდზე, 

მას არაერთი ნაკლიც ჰქონდა, რომელიც სერიოზულად ასუსტებდა მის, რო- 

გორც კონტინენტის სამშვიდობო კოალიციის, პოტენციურ ძალას. საფრან- 

გეთის აღმოსავლელი პარტნიორები მრავალეროვნულ სახელმწიფოებს წარ- 

მოადგენდნენ, რომელთა უკმაყოფილო ეთნიკური უმცირესობები სერიო- 

ზულ საფრთხეს უქმნიდა მათ პოლიტიკურ ერთობასა და სოციალურ სტაბი- 

ლურობას. უფრო მეტიც, თითოეული მათგანი ჩათრეული იყო სადავო ტერი- 

ტორიების გარშემო მწვავე კონფლიქტებში ერთმანეთთან ან სხვა სახელმ- 

წიფოებთან (გერმანიის გარდა). პოლონეთს მითვისებული ჰქონდა რუსეთის 

ტერიტორია 1920 წელსუკრაინაზე განხორციელებულითავდასხმის შედეგად. 

რუმინეთმა ბესარაბიის რუსული პროვინცია პირველი მსოფლიო ომის ბოლო

სტადიაზე მიითვისა. იუგოსლავია კი იტალიას ადრიატიკის სანაპიროს ტერ- 

იტორიის გამო ედავებოდა. ჩეხოსლოვაკიამ მიიღო ტეშინის ქვანახშირის 

საბადოებიანი რეგიონი, მიუხედავად იქ მცხოვრები პოლონური უმრავლესო- 

ბისა, რამაც მწვავედ დააპირისპირა ერთმანეთს პრაღა და ვარშავა და სერი– 

ოზულად დაძაბა ურთიერთობა პარიზის ორ მთავარ აღმოსავლეთევროპელ 

მოკავშირეს შორის. ეს შიდასირთულეები და საგარეო დაპირისპირებები, 

რაც პარიზის სამშვიდობო კონფერენციაზე მრავალეროვნულ რეგიონში ნა- 

ციონალური ინტერესების შეთავსების უიმედო მცდელობის მემკვიდრეობა 

გახლდათ, უზრუნველყოფდა მუდმივ არასტაბილურობას აღმოსავლეთ ევ- 

როპაში, რაც გერმანიის სასარგებლოდ შეიძლება შემობრუნებულიყო, რო- 

გორც კი ეს უკანასკნელი ვერსალის ხელშეკრულების მარწუხებისგან გათა- 

ვისუფლდებოდა. 

საფრანგეთისათვის მიუღებელი მოკავშირეები: ფაშისტური 
იტალია და კომუნისტური რუსეთი 

აღმოსავლეთ ევროპაში საფრანგეთის ალიანსების სისტემის სისუსტეე- 

ბის საკომპენსაციოდ, საფრანგეთის ზოგიერთი პოლიტიკოსი, იტალიასთან 

ერთად, უსაფრთხოების დამატებითი მექანიზმის შექმნას ანიჭებდა უპირა- 

ტესობას. მაგრამ, საფრანგეთის ომისდროინდელი მოკავშირე ომისშემდ- 

გომ წლებში პარადოქსულად იქცა არსებული ტერიტორიული სტატუსკვოს 

მოწინააღმდეგედ და არა მის დამცველად. ბევრი იტალიელი გამოთქვამდა 

უკმაყოფილებას, რომ იტალიამ ბოლომდე ვერ იგემა გამარჯვების ნაყო–- 

ფი, მაშინ, როცა დიდი ბრიტანეთი და საფრანგეთი მდიდრდებოდნენ მო- 

პოვებული სავაჭრო უპირატესობებითა და კოლონიური ნადავლით. ღრმა 

ეკონომიკური კრიზისი, სოციალური დაპირისპირებები და პოლიტიკური 

არასტაბილურობა, რომელმაც ომისშემდგომი იტალია მოიცვა, კიდევ უფრო 

მეტად აღვივებდა იტალიის ნაციონალისტურ გრძნობებს ვერსალის სისტე- 

მის წინააღმდეგ. ომისშემდგომ იტალიაში შექმნილი ზემოაღნიშნული შიდა 

და საერთაშორისო ვითარების შედეგად, 1922 წელს ხელისუფლება მოიპოვა 

ნაციონალისტად ქცეულმა ყოფილმა სოციალისტმა დემაგოგმა ბენიტო მუ- 

სოლინიმ და, ომის დამთავრებიდან 3 წლის შემდეგ, იტალიაში ფაშისტური 

დიქტატურა დაამყარა. დუჩეს მიცემული პირობები, რომ იგი მოიტანდა იტა- 

ლიაში ეკონომიკურ ზრდას, ბოლოს მოუღებდა კლასებს შორის დაპირისპი- 

რებას და აღადგენდა პოლიტიკურ ერთობას ერთპარტიულ სახელმწიფოში, 

თვალში მოსდიოდათ იტალიელებს, რომელთაც გული ჰქონდათ გატეხილი 

ქვეყნის საპარლამენტო სისტემისა და მისი არაერთი ნაკლოვანების გამო. 

მან ასევე კარგად ისარგებლა იტალიაში ფართოდ მოდებული პატრიოტუ- 

ლი აღტკინებით. მუსოლინი, დიპლომატიური დინამიზმისა და სამხედრო 

ყელყელაობის გამოყენებით, გარკვეულ შვებას ჰგვრიდა ხალხს ქვეყნის ში- 

დაპრობლემებისგან. იტალია 1920-იან წლებში დინამიკურ ქვეყნად იქცა, რო- 

მელმაც ასევე შეიძინა ამბიციაც, მოეპოვებინა საზღვაო პირველობა ხმელ- 

თაშუა ზღვაზე და განეხორციელებინა კოლონიური ექსპანსია აფრიკაში, 

რაც რომის იმპერიის აღდგენის შესახებ მუსოლინის აბსურდული ოცნებების 

ნაწილი იყო. ამას კი შედეგად მოჰყვა ურთიერთობების მკვეთრი გაუარესება 

საფრანგეთთან, რაც დაბრკოლებას უქმნიდა გერმანიის წინააღმდეგ ფრან– 

კო-იტალიურ თანამშრომლობას. 
ბრიტანეთის დაუინტერესებლობის, აღმოსავლეთ ევროპის სისუსტის 

და იტალიის მხრიდან მეტოქეობის ფონზე, რატომ არ შეეცადა საფრანგეთი 

გარკვეული გაგებისთვის მიეღწია რუსეთთან, რომელიც ევროპის აღმოსავ- 

ლეთ ნაწილში გერმანიის ისტორიულ დამბალანსებელ ძალას წარმოადგენ- 

და? პირველ რიგში, იდეოლოგიური ანტიპათია, რომელსაც ბოლშევიზმი 

იწვევდა დასავლეთში ოქტომბრის რევოლუციისა და მისი შედეგების გამო, 

ომის შემდეგ ცენტრალურ ევროპაში ბოლშევიკების მიერ ინსპირირებული 

ამბოხებების წარუმატებლობის შემდეგაც არ შეცვლილა. 1919 წლის მარტში 

კომუნისტური ინტერნაციონალის (კომინტერნის) დაარსება და ყველა ევრო- 

პულქვეყანაში კომუნისტური პარტიების პოლიტიკურ ასპარეზზე გამოსვლა, 

რომლებიც, იმავდროულად, ერთგულებას გამოხატავდნენ საბჭოთა კავში- 

რისა და სოციალური რევოლუციის მარქსისტულ-ლენინური დოქტრინის მი- 

მართ, შიშს გვრიდა დასავლეთის სამთავრობო ელიტებს. საფრანგეთში ბოლ- 

შევიზმისადმი იდეოლოგიურ მტრობას ამყარებდა ბოლშევიკური მთავრობის 

ნაადრევი გასვლა გერმანიის წინააღმდეგ ომიდან და ცარისტული რეჟიმის 

საერთაშორისო ვალების გადახდაზე (ძირითადად, ფრანგული ვალების) უა- 

რიც. 

რუსეთის დაძაბულ ურთიერთობებში უცხო სახელმწიფოებთან, იდეო- 

ლოგიურ ელემენტზე უფრო მნიშვნელოვანი იყო მისი გეოპოლიტიკური პო- 

ზიცია, რომელიც არა მხოლოდ შეუფერებელს ხდიდა მას ანტიგერმანული 

ბლოკის წევრობისათვის, არამედ, ფაქტობრივად, განაპირობებდა რუსეთის 

სრულიად ნაციონალისტური ხასიათის წინააღმდეგობას ომისშემდგომი პო- 

ლიტიკური წესრიგის მიმართ, რომლის შენარჩუნებასაც ასე ცდილობდა სა- 

ფრანგეთი. რუსეთმა მეტი ტერიტორია და მოსახლეობა დაკარგა პირველი 

მსოფლიო ომის შედეგად, ვიდრე გერმანიამ. რუსეთის ტერიტორიას გამო- 

ეყვნენ და ბალტიის ზღვის სანაპიროზე სახელმწიფოებად ჩამოყალიბდნენ: 

ფინეთი, ესტონეთი, ლატვია და ლიტვა. რუმინეთის ტერიტორია გაიზარდა 

რუსეთის ბესარაბიის პროვინციის ძალისმიერად მიერთების შედეგად. ხე- 

ლახლა შემდგარი პოლონეთის აღმოსავლეთი საზღვარი, რომელიც 1921 

წელს პოლონეთსა და საბჭოთა კავშირს შორის რიგის ხელშეკრულებით გა- 

ფორმდა, მოიცავდა ბელორუსებისა და უკრაინელების დიდ რაოდენობას, 

რომლებიც მანამდე რუსეთის მეფეს ექვემდებარებოდნენ. საბჭოთა კავში-

რი იძულებული იყო დაჰყოლოდა თავისი პატარა მეზობლების მიერ ტერი- 

ტორიულ ამპუტაციებს, რადგან თავად, სამოქალაქო ომისა და ეკონომიკუ- 

რი კოლაფსის შემდეგ, ქვეყნის ფეხზე წამოყენებითა და რეკონსტრუქციის 

უფრო გადაუდებელი პრობლემებით იყო დაკავებული. მიუხედავად ამისა, 

ბოლშევიკური მთავრობა ევროპის მოსაზღვრე ამ ტერიტორიების დაკარგვას 

არ შერიგებია და ამიტომ იზიარებდა გერმანიის მტკიცე პოზიციას, დაერღ- 

ვია 1919 წლის შეთანხმება ტერიტორიულ განაწილებაზე, როგორც კი ამის 

პირობები შეიქმნებოდა. 

გერმანიისა და რუსეთის რევიზიონისტული სურვილები პოლონეთში 

კვეთდა ერთმანეთს, რომლის ტერიტორიის აღდგენა ამ ორი სახელმწიფოს 

ტერიტორიების ხარჯზე მოხდა და, შესაბამისად, მათ შორის თანამშრომ- 

ლობის კარგ საფუძველს ქმნიდა. მართლაც, ამ ორ ტერიტორიააყრილ სა- 

ხელმწიფოს შორის ალიანსი ვერსალის სამშვიდობო ხელშეკრულების ბენე– 

ფიციარი ქვეყნების წინააღმდეგ, 1920-იანი წლების განმავლობაში დასავლე- 

ლი ლიდერების მუდმივი სადარდებელი იყო. ამრიგად, მემკვიდრე ქვეყნების 

მთელი ჯაჭვი, ბალტიის ზღვიდან ბალკანეთამდე, ფრანგი პოლიტიკოსების 

თვალში არა მხოლოდ „სანიტარულ კორდონად“ (იC0/ძიი 5გიI!LმIIC) იქცა, და- 

სავლეთ ევროპის ბოლშევიზმის ინფილტრაციისაგან დასაცავად, არამედ 

ასევე აღმოსავლეთ და ცენტრალური ევროპის უკმაყოფილო და პოტენცი- 

ურად ყველაზე ძლიერი ორი სახელმწიფოს ერთმანეთისგან დაშორიშორების 

საშუალებადაც. 

გერმანია-საბჭოთა კავშირის დაახლოება 

ვაიმარის რესპუბლიკასა და საბჭოთა კავშირს შორის დაახლოება 1920- 

1921 წლების ზამთარში დაიწყო სამხედრო თანამშრომლობის სფეროში, მა- 

გრამ ამ კონტაქტების შესახებ არაფერი იცოდნენ მაშინდელი მოკავშირეე- 

ბის ლიდერებმა. ამ ორ გარიყულ სახელმწიფოს შორის ძალების გაერთიან- 

ების შესახებ პირველ ღია მინიშნებას ნაღმის აფეთქების ეფექტი ჰქონდა 

1922 წლის გაზაფხულზე გენუაში გამართული საერთაშორისო ეკონომიკური 

კონფერენციის დროს, რომელზეც მიწვეულები იყვნენ საბჭოთა კავშირის 

წარმომადგენლები, რათა ევროპაში და, კერძოდ, რუსეთში ეკონომიკური 

ალორძინების გზები განეხილათ. მას შემდეგ, რაც ფრანგულმა მხარემ მკა– 

ფიოდ განაცხადა, რომ რუსეთი ვერ მიიღებდა ვერანაირ საგარეო ეკონომი- 

კურ დახმარებას მანამ, სანამ არ აღიარებდა მის ომამდელ დავალიანებებს 

და გადაიხდიდა კომპენსაციებს უცხოელებისათვის კუთვნილი ნაციონალი– 

ზებული ქონებისათვის, გერმანიის საგარეო საქმეთა მინისტრი ვალტერ რა- 

ტენაუ და საბჭოთა კავშირის საგარეო საქმეთა მინისტრი გეორგი ჩიჩერინი 

შვეიცარიის ქალაქ რაპალოში განმარტოვდნენ, რათა ხელი მოეწერათ ორმხ- 

რივი შეთანხმებისათვის ორ ქვეყანას შორის დიპლომატიური ურთიერთო-– 

ბების დამყარებისა და ეკონომიკური თანამშრომლობის შესახებ. რაპალოს 

ხელშეკრულების კონკრეტული პირობები – ანუ უარი ომისდროინდელი 

ხარჯებისა და ზარალის ანაზღაურების მოთხოვნებზე, რუსეთის მიერ გერ- 

მანულ რეპარაციებზე, რუსეთში განხორციელებულ ნაციონალიზაციასთან 

დაკავშირებულ გერმანიის პრეტენზიებზე, – თავისთავად, ნაკლებად მნიშვ- 

ნელოვანი იყო, ვიდრე თავად ხელმოწერის ფაქტი. ამ ხელშეკრულებაზე ხელ- 

მოწერით გაფრთხილება მიეცა დასავლეთის სახელმწიფოებს, რომ ევროპის 

ყველაზე დიდი მოსახლეობის მქონე (და პოტენციურად ყველაზე ძლიერი) 

ორი ქვეყანა – შიდაეკონომიკური კრიზისით, ტერიტორიული დანაკარგე- 

ბითა და მეზობლების მტრული განწყობით გაერთიანებული – მეგობრული 

დიპლომატიური და ეკონომიკური ურთიერთობების დამყარების ვალდებუ- 

ლებას იღებდა, რასაც შეეძლო მხოლოდ გაემყარებინა მათი პოზიციები კონ- 

ტინენტზე. 

საბჭოთა კავშირი სტალინის მმართველობისას: 

მსოფლიო რევოლუციიდან „ერთ ქვეყანაში სოციალიზმამდე“ 

მაშინ, როდესაც 1922 წელს საბჭოთა კავშირი გენუასა და რაპალოში 

საერთაშორისო იზოლაციონიზმს თავს აღწევდა, მას, ამავე დროს, მსოფლიო 

ომისა თუ სამოქალაქო ომის დამანგრეველ შედეგებთან და გამარჯვებული 

მოკავშირეების არაკეთილმოსურნე განწყობასთან გამკლავებაც უწევდა, 

რომ აღარაფერი ვთქვათ 1920 წელს გამანადგურებელი შიმშილობის ტალლა– 

ზე, რომელიც 1920-იანი წლების დასაწყისში მთელ ქვეყანას მოედო. ვლადი- 

მერ ლენინი, რევოლუციის სულისჩამდგმელი, უკვე იტანჯებოდა ავადმყო- 

ფობით, რომელმაც შეიწირა კიდეც მისი სიცოცხლე 1924 წელს. ლენინის ყვე- 

ლაზე რეალური მემკვიდრე, მისი მარჯვენა ხელი,ლევ ტროცკი იყო – ბოლშე- 

ვიკური რეჟიმის პირველი საგარეო საქმეთა მინისტრი, რომელმაც კონტრრე- 

ვოლუციური თეთრი გვარდიის დამმარცხებელი წითელი არმია ჩამოაყალიბა, 

ტროცკი „პერმანენტული რევოლუციის“ დოქტრინის ყველაზე მკვეთრად 

გამოხატული მხარდამჭერი იყო, რომლის თანახმად, ბოლშევიკების წარ- 

მატება რუსეთში მხოლოდ დასაწყისი იყო და მალე რევოლუციის ალი ევრო- 

პის კაპიტალისტურ ქვეყნებს მოედებოდა. მაგრამ, ლენინის ძალაუფლების 

შესუსტებასთან ერთად, ტროცკისა და მსოფლიო რევოლუციის მომხრეების 

ოპტიმისტურ იმედებს საფუძველი შეერყა. ომის დასასრულს ბოლშევიკე- 

ბის მიერ ინსპირირებული ამბოხებები უნგრეთსა და გერმანიაში წესრიგის 

დამცველების მიერ იქნა ჩახშობილი. კომუნიზმის გავრცელება საბჭოთა 

კავშირის საზღვრებთან შეწყდა და, რუსეთის გარეთ ბევრ ქვეყანაში კომუ- 

ნისტური პარტიების ჩამოყალიბების მიუხედავად, ვერცერთმა ვერ მოახერ- 

ხა ხელისუფლების ხელში ჩაგდება. პარიზის სამშვიდობო კონფერენციისას 

ლენინის მიერ დაარსებულ კომუნისტურ ინტერნაციონალს (კომინტერნს),



თავი 3 >« დასავლური სამყარო ოციან წლებში – ილუზიების ეპოქა 

რომლის მიზანი არადასავლურ სამყაროში რევოლუციის გავრცელება იყო, 

მსოფლიოს მასშტაბით ბევრი აღარაფრის გაკეთება შეეძლო. 

ლენინის მემკვიდრეობისათვის ბოლშევიკური პარტიის შიგნით ხმაურიან 

ბრძოლაში, კომუნისტური პარტიის ცენტრალური კომიტეტის გენერალურ- 

მა მდივანმა გაიმარჯვა. ეთნიკურად ქართველმა იოსებ ჯუღაშვილმა, რო– 

მელმაც „სტალინი“ მოგვიანებით დაირქვა (რუსული სიტყვიდან, რომელიც 

ფოლადს ნიშნავს), მოხერხებული ეშმაკობით აჯობა ტროცკის, ისარგებლა 

საკუთარი ძალაუფლებით და ირგქლივ შემოიკრიბა უმაღლეს ხელისუფლე- 

ბაში მისი მოსვლის მომხრეები. 1920-იანი წლების მეორე ნახევარში სტალინ- 

მა მოახერხა თავისი მოწინააღმდეგეების განდევნა პარტიის ცენტრალური 

კომიტეტიდან, შემდეგ პარტიიდან, დაბოლოს – საერთოდ ქვეყნიდანაც. ამა– 

სობაში კრემლის ახალმა ხელისუფალმა საბოლოოდ უკუაგდო საბჭოთა კავ- 

შირის გარეთ ბოლშევიკური რევოლუციების ხელშეწყობის სტრატეგია, რო- 

მელიც ტროცკისთან იყო ასოცირებული. ეს სტრატეგია შეიცვალა დოქტრი- 

ნით, რომელსაც სტალინი და მისი მომხრეები „ერთ ქვეყანაში სოციალიზმს“ 

უწოდებდნენ. ამ დოქტრინის თანახმად, მსოფლიოში რევოლუციების ხელ- 

შეწყობის საუკეთესო გზას მსოფლიოს ერთადერთი კომუნისტური ქვეყნის 

სამხედრო ძლიერებისა და ეკონომიკური პროდუქტიულობის უზრუნველყო- 

ფა წარმოადგენდა, რათა ამ ქვეყნის წარმატება მაგალითი გამხდარიყო სხვა 

ქვეყნებისათვის. ამ მიზნით, სტალინმა 1928 წელს შემოიღო ინდუსტრიული 

განვითარების ხუთწლიანი გეგმები, რამაც რადიკალურად შეცვალა საბჭოთა 

კავშირის სოციალური და ეკონომიკური რეალობა. შიდარეკონსტრუქციის 

პარალელურად, მოსკოვის ახალმა ლიდერმა განაახლა მისი წინამორბედის 

წინააღმდეგობა 1919 წლის სამშვიდობი შეთანხმების მიმართ და გულითადი 

ურთიერთობები მეორე მთავარ რევიზიონისტ ქვეყანასთან – გერმანიასთან. 

გერმანიის განიარაღების გამოწვევები 

გერმანიის განიარაღების პროცესი, რომელსაც ვერსალის ხელშეკრუ- 

ლება ითვალისწინებდა, აწყდებოდა სირთულეებს, რომლებიც არ ჰქონდათ 

გათვალისწინებული სამშვიდობო კონფერენციაში მონაწილე მოკავშირე 

ლიდერებს. პირველ რიგში, ასიათასობით ახალგაზრდის დემობილიზა- 

ცია, რომელთა ერთადერთი ღირებული ნიჭი იარალის ტარება იყო, დიდ 

ტვირთად დააწვა ვაიმარის რესპუბლიკის ეკონომიკურ სისტემას რესპუ–- 

ბლიკის ჩამოყალიბების წლებში. კიდევ უფრო საშიში იყო საფრთხე, რო- 

მელსაც დაუსაქმებელი ვეტერანების შეიარაღებული ბანდები ქმნიდნენ, 

რომელთაც სძულდათ რესპუბლიკური რეჟიმი და პერიოდულად აწყობდნენ 

კიდეც შეთქმულებებს მის დასამხობად, რისკენაც მათ ფარულად აქეზებდ- 

ნენ მათი ხელმძღვანელები ოფიცერთა ყოფილი კორპუსიდან. ამავე დროს, 

ეს პარამილიტარული დაჯგუფებები გერმანული სახელმწიფოსათვის ერთ 

170 ნაწილი! > მეოცე საუკუნის მსოფლიო 

სასარგებლო ფუნქციასაც ასრულებდნენ: კერძოდ, ისინი აწარმოებდნენ 

დაშინებისა და ძალადობის უმოწყალო კამპანიას რევოლუციონერი მემარც- 

ხენეების წინააღმდეგ, რომლებიც, თავის მხრივ, ცდილობდნენ საპარლამენ- 

ტო რესპუბლიკის დამხობას და მის ჩანაცვლებას კომუნისტური რეჟიმით, 

როგორც ეს მანამდე რუსეთში მოხდა. დასავლური სახელმწიფოები ვერ 

შეეგუებოდნენ ვერც მემარჯვენეთა პუტჩს, რომელიც ხელახლა ააგიზგი- 

ზებდა გერმანიის ექსპანსიონიზმის ცეცხლს და ვერც კომუნისტურ რევო- 

ლუციას, რომელსაც შეეძლო მსგავსი რევოლუციები მთელი კონტინენტისთ- 

ვის შთაეგონებინა. ვაიმარის რესპუბლიკის პოლიტიკური ხელმძღვანელობა 

მოხერხებულად იყენებდა მოკავშირეების ამ შიშს, რათა მიეღო მისთვის სა- 

სარგებლო დათმობები გერმანიის განიარაღების საკითხთან დაკავშირებით. 

1920 წლის ივნისში, ბერლინში მომხდარი წარუმატებელი გადატრიალების 

მცდელობის შემდეგ, რომელსაც რურის ოლქში ქვანახშირის მომპოვებელ 

რეგიონებში კომუნისტური ამბოხი მოჰყვა, გერმანიის ხელისუფლებამ წარ- 

მატებით დაარწმუნა მოკავშირეები, რომ დაერთოთ ნება გერმანიისათვის 

საპოლიციო ძალების 60 000-დან 150 000-მდე გასაზრდელად, პოლიტიკური 

სპექტრის ორივე უკიდურესი ძალისგან ვაიმარის სუსტი რესპუბლიკის და- 

საცავად. ეს გაძლიერებული შიდაუსაფრთხიების აპარატი, რომელიც არტი- 

ლერიითა და ჯავშანტექნიკით აღიჭურვა და მალე ყაზარმებშიც განთავსდა, 

დახმარებას უწევდა 100 000-იან რეგულარულ არმიას, რომლის არსებობას 

ქვეყანაში წესრიგის დაცვის აუცილებლობით ამართლებდნენ. ერთად კი ეს 

ძალა 250 000 შეიარაღებულ ადამიანს შეადგენდა. საზოგადოებრივი წესრი- 

გის დაცვისთვის სამხედრო ძალების ამ ფორმალური ზრდის გარდა, უამრა- 

ვი პარამილიტარული ფორმირების, კლუბისა და ვეტერანთა ორგანიზაციის 

ჩამოყალიბებამ გერმანიას საშუალება მისცა, თავი აერიდებინა საყოველთაო 

სამხედრო წვრთნების აკრძალვისათვის. 

გერმანიის მიერ ვერსალის ხელშეკრულების განიარაღებასთან დაკავში- 

რებული დებულებების აღსრულებაზე ზედამხედველობის ამოცანა მოკავში- 

რეთა შორის სამხედრო საკონტროლო კომისიას ერგო. ეს შეუიარაღებელი 

საინსპექციო ჯგუფი მუდმივად აწყდებოდა გერმანიის სამხედრო ხელისუფ- 

ლების მხრიდან იარაღის დამალვის მცდელობებს, ხოლო მოსახლეობისგან – 

დაშინების შემთხვევებს. მაგრამ, გერმანელების მხრიდან განზრახ შექმნილი 

სირთულეების გარეშეც, განიარაღებაზე ზედამხედველობის პროცესი უკი- 

დურესად გართულებული იყო სამხედრო და სამოქალაქო სფეროებს შორის 

ბუნდოვანი განსხვავების გამო. თანამედროვე არმიის პოტენციული სიძლიე- 

რის გაზომვა უკვე შეუძლებელი იყო უბრალოდ ფორმიანი მამაკაცებისა და 

ქალების დათვლით. თანამედროვე საომარი მოქმედებები თანდათან დამოკი- 

დებული ხდებოდა ტექნოლოგიაზე, რომლითაც ასევე სარგებლობდა მრეწვე- 

ლობაც. ასეთ ვითარებას ჩვენს თანამედროვე დროშიც ვაწყდებით, როდესაც

ბირთვული ენერგია შეიძლება გამოყენებული იყოს ელექტროენერგიის გა- 

მოსამუშავებლადაც და მასობრივი განადგურების იარაღის დასამზადებლა- 

დაც. ომისშემდგომი გერმანიის ქიმიური მრეწველობა აწარმოებდა ნივთიე- 

რებებს, რომლებიც როგორც სასუქად, ასევე ასაფეთქებელ საშუალებადაც 

გამოიყენებოდა. გერმანული საავიაციო ფირმები ისეთ საჰაერო ხომალდებს 

ქმნიდნენ, რომლებიც იოლად შეიძლებოდა გადაკეთებულიყო ბომბდამშე- 

ნებად. მოკავშირეებისთვის შეუძლებელი იყო, გერმანიისათვის აეკრძალათ 

სასუქის წარმოება ფერმერებისათვის ან სამოქალაქო ავიაციის განვითარე- 

ბა იმ დროს, როდესაც მისგან ეკონომიკურ აღორძინებასა და რეპარაციების 

გადახდას ელოდნენ. შედეგად, სამხედრო-საკონტროლო კომისიას უწევდა 

უამრავი გამონაკლისის დაშვება გერმანიის მძიმე მრეწველობის იმ დარგე– 

ბისათვის, რომლებიც სამხედრო სარგებლობისათვის მარტივად გარდასაქმ- 

ნელ პროდუქციას აწარმოებდნენ. 

გერმანიის მიერ სამხედრო ტექნოლოგიების განვითარების შესაძლებ- 

ლობებს ვაიმარის რესპუბლიკის საბჭოთა კავშირთან გაფორმებული საი- 

დუმლო შეთანხმებებიც აძლიერებდა. გერმანელ და საბჭოთა სამხედრო მო- 

სამსახურეთა შორის თანამშრომლობა 1920-1921 წლების ზამთარში დაიწყო 

და კიდევ უფრო გაღრმავდა 1922 წელს რაპალოს ხელშეკრულების ხელმოწე- 

რის შემდეგ. გერმანიის არმიას შეეძლო რუსეთის ტერიტორიაზე ფარულად 

ეწარმოებინა და გამოეცადა სამხედრო ხომალდები, ტანკები, მომწამვლელი 

აირები და ვერსალის ხელშეკრულებით აკრძალულისსხვა იარაღი და ასევე მო- 

ეხდინა სამხედროების წვრთნა ამ იარაღის გამოყენებაში. ის, რომ საიდუმლო 

შეიარაღების პროგრამა მთლიანად ფინანსდებოდა გერმანიის სამხედროე– 

ბის მიერ მათთვის გადაცემული საიდუმლო ფონდების საშუალებით, იცოდა 

გერმანიის მთავრობამ და უსიტყვოდ თანხმდებოდა მის განხორციელებას 

მთელი 1920-იანი წლების განმავლობაში. 

გერმანიის განიარაღებაზე კონტროლის გეოგრაფიული, პოლიტიკური 

და ეკონომიკური ბარიერების მიუხედავად, სამხედრო-საკონტროლო კომი- 

სია მაინც განაგრძობდა თავის საქმიანობას. ის იძულებული გახდა, დროე- 

ბით შეეწყვიტა საქმიანობა რურის ოლქის სამხედრო ოკუპაციის დროს, რად- 

გან გერმანიის მთავრობამ უარი თქვა მისი წევრების პირადი უსაფრთხოების 

უზრუნველყოფაზე. კომისიამ კვლავ განაგრძო მუშაობა მას შემდეგ, რაც 

ბრიტანეთმა .და საფრანგეთმა აცნობეს გერმანიის მთავრობას, რომ რაინ- 

ლანდის კიოლნის ზონის ევაკუაცია, რომელიც 1925 წლის 10 იანვარს უნდა 

დაწყებულიყო, არ შედგებოდა, ვიდრე სამხედრო-საკონტროლო კომისიას არ 

მიეცემოდა ვერსალის ხელშეკრულების განიარაღებასთან დაკავშირებული 

დებულებების აღსრულების შემოწმების საშუალება. 1924 წლის დეკემბერში 

კომისიამ გამოსცა შუალედური ანგარიში, სადაც დეტალურად ასახა გერ- 

მანიის მიერ განიარაღებასთან დაკავშირებული დებულებების სერიოზული 

დარღვევები. შედეგად, მოკავშირეებმა აცნობეს გერმანიის მთავრობას, რომ 

კიოლნის ევაკუაცია გადაიდებოდა. 

გერმანელების მიერ ხელშეკრულების „შესრულება“ 

და გზა ლოკარნოსაკენ 

1925 წლის დასაწყისში გერმანიის მთავრობა საგარეო პოლიტიკური დი- 

ლემის წინაშე იდგა: როგორ მიეღწია რაინლანდის გათავისუფლებისათვის 

ფარული შეიარაღების შეწყვეტის გარეშე, რომელიც ვაიმარის რესპუბლიკის 

ყველა ძირითად პოლიტიკურ ძალას გერმანიის დიდ სახელმწიფოთა შორის 

დაბრუნების აუცილებელ პირობად მიაჩნდა. სწორედ ამ დილემის გადაწყ- 

ვეტას დაუთმო გერმანიის საგარეო საქმეთა მინისტრმა გუსტავ შტრეზემანმა 

  

გერმანიის მიერ ვერსალის ხელშეკრულების „შესრულების“ არქიტექტორი: გუსტავ 

შტრეზემანი გერმანიის საგარეო საქმეთა მინისტრი იყო 1923 წ-დან 1929 წლამდე – გარდა- 

ცვალებამდე. ის ცდილობდა, დაებრუნებინა გერმანია საერთაშორისო ურთიერთობებში და 

ამისათვის 1925 წელს ხელი მოაწერა ლოკარნოს ხელშეკრულებას (რომელიც აღიარებდა სა- 

ფრანგეთთან და ბელგიასთან დაკარგულ ტერიტორიებს პირველი მსოფლიო ომის შემდეგ), 

1926 წელს შეიყვანა თავისი ქვეყანა ერთა ლიგაში და 1928 წელს ხელი მოაწერა ბრიან-კე- 

ლოგის პაქტს (რითაც უარი განაცხადა საერთაშორისო დავების ძალისმიერი გზით გადაწყ- 

ვეტის შესაძლებლობაზე), მის ასეთ შემრიგებლურ პოლიტიკას 1920-იანი წლების მეორე 

ნახევარში, გერმანიასა და მის ყოფილ მტრებს შორის დათბობის ხანმოკლე პერიოდი მოჰყვა.

– 20-იანი წლების მეორე ნახევრის გერმანიის საგარეო პოლიტიკის არქიტე- 

ქტორმა – თავისი კარიერის ბოლო ნაწილი. მალე, მას შემდეგ,რაც 1923 წელს 

იგი გერმანიის კანცლერი გახდა და დასრულებულად გამოაცხადა რურის 

ოლქში პასიური წინააღმდეგობის პოლიტიკა, შტრეზემანმა დასავლეთის 

დედაქალაქებში ვერსალის ხელშეკრულების შესრულების მომხრე „სანდო“ 

პოლიტიკოსის რეპუტაცია შეიძინა. 1923 წლის ნოემბერში მან კანცლერის 

პოსტი დატოვა და საგარეო საქმეთა მინისტრი გახდა. ამ პერიოდიდან მის 

უდროო გარდაცვალებამდე, 1929 წელს, ეს შორსმჭვრეტელი დიპლომატი 

ვაიმარის რესპუბლიკის იმ დემოკრატიული ძალების სიმბოლოდ იქცა, რო- 

მელთაც თითქოს სურდათ მშვიდობიანი ურთიერთობები გამარჯვებულ 

მოკავშირეებთან და გერმანიის რეინტეგრაცია სტაბილურ, წარმატებულ 

ევროპაში. სინამდვილეში შტრეზემანი გამოუსწორებელი გერმანელი ნაციო- 

ნალისტი იყო, რომელიც ვერ ეგუებოდა მისი ქვეყნის დამარცხებას ომში და 

მის დაბალ სტატუსს ომის შემდგომ. მისი საგარეო პოლიტიკის წამყვანი მი- 

ზანი იყო, თავიდან მოეშორებინა 1919 წლის ხელშეკრულების მოთხოვნები, 

რომელიც ტყვეობაში ამყოფებდა გერმანიას. მაგრამ, ულტრამემარჯვენე 

ბანდფორმირებებისაგან განსხვავებით, შტრეზემანი ხვდებოდა, რომ, გერმა- 

ნიის დროებითი სამხედრო სისუსტიდან გამომდინარე, მას ვერსალის ხელშე- 

კრულების გადახედვისათვის უფრო მოხერხებული დიპლომატიური გზებით 

უნდა მიეღწია და არა სტერილური მილიტარისტული ბაქიბუქობით. მან სწო- 

რად დაინახა ანგლოფრანგული ანტანტის ორი სუსტი წერტილი, რომელთა 

სწორად გამოყენების შემთხვევაში, შესაძლებელი იქნებოდა გერმანიაზე სა- 

ფრანგეთის ზეწოლის შესუსტება. 

თავდაპირველად შტრეზემანმა სწორად ივარაუდა, რომ ბრიტანეთი 

მიესალმებოდა საფრანგეთ-გერმანიის დავის მშვიდობიანად მოგვარების 

შესაძლებლობას იმ შემთხვევაშიც კი, თუ დავის მოგვარება გერმანიაზე სა- 

ფრანგეთის სამხედრო უპირატესობის გაბათილებას გამოიწვევდა. მას ასევე 

ესმოდა, რომ საფრანგეთი, მისი ქრონიკულად არასტაბილური ფინანსური 

მდგომარეობის და დიპლომატიური იზოლაციის შიშის გამო, ვერ შეძლებდა 

გაეძლო ბრიტანეთის ზეწოლისათვის. 

ამ მოსაზრებების შესაბამისად, გერმანიის საგარეო საქმეთა მინისტრმა 

წამოიწყო გაბედული დიპლომატიური ინიციატივა, რომელიც დიდი სიფ- 

რთხილით იყო შემუშავებული მისი ქვეყნის მთავარი საგარეო-პოლიტიკური 

მიზნების მისაღწევად და, ამავე დროს, ითვალისწინებდა გერმანიის მთავარი 

მეტოქის უსაფრთხოებასთან დაკავშირებულ მინიმალურ მოთხოვნებსაც. სა- 

ფრანგეთი ითხოვდა უსაფრთხოების გარანტიებს შემდეგი ფორმით: 1) გერ– 

მანიის მიერ დასავლეთ ევროპაში ტერიტორიული სტატუსკვოსა და რაინ- 

ლანდის დემილიტარიზებული სტატუსის აღიარება და 2) ამ ორი წინაპირო- 

ბის თაობაზე ბრიტანელების მხრიდან გარანტიების მიღება. გერმანია ცდი- 

173



174 ნაწილი! 34 მეოცე საუკუნის მსოფლიო 

ლობდა მიეღწია რაინლანდიდან მოკავშირეთა სამხედრო ძალების ევაკუა- 

ციისათვის, განიარაღების შესახებ ხელშეკრულების მკაცრი მოთხოვნების 

შესრულების გარეშე. 1925 წლის ზამთარსა და გაზაფხულზე შტრეზემანმა 

რამდენჯერმე განიხილა ლონდონთან გერმანიასა და საფრანგეთს შორის 

ურთიერთობებში ხუთწლიანი ჩიხიდან გამოსვლის საკითხი. იგი მიანიშნებდა 

იმაზეც, რომ გერმანია მზად იყო ეღიარებინა ელზას-ლორენის დაკარგვა სა– 

ფრანგეთის სასარგებლოდ და დაედასტურებინა რაინლანდის დემილიტარი- 

ზებული სტატუსის ხელშეუხებლობა, რამდენიმე საკითხზე მოკავშირეების 

მხრიდან დათმობების სანაცვლოდ. ეს შემრიგებლური ნაბიჯები, რომლებიც 

პირველად იდგმებოდა გერმანიის ექვსწლიანი უცვლელი პოზიციის შემდეგ, 

ლონდონში დიდი ენთუზიაზმით მიიღეს და გერმანიის ინიციატივები, ბრიტა– 

ნეთის თანხმობასთან ერთად, სასწრაფოდ აცნობეს პარიზს. ამის შემდგომი 

დიპლომატიური დემარშების გააქტიურებას საბოლოოდ მოჰყვა 1925 წლის 

ოქტომბერში საფრანგეთის, დიდი ბრიტანეთის, გერმანიის, იტალიისა და 

ბელგიის საგარეო საქმეთა მინისტრების შეხვედრა შვეიცარიის ქალაქ ლო- 

კარნოში. პაქტი, რომლის პარაფირება ამ შეხვედრაზევე მოხდა და რომელს- 

აც ხელი მოგვიანებით ლონდონში მოეწერა, ავალდებულებდა, ერთი მხრივ, 

საფრანგეთსა და გერმანიას და, მეორე მხრივ, ბელგიასა და გერმანიას, ფორ– 

მალურად ეღიარებინათ ორმხრივი საზღვრები. შეთანხმება ასევე ითვალის– 

წინებდა რაინლანდის მუდმივ დემილიტარიზაციაზე გერმანიის თანხმობას. 

სამივე სახელმწიფოს მიერ ოფიციალურად აღიარებული დასავლეთ ევრო– 

პის პოლიტიკურ სტატუსკვოს და რაინის ბუფერული ზონის დემილიტარი- 

ზებულ სტატუსს, თავის მხრივ, გარანტად უდგებოდნენ დიდი ბრიტანეთი 

და იტალია. ტერიტორიული დანაკარგების აღიარების სანაცვლოდ (ელზას- 

ლორენი საფრანგეთს, ოიპენისა და მალმედის მცირე ზომის ტერიტორიები 

ბელგიას გადაეცა), გერმანიამ საფრანგეთისგან მიიღო ის, რაც მას ყველაზე 

მეტად სურდა: რაინლანდის კიოლნის ზონის სწრაფი ევაკუაცია, დარჩენილ 

ორ ზონაში სამხედრო ძალების რაოდენობის შემცირება და მოკავშირეთა სა- 

ზედამხედველო ჯგუფის რაოდენობისა და უფლებამოსილებების შემცირება 

– ეს ყველაფერი დაიწყებოდა, როგორც კი გერმანია განიარაღებასთან და- 

კავშირებული ვალდებულებებისადმი გარკვეული ერთგულების დემონსტ- 
რირებას მოახდენდა. 

„ლოკარნოს სულისკვეთება“: ნაკლოვანი შეთანხმება 

საყოველთაოდ მიჩნეული იყო, რომ ლოკარნოს შეთანხმებამ სასწაულე- 

ბრივი გზით მოაგვარა რაინის ორ მხარეს მდებარე სახელმწიფოებს შორის 

კონფლიქტი, რომელიც უამრავ პრობლემას ქმნიდა ევროპაში პირველი 

მსოფლიო ომის შემდგომ. იმედგაცრუებისა და სასოწარკვეთის ექვსი წლის 

შემდეგ, საფრანგეთმა მიიღო ის, რაც ყველაზე მეტად სურდა: გარანტია



თავი 3 ><« დასავლური სამყარო ოციან წლებში – ილუზიების ეპოქა 

გერმანიისგან, რომ საფრანგეთ-გერმანიის საზღვარი, ისევე როგორც რაინ- 

ლანდის დემილიტარიზებული მდგომარეობა, ხელშეუხებელი იქნებოდა; 

დიდი ბრიტანეთისგან (ისევე როგორც იტალიისგან) კი – კიდევ უფრო მეტად 

ღირებული გარანტია, რაც მიუღწეველ მიზნად რჩებოდა ფრანგი სახელმწი– 

ფო მოღვაწეებისათვის პარიზის სამშვიდობო კონფერენციის შემდეგ. გერ- 

მანიამ მიიღო რაინლანდის შესაძლო გათავისუფლების პირობა და გარან– 

ტია, რომ საფრანგეთის სამხედრო ძალები აღარასოდეს დაბრუნდებოდნენ 

გერმანიის მიწაზე. შეთანხმების ტექსტზე არანაკლებ მნიშვნელოვანი იყო 

ის გულითადი ატმოსფერო, რომელიც შეხვედრებზე სუფევდა. გერმანელი, 

ფრანგი და ბრიტანელი ოფიციალური პირები ერთად ვახშმობდნენ, სასია- 

მოვნოდ ატარებდნენ დროს მაჯორეს ტბაზე გემით გასეირნებისას და ყველ- 

აფერი მიუთითებდა იმაზე, რომ წარსულის მტრობა ღრმად იყო დამარხული 

დათბობის საყოველთაო ენთუზიაზმში, ბრიტანეთის საგარეო საქმეთა მინი- 

სტრი ოსტინ ჩემბერლენი თვითდაჯერებულად აცხადებდა, რომ მისმა გავ- 

ლენამ შერიგების პროცესზე მისი დროის უმნიშვნელოვანესი სამშვიდობო 

შეთანხმება მოიტანა და ამით ცამეტი წლით წინ გაუსწრო თავისი უმცრო- 

სი ნახევარძმის უადგილო ოპტიმიზმს მიუნხენში. მან შტრეზემანთან და სა–- 

ფრანგეთის საგარეო საქმეთა მინისტრ არისტიდ ბრიანთან ერთად მშვიდო- 

ბის დარგში ნობელის პრემია მიიღო შერიგებაში კოლექტიურად შეტანილი 

წვლილისათვის. 

ლოკარნოს პაქტით გამოწვეული ეიფორიის უკან მისი სერიოზული ნა- 

კლოვანებები იმალებოდა, რაც გამოიხატებოდა არა ხელშეკრულების შინა- 

არსში, არამედ იმაში, რაც ამ შინაარსში ვერ მოხვდა. ხელშეკრულების ყვე- 

ლაზე მნიშვნელოვანი ნაკლი იყო გერმანიის საგარეო საქმეთა მინისტრის 

კატეგორიული უარი, ეღიარებინა გერმანიის საზღვრები პოლონეთთან და 

ჩეხოსლოვაკიასთან. ერთი მხრივ, საფრანგეთთან და ბელგიასთან ტერიტო- 

რიული დანაკარგების აღიარებითა და, მეორე მხრივ, აღმოსავლეთ ევროპაში 

პოლიტიკური მოწყობის აღიარებაზე უარით, გერმანიამ დაიტოვა ამ რეგი- 

ონში თავისი დანაკარგების მოგვიანებით ანაზღაურების უფლება. გერმა- 

ნიის დასავლეთით საზღვრების მყარად დაფიქსირებით, აღმოსავლეთით 

ტერიტორიული სტატუსკვოს პატივისცემის თაობაზე გერმანიისგან მსგავ- 

სი პირობის მიუღებლად, ბრიანი და ჩემბერლენი თითქოს არაფორმალურად 

თავიდანვე დაჰყვნენ გერმანიის შესაძლო მცდელობებს, ტერიტორიული კომ- 

პენსაციები ამ გეოგრაფიული მიმართულებით ეძია. ის ფაქტი, რომ ევროპის 

უსაფრთხოებისათვის ასეთი მნიშვნელოვანი დოკუმენტის მომზადებასა და 

განხილვაში არ მონაწილეობდა არც პოლონეთი, არც ჩეხოსლოვაკია და არც 

საბჭოთა კავშირი, აღვივებდა შიშს ამ ქვეყნებში, რომ დასავლეთევროპელმა 

სახელმწიფოებმა გერმანიასთან შეთანხმებას მათ ხარჯზე მიაღწიეს. 

ასევე ავისმომასწავებელი იყო ხელშეკრულებაში გერმანიის ვალდებუ- 

ლებების გამოტოვება ვერსალის ხელშეკრულების განიარაღებასთან დაკავ- 

შირებულ დებულებებთან მიმართებით. ბერლინი გამუდმებით ამბობდა უარს 

ცალმხრივ განიარაღებაზე იმ მიზეზით, რომ ეს გერმანელ ხალხს კბილებამ- 

დე შეიარაღებული და შურისმაძიებელი საფრანგეთის მხრიდან დაპყრო- 

ბის მუდმივი საფრთხის ქვეშ ტოვებდა. სამხედრო-საკონტროლო კომისიის 

შემადგენლობის უმნიშვნელო რაოდენობამდე შემცირებით, მოკავშირეებმა 

თავად გერმანიას დააკისრეს პასუხისმგებლობა ცალხმრივი განიარაღების 

ვალდებულების აღსრულებაზე ისე, რომ სიტყვიერი პირობაც კი არ მოუთ- 

ხოვიათ მის შესრულებაზე. ადრეულ ოციან წლებში დაწყებული საიდუმლო 

შეიარაღება ახლა უკვე ისე გაგრძელდა, რომ აღარ არსებობდა მოკავში- 

რეების მიერ მისი აღმოჩენის საფრთხე. ამასობაში მოკავშირეები დეტალუ- 

რად ასრულებდნენ შეთანხმების მათ ნაწილს. 1925 წლის 1-ელ დეკემბერს 

– ლოკარნოს პაქტის ლონდონში ოფიციალური ხელმოწერის დღეს – დაიწყო 

კიოლნის ზონის ევაკუაცია, რომელიც 1926 წლის 31 იანვარს დასრულდა. 

ლოკარნოდან ბრიანის მიერ წაღებულ ყველაზე მნიშვნელოვან დიპლო- 

მატიურ ჯილდოს – საფრანგეთი-გერმანიის საზღვრის ხელშეუხებლობაზე 

ბრიტანელების გარანტია – ყოველგვარი აზრი ეკარგებოდა აღებული ვალ- 

დებულების მრავალმხრივი ფორმატის გამო: იმისათვის, რომ ბრიტანეთის 

სამხედრო ძალას შეძლებოდა საფრანგეთის დახმარება გერმანიის არაპრო- 

ვოცირებული აგრესიის შემთხვევაში, აუცილებელი იყო ინგლისურ-ფრან- 

გული წინასწარი სამხედრო მომზადება. მეორე მხრივ, ასეთი ტიპის პრივი- 

ლეგირებული ურთიერთობები ზიანს მიაყენებდა ბრიტანეთის, როგორც 

დასავლეთ ევროპაში ტერიტორიული სტატუსკვოს გარანტორის, სტატუსს. 

ამის გამო, ბრიტანეთი გამუდმებით უარს ამბობდა ლოკარნოს შეთანხმების 

ნებისმიერ მხარესთან წინასწარ სამხედრო მექანიზმების შექმნაზე. შექმნილ 

ვითარებაში ყველაზე უცნაური ის იყო, რომ ბრიტანეთის გარანტიით ასე- 

ვე შეეძლო ესარგებლა გერმანიასაც, საფრანგეთის მხრიდან შესაძლო 

სამხედრო აგრესიის შემთხვევაში. ეს კი ნიშნავდა, რომ, თეორიულად, გერ- 

მანიას შეეძლო შეუსრულებლად დაეტოვებინა რეპარაციების ვალდებულე- 

ბები, დაერღვია განიარაღებასთან დაკავშირებული შეზღუდვები და ზეწოლა 

განეხორციელებინა საფრანგეთის აღმოსავლეთევროპელ მოკავშირეებზე. 

საფრანგეთის სამხედრო რეაგირება რომელიმე ზემოჩამოთვლილ პროვოკა- 

ციულ ქმედებაზე, ლოკარნოს შეთანხმების ტექსტის მიხედვით, გამოიწვევდა 

გერმანიის სახელით ბრიტანეთის (ან იტალიის) ინტერვენციას საფრანგეთის 

წინააღმდეგ. 

ლოკარნოს ხელშეკრულებები ძალაში შედიოდა გერმანიის ერთა ლიგა- 

ში გაწევრიანების შემდეგ. ეს აღსანიშნავი მოვლენა 1926 წლის სექტემბერში 

მოხდა. შტრეზემანის მოთხოვნის შესაბამისად, ერთა ლიგის საბჭოში (ლი- 

გის გადაწყვეტილებების მიმღები მთავარი ორგანო) წევრობის მსურველი, 

სხვა მცირე რანგის სახელმწიფოთა განაწყენების გარეშე, გერმანიისათვის

მუდმივი წევრის სტატუსის მინიჭების შესახებ რამდენიმეთვიანი ვაჭრობის 

შემდეგ, მას საბჭოში მეხუთე წევრის ადგილი მიენიჭა. ბრიანის ზედმეტად 

შემრიგებლური პოლიტიკის ფრანგი კრიტიკოსებისათვის, ჟენევაში ერთა 

ლიგის საბჭოში მყოფი შტრეზემანი საქათმეში შეპარულ მელად აღიქმე- 

ბოდა. როგორ შეიძლებოდა, რომ ორგანიზაციას, რომლის მიზანი ევროპა- 

ში ტერიტორიული სტატუსკვოს შენარჩუნება იყო, ეფექტურად ემუშავა იმ 

პირობებშიც, როდესაც სტატუსკვოს ყველაზე აქტიური მოწინააღმდეგეები 

ამ ორგანიზაციის ყველაზე მნიშვნელოვან პოსტებს იკავებდნენ? სინამდ- 

ვილეში, ამ საკითხმა დაკარგა აქტუალობა, რადგან ერთა ლიგამ საერთოდ 

შეწყვიტა ევროპის უსაფრთხოებასთან დაკავშირებული საკითხების გან- 

ხილვა. ლოკარნოში ჩატარებული კონსულტაციების მსგავსად, აქტუალური 

საკითხები ოთხი ყველაზე მნიშვნელოვანი ევროპული სახელმწიფოს წარ– 

მომადგენლების მიერ ჟენევის სასტუმროების აპარტამენტებში გვარდებო– 

და. გერმანიას, რომელიც აღარ იყო უუფლებო სახელმწიფო, შეეძლო სხვებ- 

თან გათანაბრებული სტატუსით მიეღო მონაწილეობა ევროპის მომავლის 

შესახებ შესაბამის განხილვებში. გერმანიის სახელმწიფოს ახლახან არჩეული 

მეთაური, ფელდმარშალი პაულ ფონ ჰინდენბურგი გერმანიის იმპერიული 

წარსულის მტკივნეულ მოგონებებს აღძრავდა. გერმანიის საგარეო საქმეთა 

მინისტრ შტრეზემანს კი არასოდეს დაუმალავს თავისი ალმაცერი დამოკი- 

დებულება ევროპის ტერიტორიული სტატუსკვოს მიმართ. მაგრამ, ამ ყველა- 

ფერს ვინმე მცირე მნიშვნელობას თუ ანიჭებდა ევროპაში, რომელიც თითქოს 

ლივლივებდა მშვიდობისა და კეთილდღეობის ატმოსფეროში. აღარ ისმოდა 

არმიების მარშის ხმა, მთავრობებს შორის არსებული ვალები იფარებოდა 

გეგმის მიხედვით, წარმოება და დასაქმება კი ომამდელ ნიშნულებს სცდებო- 

და. „შორს ჩვენგან თოფები, ტყვიამფრქვევები და ზარბაზნები!" – წამოიძახა 

ბრიანმა გერმანიის ერთა ლიგაში მიღების დღეს მისასალმებელი გამოსვლი- 

სას. „გზა დაუთმეთ შერიგებას, მორიგებასა და მშვიდობას!“. თითქმის ისტე- 

რიული ენთუზიაზმი, რომელიც მის ამ სიტყვებს მოჰყვა, ადასტურებდა, რომ 

საფრანგეთის საგარეო საქმეთა მინისტრი გამოხატავდა ომისაგან გათან- 

გული მთელი თაობის იმედს, რომელსაც სურდა ბოლომდე ეგემა ევროპული 

დათბობის ნაყოფი. 

თუმცა გამჭრიახი არისტიდ ბრიანი, რომელიც უსამართლოდ იკიცხე- 

ბოდა ფრანგი ნაციონალისტებისგან, როგორც შტრეზემანის მიერ გაცურე- 

ბული გულუბრყვილო ადამიანი, კარგად ხედავდა რამდენი ნაკლი ჰქონდა 

ლოკარნოს მექანიზმს, როგორც საფრანგეთის უსაფრთხოების გარანტიას. 

შტრეზემანთან დათმობაზე ის მხოლოდდიდი ყოყმანის მერე და ჩემბერლენის 

მხრიდან აქტიური წაქეზების შემდეგ წავიდა. ლოკარნოს შემდეგ ბრიანის 

საგარეო-პოლიტიკური ინიციატივები ააშკარავებს იმ ღრმა სკეპტიციზმს, 

რომლითაც იგი გერმანიის ხელმძღვანელობის რეალურ მიზნებს აღიქვამ- 

და. ფრანკო-გერმანული დაახლოების პარალელურად, მან სხვა დამატებით 

ზომებსაც მიმართა გერმანიასთან მიმართებაში საფრანგეთის დიპლომატი- 

ური და სამხედრო პოზიციის გასამყარებლად, რათა ეს პოზიცია დაზღვეული 

ყოფილიყო იმ დღესაც, როდესაც შტრეზემანის რომელიმე შემცვლელი მისი 

შემრიგებლური პოლიტიკის გადახედვას მოინდომებდა. 

ამ ზომათაგან ერთ-ერთი უშუალოდ ლოკარნოს კონფერენციის დას- 

რულებისთანავე იქნა მიღებული. მას შემდეგ, რაც ბრიანმა ვერ მიიღო 

შტრეზემანის ფორმალური დასტური გერმანიის აღმოსავლეთ ევროპა- 

სთან საზღვრებზე, იგი ამ რეგიონში თავისი მოკავშირეების დამშვიდებას 

შეეცადა. ამისათვის მან ორმხრივი დახმარების პაქტები გააფორმა პოლო- 

ნეთთან და ჩეხოსლოვაკიასთან, რამაც დაადასტურა და გაამყარა მანამდე, 

1921 და 1924 წლებში, ხელმოწერილი ორმხრივი დახმარების პაქტები. 1926 

წლის ივნისში საფრანგეთმა მეგობრობის ხელშეკრულება გააფორმა რუმი- 

ნეთთან, ხოლო 1927 წელს ასეთივე ხელშეკრულება დადო იუგოსლავიასთან. 

ათწლეულის ბოლომდე გერმანიის შესაძლო აგრესიის შესაკავებლად ორმხ- 

რივი შეთანხმებებით არისტიდ ბრიანის გატაცების შედეგად, საფრანგეთს 

დამყარებული ჰქონდა სამხედრო ალიანსები ან პოლიტიკური ურთიერთგა- 

გება პოლონეთთან და მცირე ანტანტის სამ ქვეყანასთან. ბელგიასთან 1920 

წლიდან არსებულ ალიანსთან ერთად, აღმოსავლეთევროპული ალიანსების 

სისტემა საფრანგეთს ლოკარნოს მექანიზმის ეფექტურ დანამატს სთავა- 

ზობდა. ერთმანეთთან მიმდინარე დავების მიუხედავად, საფრანგეთის მიერ 

შექმნილი დიპლომატიური სისტემის ყველა წევრს ჰქონდა არსებული ტე- 

რიტორიული სტატუსკვოს შენარჩუნების საერთო ინტერესი, რომლითაც 

თითოეული მათგანი სარგებლობდა. 

ბრიანის ორი გეგმა: ამერიკული მფარველობა და ევროპის კავშირი 

ლოკარნოს შემდეგ ბრიანი, გარეშე დახმარების მიღების გზით, ორჯერ 

შეეცადა ფრანკო-გერმანული დათბობის გამყარებას ევროპული მშვიდობი- 

სა და უსაფრთხოების სახელით. პირველ ინიციატივას საფუძველი 1927 წლის 

6 აპრილს ჩაეყარა, როდესაც საფრანგეთის საგარეო საქმეთა მინისტრმა, 

პირველ მსოფლიო ომში ამერიკის ჩართვის მეათე წლისთავის აღსანიშნავ 

მადლიერების წერილში ამერიკელი ხალხისადმი, წამოაყენა ორმხრივი ხელ- 

შეკრულების წინადადება ორ ქეეყანას შორის ომის დაუშვებლობის შესახებ. 

იქიდან გამომდინარე, რომ საფრანგეთსა და შეერთებულ შტატებს შორის 

შეიარაღებული კონფლიქტის შესაძლებლობა ნულის ტოლიიიყო იმ პერიოდში, 

სახელმწიფო დეპარტამენტმა გამართლებულად შეიტანა ეჭვი კე დ'ორსეის 

ამ უცნაური წინადადების უკან მდგარი მოტივების შესახებ: ბრიანი, რო– 

გორც ჩანს, ცდილობდა შეეტყუებინა შეერთებული შტატები საფრანგეთთან 

პრივილეგირებულ პარტნიორობაში, რაც, შესაძლოა, საბოლოოდ გადაზრ-

დილიყო ამერიკის ვალდებულებაში, გაემყარებინა საფრანგეთის უსაფრთ- 

ხოება ევროპაში. შესაბამისად, ბრიანის ინიციატივა გულგრილად მიიღო 

სახელმწიფო მდივანმა ფრენკ კელოგმა, რომელსაც არ სურდა შეერთებული 

შტატების ჩათრევა პარიზის სამშვიდობო კონფერენციისას უილსონის მიერ 

მოლაპარაკებული ფრანკო-ამერიკული უსაფრთხოების წარუმატებელი 

ხელშეკრულების ახალ შეფარულ ვარიანტში. თუმცა, ცნობილი ამერიკელი 

პაციფისტების მიერ ორგანიზებულმა წარმატებულმა კამპანიამ, რომლებიც 

ბრიანის წინადადებაში საერთაშორისო ხელშეკრულების საფუძველზე მშვი- 

დობის ხელშეწყობის კარგ შესაძლებლობას ხედავდნენ, აიძულა სახელმწიფო 

დეპარტამენტი გარკვეული პასუხი გაეცა ფრანგებისათვის. მოხერხებულმა 

კელოგმა 1927 წლის დეკემბერში ხელი მოჰკიდა ბრიანის ინიციატივას და პა– 

რიზს გადაუგზავნა ხელშეკრულების პროექტი, რომელიც, თავდაპირველად 

შეთავაზებული ორმხრივი პაქტის ნაცვლად, წარმოადგენდა საყოველთაო 

დეკლარაციას ომის წინააღმდეგ, რომელსაც ყველა მსურველი სახელმწიფო 

შეუერთდებოდა. პარიზსა და ვაშინგტონს შორის თავდაპირველად განზრა- 

ხული ორმხრივი შეთანხმების ნაცვლად, იმედგაცრუებულმა ბრიანმა მიიღო 

მრავალმხრივი, სრულიად უწყინარი დოკუმენტი ომის უარყოფის შესახებ, 

კონკრეტული ვალდებულებებისა და აღსრულების მექანიზმის გარეშე. 1928 

წლის 27 ივნისს თხუთმეტი სახელმწიფოს ლიდერებმა დიდი ზარზეიმით მოა- 

წერეს ხელი პაქტს, რომლითაც „დაგმეს ომის გამოყენება საერთაშორისო 

დავების მოსაგვარებლად და უარყვეს ის, როგორც ეროვნული პოლიტიკის 

ინსტრუმენტი“. საბოლოოდ პაქტს, რომელიც ბრიან-კელოგის პაქტის სახე- 

ლით გახდა ცნობილი, სამოცდაორი სახელმწიფო შეუერთდა, მათ შორის ისი- 

ნიც, რომელთა აგრესიას მოგვიანებით მეორე მსოფლიო ომი მოჰყვა. 

საფრანგეთის უსაფრთხოებისათვის ამერიკის მხარდაჭერის მოპოვების 

ჩაშლილი მცდელობების შემდეგ, ენერგიულმა ფრანგმა მინისტრმა ევრო- 

პაში მშვიდობის შენარჩუნების კიდევ ერთი სქემა გაამხილა. 1929 წლის 5 

სექტემბერს ერთა ლიგის ასამბლეაზე ისტორიული გამოსვლისას არისტიდ 

ბრიანმა გააკეთა ბუნდოვანი, მაგრამ დრამატული მოწოდება გარკვეუ- 

ლი ზესახელმწიფოებრივი მექანიზმის შესაქმნელად, რომელიც ევროპის 

სუვერენულ სახელმწიფოებს გააერთიანებდა. ევროპის კავშირის შექმნის 

ეს სასწრაფო გეგმა იმავე მოტივაციებიდან გამომდინარეობდა, საიდანაც 

შეერთებული შტატებისადმი მიმართული ბრიანის წინამორბედი ინიციატი– 

ვა: ბრიანი იმედოვნება შეეკავებინა გერმანიის მომავალი შესაძლო აგრესია, 

ამჯერად, მისი ჩართვით ზესახელმწიფოებრივ ევროპულ სტრუქტურაში, 

რომელიც იქნებოდა ეკონომიკურად ინტეგრირებული და პოლიტიკურად 

ურთიერთდამოკიდებული. აქედან გამომდინარე, ერთა ლიგის გაკვირვე- 

ბულმა ევროპელმა კოლეგებმა სთხოვეს ბრიანს, წარმოედგინა დეტალური 

მემორანდუმის პროექტი მის გამოსვლაში მინიშნებული „ფედერაციის“ ორ- 

განიზაციული სტრუქტურისა და ფუნქციების შესახებ. 1930 წლის 17 მაისს 

ბრიანმა ცნობილი გახადა ფორმალური წინადადება ევროპული პოლიტი- 

კური ინსტიტუტების, არბიტრაჟისა და უსაფრთხოების საერთო სისტე- 

მისა და „საერთო ბაზრის" შექმნის შესახებ, რომლის შიგნითაც „გამარტივ- 

დებოდა საქონლის, კაპიტალისა და ადამიანების გადაადგილება“. ის, რაც 

თავდაპირველად ევროპის კავშირის შექმნისაკენ მიმართულ, შორს მიმავალ 

გეგმას ჰგავდა, ვერსალში გამყარებული ძველი წესრიგის ერთ-ერთი უკანას- 

კნელი ამოსუნთქვა აღმოჩნდა. მაშინ, როდესაც ჟენევაში დელეგატები ბრია- 

ნის გეგმას მცირე ენთუზიაზმით განიხილავდნენ, 1930 წლის 14 სექტემბრის 

გერმანიის საკანონმდებლო არჩევნებმა რაიხსტაგში ნაცისტური პარტიის 

წარმომადგენლობა 12-დან 107 წევრამდე გაზარდეს, რის შედეგადაც ჰიტ- 

ლერის ჩაძირვის პირას მყოფი პარტია, რაოდენობით, პარლამენტის მეორე 

პარტია გახდა. რამდენიმე თვეში ბრიანის წინადადება სამუდამოდ შემოიდო 

ერთა ლიგის ასამბლეის კომიტეტის თაროზე. 1930-იანი წლების დასაწყის- 

ში ამ ორი მოვლენის დამთხვევა მომავლისათვის ავისმომასწავებელ ნიშანს 

იძლეოდა: ევროპის კონტინენტი ათი წლის შემდეგ გაერთიანდებოდა არა 

დემოკრატიული ერების თავისუფალი თანხმობის საფუძველზე, არამედ აღ- 

ორძინებული გერმანიის სამხედრო ძალით. ევროპის კავშირის ბრიანისეუ- 

ლი გეგმა, ისევე როგორც მისი წარუმატებელი ძალისხმევა, მიეღო ევროპის 

უსაფრთხოებაზე შეერთებული შტატების ვალდებულება, ერთი თაობით უს- 

წრებდა საკუთარ დროს. ვიდრე ევროპის ერები გააცნობიერებდნენ ეკონო- 

მიკური ინტეგრაციის და პოლიტიკური თანამშრომლობის უპირატესობებს, 

საჭირო გახდა მეორე მსოფლიო ომი, რათა შეერთებულ შტატებს ევროპის 

უსაფრთხოება საკუთარი უსაფრთხოების განშტოებად აღექვა. 

საფრანგეთის სამხედრო სტრატეგია: თავდასხმიდან თავდაცვისკენ 

მაშინ, როდესაც კე დ'ორსეი ოციანი წლების მეორე ნახევარში ცდილობ- 

და, ორმხრივი ალიანსებისა და მრავალმხრივი გარანტიების საშუალებით 

გაემყარებინა საფრანგეთის დიპლომატიური პოზიცია ევროპაში, საფრან– 

გეთის სამხედრო სამინისტრო სამხედრო სტრატ;გგიის შემუშავებით იყო და- 

კავებული იმ შემთხვევისთვის, თუ ბრიანის დიპლომატიური გარანტიების 

ჩახლართული ქსელი ვერ შეძლებდა გერმანიის ექსპანსიონიზმის შეჩერებას. 

ფრანგი სამხედრო სტრატეგების მთავარი გამოწვევა შემდეგში მდგომა- 

რეობდა: გერმანიის სამხედრო აღორძინების ვერსალის ხელშეკრულებაში 

გათვალისწინებული ყველა სამხედრო შეზღუდვა, ერთის გარდა, მხოლოდ 

გარკვეული დროით მოქმედებდა. გერმანიის განიარაღებაზე მოკავშირეთა 

კონტროლი მალე დასრულდებოდა (დასრულდა კიდეც 1927 წელს), როგორც 

კი საკონტროლო კომისია განიარაღების პროცესს დაამთავრებდა. მოკავში- 

რეების მიერ რაინლანდის სამხედრო ოკუპაცია ეტაპობრივად უნდა ამოწუ-

რულიყო (კიოლღნის ზონის – 1925 წელს, კობლენცის ზონის – 1930 წელს და 

მაინცის ზონის – 1935 წელს). თუმცა, ბოლო ორი ზონის ევაკუაციის ვადა კი- 

დევ უფრო შემცირდა გერმანიის მხრიდან უკმაყოფილების გამოხატვისა და 

მომავალში სანიმუშო ყოფაქცევის პირობის საფუძველზე. კობლენცი მოკავ- 

შირეებმა ვადაზე ადრე, 1929 წლის 30 ნოემბერს, დატოვეს, მაინცი კი – 1930 

წლის 30 ივნისს. ორივე შემთხვევაში მოკავშირეებმა გადაწყვეტილება მას 

შემდეგ მიიღეს, რაც გერმანია დათანხმდა იანგის გეგმას – ამერიკის წინა– 

დადებას რეპარაციების პრობლემის საბოლოო მოგვარების შესახებ. საფრან- 

გეთის უსაფრთხოების ერთადერთ მუდმივ გარანტიად რაინლანდის დემი- 

ლიტარიზებული სტატუსი რჩებოდა, როგორც 1919 წელს კლემანსოსათვის 

მიცემული გამამხნევებელი პრიზი მას შემდეგ, რაც იგი უშედეგოდ შეეცადა 

გერმანიის საზღვრის რაინთან დაფიქსირებას. მიუხედავად ამისა, ვერსალის 

ხელშეკრულება არავის ავალდებულებდა საფრანგეთისათვის სამხედრო 

დახმარების აღმოჩენას, თუკი გერმანია ამ ბუფერული ზონის რემილიტა- 

რიზაციას გადაწყვეტდა. ლოკარნოს შეთანხმებებით, შესაბამისად, რაინ- 

ლანდის დემილიტარიზებული სტატუსის ანგლოიტალიური გარანტიებიც კი 

მხოლოდ მაშინ ამოქმედდებოდა, თუკი ადგილი ექნებოდა ამ შეთანხმებების 

„უხეშ დარღვევას“. „არაუხეში დარღვევების" შემთხვევები განსახილველად 

უნდა გადასცემოდა ერთა ლიგის საბჭოს. მალე აშკარა გახდა, რომ ლონდონი 

და რომი „უხეშ დარღვევას“ უკიდურესად ვიწრო განსაზღვრებას აძლევდნენ, 

კერძოდ – როგორც გერმანიის სამხედრო ძალების შესვლა დემილიტარიზე- 

ბულ ზონაში საფრანგეთზე სამხედრო თავდასხმის მოსამზადებლად. ჯერ 

კიდევ მანამ, სანამ ლოკარნოს პაქტებს მელანი შეაშრებოდათ, დიდმა ბრიტა- 

ნეთმა ყველასათვის ნათელი გახადა თავისი განზრახვა, გამოეყენებინა სე- 

მანტიკური ხარვეზი, რათა არ დახმარებოდა საფრანგეთს მხოლოდ რეგიო- 

ნის რემილიტარიზაციის ცალკეული მცდელობების შემთხვევაში. 

რაინლანდიდან მოკავშირეების ძალების ეტაპობრივმა გამოყვანამ სა– 

ფრანგეთი ხელახლა ფეხზე დამდგარი გერმანიის წინააღმდეგ თავდაცვის 

უკანასკნელი იმედის გარეშე დატოვა. ვინაიდან რურის ოლქი რაინლანდში 

საფრანგეთის სამხედრო არეალის ფარგლებში აღარ მდებარეობდა, გერმა– 

ნიის ინდუსტრიული ცენტრი ვეღარ იქნებოდა მისი მშვიდობიანი ქცევის მძე– 

ვალი. გერმანიის მიერ ვერსალის ხელშეკრულების შესრულების იძულებისა- 

კენ გამიზნულმა საფრანგეთის თავდასხმითმა სტრატეგიამ, რომელიც მარ– 

შალმა ფოშმა ზავის შემდეგ შეიმუშავა და რომელსაც პუანკარე ეყრდნობოდა 

1923 წელს, რადიკალური ტრანსფორმაცია განიცადა ოციანი წლების მეორე 

ნახევარში. ათწლეულის დასასრულამდე საფრანგეთში მიღებულ იქნა გა- 

დაწყვეტილება, ჩაენაცვლებინათ მდინარე რაინის ბუნებრივი თავდაცვითი 

ბარიერი ხელოვნური ბარიერით – უწყვეტი კედლით საფრანგეთ-გერმანიის 

მთელი საზღვრის გასწვრივ, რომელსაც, მშენებლობაზე ნებართვის გამცემი 

სამხედრო მინისტრის სახელის მიხედვით, მაჟინოს ხაზი ეწოდა. 

ამ ახალი სტრატეგიის უკან, რაინის ორ მხარეს მდებარე ორ სახელმწი- 

ფოს შორის მატერიალურ და ფიზიკურ ძალთა მნიშვნელოვანი არათანას- 

წორობა იდგა: 40 მილიონი ფრანგი იდგა 65 მილიონი გერმანელის წინაშე, 

რომლებიც უპირატეს სამრეწველო (და, რა თქმა უნდა, სამხედრო) პოტენ- 

ციალს ფლობდნენ. ფრანგმა სტრატეგებმა, შესაბამისად, დაასკვნეს, რომ, 

გერმანიასთან შესაძლო კონფლიქტის შემთხვევაში, საფრანგეთისათვის გა- 

დარჩენის ერთადერთი გზა იყო ისეთი თავდაცვა, რომელიც, რაც შეიძლება, 

მეტი ფრანგის სიცოცხლესა და, რაც შეიძლება, მეტ სამრეწველო ობიექტს 

გადაარჩენდა. პირველ მსოფლიო ომში საცეცხლე ძალის უპირატესობამ, 

რის საშუალებასაც თანამედროვე იარაღი იძლეოდა – როგორიც იყო ტყვიამ- 

ფრქვევი და მძიმე არტილერია – უჩვენა, რომ ომის წარმოება ქვეითთა გად- 

აადგილებით წარსული ეპოქის გადმონაშთი იყო. მომავალ ომებში უპირატე- 

სობა მხოლოდ და მხოლოდ მას ექნებოდა, ვისი თავდაცვაც უკეთ იქნებოდა 

ორგანიზებული. მომავალში მტრის არმიის გამანადგურებელი საცეცხლე 

ძალისაგან თავდასაცავად, მიწისქვეშა თავშესაფრების იმპროვიზების ნაცე- 

ლად, რაც 1914 წელს გამოიყენებოდა, საფრანგეთმა გადაწყვიტა, წინასწარ 

აეგო მიწისქვეშა სიმაგრეები და აღეჭურვა ისინი ყველა იმ მოწყობილობითა 

და მარაგით, რაც ასე აკლდა დასავლეთის ფრონტის გადავსებულ და დას- 

ნეულებულ სანგრებს: ბარაკები, სასადილოები, იარაღის საწყობები და კი– 

ნოთეატრებიც კი და ეს ყველაფერი ერთმანეთთან მიწისქვეშა რკინიგზით 

დაეკავშირებინა. ასეთ კომფორტაბელურ გარემოში ცემენტის ფარითა და 

ძლიერი საარტილერიო საშუალებებით დაცული ფრანგი ქვეითი ძალები გა- 

მაგრდებოდნენ და დაელოდებოდნენ გერმანიის სამხედრო ძალებს, თუ ისინი 

საკმარის წინდაუხედაობას გამოიჩენდნენ და პირველი მსოფლიო ომისდრო- 

ინდელ სისხლიან თავდასხმებს გაიმეორებდნენ. ამ თავდაცვითი სტრატე- 

გიის საშუალებით მოგებული დრო საშუალებას მისცემდა დიდ ბრიტანეთს 

შეიარაღებულიყო, მოეგროვებინა სამხედრო ძალები თავისი შორეული იმ- 

პერიული მიწებიდან, მობილიზება გაეწია თავისი დიდი ეკონომიკური რე- 

სურსებისათვის და ჩაბმულიყო ბრძოლაში საფრანგეთთან ერთად. ასევე ფი- 

ქრობდნენ, თუმცა, საკმაოდ უსაფუძვლოდ, რომ საფრანგეთის აღმოსავლეთ 

საზღვართან პოზიციური ფრონტის გახსნა შეერთებული შტატებიდან უზარ- 

მაზარი სამრეწველო რესურსების შემოდინებას გამოიწვევდა გერმანელი 

აგრესორის ძალის დასაბალანსებლად. 

ოცდაათიანი წლების შუაში, როდესაც მაჟინოს ხაზის მშენებლობა დას- 

რულდა, უსაფრთხოებაზე მეტად მზრუნველმა ფრანგებმა, ამ კედლის და 

შედარებითი დაცულობის განცდის გამო, შვებაც კი იგრძნეს. თუმცა, პარი- 

ზელთა უსაფრთხოებისა და ლონდონელთა შვების განცდებს ვერ იზიარებდ- 

ნენ პრაღასა და გარშავაში. ლოკარნოში, საფრანგეთ-გერმანიის შერიგებიდან 

ასე მალე, საფრანგეთის მიერ თავდაცვითი სტრატეგიის მიღებამ გაამყარა

ჩეხებისა და პოლონელების სკეპტიციზმი ფრანგ მფარველთან გაფორმებუ- 

ლი ორმხრივი ალიანსების ღირებულების შესახებ. რაინლანდში ფრანგული 

სამხედრო ძალების ყოფნა მართლა ასრულებდა საფრანგეთის აღმოსავლე- 

ლი მოკავშირეების საქმეებში გერმანიის მხრიდან ჩარევის შემაკავებელი 

ფაქტორის როლს. რაინლანდის ევაკუაცია და მაჟინოს ხაზის გასწვრივ პო- 

ზიციური (უძრავი) ფრონტის ხაზის ამოქმედება აღმოსავლეთ ევროპაში სა- 

ფრანგეთის ამბიციური დიპლომატიის ძირითად წანამძღვრებს აბათილებდა. 

საფრანგეთისგან რეალური სამხედრო დახმარების მიღების შემცირებულმა 

შანსმა აღმოსავლეთევროპული სახელმწიფოები აიძულა, თავდაცვის სტრა- 

ტეგიისათვის გადაეხედათ. ჩეხოსლოვაკიამ, რომელიც ყველაზე მეტად ინ- 

დუსტრიალიზებული და ფინანსურად დაცული ქვეყანა იყო რეგიონში, სა- 

კუთარი მინიატურული მაჟინოს ხაზის ასაგებად ხარჯების გაღება შეძლო. 

ჩეხებისათვის, სამწუხაროდ, როგორც გეოგრაფია კარნახობდა მათ, ეს 

თავდაცვითი ხაზი უნდა აგებულიყო ბოჰემიის საზღვრის გასწვრივ მთიან 

რეგიონში, რომელსაც გერმანიაში „სუდეტენლანდს“ უწოდებდნენ – ეთნი- 

კური გერმანელების ანკლავი, რომელიც, პოტენციურად, საზღვრის გადაღმა 

გერმანელების ირედენტისტური ამბიციების სამიზნე შეიძლება გამხდარიყო. 

პოლონეთმა, რომელსაც არც შესაფერისი ფინანსური საშუალებები გააჩნდა, 

რომ კომპლექსური თავდაცვითი სიმაგრეები აეგო და არც ბუნებრივი გეო- 

გრაფიული ბარიერები ჰქონდა, საფრანგეთთან ალიანსის გაუფასურებას 

მეზობლებთან საერთო ენის გამონახვის სასოწარკვეთილი ნაბიჯით უპა- 

სუხა. როგორც ვნახავთ, აგრესიის წინააღმდეგ მიმართული პაქტები, რომ- 

ლებიც პოლონეთმა საბჭოთა კავშირთან 1932 წელს და გერმანიასთან 1934 

წელს გააფორმა, წარმოადგენდა ვარშავის სასოწარკვეთილ მცდელობას, 

შეენარჩუნებინა არასაიმედო ბალანსი ორ მეზობელს შორის, რომელთაც 

თვალი მისი ტერიტორიისაკენ ეჭირათ. 

გერმანიის დემოკრატიის დასასრული 

1930-იანი წლების დასაწყისი ეკონომიკური კრიზისის გავრცელებითა 

და შესაბამისი მთავრობების მიერ კრიზისთან გამკლავების მცდელობებით 

იყო აღსანიშნავი. ეკონომიკური პოლიტიკა, როგორც საშინაო, ისე საგარეო, 

გარდაუვალ გავლენას ახდენდა პოლიტიკისა და უსაფრთხოების სფეროებ- 

ზე. ეს განსაკუთრებით ეხებოდა ევროპას, სადაც პოლიტიკური სტაბილუ- 

რობა და სამხედრო უსაფრთხოება მნიშვნელოვნად იყო დამოკიდებული 

საერთაშორისო ვაჭრობის ეფექტურ ფუნქციონირებაზე, ინვესტიციებ- 

სა და მთავრობათშორისი ვალების გასტუმრების პროცესზე. ამ სისტემის 

ჩამოშლამ ოცდაათიანი წლების დასაწყისში უზარმაზარი დარტყმა მიაყენა 

ევროპის უსაფრთხოების სისტემას, რომელიც გასული ათწლეულის შუაში 

ჩამოყალიბდა. გუსტავ შტრეზემანის გარდაცვალება იმავე თვეში (1929 

წლის ოქტომბერი), როდესაც კრახი განიცადა ამერიკის საფონდო ბაზარ- 

მა, მეტად სიმბოლურ დამთხვევას წარმოადგენდა: ევროპული დეტანტის 

პერიოდი, რომელიც მის სახელთან ასოცირდებოდა, დასრულდა, ისევე, რო- 

გორც რღვევა დაიწყო ეკონომიკურმა წესრიგმა, რომელთანაც ეს დეტანტი 

მჭიდროდ იყო გადაჯაჭვული. ადამიანმა, რომლის შემრიგებლურმა პოლიტი- 

კამ 1924-1929 წლებში გერმანია სამხედრო ოკუპაციისა და კონტროლისაგან 

გაათავისუფლა, მკვეთრად შეამცირა მის მიერ გადასახდელი რეპარაციების 

ოდენობა და ქვეყანა კვლავ დააბრუნა დიდი სახელმწიფოების რიგში, თავის 

შემცვლელებს საუცხოო მემკვიდრეობა დაუტოვა. მათ ისღა დარჩენოდათ, 

რომ დალოდებოდნენ საერთაშორისო ეკონომიკური სისტემის საბოლოო 

გაუარესებას, რათა დაესრულებინათ ის, რაც შტრეზემანმა დაიწყო: გერმა- 

ნიის გათავისუფლება ვერსალის დარჩენილი მარწუხებისგან. 

ამის მიუხედავად, დიდი შეცდომა იქნებოდა გვევარაუდა, რომ „ლოკარ- 

ნოს სულისკვეთების" გაუჩინარება, გერმანული რევიზიონიზმის აღორძი- 

ნება და ნაცისტური დიქტატურის დამყარება ოცდაათიანი წლების დასაწყ- 

ისში საერთაშორისო ეკონომიკური კრიზისის პირდაპირი შედეგი იყო. ერთი 

მხრივ, ეკონომიკურ კეთილდღეობასა და, მეორე მხრივ, პოლიტიკურ დემო- 

კრატიასა და საერთაშორისო სტაბილურობას შორის კაუზალური კავშირის 

დაშვებამ, რასაც ხშირად მიმართავდნენ პირველი მსოფლიო ომისშემდგომ 

ინგლისურენოვანი ქვეყნების მთავრობების წარმომადგენლები, ბიზნესმენე- 

ბი და ფინანსისტები, შესაძლოა ახსნას მშვიდობა, კეთილდღეობა და დემო- 

კრატია ოციანი წლების მეორე ნახევრის ევროპაში, მაგრამ კაუზალური კავ- 

შირი საპირისპირო მიმართულებით ვერ გამოდგება იმ მოვლენების ასახს- 

ნელად, რომლებიც მოგვიანებით განვითარდა. გერმანიამ საერთაშორისო 

საზოგადოებრიობასთან შერიგების ხანმოკლე ექსპერიმენტი 1930 წელს 

დაასრულა, ჯერ კიდევ მანამ, ვიდრე დიდი დეპრესიის შედეგები საგრძნობი 

გახდებოდა. ამავე წელს საკანონმდებლო ორგანოს წინასაარჩევნო კამპანია, 

რომელიც ნაცისტური პარტიის ღირსშესანიშნავი წარმატებით დასრულდა, 

ძირითადად საგარეო პოლიტიკის, და არა საშინაო საკითხების, ირგვლივ 

განვითარდა. პოლიტიკური პარტიები ერთმანეთს ვერსალის სისტემის ნა- 

ციონალისტური რიტორიკით დაგმობაში ეჯიბრებოდნენ: რეპარაციების სი- 

სტემის დასრულება, ძველი კოლონიური იმპერიის აღდგენა, პოლონეთისათ- 

ვის გადაცემული ტერიტორიების დაბრუნება და შეიარაღების შეუზღუდავი 

უფლება. 1931 წლის მარტში კანცლერ ჰაინრიხ ბრუნინგის წინადადება ავ- 

სტრიასთან საბაჟო კავშირის შექმნის შესახებ, ეკონომიკურ ინიციატივაზე 

მეტად, პოლიტიკური იერიში იყო ვერსალის სისტემაზე და ასევე ეს იყო მუ- 

ქარა ჩეხოსლოვაკიის უსაფრთხოებისათვის. ეკონომიკური ანშლუსისკენ გა- 

დადგმული ეს ნაბიჯი და იმავე წელს მძიმე კრეისერის მშენებლობის დაწყება 

შეფიქრიანებულ ფრანგებსა და ბრიტანელებს განუმარტეს, როგორც ნაცი-

სტების შოვინიზმთან კონკურენციისათვის და გერმანელი ამომრჩევლების 

მხარდაჭერის მოპოვებისათვის აუცილებელი ზომები. ამავე მოტივაციით 

ამართლებდნენ ბრუნინგის დაჟინებულ მოთხოვნას გერმანიის აღმოსავლე- 

თი საზღვრების გადახედვის შესახებ და მისი შემცვლელის, ფრანც ფონ პა- 

პენის 1932 წლის სექტემბრის გადაწყვეტილებას, შეეწყვიტა რეპარაციების 

გადახდა. ამავე წლის დეკემბერში განხორციელებული ზეწოლის შედეგად, 

ერთა ლიგის შეშფოთებულმა წევრებმა გერმანიას თანაბარი შეიარაღების 

უფლება მისცეს. მოკლედ, ნაცისტური პარტიის საგარეო პოლიტიკის მთავარ 

მახასიათებლებს იზიარებდნენ გერმანიის სახელმწიფო მოღვაწეებიც, მაგა- 

ლითად, ბრუნინგი, პაპენი, ჰინდენბურგი, რომლებიც, მიუხედავად ამისა, 

თავს ჰიტლერის ერთადერთ ალტერნატივად ასაღებდნენ. 

დემოკრატიიდან დიქტატურისკენ გერმანიის ევოლუციას ჰიტლერის 

ხელისუფლებაში მოსვლამდე სამი წლით ადრე შეექმნა საფუძველი. 1930 

წლის 16 ივლისს, მას შემდეგ, რაც რაიხსტაგმა უარი თქვა მთავრობის ბი– 

უჯეტის კანონპროექტის მიღებაზე, ჰინდენბურგმა ის საპრეზიდენტო გან- 

კარგულების ძალით დაამტკიცა, დაითხოვა პარლამენტი და მოიწვია ახალი 

საპარლამენტო არჩევნები, რომელშიც ნაცისტებმა გამაოგნებელ წარმატე- 

ბას მიაღწიეს. ერთი წლის განმავლობაში ბრუნინგი მუდმივად გვერდს უვლი- 

და საკანონმდებლო ორგანოს და, მკაცრი არაპოპულარული ეკონომიკური 

ზომების ასამოქმედებლად, საგანგებო უფლებამოსილებებს მიმართავდა. 

პოლიტიკური დაპირისპირებები, რომელთაც 1932 წელს ჰქონდა ადგილი და 

რომლის დროსაც ბრუნინგი, ფონ პაპენი და გენერალი კურტ ფონ შლაიხერი 

მონაცვლეობით იკავებდნენ კანცლერის პოსტს, ჰიტლერის ხელისუფლებაში 

მოსვლაში ხელის შეშლის მიზნით, კოალიციის შეკოწიწების წარუმატებელ 

მცდელობებს წარმოადგენდა. თუმცა, 1932 წლის ივლისის საკანონმდებლო 

არჩევნებმა, რომელშიც ნაცისტებმა ხმების 37% მიიღეს და რაიხსტაგის 

ყველაზე დიდ პარტიად იქცნენ, გერმანიის საზოგადოების ყველა ნაწილში 

ჰიტლერის პოპულარობა წარმოაჩინა. მიუხედავად იმისა, რომ იმავე წლის 

ნოემბრის შემდგომმა არჩევნებმა გარკვეულწილად შეამცირა ნაცისტების 

წარმომადგენლობა რაიხსტაგში, მომავალი უკვე განსაზღვრული იყო. წინა 

რეჟიმისა და წესრიგის წარმომადგენლები ამას კარგად აცნობიერებდნენ 

და შესაბამისად მოქმედებდნენ. მათი თავშეკავებული დამოკიდებულება ნა- 

ცისტების ლიდერის მიმართ არ იყო დაკავშირებული ამ უკანასკნელის რე- 

ვიზიონისტული საგარეო პოლიტიკის მიუღებლობასთან და, კიდევ უფრო 

ნაკლებად, ჰიტლერის ანტიპათიასთან დემოკრატიული ინსტიტუტების მი- 

მართ. ის, რაც ამ კონსერვატორ პოლიტიკოსებსა და სოციალურ ელიტებს 

აშფოთებდათ, ნაციონალ-სოციალისტების რადიკალური სოციალური პრო- 

გრამა იყო. მას შემდეგ, რაც ისინი დაამშვიდეს, რომ ნაცისტურ ხედვაში „სო- 

ციალისტურ“ ელემენტებს მხოლოდ რიტორიკული დანიშნულება გააჩნდა და 

რომ ჰიტლერს განზრახული ჰქონდა, ხელუხლებლად დაეტოვებინა არსებუ- 

ლი სოციალურ-ეკონომიკური იერარქიები, აღმოსავლეთპრუსიელმა მიწათ- 

მფლობელებმა, რურისა და რაინლანდის მრეწველებმა და ზედა ეშელონის 

სამხედრო ოფიცრებმა სასწრაფოდ დაამყარეს მშვიდობა ჰიტლერთან. დიდ 

მიწათმოქმედებს სჭირდებოდათ გარანტიები, რომ არ ჩამოერთმეოდათ 

უზარმაზარი მიწები და არ დაურიგდებოდათ ხელმოკლე ვეტერანებს ისე, 

როგორც ამას ზოგიერთი ითხოვდა ეკონომიკური დეპრესიის შედეგებთან 

გამკლავების ღონისძიების სახით. კრუპებს, ტისენებს და მძიმე ინდუსტრი- 

ის მათ მეგობარ მაგნატებს გარანტირებული ბაზრები და ევროპიდან მო- 

წოდების სტაბილური წყაროები სწყუროდათ. სამხედრო ლიდერებს კი კარ- 

გად გაწვრთნილი და აღჭურვილი მასობრივი არმია სურდათ. ყველა მათგა- 

ნი გერმანიაში კომუნიზმის მზარდი ტალღისგან დაცვას ითხოვდა, რასაც 

საკანონმდებლო არჩევნებში კომუნისტების გაუმჯობესებული შედეგები 

ადასტურებდა. ამ ყველაფრის პირობას ჰიტლერი იძლეოდა პირდაპირ ან 

შუამავლების მეშვეობით, მისი საგარეო ექსპანსიის, შეიარაღების და დი- 

ქტატურის პროგრამის ფარგლებში. საპასუხოდ კი მან ამ ძლიერი პოლიტი- 

კური და ფინანსური ინტერესჯგუფების მხარდაჭერა მიიღო ხელისუფლების 

მოპოვებაში. 1933 წლის 30 იანვარს ჰიტლერის კანცლერად დანიშენის უკან 

იდგნენ ადამიანები, რომელთაც ეგონათ, რომ იოლად შეძლებდნენ პირადად 

მისი და მისი ექსტრემისტული მოძრაობის მანიპულირებას, რათა მიეღოთ 

მათთვის სასურველი და თავიდან აეცილებინათ მათთვის საშიში შედეგები. 

თუმცა, როგორც ვნახავთ, კანცლერმა თავის სასარგებლოდ შეატრიალა ვი- 

თარება და დაიწყო სამრეწველო, აგრარულ და სამხედრო ელიტებში თავისი 

მოკავშირეებისა და მათი რესურსების გამოყენება გერმანიასა და ევროპაში 

თავისი ამბიციური გეგმების განსახორციელებლად.



თავი4 

2#, 
+» 

დასავლური სამყარო ოცდაათიან წლებში – 

გამქრალი ილუზიები 

  

ჰაილე სელასიე მიმართავს ერთა ლიგას: 1935-1936 წლებში იტალიის მიერ ეთიოპიის დაპყრობისა და 

ოკუპაციის საპასუხოდ, 1936 წლის ივნისში ეთიოპიის ახალგაზრდა იმპერატორმა სიტყვით მიმართა 

ერთა ლიგის ასამბლეას და ორგანიზაციისაგან დახმარება ითხოვა. ვიდრე პატივცემული მონარქი იტა- 

ლიის აგრესიის შესახებ ყვებოდა, მას სტვენითა და შეძახილებით აწყვეტინებდნენ სტუმართა გალერე- 

აში მსხდომი იტალიელი ჟურნალისტები. ერთა ლიგის წესდების უხეში დარღვევის მიუხედავად, ერთა 

ლიგამ მხოლოდ მცირე და სრულიად არაეფექტური სანქციები დაუწესა იტალიას, რომელიც თანდათან 

ამყარებდა კონტროლს ამ აფრიკულ ქვეყანაზე. 

თავის შინაარსი 

მსოფლიის ეკონომიკური წესრიგის რღქეუმა 

ევროპის უსაფრთხოების სისტემის რღვევა 
  

მსოფლიოს ეკონომიკური წესრიგის რღვევა 

ვინაიდან ეკონომიკური კეთილდღეობის ტალღა, რომელმაც ევროპას 

ოციანი წლების მეორე ნახევარში გადაუარა, მეტწილად შეერთებული შტა- 

ტების სამრეწველო და ფინანსურ სიძლიერესთან იყო დაკავშირებული, ამე- 

რიკის საფონდო ბირჟის კრახს 1929 წლის შემოდგომაზე აუცილებლად უნდა 

მოჰყოლოდა ღრმა და გამანადგურებელი შედეგები ატლანტიკის ოკეანის 

მეორე მხარეს. ომის შემდეგ შეერთებული შტატების, როგორც მსოფლიოს 

უდიდესი მწარმოებლის, კრედიტორის და ინვესტორის, ახალმა როლმა საერ- 

თაშორისო ეკონომიკური წესრიგი მეტად მგრძნობიარე გახადა ამერიკის 

ეკონომიკის ქმედუნარიანობის მიმართ. როდესაც მისი ეკონომიკა ჰყვაო- 

და, როგორც ეს ხდებოდა რამდენიმე მცირე შესწორებისა და ადაპტაციის 

შემდეგ 1922-1929 წლებში, ამერიკა დანარჩენი ინდუსტრიული სამყაროს 

კეთილდღეობის მამოძრავებელ ძალას წარმოადგენდა. ოციანი წლების მეო- 

რე ნახევარში შეერთებული შტატები, მსოფლიოს მოსახლეობის მხოლოდ 3 

პროცენტით, მსოფლიოს სამრეწველო პროდუქციის 46 პროცენტს აწარმო- 

ებდა. იმავე პერიოდის განმავლობაში ის მოიპოვებდა მსოფლიოს ნავთობის 

70 პროცენტს და ქვანახშირის 40 პროცენტს. გარდა ამისა, ამერიკული ჭარბი 

კაპიტალის ევროპაში შედინება, გერმანული რეპარაციების პრობლემისა და 

მოკავშირეებს შორის არსებული დავალიანებების შესახებ მიმდინარე მწვავე 

დავებიდან, შედარებით უმტკივნეულო გამოსავალს წარმოადგენდა და ასევე 

ამარაგებდა მსოფლიო სავაჭრო პარტნიორებს აუცილებელი ლიკვიდურო- 

ბით მათი საერთაშორისო ანგარიშების დასაბალანსებლად. 

ჩვენთვის ცნობილია საერთაშორისო ეკონომიკის დასუსტების სიმპ- 

ტომები, რომლებიც უკვე აშკარად იკვეთებოდა 20-იანი წლების მეორე ნახე- 

ვრის ეკონომიკური ბუმის დროსაც: 1. სპეკულაციური ციებ-ცხელება უოლ 

სტრიტზე, რომლის გამოც კაპიტალინვესტიციები მსოფლიოს იმ რეგიონები- 

დან, რომლებსაც ის ყველაზე მეტად სჭირდებოდა, განხორციელდა იმ ქვეყ- 

ნისაკენ, რომელსაც კაპიტალის შედინება ყველაზე ნაკლებად ესაჭიროებო- 

და;2. ომისშემდგომ ევროპაში განხორციელებული ამერიკული ინვესტიციები 

უფრო მეტად მოკლევადიანი და უფრო მეტად სპეკულაციური ხასიათის იყო, 

ვიდრე წარმოებაზე ორიენტირებული; 3. სურსათის, ლითონისა და პირველა- 

დი პროდუქტების კლებადი ფასები, რაც საშუალებას არ აძლევდა არაინდუ-

სტრიალიზებულ ქვეყნებს, იმდენი შემოსავალი მიეღოთ, რომ ინდუსტრიული 

ქვეყნებიდან შეტანილი იმპორტისათვის გადახდა შეძლებოდათ; 4. ვალუ- 

ტის კურსის არასტაბილურობა, სავაჭრო პროტექციონიზმი და საიმიგრა- 

ციო შეზღუდვები, რაც აბრკოლებდა კაპიტალის, რესურსებისა და მუშახე- 

ლის გადაადგილებას სახელმწიფო საზღვრებზე. როგორც კი შეერთებულმა 

შტატებმა შეწყვიტა ეკონომიკური ძრავის ფუნქციის შესრულება, ხოლო 

მისმა ეკონომიკურმა კეთილდღეობამაც წაიბორძიკა და 1929-1932 წლებში 

კიდევ უფრო განაგრძო დაცემა, ეკონომიკური არასტაბილურობის ყველა ეს 

ავისმომასწავებელი სიმპტომი, რომლებსაც ან ყურადღებას არ აქცევდნენ, 

ან უმნიშვნელოდ მიიჩნევდნენ ეკონომიკური ბუმის წლებში, საერთაშორისო 

ეკონომიკური წესრიგის სრულმასშტაბიან კრიზისში გადაიზარდა. 

უოლ სტრიტის მარცხის დაუყოვნებელი შედეგები 

აქ არ შევჩერდებით ნიუ იორკის საფონდო ბირჟაზე ფასიანი ქაღალდე- 

ბის ფასების სწრაფი დაცემის მიზეზებზე. ჩვენთვის მნიშვნელოვანია გავი- 

გოთ „დიდი კრახის“ შედეგი შეერთებული შტატების ეკონომიკურ სიჯანსა- 

ღეზე და, შემდეგ, მთელს ინდუსტრიალიზებულ მსოფლიოზე. 1929 წლიდან 

ამერიკის სამწლიანი სტატისტიკური მონაცემების უბრალო მიმოხილვა ნა- 

თელ სურათს იძლევა: სამრეწველო წარმოება და ეროვნული შემოსავალი გა- 

ნახევრდა, მთლიანი ეროვნული შემოსავლის რეალური მაჩვენებელი სამჯერ 

შემცირდა, უმუშევრობამ სამუშაო ძალის 25 პროცენტს მიაღწია, ბანკების 

მესამედი დაიხურა, საბითუმო ფასები კი 32 პროცენტით დაეცა; მუშები სა- 

მუშაოს გარეშე დარჩნენ, ბანკები – დეპოზიტების გარეშე, ინვესტორები გაი- 

ქცნენ, იპოთეკური სესხები შეწყდა, ფერმერები და მცირე მეწარმეები საკუ- 

თარ ნაწარმს ვეღარ ჰყიდდნენ და, შესაბამისად, ვერ ისტუმრებდნენ კომერ- 

ციულ სესხებს – ასეთი იყო ეკონომიკური მდგომარეობა ქვეყნისა, რომლის 

კეთილდღეობაზეც მთელი მსოფლიო იყო დამოკიდებული. 

შეერთებულ შტატებში ასეთი მოულოდნელი და ძლიერი ეკონომიკური 

ვარდნის საერთაშორისო შედეგები განუზომელი იყო. პირველი და ყველაზე 

აშკარა შედეგი გრძელვადიანი სესხების უეცარი შეწყვეტა და უცხოეთზე 

გაცემული კრედიტების ვადების მიხედვით რეპატრიაცია იყო. ამერიკული 

კერძო ფინანსური ინსტიტუტების გრძელვადიანმა კრედიტებმა ქვეყნის გა– 

რეთ 1929-1933 წლებში 68 პროცენტით დაიწია, ხოლო დანარჩენი ათწლეუ- 

ლის განმავლობაში – სრულებით შეწყდა. 1934-1939 წლებში ადგილი ჰქონდა 

ამერიკელების კუთვნილი უცხოური აქტივების მთლიან ლიკვიდაციას. ამე- 

რიკული ფონდების ამ მასობრივ ამოღებას დაუყოვნებელი ეფექტი ჰქონდა იმ 

ქვეყნების ეკონომიკაზე, განსაკუთრებით აღმოსავლეთ ევროპაში, რომლე- 

ბიც სასიცოცხლოდ დამოკიდებული გახდნენ ამერიკული კაპიტალის უწყვეტ 

შედინებაზე მათი ბიუჯეტების დაბალანსებისათვის, სამრეწველიო პროდუ- 

ქციის გაზრდისათვის, ვაჭრობის დაფინანსებისათვის და საგარეო ვალების 

დაფარვისათვის. ამერიკული კრედიტებისა და ინვესტიციების რეპატრია- 

ციას მალევე მოჰყვა უცხოური ოქროს რეზერვების მასობრივი ტრანსფერი 

შეერთებულ შტატებში, ევროპაში შექმნილი პოლიტიკური არასტაბილუ- 

რობის გამო. 1931-1938 წლებში ამერიკულმა ბანკებმა მიიღეს დაახლოებით 

6.6 მილიარდი დოლარის (100 მილიარდ დოლარზე მეტი 2009 წლის კურსით) 

ღირებულების ოქრო. უცხოეთში ამერიკული აქტივების ლიკვიდაციამ, ამე– 

რიკული აქტივების შეძენამ უცხოელების მიერ და ამერიკულ ბანკებში უც- 

ხოური ოქროს დაგროვებამ, კაპიტალის იმ რაოდენობის შედინება გამოიწვია 

შეერთებულ შტატებში, რაც ბევრად აღემატებოდა შეერთებულ შტატებთან 

მსოფლიოს მიმდინარე ანგარიშის დეფიციტის ამოსავსებად საჭირო თანხას. 

ამ ანომალიურმა ტენდენციამ ძლიერ შეამცირა ოქროსა და დოლარის მიწო- 

დება ევროპაში, რაც მას უკიდურესად ესაჭიროებოდა. 

მდგომარეობას ართულებდა ისიც, რომ, ამერიკაში მსყიდველუნარია– 

ნობის დაცემის გამო, ამერიკელები ვეღარ იძენდნენ უცხოეთიდან იმპორ- 

ტირებულ საქონელს. წარმოებული საქონლის იმპორტმა ამერიკაში 40 

პროცენტით იკლო 1929-1932 წლებში. ამასთანავე, შიდაფასების ვარდნის 

კომპენსაციის მიზნით, აგრარულმა და საწარმოო ინტერესჯგუფებმა აიძუ–- 

ლეს შეერთებული შტატების კონგრესი, მიეღო მეოცე საუკუნეში ყველაზე 

მკაცრი პროტექციონისტული ტარიფი – ჰოული-სმუტის 1930 წლის ტარიფი, 

– რომელმაც შესაბამის იმპორტირებულ საქონელზე ბაჟი 59 პროცენტით გა- 

ზარდა. შემცირებული მოთხოვნისა და სატარიფო პროტექციონიზმის კომბი- 

ნაციამ შეერთებულ შტატებში დააჩქარა შემოსავლების ძლიერი ვარდნა და 

ფართოდ გაავრცელა უმუშევრობა ამერიკის სავაჭრო პარტნიორ ქვეყნებში. 

მსოფლიო ვაჭრობის ასეთმა შემცირებამ 30-იანი წლების დასაწყისში 

ბრიტანეთის საგარეო ინვესტიციების უეცარი ვარდნაც გამოიწვია, საფრან- 

გეთს – კიდევ ერთ საერთაშორისო კრედიტორ ქვეყანას – უკვე დაწყებული 

ჰქონდა ჭარბი კაპიტალის დიდი ნაწილით ოქროს შეძენა ახლადდასტაბილი- 

რებული ვალუტის გასამყარებლად. ჭარბი დანაზოგის მქონე, ერთდროულად 

რამდენიმე სახელმწიფოს მიერ საგარეო კრედიტების გაცემის შემცირებამ, 

ამ კრედიტების მიმღებ ქვეყნებს უბიძგა, გაეცნობიერებინათ ეკონომიკური 

მდგომარეობის ფუნდამენტური სისუსტეები, რომელიც ყურადღების მიღმა 

რჩებოდათ კეთილდღეობის წლების განმავლობაში: უუნარობა, გადაეხადათ 

უზარმაზარი საგარეო ვალები (კერძოც და სამთავრობოც), უცხოური სესხე- 

ბის უწყვეტად მიღების გარეშე. 

თავდაპირველად ევროპული ქვეყნები და შეერთებული შტატები სამშვი- 

დობოს გასვლას, ეკონომიკური კრიზისის მოგვარებას ტრადიციული გზებით 

შეეცადნენ. ოქროს სტანდარტზე უარის თქმისა და ვალუტის გაცვლის კურ- 

სის დაწევის ნაცვლად, ექსპორტის კონკურენტული ფასის უპირატესობის



თავი 4 >4 დასავლური სამყარო ოცდაათიან წლებში – გამქრალი ილუზიები 

შესანარჩუნებლად, ისინი ჯიუტად ინარჩუნებდნენ ვალუტის ფიქსირებული 

კურსის სისტემას და მზად იყვნენ გადაეტანათ მძიმე დეფლაცია, რაც აუცი- 

ლებლად მოჰყვებოდა ასეთ პოლიტიკას. მაგრამ, სანამ ასეთი დეფლაციური 

გამოსავალი ამოქმედდებოდა, 1931 წლის გაზაფხულზე ევროპა სრულმას- 

შტაბიანმა ფინანსურმა პანიკამ მოიცვა: ავსტრიის ყეელაზე დიდი კომერ- 

ციული ბანკი – კრედიტანშტალტი – გაკოტრების წინაშე აღმოჩნდა ბანკიდან 

უცხოური მოკლევადიანი ფონდების გადინების გამო. ავსტრიის მთავრობის 

გადაწყვეტილებამ, გაეყინა დაზარალებული ბანკის დარჩენილი აქტივე- 

ბი, პანიკური შეტევა გამოიწვია გერმანიის და აღმოსავლეთ ევროპის სხვა 

ქვეყნების ფინანსურ ინსტიტუტებზე, საიდანაც უცხოელი კრედიტორები 

სასწრაფოდ ცდილობდნენ თავიანთი დეპოზიტების დაბრუნებას, ვიდრე ამ 

ქვეყნების მთაგრობები ავსტრიის მაგალითს მიჰყვებოდნენ. მას შემდეგ, რაც 

გერმანიის მთავრობამ ვერ შეძლო კაპიტალის გადინების შეჩერება უცხოელი 

ინვესტორებისთვის აქტივების გერმანულ მარკაში შენახვის წასაქეზებლად 

საპროცენტო განაკვეთების აწევის ტრადიციული მეთოდით, მან სავალუტო 

კურსის კონტროლი დაიწყო, რათა ხელი შეეშალა კაპიტალის გადინებისა და 

უფრო მეტი ბანკის დახურვისათვის. წლის ბოლოს კიდევ თერთმეტმა ევრო- 

პულმა ქვეყანამ უცხოეთში კაპიტალის გადინების შეზღუდვის სხვადასხვა 

მექანიზმი აამოქმედა. ამასობაში დასავლეთის მთავრობებმა აუცილებელი 

ნაბიჯები გადადგეს, ზოგადად, ცენტრალურევროპული სახელმწიფოების 

და, განსაკუთრებით, გერმანიის რესპუბლიკის მძიმე ფინანსური მდგომა- 

რეობის გამოსასწორებლად. 1931 წლის 21 ივნისს პრეზიდენტმა ჰერბერტ 

ჰუვერმა ერთწლიანი მორატორიუმი გამოაცხადა რეპარაციების და მოკავ- 

შირეთა შორის დავალიანებების გადახდაზე, რათა საშუალება მიეცა გერ- 

მანიისათვის, წესრიგში მოეყვანა საკუთარი ფინანსური მდგომარეობა. 

შეერთებული შტატების, დიდი ბრიტანეთისა და საფრანგეთის ცენტრალურ- 

მა ბანკებმა მოკლევადიანი სესხები მისცეს გერმანიას, ხოლო საერთაშორი- 

სო ბანკირებმა კვლევა ჩაატარეს ახალი გრძელვადიანი სესხების გაცემის 

შესაძლებლობის თაობაზე, რათა ცენტრალური ევროპის შერყეულ ეკონომი- 

კას დახმარებოდნენ. 

კონტინენტზე გავრცელებულმა ფინანსურმა ქარიშხალმა სწრაფად 

გადაკვეთა ლა-მანში და ევროპის ფინანსური სტაბილურობის მთავარ სი- 

მაგრეს შეუტია. ინფორმაციამ იმის შესახებ, რომ ბრიტანულ ბანკებს ბევრი 

ინვესტიცია ჰქონდათ განხორციელებული ცენტრალური ევროპის ქვეყ- 

ნებში, რომლებიც უცხოურ აქტივებს ყინავდნენ და სავალუტო კურსზე კონ- 

ტროლის მექანიზმებს აწესებდნენ, სტერლინგის მიმართ საზოგადოების 

ნდობის დაკარგვა გამოიწვია. იგივე შედეგი ჰქონდა ჰუვერის მიერ მორატო- 

რიუმის გამოცხადების შემდეგ გერმანული რეპარაციების უეცარ დასრულე– 

ბას, რომელიც ბრიტანეთში ბიუჯეტის ქრონიკულ დეფიციტს დაემთხვა. ამა- 

სთანავე, დიდი საერთაშორისო გადასახადების აუცილებლობა აიძულებდა 

უცხოელ კრედიტორებს გაეტანათ უცხოური ვალუტა და ოქრო ლონდონის 

ბანკების დეპოზიტებიდან. ამ ყველაფერმა კი გამოიწვია ის, რომ 1931 წლის 

ზაფხულში ადგილი ჰქონდა ფულის მასობრივ გატანას ბრიტანული ბანკე- 

ბიდან, რამაც დააცარიელა უცხოური ვალუტისა და ოქროს ბრიტანული რე- 

ზერვები. როდესაც ვერც ნიუ იორკის ფედერალური სარეზერვო ბანკისა და 

ვერც საფრანგეთის ბანკის დიდმა კრედიტმა ვერ შეძლო წამოსული ტალღის 

შეჩერება, ბრიტანეთის პარლამენტმა 21 სექტემბერს გადადგა საგანგებო ნა- 

ბიჯი და შეაჩერა ინგლისის ბანკის ვალდებულება ეროვნული ვალუტის სანა- 

ცვლოდ ოქროს გაყიდვის შესახებ. 

დიდი ბრიტანეთის გასვლა ოქროს სტანდარტის სისტემიდან, თანამედ- 

როვე მსოფლიოს ეკონომიკურ ისტორიაში გარდამტეხი მოქლენაა. ამ ნა- 

ბიჯმა ხაზი გაუსვა ბრიტანეთის ფუნდამენტურ ეკონომიკურ პრობლემას 

– ქვეყნისას, რომელიც სათავეში ედგა მსოფლიოს სავალუტო სისტემას: 

კერძოდ, ლონდონს არ აღმოაჩნდა უნარი, შეენარჩუნებინა საკმარისი რაო– 

დენობის ოქრო და უცხოური ვალუტა, რათა დარჩენილიყო ერთ-ერთ ცენ- 

ტრად მსოფლიოს ორი ფინანსური ცენტრიდან. ბრიტანეთის სამარცხვინო 

დაშვება ფინანსური პირველობის მდგომარეობიდან შეიძლება პირველი 

მსოფლიო ომის დროს და მის შემდეგ საერთაშორისო ვაჭრობის სახეცვლი- 

ლებით აიხსნას. ომის ოთხი წლის განმავლობაში დაკარგული უცხოური ბაზ- 

რების დაბრუნების წარუმატებელმა მცდელობამ ხელი შეუშალა ბრიტანულ 

საექსპორტო ვაჭრობას განეგრძო ზრდის ის ტემპი, რომლითაც ის ლონდო- 

ნის საბანკო სისტემაში მსოფლიოს ფინანსურ რეზერვებს იზიდავდა მეცხ- 

რამეტე საუკუნის განმავლობაში. ბრიტანეთის მიერ ოქროს სტანდარტიდან 

გამოსვლის შედეგი, 1931 წლის სექტემბრის ამ ისტორიულ დღეს, იმ საერთა- 

შორისო სავალუტო სისტემის ჩამოშლა იყო, რომელიც პირველი მსოფლიო 

ომის შემდეგ ამოქმედდა. 

1925 წლის აპრილში მიღებულ გადაწყვეტილებას, ბრიტანეთის ოქროს 

სტანდარტზე დაბრუნების შესახებ ომამდელი 4.86 დოლარის კურსით, 1931 

წელს უკვე აბრალებდნენ ბრიტანეთის ქრონიკული სავაჭრო დეფიციტის 

კიდევ უფრო გამწვავებას, რადგან ამან ბრიტანული ექსპორტის გაძვირება 

გამოიწვია იმ ქვეყნებისათვის, რომლებიც ოქროს სტანდარტს დევალვირე- 

ბული ვალუტით მიუერთდნენ. შესაბამისად, ბრიტანეთის ხაზინის მესვეუ- 

რებს იმედი ჰქონდათ, რომ, როგორც კი ბრიტანული გირვანქა სტერლინ- 

გი თავისუფლად დაიწყებდა რყევას მსოფლიოს ფულად ბაზრებზე, მისი 

ღირებულება ისეთ დონემდე დაეცემოდა, რომელიც აღადგენდა ბრიტანული 

ექსპორტის კონკურენტუნარიანობას. როდესაც ბრიტანული ვალუტა გათა- 

ვისუფლდა ოქროზე დამოკიდებულებისგან, მისი ღირებულება სწრაფად 

დაეცა დაახლოებით 3.50 დოლარამდე. მაგრამ, იმ ქვეყნებისთვის, რომელ-



  

ამერიკული პროტექციონიზმის ავტორები: სენატორმა რის სმუტმა (მარჯვნივ), სენატის 

საფინანსო კომიტეტის თავმჯდომარემ და წარმომადგენელთა პალატის წეგრმა უილის 

ჰოულიმ, საბიუჯეტო კომიტეტის თავმჯდომარეს წარუდგინეს კანონპროექტი, რომელიც 

იქცა 1930 წლის კანონად ტარიფების შესახებ, რომლის მიზანი დიდი დეპრესიის საწყის 

ეტაპზე ამერიკული კომპანიებისა და ფერმერების უცხოური კონკურენციისგან დაცვა იყო. 

სმუტ-ჰოულის ამ ტარიფს შეერთებული შტატების მთავარი სავაჭრო პარტნიორებისგან 

პროტექციონისტული საპასუხო ზომების მიღება მოჰყვა, რამაც საერთაშორისო ვაჭრობის 

მკვეთრი შემცირება გამოიწვია და კიდევ უფრო გაამწვავა დიდი დეპრესიის გამანადგურე- 

ბელი შედეგები. 

თათვისაც ბრიტანეთი მთავარი მომხმარებელი იყო და ბრიტანული ბანკები 

კი მათი ჭარბი რეზერვების მთავარი ცენტრი, ძნელი იქნებოდა სტერლინ- 

გის შემდგომი გაუფასურების დაშვება იმის შიშით, რომ ეს გამოდევნიდა 

მათ პროდუქციას ბრიტანული ბაზრებიდან მაღალი ფასების გამო, ხოლო 

სტერლინგში არსებული მათი დეპოზიტები კი შემცირდებოდა. 1932 წლის 

გაზაფხულამდე ასეთი ოცდაოთხი ქვეყანა გახდა იძულებული, დაეტოვები- 

ნა ოქროს სტანდარტი და საშუალება მიეცა ვალუტებისათვის თავისუფლად 

ემოძრავათ. ამის შემდეგ, მსოფლიოს მოვაჭრე სახელმწიფოებს თავად უნდა 

გამოენახათ გზები და ეპოვათ დროებითი საშუალებები საერთაშორისო 

ტრანსაქციების დასაფინანსებლად. ასე ჩამოიშალა ოქროზე ფიქსირებული 

სავალუტო კურსის სისტემა, რომელიც პირველი მსოფლიო ომისშემდგომი 

ეკონომიკური აღორძინების ერთ-ერთი საყრდენი იყო.

საერთაშორისო სავალუტო და სავაჭრო სისტემის კრიზისი 

საერთაშორისო სავალუტო სისტემა მალე სახელმწიფოთა სამ ჯგუფად 

დაიყო, რომელთაგან თითოეულმა მიზნის მისაღწევად საკუთარი გზა აირჩია. 

ერთი ჯგუფის ხუთი სახელმწიფო, რომელსაც შედარებით ჯანსაღი ფინან- 

სური მდგომარეობა ერგო – შეერთებული შტატები, საფრანგეთი, ბელგია, 

ნიდერლანდები და შვეიცარია – ოქროს სტანდარტის ერთგული დარჩა და, 

იმავდროულად, ცდილობდა პროტექციონისტული სატარიფო ბარიერებისა 

და იმპორტის შემზღუდველი კვოტების გზით შეემცირებინა იმპორტი. მეო- 

რე ჯგუფის სახელმწიფოებმა, რომელშიც დიდი ბრიტანეთი და მისი მთავარი 

სავაჭრო პარტნიორები შედიოდნენ (მათ შორის იმპერიის ყველა ქვეყანა, კა- 

ნადის გარდა, და კიდევ თორმეტი სხვა ქვეყანა), ბრიტანეთთან ერთად და- 

ტოვეს ოქროს სტანდარტი და მათი ვალუტის ღირებულება გირვანქა სტერ- 

ლინგს მიაბეს. სავალუტო გაცვლის კურსების სტაბილურობა ამ ჯგუფში 

მისი წევრი ქვეყნების მიერ ბრიტანული გირვანქა სტერლინგის ყიდვა-გაყ- 

იდვის გზით ნარჩუნდებოდა, ბრიტანეთი კი სტაბილიზაციის ფონდს იყენებ- 

და, რათა ზომიერების ჩარჩოებში მოექცია ფუნტსა და ოქროს სტანდარტის 

ვალუტებს შორის არამყარი გაცვლის კურსი. მესამე ჯგუფმა, რომელშიც 

გერმანია და ცენტრალური ევროპისა თუ ლათინური ამერიკის ბევრი ღარიბი 

არაინდუსტრიალიზებული ქვეყანა შედიოდა, სავალუტო გაცვლის კურსზე 

მკაცრი კონტროლი დააწესა, რაც მათ ვალუტებს არაკონვერტირებადს ხდი- 

და, ვინაიდან ოქროს სტანდარტის ქვეყნების პროტექციონისტული პოლიტი- 

კაც და სტერლინგის ბლოკის ქვეყნების ვალუტების გაუფასურების პოლი- 

ტიკაც ერთნაირად იწვევდა იმპორტის შემცირებას ამ ქვეყნებში, „სავალუტო 

კურსის კონტროლის“ ქვეყნებს ისღა დარჩენოდათ, ბაზარი და იმპორტის წყ- 

აროები სხვა ქვეყნებში ეძიათ, რომლებსაც ასევე კონტროლირებადი სავა- 

ლუტო კურსები ჰქონდათ. ორმხრივი ვაჭრობის ამ გზას განსაკუთრებითხში- 

რად მიმართავდა გერმანია ნაცისტების ხელისუფლებაში მოსვლის შემდეგ. 

საგარეო კრედიტების ამოწურვის, უცხოური ბაზრების დახურვის და მარკის 

არაკონვერტირებადობის გამო, გერმანიას აღარ ჰქონდა საშუალება დაეგ- 

როვებინა უცხოურივალუტა მისთვის საჭირო ნედლეულისა და სურსათის იმ- 

პორტის დასაფინანსებლად. შესაბამისად, ის სულ უფრო და უფრო ცდილობ- 

და იმპორტი იმ ქვეყნებიდან მიეღო (ძირითადად, ცენტრალური ევროპიდან), 

რომლებსაც მიმდინარე ანგარიშის დავალიანება ჰქონდათ გერმანიასთან 

ან სურდათ გადახდა განხორციელებულიყო გერმანულ მარკაში, რომელიც, 

თავის მხრივ, გერმანიას ვეღარ დატოვებდა სავალუტო გაცვლის კურსის 

შეზღუდვების გამო. შედეგად, გერმანიისათვის ნედლეულისა და სურსათის 

მომწოდებლებს მოეთხოვებოდათ იმდენი იმპორტი წამოეღოთ გერმანიიდან, 

რამდენის ექსპორტსაც შეძლებდნენ გერმანიაში, რათა ექსპორტიდან მათ

მიერ მიღებული გერმანული მარკები უსარგებლოდ არ დაგროვილიყო გერ- 

მანულ ბანკებში. გერმანიის მთავრობა ასევე შეეცადა ორმხრივი ბარტერუ- 

ლი გაცვლების მექანიზმის ამოქმედებას რამდენიმე ქვეყანასთან ვალუტებ- 

ის არაკონვერტირებადობის პრობლემისთვის გვერდის ავლის მიზნით. 

გერმანული ქვანახშირი გადიოდა ბრაზილიაში, რომელიც ეკვივალენტური 

ღირებულების ყავას აგზავნიდა გერმანიაში, ხოლო გერმანული სასუქები 

იცვლებოდა ეგვიპტურ ბამბაში. 

ოქროს სტანდარტის ბლოკისა და სტერლინგის ბლოკის ქვეყნებმა მია- 

ტოვეს ლონდონის სავალუტო ბაზრის საშუალებით მრავალმხრივი ფორ- 

მატის გადახდის ტრადიციული სისტემა და საერთაშორისო ანგარიშების 

დაბალანსების ორმხრივ მექანიზმზე გადავიდნენ. დიდმა ბრიტანეთმა, 

საფრანგეთმა და ნიდერლანდებმა გაზარდეს იმპორტი მსოფლიოს იმ რე- 

გიონებიდან (განსაკუთრებით მათი კოლონიებიდან), სადაც მათ მიერ განხ- 

ორციელებული კაპიტალდაბანდებები ხელმისაწვდომს ხდიდა ამ იმპორტის 

გადახდისათვის აუცილებელ უცხოურ ვალუტას. შედეგად, მსოფლიოს სამ 

დიდ ფინანსურ-სავაჭრო ბლოკს შორის ვაჭრობა თანდათან მცირდებოდა. 

საერთაშორისო ვაჭრობის შემცირების კიდევ ერთი მიზეზი იმპორტის 

ფართოდ გავრცელებული, პოლიტიკურად მოტივირებული შეზღუდვები 
იყო, რაც ოციანი წლების პროტექციონისტულ პოლიტიკას გაცილებით 

აღემატებოდა. შეერთებული შტატების ჰოული-სმუტის პროტექციონისტუ- 

ლი ტარიფების პასუხად, ევროპის მთავარმა სავაჭრო პარტნიორებმა სას- 

წრაფოდ დაიწყეს პროტექციონისტული კანონების მიღება, რათა მათ ში- 

დამრეწველობაში ფასების ვარდნა და უმუშევრობის ზრდა შეეჩერებინათ. 

საფრანგეთმა და გერმანიამ ტარიფების მაღალი კედლები აღმართეს და 

მკაცრი რაოდენობრივი ლიმიტები დააწესეს უცხოეთიდან იმპორტირებულ 

საქონელზე. დიდი ბრიტანეთიც კი – თავისუფალი ვაჭრობის მუდმივი დამ- 

ცველი ქვეყანა – ეპოქის პროტექციონისტულ ზეწოლას დანებდა. 1932 წელს 

მილებულმა კანონმა საიმპორტო ბაჟის შესახებ, დაასრულა თავისუფალი 

ვაჭრობის 75-წლიანი პერიოდი და გაზარდა გადასახადები სხვადასხვა იმ- 

პორტირებულ საქონელზე. იმავე წლის ზაფხულში ოტავას კონფერენციაზე 

პროტექციონისტული ზომები ბრიტანეთის იმპერიის თვითმმართველ დო- 

მინიონებზეც გავრცელდა. ბრიტანეთმა გაზარდა საიმპორტო გადასახადები 

სოფლის მეურნეობის იმ პროდუქტებზე,რომლებიც კონკურენციას უწევდნენ 

დომინიონების ექსპორტს მეტროპოლიაში, მაგალითად, კანადურ ხორბალს, 

ავსტრალიურ მატყლს და ახალზელანდიურ რძის პროდუქტებს. სანაცვლოდ, 

ბრიტანეთის წარმოებულ საქონელს პრეფერენციას ანიჭებდნენ დომინიონის 

ბაზრები. პარალელურად, ბრიტანეთმაც და ნიდერლანდებმაც კოლონიები– 

სათვის პრეფერენციული მექანიზმები აამოქმედეს. იმპერიული პრეფერენ-– 

ციების სისტემა, პროტექციონისტული კანონმდებლობა, რომელიც იცავდა 

შეერთებული შტატების უაზარმაზარ ბაზარს უცხოური კონკურენციისა- 

გან და კონტროლირებადი სავალუტო კურსის მქონე ქვეყნების ორმხრივი 

სავაჭრო მექანიზმები, საერთაშორისო სავაჭრო ქსელის ჩაკეტილ კომერცი- 

ულ ბლოკებად დეზინტეგრაციაზე მიუთითებდნენ. 1931 წლამდე ტარიფები 

თხუთმეტამდე ევროპულ ქვეყანაში, 1927 წლის მაჩვენებელთან შედარებით, 

64 პროცენტით გაიზარდა. ოცდაათიანი წლების განმავლობაში წარმოებული 

საქონლით ვაჭრობამ გერმანიას, საფრანგეთსა და დიდ ბრიტანეთს შორის 

1913 წლის ნიშნულამდე დაიწია. 

ამერიკა ცალკე გზას ირჩევს 

საერთაშორისო სავალუტო სისტემის აღდგენის და მასზე დამოკიდე- 

ბული საერთაშორისო ვაჭრობის გააქტიურებით ვითარების გამოსწორების 

საერთაშორისო მცდელობები მუდმივად წარუმატებლად სრულდებოდა მთე- 

ლი ოცდაათიანი წლების განმავლობაში. ამის მიზეზი, უპირველეს ყოვლისა, 

ის საზოგადოებრივი ზეწოლა იყო, რომელიც საშუალებას არ აძლევდა დიდი 

ქვეყნების მთავრობებს, განეხორციელებინათ ისეთი პოლიტიკა, რომელიც 

შესაძლოა მტკივნეული ყოფილიყო მოკლე ვადით, მაგრამ ხელს შეუწყობდა 

საერთაშორისო ვაჭრობისა და ინვესტიციების გრძელვადიან აღმავლობას. 

მსოფლიო ეკონომიკურ კრიზისზე ამ არაშორსმჭვრეტელი რეაგირების ნა- 

თელი მაგალითი შეერთებულ შტატებში ფრანკლინ დელანო რუზველტის 

ახალი ადმინისტრაციის თავდაპირველი მონეტარული პოლიტიკა იყო. 1933 

წლის დასაწყისში ერთა ლიგამ სახელმწიფოები საერთაშორისო ეკონომი- 

კურ კონფერენციაზე მიიწვია, რომელსაც ოქროს სტანდარტის მარცხით 

გამოწვეული მსოფლიოს ვალუტების ქრონიკული არასტაბილურობიდან 

მრავალმხრივი ფორმატის გამოსავალი უნდა შეემუშავებინა. შეერთებულ 

შტატებს უკვე რამდენჯერმე ჰქონდა ნათქვამი უარი მსგავს კონფერენციებ- 

ში მონაწილეობაზე ბრიუსელში (1920), გენუაში (1922) და, ყველაზე ბოლოს, 

ლოზანაში (1932). მიუხედავად იმისა, რომ ამერიკელმა კერძო ფინანსურმა 

ექსპერტებმა მნიშვნელოვანი როლი შეასრულეს ოციანი წლების ეკონომი- 

კური აღორძინების გეგმების შედგენაში, მაგალითად, დაუესისა და იანგის 

გეგმებით, შეერთებული შტატების მთავრობა ოფიციალურად აცხადებდა, 

რომ არაფერი აკავშირებდა ამ გეგმებთან. ევროპელმა ლიდერებმა შვებით 

ამოისუნთქეს, როდესაც შეიტყვეს, რომ შეერთებული შტატების ახალი ად- 

მინისტრაცია მაღალი დონის დელეგაციის გაგზავნას აპირებდა კონფერენ- 

ციაზე, რომელიც ლონდონში 1933 წლის ზაფხულში იმართებოდა. მაგრამ, 

კონფერენციის დაწყებამდე,შეერთებულმა შტატებმა წყალი გადაასხეს მომა- 

ვალ მოლაპარაკებებს, როდესაც საერთოდ უარი თქვეს მთავრობათშორისი 

დავალიანებების განხილვაზე და ამის შემდეგ, 19 აპრილს, ოქროს სტანდარ- 

ტიც დატოვეს. საშინაო სამომხმარებლო ფასების დაცემით შეშინებულმა



თავი 4 >« დასავლური სამყარო ოცდაათიან წლებში – გამქრალი ილუზიები 

და ფერმერთა ინტერესჯგუფებისგან ძლიერი პოლიტიკური ზეწოლის ქვეშ 

მყოფმა ამერიკის ახალმა პრეზიდენტმა და მისმა მრჩევლებმა არასწორად 

დაასკვნეს, რომ ფასები კვლავ გაიზრდებოდა, თუკი განზრახ დაწევდნენ დო- 

ლარის კურსს და ამით გაზრდიდნენ მოთხოვნას ამერიკულ ნაწარმზე საზ- 

ღვარგარეთ. რუზველტი შიშობდა, რომ ლონდონში მიღებული ნებისმიერი 

გადაწყვეტილება გაცვლითი კურსის სტაბილურობაზე, შეზღუდავდა მის 

შესაძლებლობას, ქვეყნის შიგნით ფასების ასაწევად ფულადი პოლიტიკის 

გამოყენების კუთხით. შესაბამისად, მან 3 ივლისს ლონდონის კონფერენ- 

ციას აცნობა, რომ არ სურდა განეხილა დოლარის კურსის დროებითი მიბ- 

მაც კი ნებისმიერ საერთაშორისო სტანდარტზე, ვიდრე არ გაიზრდებოდა 

შიდაფასები ამერიკაში. 

როგორც კი მსოფლიოს ყველაზე მნიშვნელოვანი ვალუტის ღირებულება 

აღარ იყო მიბმული ოქროზე და შეეძლო თავისუფლად გაუფასურებულიყო 

მსოფლიოს ბაზრებზე, ლონდონის კონფერენციის გეგმა საერთაშორისო სავ- 

ალუტო სტაბილურობის შესახებ ჩანასახშივე იქნა განწირული. შეერთებულ 

შტატებს, დაინახა რა თავისი შეცდომა, განუახლდა ინტერესი საერთაშორი– 

სო სავალუტო სტაბილურობისადმი და 1934 წლის იანვარში კვლავ დაუბრუნ- 

და ოქროს სავალუტო გაცვლის სტანდარტს, ოღონდ ერთ უნციაზე 35 დო- 

ლარის ფიქსირებული ფასით, რაც გაუფასურებამდელ 20.07 დოლარის 

ფასს აღემატებოდა. მხოლოდ დროის საქმე იყო, ვიდრე ოქროს სტანდარ- 

ტის ბლოკის სხვა ქვეყნებიც იძულებული იქნებოდნენ, მოეხდინათ მათი 

ვალუტების დევალვაცია საექსპორტო საქონლის კონკურენტუნარიანობის 

შესანარჩუნებლად და ბოლოს სულაც მიეტოვებინათ ოქროს სტანდარტი. 

ამასობაში, შეერთებულმა შტატებმა ხელი მოაწერა სამმხრივ შეთანხმებას 

დიდ ბრიტანეთთან და საფრანგეთთან, რომელსაც მალე ბელგია, ნიდერ- 

ლანდები და შვეიცარიაც მიუერთდნენ და რომლის თანახმადაც ქვეყნებმა 

გადაწყვიტეს, მიეყიდათ ერთმანეთისთვის ოქრო ვალუტის სანაცვლოდ 

წინასწარ შეთანხმებული ფასით. ეს დროებითი ღონისძიება თითოეულ ქვეყ- 

ანაში გამოცხდებული ოქროს ფასის ვიწრო ჩარჩოში აქცევდა მსოფლიოს 

ყველაზე მნიშვნელოვანი ვალუტების გაცვლით კურსს. მიუხედავად იმისა, 

რომ ეს შეთანხმება მეორე მსოფლიო ომის შემდეგ საერთაშორისო სავალუ- 

ტო თანამშრომლობის აღდგენისათვის კარგ პრეცედენტს ქმნიდა, ის მაინც 

გერ გამოდგა ოქროს სტანდარტის დამაკმაყოფილებელ ალტერნატივად, 

მისი შეზღუდული არეალის გამო. ამ ფინანსური მაქინაციების პასუხად, ცენ- 

ტრალური ევროპისა და ლათინური ამერიკის ქვეყნებმა, რომლებსაც კონ– 

· სავალუტო კურსის ოქროს სტანდარტი, ტრადიციული ოქროს სტანდარტისგან ერთი 
ფუნდამენტური ნიშნით განსხვავდებოდა: ოქროს ძველი სტანდარტის შემთხვევაში, 
თითოეული ქვეყნის ვალუტა თავისუფლად კონვერტირებადი იყო ოქროში, ხოლო, 
სავალუტო კურსის ოქროს სტანდარტის პირობებში, ამერიკის მოქალაქეებს ოქროს 
ქონა კანონით ჰქონდათ აკრძალული. 

197



19% ნაწილი! >+# მეოცე საუკუნის მსოფლიო 

ტროლირებადი სავალუტო გაცვლითი კურსი ჰქონდათ, შიდარეზერვების 

დაცვის მიზნით, კაპიტალის ტრანსფერებზე შეზღუდვები გაამწვავეს. ეროვ- 

ნული ვალუტების კონვერტაციის უნივერსალურად აღიარებული მექანიზმის 

არარსებობამ და, ამასთან ერთად, საერთაშორისო კრედიტების ამოწურვამ, 

რაც გააიოლებდა საერთაშორისო გადახდების რეგულირებას, ხელი შეუშალა 

საერთაშორისო ვაჭრობის აღორძინებას (რომელიც, 1936 წლის ბოლოს, 1929 

წლის მონაცემის მხოლოდ 10 პროცენტს შეადგენდა) და მიმდინარე ვალებ- 

ის დაფარვას (რომელთა უმრავლესობა ათწლეულის ბოლომდე დეფოლტის 

მდგომარეობაში რჩებოდა). 

ისევე, როგორც სამმხრივი შეთანხმება იყო შეერთებული შტატების ერ- 

თადერთი მნიშვნელოვანი ინიციატივა ოცდაათიან წლებში ვალუტების გა- 

ცვლის კურსის სტაბილურობის აღსადგენად, კანონი ორმხრივი სავაჭრო 

შეთანხმებების შესახებ, რომლითაც შესწორება შევიდა ტარიფების შესახებ 

ჰოული-სმუტის კანონში, ამერიკის ერთადერთი ძალისხმევა იყო საერთა– 

შორისო სავაჭრო არხების ხელახლა ამოქმედებისათვის. ამ კანონმა, რომელ- 

იც 1934 წლის 12 ივნისს ამოქმედდა, ნება დართო პრეზიდენტს არსებული 

საიმპორტო გადასახადები მაქსიმუმ 50 პროცენტით დაეწია, ამერიკის სავაჭ- 

რო პარტნიორების მხრიდან სავაჭრო დათმობების სანაცვლოდ. ეს გადაწყ- 

ვეტილება ასევე ეფუძნებოდა უპირატესი ხელშეწყობის რეჟიმის პრინციპს, 

რომლის თანახმად, ერთი ქვეყნის საქონლის მიმართ გავრცელებული დათ- 

მობა ავტომატურად უნდა გავრცელდეს სხვა ქვეყნებიდან იმპორტირე- 

ბულ იმავე საქონელზე. 1940 წლამდე, ამერიკას საიმპორტო გადასახადებ- 

ის დაწევის შესახებ ორმხრივ სავაჭრო შეთანხმებებზე ოცდაერთ ქვეყა- 

ნასთან ხელი ჰქონდა მოწერილი, რაც მისი საგარეო ვაჭრობის 60 პროცენტს 

შეადგენდა. წესით, ამას შედეგად უნდა მოჰყოლოდა საერთაშორისო ვაჭ- 

რობაში შეზღუდვების საყოველთაო შემცირება და ვაჭრობის გაფართოება. 

სინამდვილეში კი, ამერიკელი მომლაპარაკებლები ცდილობდნენ დათმობები 

გაევრცელებინათ მხოლოდ იმ პროდუქტებზე, რომლებიც კონკურენციას 

არ უწევდნენ ამერიკულ პროდუქტებს. გარდა ამისა, ტარიფების გათვალ- 

ისწინებული მაქსიმალური 50-პროცენტიანი დაწევა მაინც ინარჩუნებდა 

პროტექციის მაღალ დონეს, რადგან ტარიფების შესახებ 1930 წლის კანონი 

ძალიან მაღალ ტარიფებს ითვალისწინებდა. ამასთანავე, რუზველტის ად- 

მინისტრაციამ რაოდენობრივი შეზღუდვებიც დააწესა (მაგალითად, შაქრის 

იმპორტზე). 1933 წლის მარტის ფედერალური კანონი ავალდებულებდა 

შეერთებულ შტატებს, სამთავრობო სააგენტოებს პროდუქციის შეძენისას 

უპირატესობა მიენიჭებინათ ამერიკაში, და არა საზღვარგარეთ, წარმოებუ- 

ლი პროდუქტებისათვის. მოკლედ, ე.წ. „ახალი კურსის“ (M6V/ 008!) პერიოდში, 

სატარიფო ბარიერების ორმხრივი შემცირებების უკან იდგა არა იმდენად 

ამერიკის საგარეო სავაჭრო ბალანსსა და მსოფლიოს ეკონომიკურ აღორ-

ძინებას შორის კრიტიკული კავშირის გაცნობიერება, არამედ მოლოდინი, 

რომ ტარიფების ორმხრივად დაწევა სტიმულირებას გაუკეთებდა ამერიკის 

ექსპორტს და, შესაბამისად, ხელს შეუწყობდა ქვეყნის ეკონომიკის აღორ– 

ძინებას, ამ შეთანხმებების ორმხრივი ხასიათი კიდევ ერთხელ უსვამდა ხაზს 

ამერიკის მთავრობების უარყოფით დამოკიდებულებას საერთაშორისო ვაჭ- 

რობის კრიზისიდან გამოსვლის საერთაშორისო ძალისხმევებისადმი. 

დაბოლოს, შეერთებული შტატების უცვლელი უარი მოკავშირეთა ომის- 

დროინდელი ვალების გადახდასთან დაკავშირებული პოლიტიკის შეც- 

ვლაზე, ოცდაათიანი წლების ამერიკის საგარეო-ეკონომიკური პოლიტი- 

კის ნაციონალისტური ბუნების კიდევ ერთი მაგალითი იყო. წარმოუდგე- 

ნელი იყო, რომ ეკონომიკურად განადგურებული ევროპული ქვეყნები შე- 

ძლებდნენ, განეხორციელებინათ ეს დიდი ფინანსური ტრანსფერები მას 

შემდეგ, რაც ცენტრალურ ევროპაში ამერიკის საგარეო ინვესტიციები 

ამოიწურა. შესაბამისად, როდესაც ჰუვერის ერთწლიანი მორატორიუმი 

რეპარაციების გადახდაზე 1932 წლის ზაფხულში დასასრულს მიუახლოვ- 

და, ევროპულმა ქვეყნებმა ევროპის ეკონომიკური აღორძინებისათივს ამ 

მომაბეზრებელი დაბრკოლების მოსახსნელად გზების გამოსანახავად, შე- 

ერთებული შტატები ეკონომიკურ კონფერენციაზე დასასწრებად ლოზა- 

ნაში მიიწვიეს. შეერთებული შტატებისგან მონაწილეობაზე უარის მიღების 

შემდეგ, ევროპელმა მოვალეებმა წინადადება წამოაყენეს, რომელიც გერმან- 

ული რეპარაციებისა და მოკავშირეთაშორისი ვალების ურთიერთჩამოწერას 

გულისხმობდა. ჰუვერის ადმინისტრაციამ, რომელიც, მისი წინამორბედების 

მსგავსად, უარყოფდა გერმანიის რეპარაციებსა და ამერიკის მიმართ ევ- 

როპის ქვეყნების ომისდროინდელ ვალებს შორის კავშირს, ეს წინადადებაც 

ალშფოთებით უარყო. ვინაიდან გერმანია უარს ამბობდა ჰუვერის მორატო- 

რიუმით შეჩერებული რეპარაციების გადახდის გაგრძელებაზე (რომელიც 

დროებით იყო შეჩერებული, თუმცა, აღმოჩნდა, რომ აღარასოდეს განახლდე- 

ბოდა), ამერიკის ევროპელი მოვალეები კედელზე მიყენებული აღმოჩნდნენ. 

როდესაც, 1932 წლის 15 დეკემბერს, ვალის მორიგი ნაწილის გადახდის ვადა 

დადგა, ექვსმა ევროპულმა სახელმწიფომ (მათ შორის საფრანგეთმა და ბელ- 

გიამ) პირველად თქვეს უარი მის გადახდაზე. 1933 წლის ივნისში დიდმა ბრი– 

ტანეთმა და იტალიამ ვალის მეტად მცირე ნაწილი გადაიხადეს, ხოლო, ერთი 

წლის შემდეგ, ევროპის ყველა ქვეყანამ, ფინეთის გარდა, საერთოდ შეწყვიტა 

ვალის გადახდა. 

პირველი მსოფლიო ომისდროინდელი ვალების ჩამოწერის ნაცვლად, 

შეერთებული შტატების კონგრესმა 1934 წლის აპრილის ჯონსონის კანონით 

საპასუხო ზომები მიიღო, რომელიც უკრძალავდა ამერიკის მოქალაქეებს, 

შეეძინათ იმ ევროპული ქვეყნების ფასიანი ქაღალდები, რომლებიც ვალებს 

არ იხდიდნენ. ერთადერთი, რაც ამ ზომას შედეგად მოჰყვა, ამერიკული ფი– 

ნანსური ბაზრის დაკეტვა იყო საფრანგეთისა და ბრიტანეთისათვის, რომ- 

ლებიც სამრეწველო ექსპანსიისა და შეიარაღების პროგრამებს იწყებდნენ, 

რათა ნაცისტური გერმანიის საფრთხეს გამკლავებოდნენ. გარდა ამისა, 

1935 წლის ნეიტრალიტეტის კანონი, რომელიც კრძალავდა მეომარი მხა- 

რეებისათვის იარაღის მიყიდვას და მოითხოვდა ამ ქვეყნებში ნებისმიერი 

ექსპორტისათვის ნაღდი ფულით გადახდას, უარს ეუბნებოდა დასავლეთის 

დემოკრატიებს საკრედიტო დახმარების ამერიკულ წყაროებზე იმ პერიოდში, 

როდესაც ამ ქვეყნებმა 1939 წლის სექტემბერში გერმანიასთან ომი დაიწყეს. 

შედეგად, ბრიტანეთი და საფრანგეთი იძულებული გახდნენ, შეემცირებინათ 

იმპორტი შეერთებული შტატებიდან, რათა არ გამოეცალათ მათი, ისედაც 

შემცირებული, ოქროსა და სავალუტო რეზერვები. ფრანგებისა და ინგ- 

ლისელების ბრძოლისადმი ამერიკული საზოგადოების მხარდაჭერის ზრდის 

შედეგად, კონგრესმა 1939 წლის ნოემბერში იარაღის ემბარგო მოხსნა, მა– 

გრამ იზოლაციონისტური პოლიტიკის ამ დაგვიანებულმა შემოტრიალებამ 

ვეღარაფერი უშველა საფრანგეთს, რომელიც 1940 წლის ივნისში გერმან- 

ული ბლიცკრიგის შედეგად დაეცა. ნაღდი ფულით გადახდის მოთხოვნაც, 

საბოლოოდ, 1941 წლის მარტში სესხისა და იჯარის (L6იძ-LC856) პროგრამით 

შეიცვალა, რომელიც ამერიკის ექსპორტს იმ ქვეყნებში უშვებდა, რომლებიც 

შეერთებული შტატების უსაფრთხოებისათვის კრიტიკული მნიშვნელობის 

მქონედ ითვლებოდნენ და რომელთა მიერ ვალების დაბრუნება ომის დას- 

რულებამდე გადაიდო. 

მოკლედ, თუ ფრანკლინ რუზველტის ახალმა კურსმა მართლაც გადაარ- 

ჩინა ამერიკა ეკონომიკური კრახისგან – და დღეს ისტორიკოსები სულ უფრო 

ხშირად აყენებენ ეჭვქვეშ ამ გავრცელებულ მოსაზრებას – მან ამ მიზანს 

ვიწრო ადგილობრივი საშუალებებით უფრო მიაღწია, ვიდრე ევროპის დიდ 

სამრეწველო სახელმწიფოებთან თანამშრომლობით, რომლებთან ერთადაც 

მას საერთაშორისო ეკონომიკის ფეხზე დაყენების კოორდინირებული გეგმა 

უნდა შეემუშავებინა. ევროპაში სამრეწველო ექსპანსიის განახლება საერ–- 

თაშორისო სტრატეგიულმა ფაქტორებმა დააჩქარა და არა ეკონომიკური 

ხასიათის ღონისძიებებმა: შეიარაღების აქტიურმა კამპანიამ, რომელიც 

1930-იანი წლების ბოლოს დაიწყო, გაზარდა მოთხოვნა წარმოებულ საქონ- 

ელზე, ნედლეულზე და მუშახელზე, რაც დიდად აღემატებოდა დასავლეთის 
ქვეყნების მიერ ოცდაათიანი წლების დასაწყისში განხორციელებული სა- 

ზოგადოებრივი სამუშაოების პროექტებსა და სახელმწიფო ხარჯების პრო- 

გრამებს ეკონომიკის სტიმულირების კუთხით. შესაძლოა, თანამედროვე ის- 

ტორიის ყველაზე ტრაგიკული ირონიის მაგალითია ის, რომ დიდი მასშტაბის 

ორგანიზებული დანაშაული, ან მისთვის მზადება, დაბალი წარმოებისა და 

უმუშევრობის ეკონომიკური პრობლემების ყველაზე ეფექტური წამალი აღ- 

მოჩნდა.

ევროპის უსაფრთხოების სისტემის რღვევა 

გერმანიის შეიარაღების წინაისტორია 

როგორც დავინახეთ, გერმანიის ხელახალი შეიარაღება უკვე დიდი ხნის 

დაწყებული იყო, როდესაც, 1933 წლის იანვარში, ხელისუფლებაში ადოლფ 

ჰიტლერი მოვიდა. ვაიმარის რესპუბლიკის მოთმინებითსავსე და დახვეწილმა 

მცდელობებმა, როგორმე გაქცეოდა სამშვიდობო ხელშეკრულებების განია- 

რაღების დებულებებს ისე, რომ არ გამოეწვია მოკავშირეთა მწვავე რეაქცია, 

ხელი შეუწყო სამხედრო ინსტიტუციური სტრუქტურის შექმნას, რომელიც 

მემკვიდრეობით ჰიტლერმა მიიღო: გენერალური შტაბი, რომელიც სამთავ– 

რობო ლაბირინთსა და სამხედრო ოფისებს ამოფარებული შეუმჩნევლად 

ფუნქციონირებდა; სხვადასხვა საპოლიციო ძალებში, პარამილიტარულ ორ- 

განიზაციებში, ვეტერანთა ასოციაციებში და იარაღის კლუბებში მიმოფან- 

ტული რამდენიმე ასიათასიანი, კარგად გაწვრთნილი არმია; კომერციული 

ავიახაზების, ათასობით საათის ფრენის გამოცდილების მქონე ასობით პი- 

ლოტის სახით საჰაერო ძალების კარგი ბაზა და იარაღის ქარხნების კომ- 

პლექსური ქსელი, რომელიც, თავდაპირველად, შეიარაღებაზე მოკავშირეთა 

კონტროლის პერიოდში, ჯერ საბჭოთა რუსეთის ტერიტორიაზე, შემდეგ კი 

რურის ოლქში იყო განლაგებული და რომელსაც საშუალება ჰქონდა, მოკ- 

ლე ვადაში ეწარმოებინა უზარმაზარი რაოდენობის სამხედრო პროდუქცია, 

რომელიც აკრძალული იყო სამშვიდობო ხელშეკრულებით – მათ შორის: 

სამხედრო თვითმფრინავები, ტანკები, ზარბაზნები და სხვა. 

გერმანიის ამ სამხედრო გადაიარაღების სრული მასშტაბი უცნობი 

იყო მოკავშირეებისათვის, თუმცა საკმარისი ფაქტები მაინც გამომზეურ- 

და იმისთვის, რომ გერმანიის საომარი პოტენციალის შეუზღუდავი გაზ- 

რდის შესაძლო შედეგებს სერიოზული შეშფოთება გამოეწვია ევროპულ 

დედაქალაქებში. 1927 წელს მოკავშირეთა საკონტროლო კომისიის გაუქ- 

მებამ და სამი წლის შემდეგ რაინლანდის ევაკუაციამ, 1918 წლის გამარ- 

ჯვებულ ქვეყნებს აღარ დაუტოვა ბერკეტები გერმანიის ხელახალი 

შეიარაღებისათვის ხელშესაშლელად. ოციანი წლების ბოლოსკენ რამდენა– 

დაც ნაკლებად რეალური იყო გერმანიისათვის განიარაღების იძულება, საყ- 

ოველთაო განიარაღების ალტერნატივა მით უფრო და უფრო მიმზიდველი 

ხდებოდა მშვიდობისმოყვარე ქვეყნებისთვის. ეს განსაკუთრებით ეხებოდა 

საზოგადოებრივ აზრს დიდ ბრიტანეთსა და შეერთებულ შტატებში, ქვეყნებ- 

ში, რომლებმაც ცალმხრივად მოახდინეს სახმელეთო ძალების დემობილი- 

ზაცია, გააჩერეს სამხედრო მრეწველობა და ნებაყოფლობით დათანხმდნენ 

საზღვაო ძალების შეზღუდვებს პირველი მსოფლიო ომის დასრულებისთა- 

ნავე. ვერსალის ხელშეკრულება უკვე ითვალისწინებდა საყოველთაო განი- 

არაღებას გავრცელებული მოსაზრების თანახმად, რომ იარაღის დიდი მარა- 

გისა და მუდმივი დიდი არმიების არსებობა ზრდიდა ომის ალბათობას. მიუხე- 

დავად ამისა, საყოველთაო განიარაღების მხრივ პროგრესი არ შეიმჩნეოდა 

საფრანგეთის გამო, რომელიც უარს ამბობდა გერმანიასთან მიმართებაში 

სამხედრო უპირატესობის დათმობაზე მისი აღმოსავლეთი საზღვრის უსა- 

ფრთხოების მყარი გარანტიების გარეშე. 

ლოკარნოს შეთანხმებებში ბრიტანეთისა და იტალიის მხრიდან ასეთი 

გარანტიის ჩადებამ გზა გაუხსნა 1926 წლის მაისში ჟენევაში განიარაღების 

საკითხებზე მოსამზადებელი კომისიის მოწვევას, რომელსაც მსოფლიოში 

შეიარაღების დონის დაწევა უნდა განეხილა. ამ განხილვებს ხელშესახები 

არაფერი მოჰყოლია, რადგან ფრანგები ეჭვის თვალით უყურებდნენ გერ- 

მანიის კეთილ ზრახვებს ამ მიმართულებით. კომისიამ ხუთწლიანი დავები 

და განხილვები, განსაკუთრებული შედეგის გარეშე, 1931 წლის იანვარში 

შეწყვიტა. თუმცა, საზოგადოებრივი ინტერესი განიარაღების მიმართ კვ- 

ლავ განახლდა, როდესაც შეერთებულ შტატებში დაწყებული ეკონომიკური 

კრიზისი საგრძნობი გახდა ევროპაშიც. რამდენადაც ევროპის მთავრობებმა 

სასწრაფოდ დაიწყეს ხარჯების შემცირება შერყეული ფინანსური მდგომარე- 

ობის გამოსასწორებლად, ფინანსური და ხარჯვითი სიმკაცრის მომხრეებ- 

მა სერიოზული იერიში მიიტანეს თავდაცვით ინფრასტრუქტურებზე მისი 

შენარჩუნებისათვის საჭირო ხარჯების გამო. აზრი ეკარგებოდა ქვეყნის სულ 

უფრო და უფრო მცირე რესურსების თანდათან მზარდი ნაწილის სამხედრო 

მზადყოფნის არაპროდუქტიული მიზნებისკენ მიმართვას მაშინ, როდესაც 

საწარმოები ჩერდებოდა, ბანკები იხურებოდა და იზრდებოდა უმუშევართა 

რიგები. ამრიგად, ოცდაათიანი წლების დასაწყისის ეკონომიკურმა კრიზის- 

მა და გერმანიის ფარული შეიარაღების გამო შეშფოთებამ აიძულა დიდი 

სახელმწიფოები, 1932 წლის თებერვალში ჟენევაში შეიარაღების თაობაზე 

მოეწვიათ კონფერენცია იმ იმედით, რომ საბოლოოდ შეთანხმდებოდნენ 

ეროვნული არმიების სიდიდეზე. 

კონფერენციაზე გერმანიის დელეგაციამ გაიმეორა პოზიცია, რომელსაც 

ის გამოთქვამდა მოკავშირეებთან არაფორმალური შეხვედრებისას ოციანი 

წლების განმავლობაში: ან ვერსალის ხელშეკრულებით გათვალისწინებული 

საყოველთაო განიარაღება, ან თანაბარი სამხედრო ძალები გერმანიასა და 

ევროპის დიდ სახელმწიფოებს შორის. როდესაც ეს მოთხოვნა ვერ განხორ- 

ციელდა საფრანგეთის დაჟინებული პოზიციის გამო, რომელიც გულისხ- 

მობდა უსაფრთხოების გარანტიების შექმნას განიარაღების დაწყებამდე, 

გერმანელმა დელეგატებმა 16 სექტემბერს უეცრად დატოვეს კონფერენ- 
ცია. დიდმა ბრიტანეთმა და საფრანგეთმა, რომელთაც უაღრესად სურდათ 

გერმანიის დაბრუნება მოლაპარაკებებზე, 11 დეკემბერს მას აღუთქვეს 

„თანასწორობა სისტემაში, რომელიც უზრუნველყოფდა ყველა სახელმწი- 

ფოს უსაფრთხოებას“, მიუხედავად იმისა, რომ ეს განცხადება უბრალოდ იმე-

ორებდა გადაუჭრელ დილემას, რომელმაც ხელი შეუშალა წინა შეთანხმების 

მიღწევას, ამჯერად ის ისეთი შემრიგებლური ენით იყო ფორმულირებული, 

რომ გერმანია 1933 წლის თებერვალში კვლავ დაუბრუნდა კონფერენციას. 

მაგრამ გერმანიის დელეგაცია, რომელიც ჟენევაში დაბრუნდა, უკვე 

ერთი თვის წინ კანცლერად დანიშნული ადოლფ ჰიტლერის მითითებებს ას- 

რულებდა. გერმანიის ლიდერს უკვე გადაწყვეტილი ჰქონდა, დაეწყო მასო– 
ბრივი შეიარაღების პროგრამა, რომლის შესახებაც მან 3 თებერვალს, მისი 

დელეგატების ჟენევაში ჩასვლის მომდევნო დღეს, აცნობა რაიხის სამხედრო 

და საზღვაო იერარქიის უმაღლეს ოფიცრებს: გერმანია აწარმოებდა მოლაპა– 

რაკებებს სხვა დიდ სახელმწიფოებთან თანაბარი შეიარაღების შესახებ და, 

იმავე დროს, ფარულად აგროვებდა სამხედრო ძალას, რომელიც ყველა პო- 

ტენციური მოწინააღმდეგის სამხედრო ძალებს აღემატებოდა. ამ ამბიციური 

შეიარაღების პროგრამის მოჩვენებითი მიზანი ძირითადად ეკონომიკური ხა- 

სიათის იყო. მოკლევადიან პერსპექტივაში სამხედრო მიზნებისათვის გაწეუ- 

ლი უზარმაზარი ხარჯები გაზრდიდა დასაქმებასა და სამრეწველო პროდუქ- 

ციას და, შესაბამისად, იხსნიდა გერმანიის ეკონომიკას დეპრესიისაგან, 

რომელიც იქ ახალი დაწყებული იყო. ამ პროგრამის განხორციელებისათვის 

აუცილებელი ხარჯები ბიუჯეტის დეფიციტით დაფინანსდებოდა. არაერთმა 

ისტორიკოსმა აღნიშნა მსგავსება დეპრესიის წინააღმდეგ საბრძოლველად 

ნაციონალ-სოციალისტური მთავრობის და შეერთებულ შტატებში რუზ- 

ველტის ადმინისტრაციის მიერ მიღებულ ზომებს შორის, რომლებიც ერთსა 

და იმავე დროს ხორციელდებოდნენ. მთავარი განსხვავება, რა თქმა უნდა, 

ამ საბიუჯეტო დაფინანსებისა და ეკონომიკის მასტიმულირებელი სახელმ- 

წიფო ხარჯების მიზანი იყო. გერმანიის შემთხვევაში ის მიმართული იყო არა 

ქვეყნის ეკონომიკური აღორძინებისაკენ, არამედ ევროპაში სამხედრო უპი- 

რატესობის მოპოვების უმთავრესი პრიორიტეტის განხორციელებისაკენ. 

ჰიტლერის ოცნება: „სასიცოცხლო სივრცე“ აღმოსავლეთით 

ამ სამხედრო მშენებლობის გრძელვადიანი მიზანი, როგორც ამას ჰიტ- 

ლერი სრულყოფილი თანმიმდევრიბით ავითარებდა თავის ძირითად ნაწ- 

ერებში და გამოსვლებში, ზედაპირულად ეკონომიკური ხასიათის იყო. 

კონცეფციის თანახმად, გერმანია არსებულ საზღვრებში მალთუსისეულ 

პრობლემას განიცდიდა, ანუ ფლობდა არასაკმარის მოსავლიან მიწას მისი 

მზარდი მოსახლეობის სურსათით დასაკმაყოფილებლად. თუ გერმანიის 

სუვერენული ტერიტორია არ გაფართოვდებოდა, ერთადერთ გამოსავ- 

ალს ამ პრობლემიდან შობადობის შემცირება წარმოადგენდა მოსახლეობის 

კონტროლის ისეთი ღონისძიებებით, როგორიცაა: აბორტი, კონტრაცეფ- 

ცია (რომელთაგან თითოეული მიუღებელი იყო ჰიტლერისთვის, რადგან ეს 

ზომები განზრახ რასობრივ თვითმკვლელობას გულისხმობდნენ) ან ემიგრა– 

ცია. ემიგრაციის ის სახე, რომელზეც ის ფიქრობდა, განსხვავდებოდა თავისი 

მიზნებითა და მეთოდებით იმ ემიგრაციისგან, რომელსაც დიდი ბრიტა–- 

ნეთი მიმართავდა თავისი მოსახლეობის ზრდის შესაკავებლად მეცხრამეტე 

საუკუნეში. გერმანელი ემიგრანტების უცხო მიწებზე დასახლების ნაცვლად, 

სადაც ისინი ასიმილაციას განიცდიდნენ და ეროვნულ იდენტობას დაკარ- 

გავდნენ, შესაბამისად კი, დედასამშობლოსათვის დაკარგულ შვილებად იქ- 

ცეოდნენ, გერმანელები უნდა გადასახლებულიყვნენ გერმანიის აღმოსავ- 

ლეთით მდებარე მიწებზე, რომლებიც დასახლებული იყო მდაბალი რასის 

ხალხით, რომლებსაც ისინი დაიქვემდებარებდნენ, შემდეგ კი გააძევებდნენ 

ან გაანადგურებდნენ, რათა გზა დაეთმოთ გერმანელი ახალმოსახლეები- 

სათვის. ნაცისტების ლიდერს არასოდს გადაუხვევია თავისი რწმენიდან, 

რომ გერმანიისათვის საჭირო ეს სასიცოცხლო სივრცე ანუ Iხხიი§”ვსიო აღ- 

მოსავლეთ ევროპასა და საბჭოთა კავშირის დასავლეთის ტერიტორიაზე 

მდებარეობდა. ამ რეგიონში არსებული ნოყიერი სასოფლო-სამეურნეო მი- 

წები და მეტად ფასეული მინერალური რესურსები მოამარაგებდა გერმანიას 

სურსათითა და ნედლეულით, რომელიც ასე სჭირდებოდა მას გადარჩენისა 

და აღმასვლისათვის და, ამავე დროს, უზრუნველყოფდა მას მიწით, ჭარბი 

მოსახლეობის დასასახლებლად. ეს ტერიტორია ორი „რასობრივი" ერთეუ- 

ლით იყო დასახლებული, რომლებიც ჰიტლერს პიროვნული მიზეზების გამო 

სძულდა და მათი დამორჩილებაც კი გადაეწყვიტა: ის ამ რეგიონში მცხოვრებ 

სლავური მოსახლეობის უმრავლესობას რასობრივად დაქვეითებულად მი- 

იჩნევდა და ფიქრობდა, რომ მათ არ შესწევდათ უნარი პოლიტიკურად მოე- 

წყოთ ეს ღირებული ტერიტორია, ეკონომიკურად გაემართათ და სამხე- 

დრო თვალსაზრისით დაეცვათ ის. ამასთანავე, ის რეგიონში მიმოფანტული 

ებრაელების უმცირესობას და გერმანიაში მცხოვრებ მათ თანამორწმუნეებს 

ევროპის სხეულზე განვითარებულ სიმსივნედ მიიჩნევდა და მისი მოკვეთა 

სურდა. 

ჰიტლერის პოლიტიკა ევროპის სხვა დიდი სახელმწიფოების მიმართ, მისი 

ხელისუფლების მოსვლის პირველ თვეებში ასახავდა მის მყარად დასახულ 

მიზანს, აღმოსავლეთ ევროპისა და რუსეთის სლავებისა და ებრაელების 

ხარჯზე გაეფართოებინა გერმანიის საცხოვრებელი სიგრცე. რადგან სა- 

ფრანგეთი არსებული ტერიტორიული მოწყობის თვითგამოცხადებული 

გარანტორი და გერმანიის აღმოსავლეთით მდებარე ქვეყნების პროტექ- 

ტორი იყო, რაც ხელს უშლიდა გერმანიის „აღმოსავლეთით სვლას“ (ძ-მინ 

იმCჩ 05(0ი), ჰიტლერის საგარეო პოლიტიკა, უპირველეს ყოვლისა, ითვალ– 

ისწინებდა საფრანგეთის განადგურებას, როგორც მისი შემდგომი დაპყ- 

რობების პრელუდიას. ინგლისთან გერმანელ დიქტატორს არაფერი ჰქონდა 

სადავო, ვიდრე ბრიტანეთი კონტინენტური საკითხებით დაუინტერესებელი 

რჩებოდა. აღმოსავლეთით მიწის გაფართოების მისი გეგმა მართლაც სრულ



თავი 4 >« დასავლური სამყარო ოცდაათიან წლებში – გამქრალი ილუზიები 

შესაბამისობაში იყო ბრიტანეთის იმპერიასთან მეგობრული ურთიერთობებ-– 

ის შენარჩუნებასთან. ახსოვდა რა ევროპის გარეთ ბრიტანეთის პოზიციის 

შესუსტებისათვის კაიზერის მცდელობათა კატასტროფული შედეგები, ჰიტ- 

ლერი იმედოვნებდა, რომ აგრესიული კოლონიური და საზღვაო პოლიტიკის– 

აგან თავის შეკავება უსაფუძვლოს გახდიდა ანგლოგერმანულ დაპირისპირე– 

ბას და, შესაბამისად, ბრიტანეთის მიერ საფრანგეთის მხარდაჭერას. რაც 

შეეხება იტალიას: ჰიტლერის იდეოლოგიურ სიახლოვეს ფაშისტ დიქტატორ 

ბენიტო მუსოლინისთან, რომელიც 1922 წლიდან იტალიის მმართველი იყო 

და ვერსალის სისტემასაც ეწინააღმდეგებოდა, კიდევ უფრო ამყარებდა იტა- 

ლო-გერმანული მეგობრობის უფრო რეალისტური მიზეზებიც: იტალია მუდ- 

მივად კონფლიქტში იყო საფრანგეთთან ხმელთაშუა ზღვაში საზღვაო და 

კოლონიური საკითხების გამო, გერმანიის ამბიციები აღმოსავლეთ ევროპასა 

და რუსეთში კი პირდაპირ საფრთხეს არ უქმნიდა იტალიის სასიცოცხლო ინ- 

ტერესებს (თუ არ ჩავთვლით ჰიტლერის გეგმებს ავსტრიაში). 

აღსანიშნავია, რამდენად განსხვავდებოდა კონტინენტური ბატონო- 

ბის ეს პროგრამა ვაიმარის რესპუბლიკის პოლიტიკური ელიტების საგარეო 

პოლიტიკის მიზნებისაგან. შტრეზემანსა და ჰიტლერის საგარეო პოლი- 

ტიკის ახლოვადიან მიზნებს შორის ზედაპირულმა მსგავსებამ ზოგიერთ ის- 

ტორიკოსს აფიქრებინა, რომ ადგილი ჰქონდა გარკვეულ უწყვეტობას გერმა- 

ნიის საგარეო პოლიტიკაში პირველ და მეორე მსოფლიო ომებს შორის. ზოგი- 

ერთმა ჰიტლერი აღწერა, როგორც ტრადიციული გერმანელი ნაციონალის- 

ტი, რომელიც 1920-იან წლებში მისი რესპუბლიკელი წინამორბედების მიერ 

განსაზღვრულ პოლიტიკას აგრძელებდა: ვერსალის ხელშეკრულებით გერ- 

მანიის მიერ დაკარგული ტერიტორიების დაბრუნება, გერმანელებით დასახ- 

ლებული მოსაზღვრე ტერიტორიების ანექსია ეროვნული თვითგამორკვევის 

პრინციპის საფუძველზე და გერმანიის სამხედრო თანასწორობის აღდგენა 

ევროპის სხვა ქვეყნებთან მიმართებაში. ამ ინტერპრეტაციის დამაჯერ- 

ებლობა გამომდინარეობს იმ უდაგო ფაქტიდან, რომ 1933 წელს ჰიტლერის 

ხელისუფლებაში მოსვლიდან 1939 წლამდე, მისი ყველა ოფიციალური ინი- 

ციატივა გერმანიის საგარეო პოლიტიკის ამ ტრადიციული მიზნების განხ- 

ორციელებას ისახავდა მიზნად. თუმცა ამ ინტერპრეტაციის ყურადღების 

მიღმა რჩება ჰიტლერის არაოფიციალური განცხადებები ზემოაღნიშნული 

ექსპანსიონისტური პროგრამის თაობაზე. ბოლო ომის დასრულების შემდეგ 

„უსამართლო“ გადაწყვეტილებების შეცვლა, რაც ცენტრალური ევროპის 

ყველა გერმანულენოვანი რეგიონის დაბრუნებასა თუ ანექსიას გულისხ- 

მობდა, ჰიტლერის დიდი ჩანაფიქრის მხოლოდ პირველი ნაბიჯი იყო. სინამდ- 

ვილეში მას სრულებით არ აღელვებდა იმ გერმანულენოვანი მოქალაქეების 

ბედი, რომელთა მიწა, 1919 წლის შემდეგ, ექვსი სხვადასხვა მეზობელი ქვეყ- 

ნის ტერიტორიას მიუერთეს. მათ უკმაყოფილებას ის ძირითადად იყენებდა, 

როგორც არსებული ტერიტორიული მოწყობის და, შესაბამისად, ევროპაში 

ძალთა ბალანსის დარღვევის პრეტექსტს, რასაც უნდა მოჰყოლოდა ქვეყნის 

აღმოსავლეთით უზარმაზარი ტერიტორიების დაპყრობა და ექსპლუატა- 

ცია, სადაც შორეულ მომავალში გერმანელი ახალმოსახლეებიც გაიგზავნე- 

ბოდნენ. იმის მიუხედავად, რომ, გერმანელებით დასახლებული რეგიონების 

მიღმა, ტერიტორიების ათვისება, 1939 წლის მარტს ჩეხოსლოვაკიის არაგერ- 

მანულენოვანი რეგიონის მიერთებამდე, მის გრანდიოზულ გეგმებში ღიად 

არ შედიოდა, ეს მიმართულება აშკარად ჩანდა ჰიტლერის გამოსვლებსა და 

ნაწერებში, რაც მსოფლიოს პოლიტიკური ლიდერებისათვის კარგად იყო 

ცნობილი. 

აღმოსავლეთით ექსპანსიის ამ გეგმების ფონზე, ჟენევაში განიარაღე– 

ბის შესახებ მოლაპარაკებები, სადაც გერმანელი დელეგატები 1933 წლის 

თებერვალში დაბრუნდნენ, მხოლოდ დროის კარგვა იყო. ბრიტანეთის პრე- 

მიერმინისტრრემზიმაკდონალდისმიერ შემოთავაზებულმა კომპრომისულმა 

გეგმამაც კი, რომელიც ევროპაში ყველა ეროვნული არმიის შემადგენლობის 

200 ათას კაცამდე შემცირებას გულისხმობდა, რაც 5 წლის განმავლობაში სა– 

ფრანგეთის არმიის თანდათანობით შემცირებით მიიღწეოდა, ვერ მოიპოვა 

თანხმობა ჰიტლერის რჩეული დელეგაციის მხრიდან, რადგან მათ უკვე ნა- 

ბრძანები ჰქონდათ ხელი არ მოეწერათ არცერთი მრავალმხრივი მექანიზმი- 

სათვის, რომელიც უკვე მშენებლობის პროცესში მყოფი გერმანული არმიის 

შეზღუდვას გაითვალისწინებდა. როდესაც გერმანიის მიერ ხელშეკრულე- 

ბით აკრძალული იარაღის წარმოებისა და არმიის რაოდენობის გაზრდის 

უფლების მოთხოვნას მოსალოდნელი უარი მოჰყვა საფრანგეთის მხრიდან, 

ჰიტლერმა 14 ოქტომბერს მთლიანად გამოიწვია თავისი დელეგაცია რო– 

გორც ჟენევის კონფერენციიდან, ასევე ერთა ლიგიდანაც. გერმანიის გას- 

ვლამ განიარაღების კონფერენციიდან და ერთა ლიგიდან დიდი დარტყმა 

მიაყენა კოლექტიური უსაფრთხოების პრინციპს, რასაც მალე ფატალური 

შედეგები მოჰყვა. იმის მიუხედავად, რომ ეს პრინციპი უკვე მნიშვნელოვნად 

იყო შელახული მანჯურიაში, ეს ინციდენტი შორეულ აზიაში მოხდა, არ უკავ- 

შირდებოდა ევროპის დიდი სახელმწიფოების სასიცოცხლო ინტერესებს და, 

შესაბამისად, შეიძლებოდა მისი ყურადღების მიღმა დატოვება. 1933 წლის 

შემოდგომაზე გერმანიის აგრესიული საგარეო პოლიტიკის გამოცხადებამ 

აიძულა საფრანგეთის ხელისუფლება, ბოლო იმედიც გადაეწურა იმისა, რომ 

შესაძლებელი იქნებოდა გერმანიის მოთოკვა საერთაშორისო საზოგადოე- 

ბრივი აზრის ზეწოლით და ჟენევაში მდებარე ორგანიზაციის საშუალებით. 

მომდევნო წელს საფრანგეთი შეეცადა, გაემყარებინა კონტინენტის დასუს- 

ტებული უსაფრთხოების მექანიზმი იმ ორ დიდ სახელმწიფოსთან ორმხრივი 

კავშირის გზით, რომლებიც წინა ომში მისი მოკავშირეები იყვნენ, მოგვიანე– 

ბით კი დაშორდნენ მას.



თავი 4 >< დასავლური სამყარო ოცდაათიან წლებში – გამქრალი ილუზიები 

არშიყი იტალიასთან 

პირგელი მათგანი იტალია იყო. 1922 წელს, ფაშისტური ხელისუფლების 

მოსვლამდეც, იტალიას საფრანგეთის მიმართ სერიოზული პრეტენზიები 

ჰქონდა. მისი ყველა უკმაყოფილება, ასე თუ ისე, ხმელთაშუა ზღვის აუზ- 

ში იმპერიულ სახელმწიფოდ ვერჩამოყალიბების იმედგაცრუებასთან იყო 

დაკავშირებული. საფრანგეთის მიერ ტუნისის – სიცილიასთან ახლოს, ზღვის 

მეორე მხარეს მდებარე ჩრდილოაფრიკული ქვეყნის – დაპატრონების გამო, 

იტალიის ადრე დაგროვილი გულისწყრომა პირველი მსოფლიო ომის დას- 

რულების შემდეგ განსაკუთრებით გაიზარდა, როდესაც საფრანგეთმა დაარ- 

ღვია მიცემული პირობა ტუნისის მრავალრიცხოვანი იტალიური მოსახლეო- 

ბის სპეციალური პრივილეგიების პატივისცემის შესახებ. ამ ტერიტორიულ- 

კოლონიურ დაპირისპირებას კიდევ უფრო ამწვავებდა ფრანკო-იტალიური 

საზღვაო ქიშპობა, რომელიც ოციან წლებში განვითარდა. მიუხედავად იმისა, 

რომ 1921-1922 წლების ვაშინგტონის საზღვაო კონფერენციაზე საფრანგეთი 

იძულებული გახდა, დასთანხმებოდა იტალიასთან თანაბარი რაოდენობის 

სამხედრო გემების ფლობას, პარიზმა იტალიელებისთვის მტკივნეულად გა- 

ნაცხადა, რომ საფრანგეთის ფლოტის, ერთი მხრივ, ხმელთაშუა ზღვისა და, 

მეორე მხრივ, აფრიკასა და აზიაში მის იმპერიებამდე მიმავალ საოკეანო- 

სანაოსნო გზებად დაყოფის აუცილებლობა უფლებას აძლევდა მას, იტალ- 

იაზე მეტი საჭირო ხომალდები, კერძოდ, კრეისერები და წყალქვეშა გემები 

ჰქონოდა. 

ფრანკო-იტალიური თანამშრომლობის ამ დაბრკოლებების მიუხედავად, 

ისინი იზიარებდნენ ერთ მიზანს, რომელიც ფრანგების აზრით შერიგების 

საფუძვლად გამოდგებოდა. საქმე ეხებოდა გერმანულენოვანი ავსტრიის 

პოლიტიკური დამოუკიდებლობის შენარჩუნებას. პანგერმანული წრეებიდან 

გერმანიისა და ავსტრიის პოლიტიკური გაერთიანებისაკენ ანუ ანშლუსისკენ 

(#ტი5CჩI9§55) მოწოდებები, რომლებიც პირველი მსოფლიოს ომის შემდეგ პერი- 

ოდულად გაისმოდა, მთელი ოციანი წლების განმავლობაში რომში სერიო- 

ზულ განგაშს იწვევდა. განგაშის ეს გრძნობა კიდევ უფრო გამწვავდა 1933 

წლის იანვარში, როდესაც ბერლინში ხელისუფლების სათავეში ავსტრიული 

წარმოშობის ფანატიკოსი მოვიდა. იტალიის ჩრდილოეთ საზღვრამდე გერ- 

მანიის სუვერენიტეტის გავრცელების გამო, იტალიელთა შეშფოთების წყა- 

რო ის პოტენციური შედეგი იყო, რაც შეიძლებოდა ასეთ ცვლილებას მოჰყ- 

ოლოდა სამხრეთ ტიროლთან მიმართებით, რომელიც ავსტრიისგან იტალიას 

პარიზის სამშვიდობო კონფერენციაზე გადაეცა. საფრანგეთი ეწინააღმდე- 

გებოდა ანშლუსს, რადგან, ერთი მხრივ, ეს საფრთხეს უქმნიდა მის მოკავშ-– 

ირეს – ჩეხოსლოვაკიას – და, მეორე მხრივ, ასეთ კავშირს გერმანიის მოსახ- 

ლეობისა და სამრეწველო პოტენციალის გაზრდა მოჰყვებოდა. 

საფრანგეთის საგარეო საქმეთა სამინისტროში იმედოვნებდნენ, რომ 

ავსტრიის დამოუკიდებლობის შენარჩუნების ეს საერთო ინტერესი ფრანკო- 

იტალიური თანამშრომლობის საფუძველი გახდებოდა ცენტრალურ ევრო- 

პაში ტერიტორიული სტატუსკვოს დაცვის მიზნით. რომი-პარიზის ასეთი 

ღერძის შექმნის პერსპექტივა კიდევ უფრო გამოიკვეთა 1934 წლის ივლის- 

ში ავსტრიაში შექმნილ კრიზისზე იტალიის რეაქციის შემდეგ, როდესაც 

ადგილობრივმა ნაცისტებმა ავსტრიის კანცლერი ენგელბერტ დოლფუსი 

(ანშლუსის მტკიცე მოწინააღმდეგე) მოკლეს და შესაძლო გადატრიალების 

ორგანიზებაში დახმარებისთვის ჰიტლერს მიმართეს. იტალიურმა ჯარებმა, 

რომლებიც შემთხვევით ავსტრიის საზღვართან ახლოს ალპებში წვრთნე- 

ბზე იმყოფებოდნენ, ძალის დემონსტრირება მოახდინეს და აიძულეს ჰიტ- 

ლერი, უარი ეთქვა ჩანაფიქრისთვის, რომლის განხორციელებას ვენაში მი- 

სივე საელჩო ედგა სათავეში. ამ წამოწყების სამარცხვინო წარუმატებლობამ, 

ავსტრიის საშინაო საქმეებში ჩარევისაგან გერმანიის შეკავების გამო, მუ- 

სოლინი დადებითად წარმოაჩინა. შთაბეჭდილებების ქვეშ მყოფმა ფრანგებ- 

მა, მსგავსი ტიპის ნებისმიერი გერმანული ინიციატივის ერთობლივად შე- 

კავების თაობაზე ფორმალური შეთანხმებისათვის, სასწრაფოდ მიმართეს 

იტალიას. 1935 წელს საფრანგეთის საგარეო საქმეთა მინისტრი პიერ ლავალი 

რომს ეწვია მუსოლინისთან შეთანხმების ხელმოსაწერად, რომელიც დუჩეს 

სასარგებლოდ აგვარებდა საფრანგეთსა და იტალიას შორის არსებულ ყველა 

სადავო საკითხს აფრიკაში და, სანაცვლოდ, ავალდებულებდა იტალიას, კონ- 

სულტაცია გაევლო საფრანგეთთან გერმანიის მიერ განიარაღებისა და ავს- 

ტრიის დამოუკიდებლობასთან დაკავშირებით, ვერსალის ხელშეკრულების 

დებულებათა დარღვევის შემთხვევაში. 

ფრანგულ-იტალიური ანტანტა პირველი გამოცდის წინაშე 1935 წლის 

მარტში დადგა, როდესაც ჰოტლერმა ფორმალურად უარი თქვა ვერსა- 

ლის ხელშეკრულებით გათვალისწინებული განიარაღების ვალდებულებე- 

ბის შესრულებაზე. უკვე აშკარა გამხდარიყო, რომ გასაიდუმლოებულად იმ 

სამხედრო ძალის შექმნა, რომელიც გერმანელ დიქტატორს თავისი საგა- 

რეო პოლიტიკური მიზნების მისაღწევად სჭირდებოდა, შეუძლებელი ხდე- 

ბოდა. საზღვაო ფლოტის, საჰაერო ძალებისა და მექანიზებული არმიის 

შექმნა შეუმჩნეველი ვეღარ დარჩებოდა. ამრიგად, 9 მარტს ჰიტლერმა ალი- 

არა გერმანიის საჰაერო ძალების არსებობა და გეგმები მისი რაოდენობისა 

და ძალის კიდევ უფრო გაზრდის თაობაზე. 16 მარტს მან გამოსცა განკარ- 

გულება სამხედრო გაწვევისა და, შესაბამისად, ოცდათექვსმეტდივიზიანი 

არმიის შექმნის თაობაზე (შედარებისთვის, ვერსალის ხელშეკრულება ით- 

ვალისწინებდა შვიდ დივიზიას, ხოლო საფრანგეთს ოცდაათი დივიზია ჰყავ– 

და). ერთი კვირის თავზე მუსოლინიმ მიიწვია ფრანგი და ბრიტანელი პრე- 

მიერმინისტრები იტალიურ საკურორტო ქალაქ სტრეზაში, რათა გერმანიის

მიერ ვერსალის ხელშეკრულების უხეში დარღვევების მიმართ ერთობლივ 

რეაქციაზე შეთანხმებულიყვნენ. 11-14 აპრილს გამართული ამ კონფერენ- 

ციის ბოლოს, სამმა სახელმწიფოს ლიდერმა გამოსცა ერთობლივი კომუნიკე, 

რომელშიც მკაცრად დაგმო გერმანიის ქმედებები და დაიმუქრა ერთობლივი 

წინააღმდეგობით ხელშეკრულების შემდგომი დარღვევების შეთხვევაში. 

ამასთანავე, საფრანგეთმა და იტალიამ ერთმანეთს საიდუმლოდ მისცეს 

ურთიერთდახმარების პირობა, თუკი გერმანია დაარღვევდა რაინლანდის 

დემილიტარიზებული ზონის სტატუსს ან ავსტრიის დამოუკიდებლობას. 

იტალიისა და საფრანგეთის თანამშრომლობამ, გერმანიის რევიზიონისტუ- 

ლი მცდელობებისათვის წინააღმდეგობის გაწევაში, მწვერვალს 1935 წლის 

ივნისში მიაღწია, როდესაც პირველი მსოფლიო ომის შემდეგ შეწყვეტილი 

ფრანგულ-იტალიური სამხედრო მოლაპარაკებები განახლდა. 

არშიყი რუსეთთან 

იტალიასთან ფრანგების ამ შედეგიანი პოლიტიკის პარალელურად, საფ- 

რანგეთი ერთდროულად სასინჯ ნაბიჯებს დგამდა საბჭოთა კავშირისკენაც. 

იდეოლოგიური თანმიმდევრულობის თვალსაზრისით, შესაძლოა უცნაურად 

ჩანდეს, რომ საფრანგეთის მსგავსი საპარლამენტო დემოკრატია, კონტინენ- 

ტური უსაფრთხოების სისტემის გასამყარებლად, იმედს ფაშისტურ და კომუ- 

ნისტურ დიქტატურებთან დიპლომატიურ კავშირებზე ამყარებდა. მაგრამ ევ- 

როპაში ამ დროს არსებული საერთაშორისო ვითარება მას სწორედ ასეთ ურ- 

თიერთგამომრიცხავ პოლიტიკას კარნახობდა. 1930-იან წლებში, ანტიგერ- 

მანული კოალიციის ამ თავგანწირულ ძიებაში, საფრანგეთი მზად იყო ეპოვა 

მოკავშირეები ყველგან, შიდაპოლიტიკური ინსტიტუტების ტიპის მიუხედა- 

ვად. იტალიასთან კავშირებმა, რაც არ უნდა თვალში არ მოსვლოდა ეს სა- 

ფრანგეთის დემოკრატიულ საზოგადოებრივ აზრს, მინიმალური წინააღმდე- 

გობა გამოიწვია. საბჭოთა რუსეთთან ნიადაგის მოსინჯვას, როგორც მოსალ- 

ოდნელი იყო, მაინც მოჰყვა გარკვეული აღშფოთება საფრანგეთის ანტიკო- 

მუნისტური მემარჯვენე ძალების მხრიდან, თუმცა არა ისეთი ძლიერი, რომ 

ხელი შეეშალა კე დ'ორსეის ძალისხმევისთვის, გარკვეული გარიგებისათვის 

მიეღწია კრემლთან. ეროვნული ინტერესი, რომლის თანახმად, აუცილე- 

ბელი იყო დიპლომატიური სტრატეგია გერმანიის მოსამწყვდევად მისდამი 

მტრულად განწყობილ და საფრანგეთთან დაკავშირებულ ქვეყნებს შორის, 

აღემატებოდა იდეოლოგიური ხასიათის მოსაზრებებს ყველა ფრანგი პოლი– 

ტიკოსისათვის, გარდა ყველაზე ხმაურიანი ანტიფაშისტებისა და ანტიკომუ- 

ნისტებისათვის. 

საბჭოთა კავშირთან დიპლომატიური ურთიერთგაგების მიღწევის ფე- 

საძლებლობა მანამდეც ხიბლავდა პარიზს, რაც დაკავშირებული იყო იმ აშკა– 

რა უპირატესობასთან, რასაც ომის შემთხვევაში ორი ფრონტის გახანის პერ- 

სპექტივა წარმოქმნიდა, როგორც ეს 1914 წელს მოხდა. თუმცა დაბრკოლებე- 

ბი ომამდელი ფრანგულ-რუსული ალიანსის აღდგენისათვის უფრო ძლიერი 

იყო, ვიდრე ის სირთულეები, რომლებიც წინ ფრანკო-იტალიურ დაახლოებას 

ეღობებოდა: ფრანგებს ჯერ კიდევ არ განელებოდათ გულისწყრომა საბჭო- 

თა მთავრობის მიერ გერმანიასთან ცალკე ზავის დამყარების გამო პირველ 

მსოფლიო ომში და ასევე ცარისტული რუსეთისდროინდელი ფრანგი ინვე- 

სტორებისადმი არსებული უზარმაზარი დავალიანების გადახდაზე უარის 

თქმის გამოც. რუსებს, მეორე მხრივ, მწარედ ახსოვდათ ფრანგების ანტი- 

ბოლშევიკური პოზიცია რუსეთის სამოქალაქო ომის დროს და ის მხარდაჭ- 

ერა, რომელიც საფრანგეთმა პოლონეთს გაუწია 1920 წელს საბჭოთა რუ- 

სეთთან ომის დროს. ამ ისტორიულ მტრობას და ორმხრივ იდეოლოგიურ 

დაპირისპირებას თან ერთვოდა ოციანი წლების განმავლობაშო ორი ქვეყნის 

საგარეო პოლიტიკის ურთიერთშეუთავსებლობაც. საფრანგეთი, როგორც 

1919 წლის სამშვიდობო შეთანხმებებით ყველაზე მეტი სარგებლის მიმლე- 

ბი ქვეყანა, ენერგიულად იცავდა ომისშემდგომ სტატუსკვოს ევროპაში და, 

შესაბამისად, ფინანსურ დახმარებასა და პოლიტიკურ მფარველობას უწევდა 

აღმოსავლეთ ევროპის ქვეყნებს, რომლებმაც ასევე ისარგებლეს გერმანიისა 

და მისი მოკავშირეების დამარცხებით. რუსეთი, რომელმაც ევროპაში მისი 

ტერიტორიის მნიშვნელოვანი ნაწილი დაკარგა მის დასავლეთ საზღვრებთ- 

ან წარმოქმნილი ამ ახალი ან გაფართოებული ქვეყნების სასარგებლოდ, 

კეთილგანწყობით უყურებდა ომისშემდგომი ევროპული სისტემის დანგრე- 

ვას და ყოყმანის გარეშე თანამშრომლობდა მეორე დიდ რევიზიონისტ სახ- 

ელმწიფოსთან – გერმანიასთან – ოციანი წლების განმავლობაში. 

თუმცა გერმანიის სათავეში ჰიტლერის მოსვლამ და ჟენევის განიარა- 

ღების მოლაპარაკებებიდან გერმანიის გასვლამ, საფრანგეთის და რუსეთის 

ოფიციალური პოზიციების ერთდროული შეცვლა გამოიწვია. ჰიტლერის 

ხშირად განცხადებული მიზანი, გერმანიის „სასიცოცხლო სივრცე“ რუსეთის 

ხარჯზე გაეფართოებინა, მის მიერ კომუნიზმის, როგორც პოლიტიკური იდე- 

ოლოგიის, არაერთგზის დაგმობასთან ერთად, კრემლის ლიდერებისათვის 

კარგად იყო ცნობილი. 1933 წლის თებერვალში საბჭოთა კავშირის საგარეო 

საქმეთა მინისტრმა მაქსიმ ლიტვინოვმა ოფიციალურად შეცვალა მისი 

მთავრობის ხანგრძლივი მხარდაჭერა სამშვიდობო შეთანხმებების გადახედ- 

ვის თაობაზე, ღიად დაუჭირა რა მხარი განიარაღების კონფერენციაზე სა- 

ფრანგეთის პოზიციას კოლექტიური უსაფრთხოების შესახებ. მოგვიანებით 

გაკეთებულ განცხადებებში რუსმა დიპლომატმა მკაფიოდ გამოხატა თავისი 

ქვეყნის ახალი ოფიციალური პოზიცია: ხელშეკრულების გადახედვა ნიშ- 

ნავდა ომს და ნებისმიერ ფასად უნდა ყოფილიყო თავიდან აცილებული. სა- 

ფრანგეთის მთავრობა უმალ გამოეხმაურა ამ გამაოგნებელ შემობრუნებას 

საბჭოთა მთავრობის მხრიდან. პირველად მსოფლიო ომიდან რუსეთის გასვ-



თავი 4 >« დასავლური სამყარო ოცდაათიან წლებში – გამქრალი ილუზიები 

ლის შემდეგ, 1933 წლის 8 აპრილს, საფრანგეთმა სამხედრო ატაშე მიავლინა 

მოსკოვში კრემლის ახალი ანტიგერმანული ორიენტაციისადმი ინტერესის 

გამოსახატად. 1933 წლის ზაფხულამდე გერმანულ და საბჭოთა არმიებს 

შორის საიდუმლო თანამშრომლობა შეწყდა, გერმანული სამხედრო ნაგე- 

ბობები საბჭოთა ტერიტორიაზე დაიხურა და გერმანიაში საბჭოთა ოფიცრე- 

ბის ვიზიტები გაუქმდა. 

გერმანიის შეიარაღების შესახებ 1935 წლის მარტის დეკლარაციამ აი- 

ძულა საფრანგეთის ანტიკომუნისტური ძალები, თვალი დაეხუჭათ იდეოლო- 

გიური ცრურწმენებისთვის. 1935 წლის 2 მაისს საფრანგეთმა და რუსეთმა 

ხელი მოაწერეს ურთიერთდახმარების პაქტს, რასაც 16 მაისს საბჭოთა კავ- 

შირსა და ჩეხოსლოვაკიას – საფრანგეთის მთავარ აღმოსავლეთევროპელ 

მოკავშირეს შორის მსგავსი შეთანხმება მოჰყვა. მოკლე დროით გერმანია 

თითქოს იზოლაციაში მოაქციეს ძლიერმა სახელმწიფოებმა, რომლებსაც 

გადაწყვეტილი ჰქონდათ წინ აღდგომოდნენ ვერსალის ხელშეკრულების 

შემდგომ დარღვევებს. ამ შთაბეჭდილებას უფრო აძლიერებდა კომინტერნის 

– საბჭოთა კავშირისადმი ერთგული კომუნისტური პარტიების საერთაშორ- 

ისო ორგანიზაციის – პოლიტიკის დრამატული რეორიენტაცია მის მეშვიდე 

კონგრესზე, 1935 წლის აგვისტოში. მაშინ, როდესაც რუსეთის გარეთ ყველა 

კომუნისტურ პარტიას მითითება ჰქონდა მიღებული, უარი ეთქვათ „ბურ- 

ჟუაზიულ პარტიებთან" თანამშრომლობაზე (მათ შორის სოციალისტებთან), 

ჰიტლერის მიერ გერმანიის კომუნისტური პარტიის ლიკვიდაციამ ასეთი სე- 

ქტარული სტრატეგიის საფრთხეები გამოააშკარავა. კომინტერნის ახალი 

პოლიტიკა კომუნისტურ პარტიებს „სახალხო ფრონტში“ მონაწილეობისაკენ 

მოუწოდებდა, რომელშიც ფაშიზმის და გერმანული ექსპანსიონიზმის მოწი- 

ნააღმდეგე ყველა პოლიტიკური დაჯგუფება იყო გაერთიანებული. 
გერმანიის შესაკავებლად აღდგენილი ფრანგულ-რუსული თანამშრომ- 

ლობა მხოლოდ აჩრდილი იყო იმ სამხედრო ალიანსისა, რომელმაც კაიზერი 

აიძულა, 1914-1917 წლებში ომი ორ ფრონტზე ეწარმოებინა. ფრანგულ-რუ- 

სული პაქტის ეფექტურობას ასუსტებდა საფრანგეთის მთავრობის მტკიცე 

უარი, დათანხმებოდა სამხედრო კონვენციას, რომელიც გერმანიასთან ომის 

შემთხვევაში ორ ქვეყანას შორის სამხედრო კოორდინაციას განსაზღვრავ- 

და. საბჭოთა კავშირსა და ჩეხოსლოვაკიას შორის იგივე შეთანხმება ასევე 

არაეფექტური იყო, ერთი მხრივ, მასში გათვალისწინებული დებულების 

გამო, რომელიც მის მოქმედებას წინასწარ ფრანგულ-საბჭოთა პაქტის ამო- 

ქმედებას უქვემდებარებდა და, მეორე მხრივ, ორ ქვეყანას შორის საერთო 

საზღვრის არარსებობის გამო. 

1935 წლის აპრილში სტრეზას დეკლარაცია, მაისში ფრანგულ-საბჭოთა 

პაქტი და ივნისში ფრანგულ-იტალიური სამხედრო მოლაპარაკებების დაწ- 

ყება ერთად ქმნიდა შთაბეჭდილებას, რომ საფრანგეთი წარმატებით ართ- 

მევდა თავს ევროპული უსაფრთხოების სისტემის შექმნას, რასაც ის წარუ- 

მატებლად ცდილობდა პირველი მსოფლიო ომის დამთავრების შემდეგ. ბელ–- 

გიასთან, პოლონეთთან და ჩეხოსლოვაკიასთან ალიანსების და რუმინეთთან 

და იუგოსლავიასთან მეგობრობის ხელშეკრულებების გარდა, საფრანგეთი 

ასევე ახლოს იყო დიდ ბრიტანეთთან, რუსეთთან და იტალიასთან ერთად, 

ძველი, ომისდროინდელი კოალიციის აღორძინების მიზანთანაც, რათა ხელი 

შეეშალა გერმანიის მიერ სამშვიდობო შეთანხმების შემდგომი დარღვევები- 

სათვის. 

ანტიგერმანული ბლოკის დაშლა 

კოალიცია ერთ წელიწადზე ნაკლებ დროში მას შემდეგ დაიშალა, რაც 

ის დიდმა ბრიტანეთმა, იტალიამ და ბელგიამ – საფრანგეთის დასავლელმა 

მოკავშირეებმა მიატოვეს. პირველი ბზარი ანტიგერმანულ კოალიციაში 

1935 წლის 18 ივნისს – ვატერლოოს ბრძოლის 120-ე წლისთავზე – გაჩნდა. 

ეს დღე ბრიტანეთის მთავრობამ უტაქტოდ შეარჩია გერმანიასთან ორმხრი- 

ვი საზღვაო შეთანხმების გამოსაცხადებლად, რომელზეც იგი საიდუმლოდ 

აწარმოებდა მოლაპარაკებებს საფრანგეთის ზურგს უკან. შეთანხმება ნე- 

ბას რთავდა გერმანიას, დაერღვია ვერსალის ხელშეკრულებით დაწესებული 

საზღვაო ფლოტის შეზღუდვები იმ პირობის სანაცვლოდ, რომ მისი მთლიანი 

წონადობა არ გადააჭარბებდა მთელი ბრიტანული იმპერიის ფლოტის 35 

პროცენტს. ანგლოგერმანულმა საზღვაო შეთანხმებამ გამანადგურებელი 

დარტყმა მიაყენა სტრეზას ფრონტს, რადგან სწორედ იმას ითვალისწინებ- 

და, რასაც სტრეზას დეკლარაცია კრძალავდა: კერძოდ, გერმანიის მიერ 

ხელშეკრულებით გათვალისწინებული ვალდებულებების დარღვევას. ნა- 

თელი იყო ბრიტანეთის მოტივაცია, დაჰყოლოდა გერმანიის მიერ ვერსალის 

ხელშეკრულებით გათვალისწინებული ბოლო სამხედრო შეზღუდვის დარ- 

ღვევას: დაზვერვის წყაროებით ცნობილი იყო, რომ მაშინ, როდესაც ჰიტ- 

ლერი ცდილობდა, აეგო სამხედრო ფლოტი, რომელიც გერმანიას გლობალ- 

ური როლის შესრულების საშუალებას მისცემდა, გერმანიის საზღვაო მშენ- 

ებლობის პროგრამას უახლოეს მომავალში შეზღუდული მიზნები ჰქონდა, 

რაც საბჭოთა კავშირის წინააღმდეგ ბალტიის რეგიონის კონტროლს და 

კოლონიებთან და რესურსების უცხოურ წყაროებთან საფრანგეთის კომუ- 

ნიკაციების მწყობრიდან გამოყვანას გულისხმობდა. 1935 წლის აპრილში 

გერმანიის მთავრობამ ბრიტანელებს აცნობა პროგრამის შესახებ, რომელიც 

თორმეტი ნაღმოსნის, ორი კრეისერისა და თორმეტი წყალქვეშა ნავის მშენე- 

ბლობას ითვალისწინებდა. ვინაიდან ჰიტლერი მაინც დაუსჯელად არღვევდა 

ვერსალის ხელშეკრულების ვალდებულებებს, ბრიტანელებმა მიზანშეწონი- 

ლად ჩათვალეს იმის გარანტია მაინც მიეღოთ, რომ გერმანია საფრთხეს არ

შეუქმნიდა ბრიტანეთის პირველობას ხმელთაშუა ზღვასა და ჩრდილო ატ- 

ლანტიკაში. შეთანხმებას არავითარი გავლენის მოხდენა არ შეეძლო გერმა- 

ნიაზე, რომელიც იმდენ გემს აშენებდა, რამდენის საშუალებასაც რესურსები 

აძლევდა. მას შემდეგ კი, რაც ევროპაში ბატონობა ექნებოდა გამყარებული, 

ბრიტანეთის საზღვაო ძლიერებასთან გაპაექრების გეგმებსაც დასახავდა. 

1935 წელს ჩამოყალიბებული ანტიგერმანული ფრონტის მეორე დეზ- 

ერტირი ქვეყანა იტალია იყო. ეს გამოიწვია მუსოლინის მიერ ეთიოპიის – 

აღმოსავლეთაფრიკული იმპერიის – დაპყრობამ, რომელიც ერთ-ერთი იმ 

აფრიკულ სახელმწიფოთაგანი იყო (მეორე იყო ლიბერიის რესპუბლიკა), 

რომელმაც წარმატებით გაუწია წინააღმდეგობა ევროპული სახელმწიფო- 

ების მიერ კოლონიად გადაქცევას მეცხრამეტე საუკუნის ბოლო ათწლეუ- 

ლის კოლონიური ექსპანსიის პერიოდში. იტალიას ეთიოპიისადმი ინტერ- 

ესი მეცხრამეტე საუკუნის ბოლო ორი ათწლეულის განმავლობაში გაუჩნდა. 

1896 წელს, ეთიოპიელ მეომრებთან დამამცირებელი დამარცხების შემდეგ, 

იტალიელმა კოლონიურმა ძალებმა უკან დაიხიეს წითელ ზღვაზე ერითრეის 

სანაპიროებთან და ინდოეთის ოკეანის სანაპიროსკენ სომალილენდზე. 1930 

წელს მუსოლინის გრანდიოზულმა გეგმებმა ახალი რომის იმპერიის შესახებ 

კვლავ გამოაღვიძა მიძინებული ტერიტორიული პრეტენზიები აღმოსავლეთ 

აფრიკის ამ დამოუკიდებელი სახელმწიფოების მიმართ. დიდმა ბრიტანეთმა 

და საფრანგეთმა, რომელთაც მინიმალური ინტერესი ჰქონდათ ამ რეგიონში 

და სურდათ გერმანიის ავანტიურიზმის წინააღმდეგ იტალიის მხარდაჭერა 

მიეღოთ, არაფერი იღონეს, რომ ხელი შეეშალათ იტალიის დაგვიანებული 

კოლონიური მისწრაფებებისთვის. 1935 წლის იანვარში, მუსოლინისთან 

რომში შეხვედრისას, საფრანგეთის საგარეო საქმეთა მინისტრმა პიერ ლა– 

ვალმა ოფიციალურად განაცხადა, რომ მის ქვეყანას არ გააჩნდა ინტერ- 

ესები ეთიოპიაში და იტალიის ლიდერი დაარწმუნა, რომ მას იქ მოქმედების 

თავისუფლება ექნებოდა. აპრილში, სტრეზას კონფერენციაზე, მუსოლინის 

მინიშნებებისთვის აღმოსავლეთ აფრიკაში იტალიის ამბიციების შესახებ, 

ბრიტანეთისა და საფრანგეთის მთავრობების მეთაურებს წინააღმდეგობა 

არ გაუწევიათ. 1935 წლის აგვისტოში ლონდონი და პარიზი კიდევ უფრო 

შორს წავიდნენ და ეთიოპიაში მუსოლინის განსაკუთრებული ეკონომიკური 

პრივილეგიები შესთავაზეს: მისცეს უფლება, დაენიშნა იტალიელი მრჩევე- 

ლი ეთიოპიის საჯარო სამსახურისათვის, არმიისა და პოლიციისათვის, რაც 

ტრადიციული შესავალია პროტექტორატის დასამყარებლად. 

ეს ანგლოფრანგული დათმობები იტალიის კოლონიური ამბიციების 

მიმართ მიუთითებს, რომ მუსოლინის მოთმინებითი დიპლომატიის წყალო- 

ბით შეეძლო ეფექტური კონტროლი დაემყარებინა ეთიოპიაზე. მაგრამ ახალი 

რომის იმპერიის მომავალ ლიდერს მინიმალური რისკით სამხედრო დიდების 

მოპოვება სურდა. შესაბამისად, 3 ოქტომბერს მან ეთიოპიის წინააღმდეგ 

სრულმასშტაბიანი იერიში წამოიწყო და ელოდა, რომ იტალიის არმიას მცირე 

წინააღმდეგობა შეხვდებოდა ეთიოპიის ცუდად აღჭურვილი იმპერატორ 

ჰაილე სელასიეს არმიისგან, ევროპული სახელმწიფოები კი დიპლომატიურ 

წინააღმდეგობასაც არ გასწევდნენ. ეთიოპიელთა წინააღმდეგობას რაც 

შეეხებოდა, ის მართალი იყო. ახლადდამკვიდრებულმა სამხედრო-საჰაერო 

ტექნიკამ დამომწამვლელმააირებმა 1936 წლის გაზაფხულზე მალევე მოუღეს 

ბოლო ეთიოპიურ სამხედრო ძალებს. რაც შეეხება დიპლომატიურ ფრონტს, 

დუჩე ჯერ გულაცრუებით, შემდეგ კი განრისხებით შეხვდა მისი მეგობრების, 

ლონდონისა და პარიზის, ანტიპათიურ რეაქციას. საფრანგეთისა და დიდი 

ბრიტანეთის მოთხოვნით, ერთა ლიგამ დაგმო ეთოპიაზე იტალიის თავდასხმა 

(რომელიც ერთა ლიგის წევრი სახელმწიფო იყო), როგორც აგრესიული აქტი 

და 18 ოქტომბერს აგრესორი ქვეყნის წინააღმდეგ ეკონომიკური სანქციები 

დააწესა. იტალიის ლიდერზე ხანგრძლივი და უარყოფითი შთაბეჭდილება 

მოახდინა მეგობარი ქვეყნების ამ ფარისევლურმა პოლიტიკამ – ქვეყნების, 

რომელთაც პირველ მსოფლიო ომამდე მთელი აფრიკის კონტინენტი ჰქონ- 

დათ დანაწილებული და შემდეგ იტალიასაც მისცეს ნებართვა დაგვიანებით 

დაპატრონებოდა კონტინენტის ნადავლიდან თავის წილს. ლონდონისა და 

პარიზის შემდგომმა მცდელობებმა, ძირი გამოეთხარათ იმავე პოლიტიკი- 

სათვის, რომელზეც ჟენევაში იყვნენ შეთანხმებული, ვეღარაფერი უშველა 

ნაღალატევი მუსოლინის გაღიზიანებას. დეკემბერში გაფორმებულ საიდუმ- 

ლო ანგლოფრანგულ შეთანხმებას, რომელიც ეთიოპიის თითქმის მთლიანი 

ტერიტორიის იტალიისათვის დათმობასა და დანარჩენი ქვეყნის სტატუსის 

შემცირებას ითვალისწინებდა, განხორციელება არ ეწერა მას შემდეგ, რაც, 

კე დ'ორსეის შეთანხმებით უკმაყოფილო პერსონალის წყალობით, ინფორ- 

მაციამ პრესაში გაჟონა. წარუმატებელი ჰორ-ლავალის პაქტი – დოკუმენტს 

სახელი მასზე ხელმომწერი საგარეო საქმეთა მინისტრების გვარების გამო 

ეწოდა – ორივე მთავრობის ნამდვილ პოლიტიკას ისევე კარგად ასახავდა, 

როგორც მუსოლინის დაშოშმინებისაკენ მიმართული ადრეული მცდელობე- 

ბი. ამას ადასტურებდა მათი უარიც, რომ ეკონომიკურ სანქციებს ნავთობის 

ემბარგოც მოეცვა. ნავთობი კი, რომელიც იტალიას უცხოური წყაროებიდან 

შეჰქონდა, მუსოლინის ეთიოპიაში თავისი მექანიზებული არმიისა და საჰა–- 

რეო ძალებისათვის სჭირდებოდა. 

ეთიოპიის ინციდენტის ყველაზე სერიოზული შედეგი, ჰაილე სელასიეს 

იმპერიის სამხედრო მარცხისა და იტალიის მიერ ეთიოპიის ანექსიის გარ- 

და, იტალიასა და ანტიგერმანული სტრეზას ფრონტის თანამონაწილე მისი 

პარტნიორების ურთიერთობების გაუარესება იყო. იტალიის წინააღმდეგ 

ეკონომიკური სანქციების მხარდაჭერითა და ერთა ლიგაში იტალიის ქმედე- 

ბების სიტყვიერი დაგმობით, დიდი ბრიტანეთი და საფრანგეთი მუსოლინის 

დაუპირისპირდნენ, ოღონდ ისე, რომ აღმოსავლეთ აფრიკაში გეგმების განხ–

ორციელებაში ხელიც კი ვერ შეუშალეს. ჰორ-ლავალის სქემამ და იტალიის 
წინააღმდეგ სანქციების გაუბედავად ამოქმედებამ ასევე ძირი გამოუთხ- 

არა კოლექტიური უსაფრთხოების პრინციპს: თუ ერთა ლიგის წევრი სახ- 

ელმწიფოს წინააღმდეგ ასეთი აშკარა აგრესია დაუსჯელი რჩებოდა, რაღა 

შეუშლიდა ხელს აგრესიის უფრო დახვეწილ ფორმებს, რასაც გერმანია გეგ- 

მავდა ევროპაში? 

რაინლანდის რემილიტარიზაცია 

ჰიტლერი ნეიტრალური რჩებოდა იტალია-ეთიოპიის ბრძოლის მიმა- 

რთ, თუმცა გამოხატავდა სურვილს, რკინით, ქვანახშირით, ფოლადითა და 

სხვა საჭირო მასალით მოემარაგებინა მუსოლინი. ამრიგად, აღმოსაგლეთ 

აფრიკის გამო, ლოკარნოს შეთანხმებების ორი გარანტორის (დიდი ბრიტა- 

ნეთისა და იტალიის) გაუარესებული ურთიერთობებისა და მუსოლინის იმპე- 

რიული ზრახვების მიმართ გერმანიის დამყოლი დამოკიდებულების გამო მუ- 

სოლინის მადლიერების ფონზე, ფიურერმა სწორად შეაფასა, რომ დრო იყო 

გამოეცადა ანტიგერმანული კოალიციის სიმტკიცე. 1936 წლის თებერვალში 

ფრანგულ-საბჭოთა პაქტის რატიფიკაციისათვის საფრანგეთის დეპუტატთა 

პალატაში წარდგენა საუკეთესო საბაბს აძლევდა ჰიტლერს პირველი პრო- 

ვოკაციული ქმედებისათვის, მით უმეტეს, რომ ერთი წლით ადრე მან უკვე 

გაასაჯაროვა გეგმები გერმანიის ხელახალი შეიარაღების თაობაზე. ფიურ- 

ერმა გააფრთხილა მხარეები, რომ ის ფრანგულ-საბჭოთა ალიანსს ლოკარ- 

ნოში ხელმოწერილი სამხედრო შეთანხმების დარღვევად და გერმანიისათვის 

უდიდეს საფრთხედ ჩათვლიდა. შესაბამისად, ის აღარ დაიცავდა ლოკარ- 

ნოს შეთანხებით გათვალისწინებულ ვალდებულებებს და უარს იტყოდა 

რაინლანდის დემილიტარიზებულ სტატუსზე. საფრანგეთის პარლამენტის 

მიერ შეთანხმების რატიფიკაციის შემდეგ, 7 მარტს გერმანიის სახმელე– 

თო ძალების სამი ბატალიონი ანტისაჰაერო თავდაცვისა და საჰაერო ეს- 

კადრილიის თანხლებით რაინლანდში შევიდა. 

როგორც ზემოთ აღვნიშნეთ, რაინლანდის დემილიტარიზებული სტა– 

ტუსი გერმანიის მხრიდან ვალდებულებების შესრულების ყველაზე მნიშ- 

ვნელოვან გარანტიად აღიქმებოდა. ფიქრობდნენ, რომ რაინლანდის დემილ– 

იტარიზაცია ხელს უშლიდა გერმანიას საფრანგეთისა და ბელგიის წინააღმ- 

დეგ იერიშის განხორციელებაში და, ქმნიდა რა გერმანიაზე დასავლეთიდან 

თავდასხმის შესაძლებლობას, აკავებდა გერმანიის აგრესიას აღმოსავლეთ- 

ით. 1936 წლის მარტში დემილიტარიზაციის დასასრულს საფრანგეთის მხრი- 

დან ძლიერი რეაქცია უნდა მოჰყოლოდა. თუმცა ეს რეაქცია არსად ჩანდა. 

უკანასკნელი რამდენიმე წლის განმავლობაში ჩამოყალიბებული ფრანგული 

სამხედრო სტრატეგია სწორედ ამგვარ პასიურ პოზიციას ითვალისწინებდა. 

მაჟინოს ხაზის აშენებით საფრანგეთმა ფაქტობრივად აღიარა, რომ რაინ- 

ლანდის სტატუსის შენარჩუნება შეუძლებელი იქნებოდა. მნიშვნელობა აღარ 

ჰქონდა, მდინარის რომელ სანაპიროზე განლაგდებოდა გერმანიის არმია, 

თუ საფრანგეთი საფრანგეთ-გერმანიის საზღვრის გაყოლებაზე ცემენტი- 

თა და იარაღით გამაგრებულ თავის ბასტიონს დაიცავდა. შესაბამისად, სა- 

ფრანგეთს არ გააჩნდა მობილური ძალები, რომელთაც რაინლანდში გაგზავ– 

ნიდა გერმანული ბატალიონების უკან გაბრუნებისათვის და არც რაიმე გეგ- 

მა ჰქონდა ასეთი ოპერაციის განსახორციელებლად. ასეთი ძალების შექმნა 

და ასეთი გეგმის შედგენა, რაც შეთავაზებული იყო პოლიტიკოს პოლ რეი- 

ნოს მიერ პოლკოვნიკ შარლ დე გოლის რჩევით, უარყოფილ იქნა, როგორც 

შეუთავსებელი საფრანგეთის თავდაცვის სტრატეგიასთან, რომელსაც ასე 

ურყევად ასრულებდა საფრანგეთის გენერალური შტაბი. 

პარიზის სამოქალაქო მთავრობა, რომელიც მომდევნო თვისთვის დანიშ- 

ნულ არჩევნებამდე ასრულებდა თავის მოვალეობას, უფრო მეტ ინტერესს 

იჩენდა რაინლანდიდან გერმანელების განდევნის სამხედრო თავდასხმითი 

ოპერაციისადმი, ვიდრე საფრანგეთის სამხედრო სარდლობა. საფრანგე- 

თის საგარეო საქმეთა მინისტრი პიერ ეტიენ ფლანდენი ლონდონს ეწვია, 

რათა ფრანკო-ბრიტანული ერთობლივი საპასუხო ქმედების შესაძლებლობა 

განეხილა. მას იქ დაახვედრეს ახალი ამბავი, რომ ბრიტანეთის მთავრობა 

არ განიხილავდა რაინლანდის რემილიტარიზაციას, როგორც ლოკარნოს 

ხელშეკრულების უხეშ დარღვევას, რადგან ის არ მოიცავდა საფრანგეთი- 

სათვის გერმანიის საფრთხის შემცველ ქმედებებს. შესაბამისად, დიდი ბრი– 

ტანეთი არც მონაწილეობას მიიღებდა ასეთ სამხედრო ოპერაციაში და არც 

საფრანგეთის მხრიდან ასეთ ცალმხრივ ქმედებას დაუჭერდა მხარს. ლოკარ- 

ნოს შეთანხმებების ასეთი ვიწრო და ლეგალისტური ინტერპრეტაციის უკან 

ბრიტანეთის გადაწყვეტილების რეალური მიზეზი იმალებოდა: ნებისმიერ 

ფასად თავიდან აერიდებინა ომი ევროპაში, რაც აუცილებლად მოჰყვებოდა 

საფრანგეთის ან ბრიტანეთ-საფრანგეთის ერთობლივ შესვლას რაინლანდ- 

ში. შესაბამისად, ლონდონისა და პარიზის პასუხი გერმანიის ქმედებაზე 

შემოიფარგლებოდა პროტესტის გამოთქმით და ერთა ლიგაში გერმანიის 

ქმედებათა დაგმობის ინიცირებით. ამრიგად, რაინლანდის რემილიტარიზა- 

ცია დასრულებული ფაქტი იყო. 

როგორც აღნიშნული იყო, რაინლანდის რემილიტარიზაციას დიდად 

არ გამოუწვევია დასავლეთ ევროპაში გერმანიასა და საფრანგეთს შორის 

სტრატეგიული ბალანსის შეცვლა, რადგან საფრანგეთის მიერ აღმართული 

თავდაცვითი კედელი გერმანიის საზღვართან, რაინლანდის ბუფერულ ზო- 

ნას ფრანგების სამხედრო გათვლებისთვის ირელევანტურს ხდიდა. მას ასევე 

არ მოჰყოლია პოლონეთისა და ჩეხოსლოვაკიის უსაფრთხოების მიმართ 

საფრანგეთის მიერ აღებული ვალდებულებების გაუქმება. ეს ვალდებულე- 
ბები, უბრალოდ, განუხორციელებელი გახდა მას შემდეგ, რაც, ხუთი წლით

ადრე, ფრანგებმა მაჟინოს ხაზის მშენებლობა დაიწყეს. საფრანგეთის არამტ- 

კიცე რეაქციას ჰიტლერის მიერ ლოკარნოს პაქტის ცალმხრივ უარყოფაზე, 

გამანადგურებელი ფსიქოლოგიური ეფექტი ჰქონდა კონტინენტის ყველა 

მცირე სახელმწიფოზე, რომლებიც საფრანგეთს გერმანიის მოწინააღმდე- 
გეთა ლიდერად მიიჩნევდნენ. 

საფრანგეთის თავშეკავებული პოლიტიკის შედეგი ამ მცირე სახელმწი- 

ფოების მიერ საგარეო პოლიტიკის რადიკალური რეორიენტაცია იყო. პოლო– 

ნეთის მთავრობა უფრო მეტი ენთუზიაზმით შეუდგა გერმანიასთან დეტან- 

ტის პოლიტიკას, რომელიც 1934 წელს დაიწყო, როდესაც პოლონეთმა ხელი 

მოაწერა რაიხთან შეთანხმებას აგრესიის წინააღმდეგ, რათა დაებალანსები- 

ნა საბჭოთა კავშირის პრეტენზიები მისი ტერიტორიების მიმართ. ბელგიამ, 

რომელიც დასავლეთში საფრანგეთის მეზობელი და მისი ყველაზე ძველი და 

ერთგული მოკავშირე იყო, ასევე გამოიტანა შესაბამისი დასკვნები საფრანგე- 

თის უმოქმედობიდან რაინლანდის კრიზისის დროს და სათანადო ნაბიჯებიც 

გადადგა. 1936 წლის 14 ოქტომბერს ბელგიის მთავრობამ ოფიციალურად და- 

ტოვა საფრანგეთთან სამხედრო ალიანსი და ომამდელ ნეიტრალურ სტატუსს 

დაუბრუნდა. საგარეო პოლიტიკის ასეთი მკვეთრი ცვლილება ნაწილობრივ 

გამომდინარეობდა ბელგიაში ფრანგულენოვან ვალონებსა და ჰოლანდიუ- 

რენოვან ფლანდრიელებს შორის დაპირისპირებიდან. ეს უკანასკნელნი დიდი 

ხნის განმავლობაში გამოხატავდნენ უკმაყოფილებას საფრანგეთისადმი 

მათი ქვეყნის დიპლომატიური მორჩილების გამო. ეს გადაწყვეტილება ასევე 

ასახავდა ბელგიის ანტიკომუნისტური ძალების სურვილს, რომელთაც არ 

უნდოდათ, მათი ქვეყანა გერმანიასთან ომში ჩათრეული ეხილათ საფრანგე- 

თის ახალი მოკავშირის – რუსეთის გამო. მთავარი მიზეზი კი მაინც იყო 

ბელგიელების ვარაუდი, რომ ვერც საფრანგეთი და ვერც დიდი ბრიტანეთი 

ვერ უზრუნველყოფდა ბელგიას ისეთი დაცვით, რომელიც მას თავისი უსა- 

ფრთხოების შესანარჩუნებლად სჭირდებოდა. ბელგიის ალიანსიდან გასვლის 

სამხედრო შედეგები მძიმე იყო: ანგლოფრანგულ სამხედრო ძალებს აღარ 

ჰქონდათ გარანტირებული სატრანზიტო უფლება ბელგიის ტერიტორიაზე 

გერმანიასთან ომის შემთხვევაში. ასევე უეცრად დასრულდა ფრანგულ- 

ბელგიური კოორდინაცია, რომელიც საფრანგეთის ჩრდილო-აღმოსავლეთი 

საზღვრის დაცვის ფრანგული სტრატეგიის მთავარი ელემენტი იყო. 

1936 წლის შემოდგომამდე გერმანიას გაუჩნდა გეოგრაფიული დამცვე- 

ლი საფარები როგორც აღმოსავლეთ, ასევე დასავლეთ საზღვრებზე, რომ- 

ლებიც ეფექტურად ახდენდნენ მის იზოლაციას ალიანსად გაერთიანებული 

დიდი სახელმწიფოების მხრიდან მის მიმართ განხორციელებული სამხედრო 

ინტერვენციის შემთხვევაში. დასავლეთით ნეიტრალური ბელგია და რემილ– 

იტარიზებული რაინლანდი (რომლის დაცულობა ამავე პერიოდში საფრანგე- 

თის საზღვრის გასწვრივ მშენებარე კომპლექსური სიმაგრეებით იზრდებო- 

და) საფრანგეთის მხრიდან თავდასხმისგან იცავდა გერმანიის ინდუსტრიულ 

ცენტრს რურის ხეობაში. აღმოსავლეთით, თანამშრომლობისთვის უფრო 

და უფრო მზადმყოფი პოლონეთი საბჭოთა კავშირის წინააღმდეგ ბარიერის 

ფუნქციას ასრულებდა. სამხრეთ-აღმოსავლეთით მცირე ანტანტის ქვეყნები 

(ჩეხოსლოვაკია, რუმინეთი, იუგოსლავია), რომლებიც გეოგრაფიულად 

იყვნენ დაშორებული მათი არასანდო ფრანგი პროტექტორისგან, იძულე- 

ბული იყვნენ გაეუმჯობესებინათ ურთიერთობები გერმანიასთან, რეგიონში 

პოლიტიკური ვითარების დასტაბილიზების მიზნით. ჰიტლერიც დროს არ 

კარგავდა, რათა ესარგებლა კონტინენტზე თავისი გამყარებული პოზიციით 

და გაეფართოებინა გერმანიის ეკონომიკური და დიპლომატიური გავლენა 

ცენტრალური და სამხრეთ-აღმოსავლეთი ევროპის იმ ქვეყნებზე, რომელთა 

თანამშრომლობა და დამყოლობა მას თავისი მოკლევადიანი საგარეო პოლი- 

ტიკური გეგმების შესასრულებლად სჭირდებოდა, კერძოდ, ავსტრიის ან- 

ექსიისა და ჩეხოსლოვაკიის განადგურებისათვის. ამავე დროს, იგი ახორ– 

ციელებდა შემდგომ ღონისძიებებს გერმანიის შეიარაღების დასაჩქარებლად 

და ეკონომიკის რეორიენტაციისათვის, რათა მოემზადებინა ქვეყანა დიდი 

ომისათვის, რომლის დაწყებასაც ის უფრო მოგვიანებით გეგმავდა. 

მღელვარება ესპანეთში, 

როგორც გერმანიის შიგნით, ასევე გერმანიასა და მის სამხრეთელ და აღ- 

მოსავლელ მეზობლებს შორის მიმდინარე კონსოლიდაციის პროცესის ადეკ- 

გატურად შეუფასებლობა დასავლეთის სახელმწიფოების მიერ, ნაწილობრივ 

დაკავშირებული იყო მსოფლიოს ყურადღების მობილიზებასთან 1936 წლის 

ზაფხულში ესპანეთში დაწყებულ სამოქალაქო ომზე. ამ წლის 17 ივლისს ეს- 

პანეთის მაროკოში დისლოცირებული გარნიზონების სამხედრო მეთაურები 

მადრიდის მემარცხენე მთავრობას აუჯანყდნენ, რომლებმაც თებერვალში 

არჩევნებში გაიმარჯვეს და ესპანეთის ტერიტორიაზე ამბოხებების მოწ- 

ყობას შეუდგნენ. როდესაც სამხედრო-საზღვაო და საჰაერო ძალებმა ერთ- 

გულება რესპუბლიკურ ძალებს გამოუცხადეს, გადატრიალების ლიდერი 

გენერალი ფრანსისკო ფრანკო იძულებული შეიქნა, დახმარება ესპანეთის 

გარეთ მოეძია ჩრდილოეთ აფრიკაში განლაგებული მისი სამხედრო ძალების 

გიბრალტარით იბერიის ნახევარკუნძულზე გადმოსაყვანად. ესპანელი ამ- 

ბოხებულების ან, როგორც თვითონ უწოდებდნენ საკუთარ თავს – ნაციონ- 

ალისტების – მოწოდებას ბერლინში და რომში თანაგრძნობით შეხვდნენ. 

ივლისის ბოლომდე გერმანულ და იტალიურ თვითმფრინავებს უკვე გადმო- 

ჰყავდათ ფრანკოს ჯარები ესპანეთის ტერიტორიაზე, სადაც მათ მალევე 

დაამყარეს კონტაქტი ქვეყნის იმ ნაწილთან, რომელიც ამბოხებულების კონ- 

ტროლის ქვეშ იმყოფებოდა. 1936 წლის შემოდგომისთვის გერმანიისა და 

იტალიის დახმარება ამბოხებულებისადმი შესამჩნევად გაიზარდა. ჰიტლერ-

მა სპეციალური სამხედრო-საჰაერო შენაერთი – ლეგიონი „კონდორი“ – გაგ- 

ზავნა ესპანეთში, რათა საჰაერო თავდაცვით უზრუნველეყო ამბოხებულები, 

ხოლო მუსოლინი „მოხალისეების“ ქვეითი ჯარის დიდი კონტინგენტით ამ- 

არაგებდა მათ. 

ჰიტლერის გადაწყვტილებას, დახმარებოდა ამბოხებულებს ესპანეთში, 

რამდენიმე ფაქტორი განაპირობებდა. ყველაზე მნიშვნელოვანი სამხედრო 

სარგებელი ჰიტლერისთვის – გარდა შესაძლებლობისა, რომ ესპანელებზე 

გამოეცადა სამოქალაქო მოსახლეობის დაბომბვის ტაქტიკა, რასაც ჰიტ- 

ლერი მოგვიანებით ვარშავაში, როტერდამსა და ლონდონში გამოიყენებდა 

– დაკავშირებული იყო ამბოხებულების მიერ მიცემულ პირობასთან, რომ 

გერმანია ესპანეთის მდიდარ სტრატეგიულ ნედლეულს მიიღებდა. გერმა- 

ნია, უცხოური ვალუტის უკიდურესი დეფიციტის პირობებში, მასობრივი 

შეიარაღების პროგრამას ახორციელებდა და ჰიტლერსაც იმედი ჰქონდა, 

რომ ესპანეთიდან დეფიციტური უცხოური ვალუტის გადახდის გარეშე მი- 

იღებდა რკინისა და სპილენძის მადანს. ამის შესახებ შეთანხმებას 1937 წლის 

ზაფხულში მიაღწიეს, როდესაც რკინითა და ვოლფრამით მდიდარი რეგიონე- 

ბი ფრანკოს კონტროლის ქვეშ გადავიდა. ამ სტრატეგიული ნედლეულის 

დიდი ოდენობა, რომელიც მანამდე საექსპორტოდ ბრიტანეთში გადიოდა, 

ახლა გერმანიის შეიარაღების პროგრამისაკენ იქნა მიმართული იმ სამხე- 

დრო აღჭურვილობისათვის გადასახადის სახით, რომლითაც ჰიტლერი ამ- 

არაგებდა ფრანკოს. ამ ეკონომიკური სარგებლით დაინტერესების გარდა, 

კიდევ ორმა დიპლომატიური სახის მოსაზრებამ უბიძგა ჰიტლერს აქტიურად 

დახმარებოდა ესპანეთის ნაციონალისტურ აჯანყებას. პირველი მოსაზრე– 

ბით, ფრანკოსთან დაკავშირებით იტალიასთან თანამშრომლობას კიდევ 

უფრო უნდა გაემყარებინა ბერლინის მეგობრული ურთიერთობები რომთან, 

რომელიც სათავეს ეთიოპიის ირგვლივ განვითარებულ მოვლენებთან იღებ- 

და. ეს კიდევ უფრო ნათელი გახდა, როდესაც საფრანგეთმა და დიდმა ბრი– 

ტანეთმა 1936 წლის სექტემბერში ჩაურევლობის კომიტეტი დააარსეს, რათა 

ესპანეთის სამოქალაქო ომში უცხო სახელმწიფოების ჩარევა აღეკვეთათ. 

მას შემდეგ, რაც მუსოლინიმ ესპანეთში ამბოხებულების გამარჯვება პირა– 

დი პრესტიჟის საქმედ აქცია, დასავლეთის დემოკრატიული ქვეყნების მიერ 

უკმაყოფილების გამოხატვამ – რაც ისეთივე არაეფექტური იყო, როგორც 

ეთიოპიის კრიზისის დროინდელი მოწოდებები – საბოლოოდ მოსპო სტრეზას 

კოალიციის აღდგენის შესაძლებლობა და მუსოლინის ჰიტლერთან კიდევ 

უფრო დაახლოებისაკენ უბიძგა. მაგრამ, მთავარი სარგებელი, რაც ესპანე- 

თის სამოქალაქო ომმა ჰიტლერს მოუტანა, გერმანიის შეიარაღების პროგ– 

რამიდან და კონტინენტის ეკონომიკური კონსოლიდაციიდან საფრანგეთისა 

და ბრიტანეთის ყურადღების გადატანა იყო. აქედან გამომდინარე, ჰიტ- 

ლერის ინტერესებში შედიოდა იბერიის ნახევარკუნძულზე კონფლიქტის 

გაჭიანურება და არა ამბოხებულების დახმარება სწრაფად გამარჯვების მიღ- 

წევაში. ამას ადასტურებდა ჰიტლერის უარი, უფრო მრავალრიცხოვანი გერ- 

მანული ქვეითი ჯარების გაგზავნის შესახებ ფრანკოს სასწრაფო თხოვნაზე 

მას შემდეგ, რაც 1936 წლის ბოლოს წარუმატებლად დასრულდა ამბოხებულ- 

თა იერიში მადრიდზე. ჰიტლერი მთელი ომის განმავლობაში უნარჩუნებდა 

თავდაპირველ რაოდენობას ლეგიონ „კონდორს“. 

  
ესპანეთის სამოქალაქო ომისდროინდელი პლაკატი: შეიარაღებული სამოქალაქო პირი და 

აჩრდილი მმის ზურგს უკან გამოხატავდა ესპანეთის მთავრობის დამოკიდებულებას, რომლის 

თანახმად, სამოქალაქო ომში არმია ხალხს უპირისპირდებოდა. იმის მიუხედავად, რომ ფა- 
შისტური იტალია ჯარისკაცებითა და ნაცისტური გერმანია საჰაერო ძალებით ეხმარებოდა 

ესპანეთის ნაციონალისტურ ძალებს, მადრიდის მთავრობის მხარდასაჭერად კონფლიქტში 

ღიად არცერთი სახელმწიფო არ ჩარეულა. თუმცა, ლოიალისტების მხარდამჭერები უცხო 

ქვეყნებიდან მადრიდის დასუსტებული მთავრობის დასაცავად მაინც ეწერებოდნენ მოხა- 

ლისეთა ორგანიზაციაში, რომელსაც საერთაშორისო ბრიგადები ერქვა.

ესპანეთის სამოქალაქო ომის იდეოლოგიური ქვეტექსტი თავიდანდე 

აშკარა გახდა და ხელი შეუწყო სახალხო წარმოსახვაში ამ კონფლიქტის 

შესაბამისი იმიჯის შექმნას, როგორც საერთაშორისო ფაშიზმის ძალებსა და 

დემოკრატიის დამცველებს შორის ეპიკურ კონფრონტაციას, ფრანკოს ტაქ- 

ტიკური ალიანსი ესპანეთის ფაშისტურ მოძრაობა ფალანგასთან და სამხე- 

დრო მხარდაჭერისთვის მუსოლინიზე და ჰიტლერზე დამოკიდებული მისი 

მდგომარეობა იმის მაუწყებელი იყო, რომ იტალიაში ჩასახული და გერმა- 

ნიაში სრულყოფილი იდეოლოგიური დოქტრინა ევროპის უკიდურეს დასა– 

ვლეთშიც ვრცელდებოდა. მეორე მხრივ, საერთაშორისო ბრიგადები, რომ- 

ლებიც ალყაშემორტყმული რესპუბლიკის სახელით სხვადასხვა ქვეყანაში 

ორგანიზებული მემარცხენე მოხალისეების დაჯგუფებებისგან შედგებოდა, 

დემოკრატიული სამყაროს მყარ გადაწყვეტილებას გამოხატავდა, დაპირის- 

პირებოდა ფაშიზმის ნებისმიერ გამოვლინებას. მადრიდის კოალიციურ მთა- 

ვრობაში ესპანეთის მცირერიცხოვანი კომუნისტური პარტიის ყველასთვის 

შესამჩნევი მონაწილეობა და დახმარება, რომელსაც ესპანეთის მთავრობა 

საბჭოთა კავშირიდან იღებდა, „სახალხო ფრონტის“ კრემლის ახალ პოლიტი- 

კას ასახავდა, რომელიც ფაშიზმის საფრთხისგან საპარლამენტო ინსტიტუ- 

ტების დაცვას გულისხმობდა. 

სინამდვილეში, ეს იდეოლოგიური დიქოტომია მცდარი იყო. ფრანკო და 

სამხედრო, სასულიერო თუ მიწათმფლობელი ესპანელები, რომლებიც მის 

მხარდამჭერთა ბაზას ქმნიდნენ,პრემოდერნული ეპოქის ერთგულირეაქციუ- 

ლი ძალები იყვნენ, რომლებსაც ბევრი არაფერი ჰქონდათ საერთო ფალან- 

გისტებთან, რომელთაც თითქმის დაკარგეს მნიშვნელობა მას შემდეგ, რაც 

მათი გვერდით დგომა აღარ იყო ფრანკისტებისთვის სარგებლობის მომტანი. 

როგორც კი 1939 წლის გაზაფხულზე მიღწეულმა საბოლოო გამარჯვებამ 

ესპანელი დიქტატორი გერმანულ და იტალიურ დახმარებაზე მიჯაჭვულო- 

ბისგან გაათავისუფლა, მას ჰიტლერისა და მუსოლინის „ფაშისტურ ჯვაროს- 

ნულ ლაშქრობასთან“ შეერთებისადმი დიდი ინტერესი აღარ გამოუხატავს. 

შიში იმის თაობაზე, რომ ნაციონალისტური რეჟიმი პირენეის მეორე მხრიდან 

საფრთხეს უქმნიდა საფრანგეთს, დაუსაბუთებელი აღმოჩნდა. მიუხედავად 

გერმანიის ძლიერი მცდელობებისა, დაეყოლიებინა იგი თანამშრომლობაზე, 

ესპანელი ლიდერი მთელი მეორე მსოფლიო ომის განმავლობაში ინარჩუნებ- 

და ნეიტრალიტეტს. 

საპირისპირო ბანაკში სხვადასხვაგვარი პოლიტიკური დაპირისპირე- 

ბები და წინააღმდეგობები ძირს უთხრიდა ანტიფაშისტური საქმის პოლი– 

ტიკურ ერთობასა და იდეოლოგიურ სიმყარეს. რესპუბლიკურ ესპანეთშიც 

კი კომუნისტები, ანარქისტები, ტროცკისტები, სოციალისტები მუდმივად 

ეჯახებოდნენ ერთმანეთს პოლიტიკური იდეოლოგიისა და სამხედრო სტრა– 

ტეგიის საკითხების გამო ისე, რომ, ხშირად, აზრთა სხვადასხვაობა იარა–- 

ღის გასროლითაც კი „გვარდებოდა“. ესპანეთის გარეთაც, ქვეყნები რომ- 

ლებსაც, თითქოს, დემოკრატიული მმართველობა ფაშიზმის საფრთხისგან 

უნდა დაეცვათ, ამ მიზნის მიღწევისათვის შეუფერებლად იქცეოდნენ. ლონ- 

დონში კონსერვატიული მთავრობა ვერ მალავდა თავის ზიზღს ესპანეთის 

მემარცხენე მთავრობის მიმართ და თითიც არ გაუნძრევია მის დასაცავად. 

საფრანგეთის ახლადარჩეული სახალხო ფრონტის მთავრობამაც კი, რო- 

მელშიც სოციალისტები ჭარბობდნენ, კომუნისტების მხარდაჭერით, უარი 

უთხრა ესპანელ რესპუბლიკელებს სამხედრო დახმარებაზე იმის შიშით, რომ 

ამით წამოიკიდებდნენ დიდ ბრიტანეთს და კიდევ უფრო აღაშფოთებდნენ 

ფრანგ კათოლიკეებს, რომლებიც ისედაც შეშფოთებულნი იყვნენ ინფორმა- 

ციით ესპანეთის მთავრობის დამცველების მიერ მონასტრების ძარცვისა და 

მონაზვნების დახოცვის შესახებ. საბჭოთა კავშირი, იმის მიუხედავად, რომ 

ერთადერთი ევროპული ქვეყანა იყო, რომელიც ესპანეთის რესპუბლიკურ 

მთავრობას ეხმარებოდა, დახმარების მინიმალურ რაოდენობას ინარჩუნებდა 

და ამისთვისაც გადაუდებელ გადახდას ითხოვდა ოქროთი ან ნედლეულით. 

სტალინის სიძუნწე იმავე მიზეზებით იყო გამოწვეული, რომლითაც ჰიტლერი 

აიძულეს, ფრანკოსათვის დახმარების მოცულობა შეეზღუდა. კერძოდ, ესპა– 

/ ნეთის ომი საშუალებას აძლევდა საბჭოთა დიქტატორს ყურადღება გადაე- 

ტანა იმ რეპრესიებისგან, რომელიც მან ფრანკოს აჯანყებიდან ერთი თვის 

შემდეგ დაიწყო. 

ბლიცკრიგის ეკონომიკური საფუძველი 

მაშინ, როდესაც მსოფლიოს ყურადღება ესპანეთის სამოქალაქო ომზე 

იყო გადატანილი, გერმანია განაგრძობდა თავისი ეკონომიკის შემზადებას 

საომარი მდგომარეობისათვის და ახორციელებდა დიპლომატიურ იერიშებს 

რამდენიმე მიმართულებით, რათა გაეიოლებინა ჰიტლერის ორი უახლოესი 

მიზნის განხორციელება: ავსტრიის ანექსია და ჩეხოსლოვაკიის განადგუ- 

რება. 

1936 წლის გერმანიის ეკონომიკურ მდგომარეობას წარმატების ზე- 

დაპირული ნიშნები ახასიათებდა, რომლის უკან საგანგაშო მასშტაბების 

სტრუქტურული პრობლემები იმალებოდა. ნაცისტური ეკონომიკური პო- 

ლიტიკის მთავარი წარმატება უმუშევრობის დაძლევა იყო, რაც მთავრობის 

საბიუჯეტო ხარჯზე მიმდინარე გამალებული შეიარაღებით იქნა მიღწეული. 

თუმცა, 1936 წლიდან გერმანიის ეკონომიკის საფუძველში არსებულმა სირ- 

თულეებმა ჰიტლერის ეკონომიკური პოლიტიკის ავტორების ყურადლება 

მიიქცია: ნედლეული რესურსების იმპორტზე უკიდურესი დამოკიდებულე- 

ბის გამო, რაც შეიარაღების პროგრამით იყო განპირობებული, გერმანიას 

უცხოური ვალუტის სერიოზული დეფიციტი გაუჩნდა. თუ არსებული ვითარე-

ბა არ შეიცვლებოდა, არსებობდა სერიოზული საფრთხე, რომ შეიარაღებაცა 

და მისით გამოწვეული ეკონომიკური აღორძინებაც შეწყდებოდა გერმანიის 

მთავრობის მიერ სტრატეგიული ნედლეულის იმპორტზე გადახდისუუნარო- 

ბის გამო. 

1936 წლის ზამთარსა და გაზაფხულზე განვითარებული ნედლეული რე- 

სურსების დეფიციტი ნაცისტ ლიდერებს პირველი მსოფლიოომის დროს გერ-– 

მანიაზე თავს დატეხილ კრიზისს აგონებდა, როდესაც მომარაგების უცხოურ 

წყაროებზე დამოკიდებულებამ იგი ბრიტანული ბლოკადით გამოწვეული 

მძიმე შედეგების წინაშე დააყენა. ჰიტლერის მიერ შემოთავაზებული გამოსა- 

ვალი ეკონომიკური განვითარების მოკლევადიან პროგრამას გულისხმობდა, 

რომლის მიზანი იყო, გერმანია თვითკმარ ქვეყნად ექცია იმ სტრატეგიულ 

მასალებთან მიმართებაში, რომელიც მას 1940 წელს მოსალოდნელი ევრო– 

პული ომისთვის მოსამზადებლად სჭირდებოდა. 1936 წლის 18 ოქტომბერს 

ჰერმან გერინგის თაოსნობით დაწყებულ ოთხწლიან გეგმას საგარეო ვაჭრო– 

ბისაგან გერმანიის სრული დამოუკიდებლობისათვის უნდა მიეღწია, გერმა- 

ნიაში არარსებული ბუნებრივი რესურსების ნაცვლად სინთეტური მასალე- 

ბის წარმოების გზით. ამ დროს გერმანიის ქიმიური მრეწველობა ხელოვნურ 

კაუჩუკს, საფეიქრო ნაწარმს და პლასტმასებს აწარმოებდა. სინთეტური 

საწვავების პროგრამა იმდენად გაფართოვდა, რომ ნავთობის მიღება გერმა- 

ნიის მდიდარი ქვანახშირის მარაგებიდან დაიწყო; გაიზარდა გერმანიის და- 

ბალი ხარისხის რკინის მადნის გამოყენება ფოლადის საწარმოებლად, რათა 

შემცირებულიყო გერმანიის დამოკიდებულება შვედეთისა და ესპანეთის მა- 

ლალი ხარისხის რკინის მადანზე. 

ოცდაათიანი წლების გერმანიის სამხედრო სტრატეგია ამ პერიოდში 

გერმანიის ეკონომიკის მყიფე მდგომარეობას ასახავდა. ნედლეული მასა- 

ლების დეფიციტის გამო, გერმანიას არ უნდა ჰქონოდა რუსეთისა და ბრი- 

ტანეთის იმპერიის წინააღმდეგ გამარჯვების იმედი ძალთა ამოწურვამდე 

ომის შემთხვევაში, სინთეტური შემცვლელების განვითარებით მიღებული 

კომპენსაციის პირობებშიც კი, განსაკუთრებით, თუკი ომში მის წინაალ- 

მდეგ შეერთებული შტატებიც ჩაერთვებოდა. ასეთი იყო 1914-1918 წლე- 

ბის გაკვეთილი. აქედანვე გამომდინარეობდა ბლიცკრიგის სტრატეგიაც, 

რაც მოკლე, სწრაფ საბრძოლო ოპერაციებს გულისხმობდა იზოლირებული 

მოპირისპირეს წინააღმდეგ. ასეთ ბრძოლაში ძირითადად ტანკები და სა–- 

ბრძოლო თვითმფრინავები უნდა გამოყენებულიყო, რომელთა წარმოებას 

დიდი რაოდენობის ნავთობი, რეზინი და სხვა პროდუქტები სჭირდებოდა, 

რისი დამზადებაც გერმანიას სინთეტური საშუალებებით შეეძლო. ასეთი 

ბლიცკრიგების მცირე ხანგრძლივობა გამარჯვებას მოუტანდა გერმანიას 

ეკონომიკური პოტენციალის მხოლოდ მცირე მობილიზების პირობებში. ამ 

გზით დაპყრობილი ტერიტორიები კი საბოლოოდ გაუხსნიდა გზას გერმანიას 

ევროპის კონტინენტის ნედლეულისაკენ და ბოლოსდაბოლოს მას თვითკმარ 

ქვეყნად აქცევდა. 

ბერლინი – რომის ღერძი და ანშლუსი 

1936 წელს ჰიტლერის მიერ ჩამოყალიბებული ეკონომიკური სტრატე- 

გიული პროგრამის დიპლომატიური ორეული აღმოსავლეთ ევროპაში სა- 

ფრანგეთის მიერ შექმნილი ალიანსის სისტემის შესუსტება და სხვა დიდი 

სახელმწიფოების – იტალიის, ინგლისისა და საბჭოთა რუსეთის – გადარწმუ- 

ნება იყო, რათა ისინი არ შეერთებოდნენ საფრანგეთსა და მის აღმოსავლე- 

თევროპელ მოკავშირეებს ამ რეგიონში გერმანიის ჰეგემონიის ხელშესაშლე- 

ლად. ვინაიდან ავსტრიის ანექსია კონტინენტური ექსპანსიის ჰიტლერისეუ- 

ლი გეგმის პირველი ნაწილი იყო, გასაკვირი აღარაა, რომ ის შეეცადა კიდევ 

უფრო გაემყარებინა მეგობრული ურთიერთობები იტალიასთან – ავსტრიის 

დამოუკიდებლობის ტრადიციულ გარანტორთან. 1936 წლის 26 ოქტომბერს 

ორი ქვეყნის მთავრობებმა აცნობეს მსოფლიოს, რომ ხელი მოეწერა იტალია- 

გერმანიის თანამშრომლობის ხელშეკრულებას, რომელსაც მალე „ბერლინი– 

რომის ღერძი“ უწოდეს. ეს შეთანხმება სინამდვილეში გამოხატავდა იტალიის 

: ლიდერის უსიტყვო თანხმობას, კონკრეტულად, ავსტრიაში და, ზოგადად, 

/ სამხრეთ-აღმოსავლეთ ევროპაში გერმანიის მოქმედების თავისუფლებაზე. 

იტალიის საგარეო პოლიტიკის რეორიენტაცია გერმანიასთან დაახლოე- 

ბისაკენ, მუსოლინის მიერ იტალია-გერმანიის თანამშრომლობის ჰიტლე- 

რისეული კონცეფციის მიღებას ასახავდა: იტალიის ექსპანსია სამხრეთით, 

ხმელთაშუა ზღვის აუზში, ხოლო გერმანიისა – აღმოსავლეთით ცენტრალურ 

ევროპასა და კიდევ უფრო შორს. ასეთ საფუძველზე ბერლინი-რომის ღერძის 

ჩამოყალიბება ჰიტლერს ორ უპირატესობას ანიჭებდა: იხსნებოდა იტალიის 

ვეტო გერმანიის მიერ ავსტრიის ანექსიაზე და იზრდებოდა ხმელთაშუა ზღ- 

ვის სანაპიროსა და ჩრდილოეთ აფრიკაში იტალიის რეგიონის ორ ძირითად 

ძალასთან – დიდ ბრიტანეთსა და საფრანგეთთან – დაპირისპირების ალბა- 

თობა. 

1937 წლის განმავლობაში ჰიტლერი თანდათან ზრდიდა ზეწოლას ავს- 

ტრიის მთავრობაზე, რათა ამ უკანასკნელს საკუთარი საგარეო და საშინაო 

პოლიტიკა რაიხის პოლიტიკასთან შესაბამისობაში მოეყვანა. ამავე დროს, ის 

აქეზებდა ავსტრიელ ნაცისტებს, მიემართათ დივერსიული ქმედებებისათვის 

ვენაში ხელისუფლების მშვიდობიანად შეცვლის მოსამზადებლად, რაც გზას 

გაუხსნიდა ავსტრიის ნებაყოფლობით მიერთებას გერმანიასთან. მაგრამ, 

როდესაც ავსტრიის კანცლერმა კურტ ფონ შუშნიგმა ავსტრიის ნაცისტუ- 

რი პარტიის შტაბბინაში საპოლიციო რეიდების მოწყობის ბრძანება გასცა, 

რამაც მათი გერმანელ კოლეგებთან შეთქმულების ფაქტები გამოავლინა, 

ჰიტლერი თანდათანობითი ანშლუსის ძველი სტრატეგიის შეცვლას შეუდგა

და იმავე მიზნის მიღწევა უფრო სწრაფად, ავსტრიის მთავრობის დაშინების 

გზით, გადაწყვიტა. 1938 წლის 12 თებერვალს ჰიტლერსა და შუშნიგს შორის 

ბერხტესგადენში გამართულ შეხვედრაზე, ფიურერმა ავსტრიის კანცლერს 

მკაცრად უსაყვედურა პროგერმანული პოლიტიკის გატარებაზე უარის 

გამო და სასწრაფო სამხედრო ინტერვენციით დაემუქრა, თუკი შუშნიგი 

საშუალებას არ მისცემდა ავსტრიის ნაცისტურ პარტიას, მთავარი ადგილი 

დაეკავებინა ავსტრიის მთავრობაში. ავსტრიელმა კანცლერმა გაბედული 

გადაწყვეტილება მიიღო და ხელისუფლების მშვიდობიანი შეცვლის ჰიტლე- 

რისეული გეგმის განხორციელება ეროვნული მხარდაჭერის მოპოვებისაკენ 

პლებისციტის გზით აღკვეთა, რომელიც 13 მარტს ჩატარდა და რომელშიც 

ავსტრიელებმა მათი ქვეყნის დამოუკიდებლობის შესახებ აზრი გამოთქვეს. 

პლებისციტი რომ გერმანიაში ნაცისტური პარტიის ხელისუფლებაში მოს- 

ვლამდე ჩატარებულიყო, სავარაუდოდ, მასში მონაწილეთა დიდი უმრავლე- 

სობა მხარს დაუჭერდა ორი გერმანულენოვანი სახელმწიფოს გაერთიანებას, 

თუმცა ავსტრიაში ანტინაცისტური განწყობა საკმაოდ ძლიერიიიყოიმისთვის, 

რომ ჰიტლერს პლებისციტის მოსალოდნელი უარყოფითი შედეგის აღკვეთა 

განეზრახა. ამრიგად, მუსოლინის მხრიდან უსიტყვო თანხმობის მიღების 

შემდეგ, ფიურერმა 12 მარტს გერმანული ჯარები ავსტრიაში გაგზავნა, სა- 

დაც მათ ავსტრიული სამხედრო ძალების წინააღმდეგობა არ შეხვედრიათ. 

შუშნიგის მიმართვამ რჩევის მისაღებად საფრანგეთისა და დიდი ბრიტანე- 

თისათვის ცხადყო, რომ არც პარიზს და არც ლონდონს მუსოლინიზე მეტად 

არ სურდათ, ევროპული ომის რისკის ფასად, ავსტრიის დასახმარებლად 

კონფლიქტში ჩართვა. 10 აპრილს ჩატარებულმა გაყალბებულმა პლების- 

  
ადოლფ ჰიტლერი (1889-1945) ჰერმან გერინგთან ერთად რაიხსკანცელარიაში, 1938: 

ეროვნებით ავსტრიელმა ახლახან განახორციელა გერმანულენოვანი ავსტრიის გერმანიას– 

თან მიერთება და ამზადებს ჩეხოსლოვაკიის გერმანულენოვანი სუდეტენლანდის რეგიონის 

ანექსიას. ორივე ამ ქმედებას ჰიტლერი ცინიკურად ამართლებდა პრეზიდენტ უილსონისეუ- 

ლი ეროვნული თვითგამორკვევის პრინციპით. 

ციტმა ჰიტლერის დაბადების ადგილსა და მოგვიანებით შეძენილ სამშობლოს 

შორის გაერთიანებისადმი უზარმაზარი მხარდაჭერა აჩვენა. 

იმპერიული იაპონია 

ცენტრალურ ევროპაში ექსპანსიის პოლიტიკისადმი იტალიის თანხმობის 

მოპოვების პარალელურად, გერმანია თანდათან გულითადად უმეგობრდე- 

ბოდა შორეული აღმოსავლეთის ამომავალ იმპერიულ ძალას. აღმოსავლეთ 

აზიაში იაპონიის იმპერიული ამბიციების წაქეზებით, გერმანია სარგებლობ– 

და იმ ზეწოლით, რომელსაც ასეთი ექსპანსია ახორციელებდა მისი მთავარი 

ევროპელი მოწინააღმდეგეების აზიურ სამფლობელოებზე. დიდი ბრიტანე- 

თისგან ნაკლებად მოსალოდნელი იყო გერმანიასთან დაპირისპირება ამ უკა- 

ნასკნელის პოლიტიკის გამო ცენტრალურ ევროპაში, თუ ამავე დროს ადგილი 

ექნებოდა ბრიტანული იმპერიული ინტერესების კითხვის ნიშნის ქვეშ დაყე- 

ნებას იაპონიის მხრიდან დასავლეთ წყნარ ოკეანეში და იტალიის მხრიდან 

– ხმელთაშუა ზღვაში. 1936 წლის თებერვალში საფრანგეთის პარლამენტის 

მიერ საფრანგეთ-რუსეთის შეთანხმების რატიფიკაციამ კიდევ უფრო წარ- 

მოაჩინა ტოკიოსა და ბერლინს შორის ინტერესების თანხვედრა. ერთობლივი 

ძალებით გერმანია და იაპონია გარკვეულწილად შეზღუდავდნენ საბჭოთა 

კავშირს როგორც მის დასავლურ, ასევე აზიურ ფლანგზეც, რითაც ორივე 

ისარგებლებდა. შესაბამისად, 1936 წლის 25 ნოემბერს იაპონიისა და გერმა- 

ნიის მთავრობებმა დიდი ზარ-ზეიმით საჯარო გახადეს შეთანხმება, რომელ- 

საც ანტიკომუნისტური პაქტი უწოდეს. პაქტის მიზანი, თითქოს, კომუნის- 

ტური ინტერნაციონალისა და ყველა ქვეყანაში მისი პოლიტიკური აპარატის 

დივერსიული ქმედებების აღკვეთისათვის თანამშრომლობა იყო. თუმცა, ვი- 

ნაიდან გერმანიასაც და იაპონიასაც დიდი ხნით ადრე აეკრძალათ კომუნის- 

ტური პარტიები, არსებობდა საფუძვლიანი ეჭვი, რომ შეთანხმება მოიცავდა 

საიდუმლო დებულებებს, რომლებიც საბჭოთა კავშირის წინააღმდეგ იყო მი- 

მართული. 1937 წლის 6 ნოემბრის შეთანხმებით იტალიის მიერთების შემდეგ, 

მსოფლიო, სამ ექსპანსიონისტურ სახელმწიფოს შორის გლობალური კოალი- 

ციის შედეგად, მომავალი კატასტროფის წინაშე აღმოჩნდა. 

გერმანიის მიერ ავსტრიის ანექსია 1938 წლის გაზაფხულზე უშუალო 

საფრთხეს უქმნიდა ჩეხოსლოვაკიას, რომელიც მის დასავლეთ საზღვრებთან 

განლაგებული და იერიშისთვის მზადმყოფი გერმანული არმიის პირისპირ 

აღმოჩნდა. ჰიტლერმა ზედმეტი დროის დაკარგვის გარეშე ჩეხოსლოვაკიის 

წინააღმდეგ ბლიცკრიგის განხორციელებისათვის საფუძვლის შემზადება 

დაიწყო. კერძოდ, მომდევნო ზაფხულში მან გაშმაგებული პროპაგანდა წა- 

მოიწყო ჩეხოსლოვაკიის მთავრობის წინააღმდეგ, ბოჰემიის გერმანიასთან 

მოსაზღვრე რეგიონებში სამი მილიონი გერმანულენოვანი მოსახლეობის დე-

ვნის დაუსაბუთებელი ბრალდებით. სუდეტელი გერმანელების უკმაყოფილე- 

ბის მთავარი მიზეზი დაკავშირებული იყო იმ უპირატესობასთან, რომელიც 

ჩეხურენოვან მცხოვრებლებს საჯარო მოხელეებად აყვანისას ენიჭებოდათ: 

– დისკრიმინაციული პრაქტიკა, რომელიც დეპრესიის წლებში გერმანულე- 

ნოვანი მოსახლეობის სერიოზულ უკმაყოფილებას იწვევდა და რასაც ოსტა- 

ტურად იყენებდა ბერლინი. ომისთვის გამზადებულმა ფიურერმა სუდეტების 

გერმანული პარტიის ლიდერს, კონრად ჰენლაინს დაავალა ჩეხოსლოვაკიის 

მთავრობისგან მოეთხოვა დათმობები, რომლებსაც, როგორც თავადაც იცო- 

და, მათგან ვერ მიიღებდა. ეს დათმობები, რომლებიც ამ გერმანულენოვანი 

რეგიონის პოლიტიკური ავტონომიით დასრულდებოდა, თავისთავად გერმა- 

ნიის მიერ მისი ანექსიის პრელუდია უნდა გამხდარიყო. სუდეტენლანდის და- 

კარგვა ჩეხოსლოვაკიას გერმანიისგან თავდასაცავ საზღვარსა და კომპლე- 

ქსურ სასაზღვრო სიმაგრეებს წაართმევდა, რაც ამ შუაზე გაჭრილ ქვეყანას 

დაუცველს ტოვებდა გერმანიის სამხედრო ინტერვენციის წინაშე, რისგანაც 

მას ვერც ბუნებრივი და ვერც ხელოვნური ბარიერები ვეღარ დაიცავდა. გარ- 

და ამისა, ეს შექმნიდა პრეცედენტს ამ „პოლიგლოტი“ ქვეყნის სხვა ეროვნუ- 

ლი უმცირესობების – ტეშინის პოლონელების, სლოვაკეთის სამხრეთით უნ- 

გრელების, კარპატიის უკრაინელების და სულ უფრო და უფრო უკმაყოფილო 

სლოვაკების – მიერ მსგავსი მოთხოვნების წამოსაყენებლად. ამის გარდაუ- 

ვალი შედეგი კი 1918 წელს შექმნილი ამ მრავალეროვნული სახელმწიფოს 

დაშლა იქნებოდა. 

დაშოშმინების პოლიტიკა ჩეხოსლოვაკიის ხარჯზე 

ვინაიდან გერმანიის მიერ ჩეხოსლოვაკიის დაშინების პოლიტიკა ძლი- 

ერდებოდა და თანდათან ნათელი ხდებოდა, რომ ჰიტლერი მზად იყო ძალის 

გამოყენებით დაეწყო ანექსიური მიზნების განხორციელება, საფრანგე- 

თისა და ბრიტანეთის მთავრობები იძულებული გახდნენ, განემარტათ 

თავიანთი პოლიტიკა ცენტრალურ ევროპაში გარდაუვალ კრიზისთან მი- 

მართებაში. ივლისში, პარიზში, ჩეხ საგარეო საქმეთა მინისტრს კერძო საუ- 

ბრისას განუმარტეს, რომ საფრანგეთს არ სურდა სუდეტენლანდის გამო 

ომში მონაწილეობა, თუმცა საჯაროდ და გარეგნულად იგი ერთგული დარ- 

ჩებოდა ფრანგულ-ჩეხოსლოვაკიური ალიანსის მიმართ. საფრანგეთის 

საჰაერო ძალების სავალალო მდგომარეობამ, გერმანიის ყველაზე იოლად 

მისაწვდომი ინდუსტრიული სამიზნეებისაკენ ტრანზიტზე ბელგიის უარმა, 

გერმანიის არმიისა და რაინლანდის თავდაცვითი სიმაგრეების სიძლიერის 

შესახებ გადაჭარბებულმა შეფასებებმა საფრანგეთის ამ შიშნარევი პოზი- 

ციის ჩამოყალიბებას შეუწყო ხელი. ბრიტანეთის მთავრობა, რომლისათვი- 

საც უცნობი იყო პარიზის უარი პრაღის მიმართ აღებულ ვალდებულებებზე, 

შეშფოთებით უყურებდა, ბრიტანეთის ინტერესებისათვის უმნიშვნელო სა- 

კითხის გამო, საფრანგეთსა და გერმანიას შორის დაწყებულ ომში ჩათრევის 

პერსპექტივას. ბრიტანელი ლიდერები ყოველგვარ დიპლომატიურ ხერხს 

მიმართავდნენ, რომ თავიდან აეცილებინათ გერმანიის საჰაერო იერიშები 

ბრიტანეთის ქალაქებზე, რომლებიც ჯერ კიდევ არაადეკვატურად იყვნენ 
აღჭურვილი ანტისაჰაერო თავდაცვითი საარტილერიო სისტემებითა და სა- 

რადარო დანადგარებით, რომელთა მშენებლობა კვლავაც მიმდინარეობდა. 

სუდეტების გერმანულ პარტიასთან შეთანხმების მიღწევისათვის საფრან- 

გეთისა და ბრიტანეთის მხრიდან ზეწოლამ აიძულა ჩეხოსლოვაკიის პრეზი- 

დენტი ედუარდ ბენეში ამ პარტიის ყველა ძირითადი მოთხოვნა დაეკმაყოფი- 

ლებინა, რაც მან 5 სექტემბერს განახორციელა. მაგრამ, ვინაიდან ჰიტლერის 

მიზანი იყო ომი და არა პოლიტიკური შეთანხმება – როგორიც არ უნდა ყოფი- 

ლიყო ის – მან დაავალა სუდეტენლანდის გერმანული პარტიის ლიდერს პრე- 

ტენზიების ახალი სიის შედგენა, რომელსაც ფიურერი ომისათვის საბოლოო 

მზადყოფნისას გამოიყენებდა. 

ბრიტანეთის პრემიერმინისტრ ნევილ ჩემბერლენის სურვილმა, სიტყ- 

_ ვაზე ნდობოდა ჰიტლერს, ეს უკანასკნელი განუხორციელებელი სამხედრო 

| ინტერვენციის მიზნის ამარა დატოვა. მისი თაობის ბევრი ბრიტანელი სახელ- 

მწიფო მოღვაწის მსგავსად, ჩემბერლენზე ძალიან დიდი გავლენა მოახდინა 

მისი ახალგაზრდობისას მომხდარმა ორმა მოვლენამ: პირველმა მსოფლიო 

ომმა და პარიზის სამშვიდობო კონფერენციამ. ის იზიარებდა ფართოდ გავრ- 

ცელებულ მოსაზრებას, რომ ევროპის დიდი სახელმწიფოები დაშვებულმა 

შეცდომებმა მიიყვანეს ომამდე, რომლის თავიდან აცილება შესაძლებელი 

იყო უფრო ოსტატური და აქტიური დიპლომატიის გზით. მას ასევე სჯეროდა, 

რომ ომში გამარჯვებული მოკავშირეები ცუდად მოექცნენ გერმანიას პარი- 

ზის სამშვიდობო კონფერენციაზე, როდესაც უარი უთხრეს მას აღმოსავლე- 

თის საზღვრების დელიმიტაციისას ეროვნული თვითგამორკვევის პრინციპის 

გამოყენებაზე. 1938 წლის ჩეხოსლოვაკიის კრიზისი ორივე ამ მოსაზრებას 

უყრიდა თავს, რის გამოც ჩემბერლენმა გადაწყვიტა, საბოლოო ძალისხმევა 

გაეწია მეორე მსოფლიო ომის თავიდან აცილების მიზნით და პირისპირ მო- 

ლაპარაკებოდა ჰიტლერს, რათა საბოლოოდ გადაეწყვიტა პრობლემა, რო– 

მელსაც იგი ჩეხოსლოვაკიის მიმართ გერმანიის სამართლიან პრეტენზიად 

მიიჩნევდა. 15 სექტემბერს, ანუ ორი დღის შემდეგ, რაც სუდეტების გერმა- 

ნული პარტიის ლიდერმა ჩეხოსლოვაკიის მთავრობასთან მოლაპარაკების 

მაგიდა დატოვა და ამით ომის დაწყებას შეუქმნა საფუძველი, ჩემბერლენი 

პირველად ჩაჯდა თვითმფრინავში და ჰიტლერის მოსანახულებლად გაფრინ- 

და მის კერძო სახლში, ბავარიის ალპებში მდებარე ბერხტესგადენში. 

იქ მან ჰიტლერისაგან მიიღო სუდეტენლანდის გერმანიისათვის გადა- 

ცემის მოთხოვნა ეროვნული თვითგამორკვევის პრინციპის საფუძველზე და

დაბრუნდა ლონდონში, სადაც შეეცადა საფრანგეთისა და ჩეხოსლოვაკიის 

წარმომადგენლების დარწმუნებას, დათანხმებოდნენ ამ მშვიდობიან გამო- 

სავალს. სკეპტიკურად განწყობილი ფრანგი პრემიერმინისტრ ედუარ დალა- 

დიეს მხარდაჭერის მიღების მიზნით, ჩემბერლენმა დრამატული ცვლილებაც 

კი შეიტანა ბრიტანეთის საუკუნისდროინდელ საგარეო პოლიტიკაში და დას- 

თანხმდა, ყოფილიყო ჩეხოსლოვაკიის ახალი საზღვრების დაცვის გარანტი. 

პრაღის მთავრობამ თავდაპირველად გაბრაზებულმა უარყო ანგლოფრან- 

გული წინადადება, თუმცა, მოგვიანებით, დაეთანხმა მას, როდესაც ბრი- 

ტანეთის მიერ სამშვიდობო ძალისხმევების შეწყვეტის საფრთხისა და ომის 

შემთხვევაში ფრანგების მიერ დახმარებაზე კიდევ ერთი უარის წინაშე აღ- 

მოჩნდა. როდესაც ჩემბერლენი 22 სექტემბერს გოდესბერგში დაბრუნდა, 

რათა ეცნობებინა ჰიტლერისათვის, რომ მისი მოთხოვნები გაზიარებული 

იყო ყველა დაინტერესებული მხარის მიერ, ფიურერმა თავადვე თქვა უარი 

მის მიერ ადრე შეთავაზებულ შეთანხმებაზე. სუდეტენლანდში გაუარესე- 

ბული პოლიტიკური ვითარება გერმანიის გადაუდებელ ჩარევას მოითხოვდა. 

გოდესბერგში ჰიტლერის მიერ სიტყვის გატეხვამ დიპლომატიის მომხრე ბე- 

ვრი ბრიტანელი და ფრანგი პოლიტიკოსი მტკიცე პოლიტიკური ხაზის გამტა- 

რებლებად აქცია და უეცრად მეტი თავდაჯერებულობა შემატა ჩემბერლენსა 

და დალადიეს, რომელთაც გადაწყვიტეს, ომის რისკის ფასადაც კი, მკაცრად 

დაეცვათ თავიანთი პოზიცია. 27 სექტემბერს საფრანგეთმა არმიის, ბრი–- 

ტანეთმა კი საზღვაო ფლოტის მობილიზაცია გამოაცხადა. ლონდონისა 

და პარიზის პარკებში დაიწყეს სანგრების თხრა, აირწინაღების დარიგება 

და ბავშვების სოფლებში ევაკუაცია. ჰიტლერმა ჩეხოსლოვაკიაზე იერიშის 

დაწყება 30 სექტემბრის დილისათვის ბრძანა. 

ეჭვი არავის ეპარებოდა, რომ, ზემოთ აღწერილი სტრატეგიული და გეო– 

გრაფიული მიზეზების გამო, ომი ჩეხოსლოვაკიის დამარცხებით დასრულ- 

დებოდა. საფრანგეთის საომარი გეგმა ითვალისწინებდა ფრანგული არმიის 

შესვლას რაინლანდში, რასაც ზამთარში ტაქტიკური უკანდახევა უნდა მო- 

ჰყოლოდა მაჟინოს ხაზის გასწვრივ. ბრიტანეთის მთავრობას კონტინენტზე 

მხოლოდ ორი, ცუდად აღჭურვილი დივიზიის გაგზავნა შეეძლო. საბჭოთა 

კავშირის ჩეხოსლოვაკიასთან დადებული ხელშეკრულება მხოლოდ მას 

შემდეგ შედიოდა ძალაში, როცა ჩეხოსლოვაკიას საფრანგეთი გაუწევდა 

დახმარებას. მოსკოვს პრაღის დახმარება მხოლოდ საჰაერო გზით შეეძლო, 

პოლონელებისა და რუმინელების ბარიერის გამო, და, შესაბამისად, არც 

გაუტარებია საყოველთაო მობილიზაციისათვის აუცილებელი წინასწარი 

ზომები. ბრიტანელების, ფრანგებისა და რუსების მხარდაჭერის მიუხედავად, 

ჩეხოსლოვაკიის უიმედო მდგომარეობა აშკარა ხდებოდა და სახელმწიფო 

მოღვაწეებმაც ლონდონსა და პარიზში ვითარების აბსურდულობის გაცნო- 

ბიერება დაიწყეს: ჩეხოსლოვაკია მალე განადგურდებოდა და ევროპაში იწყე- 

ჰიტლერი და ბრიტანეთის პრემიერმინისტრი ნევილ ჩემბერლენი (1869-1940) 

მეორედ ხვდებიან ერთმანეთს, ჰიტლერის სასტუმრო ოთახში, გერმანიის ქალაქ 

ბად გოდესბერგში, 1938 წლის 22 სექტემბერი: ფოტოზე მარცხნივ ჩანს სერ ნევილ 

ჰენდერსონი, ბრიტანეთის ელჩი”გერმანიაში, რომელიც დაშოშმინების პოლიტიკის 

მთავარი მხარდამჭერი იყო. გოდესბერგში მიღწეულ კომპრომისზე ჰიტლერის უა- 

რის შემდეგ, მიუნხენში ერთ კვირაში შედგა მესამე შეხვედრა (იტალიელი და ფრან- 

გი კოლეგების მონაწილეობით). 

ბოდა ომი – ტერიტორიული ტრანსფერის შესახებ ადრე შეთანხმებული გეგ- 

მის განხორციელების ტრივიალური დეტალების გამო. 

ომისათვის მზადების პარალელურად, ჩემბერლენმა და დალადიემ მშვი- 

დობიანი გამოსავლის ძიება განაგრძეს. ბრიტანეთის პრემიერმინისტრმა 

დაარწმუნა მუსოლინი, ომის თავიდან ასაცილებლად, ბოლო შეხვედრის მო- 

საწყობად ჰიტლერს მოლაპარაკებოდა. მხოლოდ მისთვის ცნობილი მიზეზე- 

ბით, ფიურერი დასთანხმდა მობილიზაციის დაწყების გადადებას და ბრიფა– 

ნეთის, საფრანგეთისა და იტალიის ლიდერების შეხვედრის მასპინძლობას 

მიუნხენში, 29 სექტემბერს. მის ამ გადაწყვეტილებაზე, შესაძლოა, გავლენა 

მოახდინა მუსოლინის მერყევმა პოზიციამ, მისი გენერლების არასაკმარისმა 

ენთუზიაზმმა, ან ჩემბერლენისა და დალადიეს უარმა, შორიდან ედევნებინათ 

თვალყური გერმანიის მიერ სუდეტების კრიზისის სამხედრო გზით მოგვარე- 

ბისათვის. ნებისმიერ შემთხვევაში, მას ყველა მიზეზი ჰქონდა, ეფიქრა, რომ 

გოდესბერგის მოთხოვნებს შეუსრულებდნენ, ხოლო მათი განხორციელება 

ჩეხოსლოვაკიის სახელმწიფოს დაშლას გამოიწვევდა.



თავი 4 >« დასავლური სამყარო ოცდაათიან წლებში – გამქრალი ილუზიები 

მიუნხენის შეთანხმება 

მიუნხენის კონფერენცია, რომელშიც, გერმანიის დაჟინებული მოთხო- 

ვნით, არ მონაწილეობდნენ ჩეხოსლოვაკია და მისი მოკავშირე – საბჭოთა კავ- 

შირი, დასრულდა შეთანხმებით, რომელიც ითვალისწინებდა ჩეხოსლოვაკიის 

სამხედრო ძალების ევაკუაციას სუდეტენლანდიდან პირველიდან ათ ოქტომ- 

ბრამდე, რასაც მოჰყვებოდა გერმანული სამხედრო ძალების მიერ ოთხ ეტა- 

პად მათი ჩანაცვლება. საერთაშორისო კომისია ჩაატარებდა პლებისციტებს 

სადავო რეგიონებში და დააწესებდა ახალ საზღვარს ორ ქვეყანას შორის. 

ბრიტანეთმა და საფრანგეთმა საკუთარ თავზე აიღეს ჩეხოსლოვაკიის ახა- 

ლი საზღვრების ურღვეობის გარანტირება არაპროვოცირებული აგრესიის 

წინააღმდეგ, ხოლო გერმანია და იტალია მსგავსი გარანტიების პირობას 

მას შემდეგ იძლეოდნენ, რაც სამართლიანად მოგვარდებოდა პოლონეთისა 

და უნგრეთის ტერიტორიული პრეტენზიები. ჩეხოსლოვაკიის მთავრობას 

ეს შეთანხმება 30 სექტემბერს ულტიმატუმის სახით წარუდგინეს და უარი 

უთხრეს წერილობითი წინააღმდეგობის გამოხატვაზეც კი, რისი უფლებაც 

გერმანიას 1919 წლის პარიზის სამშვიდობო კონფერენციაზე ჰქონდა. დასა- 

ვლელი მოკავშირეებისგან მიტოვებულმა და ომის (რომელსაც იგი ვერ მოი- 

· გებდა წინააღმდეგობის გაწევის შემთხვევაში) საფრთხის წინაშე მდგარმა 

პრაღის მთავრობამ მორჩილად მოაწერა ხელი შეთანხმებას, რომელიც, რო- 

გორც თავადაც კარგად იცოდნენ, იმავდროულად, მათი სიკვდილის განაჩენი 

იყო. 

დედაქალაქებში დაბრუნებულ ჩემბერლენსა და დალადიეს ხალხი მად- 

ლიერების ეიფორიაში დახვდა იმის გამო, რომ მათ თავიდან აიცილეს, 

შორეულ ჩეხოსლოვაკიასთან დაკავშირებული ბნელით მოცული დავის გა- 

მო, საფრანგეთისა და ბრიტანეთის გერმანიასთან ომში ჩაბმა, რომელიც 

არცერთ ქვეყანას არ სურდა და რომლისთვისაც არცერთიაარ იყო მზად. მათ- 

თვის, ვისაც სჯეროდა ჰიტლერის ხშირი განცხადებისა, რომ მისი მიზანი აღ- 

მოსავლეთ ევროპაში გერმანული წარმოშობის მოქალაქეებით დასახლებუ- 

ლი ტერიტორიების გერმანიასთან მიერთება იყო, მიუნხენის კონფერენციას 

უნდა ამოეწურა გერმანიის პრეტენზიები ჩეხოსლოვაკიის მიმართ – რომელ– 

საც გერმანულენოვანი ტერიტორია ჩამოეჭრა – და რეგიონში სტაბილურობა 

უნდა მოეტანა. მათ როგორღაც უყურადღებოდ რჩებოდათ ფიურერის გამოს- 

ვლებისა და ნაწერების ის მონაკვეთები, სადაც ის თავის საბოლოო მიზანს 

აყალიბებდა, რაც მდგომარეობდა არა ჩაგრული გერმანელების უცხოური 

მმართველობიდან გათავისუფლებაში, არამედ მთელი აღმოსავლეთ ევრო– 

პისა და რუსეთის დასავლეთ ნაწილის დაქვემდებარებაში ბერლინის პირ- 

დაპირი თუ არაპირდაპირი მმართველობისადმი. ინგლისსა და საფრანგეთში 

იყვნენ ადამიანებიც, რომლებსაც ერჩიათ და აქეზებდნენ კიდეც ჰიტლერის 

ექსპანსიონისტური ენერგიის გადატანას აღმოსავლეთ ევროპაში იმ ქვეყ- 

ნებზე, რომელთა მიმართაც მათ ან მცირე ინტერესი, ან, საბჭოთა რუსეთის 

შემთხვევაში, სერიოზული ზიზღი ჰქონდათ. მაგრამ დიდი ბრიტანეთისა და 

საფრანგეთის ლიდერები, რომლებმაც მიუნხენში ჰიტლერთან მოლაპარაკე- 

ბები აწარმოეს, არ მიეკუთვნებოდნენ გერმანიის დაშოშმინების ენთუზიასტ- 

თა ამ ჯგუფს. მათ მართლაც სჯეროდათ, – ჩემბერლენს უფრო მეტად, ვიდრე 

უფრო სკეპტიკურად განწყობილ დალადიეს, – რომ სუდეტენლანდის ანექსია 

მოხსნიდა უკანასკნელ დაბრკოლებას გერმანიის ვერსალის სისტემაში ინტე- 

გრაციისათვის, რომელიც ამჟამად უკვე მისი სურვილის შესაბამისად იყო 

შესწორებული. 

კონტინენტის ტერიტორიული სტატუსის უზრუნველყოფის ნაცვლად, 

მიუნხენის შეთანხმებამ ევროპაში დეზინტეგრაციის პროცესი დააჩქარა, რაც 

აღმოსავლეთ ევროპაში ძალთა ბალანსს გერმანიისკენ გადახრიდა. ტერი– 

ტორიების ჩამოჭრის შედეგად ჩეხოსლოვაკიის სახელმწიფოებრიობა ისეთი 

არასაიმედო გახდა, რომ შეუძლებელი ხდებოდა მისი, როგორც დამოუკიდე- 

ბელი პოლიტიკური ერთეულის, არსებობა. გერმანიის მიერ სუდეტენლანდის 

ანექსია და შემდეგ პოლონეთის მიერ, შესაბამისად, ტეშინის რაიონის, ხოლო 

სლოვაკიის ნაწილის უნგრეთის მიერ მიერთებამ სერიოზულად შეარყია პრა- 

ღაში ხელისუფლების ავტორიტეტი. სეპარატისტულ მღელვარებას მოეცვა 

სლოვაკებიც, რომლებიც ქვეყნის აღმოსავლეთ ნაწილში ცხოვრობდნენ და 

შეწუხებულნი იყვნენ ჩეხების პოლიტიკურად პრივილეგირებული მდგო- 

მარეობით, რასაც აქტიურად უწყობდა ხელს ბერლინი. დასავლეთის საზღ- 

ვრის გასწვრივ უზარმაზარი თავდაცვითი სიმაგრეების დაკარგვა, დანაწე- 

ვრებულ ჩეხოსლოვაკიას გერმანიის დაუბრკოლებელი სამხედრო აგრესიის 

იოლ მსხვერპლად აქცევდა. როგორც კი მიუნხენის შეთანხმება ძალაში 

შევიდა, ჩეხოსლოვაკიის პოლიტიკური დეზინტეგრაციისა და მისი გერმა- 

ნიასთან მიერთების ხელის შეშლა შეეძლო მხოლოდ ჰიტლერის სურვილს, 

დაეცვა შეთანხმების დებულებები, ან დასავლეთის სახელმწიფოების მზა- 

დყოფნას, აღესრულებინათ ის. პირველი შესაძლებლობა გამორიცხული იყო 

გერმანიის ლიდერის გეგმის გამო, რომელიც ითვალისწინებდა, ერთი მხრივ, 

ჩეხოსლოვაკიის სრულ განადგურებას – რითაც შემზადდებოდა ომი დასა- 

ვლეთით საფრანგეთის დასამარცხებლად – და, მეორე მხრივ, კონტინენ- 

ტიდან ბრიტანეთის გაძევებას, რაც გზას გაუხსნიდა გერმანიის სამხედრო 

ძალებს მეტი ტერიტორიის მიტაცებისათვის აღმოსავლეთ ევროპაში და რაც 

ჰიტლერის საგარეო პოლიტიკის მთავარი მიზანი იყო. მეორე პერსპექტივას 

– ანგლოფრანგულ ეფექტურ თანამშრომლობას გერმანიის მიერ მიუნხენის 

შეთანხმების დარღვევის შესაკავებლად – აფერხებდა გეოგრაფიული და 

სტრატეგიული დაბრკოლებები, რაც შეუძლებელს ხდიდა არსებულ ვითარე- 

ბაში ინგლისის და საფრანგეთის სამხედრო ძალებს წინააღმდეგობა გაეწიათ 

გერმანიისათვის.



თავი 4 >< დასავლური სამყარო ოცდაათიან წლებში – გამქრალი ილუზიები 

დაქუცმაცებულ ჩეხოსლოვაკიაზე მიუნხენის შეთანხმების გამანადგუ- 

რებელი შედეგები აღმოსავლეთ და სამხრეთ ევროპის სხვა ქვეყნებშიც 

იგრძნობოდა. საფრანგეთის სურვილმა, გაეწირა რეგიონში თავისი ყვე- 

ლაზე ძლიერი და სანდო მოკავშირე, ჩეხოსლოვაკიის თანამოაზრე ქვეყნები 

მცირე ანტანტიდან აიძულა, დაეჩქარებინათ საგარეო პოლიტიკის რეო- 

რიენტაცია გერმანიასთან მეტი თანამშრომლობისკენ. საფრანგეთის მიერ 

ჩეხოსლოვაკიის მიტოვებით აღშფოთებულმა და უნგრეთისა და საბჭოთა 

კავშირის მხრიდან ტერიტორიული მთლიანობის წინაშე მდგარი საფრთხეე- 

ბით შეფიქრიანებულმა რუმინეთმაც გერმანიასთან დაახლოება განაგრძო, 

რაც რეგიონში საფრანგეთის უფრო ადრეული დათმობების შემდეგ დაიწყო. 

1938 წლის 10 დეკემბერს ხელმოწერილი ეკონომიკური შეთანხმება გერმა- 

ნიას რუმინული ნავთობით სარგებლობის უფლებას აძლევდა (სინთეტიკუ- 

რად წარმოებული არასაკმარისი ქვანახშირის მარაგის შესავსებად) და რუმი- 

ნული ჭარბი სურსათითაც ამარაგებდა (გერმანიის ყოველწლიური სასურსა- 

თო დეფიციტის საკომპენსაციოდ). იუგოსლავია, რომელიც ასევე უნგრეთის 

რევიზიონისტული მოთხოვნების სამიზნე იყო და ადრიატიკის სანაპიროზე 

იტალიის მუდმივი ტერიტორიული ამბიციების საფრთხის ქვეშ იმყოფებოდა, 

გერმანიასთან ეკონომიკური კავშირების გაღრმავებას და რევიზიონისტი 

მეზობლების მოსათოკავად ჰიტლერის გავლენით სარგებლობას შეეცადა. 

უნგრეთი სწრაფად მოერგო აღმოსავლეთ ევროპაში ახალ პოლიტიკურ რეა- 

ლობებს და გერმანიის საგარეო პოლიტიკასთან სწორება ანტიკომინტერ- 

ნის პაქტთან მიერთებითა და ერთა ლიგიდან გასვლით გამოხატა. ჯილდოს 

სახით უნგრეთმა გერმანიისგან მიიღო უფლება, მოეხდინა ჩეხოსლოვაკიის 

უკიდურესი აღმოსავლეთი ტერიტორიის – კარპატო-უკრაინის (რუტენიის) – 

ანექსია, სადაც ბევრი უნგრელი ცხოვრობდა. 

პრაღაში შესვლა და მუქარა პოლონეთს 

აღმოსავლეთ და სამხრეთ ევროპის პატარა ქვეყნებზე გერმანიის ეკო- 

ნომიკური და პოლიტიკური დომინირების პროცესი 1939 წლის 15 მარტს 

ჰიტლერის მიერ მიუნხენის პაქტის ფეხქვეშ გათელვით დასრულდა. ამ დღეს 

სლოვაკი უმცირესობის უკმაყოფილება ჩეხი მმართველი ელიტის მიმართ 

გამოყენებულ იქნა გერმანიის მიერ პრაღის სამხედრო ოკუპაციის პრეტექს- 

ტად. ქვეყნის დასავლეთი ნაწილი, სადაც ჩეხები ცხოვრობდნენ, მალე გერ- 

მანიის პროტექტორატად გადაკეთდა, ხოლო აღმოსავლეთი ნაწილი – სლო– 

ვაკიის სატელიტ სახელმწიფოდ. დუნაის აუზში გერმანიის სამხედრო ძალის 

ასე ეფექტურად და ძალისხმევის გარეშე გაფართოების შედეგად, აღმოსა– 

ვლეთ და სამხრეთ ევროპის ყველა სახელმწიფო, ერთი მნიშვნელოვანი გა- 

მონაკლისით, ცდუნების ან დაშინების გზით დასთანხმდა გერმანიის ჰეგე- 

მონიას კონტინენტის აღმოსავლეთ ნაწილზე. რუმინეთი და იუგოსლავია, 

თავი 4 >4 დასავლური სამყარო ოცდაათიან წლებში – გამქრალი ილუზიები 

ჩეხოსლოვაკიის ყოფილი მოკავშირეები და საფრანგეთის კლიენტი სახელმ- 

წიფოები, გერმანიის ეკონომიკურ და დიპლომატიურ მორჩილებაში აღმოჩ- 

ნდნენ. გერმანიის გავლენის სფეროში მყარად მოქცეული უნგრეთი და რუმი- 

ნეთი კი ჰიტლერის აგრესიული ქმედებების მხარდაჭერას განაგრძობდნენ. 

მიუნხენის შემდეგ, აღმოსავლეთ ევროპაში ამ პროგერმანული რეორი- 

ენტაციის ერთადერთი გამონაკლისი, გერმანიის რევიზიონიზმის პირველი 

მხარდამჭერი და მისგან ყველაზე მეტი სარგებლის მქონე, პოლონეთის სა- 

გარეო პოლიტიკა იყო. ბერლინის ტაქტიკური ფლირტი ვარშავასთან, რო- 

მელიც 1934 წლის თავდაუსხმელობის შეთანხმების ხელმოწერით დაიწყო 

და 1938 წელს ჩეხოსლოვაკიის ტერიტორიული დანაწილების საქმეში თა- 

ნამშრომლობით გაგრძელდა, დაკავშირებული იყო ჰიტლერის მიზანთან, 

გამოეყენებინა პოლონეთი ჯერ, როგორც თანამონაწილე ჩეხეთიდან მომდი– 

ნარე საფრთხის გასაუვნებელყოფად და შემდეგ, როგორც ბარიერი შესაძლო 

საბჭოთა ინტერვენციის წინააღმდეგ გერმანიის სამხედრო იერიშისას დასა- 

ვლეთით. პოლონეთის მთავრობა განუწყვეტლივ ეწინააღმდეგებოდა ჰიტ- 

ლერის მოთხოვნას, რომ ვარშავას საჯაროდ ეღიარებინა მისი მორჩილება 

გერმანიის საგარეო პოლიტიკის მიმართ და შეერთებოდა ანტიკომინტერნის 

პაქტს. მიუხედავად იმისა, რომ პოლონეთის მმართველი ელიტა კომუნიზმის 

მედგარი მოწინააღმდეგე და საბჭოთა კავშირის შეურიგებელი მტერიიყო,იგი 

ჯიუტად ამბობდა უარს ამ სიმბოლურ ჟესტზე, რადგან ეს გერმანიასა და რუ- 

სეთს შორის ბალანსის მყიფე პოლიტიკას დაასრულებდა, რომელსაც პოლო- 

ნეთი პირველი მსოფლიო ომის შემდგომ ახალ სახელმწიფოდ ჩამოყალიბების 

შემდეგ ახორციელებდა. ეროვნულ სიამაყესთან დაკავშირებული მიზეზების 

გამო, პოლონელებს არ სურდათ ჩეხების ბედის გაზიარება. 

პოლონეთის უარმა, ღიად გამოეხატა თავისი მორჩილება გერმანიის სა- 

გარეო პოლიტიკის მიმართ, გერმანიის სამხედრო ძალების პრაღაში შესვლის 

შემდეგ, აიძულა ჰიტლერი, გადაეხედა პოლონეთისადმი თავისი დამოკი- 

დებულებისათვის და, შესაბამისად, შეეცვალა ევროპის დამორჩილების 

თავდაპირველი განრიგი. აღმოსავლეთით არასანდო პოლონეთის პირობებში, 

ჰიტლერი თავს უფლებას ვეღარ მისცემდა განეგრძო საფრანგეთისა და ბრი– 

ტანეთის წინააღმდეგ ომისათვის მზადება, როგორც მას თავდაპირველად 

ჰქონდა ჩაფიქრებული, მას შემდეგ, რაც გააუვნებელყოფდა ჩეხოსლოვაკიის 

სამხედრო საფრთხეს და დაეპატრონებოდა მის ლირებულ შეიარალებასა 

და ნედლეულ რესურსებს. შესაბამისად, ფიურერმა გადაწყვიტა, რომ ომს 

დასავლეთის მიმართულებით პოლონეთის დამარცხებამდე მოუწევდა მოც- 

და – პოლონეთის, რომელიც ერთადერთ ურჩ ქვეყნად რჩებოდა გერმანიის 

აღმოსავლეთით. ვინაიდან, განსხვავებით მისი აღმოსავლეთევროპელი მე- 

ზობლებისგან, არ ხერხდებოდა არც გადაბირებით და არც დაშინებით ვარ- 

შავის მთავრობის დაყოლიება გერმანიის კონტინენტური ჰეგემონიის გეგმე- 

ბზე, აუცილებელი იყო პოლონეთის განადგურება მანამ, სანამ ადგილი ექნე- 

ბოდა გერმანიის გარდაუვალ დაპირისპირებას დასავლეთის დემოკრატიულ 

სახელმწიფოებთან. მას შემდეგ, რაც მიღებულ იქნა პოლონეთზე სამხედრო 

იერიშის გადაწყვეტილება, 1939 წლის გაზაფხულზე, ყველა ის უკმაყოფი- 

ლება, რომელიც მიჩუმებული იყო პოლონურ-გერმანული დეტანტის დროს, 

კვლავ აქტუალური გახდა. დანციგში (გდანსკში) გერმანელების მიმართ 

თითქოსდა ცუდი მოპყრობა და აღმოსავლეთ პრუსიის დანარჩენი რაიხის- 

გან ჩამოშორებით გამოწვეული ეკონომიკური გართულებები კიდევ ერთხელ 

გახდა ბერლინიდან მწვავე პროტესტის მიზეზი. გერმანელების მოთხოვნებს 

დანციგში გერმანიის სუვერენიტეტის აღდგენისა და აღმოსავლეთ პრუსიაში 

დერეფნის ექსტრატერიტორიული გზისა და რკინიგზის დერეფნის გაყვანის 

შესახებ,პოლონური მხარისგან ისეთივე ზრდილობიანი, მაგრამ მტკიცე უარი 

ხვდებოდა, როგორიც ჰიტლერის ადრინდელ მცდელობებს, გადაებირებინა 

პოლონეთი ანტიკომინტერნის პაქტზე ხელმოწერისაკენ. პოლონეთი ერთა- 

დერთი სახელმწიფო იყო აღმოსავლეთ და სამხრეთ ევროპაში, რომელიც 

მზად იყო დაეცვა თავისი ტერიტორიული მთლიანობა და დამოუკიდებლობა. 

მთავარი ფაქტორი, რამაც პოლონეთის პოზიციის კიდევ უფრო განმტ- 

კიცება განაპირობა, მიუნხენის შეთანხმების ჩაშლის შემდეგ, გერმანიის 

მიმართ ბრიტანეთისა და საფრანგეთის პოლიტიკის უეცარი ცვლილება იყო 

– დაშოშმინებიდან წინააღმდეგობისკენ. მიუნხენიდან დაბრუნების შემდეგ, 

ჩემბერლენმა და დალადიემ სიფრთხილისთვის გარკვეული ზომები მიიღეს 

იმ შემთხვევაში, თუკი აღმოსავლეთ ევროპაში მშვიდობის შესანარჩუნებლად 

მიღწეული შეთანხმება დიდხანს ვერ გაძლებდა. 1939 წლის დასაწყისში დიდმა 

ბრიტანეთმა მნიშვნელოვნად ააჩქარა შეიარაღების ტემპი და ბოლოსდაბო- 

ლოს კონტინენტზე საექსპედიციო სამხედრო ძალის განლაგებისათვის მკა- 

ფიო გეგმის შემუშავება დაიწყო. საფრანგეთი კი შეუდგა საჰაერო სამხედრო 

ძალებში არსებული სერიოზული ნაკლოვანებების აღმოფხვრას და ამის- 

თვის შესაბამისი სამხედრო თვითმფრინავების შეკვეთაც კი განახორციელა 

შეერთებულ შტატებში, რაზეც წინასწარ რუზველტის მთავრობის არაფორ- 

მალური თანხმობა მიიღო. მაგრამ ფუნდამენტური ცვლილება ანგლოფრან- 

გულ საგარეო პოლიტიკაში ჰიტლერის გერმანიის მიმართ, ამ უკანასკნელის 

მიერ პრაღის ოკუპაციამ გამოიწვია. ოცდაათიან წლებში ჰიტლერის მიერ გან- 

ხორციელებული ტერიტორიული ექსპანსიის შემთხვევებისგან განსხგავე- 

ბით, პრაღაში შესვლა არაგერმანული მოსახლეობის ჩაგვრის საბაბის გარეშე 

მოხდა, რაც ვერ იქნებოდა გამართლებული ეროვნული თვითგამორკვევის 

პრინციპით, რომელსაც ჰიტლერი მანამდე მიმართავდა რაინლანდთან, ავს- 

ტრიასა და სუდეტენლანდთან მიმართებაში. საფრანგეთსა და დიდ ბრიტა- 

ნეთში საზოგადოებრივი აზრი მხარს უჭერდა მიუნხენის შეთანხმებას, რად- 

გან შეთანხმებაზე თითოეული ხელმომწერი ამ დოკუმენტს აღმოსავლეთ 

ევროპაში გერმანიის ტერიტორიული პრეტენზიების საბოლოო მოგვარე-

ბად ასაღებდა. რამდენიმე თვეში ჰიტლერის მიერ ამ შეთანხმების დარღვე- 

ვა ლონდონსა და პარიზში ღალატად იქნა აღქმული და საფუძვლად დაედო 

გადაწყვეტილებას, რომ აღარ გაემეორებინათ იგივე შეცდომა მომავალშიც. 

როგორც მიუნხენის შეთანხმების მთავარმა არიქტექტორმა, ჩემბერლენმა 

სასწრაფოდ გამოიწვია თავისი ელჩი ბერლინიდან და მკაცრი საპროტესტო 

ნოტა გამოსცა. 18 მარტს, პრაღის დაცემიდან სამი დღის შემდეგ, ბრიტანეთი 

და საფრანგეთის მთავრობები დაუკავშირდნენ საბჭოთა კავშირის, პოლო- 

ნეთის, რუმინეთის, იუგოსლავიის, საბერძნეთის და თურქეთის მთავრობებს 

გერმანიის შემდგომი აგრესიებისათვის წინააღმდეგობის გასაწევად ერთია- 

ნი კოალიციის შექმნის წინადადებით. მალე აშკარა გახდა, რომ ჰიტლერის 

შემდგომი აგრესიული ნაბიჯის მსხვერპლი პოლონეთი ხდებოდა – აღმოსა- 

ვლეთ ევროპის ერთადერთი ქვეყანა, რომელმაც უარი განაცხადა საკუთარი 

პოლიტიკის გერმანიის პოლიტიკასთან შესაბამისობაში მოყვანაზე და ამით 

გერმანიას სამხედრო ძალის ძირითადი ნაწილის დასავლეთზე კონცენტრა- 

ციის ფუფუნება წაართვა. აქედან გამომდინარე, ბრიტანეთის მთავრობამ 

1939 წლის გაზაფხულზე ორი უპრეცედენტო ნაბიჯი გადადგა, რაც ასახავდა 

მის ახლადმიღებულ გადაწყვეტილებას, ადგილზევე აღმოეფხვრა გერმანიის 

აგრესია. 1939 წლის 31 მარტს ბრიტანეთმა საჯაროდ მისცა პირობა, რომ და- 

იცავდა პოლონეთის ტერიტორიულ მთლიანობას. 26 აპრილს კი ბრიტანეთის 

მთავრობამ პარლამენტს ნებართვა სთხოვა საყოველთაო სამხედრო გაწვე- 

ვის შემოღების თაობაზე. ეს იყო პირველი შემთხვევა, როდესაც ბრიტანეთმა 

სამხედრო დახმარება აღუთქვა აღმოსავლეთ ევროპის ქვეყანას და სამხე- 

დრო-სავალდებულო სამსახური შემოიღო მშვიდობიანობის დროს. მსგავსი 

ნაბიჯების გადადგმა აუცილებელი არ იყო საფრანგეთისათვის, რომელსაც 

უკვე ჰქონდა შეთანხმებით გათვალისწინებული ვალდებულებები პოლონე- 

თის მიმართ და წვევამდელების დიდი არმიაც ჰყავდა. 

ძველი, სამმხრივი ანტანტის აღორძინების 
წარუმატებელი მცდელობა 

სამხრეთ-აღმოსავლეთ ევროპის ქვეყნები, რომელთა ანტიგერმანულ 

ბლოკში გაერთიანებასაც ბრიტანეთი ასე დაგვიანებით, 1939 წლის გაზაფხ– 

ულზე, შეეცადა ამ დროისთვის უკვე სრულიად შეუფერებელი იყვნენ ასეთი 

წინადადებისთვის. რუმინეთი და იუგოსლავია როგორც ეკონომიკურად, 

ასევე პოლიტიკურადაც უკვე ზედმეტად ახლოს იყვნენ დაკავშირებული გერ- 
მანიასთან იმისთვის, რომ პოლონეთის დაცვის სურვილი გასჩენოდათ, ხოლო 

საბერძნეთი და თურქეთი გეოგრაფიულად ზედმეტად დაშორებულები იყვნენ 
ასეთი ინიციატივისათვის. მხოლოდ საბჭოთა კავშირს ჰქონდა შესაბამისი 

გეოგრაფიული მდებარეობა და ადრე გამოთქმული სურვილიც, მიერთებო- 

და გერმანიის წინააღმდეგ ბრიტანეთისა და საფრანგეთის ერთიან ფრონტს. 

237



238 ნაწილი! >< მეოცე საუკუნის მსოფლიო 

თუმცა, ბრიტანეთისა და საფრანგეთის 18 მარტის თანამშრომლობის ინიცი- 

ატივა განწირული იყო პოლონეთისა და რუმინეთის უარისათვის, რომელთაც 

არსურდათ ასოცირებული ყოფილიყვნენ საბჭოთა კავშირთან და არც ბრიტა- 

ნეთსა და საფრანგეთს უნდოდათ ამ მხრივ ზეწოლა მოეხდინათ მათზე. ერთი 

თვის თავზე, 17 აპრილს, სტალინი გამოვიდა ალტერნატიული ინიციატივ- 

ით, შექმნილიყო სამხედრო ალიანსი საფრანგეთს, ბრიტანეთსა და რუსეთს 

შორის – 1914 წლის ძველი ანტანტა, – რათა უზრუნველეყოთ ცენტრალური 

და აღმოსავლეთ ევროპის ქვეყნების დამოუკიდებლობის დაცვა გერმანიის 

აგრესიისგან. თუმცა, იმავე დღეს, მან ბერლინში საბჭოთა ელჩს დაავალა, 

გერმანიის საგარეო საქმეთა სამინისტროში რუსულ-გერმანული დაახლოებ- 

ის იდეაც გაეჟღერებინა. ამრიგად, გერმანიის მიერ ჩეხოსლოვაკიის ტერი- 

ტორიის მიერთების შემდეგ, საბჭოთა ლიდერი ერთდროულად ორი საცდელი 

ინიციატივით გამოვიდა, რათა შეეფასებინა ორი დაპირისპირებული ბლოკის 

მიზნები და განზრახვები პოლონეთის გამო მოსალოდნელი კონფლიქტის წინ. 

ომისშემდგომი საბჭოთა საგარეო პოლიტიკის ორი ურთიერთგამომრიცხავი 

ტრადიცია, ერთი მხრივ, გერმანიის შესაკავებლად დასავლეთის სახელმწი- 

ფოებთან სახალხო ფრონტისა და კოლექტიური უსაფრთხოების სტრატეგია 

და, მეორე მხრივ, დასავლეთის წინააღმდეგ გერმანიასთან კოლაბორაციონ- 

იზმის რაპალოს პოლიტიკა, სასწორზე დაიდო. 

მოსკოვს ბევრი მიზეზი ჰქონდა, რომ შიშით აღექვა ევროპაში გერმა- 

ნიის ჰეგემონიის შედეგები. ჰიტლერის მიერ გერმანიის კომუნისტური პარ- 

ტიის უმოწყალოდ განადგურებამ, მისმა პერიოდულმა გამოსვლებმა საერ- 

თაშორისო კომუნიზმის საფრთხეების შესახებ და ჰიტლერის წიგნში „ჩემი 

ბრძოლა“ (M6Iი M3ონჩ ჩამოყალიბებულმა და შემდგომ არაერთხელ გამეო- 

რებულმა, კარგად ცნობილმა პროექტმა გერმანიაში სასოფლო-სამეურნეო 

განვითარებისა და გერმანელების დასახლებისთვის – რუსეთის დასავლეთის 

მიწების მიტაცების შესახებ – ღრმა შთაბეჭდილება მოახდინა სტალინზე და 

იგი 1935-1938 წლებში სახალხო ფრონტისა და კოლექტიური უსაფრთხოების 

იდეისთვის განაწყო. თუმცა, საფრანგეთის უარმა ფრანკო-საბჭოთა პაქტის 

სამხედრო ალიანსად გადაკეთებაზე, ბრიტანეთის ყოყმანმა აღმოსავლეთ 

ევროპის ტერიტორიული სტატუსკვოს დაცვის ვალდებულების აღებაზე 

და საბჭოთა კავშირის არდაშვებამ მიუნხენის კონფერენციაზე, სტალინს 

შეუქმნა შთაბეჭდილება, რომ დასავლეთის სახელმწიფოები კეთილგანწყო- 

ბით უყურებდნენ გერმანიის ექსპანსიას აღმოსავლეთით. ანტიკომუნისტური 

განწყობები დასავლეთის დემოკრატიულ ქვეყნებში, პარიზსა და ლონდონს 

სურვილს უკარგავდა, გამოხმაურებოდნენ კრემლის არაერთ წინადადებას 

გერმანიის წინააღმდეგ თანამშრომლობის შესახებ. დიდი ბრიტანეთისა და 

საფრანგეთის პოლიტიკური მოღვაწეების კერძო კომენტარები ცხადყოფენ, 

რომ წითელი არმიის ეფექტურობის მიმართ სკეპტიკური დამოკიდებულება, 

მისი უხელმძლვანელოდ დარჩენილი სამეთაურო სტრუქტურა (1937-1938

წლებში სტალინის მიერ ჩატარებული წმენდისას, ოთხასი მაღალი რანგის 

ოფიცერი იქნა მოკლული) და მისი ტრანსპორტირების არაადეკვატური საშ- 
უალებები, პოლონეთისა და რუმინეთის უართან ერთად, თავიანთ ტერიტო– 

რიაზე მიეღოთ რუსული ჯარი, ზედ ერთვოდა უკვე არსებულ იდეოლოგიურ 

დაპირისპირებას, რაც ასეთი ფრთხილი რეაქციისთვის კარგ მოტივაციას 

ქმნიდა. ასეა თუ ისე, ვიდრე ბრიტანეთი და საფრანგეთი კრემლთან ერთად 

ჰიტლერის წინააღმდეგ საერთო ფრონტის შექმნის უხერხულობას გადალ- 

ახავდნენ, 1939 წლის გაზაფხულზე სტალინმა, ქვემოთ ჩამოთვლილი მიზ%ზ- 

ეზების გამო, გადაწყვიტა, რომ რუსეთის დასავლეთის საზღვრების დაცვის 

საუკეთესო გზა გერმანიასთან დაახლოება და არა მისთვის წინააღმდეგობის 

გაწევა იყო. 

პირველი მიზეზი სტალინის ასეთი გადაწყვეტილების გახდა ინფორმა- 

ცია ჰიტლერის გეგმის შესახებ, რომ პოლონეთის დამარცხება მოსამზადე- 

ბელი ეტაპი იყო არა რუსეთის, არამედ დასავლეთის სახელმწიფოების 

წინააღმდეგ ომის დასაწყებად. ასეთი დასკვნა მან ტოკიოში შესაბამის ადგი- 

ლას განთავსებული ჯაშუშის მიერ მოწოდებული ინფორმაციის საფუძვ- 

ელზე გააკეთა, რომელიც გერმანიასა და იაპონიას შორის ანტიკომინტერნის 

პაქტის გერმანიის მოკავშირე სახელმწიფოთა სამმხრივ სამხედრო ალიანსად 

გადაკეთების ირგვლივ შემდგარი საიდუმლო მოლაპარაკებებისას გაცხარე- 

ბული დაპირისპირების შესახებ იტყობინებოდა. როგორც ვნახეთ, იაპონელ- 

ები მტკიცედ ითხოვდნენ, რომ ნებისმიერი ასეთი ალიანსი მიმართული ყო- 

ფილიყო, სპეციფიკურად და ექსკლუზიურად, საბჭოთა კავშირის წინააღმ- 

დეგ (რომელიც ჩინეთში მათი მთავარი მოწინააღმდეგე იყო), ხოლო ბერ- 

ლინი კი უშედეგოდ ცდილობდა, შეეტყუებინა იაპონია სამხედრო ალიანსში, 

რომელიც მხოლოდ და მხოლოდ ბრიტანეთისა და საფრანგეთის წინააღმდეგ 

იქნებოდა მიპყრობილი. პოლონეთზე მოსალოდნელი იერიში გერმანიის 

მხრიდან რუსეთზე მომავალი თავდასხმის პირველი ეტაპი რომ ყოფილიყო, 

· გერმანულ-იაპონური სამხედრო ალიანსი, რა თქმა უნდა, მოსკოვის სამხე- 

დრო ძალის გაცამტვერების საუკეთესო საშუალება გახდებოდა, რადგან 

მას ორ ფრონტზე მოუწევდა ერთდროულად მტრის მოგერიება. მიუხედავად 

ამისა, მართალია, ჰიტლერმა ზუსტად იცოდა იაპონელების დაინტერესების 

შესახებ, იგი მაინც არ იყო მზად განეხილა ქვეყნების ამგვარი განაწილება. 

22 მაისს „ფოლადის პაქტის“ გაფორმებით გერმანიასა და იტალიას შორის 

დადასტურდა გერმანია-იაპონური მოლაპარაკებების წარუმატებლობა და 

გამოიკვეთა ჰიტლერის განზრახვა, აგრესიული პოლიტიკა საფრანგეთისა 

და ბრიტანეთის წინააღმდეგ მიემართა (სახელმწიფოები, რომლებთან და- 

პირისპირებისას იტალიის დახმარებას აზრი ექნებოდა). 

ამრიგად, საბჭოთა კავშირს შეეძლო იმედი ჰქონოდა, რომ გაექცეოდა 

გერმანიის მხრიდან დაუყოვნებელ თავდასხმას, რაც არ შედიოდა პოლონე- 

თის შემდეგ დასავლეთის ფრონტის გახსნის ჰიტლერისეულ გეგმებში. აქედან 

გამომდინარე, რუსეთისთვის გაცილებით უფრო მომგებიანი იყო დასავლე– 

თის საზღვრებზე თავდაცვითი პოზიციის დაკავება, ვიდრე ბრიტანეთთან და 

საფრანგეთთან სამხედრო ალიანსში შესვლა, რასაც შეეძლო გამოეწვია გერ- 

მანელი დიქტატორის მიერთავისი ევროპულიომების განრიგის გადახედვა და 

პოლონეთის დამარცხების შემდეგ ძალების აღმოსავლეთით – საბჭოთა კავშ- 

ირისკენ მიმართვა. ეს იყო რეაქცია იმ ავ განზრახვაზე, რომელსაც სტალინი 

მიაწერდა დასავლელ ლიდერებს მიუნხენის შეხვედრის შემდეგ. ჰიტლერთან 

აღმოსავლეთ ევროპის საკითხზე შეთანხმება მის აგრესიას დასავლეთი- 

საკენ წარმართავდა. რუსეთს შეეძლო სერიოზული უპირატესობის მიღწევა, 

თუკი არ ჩაერეოდა კაპიტალისტ სახელმწიფოებს შორის ომში, რომელიც, 

სავარაუდოდ, მათი დასუსტებითა და გამოფიტვით დასრულდებოდა. ამავე 

დროს, ომისგან განზე დარჩენა სტალინს ძვირფას დროს ჩუქნიდა, რომელიც 

მას 1937-1938 წლებში მისივე პარანოიდული პოლიტიკური წმენდის შედეგად 

განადგურებული წითელი არმიის სამეთაურო სტრუქტურის რეორგანი- 

ზაციისთვის სჭირდებოდა. ამგვარი ტაქტიკა ასევე საშუალებას აძლევდა 

სტალინს, შეემზადებინა რუსული ეკონომიკა გერმანიასთან საომრად, რაც 

აუცილებლად მოხდებოდა მას შემდეგ, რაც ჰიტლერი დაამარცხებდა სა- 

ფრანგეთს და კონტინენტიდან განდევნიდა ბრიტანეთს. 

სწორედ ამ უპირატესობების მოპოვებით იყო ნაკარნახევი საბჭოთა კავ-– 

შირის საგარეო პოლიტიკის ცვლილება 1939 წლის გაზაფხულსა და ზაფხულ- 

ში. 3 მაისს საბჭოთა საგარეო საქმეთა მინისტრი მაქსიმ ლიტვინოვი, რომ- 

ლის ებრაული წარმომავლობა და პროდასავლური პოლიტიკის მგზნებარე 

მხარდაჭერა ოცდაათიანი წლების შუაში შეუფერებელს ხდიდა მას ნაცის- 

ტურ გერმანიასთან მოლაპარაკებებისა და შეთანხმებისათვის, სასწრაფოდ 

იქნა გადაყენებული და მის ნაცვლად სტალინის ერთგული ვიაჩესლავ მოლო- 

ტოვი დაინიშნა. 20 მაისს საბჭოთა კავშირის ახალმა საგარეო საქმეთა მინის- 

ტრმა შეატყობინა მოსკოვში გერმანიის ელჩს, რომ სტალინი დაინტერესებუ- 

ლი იყო რუსულ-გერმანული, უფრო ღრმა, თანამშრომლობის „პოლიტიკური 

საფუძვლის" მოსინჯვით. მომავალი სამი თვის განმავლობაში თანდათან პიკს 

აღწევდა ჰიტლერის პროპაგანდა პოლონეთის წინააღმდეგ, ხოლო გერმანიამ 

და რუსეთმა აუჩქარებლად განაგრძეს თანამშრომლობის განხილვა დაბალი 

დონის შეხვედრებზე. ამასობაში, 25 ივლისს, ბრიტანეთი და საფრანგეთი ბო- 

ლოსდაბოლოს შეთანხმდნენ მოსკოვში სამხედრო მისიის წარგზავნაზე, გერ- 

მანიის წინააღმდეგ საბჭოთა კავშირთან ალიანსის საფუძველი რომ მოესინ- 

ჯათ. 
თუმცა, დასავლეთის მთავრობებმა კრემლთან მოლაპარაკებები ისე წარ- 

მართეს, რომ არც საკითხის გადაუდებლობა იკვეთებოდა და არც სურვილი, 

რომ ანტიგერმანულ კოალიციაში საბჭოთა კავშირს თანაბარი პარტნიორის 

სტატუსი ჰქონოდა. ანგლოფრანგული მომლაპარაკებელი ჯგუფის გამგზა- 

ვრება ჯერ თერთმეტი დღით გადაიდო, შემდეგ კი ეს ჯგუფი გაემგზავრა

ნაცისტურ-საბჭოთა თავდაუსხმელობის პაქტის ხელმოწერა, 1939 წლის 23 აგვის- 

ტო: მარცხნიდან მარჯევნივ: გერმანიის საგარეო საქმეთა მინისტრი იოახიმ ფონ რიბენ- 

ტროპი, სტალინი, ვილჰელმ გაუსი (გერმანიის საგარეო საქმეთა სამინისტროს იურიდ- 

იული მრჩეველი – პაქტის ავტორი, გუსტავ ჰილგერი (მოსკოვში გერმანიის საელჩოს 

მრჩეველი, რომელიც თარჯიმნის ფუნქციას ასრულებდა)), საბჭოთა კავშირის საგარეო 

საქმეთა მინისტრი ვიაჩესლავ მოლოტოვი და გერმანიის ელჩი, გრაფი ფრიდრიხ ვერნ- 

ერ ფონ დერ შულენბურგი. პოლონეთის განაწილებისა და ბალტიის სახელმწიფოებზე 

სანჭოთა კონტროლის დამყარების შესახებ „საიდუმლო დამატებითი პროტოკოლის“ 

არსებობის დამადასტურებელი ფაქტები მხოლოდ ომის შემდეგ გახდა ცნობილი. 

არა თვითმფრინავით, რომ მისია მოსკოვში ერთ დღეში ჩასულიყო, არამედ 

ყველაზე ნელი ტრანსპორტით – ცხრაათასტონიანი სამგზავრო-სატვირთო 

გემით. როგორც იქნა, 11 აგვისტოს მომლაპარაკებლებმა მოსკოვს მიაღწიეს. 

მისია შედგებოდა საშუალო რანგის ოფიცრებისგან, რომლებმაც ზუსტად არ 

იცოდნენ, მოლაპარაკებისთვის კონკრეტულად რა უფლებამოსილება ჰქონ- 

დათ. როდესაც მოლაპარაკებები დაიწყო, ინგლისელი და ფრანგი დელეგატე- 

ბი ცდილობდნენ გაქცეოდნენ საბჭოელების უხერხულ შეკითხვებს მათი 

ჯარების სიძლიერის, სამხედრო გეგმების და იმ გზების შესახებ, რომლითაც 

ისინი აპირებდნენ პოლონეთისა და რუმინეთის დარწმუნებას, გაეტარები- 

ნათ რუსული სამხედრო ძალები მათ ტერიტორიებზე. რუსებისთვის აშკარა 

იყო განსხვავება ბრიტანეთისა და საფრანგეთის მთავრობების უთავბოლო 

ქცევასა და ჩემბერლენისა და დალადიეს სურვილს შორის, პირადად გაფრე- 

ნილიყვნენ და სწვეოდნენ ჰიტლერს. ეს დამოკიდებულება ასევე მკვეთრად



2ბ2 ნაწილი! 34 მეოცე საუკუნის მსოფლიო 

განსხვავდებოდა რუსულ-გერმანული დაახლოებისადმი იმ ძლიერი ინტერე- 

სისგან, რომელსაც ბერლინი აგვისტოს პირველი სამი კვირის განმავლობაში 

გამოხატავდა. გერმანიის საგარეო საქმეთა მინისტრ იოახიმ ფონ რიბენტრო- 

პის ენერგიული ძალისხმევა, სასწრაფოდ მოეპოვებინა აუდიენცია სტალ- 

ინთან, განპირობებული იყო პოლონეთის კამპანიის დაწყების დროის გამო 

ჰიტლერის შეფიქრიანებით, რადგან კამპანია უნდა დამთავრებულიყო მანამ, 

სანამ ზამთრის მოსვლა ხელს შეუშლიდა მექანიზებულ ტრანსპორტსა და სა- 

ჰაერო ოპერაციებს. 

სტალინის ცალკე დადებული სამშვიდობო შეთანხმება და 

მეორე მსოფლიო ომის დაწყება 

სტალინის გადაწყვეტილებამ, შეხვედროდა ჰიტლერის საგარეო საქმეთა 

მინისტრს 23 აგვისტოს, დაასრულა ორმაგი თამაში, რომელსაც რუსეთი 1939 

წლის გაზაფხულიდან ახორციელებდა. კრემლში გამართულ ორ შეხვედრაზე 

საბჭოთა კავშირისა და გერმანიის წარმომადგენლები რამდენიმე საკითხზე 

შეთანხმდნენ, რაც ორ დოკუმენტში აისახა: ერთი იყო საჯარო სარგებლობი- 

სათვის, მეორე – კონფიდენციალური შეთანხმება, რომელიც მხარეებს შორის 

ურთიერთგარანტიებს მოიცავდა. საჯარო დოკუმენტი ავალდებულებდა 

ხელმომწერ მხარეებს დაეცვათ მკაცრი ნეიტრალიტეტი, თუკი რომელიმე 

მათგანი ომის მდგომარეობაში აღმოჩნდებოდა. ამრიგად, ჰიტლერმა მიიღო 

საბჭოთა კავშირის მხრიდან ჩაურევლობის პირობა პოლონეთში მისი სამხე- 

დრო კამპანიის დროს და თავიდან აიცილა ორ ფრონტზე ომის წარმოების სა- 

ფრთხე, როდესაც ის საფრანგეთისა და ბრიტანეთის წინააღმდეგ დაიწყებდა 

ომს. საბჭოთაკავშირმა მიიღოის,რასაც ჩემბერლენმა დადალადიემ მიაღწიეს 

მიუნხენში: გადადეს გერმანიასთან ომის დაწყება, რადგან არცერთი მათგანი 

არ იყო ამისთვის მზად და სჭირდებოდათ დრო სტრატეგიული შეიარაღების 

შეძლებისდაგვარად გაუმჯობესებისთვის. „საიდუმლო დამატებითმა პრო- 

ტოკოლმა“ დაადასტურა ის გეოპოლიტიკური რეალობა, რომელიც პირვე- 

ლი მსოფლიო ომის შემდეგ ქმნიდა პოტენციურ საფუძველს გერმანიასა და 

რუსეთს შორის თანამშრომლობისათვის და დაბრკოლებას მოსკოვის დასავ- 

ლეთთან დაახლოებისათვის: მაშინ, როდესაც საფრანგეთს და, დაგვიანებით, 

ბრიტანეთს ეროვნული ინტერესების კარნახით აღმოსავლეთ ევროპის ახალი 

სახელმწიფოების დამოუკიდებლობის მხარდაჭერა მოუწიათ, გერმანია და 

საბჭოთა კავშირი ტერიტორიული ექსპანსიის იმედით იძულებული იყვნენ 

ერთმანეთთან ეთანამშრომლათ. ამრიგად, მხარეები საიდუმლოდ პოლონე- 

თის მეოთხეჯერ გაყოფაზე შეთანხმდნენ. ფინეთი, ლატვია და ესტონეთი – 

ისევე, როგორც პოლონეთის აღმოსავლეთი ნაწილი, ცარისტული რუსეთის 

ყოფილი პროვინციები – რუსეთის ინტერესთა სფეროში მოექცნენ. გერმა- 

ნიამ აღიარა რუსეთის უფლება, დაებრუნებინა ბესარაბია, რომლის დაკავება



თავი 4 >« დასავლური სამყარო ოცდაათიან წლებში – გამქრალი ილუზიები 

რუმინეთის მიერ რუსეთში რევოლუციის დროს, საბჭოთა რეჟიმს აღიარე- 

ბული არ ჰქონდა. ბესარაბიის რეანექსიას თუ არ ჩავთვლით, საბჭოთა ექს- 

პანსიონიზმის მოტივი ერთი ფრაზით შეიძლება შეჯამდეს: უსაფრთხოების 

ძიება. ფინეთზე და ბალტიის ორ ჩრდილოეთ რესპუბლიკაზე საბჭოთა კავ- 

შირის გავლენის გავრცელება შეამცირებდა რუსეთის მეორე დედაქალაქის 

– ლენინგრადის დაუცველობას და თავდაცვითი ბუფერით უზრუნველყოფდა 

მას ჩრდილოეთიდან ტრადიციული თავდასხმების მარშრუტზე. 1920-1921 

წლებში პოლონეთთან ომის დროს დაკარგული ტერიტორიების დაბრუნება 

კი აღადგენდა ისტორიულ ბუფერს აღმოსავლეთ ევროპის გერმანულ და რუ- 

სულ მოსახლეობებს შორის. 

1939 წლის ნაცისტურ-საბჭოთა პაქტმა პოლონეთის ბედი გადაწყვი- 

ტა და საშუალება მისცა ჰიტლერს დაეწყო ევროპაში ომი, რომელსაც იგი 

ხელისუფლებაში მოსვლის შემდეგ გეგმავდა. ბრიტანეთის მიერ ბოლო მო- 

მენტში გაწეულ ძალისხმევას გერმანია-პოლონეთის კრიზისის მშვიდობი– 

ანი მოგვარებისათვის, წარმატების არავითარი შანსი არ ჰქონდა. ჰიტლერის 

სამხედრო განრიგი ითხოვდა, რომ პოლონეთთან ომი დაწყებულიყო არაუგ- 

ვიანეს სექტემბრის დასაწყისისა, რათა ქვეყნის განადგურება დასრულე- 

ბულიყო მანამ, სანამ შემოდგომის წვიმები მისი ტანკებისა და ბომბდამშენ- 

ების მოქმედებას გაართულებდა. მას აღარ სურდა ვინმეს ხელი შეეშალა 

საძულველი მსხვერპლის წინააღმდეგ იოლად მოსაგებ ომში, როგორც ეს 

მიუნხენში მოხდა. ამიტომ ბრიტანეთისადმი ჰიტლერის ირიბი პასუხი მიზ- 

ნად ისახავდა დასავლეთის სახელმწიფოების სრულ ჩამოშორებას პოლო- 

ნეთისგან – რადგან მას ერჩია, რიგრიგობით გასწორებოდა მტრებს, სადაც 

ამის საშუალება იქნებოდა – და არა საფუძვლის შექმნას მოლაპარაკები- 

სათვის, რომლის თავიდან აცილებასაც ის ნებისმიერ ფასად ცდილობდა. 31 

აგვისტოს შეთხზული სასაზღვრო ინციდენტი მეორე დილასვე პოლონეთის 

წინააღმდეგ მასიური სატანკო და საჰაერო თავდასხმის დასაწყებად იქნა 

გამოყენებული. ბრიტანეთისა და საფრანგეთის მთავრობებმა, რომელთაც 

გააფრთხილეს გერმანია, რომ რუსეთთან მისი დაახლოება არ შეცვლიდა მათ 

გადაწყვეტილებას, დაეცვათ პოლონეთის მიმართ აღებული ვალდებულე- 

ბები, 3 სექტემბერს, ულტიმატუმის ამოწურვის შემდეგ, რომელიც გერმანი- 

ისგან პოლონეთის ტერიტორიის დატოვებას მოითხოვდა, ომი გამოუცხადეს 

გერმანიას. რუსეთისა და იტალიის დროებითი ჩაურევლობის შედეგად (ეს 

უკანასკნელი ომისათვის მოუმზადებლობის მიზეზით), მხოლოდ ოთხი ევ- 

როპული სახელმწიფო აღმოჩნდა ჩათრეული სამხედრო დრამაში, რომელიც 

1939 წლის სექტემბრის დასაწყისში პოლონეთის მიწაზე განვითარდა. მასში 

მონაწილეთა მცირე რაოდენობამ და გეოგრაფიულად ლოკალიზებულმა ბრ- 

ძოლის ველმა ხელი ვერ შეუშალა ჟურნალისტებს, რომ ამ მოვლენისათვის 

მეორე მსოფლიო ომი ეწოდებინათ. 

თავი 5 

>4   

გერმანიის ევროპაზე გაბატონების 

მეორე მცდელობა (1939-1945) 

  

ბლიცკრიგის (ელვისებური ომის) პირველი მცდელობა: 1939 წლის სექტემბერში, 

გერმანიის მიერ პოლონეთის დაჰყრობისას, ადოლფ ჰიტლერის „სს – ლეიბშტანდარტის“ 

(55-L6CIხ5(8იძმIL0) დივიზიის ორი ტანკი კვეთს მდინარე ზორას. პოლონეთის თავდაცვის 

სწრაფად გარღვევის შემდეგ, გერმანიის არმია ტანკებსა და საჰაერო ხომალდებს კიდევ 
ერთხელ გამოიყენებს 1940 წლის გაზაფხულზე, როდესაც საფრანგეთის არმიას ამ ახა- 
ლი ტაქტიკის შედეგად 6 კვირაში დაამარცხებს. 

თავი 5 ><« გერმანიის ევროპაზე გაბატონების მეორე მცდელობა (1939- 1945) 

  

თავის შინაარსი 

პოლონეთის აღსასრული და „უცნაური ომი“ 

ევროპული ომი 

მსოფლიოომი 

მოკავშირეთა გეგმები გათავისუფლებული ექროპისათქის 

ევროპელი ებრაელების განადგურება 

  

პოლონეთის აღსასრული და „უცნაური ომი“ 

1939 წლის შემოდგომაზე დაწყებული ექვსწლიანი ომი იოლად შეიძლება 

დაიყოს სამ ქრონოლოგიურ პერიოდად. პირველი პერიოდი დაიწყო პოლო- 

ნეთის წინააღმდეგ წარმატებული ბლიცკრიგით და დასრულდა გერმანიის 

დასავლეთ საზღვრებთან სტაბილური ფრონტის გაშლით 1939-1940 წლებ- 

ში; მეორე ფაზა დაიწყო გერმანიის შეტევით დასავლეთისკენ ბელგიის გა- 

ვლით, რასაც მოჰყვა საფრანგეთის სწრაფი დაცემა, ბრიტანეთის სამხედრო 

ძალების კონტინენტიდან ევაკუაცია გეგმის შესაბამისად და დასრულდა 

იმით, რომ გერმანიამ ვერ შეძლო პირდაპირი საჰაერო იერიში მიეტანა ბრი- 

ტანეთის სამხედრო ძალებზე; მესამე ფაზაში ეგროპული ომი მსოფლიო ომად 

იქცა, როდესაც ჯერ საბჭოთა კავშირი და შემდეგ შეერთებული შტატები 

ჩაერთვნენ გლობალურ კონფლიქტში და ბოლოსდაბოლოს დაამარცხეს ნა- 

ცისტური გერმანია და მისი ორი მოკავშირე – ფაშისტური იტალია და იმპე- 

რიული იაპონია. 

ერთ თვეზე ნაკლები დროის განმავლობაში მიმდინარე ბრძოლების შემ– 

დეგ, პოლონეთი განწირული იყო მარცხისთვის ნაცისტურ-საბჭოთა პაქტის 

გამო, რომლის საფუძველზეც პოლონეთი ვერ მიიღებდა გერმანიის წინააღ– 

მდეგ დახმარებას რუსეთისგან და რომელმაც გამოიწვია ამ გეოგრაფიუ- 

ლად დაწყევლილი ქვეყნის აღმოსავლეთ და დასავლეთ ნაწილებად გაყოფა 

ორ ძლიერ მეზობელ ქვეყანას შორის. იმის მიუხედავად, რომ 1939 წლის 23 

აგვისტოს რუსეთ-გერმანიის შეთანხმება არ ითვალისწინებდა საბჭოთა კავ- 

შირის მონაწილეობას პოლონეთის სამხედრო განადგურებაში, სტალინმა სი- 

ფრთხილე გამოიჩინა და 17 სექტემბერს სპეციალურად გაგზავნა სამხედრო 

ძალები, რათა მისთვის განწესებულ ტერიტორიაზე განაცხადი გამოეხატა. 

27 სექტემბერს, ვარშავის მიერ იარაღის დაყრის შემდეგ, პოლონეთი კიდევ 

ერთხელ, უბრალოდ, გაუჩინარდა ევროპის რუკიდან და გერმანიამ და რუ– 

სეთმა პოლონური ნადავლის მათთვის განკუთვნილი წილები მიიერთეს. 

დიდი ბრიტანეთიცა და საფრანგეთიც შეთანხმების ვალდებულებით 

იძულებული იყვნენ სამხედრო იერიში მიეტანათ გერმანიაზე, თუკი ის პო- 

ლონეთს დაესხმებოდა. ასეთი სამხედრო იერიში ვერ განხორციელდა. სა– 

ფრანგეთის გენერალურ შტაბს არ გააჩნდა ოპერატიული გეგმა გერმანიის 

დასავლეთში შეჭრისათვის, რადგან წარმოუდგენლად მიაჩნდათ ასეთი თა- 

ვდასხმა გერმანიის უკიდურესად გამაგრებულ დასავლეთის საზღვრებზე და 

იცოდნენ, რომ გერმანიის ყველაზე სუსტ წერტილზე – რაინლანდზე – იერი- 

შის მიტანას რაინლანდის მეზობელი ბელგიის უარი აბრკოლებდა, რომელ- 

საც საკუთარი ნეიტრალიტეტის საფრთხის ქვეშ დაყენება და საფრანგეთის 

სამხედრო ძალების ტრანზიტით გატარება არ სურდა. რაც შეეხება ბრიტა- 

ნელებს, მათ პოლონეთზე თავდასხმისას მხოლოდ ექვსი თვის დაწყებული 

ჰქონდათ შეიარაღების სერიოზული პროცესი და არმიის რეორგანიზაცია 

სავალდებულო სამხედრო სამსახურის საფუძველზე. შესაბამისად, მათ არც 

შეიარაღება და არც ცოცხალი ძალა არ გააჩნდათ იმისთვის, რომ დამაჯერე– 

ბელი შემაკავებელი დარტყმა მიეყენებინათ გერმანიისათვის დასავლეთის 

ფლანგზე მაშინაც კი, თუ ისინი მოახერხებდნენ გეოგრაფიული პრობლე– 

მის გადაჭრას და არსებულ სამხედრო ძალას მტრის ტერიტორიაზე გადაის- 

როდნენ. 

ბლიცკრიგის – ბომბდამშენთა საჰაერო იერიშით ზურგგამაგრებული 

ტანკების მასობრივი ფორმირებების სწრაფი შეტევის – ეფექტურობა ისე 

არაჩვეულებრივად დადასტურდა პოლონეთის სამხედრო კამპანიისას, რომ 

ჰიტლერმა 9 ოქტომბერს ბრძანება გასცა, იმავე ტაქტიკით მოემზადები- 

ნათ ადრეული იერიში ბელგიის გავლით საფრანგეთის წინააღმდეგ. თავდა- 

პირველად ეს თავდასხმა 12 ნოემბრისთვის იყო დაგეგმილი; შემდეგ, უამინ- 

დობის გამო, ორჯერ გადაიდო და ბოლოსდაბოლოს მაისის მეორე კვირის- 

თვის დაიგეგმა, რაც გაზაფხულის დათბობით იყო გამოწვეული. ზამთრის 

დადგომასთან ერთად, პოლონეთიდან გადმოსროლილმა გერმანიის სამხე- 

დრო ძალებმა თავი ჰოლანდიისა და ბელგიის საზღვრებთან მოიყარეს,ხოლო 

ბრიტანელებმა და ფრანგებმა საფრანგეთის აღმოსავლეთ საზღვარზე სან- 

გრების თხრა დაიწყეს. ეს პერიოდი ბრძოლების გარეშე გადიოდა, რის გამოც 

ჟურნალისტებმა ევროპაში ჰეგემონიისათვის ევროპული ომის ამ მეორე პე- 

რიოდს „ცრუ ომი“ უწოდეს. ბლიცკრიგი, როგორც ვიღაცამ იხუმრა, ზიცკრი- 

გით (5I(2MII6წ – მჯდომარე ომი) შეიცვალა. 

დასავლეთის მხარეს, ამ უმოქმედობის ავისმომასწავებელ ატმოსფერო- 

ში, მსოფლიოს ყურადღების ცენტრში უეცრად ჩრდილოეთ ევროპის გაყინუ- 

ლი მიწები მოექცა. სექტემბერსა და ოქტომბერში საბჭოთა კავშირმა იმ პრე– 

როგატივების ათვისება დაიწყო, რომელიც მას რუსეთ-გერმანიის საიდუმლო 

პროტოკოლით ჰქონდა მინიჭებული, კერძოდ, რევოლუციის შემდეგ დაკარ– 

გულ ცარისტული რუსეთის ყოფილ დასავლეთ ტერიტორიებზე კონტროლის 

აღდგენა. ესტონეთის, ლატვიისა და ლიტვის მთავრობები იძულებული იყვ- 

ნენ დათანხმებულიყვნენ მათ ტერიტორიაზე რუსეთის არმიის განთავსებაზე



თავი 5 >«4 გერმანიის ევროპაზე გაბატონების მეორე მცდელობა (1939-1945) 

და ხელი მოეწერათ საბჭოთა კავშირთან ორმხრივი დახმარების ხელშეკრუ- 

ლებებზე. როდესაც ფინეთმა უარი განაცხადა მის ტერიტორიაზე რუსეთის 

სტრატეგიული სამხედრო ბაზების განთავსებაზე ლენინგრადის დაცვისა- 

თვის და უარი თქვა გამხდარიყო საბჭოთა კავშირის „ინტერესთა სფეროს“ 

ნაწილი,30 ნოემბერს სტალინმა სამხედრო იერიში დაიწყო ამ ქვეყნის წინააღ- 

მდეგ იმ იმედით, რომ ფინელების შეუპოვრობაც ისევე მალე გატყდებოდა, 

როგორც პოლონელების. ყინვებმა და რთულმა რელიეფმა, რაც არ ჰქონდათ 

უიღბლო პოლონელებს, საშუალება მისცა ფინელებს სამი თვის განმავლო– 

ბაში წინააღმდეგობა გაეწიათ სამჯერ უფრო მრავალრიცხოვანი რუსეთის 

არმიისათვის. 

საზოგადოებრივი აზრი ბრიტანეთსა და საფრანგეთში, მამაცი და პატარა 

ფინეთის დასაცავად, სამხედრო ინტერვენციას მოითხოვდა და მთავრობებ- 

მაც ლონდონსა და პარიზში შეიმუშავეს სქემა, რომელიც თითქოსდა ფინე- 

ლების დასახმარებლად იყო გამიზნული, სინამდვილეში კი გერმანიის სტრა- 

ტეგიულ არსენალზე იერიშის მიტანას ითვალისწინებდა. როგორც ზემოთ 

აღინიშნა, გერმანია იარაღის წარმოებისათვის დიდად იყო დამოკიდებული 

მაღალი ხარისხის რკინის მადნის იმპორტზე შვედეთიდან. ზამთრის თვეებში, 

როდესაც ბალტიის ზღვაზე ბოტნიის ყურე გაყინულია, რკინის ტრანსპორტი- 

რება რკინიგზის საშუალებით, ხმელეთით, ნორვეგიის პორტ ნარვიკში ხდე- 

ბოდა, საიდანაც მას ჩრდილოეთ გერმანიის პორტებში ნორვეგიის ტერიტო- 
რიული წყლების გავლით გადაზიდავდნენ. დაიგეგმა ანგლოფრანგული საე- 

ქსპედიციო ძალების გადასხმა წარვიკში, იქიდან, შვედეთისა და ნორვეგიის 

გავლით, ფინეთამდე ჩაღწევა და გზად შვედეთის რკინის საბადოების ხელში 

ჩაგდება. როდესაც 12 მარტს ფინეთის კაპიტულაციამ ამ გეგმის განხორ- 

ციელებას ხელი შეუშალა, ამოქმედდა ნორვეგიის ტერიტორიული წყლების 

დანაღმვის უფრო ადრეული ბრიტანული გეგმა, რომელსაც გერმანიისთვის 

რკინის მადნის მიწოდების შეწყვეტა უნდა გამოეწვია. მიუხედავად იმისა, 

რომ ამ გეგმას თან ახლდა ბევრი დიპლომატიური სირთულე, შვედეთისა და 

ნორვეგიის უარის გამო ნეიტრალური სტატუსისთვის საფრთხის შექმნასთან 

დაკავშირებით, ბრიტანელები გეგმის განხორციელებას მაინც შეუდგნენ. 

მაგრამ, დანაღმვითი ოპერაციის დაწყებიდან ერთ დღეში, გერმანიის საზღ- 

ვაო და საჰაერო- სადესანტო ძალებმა 9 აპრილს ნორვეგიის დედაქალაქი და 

მთავარი პორტები აიღეს და დანია დაიკავეს. ნორვეგიის სანაპირო ზოლზე 

სასწრაფოდ გადასხმულმა ინგლისისა და საფრანგეთის სამხედრო ძალებმა 

ვერ შეძლეს სანაპირო პლაცდარმების დაცვა და საბოლოოდ უკან დაიხიეს. 

გერმანიამ, ფაქტობრივად, დანახარჯების გარეშე მოიპოვა სკანდინავიის 

ნახევარკუნძულზე სტრატეგიულად განლაგებული ბაზები, რომელიც, მოგ- 

ვიანებით, ბრიტანეთთან წყალქვეშა საომარი მოქმედებისათვის გამოიყენეს. 

ბრიტანეთთან და საფრანგეთთან სამხედრო გეგმების კოორდინაციასა და 

247



243 ნაწილი! >« მეოცე საუკუნის მსოფლიო 

მათთვის სატრანზიტო უფლებების მინიჭებაზე უარის თქმით, ჩრდილოეთ 

ევროპის ამ ნეიტრალურმა ქვეყნებმა დიდად გაამარტივეს გერმანიის ექს- 

პანსია ჩრდილოეთ ევროპაში. ნორვეგიამ და დანიამ მძიმე საფასური გადაი- 

ხადეს განზე დგომის პოლიტიკის გამო, როდესაც გერმანული ოკუპაციის 

ქვეშ აღმოჩნდნენ და ყველა ის ზარალი განიცადეს, რაც ამ ოკუპაციას მოჰყ- 

ვა. გერმანიასთან ეკონომიკური თანამშრომლობის ადრე გამოხატული სურ- 

ვილის გამო, შვედეთს არ მოუწია მისი მეზობლების მძიმე ხვედრის გაზიარე- 

ბამ. აბსოლუტური ნეიტრალიტეტის პოზაში მყოფი შვედეთი განაგრძობდა 

გერმანიის ომის მანქანის მომარაგებას მაღალი ხარისხის რკინის მადნით და 

ამაში კარგ ხეირსაც ნახულობდა. 

ევროპული ომი 

როგორც კი გერმანიამ მისი ჩრდილოეთ ფლანგის დაპატრონება მოა- 

ხერხა, 10 მაისს ბოლოსდაბოლოს შესაძლებელი გახდა დასავლეთისაკენ 

დიდი ხნის წინ დაგეგმილი იერიშის დაწყებაც. ბელგიისა და ნიდერლანდების 

ბუფერულ სახელმწიფოებს, რომლებიც, სკანდინავიის ქვეყნების მსგავსად, 

გამუდმებით უარს ეუბნებოდნენ ბრიტანეთსა და საფრანგეთს ერთობლივი 

სამხედრო გეგმის შედგენაზე, გერმანიამ, ნეიტრალიტეტის ასეთი ერთგუ- 

ლი დაცვისათვის, მადლიერება საჰაერო დაბომბვითა და მექანიზებული ინ- 

ტერვენციით გამოუხატა, რომელიც პოლონეთის სამხედრო კამპანიას არც 

სისწრაფით და არც დამანგრევლობით არ ჩამოუვარდებოდა. ფორმალურად, 

ორივე მხარეს თანაბარი შესაძლებლობები ჰქონდა (134 გერმანული დივიზია, 

94 ფრანგული, 10 ბრიტანული, 22 ბელგიური და 8 ჰოლანდიური დივიზიის 

წინააღმდეგ). გერმანიის სამგზის უპირატესობა საჰაერო ძალების კუთხით 

ნაწილობრივ დასავლელი მოკავშირეების მხრიდან ამ პერიოდში ყველაზე 

მნიშვნელოვანი იარაღის რაოდენობრივი უპირატესობით კომპენსირდე- 

ბოდა: 3200 ბრიტანულ-ფრანგული ტანკი 2500 გერმანული ტანკის წინაალღ- 

მდეგ. თუმცა, ჯარისკაცებისა და იარაღის სტატისტიკა მთელ ინფორმა- 

ციას არ მოიცავს. გერმანიის მოტორიზებული ქვეითი ჯარის მომზადება 

და აღჭურვილობა დიდად აღემატებოდა დასავლეთის სახელმწიფოებისას. 

გარდა ამისა, მოკავშირეებმა წყალს გაატანეს მათი რაოდენობრივი უპი- 

რატესობა ჯავშანტექნიკის კუთხით, როდესაც სატანკო დივიზიები რეგუ- 

ლარული ქვეითი ჯარების შიგნით მიმოფანტეს, როგორც მათი დამხმარე 

ძალები, მოტორიზებული ქვეითი ჯარის წინა ხაზში ცალკე ჯავშანდივიზიე- 

ბად თავმოყრის ნაცვლად. ბედის ირონიით, თავდასხმით ომში ჯავშანტექ- 

ნიკის ყველაზე ეფექტური გამოყენების ეს ტაქტიკა, რომელიც ბრიტანელმა 

სამხედრო თეორეტიკოსმა ბ.ჰ. ლიდელ ჰარტმა შეიმუშავა, ხოლო პოპულა- 

რული ახალგაზრდა ფრანგმა სამხედრო ტაქტიკოსმა, პოლკოვნიკმა შარლ

დე გოლმა გახადა, გერმანელმა გენერლებმა ფრიც ერიხ ფონ მანშტაინმა და 

ჰაინც გუდერიანმა გამოიყენეს. ჰოლანდიელებმა წინააღმდეგობა ხუთ დღე- 

ში შეწყვიტეს, ბელგიის სამხედრო ძალებმა კი სრულ ქაოსში, საფრანგეთისა- 

კენ დაძრული გერმანული სამხედრო მანქანის წინაშე, უკან დახევა დაიწყეს. 

ბომბდამშენებით ზურგგამაგრებულმა სატანკო დივიზიებმა გზა გახსნეს 

მოტორიზებული ქვეითი ჯარებისათვის და სამხრეთ ბელგიის არდენის მთა- 

გორები გაარღვიეს (რომლებიც აუღებლად მიიჩნეოდა იმ ფრანგი სამხედრო 

სტრატეგების მიერ, რომლებმაც ვეტო დაადეს მაჟინოს ხაზის ჩრდილოეთის 

ზღვამდე გაგრძელებას). გერმანიის არმიამ ფრანგული თავდაცვის ხაზი სე- 

დანთან 16 მაისს გაარღვია და შემდეგ ჩრდილოეთით ლა-მანშის სანაპიროს- 

კენ დაიძრა, რათა ჩრდილო-აღმოსავლეთ საფრანგეთსა და ბელგიაში ბრი- 

ტანულ-ფრანგული არმიისათვის მომარაგებისა და საკომუნიკაციო ხაზები 

გადაეჭრა. 20 მაისს ზღვამდე გასული ეს გერმანული სატანკო ქვედანაყოფი 

აღმოსავლეთით მოკავშირეთა იზოლირებული სამხედრო ძალების დისლო- 

კაციის ადგილისაკენ დაიძრა, რომლებიც ბელგიის საზღვართან საფრანგე- 

თის პორტ დუნკერკში იყვნენ განლაგებული. 

საფრანგეთის დაცემა 

დასავლეთით გერმანიის იერიშის დაწყების დღეს, უკიდურესად დის- 

კრედიტებული ბრიტანეთის პრემიერმინისტრი ნევილ ჩემბერლენი უინსტონ 

ლეონარდ სპენსერ ჩერჩილმა შეცვალა, რომელიც ბრიტანეთის მიერ არჩეუ- 

ლი დაშოშმინების პოლიტიკის აქტიური კრიტიკოსი იყო ოცდაათიან წლებში. 

28 მაისს ჩერჩილმა მიიღო ერთ-ერთი პირველი მნიშვნელოვანი გადაწყვეტი- 

ლება, როგორც ბრიტანეთის ახალმა ლიდერმა, და უარი თქვა საფრანგეთის 

პრემიერმინისტრ პოლრეინოს თხოვნაზე, რომ ბრიტანეთის სამეფო საჰაერო 

ძალების დარჩენილი ნაწილიც გაგზავნილიყო კონტინენტზე საფრანგეთის 

დასაცავად. ჩერჩილმა დუნკერკში გაჩხერილი ბრიტანულ-ფრანგული ჯარის 

ევაკუაციაც ბრძანა. მომდევნო რვა დღის განმავლობაში, 200 000 ბრიტანელი 

და 130 000 ფრანგი ჯარისკაცი საგანგებოდ იმპროვიზებული ხომალდებით 

ლა-მანშის მეორე მხარეს იქნა გადაყვანილი, გერმანიის არმია კი სამხრეთით 

დაიძრა, რათა იქ დარჩენილ ფრანგულ არმიას გასწორებოდა. 16 ივნისამდე, 

საფრანგეთის მინისტრთა კაბინეტმა, რომელიც ხუთი დღით ადრე პარიზი- 

დან სამხრეთში გადავიდა, დაასკვნა, რომ წინააღმდეგობის გაწევას აზრი 

აღარ ჰქონდა. რეინო გადადგა და მის მაგივრად ქვეყნის პრემიერ-მინისტრი 

გახდა ოთხმოც წელს გადაცილებული, პირველი მსოფლიო ომის ვეტერანი, 

მარშალი ანრი-ფილიპ პეტენი, რომელმაც ისეთ მთავრობას მოუყარა თავი, 

რომელიც ბრძოლების სწრაფ შეწყვეტას უჭერდა მხარს. 22 ივნისს საფრან- 

გეთის მთავრობამ, ექვსკვირიანი წინააღმდეგობის შემდეგ, კაპიტულაცია

გამოაცხადა და ხელი მოაწერა ზავს, რომელიც საფრანგეთის არმიის განია- 

რაღებას და ჩრდილოეთით ქვეყნის სამი მეხუთედის გერმანიის ოკუპაციისა- 

თვის დათმობას ითვალისწინებდა. 

ბრიგადის გენერალი შარლ დე გოლი ომის დაწყებამდეც აკრიტიკებდა 

საფრანგეთის სამხედრო მეთაურობის თავდაცვით სამხედრო დოქტრინებს 

და ცოტა ხნით რეინოს მთავრობის თავდაცვის მინისტრის მოადგილედ მუ- 

შაობდა. დე გოლი წინააღმდეგი იყო ზავის ხელშეკრულების. მან თავი ლონ- 

დონს შეაფარა და იქიდან, ზავამდე ოთხი დღით ადრე, ბრიტანეთის რადიოს 

საშუალებით მიმართა ფრანგ ხალხს; მოუწოდა მათ, განეგრძოთ წინააღმ- 

დეგობის გაწევა გერმანული ოკუპაციისათვის და საფრანგეთის პოლიტი- 

კური და სამხედრო ხელმძღვანელობა ინგლისში მიიწვია, რათა მასთან ერ- 

თად განეგრძოთ დამპყრობლის წინააღმდეგ ბრძოლა. როდესაც უმაღლესი 

ხელმძღვანელობიდან მის მოწოდებას არავინ გამოეხმაურა, მან თვითონ 

ჩამოაყალიბა ლონდონში საფრანგეთის ეროვნული კომიტეტი, რომელიც 

გერმანიის ოკუპაციისგან გაქცეულ და დევნილობაში მყოფ სხვა მთავრობე- 

ბთან ერთად მოქმედებდა. დიდმა ბრიტანეთმა, რომელიც აფინანსებდა და 

აქეზებდა „თავისუფალი საფრანგეთის“ ამ მოძრაობას, შეწყვიტა ურთიერ- 

თობები მარშალ პეტენის კოლაბორაციონისტულ რეჟიმთან, რომელიც 2 

ივლისს სამხრეთ საფრანგეთის ოკუპირებულ ზონაში, კურორტ ვიშიში 

შეიქმნა. დევნილობაში მყოფი სხვა ევროპული მთავრობებისგან განსხვავე- 

ბით, დე გოლის ორგანიზაციას პოლიტიკური ლეგიტიმურობის პრეტენზია 

არ ჰქონდა, რადგან კანონიერად არჩეულმა საფრანგეთის პარლამენტმა 

9 ივლისს საგანგებო უფლებებით აღჭურვა პეტენის რეჟიმი. მიუხედავად 

ამისა, დე გოლმა საგანგებოდ შეაკოწიწა კონტინენტიდან ბრიტანეთში გამო- 

ქცეული ფრანგი ჯარისკაცებით, მეზღვაურებითა და მფრინავებით დაკომ- 

პლექტებული სამხედრო ძალა, რომელმაც, ომის დამთავრებამდე პერიოდში, 

რამდენიმე სამხედრო კამპანიაში მიიღო მონაწილება გერმანიისა და მისი 

მოკავშირეების წინააღმდეგ. 

1940 წლის შემოდგომაზე საფრანგეთის დაცემამ ევროპაში ძალთა ბა- 

ლანსის ცვლილებები დაასრულა, რომელიც რაინლანდის რემილიტარიზა- 

ციით დაიწყო. სულ რაღაც ოთხი წლის განმავლობაში, გერმანიამ ნულიდან 

მიაღწია მთელ კონტინენტზე გაბატონებას და თავის პირდაპირ თუ არაპირ- 

დაპირ კონტროლს დაუქვემდებარა თითქმის იმავე სიდიდის ტერიტორია, 

რაც მოახერხა მისი ძალაუფლების ზენიტში ნაპოლეონმა. ცხრა, ოდესღაც 

დამოუკიდებელი სახელმწიფო, სხვადასხვა სახით მოექცა ბერლინის ბატო- 

ნობის ქვეშ: ავსტრიის მსგავსად, სრული ანექსიიდან დაწყებული, ვიშის 

რეჟიმის ფიქტიური დამოუკიდებლობით დამთავრებული. ევროპის დანარ- 

ჩენი სახელმწიფოები გერმანიის სამხედრო მოკავშირეებად ან ეკონომი- 

კურ ვასალებად იქცნენ, გარდა რამდენიმე ქვეყნისა – ესპანეთი, პორტუ-

გალია, შვეიცარია, შვედეთი – რომლებმაც საკმაოდ მყიფე ნეიტრალიტე- 

ტის შენარჩუნება შეძლეს. საბჭოთა კავშირის კოლაბორაციონიზმი გერმა- 

ნიის მიერ დასავლეთ ევროპის დაპყრობაში, თავდაპირველად, პოლონეთის 

გაყოფით შემოიფარგლა, მაგრამ მალე გავრცელდა თანამშრომლობის ისეთ 

სახეებზე, როგორიც იყო რუსული ხორბლის გაცვლა გერმანიაში წარმოე- 

ბულ პროდუქციაზე, რაც გერმანიას იმ უპირატესობას აძლევდა, რომელიც 

მან წინა ომში ძალიან გვიან მოიპოვა, კერძოდ, მან თავი დააღწია ბრიტანე- 

თის ბლოკადისგან ეკონომიკური ასფიქსიის პერსპექტივას, მეგობარი რუსე- 

თის სურსათისა და საწვავის ამოუწურავი მარაგის წყალობით. 

ბრძოლა ბრიტანეთისათვის 

22 ივნისს საფრანგეთისათვის ბრძოლების დასრულებას სასწრაფოდ 

მოჰყვა მზადება ბრიტანეთის წინააღმდეგ ბრძოლის დასაწყებად. ლა-მანშის 

გადაკვეთის გეგმა 2 ივლისს შემუშავდა: გერმანიამ არმიის სატრანსპორტო 

ხომალდები საფრანგეთის სანაპიროზე შეკრიბა და ცამეტი დივიზია ოპე- 

რაციისათვის მოამზადა, რომელსაც ჰიტლერმა „ოპერაცია ზღვის ლომი“ 

უწოდა. ეს ბრიტანული კუნძულების დაპყრობის პირველი მცდელობა იყო 

ნორმანდიელების მიერ ინგლისის დაპყრობის შემდეგ. ჩერჩილის გადაწყვე- 

ტილებამ, საფრანგეთის კამპანიის დროს რეზერეში გადაენახა სამეფო სა- 

ჰაერო ძალების დიდი ნაწილი, გერმანული საზღვაო დესანტის გადასხმის გა- 

დადება გამოიწვია. პოლონეთისა და საფრანგეთის წინააღმდეგ წარმატებით 

შეგულიანებულმა, გერმანიის საჰაერო ძალების მარშალ ჰერმან გერინგმა 

დაარწმუნა ფიურერი, რომ რაოდენობრივი უპირატესობის მქონე გერმანიის 

საჰაერო ძალები – 1700 ბომბდამშენი და 1100 გამანადგურებელი, 600 ბრი- 

ტანული გამანადგურებლის წინააღმდეგ – ბრიტანეთის გამანადგურებელთა 

ბაზებს რამდენიმედღიანი წერტილოვანი დაბომბვის შემდეგ გაანადგურებ- 

და; მტრის საჰაერო ძალებს კი – ერთი თვის განმავლობაში. 

პილოტების სიმამაცისა და ოსტატობის გარდა, ბრიტანეთის სამეფო 

საჰაერო ძალებმა და სამმა ტექნოლოგიურმა ფაქტორმა გერმანიის მიერ 

ჰაერში კონტროლის დამყარების გეგმების ჩაშლა გახადა შესაძლებელი, 

რისი მიზანიც წარმატებული საზღვაო დესანტისათვის გზის გახსნა იყო. 

პირველი, ბრიტანეთის საჰაერო ძალების ხარისხობრივი უპირატესობა იყო, 

რაც მათ რაოდენობრივი სიმცირის კომპენსაციის საშუალებას აძლევდა. 

ამ მხრივ, ბრიტანეთის მიერ საჰაერო შეიარაღების დაგვიანებული დაწყება 

მისი უპირატესობა აღმოჩნდა. ახლადაწყობილი „სპიტფაიერი“ (59IVV6) და 

„ჰარიკეინი“ (Lყ-იCვინ) გამანადგურებლები უფრო სწრაფები და მანევრი- 

რებადები იყვნენ და უფრო მეტ საცეცხლე ძალას ფლობდნენ, ვიდრე ძველი 
გერმანული „მესერშმიტები"“ (M685586ლ5CჩოIC%). მეორე უპირატესობა რადარი 

იყო, ანუ ტექნიკა, რომელიც რადიოტალლების ექოს საშუალებით შორ მან- 

ძილზე ობიექტების ლოკალიზებას ახდენდა. ამ ტექნოლოგიურმა მიღწე- 

ვამ, რომელიც 1935 წელს ბრიტანელმა მეცნიერმა რობერტ უოტსონ-ვატმა 

სრულყო, შესაძლებელი გახადა ბრიტანეთის სანაპირო ზოლზე 20 სადგუ- 

რის აშენება, საიდანაც დამკვირვებელ პერსონალს შეეძლო, მოახლოებული 

საჰაერო ხომალდი, კონტინენტზე განლაგებული ბაზიდან მისი აფრენიდან, 

უმოკლეს დროში დაენახა და საოცარი სიზუსტით განესაზღვრა მისი მდება- 

რეობა. რადარების ამ ქსელმა სამეფო საჰაერო ძალებს ძვირფასი საწვავის 

დაზოგვის საშუალება მისცა, რადგან შეეძლოთ, შეტევის დაწყებამდე საკუ- 

თარ ბაზებზე დარჩენილიყვნენ და შემდეგ, უშუალოდ, მომავალი გერმანული 

თვითმფრინავებისაკენ აეღოთ გეზი, რომლებიც, საწვავის შეზღუდულობის 

გამო, ხშირად იძულებულები ხდებოდნენ ვადაზე ადრე დაბრუნებულიყვნენ 

საფრანგეთსა თუ ბელგიაში განლაგებულ ბაზებზე. ბრიტანეთის საჰაერო 

წარმატების მესამე ფაქტორს წარმოადგენდა ბრიტანეთის დაზვერვის მიერ 

განვითარებული ელექტრონული კოდების გამშიფვრელი ხელსაწყო, რომე- 

ლიც გერმანული რადიოშეტყობინებების გაშიფვრის საშუალებას იძლეოდა. 

ეს ხელსაწყო, რომელიც ეფუძნებოდა ომამდე პოლონეთის საიდუმლო სამ- 

სახურის მიერ გერმანიაში მოპარულ და შემდეგ საიდუმლოდ ბრიტანეთში 

I გატანილ კოდირების მანქანას, საშუალებას აძლევდა ბრიტანელ კრიპტო- 

გრაფებს, გაეხსნათ გერმანული კოდები, რაც მეტად ღირებულ ინფორმა- 

ციას აძლევდა სამეფო საჰაერო ძალებს გერმანიის საჰაერო ძალების ოპერა- 

ციების შესახებ. 

მაგრამ გერმანიის საჰაერო ძალების მიერ 1940 წლის შემოდგომაზე ბრი- 

ტანეთის საჰაერო სივრცეზე კონტროლის მოპოვების წარუმატებლობაზე 

პასუხისმგებლობა უშუალოდ ჰიტლერს ეკისრებოდა. როდესაც გერმანული 

თვითმფრინავების მიერ ლონდონის შემთხვევითი დაბომბვის საპასუხოდ, 

სამეფო საჰაერო ძალებმა ბერლინზე რეიდი განახორციელეს, გაბრაზებულ- 

მა ფიურერმა, სასჯელის სახით, ბრიტანეთის ქალაქების ოცდაოთხსაათიანი 

დაბომბვის ბრძანება გასცა. იგი, ალბათ, ფიქრობდა, რომ ასეთი სასტიკი 

ტაქტიკა ბრიტანელების სულისკვეთების დაცემას და ჩერჩილის წინააღმდე- 

გობის პოლიტიკის მიმართ სახალხო ოპოზიციას გამოიწვევდა. სამოქალაქო 

მოსახლეობის (და არა სამხედრო ნაგებობების) მასიური საჰაერო დაბომბვე- 

ბის ეფექტურობაში ჰიტლერის რწმენას იზიარებდა სამხედრო სტრატეგების 

მთელი თაობა, რომელთა შთაგონების წყარო იტალიელი გენერალი ჯილიო 

დუე იყო, რომელიც სოციალური წესრიგის სრულ რღვევას და მასობრივ 

აჯანყებებს ვარაუდობდა, რომლის დროსაც ამგვარი საჰაერო დაბომბვის 

მსხვერპლი მოსახლეობა თავად მოითხოვდა კაპიტულაციას. მიუხედავად 

იმისა, რომ გერმანელების რეიდებმა 51 509 სამოქალაქო პირი იმსხვერპლა 

და ყოველი მეხუთე ბრიტანელის საცხოვრებელი დაანგრია, მათ მაინც არ მო- 

ჰყოლია ფართომასშტაბიანი დემორალიზაცია და სამოქალაქო არეულობე–

ბი, რასაც, დუეს შემდეგ, სტრატეგიული დაბომბვის თეორეტიკოსები ვარაუ- 

დობდნენ. პირიქით, ბლიცმა, როგორც ამ დაბომბვით რეიდებს ბრიტანეთში 

უწოდებდნენ, გააძლიერა მოსახლეობის მხარდაჭერა ქვეყნის ხელმძღვანე- 

ლობის მიმართ და გაამყარა მათი შემართება ომის გასაგრძელებლად. ბრი– 

ტანეთის ქალაქების ტერორიზების კამპანია კონტრპროდუქტიული აღმოჩნ- 

და სტრატეგიული თვალსაზრისითაც, რადგან ამან გერმანიის სამხედრო-სა- 

ჰაერო ძალისხმევის გადატანა გამოიწვია უფრო მნიშვნელოვანი სამხედრო 

სამიზნეებიდან: სამეფო საჰაერო ძალების საჰაერო გამანადგურებლების 

ბაზებიდან, რომლებიც სერიოზულად დაზიანდნენ თავდაპირველი იერიშის 

დროს და შესაძლებელი იქნებოდა მათი სრული განადგურება წერტილოვანი 

დაბომბვების გაგრძელებით, რომელიც გერინგმა ზაფხულის მიწურულს წა- 

მოიწყო. 

ყურადღების გადატანა ხმელთაშუა ზღვაზე 

სექტემბრის შუა რიცხვებში „ოპერაცია ზღვის ლომის“ გადადება და ბრი- 

ტანეთზე საზღვაო იერიშის მიმტანი ფლოტის გაფანტვა არ ნიშნავდა გერმა- 

ნიის საჰაერო ძალების მიერ ბრიტანული ქალაქების დაბომბვის შეწყვეტას, 

რომელიც 1941 წლის გაზაფხულამდე გაგრძელდა. მაგრამ ბრიტანეთის 

ცაზე საჰაერო ბრძოლებმა მეორადი მნიშვნელობა შეიძინეს ჰიტლერის 

ახალ პროექტთან შედარებით, რომელიც ჰიტლერის საგარეო პოლიტიკის 

ქვაკუთხედად იქცა: საბჭოთა კავშირის განადგურება. 31 ივლისს, ბრიტანე- 

თის დაბომბვის დაწყებამდე 2 კვირით ადრე, ჰიტლერმა თავის გენერლებს 

მაისში რუსეთის დაპყრობის გეგმების შესახებ შეატყობინა. შემოდგომაზე 

დაიწყო გერმანული სამხედრო ძალების გადაყვანა საფრანგეთიდან აღმო- 

სავლეთ ევროპისკენ. მაგრამ რუსეთის წინააღმდეგ დაგეგმილი „ოპერაცია 

ბარბაროსა“ მოულოდნელად შეფერხდა, როდესაც მუსოლინიმ, რომელიც 

მანამდე საფრანგეთისა და ბრიტანეთის წინააღმდეგ სამხედრო ოპერაციებს 

შეუერთდა, დაუფიქრებლად ჩაითრია იტალია კონფლიქტებში ბალკანეთ- 

სა და ჩრდილოეთ აფრიკაში, რის გამოც აუცილებელი გახდა გერმანული 

ძალების გადასროლა სამხრეთისაკენ მუსოლინის გადასარჩენად. იტალიის 

პროტექტორატად ქცეულ ალბანეთში დაბანაკებული იტალიის სამხედრო 

ძალები, სწრაფი და უდანახარჯო გამარჯვების იმედით, 1940 წლის ოქტომ- 

ბერში თავს დაესხა საბერძნეთს. სანაცვლოდ, იტალია საბერძნეთის სამხე- 

დრო ძალების სასტიკ წინააღმდეგობას წააწყდა და 1941 წლის მარტისთვის 

დამამცირებელი მარცხის საშიშროების წინაშეც დადგა, როდესაც საბერძ- 

ნეთში, ათენის მოწვევით, ბრიტანეთის სამხედრო ძალები ჩავიდნენ. კონტი- 

ნენტზე ბრიტანეთის არმიის ხელახალ გამოჩენას ბერლინში სწრაფი რეაგი– 

რება მოჰყვა. როდესაც იუგოსლავიის ახალმა მთავრობამ, წინამორბედისგან 

განსხვავებით, მამაცურად თქვა უარი გერმანიის სამხედრო ძალებისათვის

ზიანის შეფასება: პრემიერმინისტრი უინსტონ ჩერჩილი 

(1874-1965) 1940 წელს, შემოდგომაზე, გერმანელების 

მიერ დაბომბვის შედეგად ბრიტანული ქალაქებისათვის 

მიყენებულ ზიანს ათვალიერებს. „ბლიცს", როგორც ამ 

დაბომბეებს ბრიტანეთში ხალხი უწოდებდა, ბრიტანელ 

ხალხზე განსხვავებული შედეგი ჰქონდა, ვიდრე ჰიტლერი 

მოელოდა. ბლიცმა მთავრობის საომარი ძალისხმევების 

მიმართ ხალხის მხარდაჭერა გაამყარა – მათი მხრიდან 

ზავის მოთხოვნის ნაცვლად. 

სატრანზიტო საშუალებების დათმობაზე, ჰიტლერმა უნგრეთიდან და რუმი- 

ნეთიდან წამოიწყო შეტევა, რომელმაც სამ კვირაში ბოლო მოუღო იუგოსლა- 

ვებისა და ბერძნების წინააღმდეგობას, რასაც ბრიტანეთის არმიის საბერძ- 

ნეთიდან სასწრაფო ევაკუაცია მოჰყვა.

ამასობაში, ეგვიპტის არცთუ ისე დაცული ბრიტანული გარნიზონის 

წინააღმდეგ (რომელიც სუეცის არხსა და ახლო აღმოსავლეთის ნავთობის 

საბადოებს იცავდა) ლიბიაში მყოფი იტალიური სამხედრო ძალების მიერ 

სექტემბრის შუა რიცხვებში დაწყებული იერიში ჯერ შეწყდა და შემდეგ, 

ლრმად, ლიბიის ტერიტორიაზე ბრიტანელების კონტრშეტევის შედეგად, 

იტალიელთა არმიის თანდათანობით გაცამტვერებაში გადაიზარდა. 1941 

წლის თებერვალში ჰიტლერი იძულებული გახდა „აფრიკის კორპუსი“ – 

(#MIIMმ MX0-905) – გენერალ ერვინ რომელის მეთაურობით ჩრდილოეთ აფრიკაში 

კარგად დასუსტებული იტალიური არმიის დასახმარებლად გაეგზავნა. ორი 

თვის განმავლობაში გერმანულმა ტანკებმა ბრიტანელები ეგვიპტის საზღ- 

ვრებამდე უკუაგდეს. მიუხედავად იმისა, რომ ეს ორი ბრძოლა გერმანიის 

წარმატებით დასრულდა, საბჭოთა კავშირზე თავდასხმის ჰიტლერის გეგმა 

ექვსი კვირით გადაიდო. უკეთესი ამინდის დადგომასთან დაკავშირებული 

ძვირფასი დროის დაკარგვა ბერლინში დიდად არ ანაღვლებდათ ჰიტლერის 

თავდაჯერებული მოლოდინის გამო, რომ, ფრანგული პრეცედენტის მსგავ- 

სად, რუსეთის წინააღმდეგობაც სამი თვის განმავლობაში, დაზამთრებამდე, 

შეწყდებოდა. გერმანიის სამხედრო მეთაურობა იმდენად დარწმუნებული 

იყო აღმოსავლეთის ფრონტზე სწრაფ წარმატებაში, რომ ზამთრის ტანისა- 

მოსი არმიის მხოლოდ მცირე კონტინგენტისთვის იყო შეკვეთილი, რომლე- 

ბიც რუსეთში ოკუპაციის მიზნით უნდა დარჩენილიყვნენ მას შემდეგ, რაც 

გამარჯვებული გერმანული არმია უკან დაბრუნდებოდა. 

მსოფლიოომი 

„როპერაცია ბარბაროსა“ 

საბჭოთა კავშირს გერმანია 1941 წლის 22 ივნისს დაესხა თავს, მოსკო- 

ვისკენ ნაპოლეონის ბედკრული სამხედრო ექსპედიციის 129-ე წლისთავზე. 

ოთხი მილიონი მეომარი,3300 ტანკი და 5000 საჰაერო ხომალდი გაემართა აღ- 

მოსავლეთისკენ ომის საწარმოებლად, რომელიც ისტორიაში ყველაზე დიდი 

სახმელეთო ომის სახელით შევიდა. სტალინმა ყური არ ათხოვა ამერიკელი, 

ბრიტანელი და თვით საბჭოთა დაზვერვის ინფორმაციას გერმანიის მოსა– 

ლოდნელი თავდასხმის შესახებ და, შესაბამისად, საბჭოთა დიქტატორიცა და 

მისი სამხედრო მრჩევლებიც მოუმზადებლები შეხვდნენ გერმანიის სამხე- 

დრო იერიშს. 1937-1938 წლების სტალინის პოლიტიკური წმენდის შედეგები 

თვალნათლივ აისახა გამოუცდელი ახალგაზრდა ოფიცრების ტაქტიკურ 

არაკომპეტენტურობაში, რომელთაც სტალინის რეპრესიების მსხვერპლა- 

დქცეული უმაღლესი სარდლობა ჩაანაცვლეს. ბრძოლის პირველი სამი თვის 

განმავლობაში საბჭოთა არმიის ნახევარი დაიღუპა, დაიჭრა ან ტყვედ იქნა 

აყვანილი. გერმანიის არმიის სამმიმართულებიანი იერიშის – ჩრდილოეთით 

ლენინგრადისკენ, ცენტრისკენ მოსკოვის მიმართულებით და სამხრეთით

უკრაინის ხორბლისა და კავკასიის ნავთობის ჭაბურღილებისაკენ – შედეგად 

რუსეთის ინდუსტრიული რესურსებისა და დამუშავებული მიწის თითქმის 

ნახევარი მტრის კონტროლს ექვემდებარებოდა. 

სტალინის მიერ ჰიტლერთან 1939 წლის აგვისტოში ცალკე დადებუ- 

ლი სამშვიდობო შეთანხმების გასამართლებლად ხშირად უთქვამთ, რომ 

საბჭოთა კავშირმა მოიგო ძვირად ღირებული დრო და, ასევე, ტერიტორია 

თავდაცვის შესამზადებლად. მაგრამ, ბალტიის რესპუბლიკებსა და აღმო- 

სავლეთ პოლონეთს სტრატეგიული მნიშვნელობა არ აღმოაჩნდათ, რადგან 

ისინი გერმანიის არმიამ აღმოსავლეთით იერიშის პირველი რამდენიმე დღის 

განმავლობაში დაბრკოლებების გარეშე გაიარა. არმიის რეორგანიზაციისა 

და რუსეთის დასავლეთის საზღვრებიდან სამხედრო ქარხნების შორს, აღმო- 

სავლეთში, ასაშენებლად მოგებული დროით ასევე ისარგებლა პიტლერმაც. 

რუსეთის წყალობით, ორ ფრონტზე ერთდროულად ბრძოლის საფრთხისგან 

გათავისუფლებულმა გერმანიამ ძალით მიითვისა თორმეტი ქვეყნის ეკონო- 

მიკური და სტრატეგიული რესურსები საბჭოთა კავშირის წინააღმდეგ გამო- 

საყენებლად. 1941 წლის შემოდგომაზე კიევის დაცემის და ლენინგრადისა და 

მოსკოვის მისადგომებთან მიახლოების ფონზე, ევროპაში 1939 წელს დაწყე- 

ბული ომისგან განზე დგომის გადაწყვეტილებით სარგებლის დანახვა უკვე 

ძალიან რთული იყო. დროსა და სივრცეს დიდი მნიშვნელობა არ ჰქონდა იმ 

სახის საომარ მოქმედებებში, რომელსაც ჰიტლერი აწარმოებდა საბჭოთა 

კავშირის წინააღმდეგ – ბლიცკრიგი, რომლის მიზანი ზამთრის მოსვლამდე 

წითელი არმიის განადგურება და საბჭოთა რეჟიმის დამხობა იყო. 

ის,რომ გერმანიამ ვერ შეძლო გადამწყვეტი დარტყმა მიეყენებინა საბჭო- 

თა არმიისათვის, სანამ 1941 წლის რუსული ზამთარი ჰიტლერის მექანიზე- 

ბული არმიის იერიშს შეაჩერებდა, ბევრი სამხედრო ისტორიკოსის აზრით, 

გაზაფხულზე გერმანული არმიის მიერ ბალკანეთსა და ხმელთაშუა ზღვის 

რეგიონში გამართული ბრძოლებით გამოწვეული ექვსკვირიანი შეყოვნების 

შედეგი იყო. სხვები ამ წარუმატებლობას ჯავშანდივიზიების მხოლოდ ცენ- 

ტრის მიმართულებით, ნაპოლეონის მარშრუტით, მოსკოვისკენ კონცენ- 

ტრირების ნაცვლად, ჩრდილოეთით – ლენინგრადისაკენ და სამხრეთით 

უკრაინის მიმართულებებით – გადანაწილების შესახებ ჰიტლერის გადაწყ- 

ვეტილებას აბრალებდნენ. მაგრამ, რაც არ უნდა ყოფილიყო ამის ტაქტიკური 

მიზეზი, რუსეთისაკენ დაგვიანებული იერიშის სტრატეგიული შედეგი აშკარა 

იყო: ჰიტლერის სწრაფი გამანადგურებელი თავდასხმის ნაცვლად, დაიწყო 

ხანგრძლივი ომი, რომელიც რომელიმე მხარის საბოლოო დაუძლურებამდე 

უნდა გაგრძელებულიყო. ამ ცვლილებამ არეულობა გამოიწვია გერმანიის 

ლიდერის სტრატეგიულ გათვლებში, რომელიც რუსეთში სამ თვეში გამარჯ- 

ვების მილწევას ეფუძნებოდა. ამან ასევე შესაძლებელი გახადა 1939-1941 

წლებში ომში მონაწილეობისგან თავის შეკავების სტალინის მაკიაველუ–

რი დიპლომატიისათვის, საბოლოოდ, დივიდენდების მოტანა. ჰიტლერთან 

თავდაუსხმელობის შეთანხმების წყალობით, ევროპული ომის დამანგრეველი 

ეფექტებისგან დაცულმა, ურალის აღმოსავლეთით ახლადაშენებულმა ქარხ- 

ნებმა 1941-1942 წლის ზამთარში გერმანიის არმიის მიერ დაპყრობილი რუსე- 

თის ევროპულ რეგიონებში მიღებული ზარალის ანაზღაურება დაიწყო. იაპო- 

ნიასთან 1941 წლის 13 აპრილს სტალინის ხელმოწერილი თავდაუსხმელობის 

პაქტი რუსეთსაც ათავისუფლებდა ორ ფრონტზე ბრძოლის პერსპექტივის- 

გან და შესაძლებელს ხდიდა შორეული აღმოსავლეთიდან ჯარების გადმო- 

სხმას მოსკოვის დამცველთა შეთხელებული რიგების შესავსებად. როგორც 

კი გერმანელების სწრაფი გამარჯვების იმედი დეკემბრის თოვლში ჩაიმარხა, 

სასწორმა თანდათან საბჭოთა კავშირისაკენ გადახრა დაიწყო, რომლის ცო- 

ცხალი ძალისა და სტრატეგიული ნედლეულის, ერთი შეხედვით, ამოუწურავი 

მარაგი გაჭიანურებულ ბრძოლაში უზარმაზარ უპირატესობას იძლეოდა. 

ამერიკის ნეიტრალიტეტის დასასრული 

გაჭიანურებულ კონფლიქტში გერმანიის პოტენციური სისუსტე აშკარა 

გახდა იმ ექვსი თვის განმავლობაში, როდესაც გერმანია ერთდროულად ორ 

სახელმწიფოსთან – დიდ ბრიტანეთთან და საბჭოთა კავშირთან – აწარმოებ- 

და ომს, რომლებიც ერთად მსოფლიოს რესურსების მეოთხედს ფლობდნენ. 

ძალთა უთანასწორობა განსაკუთრებით გამოიკვეთა, როდესაც ევროპული 

კონფლიქტი მსოფლიო ომში გადაიზარდა და მას შეერთებული შტატები 

შეუერთდა რუსული კონტრშეტევის დაწყებიდან რამდენიმე დღეში. იმის 

მიუხედავად, რომ ამერიკული სამხედრო ძალა რეალურად ბრძოლაში მხო- 

ლოდ ორწელიწადნახევრის შემდეგ ჩაერთო, მისი უზარმაზარი ეკონომიკური 

რესურსები დიდ ბრიტანეთსა და რუსეთს ემსახურებოდნენ ისე, როგორც ეს 

პირველ მსოფლიო ომში ამერიკის აქტიურ მონაწილეობამდე მოხდა. 

საფრანგეთის დაცემიდან თორმეტი თვის განმავლობაში, როდესაც ბრი- 

ტანეთი გერმანიის პირისპირ მარტო აღმოჩნდა, ვაშინგტონის იზოლაციო- 

ნისტური პოლიტიკა თანდათან პრობრიტანული სტრატეგიით შეიცვალა, 

ვინაიდან რუზველტისა და მისი საგარეო პოლიტიკის მრჩევლებისთვის ნა- 

თელი გახდა გერმანიასთან ინგლისის დამარცხების მოსალოდნელი საზიანო 

შედეგები ამერიკის ეროვნული ინტერესებისთვის. 1940 წლის 2 სექტემბერს, 

როდესაც „ლუფტვაფემ“ ბრიტანულ კუნძულებზე გაშმაგებული საჰაერო იე- 

რიში წამოიწყო, შეერთებულმა შტატებმა ბრიტანეთს ჭარბ რეზერვში მყოფი 

ორმოცდაათი საესკადრო ნაღმოსანი გადასცა, დასავლეთ ნახევარსფერო- 

ში ბრიტანულ ტერიტორიაზე განლაგებული საზღვაო და საჰაერო ბაზების 

ოთხმოცდაცხრამეტწლიანი იჯარის სანაცვლოდ. ამ შეთანხმებამ ბრიტანე- 

თი უკიდურესად საჭირო გემებით უზრუნველყო, რომლითაც ის ატლანტის 

ოკეანეში გერმანულ წყალქვეშა გემებთან ბრძოლების წარმოებას შეძლებდა, 

ხოლო ჭარბი ამერიკული შეიარაღების შეძენამ კი ბრიტანულ არმიას საშუა–- 

ლება მისცა დუნკერკის სანაპიროზე მიტოვებული იარაღი ჩაენაცვლებინა. 20 

დეკემბერს რუზველტმა თავდაცვის საბჭო დააარსა, რომელსაც დასუსტებუ- 

ლი ბრიტანეთისათვის ამერიკული დახმარების დაგეგმვა და კოორდინაცია 

უნდა მოეხდინა. ეს საქციელი გერმანიის მთავრობის მხრიდან ევროპულ სა- 

ქმეებში ჩარევად შეფასდა, რაც ამერიკის ნეიტრალურ სტატუსს ეჭექვეშ აყე– 

ნებდა. მაგრამ ამერიკის ნეიტრალიტეტის კანონის „გადაიხადე და წაიღეს“ 

დებულებებმა, რომელიც კრძალავდა ამერიკული სავაჭრო გემების შესვლას 

ევროპული ომის ზონაში და მეომარი მხარეებისგან შესყიდვებისას ფულის 

წინასწარ გადახდას მოითხოვდა, ომის დაწყებიდან წელიწადნახევარში, ბრი– 

ტანეთი ლამის გაკოტრების პირას მიიყვანა. ბრიტანეთის საგარეო ვაჭრობის 

მკვეთრად შემცირებამ, რაც საექსპორტო პროდუქციის ნაცვლად ომისთვის 

საჭირო პროდუქციაზე გადასვლითა და გერმანიის წყალქვეშა გემების მიერ 

ბრიტანულ სავაჭრო გემებზე თავდასხმებით იყო გამოწვეული, ეს ქვეყანა 

ოკეანის მიღმა მდებარე „დემოკრატიის არსენალისგან“ შესყიდვებისათვის 

საჭირო დოლარის მარაგის გარეშე დატოვა. მთელი მისი საგარეო აქტივე- 

ბისა და ოქროს მარაგის გაყიდვაც კი არ იქნებოდა საკმარისი ამ ვალის დასა- 

ფარად. ამერიკამ ბრიტანეთში დოლარის მარაგის ამოწურვას 1941 წლის 11 

| მარტს „სესხისა და იჯარის კანონის" („L6იძ-LC62356 #CL") მიღებით უპასუხა. ამ 

კანონმა გააუქმა „გადაიხადე და წაიღე“ კანონის გადახდის ნაწილი და გას- 

ცა ნებართვა ამერიკული პროდუქციის კრედიტით მიყიდვაზე „ნებისმიერი 

ქვეყნისთვის, რომლის თავდაცვასაც პრეზიდენტი სასიცოცხლო მნიშვნე- 

ლობისად მიიჩნევს შეერთებული შტატების თავდაცვისათვის". ამ კანო- 

ნით მინიჭებული უფლებამოსილების საფუძველზე, მილიონი ტონა ჭარბი 

სასოფლო-სამეურნეო პროდუქტი გადაიგზავნა ატლანტის ოკენის მეორე 

მხარეს 1941 წლის აპრილიდან დეკემბრამდე, რისი მიზანიც გერმანული 

წყალქვეშა კამპანიის შედეგად ბრიტანეთში შექმნილი სასურსათო კრიზი- 

სის შემსუბუქება იყო. 1941 წლის 6 ნოემბერს რუზველტის ადმინისტრაციამ 

„სესხისა და იჯარის“ კანონის საფუძველზე ერთი მილიარდი დოლარის კრე- 

დიტი მისცა საბჭოთა კავშირს, რომელიც, ზაფხულიდან მოყოლებული, გერ- 

მანიის თავდასხმებისგან ქვეყნის მთავარი ქალაქების დასაცავად იბრძოდა. 

ამრიგად, ანტინაცისტური ღერძის კოალიციისათვის ხელმისაწვდომი გახდა 

შეერთებული შტატების სტრატეგიული არსენალისა და ეკონომიკური რე- 

სურსების მნიშვნელოვანი ოდენობა. 

რუზველტის სტრატეგია: „ევროპა უპირველეს ყოვლისა“ 

შეერთებული შტატების ჩართვა მეორე მსოფლიო ომში დააჩქარა არა 

გერმანიასთან წარმოქმნილმა ამა თუ იმ უთანხმოებამ, არამედ 1941 წლის 7 

დეკემბერს იაპონიის თავდასხმამ ამერიკის წყნარი ოკეანის საზღვაო ფლოტ-



თავი 5 >< გერმანიის ევროპაზე გაბატონების მეორე მცდელობა (1939- 1945) 

ზე ჰავაიში – პერლ ჰარბორზე. 1942 წლის გაზაფხულისათვის მთელ აღმო- 

სავლეთ აზიაზე იაპონია გაბატონდა. ამერიკული ძალები განდევნილ იქნენ 

ფილიპინებიდან, სინგაპურში ბრიტანეთის მთავარმა აღმოსავლეთაზიურმა 

ბაზამ კაპიტულაცია გამოაცხადა, ხოლო იაპონიის სამხედრო და საზღვაო 

ძალებმა სამი მიმართულებით დაიწყეს მოძრაობა – ავსტრალიისაკენ, ინ– 

დოეთისკენ და ალასკასთან მიმდებარე ალეუტის კუნძულებისკენ. მიუხე- 

დავად იმისა, რომ იაპონია აფართოებდა თავის გავლენას წყნარ ოკეანეში, 

ხოლო გერმანიიდან მის ინტერესებს უახლოეს მომავალში საფრთხე არ ექმ- 

ნებოდა, რუზველტმა მაინც გადაწყვიტა ომში „ევროპა უპირგელეს ყოვლი- 

სა“ სტრატეგიით ესარგებლა. 1942 წლის ზაფხულამდე დიდი ბრიტანეთი 

შეერთებულმა შტატებმა ჩაანაცვლა, როგორც მთავარმა უცხოურმა მიმწო- 

დებელმა ისეთი პროდუქტებისა, როგორიცაა: სურსათი, ტანსაცმელი, ტექ- 

ნიკა. მიწოდება ატლანტიკის ოკეანის გავლით მურმანსკისა და არხანგელს- 

კის პორტებში ისევე ხდებოდა, როგორც სპარსეთის ყურის გავლით, საიდა- 

ნაც პროდუქტები ომში გადაღლილ დასავლეთ რუსეთს რკინიგზით მიეწოდე- 

ბოდა. გერმანიის წყალქვეშა გემების მუქარა, რომლებმაც პერლ ჰარბორზე 

თავდასხმამდე ბრიტანეთის სავაჭრო ფლოტის გემები ჩაძირეს, 1943 წლის 

გაზაფხულისთვის, ამერიკული კონვოებისა და მზვერავი თვითმფრინავების 

წყალობით მოიხსნა, რომლებიც გერმანული წყალქვეშა გემების აღმოსაჩე- 

ნად მიკროტალღოვანი რადარებით იყვნენ აღჭურვილი. აპრილში გერმანიის 

საზღვაო ძალებმა აღიარეს დამარცხება ატლანტიკის ოკეანის ბრძოლაში და 

წყალქვეშა გემები ნორვეგიისა და საფრანგეთის სანაპიროებზე დააბრუნეს. 

ანგლოამერიკულმა კონტროლმა ევროპისკენ მიმავალ საზღვაო გზებზე, 

პირველად გაუხსნა გზა მოკავშირეების სტრატეგების მიერ კონტინენტზე 

იერიშის მიტანის შესაძლებლობის განხილვას. 

დავა დასავლეთ ევროპაში „მეორე ფრონტის“ შესახებ 

დასავლეთიდან იერიშის დაწყება იგვიანებდა. მთელი სამი წლის განმა- 

ვლობაში, 1941 წლის ივნისიდან 1944 წლის ივნისამდე, საბჭოთა არმია ყო– 

ველგვარი დახმარების გარეშე ეომებოდა გერმანიის არმიას. ბრიტანეთის 

მთავრობის მიერ სოლიდარობის ენთუზიასტური გამოცხადება გერმანიის 

წინააღმდეგ ახლადშეძენილი მოკავშირის დასახმარებლად (ლონდონმა და 

მოსკოვმა 1941 წლის 13 ივლისს ურთიერთდახმარების პაქტი გააფორმეს), 

ერთიანი ბრძოლის სახელით კონკრეტულ ქმედებებში და პირდაპირ სამხე- 

დრო ინტერვენციაში არ გადაზრდილა. სტალინის დაჟინებული თხოვნის 

მიუხედავად, რომ შემდგარიყო რაიმე სახის სამხედრო ოპერაცია, რომელიც 

დასავლეთისკენ გადაიტანდა გერმანიის ყურადლებას და შეამსუბუქებდა 

საბჭოთა კავშირის მდგომარეობას, ჩერჩილი მტკიცე უარს ამბობდა გერმა- 

260 ნაწილი! > მეოცე საუკუნის მსოფლიო 

ნელების კონტროლირებად ტერიტორიაზე პირდაპირი იერიშის გარისკვაზე. 

ბრიტანელებს ერჩიათ „ევროპის ციხესიმაგრეში" გამაგრებულ გერმანიის 

უზარმაზარ არმიასთან დაპირისპირების ნაცვლად, ბრძოლაში ჩაბმულიყვნენ 

დასუსტებულ იტალიასთან ხმელთაშუა ზღვის აუზში იტალიის ერზაც-იმპე- 

რიაში, თუმცა მათ გერმანიის ქალაქების დაბომბვის რეიდებიც მოაწყვეს, რა- 

საც აღმოსავლეთში გერმანიის საომარ შესაძლებლობებზე შესამჩნევი ეფექ- 

ტი არ მოუხდენია. რუზველტის სურვილის მიუხედავად, ჩრდილოეთ საფრან- 

გეთში ანგლოამერიკული ჯარების გადასხმის თაობაზე, ამერიკის ინტერვენ- 

ციას დიდად არაფერი შეუცვლია, რადგან ბრიტანეთის პრემიერ-მინისტრმა 

დაარწმუნა იგი, რომ ასეთი საქციელი მიზანშეუწონელი იყო. მოკავშირეებს 

შორის ინტენსიური მოლაპარაკებები, საფრანგეთში მეორე ფრონტის გახს- 

ნის თაობაზე, ძირითადად სტალინის დამშვიდებისკენ იყო მიმართული. რა- 

ტომ დასჭირდათ დასავლელ მოკავშირეებს ამდენი დრო ასეთი ოპერაციის 

ორგანიზებისა და განხორციელებისთვის, დღემდე ცხარე ისტორიოგრაფიუ- 

ლი დავების თემაა. საბჭოთა კავშირის დამცველები მიიჩნევენ, რომ ინგლისე- 

ა ლებისა და ამერიკელების მხრიდან ასეთ ყოყმანს ცინიკური მოტივები ჰქონ- 

L  და,კერძოდ, მათ სურდათ რუსეთი სისხლისგან დაცლილიყო მაშინ, როდესაც 

დასავლელი მოკავშირეები შეინარჩუნებდნენ თავიანთ სამხედრო და ეკონო- 

მიკურ რესურსებს და მხოლოდ უკანასკნელ მომენტში ჩაებმებოდნენ ბრძო- 

ლაში დამარცხებული გერმანიის ჩასანაცვლებლად და რუსეთისთვის კონტი- 

ნენტზე გავლენის გაფართოების ხელშესაშლელად. თავად მთავარი მოქ- 

მედი პირების განცხადებების მიხედვით თუ ვისმჯელებთ, ორ მოსაზრებას 

შეიძლებოდა განეპირობებინა დასავლეთ ევროპაში მოკავშირეთა ჯარების 

გადასხმისადმი ჩერჩილის წინააღმდეგობა და რუზველტის თანხმობა ახალი 

ფრონტის გახსნის გადადებაზე. პირველი მოსაზრება უკავშირდებოდა: 1) 

სადესანტო ხომალდების არასაკმარის რაოდენობას, 2) დიდი რაოდენობის 

ამერიკელი ჯარისკაცების ბრიტანეთში გადმოსხმას, მაშინ, როცა გერმა- 

ნული წყალქვეშა გემები დაუსჯელად დაცურავდნენ ჩრდილოატლანტიკის 
ოკეანეში და ასევე 3) გერმანული არმიის მყარად გამაგრებულ პოზიციას ლა- 

მანშის მიმდებარე საფრანგეთის სანაპიროზე. ამის გამო ჩერჩილი შიშობდა, 

რომ ცუდად აღჭურვილი, მცირერიცხოვანი ჯარის ნაადრევ გადასხმას 

ჩრდილოეთ საფრანგეთში იგივე ბედი ეწეოდა, რაც თურქეთში გალიპოლის 

ნახევარკუნძულის წარუმატებელ საზღვაო-სადესანტო ოპერაციას, რაშიც 

ბრალი პირველი მსოფლიო ომის დროს ჩერჩილს ედებოდა და რაც მას კინა- 

ღამ პოლიტიკურ კარიერად დაუჯდა. მეორე მოსაზრება უფრო მიმზიდველი 

ალტერნატივის არსებობას უკავშირდებოდა: მოკავშირეთა დესანტი ვიშის 

საფრანგეთის მსუბუქად დაცულ ჩრდილოაფრიკულ კოლონიებში, საიდანაც 

ევროპაზე ხმელთაშუა ზღვიდან იერიშის მიტანა იქნებოდა შესაძლებელი.



თავი 5 >« გერმანიის ევროპაზე გაბატონების მეორე მცდელობა (1939-1945) 

ხმელთაშუა ზღვის ფრონტი 

1942 წლის ზაფხულში გერმანიამ ახალი იერიში მიიტანა საბჭოთა კავ- 

შირზე, რამაც კიდევ უფრო დაძაბა ვითარება მოკავშირეებს შორის, ვინაიდან 

სტალინი მომაბეზრებლად აგრძელებდა ანგლოამერიკული ხელმძღვანელო- 

ბისგან დასავლეთში მეორე ფრონტის გახსნის მოთხოვნას. 1942 წლის ნოემ- 

ბერში ჩრდილოეთ აფრიკის ფრანგული კოლონიების დაპყრობა, დასავლელი 

მოკავშირეების აზრით, არაჩვეულებრივად წარმატებული ოპერაცია იყო. 

ამას მაისში, ლიბიაში, გერმანიისა და მის მოკავშირეთა კაპიტულაცია მოჰყ- 

ვა, სადაც ისინი მაროკოსა და ალჟირში გადასხმულ მოკავშირეთა არმიასა 

და ეგვიპტეში დაბანაკებულ ბრიტანეთის არმიას შორის მოექცნენ. ამ ოპე- 

რაციის შემდეგ იტალიაც ტუნისში დაბანაკებულ მოკავშირეთა დაბომბვების 

არეალში მოექცა. თუმცა, აფრიკის გათავისუფლება საფრანგეთზე მოკავში- 

რეთა იერიშის გადადების ხარჯზე მოხდა. ეჭვიანი სტალინისთვის ჩრდილოეთ 

აფრიკის ეს ოპერაცია ანგლოამერიკული ძალებისთვის მიმართულების სამ- 

წუხარო შეცვლას წარმოადგენდა დასავლეთ ევროპიდან, სადაც ეს ძალები 

გაცილებით მეტად იყო საჭირო. ივლისის თვეში დასავლელი მოკავშირეების 

დესანტმა სიცილიაში, რამაც სექტემბერში გზა გაუხსნა მოკავშირეების იე- 

რიშს იტალიაზე, დიდად ვერ უშველა საბჭოთა კავშირის ეჭვნარევ დამოკი- 

დებულებას მოკავშირეთა სტრატეგიის მიმართ. ამან კიდევ უფრო გაზარდა 

სტალინის გაღიზიანება, მისი მოკავშირეების მხრიდან გერმანიის არმიასთან 

პირდაპირ ბრძოლებში ჩაბმისგან თავშეკავების გამო, მაშინ როცა საბჭოთა 

ჯარები მარტო ახორციელებდნენ მძაფრ კონტრშეტევას აღმოსავლეთით. 

ხმელთაშუა ზღვაში ანგლოამერიკული სტრატეგიის გაცხადებული მი- 

ზანი იტალიის კაპიტულაციის მიღწევა და, მეორე მხრივ, გერმანიის არმიის 

მაქსიმალურად დიდი ნაწილის იტალიისკენ ჩამოტყუება იყო, მათ წინააღმ- 

დეგ საფრანგეთში იერიშის მოსამზადებლად. ამ კუთხით ინგლისელებმა და 

ამერიკელებმა აშკარად წარმატებას მიაღწიეს. სიცილიაში მოკავშირეების 

დესანტმა, რომელიც იტალიაში სურსათის, იარაღისა და საწვავის მწვავე დე- 

ფიციტისა და სოციალური არეულობის გახშირებული ფაქტების პერიოდში 

განხორციელდა, აიძულა მუსოლინი, რეჟიმის შელახული პრესტიჟის გასა- 

მყარებლად, 1943 წლის 24 ივლისს მოეწვია ფაშისტური უზენაესი საბჭო – 

მისი მორჩილი „პარლამენტი“ – რომელიც რამდენიმე წლის განმავლობაში არ 

შეკრებილიყო. თუმცა, საბჭომ ხმა მისცა მეფე ვიქტორ იმანუელისათვის სა- 

განგებო უფლებამოსილებების გადაცემას, რომელმაც მეორე დღესვე მუსო- 

ლინი მარშალ პიეტრო ბადოლითოთი შეცვალა, დუჩე კი დააპატიმრა. იტალიის 

ახალმა ლიდერმა სასწრაფოდ დაშალა ფაშისტური პარტია და მოკავშირეებს 

ზავის ხელშეკრულებისათვის მიმართა (რომელიც 8 სექტემბერს დაიდო) და 

გამოაცხადა, რომ მისი ქვეყანა მოკავშირეების მხარეს გადადიოდა. გერმა- 

ნიის არმიამ, რომლის რაოდენობა, მოვლენათა სწორედ ასეთი განვითარების 

მოლოდინში, 25 დივიზიამდე გაზრდილიყო, იტალიის ჯარის განიარაღება 

დაიწყო და ნახევარკუნძულის ჩრდილოეთის ორი მესამედი დაიკავა, სადაც 

ახალი „იტალიური სოციალური რესპუბლიკის“ ლიდერად, ჩრდილოეთ იტა- 

ლიის ქალაქ სალოში, კვლავ მუსოლინი დააყენა მას შემდეგ, რაც ეს უკანას- 

კნელი სასწაულებრივად გამოიხსნეს პატიმრობიდან გერმანელმა საჰაერო 

მედესანტეებმა. ამას კი მოჰყვა ბრიტანელი და ამერიკელი ჯარისკაცების 

სიცოცხლისა და სამხედრო მარაგების განიავება იტალიის ჩრდილოეთის 

მიმართულებით ხანგრძლივ და ძვირ სამხედრო ექსპედიციაში, რომელიც 

სიცილიაში დესანტიდან წელიწადზე მეტ ხანს გაგრძელდა და რომელიც მო- 

კავშირეების მიერ ევროპის სამხედრო კამპანიისას დაშვებული, უდავოდ ყვე- 

ლაზე სერიოზული, სტრატეგიული შეცდომა იყო. 

საბჭოთა კონტრშეტევა 

ვიდრე დასავლელი მოკავშირეები ჩრდილოეთ აფრიკას გერმანიისა და 

მისი მოკავშირეების ჯარებისგან გაათავისუფლებდნენ, ხმელთაშუა ზღლ- 

ვაზე ეფექტურ კონტროლს მოიპოვებდნენ და იტალიის სამხედრო კამპანიას 

დაიწყებდნენ, საბჭოთა არმიამ აღმოსავლეთის ფრონტზე ბოლოსდაბოლოს 

მიაღწია, რომ ბრძოლის სასწორი გერმანელების საწინააღმდეგოდ გადახრი- 

ლიყო. გერმანიის არმია, 1942 წლის ზაფხულში, რუსეთის სამხრეთში, მდი– 

ნარე ვოლგაზე, სტრატეგიულად განლაგებულ ქალაქ სტალინგრადისკენ 
მიიწევდა, რაც საფრთხეს უქმნიდა პირდაპირ საკომუნიკაციო ხაზებს საბჭო- 

თა არმიასა და კავკასიის ნავთობის ჭაბურღილებს შორის, საიდანაც ქვეყანა 

საწვავით მარაგდებოდა. სექტემბრის შუა რიცხვებამდე, გერმანიის მეექვსე 

არმიამ სტალინგრადის – სტალინის სახელის მატარებელი და სამხრეთ რუსე- 

თის მთავარი სამრეწველო და საკომუნიკაციო ქალაქი – გარეუბნებს მიაღწია 

და მისი ბლოკადა გადაწყვიტა. თუმცა, შემოდგომაზე რუსეთის სამხედრო 

ძალების რაოდენობრივმა უპირატესობამ აიძულა გერმანელი გენერალი 

ფრიდრიჰ ფონ პაულუსი, უფრო იოლად დასაცავ პოზიციებამდე უკანდახე- 

ვის ნებართვა მოეთხოვა. ჰიტლერმა უარი თქვა ასეთი დამამცირებელი უკან 

დახევისათვის ნებართვის გაცემაზე და ბოლომდე ბრძოლის ბრძანება გასცა. 

სამთვიანი ბრძოლის შემდეგ, რომელსაც ერთმა ისტორიკოსმა „კაცობრიო- 

ბის ისტორიაში ყველაზე უაზრო ხოცვა-ჟლეტა“ უწოდა, ფონ პაულუსი არ 

დაემორჩილა ჰიტლერის ბრძანებას და, 1943 წლის 2 თებერვალს, თავისი გა- 

ნადგურებული არმიით ჩაბარდა. გერმანიისა და მის მოკავშირეთა ნახევარი 

მილიონი მოკლული, დაჭრილი თუ ტყვედ აყვანილი მეომარი და გაზაფხულზე 

მასიური საბჭოთა კონტრიერიშის დაწყება საბჭოთა კავშირის დასავლურ 

ნაწილში, გერმანიისთვის „საცხოვრებელი სივრცის“ (L6ხ6ი§/მსო) დაპატრო- 

ნებისკენ ჰიტლერის აკვიატებული მისწრაფების დასასრულის დასაწყისი

აღმოჩნდა. წლის ბოლომდე, გერმანიის მიერ ოკუპირებული საბჭოთა ტერი- 

ტორიის ორი მესამედი უკვე გათავისუფლებული იყო წითელი არმიის მიერ. 

იმ დროს, როდესაც საბჭოთა კონტრშეტევა აღმოსავლეთიდან ძალას 

იკრებდა, 1943 წლის ნოემბერში რუზველტი, ჩერჩილი და სტალინი პირვე- 

ლად შეხვდნენ ერთმანეთს თეირანში, რათა დასავლეთ ევროპის გათავისუ- 

ფლების გეგმასა და დროზე შეთანხმებულიყვნენ. ჩერჩილმა ბალკანეთის 

რამდენიმე წერტილში ანგლოამერიკული დესანტის გეგმა წარმოადგინა, 

რასაც საფრანგეთის განმათავისუფლებელი ბრძოლის, კიდევ ერთხელ, სა- 

მომავლოდ გადადება მოჰყვებოდა. სტალინს ძალიან არ გაჭირვებია, დაე– 

რწმუნებინა რუზველტი და მისი სამხედრო მრჩექლები, რომ ასეთი ირიბი 

თავდასხმა ჰიტლერის მიერ ოკუპირებულ ევროპაზე, საფრანგეთის რეგიონ 

ნორმანდიაში ლა-მანშიდან გადასვლის ცუდი ალტერნატივა იყო, რადგან, 

ამ უკანასკნელის შემთხვევში, ანგლოამერიკული ჯარი გერმანიის ინდუს- 

ტრიული და ომისმწარმოებელი ცენტრის – რურის ოლქისაკენ მიმავალ ყვე- 

ლაზე პირდაპირ და მოკლე გზას დაადგებოდა. ამრიგად, ამერიკელმა და 

საბჭოთა მეთაურებმა გვერდზე გადადეს ბრიტანელი ლიდერის ბალკანური 

გეგმა და გადაწყვიტეს საზღვაო დესანტის ჩრდილოეთ საფრანგეთში გან- 

ხორციელება, რასაც მსგავსი ოპერაცია მოჰყვებოდა ჩრდილოეთ აფრიკიდან 

საფრანგეთის ხმელთაშუა ზღვის სანაპიროზე. 1944 წლის 6 ივნისს ამერიკის 

ბრიტანეთისა და კანადის ჯარების ხუთი საზღვაო და სამი საჰაერო დივიზია 

ნორმანდიის სანაპიროს გასწვრივ განლაგდა და ოთხი სანაპირო ბაზა დაი- 

კავა. საჭირო სამხედრო მარაგს ისინი ინგლისში სპეციალურად წინასწარ 

დამზადებული, მცურავი ნავსადგომიდან იღებდნენ, რადგან იერიშის ზონა- 

ში საკმარისად დიდი ნავსადგური არ არსებობდა. შემდგომი კვირანახევრის 

განმავლობაში, მოკავშირეთა ძალები 640 000 მეომრამდე გაიზარდა. ისტო- 

რიაში ყველაზე დიდ საზღვაო-სადესანტო ოპერაციას ჰიტლერის საომარი 

მანქანის ორი განშტოების მხრიდან – საჰაერო ძალებისგან და ჯავშანდივი- 

ზიისგან – რეალური წინააღმდეგობის არარსებობა აიოლებდა იმის მიუხედა- 

ვად, რომ, ოთხი წლით ადრე, ამ ძალებმა ევროპის მთელი კონტინენტი დაი- 

მორჩილეს. გერმანიის საჰაერო ძალებმა ევროპის ცა საწვავის უკმარისობის 

გამო დატოვეს, რაც შეერთებული შტატების მიერ 1944 წლის გაზაფხულზე 

გერმანიის ნავთობმომარაგების წერტილოვანმა დაბომბვებმა გამოიწვია. 

გერმანულ სატანკო ერთეულებს ჩრდილოეთ საფრანგეთში გერმანიის სარ- 

დლობა რეზერვში მანამ ტოვებდა, სანამ ძალიან გვიანი არ იყო, რადგან 

ეგონათ, რომ ნორმანდიაში განხორციელებული მოკავშირეთა დესანტი სა- 

ტყუარა იყო გერმანული ტანკების ბრძოლაში ჩასაბმელად. ივლისის ბოლოს 

მოკავშირეებმა სანაპირო ზოლი დატოვეს და შეუპოვარი შეტევა წამოიწყეს. 

მათ სამხრეთიდან წამოსულ ანგლოამერიკულ შეიარაღებულ ძალებთან და 

„თავისუფალი ფრანგების" შენაერთებთან ერთად, რომლებიც სამხრეთ სა-

გერმანიის სტრატეგიული დაბომბვის შედეგები. გვამების შემოწმება ალტმარქტის ნან- 

გრევებში, დრეზდენში, როდესაც ბრიტანელების დაბომბვებმა 1945 წლის 13 თებერვლის 

ღამეს 135 000-მდე ადამიანი იმსხვერპლა. კურტ ვონეგუტის მიერ ეს მოვლენა უკვდავყო- 

ფილია რომანში „სასაკლაო 5". დრეზდენის დაბომბვა, ბალტიის საპორტო ქალაქ ჰამბურგ- 

თან ერთად, სადაც 40 000 ადამიანი დაიღუპა, ნაკარნახევი იყო სტრატეგიული დაბომბვის 

მხარდამჭერთა იმედით, რომელთაც მიაჩნდათ, რომ მასობრივი მკვლელობები და ნგრევა 

მტრის წინააღმდეგობის გაწევის სურვილს შეაჩერებდა. ომის შემდეგ ამერიკელი მკვლევრე- 

ბის მიერ ჩატარებული გამოკითხვის შედეგად დაასკვნეს, რომ მოკავშირეების მიერ წარმოე- 

ბულმა დაბომბვის კამჰანიამ დიდად ვერ იმოქმედა გერმანელების საომარ მოქმედებაზე. 

ფრანგეთში 15 აგვისტოს გადმოვიდნენ, წლის ბოლომდე მთლიანად გაათავი- 

სუფლეს საფრანგეთი გერმანიის ოკუპაციისგან. 

მარშალ პეტანის რეჟიმის გერმანიასთან კოლაბორაციონიზმის საფუძ- 

ველზე, საფრანგეთის დამარცხებულ ქვეყნად განხილვისა და მოკავშირეთა 

სამხედრო ოკუპაციისთვის მისი დაქვემდებარების იდეასთან ხანმოკლე 

გათამაშების შემდეგ, შეერთებულმა შტატებმა 11 ივლისს, განსაკუთრე- 

ბული ენთუზიაზმის გარეშე, აღიარა დე გოლის „ეროვნული გათავისუფლე- 

ბის ფრანგული კომიტეტი“, როგორც საფრანგეთის დე ფაქტო სამოქალაქო 

მთავრობა. რუზველტი დიდი ხნის განმავლობაში აგდებულად უყურებდა 

„თავისუფალი საფრანგეთის“ ქედმაღალ ლიდერს და ეჭვობდა, რომ დე გოლს 

ომისშემდგომი საფრანგეთის მიმართ ავტორიტარული გეგმები ჰქონდა, 

რაც დიდად არ ჩამოუვარდებოდა პეტანის პოლიტიკას. თავის მხრივ, დე 

გოლი აღშფოთებას არ მალავდა ამერიკის პრეზიდენტის მიერ, საფრანგე- 

თის დაცემის შემდეგ, ვიშის რეჟიმთან დიპლომატიური ურთიერთობების 

შენარჩუნების გამო, მისთვის ნორმანდიის სადესანტო ოპერაციის შესახებ 

ინფორმაციის წინასწარ არმიწოდებისა და ამ ოპერაციაში „თავისუფალი სა-



თავი 5 ><« გერმანიის ევროპაზე გაბატონების მეორე მცდელობა (1939-1945) 

ფრანგეთის“ ძალების განსაკუთრებულ როლზე უარის გამო, ისევე როგორც 

რუზველტის არცთუ ისე ფარული მცდელობების გამო, საფრანგეთის არმია- 

ში დე გოლის კონკურენტებისთვის დაეჭირა მხარი. 1944 წლის ზაფხულში დე 

გოლმა შეძლო, თავად გაეკაფა თავისი გზა გათავისუფლებული საფრანგე- 

თის პოლიტიკური ხელისუფლების უმაღლეს თანამდებობამდე და აიძულა 

შეერთებული შტატები, ახალი რეალობა მიეღო. თუმცა, მასსა და რუზველტს 

შორის ომისდროინდელი დაპირისპირების მემკვიდრეობა, როგორც ვნახავთ, 

საფრანგეთსა და შეერთებულ შტატებს შორის მომდევნო წლების ურთიერ- 

თობებში ხელისშემშლელ ფაქტორად დარჩა. 

დასავლეთიდან და აღმოსავლეთიდან დაძრულ 

მოკავშირეთა არმიების შეხვედრა 

ამერიკული, ბრიტანული და „თავისუფალი საფრანგეთის" არმიების 

მიერ გერმანიის დასავლეთ საზღვრებთან მიახლოების პარალელურად, სა- 

ბჭოთა არმიამ გადმოლახა ბულგარეთი, რუმინეთი და ღრმად შეაღწია პო– 

ლონეთის ტერიტორიაზე. 1944-45 წლების ზამთარში გერმანიის სასოწარკვე- 

თილმა კონტრიერიშებმა დასავლელი მოკავშირეების წინააღმდეგ, დროებით 

შეაყოვნა ცენტრალურ ევროპაში ჰიტლერის შეტორტმანებული იმპერიის 

გარდაუვალი დაცემა. 1945 წლის თებერვალში გერმანიის წინააღმდეგ ორივე 

ფრონტიდან განახლდა იერიში. მარტის დასაწყისში ბრიტანულ-ამერიკული 

არმია პირველი სამხედრო ძალა გახდა ნაპოლეონის შემდეგ, რომელმაც 

ბრძოლებით გადალახა მდინარე რაინი. სამხრეთით, ვენისკენ მიმავალმა 

საბჭოთა არმიამ გზად აიღო ბუდაპეშტი, ხოლო, ჩრდილოეთით, წითელმა 

არმიამ ბალტიის ზღვის სანაპიროებზე უკანდახეული გერმანული სამხედრო 

კონტინგენტები გაანადგურა და ბერლინში შესასვლელად მოემზადა. 

დასავლეთიდან შეერთებული შტატებისა და მისი მოკავშირეების, 

ხოლო აღმოსავლეთიდან საბჭოთა კავშირის შეიარაღებული ძალების წინაშე 

ძალაგამოცლილი გერმანული არმიის დეზინტეგრაციამ ევროპის კონტინენ- 

ტის ცენტრში უზარმაზარი სამხედრო ვაკუუმი წარმოშვა. რა თქმა უნდა, 

გაჩნდა შეკითხვა, თუ რომელი გამარჯვებული არმია შეავსებდა ამ ვაკუუმს. 

ამ საკითხს, ბუნებრივია, პოლიტიკური და სტრატეგიული მნიშვნელობა 

ჰქონდა. ანგლოამერიკელებსა და რუსებს შორის რადიკალურად განსხვა- 

ვებული პოლიტიკური, სოციალური და ეკონომიკური სისტემების ფონზე, 

რაც ნაცისტური გერმანიის წინააღმდეგ ომში თანამშრომლობამდე მხარეებს 

შორის ორმხრივი ინტენსიური ანტაგონიზმის მიზეზი იყო, გერმანიის სამხე– 

დრო მარცხის შედეგად თანამშრომლობის ერთადერთი მიზეზის გაქრობის 

შემდეგ, კვლავ გარდაუვალი გახდა იდეოლოგიური დაპირისპირების ამო– 

ტივტივება. რუსების მხრიდან, როგორც ვნახეთ, სტალინის უნდობლობა და- 

სავლელი მოკავშირეების მიმართ გამომდინარეობდა ამ უკანასკნელთა მიერ 

თავი 5 ><« გერმანიის ევროპაზე გაბატონების მეორე მცდელობა (1939-1945) 

საფრანგეთში მეორე ფრონტის გახსნის გაჭიანურებიდან, მაშინ როცა წით- 

ელი არმია აღმოსავლეთით მარტო უმკლავდებოდა გერმანიის ჯარის ცხრა 

მეათედს. ვერც დასავლეთის ფრონტზე ამერიკის არმიის დიდმა წვლილმა 

გერმანიის წინააღმდეგობის გატეხვაში და ვერც ვაშინგტონის არაერთგ- 

ზის გამოთქმულმა პირობამ, რომ დაიცავდა გერმანიის მხრიდან უპირობო 

კაპიტულაციის პოლიტიკას, რომელიც რუზველტმა და ჩერჩილმა 1943 წლის 

იანვარში კასაბლანკას კონფერენციაზე შეიმუშავეს, ვერ იქონია გავლენა 

სტალინის ეჭვების გასაფანტად, რომელსაც სჯეროდა, რომ, აღმოსავლეთში 

დასავლეთის კაპიტალისტური სახელმწიფოები განწირული გერმანული არ- 

მიის საბჭოთა ჯართან შეტაკებას გეგმავდნენ მაშინ, როცა ანგლოამერიკუ- 

ლი ჯარები ღრმად შეიჭრებოდნენ კონტინენტური ევროპის ტერიტორიაზე 

და რუსეთის ხარჯზე გადაწყვეტდნენ აღმოსავლეთ ევროპის პოლიტიკურ 

მოწყობას. მოკავშირეებს შორის ჩერჩილის ხმა გადამწყვეტი რომ ყოფი- 

ლიყო, საბჭოთა დიქტატორის ეჭვები რეალობისგან შორს აღარ იქნებოდა. 

მეტად ანტიკომუნისტურად განწყობილ და აღმოსავლეთ ევროპაში საბჭოთა 

კავშირის გეგმებით შეფიქრიანებულ ბრიტანელ პრემიერმინისტრს სურ- 

და, რომ მოკავშირეთა არმიას, რომელსაც უკვე ეკავა დასავლეთ გერმანია, 

ბერლინამდე მიეღწია და სამხრეთით პრაღაშიც შესულიყო, საიდანაც ისინი 

უკეთეს პოზიციაში აღმოჩნდებოდნენ ნაცისტების ყოფილი სატელიტების 

პოლიტიკურ მომავალზე რუსებთან მოსალაპარაკებლად. 

თუმცა, ამერიკის მთავრობამ ისევე თქვა უარი ბრიტანელი პრემიერის 

გეგმის განხორციელებაზე, როგორც მანამდე, თეირანის კონფერენციაზე, 

უარი განუცხადა ჩერჩილს მოკავშირეთა ბალკანეთში დესანტზე იმ მიზეზით, 

რომ ასეთი ქმედება არაგონივრული იქნებოდა სამხედრო თვალსაზრისით. 

ამერიკის პრეზიდენტს შორეულ აღმოსავლეთში იაპონიასთან ომში რუსე- 

ბის დახმარების იმედი ჰქონდა. ამ ომის მოგება კი, ამერიკელი გენერლე- 

ბის აზრით, 1946 წლის ნოემბრამდე შეუძლებელი იქნებოდა. რუზველტი 

ასევე ვარაუდობდა, რომ ამერიკელი ხალხი დიდხანს არ მოითმენდა ამერი-– 

კული ჯარის ევროპაში დატოვებას და ამიტომ წითელ არმიაში გერმანიის 

შემდგომი სამხედრო ალორძინების ეფექტურ შემაკავებელ ძალას ხედავდა. 

შესაბამისად, ევროპაში ეიზენჰაუერის არმიას უბრძანეს, შეჩერებულიყვნენ 

მდინარე ელბაზე, მაშინ როცა საბჭოთა კავშირი პრაღისა და ბერლინის გა– 

თავისუფლებას განაგრძობდა. 25 აპრილს ამერიკელმა და რუსმა მეომრებ– 

მა ერთმანეთს ხელი ჩამოართვეს ტორგაუში, მდინარე ელბას სანაპიროზე, 

ლაიფციგთან ახლოს, ხოლო 1-ელ მაისს ეიზენჰაუერი და რუსი მეთაურები 

შეთანხმდნენ სამხედრო ოკუპაციის დროებით ხაზზე, რომლის შესაბამისად 

მთელი აღმოსავლეთ ევროპა, გერმანიისა და ავსტრიის აღმოსავლეთი ნაწი– 

ლების ჩათვლით, საბჭოთა ძალების კონტროლის ქვეშ დარჩა. 30 აპრილს 

ბერლინში, თავის ბუნკერში, ჰიტლერის თვითმკვლელობამ მის ათასწლიან 

რაიხს დაარსებიდან თორმეტ წელიწადში დაუსვა წერტილი. 7 მაისს გერმა- 

ნიის სამხედრო ხელმძღვანელობამ უპირობო კაპიტულაცია გამოაცხადა 

ეიზენჰაუერის საფრანგეთის შტაბბინაში რემსში, ხოლო ორი დღის შემდეგ 

ბერლინში, ცალკე ცერემონიაზე – რუსებისათვის. 

მოკავშირეთა გეგმები გათავისუფლებული ევროპისათვის 

ჰიტლერთან ომის ბოლო წელს წამოიჭრა საკითხი იმის შესახებ, თუ რო- 

გორ უნდა მოწყობილიყო გერმანია და კონტინენტის მის მიერ დამორჩილე- 

ბული ტერიტორია პოლიტიკურად. გასაკვირი არაა, რომ სერიოზულად ბევრი 

არავის უფიქრია ევროპაში ომისშემდგომი პოლიტიკური მოწყობის შესახებ, 

ვიდრე სამხედრო დაპირისპირების შედეგი ჯერ კიდევ არ იყო ნათელი. 1943 

წლის ზაფხულამდე, როდესაც გერმანიის დამარცხება უფრო სავარაუდო 

გახდა სამხრეთ იტალიაში ანგლოამერიკული დესანტისა და აღმოსავლეთ 

ევროპაშირუსეთის კონტრიერიშის ფონზე,მოკავშირეთა მიზნებს ზოგადიხა- 

სიათი ჰქონდა. 1941 წლის აგვისტოში, ნიუფაუნდლენდის სანაპიროსთან ზღ- 

ვაში შეხვედრისას, ჩერჩილმა და რუზველტმა ხელი მოაწერეს-ატლანტიკურ 

ქარტიას, რომელიც ავალდებულებდა ორ ინგლისურენოვან სახელმწიფოს, 

ერთად ემუშავათ ომისშემდგომი საერთაშორისო წესრიგისათვის, რაც საკ- 

მაოდ წააგავდა მანამდე უილსონის მიერ ასეთივე შეთანხმების შემუშავების 

ამაოდ გაწეულ მცდელობებს. ისინი შეთანხმდნენ, რომ წინ აღუდგებოდნენ 

ტერიტორიული ცვლილებების ნებისმიერ მცდელობას, რომელიც არ გა- 

მოხატავდა შესაბამისი მოსახლეობის ნება-სურვილს, მხარს დაუჭერდნენ 

მთავრობების დემოკრატიულად არჩევას გერმანიისგან გათავისუფლებულ 

რეგიონებში და ხელს შეუწყობდნენ საერთაშორისო სამშვიდობო ორგანი- 

ზაციის ჩამოყალიბებას, რომელიც მომაკვდავ ერთა ლიგას ჩაანაცვლებდა. 

საბჭოთა კავშირისთვის რთული არ იყო, ხელი მოეწერა ამ ნეოუილსონურ 

ბრტყელ ფრაზებზე, გერმანიის წინააღმდეგ საერთო ბრძოლაში შეძენილი 

ახალი ბრიტანელი პარტნიორის მიმართ სოლიდარობის ჟესტის სახით. მა- 

გრამ, როდესაც ლონდონი დაინტერესდა მოსკოვის შეხედულებებით კონ- 

კრეტულ საკითხებზე, მაგალითად, ტერიტორიული ტრანსფერის თაობაზე, 

ჩერჩილმა სტალინის უხეში და პირდაპირი პასუხი მიიღო, რომ საბჭოთა 

კავშირს ჰქონდა უფლება შეენარჩუნებინა აღმოსავლეთ ევროპის ის ტერი- 

ტორია, რომელიც მან ძალისმიერად დაისაკუთრა ნაცისტურ გერმანიასა და 

საბჭოთა კავშირს შორის დადებული შეთანხმების საფუძველზე. რუსეთის 

დასავლეთ საზღვრებთან დაკავშირებით, სტალინის გასაგები აკვიატების 

გამო, ჩერჩილი ენთუზიაზმის გარეშე წავიდა ამ დათმობაზე, მიუხედავად 

იმისა, რომ ამით ირღვეოდა ატლანტიკური ქარტიის მოთხოვნა ძალისმიერი 

ტერიტორიული ცვლილებების აკრძალვის შესახებ. პერლ ჰარბორის შემდეგ, 

მართალია, ვაშინგტონი თავს იკავებდა ბალტიის სახელმწიფოების, აღმო-

სავლეთ პოლონეთის, რუმინეთისა და ფინეთის მიმართ საბჭოთა კავშირის 

პრეტენზიების ოფიციალური მხარდაჭერისგან, არაფორმალურად მაინც და- 

თანხმდა მათ, ჰიტლერის წინააღმდეგ დიდ ალიანსში რუსეთის კრიტიკული 

როლის აღიარების გამოსახატად. 

ომში გამარჯვების სასწორის მოკავშირეებისკენ გადმოხრამ, 1943 წლის 

ზაფხულში ანტიგერმანული კოალიციის ლიდერები აიძულა, პირველად 

სერიოზულად განეხილათ ომისშემდგომი ევროპის პოლიტიკური მოწყო- 

ბის მრავალჯერ გადადებული საკითხი. 1943 წლის ოქტომბერში, მოსკოვ- 

ში, მოკავშირეების საგარეო საქმეთა მინისტრების პირველ შეხვედრაზე, 

ომის შემდეგ მოკავშირეების მიერ იტალიის სამხედრო ოკუპაციის გეგ- 

მები შემუშავდა. საბჭოთა კავშირის მცდელობების მიუხედავად, თანაბარი 

მონაწილეობის უფლება მიეღო ამ სამხედრო ოკუპაციაში, რეალური 

ძალაუფლება ანგლოამერიკული ადმინისტრაციული პირების ხელში რჩე- 

ბოდა, რომლებიც თან ახლდნენ ამერიკულ და ბრიტანულ ჯარებს იტალიის 

ნახევარკუნძულზე სამხრეთიდან ჩრდილოეთისკენ გადაადგილებისას. 

თეირანის შეხვედრაზე, ერთი თვის შემდეგ, სტალინმა ჯიუტად გაიმეორა 

თავისი მოთხოვნა 1939-1941 წლებში აღმოსავლეთ ევროპაში მოპოვებული 

ტერიტორიების შენარჩუნების თაობაზე. დასავლელი ლიდერები უკმაყოფი- 

ლოდ დასთანხმდნენ საბჭოთა კავშირის ამ მოთხოვნას მხოლოდ იმ პირობით, 

რომ პოლონეთის ტერიტორიული დანაკარგები აღმოსავლეთით რუსეთის 

სასარგებლოდ ანაზღაურებული იქნებოდა დასავლეთით გერმანიის ტერი- 

ტორიის ანექსიით. არავის უფიქრია პლებისციტის შეთავაზებაზე, რათა 

ეკითხათ, რას ფიქრობდნენ პოლონელები, რომლებიც საბჭოთა კავშირის 

ნაწილი უნდა გამხდარიყვნენ, ან გერმანელები, რომლებიც ახალ, „დასავლე- 

თისკენ გადმოადგილებულ“, პოლონეთს უნდა მიერთებოდნენ. ასე დაექვემ- 

დებარა ატლანტიკური ქარტიის მაღალი იდეალიზმი ტოტალური ომის პირო- 

ბებში რეალპოლიტიკის პრაქტიკულ მოთხოვნებს. 

როგორც კი რუზველტმა საბოლოოდ უარყო თეირანში ჩერჩილის წინა- 

დადება ბალკანეთზე ანგლოამერიკული დესანტის შესახებ, როგორც დუნაის 

ხეობაში შემდგომი იერიშის წინაპირობა, საბოლოოდ დადასტურდა სამხრეთ- 

აღმოსავლეთ ევროპაში საბჭოთა გავლენის გავრცელება,ისევე როგორც ამე- 

რიკული და ბრიტანული ჯარების მიერ იტალიის, საფრანგეთის, ნიდერლან- 

დებისა და სკანდინავიის გათავისუფლებით თავიდანვე გადაწყდა დასავლე– 

თის გავლენის გავრცელება ამ ქვეყნებზე. 1944 წლის სექტემბერში წითელ 

არმიას, რომელიც იუგოსლავიაში, უნგრეთსა და საბერძნეთში შესვლისთვის 

ემზადებოდა, კაპიტულაცია გამოუცხადეს რუმინეთმა და ბულგარეთმა. 

ბრიტანეთის პრემიერმინისტრი ოქტომბერში სასწრაფოდ ეწვია მოსკოვს, 

რათა კიდევ ერთხელ მიეღწია ურთიერთგაგებისათვის რუსეთის ლიდერ- 

თან ბალკანეთის მომავალი პოლიტიკური ორიენტაციის საკითხზე, რაზეც 

ბრიტანელებს 1944 წლის ივნისში უკვე გამოთქმული ჰქონდათ მოსაზრება. 

ატლანტიკური ქარტიის არქიტექტორმა და ეროვნული თვითგამორკვევის 

პრინციპის ერთგულმა ჩერჩილმა მიიღო სტალინის თანხმობა „პროცენტების 

შეთანხმებაზე”, რომელიც რუმინეთს, ბულგარეთს და უნგრეთს, მეტ-ნაკლე- 

ბად, საბჭოთა გავლენის სფეროს უქვემდებარებდა, საბერძნეთს – ანგლოამე- 

რიკულს, ხოლო იუგოსლავია მათ შორის უნდა გაყოფილიყო. მიუხედავად 

იმისა, რომ, საარჩევნო კამპანიის გამო, პრეზიდენტმა რუზველტმა ვერ შეძ- 

ლო მოსკოვის კონფერენციაზე დასწრება, იგი სრულად ინფორმირებული 

იყო იქ მიმდინარე მოვლენების თაობაზე მოსკოვში მისი ელჩის – ავერელ ჰა- 

რიმანის დახმარებით. რუზველტის მხრიდან წინააღმდეგობის გაუწევლობა 

ამ ცინიკური ვაჭრობის მიმართ, შეიძლება მივიჩნიოთ ვაშინგტონის მხრიდან 

უსიტყვო თანხმობად როგორც სამხრეთ-აღმოსავლეთ ევროპის პოლიტი- 

კური მოწყობისთვის გავლენის სფეროების მიდგომის გამოყენებაზე, ასევე 

ჩერჩილისა და სტალინის მიერ შეთანხმებული კონკრეტული გეოგრაფიული 

დანაწილებების მიმართ. 

გერმანიის პოლიტიკური მომავალი 

თანამშრომლობის სულისკვეთება, რომელმაც საშუალება მისცა მოკავ- 

შირეებს, შეთანხმებულიყვნენ ბალკანეთის დე ფაქტო გაყოფასა და რუსე- 

თის უფლებაზე, შეენარჩუნებინა თავისი 1941 წლის საზღვრები აღმოსა- 

ვლეთ ევროპაში, თანდათან გაუჩინარდა, როდესაც საკითხი გერმანიისა და 

პოლონეთის მომავალს შეეხო – ქვეყნებს, რომელთა შორის დაპირისპირები– 

თაც ევროპაში ომი დაიწყო. როდესაც გერმანიის მომავალის საკითხს არა- 

ფორმალურად თეირანის კონფერენციაზე შეეხნენ, სამი ლიდერი თითქოს 

შეთანხმდა, რომ გერმანიის გაყოფა ერთადერთი ეფექტური გამოსავალი იყო 

„გერმანული პრობლემის“ მოგვარებისთვის, რომელმაც საუკუნის პირველ 

ნახევარში მსოფლიოს ორი მსოფლიო ომი მოუტანა. ჩერჩილმა 1919 წლის 

პარიზის კონფერენციაზე გერმანიის მიმართ მკაცრი პოლიტიკის მომხრე 

ფრანგების იდეები გააცოცხლა და ისაუბრა გერმანიისთვის მისი სამრეწვე- 

ლო ცენტრის – რაინლანდ-ვესტფალიის რეგიონის ჩამოჭრაზე და ცენტრა- 

ლური ევროპის ფედერაციის შექმნაზე, რომელიც გააერთიანებდა სამხრეთ 

გერმანულ სახელმწიფოებს, ავსტრიასა და უნგრეთს. სტალინი დაბეჯითე- 

ბით მოითხოვდა იმ ქვეყნის ნაწილებად დაშლას, რომელმაც მისი ქვეყანა ასე 

გაანადგურა. ამერიკელების თავდაპირველი პოზიცია გერმანული პრობლე- 

მის მოგვარების თაობაზე ასეთივე მკაცრი იყო, თუმცა მათი გამოსავალი 

უფრო მეტად გერმანიის ეკონომიკური ძლიერების წყაროებს უკავშირდე- 

ბოდა. 1944 წელს კვებეკში, ანგლოამერიკულ კონფერენციაზე, რუზველტმა 

მიიღო ჩერჩილის წინასწარი თანხმობა ამერიკის ხაზინის ხელმძღვანელის 

– ჰენრი მორგენტაუს მიერ შედგენილ სქემაზე, რომელიც გერმანიის მრეწ-

ველობის სრულ განადგურებას და მისი სასოფლო-სამეურნეო სტატუსის 

შემცირებას ითვალისწინებდა. 

1945 წლის თებერვალში, რუსეთში, ყირიმის ნახევარკუნძულის კურორტ 

იალტაზე შეხვედრამდე, გერმანიის პოლიტიკური და ეკონომიკური მომა- 

ვლის შესახებ ანგლოამერიკულმა პოზიციამ, რაც თეირანსა და კვებეკში 

შურისძიების გეგმებში გამოიხატა, ფუნდამენტური ცვლილება განიცადა. 

ამასობაში, მოკავშირეთა სამხედროებს თითქმის მთელი გერმანია ეკავათ 

და რაიხი დაცემის პირას იყო მისული. შესაბამისად, ბრიტანელ და ამერიკელ 

ოფიციალურ პირებსაც ახალი მოსაზრებები გაუჩნდათ გერმანიის პოლიტი- 

კური და ეკონომიკური დაქუცმაცების შედეგებთან დაკავშირებით. რუზ- 

ველტსა და ჩერჩილს იმ მოსაზრებების გამო მოუწიათ გერმანიის დანაწევრე- 

ბისა და რეპარაციების შესახებ იალტაში სტალინის მკაცრ მოთხოვნებზე უა- 

რის თქმა, რომელი მოსაზრებებითაც უილსონმა და ლოიდ ჯორჯმა, 25 წლის 

წინ პარიზში, უარი უთხრეს კლემანსოს: ცენტრალურ ევროპაში გერმანიის 

სრული გაუჩინარება დატოვებდა ვაკუუმს რეგიონში, რომელსაც აუცილე- 

ბლად შეავსებდა იქვე მდებარე რუსეთი;ხოლო გერმანიის ეკონომიკურისსის- 

ტემის დასუსტება, მისთვის ზედმეტად მაღალი რეპარაციების დაკისრებით, 

ზიანისმომტანი იქნებოდა სხვა ინდუსტრიული სახელმწიფოებისთვისაც, 

რომლებიც ომის შემდეგ ფეხზე დადგომას ცდილობდნენ. მიუხედავად იმი- 

სა, რომ გერმანიის რეპარაციებისა და მისი პოლიტიკური მომავლის შესახებ 

გადაწყვეტილებები არ მიღებულა, იალტის კონფერენციაზე მიღწეულ იქნა 

შეთანხმება ამ ქვეყნის სამხედრო საოკუპაციო ზონებად დროებითი დანაწი- 

ლების შესახებ. საბჭოთა არმია დაიკავებდა ტერიტორიას მდინარე ელბის 

ალმოსავლეთით, რომელსაც ჰიტლერის ჯარებისგან ათავისუფლებდა. და- 

ნარჩენს კი დაიკავებდნენ შეერთებული შტატების, დიდი ბრიტანეთისა და 

საფრანგეთის არმიები (ამ უკანასკნელისთვის ცალკე საოკუპაციო ზონის 

გადაცემა ჩერჩილმა სთხოვა რუზველტს, რადგან შიშობდა, რომ ამერიკელი 

სამხედროები მალე დატოვებდნენ ევროპას, როგორც ეს პირველი მსოფლიო 

ომის შემდეგ მოხდა, და ბრიტანეთი რუსეთის პირისპირ მარტო აღმოჩნდებო- 

და). ასევე გადაიდო რეპარაციების მტკივნეული საკითხის შესახებ გადაწყვე- 

ტილების მიღება 1919 წელსაც, თუმცა 20-22 მილიარდი დოლარი (რომლის 

ნახევარი საბჭოთა კავშირს ერგებოდა) მაინც იყო ნახსენები კონფერენ- 

ციაზე, როგორც საწყისი თანხა შემდგომი მოლაპარაკებებისათვის. 

აღმოსავლეთ ევროპის პოლიტიკური მომავალი 

პოლონეთის მომავალი მოწყობის შესახებ ხანგრძლივი დავა იალტაში 

დიდი ალიანსის აღმოსავლელ და დასავლელ წევრებს შორის განხეთქილების 

ვაშლად იქცა. 1943 წლის აპრილში სტალინმა, მოულოდნელად, ლონდონში 

მყოფი პოლონეთის პროდასავლური დევნილი მთავრობის დიპლომატიური 

აღიარების დენონსაცია მოახდინა, როდესაც მათ, აღმოსავლეთ პოლონეთის 

საბჭოთა ოკუპაციის დროს, საბჭოთა ჯარების მიერ ათი ათასზე მეტი პოლო- 

ნელი ოფიცრის დახოცვის თაობაზე ნაცისტების ბრალდებების გასამყარე- 

ბლად ფაქტების გახმაურება დაიწყეს. ამის შემდეგ სტალინმა მოქმედების 

უფლება მისცა რუსეთში მყოფ პოლონელი დევნილების მეტოქე ჯგუფს, რო- 

მელიც ლონდონში მცხოვრებ პოლონელებს პოლიტიკურ ლეგიტიმურობას 

ედავებოდა. 1944 წლის 23 ივლისს პოლონეთის ქალაქ ლიუბლინში დაარსდა 

პროსაბჭოთა „პოლონეთის ეროვნულ-განმათავისუფლებელი კომიტეტი". 

პირველ აგვისტოს, ლონდონში, დევნილი პოლონელების მოწოდებაზე საპა- 

სუხოდ, ვარშავის იატაკქვეშა პოლიტიკური მოძრაობის ორმოცდაექვსმა 

ათასმა წევრმა ამბოხი მოაწყო გერმანიის საოკუპაციო ჯარების წინააღმდეგ, 

რომელთაც ქალაქის თითქმის მთლიანი მოსახლეობა შეუერთდა. ვარშავის 

აჯანყების პარალელურად, წითელმა არმიამ გაარღვია გერმანიის თავდაცვა 

და ქალაქში ექვსი მილით შეიჭრა, ხოლო მოსკოვის რადიო აჯანყების მხარ– 

დამჭერ ცნობებს გადმოსცემდა. თუმცა, საბჭოთა არმიამ უეცრად შეწყვიტა 

შეტევა და სექტემბრის ბოლომდე გერმანიის ჯარის მიერ პოლონური აჯა- 

ნყების სისხლში ჩახშობას დაელოდა. ჩერჩილმა სტალინს, იტალიაში დისლო- 

ცირებული ანგლოამერიკული თვითმფრინავების მიერ ვარშავის აჯანყების 

მხარდასაჭერი დაბომბვებისა და საჰაერო დესანტის შემდეგ, საბჭოთა ბაზე- 

ბზე დაშვების ნებართვა სთხოვა, თუმცა სტალინმა ეს თხოვნა არ შეისმინა. 

ათასობით პოლონელი პარტიზანის სიკვდილმა ბოლო მოუღო ლონდონელი 

პოლონელების მიერ ოკუპირებულ ვარშავაში დაარსებულ პოლიტიკურ და 

სამხედრო ორგანიზაციას, რამაც გზა გაუხსნა პოლონელების პროსაბჭოთა 

ჯგუფს, რომელიც ვარშავაში წითელ არმიას შეჰყვა. 1945 წლის იანვარში, 

საბჭოთა არმიამ ომამდელი პოლონეთის მთელი ტერიტორიის ოკუპაცია 

მოახდინა, კრემლმა კი ვარშავაში პოლონელთა პრორუსული ფრაქციისგან 

შემდგარი მთავრობა დასვა და მას ფორმალური დიპლომატიური აღიარებაც 

მიანიჭა. 

მომდევნო თვეში, იალტის კონფერენციაზე რუზველტმა და ჩერჩილმა 

სტალინისგან მიიღეს თანხმობა, ახლადდაარსებულ დროებით მთავრობაში 

პოლონური წინააღმდეგობის არაკომუნისტი ლიდერების მონაწილეობის 

თაობაზე. მათ ძნელად, მაგრამ მაინც მიიღეს სტალინისგან პირობა, ომის 

შემდეგ პოლონეთში ნამდვილი, დასავლური ტიპის თავისუფალი არჩევნე- 

ბის ჩატარებაზე, რათა ქვეყანას საშუალება მისცემოდა, თავად განესაზღ- 

ვრა თავისი მმართველობის ფორმა. ამ პირობამ საბოლოოდ მთელი კონტი- 

ნენტი მოიცვა. სამმა ლიდერმა ხელი მოაწერა ამერიკელების შეთავაზებულ 

„თავისუფალი ევროპის დეკლარაციას“. რუზველტი, სახლში დაბრუნების 

შემდეგ, 12 აპრილს გარდაიცვალა მძიმე ავადმყოფობით, რომელიც მას უკვე 

ეტყობოდა ყირიმში გამართულ შეხვედრაზე, სიკვდილის წინ ის, ალბათ,

სამი დიდი სახელმწიფოს ლიდერი იალტის კონფერენციაზე, 1945 წლის თებერვალში: ამ 

უმაღლესი დონის შეხვედრის დაწყებისას წითელ არმიას უკვე ეკავა აღმოსავლეთ ევროპის 
უმეტესი ნაწილი, რაც ამყარებდა სტალინის პოზიციას, მოეთხოვა ამ რეგიონში საკუთარი 

გავლენის გავრცელება. ერთადერთი დათმობა, რაც რუზველტმა და ჩერჩილმა საბჭოთა 

ლიდერისგან მიიღეს, პოლონეთში თავისუფალი არჩევნების ჩატარება და ბუნდოვანი 

შინაარსის „თავისუფალი ევროპის დეკლარაციაზე“ ხელმოწერა იყო, რომელიც, გერმანიის 

დამარცხების შემდეგ, ევროპის ქვეყნებს თვითგამორკვევის უფლების განხორციელებას 

პირდებოდა. 

დარწმუნებული იყო, რომ, ოთხი თვით ადრე, სტალინისა და ჩერჩილის მიერ 

შემუშავებული „გავლენის სფეროების“ ფორმულა, ატლანტიკური ქარტიის 

სულისკვეთების შესაბამისად, თვითგამორკვევის ნეოუილსონური პრინცი- 

პით იყო ჩანაცვლებული. მისი მემკვიდრე ჰარი ტრუმენი კიდევ უფრო მტ- 

კიცედ იყო დარწმუნებული ევროპის მომავლის შესახებ ომის დროს მიღწეუ– 

ლი შეთანხმებების ამ ვერსიაში. 

ყირიმის შეხვედრიდან კი სტალინი იმ ვარაუდით დაბრუნდა, რომ ჩერ- 

ჩილთან მანამდე მიღწეული ურთიერთგაგება გავლენათა სფეროების შე- 

სახებ, კვლავ ძალაში რჩებოდა და იალტის დეკლარაცია მხოლოდ რიტორი–- 

კული მნიშვნელობის ფასადური განცხადება იყო შეერთებული შტატების 

აღმოსავლეთევროპული წარმოშობის მოქალაქეების დასამშვიდებლად. და– 

სავლელი ჟურნალისტები და პოლიტიკოსები ხშირად საუბრობდნენ ანტი- 

გერმანული კოალიციის სამი დიდი სახელმწიფოს მონაწილეობით ომის- 

შემდგომი კონსორციუმის შექმნაზე, რომელთაგან თითოეული, საკუთარ 

პოლიტიკურ ორბიტაზე გავლენის საშუალებით, მშვიდობისა და სტაბილუ- 

რობის შენარჩუნებაზე იზრუნებდა. თეირანში რუზველტმა სტალინს თავისი 

ნეომეტერნიხისეული „ოთხი პოლიციელის“ – შეერთებული შტატების, დიდი 

ბრიტანეთის, საბჭოთა კავშირისა და ჩინეთის – იდეა წარუდგინა, რომლე- 

ბიც, გერმანიისა და მისი მოკავშირეების დამარცხების შემდეგ, მსოფლიოში 

წესრიგს დაიცავდნენ. საბჭოთა არმიის მიერ ბალკანეთის გათავისუფლების 

შესახებ თეირანში მიღებულმა გადაწყვეტილებამ და მოსკოვში მიღწეულმა 

შეთანხმებამ, გამარჯვებულ სახელმწიფოებს შორის გავლენათა სფეროე- 

ბის განაწილების შესახებ, დააჯერა სტალინი, რომ დიდი სახელმწიფოე- 

ბის კონცერტის ძველი პრინციპი ისევე განაგრძობდა მოქმედებას ომის 

შემდეგაც, როგორც ეს ომის განმავლობაში ხდებოდა. 

ამ ვარაუდის საფუძველზე, საბჭოთა ლიდერმა მოსკოვის შეხვედრაზე 

მიღწეული „პროცენტების შეთანხმების" აღსრულება დაიწყო, რაც აღმო- 

სავლეთ ევროპაში ნაცისტების ყოფილ სატელიტ ქვეყნებთან საზავო ხელ- 

შეკრულებებს დაედო საფუძვლად. რუმინეთში, ბულგარეთში და უნგრეთში 

საკონტროლო კომისიების რუსი წევრები ანგლოამერიკელი კოლეგების 

გვერდის ავლით იღებდნენ გადაწყვეტილებებს, რათა ამ ქვეყნებში საკუთა- 

რი გავლენა გაემყარებინათ, ისევე როგორც ბრიტანელები და ამერიკელები 

არ აქცევდნენ ყურადღებას საკონტროლო კომისიის მოსკოველ წევრებს 

იტალიაში, რომელიც, იმის მიუხედავად, რომ არ შეადგენდა „პროცენტე- 

ბის შეთანხმების“ ნაწილს, თავისთავად, დასავლეთის გავლენის სფეროში 

შედიოდა. როდესაც საბერძნეთში, წინააღმდეგობის მოძრაობის კომუნისტ 

და არაკომუნისტ წევრებს შორის დაპირისპირების გამო, 1944-1945 წლების 

ზამთარში სამოქალაქო ომი დაიწყო, სტალინმა ბერძენ კომუნისტებს უარი 

უთხრა დახმარებაზე, რითაც ათენის პროდასავლურ მთავრობას, ბრიტა- 

ნეთის სამხედრო დახმარებით, ხელისუფლების შენარჩუნების საშუალება 

მისცა. საფრანგეთსა და იტალიაში კომუნისტურ პარტიებს, რომლებიც მათი 

იდეოლოგიის გამო მანამდე ვერ მონაწილეობდნენ „ბურჟუაზიულ“ პოლი- 

ტიკურ ადმინისტრაციებში, კრემლმა დაავალა დათანხმებულიყვნენ მეო- 

რეხარისხოვან ადგილებს არაკომუნისტურ კოალიციურ მთავრობებში და 

უჩვეულო ზომიერებით ემოქმედათ, მიუხედავად ამ ქვეყნებში ყველაზე პო- 

პულარული პარტიების დროებითი სტატუსისა. ეს კი იმის შედეგი იყო, რომ 

სტალინმა ეს ქვეყნები, რომლებიც ანგლოამერიკულმა სამხედრო ძალებმა 

გაათავისუფლეს, დასავლეთის გავლენის სფეროდ აღიარა. დიდი ალიანსის 

მომავალი სამხედრო ტრიუმფი აუცილებელს ხდიდა გათავისუფლებული 

ევროპის პოლიტიკური მომავლის შესახებ ომისდროინდელი შეთანხმებების 

ამ ურთიერთგამომრიცხავი ვერსიების შესახებ საბოლოო გადაწყვეტილე-

ბას, რომელი სულისკვეთება გაიმარჯვებდა ამ დაპირისპირებაში – მეტერ- 

ნიხის თუ უილსონის? 

ევროპელი ებრაელების განადგურება 

1945 წლის დასაწყისში, ომის მოახლოებულ დასასრულთან ერთად, დღის 

სინათლეზე გამოდიოდა ცნობები ნაცისტური რეჟიმის მიერ ჩადენილი სისას- 

ტიკის შესახებ. პოლონეთში, იანვარში, საბჭოთა არმიის მიერ აუშვიცის ადა–- 

მიანთა განადგურების ცენტრის აღმოჩენამ და შემდეგ, აპრილში, ანგლოა– 

მერიკული ჯარების მიერ გერმანიაში – ბუხენვალდსა და ბერგენ-ბელზენში 

– სიკვდილის ბანაკების გათავისუფლებამ ნათელი მოჰფინა გერმანელების 

მიერ ოკუპირებულ ტერიტორიებზე ებრაელი მოსახლეობის ამოწყვეტის 

მესამე რაიხისეულ საზარელ კამპანიას. ევროპის 12 მილიონი ებრაელიდან 

6 მილიონის ამოწყვეტა, რასაც ინგლისურენოვან სამყაროში დღეს „ჰოლო- 

კოსტი“ ეწოდება, ევროპის ებრაელებისგან გაწმენდის ჰიტლერისეული 

სტრატეგიის შესაბამისად განხორციელდა, რომელიც, 1933 წელს ჰიტლერის 

ხელისუფლებაში მოსვლიდან, სამ ეტაპად იყო დაგეგმილი. პირველი ეტაპი, 

რომელიც 1941 წლამდე გაგრძელდა, გულისხმობდა ებრაელების მასობრივ 

განდევნას გერმანიიდან და მის მიერ დაპყრობილი ტერიტორიებიდან. 1939 

წლის სექტემბერში, მეორე მსოფლიო ომის დაწყებამდე, გერმანიაში და ავს- 

ტრიაში მცხოვრები ებრაელების ნახევარმა თავი შეაფარა სხვადასხვა უცხო 

ქვეყანას, რომლებიც მათ მიღებაზე თანხმდებოდა. როდესაც პოლონეთის 

დაპყრობამ გერმანიის კონტროდს კიდექ, დამატებით, 1.8 მილიონი ებრაე- 

ლი დაუქვემდებარა, ეს ადამიანები საკონცენტრაციო ბანაკებში მოათავსეს 

გერმანიის ნავარაუდევი გამარჯვების შემდეგ მათი შორეულ ტერიტორიე- 

ბზე მასობრივი დეპორტაციისათვის. საფრანგეთის დაცემის შემდეგ დაიწყო 

დისკუსია ევროპელი ებრაელების აფრიკის აღმოსავლეთ სანაპიროზე, 

ფრანგების მფლობელობაში მყოფ კუნძულ მადაგასკარზე, გადასახლების 

შესაძლებლობის შესახებ. 

ებრაელთა წინააღმდეგ ჰიტლერის პოლიტიკის მეორე ეტაპი 1941 წლის 

ზაფხულში დაიწყო, როდესაც გერმანიის ჯარები საბჭოთა კავშირში შე- 

იჭრნენ. არმიას ზურგსუკან ესესის მობილური ჯგუფები 5.5. წIი§მCწსიმ6ი 

(საგანგებო რაზმები") მოჰყვებოდნენ. სწორედ ამ სისხლმოწყურებულ ყაჩა- 

ღებს ევალებოდათ ფიურერის 1941 წლის მაისის ბრძანების აღსრულება, 

რომლის თანახმად „ოპერაცია ბარბაროსას“ დროს ტყვედ აყვანილი ყველა 

კომუნისტი ფუნქციონერი ადგილზე უნდა დაეხვრიტათ, რათა ძირი გა- 

მოეთხარათ საბჭოთა სახელმწიფოს პოლიტიკური სტრუქტურისათვის. გამა- 

ნადგურებელი ომის განმავლობაში, „საგანგებო რაზმებმა“ საბჭოთა კავშირ- 

ში მცხოვრები 5 მილონი ებრაელიდან დაახლოებით 1.4 მილიონი სიცოცხლეს 

გამოასალმეს. ეს კი ხორციელდებოდა ლენინგრადის, მოსკოვისა და სტალინ-



27ნ ნაწილი! >« მეოცე საუჰუნის მსოფლიო 

გრადისაკენ დაძრული გერმანული არმიის ზურგში კომუნისტ პარტიზანობა- 

ში ეჭვმიტანილი ადამიანებისგან დაცვის საბაბით. სანამ 5.5. ნწი§3Cწყნხ6ი-ის 

ქვეგანაყოფები ანადგურებდნენ თითოეულ ებრაელს, ვინც კი ხელში უვარ- 
დებოდათ, საჰაერო ძალების მარშალ ჰერმან გერინგმა დაავალა 5.5.-ის ოფი- 

ცერ რაინჰარდ ჰეიდრიხს, მოენახა უფრო ეფექტური და სისტემური მეთო- 

დი ოკუპირებული ევროპის საქალაქო დასახლებებში კონცენტრირებული 

მილიონობით ებრაელის საკითხის მოსაგვარებლად. სანამ ჰეიდრიხი თავის 

საზარელ სქემას შეიმუშავებდა, 1941 წლის დეკემბერში საბჭოთა კავშირზე 

გერმანიის იერიში შეჩერებულ იქნა. ზამთრის დადგომამ ნათელი გახადა, 

რომ ომი რუსეთში გათვალისწინებულზე დიდხანს გაგრძელდებოდა. 

„ოპერაცია ბარბაროსას“ წარუმატებლობამ ნაცისტების ხელმძღვანე- 

  

ორი ებრაელი ტყვე დახაუს საკონცენტრაციო ბანაკის 

ამპფინგის სექტორში მიუნხენთან, გერმანია, ამერი- 

კული ჯარების მიერ მათი გათავისუფლების შემდეგ, 

1945 წლის 4 მაისს: საკონცენტრაციო ბანაკების ტყვეებს 

(განსხვავებით სიკვდილის ბანაკებისგან, როგორიც იყო 

აუშვიცი, სადაც ტყვეებს დაუყოვნებლივ ხოცავდნენ) მო- 
ნური შრომისთვის იყენებდნენ. თუმცა, შიმშილის, ავად- 

მყოფობისა და მძიმე მოპყრობის გამო, ამ ბანაკებშიც ბე- 

ვრი ადამიანი იღუპებოდა.



თავი 5 >< გერმანიის ევროპაზე გაბატონების მეორე მცდელობა (1939-1945) 

ლობას უბიძგა, გადაეხედათ, როგორც ჰიტლერი და მისი მიმდევრები თავად 

უწოდებდნენ, „ებრაული პრობლემის საბოლოო მოგვარების“ როგორც მეთო- 

დისათვის, ასევე განრიგისათვის. 1941 წლის ბოლოს ნაცისტურმა გერმანიამ 

უეცრად შეცვალა ებრაელთა მასობრივი ემიგრაციის ხელშეწყობის პოლიტი- 

კა და ებრაელებს გერმანიის მიერ ოკუპირებული ტერიტორიების დატოვება 

აუკრძალა. 1942 წლის 20 იანვარს ბერლინის გარეუბან ვანზეეში ნაცისტური 

პარტიის უმაღლესი პირების საიდუმლოდ გამართულმა შეხვედრამ საფუძვე- 

ლი დაუდო, როგორც ერთი ისტორიკოსი უწოდებდა, „ებრაელების წინააღმ- 

დეგ ომის“ ყველაზე ბარბაროსულ ეტაპს. ჰეიდრიხმა მიიღო ხელმძღვანელო- 

ბის თანხმობა მის მიერ შეთავაზებულ წინადადებაზე, რომელიც ითვალისწი- 

ნებდა რუსეთში გერმანიის არმიას ამოფარებული ესესელთა ბანდების მიერ 

ებრაელთა არაორგანიზებული მკლელობების მეთოდის შეცვლას ებრაელ- 

თა განადგურების უფრო სისტემატური კამპანიით, სადაც გამოყენებული 

იქნებოდა თანამედროვე სამეცნიერო მეთოდები. ისინი, ვინც იძულებითი 

შრომისას შიმშილსა და ავადმყოფობას გადაურჩნენ, დაუყოვნებლივ გაზის 

კამერებსა და კრემატორიუმებში უნდა გადაეგზავნათ. სიკვდილის ბანაკები 

გერმანიასა და ოკუპირებულ პოლონეთში რამდენიმე ადგილას მოეწყო, სა- 

დაც ებრაელები და ისინი, ვისაც ნაცისტები არასრულყოფილ ადამიანებად 

მიიჩნევდნენ – ბოშები, ჰომოსექსუალები და სლავები – 1942-1944 წლებში 

გადაჰყავდათ. 

1942 წლის ნოემბერში, როდესაც ადამიანთა განადგურების უტყუარმა 

ფაქტებმა უცხო ქვეყნების ყურამდე მიაღწია, მოკავშირეების რეაქცია ფრ- 

თხილი და არაქმედითი იყო. გერმანიისა და მისი მოკავშირეების წინააღმდეგ 

უშუალო საომარი მოქმედებების აბსოლუტური პრიორიტეტიდან გამომ- 

დინარე, შეერთებული შტატების სამხედრო დეპარტამენტმა უარი თქვა, 

რომ აუშვიცის მახლობლად საჰაერო დაბომბვაზე გასულ თვითმფრინავებს 

აუშვიცისკენ აეღოთ გეზი და გაზის კამერები თუ სიკვდილის ბანაკებისკენ 

მიმავალი რკინიგზა დაებომბათ. გამარჯვებული კოალიციის მთავრობებმა 

მხოლოდ მას შემდეგ დასვეს მკაცრად საკითხი გენოციდში ნაცისტთა ხელ- 

მძლვანელობის პასუხისმგებლობის შესახებ, რაც განმათავისუფლებელი 

ჯარები ნაცისტების მსხვერპლთა ნეშტებს გადააწყდნენ და ცოცხლად დარ- 

ჩენილი დაუძლურებული ადამიანები იხილეს. 1945 წლის ნოემბრიდან 1946 

წლის სექტემბრამდე, ბავარიის ქალაქ ნიურნბერგში, ნაცისტური პარტიის 

ხელმძღვანელობის ოცდაორი უმაღლესი წარმომადგენლის სასამართლომ – 

რომლის განაჩენები მოიცავდა სასჯელებს ათწლიანი პატიმრობით დაწყებუ- 

ლი, სიკვდილით დასჯით დამთავრებული (სამი ეჭვმიტანილი გაამართლეს) 

– საერთაშორისო სამართალს ახალი ტერმინი შესძინა – „დანაშაული კაცო- 

ბრიობის წინააღმდეგ“. 

თავი6 

24 

შეერთებული შტატების უზენაესობის 

  

გამყარება ლათინურ ამერიკაში 

>, ·.. 
.".. “ ' 

77 შ2იაბი“ისა თს 

  

ბრაზილიელი მამაკაცები, ქალები და ბავშვები ყავის მარცვლებს აგროვებენ, 1920-იანი წლების და- 

საწყისი: ამ პერიოდში ბევრი ლათინურამერიკული ქვეყანა ერთადერთი საქონლის ექსპორტს ახდენდა. 

ერთი მოსავლიდან მიღებულ მოგებაზე დამოკიდებულება კი მათი შემოსავლების სერიოზულ არასტა- 

ბილურობას იწვევდა, მსოფლიო ბაზრებზე არსებული მკვეთრად ცვალებადი ფასების გამო. ბრაზილიამ 

და ლათინური ამერიკის სხვა ქვეყნებმა მხოლოდ მოგვიანებით დაიწყეს ეკონომიკის დივერსიფიკაცია ამ 

ენდემური პრობლემის გადასალახავად. 

თავი 6 24 შეერთებული შტატების უზენაესობის გამყარება ლათინურ ამერიკაში 

  

თავის შინაარსი 

პირდაპირი ბატონობის პერიოდი (1914-1932) 

არაკირდაპირი ჰეგემონიის პერიოლი (19ქვ- (945) 
  

პირდაპირი გატონობის პერიოლი (1914-1932) 

როგორც უკვე აღინიშნა, კარიბის ზღვა ესპანეთ-ამერიკის ომის დას- 

რულებიდან პირველი მსოფლიო ომის დასაწყისამდე ნამდვილ ამერიკულ 

ფტბად იქცა. ფინანსური ზედამხედველობის, კომერციული ათვისების, უცხო 

ქვეყნებთან ურთიერთობების დამარეგულირებელი დიპლომატიური შე- 

თანხმებებისა და დროდადრო სამხედრო ძალის გამოყენების საშუალებით, 

შეერთებულმა შტატებმა კარიბის ზღვის ზოგიერთი კუნძულისა და ცენტრა- 

ლური ამერიკის რესპუბლიკების პოლიტიკურ და ეკონომიკურ სისტემებზე 

ეფექტური კონტროლი დაამყარა. ევროპული სახელმწიფოები, რომლებ- 

მაც დამოუკიდებლობა მეცხრამეტე საუკუნეში მოიპოვეს, დაყაბულდნენ 

შეერთებული შტატების ჰეგემონიას, რადგან მათი ენერგია აფრიკასა და 

აზიაში მათსავე კოლონიურ ქიშჰობას ხმარდებოდა, ისევე როგორც ბრძო- 

ლას ძალაუფლებისათვის, რომლის შედეგიც პირველი მსოფლიო ომი გახდა. 

სწორედ ამ ომმა გაამყარა ამერიკის უზენაესობა კარიბის რეგიონში და გაა– 

მარტივა ამერიკის ეკონომიკური ძალის ექსპანსია სამხრეთ ამერიკის კონტი- 

ნენტზეც, რის მიზეზებსაც ქვემოთ შევეხებით. 

პარადოქსულია, რომ ვუდრო უილსონმა, რომელიც ეროვნული თვით- 

გამორკვევის პრინციპის უმთავრესი ქომაგი და ლათინურ ამერიკაში მისი 

წინამორბედების „დოლარის დიპლომატიის“ მკაცრი კრიტიკოსი იყო, გა- 

ნახორციელა უფრო მეტი სამხედრო და დიპლომატიური ინტერვენცია აშშ- 

ის სამხრეთ საზღვართან, ვიდრე ამერიკის ნებისმიერმა სხვა პრეზიდენტმა 

მანამდე და მის შემდეგ. მას გულწრფელად სჯეროდა კარიბის რეგიონში მისი 

ინტერვენციონისტული პოლიტიკის არსებითად მორალური საფუძვლის: 

კარგი მმართველობის მგზნებარე მხარდამჭერს, მთელი არსებით სძულდა 

ის კორუფცია, ეკონომიკური არაეფექტურობა, ავტოკრატია და სოცია- 

ლური არეულობა, რომელიც ასე აშკარად ახასიათებდა ამერიკის სამხრეთ 

მეზობლებს. როგორც მანამდე, ის ნიუ-ჯერსისა და, შემდეგ, ვაშინგტონის 

პოლიტიკური ინსტიტუტების წმენღას შეეცადა, ზუსტად ასევე, ამ პროგრე- 

სულმა იდეალისტმა განიზრახა, მათივე კეთილდღეობისათვის, წესრიგი, პა- 

ტიოსნება და ეკონომიკური ეფექტურობა თავს მოეხვია კარიბის რეგიონის 

ქვეყნებისათვის. 

280 ნაწილი! >4«< მეოცე საუკუნის მსოფლიო 

მიუხედავად ამისა, ამ იდეალისტური უანგარო პოზიციის უკან იგივე 

საზრუნავი იდგა, რომელმაც ბიძგი მისცა რუზველტისა და ტაფტის ინტერ- 

ვენციონისტულ პოლიტიკას რესპუბლიკური პარტიის მმართველობის პე- 

რიოდში: შიში იმისა, რომ კარიბის რეგიონში პოლიტიკური რევოლუცია, 

სოციალური არასტაბილურობა და ფინანსური მარცხი აიძულებდა ევროპის 

სახელმწიფოებს, ჩარეულიყვნენ იქ საკუთარი მოქალაქეების სიცოცხლისა 

და ინვესტიციების დასაცავად. 1914 წლის ზაფხულში, ომის მოახლოებასთან 

დაკავშირებით კვლავ გახსნილი პანამის არხის უსაფრთხოებისთვის კრიტი- 

კული მნიშვნელობის რეგიონში ევროპული სახელმწიფოების სამხედრო ან, 

თუნდაც, ფინანსური აქტიურობა იმაზე მეტი იყო, ვიდრე ამერიკის რომე- 

ლიმე პრეზიდენტი შეეგუებოდა. 

შეერთებული შტატების სამხედრო ინტერვენცია და 

ფინანსური მეთვალყურეობა 

საკუთარ ნახევარსფეროში კარგი მმართველობის პრაქტიკის ხელშეწყო- 

ბის ამერიკული ვალდებულების შესახებ პროგრესული რიტორიკის ფარდის 

მიღმა, უილსონმა ლათინურ ამერიკაში რუზველტ-ტაფტის სამხედრო ინ- 

ტერვენციების პოლიტიკა და „დოლარის დიპლომატია“ განაგრძო. უილსონი- 

სეული კეთილმოსურნე სიტყვების უკან დაფარული ამერიკული ტლანქი პო- 

ლიტიკის ამ ახალი ფორმით პირველად ნიკარაგუამ ისარგებლა. ბრაიან-ჩა- 

მოროს ხელშეკრულებით (რომელსაც ხელი 1914 წლის 5 აგვისტოს მოეწერა, 

რასაც ორი წლის შემდეგ რატიფიკაცია მოჰყვა), ამ ქვეყნის ფინანსებზე ზე- 

დამხედველობის უფლება პირდაპირ ვაშინგტონიდან კონტროლირებად კო– 

მისიას გადაეცა. შეერთებული შტატების მთავრობა ნიკარაგუას გაღლეტილ 

რეჟიმს სახელმწიფო ვალის შესამცირებლად აფინანსებდა და, სანაცვლოდ, 

ტრანსპანამის არხის მშენებლობასა და მის ორ ტერმინალზე სამხედრო ბაზე- 

ბის განთავსებაზე ექსკლუზიური უფლება მოიპოვა. ამ შეთანხმების მიზანი 

პანამის არხის ჩრდილოეთით სახმელეთო მისასვლელის დაცვა, მომავალში 

ევროპელების მიერ ნიკარაგუას ალტერნატიული მარშრუტით არხის გაყვა- 

ნისთვის ხელის შეშლა და ამ, მუდმივად გაკოტრებულ მდგომარეობაში მყო- 

ფი, ქვეყნის ფინანსური მდგომარეობის გაუმჯობესება იყო, რათა თავიდან 

აეცილებინათ ევროპელების მხრიდან შესაძლო ინტერვენციისთვის საბაბის 

შექმნა. 1912 წელს ნიკარაგუაში ამერიკული საზღვაო ქვეითების კონტინ- 

გენტი ჩავიდა, რომლის რაოდენობა მოგვიანებით კიდევ უფრო გაიზარდა 

ქვეყანაში ფინანსური რეორგანიზაციისათვის შეიარაღებული მხარდაჭერის 

უზრუნველსაყოფად. 

მეზობელ დომინიკელთა რესპუბლიკასა და ჰაიტიზე სოციალური არეუ- 

ლობისა და ფინანსური არასტაბილურობის მსგავსი ვითარება ევროპული 

ინტერვენციისათვის იმავე საბაბს ქმნიდა და შესაბამისი იყო ვაშინგტონის

2ვ2 ნაწილი! >< მეოცე საუკუნის მსოფლიო 

წინმსწრები რეაქციაც. 1904 წელს, დომინიკელთა რესპუბლიკის მთავრო- 

ბის მიერ საგარეო ვალების გადახდისუუნარობის გამოცხადების შემდეგ, 

შეერთებული შტატების პრეზიდენტის მიერ დანიშნულლიკვიდატორსრესპუ- 

ბლიკის პორტებში საბაჟო შემოსავლების უცხოელი კრედიტორებისათვის 

განაწილება დაევალა. როგორც კარიბის რეგიონში მანამდე და მას შემდეგ 

განხორციელებული ამერიკული ფინანსური ინტერვენციების შემთხვევებში, 

ეს პოლიტიკაც დაკავშირებული იყო ევროპული სახელმწიფოების მხრიდან, 

მათი დაზარალებული მეანაბრეების სახელით, რეგიონში შესაძლო ინტერ- 

ვენციის აკვიატებულ შიშთან. უილსონის პრეზიდენტობის პირველი ვადისას 

დომინიკელთა რესპუბლიკაში სოციალური წესრიგის სრული მოშლა და მას- 

თან დაკავშირებული ფინანსური კოლაფსის შესაძლებლობა, კიდევ ერთხელ 

აქტუალურს ხდიდა ეგროპელების მხრიდან ამ არასტაბილურ ქვეყანაში 

ინტერვენციის საფრთხეს. ამგვარი პერსპექტივის თავიდან ასაცილებლად, 

შეერთებულმა შტატებმა გადაწყვიტა, ზედამხედველობა გაეწია 1914 წლის 

არჩევნებისათვის და 1916 წელს ამ რესპუბლიკაში წესრიგის დასაცავად და 

ამერიკული ფინანსური კონტროლის უზრუნველსაყოფად საზღვაო ქვეითე- 

ბი გაეგზავნა. 

ჰაიტის მეზობელ რესპუბლიკაში გერმანიის მხრიდან ამ ქვეყნის გაუთა- 

ვებელი პოლიტიკური არეულობისა და ფინანსური სირთულეების გამოყენე- 

ბის პერსპექტივა და ჰაიტის დიდი საგარეო ვალის გასტუმრების უზრუნველ- 

საყოფად ამ ქვეყნის საბაჟო კონტროლის ხელში ჩაგდების შესაძლებლობა, 

ვაშინგტონში დიდ შეშფოთებას იწვევდა. ამერიკელებს ასევე აშფოთებდათ 

გერმანიის მიერ ჰაიტიზე სამხედრო ბაზების განთავსების ალბათობა, საიდა- 

ნაც შესაძლებელი იქნებოდა, კერძოდ, კუნძულ ჰაიტიდან და კუბიდან, პანა- 

მის არხამდე გასასვლელის გაკონტროლება. როდესაც ჰაიტიზე რევოლუციუ- 

რი არეულობები დაიწყო, უილსონმა გადაწყვიტა წინმსწრებად ჩარეულიყო, 

ვიდრე ევროპის მხრიდან ჰაიტის საქმეებში ჩარევას ექნებოდა ადგილი. 1915 

წელს ჰაიტიზე გაიგზავნა საზღვაო ქვეითები უცხოეთის მოქალაქეებისა და 

კერძო საკუთრების დასაცავად, ხოლო ამერიკული ბანკები დაარწმუნეს, 

გაეცათ სესხები ჰაიტის მთავრობისათვის, რათა მას საგარეო ვალების 

კონსოლიდირება და გასტუმრება შეძლებოდა. ჰაიტის სახელმწიფო ფინანსე- 

ბის მართვაზე პასუხისმგებლობა ამერიკელმა ფინანსურმა მრჩეველმა აიღო, 

დაინიშნა ამერიკელი ლიკვიდატორი საბაჟო შემოსავლებზე მეთვალყურეო- 

ბისათვის და ჰაიტის პოლიციის მართვა ამერიკელ სამხედრო ოფიცრებს დაე- 

ვალათ. ახალი კონსტიტუციის შესაბამისად (რომელიც სამხედრო-საზღვაო 

მინისტრის მოადგილემ – ფრანკლინ რუზველტმა შეადგინა), ჰაიტი ამერიკის 

პროტექტორატად იქცა. იმავე წელს უილსონის ადმინისტრაციამ სამხედრო 

ძალები დააბრუნა კუბაში (საიდანაც ისინი მანამდე, 1909 წელს გამოვიდნენ) 

და დანიისგან, ჩამორთმევის მუქარით, დანიური ვესტინდოეთი შეიძინა. ეს

ყველაფერი კი „ამერიკული ტბის“ ევროპული ომისმოყვარე სახელმწიფოე- 

ბისგან დაცვის ინტერესებიდან გამომდინარე კეთდებოდა. 

ლათინურ ამერიკაში უილსონის ინტერვენციათა შორის ყველაზე თვა- 

ლისმომჭრელი შემთხვევა განხორციელდა ქვეყანაში, რომელიც შედარებით 

უკეთ იყო განწყობილი შეერთებული შტატების მიმართ და არც ევროპული 

სახელმწიფოების მხრიდან ჩარევის საფრთხის ქვეშ იმყოფებოდა. ამერი- 

კის მეზობლებს შორის ყველაზე გულითადი ურთიერთობები შეერთებულ 

შტატებთან, ამერიკული სამოქალაქო ომის დასრულების შემდეგ, მექსი- 

კას ჰქონდა. ამერიკასთან ტერიტორიების დაკარგვით გამოწვეული წყენა 

ჩამცხრალი იყო შეერთებული შტატების მიერ 1867 წელს საფრანგეთზე გან- 

ხორციელებული ზეწოლისა და მექსიკიდან ჯარების გაყვანის მოთხოვნის 

გამო. ამას მექსიკელი ნაციონალისტების მიერ ფრანგების სატელიტი იმპე- 

რიის დამხობა მოჰყვა, რომელსაც ავსტრიელი ერცჰერცოგი მაქსიმილიანი 

ედგა სათავეში. როგორც ვნახეთ, 1879-1910 წლებში მექსიკელი დიქტატორი 

დიასი სიამოვნებით იღებდა ამერიკულ დაბანდებებს მექსიკის უძრავ ქონე- 

ბაში, ბუნებრივ რესურსებში, რკინიგზასა და საზოგადოებრივი მოხმარების 

ნაგებობებში. 1910-1911 წლებში დიასის დასამხობად მოწყობილმა მექსი- 

კის რევოლუციამ ქვეყანა სოციალურ და პოლიტიკურ არეულობამდე მიიყ- 

ვანა, რაც სერიოზულად დაემუქრა მექსიკაში ამერიკის ინვესტიციებსა და 

ქონებას. 1913 წლის თებერვალში პრეზიდენტ ვიქტორიანო ჰუერტას მიერ 

დიქტატორული ძალაუფლების მოპოვებამ პრეზიდენტ უილსონის დემო- 

კრატიული პრინციპები შეურაცხყო, რის შედეგადაც მან შეაჩერა მექსიკის 

დიპლომატიური აღიარება და შეეცადა, დაემხო მექსიკის ახალი პრეზიდენ- 

ტი მისი „კონსტიტუციონალისტი" მეტოქეებისათვის – რომლებიც ქვეყნის 

თითქმის მთლიან ჩრდილოეთ ნაწილს აკონტროლებდნენ – ამერიკული იარა- 

ღის მიწოდების გზით. 1914 წელს ხმელეთზე შვებულებით მყოფი ამერიკელი 

მეზღვაურების დაპატიმრება მექსიკის პორტ ტამპიკოში, რაც საზღვრის 

სამსახურის განსაკუთრებით მონდომებული ხელქვეითის მხოლოდ და მხო- 

ლოდ უბრალო წინდაუხედაობის შედეგი იყო, ვაშინგტონში მექსიკის პრეზი- 

დენტის საპასუხო რეაქციად აღიქვეს და გადაწყვიტეს, რომ ასეთი საქციელი 

დასჯას იმსახურებდა. შესაბამისად, ამერიკის საზღვაო შენაერთებმა ვერა 

კრუსის პორტი დაიკავეს და ორ ქვეყანას შორის ომის დაწყებას აღარც არა- 

ფერი აკლდა, როდესაც, შვიდი თვის შემდეგ, კომპრომისულმა შეთანხებამ 

შესაძლებელი გახადა ამ შენაერთების უკან გაყვანა. 1916 წლის მარტში, 

მექსიკის სამოქალაქო ომში ამერიკელების ჩარევის სურვილით ანთებულმა 

კონსტიტუციონალისტების ერთ-ერთმა ლიდერმა პანჩო ვილამ, რომელიც 

ელოდა, რომ ამერიკელების ინტერვენცია გააერთიანებდა მის ქვეყანას 

საერთო ჩრდილოელი მტრის წინააღმდეგ, ნიუ მექსიკოში ამერიკის სასაზღ- 
ვრო ქალაქზე რეიდი მოაწყო. საპასუხოდ, უილსონმა, გენერალ ჯონ პერშინ-

„იძებნება ცოცხალიან მკვდარი“: 1916 წელი. შეერთებული შტატების მეთაურობა მექსიკის 

კასას გრანდეს მახლობლად მდებარე შტაბბინაში, ფრანცისკო პანჩო ვილას შესაპყრობად 

შემდგარი ექსპედიციისას. გენერალი პერშინგი მარცხნიდან მეოთხე დგას. მარჯვნივ, მის 

უკან, ლეიტენანტი ჯორჯ პატონია. ნიუ მექსიკოზე ვილას მიერ განხორციელებული რეიდის 

ამ საპასუხო დამსჯელმა ოპერაციამ წარმატებას ვერ მიაღწია და, 1917 წელს ამერიკის ჰირ- 

ველ მსოფლიო ომში ჩართვის შედეგად, საერთოდ შეწყდა. 

გის მეთაურობით, მექსიკაში დამსჯელი სამხედრო ექსპედიცია გაგზავნა 

„ბანდიტი" ლიდერის შესაპყრობად. ამ დონკიხოტური ავანტიურის გაცხადე- 

ბული მიზანი, მექსიკელებისათვის სოციალური წესრიგის დამამყარებელი , 

დემოკრატიული მთავრობის შექმნის აუცილებლობის წარმოჩენა იყო. მექ- 

სიკის მთავრობის განრისხებული პროტესტისა და მექსიკის სამხედროებთან 

შეტაკებების შემდეგ, 1917 წლის 5 თებერვალს ამერიკული ჯარები მექსიკი- 

დან გაიყვანეს, რასაც რამდენიმე დღით წინ უსწრებდა ვაშინგტონის მიერ 

ბერლინთან დიპლომატიური ურთიერთობების შეწყვეტა, წყალქვეშა ნავების 

შეუზღუდავი საომარი მოქმედებების გამო, რაც ევროპულ ომში ამერიკის 

ჩარევის ნიშანი იყო. 

შეერთებული შტატების ეკონომიკური ექსპანსია 

უილსონის ადმინისტრაციის მიერ კარიბის რეგიონში სამხედრო ჩარევისა 

და ფინანსური მეთვალყურეობის რუზველტ-ტაფტისდროინდელი პოლიტი- 

კის განახლება იმ პერიოდში მოხდა, როდესაც შეერთებული შტატები სწრა- 

ფად ახორციელებდა ეკონომიკურ ექსპანსიას სამხრეთ ამერიკის კონტი- 

ნენტზე. ესპანეთ-ამერიკის ომის შემდგომ, შეერთებული შტატების სავაჭრო

და ფინანსური ურთიერთობები ლათინურ ამერიკასთან, თითქმის ექსკლუ- 

ზიურად, მხოლოდ მეზობელი კარიბის ზღვის რეგიონითა და ცენტრალური 

ამერიკის ქვეყნებით შემოიფარგლებოდა. 1898-1914 წლებში ამერიკის ინვეს- 

ტიციები მის სამხრეთით მდებარე ქვეყნებში 320 მილიონი დოლარიდან 1.7 

მილიარდ დოლარამდე გაიზარდა და ამ თანხის თითქმის მესამედს მხოლოდ 

მექსიკა და კუბა იღებდა. სამხრეთ ამერიკის უფრო დიდ სახელმწიფოებში 

ამერიკის ეკონომიკური აქტივობის მიუხედავად, ამ რესპუბლიკების საგა- 

რეო ვაჭრობა და ფინანსური ურთიერთობები მაინც ევროპაზე იყო კონცენ- 

ტრირებული. ახალი საუკუნის დასაწყისისკენ უცხოური კაპიტალის მთა- 

ვარ წყაროდ მთლიანად ლათინურ ამერიკაში დიდი ბრიტანეთი რჩებოდა, 

რომლის პირდაპირი და საპორტფელო ინვესტიციები რეგიონში 2.5 მილიარდ 

დოლარს ალწევდა. 1914 წლამდე ბრიტანეთის მთლიანმა ინვესტიციებმა 

ლათინურ ამერიკაში 3.7 მილიარდ დოლარს მიადღწია, საიდანაც 60%-ით მხო– 

ლოდ არგენტინა და ბრაზილია სარგებლობდნენ, დანარჩენის უმეტეს ნაწილს 

კი ჩილე, პერუ, მექსიკა და ურუგვაი იღებდნენ. საფრანგეთი ლათინურ ამე- 

რიკაში მთავარი ინვესტორი 1880 წლიდან გახდა, ხოლო 1900-1914 წლებში კი 

რეგიონში ინვესტიციების რაოდენობა სამჯერ გაზარდა და 1.2 მილიარდ დო- 

ლარს მიაღწია. 1914 წლისათვის ლათინურ ამერიკაში 900 მილიონი დოლა- 

რის ოდენობის გერმანული ინვესტიციაც შედიოდა, რომლითაც ძირითადად 

არგენტინა, ბრაზილია, ჩილე და მექსიკა სარგებლობდნენ. ამრიგად, პირ- 

ველი მსოფლიო ომის დაწყებისას, ამ რეგიონში ბრიტანეთის ინვესტიციები, 

დაახლოებით, მისი სამი მთავარი კონკურენტი ქვეყნის ინვესტიციების ჯამს 

უდრიდა. 

ლათინური ამერიკის რესპუბლიკები კაპიტალდაბანდებებსა და წარმოე- 

ბულ პროდუქციას ყველაზე დიდი ეკონომიკური ძლიერების მქონე ევროპუ- 

ლი სახელმწიფოებისაგან იღებდნენ, ხოლო, სანაცვლოდ, ევროპაში მიდიო- 

და მათი სასოფლო-სამეურნეო და მინერალური რესურსების ექსპორტის 

დიდი ნაწილი. პირველი მსოფლიო ომის დაწყებამ ლათინურ ამერიკასა და 

დანარჩენ მსოფლიოს შორის ეს საფინანსო და სავაჭრო ურთიერთობები უე- 

ცრად დაასრულა. ბრიტანულმა ბლოკადამ და გერმანიის წყალქვეშა ნავების 

თარეშმა, ევროპის სამრეწველო პროდუქციის, კაპიტალინვესტიციებისა და 

საზღვაო-სავაჭრო გადაზიდვების გადართვამ ომისთვის აუცილებელ მიმარ- 

თულებებზე, ლათინური ამერიკა ევროპასთან საგარეო ვაჭრობისა და მისი 

ფინანსური დახმარების გარეშე დატოვა. 

ევროპასთან ვაჭრობისა და მისი ინვესტიციების შემცირებით გამოწვეუ- 

ლი ეკონომიკური ვაკუუმი ლათინურ ამერიკაში ძლიერმა, ეკონომიკურად 

განვითარებულმა,ნეიტრალურმა ჩრდილოელმა ს სახელმწიფომშეავსო.ევრო- 

პელი ექსპორტიორების მიერ დაკავებული ბაზრები ამერიკელმა მწარმოე- 

ბლებმა დაიკავეს. ამერიკის სასოფლო-სამეურნეო, სამთო მრეწველობისა და 

ნავთობინტერესებმა ბრიტანელ, ფრანგ და გერმანელ ფირმებს ლათინური 

ამერიკის მიწასა და წიაღისეულ რესურსებზე კონტროლიჩამოართვეს. როდე- 

საც დიდი ბრიტანეთი და საფრანგეთი იძულებული გახდნენ, შეემცირებინათ 

ინვესტიციები ლათინურ ამერიკაში და ეს ფინანსები ომის მიზნებისთვის 

მოეხმარათ, ხოლო გერმანული აქციები რეგიონში ან გაიყიდა, ან კონფის- 

კაციას დაექვემდებარა, ამერიკელმა კრედიტორებმა უმალვე ჩაანაცვლეს 

ევროპელი კონკურენტები და კაპიტალდაბანდებათა მთავარ წყაროდ იქც- 

ნენ. ომის დროს ამერიკული ინვესტიციების ღირებულება დოლარის კურსით 

50 პროცენტით გაიზარდა. ომის ბოლოს, ამერიკული კაპიტალის ნაკადმა გზა 

გაუხსნა ლათინურ ამერიკაში ამერიკული ინვესტიციების გასაოცარ ექსპან- 

სიასა და ამ რეგიონთან სავაჭრო ურთიერთობების ზრდას 1920-იან წლებში, 

რადგან ევროპელი სახელმწიფოებისთვის უკვე შეუძლებელი იყო აღედგი- 

ნათ ლათინურ ამერიკაში ის ფინანსური და სავაჭრო პოზიცია, რომელიც მათ 

ომამდე ეკავათ. 

ომის შემდეგ, ლათინური ამერიკის ქვეყნებში ამერიკული ინვესტიციე– 

ბის ზრდას ხელი შეუწყო 1919 წელს კანონის მიღებამ (ნძწ66 MC), რომელმაც 

პირველად მისცა ამერიკის საბანკო დაწესებულებებს უცხოეთში ფილიალე- 

ბის გახსნის უფლება. ამ კანონმა საშუალება მისცა ამერიკელ ინვესტორებს, 

რომლებიც მანამდე ფინანსურ ოპერაციებს ბრიტანული საბანკო სისტემისა 

და მისი საერთაშორისო ფილიალების ფართო ქსელის გავლით ახორციე- 

ლებდნენ, პირდაპირ გასულიყვნენ ლათინური ამერიკის სახელმწიფოების 

ფულის ბაზრებზე. უოლ სტრიტის ბანკები სულ უფრო და უფრო მზარდი 

რაოდენობის სესხებს სთავაზობდნენ სახელმწიფო და მუნიციპალურ მთა- 

ვრობებსა თუ კერძო კორპორაციებს, რომელთა ფასიან ქაღალდებს გასავა- 

ლი აღარ ჰქონდათ ევროპის ბაზრებზე, სადაც სახელმწიფოები ცდილობდნენ 

როგორმე დაეკმაყოფილებინათ საკუთარი მოთხოვნა კაპიტალზე ომისშემდ- 

გომი რეკონსტრუქციის პროცესში. ოციანი წლების მეორე ნახევარში ახალ 

აქციათა და ობლიგაციათა 24 პროცენტის ათვისება ლათინურ ამერიკაში 

ხდებოდა. 

ლათინური ამერიკის ქვეყნებში, ამერიკის საპორტფელო ინვესტიციების 

მნიშვნელოვან ზრდასთან ერთად, თვალში საცემად გაიზარდა პირდაპირი 

ინვესტიციებიც. ეს ინვესტიციები, რომლებიც ძირითადად ელექტროხელ- 

საწყოების წარმოებაში, რკინიგზაში, სამთო მრეწველობაში, ნავთობმოპო- 

ვებასა და ტროპიკულ სოფლის მეურნეობაში ხორციელდებოდა, 1914-დან 

1929 წლამდე ოთხჯერ გაიზარდა. ამავე პერიოდში ლათინურ ამერიკაში ხორ- 

ციელდებოდა შეერთებული შტატების საგარეო პირდაპირი ინვესტიციების 

44 პროცენტი. 1919 წლის შემდეგი ათწლეულის განმავლობაში, ლათინურ 

ამერიკაში შეერთებული შტატების პირდაპირი და საპორტფელო ინვესტი- 

ციების მთლიანი ნომინალური ღირებულება ორჯერ გაიზარდა, მაშინ, როცა



თავი 6 >< შეერთებული შტატების უზენაესობის გამყარება ლათინურ ამერიკაში 

ბრიტანული ინვესტიციები უცვლელი დარჩა, ხოლო საფრანგეთისა და გერ- 

მანიისამ – მკვეთრად იკლო. 

მთავარი ინვესტორის პოზიციამ საშუალება მისცა ამერიკულ ფინან- 

სურ წრეებს, უფრო მეტი კონტროლი დაემყარებიათ მიმღები სახელმწი- 

ფოების ფისკალურ და ფულად პოლიტიკაზე. ამ ეკონომიკური ძალის გავ- 

ლენა თავისთავად იგრძნობოდა ისეთ ქვეყნებში, როგორიცაა: ნიკარაგუა, 

ჰაიტი, დომინიკელთა რესპუბლიკა, რომელთა ფინანსური ინსტიტუტები 

შეერთებული შტატების უშუალო ზედამხედველობას დაექვემდებარა. ნომი- 

ნალურად ისეთი დამოუკიდებელი სახელმწიფოებიც კი,როგორებიცაა: კუბა, 

ბრაზილია, ჩილე, ვენესუელა, იმდენად დამოკიდებული გახდნენ ამერიკულ 

ინვესტიციებზე, რომ მათი საგადასახადო შემოსავლების დიდი ნაწილი ამე- 

რიკული ბანკებისა და კორპორაციების ეკონომიკური საქმიანობის შედეგი 

იყო. ამერიკაში დაფუძნებული ამ დაწესებულებების მმართველ საბჭოებში 

მიღებულ გადაწყვეტილებებს ხშირად ლათინური ამერიკის მთავრობების 

საბიუჯეტო პოლიტიკაზე პირდაპირი და გადამწყვეტი გავლენა ჰქონდათ 

(და, შესაბამისად, ეროვნული სიმდიდრის განაწილებაზეც). პირველი მსო- 

ფლიო ომის დროს ლათინურ ამერიკაში შეერთებული შტატების კაპიტალდა- 

ბანდებების ეს მკვეთრი ზრდა ინტერამერიკული ვაჭრობის თვალში საცემი 

ექსპანსიის პარალელურად მიმდინარეობდა. ამერიკის სამწლიანმა ნეიტრა- 

ლურმა სტატუსმა კიდევ უფრო დააჩქარა ზემოჩამოთვლილი მიზეზების 

გამო შეერთებული შტატების მიერ ბრიტანეთის, როგორც ლათინური ამერი- 

კის ქვეყნების მთავარი სავაჭრო პარტნიორის, ჩანაცვლების პროცესი. ომის 

შემდგომ მიღებული კანონის (VVლხხ-ჩიოძ6/6ი6 #C) შესაბამისად (რომელიც 

საექსპორტო ვაჭრობით დაკავებულ ფირმებს ანტიმონოპოლიური კანონის 

მოქმედებისგან ათავისუფლებდა), ამერიკული კონგლომერატები იოლად 

უმკლავდებოდნენ უფრო მცირე ევროპულ ფირმებს ლათინური ამერიკის 

ბაზრებზე. 1914-დან 1929 წლამდე, შეერთებული შტატების ექსპორტის 

ღირებულება ლათინურ ამერიკაში სამჯერ გაიზარდა და 1929 წელს რეგიო- 

ნის მთლიანი იმპორტის 40 პროცენტი შეადგინა. წარმოებული საქონლის 

გაყიდვების სანაცვლოდ, შეერთებული შტატები ლათინური ამერიკის პირ- 

ველადი პროდუქციის გასაღების მთავარ ბაზრად იქცა (ძირითადად, წიალი– 

სეული და ტროპიკული სურსათი), რამაც ოციანი წლების ბოლოს ლათინური 

ამერიკის ქვეყნების მთლიანი ექსპორტის მესამედს მიაღწია. 

დაქვემდებარების ჩამოყალიბება 

განსხვავებულ ვითარებაში ეს ინტერამერიკული სავაჭრო ურთიერთო- 

ბები შესაძლოა ურთიერთთავსებად ეკონომიკურ სისტემებს შორის ჭარბი 

პროდუქციით ორმხრივად სასარგებლო ვაჭრობაში გადაზრდილიყო. ამის 

ნაცვლად, თანდათან ჩამოყალიბდა ნეოკოლონიური ურთიერთობა, რომლი- 

28ს ნაწილი! >+< მეოცე საუკუნის მსოფლიო 

დანაც ერთი მხარე დიდ მოგებას ნახულობდა, მეორე კი პირველზე დაქვემ- 

დებარების სისტემაში ჩაიკეტა. ომის შემდგომ ჩამოყალიბებული ინტერამე- 

რიკული ვაჭრობის ამ არათანაბარ სახეს რამდენიმე გამომწვევი მიზეზი აქვს. 

პირველი ამ მიზეზთაგანი იყო ამერიკული ფირმებისა და მათ უკან მდგომი 

ფინანსური წრეების ტენდენცია, რაც, სხვადასხვა ლათინურამერიკული 

ქვეყნის მთავარ საექსპორტო სამრეწველო დარგებში პირდაპირი ინვესტი- 

ციების გზით, მაკონტროლებელი ფუნქციის მოპოვებაში მდგომარეობდა. 

ასეთი ყოვლისმომცველი გავლენის მოპოვების მაგალითები ბევრია. ამერი- 

კული კაპიტალი ჩილეს სპილენძის საბადოებში განხორციელებული ინვეს- 

ტიციების 92 პროცენტს წარმოადგენდა. ამერიკულმა ნავთობკომპანიებმა, 

ევროპელი კონკურენტების ჩამოშორების შემდეგ, ვენესუელის ნავთობწარ- 

მოების ნახევარი საკუთარ კონტროლს დაუქვემდებარეს. კუბური შაქრის 

მოსავლის ორი მესამედი ამერიკულ მწარმოებელ და გადამამუშავებელ კორ– 

პორაციებს ეკუთვნოდათ. ორ ამერიკულ ფირმას – სიIL0ძ ჩ”სIL CხოლხმიV-ს და 

5(ვიძვ“ძ ჩწ-სII CიონმიV-ს – ერთად, მონოპოლია ჰქონდათ აღებული გვატემა- 

ლას, ჰონდურასის, ნიკარაგუასა და პანამის ბანანის პლანტაციებზე. რესურ- 

  

კუბელი ფერმერები შაქრის ლერწმის მოსავალს იღებენ : 1920-იანი წლების ბო– 

ლოს, კუბური შაქრის 75 პროცენტის წარმოება ამერიკული ფირმების საკუთრებაში 

მყოფ საამქროებში ხდებოდა. მხოლოდ ეს ერთი პროდუქტი კუბის ექსპორტის 70 

პროცენტს შეადგენდა, რომლის ოთხი მეხუთედი შეერთებულ შტატებში შედიოდა. 

ამერიკული ფირმების წარმოებულ და შეერთებულ შტატებში ექსპორტირებულ ამ 

ერთადერთ პროდუქტზე დაყრდნობა საფუძვლად დაედო ამ პატარა კუნძულის დაქ- 

ვემდებარებას მის დიდ ჩრდილოელ მეზობელზე.



თავი 6 >< შეერთებული შტატების უზენაესობის გამყარება ლათინურ ამერიკაში 

სებზე უცხო ქვეყნების საკუთრება იწვევდა ამ ეროვნული რესურსების ექს– 

პლუატაციიდან მიღებული მოგების რეპატრიაციას და არა მის რეინვესტი– 

რებას ამ ქვეყნების ინფრასტრუქტურაში. შედეგად კი, იმის ნაცვლად, რომ 

ამ, ისედაც იშვიათ, კაპიტალს დაეფინანსებინა ამ ქვეყნების ეკონომიკური 

განვითარების პროექტები, გაეზარდა მათი სამრეწველო პოტენციალი და 

ადგილობრივი მოსახლეობის ცხოვრების დონე, კაპიტალი სხვა მიმართულე- 

ბით მოიხმარებოდა. 

ინტერამერიკული სავაჭრო ურთიერთობების მეორე უარყოფით მხარეს, 

ლათინურამერიკული ქვეყნების თვალსაზრისით, ამერიკული პირდაპირი ინ- 

ვესტიციების მიერ თითოეულ ქვეყანაში მხოლოდ ერთი ტიპის საექსპორტო 

კულტურისა თუ პროდუქტის ინტენსიური განვითარების ხელშეწყობა წარ- 

მოადგენდა, პროდუქციის დივერსიფიკაციის ხარჯზე. მხოლოდ ერთი რე– 

სურსის განვითარების პოლიტიკამ ლათინური ამერიკის თითოეული ქვეყა- 

ნა მეტად დაუცველი გახადა ოციან წლებში საქონლის ფასების სწრაფი და 

ხშირი ცვლილებების მიმართ. როდესაც დიდი სისწრაფით ეცემოდა შაქრის, 

ყავის, სპილენძისა და სხვა პროდუქციის ფასები, რაც ხშირად ხდებოდა ამ 

პერიოდში, ქვეყნები, რომელთა ექსპორტი მხოლოდ ამ პირველადი პროდუქ- 

ტებისგან შედგებოდა და ეს ექსპორტი მყარი ვალუტის ერთადერთ წყაროს 

წარმოადგენდა, უმწვავეს კრიზისში ვარდებოდნენ. 

დაბოლოს, პირველი მსოფლიო ომის განმავლობაში და მის შემდეგ შე- 

ერთებული შტატების მიერ ლათინური ამერიკის ექსპორტის დიდი ნაწილის 

დაპატრონებამ ბატონობისა და მორჩილების ტიპის ურთიერთობა წარმო- 

ქმნა, რომელიც ბუნებრივად სხვა საკითხებზეც გავრცელდა. ექსპორტზე 

დამოკიდებულმა მდგომარეობამ ზოგ შემთხვევაში უკიდურესი ხასიათი 

მიიღო: 1937 წელს შეერთებული შტატები ყიდულობდა კუბის ექსპორტის 80 

პროცენტს, ჰონდურასის ექსპორტის 88 პროცენტს და პანამის ექსპორტის 

91 პროცენტს. ვერცერთი ქვეყანა, რომლის კეთილდღეობა ასე იყო დამოკი– 

დებული ამერიკულ ბაზარზე, ვერ გაუძლებდა ვაშინგტონის ზეწოლას, მათი 

შიდა და საგარეო პოლიტიკა შეერთებული შტატების ეროვნულ ინტერესებ- 

თან შესაბამისობაში მოეყვანა. 

იყვნენ ლათინური ამერიკის დამოუკიდებელი სახელმწიფოები ჩრდილო- 

ელი მეზობლის მიმართ მუდმივი მორჩილების მდგომარეობაში? როგორც 

აღინიშნა, პირველი მსოფლიო ომის შედეგად ლათინურ ამერიკაში ევროპის 

ეკონომიკური ინტერესების შემცირებით, ამ ქვეყნებს ყველა ის უპირატე– 

სობა წაერთვა, რომელიც მათთვის ამ რეგიონში შეერთებულ შტატებსა და 

ევროპას შორის არსებულ მეტოქეობას მოჰქონდა. დასავლეთ ნახევარსფე- 

როში, ეკონომიკურ და სამხედრო ძალებს შორის გასაოცარი უთანასწორო- 

ბის ფონზე, ჩრდილოამერიკული გიგანტის სამხრეთელი მეზობლებისათვის 

მუდმივი არასრულფასოვნების მდგომარეობაში დარჩენის ერთადერთი ალ- 

ტერნატივა იმ პოლიტიკური და ეკონომიკური ინტეგრაციის მიღწევა იყო, 

რომელსაც შეერთებულმა შტატებმა ჩრდილოეთში მიაღწია. 

ლათინური ამერიკის ინტეგრაციის წარუმატებელი მცდელობა 

ლათინური ამერიკის გაერთიანების სურვილი პირველად მეცხრამეტე 

საუკუნის პირველ მეოთხედში რეგიონიდან ესპანური და პორტუგალიური 

ხელისუფლების განდევნის შემდეგ გაჩნდა. დიდი განმათავისუფლებლის, 

სიმონ ბოლივარის, შთაგონებით, 1826 წელს პანამის კონგრესზე მიიღეს 

არაერთი რეზოლუცია, რომელთა მიზანი ესპანეთისა და პორტუგალიის მემ- 

კვიდრე სახელმწიფოების გაერთიანება იყო ევროპული სახელმწიფოების 

მოსალოდნელი ინტერვენციების წინააღმდეგ უფრო ეფექტურად ბრძოლი- 

სათვის. კონფერენციაზე ლათინური ამერიკის მხოლოდ ოთხმა ქვეყანამ გაგ- 

ზავნა თავისი წარმომადგენლები და მხოლოდ ბოლივარის კოლუმბიამ მოახ- 

დინა კონტინენტური თანამშრომლობის შესახებ მიღებული შეთანხმებების 

რატიფიკაცია. მეცხრამეტე საუკუნეში კიდევ სამი ლათინურამერიკული 

კონგრესი შედგა, რაც, როგორც წესი, კონტინენტზე საგარეო ინტერვეციის 

ან მისი საფრთხის პასუხად ხდებოდა. ამ ოთხი კონფერენციის (1826, 1847-48, 

1856, 1864-65) ერთადერთი შედეგი ერთი უწყინარი საკონსულო შეთანხმება 

აღმოჩნდა, რომლის რატიფიცირება იმ რამდენიმე სახელმწიფომ მოახდი- 

ნა, რომლებმაც დელეგატების გაგზავნით თავი შეიწუხეს. კონტინენტური 

ინტეგრაციისკენ სვლის ნაცვლად, ლათინური ამერიკის მემკვიდრე სახელ- 

მწიფოები, ესპანური და პორტუგალიური ხელისუფლების წასვლის შემდეგ, 

პოლიტიკური დეზინტეგრაციის გზით წავიდნენ. 1823 წელს ცენტრალური 

ამერიკის გაერთიანებული პროვინციები მექსიკას გამოეყო და, შემდეგ, 1840 

წელს ოთხ პატარა რესპუბლიკად დაიშალა. ბოლივარის გრან კოლუმბია ვე- 

ნესუელად, კოლუმბიად და ეკვადორად იქცა, ხოლო 1903 წელს კოლუმბიას 

პანამის პროვინცია ჩამოეჭრა. 1844 წელს დომინიკელთა რესპუბლიკა ჰაიტის 

გამოეყო. როგორც ვნახეთ, საუკუნის შუაში მექსიკამ ტერიტორიის ნახევარი 

შეერთებულ შტატებთან წააგო. გეოგრაფიული იზოლაცია, უვარგისი კომუ- 

ნიკაცია და მწვავე დაპირისპირებები სახელმწიფოებს შორის ჩანასახშივე 
სპობდა ინტეგრაციულ ტენდენციებს მაშინაც კი, როდესაც მეოცე საუკუნე- 

ში შეერთებული შტატების მიერ პირველობის მიღწევამ ნათელი გახადა ლა- 

თინურამერიკული თანამშრომლობის უპირატესობები. 

ამ ცენტრიდანული ძალების გამძლეობა აშკარას ხდიდა, რომ ლათინური 

ამერიკის გაერთიანებას წარმატების უკეთესი შანსი ჰქონდა ამ რეგიონის 

სახელმწიფოთაგან ერთ-ერთის ეგიდის ქვეშ, რომელიც, ტრადიციულად, 

ლიდერთან ასოცირებულ თვისებებს ამჟღავნებდა. ბრაზილიას, რომელიც 

სამხრეთ ამერიკის კონტინენტის ტერიტორიის თითქმის ნახევარს და მო- 

სახლეობის მესამედს ფლობდა, აშკარად შეეფერებოდა, რომ ლათინური

ამერიკის „პრუსიის“ ფუნქცია ეტვირთა. თუმცა, ბრაზილიის ისტორიულმა 

დაპირისპირებამ კონტინენტის მეორე პოტენციურ გამაერთიანებელთან – 

არგენტინასთან – რომ აღარაფერი ვთქვათ ენობრივ ბარიერზე,რომელიც გა- 

მოყოფდა კონტინენტის ერთადერთ პორტუგალიურენოვან ქვეყანას თავისი 

ესპანურენოვანი მეზობლებისგან, ხელი შეუშალა ბრაზილიას, გამხდარიყო 

კონტინენტის ლიდერი სახელმწიფო. ჩრდილოეთამერიკული დომინირების 

საწინააღმდეგოდ ლათინური ამერიკის ინტეგრაციული მისწრაფებების გაღ- 

ვივების ნაცვლად, ბრაზილია რეგიონში შეერთებული შტატების ყველაზე 

ერთგული მხარდამჭერი გახდა. ამ პოლიტიკურ თანამშრომლობას ამყარებ- 

და მომგებიანი ეკონომიკური ურთიერთობებიც, მაგალითად, შეერთებული 

შტატები ყიდულობდა ბრაზილიის მთავარ საექსპორტო პროდუქტს – ყავას, 

რომლის მოყვანა ადგილზე არ ხდებოდა და რომელიც დიდი პოპულარობით 

სარგებლობდა შეერთებულ შტატებში. 

ბრაზილიის დაუინტერესებლობა, წამოეწყო ლათინური ამერიკის სოლი- 

დარობის მოძრაობა ამერიკული ჰეგემონიისთვის წინააღმდეგობის გასაწე- 

ვად, ამ პოზიციის დაკავების ერთადერთ მსურველ ქვეყნად, პირველი მსო- 

ფლიო ომის შემდეგ, არგენტინას ტოვებდა. არგენტინის განსაკუთრებული 

გეოგრაფიული და ეკონომიკური უპირატესობა საშუალებას აძლევდა მას, 

დამოუკიდებელი პოზიცია დაეკავებინა დასავლეთ ნახევარსფეროს საქმეებ- 

ში, რასაც ის ხშირად შეერთებულ შტატებთან კონფლიქტამდეც მიჰყავდა. 

სამხრეთ ამერიკის უკიდურეს სამხრეთ ნაწილში მისი გეოგრაფიული მდე- 

ბარეობა უფრო მეტად დაცულს ხდიდა მას ამერიკის სამხედრო და საზღვაო 

მუქარებისგან. გარდა ამისა, სამხრეთ ამერიკის სხვა ქვეყნებისგან განსხვა- 

ვებით, მისი მთავარი საექსპორტო პროდუქტები (საქონლის ხორცი და ხორ- 

ბალი) კონკურენციას უწევდა ამერიკულ ექსპორტს და, შესაბამისად, ხელს 

უშლიდა ისეთი ეკონომიკური თანამშრომლობის ჩამოყალიბებას, როგორიც 

ამერიკასა და ბრაზილიას შორის არსებობდა. პირიქით, ამერიკელმა ფერმე- 

რებმა არგენტინული ხორბლისაგან სატარიფო დაცვის გარანტიები მიიღეს, 

ხოლო დასავლეთამერიკელი მესაქონლეები არგენტინული საქონლის კონ- 

კურენციისგან დაცულები იყვნენ ხორცის იმპორტის მკაცრი აკრძალვის 

შედეგად იმ ქვეყნებიდან და რეგიონებიდან, სადაც ცხოველთა აფთოზური 

დაავადება იყო გავრცელებული (პამპას რეგიონისთვის მუდმივად მახასია- 

თებელი). ამერიკული ბაზრის დახურვამ არგენტინისათვის ეს უკანასკნელი 

აიძულა, შეენარჩუნებინა და გაეფართოებინა სავაჭრო ურთიერთობები 

ევროპასთან იმავე პერიოდში, როდესაც მისი მეზობელი რესპუბლიკები 

თანდათან ამერიკული სავაჭრო დომინირების ქვეშ ექცეოდნენ. 1937 წელს 

არგენტინული იმპორტი შეერთებული შტატებიდან მისი საგარეო ვაჭრობის 

მხოლოდ 16.1 პროცენტს შეადგენდა, ხოლო ევროპიდან ქვეყანა იმპორტის 

59.1 პროცენტს იღებდა. იმავე წელს არგენტინამ თავისი ექსპორტის მხო- 

ლოდ 12.8 პროცენტი გაიტანა შეერთებულ შტატებში, ხოლო ევროპაში მისი 

ექსპორტის 74.3 პროცენტი გავიდა. ევროპისკენ ამ სავაჭრო ორიენტაციას 

ევროპიდან არგენტინაში იმიგრანტების მნიშვნელოვნი რაოდენობაც აძლიე- 

რებდა (ძირითადად, გერმანიიდან და იტალიიდან), რომლებიც მჭიდრო კავ- 

შირებს ინარჩუნებდნენ სამშობლოსთან. გეოგრაფიული, ეკონომიკური და 

კულტურული ფაქტორების ერთობლიობა დაეხმარა არგენტინას, არ მოქ- 

ცეულიყო ამერიკის გავლენის ქვეშ და საშუალება მისცა მას, კითხვის ნიშნის 

ქვეშ დაეყენებინა დასავლეთ ნახევარსფეროში ამერიკის ბატონობა. 

დავა შეერთებული შტატების ინტერვენციის უფლების შესახებ 

შეერთებული შტატების დომინირების წინააღმდეგ ლათინურამერი- 

კელთა მოძრაობის ორგანიზებას ზურგს უმაგრებდა პანესპანური სოლი- 

დარობის იდეოლოგია. ეს მოძრაობა პანესპანური სოლიდარობის იდეოლო- 

გიას, შეერთებული შტატების მიერ თავისი ლათინურამერიკული კლიენტე- 

ბის გასაერთიანებლად, მეცხრამეტე საუკუნის ბოლოდან განვითარებული 

პანამერიკული იდეის კარგ ალტერნატივად განიხილავდა. თუმცა, დასა- 

ვლეთ ნახევარსფეროში არსებულ ძალთა აშკარა უთანასწორობის ფონზე, 

ლათინურამერიკული სოლიდარობისა და დამოუკიდებლობის ალბათობა 

პრობლემური რჩებოდა, მანამ შეერთებული შტატები, ამერიკის მოქალა- 

ქეების დაცვის, საზოგადოებრივი წესრიგის შენარჩუნებისა და სახელმწიფო 

ვალების შეგროვების მიზნით, ლათინურამერიკული ქვეყნების შინაურ სა- 

ქმეებში ჩარევის პრეროგატივას ინარჩუნებდა იმ პირობებში, როდესაც ეს 

ქვეყნები უარს ამბობდნენ უცხოელი ინვესტორებისადმი არსებულ ვალებ- 

თან დაკავშირებული დავების საერთაშორისო არბიტრაჟით გადაწყვეტაზე. 

შესაბამისად, სწორედ ინტერვენციების უფლება გახდა ამერიკის ჰეგემონიის 

წინააღმდეგ არგენტინელების მიერ ორგანიზებული იერიშის მთავარი თემა. 

ამ პრეროგატივას კი, რომელიც, ზოგადად, აღიარებული იყო საერთაშორი- 

სო სამართლის მიერ და მონროს დოქტრინის რუზველტისეულ გაგრძელებას 

წარმოადგენდა, პერიოდულად მიმართავდა შეერთებული შტატების მთა- 

ვრობა. უცხო ქვეყნების ინტერვენციის უფლება ლათინური ამერიკის ქვეყნე- 

ბის დიდ უკმაყოფილებას იწვევდა, რომლებიც ამ უფლებას მათი ეროვნული 

სუვერენიტეტის დამამცირებელ შეზღუდვად აღიქვამდნენ, ისევე როგორც 
ექსტრატერიტორიულობის უფლება აწყდებოდა მწვავე წინააღმდეგობას 

ჩინეთში (იხილეთ ქვემოთ). სამხრეთის რესპუბლიკები ამაოდ ცდილობდნენ 

ამერიკისგან კალვოს დოქტრინის აღიარებას (რომლის ავტორი არგენტინე- 

ლი იურისტი კარლოს კალვო იყო), რომელიც უცხო ქვეყნის ინტერვენციე- 

ბისგან სუვერენური სახელმწიფოს აბსოლუტური იმუნიტეტის პრინციპს 

აყალიბებდა და აღიარებდა მიმღები ქვეყნის სასამართლო სისტემას, რო- 

გორც უცხო ქვეყნის მოქალაქეებთან და კორპორაციებთან დაკავშირებული

დავების მოგვარების ბოლო ინსტანციას. მიუხედავად იმისა, რომ ლათინური 

ამერიკის ქვეყნები ავტომატურად ათავსებდნენ „კალვოს მუხლს“ უცხოელ 

ინვესტორებთან ხელმოწერილ კონტრაქტებში (რათა ხელი შეეშალათ ამ ინ- 

ვესტორებისათვის მიმღები სახელმწიფოს მთავრობასთან არსებული დავე- 

ბის მოსაგვარებლად თავიანთი ქვეყნებისგან დიპლომატიური მხარდაჭერის 

მოთხოვნაში), შეერთებული შტატები ჯიუტად ამბობდა უარს, ხელიდან გაეშ- 

ვა თავისი დაზარალებული მოქალაქეების სახელით ინტერვენციის უფლება, 

თუკი მიმღები ქვეყანა არ დასთანხმდებოდა არბიტრაციას. 

ლათინური ამერიკის სახელმწიფოები ასეთივე თავგამოდებით აცხა- 

დებდნენ უარს უცხო ქვეყნის მოქალაქეებთან წარმოქმნილი დავების საერ- 

თაშორისო არბიტრაჟისათვის გადაცემის ვალდებულების აღიარებაზე და 

მას ეროვნული სუვერენიტეტის მიუღებელ ხელყოფად მიიჩნევდნენ. სა- 

ნაცვლოდ, ისინი მოითხოვდნენ საერთაშორისო სამართლის ინტერამერიკუ- 

ლი სისტემის სამართლებრივად ჩამოყალიბებას, რომელიც დასავლეთ ნახე- 

ვარსფეროს სახელმწიფოებს შორის სრული თანასწორობისა და მათი სუვე– 

_ რენიტეტის პრინციპს განახორციელებდა. შეერთებული შტატები რეგიონუ- 

ლი საერთაშორისო სამართლის კონცეფციის წინააღმდეგი იყო, რადგან ეს 

მას საერთაშორისო სამართლებრივი პრეცედენტით ნებადართული ინტერ- 

ვენციის უფლების გარეშე დატოვებდა. 1889-1890 წლებსა (როდესაც პირვე- 

ლი პანამერიკული კონფერენცია გაიმართა) და 1928 წელს შორის (როდესაც 

მეექვსე ასეთი კონფერენცია გაიმართა ჰავანაში) შეერთებული შტატები და 

მისი ლათინურამერიკელი კლიენტი სახელმწიფოები პერიოდულად უპირის- 

პირდებოდნენ ერთმანეთს სხვადასხვა სადავო საკითხის ირგვლივ. ჰავანას 

კონფერენციაზე, ინტერვენციის ამკრძალავი რეზოლუციის ფორმალურ 

წარდგენაზე პასუხად, შეერთებული შტატების დელეგატმა ჩარლზ ევანს 

ჰიუზმა დაიცვა საკუთარი ქვეყნის მიერ თავის ნახევარსფეროში ინტერვენ- 

ციის აბსოლუტური უფლება, შიდასტაბილურობისა და ეროვნული დამოუ- 

კიდებლობის დასაცავად, ამ დავას რომ მხოლოდ სამართლებრივი ხასიათი 

არ ჰქონდა, ცხადყოფდა ნიკარაგუასა და ჰაიტიზე განლაგებული ამერიკის 

სამხედრო ძალების ყველასთვის თვალში საცემი ბაზებიც და კუბისა და პანა- 

მის სუვერენიტეტის სამართლებრივი შეზღუდვებიც, რომლებიც კონფერენ- 

ციის დელეგატების მიერ ორგანიზებული განხილვების პარალელურად განა- 

გრძობდნენ მოქმედებას. 

აბსოლუტური ჩაურევლობის დოქტრინის აღიარებისათვის, ლათინური 

ამერიკის ქვეყნების კამპანიის გარდა, არსებობდა დასავლეთ ნახევარსფე- 

როში ამერიკის ჰეგემონიის მიმართ მზარდი წინააღმდეგობის სხვა ნიშნებიც. 

ერთ-ერთი ამ ნიშანთაგანი იყო ლათინურამერიკულ სახელმწიფოთა უმრა- 

ვლესობის უარი შეერთებული შტატების ლიდერობით პირველ მსოფლიო 

ომში მონაწილეობაზე. ბრიტანული დომინიონებისაგან განსხვავებით, რომ-

ლებიც ენთუზიაზმით ამოუდგნენ გვერდით დედასამშობლოს და მნიშვნე– 

ლოვანი წვლილიც შეიტანეს ბრიტანეთის გამარჯვებაში, ოცი ლათინურა– 

მერიკული სახელმწიფოდან მხოლოდ რვამ გამოუცხადა გერმანიას ომი (ამ 

რვიდან შვიდი ქვეყანა კარიბის ზღვის რეგიონისა და ცენტრალური ამერი- 

კის მცირე სახელმწიფოებს წარმოადგენდნენ, რომლებიც აშშ-ის პირდაპირი 

კონტროლის ქვეშ იმყოფებოდნენ). გეოგრაფიულად ისეთი სტრატეგიული 

ქვეყნები, როგორიცაა მექსიკა, კოლუმბია და ვენესუელა, მკაცრ ნეიტრალი– 

ტეტს ინარჩუნებდნენ. 

ამერიკის საგარეო პოლიტიკისგან დამოუკიდებლობის სულისკვეთებამ 

პირველი მსოფლიო ომის შემდგომაც იჩინა თავი. ლათინური ამერიკის ყვე- 

ლა სახელმწიფო თანდათან გაერთიანდა ერთა ლიგაში მას შედგეგ, რაც ეს 

საერთაშორისო ორგანიზაცია შეერთებულმა შტატებმა დატოვა. თხუთმეტი 

მათგანი უკვე ესწრებოდა ერთა ლიგის ასამბლეის პირველ სხდომას, რომლის 

თავმჯდომარე ხშირად ლათინური ამერიკის წარმომადგენელი იყო, ხოლო 

ლიგის საბჭოს არამუდმივი წევრის სტატუსი ოციან წლებში, თანდათან, სამ- 

მა ქვეყანამ მოიპოვა. საერთაშორისო ორგანიზაციაში ლათინური ამერიკის 

ქვეყნების წევრობა და მათი აქტიური მონაწილეობა უკვე ნიშნავდა უარყოფას 

შეერთებული შტატების კონცეფციისა ინტერამერიკული ჩაკეტილი უსაფრ- 

თხოების სისტემის შესახებ. მაგრამ ლათინური ამერიკის მცდელობები, ერთა 

ლიგა დასავლეთ ნახევარსფეროში შეერთებული შტატების საპირწონედ გა- 

მოეყენებინათ, ყოველთვის უშედეგოდ მთავრდებოდა. მოვლენების სწორედ 

ასეთი განვითარების საწინააღმდეგოდ მოახერხა შეერთებულმა შტატებმა, 

ერთა ლიგის წესდებაში ჩაედო 21-ე მუხლი, რომელიც ერთა ლიგას ართმევდა 

იურისდიქციას იმ საკითხებზე, რომელსაც მონროს დოქტრინა ფარავდა. ლა- 

თინური ამერიკის ქვეყნებმა ვერ შეძლეს დაერწმუნებინათ ერთა ლიგა, უარი 

ეთქვა დასავლეთ ნახევარსფეროში ამერიკის ჰეგემონიის აღიარებაზე. ამის 

მიზეზი იყო ერთა ლიგის საბჭოში უმრავლესობით წარმოდგენილი ევროპის 

მთაგრობების ფრთხილი პოლიტიკა, რომელთაც არ სურდათ კონფლიქტ- 

ში შესულიყვნენ შეერთებულ შტატებთან. შედეგად, ერთა ლიგამ მხოლოდ 

ორჯერ შეძლო ინტერამერიკულ კონფლიქტში ჩარევა (ესაც, შეერთებული 

შტატებისგან წინასწარი თანხმობის მიღების შემდეგ): წარმატებულად პერუ- 

სა და კოლუმბიის კონფლიქტში (ლეტიციას კონფლიქტი 1932- 1935) და წარუ– 

მატებლად ბოლივიასა და პარაგვაის შორის ჩაკოს ომში (1928-1938). 

1914-1932 წლებში შეერთებულმა შტატებმა საბოლოოდ ჩაანაცვლა 

დიდი ბრიტანეთი, როგორც ლათინურ ამერიკაში წამყვანმა, ფინანსური და 

სავაჭრო გავლენის მქონე ძალამ მას შემდეგ, რაც მან მოახერხა და მეცხრა- 

მეტე საუკუნის ბოლოს წარმატებით დაუპირისპირდა ბრიტანეთის დიპლო– 

მატიურ და საზღვაო პირველობას ამ რეგიონში. ამერიკის მიერ კუბაზე, პა- 

ნამაზე, ჰაიტიზე, დომინიკელთა რესპუბლიკასა და ნიკარაგუაზე სამხედრო 

გავლენისა და ფინანსური კონტროლის მოპოვებითა და დანიისგან ვირჯინის 

კუნძულების შეძენით კარიბის ზღვის რეგიონზე დომინაციის მოპოვების 

პროცესი დასრულდა, რომელიც პირველ მსოფლიო ომამდე დაიწყო. კარიბის 

ზღვის რეგიონში უდავო სტრატეგიული პირველობისა და სამხრეთ ამერი– 

კაში ეკონომიკური უპირატესობის მიღწევას, ომის დროს დასავლეთ ნახე- 

ვარსფეროში ევროპის ეკონომიკური გავლენის კლება და ომისშემდგომ ამ 

რეგიონში ევროპული სახელმწიფოების მიერ ძველი პოზიციის დაბრუნების 

შეუძლებლობა უწყობდა ხელს. ლათინური ამერიკის ქვეყნების მცდელობას, 

ამა თუ იმ ფორმის კონტინენტური თანამშრომლობის გზით წინ აღდგომოდ- 

ნენ ამერიკის გავლენის ზრდას სამხრეთ ამერიკის ქვეყნებში, აფერხებდა 

ბრაზილიის პოზიცია, რომელსაც არ სურდა, უარი ეთქვა ამერიკასთან პრი- 

ვილეგირებულ ურთიერთობებზე და დანარჩენი რესპუბლიკების უარი, გა- 

ჰყოლოდნენ არგენტინის პოლიტიკას და პირდაპირ შეწინააღმდეგებოდნენ 

აშშ-ის მიერ ლათინური ამერიკის ქვეყნების სუვერენიტეტის ხელყოფას. 

ერთა ლიგასთან დაკავშირებული კოლექტიური უსაფრთხოების იმედი არა- 

რეალური აღმოჩნდა ევროპული სახელმწიფოების პოზიციის გამო, რომელ- 

თაც არ სურდათ, გამოეწვიათ ვაშინგტონის უკმაყოფილება ერთა ლიგის 

პროტექციის გავრცელებით შეერთებული შტატების მიერ ჩამოყალიბებული 

და მის მიერვე მართული ინტერამერიკული უსაფრთხოების სისტემის შიგნით 

მყოფ ქვეყნებში. 

არაპირდაპირი ჰეგემონიის პერიოდი (1933-1945) 

პირველი მსოფლიო ომის დროს და მისი შემდგომი ათწლეულის განმა- 

ვლობაში, შეერთებული შტატების მიერ ლათინურ ამერიკაზე უდავო ჰეგე- 

მონიის მოპოვების შედეგად, აღარ იყო საჭირო დასავლეთ ნახევარსფეროში 

ევროპული ინტერვენციების აღსაკვეთად სამხედრო ძალის გამოყენების 

ტრადიციული არგუმენტები. ტრანსატლანტიკური საფრთხეებისგან დასა- 

ცავად, ეს აბსოლუტური იმუნიტეტი, რომელიც კიდევ უფრო გამყარდა 1919 

წლის პარიზის სამშვიდობო კონფერენციაზე გერმანიის საზღვაო ფლო- 

ტის გაუქმებითა და 1921-22 წლებში ვაშინგტონის საზღვაო კონფერენ- 

ციაზე საზღვაო სახელმწიფოების მიერ გემთმშენებლობაზე შეზღუდვების 

დაწესებით, საშუალებას აძლევდა ვაშინგტონს, ლათინური ამერიკის რე- 

გიონში პირველობის შესანარჩუნებლად, ნაკლებად იძულებითი სახის 

ღონისძიებებისათვის მიემართა. ოციანი წლების ბოლოს, როდესაც განსაკუ- 

თრებით გაძლიერდა ამერიკული ინტერვენციების ტლანქი პოლიტიკისა და 

მისი საბაზისო სამართლებრივი პრინციპების კრიტიკა ლათინური ამერიკის 

ქვეყნების მხრიდან, სამხედრო ძალის გამოყენებისა და დიპლომატიური მუ- 

ქარის მეთოდები თანდათან შეიცვალა უფრო დახვეწილი, თუმცა არანაკლებ

ეფექტური მექანიზმებით, სამხრეთის კლიენტ სახელმწიფოებზე კონტრო- 

ლის შესანარჩუნებლად. 

მექსიკური გამოწვევა აშშ-ის გავლენის წინააღმდეგ 

ლათინურ ამერიკაში აშშ-ის გავლენის პირველი გამოწვევა მეზობე- 

ლი მექსიკის მხრიდან განხორციელდა, რომელმაც მეცხრამეტე საუკუნის 

შუაში, შეერთებულ შტატებთან ბრძოლისას, დაკარგა თავისი ტერიტორიის 

ნახევარი, გადაიტანა აშშ-ის რამდენიმე სამხედრო და საზღვაო ინტერვენ- 

ცია 1914-1917 წლებში და რომლის ბუნებრივი რესურსებისა და მიწის დიდ 

ნაწილს ამერიკელი ინვესტორები და კორპორაციები დაეპატრონენ. წარსუ- 

ლი დამცირების მოგონებებმა და ეკონომიკური მორჩილების ყოველდღიურ- 

მა გამოცდილებამ, მდინარე რიო გრანდეს ჩრდილოეთით მდებარე ძლიერი 

მეზობლის მიმართ დიდ უკმაყოფილებას დაუდო სათავე. დიდი ხნის განმა- 

ვლობაში ჩახშულმა უკმაყოფილებამ თავი იჩინა, როგორც კი, 1917 წლის 

თებერვალში, ქვეყანა დატოვა პრეზიდენტ უილსონის მიერ „ბანდიტობის“ 

წინააღმდეგ საბრძოლველად მევსიკაში შეყვანილმა ამერიკულმა ჯარებმა 

და ამერიკელმა უმაღლესმა აღმასრულებელმა მიიჩნია, რომ მექსიკაში მალე 

აღდგებოდა წარმომადგენლობითი მმართველობა. დემოკრატიული მთავრო- 

ბა, რომლის აღდგენას ასეთი შეურყეველი სიმტკიცით მოითხოვდა ვუდრო 

უილსონი, მუშაობას შეუდგა ეროვნული კონსტიტუციის მიღებით, რომლის 

არაერთი მუხლი გამიზნული იყო მექსიკის გათავისუფლებისაკენ, ზოგა- 

დად, უცხო ქვეყნებისა და, განსაკუთრებით, შეერთებული შტატების ეკონო- 

მიკური დომინირებისგან. ამ კონსტიტუციური გარანტიებიდან ყველაზე 

წინააღმდეგობრივი მუხლები ამ ქვეყნის წიაღისეულ რესურსებზე (რომელთ- 

აგან ყველაზე ღირებული უდავოდ ნავთობი იყო) საკუთრებას მექსიკელ ერს 

ანიჭებდა. მალე მექსიკის მთავრობამ გადაწყვიტა ამ დებულებისათვის უკუ- 

ქცევითი ძალა მიენიჭებინა, რაც ამერიკული ნავთობკომპანიების მიერ ასო- 

ბით მილიონი დოლარის ღირებულების ნავთობრეზერვების დაკარგვას ნიშ- 

ნავდა. აღსანიშნავია, რომ მექსიკის მთავრობის ეს ქმედება წარმოადგენდა 

პირველ შემთხვევას განვითარებული და განვითარებადი ქვეყნების ისტორი– 

აში, როდესაც ქვეყანამ, რომლის ეკონომიკური სისტემა, ფაქტობრივად, მო– 

ქცეული იყო უცხო ქვეყნის ინტერესთა კონტროლის ქვეშ, განაცხადა, რომ 

მას საკუთარ ბუნებრივ რესურსებზე ექსკლუზიური სამართლებრივი უფლე-– 

ბამოსილების განხორციელების პრეროგატივა ჰქონდა. 

დაუმორჩილებლობის ამ უპრეცედენტო ჟესტს სასურველი შედეგები მა- 

ლევე არ მოჰყოლია. ამერიკის მთავრობამ, მექსიკური ჰოლდინგების მქონე 

ნავთობკომპანიების ინტენსიური ზეწოლის ქვეშ, გამოიყენა ყველა არსებუ– 

ლი დიპლომატიური იარაღი, ეკონომიკური შურისძიების გარდა – აღიარე- 

ბაზე უარის თქმის ჩათვლით – რათა მეხიკო სიტი“ იძულებული გამხდარიყო, 

შეეცვალა თავისი პოლიტიკა. 1923 წელს მიღწეულ იქნა კომპრომისი, რომ- 

ლის თანახმად შეერთებული შტატები აღიარებდა მექსიკის უფლებას, განეხ- 

ორციელებინა სრული უფლებამოსილება თავის წიაღისეულ რესურსებზე 

ამერიკულ ნავთობკომპანიებთან 1917 წლის კონსტიტუციის მიღებამდე ხელ- 

მოწერილი შეთანხმებების ურღვევობის სანაცვლოდ. უკუქცევით ძალასთან 

დაკავშირებით ხანმოკლე დავის შემდეგ, მსგავსი კომპრომისი მიღწეულ იქნა 

1927 წელსაც, რომელიც ძალაში დარჩა 1938 წლამდე. ამ წელს მექსიკის მთავ- 

რობამ სამუდამოდ გადაწყვიტა პრობლემა და მოახდინა ბრიტანული, ჰო- 

ლანდიური და ამერიკული ნავთობკომპანიების ქონების ექსპროპრიაცია მას 

შემდეგ, რაც მათ უარი თქვეს, დამორჩილებოდნენ მექსიკის სასამართლოს 
გადაწყვეტილებას შრომით უფლებებთან დაკავშირებით. 

ექსპროპრიაციას დაქვემდებარებული ამერიკული ნავთობკომპანიების 

ძალისხმევა, ორგანიზება გაეწიათ მექსიკური ნავთობის საერთაშორისო 

ბოიკოტისათვის, წარუმატებელი აღმოჩნდა გერმანიის, იტალიისა და იაპო– 

ნიის გამო, რომელთაც სურდათ, შეეძინათ მათი შეიარაღების პროგრამე– 

ბისათვის აუცილებელი ეს კრიტიკული რესურსი. ერთი მხრივ, მექსიკასა და, 

მეორე მხრივ, გერმანიისა და მის მოკავშირეებს შორის ახლო ეკონომიკური 

კავშირების დამყარებიდან გამომდინარე პოტენციური საფრთხის გამო, 

შეერთებული შტატების შეშფოთებამ საბოლოოდ სძლია ნავთობკომპანიებ– 

ის ვიწრო ინტერესებს. პერლ ჰარბორზე თავდასხმამდე რამდენიმე კვირით 

ადრე, ხელი მოეწერა ორმხრივად სასარგებლო შეთანხმებას, რომლის 

თანახმად, ქონებაჩამორთმეული კომპანიებისათვის ფინანსური კომპენსა- 

ციების პირობის სანაცვლოდ, მექსიკა ნავთობრესურსებზე კონტროლს ინ- 

არჩუნებდა. შეერთებული შტატებისგან ამ უმნიშვნელოვანესი დათმობის 

მიღების შემდეგ, მექსიკა ამერიკის ერთგული მხარდამჭერი და ომში მისთვის 

საჭირო მომარაგების წყარო გახდა, რაც ძალზედ განსხვავდებოდა პირველი 

მსოფლიო ომის დროს მისი ნეიტრალური სტატუსისგან. 

ეროვნულ ეკონომიკურ რესურსებზე კონტროლის მოპოვებისათვის, 

მექსიკის ურყევი (საბოლოოდ წარმატებული) კამპანია ლათინური ამერიკის 

სხვა ქვეყნებში მზარდი ნაციონალური მოძრაობების შთაგონების წყაროდ 

იქცა, რაც ამ ქვეყნების მთავრობებს უდიდესი წნეხის ქვეშ აქცევდა, რათა 
მათ შეერთებული შტატებისგან სუვერენული სახელმწიფოს საზღვრებს 

შიგნით ხალხსა და საკუთრებაზე პოლიტიკური უფლებამოსილების განხ- 

ორციელების უფლების აღიარება მოეთხოვათ. ჩვენ ვიხილეთ როგორ წარუ- 

მატებლად დასრულდა ლათინური ამერიკის ქვეყნების მცდელობები, მი- 

ეღოთ ამ უფლების აღიარება შეერთებული შტატებისგან ოციან წლებში 

ჩატარებულ პანამერიკულ კონფერენციებზე. 1928 წელს ამერიკის სახელმ- 

' მეხიკო სიტი – მექსიკის დედაქალაქ მეხიკოს ინგლისური სახელი (რედ.)

წიფოთა მეექვსე კონფერენციაზე შეერთებული შტატების წარმომადგენლის 

– ჩარლზ ევანს ჰიუზის განცხადება, რომ „მმართველობის მოშლა“ საკმარის 

არგუმენტს წარმოადგენდა ამერიკის ინტერვენციისათვის, იმდენად ფართო 

და არაზუსტი იყო, რომ შეეძლო გაემართლებინა ლათინური ამერიკის სუ- 

ვერენული სახელმწიფოების საშინაო საქმეებში თითქმის შეუზღუდავი ინ- 

ტერვენციის უფლება. 

იკეთილმეზობლური პოლიტიკის“ ამოქმედება 

ოცდაათიანი წლების დასაწყისში კარიბის ზღვის რეგიონში ამერიკის 

სამხედრო ბაზების არსებობა შეერთებული შტატებს უხერხულობას უქმნიდა 

მაშინ, როცა თავად ვაშინგტონი ცდილობდა მსოფლიოს საზოგადოებრივი 

აზრის მობილიზებას შორეულ აღმოსავლეთში იაპონიის ექსპანსიონისტური 

პოლიტიკის წინააღმდეგ. იაპონიის შეჭრა მანჯურიაში ტოკიომ ოფიციალუ- 

რად გაამართლა, როგორც ჩინეთში არსებული უკანონობისგან იაპონელი 

მოქალაქეებისა და მათი საკუთრების დაცვისათვის აუცილებელი ნაბიჯი. ეს 

არგუმენტი კი უხერხულად წააგავდა შეერთებული შტატების მიერ დასახ- 

ელებულ მიზეზს რიო გრანდეს სამხრეთით სამხედრო ინტერვენციების 

გასამართლებლად. მსოფლიოს თანამეგობრობისგან თვალთმაქცობაში 

ბრალდების თავიდან ასაცილებლად, ფრანკლინ რუზველტის ახალმა ად- 

მინისტრაციამ, რომელიც მუშაობას 1933 წელს შეუდგა, მკვეთრად შეცვალა 

ლათინური ამერიკის მიმართ შეერთებული შტატების პოლიტიკა. საფუძვე- 

ლი ამ ცვლილებას 1930 წელს ჰუვერის ადმინისტრაციამ ჩაუყარა, როდესაც 

სახელმწიფო დეპარტამენტმა სახელმწიფო მდივნის მოადგილის – რუბენ 

კლარკის ვრცელი მემორანდუმი გამოაქვეყნა, რომელიც გმობდა მონროს 

დოქტრინის რუზველტისეულ განმარტებას, როგორც ლათინური ამერიკის 

ქვეყნებში ინტერვენციებისთვის საკმარის არგუმენტს. მიუხედავად იმისა, 

რომ კლარკის მემორანდუმს ამერიკის ოფიციალური პირების სერიოზული 

ყურადღება არ მიუქცევია, იგი მაინც მიანიშნებდა ჩამოყალიბების პროცეში 

მყოფ ახალ დამოკიდებულებაზე ინტერამერიკული ურთიერთობების მიმა- 

რთ. პრეზიდენტის ვადის დასრულებამდე, ჰუვერმა ამომწურავად გადააფა– 

სა ინტერვენციონისტული პოლიტიკა, რომელსაც, თეოდორ რუზველტის 

შემდეგ, ყველა ამერიკელი პრეზიდენტი მისდევდა. 
1933 წლის 4 მარტს საინაუგურაციო გამოსვლაში ფრანკლინ რუზ- 

ველტმა განაცხადა, რომ საგარეო პოლიტიკის სფეროში „ეს სახელმწიფო 

განახორციელებს კეთილი მეზობლის პოლიტიკას, რომელიც საკუთარ თავს 

სცემს პატივს და, შესაბამისად, პატივს სცემს სხვების უფლებებსაც“. რუზ- 

ველტის მსმენელებს არანაირი მიზეზი არ ჰქონდათ, ეფიქრათ, რომ ეს უწ- 

ყინარი ფრაზა უშუალოდ ლათინურ ამერიკას ეხებოდა, რადგან გამომსვ- 

ლელს კონკრეტულად არცერთი რეგიონი არ უხსენებია. თუმცა, ერთი თვის 

შემდეგ, პანამერიკული კავშირის შეხვედრაზე გამოსვლისას, ახალმა პრეზი- 

დენტმა დასავლეთ ნახევარსფეროს ქვეყნებს შორის თანამშრომლობაზე 

ისეთი შემრიგებლური ტონით ისაუბრა, რომ კომენტატორები მალე ალაპა- 

რაკდნენ ლათინური ამერიკის მიმართ შეერთებული შტატების „კეთილმ- 

ეზობლურ პოლიტიკაზე". მოგვიანებით, 1933 წელს, ურუგვაის დედაქალაქ 

მონტევიდეოში გამართულ ამერიკის სახელმწიფოთა მეშვიდე კონფერენ- 

ციაზე პრეზიდენტის ეს რიტორიკა კონკრეტული პოლიტიკით შეიცვალა. 

ახალმა სახელმწიფო მდივანმა, კორდელ ჰალმა, უეცრად შეცვალა ამერიკის 

ძველი პოლიტიკა, როდესაც მხარი დაუჭირა რეზოლუციას, რომელიც დასავ- 

ლეთ ნახევარსფეროს თითოეულ სახელმწიფოს „მეორე სახელმწიფოს საში- 

ნაო და საგარეო საქმეებში“ ჩარევას უკრძალავდა. ამ ისტორიული გადაწყ- 

ვეტილებით, კალვოს დოქტრინა, რომელსაც ამდენი ხნის განმავლობაში ეწი- 

ნააღმდეგებოდა შეერთებული შტატები, ჩაიდო ოფიციალურ დოკუმენტში, 

რომელსაც შეერთებული შტატებიც აწერდა ხელს. მიუხედავად იმისა, რომ 

ჰალმა მოითხოვა, შეერთებულ შტატებს შენარჩუნებოდა საერთაშორი- 

სო სამართლის მიერ მინიჭებული უფლება, მონტევიდეოში შეერთებული 

შტატების მიერ პოზიციის შეცვლა გარდამტეხი მომენტი იყო ინტერამერი- 

კულ ურთიერთობებში. მალე შეერთებულმა შტატებმა თანდათან უარი გა- 

ნაცხადა კარიბის აუზის დე ფაქტო პროტექტორატების საქმეებში ჩარევის 

ხელშეკრულებებით გათვალისწინებულ უფლებაზე. რუზველტის ადმინ- 

ისტრაციის პირველი ორი წლის განმავლობაში ამერიკულმა სამხედრო 

ძალებმა ნიკარაგუა და ჰაიტი დატოვეს. 1934 წელს აშშ-ის სენატმა გააუქმა 

ცნობილი 1901 წლის „პლატის დამატება", რომელიც ზღუდავდა კუბის საერ- 

თაშორისო შეთანხმებებში შესვლის უფლებას და შეერთებულ შტატებს ანი- 

ჭებდა სამხედრო ინტერვენციის უფლებას კუნძულის დამოუკიდებლობისა 

და შიდაწესრიგის დასაცავად. 1935 წლის ივლისში დაიდო შეთანხმება ჰაიტის 

მთავრობასთან, რომლითაც ამ უკანასკნელმა, ჰაიტის ეროვნული ბანკის გა- 

მოსყიდვით ნიუ იორკის ეროვნული სიტი ბანკისგან, საკუთარ ფინანსებზე 

კონტროლის უფლება დაიბრუნა. ერთი წლის შემდეგ პანამასთან დადებულმა 

შეთანხმებამ შეერთებულ შტატებს პანამის არხის ზონის გარეთ სამხედრო 

ინტერვენციის უფლება ჩამოართვა (თუმცა, სენატის მიერ შეთანხმების 

რატიფიკაცია 1939 წლამდე გადაიდო, როდესაც დიპლომატიური ნოტების 

გაცვლით შეერთებულმა შტატებმა, პანამის არხის დასაცავად, საგანგებო 

სამხედრო ოპერაციის ჩატარების უფლება მიიღო). 

ამრიგად, რუზველტის ადმინისტრაციამ განაგრძო და კიდევ უფრო 

გაააქტიურა, პრეზიდენტ ჰუვერის მიერ ინიცირებული, ლათინური ამერიკის 

რეგიონისადმი შეერთებული შტატების ტრადიციული პოლიტიკის რადი- 

კალური გადახედვა. 1934 წლისათვის რეგიონის არცერთ სუვერენულ სახ- 

ელმწიფოში ამერიკის სამხედრო ძალები აღარ იმყოფებოდნენ (კუბის გუან-

რუზველტის „კეთილმეზობლური პოლიტიკის“ პროპაგანდა: ეს პლაკატი შეიქმნა „ხე- 

ლოვნების ფედერალური პროექტის“ მიერ – „ახალი კურსის“ (M6V/ –ი93)) პროგრამის ჩარ– 

ჩოებში, რომლის მიზანი იყო დაუსაქმებელი ხელოვანებისათვის სამსახურის შეთავაზება და 

რომელიც ფინანსდებოდა VMV0IM5 ჩM-0წ-055 #ძოსისLმხ0ი-ის მიერ. პროექტი ორიენტირებული 

იყო, ხელი შეეწყო ამერიკის მოქალაქეებში ლათინური ამერიკის ხალხების მიმართ კეთილ- 

განწყობის გაღვივებისათვის, რაც დასავლეთ ნახევარსფეროს ქვეყნებს შორის სოლიდარო- 

ბის კამპანიის ნაწილს წარმოადგენდა. 

ტანამოს ყურისა და პანამის არხის ზონის გარდა). ვაშინგტონმა თავად გა- 

ნაცხადა უარი, ადამიანებისა და საკუთრების დაცვის მიზნით, უცხო ქვეყნებ- 

ში ინტერვენციის უფლებაზე. 1936-დან 1940 წლამდე ამოიწურა ჰაიტიზე, 

დომინიკელთა რესპუბლიკასა და ნიკარაგუაზე ფინანსური ზედამხედველო- 

ბის პროცესიც. მექსიკამ წარმატებით მოახერხა ამერიკელების საკუთრება- 

ში მყოფი, ნავთობთან დაკავშირებული, ქონების ნაციონალიზაცია ისე, რომ 

ამერიკის მხრიდან საპასუხო ზომების მსხვერპლი არ გამხდარა. ყველაფერი 

ისე გამოიყურებოდა, თითქოს, ბატონობასა და მორჩილებაზე დაფუძნებული 

ურთიერთობა მართლაც შეცვლილიყო თანასწორი და ურთიერთპატივის- 

ცემაზე აგებული ურთიერთობით. 

თუმცა, ლათინური ამერიკისადმი შეერთებული შტატების პოლიტიკის 

ცვლილება უფრო მეტად მოჩვენებითი იყო, ვიდრე ნამდვილი. მართალია, 

„კეთილმეზობლობის პოლიტიკამ“ დაასრულა სამხედრო ინტერვენციებისა 

და ფინანსური ზედამხედველობის პრაქტიკა, მაგრამ იარაღის ჟღარუნისა 

და დოლარის ეს დისკრედიტებული პოლიტიკა ამერიკული კონტროლის 

უფრო ირიბი ფორმით შეიცვალა. ეს ახალი მიდგომა ადგილობრივი პოლი- 

ტიკური, სამხედრო და ბიზნესელიტებისათვის დახმარების გაწევის არაი– 

ძულებით საშუალებას გულისხმობდა, რომლის მიზანი რეგიონის ეკონო- 

მიკურ რესურსებზე ამერიკის კონტროლის შენარჩუნება იყო. ამერიკის 

“რთი. ა 4 ჯავა 

  

     

გენერალი სესარ აუგუსტო სანდინო (1895-1934) 

სანდინო და მისი მომხრეები თავს ესხმოდნენ 

ამერიკელ საზღვაო ქვეითებს, რომლებიც მხარს 

უჭერდნენ 1927 წლიდან 1934 წლამდე ნიკარაგუას 

კონსერვატიულ მთავრობას. 1934 წელს ნიკარა–- 

გუას ეროვნული გვარდიის უფროსის – ანასტასიო 

სომოსა გარსიას (1896-1956) – აგენტების მიერ 

მოკვლის შემდეგ, სანდინო სომოსას ოჯახისა და 

მისი ამერიკელი მოკავშირეების ნიკარაგუელი მოწ- 

ინააღმდეგეებისათვის საკულტო ფიგურად იქცა.

ექსპორტ-იმპორტ ბანკის სესხების გონივრულად გამოყენება ლათინური 

ამერიკის ქვეყნების ეკონომიკური სისტემების ამერიკულ ეკონომიკასთან 

კიდევ უფრო მჭიდროდ დაკავშირებისათვის, ეროვნული პოლიციის წვრთნა 

და აღჭურვა პროამერიკული რეჟიმების წინააღმდეგ მოწყობილი ამბოხე- 

ბების ჩასახშობად და ავტოკრატიული მთავრობების ფინანსური დახმარება 

მათი საბიუჯეტო ვალების დასაფარად და ვალუტების დასტაბილიზები- 

სათვის – აი, ეს ზომები წარმოადგენდა რეგიონში ამერიკული ჰეგემონიის 

შენარჩუნების ალტერნატიულ საშუალებებს მას შემდეგ, რაც აშშ-მა სამხე- 

დრო ძალის გამოყენებისა და ფინანსური კონტროლის პრაქტიკა შეწყვიტა. 

ნიკარაგუისა და დომინიკელთა რესპუბლიკის გამოცდილება პირდა- 

პირიდან არაპირდაპირ კონტროლზე გადასელის ტიპურ ილუსტრაციას წარ- 

მოადგენს. შეერთებულმა შტატებმა ნიკარაგუაში სამხედრო ბაზები 1912- 

დან 1933 წლამდე შეინარჩუნა (1925-26 წლების მოკლე ინტერვალის გარდა). 

ამერიკული ოკუპაციის ბოლო წლებში, ამერიკელმა სამხედრო ოფიცრებმა 

გაწვრთნეს და აღჭურვეს ეროვნული გვარდია, რათა ამ უკანასკნელს, ამერი- 

კული სამხედრო ძალების გასვლის შემდეგ, ქვეყანაში უსაფრთხოების დაც- 

ვა შეძლებოდა. 1934 წელს ამერიკელი სამხედროების ევაკუაციის შემდეგ, 

სესარ აუგუსტო სანდინომ – აჯანყებულების ლიდერმა, რომელიც მოსვენ- 

ებას არ აძლევდა ამერიკის საზღვაო ძალებს მთელი ოციანი წლების გან- 

მავლობაში – ზავი გააფორმა ნიკარაგუის მთავრობასთან, რის შემდეგაც 

ეროვნული გვარდიის წევრებმა ის სიცოცხლეს გამოასალმეს. ორი წლის 

შემდეგ, ამერიკელების მიერ გაწვრთნილი უშიშროების შენაერთების ხელმძ- 

ღვანელმა, გენერალმა ანასტასიო სომოსამ ხელში ჩაიგდო ძალაუფლება 

და დაამყარა დიქტატორული რეჟიმი, რომელიც სასტიკად უსწორდებოდა 

ქვეყანაში რევოლუციურ ელემენტებს და შეერთებულ შტატებთან მჭიდრო 

კავშირებს ინარჩუნებდა. სომოსას ოჯახი, პირდაპირ ან დაქვემდებარებული 

პირების მეშვეობით, ხელისუფლებაში დარჩა 1979 წელს სანდინოს იდეოლო- 

გიური მემკვიდრეების მიერ მის მკვლელობამდე. 

ამერიკის სამხედრო ოკუპაციის შემდეგ, ამერიკელების მიერ გაწვრთნი- 

ლი ადგილობრივი ელიტისათვის ძალაუფლების ასეთივე გადაცემას დომინი- 

კელთა რესპუბლიკაშიც ჰქონდა ადგილი. შეერთებულმა შტატებმა, რომელ- 

იც საომარი მდგომარეობის პირობებში ამ ქვეყანას 1916 წლიდან მართავდა, 

1924 წელს დომინიკელთა რესპუბლიკიდან სამხედრო ძალები გაიყვანა, რის 

შემდეგაც ისინი მათ მიერვე დაარსებულმა ადგილობრივმა ეროვნულმა 

პოლიციამ ჩაანაცვლა. 1930 წელს გაყალბებული არჩევნების გზით, ქვეყნის 

პრეზიდენტი გენერალი რაფაელ ტრუხილიო გახდა, რომელიც, სხვადასხვა 

სამხედრო საფეხურის გავლის შემდეგ, 1928 წლიდან ეროვნული გვარდიის 

უფროსი იყო. შაქრის ბიზნესთან დაკავშირებული ამერიკული ინტერესჯ- 

გუფების, ეროვნულისითი ბანკისა და აშშ-ის მთავრობის დახმარებით, ტრუხ- 

ილიო ქვეყანას რკინის მუშტით 1961 წლამდე მართავდა, ვიდრე ისიც სიცო- 

ცხლეს არ გამოასალმეს. პერლ ჰარბორზე თავდასხმიდან რამდენიმე დღეში, 

ამერიკის ოთხივე ყოფილმა პროტექტორატმა – ნიკარაგუამ, კუბამ, ჰაიტიმ 

და დომინიკელთა რესპუბლიკამ – ამერიკის მიმართ ლოიალურობა იაპონიის, 

იტალიისა და გერმანიის წინააღმდეგ ომის გამოცხადებით გამოხატეს. 

დაბოლოს, შეიძლება ითქვას, რომ ფრანკლინ რუზველტმა მისი ბიძაშვი- 

ლის მიერ პირველ მსოფლიო ომამდე ამოქმედებული „დიდი სახრის"“ პოლი- 

ტიკა რამდენიმე ეკონომიკური და სტრატეგიული მიზეზის გამო შეცვალა. 

უპირველეს ყოვლისა, შეერთებული შტატების ეკონომიკის აღორძინე- 

ბას, დიდი დეპრესიის შემდგომ წლებში, ლათინური ამერიკის ბუნებრივი 

რესურსებითა და მისი ბაზრებით უწყვეტი და გარანტირებული სარგებლობა 

სჭირდებოდა. ეს განსაკუთრებით მნიშვნელოვანი გახდა მას შემდეგ, რაც 

ეკონომიკურმა ნაციონალიზმმა და ევროპასა და აზიაში ომის გაზრდილმა 

ალბათობამ საფრთხის ქვეშ დააყენა ამერიკის ვაჭრობა ამ შორეულ კონტი- 

ნენტებთან. მეორე მიზეზი იყო ის, რომ გერმანიის ხელახალმა შეიარაღებამ, 

– რომ აღარაფერი ვთქვათ იტალიისა და იაპონიის უფრო და უფრო მზარდ 

საომარ განწყობაზე – დასავლეთ ნახევარსფეროს ქვეყნებში უცხოური ინ- 

ტერვენციის დიდი ხნის მიძინებული საკითხი გამოაღვიძა. ნაცისტური გერ- 

მანიის, ფაშისტური იტალიისა და იმპერიული იაპონიის არაფორმალური 

„არაწმინდა ალიანსის" მხრიდან საფრთხეზე საპასუხოდ, შეერთებულმა 

შტატებმა გადაწყვიტა „პაქსამერიკანას“ (03X #ო86იMCმივ) სამშვიდობო მექა- 

ნიზმი გაეძლიერებინა. თუმცა, სამხედრო იძულებისა და დიპლომატიური 

მუქარების ტრადიციული მეთოდები რთული გამოსაყენებელი შეიქნა ლათ- 

ინური ამერიკის ქვეყნების მხრიდან მყარი წინააღმდეგობისა და მსოფლიო 

თანამეგობრობის მხრიდან თვალთმაქცობის ბრალდებების პირობებში. 

დასავლეთ ნახევარსფეროზე დომინირების პირდაპირი და არაპირდაპირი 

მეთოდების ურთიერთშენაცვლებით, რუზველტის ადმინისტრაციამ თავი 

აარიდა მოძველებულ იმპერიალიზმში მხილების უხერხულობას. ამის შემდეგ 

მას უკვე შეეძლო თავისუფლად ემოქმედა, როგორც მსოფლიოში მშვიდო- 

ბისა და ეროვნული სუვერენიტეტის დამცველს და გაეერთიანებინა თავისი 

ცენტრალურამერიკელი კლიენტები სამართლებრივად თანასწორი სახელმ- 

წიფოების ნებაყოფლობით თანამშრომლობაზე დაფუძნებულ დასავლეთ 

ნახევარსფეროს უსაფრთხოების სისტემაში. 

საგარეო საფრთხეები და დასავლეთ ნახევარსფეროს 

ქვეყნების სოლიდარობა 

გერმანიის მიერ ხელახალი შეიარაღების გამოცხადებისა და 1935 წელს 

იტალიის ეთიოპიაში შეჭრის შემდეგ, შეერთებული შტატების მთავრო- 

ბამ წამოაყენა ინიციატივა, რომლის მიზანი დასავლეთ ნახევარსფეროს 

ქვეყნებს შორის სოლიდარობის გამყარება იყო, მაშინ, როცა ატლანტიკის



თავი 6 +« შეერთებული შტატების უზენაესობის გამყარება ლათინურ ამერიკაში 

მეორე მხარეს კოლექტიური უსაფრთხოების მცდელობები კრახით დას- 

რულდა. 1936 წლის 30 იანვარს პრეზიდენტმა რუზველტმა სპეციალური 

ინტერამერიკული კონფერენცია მოიწვია, რომელსაც უნდა შეემუშავებინა 

პროცედურები დასავლეთ ნახევარსფეროს დასაცავად იმ საფრთხეები- 

სგან, რომელსაც ევროპა უქმნიდა მსოფლიო მშვიდობას. კონფერენციაზე, 

რომელიც ბუენოს აირესში 1936 წლის დეკემბერში ჩატარდა, ამერიკული 

და არგენტინული დელეგაციები ერთმანეთს იმის შესახებ დაუპირისპირდ- 

ნენ, თუ რა იყო ამ უსაფრთხოების სისტემის უზრუნველყოფის საუკეთესო 

გზა. არგენტინის საგარეო საქმეთა მინისტრმა, კარლოს საავედრა ლამასმა, 

რომელიც შეერთებული შტატების დომინირებისადმი წინააღმდეგობის მთა- 

ვარი მხარდამჭერი იყო, ერთა ლიგასთან, მსოფლიოს ნებისმიერ კუთხეში 

აგრესორი სახელმწიფოების წინააღმდეგ სანქციების ამოქმედების შესახებ, 

თანამშრომლობის წინადადება წამოაყენა. რა თქმა უნდა, არგენტინელების 

გეგმას იერიში მიჰქონდა შეერთებული შტატების მხარდაჭერილ პანამერი– 

კული ერთობის იდეოლოგიაზე. ლამასის წინადადება დასავლეთ ნახევარს- 

ფეროს უკავშირებდა ევროპაში განლაგებულ საერთაშორისო ორგანიზა- 

ციას, რომელშიც წამყვანი ადგილი ევროპულ სახელმწიფოებს ეკავათ და 

მასში შეერთებული შტატები არ მონაწილეობდნენ. ამერიკელების გეგმა, 

რომელიც სახელმწიფო მდივანმა კორდელ ჰალმა წარმოადგინა, პანამერი- 

კანიზმის პრინციპს ეფუძნებოდა და გულისხმობდა რეგიონის რესპუბლიკებ- 

ის გაერთიანებას დასავლეთ ნახევარსფეროს უსაფრთხოების ერთობლივად 

დაცვისათვის. გეგმა ითვალისწინებდა ინტერამერიკულ საკონსულტაციო 

კომიტეტის შექმნას, რომელშიც ოცდაერთი რესპუბლიკის საგარეო საქმეთა 

მინისტრები გაერთიანდებოდნენ და სადაც გაიმართებოდა კონსულტაციე- 

ბი მსოფლიოში შექმნილი საგანგებო ვითარებების დროს. რომელიმე წევრი 

სახელმწიფოს ომში მონაწილეობის შემთხვევაში, ამერიკის ნეიტრალური 

რესპუბლიკები იძულებული იქნებოდნენ, ემბარგო დაედოთ მეომარი სახ- 

ელმწიფოებისათვის კრედიტებისა და იარაღის მიწოდებაზე. 

ერთა ლიგის გვერდის ავლით, ექსკლუზიურად ინტერამერიკული უსა- 

ფრთხოების სისტემის შექმნისთვის შეერთებული შტატების ძალისხმევის 

მიმართ არგენტინის შეუპოვარ წინააღმდეგობას შედეგად მოჰყვა, ერთი 

შეხედვით, უწყინარი კოპრომისი: ჩრდილოეთ და სამხრეთ ამერიკის კონტი- 

ნენტებზე მშვიდობისადმი საფრთხის შემთხვევაში, ურთიერთკონსულტა- 

ციების პრინციპი ჩაიდო „მშვიდობის შენარჩუნების, დაცვისა და აღდგენის 

ხელშეკრულებაში“, თუმცა, უარი ითქვა ამ კონსულტაციების გამართვი- 

სათვის სპეციალური ორგანოს შექმნასა და მეომარი სახელმწიფოები- 

სათვის კრედიტებისა და იარაღის ემბარგოს ვალდებულებაზე. ეფექტური 

სამშვიდობო მექანიზმის შექმნაზე უარის მიუხედავად, ინტერამერიკული 

კონსულტაციების პრინციპის აღიარება ამერიკელებისათვის მნიშვნელო– 

ვან გამარჯვებას წარმოადგენდა ბუენოს აირესთან შეერთებული შტატების 

დიპლომატიურ კონფრონტაციაში. ამ ხელშეკრულებამ შექმნა დასავლეთ 

ნახევარსფეროს ქვეყნების ნეიტრალიტეტისა და კოლექტიური თავდაცვის 

პოლიტიკის პრეცედენტი, რომელიც, მოგვიანებით, ევროპაში ომის დაწ- 

ყების შემთხვევაში უნდა ამოქმედებულიყო. ფასი, რომელიც შეერთებულმა 

შტატებმა გადაიხადა ლათინური ქვეყნების მიერ დასავლეთ ნახევარსფეროს 

სოლიდარობის აღიარებისათვის, „ჩაურევლობის შესახებ სპეციალურ პრო- 

ტოკოლში“ გამოიხატებოდა, რომელიც, მონტევიდეოს რეზოლუციის მიმართ 

კორდელ ჰალის წინააღმდეგობის მიუხედავად, უკრძალავდა ხელმომწერ 

სახელმწიფოებს სხვა სახელმწიფოს საშინაო და საგარეო საქმეებში ჩარევას 

„პირდაპირ ან არაპირდაპირ და ამა თუ იმ მიზეზის არსებობის მიუხედა- 

ვად“. წარმოუდგენელი იყო, რომ შეერთებული შტატები, რომელიც დაჟინე- 

ბით ცდილობდა თავისი ლათინურამერიკელი კლიენტების მობილიზებას 

უცხოეთიდან აგრესიის საფრთხის არსებობის შემთხვევაში, შეინარჩუნებდა 

თავისი ძველი პრეროგატივის უკანასკნელ გადმონაშთს და კვლავ შელახავდა 

ამ ქვეყნების ეროვნულ სუვერენიტეტს. ოცდაათიანი წლების ბოლომდე, 

ხელშეკრულებებით გათვალისწინებული ყველა იმ დებულების გაუქმე- 
ბით, რომლის თანახმად შეერთებული შტატები კარიბის ზღვის რეგიონში 

სამხედრო ინტერვენციისა და ფინანსური ზედამხედველობის უფლებით 

სარგებლოდა, მართლაც განხორციელდა ბუენოს აირესის პროტოკოლის 

მოთხოვნები. 

  

დომინიკელი ავტორიტარი ლიდერი ვაშინგტონს სტუმრობს, 1939 წლის ივლი- 

სი: გენერალი რაფაელ ტრუხილიო 1930-1938 და 1942-1952 წლებში დომინიკელთა 
რესპუბლიკის პრეზიდენტი იყო და ქვეყანას, უბრალოდ, ყოველგვარი წოდების გარე- 

შე, მართავდა. 1961 წელს იგი მოკლეს. დროებით ხელისუფლებიდან წასული, მაგრამ 

ძალაუფლებით აღჭურვილი ტრუხილიო ვაშინგტონს მეორე მსოფლიო ომის დაწყე- 
ბამდე, დასავლეთ ნახევარსფეროს ქვეყნებს შორის თანამშრომლობისკენ პრეზი- 

დენტ რუზველტის მოწოდების საპასუხოდ, ეწვია.

1936 წლის დეკემბრის ბუენოს აირესის კონფერენციიდან ორი წლის 

შემდეგ ევროპაში პოლიტიკური ვითარების გაუარესებამ, დასავლეთ ნახე- 

გარსფეროს უსაფრთხოების პრინციპის ინსტიტუციონალიზაციის აუცილე- 

ბლობა წარმოაჩინა, რომელიც მანამდე უკვე აღიარებული ჰქონდათ ამერი- 

კულ რესპუბლიკებს. 
ერთა ლიგის წარუმატებელი მცდელობა აღმოსავლეთ აფრიკაში იტალ– 

იის აგრესიის შესაჩერებლად და დიდი ბრიტანეთისა და საფრანგეთის უუნ- 

არობა, ბოლო მოელოთ გერმანიის რევიზიონისტული პოლიტიკისათვის 

ცენტრალურ ევროპაში, ახალი ევროპული ომის შესაძლებლობას აჩენდა, 

რომელიც აუცილებლად იქონიებდა გავლენას დასავლეთ ნახევარსფეროს 

ეკონომიკურ და სტრატეგიულ ინტერესებზე. ყველაზე ავისმომასწავებელი 

იყო ძირგამომთხრელი საქმიანობა, რომელიც გერმანიისა და მისი მოკავ- 

შირეების წაქეზებით ხორციელდებოდა იმ ლათინურამერიკულ ქვეყნებ- 

ში – არგენტინაში, ბრაზილიასა თუ ურუგვაიში – სადაც გერმანიიდან და 

იტალიიდან პირველი თაობის იმიგრანტების დიდი რაოდენობა ცხოვრობდა. 

ჰიტლერის აგენტებმა ხელში ჩაიგდეს გერმანული წარმოშობის ლათინური 

ამერიკელების ორგანიზაციები და გამოცემები. ზოგჯერ გერმანელი იმი- 

გრანტების წინააღმდეგ შანტაჟსაც მიმართავდნენ და აშინებდნენ, რომ ნა- 

ცისტური იდეისათვის სამსახურზე უარის შემთხვევაში შურს გერმანიაში 

დარჩენილ მათ ნათესავებზე იძიებდნენ. ამ ქვეყნებში გახშირებულ დივერ- 

სიულ ქმედებებთან ერთად მიმდინარეობდა გერმანიიდან მართული პროპა- 

განდა რადიოგადაცემების, პრესის სუბსიდიებისა და კულტურული გაცვ- 

ლითი პროგრამების საშუალებით, რომლის მიზანი გერმანიის საგარეო 

პოლიტიკისათვის ლათინურამერიკული ქვეყნების მხარდაჭერის მოპოვება 

იყო. ამასობაში, ნაცისტურმა გერმანიამ, რეგიონში გერმანიის ეკონომი- 

კური პოზიციის გაუმჯობესების მიზნით, ძალისხმევა გააძლიერა ლათინური 

ამერიკის არაერთი ქვეყნისთვის კრედიტების გაცემითა და მათთან საბარ- 

ტერო შეთანხმებების გაფორმებით. 

მიუნხენის კონფერენციის შემდეგ, რუზველტის ადმინისტრაციამ, ნახ- 

ევარსფეროს ქვეყნებს შორის სოლიდარობის გასამყარებლად, ლათინური 

ამერიკის ქვეყნებზე ზეწოლის განხორციელება ევროპაში ომის საფრთხის და 

ამერიკულ რესპუბლიკებში გერმანიის ეკონომიკური გააქტიურების ფონზე 

დაიწყო. 1938 წლის დეკემბერში, ამერიკულ სახელმწიფოთა მერვე კონფერ- 

ენციაზე, პერუს დედაქალაქ ლიმაში, აშშ-ის სახელმწიფო მდივანმა კორდელ 

ჰალმა ერთსულოვანი თანხმობა მიიღო ერთობლივ თანამშრომლობაზე თი- 

თოეული ლათინურამერიკული სახელმწიფოს წინააღმდეგ მიმართული „ნე- 

ბისმიერი უცხოური ინტერვენციის ან მოქმედებისგან“ დასაცავად. ბუენოს 

აირესის კონფერენციაზე მიღებული ერთობლივი კონსულტაციების პრო- 

ცესის გასამარტივებლად, მონაწილე ქვეყნების საგარეო საქმეთა მინის-

ტრებისგან შემდგარი საკონსულტაციო ორგანო შეიქმნა, რომელსაც სა- 

განგებო ვითარებებში უნდა ემოქმედა. ჩვეულებისამებრ, არგენტინა წინ 

აღუდგა შეერთებული შტატების მიერ ინსპირირებულ მოძრაობას დასავ- 

ლეთ ნახევარსფეროს ქვეყნებს შორის მჭიდრო თანამშრომლობის შესახებ 

და ევროპასთან მჭიდრო ურთიერთობების შენარჩუნება მოითხოვა. თუმცა, 

ევროპული ომის საფრთხესთან დაკავშირებულმა მზარდმა მღელვარებამ 

ლათინურ ამერიკაში საშუალება მისცა კორდელ ჰალს მოეპოვებინა საჭირო 

მხარდაჭერა, ხოლო არგენტინელი დელეგატი საერთოდ მიუწვდომელი გახ- 

და მას შემდეგ, რაც მან ვადაზე ადრე დატოვა კონფერენცია. 

ლიმას დეკლარაციით დაფუძნებული საკონსულტაციო მექანიზმი პი- 

რველად 1939 წლის სექტემბერში, ევროპაში ომის დაწყებისას ამოქმედდა. 

საგარეო საქმეთა მინისტრების პირველ სპეციალურ შეხვედრაზე, რომელიც 

პანამაში 1939 წლის 23 სექტემბრიდან 3 ოქტომბრამდე გაიმართა, შემუშავდა 

რამდენიმე რეკომენდაცია, რომელიც უდავოდ საზიანო იყო გერმანიისა 

და მისი მოკავშირეებისათვის და ხელს აძლევდა ფრანგებსა და ბრიტანელ– 

ებს. ეს რეკომენდაციები მოიცავდა ნებისმიერი მეომარი მხარის სახელით 

ღონისძიებების აკრძალვას (ეს ზომა მიმართული იყო ლათინურ ამერიკაში 

მცხოვრები გერმანელი და იტალიელი მოქალაქეების წინააღმდეგ) და საზ- 

ღვაო კანონმდებლობის რევიზიას, რათა დასავლეთ ნახევარსფეროს ნე- 

იტრალურ პორტებს საშუალება მისცემოდათ, მიეღოთ შეიარაღებული 

სავაჭრო გემები (რითაც უპირატეს მდგომარეობას იძენდა დიდი ბრიტანეთი 

თავისი დიდი ფლოტით) და არ დაეშვათ მეომარი ქვეყნების წყალქვეშა გე- 

მები (რითაც დისკრიმინაციას ახდენდნენ გერმანიის მთავარი საზღვაო ია– 

რაღის მიმართ). ნაკლებად წარმატებული აღმოჩნდა პანამის კონფერენციის 

გადაწყვეტილება დასავლეთ ნახევარსფეროს გარშემო, ნაპირიდან, რამდენ- 

იმე ასეული მილის სიგრძის ნეიტრალური ზონის შექმნის შესახებ. საზღვაო- 

სამხედრო მოქმედებათა კანონებში შეტანილმა ამ გაბედულმა ცვლილებებმა 

მაინც ვერ შეძლო ომში ჩართული ევროპული სახელმწიფოების შეკავება, 

რომლებიც 1939-1940 წლების ზამთარში ატლანტიკის ოკეანის ბრძოლაში 

ჩაერთვნენ. 

ამ აშკარად ანტიგერმანული რეზოლუციების მიღების გარდა, პანამის 

კონფერენციამ რეგიონში სოლიდარობის არსებული მექანიზმი ინტერამე- 

რიკული საფინანსო და სარეკომენდაციო კომიტეტის შექმნით გაამყარა, 

რომელსაც ხელი უნდა შეეწყო ამერიკის რესპუბლიკებს შორის თანამ- 

შრომლობისათვის. ინტერამერიკული თანამშრომლობის ევფემიზმის უკან 

შეერთებული შტატების მიერ განხორციელებული, ლათინური ამერიკის 

ქვეყნებსა და გერმანიასა თუ მის მოკავშირეებს შორის ვაჭრობის ხელშეშ- 

ლისკენ მიმართული კამპანია იდგა, რათა ამ რეგიონის ბაზრები და ბუნე– 

ბრივი ნედლეული მთლიანად მას დარჩენოდა. დასავლეთ ნახევარსფეროში

ეკონომიკური ბლოკის შექმნისათვის აშშ-ის მიერ გაწეული ძალისხმევა წა- 

რმოადგენდა კულმინაციას გრძელი და უსიამოვნო დავისა, რომელიც სა– 

ფრთხეს უქმნიდა ლათინურ ამერიკაში შეერთებული შტატების სავაჭრო პი- 

რველობას. ოციანი წლების მეორე ნახევარში ვაშინგტონის ტრადიციულად 

პროტექციონისტული რესპუბლიკელი ადმინისტრაცია წინააღმდეგობას 

უწევდა არგენტინის ხელდასმულ ლათინურამერიკულ ინიციატივებს ვაყჭ- 

რობის ხელოვნური ბარიერების გაუქმების თაობაზე (მაგალითად, ცნობილი 

სანიტარული შეზღუდვები, რომელიც ამერიკულ ბაზრებზე არ უშვებდა არ- 

გენტინულ საქონლის ხორცს). 1930 წლის ჰოული-სმოტის ტარიფმა დამატე- 

ბითი დაბრკოლებები შეუქმნა ლათინური ამერიკის ექსპორტს შეერთებულ 

შტატებში. ამერიკული პროტექციონიზმის აღზევებამ აიძულა ლათინური 

ამერიკის ბევრი ქვეყანა (როგორც წესი, არგენტინის მეთაურობით) ევრო– 

პისკენ ექციათ პირი ალტერნატიული სავაჭრო პარტნიორების მოსანახად. 

1933 წლის პირველი მაისის როკას კონვენციით, ბრიტანეთის იმპერიასა და 

არგენტინას შორის პრივილეგირებული სავაჭრო ურთიერთობები დამყარდა 

(რომელიც, 1932 წლის ზაფხულში ხელმოწერილი იმპერიული პრეფერენ- 

ციების შეთანხმების შესაბამისად, ფაქტობრივად, ჩაკეტილ ეკონომიკურ 

ბლოკად გადაქცეულიყო). დიდი ბრიტანეთი დათანხმდა შეეძინა არგენტი- 

ნული საქონლის ხორცისა და ხორბლის ყოველწლიურად განსაზღვრული 

რაოდენობა იმ პირობით, რომ არგენტინა ამ გაყიდვებიდან შესულ თანხას 

ბრიტანული წარმოების პროდუქტების შესაძენად დახარჯავდა. ამ პრეფერ- 

ენციულ სავაჭრო შეთანხმებებს, რომელსაც უარყოფითი გავლენა ჰქონდა 

როგორც ამერიკის სასოფლო-სამეურნეო ექსპორტზე ბრიტანეთში, ასევე 

ამერიკული წარმოების პროდუქტების ექსპორტზე არგენტინაში, მალე მო- 

ჰყვა ორმხრივი სავაჭრო შეთანხმებები ლათინური ამერიკის სხვადასხვა სახ- 

ელმწიფოსა და ბრიტანეთის, საფრანგეთისა და გერმანიის კონტროლის ქვეშ 

მყოფ ჩაკეტილ ეკონომიკურ სისტემებს შორის. 

ინტერამერიკული სავაჭრო ურთიერთობების წინაშე მდგარ სწორედ ამ 

საფრთხეზე საპასუხოდ, ამერიკის სახელმწიფო მდივანმა დიდი დეპრესიის 

პირობებში, საგარეო ვაჭრობის აღორძინების მიზნით, სავაჭრო ბარიერებ-– 

ის ორმხრივად დაწევის პროექტი წარმოადგინა. პროექტი თავდაპირველად 

შეერთებული შტატების ყველა სავაჭრო პარტნიორს წარედგინა, თუმცა ევ- 

როპელების (რომლებიც მათ კონტროლს დაქვემდებარებულ ტერიტორიე- 

ბზე ავტარკიული სავაჭრო ზონების შექმნით იყვნენ დაკავებული) მხრიდან 

ენთუზიაზმის სიმცირემ აიძულა ჰალი, რომ ბარიერების დაწევის საკითხი, 

ძირითადად, დასავლეთ ნახევარსფეროს ოცდაერთ რესპუბლიკასთან განეხ- 

ილა. სახელმწიფო მდივანი დიდი მონდომებით ცდილობდა სავაჭრო ბარიერ– 

ების ორმხრივად დაწევას ამერიკის სახელმწიფოთა კონფერენციაზე მონტე- 

ვიდეოში, 1933 წელს. მისი პოზიცია კიდევ უფრო განმტკიცდა მას შემდეგ, 

რაც ამერიკის კონგრესმა 1934 წლის ივნისში მიიღო კანონი ორმხრივი სავაჭ- 

რო შეთანხმებების შესახებ, რომელიც უფლებას აძლევდა ამერიკის პრეზი- 

დენტს, მოლაპარაკებები სავაჭრო ბარიერების დაწევის თაობაზე ინდივიდუ- 

ალურ ქვეყნებთან ეწარმოებინა. ოცდაათიანი წლების ბოლომდე ორმხრივ 

სავაჭრო შეთანხმებებს ლათინური ამერიკის რამდენიმე ქვეყანასთან მოეწ- 

ერა ხელი. სავაჭრო ბარიერების დაწევამ და „ექსპორტ-იმპორტ ბანკის“ მიერ 

სავაჭრო კრედიტების უფრო ფართოდ გაცემამ, შეერთებულ შტატებსა და 

მის ლათინურამერიკულ კლიენტ სახელმწიფოებს შორის მჭიდრო სავაჭრო 

ურთიერთობები ჩამოაყალიბა, რამაც დასავლეთ ნახევარსფეროს ქვეყნებს 

შორის სოლიდარობა გააძლიერა. 

1940 წლის მაის-ივნისში ნიდერლანდებისა და საფრანგეთის უეცარმა 

მარცხმა, ლათინური ამერიკის ქვეყნების უსაფრთხოება და ნეიტრალიტეტი 

პირველი პირდაპირი გამოწვევის წინაშე დააყენა. კარიბის ზღვის რეგიონში 

და სამხრეთ ამერიკის ჩრდილო-აღმოსავლეთ სანაპიროზე ფრანგული და 

ნიდერლანდური ტერიტორიების გაურკვეველი ბედი უიმედო ფრანგებისგან 

და ჰოლანდიელებისგან გერმანიის მიერ ამ რეგიონში მათ ტერიტორიებზე 

სამხედრო ბაზების უფლების მოპოვების შემაშფოთებელ შესაძლებლობას 

ზრდიდა. მოვლენათა ამგვარი განვითარების თავიდან ასაცილებლად, აშშ- 

ის კონგრესმა 1940 წლის 18 ივნისს მიიღო რეზოლუცია, რითაც კვლავ დაა- 

დასტურა შეერთებული შტატების მტკიცე პოზიცია დასავლეთ ნახევარს- 

ფეროში ერთი არაამერიკული სახელმწიფოს მიერ მეორე არაამერიკული 

სახელმწიფოსათვის ტერიტორიის გადაცემის წინააღმდეგ. 1940 წლის 21-30 

ივნისს ჰავანაში ჩატარდა ამერიკის სახელმწიფოების საგარეო საქმეთა მინ- 

ისტრების ნაუცბადევად მოწვეული კონფერენცია, რომელმაც მხარდაჭერა 

გამოხატა „ტერიტორიის გადაუცემლობის“ პრინციპის მიმართ და გასცა ნე- 

ბართვა ამერიკის რესპუბლიკების მიერ ყველა იმ ევროპული ტერიტორიის 

ჩამორთმევასა და ერთობლივ ადმინისტრირებაზე, რომელიც, შესაძლოა, 

მტრის ხელში გადასულიყო. ჰავანის კონფერენციის ყველაზე მნიშვნელო- 

ვანი დოკუმენტი „ამერიკის სახელმწიფოთა თავდაცვისათვის ორმხრივი 

დახმარებისა და თანამშრომლობის დეკლარაცია" იყო, რომლის თანახმად, 

ამერიკის ოცდაერთი რესპუბლიკიდან ერთ-ერთის მიმართ არაამერიკული 

სახელმწიფოს მიერ განხორციელებული აგრესიის აქტი ყველას წინააღმდეგ 

მიმართულ აგრესიის აქტად ჩაითვლებოდა. ეს დეკლარაცია, ფაქტობრი- 

ვად, მონროს დოქტრინის ფორმალურ მულტილატერალიზაციას წარმოად- 

გენდა. ამდაგვარად, ოცდაერთი ამერიკული რესპუბლიკის ურთიერთთანხ- 

მობაზე დაფუძნებულმა რეგიონული კოლექტიური უსაფრთხოების პრინ- 

ციპმა ჩაანაცვლა შეერთებული შტატების ცალმხრივი პრეროგატივა, ხელი 

შეეშალა თავის ნახევარსფეროში უცხო ძალის ინტერვენციისათვის.

ორმხრივი ფორმატი მრავალმხრივ ფორმატს სძლევს 

ურთიერთდახმარების დეკლარაციამ საშუალება მისცა ვაშინგტონს, 

განეგრძო ამერიკის კონტინენტების თავდაცვის ორგანიზება გერმანიისა და 

მის მოკავშირეთა საფრთხის საპასუხოდ. ის, თუ როგორ უნდა მოწყობილი- 

ყო დასავლეთ ნახევარსფეროს თავდაცვა, პერლ ჰარბორზე თავდასხმამდე, 

რუზველტის ადმინისტრაციის შიგნით ინტენსიური განსჯის საგანი გახდა. 

სახელმწიფო დეპარტამენტი და სახელმწიფო მდივნის მოადგილე სამნერ 

უელსი „კეთილმეზობლური პოლიტიკის" ფუძემდებლური მულტილატერ- 
ალური პრინციპის განვრცობას რეგიონული სამხედრო თანამშრომლობის 

სფეროზეც მოითხოვდა. ეს მიდგომა კარგ საფუძველს შეუქმნიდა პოლი- 

ტიკურ და ეკონომიკურ საკითხებში დასავლეთ ნახევარსფეროს სახელმ- 

წიფოთა ერთობის ახალ ტენდენციას, რაც შესაძლებელი ხდებოდა ლათ- 

ინური ამერიკის ოცივე სახელმწიფოსათვის რეგიონული თავდაცვის საკ- 

ითხში თანაბარი წონის მინიჭებით. ომისა და საზღვაო დეპარტამენტის 

წარმომადგენლებს კი ამერიკის კონტინენტების უსაფრთხოების ორგანი- 

ზება შეერთებული შტატების საკუთარი სპეციალური უსაფრთხოების 

მოთხოვნების შესაბამისად ერჩიათ. ეს კი გულისხმობდა ორმხრივი სამხედრო 

ურთიერთობების განვითარებას მხოლოდ რამდენიმე ქვეყანასთან (მექსიკა, 

პანამა, ეკვადორი, ბრაზილია), რომელთაც სტრატეგიული მდებარეობა ეკა- 

ვათ შეერთებული შტატების სამხრეთის თავდაცვით პერიმეტრზე (რომელ- 

იც, როგორც მიაჩნდათ, მდებარეობდა გალაპაგოსის კუნძულებიდან ბრა- 

ზილიის უკიდურეს აღმოსავლეთ წერტილამდე). ეს შეერთებულ შტატებს 

თავიდან ააცილებდა ზედმეტი რესურსების ხარჯვას ლათინური ამერიკის 

სამხრეთის პერიფერიაზე, რომელიც მოიცავდა ორ ქვეყანას (არგენტინასა 

და ჩილეს), რომლებიც, ასე თუ ისე, გულითად ურთიერთობებს ინარჩუნებდ- 

ნენ გერმანიასა და მის მოკავშირეებთან და, შესაბამისად, ვერ გახდებოდნენ 

საიმედო პარტნიორები შეერთებული შტატების მიერ ორგანიზებულ უსა- 

ფრთხოების სისტემაში. ეს გეგმა საშუალებას მისცემდა ამერიკელ სტრატ- 

ეგებს, ყურადღება ამერიკული სტრატეგიის ორ, ყველაზე გადაუდებელ, მი- 
ზანზე გაემახვილებინათ: პანამის არხისკენ წყნარი ოკეანის გასასვლელების 

იაპონიისაგან დაცვა და პოტენციური საზლვაო-სამხედრო საფრთხისგან 

ბრაზილიის უკიდურესი ჩრდილო-აღმოსავლეთი ტერიტორიის მფარველო- 

ბა იმ სამხედრო ბაზებიდან, რომელიც, შესაძლოა, გერმანიას საფრანგეთის 

დასავლეთაფრიკულ ტერიტორიებზე განელაგებინა. 

შეერთებული შტატების მეორე მსოფლიო ომში მონაწილეობამდეც ნა- 

თელი იყო, რომ ამერიკის სამხედრო ხელისუფლება წარმატებით უგებდა 

ბიუროკრატიულ ბრძოლას მათ, ვინც დასავლეთ ნახევარსფეროს დაცვი- 

სათვის ჭეშმარიტად მრავალმხრივ ან კოლექტიური უსაფრთხოების სის- 

ტემას უჭერდნენ მხარს. რუზველტის ადმინისტრაციამ ორმხრივი თავ- 

დაცვითი შეთანხმებები დადო შეერთებული შტატების თავდაცვის პერი- 

მეტრის შიგნით მდებარე, სტრატეგიულად განლაგებულ რესპუბლიკებთან. 

„შეერთებული შტატებისა და კანადის თავდაცვის ერთობლივი საბჭოს“ 

მოდელის მიხედვით დაარსდა ორმხრივი კომისიები მექსიკასთან და ბრა–- 

ზილიასთან, რათა კოორდინაცია გაეწიათ ამ ორი ქვეყნის მიერ დასავლეთ 

ნახევარსფეროს თავდაცვაში შეტანილი წვლილისათვის. ასევე დაიწყო მო- 

ლაპარაკებები ბრაზილიასთან და კარიბის ზღვის რეგიონის რამდენიმე ქვეყ- 

ანასთან, შეერთებული შტატების მიერ ბრიტანეთთან 1940 წელს მიღწეუ- 

ლი შეთანხმების – ნაღმოსანი გემები ბაზების სანაცვლოდ – საფუძველზე 

მიღებულ ბაზებზე დამატებით, შეერთებული შტატებისათვის საჰაერო და 

საზღვაო-სამხედრო ბაზების დათმობის საკითხზეც. ამერიკული სამხედრო 

და საზღვაო მისიები ცალკეული სახელმწიფოსათვის თავდაცვით მზადე- 

ბაში დახმარების გასაწევად სამხრეთისკენ გაემგზავრნენ, ხოლო ლათინუ- 

რამერიკელი სამხედრო და საზღვაო ოფიცრები საწვრთნელად შეერთებულ 

შტატებში ან პანამის არხის ზონაში მიიწვიეს. ბოლოს, არგენტინისა და 

პანამის (რომელიც ამერიკის დახმარებას პანამის არხის დაცვისათვის სხვა 

შეთანხმებით იღებდა) გარდა, ლათინური ამერიკის ყველა ქვეყანასთან ხელი 

მოეწერა „ლენდ-ლიზის“ („ქირისა და იჯარის“) შეთანხმებებს სამხედრო ტე- 

ქნიკის გადაცემის თაობაზე. 

ვაშინგტონის მიერ დასავლეთ ნახევარსფეროში სტრატეგიული და 

ეკონომიკური კოორდინაციის განხორციელებას, გერმანიისა და მისი მოკავ- 

შირეების მიერ კონტროლირებადი ევროპიდან მომავალი საერთო საფრთხის 

განცდაც აიოლებდა, რომელიც ლათინური ამერიკის ქვეყნების პოლიტიკურ 

ელიტებს ნიდერლანდებისა და საფრანგეთის დაცემის შემდეგ დაეუფლათ. 

უცხოეთიდან მომავალი საფრთხის განცდა და შეერთებული შტატების მიერ 

ღია იძულებით მეთოდებზე უარის თქმამ, ლათინური ამერიკის ქვეყნების 

(არგენტინის გარდა) მხრიდან დასავლეთ ნახევარსფეროს სოლიდარობისათ- 

ვის თანამშრომლობა უზრუნველყო, რომელსაც უფროსი პარტნიორი ავი- 

თარებდა და მართავდა ჩრდილოეთიდან. 

ლათინური ამერიკის მხარდაჭერა შეერთებული 

შტატების ბრძოლისადმი 

ზემოაღნიშნული იმას არ ნიშნავს, რომ მეორე მსოფლიო ომის დროს 

დასავლეთ ნახევარსფეროში შეერთებული შტატების ჰეგემონიური ექს- 

პანსია უფრო სუსტი ლათინურამერიკული სახელმწიფოების მხრიდან, 

წინააღმდეგობას არ აწყდებოდა. ისეთი პროამერიკული სახელმწიფოებიც 

კი, როგორებიც ბრაზილია და პანამა იყვნენ, მრავალი წელი აჭიანურებდ- 

ნენ მათ ტერიტორიებზე სამხედრო ბაზების განლაგების შესახებ მოლაპა–



თავი 6 >« შეერთებული შტატების უზენაესობის გამყარება ლათინურ ამერიკაში 

რაკებებს შეერთებულ შტატებთან. თუმცა, შეერთებული შტატების მეორე 

მსოფლიო ომში ჩართვის შემდეგ, ლათინურამერიკული სახელმწიფოები 

თანამშრომლობის უპრეცედენტო სულისკვეთებას გამოხატავდნენ, რაც 

ინტერამერიკული ურთიერთობებისათვის მანამდე უცხო იყო. პირველი 

მსოფლიო ომისგან განსხვავებით, ოცივე ლათინურამერიკული რესპუბ- 

ლიკა შეუერთდა ბრძოლაში შეერთებულ შტატებს, თუმცა, ჩილე და არგენ- 

ტინა ბოლო წუთებამდე თავს იკავებდნენ. 1942 წლის 15-28 იანვარს რიო დე 

ჟანეიროში გამართულ საგარეო საქმეთა მინისტრების მესამე კონფერენ- 

ციაზე, ლათინური ამერიკის ყველა სახელმწიფომ, ჩილესა და არგენტინის 

გარდა, ღერძის სახელმწიფოებთან ურთიერთობები შეწყვიტა; შეთანხმდნენ, 

რომ რეგიონში გერმანული შპიონაჟის აღსაკვეთად ითანამშრომლებდნენ და, 

სტრატეგიული საომარი მასალების თავმოყრის მიზნით, ინტერამერიკული 

ეკონომიკური კოორდინაციისათვის ფართო პროგრამა შეიმუშავეს. სტრატე- 

გიული მდებარეობის ქვეყნებმა – ეკვადორმა, ბრაზილიამ და კარიბის ზღვის 

რესპუბლიკებმა – ამერიკულ სამხედრო და საზღვაო ძალებს ბაზებიც დაუთ- 

მეს, რომლებზეც, ომის დასრულებისას, ასი ათას ამერიკელ ჯარისკაცამდე 

იყო დისლოცირებული. 

ერთად აღებულმა ამ მოქლენებმა კარგად ასახეს ამერიკის კონტინენტე- 

ბზე სამხედრო და ეკონომიკური ძალის ის არათანაბარი განაწილება, რომელ- 

იც დიდი ხნის განმავლობაში უკვე აშკარა იყო. მიუხედავად მრავალმხრივი 

თანამშრომლობისა და კოლექტიური უსაფრთხოების შესახებ ამერიკელი 

ოფიციალური პირების გახშირებული განცხადებებისა, რუზველტის ად- 

მინისტრაციამ დასავლეთ ნახევარსფეროში ისე განავითარა სამხედრო პო- 

ტენციალი, როგორც ეს შეერთებული შტატების სპეციფიკურ სტრატეგიულ 

მოთხოვნებს შეეფერებოდა. ლათინური ამერიკის ქვეყნებსა და შეერთებულ 

შტატებს შორის უსაფრთხოების საკითხებთან დაკავშირებულ ურთიერთო- 

ბებში არსებული ორმხრივი თანამშრომლობის ტენდენციიდან ყველაზე ალღ- 

სანიშნავი გამონაკლისი 1942 წელს ინტერამერიკული თავდაცვის საბჭოს 

შექმნა იყო. თუმცა, სახელმწიფო დეპარტამენტის მიერ შედგენილი დასავ– 

ლეთ ნახევარსფეროს თავდაცვის მრავალმხრიეი მექანიზმის თავდაპირველი 

პროექტის ეს ერთადერთი სიმბოლური შედეგიც კი უწყინარ საკონსულტა- 

ციო ორგანოდ იქცა, რამდენადაც შეერთებული შტატების სამხედრო ისტებ– 

ლიშმენტი სამხრეთის თითოეული ქვეყნის სამხედრო ელიტებთან ორმხრივი 

ურთიერთობების მის მიერვე შერჩეულ პოლიტიკას განაგრძობდა. 

1944 წლის ზაფხულში ბრაზილიამ ქვეითთა დივიზია გაგზავნა იტალიაში 

საომარ მოქმედებებში მონაწილეობისათვის, ხოლო, 1945 წლის გაზაფხულზე 

მექსიკის სამხედრო-საჰაერო ძალები ფილიპინებზე შეერთებული შტატების 

ქვეითი ჯარების დასახმარებლად სამხედრო მოქმედებებში ჩაერთვნენ. მე– 

ორე მსოფლიო ომში ლათინური ამერიკის ყველაზე მნიშვნელოვანი წვლი- 

31 ნაწილი! >% მეოცე საუკუნის მსოფლიო 

ლი უფრო ეკონომიკური ხასიათის იყო, ვიდრე სამხედრო. ვაშინგტონში 

ომის დეპარტამენტის მიერ შედგენილი სამხედრო მომარაგების პროგრამე- 

ბის შესაბამისად, ლათინური ამერიკის ქვეყნებს უწევდათ, გაეზარდათ იმ 

ნედლეულის მოპოვება, რომელიც მნიშვნელოვანი იყო ღერძის სახელმ- 

წიფოების წინააღმდეგ ომში და მოეხდინათ ამ ნედლეულის ექსპორტი 

ჩრდილოეთით, ხელოვნურად დაბალ ფასებში, „ექსპორტ-იმპორტის ბანკის“ 

სესხების სანაცვლოდ. საომარი წარმოების ამ საგანგებო პროგრამამ ლათ- 

ინური ამერიკის ქვეყნების ეკონომიკის შეერთებული შტატებისაკენ მკვეთრი 

რეორიენტაცია გამოიწვია და, ამრიგად, ისინი ამერიკის ბაზრებზე დაქვემ- 

დებარებულ ქვეყნებად აქცია შესაბამისი სტრატეგიული საქონლის გასაღებ- 

ისთვის. 1945 წლის შემდეგ, როდესაც ომის წარმოებასთან დაკავშირებულ 

ექსპორტზე მოთხოვნა დაეცა, მომწოდებელი ქვეყნების უმრავლესობას რე- 

ადაპტაციის მტკივნეული პროცესების გავლამ მოუწია. ამასობაში, ორმხრივ- 

მა სავაჭრო შეთანხმებებმა (რომლებმაც შეამცირეს ამერიკის სავაჭრო ბარი- 

ერები ლათინურამერიკული ექსპორტისათვის) და „ექსპორტ-იმპორტ ბანკ- 

ის“ სესხებმა რეგიონის ყოფილი სავაჭრო პარტნიორების ხარჯზე ომისგან 

განადგურებულ ევროპასა და აზიაში, მნიშვნელოვნად გააღრმავეს სავაჭრო 

ურთიერთობები ლათინური ამერიკის თითოეულ სახელმწიფოსა და მათ 

ძლიერ და მდიდარ ჩრდილოელ მეზობელს შორის. ამრიგად, მეორე მსოფლიო 

ომმა და მისით განპირობებულმა ინტერამერიკულმა თანამშრომლობამ გან- 

ამტკიცა, ერთი მხრივ, ეკონომიკურ ურთიერთობებში ამერიკული რეგიონუ- 

ლი დომინირების გრძელვადიანი ტენდენცია და, მეორე მხრივ, ორმხრივი 

სამხედრო თანამშრომლობა თითოეული ლათინურამერიკული სახელმწიფოს 

შეიარაღებულ ძალებსა და ვაშინგტონში მათი სამხედრო დახმარებისა და 

სამხედრო წვრთნის წყაროს შორის.



თავი7 

ს. 4, 
# .» 

იაპონიის აღზევება და დაცემა 

აღმოსავლეთ აზიაში 

  

ცხენზე ამხედრებული იაპონიის იმპერატორი ჰიროჰიტო (1901-1989) ათვალიერებს 

თავის სამხედრო ძალებს ჩრდილოეთ ჩინეთში, 1933: ისევ არსებობს აზრთა სხვადასხ- 

ვაობა, თუ რამდენად იყო იმპერატორი მოკავშირე ან, უბრალოდ, იარაღი ტოკიოს მილიტა- 

რისტული ფრაქციის ხელში, რომელმაც ოცდაათიან წლებში ჩინეთის წინააღმდეგ იაპონიის 

აგრესიული კამპანია წამოიწყო. მეორე მსოფლიო ომის შემდეგ მისი იმიჯი რადიკალურად 

შეიცვალა და ქედმაღალი მილიტარისტიდან იგი მოხუც კონსტიტუციურ მონარქად იქცა. 

თავის შინაარსი 
მშვიდობიანი ათვისების პერიოდი (1914-1930) 
სამხედრო ექსპანსიის პერიოდი (1931-1941) 

ომი აზიაში (1941-1945) 
  

მშვიდობიანი ათვისების პერიოდი (1914-1930) 

იაპონია პირველ მსოფლიო ომში 

პირველმა მსოფლიო ომმა არაჩვეულებრივი საშუალება მისცა იაპონიის 

იმპერიას, გაემყარებინა და გაეფართოებინა ეკონომიკური ინტერესები და 

პოლიტიკური დომინირება აღმოსავლეთ აზიაში დიპლომატიური ხასიათის 

რისკების გარეშე, რაც მანამდე აუცილებლად მოჰყვებოდა მსგავს აგრე- 

სიულ პოლიტიკას. როგორც დიდი ბრიტანეთის მოკავშირემ – იაპონიამ 1914 

წლის აგვისტოში ომი გამოუცხადა გერმანიას, რის შემდეგაც ხელში ჩაიგდო 

შორეულ აღმოსავლეთში გერმანიის მფლობელობაში მყოფი მიწები. წლის 

ბოლომდე, იაპონიის სამხედრო ძალებმა დაიკავეს ცინდაო და შანდუნის პრო- 

ვინცია კონტინენტზე და გერმანიის კონტროლირებადი კუნძულები ჩრდი- 

ლოეთ წყნარ ოკეანეში (მარიანას, მარშალისა და კაროლინის კუნძულები). 

აზიასა და ოკეანეაში გერმანიის კოლონიების უმტკივნეულო ოკუპა- 

ციამ, მანამდე ჩინეთთან და რუსეთთან ომებში გამარჯვების შედეგად მო- 

პოვებულ ტერიტორიებთან და პრივილეგიებთან ერთად, საშუალება მისცა 

ტოკიოს, რომ თავისი ექსპანსიონისტური მცდელობები იაპონიის ისტორიუ- 

ლი ჩანაფიქრების მთავარი მიზნისაკენ – ჩინეთისაკენ – მიემართა. ჩინეთის 

1911-1912 წლების რევოლუციამ, რომელმაც მანჯუს დაჩაჩანაკებული დინას- 

ტია დაამხო, იაპონიას ჩინეთში ადრე მოპოვებულ გამარჯვებებში მიღებული 

პრივილეგიების დაკარგვის შიში გაუჩინა. მაშინ, როდესაც მანჯუს რეჟიმი 

უკიდურესად დამოკიდებული იყო იაპონიაზე ფინანსური დახმარებისა და 

პოლიტიკური რჩევებისათვის, ჰეკინის ახალმა მთავრობამ მხარდაჭერისათ- 

ვის ევროპას მიმართა და დაიწყო მცდელობები ძლიერ მეზობელზე ჩინეთის 

უკიდურესი დაქვემდებარების შესასუსტებლად. სამხრეთ მანჯურიასა და 

მონღოლეთში პრივილეგირებული პოზიციების დაკარგვით შეშფოთებულმა 

იაპონიამ ევროპაში შექმნილი რთული სამხედრო ვითარებით ისარგებლა (რის 

გამოც ევროპული სახელმწიფოები ვეღარ ახერხებდნენ აღმოსავლეთ აზიაში 

იაპონიის ამბიციების შეკავებას) და 1915 წლის იანვარში ჩინეთის მთავრობას 

ცნობილი „ოცდაერთი მოთხოვნა" წაუყენა. თავდაპირველი ფორმით ეს ულ- 

ტიმატუმი გულისხმობდა ჩინეთის მთავარი ბუნებრივი რესურსების იაპო- 

ნიის კონტროლის ქვეშ მოქცევას (განსაკუთრებით, ქვეყნის ცენტრალურ



თავი7 +<« იაპონიის აღზევება და დაცემა აღმოსავლეთ აზიაში 

ნაწილში მოპოვებული რკინისა და ქვანახშირის მარაგის) და დე ფაქტო პრო- 

ტექტორატის დამყარებას ჩინეთის მთავრობაში იაპონელი მრჩექლების მივ- 

ლინების სახით. იმის მიუხედავად, რომ, შეერთებული შტატებისა და დიდი 

ბრიტანეთის ძლიერი პროტესტის შედეგად, იაპონიამ აღარ მოითხოვა პრო- 

რტექტორატი, მან მაინც მოახერხა ჩინეთის მთავრობისგან არაერთი ეკონო- 

მიკური დათმობის მიღება, რამაც მნიშვნელოვნად გააუმჯობესა იაპონიის 

ეკონომიკური პოზიცია ჩინეთის კონტინენტურ ნაწილზე. 

1916 წლამდე იაპონიის მთავარმა ევროპელმა მოკავშირეებმა – დიდმა 

ბრიტანეთმა, საფრანგეთმა და რუსეთმა – ტოკიოს მიერ პირველი მსოფლიო 

ომის დროს მიღწეული გამარჯვებები აღიარეს და, შესაბამისად, ლეგიტიმუ- 

რობა შესძინეს იაპონიის ძალაუფლების ცალმხრივ გავრცელებას რეგიონში. 

იაპონიის ექსპანსიონიზმის ერთადერთი დაბრკოლება შეერთებული შტატები 

იყო, რომელმაც დიდი უკმაყოფილება გამოხატა ჩინეთისათვის „ოცდაერ- 

თი მოთხოვნის“ წაყენების გამო. ვაშინგტონის უკმაყოფილება, წყნარ ოკე- 

ნაში მიმდინარე მოვლენების გამო, არ იყო დაკავშირებული შეერთებული 

შტატების უსაფრთხოებასთან. პანამის არხის გახსნამ 1914 წლის ზაფხულში, 

რომელმაც შესაძლებელი გახადა ამერიკული საზღვაო ძალების სწრაფი გან- 

ლაგება წყნარი ოკეანის აღმოსავლეთ ნაწილში, ფაქტობრივად, აღმოფხვრა 

იაპონიის მხრიდან სამხედრო-საზღვაო საფრთხე ამერიკის დასავლეთ სა- 

ნაპიროს მიმართ. ამერიკის დიდი ხნის ერთგულებამ ჩინეთის ტერიტორიული 

მთლიანობის მიმართ და ამ ქვეყანასთან ინვგესტიციებსა და ვაჭრობის სფე- 

როში „ღია კარის“ პოლიტიკამ, იმავდროულად, ფილიპინების უსაფრთხოება- 

ზე ზრუნვასთან ერთად, 1916 წელს საფუძველი დაუდო სამხედრო-საზღვაო 

მშენებლობის ამბიციური პროგრამის დაწყებას, რომელიც მიმართული იყო 

როგორც დასავლეთ, ასევე აღმოსავლეთ წყნარ ოკეანეში ამერიკის საზღვაო 

პირველობის უზრუნველყოფისაკენ. იაპონიის ასეთივე მტკიცე დაინტერესე- 

ბა მანჯურიასა და ჩრდილოეთ ჩინეთში პრივილეგირებული მდგომარეობის 

შენარჩუნებით, ხელს უშლიდა აშშ-სა და იაპონიას შორის ამ გარდაუვალი 

დაპირისპირების მეგობრულად მოგვარებას. ბოლოს, 1917 წლის 2 ნოემბერს, 

ამერიკის სახელმწიფომდივანმადაიაპონიის ელჩმა ვაშინგტონში ორმხრივად 

დამაკმაყოფილებელ კომპრომისს მიაღწიეს. ე.წ. ლანსინგ-იშის შეთანხმებამ 

დაადასტურა ჩინეთის ტერიტორიული მთლიანობა და „ღია კარის“ პოლიტი- 

კის პრინციპი და, ამავე დროს, აღიარა იაპონიის „განსაკუთრებული ინტე- 

რესები" ჩინეთში, რაც გეოგრაფიული სიახლოვიდან გამომდინარეობდა. ამ 

ორაზროვანმა შეთანხმებამ – დადებულმა აღმასრულებელ ხელისუფლებებს 

შორის, კანონმდებელთა მიერ რატიფიკაციის გარეშე – საშუალება მისცა ორ 

სახელმწიფოს, ეთანამშრომლათ გერმანიის წინააღმდეგ საერთო ბრძოლაში 

და ჩინეთთან დაკავშირებული გარდაუვალი კონფლიქტი ომის დასრულებამ- 

დე გადაედოთ. 

იაპონელებისათვის „განსაკუთრებული ინტერესის“ აღიარება მონროს 

დოქტრინის აზიურ ეკვივალენტად აღიქმებოდადაამ შემთხვევაში ჰეგემონის 

როლს იაპონია ასრულებდა. ასეთი ინტერპრეტაცია კიდევ უფრო გამყარდა 

ტოკიოში რუსეთის – ჩინეთში იაპონიის ტრადიციული მეტოქის – სამხედრო 

მარცხისა და პოლიტიკური დეზინტეგრაციის შემდეგ. ბოლშევიკური რევო- 

ლუციისა და ბრესტ-ლიტოვსკის ხელშეკრულების ხელმოწერის შემდეგ, საფ- 

რანგეთის მთავრობამ დაარწმუნა პრეზიდენტი უილსონი, დათანხმებოდა 

იაპონიის სამხედრო ინტერვენციას აღმოსავლეთ ციმბირში. ამ ოპერაციის 

განცხადებული მიზანი წესრიგის და რუსეთის პოლიტიკური და სამხედრო 

ხელისუფლების აღდგენა იყო, რომელიც განაგრძობდა თავდასხმით ოპერა- 

ციებს გერმანიის აღმოსავლეთ ფრონტზე და შეამსუბუქებდა დასავლეთის 

ფრონტზე დასუსტებული მოკავშირეების მდგომარეობას. იაპონელი ექს- 

პანსიონისტები მიესალმნენ აღმოსავლეთ ციმბირში იაპონიის ეკონომიკური 

და პოლიტიკური პოზიციის გამყარებისა და რუსეთსა და იაპონიის კონტრო- 

ლირებად მანჯურიას შორის ბუფერული ზონის შექმნის შესაძლებლობას. 

უილსონი ენთუზიაზმის გარეშე დაჰყვა ფრანგების ზეწოლას იაპონიის ინ- 

ტერვენციისათვის მხოლოდ იმ პირობით, რომ საექსპედიციო ძალების რა- 

ოდენობა არ გადააჭარბებდა შვიდი ათას მეომარს, რაც, დაახლოებით, ციმ- 

ბირის კამპანიისათვის გამოყოფილი ამერიკული კონტინგენტის ტოლი იყო. 

ამის მიუხედავად, იაპონიის არმიის რაოდენობა აღმოსავლეთ ციმბირში ომის 

დასრულებამდე სამოცდათორმეტ ათასამდე გაიზარდა. იაპონიის არმია ამ 

რეგიონში 1922 წლამდე დარჩა – კიდევ დიდხანს გერმანიის დამარცხებისა 

და ვლადივოსტოკში დისლოცირებული მცირე ამერიკული კონტინგენტის 

ევაკუაციის შემდეგ. რუსეთის პოლიტიკური ძალაუფლება – იაპონიის ტრა- 

დიციული საპირწონე ჩინეთის ჩრდილოეთში – ფაქტობრივად, აღარ ჩანდა 

რეგიონში მაშინ, როდესაც იაპონიის ძალაუფლებამ იქ თავის პიკს მიაღწია. 

ომისშემდგომი ტერიტორიული მატება და საზღვაო ექსპანსია 

იაპონიის თვალში საცემი მონაწილეობა პარიზის სამშვიდობო კონფერ- 

ენციაზე, როგორც ხუთიდან ერთ-ერთი წამყვანი სახელმწიფოსი, გასული, 

თითქმის ორმოცდაათწლიანი ჩამორჩენილობიდან, ამ ქვეყნის არაჩვეუ- 

ლებრივი აღმასვლის ადეკვატური აღიარება იყო. მიუხედავად იმისა, რომ 

იაპონია არ იყო დაინტერესებული შორეულ ევროპაში ტერიტორიებისა და 

რესურსების განაწილების საკითხით, იაპონიის დელეგაციამ მოითხოვა და 

მიიღო კიდეც მნიშვნელოვანი დათმობები საკუთარ გეოგრაფიულ არეალში. 

ეს მოიცავდა როგორც გერმანიის ყოფილ კუნძულებს წყნარ ოკეანეში, ეკ- 

ვატორიდან ჩრდილოეთით, ერთა ლიგის მანდატის ქვეშ, ისე გერმანიის ყო- 

ფილ ეკონომიკურ პრივილეგიებს ჩინეთის შანდუნის ნახევარკუნძულზე. ეს 

რეგიონი ტოკიოს ექსპანსიონისტი ბიზნესელიტის მიერ ჩინეთის შემდგომი 

ეკონომიკური ათვისებისაკენ გადადგმულ კიდევ ერთ ნაბიჯად აღიქმე-



თავი? >< იაპონიის აღზევება და დაცემა აღმოსავლეთ აზიაში 

ბოდა, როგორც ეს მანამდე, კორეის – კონტინენტური ჩინეთიდან იაპონიის 

კუნძულებამდე განლაგებული ნახევარკუნძულის – შემთხვევაში მოხდა. ამ 

ტერიტორიულმა მატებამ და ეკონომიკურმა ექსპანსიამ იაპონია აზიის ყვე- 

ლაზე დიდი ეკონომიკური შესაძლებლობებისა და დასავლეთ წყნარ ოკეანე- 

ში პირველ საზღვაო ძალად აქცია, მაშინ როცა რუსეთი კვლავ სამოქალაქო 

ომისა და ეკონომიკური ქაოსის შედეგებს განიცდიდა, დიდი ბრიტანეთი კი 

პირველი მსოფლიო ომის შემდეგ ფინანსური და სავაჭრო მდგომარეობის 

გაუმჯობესებისათვის იბრძოდა. 

იაპონიის ექსპანსიონისტური მისწრაფებები შორეულ აღმოსავლეთში 

ყველაზე დიდ გამოწვევას კვლავ შეერთებულიშტატებისგან იღებდა. იაპონი- 

ის იმპერიული ამბიციების მიმართ ამერიკის ცუდი წინათგრძნობა გამოწვეუ- 

ლი იყო არა მხოლოდ პარიზის სამშვიდობო კონფერენციაზე იაპონიის მიერ 

განხორციელებული ტერიტორიული და ეკონომიკური მიღწევებით, არამედ, 

ასევე, იაპონიის მზარდი სამხედრო-საზღვაო პოტენციალით. 1917 წლიდან 

1921 წლამდე ტოკიოს მთავრობის ხარჯები საზღვაო მშენებლობაზე სამ- 

ჯერ გაიზარდა და იმპერიული ბიუჯეტის ერთი მესამედი შეადგინა. იმის 

მიუხედავად, რომ იაპონიის სიდიდით მესამე საზღვაო ფლოტი საკმაოდ ჩა- 

მორჩებოდა დიდი ბრიტანეთისა და შეერთებული შტატების უზარმაზარ არ- 

მადებს, მანძილი იაპონიასა და შეერთებულ შტატებს შორის, ფაქტობრივად, 

შეუვალს ხდიდა იაპონიას ამერიკული სამხედრო ძალის (რომელიც, ნები- 

სმიერ შემთხვევაში, ორ ოკეანეზე ნაწილდებოდა) შემაკავებელი ეფექტის 

მიმართ, ხოლო იაპონიის ალიანსი დიდ ბრიტანეთთან (გაფორმებული 1902 

წელს და განახლებული 1905 და 1911 წლებში) ანეიტრალებდა სამეფო საზ- 

ღვაო ძალებს, როგორც იაპონიის იმპერიული ამბიციების პოტენციურად 

შემზღუდავ ფაქტორს. იაპონიის საზღვაო ძლიერების ზრდის საპასუხოდ, 

შეერთებულმა შტატებმა, ევროპაში ომის დასრულების შემდეგ, საზღვაო 

ფლოტის დიდი ნაწილი ატლანტის ოკეანიდან წყნარ ოკეანეში გადაიყვანა და 

ჰავაიში პერლ ჰარბორის მშრალი დოკი აამოქმედა. ვერსალის ხელშეკრულე- 

ბით გათვალისწინებული განიარაღების დებულებების წყალობით, გერმანიის 

საზღვაო საფრთხისგან გათავისუფლებულმა ამერიკელმა საზღვაო სტრატ- 

ეგებმა პირველად დაიწყეს სათადარიგო მოქმედების გეგმის შემუშავება 

წყნარ ოკეანეში იაპონიის სიახლოვეს ამერიკული საზღვაო ძალების დასა- 

ცავად. 

შეთანხმებები სამხედრო-საზღვაო კონტროლზე ვაშინგტონში 

ძვირად ღირებული, გამალებული სამხედრო-საზღვაო შეიარაღების პერ– 

სპექტივა, როდესაც პირველი მსოფლიო ომი ახალი დასრულებული იყო, 

ყველა სახელმწიფოსათვის ანათემის ტოლფასი იყო. კვლავინდებურად 

ზღვების მბრძანებელი, მაგრამ შეერთებული შტატების მხრიდან უკან ჩა- 

მოტოვების და იაპონიის მხრიდან გატოლების საფრთხის წინაშე მდგარი 

3202 ნაწილი! >% მეოცე საუკუნის მსოფლიო 

დიდი ბრიტანეთი ქრონიკული უმუშევრობითა და სამრეწველო სტაგნაციით 

იტანჯებოდა. ეს შიდაეკონომიკური პრობლემები ლონდონს მკაცრი საბიუ- 

ჯეტო შეზღუდვების განხორციელებას კარნახობდა, რაც შეუსაბამობაში 

იყო საზღვაო მშენებლობის ფართომასშტაბიან პროგრამასთან. პრეზიდენტ 

უორენ ჰარდინგის ადმინისტრაციას ოციან წლებში, პირველი მსოფლიო 

ომისშემდგომი სერიოზული რეცესიის პირობებში, უწევდა მართვა და მის 

უმრავლესობასაც კონსერვატორი იზოლაციონისტები წარმოადგენდნენ, 

რომლებსაც გადასახადებისა და საბიუჯეტო ხარჯვის მკვეთრი შემცირება 

და პრეზიდენტ უილსონის გლობალური ვალდებულებებისგან ქვეყნის გა– 

თავისუფლება სურდათ. მიუხედავად იაპონელი ლიდერების მოსაზრებისა, 

რომ იაპონიის ეკონომიკური სიმდიდრე დამოკიდებული იყო უცხოეთის 

ბაზრებზე პრივილეგირებული ადგილის დაკავებასთან, მათ ორ დიდ ინგ- 

ლისურენოვან სახელმწიფოსთან მაინც მშვიდობიანი ეკონომიკური ექსპან- 

სიისა და თანამშროლობის სტრატეგიის შემუშავება სურდათ, რათა თავიდან 

აეცილებინათ ხარჯები ქვეყნის შიგნით და რისკები საგარეო ურთიერთობებ- 

ში, რაც სამხედრო-საზღვაო გამალებულ შეიარაღებას მოჰყვებოდა. სწორედ 

შეუზღუდავი სამხედრო-საზღვაო დაპირისპირების შესაძლო ეკონომიკური 

და სტრატეგიული შედეგებისადმი ამ შიშნარევი დამოკიდებულების კონტე- 

ქსტში მიიწვია პრეზიდენტმა ჰარდინგმა მსოფლიოს რვა საზღვაო სახელმ- 

წიფოს საგარეო საქმეთა მინისტრები ისტორიაში პირველ საერთაშორისო 

კონფერენციაზე სამხედრო-საზღვაო შეიარაღების კონტროლის შესახებ. 

ვაშინგტონში, 1921-22 წლების ზამთარში ჩატარებულ ამ შეხვედრაზე გა- 

ფორმდა რამდენიმე შეთანხმება, რომლითაც, ზოგადად, შეიზღუდა სამხე- 

დრო-საზღვაო გამალებული შეიარაღება და, უფრო კონკრეტულად, წყნარ 

ოკეანეში დაძაბულობა განიმუხტა. 

ვაშინგტონის საზღვაო კონფერენციის მთავარმა მიღწევამ – ე.წ. ხუთ- 

მხრივმა ხელშეკრულებამ – არსებულ დიდ გემებზე ტონაჟის შეფარდებები 

განსაზღვრა (ანუ სამხედრო გემებზე, რომელთა ტონაჟი 10 000 ტონას აღე- 

მატება და რომელზეც რვა დიუმზე უფრო დიდი კალიბრის იარაღია გან- 

თავსებული) როგორც 5:5:3:1.67:1.67, შესაბამისად: დიდი ბრიტანეთისათვის, 

შეერთებული შტატებისათვის, იაპონიის, საფრანგეთისა და იტალიისათვის. 

შეთანხმებამ ასევე დააწესა ათწლიანი მორატორიუმი იმავე კატეგორიის 

გემების მშენებლობაზე. სამი დიდი საზღვაო სახელმწიფო შეთანხმდა, რომ 

აღარ ააგებდნენ ახალ სიმაგრეებს წყნარ ოკეანეში, მათ კუთვნილ ტერიტო- 

რიებზე (გარდა სინგაპურისა და პერლ ჰარბორის, რომლებიც, შესაბამისად, 

დიდი ბრიტანეთისა და შეერთებული შტატების მოწინავე სამხედრო ბაზები 

იყო). იაპონია დასთანხმდა აღმოსავლეთ ციმბირის ევაკუაციაზე, შანდუნის 

ნახევარკუნძულზე ჩინეთის სუვერენიტეტის აღდგენაზე და, ამავე დროს, 

ნება დართო, რომ ჩინეთის ორმხრივი ალიანსი დიდ ბრიტანეთთან – რასაც 

დიდ წინააღმდეგობას უწევდა შეერთებული შტატები – ჩანაცვლებულიყო



თავი7 +><« იაპონიის აღზევება და დაცემა აღმოსავლეთ აზიაში 

მრავალმხრივი შეთანხმებით, რომელიც აზიაში პოლიტიკურ სტატუსკვოს 

დაიცავდა. ვაშინგტონის საზღვაო კონფერენციას ყველა მიესალმა, რო- 

გორც საერთაშორისო ურთიერთობებში ახალი ეპოქის დასაწყისს. ეს პირ- 

ველი შემთხვევა იყო, რომ დიდი სახელმწიფოები სამხედრო ძალების ერთი 

ნაწილის რაოდენობის შემცირებასა და ახალი სამხედრო სიმაგრეების 

აგებისგან თავის შეკავებაზე ნებაყოფლობით დასთანხმდნენ. საყოველთაო 

განიარაღების მომხრეები წუხდნენ, რომ დღის წესრიგში ვერ მოხვდა სახმე- 

ლეთო შეიარაღების შემცირება საფრანგეთის გამო, რომელიც, ეფექტური 

უსაფრთხოების გარანტიის არარსებობის პირობებში, დაჟინებით ითხოვდა 

გერმანიაზე უდავო სამხედრო უპირატესობის უფლებას. ხელშეკრულებიდან 

სახმელეთო შეიარაღების გამოტოვებას ხელი არ შეუშლია საყოველთაო მხი- 

არული განწყობისათვის, რომელიც ვაშინგტონის ხელშეკრულების დებულე- 

ბათა გამოქვეყნებას მოჰყვა. ამრიგად, პარიზის სამშვიდობო შეთანხმებით 

გათვალისწინებული ბუნდოვანი ვალდებულება საყოველთაო განიარაღე- 

ბის შესახებ კონკრეტულ ქმედებაში გამოიხატა, თუნდაც, საზღვაო ძალების 

შეზღუდულ სფეროში. 
მნიშვნელოვანი ოპტიმიზმის საფუძველი აღმოსავლეთ აზიასთან დაკავ- 

შირებული ვალდებულებებიც გახდა, რაც ბადებდა იმედს ამ არასტაბილურ 

რეგიონში მშვიდობისა და სტაბილურობის დამყარებისათვის, ამერიკის სახ- 

ელმწიფო მდივანმა ჩარლზ ევანს ჰიუზმა, რომელიც კონფერენციის მასპინ- 

ძელი და მამოძრავებელი ძალა იყო, თავის სამ მთავარ მიზანს მიაღწია: დაიშ– 

ალა ინგლის-იაპონიის ალიანსი, აღიარებულ იქნა შეერთებული შტატების 

სამხედრო-საზღვაო ძალების პარიტეტი დიდ ბრიტანეთთან და იაპონიის 

შესაბამის ძალებთან მისი უპირატესობა და აღმოსავლეთ ციმბირიდან გაყვა– 

ნილ იქნა იაპონიის სამხედრო ძალები. იაპონია დასთანხმდა მისი სამხედრო– 

საზღვაო ძალების 5:5:3 პროპორციას აშშ-ისა და დიდი ბრიტანეთის საზღვაო 

ძალებთან, ვინაიდან ახალი სამხედრო სიმაგრეების აგების შეზღუდვა იაპო- 

ნიის უსაფრთხოების ადეკვატურ გარანტიას იძლეოდა მის შიდაწყლებში 

და აზიურ კონტინენტზე საზღვაო მისასვლელების კონტროლს უნარჩუ- 

ნებდა. სტრატეგიულ საკითხებში ამ ურთიერთსასარგებლო კომპრომისებს 

ემატებოდა იაპონიის არაფორმალური დაპირებები, რომ აღარ შეეცდებოდა 

ჩინეთში უპირატესი უფლებების მოპოვებას და ამ ქვეყნის ეკონომიკური გან- 

ვითარების საკითხში დასავლეთის ქვეყნებთან თანამშრომლობას დასთანხმ- 

დებოდა. 

იაპონია-ამერიკის თანამშრომლობა და კონფლიქტი 

ვაშინგტონის კონფერენციის შემდეგ იაპონიაში განვითარებულმა მო- 

ვლენებმა დაადასტურეს იაპონიის საგარეო პოლიტიკის ახალი ორიენტა- 

ცია და ხელი შეუწყვეს დაახლოებას ტოკიოსა და დასავლეთის სახელმწი- 

ფოებს შორის, რომლებიც აღმოსავლეთ აზიაში კოლონიურ ტერიტორიებს 

ფლობდნენ. პროგრესული სოციალური კანონების მიღება და 1925 წელს 

მამაკაცთა საყოველთაო საარჩევნო უფლების შემოღება დაეხმარა იაპონიას, 

გაექარწყლებინა ავტორიტარული, მილიტარისტული სახელმწიფოს იმიჯი, 

რომელიც მას დასავლეთის დემოკრატიულ ქვეყნებში ჰქონდა. იაპონიაში 

გაუმჯობესებული ადმინისტრაციისა და წარმომადგენლობითი მმართ- 

ველობის დამყარების შედეგად, ამერიკელმა ბანკირებმა და ბიზნესწრეებმა 

შორეულ აღმოსავლეთში ბიზნესის შესაძლებლობების მიმართ ძველი და- 

მოკიდებულებები გადააფასეს. ჩინეთი – ამერიკის სავაჭრო და საფინანსო 

ინტერესების ტრადიციული ობიექტი რეგიონში – პოლიტიკურ ქაოსსა და 

სოციალურ არეულობებში იყო ჩაფლული და სავაჭრო ურთიერთობებისა და 

ინვესტიციებისთვის დიდ რისკად აღიქმებოდა. მეორე მხრივ, იაპონიამ დამ- 

სახურებულად დაიმკვიდრა მსოფლიოს მღელვარე რეგიონში სტაბილური 

კუნძულის რეპუტაცია, სადაც ამერიკის ეკონომიკური ინტერესებისათ- 

ვის უფრო შესაფერისი გარემო არსებობდა. ამერიკასა და იაპონიას შორის 

მჭიდრო სავაჭრო ურთიერთობები პირველი მსოფლიო ომის დროს განვი- 

თარდა, როდესაც ამერიკული ექსპორტი იაპონიაში ხუთჯერ გაიზარდა, 

ხოლო იაპონური ექსპორტი შეერთებულ შტატებში თითქმის გასამმაგდა. 

ოციანი წლების განმავლობაში ეს ეკონომიკური კავშირები კიდევ უფრო გა- 

ფართოვდა და შეერთებული შტატები იაპონიის მთავარი სავაჭრო კლიენტი 

და პროდუქციის მიმწოდებული გახდა. მთელი ათწლეულის განმავლობაში, 

იაპონიას შეერთებული შტატებიდან შეჰქონდა მისთვის აუცილებელი ავტო- 

მობილების, დანადგარების, სამშენებელო მასალებისა და ნავთობის დიდი 

ნაწილი. მეორე მხრივ, ამერიკის ბაზარზე შედიოდა იაპონიის მთლიანი ექს- 

პორტის 40 პროცენტი, მათ შორის ნედლი აბრეშუმის პროდუქტების 90 პრო- 

ცენტი (რაც, ექსპორტზე დამოკიდებული იაპონური ეკონომიკისთვის უცხ- 

ოური ვალუტის მთავარი წყარო იყო). იმავე პერიოდში, ამერიკული ბანკე- 

ბიდან იაპონიაში ამ ქვეყანაში განხორციელებული ინვესტიციების 40 პრო- 

ცენტი შევიდა. ამ სავაჭრო და ფინანსურმა კავშირებმა, რასაც 1922 წელს 

დადებული სამხედრო-საზღვაო შეიარაღების შეზლუდვის შესახებ ურთი- 

ერთსასარგებლო შეთანხმებები ამყარებდა, ტოკიოსა და ვაშინგტონს შორის 

ურთიერთგაგებისა და თანამშრომლობის ატმოსფეროს შექმნას შეუწყო 

ხელი, რაც, თავის მხრივ, დასავლეთ წყნარ ოკეანეში სტაბილურობის დამ- 

ყარებას უქმნიდა საფუძველს. 

თუმცა, საბოლოო ჯამში, აღმოსავლეთ აზიის ქვეყნებს შორის ეკონომი– 

კური ურთიერთობები და მრავალმხრივი უსაფრთხოების სტრუქტურა და- 

მოკიდებული იყო იაპონიის მიერ თავისი ეროვნული ინტერესების მშვიდობი- 

ანი გზებით, ანუ დასავლეთის ქვეყნებთან ეკონომიკური თანამშრომლობით 

და არა სამხედრო მეტოქეობით, განხორციელების სურვილზე. ვაშინგტონის

„ხუთმხრივი ხელშეკრულებით" გათვალისწინებული შეზღუდვებით დადას- 

ტურდა იაპონიის საზლვაო უპირატესობა თავის გეოგრაფიულ არეალში. 

სინგაპურსა და პერლ ჰარბორს შორის დამატებითი სამხედრო სიმაგრეებ- 

ის აშენებაზე უარის თქმით, შეერთებულმა შტატებმა და დიდმა ბრიტა- 

ნეთმა, ჩინეთის კონტინენტურ ნაწილზე ან სამხრეთ-აღმოსავლეთ აზიაში 

იაპონიის მომავალი აგრესიის შეკავების კუთხით, თავი მნიშვნელოვნად 

შეიზღუდეს. შორეულ აღმოსავლეთში დიდი ბრიტანეთისა და შეერთებული 

შტატების ტერიტორიები კიდევ უფრო დაუცველი გახდა მას შემდეგ, რაც 

საჰაერო ძალები სამხედრო-საზღვაო მოქმედებებში გადამწყვეტ ფაქტორად 

იქცა. ვაშინგტონის საზღვაო კონფერენციის გახსნამდე ოთხი თვით ადრე, 

შეერთებული შტატების არმიის საჰაერო ძალებმა, ექსპერიმენტის სახით, 

ვირჯინიის კონცხთან ახლოს უკვე შეპყრობილი გერმანული სამხედრო გემი 

ჩაძირეს. ღონისძიებას, რომელსაც უცხოელი (მათ შორის იაპონელი) დამ- 

კვირვებლებიც ესწრებოდნენ, უნდა ეჩვენებინა, რომ თავისუფალი ვარღ- 

ნის ბომბებს მძიმეჯავშნიანი ხომალდის ჩაძირვა შეეძლოთ. სტრატეგიული 

კუთხით, ეს ნიშნავდა, რომ დიდ გემებს აღარ შეეძლოთ უსაფრთხოდ ეცურათ 

ხმელეთზე განლაგებული მტრის საჰაერო ხომალდისან ავიამზიდის წვდომის 

არეალში. შორს დარჩა ეპოქა, როდესაც სამხედრო გემებს შეუფერხებლად 

შეეძლოთ გადაესერათ ოკეანეები და ნებისმიერი ადგილას განეხორციელ- 

ებიათ სამხედრო ინტერვენცია. ამიტომ, სამხედრო ხომალდების კუთხით 

ანგლოამერიკული უპირატესობა, რასაც იაპონია ვაშინგტონის კონფერენ- 

ციაზე დასთანხმდა, მოჩვენებითი იყო. დიადი სამხედრო ფლოტი, რომელ- 

იც პერლ ჰარბორიდან დასავლეთისკენ დაიძვრებოდა ფილიპინების გასა- 

თავისუფლებლად და იაპონიის კუნძულების ბლოკადაში მოსაქცევად, რაც 

ოციანი წლების დასაწყისიდან საფუძვლად ედო ამერიკის საზღვაო სტრატე- 

გიას, ასევე აღარ იყო რეალისტური პერსპექტივა. იაპონიამ ხელში ჩაიგდო 

მთელი რიგი პოტენციური საჰაერო ბაზები ყოფილ გერმანულ კუნძულებზე, 

რომლებიც, ფილიპინებიდან ჰავაიმდე, დასავლეთ წყნარ ოკეანეში მდებარე- 

ობდნენ. ამ უსაფრთხო ბაზებიდან, ან მშენებლობის პროცესში მყოფი ავი- 

ამზიდებიდან, იაპონურ ბომბდამშენებს თეორიულად შეეძლოთ დაებლოკათ 

ამერიკული გემები დასავლეთ წყნარი ოკეანის პერიმეტრზე და ჰავაიზე 

განლაგებული მთავარი ამერიკული სამხედრო ბაზისგან ფილიპინების იზო- 

ლირება მოეხდინათ. 

მიუხედავად იმისა, რომ ძალთა ეს სტრატეგიული დისბალანსი დასავლეთ 

წყნარ ოკეანეში ამერიკელი სამხედრო-საზღვაო ხელმძღვანელობის მხრიდან 

მუდმივი უკმაყოფილების საგანი იყო, ეს ვაშინგტონში პოლიტიკოსების დიდ 

შეშფოთებას არ იწვევდა. ოციან წლებში ეგროპულ და ლათინურამერიკულ 

პრობლემებზე ყურადღების გადატანამ აზიასთან დაკავშირებული საკითხ– 

ების მიმართ დაუდევარი დამოკიდებულება გამოიწვია. იაპონიაში ამერიკის 

სავაჭრო კავშირები და ინვესტიციები ღრმავდებოდა, ხოლო თავად იაპონია 

განაგრძობდა მიცემული პირობების შესრულებას, რომლის თანახმად ის არ 

გამოიყენებდა გეოგრაფიული სიახლოვისა და სამხედრო-საზღვაო სფერ- 

ოში ტექნოლოგიური ინოვაციების შედეგად მიღებულ უპირატესობას და 

არ დაარღვევდა ძალთა წონასწორობას რეგიონში. მეორე მხრივ, უცვლე- 

ლი რჩებოდა იაპონური ექსპანსიონიზმის დემოგრაფიული, გეოგრაფიული 

და ეკონომიკური მიზეზები, რომელიც წარსულში მის საგარეო-პოლიტი- 

კურ ავანტიურიზმს დაედო საფუძვლად. სწრაფად მზარდი მოსახლეო- 

ბის, აგრარული ან საცხოვრებელი დანიშნულების ტერიტორიის სიმცირე 

და ბუნებრივი რესურსებისა და წიაღისეული საწვავის ნაკლებობა, ტოკი- 

ოში იაპონიის ეკონომიკური ზრდისათვის გადაულახავ წინააღმდეგობებად 

აღიქმებოდა. თუკი ქვეყნის მმართველი ელიტა ამ დაბრკოლებიდან გამოსავ- 

ალს დროულად არ მონახავდა, იაპონიას ცხოვრების დონის მკვეთრი გაუა- 

რესება და სტაგნაციისა და ეკონომიკური ვარდნისათვის დამახასიათებელი 

სოციალური არეულობები და პოლიტიკური არასტაბილურობა ემუქრებოდა. 

დილემიდან გამოსავალი, რომელსაც იაპონიის მთავრობამ ოციან წლებ- 

ში მიაგნო, წააგავდა გზას, რომელსაც წინა საუკუნეში კიდევ ერთი კუნძული- 

სახელმწიფო – დიდი ბრიტანეთი – დაადგა, როდესაც ის, იაპონიის მსგავსად, 

ჭარბი მოსახლეობისა და რესურსების სიმცირის პრობლების წინაშე იდგა. 

ეს გამოსავალი კი გულისხმობდა: 1) ემიგრაციის ხელშეწყობას მიწის, სურ- 

სათისა და ბუნებრივი რესურსების სიმცირის პრობლემის გადასაჭრელად, 2) 

წარმოებული პროდუქციის ექსპორტის ხელშეწყობას ძირითადი ნედლეული 

რესურსებისა და სურსათის იმპორტის დასაფინანსებლად, 3) პოლიტიკურ 

მოლაპარაკებებს სხვა დიდ სახელმწიფოებთან მშვიდობიანი ეკონომიკური 

ექსპანსიის პოლიტიკის წინააღმდეგობის გარეშე განხორციელებისათვის. 

იმპერატორ ტაისოს პერიოდში – ბანკირების, მრეწველებისა და საჯარო 

მოხელეების პროგრესული კოალიციის დემოკრატიულმა მმართველობამ 

წარმატებით შეუთავსა სოციალური და პოლიტიკური რეფორმების პროგრა- 

მა სხვა დიდი სახელმწიფოების მიმართ შემრიგებლურ საგარეო პოლიტიკას 

და სამხედრო ხარჯების მკვეთრ შემცირებას. 

იმიგრაციისა და სავაჭრო ბარიერები 

ზომიერი პოლიტიკისაკენ ამ შემობრუნებას არასოდეს მიუღია იაპონი- 

ის ძლიერი სამხედრო, საზღვაო და ბიუროკრატიული ელიტების მხარდაჭ- 

ერა, რომლებიც უახლოეს წარსულში ამ ქვეყნის ექსპანსიონისტურ პოლი– 

ტიკას ედგნენ სათავეში. ვაიმარის რესპუბლიკაში მათი თანამოაზრეების 

მსგავსად, ძველი წესრიგის ეს დამცველები შეუპოვრად ეწინააღმდეგებოდ- 

ნენ მთავრობის რეფორმების პროგრამასა და სხვა დიდ სახელწიფოებთან 

შეთანხმებებზე ორიენტირებულ საგარეო პოლიტიკას. ისინი კვლავ ოცნე-



თავი7 პ4+ იაპონიის აღზევება და დაცემა აღმოსავლეთ აზიაში 

ბობდნენ ავტორიტარული იაპონიის დომინირების ქვეშ მყოფ აღმოსავლეთ 

აზიაზე, რომელიც თავისუფალი იქნებოდა დასავლეთის გავლენისაგან. მათ 

პოზიციას ამყარებდა ოციან წლებში მსოფლიოში განვითარებული მოვლე- 

ნებიც, რამაც თანდათანობით შეურყია საფუძველი დასავლეთის სახელმწი- 

ფოებთან თანამშრომლობაზე დაფუძნებულ პოლიტიკას და საშუალება მის- 

ცა მთავრობის სამხედრო მოწინააღმდეგეებს, რომ მოსახლეობაში ამ პოლი– 

ტიკის საწინააღმდეგო განწყობის მობილიზება მოეხდინათ. პირველი ასეთი 

მოვლენა ინგლისურენოვანი სახელმწიფოების მიერ იაპონურ იმიგრაციაზე 

საკანონმდებლო შეზღუდვების დაწესება იყო. აზიური იმიგრაციისადმი გა- 

ჩენილმა წინააღმდეგობამ შეერთებულ შტატებში, კანადაში, ავსტრალიასა 

და ახალ ზელანდიაში, რამაც ახალი საუკუნის დასაწყისში იჩინა თავი, მკვე- 

თრად შეზღუდა იაპონიის მოქალაქეების შესაძლებლობა, საცხოვრებლად 

წყნარი ოკეანის მიმდებარე, ნაკლებად მჭიდროდ დასახლებულ ქვეყნებში 

გადასულიყვნენ. 1919 წლის პარიზის სამშვიდობო კონფერენციაზე იაპო- 

ნიის დელეგაციამ ერთა ლიგის წესდებაში ცვლილების შეტანა მოითხოვა, 

რომელიც მსოფლიოში ყველა რასის თანაბარ სტატუსს დაადასტურებდა. ამ, 

ერთი შეხედვით, უწყინარმა შესწორებამ ერთა ლიგის კომისიაში, რომელიც 

წესდებაზე მუშაობდა, ხმების დიდი უმრავლესობა მიიღო. მაგრამ კომისიის 

თავმდჯომარემ – პრეზიდენტმა ვუდრო უილსონმა არ მიიღო ხმის მიცემის 

ეს შედეგი ბრიტანეთის იმპერიის თეთრკანიანი დომინიონების – კანადის, 

ავსტრალიის, ახალი ზელანდიის ლიდერებისა და, ასევე, ამერიკის დასავლეთ 

სანაპიროს შტატების საკანონმდებლო წარმომადგენლების, განსაკუთრე- 

ბით, კალიფორნიის წარმომადგენლის – წინააღმდეგობის გათვალისწინე- 

ბით. ეს დელეგატები შიშობდნენ, რომ, შესწორების მიღების შემთხვევაში, 

იაპონია შეძლებდა სამართლებრივად მოეთხოვა საიმიგრაციო შეზღუდვების 

გაუქმება ამ ქვეყნებში, რომლებიც „ყვითელი საფრთხის“ შიშით იყვნენ 

შეპყრობილი. 1924 წელს ამერიკის კონგრესი იმდენად შორს წავიდა, რომ 

მიილო კანონი, რომლის თანახმად იაპონელ იმიგრანტებს უფლება არ ჰქონ- 

დათ გამხდარიყვნენ აშშ-ის მოქალაქეები და რომელმაც საერთოდ აკრძალა 

იმიგრაცია იაპონიიდან და სხვა აზიური სახელმწიფოებიდან. 

მიუხედავად იმისა, რომ ამ სადამსჯელო კანონის პრაქტიკული შედეგი 

მინიმალური იყო – მანამდე არსებული კვოტა წელიწადში მხოლოდ რამდენ- 

იმე ასეული იაპონელის იმიგრაციის საშუალებას იძლეოდა – მნიშვნელოვანი 

იყო მისი ემოციური გავლენა ამაყ იაპონელებზე. ეს კანონი არა მხოლოდ რა- 

სობრივი არასრულფასოვნების შესახებ ამერიკელთა ვარაუდზე მიუთითებ- 

და, არამედ კანადისა და ავსტრალიის მიერ მსგავსი შეზღუდვების დაწესებ– 

ის კონტექსტში, თეთრკანიანთა შეთქმულების არსებობასაც ვარაუდობდა 

იაპონიის წინააღმდეგ, რომელსაც არ ეძლეოდა საშუალება, მოსახლეობის 

სიჭარბით გამოწვეული პრობლემა ინგლისურენოვან, ნაკლებად მჭიდროდ 

დასახლებულ ქვეყნებში ემიგრაციის გზით შეემსუბუქებინა. კორეის, ფორ- 

მოზასა (ტაივანის) და მანჯურიის სრულმასშტაბიანი კოლონიზაციის იმედი, 

რომელიც იაპონიას მას შემდეგ გაუჩნდა, რაც ეს მეზობელი ტერიტორიები 

ომამდე მის პირდაპირ თუ არაპირდაპირ კონტროლს დაექვემდებარნენ, ვერ 

გამართლდა. კორეის ანექსიის შემდეგ, ათი წლის განმავლობაში, იქ ნახე- 

ვარ მილიონზე ნაკლები იაპონელი გადავიდა საცხოვრებლად, ხოლო ორასი 

ათასზე ნაკლები იაპონელი ემიგრანტი ფორმოზას ეწვია. მანჯურიაში გან- 

საკუთრებული პრივილეგიების მიღებიდან ოც წელიწადში, იქ ორასორ- 

მოცდაათ ათასზე ნაკლები იაპონელი ჩასახლდა. ამ მეზობელ ტერიტორიე- 

ბზე ჩასახლების სურვილის ნაკლებობას იაპონელებში ხშირად იქ უკვე არსე- 

ბულ ჭარბ მოსახლეობასა და შეუფერებელ კლიმატურ პირობებს უკავშირე- 

ბენ, მიუხედავად არაერთი სტიმულისა, რომელსაც ემიგრაციის მსურველებს 

მთავრობა სთავაზობდა. დასახელებული მიზეზებისა თუ ემიგრაციის მათ 

ხელთ არსებული ალტერნატივების მიუხედავად, ექსპანსიონიზმის მომხრე 

იაპონელმა რადიკალებმა განგაშის ზარს შემოჰკრეს: იაპონელებს გადაადგ- 

ილების საშუალებას არ აძლევდნენ თეთრკანიანი, ინგლისურენოვანი ერების 

რასისტული პოლიტიკის გამო. 

ჭარბი მოსახლეობის იმიგრაციაზე დაწესებული ბარიერების შემდეგ, 

ასევე ამოქმედდა შეზღუდვები იაპონიის ვაჭრობაზე ინგლისურენოვან სახ- 

ელმწიფოებთან. სავაჭრო კავშირები შეერთებულ შტატებსა და იაპონიას 

შორის, რომლებიც პირველი მსოფლიო ომის შემდეგ თანდათან გაღრმავ- 

და, ოცდაათიანი წლების დასაწყისში მკვეთრად შემცირდა – ეკონომიკური 

დეპრესიით დასუსტებულ ამერიკაში მსყიდველობითუნარიანობის უეცარი 

დაცემის გამო. 1930 წელს იაპონური ნედლი აბრეშუმის ფასი, წინა წელ- 

თან შედარებით, ოთხჯერ დაეცა, ხოლო აბრეშუმის ექსპორტი შეერთებულ 

შტატებში 40 პროცენტით შემცირდა, რასაც ამ ექსპორტზე კრიტიკულად 

დამოკიდებული უამრავი ფერმერის განადგურება მოჰყვა. შეერთებულ შტა- 

ტებში მოთხოვნის დაცემით გამოწვეული იაპონური ექსპორტის უეცარ ვარ- 

დნას, მსოფლიო ეკონომიკური კრიზისის დროს ამერიკული პროტექციონის- 

ტული პოლიტიკის გაძლიერებაც ართულებდა. შეერთებულ შტატებში ადგ- 

ილობრივი ბაზრების მწარმოებლები და პროფკავშირული ორგანიზაციები 

ბოიკოტს უწყობდნენ იაპონიიდან შემოსულ საქონელს და, შიდაწარმოებისა 

და სამუშაო ადგილების დასაცავად, ლოზუნგით „იყიდე მხოლოდ ამერიკუ- 

ლი“ კამპანიას აწარმოებდნენ. 1930 წლის ჰოული-სმუტის ტარიფმა იაპონურ 

პროდუქტებზე ფასი საშუალოდ 23 პროცენტით გაზარდა. 1930 წლის იან- 

ვარში ტოკიოს მთავრობა, მიმდინარე გაცვლის კურსით, ოქროს სტანდარტს 

დაუბრუნდა და ამით ვითარება კიდევ უფრო გაართულა.ეს ნაბიჯი მიმართუ- 

ლი იყო იაპონიის ეკონომიკის უფრო ღრმა ინტეგრაციისაკენ საერთაშორისო 

ფულად სისტემაში, რომელშიც წამყვან როლს ოქროს სტანდარტით მოქმედი

სახელმწიფოები ასრულებდნენ. თუმცა, ამ დაგვიანებულმა ნაბიჯმა იენის 

სერიოზული გაძვირება გამოიწვია და, შესაბამისად, გაზარდა იაპონური ექს- 

პორტის ფასიც სწორედ იმ მომენტში, როდესაც, მსყიდველობითუნარიანო- 

ბის დაცემისა და პროტექციონისტული სავაჭრო პოლიტიკის გამო, საგარეო 

ბაზრები ისედაც ძნელად მისაწვდომი ხდებოდა იაპონური ექსპორტისათვის. 

ამ ყველაფერს კი უმუშევრობის დონის გაზრდა, აგრარულ და სამრეწველო 

სფეროში დასაქმებული მშრომელების რეალური ხელფასის მკვეთრი დაცემა 

და იაპონიაში სოციალური არეულობების დაწყება მოჰყვა. 

ჩინეთის ეკონომიკური ათვისება იაპონიის მიერ 

წყნარი ოკეანის გადაღმა სახელმწიფოებთან ვაჭრობისა და ემიგრაციის 

შესაძლებლობების თანდათან გაუჩინარებასთან ერთად, იაპონიის საზოგა- 

დოების გარკვეულმა წრეებმა აზიის კონტინენტზე უზარმაზარ მეზობელთან 

ნეოკოლონიური ურთიერთობების დამყარების ძველი ოცნება გამოაღვიძეს. 

პირველი მსოფლიო ომის დასასრულს, იაპონიას არაჩვეულებრივი შანსი 

გაუჩნდა, ესარგებლა ჩინეთში არსებული პოლიტიკური დაპირისპირებებითა 

და ეკონომიკური გაჭირვებით და იქ თავისი კონტროლიდაემყარებინა. მიუხე- 

დავად იმისა, რომ, დასავლეთის სახელმწიფოების მცდელობების შედეგად, 

იაპონიამ „ღია კარის“ პოლიტიკა აღიარა, რომელიც ყველა ქვეყანას ჩინეთში 

ვაჭრობის თანაბარ შესაძლებლობებს აძლევდა, შესაბამის შეთანხმებას აღ- 

სრულების მექანიზმი არ გააჩნდა. ეს კი იმას ნიშნავდა, რომ იაპონიის მხრი- 

დან ვაშინგტონის კონფერენციაზე მიღწეული შეთანხმებების დარღვევით 

ჩინეთზე ეკონომიკური კონტროლის დამყარება, სხვა დიდი სახელმწიფოების 

მხრიდან მხოლოდ სიტყვიერ პროტესტს თუ გამოიწვევდა. 

ჩინეთში შექმნილი პოლიტიკური ვითარება იაპონიის ინტერვენციის ღია 

მოწვევას ჰგაგდა. 1911-1912 წლების ჩინეთის რევოლუციამ ვერ შეძლო ისე- 

თი მთავრობის შექმნა, რომელიც ქვეყნის გაერთიანებასა და მისი უცხოური 

კონტროლისაგან გათავისუფლებას შეძლებდა. 1912 წლიდან ოციანი წლების 

შუამდე, ჩინეთის ადმინისტრაციას რეგიონული სამხედრო მეთაურები ან პო- 

ლიტიკური ლიდერები ინაწილებდნენ, რომელთა უმრავლესობა უმოქმედოდ 

იტანდა ეკონომიკური და სამართლებრივი პრივილეგიების დამამცირებელ 

სისტემას, რომლითაც იაპონური, ევროპული და ამერიკული სავაჭრო კომ- 

პანიები სარგებლობდნენ. მანჯურიას იაპონელებისადმი დავალებული ადგი– 

ლობრივი მმართველი განაგებდა; დასავლეთის სახელმწიფოების მიერ ნომი– 

ნალურ „მთავრობად“ აღიარებული პეკინის არაეფექტური რეჟიმი უძლური 

იყო, შეეჩერებინა უცხო სახელმწიფოების მიერ ჩინეთის სუვერენიტეტის 

შეზღუდვა და ადგილობრივი სამხედრო მეთაურების რეგიონული მმართვე- 

ლობა. ჩინეთის ეროვნული ერთობისა და სუვერენიტეტის ერთადერთი პო- 

ტენციური შთაგონების წყარო სუნ იატსენი იყო – 1911 წლის რევოლუციის 

სულიერი ლიდერი, რომელმაც 1917 წელს გუანდუნში ალტერნატიული მთა- 

ვრობა დააარსა. თუმცა, მის რეჟიმს არ გააჩნდა სამხედრო ძალა ადგილო- 

ბრივი სამხედრო მეთაურების მოსათოკად და უცხოური სახელმწიფოების 

პატივისცემის მოსაპოვებლად. 

ამ ცენტრიდანული ძალებით დასუსტებული ჩინეთი იაპონიის მზარდ 

ეკონომიკურ კონტროლს დამორჩილდა. ოციანი წლების განმავლობაში, ია- 

პონური კაპიტალი ჩინეთში განხორციელებული უცხოური ინვესტიციების 

90 პროცენტს შეადგენდა, იაპონიის ექსპორტის 25 პროცენტი კი სწორედ 

ჩინეთში შედიოდა. იაპონია სწრაფად ავითარებდა ისეთივე ნეოკოლონიურ 

ურთიერთობებს ჩინეთთან, როგორსაც შეერთებული შტატები ავითარებდა 

ლათინური ამერიკის ქვეყნებთან და წარმოებულ საქონელსა და საინვესტი- 

ციო კაპიტალს ქვანახშირზე, რკინაზე, ბრინჯზე, სოიოზე და სხვა მინერა- 

ლურ თუ აგრარულ რესურსებზე ცვლიდა. იაპონიის მიერ ჩინეთის ეკონო- 

მიკურ ათვისებას ხელს უწყობდა გასული საუკუნის დროინდელი სავაჭრო 

პრივილეგიების სისტემა. ჩინეთის სატარიფო ავტონომიაზე დაწესებული 

შეზღუდვები კი ხელს უშლიდა იმპორტზე გადასახადების გაზრდას დასავლე- 

თის დიდი სახელმწიფოების თანხმობის გარეშე. ექსტრატერიტორიულობის 

პრინციპი უცხოელ რეზიდენტებს ჩინეთის სამართლებრივი იურისდიქციის- 

გან ათავისუფლებდა და უცხოურ სახელმწიფოებს საკუთარი ინფრასტრუქ- 

ტურის შენარჩუნების უფლებას აძლევდა (მაგალითად: საფოსტო, საკომუ- 

ნიკაციო და სატრანსპორტო მომსახურების). უცხო ქვეყნები ჩინეთის სუვე- 

რენიტეტზე ამ შეზღუდვებს იმით ამართლებდნენ, რომ ჩინეთის ქრონიკული 

პოლიტიკური არასტაბილურობა ხელს უშლიდა მას სუვერენული სახელმ- 

წიფოებისათვის ჩვეულებრივ დამახასიათებელი სამართლებრივი კონტრო- 

ლის განხორციელებაში. მიუხედავად იმისა, რომ ევროპის სახელმწიფოები 

და შეერთებული შტატები ასევე სარგებლობდნენ ამ პრივილეგიებით, ყვე- 

ლაზე დიდ ეკონომიკურ სარგებელს იაპონია ნახულობდა და, შესაბამისად, 

უცხოელთა კონტროლის გამო, ჩინეთის უკმაყოფილების მთავარ ობიექტად 

იქცა. 

ნაციონალიზმის აღზევება ჩინეთში 

დასავლეთის წრეები სატარიფო ავტონომიის აღდგენისა და ექსტრა- 

ტერიტორიალობის გაუქმების მოთხოვნებს განუწყვეტლივ უყურადღებოდ 

ტოვებდნენ. ვაშინგტონის კონფერენციაზე ჩინეთის ადმინისტრაციული 

დამოუკიდებლობისა და ტერიტორიული მთლიანობის შესახებ გაკეთებუ- 

ლი ხმამაღალი განცხადებების მიუხედავად, არცერთი დიდი სახელმწიფო 

არ იყო მზად ჩინეთისთვის პოლიტიკური სუვერენიტეტის მინიჭებისათვის. 

შეერთებულ შტატებს მხოლოდ ჩინეთთან ვაჭრობაში ყველა ქვეყნისთვის



თავი7 +< იაპონიის აღზევება და დაცემა აღმოსავლეთ აზიაში 

თანაბარი შესაძლებლობების პრინციპი აღელვებდა და ჩინეთის სატარი- 

ფო და სამართლებრივი ავტონომიის აღდგენისადმი ინტერესს ნაკლებად 

ამჟღავნებდა. ჩინეთის სუვერენული უფლებების აღიარებაზე ვაშინგტონის 

უარით აღშფოთებულმა სუნ იატსენმა დახმარებისათვის საბჭოთა კავშირს 

მიმართა, რომელიც არ იყო მიწვეული ვაშინგტონის კონფერენციაზე და 

რომელსაც უარი ჰქონდა ნათქვამი ცარისტული რეჟიმისგან მემკვიდრეო- 

ბით მიღებულ, ჩინეთთან დაკავშირებულ ყველა სპეციალურ პრივილეგიაზე. 

გუანდუნის მთავრობის მიმართვა მოსკოვისადმი, პირველი მსოფლიო ომის 

შემდეგ, საბჭოთა საგარეო პოლიტიკაში მომხდარი ცვლილებების კუთხით 

ხელსაყრელ პერიოდს დაემთხვა. ევროპის ინდუსტრიალიზებულ ქვეყნებში 

კომუნისტური რევოლუციის გავრცელების წარუმატებლობით გაკვირვე- 

ბულმა და იმედგაცრუებულმა ლენინმა და მისმა მემკვიდრეებმა ყურადღება 

აზიის არაინდუსტრიალიზებული რეგიონებისკენ გადაიტანეს იმ იმედით, 

რომ მორჩილებაში მყოფი მასების ანტიიმპერიალისტური უკმაყოფილების 

ტალღას რუსეთის სასარგებლოდ გამოიყენებდნენ. 1924 წელს კომუნისტუ- 

რი ინტერნაციონალის (კომინტერნის) რუსი წარმომადგენლები გუანდუნის 

პროვინციას ეწვივნენ სუნ იატსენის პოლიტიკური მოძრაობის – კომინტანის 

– დისციპლინირებულ რევოლუციურ ორგანიზაციად გარდასაქმნელად, რო- 

მელიც შეძლებდა სათავეში ჩასდგომოდა მასობრივ მოძრაობას, სამი წლით 

ადრე დაარსებულ ჩინეთის მცირერიცხოვან კომუნისტურ პარტიასთან ერ- 

თად. 1925 წელს სუნ იატსენის გარდაცვალების შემდეგ გუანდუნის ლიდერი 

გახდა ახალგაზრდა სამხედრო ოფიცერი ჩან კაი-ში, რომელიც საბჭოთა კავ- 

შირს ეწვია. ის დაახლოებული იყო კომინტერნის აგენტებთან ჩინეთში. ჩან 

კაი-შიმ დაუყოვნებლივ წამოიწყო კამპანია ქვეყნის გაერთიანებისათვის და 

უცხოელთა პრივილეგიებისგან მის გასათავისუფლებლად. მან კომინტანი 

ჩინეთის ეროვნულ მთავრობად გამოაცხადა და 1926 წლის 4 ივლისს ოფიცია- 

ლურად დაიწყო ჩრდილოეთის სამხედრო ექსპედიცია რეგიონული სამხედრო 

ავტორიტეტების წინააღმდეგ, ქვეყნის ადმინისტრაციული გაერთიანებისა 

და უცხოური ინტერესების განმახორციელებელთა განსადევნად ჩინეთიდან. 

იმავე წელს ხალხში გახშირებული ქსენოფობია უცხოელებსა და მათ საკუ- 

თრებაზე თავდასხმებში გადაიზარდა, რაც ეროვნული გაერთიანების ჩან 

კაი-შის დინამიკური პოლიტიკისადმი ფართო სახალხო მხარდაჭერას ადას- 

ტურებდა. 

ჩინეთ-ამერიკის მეგობრობა და იაპონიის შეშფოთება 

ჩან კაი-შის, მის ნაციონალურ კოალიციაში მყოფი კომუნისტებისგან 

განსხვავებით, სურდა ერთმანეთისგან განესხვავებინა უცხოური სახელმ- 

წიფოები, რომლებიც ჩინეთის სუვერენიტეტს ხელყოფდნენ. მან ორმხრი- 

ვად მოლაპარაკების სურვილი გამოხატა თითოეულ იმ სახელმწიფოსთან, 

რომელიც მზად იქნებოდა საძულველი პრივილეგიების თანდათან გაუ- 

ქმებაზე. ჩინეთის მიმართ სახალხო და ოფიციალური დამოკიდებულებები 

შეერთებულ შტატებში, თანდათან, ჩინელების მძიმე მდგომარეობის მიმართ 

თანაგრძნობაში გადაიზარდა. ამერიკის პოლიტიკაში ეს ახალი დასაწყისი 

საჯაროდ 1927 წლის 27 იანვარს დადასტურდა, როდესაც სახელმწიფო მდი- 

ვანმა ფრენკ კელოგმა გამოსცა განცხადება, რომლის თანახმად, შეერთებულ 

შტატებს ჩინეთის ცენტრალური მთავრობისათვის სატარიფო ავტონომიის 

აღდგენა სურდა, რაც გამოიწვევდა ჩინელი ხალხის კეთილგანწყობას და დაი- 

ცავდა ამერიკელების სიცოცხლესა და ინტერესებს ჩინეთში. ახალმა ჩინელმა 

ლიდერმა, გატარებული პოლიტიკისა და პირადი თვისებების გამო, ამერი- 

კელი საზოგადოების მოწონება დაიმსახურა. 1927 წელს იგი თავის ძველ 

კომუნისტ მოკავშირეებს დაუპირისპირდა, კომინტერნის წარმომადგენლები 

ქვეყნიდან განდევნა, სასტიკად გაუსწორდა ჩინეთის კომუნისტურ პარტიას 

და საბჭოთა კავშირს „წითელი იმპერიალისტი" უწოდა. წლის ბოლოს იგი 

დაქორწინდა უელსლის კოლეჯის კურსდამთავრებულ, მდიდარი შანხაელი 

ქრისტიანი ბიზნესმენის ქალიშვილზე, რომელმაც იგი ქრისტიანულ რელი- 

გიაზე მოაქცია. 1928 წლის ივლისში კომინტანის სამხედრო ძალებმა წარმა- 

ტებით დაასრულეს ჩრდილოეთის სამხედრო ექსპედიცია, დაიკავეს პეკინი და 

მთელი ჩინეთი საკუთარ კონტროლს დაუქვემდებარეს. ამასობაში, ნაციონა- 

ლისტურმა მთავრობამ ტოკიოს უკიდურესი აღშფოთება გამოიწვია, როდე- 

საც მანჯურიაში რკინიგზის მშენებლობის დაწყების შესახებ განაცხადა, 

რომელიც კონკურენციას გაუწევდა არსებული იაპონური რკინიგზის ხაზს, 

წააქეზებდა ათასობით ჩინელის ემიგრაციას ამ ჩრდილოაღმოსავლურ პრო- 

ვინციაში და საფრთხეს შეუქმნიდა იქ იაპონიის ინტერესებს. მალე იაპონური 

წარმოების საქონელს ბოიკოტიც გამოუცხადეს და 1928 წლის 29 დეკემბერს 

მანჯურია ფორმალურად დაუბრუნდა ჩინეთს. 

ამ ნაციონალისტურმა აღორძინებამ შეერთებული შტატების მხრიდან 

ჩინეთის მიმართ პატერნალისტური დამოკიდებულების შეცვლის პროცესი 

დააჩქარა. ნაციონალისტური რეჟიმის სამხედრო წარმატებები, ადმინისტრა- 

ციული რეფორმები და ანტიკომუნისტური პოლიტიკური ორიენტაცია მიმ- 

ზიდველი იყო ამერიკული საზოგადოების იმ ნაწილისათვის, რომელიც სულ- 

მოუთქმელად ელოდა სტაბილურ, პროდასავლურ, ქრისტიანულ ჩინეთს, რო- 

მელიც ღია იქნებოდა ამერიკასთან ვაჭრობისა და მისი ინვესტიციებისთვის. 

ამ შეცვლილი ვითარების აღსანიშნავად, შეერთებულმა შტატებმა 1928 წლის 

25 ივლისს ცალმხრივად მიანიჭა ჩინეთს სატარიფო ავტონომია ორმხრივი 

უპირატესი ხელშეწყობის რეჟიმის სანაცვლოდ, რითაც გაუქმდა ერთ-ერთი 

ყველაზე დამამცირებელი ეკონომიკური პრივილეგია, რომელიც იმპერიული 

ექსპანსიონიზმის ეპოქის დაუძლურებულ ჩინეთში მოქმედებდა. ამერიკელმა 

ბიზნესხელმძღვანელებმა და ბანკირებმა კვლავ დაიწყეს ფიქრი ვაჭრობისა 

და ინვესტიციების იმ პოტენციურ სარგებელზე, რომელსაც პოლიტიკურად



თავი? 2>< იაჰონიის აღზევება და დაცემა აღმოსავლეთ აზიაში 

გაერთიანებული და შიდა არასტაბილურობისგან ენერგიული ნაციონალური 

მთავრობის მიერ დაცული ჩინეთის უზარმაზარი ტერიტორია იძლეოდა. 

ჩინეთ-ამერიკის მეგობრობის აღორძინებამ, ჩინეთში უცხოელების 

პრივილეგიათა სისტემის ნგრევის გარდაუვალობამ და მანჯურიაში იაპო– 

ნელების ინტერესების წინაშე მდგარმა გამოწვევებმა, ტოკიოში ექსპანსიო– 

ნისტური იდეები გააღვივეს. ყველაფერი იმას მიანიშნებდა, რომ იაპონიის 

პრივილეგირებულ მდგომარეობას ჩინეთში ახლადაღორძინებული ჩინური 

ნაციონალიზმი ემუქრებოდა, რომელსაც მხარს უჭერდა და აქეზებდა 

შეერთებული შტატები. ამ უკანასკნელს კი, კომინტანის ნაციონალისტურ 

მთავრობასთან დაახლოების შედეგად, მნიშვნელოვანი ეკონომიკური სარ- 

გებლის მიღება შეეძლო იაპონიის ინტერესების საზიანოდ. მართლაც, 1929- 

1931 წლებში ჩინეთში იაპონიის ექსპორტი განახევრდა, ხოლო იმავე წელს 

შეერთებულმა შტატებმა, როგორც ჩინეთში უცხოური პროდუქციის მთა- 

ვარმა მიმწოდებელმა, იაპონია ჩაანაცვლა. აზიაში იაპონიის საექსპორტო 

ვაჭრობის ჩავარდნამ, ამერიკასა და იაპონიას შორის სავაჭრო ურთიერთო- 

ბების ზემოაღნიშნულ მკვეთრ შემცირებასთან ერთად, იაპონელი ვაჭრების, 

ბანკირებისა და სამთაგრობო ოფიციალური პირების დიდი შეშფოთება გა- 

მოიწვია. მათი მთავარი საფიქრალი დიდი რაოდენობის უცხოური ვალუტის 

დაკარგვა იყო, რომლითაც ისინი ჩინეთისგან და სამხრეთ-აღმოსავლეთის 

კუნძულებისგან ქვანახშირს, რკინას, კაუჩუკს, ბრინჯსა და სოიოს ყიდუ- 

ლობდნენ, რაზეც იაპონია სასიცოცხლოდ იყო დამოკიდებული. მსოფლიო 

ეკონომიკური დეპრესიის გაღრმავებამ შეერთებულ შტატებს და ევროპის 

ინდუსტრიალიზებულ სახელმწიფოებს შიდაბაზრების საგარეო კონკურენ- 

ციისაგან დაცვისკენ უბიძგა, ხოლო ევროპული სახელმწიფოების აფრიკული 

და აზიური კოლონიები იაპონური ვაჭრობისათვის თანდათან მიუწვდომელი 

ხდებოდა. შეერთებული შტატები და საბჭოთა კავშირი უზარმაზარი ტერი- 

ტორიებით, ხოლო დიდი ბრიტანეთი და საფრანგეთი მსოფლიოს სხვადასხვა 

კუთხეში გაშლილი იმპერიებით, სხვადასხვა ნედლეული მასალებით იყვნენ 

მდიდრები და საკმარისად დიდ ბაზრებს ფლობდნენ შექმნილი რთული ეკო- 

ნომიკური ვითარებიდან სამშვიდობოს გასასვლელად. მეორე მხრივ, იაპონია 

იზოლირებულ და ეკონომიკურად დაუცველ მდგომარეობაში იმყოფებოდა, 

რადგან არც საკმარისი სიდიდის ბაზარი და არც საკმარისი რაოდენობის რე- 

სურსები გააჩნდა იმ ვითარებაში, როდესაც მთელს მსოფლიოში დახურული 

ეკონომიკური ბლოკები ყალიბდებოდა. 

ეკონომიკური სიძნელეების გარდა, იაპონიას სულ უფრო მეტად აშფო- 

თებდა უსაფრთხოების ინტერესების დაცვის პრობლემა დასავლეთ წყნარ 

ოკეანეში. 1930 წლის ლონდონის კონფერენციაზე, რომლის მიზანი იმ კატე- 

გორიის გემების სამხედრო-საზღვაო შეიარაღების შემცირება იყო, რომელ- 

საც არ ფარავდა „ხუთმხრივი ხელშეკრულება“ – საესკადრო ნაღმოსნები, 

კრეისერები და წყალქვეშა ნავები – იაპონიის დელეგაცია დაარწმუნეს, 

დასთანხმებოდა კომპრომისულ შეთანხმებას, რომელიც იაპონიის საზღ- 

ვაო წრეების მიერ რეგიონში იაპონიის საზღვაო უპირატესობის სერიოზულ 

საფრთხედ ალიქმებოდა. იაპონიის პატრიოტულმა ორგანიზაციებმა დაგმეს 

ეს შეთანხმება, როგორც ქვეყნის „მიყიდვა“ დასავლეთის სახელმწიფოების- 

თვის, და მთელი ქვეყნის მასშტაბით წამოიწყეს ანტისამთავრობო კამპანია 

ქვეყნის უსაფრთხოების კითხვის ნიშნის ქვეშ დაყენების გამო. სამოქალაქო 

მთავრობის მოწინააღმდეგეებმა სამხედრო და საზღვაო წრეებიდან, ეფექტუ- 

რად ისარგებლეს სოფლის მეურნეობის პროდუქტებზე დაცემული ფასებითა 

და ქალაქებში არსებული უმუშევრობით გამოწვეული უკმაყოფილებით. ოც- 

დაათიანი წლების დასაწყისში მაღალი რანგის სამხედრო და საზღვაო ოფი- 

ცრები ავისმომასწავგებლად აღიქვამდნენ კავშირს იაპონიის წინაშე მდგარ 

ეკონომიკურ და უსაფრთხოების პრობლემებს შორის. ბევრი მათგანი დარწ- 

მუნებული იყო, რომ მსოფლიო ომი გარდაუვალი იყო არცთუ ისე შორეულ 

მომავალში. მათ მტკიცედ სჯეროდათ, რომ იაპონიის უსაფრთხოების დაც- 

ვის ერთადერთი იმედი საგარეო ექსპანსიის პროგრამის ირგვლივ ნაციონა– 

ლური კონსენსუსის მიღწევა იყო, რაც ამ ქვეყანას აღმოსავლეთ აზიაში ტო- 

კიოდან კონტროლირებადი თვითკმარი, სტრატეგიულ-ეკონომიკური ბლო- 

კის შექმნის საშუალებას მისცემდა. მოკლედ, ქვეყნის საზღვაო, სამხედრო 

და ნაციონალისტურად განწყობილ წრეებს მიაჩნდათ, რომ იაპონიის ომის- 

შემდგომი სამოქალაქო ხელმძღვანელობის შემრიგებლურ, პროდასავლურ 

ორიენტაციას იაპონია ნაციონალური თვითმკვლელობისა და ეკონომიკური 

განადგურებისაკენ მიჰყავდა. 

სამხედრო ექსპანსიის პერიოდი (1931-1941) 

დემოკრატიის დასასრული და მანჯურიის დაპყრობა 

იაპონიის დემოკრატიული პოლიტიკური ინსტიტუტების დანგრევა 

და იმპერატორ ტაიშოს პერიოდის ზომიერ საგარეო პოლიტიკაზე უარის 

თქმა ერთ დღეში არ მომხდარა; ადგილი არ ჰქონია „რომში შესვლას“ ან 

„ხანძარს რაიხსტაგში", როდესაც იაპონიის ანტიდემოკრატიული ძალები 

ერთი ხელის მოსმით დაამხობდნენ დემოკრატიულ რეჟიმს. 1931-დან 1936 

წლამდე იაპონიის პოლიტიკური სისტემის დასავლური ტიპის საპარლა- 

მენტო სისტემიდან სამხედრო დიქტატურად ტრანსფორმაცია თითქმის 

შეუმჩნევლად მოხდა. იაპონური დემოკრატიის წარუმატებლობისათვის არა- 

ერთი შიდასახელმწიფოებრივი მიზეზი არსებობდა ეკონომიკური დეპრესი- 

ით გამოწვეული სოციალური დაძაბულობისა და ეკონომიკური გაჭირვების 

ფონზე. გლეხობის სავალალო მდგომარეობა განსაკუთრებით მგრძნობიარეს 

ხდიდა მათ იმ პოლიტიკური დაჯგუფებების დემაგოგიური მოწოდებების- 

ადმი, რომლებიც მათ ღრმა სასოფლო-სამეურნეო კრიზისიდან გამოსავალს

სთავაზობდნენ. მილიტარისტული მოძრაობის პროგრამის არსი საგარეო 

პოლიტიკის საკითხებს უკავშირდებოდა, რადგან ისინი გარე სამყაროს მიიჩ- 

ნევდნენ როგორც მზარდი ეკონომიკური პრობლემების სათავედ, ასევე გა- 

მოსავლის ყველაზე რეალურ წყაროდაც. მთავრობის სუსტმა და არამყარმა 

პოლიტიკამ იმპერია შექმნილ სახიფათო მდგომარეობამდე მიიყვანა. ეროვ- 

ნულ ალორძინებასა და ეკონომიკურ განვითარებას შინ – იაპონელი ხალხის 

სიამაყის დაბრუნებაში ეძიებდნენ, ხოლო, საზღვრებს გარეთ – ძალის დე- 

მონსტრირებაში. 

იაპონიაში არსებული პოლიტიკური წესრიგის წინააღმდეგ ამბოხებას 

სათავეში ედგა კონსპირაციული დაგჯუფება არმიის ოფიცერთა კორპუს- 

ში, რომელსაც „იმპერატორის გზის“ ფრაქცია ეწოდებოდა (იმპერატორის 

თაყვანისცემის პრინციპის გამო). დაჯგუფება, ძირითადად, მანჯურიაში 

დისლოცირებული ახალგაზრდა ოფიცრებისგან (იაპონიაში მათი მომხრეე- 

ბისა და თანამოაზრეებისგან) შედგებოდა, რომლებიც იაპონიის კუთვნილ 

„სამხრეთ მანჯურიის რკინიგზას“ იცავდნენ. ეს ფრაქცია უცხო ქვეყნების 

დაპყრობას სულიერი განახლების ეფექტურ მექანიზმად მიიჩნევდა და იდეო- 

ლოგიური ფანატიზმით გამოირჩეოდა იაპონიაში, რომელიც, ერთი მხრივ, 

გაერყვნა დასავლეთის კულტურულ და სავაჭრო გავლენას და, ამავე დროს, 

დასავლეთის სამხედრო-საზღვაო საფრთხის ქვეშ იმყოფებოდა. იაპონური 

საზოგადოების განწმენდისა და ეროვნული დიდების დაბრუნების იდეით 

გულანთებულნი, „იმპერატორის გზის“ ახალგაზრდა ფანატიკოსებმა რამდე- 

ნიმეჯერ მიიტანეს იერიში იაპონიის პოლიტიკურ ხელმღვანელობასა და მათ 

საგარეო პოლიტიკაზე, რამაც იაპონიის საპარლამენტო რეჟიმის დაცემასა 

და შემრიგებლური საგარეო პოლიტიკის დასასრულს გაუხსნა გზა. 

არსებული პოლიტიკური ელიტის პირველ გამოწვევას 1931 წლის 18 

სექტემბერს ჰქონდა ადგილი, როდესაც მანჯურიაში მომსახურე საშუალო 

რანგის ოფიცრებმა „სამხრეთ მანჯურიის რკინიგზის“ ნაწილი ააფეთქეს, 

რაც ჩინელ ტერორისტებს დააბრალეს და ეს აფეთქება ჩინეთის ამ პროვინ– 

ციის დარჩენილი ნაწილის ოკუპაციის საბაბად გამოიყენეს. ეს შეთქმულება, 

რომელიც ტოკიოში სამხედრო სამინისტროში მყოფ თანამოაზრეებთან 

შეთანხმებით განხორციელდა, ჩან კაი-შის მთავრობის მიერ მანჯური- 

ის დასაბრუნებლად გადადგმულ ნაბიჯებზე პასუხს წარმოადგენდა. მი–- 

უხედავად იმისა, რომ იმპერატორი, ბიზნესწრეები და მთავრობის მალღა– 

ლი თანამდებობის პირები ჩინეთთან ურთიერთობებში სიფრთხილისა და 

თავშეკავების პოლიტიკის ქადაგებას განაგრძობდნენ, არმიის დამოუკიდე– 

ბელი ქმედებების მიმართ საზოგადოების დიდმა მხარდაჭერამ პოლიტიკური 

ხელმძღვანელობა აიძულა, სამხედროების ძალისხმევით დამდგარი ახალი 

რეალობა მიელო. 1932 წლის მარტში „მანჯურიის დამოუკიდებლობის მოძ- 

რაობამ“, რომელსაც იაპონიის საოკუპაციო ჯარი აფინანსებდა და აკონ- 

ტროლებდა, მანჯუკუოს სუვერენული სახელმწიფო გამოაცხადა, რომელიც 

გამოეყო ჩინეთს და იაპონიის სამხედრო მფარველობის ქვეშ მოექცა. მან- 

ჯურიის ეს, ფაქტობრივად, უსისხლო დამორჩილება, რეგიონისა, რომლის 

ტერიტორია იაპონიისას აღემატებოდა და რომელსაც 30-მილიონიანი მო- 

სახლეობა და ძვირფასი სასოფლო-სამეურნეო და მინერალური რესურსები 

ჰქონდა, იაპონიის საშინაო პოლიტიკაზე ღრმა გავლენას ახდენდა. ეიფორი- 

ის ტალღამ, რომელმაც მთელ ქვეყანას გადაუარა, დაადასტურა სამხედრო 

წრეების უპირატესობა ქვეყნის პოლიტიკურ გადაწყვეტილებებში და არჩეუ- 

ლი მთავრობა სამხედროებს დაუქვემდებარა, განსაკუთრებით, საგარეო პო- 

ლიტიკის სფეროში. 

კოლექტიური უსაფრთხოების პრინციპის ამ აღმაშფოთებელი ხელყო- 

ფისადმი, დასავლეთის სახელმწიფოებს მორიდებული და არადამაჯერებელი 

რეაქცია ჰქონდათ. ამერიკის პრეზიდენტი ჰერბერტ ჰუვერი უარყოფითად 

უყურებდა იაპონიის წინააღმდეგ ეკონომიკური სანქციების დაწესებას, 

რადგან შიშობდა, რომ ასეთი პოლიტიკა ომის მიზეზი შეიძლებოდა გამხ- 

დარიყო (ამ მოსაზრებას ამერიკელი ხალხის უმრავლესობაც იზიარებდა). 

სანაცვლოდ, სახელმწიფო მდივანმა ჰენრი სტიმსონმა 1932 წლის 7 იანვარს 

ვერბალური ნოტა გააგზავნა ტოკიოში, რომელშიც ამერიკული მთავრობის 

პოზიცია იყო გამოხატული, რომლის თანახმად, ის არ აღიარებდა არცერთ 

„შეთანხმებასა თუ ხელშეკრულებას", რომელიც კელოგ-ბრიანის პაქტის სუ- 

ლისკვეთების საწინააღმდეგო საშუალებებით იყო მიღწეული. არაღიარების 

დოქტრინა ჰუვერის ადმინისტრაციას, ეკონომიკური სანქციების დაკისრე- 

ბის რისკის გარეშე, საერთაშორისო სამართლის ხელშეუხებლობის დაცვის 

საშუალებას აძლევდა. ამერიკის ამ ფრთხილ მიდგომას რამდენიმე მოსაზ- 

რება განაპირობებდა. პირველ რიგში, ჩრდილოეთ ჩინეთში შეერთებულ 

შტატებს მინიმალური ეკონომიკური და სტრატეგიული ინტერესები ჰქონ- 

და; ამ ინტერესებს არასაკმარისი მნიშვნელობა გააჩნდა იაპონიის წინააღმ- 

დეგ საპასუხო ზომების მისაღებად, რასაც, შესაძლოა, დიპლომატიური ან 

სამხედრო დაპირისპირებაც კი გამოეწვია. გარდა ამისა, როგორც ზემოთ იყო 

აღნიშნული, ამერიკულ სავაჭრო და ფინანსურ წრეებს ოციან წლებში იაპო- 

ნიის ეკონომიკაში არსებითი ინტერესები ჩამოუყალიბდათ; გასაგები მიზე- 

ზების გამო, მათ არ სურდათ რისკის ქვეშ დაეყენებინათ არსებული სავაჭრო 

და საინვესტიციო ინტერესები, რომ აღარაფერი ვთქვათ ამ მხრივ არსებულ 

სამომავლო შესაძლებლობებზე და, შესაბამისად, დაუყოვნებლივ აცნობეს 

საკუთარი მოსაზრებები ამერიკის მთავრობას. დაბოლოს, ვაშინგტონისა 

და ლონდონის კონფერენციებით გათვალისწინებული ლიმიტების ფარგ- 

ლებში, ამერიკის სამხედრო-საზღვაო ფლოტის გაძლიერებაზე კონგრესის 

უარმა, შეერთებული შტატები დასავლეთ წყნარ ოკეანეში დამაჯერებელი 

შემაკავებელი ძალის გარეშე დატოვა, რომელიც ზურგს გაუმაგრებდა უფრო 

ძლიერ დიპლომატიურ რეაქციას იაპონიის ქმედებების მიმართ.



თავი7 +><« იაპონიის აღზევება და დაცემა აღმოსავლეთ აზიაში 

ფრანკლინ რუზველტმა, 1933 წელს მისი პრეზიდენტად ინაუგურაციის 

შემდეგ, ჰუვერის ადმინისტრაციის მიერ გატარებული ფრთხილი პოლიტიკა 

უცვლელი დატოვა. „ახალი კურსით" გათვალისწინებულ ეკონომიკური აღ- 

ორძინების ამბიციურ პროგრამას ახალი ადმინისტრაციის მთელი ყურად- 

ლება და ენერგია მიჰქონდა და საგარეო პოლიტიკის გაბედული ინიციატივე- 

ბისთვის დროს აღარ ტოვებდა. ამას გარდა, ნაცისტური გერმანიის აღზევე- 

ბის გამო, აღმოსავლეთ აზიაში იაპონიის ექსპანსია მსოფლიოს ყურადღების 

მიღმა რჩებოდა. შესაბამისად, აღარავის უცდია, დაეზუსტებინა ჭორები 

იაპონიის მიერ წყნარ ოკეანეში ერთა ლიგის მანდატის ქვეშ მყოფი კუნძუ- 

ლების გასაიდუმლოებული სამხედრო გაძლიერების შესახებ, რაც „ხუთმხ- 

რივ ხელშეკრულებას“ არღვევდა. სახელმწიფო დეპარტამენტი კვლავ იტყო– 

ბინებოდა კომინტანის კონტროლის ქვეშ მყოფ ჩინეთის ნაწილთან ვაჭრობი- 

სა და ინვესტიციების მიზანშეუწონლობის შესახებ. იაპონიაში ამერიკული 

სტრატეგიული მასალების ექსპორტი კი ოცდაათიანი წლების განმავლობაში 

შეუცვლელი რჩებოდა. 
დიდი ბრიტანეთი კიდევ უფრო ნაკლებად გამოხატავდა მისი ეროვნუ- 

ლი ინტერესებისათვის განსაკუთრებული მნიშვნელობის არმქონე რეგი- 

ონში იაპონიის ექსპანსიისთვის ხელის შეშლის შედეგად ამ ქვეყანასთან 

დაპირისპირების სურვილს. ლონდონის ზოგიერთი ოფიციალური წარმო- 

მადგენელი მიესალმებოდა კიდეც ტოკიოს მზარდ სამხედრო აქტივობას 

ჩინეთის ჩრდილოეთში იაპონიის ყურადღების გადასატანად აღმოსავლეთ 

აზიიდან – ჰონგ-კონგიდან სამხრეთით სინგაპურამდე, – რომელიც ბრიტა- 

ნეთისთვის დიდი ეკონომიკური და სტრატეგიული მნიშვნელობის რეგიონი 

იყო. მანჯურიასთან დაკავშირებული მთელი ეპიზოდის განმავლობაში, დიდი 

ბრიტანეთი ალმოსავლეთ აზიის რეგიონის ანგლოიაპონური სავაჭრო და 

სტრატეგიული ინტერესების სფეროებად დაყოფის ორმხრივად დამაკმაყო- 

ფილებელი შეთანხმების მიღწევას ცდილობდა. ბრიტანელი ლორდ ლიტონის 

თავმჯდომარეობით, ერთა ლიგის კომისიის მიერ იაპონური აგრესიის უწყ- 

ინარი დაგმობა სწორედ იაპონიის დამშვიდებისაკენ იყო მიმართული. ლიტო- 

ნის კომისიის ანგარიშის საფუძველზე მიღებული ერთა ლიგის „სანქციები“ 

იაპონიის წინააღმდეგ სიმბოლური ჟესტებით შემოიფარგლებოდა: კერძოდ, 

ერთა ლიგამ უარი განაცხადა იაპონელების დასმული მანჯუკუოს მარიონე- 

ტული რეჟიმის პასპორტებისა და საფოსტო გზავნილების აღიარებაზე. 

სამხედრო კონტროლის დამყარება 

მალე ნათელი გახდა, რომ იაპონელების წყურვილი სამხედრო ინტერვენ- 

ციებისადმი მხოლოდ მანჯურიის დე ფაქტო მიერთებით არ დაკმაყოფილდე- 

ბოდა. ევროპის ბევრ სახელმწიფოში საპარლამენტო დემოკრატიის კრახმა 

და ეკონომიკური დეპრესიის გაღრმავებამ საფუძველი გამოაცალა იაპონიის 

მმართველი ელიტის იმ ნაწილს, რომელიც იაპონიაში დასავლური ტიპის 

პოლიტიკური და ეკონომიკური პრაქტიკის დანერგვას და, საერთაშორისო 

სტაბილურობისა და ეკონომიკური წინსვლის მიზნით, დასავლეთის სახელმ- 

წიფოებთან თანამშრომლობას ცდილობდა. მათ ადგილას დაწინაურდა არ- 

მიის ახალგაზრდა დინამიკური ფრაქცია – „იმპერიის გზა“, – რომელმაც მან- 

ჯურიაში თვალისმომჭრელად წარმატებული სახელმწიფო გადატრიალება 

მოაწყო. პოლიტიკური პარტიებისა და პარლამენტის როლი თანდათანობით 

დასუსტდა. რეალური ხელისუფლება გადავიდა რამდენიმე მინისტრის ხელ- 

ში, რომლებიც სამხედროების წინაშე იყვნენ ვალდებული. არმიისა და საზღ- 

ვაო ოფიცრების მზარდი რაოდენობა თანდათან მკვიდრდებოდა საჯარო სამ- 

სახურის მაღალ და საშუალო ეშელონებში, სადაც ისინი თავისუფლად ახორ– 

ციელებდნენ ზეწოლას ძველი მთავრობის დარჩენილ წარმომადგენლებზე, 

რათა მათი საშინაო პოლიტიკა უფრო ავტორიტარული, ხოლო საგარეო პო- 

ლიტიკა უფრო აგრესიული გამხდარიყო. ქვეყნის შიგნით რეპრესიებმა იმა- 

ტა. მემარცხენე პოლიტიკოსები და პროფკავშირების ლიდერები ციხეებში 

გამოამწყვდიეს, გაზეთები ცენზურის ქვეშ მოაქციეს, დასავლეთის გავლენა 

იაპონიის კულტურაზე კი ნაციონალიზმის მეხოტბეების მხრიდან მძლავრი 

თავდასხმის ობიექტი გახდა. 

თუმცა, „იმპერიული გზის" ფანატიკოსი ახალგაზრდა ოფიცრები არ 

აღმოჩნდნენ საზოგადოების ის ნაწილი, რომელსაც იაპონიის პოლიტიკუ- 

რი ტრანსფორმაციით უნდა ესარგებლა. ინდუსტრიალიზებული დასავლე- 

თის სიბინძურით შეუბღალავი, განწმენდილი იაპონური საზოგადოებისკენ 

მათი რომანტიკული ლტოლვა აშკარად აღარ შეეფერებოდა იმ დაპყრობით 

ომს, რომლის წამოწყებას, ოცდაათიანი წლების შუაში, იაპონიის მმართველი 

ელიტის მნიშვნელოვანი ნაწილი უჭერდა მხარს. იაპონიის სამხედრო ისტე- 

ბლიშმენტის უფრო პრაგმატული და პრაქტიკული ნაწილი ხედავდა, რომ 

დიდი ხნის გასული იყო დრო, როდესაც მხოლოდ სულიერი ღირსებებით ომე- 

ბის მოგება შეიძლებოდა. მხოლოდ ამ ფასეულობების ამარა ვერც ეკონომი- 

კური ზრდა მიიღწეოდა, რომელზეც თანამედროვე მსოფლიოში სამხედრო 

წარმატება იყო დამოკიდებული. არმიის ლიდერებს შორის მოდერნიზაციის 

ყველაზე კონსერვატული მომხრეები, სამხედრო დიდებისადმი მათი ერთგუ- 

ლების მიუხედავად, აცნობიერებდნენ, რომ ამ მიზნის მისაღწევად ყველაზე 

შესაფერის იარაღს დისციპლინა, ორგანიზაცია და ტექნოლოგიური ინოვა- 

ცია წარმოადგენდა. ამიტომ, უფრო ხნიერი და მოწიფული ოფიცრებისგან 

შემდგარმა „კონტროლის ფრაქციამ“ გადაწყვიტა მათი ახალგაზრდა, მგზნე- 

ბარე კოლეგების ენერგიის მოთოკვა და მისი გარდაქმნა მიზნის მიღწევისთ- 

გის უფრო ეფექტურ საშუალებებად. „იმპერიული გზის“ რადიკალი მებრძო- 

ლების პროგრამის თავიდან მოშორებისათვის ხელსაყრელი შემთხვევა 1936 

წლის თებერვალს გაჩნდა, როდესაც ათას ხუთასმა ახალაგზარდა ოფიცერმა



თავი7 23<« იაპონიის აღზევება და დაცემა აღმოსავლეთ აზიაში 

და ჯარისკაცმა სამთავრობო შენობები დაიკავა და სიცოცხლეს გამოასალმა 

არსებული და ყოფილი მთავრობის რამდენიმე წარმომადგენელი და მაღალი 

რანგის გენერალი, რის შემდეგაც ისინი არმიის ლოიალურმა წარმომადგენ- 

ლებმა შეიპყრეს. ამ შეუმდგარ პუტჩს არმიის მოდერნიზატორი მეთაურობის 

რეაქცია მოჰყვა, რამაც არმიაში დისციპლინის დამყარება დააჩქარა და „იმ– 

პერიული გზის“ მოძრაობის ჩახშობა გამოიწვია. 

ახალგაზრდა ოფიცრების რადიკალიზმთან ბრძოლის მიუხედავად, არმი- 

აში მოდერნიზაციის მომხრე ფრაქცია თავად უჭერდა მხარს უცხო ქვეყნების 

დაპყრობის პოლიტიკას, რასაც მანამდე ახალგაზრდები ასე ენერგიულად 

იცავდნენ. არმიის ხელმძღვანელობის მიერ ქვეყნის შიგნით ავტორიტარიზ- 

მისა და საგარეო ექსპანსიის მხარდაჭერა წარმოადგენდა არა ერის სულიერი 

აღორძინების გზას, არამედ სახალხო მხარდაჭერის მობილიზაციის საშუ- 

ალებას სამხედრო მოდერნიზაციისათვის და არმიის მეთაურობის პოლი- 

ტიკური ძალაუფლების გაზრდისათვის. ფინანსური და ბიზნესოლიგარქია, 

რომელიც იაპონიის ინდუსტრიულ რევოლუციას ედგა სათავეში, ეკონო- 

მიკური ინტერესებიდან გამომდინარე, თანდათან დაინტერესდა იაპონიის 

შეიარაღებისა და საგარეო ექსპანსიის პერსპექტივებით. ძაიბაცუს” ელიტა 

– მიცუის, მიცუბიშის, სუმიტომოს და იასუდას კონგლომერატები, – რო- 

მელიც თავდაპირველად სამოქალაქო მთავრობასთან თანამშრომლობდა, 

შიდალიბერალიზაციისა და მშვიდობიანი საგარეო ეკონომიკური ექსპანსიის 

პოლიტიკის განხორციელებაში ამჯერად არმიის მოდერნიზატორულ ფრთას 

შეუერთდა უზარმაზარი სამხედრო-სამრეწველო კომპლექსის შესაქმნელად, 

რომლის მიზანი მასობრივი შეიარაღება და საგარეო დაპყრობითი ომებისათ- 

ვის მზადება იყო. სამხედრო ლიდერები აცნობიერებდნენ ამ ბიზნესელიტის 

სამსახურის აუცილებლობას მანჯუკუოს დიდი ბუნებრივი რესურსების 

ექსპლუატაციისთვის. თავის მხრივ, იაპონურმა მძიმე მრეწველობამ იაპონ- 

ური საზოგადოების რემილიტარიზაციისა და ჩინეთის კონტინენტური ნაწი- 

ლის ათვისებისგან ვეებერთელა სარგებელი მიიღო. სამრეწველო პროდუ– 

ქციის ღირებულება, 1930 წელს 7 მილიარდი იენიდან, 1941 წელს 30 მილი–- 

არდ იენამდე გაიზარდა. ძაიბაცუს ოთხმა კონგლომერატმა ამავე პერიოდში 

მთლიანი აქტივების რაოდენობა გაასამმაგა. ბედის ირონიით, უკმაყოფილო 

ახალგაზრდა ოფიცრების მიერ წამოწყებული ეროვნული აღორძინების მოძ- 

რაობა, რომლის ნოსტალგიური მიზანი პრეინდუსტრიული ცხოვრების წესის 

აღდგენა იყო, არმიისა და მძიმე მრეწველობის ტექნოლოგიური პროგრესით 

დაინტერესებულმა ელიტამ დაისაკუთრა. ისტორიკოსები პარალელს ავლე- 

ბენ იაპონიაში 1936 წლის შეუმდგარ სახელმწიფო გადატრიალებასა და 1934 

· ძაიბაცუ – იაპონურად ფინანსური ელიტა. ძაიბაცუ იმპერიულ იაპონიაში ფინანსურ 
და ბიზნესდაჯგუფებებს ეწოდებოდა, რომელთა გაქლენა ქვეყნის ეკონომიკის დიდ 

სეგმენტებზე ვრცელდებოდა (რედ). 

3პვ ნაწილი! > მეოცე საუკუნის მსოფლიო 

წელს ნაცისტურ გერმანიაში „გრძელი დანების ღამეს“ შორის, როდესაც 

ჰიტლერი შტურმაბტაილენგის (5.ტ.) ანტიკაპიტალისტურ, რომანტიკულ ახა- 

ლგაზრდობას დაუპირისპირდა და ალიანსში შევიდა ოფიცერთა კორპუსისა 

და ბიზნესსაზოგადოების კონსერვატიულ ელიტასთან. 

როგორც კი სამხედრო ტექნოკრატების „კონტროლის ფრაქციამ“ და 

ძაიბაცუს სამრეწველო და ფინანსური იმპერიებიდან მათმა მოკავშირეებ- 

მა ტოკიოში პოლიტიკური ძალაუფლება გაიმყარეს, მანჯუკუოს კლიენტი 

სახელმწიფოს საზღვრების მიღმა, აღმოსავლეთ აზიის ტერიტორიაზე, ია- 

პონიის ექსპანსიის გეგმებიც შემუშავდა. 1936 წლის აგვისტოში მთავრობამ 

„ეროვნული პოლიტიკის ფუნდამენტური პრინციპები“ დაამტკიცა, რომელიც 

იაპონიის, მანჯუკუოს და ჩრდილოეთ ჩინეთის ეკონომიკურ ინტეგრაციას, 

ასევე, სამხრეთ-აღმოსავლეთ აზიის ეკონომიკურ ათვისებასა და დასავლეთ 

წყნარ ოკეანეში უდავო საზღვაო უპირატესობის მიღწევას ითვალისწინებდა. 

მისი ამ სამხრეთული ექსპანსიისას, ჩრდილოეთ ფლანგის შესაძლო საბჭოთა 

ინტერვენციისგან დასაცავად, იაპონიის მთავრობამ, მოსკოვის დასაშინებ- 

ლად 1936 წლის ნოემბერში ნაცისტურ გერმანიასთან ე.წ. „ანტიკომინტერნის 

პაქტს“ მოაწერა ხელი. 

ჩინეთ-იაპონიის ომი და შეერთებული შტატების რეაქცია 

რეგიონული ჰეგემონიის ამ გეგმის პირველი ნაწილი 1937 წლის ივლისში 

ამოქმედდა, როდესაც პეკინის ახლოს, სამხედრო წვრთნების დროს, ჩინეთისა 

და იაპონიის ჯარებს შორის შეტაკება ორ ქვეყანას შორის სრულმასშტაბიან 

(თუმცა, გამოუცხადებელ) ომში გადაიზარდა. იაპონური არმია ჩრდილოეთ 

ჩინეთში განლაგებული ბაზებიდან სამხრეთით და დასავლეთით დაიძრა, 

შანხაის ირგვლივ კომინტანის არმიის საუკეთესო დივიზიები დაამარცხა და 

დეკემბერში ჩან კაი-შის დედაქალაქი ნანკინი დაიკავა. ჰანკოუ და გუანდუნი 

1938 წლის შემოდგომაზე დაეცა. ამ დროისათვის ჩრდილოეთ და ცენტრალუ- 

რი ჩინეთის ყველა მთავარი ქალაქი, პორტი, რკინიგზის ხაზი და სამრეწვე- 

ლო რაიონი იაპონიის კონტროლს დაექვემდებარა. გამარჯვებულ იაპონურ 

არმიას ფეხდაფეხ მოჰყვებოდნენ ინდუსტრიული სექტორის წარმომადგენ- 

ლები, რომლებიც გზადაგზა აარსებდნენ „განვითარების კომპანიებს“ ახლა- 

დოკუპირებულ ტერიტორიებზე მინერალური რესურსების ექსპლუატაციისა 

და მარტივი ინდუსტრიის ასამოქმედებლად. 1938 წლის დეკემბერში ჩინეთის 

ნაციონალისტურმა მთავრობამ ბრძოლის გასაგრძელებლად დასავლეთით 

ჩუნცინის მთებისკენ დაიხია, ხოლო ჩრდილო-დასავლეთით იენანში კომუნი- 

სტური პარტიის ორგანიზებული პარტიზანული წინააღმდეგობის მოძრაობა 

დაიწყო. იაპონიის საოკუპაციო ძალებმა ჩრდილოეთ ჩინეთში მარიონეტული 

მთავრობა დააარსეს, ხოლო, მოგვიანებით, 1940 წელს, ნანკინში კოლაბორა-

ციონისტული რეჟიმი შექმნეს ჩუნცინის ნაციონალისტური მთავრობისათ- 

ვის მეტოქეობის გასაწევად. 

გასაოცარია შეერთებული შტატების მოცდისა და გარედან თვალყურის 

დევნების პოლიტიკა იაპონიის მიერ ჩინეთის ოკუპაციისადმი. 1936 წელს, 

ლონდონის ხელშეკრულების ამოწურვის შემდეგ, იაპონიამ სამხედრო ფლო- 

ტის მშენებლობის ამბიციური პროგრამის განხორციელება წამოიწყო, რამაც 

დასავლეთ წყნარ ოკეანეში სამხედრო-საზღვაო ძალთა ბალანსი უდავოდ 

დაარღვია. სამხედრო წარმატებების კვალდაკვალ, ჩრდილოეთ და ცენ- 

ტრალურ ჩინეთში იაპონიის ეკონომიკური წრეების შესვლა საფრთხეს უქმ- 

ნიდა ამერიკის სავაჭრო ინტერესებს. ამის მიუხედავად, რუზველტის ადმი- 

ნისტრაცია მუდმივად უარს ამბობდა იაპონიის წინააღმდეგ ერთობლივი დი- 

პლომატიური ზეწოლის განხორციელების შესახებ ბრიტანეთის წინადადე- 

ბებზე. ამერიკის პრეზიდენტი მკაცრი სიტყვიერი გაფრთხილებებით კმაყო- 

ფილდებოდა: 1937 წლის 5 ოქტომბრის გამოსვლაში „აგრესორის წინააღმდეგ 

კარანტინის“ შესახებ, რუზველტმა ყველას „მშვიდობის შესანარჩუნებლად 

პოზიტიული ძალისხმევისაკენ" მოუწოდა. ეს ფრაზა, კარანტინის მეტაფო- 

რასთან ერთად, აღიქმებოდა როგორც ვაშინგტონის სურვილი, ეკონომი- 

კური სანქციები დაეწესებინა იაპონიის წინააღმდეგ, ვიდრე შეერთებული 

შტატების იზოლაციონისტურმა საზოგადოებამ მას უკან დახევა არ აიძუ- 

ლა. თუმცა, ერთი წლის შემდეგ, იაპონიის იერიშებმა ჩინეთის წინააღმდეგ, 

შორეულ აღმოსავლეთში გამოუცხადებელი ომის მიმართ, ამერიკის პოლიტი- 

კის შეცვლა გამოიწვია. ჩინური ვერცხლის შესყიდვების გზით, შეერთებული 

შტატები მძიმე ფინანსურ მდგომარეობაში მყოფ ჩინეთის ნაციონალისტურ 

მთავრობას ამერიკული შეიარაღების ყიდვისთვის საჭირო დოლარით ამარა– 

გებდა. ამერიკის სახელმწიფო მდივანმა ჰალმა იაპონიისათვის საჰაერო ხო- 

მალდების მიყიდვაზე „მორალური ემბარგო" გამოაცხადა. კონგრესმა კი ორი 

ახალი ავიამზიდის მშენებლობისა და სამხედრო-საზღვაო თვითმფრინავების 

რაოდენობის ორჯერ გაზრდის ნებართვა გასცა. 

ყველაზე ეფექტური ბერკეტი, რომელსაც შეერთებული შტატები იაპო- 
ნიის წინააღმდეგ ამოქმედებდა, სრულმასშტაბიანი ეკონომიკური რეპრესა- 

ლიების კამპანიის წარმართვის უნარი იყო. ოცდაათიან წლებში, შეერთებულ 

შტატებში იაპონური ექსპორტის ვარდნის მიუხედავად, მსოფლიოს მასშტა- 

ბით, იაპონია ამერიკის მესამე საუკეთესო სავაჭრო პარტნიორად რჩებოდა 

(ბრიტანეთისა და კანადის შემდეგ) და მისგანვე შეჰქონდა წლიური იმპორ– 

ტის 40 პროცენტი. უკვე აღვნიშნეთ, რომ ეს მჭიდრო სავაჭრო კავშირები, 

მანჯურიაში ინტერვენციის საპასუხოდ, იაპონიის წინააღმდეგ ეკონომიკური 

სანქციების დაწესების შესახებ ამერიკის პასიური პოზიციის ერთ-ერთი მთა- 

ვარი მიზეზი იყო. ამერიკის საექსპორტო მრეწველობის წარმომადგენლებს 

იაპონიის სარფიანი ბაზრის დაკარგვის ეშინოდათ, რასაც ამერიკული ემბარ– 

გო თავისთავად გამოიწვევდა. ეს ეკონომიკური ურთიერთდამოკიდებულე- 

ბა ორმხრივი იყო: ამერიკელ მომწოდებლებზე იაპონიის დამოკიდებულება 

ისეთი სტრატეგიული მასალების მისაღებად, როგორიცაა: ნავთობი, რკინა, 

სპილენძი, ფოლადი და სამრეწველო დანადგარები, მას ამერიკული ზეწოლი- 

სადმი მეტად მგრძნობიარეს ხდიდა. ამ მასალების მიწოდების შეწყვეტა ია- 

პონიის ეკონომიკური ექსპანსიისა და შეიარაღების პროგრამას სერიოზულ 

საფრთხეს შეუქმნიდა. 

რუზველტის ადმინისტრაციაში, ეკონომიკური სანქციების მომხრეთა 

და მოწინააღმდეგეთა შორის სასტიკი დაპირისპირების შემდეგ, სანქციების 

მომხრეებმა გაიმარჯვეს. 1939 წლის 26 ივლისს შეერთებულმა შტატებმა 

იაპონიას აუცილებელი ექვსთვიანი წინასწარი გაფრთხილება მისცა 1911 

წლის ამერიკულ-იაპონური სავაჭრო შეთანახმების გაუქმების თაობაზე 

და, შესაბამისად, სავაჭრო შეზღუდვების მისაღებად სამართლებრივი და- 

ბრკოლებები მოუხსნა. ამ ექვსთვიანი პერიოდის ამოწურვამდე, 1939 წლის 

სექტემბერში, ევროპაში ომი დაიწყო, რამაც იაპონიას ისეთივე ხელსაყრე- 

ლი ვითარება შეუქმნა, როგორიც 1914 წელს ჰქონდა. მსოფლიოში განვი- 

თარებულმა მოვლენებმა კიდევ ერთხელ გადაიტანა ყურადღება შორეულ 

აღმოსავლეთში იაპონიის ექსპანსიონისტური გეგმებიდან. ბრიტანეთის, სა- 

ფრანგეთისა და ჰოლანდიის აზიური კოლონიები, ფაქტობრივად, დაუცველი 

დარჩნენ, რადგან მთელი არსებული ძალები, ჰიტლერთან მოსალოდნელი 

კონფრონტაციისათვის, ევროპისკენ იქნა მიმართული. 1940 წლის მაის-ივ- 

ნისში, ნიდერლანდებისა და საფრანგეთის დაცემის შემდეგ, იაპონიამ მნიშვ- 

ნელოვანი ეკონომიკური და სტრატეგიული დათმობები მიიღო ამ ორი,მეტად 

დასუსტებული, ქვეყნისგან. ნიდერლანდების მთავრობა, ბოლოსდაბოლოს, 

დაჰყვა იაპონიის ზეწოლას და მოხსნა უამრავი შეზღუდვა ისტ-ინდოეთი- 

დან იაპონიაში ნავთობის ექსპორტზე. იმავე წელს იაპონიამ აიძულა ვიშის 

მთავრობა, ჩან კაი-შის ალყაში მოქცეული მთავრობისათვის, ინდოჩინეთის 

გავლით, სხვადასხვა მარაგის მიწოდების გზა დაეკეტა. სექტემბერში იაპო– 

ნიის ჯარმა, თითქოსდა ჩინეთის ნაციონალისტური რეჟიმის იზოლაციის უზ- 

რუნველსაყოფად, ფრანგული ინდოჩინეთის ჩრდილოეთ ნახევარი დაიკავა. 

იაპონიის ხელმძღვანელობა აცნობიერებდა, რომ სამხრეთისკენ შემდგომ ექ- 

სპანსიას შეეძლო შეერთებულ შტატებთან კონფრონტაცია გამოეწვია, რის 

გამოც იაპონიამ ხელი მოაწერა სამმხრივ პაქტს გერმანიასთან და იტალია– 

სთან, რათა რუზველტი აზიაში იაპონიისთვის მოქმედების თავისუფლების 

მიცემაზე დაეყოლიებინა. 

შორეულ აღმოსავლეთში იაპონიის პირველობისაკენ სწრაფვის წინაშე 

მდგარმა შეერთებული შტატების მთავრობამ სანქციების კამპანია წამოი–- 

წყო, რომელიც, იაპონიის ექსპანსიური ქმედებების შესაბამისად, რამდენიმე 

ეტაპად ვითარდებოდა, ინფორმაციამ, იაპონიის მიერ ამერიკული ნავთობის 

ექსპორტის ბაზრის კუთხეში მომწყვდების შესახებ, პრეზიდენტ რუზველტს,

1940 წლის ივლისში, საავიაციო საწვავსა და მაღალი ხარისხის რკინასა და 

ფოლადზე ემბარგოს დაკისრებისაკენ უბიძგა. სანამ იაპონია ჩრდილოეთ 

ინდოჩინეთში თავის პოზიციებს ამაგრებდა, 1940 წლის ოქტომბერში ამე- 

რიკის პრეზიდენტი, ბოლოსდაბოლოს, ანგლოამერიკული სამხედრო-საზღ- 

ვაო შტაბების ერთობლივ მოლაპარაკებებზე დასთანხმდა (თუმცა, ჯიუტად 

ეწინააღმდეგებოდა ლონდონის წინადადებას, შორეულ აღმოსავლეთში ბრი– 

ტანეთის საზღვაო ძალის გაზრდის მიზნით, ამერიკის წყნარი ოკეანის ფლო– 

ტის პერლ ჰარბორიდან სინგაპურში გადაყვანის შესახებ). 

  
გენერალსიმუსი ჩან კაი-ში (1887-1975) და მისი მეუღლე სუნ 
მეი-ლინი (1897-2003) ჩუნცინში – მეორე მსოფლიო ომის დროს 

ნაციონალისტური ჩინეთის დროებით დედაქალაქში: სუნ მეი- 

ლინი – უელსლის კოლეჯის კურსდამთავრებული, ღვთისმოშიში 

ქრისტიანი და ინგლისურის ბრწყინვალე მცოდნე, რომელსაც 

მადამ ჩან კაი-შის სახელით იცნობდნენ, მეორე მსოფლიო ომის 

დროს და ომის შემდგომ, მეუღლესა და მის ამერიკელ მხარდამჭე- 

რებს შორის, მეკავშირის როლს ასრულებდა.



3ჭტ2 ნაწილი! 23% მეოცე საუჰუნის მსოფლიო 

სამხრეთით სამხედრო კამპანიის წარმოებისათვის იაპონიას როგორც 

ეკონომიკური, ასევე სტრატეგიული ხასიათის მიზნები ჰქონდა. ტოკიოს 

ეკონომიკურ სტრატეგებს იმედი ჰქონდათ, რომ იაპონია სტრატეგიული მა- 

სალების კუთხით თვითკმარი ქვეყანა გახდებოდა, თუკი ხელში ჩაიგდებდა 

სამხრეთ-აღმოსავლეთ აზიაში ევროპის აზიურ, კოლონიურ ტერიტორიებ- 

ზე (ბრიტანული მალაია, ფრანგული ინდოჩინეთი და ნიდერლანდული ოსტ- 

ინდოეთი) არსებულ ნავთობის, კაუჩუკის, კალისა და ნიკელის რესურსებს. 

როდესაც ნიდერლანდების მთავრობამ უარი უთხრა იაპონიას ოსტ-ინდოე- 

თიდან ნავთობის შეუზღუდავი რაოდენობის იმპორტზე, 1941 წლის 2 ივ- 

ლისს იაპონიის იმპერიულმა საბჭომ აზიიდან ევროპული სახელმწიფოების 

საბოლოო განდევნისა და აზიური ქვეყნების კონფედერაციის დაარსების 

გრანდიოზული გეგმა შეიმუშავა. გეგმის თანახმად, კონფედერაცია იაპო– 

ნიის ეკონომიკური კონტროლის, პოლიტიკური მეურვეობისა და სამხედრო 

დაცვის ქვეშ იქნებოდა. ტოკიოს ოფიციალური წრეების ჩანაფიქრით, „მთ- 

ლიანი აღმოსავლეთ აზიის კეთილდღეობის სფერო“ ხორცს შეასხამდა აღმო- 

სავლურ მონროს დოქტრინას, რასაც იაპონიის წინა მთავრობები უშედეგოდ 

ცდილობდნენ. აღმოსავლეთ აზიაში ევროპული სახელმწიფოების გასვლით 

დატოვებულ ვაკუუმს ისევე, როგორც მეცხრამეტე საუკუნეში ლათინური 

ამერიკიდან ევროპელების წასვლისას მოხდა, შეავსებდა რეგიონული ძალა, 

რომლის კულტურული, ეკონომიკური და სამხედრო უპირატესობა მას თავის 

გეოგრაფიულ არეალში ჰეგემონიის განხორციელების უფლებას აძლევდა. 

ამ მიზნის მისაღწევად, 1941 წლის 24 ივლისს ორმოცდაათათასიანი იაპონ- 

ური არმია ინდოჩინეთის სამხრეთისაკენ დაიძრა. ინდოჩინეთის სანაპიროზე 

სამხედრო-საზღვაო და საჰაერო ბაზების განთავსება სერიოზულ საფრთხეს 

უქმნიდა სინგაპურში ბრიტანეთის სამხედრო-საზღვაო ბაზას და ნიდერლან- 

დების ოსტ-ინდოეთის ნავთობის რეზერვებს. იაპონიის ძალის ამ შთამბეჭდავ 

გაფართოებაზე ამერიკის მთავრობის საპასუხო ქმედებებმა გადამწყვე- 

ტი გარდატეხა შეიტანა ვაშინგტონსა და ტოკიოს შორის ურთიერთობებში: 

პრეზიდენტმა რუზველტმა ამერიკაში იაპონური აქტივები გაყინა და ემბარ- 

გო დაადო მაღალი ოქტანობის (სამხედრო) საწვავს, რითაც, ფაქტობრივად, 

შეწყდა ორ ქვეყანას შორის ვაჭრობა, ხოლო იაპონიას კი გამოეცალა საწვავი, 

რომელიც მას აზიის კონტინენტზე მექანიზებული სამხედრო ოპერაციების 

გასაგრძელებლად სჭირდებოდა. 

შორეულ აღმოსავლეთში გაუარესებული ვითარების გამო, ვაშინგტონის 

შეშფოთებას ემატებოდა შეერთებული შტატების საზოგადოების მზარდი 

მხარდაჭერა იაპონიის არმიით ალყაშემორტყმული ჩინეთის მოსახლეობის 

მიმართ. პერლ ბაკის ბესტსელერი რომანი „კარგი მიწა“ (+იხ6 C00ძ ნგ“), 

რომელიც მოგვიანებით ფილმადაც გადაიღეს, მასში აღწერილი ღონიერი 

და სათნო ჩინელი გლეხკაცის გამო, საყოველთაო თანაგრძნობას იწვევდა.



თავი? +><« იაპონიის აღზევება და დაცემა აღმოსავლეთ აზიაში 

ამ ფილმის სცენებს არაფერი ჰქონდათ საერთო პრესის სააგენტოების მიერ 

გავრცელებულ ფოტოებთან, რომლებზეც იაპონელი ჯარისკაცების მიერ 

ჩინეთის ძარცვა და დარბევა იყო ასახული. ამერიკული მხარდაჭერა გამოი- 

ხატებოდა როგორც სამთავრობო სესხებში (20 მილიონი დოლარი 1940 წლის 

გაზაფხულზე და 100 მილიონი დოლარი 1940 წლის ნოემბერში), ასევე ტან- 

ჯული ჩინელი ხალხის მიმართ სოლიდარობის არაოფიციალურ დადასტურე- 

ბაში. 1937 წელს კაპიტანი კლერ შენო, არმიის საჰაერო ძალების გადამდგარი 

ოფიცერი, ჩინეთის სამხედრი-საჰაერო ძალების უფროსი მრჩეველი გახდა. 

მან ჩინეთში ჩაიყვანა ამერიკელ დაქირავებულ პილოტთა ჯგუფი – „მფრინა- 

ვი ვეფხვები", – რომელთა სამსახური უცხო ქვეყანაში ამერიკის მთავრობის 

არაფორმალურ თანხმობას ემყარებოდა. 1941 წელის აპრილში რუზველტმა 

ხელი მოაწერა აღმასრულებელ ბრძანებას, რითაც მოახდინა ამ დაქირავებუ- 

ლი ძალების ლეგალიზება და იმავე წელს ჩუნცინში ჩან კაი-შის დასახმარებ- 

ლად ოფიციალური ამერიკული სამხედრო მისია მიავლინა. 

ამერიკულმა ემბარგომ და ჩინეთის წინააღმდეგობის მოძრაობისათვის 

გაძლიერებულმა ეკონომიკურმა და სამხედრო მხარდაჭერამ, იაპონიის ხე- 

ლმძღვანელობა რთულ მდგომარეობაში ჩააყენა: იაპონია ჯერ კიდევ ფლო– 

ბდა ნავთობის ორი წლის სამყოფ მარაგს, მაშინ როცა აზიის კონტინენტურ 

ნაწილზე, ერთი შეხედვით, დაუსრულებელი ბრძოლები საავიაციო და საავ- 

ტომობილო საწვავის უზარმაზარ რაოდენობას შთანთქავდა. სხვა სასიცოცხ- 

ლო მნიშვნელობის მინერალების დეფიციტის ფონზე, ამერიკული ნავთობის 

მიწოდების შეწყვეტამ, აიძულა ტოკიო, ჩინეთთან მოლაპარაკებების გზით, 

შეთანხმების მიღწევისა და ინდოჩინეთიდან ევაკუაციის ალტერნატივაც გა- 

ნეხილა (ეს ის პირობები იყო, რომელთა შესრულების შემთხვევაში ამერიკე- 

ლები ნავთობის მოწოდებას აღადგენდნენ). ასეთი ცვლილებებით იაპონია 

1914-1918 წელს არჩეულ პოლიტიკურ კურსს დაუბრუნდებოდა, რაც ევრო- 

პაში გაჩაღებულ ომში ევროპული სახელმწიფოების მონაწილეობით სარ- 

გებლობას და აზიაში სხვადასხვა სახის სარფიანი მიზნების მშვიდობიანი გზე– 

ბით მიღწევას ნიშნავდა. ეს კურსი, წმინდად ეკონომიკური თვალსაზრისით, 

უდავოდ ყველაზე მეტი სარგებლის მომტანი იყო იაპონიისათვის. 

თუმცა, ჩინეთიდან ჯარების გამოყვანა ზედმეტად დამამცირებელი იყო 

არმიის ოფიცრების იმ ჯგუფისათვის, რომელიც ოცდაათიან წლებში სათა- 

ვეში ედგა იაპონიის ექსპანსიონისტურ პოლიტიკას. ეს ასევე შეასუსტებდა 

სამხედროების პოზიციას ქვეყნის შიგნით და ჩააქრობდა მანჯურიის ექსპე– 

დიციის შემდეგ განვითარებულ ეროვნული აღორძინების მოძრაობას. 

მეორე ალტერნატივა იაპონიისათვის იერიშის სამხრეთისკენ მიტანა და 

ნიდერლანდური ოსტ-ინდოეთის ნავთობის რეზერვებისა და სამხრეთ-აღ- 

მოსავლეთ აზიის სხვა რესურსების ხელში ჩაგდებით ამერიკული ემბარგოს 

გარღვევა იყო. ბოლოს, ევროპული სახელმწიფოების დაცვის გარეშე მიტო- 

ვებული სამხრეთ-აღმოსავლეთ აზიის კოლონიების მდიდარი ბუნებრივი 

რესურსებისა და ტერიტორიის დაუფლების ცდენებამ, იაპონიის სამხედრო 

ელიტას შეერთებულ შტატებთან ომის გარისკვა აიძულა. 

დილემა ტოკიოსა და ვაშინგტონში 

აუცილებელია აღინიშნოს იმ ურთიერთსაწინააღმდეგო გავლენების 

შესახებ, რომელიც როგორც ტოკიოში, ასევე ვაშინგტონში აღმოსავლეთ 

აზიის მიმართ საგარეო და სამხედრო პოლიტიკის ჩამოყალიბების პრო- 

ცესში მოქმედებდა. იაპონიაში სამხედრო სტრატეგების ყურადღება მუდ- 

მივად მიპყრობილი იყო ტრადიციული მსხვერპლისკენ – ჩინეთისკენ – და 

აზიის კონტინენტზე ტრადიციული მეტოქისკენ – რუსეთისაკენ. იაპონიის 

სამხედრო ხელმძღვანელობა, ყველაზე აქტიური სამოქალაქო ლიდერების 

უმრავლესობასთან ერთად, ვაშინგტონთან ნორმალური ურთიერთობების 

შენარჩუნებას ამჯობინებდა. ისინი ვერ მიხვდნენ, ან გვიან მიხვდნენ, რომ 

ჩინეთში სამხედრო თავდასხმითი ოპერაციებით ისინი ამერიკული საზოგა- 

დოებრივი აზრის განაწყენებასა და ვაშინგტონის საპასუხო ქმედებებს გა- 

მოიწვევდნენ. სამხრეთ-აღმოსავლეთი აზიისკენ ექსპანსიის გადაწყვეტილე- 

ბის მიღების შემდეგაც კი, უმაღლესი თანამდებობის იაპონელი გენერლები 

ტოკიოში იმედოვნებდნენ, რომ ფილიპინები ყოფილ ბრიტანულ, ფრანგულ 

და ნიდერლანდურ კოლონიურ ტერიტორიებზე იაპონიის ხელმძღვანელობით 

ჩამოყალიბებული ახალი აზიური ეკონომიკური ბლოკის მიღმა დარჩებოდა. 

ისინი ინარჩუნებდნენ იმედს, რომ მათი ახალი ეკონომიკური ბლოკი მშვიდო- 

ბიან და შედარებით თანაბარ კონკურენციას გაუწევდა რუსეთის, ამერიკისა 

და ევროპის ეკონომიკურ სისტემებს რეგიონში. 

იაპონიის სამხედრო-საზღვაო ძალები კი შეერთებულ შტატებს, პირველი 

მსოფლიო ომის შემდეგ, ყველაზე მეტად სავარაუდო მტრად აღიქვამდნენ. 

1930 წლის ლონდონის საზღვაო კონფერენციის შემდეგ, იაპონიის სამხედრო- 

საზღვაო ხელმძღვანელობა მტკიცედ მოითხოვდა შეერთებულ შტატებთან 

თანაბარი პირობების შექმნას დასავლეთ წყნარ ოკეანეზე იაპონიის უდავო 

სამხედრო უპირატესობის და, დროთა განმავლობაში, სამხრეთისაკენ ექ- 

სპანსიის უზრუნველსაყოფად. სამხრეთისაკენ ექსპანსიის მიმართ იაპონიის 

არმიის მწირი ენთუზიაზმი დაკავშირებული იყო ჩინეთში ახლადმოპოვებული 

იმპერიის რუსეთის მტაცებლური ინსტინქტებისგან დაცვის შესახებ იაპო- 

ნელი სამხედროების აკვიატებულ მოსაზრებასთან. სამხრეთისკენ ძალების 

მიმართვა აუცილებლად შეასუსტებდა იაპონიის თავდაცვას ჩრდილოეთით 

და მოტივაციას გაუჩენდა მოსკოვს, ზურგიდან მიეტანა იერიში იაპონიის 

წინააღმდეგ. 

1941 წლის გაზაფხულსა და ზაფხულზე განვითარებულმა მოვლენებმა 

ბოლო მოუღო რუსეთის მიზნებთან დაკავშირებულ მღელვარებას. 1941 წლის

აპრილში იაპონიამ ხელი მოაწერა საბჭოთა კავშირთან ნეიტრალიტეტის 
ხელშეკრულებას, რითაც თავიდან აიცილა ორ ფრონტზე ომის წარმოების 

შესაძლებლობა. ორი თვის შემდეგ კი ჰიტლერმა სრულმასშტაბიანი შეტევა 

დაიწყო რუსეთზე ოკუპირებული ევროპიდან და აიძულა სტალინი, საბჭო- 

თა კავშირის მთავარ ქალაქებზე ნაცისტების თავდასხმის მოსაგერიებლად, 

რამდენიმე დივიზია ციმბირიდან ქვეყნის დასავლეთისკენ გადმოესროლა. ამ 

ორმა მოვლენამ მანჯურიაში საბჭოთა ზეწოლის საფრთხე გააქარწყლა და 

ხელი შეუწყო იაპონიის სამხედრო ძალების ადაპტირებას სამხედრო-საზღ- 

ვაო ხელმძღვანელობის შემუშავებული სამხრეთული ექსპანსიის სტრატეგი- 

ის განსახორციელებლად. 1941 წლის ივლისში იაპონიის მთავრობის გადაწყ- 

ვეტილება ინდოჩინეთში სამხედრო ბაზების განლაგების შესახებ, სინგაპურ- 

სა და ოსტ-ინდოეთში შემდგომი თავდასხმების მოსამზადებლად, ორ უწყე- 

ბას შორის სტრატეგიული ხედვის თანხვედრას გამოხატავდა. 

ალმოსავლეთ აზიის მიმართ ამერიკის პოლიტიკაც რუზველტის ან- 

ტურაჟის შიგნით განვითარებული მსგავსი ტიპის ზეწოლის ქვეშ ვითარ- 

დებოდა. პრეზიდენტის გარემოცვაში მიმდინარე დაპირისპირებამ ეკონო- 

მიკური სანქციების მომხრეებსა (ხაზინის მდივნის, ჰენრი მორგენტაუსა 

და შინაგან საქმეთა მდივნის, ჰაროლდ იკსის ხელმძღვანელობით) და მო- 

წინააღმდეგეებს (სახელმწიფო მდივანი კორდელ ჰალი და მისი მოადგილე 

სამნერ უელსი) შორის, შეიარაღებული ძალების ხელმძღვანელობაშიც გა- 

დაინაცვლა. სამხედრო-საზღვაო ხელმძღვანელობა იაპონიას ოციანი წლე- 

ბის დასაწყისიდან ამერიკის ყველაზე რეალურ მტრად აღიქვამდა. 1924 

წელს შემუშავებული საომარი გეგმა სახელწოდებით „ფორთოხალი“, ფი- 

ლიპინების გასათავისუფლებლად, იაპონიის სამხედრო-საზღვაო ძალების 

გასანადგურებლად და იაპონიის კუნძულების ბლოკადაში მოსაქცევად, ამე- 

რიკის სამხედრო ფლოტის პერლ ჰარბორიდან დასავლეთისკენ მიმართვას 

ითვალისწინებდა. თუმცა, ჩრდილოეთ ატლანტიკის ოკეანეში, ევროპასთან 

კრიტიკული მნიშვნელობის სავაჭრო გზაზე, გერმანიის სამხედრო-საზღვაო 

ძალის შთამბეჭდავმა ზრდამ საზღვაო სტრატეგიასთან დაკავშირებით, ამე- 

რიკელების მოსაზრებათა ცვლილება გამოიწვია. 1939 წლის გაზაფხულზე 

ამერიკის სამხედრო-საზღვაო ძალები წყნარ ოკენაში თავდაცვით სტრატე- 

გიაზე გადავიდნენ: მათ თავისთავად მიიჩნიეს, რომ ეკონომიკური ზეწოლა 

საკმარისი იქნებოდა წყნარ ოკეანეში იაპონიის აგრესიის შესაჩერებლად. სა- 

ფრანგეთის სამხედრო მარცხმა და გერმანიის საჰაერო იერიშებმა ინგლის– 

ზე სამხედრო-საზღვაო ძალების ეს რეორიენტაცია კიდევ უფრო დააჩქა- 

რა. 1940 წლის 4 ნოემბერს, ჩასწორებული საომარი გეგმა, სახელწოდებით 

„გეგმა ძაღლი“, ამერიკის სამხედრო-საზღვაო სტრატეგიის საფუძველი გახ- 

და. გეგმის მიხედვით, გერმანია ამერიკის უმთავრეს საფრთხეს წარმოად- 

გენდა ზღვაზე და იაპონია ვერასოდეს გარისკავდა შეერთებულ შტატებთან 

ომს, წყნარ ოკეანეში მის ტერიტორიებზე თავდასხმით. იაპონიის მიერ ფი– 

ლიპინების დაპყრობის შემთხვევაშიც კი, გეგმის მიხედვით, ეკონომიკური 

ღონისძიებები და თავდაცვითი სამხედრო-საზღვაო შენაერთი საკმარისი 

იქნებოდა რეგიონში ამერიკის ინტერესების დასაცავად, ხოლო ამერიკის 

სამხედრო ძალების უდიდესი ნაწილი გერმანიის წინააღმდეგ ბრძოლას უნდა 

მოხმარებოდა. გერმანიასთან მეომარ ქვეყნებთან დადებული „სესხისა და 

იჯარის“ შეთანხმება, გრენლანდიაზე ბაზების შეძენა, ამერიკის სამხედრო– 

საზღვაო ძალების რაოდენობრივი ზრდა ჩრდილო ატლანტიკაში და სინგა- 

პურში ამერიკული ფლოტის გაგზავნაზე უარის თქმა, კიდევ ერთხელ მიუთი- 

თებდა ამერიკის სამხედრო-საზღვაო სტრატეგიის ევროპულ ორიენტაციასა 

და აზიის შესაძლო სირთულეებში ჩარევისგან თავის შეკავების სურვილზე. 

როგორც თვითონ რუზველტმა ხატოვნად განუმარტა მათ, ვინც იაპონიის მი- 

მართ უფრო მკაცრი პოლიტიკის მომხრე იყო: „უბრალოდ არ მყავს საკმარისი 

ფლოტი იმისთვის, რომ ყველგან გავგზავნო – თითოეული მცირე ეპიზოდი 

წყნარ ოკეანეში ნიშნავს ნაკლებ გემებს ატლანტის ოკეანეში“. 

ინდოჩინეთის ბაზების დაკავებისა და 1941 წლის ზაფხულში ამერიკის 

მიერ ნავთობის ემბარგოს დაკისრებამდე, ტოკიოსა და ვაშინგტონს შორის 

მოლაპარაკებები ურთიერთმისაღები კომპრომისის მისაღწევად, უსასრუ- 

ლოდ ჭიანურდებოდა. იაპონურ-ამერიკული ურთიერთობები კვლავ გამო- 

ცოცხლდა 1940 წლის ბოლოს ორივე ქვეყნიდან რამდენიმე კერძო პირის 

ჩარევის შედეგად, რომელთაც სახელმწიფო დეპარტამენტმა „ჯონ დოუს 

კომპანიონები“ უწოდა. ამ ჯგუფში შედიოდა: ორი ამერიკელი კათოლიკე 

სასულიერო პირი – ეპისკოპოსი ჯეიმს უოლში და მამა ჯეიმს დრაუტი, ყო- 

ფილი მისიონერი ჩინეთში, რომლებიც, მაღალი დონის მოლაპარაკებების 

ჩატარებისათვის ორგანიზებული კამპანიის ფარგლებში, ტოკიოში იაპონელ 

და ვაშინგტონში ამერიკელ ოფიციალურ პირებს (მათ შორის სახელმწიფო 

მდივან კორდელ ჰალს და თავად პრეზიდენტ რუზველტსაც კი) შეხვდნენ ორ 

ქვეყანას შორის გაუგებრობების მოგვარებისა და სამხედრო კონფლიქტის 

თავიდან ასაცილებლად. პრეზიდენტისგან თანხმობის მიღების შემდეგ, 1941 

წლის 8 მარტს, სახელმწიფო მდივანი ჰალი იაპონიის ელჩს – კიჩისაბურო 

ნომურას შეხვდა. ეს პირველი შეხვედრა იყო შეთანხმების მისაღწევად პი- 

რისპირ ჩატარებული ორმოცდაათი შეხვედრიდან. ამ შეხვედრებისას ნათე- 

ლი გახდა ამერიკული და იაპონური მოთხოვნების ურთიერთშეუსაბამობა. 

შეერთებული შტატები მოითხოვდა იაპონური სამხედრო ძალების გაყვანას 

1931 წლიდან ოკუპირებული ყველა ტერიტორიიდან, როგორც აღმოსავლეთ 

აზიის საკითხზე რაიმე შეთანხმების მიღწევის წინაპირობას. ტოკიოში ოფი- 

ციალური წრეების ნაწილი, – რომელიც აცნობიერებდა დიდ ბრიტანეთსა და 

შეერთებულ შტატებს შორის მზარდ სამხედრო-საზღვაო თანამშრომლობას, 

იმედი ჰქონდა გაცრუებული გერმანიის უუნარობის გამო გამანადგურებელი 

დარტყმა მიეყენებინა რუსეთისათვის და შეშფოთებით უყურებდა იაპონიის



თავი? +>%« იაპონიის აღზევება და დაცემა აღმოსავლეთ აზიაში 

ნავთობის შეთხელებულ მარაგს – მზად იყო, მხარი დაეჭირა ინდოჩინეთი– 

დან და ჩინეთის სამხრეთიდანაც კი ჯარების გამოყვანისათვის, შეერთებულ 

შტატებთან ვაჭრობის განახლებისა და სტრატეგიული ნედლეულის კვლავ 

მოწოდების სანაცვლოდ. თუმცა, არცერთი იაპონელი ლიდერი, რომელსაც 

გადაწყვეტილების მიღება შეეძლო, არ იყო მზად, დაეთმო მანჯუკუოში ია- 

პონიის პოზიცია, რომელიც, მათი აზრით, იაპონიას სამართლიანად ჰქონ- 

და მოპოვებული. შეერთებული შტატების სახელმწიფო მდივანი კი ჯიუტად 

იმეორებდა თავდაპირველ ამერიკულ მოთხოვნას აზიის კონტინენტიდან 

იაპონიის სრული გასვლის თაობაზე. მოკლედ, რუზველტის ადმინისტრაცია 

მტკიცედ ერთგული რჩებოდა აზიაში ამერიკული დიპლომატიის, რომელიც 

ეფუძნებოდა სახელმწიფო მდივნის, ჯონ ჰეის „ღია კარის“ პოლიტიკას საუ- 

კუნის დასაწყისში, უილსონის წინააღმდეგობას ჩინეთისადმი იაპონიის მიერ 

წაყენებული „ოცდაერთი მოთხოვნის" (1915) მიმართ და სახელმწიფო მდივ– 

ნის, ჰენრი სტიმსონის მხრიდან მანჯუკუოს მარიონეტული სახელმწიფოს 

არაღიარების (1932) პოლიტიკას. ეს პოლიტიკა კი ვერაფრით უთავსდებოდა 

იაპონიის ხედვას, რომლის თანახმად ამ ქვეყანას პირველობის უფლება ჰქონ- 

და ჩინეთში, ზოგადად, და, კერძოდ, მანჯურია-მანჯუკუოში. 

იაპონია ირჩევს ომს 

1941! წლის შემოდგომისთვის, იაპონიის სამხედრო-საზღვაო ძალები 

დასავლეთ წყნარ ოკეანეში, ფაქტობრივად, გაუთანაბრდნენ რეგიონში არ- 

სებულ ამერიკულ და ბრიტანულ ფლოტებს ერთად აღებულს. ამავე დროს, 

დასავლეთის სახელმწიფოების საწარმოო პოტენციალი და, შესაბამისად, 

ომის წარმოების უნარიც ბევრად აღემატებოდა იაპონიის იმპერიისას, გარ- 

და ამისა, შეერთებულმა შტატებმა ამ პერიოდში სამხედრო-საზღვაო მშე- 

ნებლობის პასიური პროგრამა დაიწყო, რომელსაც შეეძლო რამდენიმე 

წელიწადში დამუქრებოდა იაპონიის უსაფრთხოებას წყნარ ოკეანეში. მოკ- 

ლევადიანი უპირატესობისა და გრძელვადიან პერსპექტივაში არასრულფა- 

სოვნების ეს ფატალური კომბინაცია, როგორც ეს 1914 წლამდე გერმანიის 

იმპერიის შემთხვევაში ვიხილეთ, პრევენციული ომის დაწყების ცდუნებას 

ზრდის. მაშინ როდესაც იაპონელი დიპლომატები ცდილობდნენ როგორმე 

შეერბილებინათ ამერიკელების პოზიცია მოლაპარაკებებისას, 1941 წლის 

შემოდგომაზე, სამხედრო და საზღვაო მეთაურობა ყველაზე უარესისთ- 

ვის ემზადებოდა. 16 ოქტომბერს გენერალმა ჰიდეკი ტოჯომ – მკაცრი პო- 

ლიტიკის მომხრემ და მანჯურიაში იაპონიის საოკუპაციო ძალების შტაბის 

ყოფილმა უფროსმა – პრემიერმინისტრის პოსტზე პრინცი ფუმუმარო კო- 

ნოე ჩაანაცვლა. ახალმა მეთაურმა ვაშინგტონთან შეთანხმების მისაღწევად 

უკანასკნელი ვადა განსაზღვრა, რომლის შედეგადაც ამერიკული ემბარგო 

უნდა მოხსნილიყო სტრატეგიულ მასალებზე და დროებით შეჩერებულიყო 

ვჭტი ნაწილი! >% მეოცე საუკუნის მსოფლიო 

შეერთებული შტატების მხარდაჭერა ჩან კაი-შის მთავრობისადმი ჩინეთში. 

თუ 29 ნოემბრამდე შეთანხმება არ შედგებოდა, იმპერატორს დაუყოვნებლივ 

წარუდგენდნენ ომის დაწყების წინადადებას. ვაშინგტონში იაპონელი მომ- 

ლაპარაკებლების უკანასკნელი წინადადება ამერიკული ნავთობის მიწოდე- 

ბის აღდგენას და ჩინეთისადმი ამერიკის დახმარების შეწყვეტას მოიცავდა, 

მაგრამ შემხვედრ წინაპირობად, ჩინეთთან სამშვიდობო შეთანხმების მიღწე- 

ვის შემდეგ, კვლავ ინდოჩინეთიდან იაპონიის გასვლა რჩებოდა. 26 ნოემბერს 

იაპონიის წინადადებებს სახელმწიფო მდივანმა ჰალმა 10-პუნქტიანი ნოტით 

უპასუხა, რომლითაც ის იაპონიას ინდოჩინეთიდან და მთლიანი ჩინეთიდან 

გასვლას სთხოვდა. ამერიკული თავდაპირველი პოზიციის ასეთი პირდაპირი 

და უკომპრომისო გამეორება უკანასკნელი წვეთი აღმოჩნდა ტოკიოში რა- 

დიკალური პოზიციის პოლიტიკოსებისათვის, რომლებიც ინტენსიურ დის- 

კუსიას აწარმოებდნენ იაპონურ-ამერიკული ურთიერთობების მშვიდობიანი 

მოგვარების მომხრეებთან. პირველ დეკემბერს იმპერიულმა კონფერენციამ 

ოფიციალურად მიიღო აზიაში ამერიკის, დიდი ბრიტანეთისა და ნიდერლან- 

დების კოლონიური ტერიტორიების წინააღმდეგ საომარი მოქმედებების 

დაწყების გადაწყვეტილება, რათა დაპატრონებოდა იმ ნედლეულრესურსებს, 

რომელიც იაპონიას აღმოსავლეთ აზიაში ჰეგემონიის მისაღწევად სამხედრო 

კამპანიის საწარმოებლად სჭირდებოდა. მომდევნო დღეს მთავრობამ იაპო-– 

ნიის სამხედრო-საზღვაო ძალებს ჰავაის კუნძულებზე, პერლ ჰარბორის ამე- 

რიკულ სამხედრო ბაზაზე მოულოდნელი თავდასხმის შესახებ ადმირალ ისო- 

როკუ იამამოტოს მიერ ადრე დეტალურად შემუშავებული გეგმის შესრულება 

უბრძანა. ექვსი ავიამზიდისა და ორი სახაზო გემისგან' შემდგარი შენაერთი 

ჰავაის კუნძულ ოაჰუსკენ რადიოსიგნალების გარეშე დაიძრა, რათა მათი 

გადაადგილება შეუმჩნეველი დარჩენილიყო. დილის რვა საათის დადგომამ- 

დე რამდენიმე წუთით ადრე (ჰავაის დროით), კვირადღეს, შვიდ დეკემბერს 

ავიამზიდების ფლოტილიით გადმოყვანილმა 353-მა თვითმფრინავმა იერიში 

მიიტანა ამერიკულ საჰაერო ბაზაზე ისევე, როგორც ნავსადგომზე მდგარ 

სამხედრო გემებზე. ორი საათის განმავლობაში რვა სახაზო გემი ჩაიძირა, 

დანარჩენები კი მძიმედ დაზიანდნენ, რამაც შეერთებულ შტატებს წყნარი 

ოკეანის ფლოტის დიდი ნაწილი გამოაცალა. იმის მიუხედავად, რომ იაპონიის 

თავდასხმამ ვერ შეძლო ბაზაზე მიწერილი სამი ამერიკული ავიამზიდის გა– 

ნადგურება – ორი ზღვაში იყო გასული, ერთი კი სან-დიეგოში იმყოფებოდა 

– წყნარ ოკეანეში შეერთებული შტატების სამხედრო ხომალდების ფლოტის 

ერთ დღეში განადგურება ისტორიაში ერთ-ერთი ყველაზე დიდი საზღვაო კა- 

ტასტროფა იყო. 

ამერიკულმა დაზვერვამ, 1940 წლის აგვისტოში იაპონური საიდუმლო 

კოდის გაშიფრვის წყალობით, იცოდა სინგაპურის, ნიდერლანდების ოსტ- 

“' სახაზო გემი – არტილერიით შეიარაღებული, ყველაზე დიდი გემი. დღეს, სარაკეტო 
შეიარაღების პირობებში, სახაზო გემებს აღარ აშენებენ (რედ,.).



თავი 7 +4« იაპონიის აღზევება და დაცემა აღმოსავლეთ აზიაში 

ინდოეთისა და ტაილანდის წინააღმდეგ იერიშის თაობაზე ტოკიოს გეგმების 

შესახებ. ამ ჩანაწერებიდან ასევე იკვეთებოდა ინფორმაცია, რომ იაპონია 

ფილიპინებზე თავდასხმასაც გეგმავდა. მაგრამ ხელისუფლების არცერთი 

წარმომადგენელი ვაშინგტონში არ ელოდა თავდასხმას პერლ ჰარბორზე. 

იაპონიის მთავრობის ჰონოლულუში მისი კონსულისადმი ინსტრუქციები 

მოიცავდა მკაფიო მინიშნებებს იქვე მდებარე სამხედრო-საზღვაო ბაზაზე 

თავდასხმის შესახებ, მაგრამ კოდების გამშიფრავი მანქანები (რომლებიც მა- 

ნამდე ფილიპინებზე გაიგზავნა), გაუგებარი მიზეზებით, ჰავაიზე არ იყო გან- 

თავსებული. ვაშინგტონში იაპონელი მომლაპარაკებლებისთვის გაგზავნილი 

ინსტრუქციები, რომელიც ამერიკულმა დაზვერვამ მოიპოვა, საკმაოდ მუქა- 

რისშემცველი ხასიათის იყო და გენერალური შტაბის უფროსმა, გენერალმა 

ჯორჯ მარშალმა ბოლო მომენტში,7 დეკემბერს, პერლ ჰარბორს შესაბამისი 

გამაფრთხილებელი შეტყობინება გაუგზავნა. თუმცა, მან ეს არა გადატვირ- 

თული სამთავრობო ტელეგრამით, არამედ ვესტერნ იუნიონის საშუალებით 

  რი: 1170-კაციანი ეკიპაჟიდან უამრავი დაღუპული ადამიანის ცხედარი სანაპიროზე ჩაძირული 

გემის შიგნით რჩებოდა. 56-მეტრიან მემორიალურ სტრუქტურას, რომელიც ჩაძირული გემის 

ცენტრალურ ნაწილს მოიცავს, ყოველწლიურად ათასობით ტურისტი სტუმრობს. 

გააკეთა. შესაბამისად, სწორედ მაშინ, როდესაც ფოსტალიონს ინფორმაცია 
ველოსიპედით ამერიკის სამხედრო ქალაქში მიჰქონდა, პერლ ჰარბორს ია- 

პონური თვითმფრინავები დაესხნენ თავს. ფილიპინებზე ამერიკულ საჰაერო 

ბაზაზე, ბრიტანეთის ბაზებზე მალაიაზე, სინგაპურსა და ჰონგ-კონგში თუ 

დასავლური სახელმწიფოების სხვა სამხედრო ავანპოსტებზე ერთდროული 

თავდასხმა, იაპონიის მხრიდან რეგიონში პირველობის მოსაპოვებლად, მო- 

წინააღმდეგეებზე განხორციელებულ მძლავრ წინმსწრებ შეტევას წარმოად- 

გენდა. უდავოა, რომ პერლ ჰარბორის საკითხზე ამერიკელი ოფიციალური 

პირების მხრიდან ადგილი ჰქონდა მცდარი შეფასებების არაერთ შემთხვევას. 

მაგრამ, მიუხედავად კონსპირაციული თეორიების მოყვარული კრიტიკო- 

სების განცხადებებისა, არაფერი ადასტურებს, რომ რუზველტმა წინასწარ 

იცოდა პერლ ჰარბორზე თავდასხმის გეგმის შესახებ და განზრახ გაწირა 

დასავლეთ წყნარი ოკეანის მთელი ამერიკული ფლოტი, რათა იაპონიისა და 

მისი ევროპელი მოკავშირეების წინააღმდეგ ომში ჩაბმულიყო. პერლ ჰარ- 

ბორზე ამერიკელთა კატასტროფის ახსნა მხოლოდ იაპონიის განზრახვებისა 

და უნარების შესახებ მცდარი დიპლომატიური და სამხედრო გათვლებითაა 

შესაძლებელი. 

შეგვიძლია დავასკვნათ, რომ არც შეერთებული შტატებისა და არც ია- 

პონიის მთავრობებს წყნარ ოკეანეში ომის დაწყების სურვილი არ ჰქონიათ. 

ორივე ქვეყნის მმართველი ელიტების გავლენიან წრეებს საკმარისი მიზეზი 

ჰქონდათ, რომ მაქსიმალურად ეცადათ იმ მეგობრული დიპლომატიური ურ- 

თიერთობებისა და ურთიერთსასარგებლო ეკონომიკური თანამშროლობის 

აღდგენა, რომელიც ოციან წლებში არსებობდა. თუმცა, ისიც უნდა ითქვას, 

რომ ოცდაათიან წლებში ორივე ქვეყნის მთავრობების მიერ წარმოებულ სა- 

გარეო პოლიტიკას ისინი გარდაუვალად მიჰყავდა კონფრონტაციამდე. ორ 

მსოფლიო ომს შორის პერიოდში იაპონიის მიერ მიღწეული შთამბეჭდავი 

ეკონომიკური პროგრესის მიუხედავად, ჩინეთსა და აღმოსავლეთ აზიაში 

განლაგებულ ბრიტანულ, ფრანგულ და ნიდერლანდურ კოლონიურ ტერი- 

ტორიებზე ჰეგემონიის მოპოვება ტოკიოს მმართველ ელიტას ეკონომიკური 

დაცემისა და რეგიონის ბუნებრივ რესურსებს დაპატრონებული ევროპუ- 

ლი სახელმწიფოების მორჩილებაში დარჩენის ერთადერთ ალტერნატივად 

მიაჩნდათ. იმავდროულად, ვაშინგტონში მიღწეულ იქნა კონსენსუსი, რომ 

იაპონიის იმპერიისათვის ჩინეთისა და აზიაში ევროპული კოლონიური ტე- 

რიტორიების მიერთება რეგიონში ძალთა ბალანსის მიუღებელ ცვლილებას 

გამოიწვევდა და დიდ ზიანს მიაყენებდა დასავლეთ წყნარ ოკეანეში ამერი- 

კის ეკონომიკურ ინტერესებს. როგორც კი ეროვნული ინტერესების ეს ურ- 

თიერთგამომრიცხავი ხედვები ორი ქვეყნის საგარეო პოლიტიკას დაედო 

საფუძვლად, მხოლოდ დროის საკითხიღა იყო, როდის შეეჯახებოდა ერთმა- 

ნეთს წყნარი ოკეანის სხვადასხვა მხარეს მდებარე ეს ორი სახელმწიფო.

ომი აზიაში (1941-1945) 

პერლ ჰარბორის შემდეგ 

პერლ ჰარბორზე იაპონური ავიამზიდების მოულოდნელმა თავდასხმამ 

ძირი გამოუთხარა დასავლეთ წყნარ ოკეანეში შეერთებული შტატების სამხ- 

ედრო-საზღვაო ძალებს. სამი დღის შემდეგ, სახმელეთო ბაზირების იაპონ- 

ურმა თვითმფრინავებმა მალაიას სანაპიროსთან ბრიტანეთის ორი სამხ- 

ედრო გემი ჩაძირეს. უინსტონ ჩერჩილი თავის მემუარებში იგონებს, რომ დე- 

კემბრის იმ ბნელ დღეებში: „ინდოეთისა და წყნარ ოკეანეებში არცერთი დიდი 

ბრიტანეთის ან ამერიკული გემი აღარ იმყოფებოდა, გარდა პერლ ჰარბორზე 

თავდასხმას გადარჩენილი ამერიკული გემებისა, რომლებიც სასწრაფოდ 

ბრუნდებოდნენ კალიფორნიაში, ამ უზარმაზარ წყლიან ტერიტორიაზე ია- 

პონია იყო უძლიერესი სახელმწიფო, ჩვენ კი ვიდექით ჩვენი სისუსტისა და სი- 

შიშვლის ამარა“, ანგლოამერიკული სამხედრო-საჰაერო ძალებისათვის მიჟ- 

ენებული ამ გამანადგურებელი დარტყმის შემდეგ, იაპონიის არმიამ სწრაფად 

წაიწია წინ რეგიონში მდებარე დასავლეთის სახელმწიფოების იმპერიული 

ტერიტორიებისკენ. 1942 წლის 15 თებერვალს სინგაპურში ბრიტანეთის 

სამხედრო-საზღვაო ბაზა, რომელიც შორეული აღმოსავლეთის აუღებელ 

გიბრალტარად ითვლებოდა, ზურგიდან მომდგარმა იაპონურმა სახმელეთო 

არმიამ მალაიას ნახევარკუნძულის ჯუნგლების გავლით აიღო. 1942 წლის 

გაზაფხულისთვის, დასავლეთის სახელმწიფოების ძირითადი კოლონიური 

ტერიტორიები აზიაში – ფილიპინები, მალაია, ნიდერლანდების ოსტინდოე- 

თის უმეტესი ნაწილი და ბირმა – იაპონიის სამხედრო ოკუპაციის ქვეშ მო- 

ექცნენ, ხოლო, ჩვეულებრივ, დამოუკიდებელი ტაილანდი ტოკიოს მორჩილ 

კლიენტ სახელმწიფოდ იქცა. იაპონიის მიერ ჩამოყალიბებული „გაფართოე- 

ბული აღმოსავლეთ აზიის კეთილდღეობის სფერო" 100 მილიონ ადამიანს და 

საკმარისი რაოდენობის სურსათს, სტრატეგიულ მინერალებსა და ნავთობის 

მარაგს მოიცავდა, რათა იაპონიას იმ ეკონომიკური თვითკმარობისთვის მი- 

ეღწია, რომლისკენაც ის ამდენი ხნის განმავლობაში მიილტვოდა. იმ დროს, 

როცა იაპონიის შეიარაღებული ძალები დასავლეთით ინდოეთისკენ და 

სამხრეთით ავსტრალიისაკენ მიიწევდნენ, რეგიონში ბრიტანეთის იმპერიის 

გადარჩენილი ტერიტორიები განადგურების საფრთხის წინაშე იმყოფებოდ- 

ნენ, ხოლო ბრიტანეთის მთელი სამხედრო ძლიერება ჩრდილოეთ ატლანტი- 

კასა და ხმელთაშუაზღვისპირეთში კართან მომდგარ გერმანულ საფრთხეს- 

თან საბრძოლველად იყო თავმოყრილი. აზიაში ამერიკის ერთადერთი მოკა- 

ვშირე – ჩინეთის ნაციონალისტური მთავრობა, რომელსაც თავი ჩუნცინის 

მთებში შეეფარებინა, მთლიანად მოწყდა გარე სამყაროს მას შემდეგ, რაც 

იაპონელებმა ინდოეთისაკენ ბირმის გავლით მიმავალი გზა გადაკეტეს. 

წყნარ ოკეანეში ომის დაწყებისთანავე ცხადი იყო, რომ იაპონია დიდი 

ბრიტანეთისა და შეერთებული შტატების სახელმწიფოებრივ არსებობას სე- 

რიოზული საფრთხის ქვეშ ვერ დააყენებდა. ბრიტანეთის ხმელთაშუა ზღვა- 

ინდოეთის ოკეანის დამაკავშირებელი სასიცოცხლო საკომუნიკაციო ხაზი 

მნიშვნელობით ჩრდილოეთ ამერიკისკენ მიმავალმა ატლანტის ოკეანის სა- 

კომუნიკაციო ხაზმა შეცვალა, რომელიც მოკავშირეების სამხედრო-საზღ- 

ვაო ბადრაგისა და ჰიტლერის წყალქვეშა ნავების წინააღმდეგ საბრძოლო 

ოპერაციების წყალობით ღია რჩებოდა. ყველაზე ფანატიკურად განწყობილი 

იაპონელი სამხედრო მეთაურიც კი არ დაიჯერებდა, რომ იაპონიას თავისი 

სამხედრო ძალით წყნარი ოკეანის მიღმა ამერიკის დასავლეთ სანაპირომდე 

მილწევა შეეძლო. მიუხედავად ამისა, ეს დაიჯერეს ამერიკის ამ ნაწილში 

მოღვაწე პოლიტიკოსებმა, რომლებმაც დაარწმუნეს რუზველტის ადმინ- 

ისტრაცია კალიფორნიაში, ორეგონსა და ვაშინგტონში მცხოვრები (120 000 

იაპონური წარმოშობის ამერიკელის ევაკუაციისა და პატიმრობაში მოქცევის 

აუცილებლობაში იმ მიზეზით, რომ ამ ადამიანებს იაპონელი დამპყრობლები- 

სათვის მეხუთე კოლონის პოტენციური ღირებულება ჰქონდათ. 

პერლ ჰარბორზე თავდასხმიდან მეორე დღეს, შეერთებული შტატების 

კონგრესმა ომი გამოუცხადა იაპონიას, რასაც მხოლოდ ერთმა კონგრეს- 

მენმა არ დაუჭირა მხარი.” მალე იგივე გააკეთა დიდმა ბრიტანეთმაც. ნაცის- 

ტური გერმანია არ იყო ვალდებული იაპონიასთან მისი ალიანსის გამო რომ 

ჩართულიყო ომში, რომელიც იაპონიამ წამოიწყო და ჰიტლერსაც არავითარი 

სამხედრო გეგმა არ გააჩნდა შეერთებულ შტატებთან საომრად იმ დროს, 

როდესაც მისი არმია თითქმის სრულად დაკავებული იყო საბჭოთა კავშ- 

ირის ტერიტორიაზე წითელ არმიასთან ომით. ამის მიუხედავად, გერმანელ– 

მა დიქტატორმა საკუთარი მიზეზებით გადაწყვიტა სოლიდარობა გამოე- 

ცხადებინა იაპონელი მოკავშირეების მიმართ და 11 დეკემბერს რაიხსტაგს 

შეერთებული შტატების წინააღმდეგ ომის გამოცხადება უბრძანა. მის კვალს 

მალევე გაჰყვა გერმანიის მოკავშირე იტალიაც. ამერიკულმა და ბრიტანულ- 

მა მთავრობებმა გადაწყვიტეს, რომ მთავარი მოწინააღმდეგე გერმანია იყო 

და, უპირველეს ყოვლისა, მას უნდა გამკლავებოდნენ. „ევროპა უპირველეს 

ყოვლისა“ სტრატეგიის გამო წყნარი ოკეანის რეგიონმა მეორე პლანზე გა- 

დაინაცვლა. ანგლოამერიკული სამხედრო ძალები გერმანიის დაბომბვის კამ- 

პანიას განაგრძობდნენ და ჰიტლერის მიერ ოკუპირებულ ევროპაზე ლა-მან- 

შიდან თავდასასხმელად ემზადებოდნენ, ხოლო საბჭოთა კავშირი, იაპონია- 

სთან თავდაუსხმელობის პაქტის წყალობით, რუსეთის ევროპულ ნაწილში 

მთელი ძალებით გერმანიას ებრძოდა. 

· კონგრესმენი ჯანეტ რანკინი მონტანადან, პაციფისტი პოლიტიკოსი, ერთადერთი 
იყო (1917 წელსაც), რომელმაც მხარი არ დაუჭირა გერმანიის წინააღმდეგ ომის 
გამოცხადებას. 

ამერიკული კონტრშეტევა წყნარ ოკეანეში 

მზარდმა იაპონიის იმპერიამ თავის ზღვარს წყნარი ოკეანის ომის პირ- 

ველივე წელს მიაღწია. 1942 წლის ივნისში იაპონიის ფლოტმა, ჰავაის დასავ- 

ლეთით კუნძულ მიდუეის ხელში ჩასაგდებად, ამერიკულ სამხედრო-საზ- 

ღვაო ძალებთან ბრძოლებში თავისი პირველი დიდი მარცხი განიცადა. 1942 

წლის სექტემბრიდან 1943 წლის თებერვლამდე, იაპონიის ავსტრალიამდე 

მიღწევის მცდელობები, რომელიც წყნარ ოკეანეში ანგლოამერიკული ოპერ- 

აციების მთავარ ბაზას წარმოადგენდა, ახალ გვინეასა და გუადალკანალზე 

წარმოებული სასტიკი ბრძოლებით იქნა შეჩერებული. იაპონიის წინააღმდეგ 

კონტრშეტევის ამერიკული სტრატეგია ორი ნაწილისგან შედგებოდა. პირ- 

ველი მდგომარეობდა სამხედრო-საზღვაო ძალების მიერ ცენტრალური წვე- 

ნარი ოკეანის კუნძულების სათითაოდ აღების კამპანიაში, რასაც წინ პერლ 

ჰარბორზე იაპონურ დაბომბვას გადარჩენილი ავიამზიდები გაუძღვებოდნენ. 

ამერიკული ფლოტი, ადმირალ ჩესტერ ნიმიცის მეთაურობით, ცენტრალური 

წყნარი ოკეანისკენ გაემართა მარშალის, მარიანისა და კაროლინის კუნძულე- 

ბზე კონტროლის მოსაპოვებლად (ეს ის კუნძულებია, რომლებიც იაპონიამ 

ერთა ლიგის მანდატის სახით 1919 წლის სამშვიდობო კონფერენციაზე გერ- 

მანიისგან მიიღო და რომლებზეც მისი ბაზები იყო განლაგებული აღმოსავ- 

ლეთით თავდასხმების განსახორციელებლად). სტრატეგიის მეორე ნაწილი, 

გენერალ დუგლას მაკარტურის მეთაურობით, ამერიკული არმიის ახალი 

გვინეის ჩრდილოეთი სანაპიროსაკენ და ფილიპინების მახლობლად მდებარე 

სხვა კუნძულებისაკენ გადაადგილებაში მდგომარეობდა. 1944 წლის ზაფხუ- 

ლისთვის დასავლეთისკენ დაძრულმა ამერიკის სამხედრო-საზღვაო ძალებმა 

მარიანის კუნძულების კუნძულ საიპანს მიაღწიეს, საიდანაც, იმავე წლის 

შემოდგომაზე, სახმელეთო ბაზებიდან იაპონური ქალაქების პირველი დაბომ- 

ბვა განხორციელდა. ოქტომბერში მაკარტურის ძალები ფილიპინების კუნ- 

ძულ ლეიტეზე გადავიდნენ და თებერვალში მანილაც დაიბრუნეს. ამერიკუ- 

ლი კონტრშეტევის ორი განშტოება ერთმანეთს აპრილში, კუნძულ ოკინავაზე 

შეუერთდა. ამასობაში, ევროპაში გერმანიის დამარცხებამ შესაძლებელი 

გახადა მოკავშირეების ჯარებისა და საბრძოლო მასალის გადმოსროლა წყ- 

ნარ ოკეანეში, ხოლო ამერიკელებმა, იაპონური ქალაქების წინააღმდეგ ის- 

ტორიაში ყველაზე დიდი საჰაერო იერიშის განსახორციელებლად, ოკინავაზე 

განლაგებული სამხედრო ბაზა გამოიყენეს. 1945 წლის გაზაფხულსა და 

ზაფხულში ამერიკის არმიის საჰაერო ძალების უზარმაზარი ბომბდამშენე- 

ბით (ბ-29) განხორციელებულმა, ხმელეთსა და ავიამზიდებზე ბაზირებულმა, 

რეიდებმა იაპონიის სანაპიროსთან განლაგებული შეერთებული შტატების 

სამხედრო გემებიდან შეუფერხებლად განხორციელებულ საარტილერიო 

ცეცხლთან ერთად, გაანადგურა ან მწყობრიდან გამოიყვანა იაპონიის სამხე-



თავი? +< იაპონიის აღზევება და დაცემა აღმოსავლეთ აზიაში 

დრო-საზღვაო ფლოტი, წელში გატეხა იაპონური მრეწველობა და იაპონიის 

კუნძულები გარედან მიწოდების წყაროებსა და სამხედრო ძალებს მოწყვიტა. 

მიუხედავად იაპონელების მიერ ყველა ფრონტზე განცდილი მარცხისა, 

მათ თავგამოდებულ და მამაც ბრძოლას იშვიათად მოეპოვებოდა მაგალი– 

თი მსოფლიოს ომების ისტორიაში. მათი არაჩვეულებრივი საბრძოლო სუ- 

ლისკვეთება განსაკუთრებით დასავლეთ წყნარ ოკეანეში გამართულ ორ 

ბოლო, დიდ ბრძოლაში გამოჩნდა. პირველი ამ ბრძოლათაგანი მოხდა კუნ- 

ძულ ივოჯიმაზე, რომელიც ტოკიოდან სამხრეთით, დაახლოებით ათას 

კილომეტრში მდებარეობს. ეს კუნძული ამერიკის სამხედრო სტრატეგების 

მთავარი სამიზნე იყო, რადგან იაპონელებს სწორედ აქ განლაგებული რა- 

დიოსადგურებიდან ეგზავნებოდათ სიგნალი მტრის ავიახომალდების მოახ- 

  
სამი დიდი მეთაური პოტსდამში: უინსტონ ჩერჩილი, ჰარი ტრუმანი და იოსებ სტალინი 

პოტსდამის კონფერენციაზე შესვენების დროს, 1945 წლის ივლისში. რამდენიმე დღეში 

ჩერჩილი დაბრუნდა დიდ ბრიტანეთში, სადაც ის მეორე მსოფლიო ომის შემდეგ გამართულ 

პირველივე არჩევნებში დამარცხდა. იგი პრემიერის პოსტზე გამარჯვებულმა, ლეიბორის– 

ტული პარტიის ლიდერმა კლემენტ ეტლიმ შეცვალა. ჩერჩილი, ტრუმანი და ჩინელი ლიდერი 

ჩან კაი-ში პოტსდამის დეკლარაციის მეშვეობით იაპონიას „სწრაფი და სრული განადგურე- 

ბით“ დაემუქრნენ, თუკი ის კვლავ განაგრძობდა ბრძოლას. 

ლოების შესახებ, რაც იაპონურ თავდაცვას მარიანის კუნძულების სამხედრო 

ბაზებიდან ამერიკის სამხედრო-საჰაერო ძალების მიერ განხორციელებული 

საჰაერო რეიდებისათვის წინასწარი მომზადების საშუალებას აძლევდა. 

კუნძულზე განლაგებულ 22 000 იაპონელ ჯარისკაცს ნაბრძანები ჰქონდა, 

რომ ამერიკული სამხედრო ძალებისათვის მაქსიმალური ზარალი მიეყენე- 

ბინა, რათა ამ უკანასკნელს იაპონიის მთავარ კუნძულებზე თავდასხმა აღარ 

გაებედა. სამხედრო-საზღვაო არტილერიით განხორციელებული დაბომბვის 

შემდეგ, 1945 წლის 19 თებერვალს, შეერთებული შტატების 30 000 საზღვაო 

ქვეითი კუნძულზე გადავიდა და იაპონიის შეიარაღებულ ძალებთან სისხ- 

ლიან კამპანიაში ჩაერთო, რომელიც 26 მარტს დასრულდა. შეერთებული 

შტატებისათვის მიყენებული ზიანი 25 000 სამხედრო მოსამსახურეს ითვლ- 

იდა, რომელთაგან 7000 დაიღუპა. 22 000 იაპონელი ჯარისკაციდან მხოლოდ 

1000 ჯარისკაცი აიყვანეს ტყვედ, დანარჩენი კი სამშობლოსა და იმპერატორ- 

ისათვის ბრძოლაში დაიღუპა. 

მეორე, გადამწყვეტი ბრძოლა დასავლეთ წყნარი ოკეანის საომარ მოქ- 

მედებებში, ამერიკელების მიერ ივოჯიმას აღებიდან თითქმის ერთ კვირაში 

დაიწყო. ბრძოლა იაპონიის ცენტრალურ კუნძულ კიუსიუდან სამხრეთ- 

ით, ტაივანის მიმართულებით, რიუკიუს კუნძულების კუნძულ ოკინავაზე 

გაიმართა. როგორც ზევით აღინიშნა, შეერთებული შტატები ცდილობდნენ 

ხელში ჩაეგდოთ კუნძული ოკინავა, საიდანაც ისინი იაპონური ქალაქების 

წინააღმდეგ სტრატეგიული დაბომბვის კამპანიის წარმართვას შეძლებდნენ. 

შეერთებული შტატების არმიის 60 000-კაციან შენაერთს, რომელიც კუნ- 

ძულზე 1-ელ აპრილს გადასხეს, წინააღმდეგობა არ შეხვედრია. 100 000-კა- 

ციანი იაპონური არმიის მეთაურმა თაგისი ჯარი კუნძულის სანაპირო ზო- 

ლის გასწვრივ, მთების თხემზე მდებარე გამოქვაბულებსა და ტუნელებში 

განალაგა, საიდანაც იაპონელებს სასიკვდილო ბრძოლა უნდა გაემართათ 

ამერიკელთათვის მაქსიმალური ზიანის მისაყენებლად. ამასობაში, ასო– 

ბით იაპონელმა თვითმკვლელმა პილოტმა (კამიკაძემ) იერიში მიიტანა 1300 

ხომალდისგან შემდგარ ამერიკულ საზღვაო ფლოტზე, რომელიც კუნძულს, 

ქვეითი ჯარის დახმარების მიზნით, განუწყვეტლივ ბომბავდა. შედეგად, 30 
ამერიკული გემი ჩაიძირა და 164 დაზიანდა. გაშმაგებული ხელჩართული 

ბრძოლის შემდეგ, ივნისის მიწურულს, ამერიკელებმა ბოლოსდაბოლოს 

მოიპოვეს გამარჯვება. ბრძოლაში ქ8 000 ამერიკელი ჯარისკაცი დაიჭრა და 

12 000 დაიღუპა ან უგზო-უკვლოდ დაიკარგა. იაპონიის მხრიდან ბრძოლას 

100 000 ჯარისკაცი შეეწირა, მათ შორის რამდენიმე (ბრძოლის მეთაური გენ- 

ერალიც) – რიტუალური თვითმკველობის გზით (ჰარაკირით). 

იაპონური სამხედრო ძალების ფანატიკურმა მზადყოფნამ, დაღუ- 

პულიყვნენ ორი პატარა კუნძულის დასაცავად და მათი დამარცხებისათვის 

ამერიკის არმიის მიერ გაწეულმა მეტად მძიმე დანაკარგებმა, ვაშინგტონში



თავი7 3<« იაპონიის აღზევება და დაცემა აღმოსავლეთ აზიაში 

სერიოზული შეშფოთება გამოიწვია. ივოჯიმასა და ოკინავას მსხვერპლის 

რაოდენობის გათვალისწინებით, ამერიკის ოფიციალური პირები შიშობდნენ 

იმ ამერიკელი ჯარისკაცების, სავარაუდოდ, მაღალი რიცხვის გამო, რომ- 

ლებიც თავად იაპონიის კუნძულების დასაპყრობად უკვე დაგეგმილი საზ- 

ღვაო დესანტისას დაიღუპებოდნენ, თუკი იაპონიის მთავრობა დროულად არ 

გამოაცხადებდა კაპიტულაციას. ამასობაში, ტოკიოში გარკვეული ძალები 

უკვე ცდილობდნენ როგორმე დაესრულებინათ ომი, ვიდრე ამერიკელები 

იაპონიის სანაპიროებზე გადმოსხდებოდნენ. იმპერატორმა გააცნობიერა 

მარცხის გარდაუვალობა და ივნისში ქვეყნის უმაღლეს საბჭოს სთხოვა, 

დაკავშირებოდნენ მოკავშირეების მთავრობებს ზავის პირობების გან- 

სასაზღვრად. სამხედრო და საზღვაო ძალების ლიდერები უარს ამბობდნენ 

გარდაუვალი მარცხისა და მათი გრანდიოზული ოცნებების განუხორციელ- 

  

იაპონელი ჯარისკაცი ხიროსიმაში, 1945 წლის 6 აგვისტოს, ატომური ბომბით ქალა- 

ქის სრული განადგურების შემდეგ: ბომბი, სახელწოდებით „პატარა ბიჭი“, ურანიუმ 232– 

ის გამოყენებით დამზადდა. ხიროსიმა ერთ-ერთი იმ ოთხ ქალაქთაგანი იყო, რომლებიც 

შეერთებული შტატების თავდაცვის დეპარტამენტმა შესაძლო სამიზნედ განსაზღვრა იმის 
გამო, რომ ეს ქალაქები ომისგან შედარებით ხელშეუხებელი გადარჩნენ და მათი ატომური 

დაბომბვა ახალი იარაღის დამანგრეველი ძალის საუკეთესო ილუსტრაცია იქნებოდა, ხოლო 

იაპონიის მთავრობას უპირობო კაპიტულაციისაკენ უბიძგებდა. 

357



358 ნაწილი! 5<« მეოცე საუკუნის მსოფლიო 

ებლობის აღიარებაზე: ისინი ამაოდ ცდილობდნენ საბჭოთა შუამავლობის 

გზით მოეპოვებინათ პირობითი კაპიტულაცია, რაც მათ პრესტიჟისა და 

ავტორიტეტის შენარჩუნების საშუალებას მისცემდა. ამასობაში, იაპონიის 

ელიტის ნაწილი სიფრთხილით ცდილობდა ომის დასრულებას ერთადერთი 

პირობით, რომ შენარჩუნებულიყო იმპერატორის ნომინალური ხელისუფლე- 

ბა. მაგრამ, შეერთებული შტატები მტკიცედ იმეორებდა იაპონიის უპირობო 

კაპიტულაციის მოთხოვნას, რომელიც 1943 წელს კასაბლანკასა და კაიროს 

კონფერენციებზე განისაზღვრა. ეს უპირობო კაპიტულაცია, ფორმალურად, 

26 ივლისს, ე.წ. პოტსდამის დეკლარაციაში განისაზღვრა: იაპონიას უნდა 

ჩამორთმეოდა იმპერია და დარჩენილიყო სამხედრო ოკუპაციის ქვეშ, ვიდრე 

ის მშიდობისმოყვარე ქვეყნად არ გადაიქცეოდა. იმპერატორის მომავალი 

სტატუსი, იაპონელი ხალხისათვის მეტად ემოციური დატვირთვის მქონე ეს 

სიმბოლური საკითხი, კვლავ ორაზროვანი დარჩა. ორაზროვანი არ იყო უპ- 

ირობო კაპიტულაციაზე იაპონიის უარის შედეგი: „სწრაფი და სრული განად- 

გურება“. 

ხიროსიმა, ნაგასაკი და ბირთვული ეპოქის დასაწყისი 

იაპონიის მთავრობამ ულტიმატუმს ყურადღება არ მიაქცია, შესაძლოა, 

იმიტომ, რომ ასეთი მკაცრი მუქარის განცხადებები ჩვეულებრივი მოვლენა 

იყო იმ დროის სამხედრო პროპაგანდისთვის. იაპონიის სამხედრო და საზღ- 

ვაო ძალების მმართველ ხელმძღვანელობას მტკიცედ ჰქონდა გადაწყვეტი- 

ლი სისხლის ბოლო წვეთამდე ებრძოლათ საკუთრივ იაპონიის კუნძულების 

დასაცავად, ხოლო იაპონიის ხელმძღვანელობის შედარებით ზომიერი ნა- 

წილის პოზიცია სერიოზულად შეასუსტა პოტსდამის დეკლარაციის ტონ- 

მა. შედეგად, შეერთებულმა შტატებმა გადაწყვიტა იაპონიაზე გამოეცადა 

გამანადგურებელი იარაღი, რომელიც სრული საიდუმლოების პირობებში 

შექმნეს ამერიკელმა და ევროპელმა ემიგრანტმა მეცნიერებმა ომის მიმდი- 

ნარეობისას, 6 აგვისტოს, პირველი ატომური ბომბი ხიროსიმაში – იაპონიის 

სიდიდით მერვე ქალაქში – ჩამოაგდეს. ქალაქში, რომელშიც 200 000 ადამია- 

ნი ცხოვრობდა, ატომური ბომბის აფეთქებას 70 000-ზე მეტი ადამიანის დაღ- 

უპვა, გაცილებით მეტის დასახიჩრება და უამრავი სახლისა და სამრეწველო 

ნაგებობის განადგურება მოჰყვა. სამი დღის შემდეგ, მეორე ატომური ბომბი 

ნაგასაკიზე ჩამოაგდეს, რასაც მსგავსი შედეგები მოჰყვა. ამასობაში, საბჭო- 

თა კავშირმა, გერმანიასთან ომის დასრულებიდან სამი თვის განმავლობა- 

ში, შორეული აღმოსავლეთის საბრძოლო მოქმედებებში ჩართვის თაობაზე, 

იალტის კონფერენციაზე მიცემული პირობის შესაბამისად, იაპონიას ომი გა- 

მოუცხადა და სამხედრო ძალები იაპონიის მიერ ოკუპირებულ მანჯურიაში 

გაგზავნა.



თავი? +< იაპონიის აღზევება და დაცემა აღმოსავლეთ აზიაში 

ორი იაპონური ქალაქის დაბომბმვას, გერმანიის ქალაქების საჰაერო და- 

ბომბვებისა და ტოკიოს ადრეული დაბომბვისგან განსხვავებით, იაპონიის სა– 

მოქალაქო და სამხედრო სულისკვეთებაზე გამანადგურებელი შედეგი ჰქონ- 

და. წყნარ ოკეანეში საომარი მოქმედებების დაწყებიდან პირველად იაპონიის 

მმართველმა ელიტამ გააცნობიერა, რომ ომი დაუყოვნებლივ უნდა დასრუ- 

ლებულიყო. ამ შემაძრწუნებელი მოვლენებით თავზარდაცემულმა იმპერა– 

ტორმა ჰიროჰიტომ, ბოლოსდაბოლოს, ხელში აიღო ძალაუფლება, რისგანაც 

მანამდე თავს იკავებდა, და უმაღლეს საბჭოში ჩიხში შესული ვითარება 10 აგ- 

ვისტოს, პოტსდამის დეკლარაციის საფუძველზე, კაპიტულაციისათვის ხმის 

მიცემით გაარღვია. კაპიტულაციის ერთადერთი პირობა იაპონიის მხრიდან 

იმპერატორისათვის ტახტისა და მისი, როგორც იაპონელი ხალხის ლიდერის, 

ნომინალური ტიტულის შენარჩუნება იყო. ამ თვალსაზრისით ამერიკული 

მხარისგან გარანტიების მიღების შემდეგ, იაპონიის მთავრობა 15 აგვისტოს 

დასთანხმდა კაპიტულაციის შემოთავაზებულ პირობებს და 2 სექტემბერს 

ფორმალურად ჩაბარდა გენერალ მაკარტურს ტოკიოს ყურეში ამერიკულ 

სამხედრო გემ „მისურიზე“. 

პრეზიდენტ ტრუმანის გადაწყვეტილებით, 1945 წლის აგვისტოში იაპო- 

ნიაში ორი ატომური ბომბის ჩამოგდების შემდეგ, მსოფლიოში ბირთვული 

ეპოქა დაიწყო. ეს იყო ბირთვული იარაღის გამოყენების პირველი და, ჯერ- 

ჯერობით, ერთადერთი შემთხვევა. საკითხი, გამოიწვევდა თუ არა ამგვარი 

იარაღის ხელმოსაწვდომობა თავისთავად მის გამოყენებასაც, ვაშინგტო- 

ნის ოფიციალურ პირებს შორის არასოდეს დასმულა 1942 წლის აგვისტო- 

დან, როდესაც 2-მილიარდიანი ღირებულების ბირთვული იარაღის კვლევის 

პროგრამა დაიწყო (ე.წ. მანჰეტენის პროექტი), 1945 წლის 16 ივლისამდე, 

როდესაც ნიუ მექსიკოს უდაბნოში წარმატებით განხორციელდა პირვე- 

ლი ბირთვული აფეთქება. ტრუმანი გაფრთხილებული იყო მისი სამხედრო 

მრჩევლების მიერ, რომ საზღვაო დესანტი იაპონიის კუნძულებზე ამერიკის 

არმიაში ათასობით ჯარისკაცის დაღუპვას და ომის კიდევ ექვსი თვით გახან- 

გრძლივებას გამოიწვევდა. კონფლიქტის დაუყოვნებლივ და ამერიკელი ჯა- 

რისკაცების დაღუპვის გარეშე დასრულების ცდუნებამ სძლია იმ მორალურ 

შეხედულებებს, რომელიც ამერიკელ პოლიტიკოსებს ამ ტიპის იარაღის გა- 

მოყენებასთან დაკავშირებით შეიძლებოდა ჰქონოდათ. ასეა თუ ისე, საჰაერო 

დაბომბვებით სამოქალაქო მოსახლეობის განურჩეველი ხოცვა ომის წარმო- 

ების მისაღებ ფორმად იქცა მეორე მსოფლიო ომის დროს. დრეზდენისა და 

ტოკიოს საჰაერო დაბომბვებისას უფრო მეტი ხალხი დაიღუპა, ვიდრე ხირო- 

სიმაში ან ნაგასაკიზე. 

ტრუმანის გადაწყვეტილების კრიტიკოსები მოგვიანებით აცხადებდ- 

ნენ, რომ იმავე მიზნის მიღწევა სადმე დაუსახლებელ ადგილას, ბირთვული 

იარაღის იაპონელი დამკვირვებლების თანდასწრებით, სადემონსტრაციო 

გამოცდის გზითაც იქნებოდა შესაძლებელი. ტრუმანის გადაწყვეტილების 

დამცველები კი მათ რამდენიმე ფაქტორს ახსენებენ, კერძოდ: 1) მეცნიერე- 

ბი, რომლებმაც ატომური ბომბი შექმნეს, გარანტიას არ იძლეოდნენ, რომ 

ბომბი მართლაც აფეთქდებოდა და 2) მაშინ, როდესაც ნაგასაკიზე ბომბი 

ჩამოაგდეს, მეორე მსგავსი ბომბი ჯერ დამზადებული არ იყო. უვარგისი და 

აუფეთქებელი ბომბის რეკლამირება კი, მათივე მოსაზრებით, სერიოზულ 

დარტყმას მიაყენებდა ამერიკული სამხედრო ძალის რეპუტაციას, გააძ- 

ლიერებდა იაპონიის წინააღმდეგობას და, შესაბამისად, გამოიწვევდა ომის 

გაჭიანურებას. თავსდატეხილი ნგრევის გარეშე აზიური ომის დასრულე- 

ბისათვის სადემონსტრაციო ბირთვული ტესტის შედეგებზე ამ ჰიპოთეზური 

უთანხმოებების მიღმა, ერთი რამ ცხადია: იაპონიის კაპიტულაცია უზრუნ- 

ველყოფილი იქნებოდა ყოვლისმომცველი საზღვაო ბლოკადისა და ქვეყნის 

შიდასატრანსპორტო ქსელის დაბომბვით. ეს იაპონურ მოსახლეობას სურსა- 

თისა და საწვავის გარეშე დატოვებდა, რასაც, რამდენიმე თვეში კაპიტულა- 

ციაც მოჰყვებოდა. 

მაგრამ, ორი-სამი თვის შემდეგ შეერთებული შტატები, შესაძლოა, იძუ- 

ლებული გამხდარიყო, როგორც ეს ევროპაში მოხდა, იაპონიის მარცხის 

შედეგად დატოვებული ძალაუფლების ვაკუუმის შევსებასთან დაკავშირებუ- 

ლი პრეროგატივის საბჭოთა კავშირთან გაზიარებას დასთანხმებოდა. ომის 

ბოლო დღეებში წითელი არმია მანჯურიაში შეიჭრა, დაიპრყო კორეა 38-ე პა- 

რალელამდე და კურილიის კუნძულებისა და სახალინის სამხრეთის ნაწილის 

ოკუპაცია მოახდინა. იაპონიის წინააღმდეგ ომში ჩართვისათვის სტალინის 

მიერ წამოყენებული პირობები მოიცავდა ყველა იმ ტერიტორიის დაბრუნე- 

ბასა და პრივილეგიის აღდგენას, რომელიც რუსეთს 1905 წელს იაპონიასთან 

ომში დამარცხებისას ჩამოერთვა. 

ამრიგად, იაპონურ კუნძულებზე მსხვერპლმრავალი ინტერვენციის გა- 

რეშე მისთვის კაპიტულაციის იძულების აშკარა სამხედრო უპირატესობების 

გარდა, შესაძლოა, ზემოხსენებულ დიპლომატიურ ფაქტორსაც გაემყარე- 

ბინა შეერთებული შტატების მთავრობის გადაწყვეტილება, ნიუ მექსიკოში 

1945 წლის ივლისში ახლადშექმნილი იარაღის წარმატებული გამოცდისთა- 

ნავე გამოეყენებინა ის მტრის წინააღმდეგ. შეერთებულ შტატებსა და მის 

მოკავშირე რუსეთს შორის დიპლომატიური გაწევ-გამოწევა მსოფლიოს 

პოლიტიკური რეორგანიზაციის შესახებ, უკვე დაწყებული იყო. პოტსდამის 

კონფერენციისას იარაღის წარმატებით გამოცდის შესახებ ინფორმაციის მი- 

ლების შემდეგ, ტრუმანმა აცნობა სტალინს, რომ შეერთებული შტატები უკვე 

ფლობდა გუჩვეულოდ დამანგრეველი ძალის“ მქონე ახალ იარაღს, რაც უკვე 

ცნობილი იყო საბჭოთა ლიდერისათვის მისი ჯაშუშური ქსელის მეშვეობით. 

ზოგიერთი ისტორიკოსის აზრით, ტრუმანს ახალი ატომური იარალის დე- 

მონსტრირება იაპონიაში სასწრაფოდ იმიტომ სურდა, რომ ამით დაეშინე-

ბინა საბჭოთა კავშირი მისგან შესაბამისი პოლიტიკური დათმობების მისა- 

ღებად და, ამასთანავე, დაესრულებინა ომი შორეულ აღმოსავლეთში, სანამ 

ამ გამარჯვების მონაწილე რუსეთიც გახდებოდა და, შესაბამისად, იაპონიის 

სამხედრო ოკუპაციაში ჩართვასაც მოითხოვდა. 

დამარცხებულ გერმანიაში შექმნილი ვითარებისგან განსხვავებით, 

კაპიტუირებულ იაპონიაში შეერთებული შტატების პირველობას არავინ ეცი- 

ლებოდა. 28 აგვისტოდან მოყოლებული, ამერიკული ჯარები იაპონიის კუნ- 

ძულებზე შევიდნენ, დაიკავეს ქვეყნის მთავარი ქალაქები და მის განიარაღე– 

ბაზე ზედამხედველობას შეუდგნენ. 2 სექტემბერს, ფორმალური კაპიტულა- 

ციის შედეგად, უმაღლესი ძალაუფლება მოკავშირეების სახელით გენერალ 

დუგლას მაკარტურს გადაეცა. რუსეთს უარი ეთქვა მის მიერ დაკავებული 

სახალინის კუნძულიდან რამდენიმე ათეულ კილომეტრში მდებარე კუნძულ 

ჰოკაიდოს ჩრდილოეთ ნაწილის ოკუპაციაში მონაწილეობაზე. მიუხედავად 

იმისა, რომ შეერთებული შტატები თითქოს გამარჯვებული კოალიციის სა- 

ხელით მოქმედებდა, მან თავიდანვე განაცხადა, რომ იაპონიის ოკუპაციას 

ომისდროინდელი მოკავშირეების გარეშე განახორციელებდა და ისე მარ- 

თავდა მას, როგორც ერთ პოლიტიკურ ერთეულს. საბჭოთა-ამერიკულ გაშ- 

მაგებულ დავებს ომისშემდგომი გერმანიის პოლიტიკური მომავლის შესახებ, 

იაპონიის შემთხვევაში ადგილი აღარ ექნებოდა: დასავლეთ წყნარ ოკეანეში 

შეერთებული შტატების უდიდესი საჰაერო და სამხედრო-საზღვაო უპირა– 

ტესობა საშუალებას აძლევდა ვაშინგტონს, ტოკიოში თავისი ძლევამოსილი 

პროკონსულის მეშვეობით, ამ ქვეყანაში უდავო პირველობით ესარგებლა. 

361





ნაწილი მეორე 
  

ცივი ომი ზესახელმწიფოებს 

შორის (1945-1985) 

 





თავი 8ზ 
  

აჭ 
# ა» 

ბიპოლარული მსოფლიოს ჩამოყალიბება 

ტრუმან-სტალინის ეპოქაში 

(1945-1953) 

  

მესამე რაიხის დაცემისთანავე, გამარჯვებული არმიები ერთმანეთს ესალმებიან. ერთ-ერთი 

პირველი ამერიკელი ჯარისკაცი, რომელიც მდინარე ელბაზე, ბერლინიდან ასი კილომეტრით დაშ- 

ორებულ პატარა ქალაქ ტორგაუში, 1945 წლის 25 აპრილს საბჭოთა ჯარებს შეხვდა, ამ მოვლენის 

გამომსახველი პლაკატის წინ ხელახლა იმეორებს აღნიშნულ შეხვედრას. ორივე სამხედრო ძალის 

ჯარისკაცები გულღიად გამოხატავენ გამარჯვებას, მაშინ, როცა მათი პოლიტიკური ლიდერები ვაშ- 

ინგტონსა და მოსკოვში უკვე არაერთი საკითხის ირგვლივ დავობენ. 

თავის შინაარსი 

პოლიტიკური განხეთქილებები ევროპაში 

ჭზესახელმწიფოების კონფლიქტები პერიფერიებზე 

შეკაქების პოლიტიკა 

დასავლეთის ხელახალი შეიარაღება 
  

პოლიტიკური განხეთქილებები ევროპაში 

გამარჯვებული არმიები ერთმანეთს გერმანიაში ხვდებიან 

1945 წლის 25 აპრილს, როდესაც საბჭოთა კავშირისა და შეერთებული 

შტატების არმიები ერთმანეთს მდინარე ელბასთან შეხვდნენ, მომავალი გა- 

მარჯვებითა და მშვიდობით გამოწვეულმა აღტკინებამ დროებით გადაფარა 

მათ მთავრობებს შორის არსებული პოლიტიკური უთანხმოებები, რომელ- 

მაც, ორთვენახევრით ადრე, ყირიმში გამართულ კონფერენციაზე იჩინა 

თავი. ერთი კვირის შემდეგ გავრცელდა ხმა ჰიტლერის თვითმკვლელობისა 

და იტალიასა და ავსტრიაში გერმანული არმიების კაპიტულაციის შესახებ. 

7 მაისს გერმანიის ფორმალურმა კაპიტულაციამ დაადასტურა ის, რაც 

თვეების განმავლობაში უკვე კარგად იყო ცნობილი: ევროპაში ნაცისტური 

იმპერიის კრახი. იმის მიუხედავად, რომ მდინარე ელბის სანაპიროზე და სხვა 

გათავისუფლებულ რეგიონებში დაბანაკებული ამერიკელი ჯარისკაცები, 

იაპონიის სამხედრო ძალების წინააღმდეგ საბოლოოდ გასალაშქრებლად, 

შორეულ აღმოსავლეთში გადასროლას ელოდნენ, ისტორიაში ყველაზე და- 

მანგრეველი სამხედრო დაპირისპირების დასასრული უკვე ახლოს იყო. 

ამერიკელი და რუსი სამხედრო ძალების შეხვედრას ევროპის განადგურე- 

ბული კონტინენტის ცენტრში, 1945 წლის გაზაფხულზე, კრიტიკული მნიშ- 

ვნელობა ჰქონდა არა მხოლოდ გერმანიის დამარცხების კუთხით, არამედ, 

ზოგადად, მსოფლიოს მომავლისთვისაც. ევროპაში გამარჯვებით მოგვრილ 

საყოველთაო შვებასთან ერთად, ჰიტლერის მესამე რაიხის წინააღმდეგ ომის 

დასრულებასთან დაკავშირებული რამდენიმე უხერხული გარემოება ომის- 

შემდგომი მშვიდობის დამყარებისათვის ხელშემშლელ ვითარებას ქმნიდა. 

ომისშემდგომ რეალობას, უპირველეს ყოვლისა, გერმანული სახელმწი- 

ფოს დეზინტეგრაციისა და მისი სამხედრო სტრუქტურის დანგრევის შემდეგ, 

ცენტრალურ ევროპაში პოლიტიკური ხელისუფლებისა და სამხედრო ძალის 

დეფიციტი ახასიათებდა. ეს ვითარება თავიდანვე განაპირობა მოკავშირეებ- 

ის გადაწყვეტილებამ დამარცხებული გერმანიის სრული და უპირობო კა- 

პიტულაციის შესახებ, რაც გერმანული პოლიტიკური და სამხედრო ინსტი-

ტუტების სრულ და დაუყოვნებლივ განადგურებას გულისხმობდა. ევროპაში 

ნაცისტური ოკუპაციის უპრეცედენტო სისასტიკიის გამო, გამარჯვებულ 

კოალიაციას სურდა ევროპაში გერმანიის ძალისათვის ერთხელ და სამუ- 

დამოდ მოეღო ბოლო. ჰიტლერის წინააღმდეგ ომმა საზარელი ბოროტების 

წინააღმდეგ ჯვაროსნული ლაშქრობის ხასიათი შეიძინა. ეს ბოროტება უნდა 

დამარცხებულიყო და შემდეგ ძირფესვიანად ამოძირკვულიყო კაცობრიო- 

ბის საკეთილდღეოდ. პირველი მსოფლიო ომის დასრულებისას, ვუდრო 

უილსონის გამორჩევითი პოლიტიკისგან განსხვავებით, ფრანკლინ რუზ- 

ველტმა უარი განაცხადა მტრული სახელმწიფოს მიუღებელი რეჟიმისა და 

მას დაქვემდებარებული სამოქალაქო მოსახლეობის ერთმანეთისგან განსხ- 

ვავებაზე. ფიურერი განიხილებოდა, უბრალოდ, როგორც გერმანელი ხალხის 

წარმომადგენელი, რომელთა ინსტინქტური მიდრეკილება აგრესიისადმი 

უფლებას აღარ აძლევდა მათ, მონაწილეობა მიეღოთ ევროპის ომისშემ- 

დგომ ორგანიზებაში. მოკავშირეების მიერ გერმანიის ადმინისტრაციული და 

სამხედრო აპარატის დაშლამ, რასაც გერმანიის მემკვიდრე რეჟიმის სწრაფი 

აღდგენის მხარდაჭერაზე მათი უარიც მოჰყვა, ცენტრალურ ევროპაში წარ- 

მოქმნა ვაკუუმი, რომელზეც ჩერჩილი ჯერ კიდევ იალტამდე საუბრობდა. ეს 

ვაკუუმი კი აუცილებლად შეივსებოდა დასავლეთიდან და აღმოსავლეთიდან 

მომავალი იმ გამარჯვებული არმიებით, რომლებიც, 1945 წლის გაზაფხულზე 

ევროპის კონტინენტის შუაგულში შეხვდნენ ერთმანეთს. 

ამრიგად, გათავისუფლებული ევროპის დასავლეთისა და საბჭოთა გავ- 

ლენის სფეროებად არაფორმალურ გაყოფას, გერმანიის დამარცხების მო- 

მენტში შექმნილი სამხედრო ვითარებაც კარნახობდა. ამ ორივე ზონიდან 

თითოეულმა ის პოლიტიკური ინსტიტუტები, ეკონომიკა და საგარეო პოლი- 

ტიკა განავითარა, რომელიც მათი განმათავისუფლებლის ნება-სურვილს 

შეესაბამებოდა. საფრანგეთმა, ბელგიამ, საბერძნეთმა და იტალიამ, მიუხე- 

დავად ამ ქვეყნებში ძლიერი კომუნისტური მოძრაობების არსებობისა, 

რომელთაც დიდი როლი შეასრულეს გერმანული ოკუპაციისადმი წინააღმ- 

დეგობაში, საპარლამენტო სისტემები და კაპიტალისტური ეკონომიკური 

სტრუქტურები აღადგინეს, ხოლო მათი საგარეო პოლიტიკა ომისშემდგომი 

მსოფლიოს ანგლოამერიკულ ხედვებს მიესადაგა. კონტინენტის აღმოსავ- 

ლეთში მდებარე სახელმწიფოებმა, კომუნიზმის მიმართ ისტორიული მტრო- 

ბისა და რუსეთისადმი ნაციონალისტური ანტიპათიის მიუხედავად, საბჭოთა 

პოლიტიკური და ეკონომიკური მოდელები მოირგეს და საბჭოთა კავშირის 

საგარეო პოლიტიკის მიმართ მხარდაჭერაც გამოხატეს, და ეს ყველაფერი, 

საბჭოთა საოკუპაციო არმიისა და ადგილობრივი სამოქალაქო კოლაბორა- 

ციონისტების ზედამხედველობის ქვეშ.

საბჭოთა კონტროლი აღმოსავლეთ ევროპაში 

ევროპის ეს იდეოლოგიური გახლეჩა ერთ დღეში არ მომხდარა. ომიდან 

რამდენიმე წლის განმავლობაში, საბჭოთა გავლენის ქვეშ მყოფ ქვეყნებში 

არაკომუნისტურ პარტიებს რამდენიმე წლით მოქმედების, ხოლო არაკო- 

მუნისტური პარტიების ლიდერებს კი აღმოსავლეთ ევროპის ყველა ქვეყნის 

კოალიციურ მთავრობებში მონაწილეობის უფლება მიეცათ. შესაბამისად, სა– 

ფრანგეთის, იტალიისა და ბელგიის კომუნისტურ პარტიებს არა მხოლოდ არ- 

სებობის უფლება, არამედ კოალიციურ მთავრობებში მინისტრების პოსტებ- 

ის დაკავების უფლებაც კი ჰქონდათ. თუმცა, ომისშემდგომი ევროპისათვის 

ერთმა, აშკარად დამახასიათებელმა ნიშანმა საბოლოოდ მაინც გამოიწვია 

კონტინენტის გაყოფა სახელმწიფოთა ორ, ანტაგონისტურად განწყობილ 

ბლოკად, რომელთაგან თითოეული იმ ზესახელმწიფოსთან იყო დაკავშირე- 

ბული, რომლის სამხედრო ძალის მეშვეობითაც მოხდა მისი გათავისუფლება 

გერმანიის მმართველობისგან: საბჭოთა მთავრობას მტკიცედ ჰქონდა გად- 

აწყვეტილი შავი ზლვის დასავლეთ სანაპიროდან ბალტიის ზღვის აღმოსავ- 

ლეთ სანაპირომდე მორჩილი ქვეყნების შემოკრება იმ დაპყრობითი მარშრუ- 

ტის გასწვრივ, რომლის გავლითაც მოთარეშე არმიებმა ორჯერ ჩაალწიეს 

რუსეთის შუაგულში, რაც ჯერ კიდევ კარგად ახსოვდათ ამ ქვეყანაში 1945 

წელს მცხოვრებ ადამიანებს. 

ჩვენ უკვე ვნახეთ,რომ სტალინის დაჟინებულ სურვილს, რუსეთის დასავ- 

ლეთის საზღვრის უსაფრთხოების გასამყარებლად ფინეთის, პოლონეთის და 

რუმინეთის სახით სასაზღვრო სიმაგრეების შექმნაზე, დასავლეთის ქვეყნებ- 

ის უკმაყოფილებანარევი თანხმობა მოჰყვა. მოგვიანებით, კრემლმა, აღ- 

მოსავლეთ ევროპაში დისლოცირებული წითელი არმიით ზურგგამაგრებული 

პოლიტიკური დაშინების გზით, პროსაბჭოთა რეჟიმების ხელშეწყობა განა- 

გრძო იმ ქვეყნებში, რომლებიც ახლადდამყარებული საზღვრების მიღმა მდე- 

ბარეობდნენ, რასაც ვაშინგტონის მხრიდან დაუყოვნებელი წინააღმდეგობა 

მოჰყვა. ამ პერიოდში ტრუმანის ადმინისტრაციის პოლიტიკოსთა სტრატე- 

გიულმა ხედვამ მნიშვნელოვანი ცვლილება განიცადა. ამერიკის ოფიციალ- 

ურმა პირებმა აღმოსავლეთ ევროპაში მიმდინარე მოვლენების განხილვა 

ისტორიული პრეცედენტისა და გეოგრაფიულ კონტექსტში დაიწყეს. დიდი 

ბრიტანეთი და, დაგვიანებით, შეერთებული შტატები ორჯერ ჩაერთვნენ მე- 

ოცე საუკუნის ევროპულ ომებში, გერმანიის მიერ დარღვეული ძალთა წო- 

ნასწორობის აღსადგენად. გერმანიის ძალაუფლების დროებით განადგურე- 

ბას, პირველი მსოფლიო ომის შემდეგ, ერთი წლით წინ უსწრებდა რუსეთის 

ძალაუფლების დროებითი გაუჩინარებაც. გერმანიისა და რუსეთის ერთ- 

დროულად დასუსტებამ აღმოსავლეთ ევროპის ქვეყნებს ორივე, პოტენცი- 

ურად ძლიერი, მეზობლისგან დამოუკიდებლობის შენარჩუნების საშუალება 

მისცა, რაშიც მათ საფრანგეთი უჭერდა მხარს. ამის შემდეგ ეგროპაში გერ-

მანიის ჰეგემონიის დამყარების ჰიტლერისეული მცდელობები კვლავ გერმა- 

ნიის ძალაუფლების სრული განადგურებით დასრულდა, თუმცა, ამჯერად, 

რუსულმა ძალამ აღმოსავლეთ ევროპაში შექმნილი პოლიტიკური და სამხე- 

დრო ვაკუუმი შეავსო, რადგან კონტინენტის დასავლეთ ნაწილში არცერთი 

ქვეყანა ან კოალიცია არ იყო საკმარისად ძლიერი, რომ აღმოსავლეთ ევ- 

როპაში რუსეთის ეს ძალა დაებალანსებინა. ამერიკის ახალი პრეზიდენტის 

საგარეო პოლიტიკის მრჩევლების ხედვებში ევროპელი სტრატეგებისა და 

პოლიტიკოსებისათვის ასე კარგად ნაცნობმა გეოპოლიტიკურმა რეალიზმმა 

თანდათან რუზველტის უილსონისეული ოცნებები ჩაანაცვლა: რუსეთი გა- 

მალებულად უქვემდებარებდა საკუთარ კონტროლს ევრაზიის შუაგულს. 

ევროპის დასავლეთში მდებარე ქვეყნების სამხედრო გამოფიტულობა და 

ეკონომიკური გაჭირვება ამ ქვეყნებსაც საბჭოთა ბატონობის საფრთხის 

ქვეშ აყენებდა. რუსეთის მიერ კონტროლირებად კონტინენტურ იმპერიას, 

რომელიც იაპონიის ზღვიდან ატლანტის ოკეანემდე და არქტიკიდან ეგეოსის 

ზღვამდე გადაჭიმულიყო, უკეთესი პოზიცია ეკავა მსოფლიო ბატონობისთ- 

ვის შემდგომი ნაბიჯების გადასადგმელად, ვიდრე ნაცისტურ გერმანიას მისი 

ძალაუფლების ზენიტში. ის, რაც, შესაძლოა, სტალინს მორჩილი ბუფერული 

სახელმწიფოების შექმნის გზით რუსეთის დაუცველი საზღვრების გამაგრე- 

ბის ლეგიტიმურ მცდელობად მიაჩნდა, ვაშინგტონში რუსეთის მიერ მსოფ- 

ლიო ჰეგემონიისაკენ გადადგმულ ნაბიჯებად აღიქმებოდა. გეოპოლიტიკის 

თეორეტიკოს მაკინდერის ავისმომასწავებელი წინასწარმეტყველება მწარე 

რეალობად იქცა მათთვის, ვისაც იმედი ჰქონდა, რომ ომის დამთავრება მშვი- 

დობასა და უსაფრთხოებას მოიტანდა: „ის, ვინც აღმოსავლეთ ევროპას მარ– 

თავს, ის ევრაზიის შუაგულს (ჰარტლენდს, მთარგ.) განაგებს; ვინც ევრაზიის 

შუაგულს (ჰარტლენდს) მართავს, ის მსოფლიო კუნძულს (ევრაზიასა და აფ- 

რიკას, მთარგ.) განაგებს; ვინც მართავს მსოფლიო კუნძულს, ის მსოფლიოს 

განაგებს“. 

ვაშინგტონის რეაქცია 

რუსეთის ჰეგემონია ახლო აღმოსავლეთის ხელახლა შექმნილ სახელმ- 

წიფოებზე შესაძლებელი გახდა იმის გამო, რომ ერთადერთმა სახელმწიფომ, 

რომელსაც ამის შეჩერება შეეძლო, ევროპიდან სამხედრო ძალები გაიყვანა. 

გერმანიის კაპიტულაციის მომენტში შეერთებული შტატების სამხედრო 

ძალები 12 მილიონს აჭარბებდა. 1947 წლისათვის კი, საყოველთაო-სამხედრო 

სამსახურის გაუქმებისა და პროფესიული სამხედრო ძალების მნიშვნელოვანი 

შემცირების შედეგად, მათი რაოდენობა 1.4 მილიონამდე შემცირდა. ამერიკის 

სამხედრო დემობილიზაცია და მისი სამხედრო მრეწველობის შემცირება იმ 

დროს მოხდა, როდესაც საბჭოთა კავშირმა 4-მილიონიანი, ომგამოვლილი, 

გამობრძმედილი არმია და შეიარაღების უზარმაზარი არსენალი, რომლის

ახალი მსოფლიო წესრიგისათვის საფუძვლის ჩაყრა: 1944 წლის 7 ოქტომბერს ვაშინგ- 

ტონში, დამბარტონ ოუკსის სასახლეში ამერიკის, საბჭოთა კავშირისა და ჩინეთის წარმო- 

მადგენლების შეხვედრა გაიმართა, რომელზეც ახალი, „ერთა ლიგის“ შემცვლელი საერ- 

თაშორისო ორგანიზაციის წესდების პროექტი შემუშავდა. მათ ტერმინი „გაერთიანებული 

ერები" პრეზიდენტ რუზველტისგან აიღეს, რომელმაც ამ ტერმინით გერმანიის წინააღმდეგ 

მებრძოლი ქვეყნები მოიხსენია. დამბარტონ ოუკსის წესდების პროექტმა საფუძველი დაუ- 

დო გაერთიანებული ერების ორგანიზაციის ქარტიას, როემლიც 1945 წლის ზაფხულში სან 

ფრანცისკოს კონფერენციაზე მიიღეს. 

საშუალებითაც მან გერმანიის არმია მოსკოვიდან ბერლინამდე გააბრუნა, 

ხელუხლებლად დატოვა. 
მეორე მსოფლიო ომის ბოლოს ევროპიდან ამერიკული სამხედრო ძა- 

ლების გაყვანის მიზეზების დადგენა რთული არაა. ამერიკის მოსახლეობას, 

რომელიც მშვიდობიანობის დროს მცირერიცხოვან მოხალისეთა არმიებს 

იყო მიჩვეული, არ სურდა ომის დასრულების შემდეგ ევროპაში ამერიკული 

სამხედრო ძალების დატოვება, გარდა იმ სიმბოლური რაოდენობისა, რომელ- 

იც გერმანიისა და ავსტრიის შესაბამისი ზონების ოკუპაციისათვის იყო საჭი- 

რო. შეერთებული შტატების მეორე მსოფლიო ომში მონაწილეობის მიზანი 

ნაცისტური რეჟიმის დამარცხება და კონტინენტის გერმანული სამხედრო 

ძალისგან გათავისუფლება იყო. ამ ორი მიზნის მიღწევის შემდეგ, მხოლოდ 

დარწმუნების ზეადამიანური უნარის მქონე მთავრობას შეეძლო ომის- 

გან დაღლილი ამერიკელების იძულება, რომ კვლავ ევროპაში დიდი არმიის 

შენარჩუნებასთან დაკავშირებულ უზარმაზარ ხარჯებსა და არაერთ სირ- 

თულეს შეგუებოდნენ; თანაც ეს მხოლოდ და მხოლოდ იმ ქვეყნის სამხედრო

ძალების დასაბალანსებლად, რომელიც სულ ცოტა ხნით ადრე ჰიტლერის 

წინააღმდეგ ბრძოლაში აუცილებელ პარტნიორად მიიჩნეოდა. 

ამერიკელი „ბიჭების სახლში დაბრუნების“ სურვილი, რომელიც რო- 

გორც კონგრესში არსებულ განწყობაზე, ასევე ამ პერიოდის საზოგადოე- 

ბრივი აზრის გამოკითხვებში აისახა, ზუსტად შეესაბამებოდა ომისშემდგო- 

მი მსოფლიოს მოწყობის რუზველტისეულ გეგმას. მეორე მსოფლიო ომის 

დროს ამერიკის სამხედრო ძალების მთავარსარდალი იზიარებდა პირველი 

მსოფლიო ომის დროს მისი წინამორბედის ოპტიმისტურ მოლოდინს იმის 

შესახებ, რომ გერმანიის დამარცხება საფუძველს ჩაუყრიდა ახალ ეპო- 

ქას, რომელშიც საერთაშორისო შერიგება, როგორც მსოფლიო წესრიგის 

შენარჩუნების საშუალება, ძალთა ბალანსის პოლიტიკას ჩაანაცვლებდა. 

დამბარტონ ოუკსის კონფერენციაზე, 1944 წლის შემოდგომაზე, ამერიკის, 

ბრიტანეთისა და რუსეთის წარმომადგენლების მიერ მოფიქრებული და 1945 

წლის აპრილ-ივნისში 55 სახელმწიფოს წარმომადგენლების მიერ ფორმალუ- 

რად დაარსებული გაერთიანებული ერების ორგანიზაციის (გაეროს) მიზანი 

დისკრედიტებული ერთა ლიგის ჩანაცვლება და ამ უკანასკნელის კეთილშო- 

ბილური მიზნების უფრო ეფექტური საშუალებებით მიღწევა იყო. ვინაიდან, 

როგორც შეერთებულო შტატები და საბჭოთა კაეშირი, ასევე დიდი ბრიტა- 

ნეთი, საფრანგეთი და ჩინეთი მუდმივი წევრობის უფლებით სარგებლობდნენ 

ორგანიზაციის გადაწყვეტილებების მიმღებ მთავარ ორგანოში – უშიშროებ- 

ის საბჭოში – საყოველთაოდ გავრცელებული იყო ვარაუდი, რომ მსოფლიოს 

ომისშემდგომი მოწყობის თაობაზე დიდ სახელმწიფოებს შორის წამოჭრილი 

უთანხმოებების მოგვარება შესაძლებელი გახდებოდა მეგობრულად, გაეროს 

ფარგლებში, ძალის პოლიტიკისა და რეგიონული ალიანსების სისტემების გა- 

რეშე, რომელთაც ბოლო წლებში სერიოზული დისკრედიტაცია განიცადეს. 

გარდა ამისა, ომის დასრულებისთანავე ბირთვულ იარაღზე ამერიკის მო- 

ნოპოლიამ კიდევ უფრო გააღრმავა შეერთებულ შტატებში საგარეო აგრესი- 

ისაგან დაცულობის ტრადიციული განცდა, რაც დიდი ხნის განმავლობაში ამ 

ქვეყნის იზოლაციონიზმის პოლიტიკისადმი მიდრეკილების მთავარი წყარო 

იყო. შეერთებული შტატები ორ მსოფლიო ომში იმ ვარაუდით ჩაერთო, რომ 

მთელი ევროპის ერთ ქვეყანას დამორჩილება და მისი რესურსებისა თუ ატ- 

ლანტიკური ბაზების ერთი ქვეყნის კონტროლს დაქვემდებარება დასაგლეთ 

ნახევარსფეროს უსაფრთხოებისათვის დაუშვებელ საფრთხეს წარმოად- 
გენდა. ხიროსიმასა და ნაგასაკის შემდეგ, რამდენიმე წლის განმავლობაში, 

შეერთებულ შტატებს შეეძლო გამანადგურებელი დარტყმა განეხორციელ- 

ებინა ნებისმიერი პოტენციური აგრესორის დიდ ქალაქებზე – მისი საკუ- 

თარი ტერიტორიის მიმართ ბირთვული საპასუხო დარტყმის რისკის გარეშე, 

რაც ამერიკას იმაზე მაღალი დაცვის ხარისხს ანიჭებდა, ვიდრე ატლანტის 

ოკეანეს ოდესმე მიუნიჭებია მისთვის. ეს სტრატეგიული ყოვლისშემძლეობა 

ამერიკელებს არ უქმნიდა საფრთხის იმ განცდას, რომელიც, ომის დასრულე- 

ბიდან ასეთ მოკლე დროში, საზღვარგარეთ მნიშვნელოვანი სამხედრო ვალ- 

დებულებების აღებისათვის საზოგადოებრივი მხარდაჭერის მოსაპოვებლად 

იყო აუცილებელი. ამასთანავე, წითელი არმიის მიერ გათავისუფლებულ აღ- 

მოსავლეთ ევროპაში საბჭოთა დომინირებაზე რუზველტის მიერ მიცემული 

არაოფიციალური თანხმობის ფონზე, ახალ ადმინისტრაციას საკმარისი 

საფუძველი აღარ ჰქონდა, წინ აღდგომოდა კრემლის მიერ საკუთარი პრე- 

როგატივის განხორციელებას, გარდა უკმაყოფილების უწყინარი გამოხატ- 

ვისა, შესაბამისი ქვეყნების მოსახლეობების უფლებათა გარდაუვალი დარ- 

ღვევების გამო. 

ზესახელმწიფოუბის კონფლიქტები პერიფერიებჭზე 

ირანის კრიზისი 

ტრუმანის ადმინისტრაცია საბჭოთა ექსპანსიას ძლიერ წინააღმდეგობ- 

ას მხოლოდ მაშინ უწევდა, როდესაც ეს ექსპანსია გავლენათა სფეროების 

იმ საზღვრებს სცდებოდა, რომლებიც ომისდროინდელ კონფერენციებზე 

მოკავშირეების მიერ არაფორმალურად განისაზღვრა. 1946-1947 წლებში 

ევრაზიის სამხრეთ ნაწილში განვითარებული მოვლენები დასავლეთის ლი- 

დერებმა აღიქვეს, როგორც საბჭოთა კავშირის კარგად კოორდინირებული 

ძალისხმევა რუსეთის საგარეო პოლიტიკის ერთ-ერთი ტრადიციული მიზნის 

მისაღწევად: კერძოდ, აღმოსავლეთ ხმელთაშუაზღვისპირეთსა და სპარსე- 

თის ყურეში ექსპანსიის მცდელობად – რეგიონში, რომელიც, ტრადიციუ- 

ლად, ბრიტანეთის კონტროლის ქვეშ იმყოფებოდა. 

საბჭოთა კავშირისა და დასავლეთის სახელმწიფოების პირველი კონ- 

ფრონტაცია ირანთან დაკავშირებით მოხდა. ირანის სტრატეგიულმა მდე- 

ბარეობამ, მეცხრამეტე საუკუნის ბოლოს, ის რუსეთსა და ბრიტანეთს შორის 

მეტოქეობის საგნად აქცია. როგორც ვნახეთ, ამ ორმა იმპერიულმა სახელმ- 

წიფომ, პირველი მსოფლიო ომის დაწყებამდე, ქვეყანა გავლენის ორ სფერ- 

ოდ გაინაწილა. ცარისტული რეჟიმის დამხობას და ხელისუფლებაში ბოლშე- 

ვიკების მოსვლას, ირანში რუსეთის გავლენის დროებითი შემცირება მოჰყვა. 

დიდი ბრიტანეთი კი ირანში ცოტა ხნით ადრე აღმოჩენილი ნავთობის დიდი 

მარაგის ექსპლუატაციას შეუდგა და თეირანის მთავრობაზე პოლიტიკური 

გავლენის დამყარებასაც შეეცადა. 1941 წლის აგვისტოში, როდესაც ჰიტლ- 

ერის არმია ღრმად შეიჭრა საბჭოთა კავშირის ტერიტორიაზე, რუსეთისა და 

ბრიტანეთის არმიები ერთდროულად შევიდნენ ირანში და, თანდათან, უფრო 

პროგერმანულად განწყობილი რეზა შაჰი შედარებით მორჩილი მთავრობით 

ჩაანაცვლეს, რომელსაც სათავეში ნომინალურად რეზა შაჰის ახალგაზრდა 

ვაჟი მოჰამედ რეზა ფეჰლევი ჩაუყენეს. 1942 წლის 29 იანვარს დადებული

ირანელები 1953 წლის ზაფხულში თავიანთ შევიწროებულ ლიდერს იცავენ: 

ირანელ დემონსტრანტებს, მხარდაჭერის გამოხატვის მიზნით, პრემიერმინისტრ 

მოჰამედ მოსადეყის დიდი პორტრეტი უკავიათ. ამ უკანასკნელმა, ანგლოირანული 

ნავთობკომპანიის (რომელსაც, მოგვიანებით, ბრიტიშ პეტროლიუმი ეწოდა) ნაციონ- 

ალიზების გამო, დიდი ბრიტანეთი გადაიკიდა მტრად, ხოლო თუდესთან (ირანის 

კომუნისტური პარტია) გულითადი ურთიერთობების გაბმით კი – შეერთებული 

შტატები. მოსადეყი 19 აგვისტოს, შეერთებული შტატების ცენტრალური სადაზვერ- 
ვო სააგენტოს ორგანიზებული სახელმწიფო გადატრიალების შედეგად, დაამხეს, რის 

შემდეგაც ხელისუფლებას პროამერიკული შაჰი დაუბრუნდა. 

ბრიტანულ-რუსულ-ირანული ხელშეკრულების თანახმად, რუსეთის ჯარე– 

ბი ჩრდილოეთ ირანში განლაგდნენ, ხოლო ბრიტანეთის არმიის ნაწილები – 

სამხრეთ ირანში. მათი მიზანი სპარსეთის ყურიდან რუსეთის საზღვრამდე 

მიმავალი იმ გზის დაცვა იყო, რომლითაც ბრიტანული და ამერიკული იარაღი 

საბჭოთა კავშირში გადაჰქონდათ. ორივე საოკუპაციო ჯარს და ამერიკულ 

კონტინგენტს, რომელიც ბრიტანეთის არმიის ნაწილებს სამხრეთში მოგვი- 

ანებით შეუერთდა, ომის დამთავრებიდან ექვსი თვის განმავლობაში უნდა 

დაეტოვებინათ ირანი. გერმანიის კაპიტულაციიდან რამდენიმე თვეში, საბ- 

ჭოთა კავშირის მიერ წაქეზებულმა მეამბოხეებმა საბჭოთა კავშირის საზ- 

ღვართან მდებარე აზერბაიჯანის ჩრდილო-დასავლეთ პროვინციაში სეპა- 

რატისტული აჯანყება წამოიწყეს. რუსეთის საოკუპაციო არმიამ ირანის 

ჯარს აჯანყებულ რეგიონამდე მისვლის საშუალება არ მისცა და ამით ირანის 

მთავრობას აჯანყების ჩაქრობაში შეუშალა ხელი. ნოემბერში აზერბაიჯანის 

პროვინციულმა ასამბლეამ ავტონომია გამოაცხადა, რაც საყოველთაოდ იქნა 

აღქმული, როგორც მოსაზღვრე აზერბაიჯანის საბჭოთა რესპუბლიკასთან 

ირანის ამ პროვინციის მიერთებისაკენ გადადგმული პირველი ნაბიჯი. 

ამასობაში, ირანის მთავრობამ საბჭოთა კავშირისგან ქვეყნის ჩრდილოეთში 

ნავთობის მოსაპოვებლად საძიებო სამუშაოების ჩატარების თხოვნა მიიღო.

ბრიტანეთისა და ამერიკის მთავრობებმა საბჭოთა კავშირის ეს ნაბიჯები 

ირანზე, მის ნავთობის მარაგსა და სპარსეთის ყურეში მდებარე პორტებზე 

ქმედითი კონტროლის მოპოვებისაკენ მიმართულ კამპანიად აღიქვეს და, ამ 

საბჭოთა ავანტიურის დასრულების მიზნით, კრემლზე მძლავრი დიპლომა- 

ტიური ზეწოლის განხორციელებას შეუდგენენ. წითელი არმია ერთადერ- 

თი იყო ირანის სამი საოკუპაციო არმიიდან, რომელმაც ქვეყნის დატოვება 

1946 წლის 2 მარტის ბოლო ვადის შემდეგაც გააჭიანურა. ბრიტანეთისა და 

შეერთებული შტატების გამძაფრებულმა კრიტიკამ კრემლი აიძულა, საერ- 

თო ენის მოსანახად ირანის პრემიერმინისტრთან მოლაპარაკება დაეწყო: 

აზერბაიჯანის პროვინციისთვის მნიშვნელოვანი ავტონომიის მინიჭებისა 

და საბჭოთა-ირანული კომპანიისათვის ნავთობის მოპოვებისათვის საძიებო 

სამუშაოების ნებართვის სანაცვლოდ, სტალინმა ირანის ჩრდილოეთიდან 

საბჭოთა არმია 9 მაისს გაიყვანა. წითელი არმიის გასვლის შემდეგ, ან- 

გლოამერიკული მძლავრი მხარდაჭერით შეგულიანებულმა ირანის პარლა– 

მენტმა კრემლთან ზეწოლის შედეგად დადებული შეთანხმების ხელმოწ- 

ერაზე უარი თქვა. ამასობაში, თეირანში ჩავიდა ამერიკის სამხედრო მისია 

და ირანის მთავრობასთან ამერიკული სამხედრო აღჭურვილობის შეძების 

პირობები შეათანხმა. საბჭოთა კავშირის მიერ ირანში 1946 წლის კრიზისისას 

განცდილი დიპლომატიური მარცხი პირდაპირი შედეგი იყო ტრუმანის ად- 

მინისტრაციის გადაწყვეტილების, დიდ ბრიტანეთთან ერთად დაეცვა რუსე- 

თის ექსპანსიის ეს ისტორიული სამიზნე. შეერთებული შტატების მიერ ფე- 

ჰლევის რეჟიმის მხარდაჭერა, შვიდი წლის შემდეგ, ვაშინგტონსა და თეირანს 

შორის განსაკუთრებით ახლო ურთიერთობის დამყარების საფუძველი გახ- 

და უსაფრთხოების სფეროში, რაც დაახლოებით 25 წელიწადი გაგრძელდა. 

ზოგადად, ამ მოვლენებმა ცხადყვეს შეერთებული შტატების მტკიცე გად- 

აწყვეტილება, წინ აღდგომოდა საბჭოთა კავშირის გავლენის გაფართოებას 

ევრაზიაში. 

კრიზისი თურქეთის სრუტეების გამო 

ისევე, როგორც 1946 წელს ჩრდილოეთ ირანის მიმართ საბჭოთა კავშ- 

ირის ქმედებები ვაშინგტონის მიერ სპარსეთის ყურეში რუსული ტრადიციუ- 

ლი ექსპანსიონისტური პოლიტიკის განახლებად აღიქმებოდა, საბჭოთა კავ- 

შირის იმავდროულ ზეწოლას ირანის მეზობელ თურქეთზე, ამერიკელები აღ- 

მოსავლეთ ხმელთაშუაზღვისპირეთში გავლენის გაფართოების ძველი რუ- 

სული ამბიციის ხელახალ გააქტიურებად მიიჩნევდნენ. 1945 წლის 19 მარტს 

მოსკოვმა ფორმალურად მოახდინა თურქეთ-საბჭოთა კავშირის 1945 წლის 

მეგობრობის ხელშეკრულების დენონსაცია, რომელიც ამ ორ, ისტორიულად 

მტრულად განწყობილ ქვეყანას შორის მჭიდრო პოლიტიკურ და ეკონომი- 

კურ თანამშრომლობას განსაზღვრავდა და ასევე ურთიერთთავდაუსხმელო-

ბის პირობასაც მოიცავდა. 1945 წლის 7 ივნისს საბჭოთა კავშირის საგარეო 

საქმეთა კომისარმა მოსკოვში თურქეთის ელჩს გარკვეული მოთხოვნები 
წარუდგინა, რომლებმაც მალე კიდევ უფრო დეტალური სახე მიიღეს. ეს 
მოთხოვნები, მთლიანობაში, თურქეთის სუვერენიტეტის არსებით დარღვე– 
ვას წარმოადგენდა. მოთხოვნებს შორის იყო: 1878 წელს კავკასიაში რუსეთის 
მიერ ანექსირებული და, პირველი მსოფლიო ომის შემდეგ, თურქეთის მიერ 
უკან დაბრუნებული ტერიტორიის დათმობა; თურქეთის სრუტეებთან დაკავ- 
შირებული, 1936 წლის მონტრეს კონვენციის გადახედვა, ამ სრუტეებზე რუ- 
სულ-თურქული ერთობლივი იურისდიქციის დამყარების მიზნით; თურქეთის 
სანაპიროებზე საბჭოთა კავშირისთვის ბაზების მიქირავება ამ სრუტეების 
დაცვის უზრუნველსაყოფად. 

რუსეთის ისტორიული ინტერესი შავი ზღვიდან ხმელთაშუა ზღვაში 

გასასვლელზე კონტროლის დამყარების მიმართ ჯერ კიდევ რუსეთის მე- 

ფეების მმართველობის დროიდან იღებს სათავეს. როგორც აღმოსავლეთ 

ევროპაში გაავრცელა რუსეთმა თავისი გავლენა ფინეთის, ბალტიის სახელმ- 

წიფოების, პოლონეთისა და რუმინეთის ხარჯზე, ხოლო მანჯურიაში ჩინეთის 

ხარჯზე, თურქეთის წინააღმდეგ სტალინის დიპლომატიური იერიში რუსეთის 

სახელმწიფოს ხელში ადრე არსებული ან მისთვის შეპირებული ტერიტორი- 

ისა თუ პრივილეგიების აღდგენის მცდელობას წარმოადგენდა. არც დარდა- 

ნელის სრუტის დე ფაქტო კონტროლის მოთხოვნა იყო ახალი. კონტროლის 

უფლება ცარისტულ რუსეთს ინგლისელმა და ფრანგმა მოკავშირეებმა პი- 

რველი მსოფლიო ომის დროსაც მიანიჭეს, ვიდრე რუსეთის სათავეში ბოლ- 

შევიკების მოსვლა მოკავშირეების გადაწყვეტილების შეცვლას არ გამოი- 

წვევდა. მოგვიანებით, ნაცისტურ-საბჭოთა პაქტის გაფორმებისას, მოლო- 

ტოვი ამაოდ შეეცადა თურქეთის კაეკასიური საზღვრებისა და სრუტეების 

შესახებ რუსულ გეგმებზე გერმანელების დაყოლიებას. სტალინი კი გამუდ- 

მებით სვამდა სრუტეების საკითხს მეორე მსოფლიო ომის დროს: მოსკოვში 

ჩერჩილთან 1944 წლის ოქტომბერში, რუზველტთან იალტაში და ტრუმანთან 

პოტსდამში, რაც ყოველთვის უშედეგოდ სრულდებოდა. სტალინის არგუ- 

მენტებს მთლიანად თავდაცვითი შინაარსი ჰქონდათ: თურქეთი, რომელიც 

ალიანსში გაწევრიანების შესახებ რუსეთისა და ბრიტანეთის შეთავაზებების 

მიუხედავად, ომის განმავლობაში ნეიტრალურ სახელმწიფოდ რჩებოდა და, 

ჰიტლერის გადამტერების შიშით, გერმანიას სტრატეგიულად მნიშვნელო- 

ვანი ქრომით ამარაგებდა, ზედმეტად სუსტი იყო იმისთვის, რომ საბჭოთა 

კავშირის მიმართ მტრულად განწყობილი ქვეყნების სამხედრო გემების შავ 

ზღვაში შესვლისთვის ხელი შეეშალა. თუმცა, შეერთებული შტატებისათვის 

სტალინის მოთხოვნა თურქეთის ხარჯზე ხმელთაშუაზღვისპირეთზე გავ- 

ლენის დამყარების ძველ რუსულ ოცნებას წარმოადგენდა და ამას ის ისეთივე 

სიმტკიცით უნდა აღდგომოდა წინ, როგორიც მანამდე დიდმა ბრიტანეთმა 

გამოიჩინა.

ტრუმანის ადმინისტრაციას მტკიცედ ჰქონდა გადაწყვეტილი, რომ თა- 

ვის თავზე აეღო ბრიტანეთის, როგორც ევრაზიის სამხრეთ საზღვრებზე 

რუსეთის შემაკავებელი ძალის, ფუნქცია და მისი რეაქცია 1945-46 წლების 

თურქეთის კრიზისზე, ისევე, როგორც მანამდე ირანზე რუსეთის ზეწოლი- 

სათვის მძლავრი წინააღმდეგობის გაწევა, ამ გადაწყვეტილებით იყო ნაკარ- 

ნახევი. ვაშინგტონისთვის, ისევე როგორც ლონდონისთვის – „აღმოსავლე- 

თის საკითხი“ ბრიტანეთის საგარეო პოლიტიკის არქიტექტორების მთავარი 

საზრუნავი იყო – თურქეთის სრუტეებზე რუსეთის კონტროლი მის მიერ აღ- 

მოსავლეთ ხმელთაშუაზღვისპირეთის სრული დომინაციის ტოლფასი იყო. 

ეს კი, თავის მხრივ, ნიშნავდა ევროპისა და აღმოსავლეთის დამაკავშირებელ 

უმნიშვნელოვანეს საზღვაო მარშრუტზე კონტროლს და გამარტივებულ 

გზას ჩრდილოეთ აფრიკისა და ახლო აღმოსავლეთის ძვირფასი მინერალური 

რესურსებისაკენ. შესაბამისად, როდესაც ანკარის აღშფოთებულ უარს საბ- 

ჭოთა პრესაში თურქეთის საწინააღმდეგო მძლავრი კამპანია და კავკასიის 

საზღვრებზე ოცდახუთი რუსული დივიზიის განლაგება მოჰყვა, ტრუმა- 

ნის ადმინისტრაციამ თურქეთის რეჟიმის მხარდაჭერის გადაწყვეტილება 

მიიღო. 1946 წლის ზაფხულში ვაშინგტონმა, ძალების დემონსტრაციის მიზ- 

ნით, აღმოსავლეთ ხმელთაშუაზღვისპირეთში ამერიკის სამხედრო-საზღვაო 

ძალების შემადგენლობა გააძლიერა, მოგვიანებით კი განაცხადა, რომ ამერი– 

კული ფლოტის ეს ნაწილი მუდმივად დარჩებოდა ამ რეგიონში. ამერიკული 

საზღვაო ძალის ასეთი აშკარა დემონსტრაციის წინაშე, რასაც ატომურ ია- 

რაღზე ამერიკის მონოპოლიაც უმაგრებდა ზურგს, მოსკოვმა ისევე დაიხია 

უკან, როგორც მანამდე ჩრდილოეთ ირანიდან, თუმცა, საბჭოთა გავლენის 

შეკვეცის მნიშვნელობა გაცილებით გვიან გახდა ნათელი. 

საბერძნეთის სამოქალაქო ომი 

ანკარისადმი მოსკოვის მოთხოვნების ირგვლივ რუსულ-ამერიკული 

დაპირისპირების დროს, ეგეოსის ზღვის მეორე მხარეს, საბერძნეთში მიმ- 

დინარე მწვავე შიდაარეულობები ვაშინგტონსა და ლონდონში, ირანისა და 

თურქეთის შემდეგ, რუსეთის სამხრეთული ექსპანსიის კამპანიის მესამე გამ- 

ოვლინებად განიხილეს. 1944 წლის ნოემბერში, საბერძნეთიდან გერმანიის 

საოკუპაციო ჯარების გასვლის შემდეგ, ერთმანეთს მწვავედ დაუპირისპირდ- 

ნენ ბერძნული წინააღმდეგობის მოძრაობიდან მონარქიის ერთგული კონ- 

სერვატიული ნაწილი და პარტიზანთა კომუნისტური ორგანიზაცია. 1944-45 

წლების ზამთარში, თებერვალში, ბრიტანეთის სამხედრო ინტერვენციას ორ 

მხარეს შორის ზავი და რეფერენდუმის შესახებ შეთანხმება მოჰყვა, რომელ- 

საც მონარქიის აღდგენისა და მოკავშირეების ზედამხედველობით არჩე- 

ვნების ჩატარების საკითხი უნდა გადაეწყვიტა. 1946 წლის მარტის არჩევნებს 

მემარცხენე პოლიტიკურმა ორგანიზაციებმა ბოიკოტი გამოუცხადეს, რის

შედეგადაც დამაჯერებელი გამარჯვება მოიპოვა როიალისტთა პარტიამ, 

რომელსაც ბრიტანეთიც აქტიურად უჭერდა მხარს. 1946 წლის ზაფხულ- 

ში, თურქეთის კრიზისის მიმდინარეობისას, ქვეყნის ჩრდილოეთ ნაწილში 

თავმოყრილმა ათასობით ბერძენმა კომუნისტმა ათენის პროდასავლური 

მთავრობის წინააღმდეგ პარტიზანული ომი წამოიწყო, რასაც აქეზებდნენ 

და მატერიალურად ეხმარებოდნენ იუგოსლავიაში, ალბანეთსა და ბულგარ- 

ეთში ახლადდამყარებული კომუნისტური რეჟიმები. როდესაც სექტემბრის 

რეფერენდუმი მონარქიის აღდგენის მომხრეთა გამარჯვებით დასრულდა, 

საბერძნეთში მიმდინარე კონფლიქტმა იდეოლოგიური ბრძოლის ხასიათი 

მიიღო, რომელშიც ერთმანეთს ბრიტანელების მიერ ზურგგამაგრებული 

ათენის როიალისტური რეჟიმი და ჩრდილოეთიდან მეზობელი ქვეყნების 

კომუნისტური რეჟიმების მხარდაჭერით მოქმედი კომუნისტი პარტიზანები 

დაუპირისპირდნენ. 

ამ მხრივ საბერძნეთში მიმდინარე დრამატული მოვლენები პოლონეთ- 

ში მანამდე განვითარებულ მოვლენებს წააგავდა, როდესაც ერთმანეთს 

წინააღმდეგობის მოძრაობის პროდასავლური და პროსაბჭოთა ძალები 

დაუპირისპირდნენ. თუმცა, პოლონურ და ბერძნულ შემთხვევებს შორის 

ორი კრიტიკული განსხვავება იყო, რამაც განსხვავებული შედეგები გამოი- 

ღო. პირველ რიგში, საბერძნეთის გეოგრაფიული მდებარეობა ხელსაყრელ 

პირობებს პროდასავლურ მთავრობას და მის ბრიტანელ პროტექტორებს 

უქმნიდა. პოლონეთის საერთო საზღვარმა რუსეთთან და დასავლეთის სახ- 

ელმწიფოებისგან მისმა გადაულახავმა სიშორემ, წინასწარ განსაზღვრა 

პოლონური პროსაბჭოთა ძალების გამარჯვება, რომელთაც წითელი არმია 

უმაგრებდა ზურგს. ათენის რეჟიმთან დაპირისპირებისას, საბერძნეთის 

სიახლოვე ხმელთაშუაზღვისპირეთში ბრიტანეთის საზღვაო ბაზებთან, ბე- 

რძენი კომუნისტების ძირითად დაბრკოლებას წარმოადგენდა. გარდა ამი- 

სა, როგორც გახსოვთ, სტალინმა ჩერჩილთან მიღწეული შეთანხმებით სა- 

ბერძნეთი რუსეთის გავლენის სფეროს მიღმა დატოვა და 1944-45 წლების 

ზამთარში იქ მომხდარი კომუნისტური ამბოხების მიმართ ინტერესი აღარ 

გამოიჩინა. პირიქით, საბჭოთა ლიდერმა ბერძენ კომუნისტებს ბრიტანელებ- 

ის მხარდაჭერილ მთავრობასთან თანამშრომლობა დაავალა, ისევე როგორც 

საფრანგეთისა და იტალიის პროდასავლური სამთავრობო კოალიციების 

წევრ კომუნისტურ პარტიებს მოუწოდა ზომიერებისკენ. საბერძნეთის კომუ- 

ნისტური ამბოხის ერთადერთი მხარდამჭერი და დამხმარე იუგოსლავია იყო, 

რომელიც მისი ქარიზმატული ლიდერის – მარშალ ტიტოს – ხელმძღვანელო– 

ბით თანდათან დამოუკიდებლად მოქმედების მიდრეკილებას ამჟღავნებდა, 

რამაც იგი მოსკოვთან თანამშრომლობის სრულ გაწყვეტამდე მიიყვანა. 

კრემლის ომისშემდგომი საგარეო პოლიტიკის შესახებ არსებული ინ– 

ფორმაციის საფუძველზე შეიძლება ვივარაუდოთ, რომ საბერძნეთის სამო-

ქალაქო ომის მიმართ საბჭოთა კავშირის ფრთხილ პოლიტიკას ორი მიზეზი 

ჰქონდა. სტალინს არ სურდა რუსეთის სამხედრო და პოლიტიკური გავლენის 

სფეროს მიღმა დამოუკიდებელი კომუნისტური სახელმწიფოების არსებო- 

ბა. სწორედ ამ ტენდენციის გამო არ ისურვა მან იუგოსლავიაში ტიტოს და 

ჩინეთში მაო ძედუნის კომუნისტური მთავრობების მხარდაჭერა ანტიკომუ- 

ნისტურ ძალებთან მათი ბრძოლისას. ამასთანავე, ის შიშობდა, რომ დასავ- 
ლეთის გავლენის სფეროსათვის განკუთვნილ სახელმწიფოში კომუნისტების 

მოსვლა ხელისუფლებაში ვაშინგტონისა და ლონდონის მწვავე რეაქციას 

გამოიწვევდა, რასაც, შესაძლოა, საბჭოთა კავშირისათვის არასახარბიელო 

შედეგები მოჰყოლოდა. 

როგორც აღმოჩნდა, საბერძნეთის დამოუკიდებლობის ისტორიული გა- 

რანტის ფუნქციის შესრულებაში დიდ ბრიტანეთს დიდად შეუშალა ხელი 

ეკონომიკურმა კრიზისმა, რომელმაც ოდესღაც მსოფლიოს ლიდერი სახ- 

ელმწიფო მეორე მსოფლიო ომის ბოლოს მოიცვა. ღერძის სახელმწიფოების 

წინააღმდეგ ომის დროს გაწეული ხარჯების გამო, ბრიტანეთის ოქროსა 

და უცხოური ვალუტის მარაგის გადინებას ნაწილობრივ უშველა „სესხისა 

და იჯარის“ პროგრამის ფარგლებში შეერთებული შტატების დახმარებამ. 

ომისდროინდელი დახმარების ამოწურვის შემდეგ, 1946 წელს შეერთებულმა 

შტატებმა დიდ ბრიტანეთს 3.75 მილიარდი დოლარის სესხის სახით გადაუდე- 

ბელი დახმარება გაუწია იმ იმედით, რომ ეს საკმარისი იქნებოდა ბრიტანეთის 

მოკლევადიანი მოთხოვნილებების დასაფარად, ვიდრე ის სრულად აამოქმე- 

დებდა თავის საექსპორტო ვაჭრობას და დააგროვებდა საკმარის უცხოურ 

ვალუტას აუცილებელი იმპორტის დასაფინანსებლად. ეს სესხი კი სურსა- 

თისა და საწვავის სასწრაფო მარაგზე დაიხარჯა და, შედეგად, ბრიტანეთის 

ხაზინა სწორედ მაშინ დაცარიელდა, როდესაც ამ ქვეყანაში 1946-1947 წლებ- 

ის, ისტორიულად ყველაზე მძიმე, ზამთარი დადგა. გაჩერდა სატრანსპორტო 

სისტემა, ქვანახშირის ნაკლებობამ ქარხნების დახურვა და ელექტროენერ- 

გიის პერიოდული გათიშვა გამოიწვია, მოსავლის გაყინვის შედეგად კი სურ- 

სათი მხოლოდ ნორმირებულად გაიცემოდა. 

ასეთ ვითარებაში მყოფ ქვეყანას ძნელად თუ შეეძლო საბერძნეთის მთავ- 

რობისათვის კომუნისტური ამბოხების ჩასაქრობად აუცილებელი სამხედრო 

და ეკონომიკური დახმარების გაწევა. 1947 წლის 21 თებერვალს ბრიტანე- 

თის საგარეო საქმეთა სამინისტრომ ოფიციალურად შეატყობინა ამერიკის 

სახელმწიფო დეპარტამენტს, რომ, ქვეყანაში შექმნილი მძიმე ეკონომიკური 

ვითარების გამო, წყვეტდა საბერძნეთისა და თურქეთისათვის ყველა სახის 

დახმარებას და იმავე წლის 31 მარტიდან საბერძნეთიდან გამოჰყავდა ორ- 

მოციათასიანი ბრიტანული არმიაც. აღნიშნავდა რა, რომ საბერძნეთსაც და 

თურქეთსაც ძლიერ ესაჭიროებოდათ უცხოური დახმარება როგორც ეკონო- 

მიკური კრიზისიდან გამოსასვლელად, ასევე საკუთარი უსაფრთხოების გამ- 

ყარებისათვის სამხედრო ძალების რეორგანიზაციისა და აღჭურვის დასა-

ფინანსებლად, დიდი ბრიტანეთი გამოხატავდა იმედს, რომ შეერთებული 

შტატები შეძლებდა აეღო ვალდებულება, რომელზეც ბრიტანეთს უარის თქმა 

უწევდა. ამ დრამატული ხასიათის დიპლომატიურ გზავნილში მსოფლიოს ის- 

ტორიაში ყველაზე დიდი იმპერიის მთავრობა საკუთარი დაშლის დასაწყისს 

იუწყებოდა. გიბრალტარიდან სინგაპურამდე – იმპერიისათვის ესოდენ მნიშ- 

ვნელოვანი რეგიონიდან – ბრიტანეთის გასვლამ ევრაზიის სამხრეთ ნაწილ- 

ში წარმოქმნა ვაკუუმი, რომელიც მნიშვნელობით გერმანიის დამარცხების 

შემდეგ აღმოსავლეთ ევროპაში გაჩენილ ვაკუუმს ჰგავდა. რეგიონში ბრი- 

ტანული გარნიზონების შესანარჩუნებლად და მეგობრული რეჟიმების მხარ- 

დასაჭერად აუცილებელი ფინანსური პასუხისმგებლობის აღების კუთხით 

ლონდონის უუნარობამ, ვაშინგტონი არჩევანის წინაშე დააყენა: მას ან უნდა 

ჩაენაცვლებინა ბრიტანეთი ამ რეგიონში, ან შორიდან ედევნებინა თვალი, 

როგორ გააკეთებდა ამას საბჭოთა კავშირი. 

შეკავების პოლიტიკა 

ტრუმანის დოქტრინა 

ამერიკის პრეზიდენტმა გამოწვევას 1947 წლის 12 მარტს უპასუხა, რო- 

დესაც კონგრესის სპეციალურ სესიაზე ისტორიული სიტყვით გამოვიდა: 

შეერთებულმა შტატებმა გამოხატა სურვილი, ჩაენაცვლებინა დიდი ბრიტა- 

ნეთი საბერძნეთისა და თურქეთის ეკონომიკური სიცოცხლისუნარიანობისა 

და სამხედრო უსაფრთხოების დასაცავად. კონგრესმა ათენისა და ანკარისათ- 

ვის, შესაბამისად, 250 მილიონ დოლარიანი და 150 მილიონ დოლარიანი სამხე- 

დრო და ეკონომიკური დახმარების გაწევის ნებართვა გასცა. შეერთებულმა 

შტატებმა ამ ქვეყნებში, ეკონომიკურ სტაბილიზაციასა და სამხედრო რეორ- 

განიზაციაში რჩევების მისაცემად, ამერიკელი მრჩევლები მიავლინა. რო- 

გორც ზემოთ აღინიშნა, საბჭოთა პრეტენზიებს თურქეთის მიმართ საჯაროდ 

უკვე აღარავინ გამოთქვამდა მას შემდეგ, რაც შეერთებულმა შტატებმა აღ- 

მოსავლეთ ხმელთაშუაზღვისპირეთში ძალის დემონსტრაცია მოაწყო. საბერ- 

ძნეთში სამოქალაქო ომი 1948-1949 წლების განმავლობაში თანდათან დას- 

რულდა და საბერძნეთის სამეფო არმიამ, რომელიც ამერიკის სამხედრო მი- 

სიასთან მჭიდრო თანამშრომლობით იყო ორგანიზებული და უხვად მარაგდე- 

ბოდა ამერიკული შეიარაღებით, თანდათან დაიკავა ქვეყნის ჩრდილოეთით 

მთებში განლაგებულ ამბოხებულთა სიმაგრეები და კომუნისტ პარტიზანებს 

მეზობელ ბულგარეთში და ალბანეთში გაქცევა აიძულა. ბერძენი კომუ- 

ნისტების მთავარმა მფარველმაც, ტიტოს იუგოსლავიამ, საბოლოოდ გაწირა 

ისინი, როდესაც 1948 წლის ივლისში იუგოსლავიის საზღვარი ჩაკეტა და ბერ- 

ძენ პარტიზანებს ყოველგვარი დახმარება შეუწყვიტა მას შემდეგ, რაც, ერთი 

თვით ადრე, ის კომუნისტური ინტერნაციონალიდან გარიცხეს.

ტრუმანის 12 მარტის გამოსვლა მოიცავდა ერთ წინადადებას, რომელიც 

ადასტურებდა, რომ ამერიკის მთავრობა არ აპირებდა საგარეო დახმარე- 

ბის ახალი პროგრამის მხოლოდ საბერძნეთისა და თურქეთის მთავრობების 

თანადგომის ვიწრო მიზნებით შეზღუდვას, მათი გადაუდებელი პრობლემე- 

ბის მოსაგვარებლად. „მე მჯერა, – განაცხადა ტრუმანმა – რომ შეერთებული 

შტატების პოლიტიკა უნდა გულისხმობდეს ყველა იმ თავისუფალი ერის 

მხარდაჭერას, რომელიც წინააღმდეგობას უწევს შეიარაღებული უმცირესო- 

ბების ან უცხო სახელმწიფოების ზეწოლას“. პრეზიდენტის ამ განცხადებაში, 

რომელსაც მოგვიანებით „ტრუმანის დოქტრინა“ ეწოდა, იგულისხმებოდა, 

რომშეერთებულიშტატებიგამოიყენებდასაკუთარ ეკონომიკურრესურსებს, 

რათა მხარში ამოდგომოდა საბჭოთა ბლოკის პერიფერიებზე განლაგებულ 

მეგობარ სახელმწიფოებს, რომლებიც, ძლიერი მეზობლის მხრიდან ზეწო- 

ლის ან საბჭოთა კავშირთან იდეოლოგიურად დაკავშირებული ადგილობრი- 

ვი კომუნისტების ამბოხების შემთხვევაში, დაუცველ მდგომარეობაში აღ- 

მოჩნდებოდნენ. არსებობდა საშიშროება, რომ, ჩპX ჩიდმიIC8-ს დასრულების 

შემდეგ, ბალკანეთსა და სამხრეთ-აღმოსავლეთ აზიაში წარმოქმნილი ძალის 

ვაკუუმი საბჭოთა კავშირს შეევსო. ამ პერსპექტივამ ტრუმანის ადმინის- 

ტრაცია საგანგებო მდგომარეობაში ჩააყენა, რასაც მყისიერი პასუხი მოჰყვა 

თურქეთის, საბერძნეთისა და ირანის მთავრობებისათვის ამერიკული დახ- 

მარების გზით. მაგრამ, იმ მაღალი რანგის ოფიციალური პირების თვალში, 

რომლებიც ტრუმანის ადმინისტრაციაში ამერიკის საგარეო პოლიტიკის 

ფუნდამეტური შეცვლით იყვნენ დაკავებული, საბჭოთა იმპერიის დასავ–- 

ლეთ და აღმოსავლეთ საზღვრებთან წარმოქმნილი ძალაუფლების ვაკუუმი 

– ევროპაში გერმანიის განადგურებისა და აღმოსავლეთ აზიაში იაპონიის 

დამარცხების შემდეგ – კიდევ უფრო სერიოზულ საფრთხეს წარმოად- 

გენდა ამერიკის უსაფრთხოებისათვის, ვიდრე აღმოსავლეთ ხმელთაშუაზ- 

ღვისპირეთში და სამხრეთ აღმოსავლეთ აზიაში საბჭოთა კავშირის გავლენის 

გავრცელება. 
სწორედ ამ რამდენიმე ადამიანს – სახელმწიფო დეპარტამენტიდან 

ჯორჯ კენანს, დინ აჩესონს და უილიამ კლეიტონს, პენტაგონიდან კი ჯეიმს 

ფორესტოლის ხელმძღვანელობით – უნდა განესაზღვრა რაციონალური 

საფუძველი მსოფლიოს ნებისმიერ წერტილში საბჭოთა კავშირის ექსპან- 

სიონისტური ქმედებებისადმი კოორდინირებული რეაგირებისთვის ისე, 

რომ რესპუბლიკელების უმრავლესობით დაკომპლექტებული კონგრესი და, 

ზოგადად, ამერიკული საზოგადოება ტრადიციულ იზოლაციონიზმზე უარის 

თქმის აუცილებლობაში დაერწმუნებინა. ამერიკის აქტიური საგარეო პოლი- 

ტიკის ყველაზე მკაფიო და, ამავე დროს, გავლენიანი ფორმულირება 1947 

წლის ივლისში ჟურნალ „ჩიI6)ნი Mწ2I(5“-ში ანონიმურად დაბეჭდილ სტატიაში 

„საბჭოთა ქცევის წყაროები“ (“Iჩ6 50სIC65 0) 50VI6L CიიძსიL”) გამოქვეყნდა.

ჯორჯ ფროსტ ქენანი (1904-2005): როგორც სახელმწიფო დე– 

პარტამენტის პოლიტიკური დაგეგმარების შტაბის პირველმა 

დირექტორმა 1947-1950 წლებში, ქენანმა ტრუმანის ადმინის- 

ტრაციის მიერ ცივი ომის პირველ წლებში განხორციელებული 

საბჭოთა კავშირის „შეკავების" პოლიტიკის ინტელექტუალური 

არგუმენტები განსაზღვრა. მოგვიანებით, მან უკმაყოფილება 

გამოხატა, რომ, საბჭოთა ექსპანსიის შესაჩერებლად, პოლიტი– 
კური და ეკონომიკური ღონისძიებები სამხედრო ძალის პრიორ- 

იტეტმა ჩაანაცვლა. 

სტატია სახელმწიფო დეპარტამენტის ახლადშექმნილი პოლიტიკის დაგეგ- 

მვის შტაბის დირექტორ ჯორჯ ქენანს ეკუთვნოდა, რომელიც მოსკოვში 

ამერიკის საელჩოს ხელმძღვანელის მოადგილის პოსტზე მუშაობისას საბჭო– 

თა კავშირის ქცევას პირადად აკვირდებოდა. სტატიაში გადმოცემული იყო 

მთავრობის ოფიციალური პოლიტიკა ვაშინგტონში ირანის, თურქეთისა და 

საბერძნეთის კრიზისების პერიოდში შემდგარი საუბრებიდან გამომდინარე. 

სტატიის გზავნილი პირდაპირი და მარტივი ენით იყო გადმოცემული: საბ- 

ჭოთა კავშირისგან – გამომდინარე რუსეთისათვის ტრადიციულად დამახა- 

სიათებელი დაუცველობის განცდიდან და არა მარქსისტულ-ლენინისტური 

ოდეოლოგიის მესიანისტური მიზნებიდან – მოსალოდნელი იყო მის საზ- 

ღვრებს გარეთ არსებული სუსტი წერტილების მოსინჯვა მსოფლიოში საბ– 

ჭოთა ძალაუფლებისა და გავლენის კიდევ უფრო გაფართოების მიზნით. 

შესაბამისად, იალტაში არაფორმალურად შეთანხმებული საზღვრების მიღ- 

მა, საბჭოთა კავშირის ექსპანსიის შეკავების მტკიცე, მაგრამ მოთმინებით 

აღსავსე პოლიტიკის გატარება, შეერთებული შტატების ეროვნულ ინტერესს

წარმოადგენდა. ეს პოლიტიკა კი მდგომარეობდა იმ ქვეყნების პოლიტიკური, 

სოციალური და ეკონომიკური ინსტიტუტების გამყარებაში, რომლებიც, 

შესაძლოა, საბჭოთა კავშირის მხრიდან ექსპანსიონისტური ზეწოლის სამ- 

იზნედ ქცეულიყენენ. საბჭოთა ზეწოლაზე წინააღმდეგობის გაწევის შედეგად 

კრემლი თანდათან გააცნობიერებდა, რომ მისი აგრესიული პოლიტიკის სა- 

ფასური გაცილებით აჭარბებდა ნებისმიერ მოსალოდნელ სარგებელს. ამ 

ყველაფრის საბოლოო შედეგი კი, ქენანის აზრით, შეერთებული შტატების 

და, მეორე მხრივ, საბჭოთა კავშირის მოსაზღვრე ქვეყნების სასიცოცხლო 

ინტერესების წინაშე მდგარი საბჭოთა საფრთხეების შესუსტება იქნებოდა. 

შეერთებული შტატები ხელს უწყობს დასავლეთ ევროპის 

ეკონომიკურ აღორძინებას 

იმავე პერიოდში, როდესაც ამერიკის საგარეო პოლიტიკის ეს გაბედუ- 

ლი ცვლილება პრესაში გამოქვეყნდა, 1947 წლის 5 ივნისს შედგა სახელმ- 

წიფო მდივნის – ჯორჯ მარშალის საჯარო გამოსვლა ჰარვარდის უნივერ- 

სიტეტში სასწავლო წლის დამამთავრებელ ცერემონიაზე. მისი მიმართვა 

პირდაპირ უკავშირდებოდა იმ პრობლემას, რომელიც ჯორჯ კენანს აწუხ- 

ებდა „შეკავების დოქტრინაზე“ მუშაობისას: საბჭოთა ექსპანსიის წინაშე 

დასავლეთ ევროპის ქვეყნების უსუსურობა რეგიონში არსებული ომისშემ- 

დგომი მძიმე ეკონომიკური ვითარებიდან გამომდინარე. 1946-1947 წლების 

საბერძნეთისა და თურქეთის კრიზისებზე საუბრისას, ჩვენ უკვე შევეხეთ 

ომისშემდგომი ფინანსური კრიზისის კატასტროფულ შედეგებს დიდი ბრი- 

ტანეთის სამრეწველო პოტენციალსა და საგარეო ვაჭრობაზე. ეკონომი- 

კური ვითარება გაცილებით უფრო მძიმე იყო გერმანიის მიერ ოკუპირებულ 

ევროპულ ქვეყნებში, რომელთაც ჰიტლერის რეჟიმი ეკონომიკურ ექსპლუ- 

ატაციას უწევდა და სადაც ნაცისტებთან ბოლო შეიარაღებული ბრძოლები 

გაიმართა. დასავლეთ ევროპის ეკონომიკური სიდუხჭირე კარგ საფუძველს 

ქმნიდა საბჭოთა კავშირის მიერ პოლიტიკური გავლენის გასაფართოებლად 

– საფრანგეთში, იტალიასა და ბელგიაში მოქმედი ძლიერი კომუნისტური 

პარტიებისა და კომუნისტების მიერ კონტროლირებადი მშრომელთა ორგან- 

იზაციების ხელშეწყობით. ამ შესაძლო საფრთხესთან გამკლავების მიზნით, 

ამერიკის სახელმწიფო მდივანმა ევროპის ქვეყნებს – მათ შორის, საბჭოთა 

კავშირსა და მის სატელიტებს – ევროპის ეკონომიკური აღორძინების გეგ- 

მის შემუშავება შესთავაზა, რომელსაც ზურგს შეერთებული შტატების მასი- 

ური ეკონომიკური დახმარება გაუმაგრებდა და რომელიც ევროპის ქვეყნებს 

შორის მუდმივ ეკონომიკურ თანამშრომლობას დაეფუძნებოდა. ამ უპრეც- 

ედენტო საგარეო ეკონომიკური დახმარების პროგრამაში ვაშინგტონის მიერ 

საბჭოთა კავშირის ჩართვის გამო, საფრანგეთმა და დიდმა ბრიტანეთმა, 

ამერიკულ ინიციატივაზე საერთო რეაგირების შესამუშავებლად, პარიზში,



თავი8 >< ბიპოლარული მსოფლიოს ჩამოყალიბება ტრუმან-სტალინის ეპოქაში (1945-1953) 383 

ივნისის ბოლოს მოწვეულ კონფერენციაზე კრემლის წარმომადგენლებიც 

მოიწვიეს. 26 ივნისს პარიზში ჩავიდა საბჭოთა კავშირის საგარეო საქმეთა 

კომისარი მოლოტოვი, რომელსაც ეკონომიკის ოთხმოცდაცხრა ექსპერ- 

ტი ახლდა თან, რაც მათი მხრიდან ამერიკული წინადადების სერიოზულად 

განხილვის ნიშანი იყო. თუმცა, რამდენიმედღიანი უშედეგო მოლაპარაკების 

შემდეგ, მოლოტოვმა და მისმა დელეგაციამ კონფერენცია დატოვეს, ხოლო 

საბჭოთა მთავრობამ დაგმო ამერიკელების ეს პროგრამა და თაგის აღმოსავ- 

ლეთევროპელ პროტეჟეებს პროგრამაში ნებისმიერი სახით მონაწილეობა 

აუკრძალა. 

შემდგომ, მარშალის გეგმად წოდებულ პროგრამაში მონაწილეობაზე, 

საბჭოთა კავშირის უარს ორიმიზეზი ჰქონდა. პირველი, შესაბამისი ეკონომი- 

კური სტატისტიკური მონაცემების მოსაპოგებლად და იმის უზრუნველსაყ- 

ოფად, რომ გამოყოფილი თანხები მიზნობრივად დაიხარჯებოდა, ამერიკის 

მთავრობა ითხოვდა ინფორმაციას და გარკვეული სახის საკონსულტაციო 

უფლებამოსილებას მიმღები ქვეყნების სახელმწიფო ბიუჯეტებზე. ეს ის 

პირობებია, რომლებსაც პირველ მსოფლიო ომამდელი ფინანსური იმპერი- 

ალიზმის დროიდან დაწყებული, დღევანდელი საერთაშორისო სავალუტო 

ფონდის მკაცრი საკრედიტო პოლიტიკის ჩათვლით, ფრთხილი ბანკირები 

ჩვეულებრივ სთავაზობენ ხოლმე გაღატაკებულ ქვეყნებს. თუმცა, ცნო- 

ბისმოყვარე ამერიკელი ფინანსისტებისათვის სახელმწიფო-საბუღალტრო 

ინფორმაციის მიწოდებისა და ხარჯვითი პოლიტიკის ვაშინგტონის მიერ 

განსაზღვრულ პრიორიტეტებთან შესაბამისობაში მოყვანის მოლოდინი 

აშკარად გადაჭარბებული იყო გამარჯვებული დიდი სახელმწიფოსაგან, მით 

უმეტეს ისეთი გასაიდუმლოებული და ეჭვიანი ქვეყნისაგან, როგორიც საბ- 

ჭოთა კავშირი იყო. მოსკოვმა ამერიკელების ეს მოთხოვნა დაგმო, როგორც 

პროგრამაში მონაწილე ქვეყნების ეროვნული სუვერენიტეტის მიუღებელი 

ხელყოფა. მარშალის გეგმის ადმინისტრატორებისათვის ამ ინფორმაციის 

მიწოდება აუცილებლად გამოავლენდა, რამდენად სუსტი და უსუსური იყო 

საბჭოთა კავშირის ომისშემდგომი ეკონომიკა. ამის დამალვას კი კრემლი 

ყველა საშუალებით ცდილობდა, კომუნისტური იდეოლოგიის მიზეზებითა 

თუ ეროვნული სიამაყიდან გამომდინარე. ამასთანავე, ამერიკელების წინა– 

პირობა, რომ მარშალის გეგმით გათვალისწინებული დახმარების უმეტესი 

ნაწილი ამერიკული ექსპორტის შესაძენად უნდა დახარჯულიყო, კიდევ 

უფრო ამყარებდა საბჭოთა კავშირის ეჭვს ამ ჰუმანიტარული გულუხვო- 

ბის ფასადის უკან სხვა მოტივების არსებობის შესახებ. ეს ყველაფერი 

თითქოს ადასტურებდა ლენინის წინასწარმეტყველებას კაპიტალიზმის 

მარცხისა და ამ მარცხის თავიდან ასაცილებლად კაპიტალისტთა გახელ- 

ებული მცდელობების შესახებ: სამხედრო შეკვეთების ამოწურვის შედეგად, 

პროდუქტებზე შიდამოთხოვნის მკვეთრი დაცემის გამო, კისერში ხელწაჭ-

ერილი ამერიკული კორპორატიული მონოპოლიები გადარჩენას ევროპის 

ბაზრების ხელში ჩაგდებისა და ევროპული ქვეყნების შერყეულ ეკონომი- 

კაზე სრული კონტროლის მოპოვებით ცდილობდნენ. ეს ინტერპრეტაცია 

რამდენიმე ამერიკელმა ოფიციალურმა პირმაც დაადასტურა, რომლებიც 

მარშალის გეგმისთვის კონგრესში მხარდაჭერის მოპოვებას იმ არგუმენტით 

ცდილობდნენ, რომ შეერთებულ შტატებთან ევროპის უზარმაზარი სავაჭრო 

დეფიციტი აუცილებლად გამოიწვევდა სერიოზულ სირთულეებს ამერიკელი 

ექსპორტიორებისათვის, თუკი ევროპაში არსებული ქრონიკული „დოლარის 

დეფიციტი“ სამთავრობო კრედიტების საშუალებით არ მოგვარდებოდა. 

ბრიტანეთისა და საფრანგეთის საგარეო საქმეთა მინისტრების მოწ- 

ვევით, 12 ივლისს პარიზში თავი მოიყარეს საბჭოთა გავლენის გარეთ დარ- 

ჩენილი თექვსმეტი ევროპული სახელმწიფოს წარმომადგენლებმა, გარდა 

ესპანეთისა, რათა ეკონომიკურიდახმარების ამერიკული შეთავაზებისათვის 

ერთიანი პასუხი შეემუშავებინათ. 22 სექტემბერს, ამ შეხვედრის შედეგად 

შექმნილმა კომიტეტმა ეკონომიკური აღორძინების ოთხწლიანი გეგმა წარ- 

მოადგინა, რომელშიც თექვსმეტი ქვეყნის მოსალოდნელი საბიუჯეტო დეფი- 

ციტის მოცულობაც იყო მოცემული. ამ გეგმის საფუძველზე, შეერთებული 

შტატების კონგრესმა 1948 წლის 3 აპრილს დიდი უმრავლესობით ხმა მისცა 6 

მილიარდი დოლარის გამოყოფას პირველი წლის საერთო დეფიციტის დასა- 

ფარად და მომდევნო სამი წლის განმავლობაში ყოველწლიური გრანტების 

გაცემაზე თანხმობა გამოხატა. აპრილის შუა რიცხვებში დახმარების მიმ- 

ღებმა ქვეყნებმა, ამერიკული დახმარების განაწილებაზე ზედამხედველობი- 

სა და დახმარების მიმღებ ქვეყნებს შორის კოორდინაციის მიზნით, ევროპის 

ეკონომიკური თანამშრომლობის ორგანიზაცია დააარსეს. 1948-1952 წლებში 

ევროპის აღორძინების პროგრამით (როგორც მარშალის გეგმას ეწოდა) 13.2 

მილიარდი დოლარის ოდენობის გრანტი და კრედიტი გაიცა, მათ შორის 3.2 

მილიარდი დიდი ბრიტანეთისა და მისი ტერიტორიებისათვის, 2.7 მილიარდი 

– საფრანგეთისათვის, 1.5 მილიარდი – იტალიისათვის და 1.4 მილიარდი – 

დასავლეთ გერმანიისათვის (1949 წლიდან). 

მარშალის გეგმის ეკონომიკურმა შედეგებმა მისი ავტორების ყველაზე 

ოპტიმისტურ მოლოდინსაც კი გადააჭარბეს. 1952 წლამდე, ანუ ამერიკუ- 

ლი დახმარების პროგრამის ამოწურვის ვადისთვის, ევროპის სამრეწველო 

წარმოება 35 პროცენტით, ხოლო სოფლის მეურნეობის წარმოება 10 პრო- 

ცენტით გაიზარდა ომამდელ მონაცემებთან შედარებით. ეკონომიკური 

სასოწარკვეთის მდგომარეობიდან დასავლეთევროპული ქვეყნები ეკონომი- 

კური აღმავლობის გზას დაადგნენ, რამაც მათი მოსახლეობა კეთილდღეო- 

, ესპანეთს უარი ეთქვა მარშალის გეგმაში მონაწილეობაზე მისი ავტოკრატიული 
პოლიტიკური სისტემისა და მეორე მსოფლიო ომის დროს ღერძის სახელმწიფოები- 
სადმი სიმპათიის გამო.

ს იანაასაიბეიია ბეს სს დააშავეს 

იტალიის მთავრობა და ეკონომიკური თანამშრომლობის ად- 

მინისტრაცია, რომელიც ზედამხედველობას უწევდა მარშა- 

ლის გეგმას, ერთად ახორციელებენ ახალ სამშენებლო პრო- 

ექტს იტალიის ქალაქ მატერაში: მარშალის გეგმის მაუწყებე- 

ლი წარწერების გაჩენა სამშენებლო ობიექტებზე დახმარების 

მიმღები ქვეყნების მოქალაქეებს ამერიკული ქველმოქმედების 

შესახებ ახსენებდა, რაც დასავლეთ ევროჰაში კომუნიზმის 

წინააღმდეგ ბრძოლის ფასდაუდებელი იარაღი იყო. 

ბის ისეთი დონემდე მიიყვანა, რომელსაც ძნელად თუ ვინმე წარმოიდგენდა 

1947 წლის მძიმე დღეებში. ამასობაში, დონორ ქვეყანას მისმა ფინანსურმა 

გულმოწყალებამ დიდი სავაჭრო სარგებელი მოუტანა, სწორედ ისე, როგორც 

ამას მარქსისტი კრიტიკოსები ვარაუდობდნენ. მარშალის გეგმის შედეგად 

განხორციელებული ევროპული იმპორტის ორ მესამედზე მეტი შეერთებული 

შტატებიდან მოდიოდა, რაც საექსპორტო ვაჭრობით დაკავებული ამერიკუ- 

ლი ფირმებისათვის გაზრდილ მოგებასა და მათი მუშების დასაქმების გაზჭ- 

რდას ნიშნავდა. საეჭვოა, რომ ამერიკის ეკონომიკის ფენომენალური ზრდა 

ორმოცდაათიან წლებსა და სამოციანი წლების დასაწყისში, შესაძლებელი 

გამხდარიყო ატლანტის ოკეანის გადაღმა მდებარე ახლადმშენებარე ეკონო-

მიკის სამრეწველო ქვეყნების მიერ ამერიკული პროდუქციისა და მომსახ- 

ურების შეძენით მიღებული ეკონომიკური სტიმულის გარეშე. ამავე დროს, 

მეორე მსოფლიოომის შემდეგ ამერიკის დამოკიდებულება ექსპორტზე გადა- 

ჭარბებულად არ უნდა შეფასდეს. შეერთებულ შტატებს ჰქონდა უზარმაზარი 

შიდაბაზარი, რომელსაც შეეძლო მიეღო ამერიკის სამრეწველო პროდუქციის 

უდიდესი ნაწილი და სოფლის მეურნეობის ნაწარმის მნიშვნელოვანი წილი, 

ხოლო მისი ექსპორტი ერთიანი ეროვნული პროდუქტის 10 პროცენტზე ნაკ- 

ლებს შეადგენდა, რაც გაცილებით დაბალი მაჩვენებელია დასავლეთ ევრო- 

პის და იაპონიის, მართლაც, ექსპორტზე დამოკიდებული ეკონომიკის მაჩვენ- 

ებლებისგან. ამის მიუხედავად, მეორე მსოფლიო ომის შემდგომ შეერთებულ 

შტატებს, პირველად მის ისტორიაში, საერთაშორისო ვაჭრობის მიმართ 

მნიშვნელოვანი ინტერესი განუვითარდა. 1946 წელს ამერიკის ექსპორტის 

საშუალო მაჩვენებელი ომამდელ წლიურ მაჩვენებელს (4 მილიარდი დოლა- 

რი) ოთხჯერ აღემატებოდა, ხოლო ეკონომიკის ზოგიერთი სექტორი მთლი- 

ანად დამოკიდებული გახდა უცხოეთის ბაზრებიდან მიღებულ შემოსავალზე. 

ტრანსატლანტიკური ვაჭრობის ექსპანსიის დასაფინანსებლად იმპორტიორი 

ქვეყნებისათვის ნაჩუქარი თუ ნასესხები ამერიკული ვალუტა ერთიორად 

ანაზღაურდა დასავლეთ ევროპასა და შეერთებულ შტატებს შორის ორმხრი- 

ვად მომგებიანი სავაჭრო კავშირების დამყარების შედეგად, რაც ორ მხარეს 

შორის მზარდ პოლიტიკურ თანამშრომლობას კიდევ უფრო აღრმავებდა. 

ლიბერალური კაპიტალისტური წესრიგის დამყარება 

დასავლეთის ინდუსტრიალიზებული ქვეყნების ომისშემდგომ რეაბილი- 

ტაციას ახალი საერთაშორისო სავალუტო სისტემის შედარებით ეფექტური 

ფუნქციონირებაც აიოლებდა. ეს ახალი სისტემა 1944 წლის ივლისში, ნიუ 

ჰემპშირში, ბრეტონ ვუდსის კურორტზე ორმოცდაოთხი ქვეყნის მონაწილე- 

ობით ჩატარებულ შეხვედრაზე ჩამოყალიბდა. ღერძის სახელმწიფოებთან 

ომგამოვლილი სახელმწიფოების წარმომადგენლები აღიარებდნენ, რომ 

საერთაშორისო ვაჭრობისა და ინვესტიციების დაბალი დონე მათი ქვეყნების 

ომისშემდგომი ეკონომიკური ზრდის მნიშვნელოვან დაბრკოლებას წარმოად- 

გენდა. შედეგად, მათ მსოფლიო ვაჭრობისა და კაპიტალის ინვესტიციების 

გააქტიურების ხელშესაწყობად სპეციალური ღონისძიებები შეიმუშავეს; 

დაარსდა საერთაშორისო სავალუტო ფონდი, რომლის მიზანი მრავალმხრივი 

საერთაშორისო გადახდების სისტემის შექმნა იყო, რომელიც ოცდაათიან 

წლებში მოიშალა, როდესაც სახელმწიფოები ოქროს სტანდარტის სისტემი- 

დან გავიდნენ და დროებით ზომებს მიმართეს: მაგალითად, სავალუტო 

კურსების კონტროლსა და დევალვაციას, რაც ხელს უშლიდა საერთაშორისო 

ვაჭრობას. საერთაშორისო სავალუტო ფონდი შედგებოდა წევრი სახელმწი- 

ფოების მიერ შეტანილი თანხებისგან, რომლის გამოყენება ნებისმიერ წევრს

შეეძლო საგადასახადო ბალანსში არსებული დროებითი სირთულეების გა- 

დასალახად ისე, რომ აღარ მომხდარიყო სავალუტო კურსის კონტროლი და 

ეროვნული ვალუტის დევალვაცია. სავალუტო კურსების ქრონიკული არასტ– 

აბილურობის პრობლემა ვალუტის ფიქსირებული კურსის ახალი სისტემის 

საშუალებით მოგვარდა: დოლარი მსოფლიოს მთავარ სარეზერვო ვალუტად 

იქცა და შესაძლებელი გახდა მისი ოქროში თავისუფალი კონვერტაცია ფიქ- 

სირებულ ფასად. ბრეტონ ვუდსის კონფერენციის დაწყებისას მოქმედი სავ– 

ალუტო კურსები ახალი სისტემის ნომინალურ გაცვლით კურსებად აღიარეს, 

ხოლო წევრი სახელმწიფოს ვალუტის ღირებულების თითოეული შემდგომი 

(ვვლილება საერთაშორისო სავალუტო ფონდის დირექტორთა საბჭოს წინას- 

წარ თანხმობას მოითხოვდა. დასავლეთ ევროპის ბევრი ქვეყნის ეკონომიკა 

საკმარისად ძლიერი არ იყო იმისთვის, რომ თავიდანვე დაეშვათ ფიქსირე- 

ბული კურსის მქონე მათი ვალუტების კონვერტაცია, რაც ამ ქვეყნებში მხ- 

ოლოდ 1950-იანი წლების მიწურულს განხორციელდა, ხოლო ბრიტანეთსა და 

საფრანგეთს დროდადრო ვალუტების გაცვლით კურსთან დაკავშირებული 

პრობლემები უჩნდებოდათ. ყველაფრის მიუხედავად, ბრეტონ ვუდსის სის- 

ტემამ სავალუტო კურსების ოცდახუთწლიანი შედარებითი სტაბილურო- 

ბა მოიტანა, რაც, ვალუტების ღირებულებასთან დაკავშირებული გაუგე- 

ბრობების ამოწურვის შედეგად, საერთაშორისო ვაჭრობას, კრედიტების 

გაცემას და ინვესტიციებს უწყობდა ხელს. 

მსოფლიო ვაჭრობის ომისშემდგომ აღორძინებას კიდევ ერთ სტიმულს 

მრავალმხრივი საერთაშორისო ორგანიზაციაც აძლევდა, რომელიც უფლე- 

ბამოსილი იყო განესაზღვრა საქონლითა და მომსახურებით საერთაშორისო 

ვაჭრობის წესები და ამით ოცდაათიანი წლების პროტექციონისტური პოლი- 

ტიკა შეეცვალა. ომისშემდგომი ამერიკის მზარდმა მონაწილეობამ საერ- 

თაშორისო ვაჭრობაში აიძულა ტრუმანის ადმინისტრაცია, მიემართა სხვა 

ქვეყნებისთვის – განსაკუთრებით ომისდროინდელი მოკავშირეებისათვის, 

რომელთაც შეერთებული შტატების ხაზინის მნიშვნელოვანი ვალები ჰქონ- 

დათ და, შესაბამისად, უფრო იოლად დაემორჩილებოდნენ ვაშინგტონის 

ზეწოლას – დიდი დეპრესიისდროინდელი სავაჭრო ბარიერების გაუქმების 

მოთხოვნით, ვინაიდან ეს ბარიერები ხელს უშლიდა ამერიკული ნაწარმის 

გატანას მსოფლიო ბაზარზე. შეერთებულმა შტატებმა ბოლოს დაარწმუნა 

მსოფლიოს მთავარი სავაჭრო პარტნიორები, რომ ტარიფებისა და ვაჭრო– 

ბის შესახებ გენერალურ შეთანხმებას (6#I) 1947 წლის შემოდგომაზე მი– 

ერთებოდნენ. შეთანხმების საფუძველზე, მოგვიანებით, მსოფლიოს მთავარ 

სავაჭრო პარტნიორებს შორის, უპირატესი ხელშეწყობის რეჟიმის პრინ- 

ციპის შესაბამისად, სავაჭრო ბარიერების დაწევის თაობაზე მოლაპარაკებე- 

ბი გაიმართა, რომლის თანახმად, ორ სახელმწიფოს შორის მოლაპარაკებული 

სავაჭრო დათმობები მექანიკურად უნდა გავრცელებულიყო გენერალური

შეთანხმების ხელმომწერ ყველა სახელმწიფოზე. ტარიფებისა და ვაჭრო- 

ბის შესახებ გენერალური შეთანხმების (C#MII) ფარგლებში გამართული მო- 

ლაპარაკებების განმავლობაში, ტარიფებისა და სხვა ბარიერების დაწევამ, 

თითქმის ოცწლიანი სტაგნაციის შემდეგ, საქონლითა და მომსახურებით ვაჭ- 

რობის საგრძნობი ზრდა გამოიწვია. 

ორი ბლოკის დაპირისპირების კონსოლიდაცია 

მარშალის გეგმამ ისეთივე შორსმიმავალი პოლიტიკური გავლენა მოახ- 

დინა ევროპის მომავალზე, როგორც მისმა ეკონომიკურმა შედეგებმა. საბჭო- 

თა ბლოკის მიერ პროგრამაზე უარის თქმამ არა მხოლოდ წერტილი დაუსვა 

აღმოსავლეთ და დასავლეთ ევროპას შორის ომამდელი ეკონომიკური და, 

შესაბამისად, პოლიტიკური ურთიერთობების აღდგენის შესაძლებლობას, 

არამედ თითოეულ ევროპულ სახელმწიფოში იდეოლოგიური პოლარიზა- 

ციაც დააჩქარა. როდესაც სახელმწიფო მდივანმა ჯორჯ მარშალმა ევრო- 

პის ქვეყნებს ეკონომიკური დახმარება შესთავაზა, კონტინენტის ყველა 

ქვეყანაში კომუნისტურ და არაკომუნისტურ პარტიებს შორის პოლიტიკური 

ურთიერთობები უკვე გაუარესების გზას ადგა. 1947 წლის გაზაფხულზე სა- 

ფრანგეთის, იტალიისა და ბელგიის კოალიციური მთავრობების კომუნისტი 

მინისტრები ან გაუშვეს მთავრობებიდან, ან მათ თავად დატოვეს პოსტები 

კოალიციაში უმრავლესობით მყოფ პროამერიკულ პარტიებთან მზარდი იდე- 

ოლოგიური განსხვავებების გამო. იმავდროულად, აღმოსავლეთ ევროპაში 

კომუნისტური პარტიები სისტემატურად ავიწროებდნენ არაკომუნისტურ 

ორგანიზაციებს. ამერიკელების დაფინანსებულმა ევროპის ეკონომიკური 

აღორძინების პროგრამამ იდეოლოგიური დაშორიშორების ეს ტენდენცია 

კიდევ უფრო გაამყარა. ევროპაში შეერთებული შტატების ეკონომიკური პო- 

ზიციის გამყარების ხელის შეშლის მიზნით, მოსკოემა 1947 წლის 22 სექტემ- 

ბერს დააარსა კომუნისტური საინფორმაციო ბიურო (კომინფორმი) – ევრო- 

პის კომუნისტური პარტიების ფორმალური ორგანიზაცია, რომლის მიზანი 

ამ პარტიების მოსკოვისადმი მორჩილების გამყარება იყო. მიუხედავად იმ- 

ისა, რომ კომინფორმმა აღმოსავლეთ ევროპაში არაკომუნისტური პოლიტი- 

კური ძალების აღმოფხვრა მოახერხა, რომლებიც შეიძლებოდა, იოლად და- 

მორჩილებოდნენ ამერიკის გავლენას, მან ვერ შეძლო დასავლეთ ევროპაში 

მარშალის გეგმის წინააღმდეგ ეფექტური ოპოზიციის შექმნა. კომუნისტთა 

კონტროლის ქვეშ მყოფი, მშრომელთა ორგანიზაციების მიერ საფრანგეთსა 

და იტალიაში 1947 წლის შემოდგომაზე ორგანიზებული გაფიცვები და არეუ- 

ლობები სრულიად უშედეგოდ დასრულდა. ამ ორი ქვეყნის კოალიციურმა 

მთავრობებმა, საიდანაც გასულ გაზაფხულს კომუნისტური პარტიები მთლი- 

ანად დაითხოვეს, დიდი მონდომებით განაგრძეს მარშალის გეგმით გათვალ-

ისწინებული ეკონომიკური დახმარების მოთხოვნა და აქტიური მხარდაჭერა 

გამოუცხადეს ვაშინგტონის ახალ ანტისაბჭოთა საგარეო პოლიტიკას. 

ამრიგად, 1948 წლის დასაწყისამდე ევროპის კონტინენტი ორ პოლიტი- 

კურ და ეკონომიკურ ბლოკად გაიყო: ერთი მათგანი შეერთებულ შტატებზე 

იყო დამოკიდებული, ხოლო მეორე საბჭოთა კავშირს ემორჩილებოდა. ამას 

მალე მოჰყვა კონტინენტის ორ სამხედრო ბლოკად დაყოფაც, რომელთაგან 

თითოეულს მეორე ბლოკის წინააღმდეგ თავდაცვა ევალებოდა და რომელთა 

უკან მათი მფარველების დიდი სამხედრო ძალა იდგა. ომის დასრულების 

შემდეგ, დასავლეთისა და საბჭოთა კავშირის წარმომადგენლებს რეგუ- 

ლარული, თუმცა არაგულითადი ურთიერთობა ჰქონდათ საგარეო საქმეთა 

მინისტრების დონის სხვადასხვა კონფერენციაზე, გერმანიაზე მოკავშ- 

ირეთა საზედამხედველო საბჭოში და გაეროში, რათა სადავო საკითხები 

დიპლომატიური მალაპარაკებების გზით მოეგვარებინათ. თუმცა, 1948 წლის 

თებერვალში ჩეხოსლოვაკიის სათავეში კომუნისტების მოსვლამ, რამაც სიმ- 

ბოლურად და პირდაპირი მნიშვნელობითაც ევროპის აღმოსავლეთისა და 

დასავლეთის დამაკავშირებელი ბოლო, მთავარი გზა გადაკეტა, კიდევ უფრო 

დააჩქარა საბოლოო განხეთქილება მეორე მსოფლიო ომში გამარჯვებული 

ორი სახელმწიფოს ურთიერთობებში, ამის შემდგომ, დასავლეთ ევროპის 

ეკონომიკური რეკონსტრუქცია ამაო იქნებოდა, თუკი ამ რეგიონის ქვეყნები 

ვერ შეძლებდნენ ადეკვატურ თავდაცვას, განსაკუთრებით მას შემდეგ, რაც 

საფრანგეთსა და იტალიაში კომუნისტების მიერ ორგანიზებული არეულობი- 

სა და პრაღაში მომხდარი კომუნისტური გადატრიალების შემდგომ შეიქმნა 

შთაბეჭდილება, რომ მოსკოვი ყველა გზით ცდილობდა თავისი ძალაუფლების 

გავრცელებას დასავლეთით, ომის შემდეგ მისთვის არაფორმალურად გან- 

საზღვრული გავლენის სფეროს გარეთაც. 

1948 წლის 17 მარტს ატლანტის ოკეანის ორივე მხარეს განვითარებულმა 

ორმა მოვლენამ ნათლად წარმოაჩინა დასავლეთის ქვეყნების მტკიცე გად- 

აწყვეტილება, რომ ტრანსატლანტიკური ეკონომიკური თანამშრომლობა 

კოლექტიური თავდაცვის ვალდებულებითაც გაემყარებინათ. პირველი ამ 

ორი მოვლენიდან ბრიუსელის პაქტის ხელმოწერა და ბრიუსელის პაქტის 

ორგანიზაციის ჩამოყალიბება იყო. ეს ორგანიზაცია წარმოადგენდა ორ- 

მოცდაათწლიან ალიანსს დიდ ბრიტანეთს, საფრანგეთსა და სამ პატარა 

სახელმწიფოს შორის, რომელიც უკვე ბენილუქსად იწოდებოდა (ბელგია, 

ნიდერლანდები და ლუქსემბურგი). ეს ქვეყნები დებდნენ პირობას, რომ 

ერთობლივად მოიგერიებდნენ ერთ-ერთი მათგანის წინააღმდეგ განხორ- 

ციელებულ „შეიარაღებულ თავდასხმას“. მეორე მოვლენა იყო პრეზიდენტ 

ტრუმანის თხოვნა კონგრესისადმი, რათა ამ უკანასკნელს კვლავ დაეშვა 

შეერთებულ შტატებში ომის შემდეგ გაუქმებული საყოველთაო-სამხედრო 

სამსახური, რადგან ამერიკელები მშვიდობიანობის დროს, ტრადიციულად,

უპირატესობას მოხალისეთა მცირერიცხოვან არმიას ანიჭებდნენ. ეს ორი 

მოვლენა, რა თქმა უნდა, ერთმანეთთან იყო დაკავშირებული. ბრიუსელის 

პაქტის მიზანი იყო, წარმოეჩინა დასავლეთევროპული ქვეყნების მხრი- 

დან თავდაცვის სფეროში თანამშრომლობის სურვილი, რაც, შესაბამისად, 

გაამარტივებდა ტრუმანის ამოცანას, მიეღწია კონგრესის თანხმობისათვის, 

ევროპელთა ამ საერთო ძალისხმევაში ამერიკის მონაწილეობის შესახებ. 

ბრძოლა გერმანიისათვის 

ამერიკის ხელახალი შეიარაღებისა და დასავლეთ ევროპის კოლექტიური 

უსაფრთხოებისკენ გადადგმულ პირველივე ნაბიჯებზე საბჭოთა კავშირის 

რეაქციის მეომრულმა სულისკვეთებამ დასავლელი ლიდერების ეჭვები დაა- 

დასტურა, კიდევ უფრო გააძლიერა მათი მისწრაფება სამხედრო მზადყოფნ- 
ისკენ და უსაფრთხოების სფეროში ტრანსატლანტიკური თანამშრომლობის 

განვითარება დააჩქარა. დასავლეთისა და საბჭოთა ძალთა პირველი კონ- 

ფრონტაციის ველი, სადაც მხარეები ერთმანეთის პირისპირ აღმოჩნდნენ, 

რაღა თქმა უნდა, ევროპის რეგიონი იყო: კერძოდ, ოკუპირებული გერმანია. 

გერმანიის, ავსტრიისა და მათი დედაქალაქების ოთხ საოკუპაციო ზონად 

განაწილება ამერიკის, ბრიტანეთის, საფრანგეთისა და საბჭოთა კავშირის 

იურისდიქციის ქვეშ, დროებით ზომას წარმოადგენდა, ვიდრე ამ ქვეყნებში 

თანდათან ჩამოყალიბდებოდა ნაციზმთან კავშირისგან თავისუფალი, ადგ- 

ილობრივი პოლიტიკური ელიტები, რომლებიც ხელახლა გაერთიანებული 

გერმანიისა და ავსტრიის მართვას შეძლებდნენ. მანამდე კი გერმანიის (ისევე 

როგორც ავსტრიის), როგორც ერთიანი პოლიტიკური და ეკონომიკური ერ- 

თეულების, ადმინისტრირებას მოკავშირეთა მაკონტროლებელი საბჭო ახ- 

ორციელებდა, რომელიც გერმანიის დედაქალაქ ბერლინში მდებარეობდა. 

თუმცა, თავად ბერლინიც, როგორც ერთიანი მუნიციპალური ერთეული, 

ოთხ საოკუპაციო სექტორად იყო გაყოფილი. 

ომის დამთავრებიდან სამი წლის განმავლობაში წარმოქმნილმა რამდენ- 

იმე ფაქტორმა ხელი შეუშალა გერმანიის გაერთიანებასთან დაკავშირებით 

პოტსდამის კონფერენციაზე შემუშავებული გეგმების განხორციელებას. ამ 

ფაქტორების უმრავლესობა დაკავშირებული იყო საბჭოთა კავშირის სურ- 

ვილთან, მაქსიმალური სარგებელი მიეღო გერმანიის აღმოსავლეთ ნაწილი- 

დან, – რომელიც მისი სამხედრო კონტროლის ქვეშ იმყოფებოდა – რეპარა- 

ციების მიღების თვალსაზრისით. საბჭოთა საოკუპაციო ძალებმა უაპელაცი- 

ოდ მოითხოვეს გერმანული მანქანა-დანადგარების, ელექტროსადგურების, 
რკინიგზის შემადგენლობების, ისევე როგორც ქვანახშირისა და სხვა ბუნე– 

ბრივი რესურსების რუსეთის სამსახურში ჩაყენება. მეორე მხრივ, მათ უარი 

განაცხადეს გერმანიის სხვა ოკუპირებული ზონებისათვის სოფლისმეურნეო- 

ბის პროდუქტების მიწოდებაზე იმ სამრეწველო პროდუქციის სანაცვლოდ,

გერმანია აღმოსავლეთსა და დასავლეთს შორის 

რომელიც მათ უკვე მიღებული ჰქონდათ დასავლეთის ზონებიდან. საბჭოთა 

საოკუპაციო ძალების ამ ღონისძიებებმა, რაც არ უნდა გასაგები ყოფილიყო 

ისინი გერმანიის თავდასხმის შედეგად საბჭოთა კავშირის უმძიმესი ეკონო– 

მიკური მდგომარეობიდან გამომდინარე, შეერთებული შტატების მთავრო- 

ბისა და ბერლინში მაკონტროლებელ საბჭოში ამერიკელი წარმომადგენ- 

ლების მწვავე რეაქცია გამოიწვია. ტრუმანის ადმინისტრაციას არ სურდა, 

დაეშვა რუსების მიერ მათ ზონაში მდებარე ეკონომიკური რესურსების და- 

საკუთრება და, ამავე დროს, დასავლეთის ზონებიდან რეპარაციების სახით 

სხვადასხვა პროდუქტის მიღება, მაშინ როცა შეერთებული შტატები თავად 

იხდიდა გერმანიის გაღატაკებული მოსახლეობისათვის საარსებო საშუალე- 

ბების უზრუნველსაყოფად. ამერიკის მთავრობა დარწმუნებული იყო, რომ 

გერმანიის ეკონომიკურ აღორძინებას სასიცოცხლო მნიშვნელობა ჰქონდა 

ევროპის ეკონომიკური აღორძინებისათვის და ამიტომ ამაოდ სთხოვდა საბ- 

ჭოთა კავშირის, რეპარაციების საკითხი გერმანიის ეკონომიკის ეფექტურად 

მართვის ყოვლისმომცველი გეგმის ნაწილად განეხილა. როდესაც საბჭოთა 

კავშირმა მაინც განაგრძო გერმანიის ქონებისა და რესურსების რეკვიზიცია, 

შეერთებულმა შტატებმა 1946 წლის მაისში საბჭოთა კავშირის საოკუპა- 

ციო ზონას რეპარაციებით გათვალისწინებული ტრანსფერები შეუწყვიტა. 

ამასობაში, რუსებმა საკუთარ საოკუპაციო ზონაში ეკონომიკური რეფორმე- 

ბის ლონისძიებების გატარება დაიწყეს – კონფისკაციები კომპენსაციის გა- 

რეშე, დიდი მიწების ხელახლა დარიგება, – რაც არა მხოლოდ ეწინააღმდეგე- 

ბოდა თავისუფალი მეწარმეობის ამერიკულ ხედვას, არამედ ხელს უშლიდა 

გერმანიის ერთიან ეკონომიკურ ერთეულად მართვის თავდაპირველი პოლი- 

ტიკის განხორციელებასაც. 

მოგვიანებით, კრემლმა უეცრად შეცვალა სტრატეგია და გერმანიის მიმა- 

რთ დამსჯელი პოლიტიკა უფრო შემრიგებლური მიდგომით შეცვალა. მოკავ- 

შირეთა საგარეო საქმეთა მინისტრების ივლისში გამართულ შეხვედრაზე 

მოლოტოვმა აგრესიულად დაადანაშაულა შეერთებული შტატები მორგენ- 

ტაუს დიდი ხნის წინ უარყოფილი გეგმის ხელახლა, შეფარულ ამოქმედებაში, 

რაც გერმანიის ქვანახშირისა და რკინის წარმოებაზე შეზღუდვების დაწესე- 

ბით გერმანული რაიხის დეინდუსტრიალიზაციას გულისხმობდა. საბჭოთა 

კომისარმა დამსწრეებს ერთიანი გერმანული მთავრობის შექმნა შესთავაზა 

და მკაცრად დაგმო საფრანგეთის გეგმა რურის ოლექის გერმანიისგან გამოყ- 

ოფის შესახებ. მოლოტოვის ეს განცხადებები საბჭოთა კავშირის მხრიდან, 

სამი დასავლელი მოკავშირისგან გერმანიის მოსარჩლის როლის მორგების 

გზით, უმძიმეს პირობებში მყოფი გერმანელი ხალხის კეთილგანწყობის მოპ- 

ოვების მცდელობას ასახავდა. 

„გერმანიისათვის ბრძოლაში“ საბჭოთა კავშირს რომ არ ჩამორჩენოდნენ, 

შეერთებული შტატების სახელმწიფო მდივანმა ჯეიმს ბერნსმა მოლოტოვის 

მზაკვრულ გეგმას 5 სექტემბერს შტუტგარტში 1400 გერმანელი მაღალი 

თანამდებობის მოხელის წინაშე გამოსვლით უპასუხა, რამაც ოკუპირებული 

გერმანიის მიმართ ამერიკის ახალ პოლიტიკას დაუდო საფუძველი. მან დამ- 

სწრეებს ამცნო, რომ შეერთებული შტატები გერმანიის ეკონომიკური რეა-

ბილიტაციის ხელშეწყობას იწყებდა, რათა მასაც თავისი წვლილი შეეტანა 

ევროპის ეკონომიკურ აღორძინებაში. მან ასევე უარყო რურის ოლქის დან- 

არჩენი ქვეყნისგან მოწყვეტის იდეა. ამერიკის სახელმწიფო მდივანმა მოუ- 

წოდა გერმანელ ხალხს, დროულად შეექმნათ დროებითი მთავრობა, რომელ- 

იც მთელი ქვეყნის ადმინისტრირებას შეძლებდა და გერმანელი ხალხიც სა- 

კუთარი ქვეყნის თავად მართვას განაგრძობდა. საბჭოთა კავშირის მიმართ 

გავრცელებულ გერმანულ საზოგადოებრივ აზრზე ზემოქმედების კუთხით 

განსაკუთრებით მნიშვნელოვანი იყო ის, რომ ჯეიმს ბერნსმა მკაფიო უარი 

განაცხადა გერმანიასა და პოლონეთს შორის ოდერ-ეისეს საზღვრის აღი- 

არებაზე. ეს საზღვარი, რომლითაც გერმანიას ომამდელი ტერიტორიის დიდი 

ნაწილი ეჭრებოდა, 1945 წელს რუსებმა თვითნებურად გაავლეს პოლონეთი- 

სათვის იმ 70 000 კვადრატული მილის ტერიტორიის საკომპენსაციოდ, რომ- 

ლის დათმობამაც ვარშავას საბჭოთა კავშირისთვის მოუწია. ტერიტორიის 

ჩამორთმევასთან დაკავშირებით გერმანელი ხალხის უკმაყოფილებისათვის 

მხარდაჭერის გამოხატვით, შეერთებულმა შტატებმა აიძულა საბჭოთა კავშ- 

ირი, არჩევანი გაეკეთებინა მის მორჩილ პოლონეთის სახელმწიფოსა და გერ- 

მანიაში პერსპექტიულ მოკავშირეებს შორის. სტალინმა პოლონეთის მხარე 

დაიკავა, რითაც უარყოფითად განაწყო გერმანელი ხალხი, რომლის მოხიბვ- 

ლასაც მოსკოვი მანამდე ასე ძლიერ ცდილობდა. 

ტრუმანის ადმინისტრაციამ კი გერმანელი ხალხის მიმართ იმ ვალდე- 

ბულებების შესრულება განაგრძო, რომელზეც ბერნსმა შტუტგარტში გამოს- 

ვლისას ისაუბრა. ამ მიზნით, ადმინისტრაცია ხელს უწყობდა გერმანიის სამ 

დასავლურ საოკუპაციო ზონაში ოკუპაციის პოლიტიკის მეტ კოორდინაციას 

და თანდათან აფართოებდა გერმანიაში ჩამოყალიბების პროცესში მყოფი 

პროდასავლური ელიტის ეკონომიკურ და პოლიტიკურ უფლებამოსილებებს. 

1947 წლის პირველ იანვარს, ამერიკელებმა და ბრიტანელებმა მათი საოკუ- 

პაციო ზონები ერთ ეკონომიკურ ერთეულად ოფიციალურად გააერთიანეს, 

ხოლო, იმავე წლის მაისში ეკონომიკის საკონსულტაციო კომიტეტი დააარს- 

ეს, რომელიც ამ ორი ოკუპანტი სახელმწიფოს ნებართვით მათ ზონებში არ- 

ჩეული რეგიონული ასამბლეების ორმოცდათორმეტი წარმომადგენლისგან 

შედგებოდა. ივლისში შეერთებულმა შტატებმა მარშალის გეგმით გათვალ- 

ისწინებული დახმარების სამ დასავლურ საოკუპაციო ზონაზე გავრცელება 

გადაწყვიტა. ფრანგები, რომლებიც თავიდან მტკიცე წინააღმდეგობას უწ- 

ევდნენ გერმანიის პოლიტიკური და ეკონომიკური ინტეგრაციისკენ მიმა- 

რთულნებისმიერ ღონისძიებას (გასაგები ისტორიულიმიზეზების გამო), 1947 

წლის ზაფხულში ამერიკელების ზეწოლას დაჰყვნენ და სამივე საოკუპაციო 

ზონის ერთიან ეკონომიკურ პოლიტიკას მიუერთდნენ. მალე დასავლეთ გერ- 

მანიის ერთიანი ადმინისტრაციის საფუძველი უკვე უმაღლესი ეკონომიკური 

საბჭოს სახით არსებობდა, რომელმაც გერმანიის სამრეწველო აღორძინების 

გეგმა შეიმუშავა, რამაც, თავის მხრივ, გზა გაუხსნა ორმოცდაათიანი წლებ-

ის გერმანულ ეკონომიკურ „სასწაულს“. 1948 წლის პირველ მარტს შეიქმნა 

ცენტრალური ბანკი, რომელიც სამივე დასავლურ საოკუპაციო ზონას ემ- 

სახურებოდა. 18 ივნისს საფრანგეთი საბოლოოდ დასთანხმდა მისი საოკუ- 

პაციო ზონის ანგლოამერიკულ ზონასთან შერწყმას, ხოლო 20 ივნისს დასავ- 

ლურგერმანული ვალუტა – გერმანული მარკა შემოიღეს, რომლის მიზანიც 

ინფლაციასთან გამკლავება, შავი ბაზრის მოთოკვა და ქაღალდის ფულის 

მიმართ ნდობის აღდგენა იყო სამწლიანი, ნახევრად ბარტერული ეკონომიკის 

შემდეგ, როდესაც სიგარეტი ყველაზე მყარ ფულად ერთეულს წარმოად- 

გენდა. ამ რეფორმებით დასტურდებოდა, რომ მოკავშირეები აღიარებდნენ 

გერმანიის ეკონომიკური აღორძინების მნიშვნელობას ევროპის ეკონომი- 

კური აღორძინებისათვის, გერმანიის გაერთიანების სრულ შეუძლებლობას 

არსებულ პირობებში და ამერიკული, ბრიტანული და ფრანგული ზონების 

შერწყმის აუცილებლობას, როგორც ერთადერთ შესაფერის ალტერნატივას. 

დასავლეთ გერმანიაში ეკონომიკური ინტეგრაციის პროცესი – მუშახ- 

ელის, კაპიტალის და პროდუქციის თავისუფალი გადაადგილება სამ საოკუ- 

პაციო ზონას შორის, გერმანელების მიერ კონტროლირებადი სამივე ზონის 

მომცველი და ფართო დისკრეციული უფლებამოსილებების მქონე ეკონომი- 

კური ორგანოების შექმნა, მარშალის გეგმის საფუძველზე და ამერიკული ფი- 

ნანსური მხარდაჭერით სამივე ზონაში მოქმედი ერთიანი ცენტრალური ბანკ- 

ის დაარსება და ერთიანი ფულადი ერთეულის შემოღება – მოსკოვში აღქმულ 

იქნა, როგორც გერმანიის დასავლური ზონების პოლიტიკური ინტეგრაციის 

დასაწყისი შეერთებული შტატებისადმი ლოიალურ დასავლეთგერმანულ 

სახელმწიფოდ. რამდენადაც ახლადკონსოლიდირებული დასავლური საოკუ- 

პაციო ზონები გერმანიის მთელი მოსახლეობის სამ მეოთხედს შეადგენდა და 

ომამდელ ევროპაში ყველაზე პროდუქტიულ სამრეწველო რეგიონებს მოი- 

ცავდა (რური-რაინლანდი-ვესტფალიის მხარე), პოლიტიკურად უნიფიცირე- 

ბული, ეკონომიკურად განვითარებული და შეერთებულ შტატებთან ასო- 

ცირებული გერმანია კრემლში გასაგებ შეშფოთებას იწვევდა: მოვლენების 

ასეთი განვითარება, შესაძლოა, აღმოსავლეთის ზონის გერმანელებისთვის 

მიმზიდველი ყოფილიყო იმ ვითარებაში, როდესაც ეს უკანასკნელნი, საბ- 

ჭოთა ოკუპაციის გამო, უკიდურეს ეკონომიკურ სიდუხჭირეს განიცდიდნენ. 

დასავლეთ გერმანია, შესაძლოა, აღმოსავლეთ ევროპის სატელიტური სახე- 

ლმწიფოების წინააღმდეგ ინტრიგების ცენტრი გამხდარიყო და, რაც ყვე- 

ლაზე უარესია, ერთდროულად, ტრუმანის მიერ საყოველთაო-სამხედრო 

სამსახურის მოთხოვნისა და დასავლეთევროპული სამხედრო ალიანსის შე- 

ქმნის ფონზე, დასავლეთგერმანული სახელმწიფო, შესაძლოა, აშშ-ისა და 

ბრიუსელის პაქტის ფარგლებში, ამერიკის დასაგვლეთევროპელი კლიენტებ- 

ის მხრიდან საბჭოთა დედასამშობლოზე თავდასხმების პლაცდარმად ქცე- 

ულიყო.

დასავლეთ გერმანიის პოლიტიკური და ეკონომიკური ერთეულის შექ- 

მნის შესახებ შეერთებული შტატების გადაწყვეტილების პასუხად, მოსკოვმა 

ზეწოლის გამკაცრება დასავლეთის ყველაზე დაუცველ სექტორზე – დასავ- 
ლეთ ბერლინზე გადაწყვიტა, რომელიც რუსეთის ზონის შიგნით 110 მილის 

სიღრმეში მდებარეობდა და დასავლეთის ზონას საგზაო მაგისტრალითა 

და რკინიგზით უკავშირდებოდა. 1948 წლის 24 ივნისს გერმანიის საბჭოთა 

ხელისუფლებამ ყველა საგზაო და სარკინიგზო მიმოსვლა შეაჩერა დასავ- 

ლეთის ზონიდან საბჭოთა ზონის გავლით დასავლეთ ბერლინისაკენ, რომ- 

ლის 2.5-მილიონიანი მოსახლეობა, რომელსაც მხოლოდ ოცდათექვსმეტი 

დღის სამყოფი საკვების მარაგი ჰქონდა, შიმშილით დაღუპვის საფრთხის 

წინაშე დადგა. საბჭოთა საოკუპაციო ძალები გზის გადაკეტვას დასავლეთ 

გერმანიაში ძლიერი ფულადი ერთეულის შემოღებაზე რეაგირებით ხსნიდა 

(რომელიც აუცილებლად გაანადგურებდა სუსტ საბჭოთა ფულს აღმოსავ- 

ლეთ ზონაში), თუმცა, მათი ქმედების ნამდვილი მიზანი ბერლინიდან დასავ- 

ლეთის საოკუპაციო ძალების განდევნა იყო. თუ საბჭოთა კავშირი ხელს ვერ 

შეუშლიდა დასავლეთ გერმანიის შექმნას, „რკინის ფარდაში“ გასაღწევ უკა- 

ნასკნელ გზას მაინც ამოქოლავდა. ამერიკისა და ბრიტანეთის მთავრობებმა 

ბერლინში, მათი ხელისუფლების მიმართ ამ პირდაპირ გამოწვევას საჰაერო 

ხიდის გახსნით უპასუხეს, რომელსაც ალყაში მომწყვდეული ბერლინელები– 

სთვის სურსათი, საწვავი და სხვა საჭირო პროდუქტები ჩაჰქონდა. 1949 წლის 

12 მაისს სტალინმა გააცნობიერა ბერლინის ბლოკადის წარუმატებლობა 

და გზა გახსნა დასავლეთ ბერლინისაკენ, თუმცა, სახის შესანარჩუნებლად 

ბლოკადა გზებისა და რკინიგზის ერთწლიანი „სარემონტო სამუშაოებით“ 

ახსნა, რისაც, რა თქმა უნდა, არავის სჯეროდა. საბჭოთა კავშირის მკაცრი 

კონტროლის ქვეშ მყოფ ამ რეგიონში, სადაც საბჭოთა კავშირს უზარმაზარი 

სამხედრო უპირატესობა ჰქონდა, დასავლური გავლენის ამ ანომალიური 

კუნძულისგან გათავისუფლების წარუმატებლობა მხოლოდ ერთ ძირითად 

ფაქტორს უკავშირდებოდა: შეერთებული შტატები უკვე ფლობდა ბირთვულ 

იარაღს, რომელიც ნებისმიერ დროს შეიძლებოდა ჩამოვარდნილიყო რუსე- 

თის ქალაქებში სამოცი 8-29 ბომბდამშენიდან, რომლებიც კრიზისის გამწ- 

ვავებისას ბრიტანულ ბაზებზე განალაგეს (თუმცა, ატომური ბომბების გა- 

დატანისათვის შესაბამისი ადაპტაციის გარეშე). 

ატლანტიკური უსაფრთხოების სისტემა და გერმანიის გაყოფა 

ბერლინის კრიზისმა კიდევ უფრო გააძლიერა შეერთებული შტატების 

აქტიურობა დასავლეთ ევროპის თავდაცვის კუთხით, რომელიც, რიტო- 

რიკის დონეზე, უკვე დაწყებული იყო ტრუმანის დოქტრინის და 1947 წელს 

თურქეთის და საბერძნეთის კრიზისებთან დაკავშირებით საბჭოთა კავშირის 

შეკავების პოლიტიკის გამოცხადების შემდეგ. 1948 წლის 28 აპრილს პრეზი-

დენტ ტრუმანის მიერ კონგრესისადმი საყოველთაო-სამხედრო სამსახურის 

კვლავ შემოღების შესახებ გაგზავნილი თხოგნისა და, იმავდროულად, ევრო- 

პაში ბრიუსელის პაქტის ორგანიზაციის შექმნიდან რამდენიმე კვირის შემდეგ, 

ბრიტანეთის საგარეო საქმეთა მდივანმა ერნესტ ბევინმა შეერთებული 

შტატების სახელმწიფო დეპარტამენტთან ჩრდილოატლანტიკური უსაფრთ- 

ხოების სისტემის შექმნის იდეა მოსინჯა. ეს სისტემა ერთმანეთს დააკავში- 

რებდა შეერთებულ შტატებს, კანადას და ბრიუსელის პაქტის ხელმომწერ 

ხუთ ქვეყანას. ივნისში მომხდარმა ბერლინის ბლოკადამ კიდევ უფრო გაამყა- 

რა ტრუმანის ადმინისტრაციის იმ წევრთა პოზიცია, რომელთაც მიაჩნდათ, 

რომ შეერთებული შტატები საბოლოოდ უნდა გამომშვიდობებოდა იზოლა- 

ციონისტური პოლიტიკის ძველ მემკვიდრეობას და, ევროპის ეკონომიკური 

აღორძინებისადმი მხარდაჭერასთან ერთად, ევროპული თავდაცვის სფერო- 

შიც უფრო კონკრეტული ვალდებულებები აეღო. 
ასეთი უპრეცედენტო საგარეო ვალდებულების აღებისათვის საჭირო 

ნაბიჯების გადადგმა აშშ-ის ხელისუფლების საკანონმდებლო შტოზე იყო 

დამოკიდებული, ისევე როგორც ოცდაათი წლით ადრე, როდესაც დემო- 

კრატიული პარტიის წევრი პრეზიდენტის გეგმები ამერიკის გლობალური 

პასუხისმგებლობის შესახებ კაპიტოლ ჰილმა ჩაშალა. ევროპის თავდაცვაში 

ამერიკის მონაწილეობისათვის აუცილებელი იყო, ერთი მხრივ, საკმარისად 

ძლიერი სამხედრო ძალა, რომელიც უზრუნველყოფდა, ამერიკელების ვალ- 

დებულების დამაჯერებლობას და, მეორე მხრივ, საკანონმდებლო ორგანოს 

თანხმობა ამერიკის მონაწილეობაზე ბევინისა და მისი ეგროპელი კოლეგე- 

ბის მიერ ჩამოყალიბებულ რეგიონული თავდაცვის სისტემაში. როგორც ალ- 

მოჩნდა, კონგრესში „ინტერნაციონალიზმის" მიმდევარი რესპუბლიკელების 

რაოდენობამ იზოლაციონიზმის მომხრეთა რაოდენობას მნიშვნელოვნად 

გადააჭარბა. 1948 წლის 24 ივნისს კონგრესმა უარი თქვა მოხალისეთა მცი- 

რერიცხოვანი არმიის ტრადიციაზე და მიიღო კანონი, რომელსაც ევფემიზმი 

– „სელექციური სამსახურის კანონი" ეწოდა. ამ კანონმა, რომელმაც ცხრა- 

მეტიდან ოცდათხუთმეტ წლამდე ყველა ჯანმრთელ მამაკაცს ოცდაერთ- 

თვიანი სავალდებულო სამხედრო სამსახური დააკისრა, ამერიკის არმიაში 

სამხედროთა რაოდენობა მკვეთრად გაზარდა. ბრიუსელის პაქტის ორგანი- 

ზაციის წევრი სახელმწიფოების მოქალაქეთა მსგავსად, რომელთაც ომის 

შემდეგ ასევე საყოველთაო-სამხედრო სამსახური შემოიღეს, მილიონობით 

ამერიკელი ახალგაზრდა გადიოდა წვრთნას სამხედრო ხელოვნებაში არა 

ევროპაში ომის საწარმოებლად, არამედ იმისთვის, რომ საბჭოთა კავშირს იქ 

ომის დაწყება აღარ მონდომებოდა. 

ბრიუსელის პაქტის წევრ ევროპულ სახელმწიფოებზე შეერთებული 

შტატების პროტექციის კონცეფცია, რომელსაც შეერთებული შტატები აქტი- 

ურად განიხილავდა 1948 წლის განმავლობაში, ერთი შეხედვით, წინააღმდე-

გობაში მოდიოდა გაეროს მთავარ მიზანთან, რაც კოლექტიური უსაფრთ- 

ხოების გლობალური ქსელის შექმნა იყო და რომელსაც ასეთი რეგიონული 

თავდაცვითი შეთანხმებები უსარგებლოდ უნდა ექცია. ბრიტანეთის ომის- 

დროინდელ მთავრობას სურდა, რომ მომავალი მსოფლიო ორგანიზაცია დე- 

ცენტრალიზებული ყოფილიყო რეგიონულ ასოციაციებად, რასაც გადამწყ- 

ვეტი წინააღმდეგობა რუზველტმა გაუწია, რომელიც მტკიცედ მოითხოვდა, 

უილსონისეული ხედვის შესაბამისად, ერთიანი, უნივერსალური ორგანიზა- 

ციის შექმნას რეგიონული დაყოფის გარეშე. თუმცა მალე, რუზველტის გარ- 

დაცვალების შემდეგ, როდესაც ორმოცდაათი სახელმწიფოს დელეგატები 

სან ფრანცისკოში გაერთიანებული ერების ორგანიზაციის ქარტიის დასა- 

წერად შეიკრიბნენ, ლათინურ ამერიკასთან დაკავშირებული პრობლემატი- 

კით შეწუხებული შეერთებული შტატების წარმომადგენლები შიშობდნენ, 

რომ კოლექტიური უსაფრთხოების გლობალურ სისტემას, შესაძლოა, სა- 

ფრთხე შეექმნა ამერიკის სამხრეთით მის კლიენტ სახელმწიფოებთან სპე- 

ციალური ურთიერთობებისთვის. როგორც ადრე უილსონმა მოითხოვა, რომ 

მონროს დოქტრინით გათვალისწინებულ რეგიონზე არ გავრცელებულიყო 

ერთა ლიგის ქარტია, ტრუმანის ადმინისტრაციამაც გაეროს ქარტიაში 51-ე 

მუხლის ჩამატებას მიაღწია, რომლითაც წევრი სახელმწიფოები გაეროს 

ფარგლების გარეთ თავდაცვის სფეროში თანამშრომლობის უფლებას ინარ- 

ჩუნებდნენ. პირველი ასეთი რეგიონული შეთანხმება 1947 წლის 2 სექტემ- 

ბერს დადებული რიოს პაქტი იყო, რომლის თანახმად, ერთ-ერთ ამერიკულ 

რესპუბლიკაზე თავდასხმა ყველა მათგანზე თავდასხმად მიიჩნეოდა, რითაც 

რიოს პაქტმა დასავლეთ ნახევარსფეროს კოლექტიური თავდაცვის პრინ- 

ციპი ჩამოაყალიბა. ზემოხსენებული ბრიუსელის პაქტიც გაეროს 51-ე მუხ- 

ლის დებულებებზე დაყრდნობით შეიქმნა. რიოსა და ბრიუსელის პაქტების 

პრეცედენტებით ზურგგამაგრებულმა რესპუბლიკელმა სენატორმა არტურ 

ვანდენბერგმა (ინტერნაციონალისტად ქცეული ყოფილი იზოლაციონისტი, 

რომელმაც მონაწილეობა მიიღო 51-ე მუხლის ჩამოყალიბებაში და რომე- 

ლიც ბოლოს სენატის საგარეო ურთიერთობების კომიტეტის ხელმძღვანე- 

ლიც გახდა) სენატს წარუდგინა რეზოლუციის პროექტი, რომლის მიზანი 

გაეროს უშიშროების საბჭოში ევროპის უსაფრთხოებასთან დაკავშირებულ 

საკითხებზე საბჭოთა ვეტოსთვის, გაეროს წესდების დარღვევის გარეშე, 

გვერდის ავლა იყო. ვანდენბერგის რეზოლუციით შეერთებულმა შტატებმა 

უარი თქვა მშვიდობიანობის პერიოდში დასავლეთ ნახევარსფეროს პრიორი- 

ტეტულობაზე და დაადასტურა ვაშინგტონის სურვილი, მიერთებოდა დასავ- 

ლეთ ევროპის რეგიონული უსაფრთხოების სისტემას, რომელიც ჯერ კიდევ 

ჩამოყალიბების პროცესში იმყოფებოდა. 

ვანდენბერგის რეზოლუციით მინიჭებული უფლებამოსილების საფუძ- 

ველზე, რომელსაც მხოლოდ ოთხმა სენატორმა არ მისცა ხმა, 5 ივლისს სა-

ხელმწიფო დეპარტამენტმა მოლაპარაკებები დაიწყო ბრიუსელის პაქტის 

ქვეყნებისა და კანადის, მალე კი იტალიის, ნორვეგიის, დანიის, ირლანდიისა 

და პორტუგალიის წარმომადგენლებთან. ბოლოს, 1949 წლის 4 აპრილს, ამ 

თორმეტიქვეყნის წარმომადგენლებმახელი მოაწერეს ჩრდილოატლანტიკურ 

ხელშეკრულებას – რეგიონული უსაფრთხოების შეთანხმებას, რომელიც 

რიოს პაქტის მაგალითზე შემუშავდა და რომელიც თითოეულ ხელმომწერ 

მხარეს, სხვა მონაწილე ქვეყანაზე თავდასხმის შემთხვევაში, დახმარების 

გაწევას ავალებდა. სენატში ჩრდილოატლანტიკური ხელშეკრულების რატი- 

ფიცირებას მხარი დიდმა უმრავლესობამ დაუჭირა – ოთხმოცდაორმა სენა- 

ტორმა ცამეტის წინააღმდეგ – და 25 ივლისს ხელშეკრულებას პრეზიდენტმა 

ტრუმანმაც მოაწერა ხელი. იმავე დღეს პრეზიდენტმა კონგრესის თანხმობა 

მოითხოვა თავდაცვის სფეროში ურთიერთდახმარების პროგრამაზე – 1.5 მი- 

ლიარდი დოლარის ერთწლიან სამხედრო დახმარებაზე, – რომელიც შემდგომ 

ჩრდილოატლანტიკური ხელშეკრულების ორგანიზაციად (ნატო) წოდებულ 

გაერთიანებაში გაწევრიანებული დასავლეთევროპელი ახალი პარტნიორე- 

ბისადმი აღებული სამხედრო ვალდებულების ფინანსურ საფუძველს ქმნიდა. 

ასე გაჩნდა ჩრდილოატლანტიკური საზოგადოების არარეალური კონ- 

ცეფცია. ეს კონცეფცია არარეალური იყო, რადგან ის მოიცავდა ისეთ 

ქვეყნებს, როგორიცაა იტალია (რომ აღარაფერი ვთქვათ საბერძნეთსა და 

თურქეთზე, რომლებიც ორგანიზაციას 1952 წელს შეუერთდნენ), რომლის 

სანაპირო ჩრდილოატლანტიკური ოკეანიდან საკმაოდ შორს იყო. არარე- 

ალური იყო ამ ორგანიზაციის კონცეფცია იმის გამოც, რომ ის არ მოიცავ- 

და გეოგრაფიულად დაკავშირებულ ისეთ ქვეყნებს, როგორიცაა: ესპანეთი 

(მისი ავტორიტარული მთავრობისა და ღერძის სახელმწიფოებთან წარ- 

სული კავშირების გამო), შვედეთი და ირლანდია (რომლებიც მტკიცედ ით- 

ხოვნდნენ ტრადიციული ნეიტრალიტეტის შენარჩუნებას). ეს ორგანიზაცია 

ასევე არ წარმოადგენდა თანამშრომლობის ხანგრძლივი სულისკვეთების 

მქონე კოალიციას, რამდენადაც მასში გაწევრიანებული იყო ორი სახელმ- 

წიფო – იტალია და დასავლეთ გერმანია (რომელიც 1955 წელს მიუერთდა 

ალიანსს), რომლებთანაც ნატოს ქვეყნების უმრავლესობა სულ ცოტა ხნით 

ადრე ომის მდგომარეობაში იმყოფებოდნენ. ალიანსის ამერიკელი მხარდამ- 

ჭერების მხრიდან ატლანტიციზმის ახალმა მითმა, უფრო ძველი, ნახევარს- 

ფეროს ქვეყნებს შორის სოლიდარობის შესახებ მითი ჩაანაცვლა, რომელიც, 

მონროს დოქტრინიდან რუზველტის „კეთილმეზობლური ურთიერთობების“ 

პოლიტიკის ჩათვლით, შეერთებული შტატების დიპლომატიურ ურთიერთო- 

ბებს ედო საფუძვლად. ატლანტის ოკეანე აღარ მიიჩნეოდა ბუფერად ორ, 

სრულიად განსხვავებულ, ან, იქნებ, ურთიერთშეუთავსებელ ცივილიზაციას 

– ძველ და ახალ მსოფლიოს – შორის, რომელიც ახალ მსოფლიოს ძველი 

მსოფლიოს გამრყვნელი გავლენისაგან იცავდა. ამის ნაცვლად, ატლანტის

ცივი ომის მეომარი: დინ აჩესონი, რომელიც ჯერ სახელმწიფო 

მდივნის მოადგილე იყო (1945-1949) და შემდგომ – სახელმწიფო 

მდივანი (1949-1953), ცივი ომის პირველ წლებში ტრუმანის ად- 
მინისტრაციის საგარეო პოლიტიკის ფორმირებაში გადამწყვეტ 

როლს ასრულებდა. ჩრდილოატლანტიკური უსაფრთხოების სი- 

სტემას ის ევროპაზე საბჭოთა კავშირის სამხედრო თავდასხმის 
მთავარ შემაკავებელ ფაქტორად მიიჩნევდა და აქტიურად უჭერდა 

მხარს დასავლეთგერმანიის ჩართვას ამ ანტისაბჭოთა ალიანსში. 

ამ მგზნებარე ანტიკომუნისტს ოპოზიციური რესპუბლიკური ჰარ- 

ტია, სენატორ ჯოზეფ მაკარტის ხელმძღვანელობით, კომუნიზმის 

მიმართ „რბილ“ დამოკიდებულებაში სდებდა ბრალს. 

ოკეანე დამაკავშირებელ ხიდად იქცა, რომელმაც, საერთო პრინციპებისა და 

ღირებულებების საფუძველზე, ერთმანეთთან დააკავშირა ევროპული ცი- 

ვილიზაციის მემკვიდრეები – ისინი, რომელთა წინაპრებმაც ოკეანის მეორე 

მხარეს არჩიეს ცხოვრება და ისინი, რომლებიც ძველ კონტინენტზე დარჩნენ. 

თუმცა, როგორც შემდგომ ვნახეთ, ატლანტიკური ალიანსი ჩამოყალიბდა 

არა საერთო პრინციპებისადმი ერთგულების, არამედ საფრთხის განცდის 

საფუძველზე: ამ ხელშეკრულების ხელმომწერებს აერთიანებდათ, ერთი მხ- 

რივ, საბჭოთა აგრესიის შიში – რაც განსაკუთრებით აშკარა გახდა ბერლინის 

ბლოკადის შემდეგ – და, მეორე მხრივ, ამ საფრთხის შეკავებისა და მისთვის 

წინააღმდეგობის გაწევის მტკიცე სურვილი, რასაც შეერთებული შტატების 

ბირთვული იარაღის გარანტია უმაგრებდა ზურგს.



4ი0 ნაწილი!!! >% მეოცე საუკუნის მსოფლიო 

ბერლინის ბლოკადის კიდევ ერთი მნიშვნელოვანი შედეგი იყო გერმანიის 

ფორმალური გაყოფა ორ პოლიტიკურ ერთეულად, რომელთაგან თითოეული 

ერთ-ერთ ზესახელმწიფოსთან იყო მჭიდროდ დაკავშირებული. 1949 წლის 

მაისში – ჩრდილოატლანტიკური ალიანსის ჩამოყალიბებიდან მალევე და 

ბერლინის ბლოკადის ბოლო კვირის განმავლობაში – სამმა დასავლურმა სა- 

ოკუპაციო სახელმწიფომ გერმანიის ფედერაციული რესპუბლიკის შექმნაზე 

მოილაპარაკა, რომლის დედაქალაქი რაინლანდის ქალაქი ბონი გახდა. 1949 

წლის 14 აგვისტოს, სამივე ყოფილ დასავლურ საოკუპაციო ზონაში, პირველი 

ომისშემდგომი არჩევნები ჩატარდა, რომლის შედეგად დასავლეთგერმანიის 

სათავეში კონსერვატული, პროდასავლური, ქრისტიან-დემოკრატიული პარ- 

ტია მოვიდა, რომლის, თავგამოდებულად ანტიკომუნისტი ლიდერი კონრად 

ადენაუერი ახალი სახელმწიფოს ლიდერი გახდა. ადენაუერი მტკიცედ იყო 

დარწმუნებული, რომ ახალი სახელმწიფოს ეროვნული აღორძინების გზა საბ- 

ჭოთა ბლოკის წინააღმდეგ დასავლეთთან მჭიდრო თანამშრომლობაზე გადი- 

ოდა. შეერთებული შტატებისათვის დასავლეთ გერმანია საბჭოთა კავშირის 

მიმართ ამოქმედებული შეკავების პოლიტიკის განუყოფელი ნაწილი იყო, 

რის გამოც მან სრულიად მოუხსნა შეზღუდვები სამრეწველო წარმოებაზე და 

მარშალის გეგმით გათვალისწინებული დახმარება გაუზარდა. შეერთებული 

შტატები ასევე გულითადად მიესალმა ადენაუერის მთავრობის ეკონომიკის 

მინისტრ ლუდვიგ ერჰარდის თავისუფალი ბაზრის ეკონომიკურ პოლიტიკას, 

რომელმაც, შიდადანაზოგების, ინვესტიციებისა და ექსპორტის წაქეზებით, 

პროდუქტიულობის არაჩვეულებრივ ზრდას მიაღწია, რასაც დასავლეთ გერ- 

მანიის „ეკონომიკური სასწაული" ეწოდა. 

ამასობაში, საბჭოთა კავშირს დაქვემდებარებული ზონა ნომინალურად 

დამოუკიდებელ გერმანიის დემოკრატიულ რესპუბლიკად ჩამოყალიბდა. 

ჰიტლერის გეგმა გერმანიის ფრთებქვეშ მთელი ევროპის გაერთიანება იყო. 

სანაცვლოდ, მისმა პოლიტიკამ ევროპის, გერმანიის და იმ ქალაქის გაყოფა 

გამოიწვია, საიდანაც ის თავის არმიას მართავდა და სადაც აღესრულა კი- 

დეც- 

დასავლეთის ხელახალი შეიარალება 

შფოთვა ბირთვული იარაღის გარშემო და ეროვნული 

უსაფრთხოების საბჭოს „ანგარიში – 68“ 

არასწორი იქნებოდა, რომ ბერლინის ბლოკადა და ნატო-ს დაარსება 

შეერთებული შტატებისა და მისი დასავლეთევროპელი მოკავშირეების ხე- 

ლახალი შეიარაღების, რემობილიზაციისა და რემილიტარიზაციისათვის გა- 

დამწყვეტ მოვლენებად განგვეხილა. ჩრდილოატლანტიკური ხელშეკრულება 
მხოლოდ განზრახვების დეკლარაციას წარმოადგენდა და ამ კუთხითაც საკ-

მაოდ ბუნდოვანი შინაარსი ჰქონდა. მიუხედავად იმისა, რომ ხელშეკრულება 
თითოეულ წევრ სახელმწიფოს ერთ-ერთის წინააღმდეგ განხორციელებული 

თავდასხმის შემთხვევაში „დაუყოვნებლივ“ იარაღის აღების ვალდებულებას 

აკისრებდა, ხელშეკრულება თითოეული წევრი სახელმწიფოს ხელში ტო- 

ვებდა იმის განსაზღვრას, ჰქონდა თუ არა მართლაც ადგილი შეიარაღებულ 

თავდასხმას, ემუქრებოდა თუ არა ქმედება ხელშეკრულებით მოცული რე- 

გიონის უსაფრთხოებას და რა შესაბამისი ღონისძიებები უნდა გატარებული– 

ყო. ევროპაში, ჩვეულებრივი შეიარაღების მხრივ, იმ აბსბოლუტური უპირატე- 

სობის ფონზე, რომლითაც საბჭოთა კავშირი და მისი კლიენტი ქვეყნები სარ– 

გებლობდნენ – 175 დივიზია 14-ის წინააღმდეგ – გაუგებარი იყო,როგორ უნდა 

დაეცვა შეერთებულ შტატებს მისი ტრანსატლანტიკური მოკავშირეები საბ- 

ჭოთა კავშირის თავდასხმის შემთხვევაში. თავდაპირველად, მიიჩნეოდა, რომ 

დასავლეთ ევროპისათვის „ბირთვული ფარის“ გადაფარებით, შეერთებული 

შტატები დაარწმუნებდა მოსკოვს, არ ჩარეულიყო მარშალის გეგმით გათ- 

ვალისწინებული ქვეყნების ეკონომიკურ აღორძინებასა და პოლიტიკური 

სტაბილიზაციის პროცესში. საბჭოთა კავშირზე გაცილებით ნაკლები რაო- 

დენობის სამხედრო ძალების მქონე ნატო-ს ევროპული წევრები დასავლური 

ალიანსის ფარს წარმოადგენდნენ, რომელსაც საბჭოთა კავშირის თავდასხმა 

უნდა შეეჩერებინა, ვიდრე „მახვილი“ ანუ შეერთებული შტატების ბირთვუ- 

ლი იარაღი რუსეთის ცენტრს დაარტყამდა. თუმცა, ამერიკის ბირთვული 

იარაღის შემაკავებელი ფაქტორი მანამ დადგა კითხვის ნიშნის ქვეშ, ვიდრე 

ჩრდილოატლანტიკურ ხელშეკრულებას მელანი შეაშრებოდა. 1949 წლის 29 

აგვისტოს საბჭოთა კავშირმა თავისი პირველი ატომური ბომბი გამოსცა- 

და, რითაც დასრულდა ამერიკელების ბირთვული მონოპოლია, რომელსაც 

ჩრდილოატლანტიკური ალიანსის „ფარისა და მახვილის“ სტრატეგია ეფუძ- 

ნებოდა და რომელიც ამერიკელი ექსპერტების გათვლით კიდევ რამდენიმე 

წელიწადი უნდა გაგრძელებულიყო. 

საბჭოთა კავშირის მიერ ბირთვული იარაღის გამოცდით შეშფოთებულმა 

და დასავლეთ ევროპის თავდაცვისათვის შესაძლო შედეგებით შეფიქრი- 

ანებულმა პრეზიდენტმა ტრუმანმა ამერიკის უსაფრთხოების საბჭოს კო- 

მუნისტური ბლოკის მიმართ ამერიკული პოლიტიკის გადახედვა დაავალა. 

შედეგად, საბჭომ შეიმუშავა სრულიად საიდუმლო დოკუმენტი (M5C-68), რო– 

მელიც პრეზიდენტს 1950 წლის აპრილში წარედგინა. დოკუმენტი საბჭოთა 

კავშირს განსაზღვრავდა, როგორც აგრესიულ სახელმწიფოს, რომლის დაუ- 

ოკებელმა სწრაფვამ ექსპანსიისაკენ აღმოსავლეთ ევროპისა და ჩინეთის 

სრული დამორჩილება გამოიწვია და მთელი ევრაზია იმავე საფრთხის წი- 

ნაშე დააყენა. მოსკოვის მიერ ბირთვული იარაღის ხელში ჩაგდება მას სა- 

შუალებას მისცემდა, დაშინების გზით მოეხდინა არაბირთვული მეზობელი 

სახელმწიფოების დამორჩილება, თუკი შეერთებული შტატები მსოფლიოში

ძალთა წონასწორობის ამ პოტენციურად კატასტროფული უთანასწორობის 

წინააღმდეგ დაუყოვნებლივ არ განახორციელებდა შესაბამის ღონისძიებებს. 

1947 წელს ამოქმედებული შეკავების პოლიტიკა საკმარისი აღარ იყო. დასავ- 

ლეთ ევროპისა და იაპონიის ეკონომიკური აღორძინება და აღმოსავლეთ- 

დასავლეთის კონფრონტაციის ცენტრებიდან ათასობით კილომეტრის მან- 

ძილზე ამერიკული ატომური იარაღის დახვავება, მსოფლიოში კომუნიზმის 

შემდგომ გავრცელებას ვეღარ შეაკავებდა. შესაბამისად, დოკუმენტი საბ- 

ჭოთა ბლოკის წინააღმდეგ გლობალური იერიშის დაწყებას მოითხოვდა, რაც 

მსოფლიოს არაკომუნისტურ სახელმწიფოებს წინმსწრები ზომების მიღების 

საშუალებას მისცემდა. 

უსაფრთხოების საბჭოს დოკუმენტის კონკრეტული რეკომენდაციები 

მოიცავდა: თერმობირთვული (წყალბადის) ბომბის განვითარებას, ამერი–- 

კული და დასავლეთევროპული ჩვეულებრივი შეიარაღების გაზრდას, ამ 

სამხედრო ღონისძიებების მხარდასაჭერად ამერიკის ეკონომიკური რესურ- 

სების მობილიზაციას და დასავლური სამხედრო ალიანსის წევრებს შორის 

თანამშრომლობის გამყარებას საბჭოთა საფრთხესთან გამკლავებისათვის. 

საბჭოთა კავშირის მიერ ბირთვული იარაღის გამოცდის შემდეგ, ნატო-ს 

გაძლიერებისა და დასავლეთ ევროპის თავდაცვისადმი ამერიკული ვალ- 

დებულებისათვის უფრო კონკრეტული შინაარსის მიცემის მიზნით, სამი 

წინადადება განიხილებოდა. პირველი მათგანი მოკავშირეთა არმიის რაო- 

დენობის გასაზრდელად და დასავლეთ ევროპის თავდაცვაში ამერიკის რო- 

ლის დამაჯერებლობის გასამყარებლად, ევროპაში უფრო დიდი რაოდენო- 

ბის ამერიკული სახმელეთო ძალების (დასავლეთ გერმანიაში განთავსე- 

ბული ორი დივიზიის გარდა) განთავსებას შეეხებოდა. მეორე წინადადების 

თანახმად, ევროპის კონტინენტზე უნდა განთავსებულიყო საჰაერო ბაზები, 

რომლებიც ატომური იარაღის მატარებელი ამერიკული ბომბდამშენი საჰაე- 

რო ხომალდების მიღებას შეძლებდნენ. მესამე წინადადება მიზნად ისახავ– 

და ალიანსის ეროვნული არმიების ინტეგრაციას და ერთობლივი სამხედრო 

დაგეგმვისათვის საჭირო პროცედურების განვითარებას, რათა სუვერენულ 

სახელმწიფოთა სუსტი კოალიციებისათვის დამახასიათებელ ლოგისტიკურ 

გაუმართაობას ბოლო მოღებოდა. უსაფრთხოების საბჭოს დოკუმენტით გან- 

საზღვრული უფრო ზოგადი ხასიათის ღონისძიებები, საზღვარგარეთ ამერი- 

კული სამხედრო ძალების გაზრდასთან დაკავშირებულ კონკრეტულ წინა- 

დადებებთან ერთად, მშვიდობიანობის პერიოდში ამერიკული ეროვნული 

თავდაცვის პოლიტიკას ფუნდამენტურად ცვლიდა. ტრუმანის ადმინისტრა- 

ციაში ამ დოკუმენტის ზოგიერთი ოპონენტი მიიჩნევდა, რომ, კომუნისტური 

ბლოკის მიღმა, საბჭოთა კავშირის ტერიტორიული ამბიციების ამ დოკუმენ- 

ტით მოცემული შეფასება გადაჭარბებული იყო. სხვები კი შიშობდნენ, რომ

თავდაცვის ხარჯების უზარმაზარი ზრდა, რასაც ზემოაღნიშნული მემორან- 

დუმი მოითხოვდა, ამერიკის ეკონომიკას დიდ ზარალს მიაყენებდა. 

შეკავების პოლიტიკის მილიტარიზაცია 

პრეზიდენტი ტრუმანი, მრჩევლების არგუმენტების ყურადღებით მოს- 

მენის შემდეგ, მშვიდობიანობის პერიოდში ამერიკული სამხედრო ძალების 

გაზრდის პოლიტიკურად მწვავე პრობლემის აწონ-დაწონას შეუდგა. ფიქრის 

პროცესი გაუთვალისწინებლად დასრულდა, როდესაც 1950 წლის ივნისში, 

ევროპიდან ათასობით კილომეტრში, მოულოდნელად სამხედრო მოქმედე- 

ბები დაიწყო. მიუხედავად იმისა, რომ კორეის ნახევარკუნძული ევროპე- 

ლების უმრავლესობისათვის ჯერ კიდევ „ტერა ინკოგნიტად“ რჩებოდა, იქ 

არსებული პოლიტიკური ვითარება საკმარისად იყო ცნობილი იმისთვის, 

რომ ომისშემდგომი გერმანიის მდგომარეობასთან მის მსგავსებას საყო- 

ველთაო შეშფოთება გამოეწვია. ღერძის სახელმწიფოთა ყოფილი მოკავ- 

შირე კორეა 1945 წელს შეერთებულმა შტატებმა და საბჭოთა კავშირმა ორ 

ნაწილად გაყვეს. გაერთიანების ირგვლივ ამერიკულ-საბჭოთა სამწლია- 

ნი უშედეგო მოლაპარაკებების შემდეგ თითოეულმა მხარემ თავის ზონაში 

შექმნა მთავრობა, რომელიც მთელი ქვეყნის იურისდიქციაზე აცხადებდა 

პრეტენზიას. ამჯერად, საბჭოთა კავშირის მიერ მხარდაჭერილი ქვეყნის 

კომუნისტური ნაწილი კორეის არაკომუნისტურ ნაწილს დაესხა თავს. სამხ- 

რეთ კორეის მსგავსად, დასავლეთ გერმანიაც უპირისპირდებოდა მეტოქეს, 

რომელიც გადამწყვეტი სამხედრო უპირატესობით სარგებლობდა. აღმო- 

სავლეთ გერმანიაში საბჭოთა კავშირის მეთაურობამ საკუთარ საოკუპა- 

ციო ზონაში ორმოცდაათათასიანი „სამხედრო პოლიცია“ ჩამოაყალიბა და 

ეს პარამილიტარული შენაერთები ძლიერ საბრძოლო ძალად აქცია, რომე– 

ლიც შეიძლებოდა განიარალებული გერმანიის ფედერაციული რესპუბლიკის 

წინააღმდეგ გამოყენებულიყო. შესაბამისად, 1949 წელს საბჭოთა ბირთვუ- 

ლი ცდების შემდეგ, ბირთვული განადგურების თეორიული შესაძლებლობით 

გამოწვეული შფოთვა უცბად, გერმანიაში კორეის მსგავსი თავდასხმის პერ- 

სპექტივის გამო, უფრო კონკრეტულმა შიშმა ჩაანაცვლა – შიშმა მოვლენის 

მიმართ, რომელსაც შეეძლო რადიკალურად შეეცვალა ძალთა ბალანსი კონ- 

ტინენტზე. 

მართლა ჰქონდა თუ არა კრემლს განზრახული ევროპაში ასეთი აგრე- 

სიული ნაბიჯის გადადგმა – რომლის დამადასტურებელი ფაქტები არასოდეს 

გამხდარა ცნობილი – სხვა საკითხია. მნიშვნელოვანია ის, რომ 1950 წლის 

შემოდგომაზე, კორეის კრიზისისას, ნატოს სახელმწიფოების მმართველმა 

ელიტებმა ერთმანეთს დაუკავშირეს კორეისა და გერმანიის მდგომარეობა. 

“_ ტერა ინკოგნიტა (იტალ.) – უცნობი მიწა

გარდა ამისა, ჩრდილოეთ კორეის თავდასხმაზე ტრუმანის ადმინისტრაციის 

სწრაფმა და ეფექტურმა რეაგირებამ გააქარწყლა ევროპაში დარჩენილი ყვე- 

ლა ეჭვი შეერთებული შტატების მიერ საზღვარგარეთ აღებული ვალდებუ- 

ლებების შესრულების თაობაზე. ქვეყანას, რომელიც დაუყოვნებლივ ჩაება 

ომში შორეულ კუნძულზე, რომელიც დასავლეთ წყნარ ოკეანეში ამერიკის 

თავდაცვის პერიმეტრის მიღმა იმყოფებოდა, ძნელად თუ ვინმე დაააბრა- 

ლებდა საკუთარი სურვილით შექმნილი დასავლეთის თავდაცვითი ალიანსის 

წევრების დაცვისაგან თავშეკავებას. 

აზიაში ცივი ომის ნამდვილ ომში გარდაქმნამ ევროპაში საბჭოთა კავში- 

რის მიმართ ამოქმედებული შეკავების პოლიტიკის მილიტარიზაცია გამოი- 

წვია. ტრუმანის ადმინისტრაციამ ისარგებლა კორეაში განხორციელებული 

აგრესიით გამოწვეული განგაშით და სასწრაფოდ მოითხოვა სამხედრო ხარ- 

ჯების გაზრდა და ამერიკული უსაფრთხოების სისტემის დასავლეთ ევროპა- 

ზე გავრცელება,რაზეც ეროვნული უსაფრთხოების საბჭოს დოკუმენტის გან- 

ხილვისას საუბრობდნენ. როგორც უკვე აღინიშნა, ჩრდილოატლანტიკური 

ხელშეკრულების დებულებები ერთიანი თავდაცვის შესახებ, მხოლოდ ბუნ- 

დოვან ვალდებულებებს მოიცავდა, რასაც ზურგს ფარულად უმაგრებდა 

ამერიკის ბირთვული არსენალი და საყოველთაო-სამხედრო სამსახურის 

შემოღების შემდეგ ჩამოყალიბებული ამერიკის მრავალრიცხოვანი არ- 

მია. თუმცა, ევროპულ თავდაცვაში ამერიკის კონკრეტული წვლილი მხო- 

ლოდ შეიარაღების და მასალების მიწოდებით შემოიფარგლებოდა და ეს 

შეიარაღებაც, მეორე მსოფლიო ომის შემდეგ ამერიკის სამხედრო ხარჯების 

შემცირებიდან გამომდინარე, საკმაოდ მწირი იყო. კორეის ომმა ეს ყველაფე- 

რი თავდაყირა დააყენა. 1950 წლის სექტემბერში, ნიუ იორკში, ნატო-ს საგა- 

რეო საქმეთა მინისტრების საბჭო შეიკრიბა და ერთხმად მიიღო დასავლეთ 

ევროპისათვის „მომავლისკენ მიმართული სტრატეგია“, რისთვისაც საერ–- 

თო მეთაურობის ქვეშ ინტეგრირებული სამხედრო ძალების ჩამოყალიბებას 

უნდა შეეწყო ხელი. იმავე თვეში პრეზიდენტმა ტრუმანმა ევროპაში ოთხი 

საბრძოლო დივიზია გაგზავნა და იქ ამერიკული კონტინგენტის შემდგომი 

გაზრდის გეგმების შესახებ განაცხადა. დეკემბერში ნატო-ს საგარეო საქმეთა 

მინისტრებმა გენერალ დუაიტ ეიზენჰაუერის უმაღლესი მეთაურობით ინტე- 

გრირებული თავდაცვის სისტემის ჩამოყალიბება გამოაცხადეს. 1951 წლის 4 

აპრილს – ნატო-ს პაქტის ხელმოწერიდან ორი წლის შემდეგ – შეერთებული 

შტატების სენატმა ინტეგრირებული მეთაურობის პრინციპი, ეიზენჰაუერის 

დანიშვნა და ევროპაში სახმელეთო ძალების ოთხი დივიზიის გაგზავნის გა- 

დაწყვეტილება დაამტკიცა. 
ამასობაში, ტრუმანის ადმინისტრაციამ ამერიკის ბირთვული და ჩვე- 

ულებრივი შეიარაღების გასაზრდელად, ისევე როგორც ევროპელი მოკავ- 

შირეებისათვის საჭირო სამხედრო აღჭურვილობით მომარაგების კუთხით,

შორსმიმავალი ნაბიჯები გადადგა. ტრუმანის პრეზიდენტობის ბოლო წელს 

დასავლური ალიანსის ინსტიტუციური სტრუქტურა უფრო ეფექტურად 

ჩამოყალიბდა: 1952 წლის თებერვლის ატლანტიკური საბჭოს ლისაბონის 

კონფერენციაზე ნატო-ს სამდივნო და გენერალური მდივნის პოსტი შეიქმნა, 

ხოლო ალიანსის შტაბბინა პარიზსა და მის მიმდებარე ტერიტორიაზე გან- 

თავსდა. დაისახა დივიზიების რაოდენობის თოთხმეტიდან ორმოცდაათამდე 

გაზრდის გეგმა, გაუმჯობესდა არსებული ძალების საბრძოლო მზადყოფნა 

და გადაიდგა კონკრეტული ნაბიჯები ალიანსის სამეთაურო სტრუქტურის 

ცენტრალიზებისა და ეროვნული არმიების ინტეგრირებისაკენ; დაიწყო მო- 

ლაპარაკებები და გაფორმდა შეთანხმებები სხვადასხვა ევროპულ სახელმწი- 

ფოსთან ამერიკული სახმელეთო, საჰაერო და საზღვაო-სამხედრო ბაზების 

განთავსების შესახებ. 

შეუძლებელია ამერიკის ახალი თავდაცვითი პოლიტიკის მნიშვნელობის 

გადაჭარბებით შეფასება – პოლიტიკის, რომელიც 1947 წელს ტრუმანის დო- 

ქტრინის გამოცხადებით დაიწყო და 1952 წელს მთელს ევროპაში ამერიკული 

კონტინგენტის განთავსებით გაგრძელდა. ნატო-ს უმაღლესი მეთაურობის 

საკუთარ თავზე აღებით, მოკავშირეებისათვის იარაღის მიწოდებით და ატ- 

ლანტის ოკეანის მეორე მხარეს საკუთარი სახმელეთო ძალების განთავსე- 

ბით, შეერთებულმა შტატებმა ევროპაში ომისშემდგომი პოლიტიკური სტა- 

ტუსკვოს შენარჩუნება საკუთარ ამოცანად აქცია. რუსეთის დასავლეთით 

ექსპანსიის შეკავების მიზნით, დასავლეთ ევროპის ქვეყნების ეკონომიკურ 

აღორძინებასა და პოლიტიკურ სტაბილიზაციაზე თავდაპირველი აქცენტი 

ევროპის შუაგულში ამერიკის სამხედრო ძალების განთავსების ვალდებუ- 

ლებამ შეცვალა. 

ასეთი უპრეცედენტო გლობალური ვალდებულებების აღებას თავისი 

ფასი ჰქონდა. ამერიკის ეკონომიკა, ორმოცდაათიანი წლების დასაწყის- 

ში მისი თვალისმომჭრელი ზრდის მიუხედავად, ვერ გაუძლებდა საწარმოო 

შესაძლებლობებზე უსასრულოდ მზარდ მოთხოვნებს. განსაკუთრებით 

კორეის ომის დროს, როდესაც ამერიკის მოსახლეობისგან ისეთი მკაცრი 

ეკონომიკური ზომების ატანას ითხოვდნენ, როგორიცაა, მაგალითად, ხელ- 

ფასისა და ფასების კონტროლი და პროდუქციის მოხმარებაზე ათასგვარი 

შეზღუდვები, გასაკვირი არაა, რომ ტრუმანის ადმინისტრაციამ ევროპელ 

მოკავშირეებს მათსავე საკუთარ თავდაცვაში უფრო მეტი წვლილის შეტანა 

მოსთხოვა. მალე ნათელი შეიქნა, რომ ევროპის პოტენციური სამხედრო სიძ- 

ლიერის ყველაზე დიდი წყარო დასავლეთ გერმანია იყო, მისი მრავალრიც– 

ხოვანი მუშახელისა და ეკონომიკური შესაძლებლობებიდან გამომდინარე. 

რატომ არ უნდა შეეტანათ გერმანელებს წვლილი საკუთარი თავდაცვის უზ- 

რუნველყოფაში, მით უმეტეს, რომ ნებისმიერი შესაძლო საბჭოთა იერიში აუ– 

ცილებლად გერმანიის ტერიტორიაზე განხორციელდებოდა?

ევროპის ეკონომიკური და სამხედრო ინტეგრაციის პროექტები 

კორეის კრიზისის გამწვავებასთან ერთად, ამერიკელმა პოლიტიკოსებმა 

დასავლეთ ევროპის მთავრობებს მოსთხოვეს, თვალი გაესწორებინათ პრო- 

ბლემისათვის, რომლის მოგვარებასაც ისინი თავს არიდებდნენ: გერმანიის 

ხელახალი შეიარაღება და მისი მიღება ატლანტიკურ ალიანსში. 1950 წლის 12 

სექტემბერს სახელმწიფო მდივანმა აჩესონმა მკაცრად მოსთხოვა ამერიკის 

ევროპელ მოკავშირეებს, დასთანხმებოდნენ გერმანიის დივიზიების ნატო-ს 

ძალებში მონაწილეობას. მიუხედავად იმისა, რომ საკითხი განსაკუთრებულ 

წინააღმდეგობას აწყდებოდა ისეთი ქვეყნის მხრიდან, როგორიც საფრანგე- 

თი იყო, რომელსაც გამოცდილი ჰქონდა გერმანიის სამხედრო ძლიერების 

მტკივნეული შედეგები, გერმანიის ალიანსში გაწევრიანების საკითხი ნატო- 

ს შექმნისთანავე განიხილებოდა. „გერმანიის ხელახალი შეიარაღება ისევეა 

მოცემული ატლანტიკურ პაქტში, როგორც ემბრიონული ჩანასახი კვერცხ- 

ში“ – აფრთხილებდა ფრანგულ საზოგადოებრიობას გაზეთი „ლე მონდი“ ნა- 

ტო-ს ხელშეკრულებაზე ხელმოწერის დღეს. ფრანგი პოლიტიკოსები მედგარ 

წინააღმდეგობას უწევდნენ გერმანიის სამხედრო ძალების აღორძინებას, 

თუმცა მათ არწმუნებდნენ, რომ ამჯერად მათი ქვემეხები აღმოსავლეთის- 

კენ იქნებოდა მიმართული. „გერმანიას არ ჰყავს და არც შეიძლება ჰყავდეს 

არმია“ – განაცხადა საფრანგეთის საგარეო საქმეთა მინისტრმა რობერ 

შუმანმა ატლანტიკური პაქტის რატიფიკაციისას საპარლამენტო განხილვის 

დროს. „გერმანიას არ აქვს შეიარაღება და არც მომავალში ექნება“. თუმცა, 

შეერთებული შტატების მზარდმა ზეწოლამ გერმანიის შეშფოთებულ დასავ- 

ლელ მეზობლებზე გავლენა მაინც იქონია. საფრანგეთში საზოგადოებრივი 

აზრი თანდათან შეეგუა გერმანიის დასავლეთევროპულ სისტემაში გაერ- 

თიანების იდეას. ფრანგი ხალხი თანდათანობით აღარ აღიქვამდა გერმანიას, 

როგორც ტრადიციულ მტერს, და საფრანგეთის ეროვნული უსაფრთხოე- 

ბის მთავარ საშიშროებად უფრო და უფრო რუსეთს განიხილავდა. ამასთა- 

ნავე, გერმანიის ის ნაწილი, რომელიც დასავლეთის პოლიტიკური გავლენის 

ქვეშ იყო და რომელიც ქვეყნის ინდუსტრიული პოტენციალის სამ მეოთხედს 

ფლობდა, თანდათანობით მთლიანად დასავლეთ ევროპისათვის ღირებულ 

რესურსად აღიქმებოდა: ფედერაციული რესპუბლიკა, სამრეწველო პოტენ- 

ციალის სრული განვითარების შემთხვევაში, კონტინენტის დასავლეთ ნაწი- 

ლის ეკონომიკური აღორძინების ძრავად შეიძლებოდა ქცეულიყო. ამისთვის 

აუცილებელი იყო მხოლოდ გერმანიის არაკომუნისტი მეზობლების დარწმუ- 

ნება, რომ გერმანიის ეკონომიკური აღორძინება ისეთი გზით წარიმართებო- 

და, რომელიც მათ უსაფრთხოებას არ დაემუქრებოდა. 

ჯერ კიდევ კორეის ომის დაწყებამდე წამოიწყო საფრანგეთის მთავრობამ 

გაბედული ინიციატივა, რომელსაც, საბოლოოდ, სწორედ ასეთი გარანტია 

უნდა შეექმნა. 1950 წლის 9 მაისს, საფრანგეთის საგარეო საქმეთა მინისტრმა

ჟან მონე (1888-1979), „ევროპის მამა": ბრწყინვალე ფრანგი მოღვაწე, რომელიც კული- 

სებიდან მოქმედებდა და ხორცს ასხამდა თავის ხედვებს. სწორედ მან მოამზადა ევროპის 

ქვანახშირისა და რკინის გაერთიანებისა (ევროპის ეკონომიკური გაერთიანებისა და ევრო- 

კავშირის წინამორბედი ორგანიზაცია) და ევროპის თავდაცვის გაერთიანების ე.წ. პლევენის 

გეგმის (ევროპული არმიის შექმნის წარუმატებელი სქემა, რომელიც, მოგვიანებით, ევროპის 

უსაფრთხოებისა და თავდაცვის პოლიტიკის სახით განხორციელდა) პროექტები. როგორც 

ევროპის ეკონომიკური და პოლიტიკური ინტეგრაციისათვის ქედმოუხრელი მებრძოლი, იგი 

ხშირად იმეორებდა ფრაზას: „განაგრძეთ, განაგრძეთ, რადგან ევროპის ხალხის ერთადერთი 

მომავალი მხოლოდ მათ კავშირშია", 

წარმოადგინა საფრანგეთის ოფიციალური წინადადება, რომ მომხდარიყო 

საფრანგეთისა და გერმანიის ქვანახშირისა და რკინის წარმოების გაერთია– 

ნება და მისი დაქვემდებარება საერთო ზესახელმწიფოებრივი ორგანოს- 

ადმი, რომელში გაწევრიანებაც დასავლეთ ევროპის სხვა ქვეყნებისთვისაც 

იქნებოდა შესაძლებელი. დიდმა ბრიტანეთმა უარი განაცხადა ასეთ გაერ– 

თიანებაში მონაწილეობაზე, რადგან არ სურდა კითხვის ნიშნის ქვეშ დაეყ–- 

ენებინა პრივილეგირებული ურთიერთობები ჩრდილოეთ ამერიკასთან და 

ბრიტანულ თანამეგობრობასთან. თუმცა, საფრანგეთთან მოლაპარაკებებს 

შეუერთდნენ დასავლეთ გერმანია, იტალია და ბენილუქსის ქვეყნები, რო– 

მელთაც 1951 წელს ევროპის ქვანახშირისა და რკინის გაერთიანების შექმნის

თაობაზე შეთანხმებას მიაღწიეს. როდესაც, 1952 წლის ზაფხულში შუმანის 

გეგმა ოფიციალურად შევიდა ძალაში, ეს ახალი ზესახელმწიფოებრივი 

ერთეული, ეკონომიკური აპარატის გარდა, პოლიტიკური სტრუქტურითაც 

აღიჭურვა: შეიქმნა აღმასრულებელი ორგანო, საპარლამენტო ასამბლეა 

და სასამართლო. ამასთანავე, გაერთიანების შიგნით ყველა პოლიტიკურად 

მოტივირებული ბარიერის (ტარიფების, რაოდენობრივი შეზღუდვების და 

საიმპორტო კვოტების) თანდათან გაუქმების კონკრეტული მიზანი ქმნი- 

და პრეცედენტს, რომელიც, მოგვიანებით, ეკონომიკის სხვა სექტორებზეც 

გავრცელდებოდა და, საბოლოოდ, მთელ ეკონომიკას მოიცავდა. ამგვარად, 

შუმანის გეგმაში იდო ევროპის ეკონომიკური ინტეგრაციის მარცვალი, რო- 

მელიც ნაყოფს ორმოცდაათიანი წლების მეორე ნახევარში გამოილებდა. 

შუმანის გეგმას მნიშვნელოვანი სტრატეგიული დატვირთვაც ჰქონდა: ის 

გერმანიის ხელახალი შეიარაღების პრობლემიდან არაჩვეულებრივ გამოსა- 

ვალსაც მოიცავდა, რასაც შეერთებული შტატები ასე დაჟინებით მოითხოვდა 

კორეის ომის დაწყების შემდეგ. შუმანის წინადადებას, ისევე როგორც რამ- 

დენიმე ათწლეულით ადრე ევროპის კავშირის შექმნის შესახებ საფრანგე-“ 

თის საგარეო საქმეთა მინისტრ არისტიდ ბრიანის ინიციატივას, ევროპული 

ეკონომიკური ინტეგრაციის პროცესში გერმანიის ჩართვის გზით, მისთვის 

ევროპელი პარტნიორების წინააღმდეგ ომის დაწყების ყოველგვარი მოტივა- 

ციისა და შესაძლებლობის წართმევის იმედი ამოძრავებდა. გერმანიის სამ- 

რეწველო პოტენციალის ევროპის ეკონომიკური ინტეგრაციის პროცესში 

ჩართვა ევროპელ პარტნიორებს აუცილებლად მიიყვანდა იმ აზრამდე, რომ 

გერმანიის სამხედრო პოტენციალიც ერთიანი ევროპული თავდაცვის სამ- 

სახურში შეიძლებოდა ჩამდგარიყო. შუმანი თავდაპირველად იმედოვნებდა, 

რომ ეკონომიკურად ინტეგრირებული და პოლიტიკურად გაერთიანებული 

ევროპა, რომელსაც საფრანგეთი და მდინარე რაინის გადაღმა მდებარე მისი 

მეზობელი წარუძღვებოდნენ, თანდათან იქცეოდა „მესამე ძალად“, რომელიც 

შეძლებდა საკუთარი თავდაცვის უზრუნველყოფას ერთან მეორე ზესახელმ- 

წიფოზე დამოკიდებულების და მსოფლიო ჰეგემონიისათვის მათ ბრძოლაში 

მონაწილეობის გარეშე. შუმანის წინადადების განსახილველად პარიზში ექვ- 

სი დასავლეთევროპული სახელმწიფოს შეხვედრიდან ხუთ დღეში კორეის 

ომი დაიწყო, რამაც დისკუსიის შინაარსიც მოულოდნელად შეცვალა. ორი 

ზესახელმწიფოსაგან განცალკევებულ ევროპაში ფრანკო-გერმანული პარტ- 

ნიორობის კონცეფციამ, კომუნისტურ ბლოკთან საყოველთაო ომის ახალი 

პერსპექტივის ფონზე, ყოველგვარი აქტუალობა დაკარგა. 1950 წლის 24 

ოქტომბერს, მაშინ, როდესაც დასავლეთ ევროპის მთავრობები ცდილობდ- 

ნენ, მოენახათ კონსტრუქციული პასუხი გერმანიის დივიზიების ნატო-ს 

სამხედრო ძალებში ჩართვის შესახებ აჩესონის წინადადებაზე, საფრანგეთის 

პრემიერმინისტრმა რენე პლევენმა გამოაქვეყნა გეგმა, რომელიც ისე იყო

შედგენილი, რომ, ერთი მხრივ, დაეკმაყოფილებინა ამერიკელების მოთხოვნა 
გერმანიის შეიარაღების თაობაზე და, მეორე მხრივ, გაექარწყლებინა ეჭვე- 
ბი, რომელიც, მოვლენების ასეთი განვითარების შემთხვევაში, გერმანიის 
დასავლეთით მდებარე მეზობლებს აუცილებლად გაუჩნდებოდათ. პლევე- 
ნის გეგმა ითვალისწინებდა ევროპის გაერთიანებული სამხედრო ძალების 

შექმნას, რომელიც აღიჭურვებოდა და დაფინანსდებოდა თავად წევრი სა- 

ხელმწიფოების მიერ და რომელშიც ეროვნული სამხედრო კონტინგენტები 

გაერთიანდებოდნენ. ამ სქემის უპირატესობა იმაში მდგომარეობდა, რომ 

გეგმა ითვალისწინებდა ფრანგული, გერმანული, იტალიური და ბენილუქსის 

ქვეყნების სამხედრო ძალების მობილიზაციას, გერმანული არმიისა და გერ- 

მანული უმაღლესი სამხედრო-სამეთაურო სტრუქტურის ჩამოყალიბების 

გარეშე. გერმანელი ჯარისკაცები საერთო ევროპულ არმიაში იქნებოდნენ 

გადანაწილებულნი. 

ამერიკის მთავრობა თავდაპირველად თავს იკავებდა ფრანგების წინა– 

დადების მიღებისგან, რადგან მიაჩნდა, რომ ეს მხოლოდ ნატო-ში გერმანიის 

გაწევრიანების გაჭიანურებისათვის მოგონილი დივერსიული მანევრი იყო. 

მაგრამ, საბოლოოდ, პლევენის გეგმამ ვაშინგტონის მხარდაჭერა მაინც მი- 

ილო, როგორც ერთიან ევროპულ თავდაცვით სისტემაში გერმანიის გაერ- 

თიანების ყველაზე შესაფერისმა ფორმულამ, რომელიც არ გამოიწვევდა 

ეჭვებს ამერიკის სხვა დასავლეთევროპელ პარტნიორებში. ამ დროისათვის 

კორეის კონფლიქტი ფართომასშტაბიანი ომის შესავალ აქტად აღიქმებოდა 

და დასავლეთევროპელმა მთავრობებმაც შესაშური მზადყოფნა გამოხატეს, 

პლევენის გეგმის შესაბამისად, ეროვნული სუვერენიტეტის შეზღუდვას და- 

თანხმებოდნენ. 1952 წლის 27 მაისს, ხანგრძლივი და დაძაბული მოლაპარა- 

კებების შემდეგ, ექვსი შესაბამისი სახელმწიფოს წარმომადგენლებმა ევრო- 

პული თავდაცვის გაერთიანების შექმნის შესახებ ხელშეკრულებას მოაწე- 

რეს ხელი. ასე გაჩნდა ნატოს უმაღლეს მეთაურობას დაქვემდებარებული 

ზესახელმწიფოებრივი სამხედრო ორგანიზაციის კონცეფცია – თუმცა ჯერ- 

ჯერობით განუხორციელებელი – საერთო ევროპულ სამხედრო ფორმაში გა- 

მოწყობილი ერთიანი სამხედრო ძალებით, ერთიანი სამხედრო ბიუჯეტით და 

საერთო პოლიტიკური ორგანოებით: მინისტრთა საბჭოთი, საპარლამენტო 

ასამბლეითა და სასამართლოთი. ევროპის თავდაცვის გაერთიანება პლევე- 

ნის თავდაპირველი გეგმისგან ერთი მნიშვნელოვანი თვისებით განსხვავდე- 

ბოდა: ეროვნული სამხედრო ძალების მთლიან სამხედრო ორგანიზაციაში 

მცირე ზომის ერთეულებად გადანაწილების ნაცვლად, ხელშეკრულება დი- 

ვიზიის მოცულობის ეროვნული კონტინგენტების შექმნას ითვალისწინებდა 

(როგორც აცხადებდნენ, ეფექტურობის მიზნით). ეს კი ნიშნავდა, რომ გერ– 

მანული დივიზიები, როგორც მულტიეროვნული ძალების ნაწილი, თავის წვ- 

ლილს შეიტანდნენ დასავლეთ ევროპის თავდაცვაში და დაექვემდებარებოდ-

ნენ „ევროპულ“ მეთაურობას. რუსეთის წინააღმდეგ სამხედრო ალიანსში 

მონაწილეობაზე საპასუხოდ, დასავლეთ გერმანიის ომისშემდგომ ოკუპაცია- 

ში მონაწილე სამმა სახელმწიფომ გერმანიისათვის დამარცხებული მტრის 

ანომალიური სტატუსის მოხსნა გადაწყვიტა. პარიზში, ევროპის თავდაცვის 

გაერთიანების დამაარსებელი ხელშეკრულების ხელმოწერამდე ერთი დღით 

ადრე, ამერიკის, ბრიტანეთისა და საფრანგეთის მთავრობებმა ბონში ადე- 

ნაუერის მთავრობასთან დადეს შეთანხმება სამხედრო ოკუპაციის დასრუ- 

ლებისა და ფედერალური რესპუბლიკისათვის პოლიტიკური სუვერენიტეტის 

აღდგენის შესახებ. 

ტრუმანისა და სტალინის გარეშე 

როდესაც დასავლეთევროპული სახელმწიფოების ექვსი პარლამენ- 

ტი ევროპის თავდაცვის გაერთიანების ხელშეკრულების რატიფიკაციას, 

ან რატიფიკაციის გარშემო დებატებს შეუდგა, ვაშინგტონსა და მოსკოვში 

თითქმის ერთდროულად ორი უმნიშვნელოვანესი პოლიტიკური ცვლილე- 

ბა განხორციელდა. 1953 წლის იანვარში ჰარი ტრუმანის დემოკრატიული 

პარტიის ადმინისტრაციამ, რომელმაც საბჭოთა კავშირის შეკავების პოლი- 

ტიკას ჩაუყარა საფუძველი და შეერთებული შტატები ატლანტიკური ალი- 

ანსის წევრი გახადა, ხელისუფლება დუაიტ ეიზენჰაუერის რესპუბლიკელთა 

ადმინისტრაციას გადასცა. ამერიკის ახალი პრეზიდენტის ხელისუფლებაში 

მოსვლიდან ორ თვეში, 1953 წლის 6 მარტს, კრემლმა ინსულტის შედეგად 

იოსებ სტალინის გარდაცვალების შესახებ ამცნო მსოფლიოს. მალე ცნო- 

ბილი გახდა, რომ საბჭოთა მთავრობისა და კომუნისტური პარტიის ზედა 

ეშელონებმა, ოცდაათიანი წლების პოლიტიკური წმენდის შემდეგ, ყველაზე 

ყოვლისმომცველი რეორგანიზაცია განიცადა და რომ საბჭოთა დიქტატორს 

პოლიტიკური და სამხედრო კადრები ცვლიდნენ, რომლებიც კოლექტიურად 

აპირებდნენ ქვეყნის მართვას. ამრიგად, პოლიტიკური სცენიდან გაუჩინარ- 

და ორი მმართველი ელიტა, რომლებიც, მეორე მსოფლიო ომის დასრულე- 

ბის შემდეგ, მთელი მსოფლიოს ბედს განაგებდნენ, რამაც საყოველთაო გაუ- 

რკვევლობას დაუდო საფუძველი. არავინ იცოდა, გააგრძელებდნენ თუ არა 

ტრუმანისა და სტალინის საგარეო პოლიტიკას მისი უცნობი და ძნელად პრო- 

გნოზირებადი მემკვიდრეები. 

ერთადერთი რამ აშკარა იყო: ტრუმანმა საგარეო პოლიტიკის სფეროში 

მიღწევათა არაჩვეულებრივი მემკვიდრეობა დატოვა. ამ პოლიტიკის ფუნ- 

დამენტური მიზანი – საბჭოთა ექსპანსიის შეჩერება იმ რეგიონების მიღმა, 

რომლებიც მეორე მსოფლიო იმის შემდეგ რუსეთის სამხედრო კონტროლის 

ქვეშ მოხვდნენ – ყოველმხრივ შესრულდა. ირანში, თურქეთში, საბერძნეთში, 

დასავლეთ ბერლინსა თუ სამხრეთ კორეაში – ყველგან, სადაც კი საბჭოთა 

მთავრობა დასავლეთის სიმტკიცის გამოცდას შეეცადა – ამერიკის დიპლო-

მატიური, ეკონომიკური და სამხედრო ძალა ისე იქნა გამოყენებული, რომ, 

საბოლოოდ, ამ სადავო რეგიონების არაკომუნისტური მმართველობა და 

პროდასავლური ტენდენციები შენარჩუნებულიყო. დასავლეთ ევროპის ქვეყ- 

ნებმა, რომლებიც 1947 წელს ეკონომიკურ კოლაფსსა და საბჭოთა სამხედრო 

ზეწოლის მიმართ მეტად დაუცველ მდგომარეობაში იმყოფებოდნენ, ამე- 

რიკელების მხარდაჭერით, ეკონომიკური წარმატებისა და კოლექტიური 

თავდაცვის მიმართულებით, შთამბეჭდავ პროგრესს მიაღწიეს. 1948 წელს, 

იუგოსლავიის მიერ საბჭოთა ბლოკიდან გამოსვლის შემდეგ, ამ ქვეყნისადმი 

ამერიკის ეკონომიკურმა დახმარებამ ხელი შეუწყო მარშალ ტიტოს კამპანიას 

კომუნისტურ სამყაროში მოსკოვის შეუზღუდავი გავლენის წინააღმდეგ. 

საბჭოთა კავშირის შეკავების ამ პოლიტიკის ასეთი წარმატების ფონზე, 

პარადოქსულად გამოიყურება ის ფაქტი, რომ 1965 წელს საპრეზიდენტო არ– 

ჩევნებში რესპუბლიკელების გამარჯვება, ნაწილობრივ მაინც, მათი მხრიდან 

ტრუმანის ადმინისტრაციის ქმედებების „კომუნიზმის მიმართ რბილ პოლი- 

ტიკად“ წარმოჩენამ განაპირობა. ამ პარადოქსულ განცხადებას დამაჯერებ- 

ლობას სძენდა საბჭოთა ძალის წარმატებები არა ევროპაში, არამედ აზიაში. 

მიიჩნეოდა, რომ ჩინეთი – მსოფლიოს ყველაზე მრავალრიცხოვანი ქვეყანა 

- საბჭოთა იმპერიის ნაწილად ქცეულიყო. კორეის ომი დაუსრულებლად 

გრძელდებოდა, რასაც მრავალი ამერიკელი ჯარისკაცის სიცოცხლე ეწი- 

რებოდა. კომუნისტი მეამბოხეები ინდოჩინეთში ამერიკის ფრანგ მოკავში- 

რეებს განდევნით ემუქრებოდნენ და, შესაბამისად, გზას უხსნიდნენ მთელს 

სამხრეთ-აღლმოსავლეთ აზიაში კრემლისა და მისი მარიონეტი რეჟიმების 

გაბატონებას. წყნარი ოკეანის რეგიონში თითქოსდა საბჭოთა წარმატებე- 

ბის ამ სიას ფართოდ გავრცელებული ეჭვები ემატებოდა, რომელსაც ისეთი 

დემაგოგი აღვივებდა, როგორიც ვისკონსინელი სენატორი ჯოზეფ მაკარტი 

იყო. ამ ეჭვების თანახმად, კომუნისტი აგენტები ამერიკის შიდაპოლიტიკურ 

ინსტიტუტებში იყვნენ მოკალათებულნი და იქ საბჭოთა ინტერესებს იცავდ- 

ნენ. ამერიკის ახალმა ადმინისტრაციამ პირობა დადო, რომ გამოასწორებდა 

საბჭოთა კავშირის მიმართ პოლიტიკის ამ ნაკლოვანებებს და შეაჩერებდა, 

როგორც ამას რესპუბლიკელები აღიქვამდნენ, უკან დახევისა და ამერიკული 

ინტერესების შევიწროების ტენდენციას.

(1953-1962) 

  

პრეზიდენტი დუაიტ ეიზენჰაუერი (1890-1969) და მისი სახელმწიფო მდივანი ჯონ ფოს- 

ტერ დალესი (1888-1959): 1952 წლის საპრეზიდენტო არჩევნებისას დალესის გაცხარებუ- 

ლი რიტორიკა აღმოსავლეთ ევროპის მოსახლეობის „გათავისუფლების“ და კომუნიზმის 

„უკან დახევის" შესახებ, მხოლოდ ცარიელი სიტყვები აღმოჩნდა, როდესაც შეერთებულმა 

შტატებმა აღმოსავლეთ გერმანიაში (1953) და უნგრეთში (1956) საბჭოთა ხელისუფლების 
წინააღმდეგ მოწყობილ ამბოხებებში ჩარევისაგან თავი შეიკავა. ადმინისტრაციის პოლი- 

ტიკის ზედმეტმა დამოკიდებულებამ ბირთვული იარაღის შემაკავებელ ფაქტორზე, აშშ-ს 

და საბჭოთა კავშირს გამალებული ბირთვული შეიარაღებისკენ უბიძგა, ხოლო ეიზენჰაუე- 

რის ენერგიულმა სახელმწიფო მდივანმა კომუნისტური ბლოკის წინააღმდეგ ალიანსების 

შესაკრავად მთელი მსოფლიო მოიარა. 

თაქის შინაარსი 

იდეოლოგიური განხეთქილებების გაღრმავება 

მშვიდობიანი თანაარსებობის ეპოქა 

მიუმხრობლობის პოლიტიკა „მესამე სამყაროს“ ქვეყნებში 

ამერიკული ხელშეუხებლობის დასასრული 

ბერლინის ანომალია 

ინტერამერიკული უსაფრთხოების სისტემის ჩამოყალიგება 
  

იდეოლოგიური განხეთქილებების გაღრმავება 

ეიზენჰაუერის „ახალი ხედვა“ და „მასირებული ნაცვალგების“ 
დალესის დოქტრინა 

უმწეო პოლიტიკურ ოპოზიციაში ოცწლიანი უფერული არსებობის 

შემდეგ, 1953 წლის დასაწყისში რესპუბლიკურმა პარტიამ თეთრი სახლი დაი- 

კავა და განაცხადა, რომ სრულიად შეცვლიდა დემოკრატიულიპარტიის საგა- 

რეო პოლიტიკას. თუმცა, ცვლილება იზოლაციონიზმისა და „ამერიკა უპირ- 

ველეს ყოვლისა“ პოლიტიკისაკენ დაბრუნებას არ გულისხმობდა. რესპუბლი- 

კური პარტიის ეს ფრთა, რომელსაც სენატორი რობერტ ტაფტი ედგა სათავე- 

ში, დამაჯერებლად დაამარცხა პარტიის „ინტერნაციონალისტმა“ ფრაქციამ, 

რომელსაც გენერალი ეიზენჰაუერი წარმოადგენდა და რომელმაც თავისი 

საგარეო პოლიტიკის წარმომადგენლად და, შემდგომ, სახელმწიფო მდივნად 

ნიუ იორკელი ადვოკატი ჯონ ფოსტერ დალესი აირჩია. საპრეზიდენტო კამპა- 

ნიამდე და კამპანიის განმავლობაში სწორედ დალესი ახმოვანებდა ტრუმანის 

ადმინისტრაციის ალტერნატიულ საგარეო პოლიტიკას. იგი გმობდა საბჭოთა 

კავშირის შეკავების დოქტრინას და მას მსოფლიოს წინაშე მდგარი ყველაზე 

დიდი საფრთხის პირობებში ზედმეტად პასიურ პოლიტიკად მიიჩნევდა. ამას- 

თანავე, მისი აზრით, ეს დოქტრინა საბჭოთა ბატონობის ქვეშ მიტოვებული 

აღმოსავლეთ ევროპის მიმართ ამორალურ პოლიტიკას ედო საფუძვლად. 

მეორე მსოფლიო ომის შემდეგ ევროპაში დამყარებული ძალთა ბალანსის 

შენარჩუნების ნაცვლად, დალესს მიაჩნდა, რომ შეერთებულ შტატებს ყვე- 

ლაფერი უნდა გაეკეთებინა სატელიტი ქვეყნების „გათავისუფლებისა“ და 

საბჭოთა გავლენის რუსეთის საზღვრებამდე უკუგდებისათვის. სიკეთისა და 

ბოროტების მანიქევლური კონცეფციითა და „თავისუფალი სამყაროს“ საზღ- 

ვრების გაზრდისადმი მესიანისტური თავდადებით შთაგონებულმა ამერიკის 

ახალმა სახელმწიფო მდივანმა მსოფლიოს ყველა სახელმწიფოს მოუწოდა ან 

გვერდში ამოდგომოდნენ შეერთებულ შტატებს გლობალური სამართლია- 

ნობისათვის ბრძოლაში, ან საბჭოთა კავშირის დომინირებას დამორჩილე- 

ბოდნენ. იმდროინდელმა ანალიტიკოსებმა მალევე შენიშნეს მსგავსება ამე-

რიკის საგარეო პოლიტიკის ამ იდეოლოგიურად დამძიმებულ კონცეფციასა 

და მარქსიზმ-ლენინიზმის ორთოდოქსულ დოქტრინებს შორის. თითოეული 

მხარე მეორეს იმდენად ბოროტ, ძალად აღიქვამდა, რომ შეუძლებელი ხდე- 

ბოდა საერთო ენის გამონახვა და, თანაც, თითოეული მათგანი გამოთქვამდა 

ურყევ რწმენას, რომ სწორედ მისი საბოლოო გამარჯვება იყო გარდაუვალი. 

მთავარი მეტოქის მიმართ ამერიკის როლის ასეთი დინამიკური ხედვა 

თავისთავად შეერთებული შტატების სამხედრო ძალების მნიშვნელოვან 

გაზრდას გულისხმობდა. თუმცა, სამხედრო ხარჯების სერიოზული გაზრდა, 

რაც აუცილებელი იყო საბჭოთა კავშირისადმი ამერიკული გამოწვევისათვის 

დამაჯერებლობის შესამატებლად, წინააღმდეგობაში მოდიოდა ეიზენჰაუე- 

რის საპრეზიდენტო კამპანიისას გამოხატულ ორთოდოქსულ ეკონომიკურ 

პლატფორმასთან, რაც გადასახადების შემცირებას, საბიუჯეტო ხარჯების 

შეკვეცასა და დაბალანსებულ ბიუჯეტს გულისხმობდა. ეს პარადოქსული 

ვითარება უმაღლეს დონეზე მიღებული გადაწყვეტილებით გადაიჭრა, რო- 

მელსაც თავადაცვის სფეროში „ახალი ხედვა" ეწოდა. 1954 წლის იანვარში 

დალესმა ეიზენჰაუერის ადმინისტრაციის მიერ შემუშავებული სტრატე- 

გიული დოქტრინის გაბედული ინოვაციის შესახებ გამოაცხადა, რომლის მი- 

ზანი შეერთებული შტატების სამხედრო ძალის გაზრდა და, იმავდროულად, 

თავდაცვის სფეროში ხარჯების შემცირება იყო. რამდენადაც თავდაცვის 

ბიუჯეტის ყველაზე ძვირი კომპონენტი ჩვეულებრივ შეიარაღებაზე გაწეული 

ხარჯები იყო (ძირითადად, არმიის ჯარისკაცებისა და სამხედრო ფლოტის 

მეზღვაურების ანაზღაურება და აღჭურვილობა), სწორედ ეს ხარჯები მცირ- 

დებოდა ხარჯთეფექტურობის გაზრდის მიზნით. ნატო-ს შეიარაღებული 

ძალების ორმოცდაათ დივიზიამდე გაზრდის ძველი იდეა, რომელიც ალიანს- 

მა ფორმალურად 1952 წელს დაამტკიცა, ველარ განხორციელდებოდა 

შესაბამისი მაღალი დანახარჯების გამო. სანაცვლოდ, შეერთებული შტატები 

უფრო მეტად დაეყრდნობოდა საკუთარ ბირთვულ არსენალსა და სარაკეტო 

სისტემებს, რომელიც მაშინ შეერთებულ შტატებსა და საზღვარგარეთ გან- 

ლაგებული ძლიერი ბომბდამშენებისაგან შედგებოდა. ამგვარად, ხელმომ- 

ჭირნე რესპუბლიკური ადმინისტრაცია თავდაცვის ხარჯების შემცირებას 

ისე აპირებდა, რომ საფრთხის ქვეშ არ დაეყენებინა ატლანტიკური ალიანსის 

უსაფრთხოების ინტერესები. ევროპაში ჩვეულებრივი შეიარაღების კუთხით 

დასავლეთევროპელი მოკავშირეების ჩამორჩენილობის კომპენსირება ამე- 

რიკის სტრატეგიული საჰაერო ძალების განახლებით მოხდებოდა, რომელ- 

საც მტრისათვის საპასუხო ბირთვული დარტვმა უნდა მიეყენებინა „დაუყოვ- 

ნებლივ და ჩვენი შეხედულებისამებრ შერჩეული საშუალებებითა და ჩვენივე 

შერჩეულ ადგილებში“ – როგორც დალესმა თავად განაცხადა. ამრიგად, ამე- 

რიკის თავდაცვის პოლიტიკა უფრო ხარჯეფექტური ხდებოდა, როგორც ამე- 

რიკის თავდაცვის მდივანმა ჩარლზ უილსონმა გულწრფელად აღნიშნა, იმავე 

ფულით მეტი სარგებლის მიღების გამო (“თძ6 ხვი§ #(0ILი6 ხყიLC).

„მასიური ნაცვალგების“ სტრატეგია, როგორც ამას მოგვიანებით ეწოდა, 

დამაჯერებელ შემაკავებელ ფაქტორად მანამდე დარჩებოდა, ვიდრე საბჭო– 

თა კავშირს მსგავსი ნაცვალგების საშუალება არ ექნებოდა. იმ დროს, როდე– 

საც დალესმა ამ პოლიტიკის შესახებ გამოაცხადა, შეერთებული შტატები 

ფლობდა ყველა აუცილებელ საშუალებას რუსეთის ტერიტორიისათვის 

საკუთარი მიწაწყლიდან შორი რადიუსის რაკეტებით, ან საბჭოთა კავშირის 

პერიფერიის გასწვგრიე მდებარე მოკავშირეების ტერიტორიიდან საშუალო 

რადიუსის რაკეტებით მნიშვნელოვანი ზიანის მისაყენებლად. საბჭოთა კავ- 

შირმა თავისი წყალბადის ბომბი 1953 წლის 20 აგვისტოს გამოსცადა, ამერი- 

კული წარმატებული თერმობირთვული ცდიდან ცხრა თვის შემდეგ. თუმცა, 

რუსეთს არც გრძელი რადიუსის რაკეტები გააჩნდა, რომელიც რუსეთის ტე- 

რიტორიიდან ჩრდილოეთ ამერიკის სამიზნეებს მიაღწევდა და არც საჰაერო 

ბაზები დასავლეთ ნახევარსფეროში. შესაბამისად, შეერთებულ შტატებს სა- 

ბჭოთა კავშირის მთავარი სამრეწველო სექტორები და საქალაქო ცენტრები 

შურისძიების შიშის გარეშე შეეძლო გაენადგურებინა. 

მასიური ნაცვალგების შემაკავებელი ძალა ასევე დამოკიდებული იყო 

შეერთებული შტატების უნარზე, დაერწმუნებინა მეტოქე, რომ მსოფლიოს 

  
გადარჩენისათვის მზადება ბირთვული ომისას: მამაკაცი, ქალი და ბავშვი „MI9ძ6 M0M00ცი“– 

ში – 1955 წელს, ლონგ აილენდში, გარდენ სიტის უოლტერ კიდის ბირთვულ ლაბორატო- 

რიაში შექმნილ მიწისქვეშა თავშესაფარში სხედან. საოჯახო თავშესაფრების მშენებლობის 

ენთუზიაზმი ამერიკაში ჯერ კიდევ საბჭოთა კავშირის მიერ შეერთებულ შტატებამდე ბირ– 

თვული იარაღის გადამტანი სარაკეტო სისტემების განვითარებამდე გაჩნდა.

ზოგიერთ, სტრატეგიულად განლაგებულ, ადგილებში აგრესიული ქცევა, ავ– 
ტომატურად გამოიწვევდა რეაგირებას ამერიკის მხრიდან ატომური იარაღის 

გამოყენებით. დალესის სახელთან დაკავშირებულმა დინამიკურმა სამხედრო 

სტრატეგიამ აგრესიული დიპლომატიური სტრატეგიაც წარმოშვა, რომლის 

მიზანი საბჭოთა კავშირის ირგვლივ მტრულად განწყობილი ქვეყნების სარ- 

ტყლის შექმნა იყო, რომლებიც სხვადასხვა ორმხრივი ხელშეკრულების 

გზით შეერთებული შტატების დაცვის ქვეშ მოექცეოდნენ. ატლანტიკური 

ალიანსი და მისი ახალი რეგიონული ქვეჯგუფი, ევროპის თავდაცვის გაერ- 

თიანების სახით, რომლებიც ტრუმანის ადმინისტრაციის მემკვიდრეობას 

წარმოადგენდნენ, დალესის მომავალი გლობალური უსაფრთხოების სისტე- 

მის ქვაკუთხედი იყო. კვლავ შეიარაღებული ევროპის შუაგულში ხელახლა 

შეიარაღებული გერმანიის რეალობის წინაშე – მით უმეტეს, რომ მათ ზურგს 

შეერთებული შტატების ბირთვული იარაღი უმაგრებდა – საბჭოთა კავშირს, 

მისი იმპერიის დასავლეთ საზღვრების მიღმა საფრთხის შექმნა და შესაბამისი 

რისკის გაწევა აღარ უნდა მონდომებოდა. 

ევროპის თავდაცვის გაერთიანების დაშლა და 

დასავლეთ გერმანიის შეიარაღება 

ევროპისადმი დალესის სტრატეგიას გამანადგურებელი დარტყმა მიად- 

გა, როდესაც 1954 წლის 30 აგვისტოს საფრანგეთის პარლამენტმა უარი თქვა 

ევროპის თავდაცვის გაერთიანების ხელშეკრულების რატიფიცირებაზე – 

ექვსი სახელმწიფოს ლიდერის მიერ მისი ხელმოწერიდან ორი წლის შემდეგ. 

დასავლეთევროპული სამხედრო ძალების გრანდიოზული ზესახელმწიფოე- 

ბრივი პროექტი სამარცხვინოდ ჩავარდა და ეს იმავე ქვეყანამ გააკეთა, რო– 

მელსაც მისი შექმნის იდეა ეკუთვნოდა. ევროპის თავდაცვის გაერთიანების 

მიმართ ფრანგების წინააღმდეგობას, ხელშეკრულებით გათვალისწინებული 

სახელმწიფო სუვერენიტეტის შეზღუდვის მიუღებლობის გარდა, რამდენიმე 

მიზეზი განაპირობებდა. უპირველეს ყოვლისა, ფრანგები შიშობდნენ, რომ 

ბრიტანელების მიერ პაქტის ხელმოწერაზე უარი, ამ კუნძული სახელმწიფოს 

ტრადიციული იზოლაციური საგარეო პოლიტიკისაკენ დაბრუნებას ნიშნა- 

ვდა. ეს კი განსაკუთრებით ასუსტებდა საფრანგეთის პოზიციას და მარტო 

ტოვებდა მას ხელახლა შეიარაღებული, ეკონომიკურად გაძლიერებული და 

თვითდაჯერებული გერმანიის პირისპირ. 1953 წლის დეკემბერში ბრიტანე- 

თის მიერ მიცემული პირობა, რომ ევროპულ თავდაცვაში მონაწილეობის ნიშ- 

ნად ჯავშანტექნიკით აღჭურვილ ერთ დივიზიას მიავლენდა მომავალ ევრო- 

პულ არმიაში, არსებულ ვითარებაში უსარგებლო ნაბიჯი იყო. ასევე უსარგე- 

ბლო იყო ამერიკის სახელმწიფო მდივნის შეფარული მუქარაც, რომ, საფრან- 

გეთის მიერ ეგროპული თავდაცვის გაერთიანების ხელშეკრულებაზე უარის

თქმას, ევროპული თადვაცვის მიმართ შეერთებული შტატების მხარდაჭერის 

გადაფასება მოჰყვებოდა. მის მიერვე ინიცირებული პროექტის მიმართ სა- 

ფრანგეთის ენთუზიაზმის ჩაქრობას საბჭოთა კავშირთან ურთიერთობებში, 

დეტანტის შესაძლებლობისადმი გაზრდილი იმედი განაპირობებდა, რაც 

სტალინის სიკვდილმა და მისი მემკვიდრეების ახალმა, მეტად მეგობრულმა 

ქცევამ გამოიწვია. იმ ფონზე, როდესაც საბჭოთა და დასავლელი ლიდერები 

ჟენევაში გულღიად აწარმოებდნენ მოლაპარაკებას ინდოჩინეთის კონფლიქ- 

ტის მოგვარების თაობაზე და ისეთი დაუოკებელი ანტიკომუნისტიც კი, რო- 

გორიც უინსტონ ჩერჩილი იყო, მსოფლიო პრობლემების მოსაგვარებლად 

აღმოსავლეთსა და დასავლეთს ერთმანეთთან საუბრისაკენ მოუწოდებდა, 

დასავლეთის ბლოკის ერთიანობის შენარჩუნება უფრო რთული იყო, ვიდრე 

სტალინის ეპოქაში არსებული დაპირისპირებებისას. 

ფრანგების მიერ ევროპული თავდაცვის ორგანიზაციის ხელშეკრულე- 

ბის რატიფიკაციაზე უარის თქმამ, ცოტა ხნით საფრთხის ქვეშ დააყენა ატ- 

ლანტიკური ალიანსის ერთიანობა, ჩაშალა დასავლეთ გერმანიის ევროპული 

თავდაცვის სისტემაში ჩართვის გეგმა და ევროპის ერთიანობისაკენ მიმავალი 

პროცესიც შეაფერხა. ინიციატივა ამჯერად ლონდონიდან წამოვიდა. ბრიტა- 

ნეთის საგარეო საქმეთა მინისტრმა – ენტონი იდენმა სულ ცოტახნის წინ უა- 

რყოფილი თავდაცვის ზენაციონალური ორგანიზაციის შექმნის ინიციატივის 

უფრო რეალურ ალტერნატივად, 1948 წლის ბრიუსელის პაქტით შექმნილი, 

უფრო ტრადიციული სამხედრო ალიანსის გაფართოებისა და მასში გერმა- 

ნიისა და იტალიის გაწევრიანების იდეა წამოაყენა. რამდენადაც ბრიტანეთი 

ბრიუსელის პაქტის ორგანიზაციის დამფუძნებელი წევრი იყო და, აქედან 

გამომდინარე, ევროპის კონტინენტზე ქვეითთა ოთხი სამხედრო დივიზია და 

სამხედრო-საჰაერო ძალების შენაერთები ჰყავდა, მოვლენათა ამგვარი გან- 

ვითარება ევროპის თავდაცვის ძალისხმევაში ბრიტანელების მონაწილეობას 

გამოიწვევდა, რასაც, გერმანიის მზარდი ძალაუფლების დასაბალანსებლად, 

ასე თავგამოდებით ითხოვდა საფრანგეთი. 1954 წლის ოქტომბერში ბრიუ- 

სელის პაქტის ორგანიზაციის წევრი სახელმწიფოების წარმომადგენლე- 

ბმა, გერმანიისა და იტალიის წარმომადგენლებთან ერთად, ხელი მოაწერეს 

შეთანხმებას, რომლითაც უსაფრთხოების ხუთწევრიანი მომაკვდავი ორგა- 

ნიზაცია შვიდწევრიან „დასავლეთევროპულ კავშირად“ გარდაიქმნა. ბრი- 

ტანეთი, საფრანგეთი და შეერთებული შტატები დასავლეთ გერმანიის საო- 

კუპაციო რეჟიმის დასრულებასა და ფედერალური რესპუბლიკის სრული 

სუვერენიტეტის აღდგენაზე ფორმალურად შეთანხმდნენ (ეს გულისხმობდა 

შეიარაღების უფლებასაც იმ პირობით, რომ გერმანია არასოდეს აწარმოებდა 

საკუთარ ტერიტორიაზე ატომურ, ბიოლოგიურ და ქიმიურ იარაღს). ამრი– 

გად, გერმანია აღარ განიხილებოდა, როგორც „მტერი“ სახელმწიფო სამი 

დასავლელი სახელმწიფოს მიერ, რომლებიც ომის შემდგომ მის ოკუპაციას

გერმანელი ჯარისკაცები კვლავ სამხედრო ფორმაში: ბუნდესვერის (დასავლეთ გერმა- 

ნიის არმიის) ჯარისკაცი გერმანიის კანცლერ კონრად ადენაუერს (ცენტრში) ტანკსაწი- 

ნააღმდეგო ნაღმმტყორცნის – ბაზუკას – გამოყენებას უხსნის სამხედრო მანევრებისას, 

რომელიც 1955 წელს, ნატოს გაერთიანებულ სამხედრო სარდლობაში გერმანიის მიღებიდან 

მალევე, გაიმართა. დასავლეთის ალიანსში ხელახლა შეიარაღებული დასავლეთ გერმანიის 

გაწევრიანებამ დაასრულა მისი, როგორც ოკუპირებული ქვეყნის, სტატუსი და ეროვნული 

სუვერენიტეტი აღადგინა. 

ახორციელებდნენ, თუმცა, სამშვიდობო ხელშეკრულების არარსებობის პი- 

რობებში, ომის მდგომარეობა ტექნიკურად კვლავ ნარჩუნდებოდა. დასავლე- 

თევროპული კავშირის სრულუფლებიან წევრად მიღების შემდეგ, დასავლეთ 

გერმანიის ნატო-ში გაწევრიანების საკითხიც დაისვა, რაც 1955 წლის 9 მაისს 

– ნაცისტური გერმანიის კაპიტულაციიდან ზუსტად ათი წლის შემდეგ – გან- 

ხორციელდა კიდეც. 
საბჭოთა კავშირმა ამ მნიშვნელოვან მოვლენებს ხუთი დღის შემდეგ უპა- 

სუხა და მისი შვიდი აღმოსავლეთევროპელი სატელიტი ქვეყანა ვარშავაში 

მიიწვია, სადაც ხელი მოეწერა ურთიერთდაცვის ოცწლიან ხელშეკრულებას, 

რითაც ნატო-ს საპირწონედ ახალი სამხედრო ორგანიზაცია დაარსდა. მიუხე- 

დავად იმისა, რომ ფორმალურად ეს ორგანიზაცია აღმოსავლეთის ბლოკის 

დასავლეთისგან და, განსაკუთრებით, მისი ყველაზე ახალი წევრი სახელმწი- 

ფოსგან დაცვისათვის შექმნილი სამხედრო ალიანსი იყო, ვარშავის პაქტის 

ორგანიზაცია – როგორც უსაფრთხოების ამ კომუნისტურ სისტემას ეწოდა – 

ძირითადად, აღმოსავლეთ ევროპაში საბჭოთა კავშირის პოლიტიკური ბატო- 

ნობის ინსტრუმენტის ფუნქციას ასრულებდა.

ევროპა ცივი ომის დროს 

ამრიგად, დასავლეთ ევროპის არმიის შექმნის ამბიციური გეგმის ჩაშ- 

ლიდან რამდენიმე თვეში, ევროპის ერთიანი თავდაცვის იდეა სუვერენული 

სახელმწიფოების მიერ ტრადიციული სამხედრო ალიანსის უფრო მოკრძა- 

ლებული ალტერნატივით შეიცვალა, რომლის ფარგლებშიც წევრი სახელმწი- 

ფოები ეროვნულ არმიებს ნატო-ს ეგიდით განათავსებდნენ. ასე წარმოიქმნა 

ევროპის თავდაცვის ორგანიზაციის ფერფლისგან დასავლური ალიანსის

სისტემა, რომლის სრულუფლებიანი წევრიც, ყველასთვის მოულოდნელად, 

დასავლეთ გერმანიაც გახდა. 

ევროპის გაერთიანების ჩამოყალიბება 

საბჭოთა კავშირის წინააღმდეგ სამხედრო თანამშრომლობის მიზნის მი- 

ღწევას ევროპული ერთიანობის იდეა შეეწირა მსხვერპლად, რომლის გან- 

ხორციელებას, როგორც ბევრს მიაჩნდა, გზას ევროპული თაექედაცვის გაერ- 

თიანების შექმნა გაუხსნიდა. ევროპული ერთობის იდეის მომხრეებმა, როგო- 

რიც ფრანგი ჟან მონე იყო, ამ წარუმატებლობით გამოწვეული გულაცრუე- 

ბის მიუხედავად, მთელი ენერგია ევროპის ეკონომიკური ინტერგაციის 

ხელშეწყობისაკენ მიმართეს, რაც პოლიტიკური ინტეგრაციისაკენ გადადგ- 

მული პირველი ნაბიჯი უნდა გამხდარიყო. ამ მიზნის განხორციელებას ისინი 

ადრეული ინტეგრაციული მცდელობების ერთადერთი შედეგის „ევროპის 

ქვანახშირისა და ფოლადის გაერთიანების" შემდგომი გაძლიერებისა და გა- 

ფართოების გზით შეუდგნენ. ის მიდგომა, რის გამოც „ევროპის ქვანახშირისა 

და ფოლადის გაერთიანების“ ექვსი წევრი სახელმწიფო (საფრანგეთი, გერმა- 

ნია, იტალია, ბელგია, ნიდერლანდები, ლუქსემბურგი) გაერთიანების შიგნით 

ქვანახშირისა და ფოლადის პროდუქტების გადაადგილებაზე შეზღუდვების 

გაუქმებას დაეთანხმა, ზესახელმწიფოებრიობის (სუპრანაციონალიზმის) 

მომხრეებს მისი ეკონომიკის სხვა სფეროებზე გავრცელების დიდ იმედს 

აძლევდა. ამ მიზნით, ორმოცდაათიანი წლების შუაში ინტენსიური მოლაპა- 

რაკებები მიმდინარეობდა. 1957 წლის 25 მარტს „ევროპის ქვანახშირისა და 

ფოლადის გაერთიანების“ ექვსმა მონაწილე სახელმწიფომ ხელი მოაწერა 

რომის ხელშეკრულებას „ევროპის ეკონომიკური გაერთიანების“ შექმნის 

შესახებ. 

1958 წლის პირველი იანვრიდან ამოქმედებული ევროპის ეკონომი- 

კური გაერთიანების ორი მთავარი მიზანი გაერთიანების შიგნით ვაჭრო- 

ბაზე, კაპიტალის გადაადგილებასა და შრომით მიგრაციაზე შეზღუდვების 

თანდათანობითი გაუქმება და საერთო-საგარეო საგაჭრო ტარიფის დაწესე- 

ბა იყო, რომელსაც წევრი სახელმწიფოები, თავისუფალი სავაჭრო ზონის 

ჩამოყალიბებამდე, ტრანზიციის რთულ პერიოდში საგარეო კონკურენციისა- 

გან უნდა დაეცვა. როგორც „ევროპის ქვანახშირისა და ფოლადის გაერთია- 

ნების" შემთხვევაში, ბრიტანეთმა ამჯერადაც უარი თქვა ახალ ეკონომიკურ 

ორგანიზაციაში გაწევრიანებაზე შეერთებულ შტატებთან „განსაკუთრებუ- 

ლი ურთიერთობებისათვის“ და ბრიტანეთის თანამეგობრობასთან უპირატე- 

სი სავაჭრო ურთიერთობებისათვის საფრთხის შექმნის შიშით (რაც მას სა- 

სოფლო-სამეურნეო პროდუქტების იაფი იმპორტის საშუალებას აძლევდა). 

პოლიტიკური ინტეგრაციის გრძელვადიანი მიზნის მიღწევას ჩანასახოვანი 

პოლიტიკური ინსტიტუტების კომპლექსური აპარატის ჩამოყალიბებაც უწ-

ყობდა ხელს. მათ შორის უმნიშვნელოვანესი იყო მინისტრების საბჭო, რო- 

მელშიც ექვსივე ქვეყნის წარმომადგენლები იკრიბებოდნენ; კომისია, რომე- 

ლიც წევრი სახელმწიფოების მთავრობების მიერ დანიშნული ცამეტი „ევრო- 

პელი" საჯარო მოსამსახურისაგან შედგებოდა და „ევროპული“ პარლამენტი, 

რომელსაც კომისიის საქმიანობაზე ზედამხედველობა უნდა გაეწია. მიუხე- 

დავად იმისა, რომ თავდაპირველად ამ ინსტიტუტებს მინიმალური კომპეტენ- 

ციები და მცირე საბიუჯეტო ავტონომია გადაეცათ, მათ მოქმედების არეალი 

თანდათან გაიფართოვეს, როდესაც მანამდე არსებული გაერთიანებები ერთ 

– ევროპულ – გაერთიანებად გარდაიქმნა და ხორცი შეესხა ეკონომიკური 

ინტეგრაციის იდეასაც, რომელიც, სხვადასხვა წევრი სახელმწიფოს მიერ 

(ძირითადად, საფრანგეთის) არაერთი მცდელობის მიუხედავად, დაებრუნე- 

ბინათ ეროვნული სუვერენიტეტისათვის დამახასიათებელი პრეროგატივები, 

საბოლოოდ მაინც განხორციელდა. იმის მიუხედავად, რომ პოლიტიკური ფე- 

დერაცია თავისთავად ბუნდოვანი იდეა იყო, ის მიმზიდველ აზრად რჩებოდა 

ევროპელებისათვის, რომლებსაც აღარ სურდათ ხელახლა ეხილათ წარსული 

ნაციონალური ანტაგონიზმი და აცნობიერებდნენ იმ სარგებელს, რომელ- 

საც დასავლეთ ევროპის პოლიტიკური ერთობა მოუტანდა მათ მსოფლიოში 

ძალაუფლებისა და გავლენის მოპოვებისათვის არსებულ დაპირისპირებასა 

და მათივე კეთილდღეობის მიღწევაში. 

მშვიდობიანი თანაარსებობის ეპოქა 

მოსკოვის შემრიგებლური ჟესტები 

ნატო-სათვის დიდ მიღწევას წარმოადგენდა, ალიანსის შიდა ერთიანო- 

ბის დარღვების გარეშე, დასავლეთ გერმანიის წევრად მიღება იმ პერიოდში, 

როდესაც თანდათან კლებულობდა დაძაბულობა იმ ქვეყანასთან ურთიერ- 

თობებში, რომლის აგრესიულად შეფასებულმა ქცევამ გამოიწვია სწორედ 

ატლანტიკური ალიანსის შექმნა. 1953 წლის მარტში, სტალინის სიკვდილის 

შემდეგ, კრემლის ახალი კოლეგიური მმართველობისგან კომპრომისისა და 

შერიგებისაკენ მინიშნებების შემცველი სიგნალები არ წყდებოდა. სადავო 

საკითხები, რომლებიც სტალინის ეპოქაში დასავლეთსა და აღმოსავლეთს 

შორის გესლიანი შელაპარაკებების მიზეზი ხდებოდა, თანდათან მოგვარე– 

ბის ტენდენციას ამჟღავნებდა. კორეაში საზავო ხელშეკრულების დადე- 

ბის საკითხი, რომელიც უკვე ორი წლის განმავლობაში ადგილიდან აღარ 

იძვროდა, 1953 წლის ივლისში სწრაფად მოგვარდა ისე, რომ საბჭოთა კავში- 

რის მოკავშირე ჩრდილოეთმა კორეამ ვერ მიიღო ის დათმობები, რომელსაც 

ის სამხრეთისაგან მოითხოვდა. 1955 წლის გაზაფხულზე კრემლმა, თავისი 

შემრიგებლური ჟესტების სიხშირით, გაოცებაში მოიყვანა დასავლეთის ყვე– 

ლაზე მძვინვარე ანტიკომუნისტებიც კი. „ავსტრიის სახელმწიფო ხელშეკრუ-

ლება“, რომელსაც 1955 წლის 15 მაისს, ათწლიანი შეხლა-შემოხლის შემდეგ, 

მოეწერა ხელი, ითვალისწინებდა მოკავშირეთა (მათ შორის საბჭოთა) საო- 

კუპაციო ძალების გაყვანას ავსტრიიდან იმ პირობით, რომ ახალი სუვერე- 

ნული სახელმწიფო მკაცრ ნეიტრალიტეტს დაიცავდა ორ დაპირისპირებულ 

პოლიტიკურ ბლოკს შორის. პორკალას სამხედრო-საზღვაო ბაზა, რომელიც 

სტალინმა 1947 წელს ფინეთს წაართვა, თავის პირვანდელ მფლობელს დაუ- 

ბრუნდა. მანჯურიის პორტ არტურის სამხედრო-საზღვაო ბაზა, რომელიც 

რუსეთმა იაპონიის წინააღმდეგ 1945 წელს ომის გამოცხადების სანაცვლოდ 

მიიღო, გათავისუფლდა საბჭოთა ჯარებისაგან და ჩინეთს დაუბრუნდა; აღ- 

დგა ნორმალური დიპლომატიური ურთიერთობები ტიტოს იუგოსლავიასთან 

და დასავლეთ გერმანიასთან; პირველად, დიპლომატიური ურთიერთობების 

დამყარების შესახებ ინიციატივა დაიბადა. ასეთმა მნიშვნელოვანმა დიპლო- 

მატიურმა დათმობებმა დასავლეთის დედაქალაქებში გააჩინა მოსაზრება, 

რომ საბჭოთა კავშირი უარს ამბობდა აგრესიულ ზრახვებზე და მზად იყო 

აღმოსავლეთსა და დასავლეთს შორის არსებული უთანხმოებების ირგვლივ 

მოლაპარაკებისათვის. 

საბჭოთა კავშირის ახალი შემრიგებლური პოზიცია, თავის მხრივ, რამ- 

დენიმე მოსაზრებით იყო ნაკარნახევი. მათ შორის უმთავრესი იყო საში– 

ნაო პოლიტიკის, ზოგადად, საბჭოთა კავშირისათვის არადამახასიათებელი 

უპირატესობა საერთაშორისო პოლიტიკის მიმართ, რაც 1953-1957 წლების 

საბჭოთა პოლიტიკურ ელიტაში სტალინის შემდგომი მემკვიდრეობისათვის 

ბრძოლისას იყო შესამჩნევი. მიუხედავად იმისა, რომ კომუნისტური პარ- 

ტიის პირველმა მდივანმა, ნიკიტა ხრუშჩოვმა, საბჭოთა კავშირის უმაღლესი 

თანამდებობის მოპოვებისათვის თანდათან ექვსამდე მეტოქე დაამარცხა, ის 

იძულებული იყო, მოლაპარაკებოდა და, ხანდახან, დათმობაზეც წასულიყო 

საბჭოთა პოლიტიკური იერარქიის შემადგენელ დაჯგუფებებთან, რათა ჯერ 

მოეპოვებინა და შემდეგ გაემყარებინა თავისი ძალაუფლება (ხრუშჩოვმა პო- 

ლიტიკური პირველობა 1957 წლის ივნისში მოიპოვა, როდესაც მან კომუნის- 

ტური პარტიის ცენტრალური კომიტეტის პრეზიდიუმიდან მისი მთავარი მე- 

ტოქეების – მალენკოვის, მოლოტოვისა და კაგანოვიჩის გაგდებას მიაღწია, 

თუმცა, მთავრობის მეთაური ის მხოლოდ 1958 წლის მარტში გახდა). ამავე 

დროს, დესპოტის სიკვდილის შემდგომ ტრანზიციულ ფაზაში შექმნილმა 

გაურკვეველმა პოლიტიკურმა ვითარებამ ქვეყანაში, სადაც სახელისუფლო 

მემკვიდრეობის ინსტიტუციური მექანიზმი არ არსებობდა, შესაძლებელი 

გახადა საზოგადოებრივი აზრის ჩამოყალიბება, რომელიც ცხოვრების 

უკეთეს პირობებსა და სტალინის მიერ დატოვებული სულისშემხუთველი 

პოლიტიკური რეპრესიის შერბილებას მოითხოვდა. ასეთი გაურკვეველი 

შიდაპოლიტიკური გარემოს პირობებში სავსებით გასაგები იყო, რომ საბჭო- 

თა ხელმძღვანელობა ცდილობდა თავიდან აეცილებინა კონფრონტაცია და

კონფლიქტი დასავლელ მეტოქეებთან განსაკუთრებით მას შემდეგ, რაც მან 
შეერთებული შტატების მოკავშირე და კვლავ შეიარაღებული დასავლეთ 
გერმანიის შექმნა ვერ შეაჩერა. კრემლის მცდელობებს, შეენარჩუნებინა 

სტაბილურობა ევროპაში 1950-იანი წლების შუაში, უფრო პოზიტიური მოსა- 
ზრებებიც განაპირობებდა: აფრიკასა და აზიაში, რევოლუციური მოძრაო– 

ბების გააქტიურების შედეგად, ამ რეგიონების მაკონტროლებელი დასა- 

ვლეთის სახელმწიფოების წინაშე მდგარი სირთულეებით სარგებლობის 

კუთხით, ხელსაყრელი ვითარება შეიქმნა. საბჭოთა დიპლომატიური იერიში 

დასავლეთის კოლონიურ ტერიტორიებზე ჩაგრული მოსახლეობის სახელით, 

რომელიც ბრიტანული და ფრანგული მმართველობისაგან გათავისუფლე- 

ბას ცდილობდა, რუსებს ევროპაში თავდაცვითი სტრატეგიის შემუშავებას 

კარნახობდა, რათა თავიდან აეცილებინათ შეერთებული შტატებისა და მისი 

ევროპელი პროტეეეების განაწყენება. 

აღმოსავლეთ-დასავლეთის დაძაბულობის განმუხტვის ტენდენციამ 

კულმინაციას 1955 წლის ზაფხულში, ჟენევაში, საბჭოთა და დასავლეთის 

სახელმწიფოთა მეთაურების პირველ ომისშემდგომ შეხვედრაზე მიაღწია. 

ოთხი დღის განმავლობაში მიმდინარე პირადი საუბრები ოთხ ხელისუფალს 

– შეერთებული შტატების პრეზიდენტ ეიზენჰაუერს, საბჭოთა კავშირის 

პრემიერ ნიკოლაი ბულგანინს, დიდი ბრიტანეთის პრემიერ ანტონი იდენსა 

და საფრანგეთის პრემიერ ედგარ ფორს – შორის გულითად ატმოსფეროში 

მიმდინარეობდა და უკიდურესად განსხვავდებოდა გასული ათი წლის სი- 

ტყვიერი მუქარებისგან. როგორც დასავლური კოალიციის ნომინალურმა 

ხელმძღვანელმა, პრეზიდენტმა ეიზენჰაუერმა კონფერენციაზე განსაკუ- 

თრებული ატმოსფეროს შექმნას მისცა ბიძგი, როდესაც მან მონაწილეებს 

ევროპის უსაფრთხოებასთან დაკავშირებული არსებითი პრობლემების 

თანამშრომლობის გზით გადაწყვეტისაკენ მოუწოდა, რასაც გამალებული 

შეიარაღების შეწყვეტა უნდა მოჰყოლოდა და ევროპაში ბირთვული განად- 

გურების შიში გაექრო. „ღია ცის“ შესახებ ეიზენჰაუერის შეთავაზება, რომე–- 

ლიც საბჭოთა და ამერიკული სამხედრო ობიექტების განლაგების სქემების 

გაცვლასა და ორმხრივ საჰაერო ფოტოდაზვერვას გულისხმობდა, ბაზების 

ინსპექციების მიმართ ტრადიციული საბჭოთა წინააღმდეგობისათვის გვერ- 

დის ავლას ისახავდა მიზნად. ბულგანინმა, თავის მხრივ, ცნობილი გახადა გა- 

ნიარაღების პროექტი, რომელიც ატომური იარაღის წარმოებისა და გამოყე- 

ნების სრულ აკრძალვას და ჩვეულებრივი შეიარაღების რაოდენობის ზედა 

ზღვრის დაწესებას ითვალისწინებდა. 

შეიარაღების შეზლუდვასთან დაკავშირებული არცერთი წინადადება 

არცერთი მხარისთვის არ იყო მისაღები, რასაც ჩვეული მიზეზები განაპი– 

რობებდა – საბჭოელები საიდუმლო სამხედრო დაგეგმვის საჰაერო დაზვერ- 

ვისათვის გახსნას არ აპირებდნენ, ხოლო ამერიკელებისთვის მიუღებელი

იყო შეიარაღების ორმხრივი აკრძალვა ან შეზღუდვა ინსპექციის თაობაზე, 

შესაბამისი შეთანხმების გარეშე. მიუხედავად იმისა, რომ კონფერენციას 

კონკრეტული შედეგებისთვის არ მიუღწევია, პირისპირ, ზრდილობიანი 

ფორმით ჩატარებული მოლაპარაკებები, წარსულში პოზიციათა გესლიანი 

გაცვლა-გამოცვლის ფონზე, მაინც წინ გადადგმულ მნიშვნელოვან ნაბიჯს 

წარმოადგენდა. კონფერენციაზე გამოხატულმა რაციონალურმა პოზიციამ 

ეიზენჰაუერს შინ ქება-დიდება მოუტანა, საზღვარგარეთ კი „მშვიდობის 

მოღვაწის“ სახელი გაუთქვა. მეორე მხრივ, საბჭოელებმა მათთვის არადა- 

მახასიათებელი გულწრფელობისა და ნდობის მაგალითი აჩვენეს. ეიზან- 

ჰაუერის გულითად განცხადებას, რომ „შეერთებული შტატები აღარასოდეს 

მიიღებდა მინაწილეობას აგრესიულ ომში", ბულგანინმა საზეიმოდ უპასუხა: 

„ჩვენ გვჯერა ამ განცხადების“. დასავლეთის პრესა ლირიკულად აღწერდა 

„ჟენევის სულისკვეთებას“, საბჭოთა გაზეთები კი დაჟინებით იმეორებდნენ 

ფრაზას „მშვიდობიანი თანაარსებობა“, რომელიც სტალინის შემდგომი წლე- 

ბის ლოზუნგად იქცა. 

„დესტალინიზაციის“ შედეგები აღმოსავლეთ ევროპაში 

ორმოცდაათიანი წლების შუაში მოსკოვის მიერ განხორციელებული ახა- 

ლი შემრიგებლური ჟესტები, როგორც ჩანს, საბჭოთა იერარქიის უმაღლეს 

ეშელონებში რეალურად შეცვლილ შეხედულებებს ასახავდა. როდესაც 1955 

წლის ბოლოს ხრუშჩოვი ერთპიროვნული ძალაუფლების მოპოვებას შეუდგა, 

მან საბჭოთა საგარეო და საშინაო პოლიტიკის სრული გადაფასებაც დაიწყო. 
ამ გადაფასებას კი სტალინური მემკვიდრეობისა და იმ პირების დადანა- 

შაულება მოჰყვა, რომლებიც ამ მემკვიდრეობის შენარჩუნებას ცდილობდ- 

ნენ. პარტიის ამბიციურმა მდივანმა იგრძნო პოლიტიკური გამარჯვების 

სიახლოვე და საბჭოთა კოლექტიური მმართველობის შიგნით პირველობის 

მიღწევის იარაღად „დესტალინიზაციის“ საკითხის გამოყენება გადაწყვიტა. 

როდესაც ცვლილებები განხორციელდა და ახალი საბჭოთა პოლიტიკა სა- 

ჯაროდ გაცხადდა, მომხდარმა ტრანსფორმაციამ მსოფლიოს კომუნისტურ 

მოძრაობებში დიდი რყევები გამოიწვია. 1956 წლის 24 თებერვალს, საბჭოთა 

კავშირის კომუნისტური პარტიის მეოცე ყრილობის დახურულ სხდომაზე, 

გვიან ღამით ხრუშჩოვი სიტყვით გამოვიდა, რითაც სრულიად გააოგნა ჯერ 

დამსწრე დელეგატები და, მოგვიანებით, როდესაც გამოსვლის შინაარსმა 

პრესაში გაჟონა, მთელი მსოფლიო. საერთაშორისო კომუნისტური მოძრაო- 

ბის ფაქტობრივი მეთაური სტალინს მისი რეპრესიული პოლიტიკის გამო საყ- 

ვედურობდა და დამსწრეებს საბჭოთა კავშირში პოლიტიკური პროცედურე- 

ბის არათვითნებური წესების დამკვიდრებისაკენ მოუწოდებდა. გამოსვლაში 

იგი არაპირდაპირ ნებას რთავდა აღმოსავლეთ ევროპის საბჭოთა სატელიტ 

ქვეყნებში ლიბერალიზაციის პროცესებსა და მათ საშინაო პოლიტიკაში სა-

ბჭოთა კონტროლის შერბილებას. ეს შთაბეჭდილება კიდევ უფრო გამყარდა, 

როდესაც, ორი თვის შემდეგ, მან დაშლილად გამოაცხადა კომუნისტური 

საინფორმაციო ბიურო – კომინფორმი, – რომელიც სტალინმა ევროპის კო- 

მუნისტური პარტიების მოსკოვისადმი დაქვემდებარების უზრუნველსაყო– 

ფად შექმნა. 

ხრუშჩოვის მიერ სტალინური რეპრესიების დაგმობამდე და 1956 წელს 

კომინფორმის დაშლამდე, სტალინისშემდგომ საბჭოთა ხელმძღვანელო- 

ბას უკვე გადადგმული ჰქონდა პირველი ნაბიჯები აღმოსავლეთ ევროპის 

სატელიტ ქვეყნებში მკაცრი პოლიტიკური და ეკონომიკური შეზღუდვების 

შესარბილებლად, რათა როგორმე დაემშვიდებინათ ამ რეგიონის აშკარად 

უკმაყოფილო მოსახლეობა. ამ პოლიტიკის მიზანი, როგორც ჩანს, ლიბერა- 

ლიზაციისა და კონტროლის შესუსტების თანდათანობითი პროცესის ამოქ- 

მედება იყო, რასაც აღმოსავლეთ ევროპა მისი მოსახლეობის ყოველდღიურ 

ცხოვრებაზე რუსული კონტროლის ყველაზე მიუღებელი ფორმებისგან 

ისე უნდა გაეთავისუფლებინა, რომ შენარჩუნებული ყოფილიყო სატელიტი 

ქვეყნების, როგორც საბჭოთა კავშირის იდეოლოგიური თანამოძმეებისა 

და სამხედრო მოკავშირეების, სტატუსი. ხრუშჩოვის მიერ სტალინური მემ- 

კვიდრეობის დაგმობამ, კონტროლის თანდათანობითი შესუსტების ეს პრო- 

ცესი არეულობად გადაქცევის საფრთხის ქვეშ დააყენა. თავისი პოლიტიკით 

ხრუშჩოვმა საბჭოთა კომუნისტური პარტიის, როგორც მარქსისტულ-ლენი- 

ნური დოქტრინის ერთადერთი და შეუმცდარი ინტერპრეტატორისა და საერ– 

თაშორისო კომუნისტური მოძრაობის ქვაკუთხედის, სტატუსი შეარყია. ამით 

მან გასაქანი მისცა ე.წ. „პოლიცენტრიზმს", რომლის თანახმად, მსოფლიოში 

მოქმედ კომუნისტურ პარტიებს მიეცათ თავისუფლება, მოსკოვის დიქტა- 

ტისგან დამოუკიდებლად განეგრძოთ გზა. კომუნისტურმა პლურალიზმმა, 

რომელსაც 1948 წელს სტალინისგან ტიტო ითხოვდა, თითქოს ირიბი მხარ– 

დაჭერა მიილო სტალინის მემკვიდრისგან, რომელმაც, „საიდუმლო მიმარ- 

თვიდან" ოთხ თვეში, მოსკოვში მიიწვია განმდგარი იუგოსლავი ლიდერი და 

მისგან პასუხად საბჭოთა სატელიტი ქვეყნების ლიბერალიზაციისაკენ მოწო- 

დებები მიილო. 

საბჭოთა კავშირში ჩასახული ანტისტალინური რიტორიკა მალე აღმო- 

სავლეთ ევროპასაც მოედო და რეგიონში საბჭოთა ინტერესებს სერიო- 

ზული საფრთხე შეუქმნა. 1956 წლის ივნისში პოლონური ქალაქი პოზნანი 

მუშათა არეულობამ მოიცვა. ათასობით მშრომელი უკეთეს საცხოვრებელ 

პირობებს ითხოვდა. ოქტობრისთვის სოციალური პროტესტის ეს ცალკეუ- 

ლი შემთხვევა, პოლონეთის საშინაო საქმეებში საბჭოთა კავშირის ჩარევის 

წინააღმდეგ, ეროვნულ წინააღმდეგობად იქცა. პოზნანში ამბოხებული მუშე- 

ბის სასამართლოს საქმეები შეწყდა. რამდენიმე კომუნისტი ლიდერი საჯაროდ 

ითხოვდა პოლონეთის არმიიდან საბჭოთა ოფიცრების გაძევებას. ვლადის–

ლავ გომულკა – ნაციონალისტური კომუნიზმის სიმბოლო, რომელიც 1951 

წელს ხელისუფლებაში მყოფმა პროსაბჭოთა მარიონეტულმა მთავრობამ 

„ტიტოიზმის" ბრალდებით ციხეში ჩასვა, პოლონეთის კომუნისტური პარ- 

ტიის ცენტრალურ კომიტეტს დაუბრუნდა. ახლადდაწყებული ამბოხის სა- 

ფუძველშივე ჩასახშობად, 20 ოქტომბერს ხრუშჩოვი სასწრაფოდ გაემგზავრა 

ვარშავაში, სადაც ის წინააღმდეგობას წააწყდა ვლადისლავ გომულკას მხრი- 

დან, რომელიც ხრუშჩოვის ვიზიტის მეორე დღეს პოლონეთის კომპარტიის 

ცენტრალური კომიტეტის პირველ მდივნად აირჩიეს, რითაც პოლონეთში 

„ნაციონალური კომუნიზმის“ ეპოქა დაიწყო. ვარშავისკენ მიმავალი რუსული 

ტანკებისათვის წინააღმდეგობის გასაწევად პოლონეთის მთავრობამ ქალა- 

ქის მშრომელებს იარაღი დაურიგა. საბჭოთა ლიდერი მიხვდა, რომ ორ მეზო- 

ბელ კომუნისტურ ქვეყანას შორის ომი გარდაუვალი ხდებოდა და, გომულკ- 

ასგან შესაბამისი პირობების მიღების შემდეგ, უკან დახევა გადაწყვიტა. მან 

სრული მხარდაჭერა გამოუცხადა პოლონელ რეფორმატორ ლიდერს, უზრუ- 

ნველყო პოლონეთში განლაგებული საბჭოთა ჯარების ყაზარმებში დაბრუ- 

ნება და მოსკოვში დაბრუნდა. პოლონეთში განვითარებული მოვლენების 

შედეგად გაუქმდა სხვადასხვა სახის შეზღუდვა ადამიანის თავისუფლებებზე, 

შეიკვეცა რუსეთის სამხედრო ძალაუფლება პოლონეთში და შეიქმნა დე ფაქ- 

ტო ალიანსი გომულკას „ნაციონალურ“ კომუნისტურ პარტიასა და პოლო- 

ნეთის კათოლიკურ ეკლესიას შორის, რომლის მეთაური კარდინალი სტეფან 

ვიშინსკი, გომულკას მსგავსად, ამბოხების დროს გამოუშვეს ციხიდან. გო- 

მულკა აცნობიერებდა, რომ პოლონეთის გეოგრაფიული მდებარეობა გერ- 

მანიასა და რუსეთს შორის შეუძლებელს ხდიდა სრულიად დამოუკიდებელი 

პოლიტიკის გატარებას, რის გამოც იგი შეეცადა მაქსიმალურად გამოეყე- 

ნებინა ოქტომბრის ამბოხებისას მიღწეული შედეგები და, ამავე დროს, დაე- 

დასტურებინა მისი ქვეყნის ერთგულება საბჭოთა ბლოკის მიმართ. მან, ერთი 

მხრივ, ხელიდან არ გაუშვა ოქტომბრის ამბოხის შედეგად მიღებული საშინაო 

ლიბერალიზაცია და, მეორე მხრივ, ერთგულება გამოუხატა საბჭოთა კავში- 

რის საგარეო პოლიტიკის მიზნებს, რითაც ამ გამჭრიახმა პოლონელმა ჰა- 

ტრიოტმა თავის ქვეყანას დამოუკიდებლობის მაღალი ხარისხი შეუნარჩუნა 

და დაარწმუნა კრემლი, არ გამოეყენებინა სამხედრო ძალა თავისი ნების გან- 

სახორციელებლად. 

ნაკლებად ფრთხილი და იღბლიანი აღმოჩნდა კომუნისტური უნგრეთის 

პოლიტიკური ხელმძღვანელობა, რომელიც ხელისუფლებაში ოქტომბერში 

იმ ვითარებაში მოვიდა, რომელიც ზედაპირულად პოლონეთისას წააგავდა. 

უნგრეთი ერთ-ერთი ბოლო ალმოსავლეთევროპული სახელმწიფო იყო, რო- 

მელიც საბჭოთა კავშირის ბატონობის ქვეშ მოექცა. მისმა კომუნისტურმა 

სისტემამ კი ვერასოდეს მოახერხა ამ ქვეყანაში მასობრივი მხარდაჭერის 

მოპოვება. პარტია ხელისუფლების შენარჩუნებას გაჭირვებით ახერხებდა, 

რადგან მისმა ეკონომიკურმა პოლიტიკამ ცხოვრების პირობების გაუარე-

სება გამოიწვია, რაც მოსახლეობის უკმაყოფილებას იწვევდა. 1956 წლის ოქ- 
ტომბერში საბჭოთა კავშირის კომუნისტური პარტიის ყრილობაზე გაკეთე- 
ბულმა ანტისტალინურმა განცხადებებმა ბუდაპეშტში მკაცრი პროსაბჭოთა 

ხელისუფლების ავტორიტეტი შეარყია; პოლონეთში განვითარებულმა მოვ- 

ლენებმა კი უნგრეთში სახალხო ამბოხებას მისცა ბიძგი, რომლის ინტენსიუ- 

რობა მალე გასცდა პოლონეთში გომულკას მიერ შემოღებულ შეზღუდვებს. 

უნგრეთის ახალმა პრემიერმინისტრმა, ლიბერალმა კომუნისტმა იმრე ნადმა 

დაუყოვნებლივ ჩამოაყალიბა კოალიციური მთავრობა, რომელიც, ცივი ომის 

დაწყებიდან პირველად,არაკომუნისტ ელემენტებსაც მოიცავდა. ამის შემდეგ 

მან განაცხადა, რომ მალე თავისუფალ არჩევნებს ჩაატარებდა, რაც ხელი- 

სუფლებაში კომუნისტური პარტიის მონოპოლისტურ მდგომარეობას ემუ- 

ქრებოდა. 30 ოქტომბერს ნადმა კრემლისგან უნგრეთის ეროვნული დამოუ- 

კიდებლობის მხარდაჭერის პირობა მიიღო, რაც მოსალოდნელი ამბოხების 

ჩასახშობად და რუსული ჯარების შესაძლო ევაკუაციის მიზნით უნგრეთში 

შეყვანილი საბჭოთა ჯარების გაყვანის პირობასაც მოიცავდა. მცირე დროით 

გაჩნდა შთაბეჭდილება, რომ გასული ათწლეულის განმავლობაში შექმნილი 

ვითარება იცვლებოდა და სტალინის მემკვიდრეების მიერ დაწყებული ლიბე- 

რალური პოლიტიკა აღმოსავლეთ ევროპაში რუსეთის სატელიტური იმპე- 

რიის ქვეყნებისათვის მნიშვნელოვანი ხარისხის დამოუკიდებლობის მინიჭე- 

ბით დასრულდებოდა. 

თუმცა, როდესაც პირველ ნოემბერს მოულოდნელად შეწყდა ბუდაპეშ- 

ტიდან საბჭოთა ჯარების ევაკუაცია, ნადი პანიკამ მოიცვა და სასწრაფოდ 

ვარშავის პაქტის ორგანიზაციიდან – ხელახლა შეიარაღებული გერმანიის 

ნატო-ში გაწევრიანების საპასუხოდ, საბჭოთა კავშირსა და აღმოსავლეთ 

ევროპის შვიდ სატელიტ ქვეყანას შორის 1955 წელს შექმნილი სამხედრო 

ალიანსიდან – უნგრეთის გამოსვლა გამოაცხადა. პოლიტიკურად დამოუკი- 

დებელი და სამხედრო თვალსაზრისით ნეიტრალური უნგრეთის პერსპექტი- 

ვას საბჭოთა ხელმძღვანელობა მშვიდად ვეღარ შეხედავდა: ეს საშიშ პრეცე- 

დენტს ქმნიდა, რომლის აღმოსავლეთ ევროპის სხვა ქვეყნებში გამეორების 

შემთხვევაში, რუსეთსა და დასავლეთს შორის მოსკოვის დაჟინებით შექმნილი 

ბუფერული ზონის გაუჩინარების საფრთხე იქმნებოდა. აღმოსავლეთ ევრო- 

პაში საბჭოთა იმპერიის „გათავისუფლება“ და კომუნისტური ძალაუფლების 

რუსეთის საზღვრებამდე უკანდახევა გარდაუვალი ჩანდა არა შეერთებული 

შტატების ზეწოლის შედეგად, არამედ უნგრეთში შეუკავებელი ნაციონა- 

ლიზმის აფეთქების გამო. ამრიგად, 4 ნოემბერს 250 000 ჯარისკაცითა და 

5000 ტანკით დაკომპლექტებული რუსული არმია ბუდაპეშტში დაბრუნდა, 

რითაც ტერორის მმართველობა დამყარდა და წინა თვეს განხორციელებული 

მიღწევები ამაო ალმოჩნდა: ნადის რეჟიმი, ძალის გამოყენებით, იანოშ კადა- 

რის მარიონეტული მთავრობით ჩაანაცვლეს, რომლის ძალაუფლება მთლია– 

ნად საბჭოთა ჯარების ბუდაპეშტში ყოფნაზე იყო დამოკიდებული, რასაც

უნგრეთის ახალი რეჟიმი, მომხდარ უსიამოვნებათა გამეორების თავიდან 

აცილების მიზნით, თავადაც ითხოვდა. 

სტალინის სიკვდილის შემდეგ დაწყებულ და ხრუშჩოვის ცნობილი გამოს- 

ვლით დადასტურებულ აღმოსავლეთ ევროპაზე კონტროლის შემსუბუქების 

პოლიტიკაზე უარის გადაწყვეტილება, კრემლს მხოლოდ უნგრეთის საშიში 

პრეცედენტის გამო შეშფოთების საფუძველზე არ მიუღია. გადაწყვეტილების 

მიღებას ხელსაყრელი პირობა შეუქმნა სუეცის არხის კრიზისმა, რომელიც 

სწორედ იმავე დროს, 1956 წლის ოქტომბერში, განვითარდა. იმ დროს, როდე- 

საც შეერთებული შტატები და მისი მოკავშირეები ეგვიპტეში მიმდინარე 

მოვლენებით იყვნენ დაკავებული, საბჭოთა კავშირს შეეძლო თავისუფლად 

გაერისკა სამხედრო ინტერვენცია უნგრეთში და უფრო დიდი იმედი ჰქონო- 

და, რომ ინტერვენციას დასავლეთის სახელმწიფოები წინააღმდეგობას აღარ 

გაუწევდნენ, მიუხედავად ანტისაბჭოთა წინააღმდეგობის მხარდაჭერის შე- 

სახებ დასავლეთის რადიოთი გაკეთებული უამრავი განცხადებისა. 

მიუმხრობლობის პოლიტიკა „მესამე სამჭაროს“ ქვეყნებში 

სტალინის სიკვდილის შემდეგ აღმოსავლეთ ევროპაზე მოსკოვის რკი- 

ნის ხელის შერბილება და შორეულ აღმოსავლეთში საბჭოთა ძალაუფლების 

შემცირება დაემთხვა რუსეთის ამბიციების გამოცოცხლებას ახლო აღმოსა- 

ვლეთისა და სამხრეთ აზიის იმ რეგიონებში, რომლებიც დიდი ბრიტანეთისა 

და საფრანგეთის კოლონიური მმართველობისგან თავისუფლდებოდნენ. 

1920-იან წლებში საბჭოთა კავშირის მცდელობები, ერთმანეთთან დაეახლო- 

ვებინა რუსული კომუნიზმი და კოლონიების ეროვნულ-განმათავისუფლე- 

ბელი მოძრაობები, წარუმატებელი აღმოჩნდა და სტალინმა ეს მცდელო- 

ბები მთლიანად შეწყვიტა. თუმცა, იმპერიალიზმის ლენინური დოქტრინა, 

რომლის მიხედვით დასავლეთის კაპიტალისტურ ქვეყნებს მხოლოდ საკუ- 

თარი ეკონომიკის განვითარება და მათი ჭარბწარმოებისათვის არათეთრ- 

კანიანებით დასახლებულ რეგიონებში გასაღების ბაზრების ძიება ამოძრა– 

გებდათ, საბჭოთა ხელმძღვანელობის არსენალში ისევ ძლიერ იდეოლოგიურ 

იარაღად რჩებოდა, თუკი ისინი კვლავ განიზრახავდნენ ამ რეგიონებში დასა- 

ვლეთისათვის კონკურენციის გაწევას. 1955 წლის შემოდგომაზე ხრუშჩოვმა 

და საბჭოთა პრემიერმა ნიკოლაი ბულგანინმა, სამხრეთ აზიაში ვიზიტისას, 

ამ ძველ, ლენინურ დოქტრინას მტვერი გადაწმინდეს. ვიზიტისას საბჭოთა 

ლიდერებმა ხმამაღლა დაგმეს ევროპული იმპერიალიზმის ბოროტება, მხარი 

დაუჭირეს ეროვნულ-განმათავისუფლებელ მოძრაობებს და რუსეთის ეკო- 

ნომიკური, ტექნიკური და სამხედრო დახმარებაც აღუთქვეს ახლადდამოუ- 

კიდებელ სახელმწიფოებს, რომლებიც ევროპული მმართველობის მემკვი- 

დრეობით დატოვებულ სირთულეებს ებრძოდნენ. საბჭოთა კავშირის ამ ახა- 

ლი იდეოლოგიური იერიშის და ამერიკელების მცდელობებს, წინ აღდგომოდ-

ნენ საბჭოთა გამოწვევას, აუცილებლად მოჰყვებოდა აღმოსავლეთ ხმელთა- 

შუაზღვისპირეთიდან ინდოეთის ოკეანემდე გადაჭიმული რეგიონის ჩათრევა 

დასავლეთსა და აღმოსავლეთს შორის მიმდინარე ცივ ომში. როგორც 1945 

წელს გერმანიისა და იაპონიის დამარცხებამ დატოვა ძალაუფლების ვაკუუმი 

ევროპასა და აზიაში, ისე 1950-იან წლებში ახლო აღმოსავლეთსა და აზიაში 

ბრიტანული და ფრანგული კოლონიური მმართველობის დასასრულმა შექმნა 

პოლიტიკურად არასტაბილური ვითარება, რომელიც ორ ზესახელმწიფოს ამ 

რეგიონებში ჩარევისა და საკუთარი ინტერესების გატარების სერიოზულ 

საფუძველს უქმნიდა. 

ახალი დამოუკიდებელი სახელმწიფოების მმართველი ელიტები, რომ- 

ლებსაც „მესამე სამყაროს“ წარმომადგენელი ქვეყნები ეწოდათ, არჩევანის 

  

უნგრეთის რევოლუციისას საგარეო დახმარების მიღების უიმედო მცდელობები: 

უნგრეთის პრემიერმინისტრი იმრე ნადი (1896-1958) პარლამენტში გამართულ საგან- 

გებო სხდომაზე, 1956 წლის 4 ნოემბერს, ვარშავის პაქტის ქვეყნების სამხედრო ძალების 

წინააღმდეგ საგარეო დახმარების მოთხოვნის მიმართვის გავრცელების შემდეგ. ხელი– 

სუფლებიდან გაძევების შემდეგ ნადმა თავშესაფარი ბუდაპეშტში, იუგოსლავიის საელ- 
ჩოში მიიღო. მისი პროსაბჭოთა მემკვიდრისგან ტერიტორიის თავისუფლად გადაკ- 

ვეთის პირობის მიღების შემდეგ, მან დატოვა საელჩო, რის შედეგადაც იგი საბჭოთა 

უშიშროების ოფიცრებმა დააკავეს. საიდუმლო სასამართლო პროცესის შემდეგ, ორი 

წლისთავზე, ნადი სიკვდილით დასაჯეს.

წინაშე აღმოჩნდნენ: ან ერთგულება გამოეხატათ ერთ-ერთი გლობალური 

კოალიციისათვის, ან არ მიმხრობოდნენ აღმოსავლეთ-დასავლეთის დაპი- 

რისპირებულ არცერთ მხარეს. 1950-იანი წლების ჩრდილოეთ ვიეტნამის 

გარდა, არცერთ მათგანს არ უცდია საკუთარი ბედის საბჭოთა კავშირთან” 

გაზიარება, მიუხედავად იმისა, რომ ეს უკანასკნელი მტკიცედ ცდილობდა ამ 

ქვეყნების კეთილგანწყობის მოპოვებას. მეორე მხრივ, რამდენიმე მათგანს 

შეერთებულმა შტატებმა და ევროპელმა მოკავშირეებმა უშუალოდ საბჭო– 

თა კავშირის და მისი მოკავშირეების წინააღმდეგ შექმნილი უსაფრთხოების 

დასავლურ-რეგიონულ სისტემებში გაწევრიანება აიძულეს. ინდოჩინეთში 

საფრანგეთის სამხედრო მარცხის შემდეგ, აშშ სახელმწიფო მდივანმა და- 

ლესმა სამხრეთ-აღმოსავლეთ აზიაში კოლექტიური თავდაცვის სისტემა 

ჩამოაყალიბა, რეგიონში საბჭოთა და ჩინური ექსპანსიის შეკავების მიზნით. 

სისტემა ნატო-ს მოდელის მიხედვით შეიქმნა (თავდაცვის სფეროში ავტო- 

მატური თანამშრომლობის დებულების გარეშე) და შეერთებულ შტატებს, 

დიდ ბრიტანეთს, საფრანგეთს, ავსტრალიას, ახალ ზელანდიას, პაკისტანს, 

ტაილანდსა და ფილიპინებს მოიცავდა (1947 წელს შეერთებულ შტატებს 

ფილიპინებმა სამხედრო და საზღვაო ბაზები 99-წლიანი ვადით მიაქირავა. 

1951 წელს ამ ორმა ქვეყანამ ორმხრივი ურთიერთთავდაცვის ხელშეკრუ- 

ლებას მოაწერა ხელი). ახლო აღმოსავლეთში პროდასავლურმა ქვეყნებმა – 

თურქეთმა და ერაყმა – 1955 წელს ბაღდადის პაქტს მოაწერეს ხელი (რომე- 

ლიც 1959 წელს ცენტრალური ხელშეკრულების ორგანიზაციად – C6MI0-დ 

გადაკეთდა მას შემდეგ, რაც ერაყში მომხდარი რევოლუციის შემდგომ ქვეყ- 

ნის სათავეში ანტიდასავლური ხელისუფლება მივიდა). ამ რეგიონული უსა- 

ფრთხოების ორგანიზაციას მოგვიანებით ირანი, პაკისტანი და დიდი ბრიტა- 

ნეთი შეუერთდნენ (რომელიც, სპარსეთის ყურეში განლაგებული სამხედრო 

ბაზების წყალობით, კვლავ ინარჩუნებდა ამ რეგიონში გავლენას). სამხრეთ- 

დასავლეთ აზიის თავდაცვის სისტემის შექმნას განსაკუთრებით უჭერდა 

მხარს შეერთებული შტატები, რომელმაც ამ ახალი რეგიონული ორგანი- 

ზაციის პოლიტიკურ ორგანოში დამკვირვებლის სტატუსი შეიძინა. ამგვა- 

რად, ატლანტიკური კავშირის სახელმწიფოებმა 1950-იანი წლების შუამდე 

წარმატებით შექმნეს ალიანსების ქსელი, რომელშიც, რეგიონში საბჭოთა 

კავშირის ექსპანსიის შეკავების მიზნით, ყოფილი კოლონიები და კლიენტი 

სახელმწიფოები გააერთიანეს. ახლო აღმოსავლეთის, სამხრეთ-დასავლეთი- 

სა და სამხრეთ-აღმოსავლეთ აზიის ქვეყნები, რომლებიც დასავლეთის ორგა- 

ნიზებულ ალიანსებში გაწევრიანდნენ, მათ წინააღმდეგ საგარეო საფრთხის 

შემთხვევაში, პროტექციის პირობის გარდა, ტექნიკურ დახმარებას იღებდ- 

ნენ ეკონომიკისა და სამხედრო შესაძლებლობების განვითარების კუთხით. 

ცივ ომში მიუმხრობლობის პოლიტიკა ყველაზე მკაფიოდ მესამე სამყა- 

როს მთავარმა წარმომადგენელმა – ინდოეთის პრემიერმინისტრმა ჯავა- 

ჰარლალ ნერუმ ჩამოაყალიბა. ინდოეთის ქვეკონტინენტმა, რომელიც დიდი

ხნის განმავლობაში დიდი ბრიტანეთის ყველაზე ღირებულ კოლონიად ითვ- 

ლებოდა, დამოუკიდებლობა 1947 წლის 15 აგვისტოს მიიღო, როდესაც 

ის ჰინდუსების სახელმწიფოდ – ინდოეთად – და მუსლიმურ პაკისტანად 

გაიყო. მიუხედავად იმისა, რომ ინდოეთი თავიდანვე ჩათრეულ იქნა თავის 

მეზობელ ქვეყანასთან რელიგიური ხასიათის ძვირად ღირებულ რეგიო- 

ნულ კონფლიქტში კაშმირის სადავო პროვინციაში მცხოვრები ჰინდუსების 

უმრავლესობასა და მუსლიმ უმცირესობას შორის, იგი მაინც ცდილობდა 

მსოფლიოს პოლიტიკაში ის როლი შეესრულებინა, რომელიც მისი ტერიტო- 

რიისა და მოსახლეობის სიდიდეს შეეფერებოდა. ინდოეთის შესანიშნავი პრე- 

მიერმინისტრი, რომელიც, ამავე დროს, მისი ამ პოსტზე ხანგრძლივი მოლ- 

ვაწეობისას, ქვეყნის საგარეო საქმეთა მინისტრის ფუნქციასაც ითავსებდა, 

ცდილობდა არ ჩაეთრია თავისი ქვეყანა აღმოსავლეთ-დასავლეთის დაპი- 

რისპირებაში და არწმუნებდა სამხრეთ ნახევარსფეროს სხვა, ახლადდამოუ- 

კიდებელ სახელმწიფოებს, რომ მათაც იგივე გზა აერჩიათ. ის დაუღალავად 

აფრთხილებდა მათ იმ უბედურებების შესახებ, რომელიც აუცილებლად 

დაატყდებოდა თავს იმ ქვეყანას, რომელიც რომელიმე ბლოკთან მიერთებას 

გადაწყვეტდა მსოფლიო ბატონობისათვის მათ მიერ გაჩაღებულ ბრძოლაში. 

ნერუ ასევე ცდილობდა, პოსტკოლონიურ სამყაროში გავლენის მოპოვებისა- 

თვის საბჭოთა კავშირსა და შეერთებულ შტატებს შორის დაპირისპირებიდან, 

თავისი ღატაკი ქვეყნისათვის რაიმე სარგებელიც მოენახა, თუკი მიღებული 

ეკონომიკური დახმარება პოლიტიკური მოთხოვნებისგან თავისუფალი დარ– 

ჩებოდა. 1952 წლის იანვარში მან ვაშინგტონთან ხელი მოაწერა „მეოთხე 

პუნქტის“ ხუთწლიან შეთანხმებას ინდოეთის ქვეკონტინენტისთვის ეკო- 

ნომიკური დახმარების შესახებ. 1953 წელს მან ასევე ხელი მოაწერა მოს- 

კოვთან ხუთწლიან შეთანხმებას, ხოლო 1955 წლის ივნისში – გრძელვადიან 

შეთანხმებას საბჭოთა კავშირის მიერ ინდოეთისათვის ეკონომიკური და ტე- 

ქნიკური დახმარების გაწევის შესახებ. ნერუს საბოლოო მიზანი ევროპული 

მმართველობისგან გათავისუფლებული მესამე სამყაროს ქვეყნების მკაფიო 

ბლოკის ჩამოყალიბება იყო, რომლებიც მსოფლიოში მშვიდობის დამყარე- 

ბას ზესახელმწიფოებს შორის გაჩაღებულ ცივ ომში მონაწილეობაზე უარით 

თქმით შეუწყობდნენ ხელს. სწორედ ეს იყო 1955 წლის აპრილში ინდონეზიის 

ქალაქ ბანდუნგში ჩატარებული დამოუკიდებელ აფრიკულ და აზიურ სახელ- 

მწიფოთა პირველი საერთაშორისო კონფერენციის მთავარი გზავნილი. 

ნასერი და პანარაბიზმი 

მესამე სამყაროს ნეიტრალიტეტის სრულიად განსხვავებული ვერსია 

ქარიზმატულმა სამხედრო ოფიცერმა – პოლკოვნიკმა გამალ აბდელ ნასერმა 

– განავითარა, რომელმაც 1950-იანი წლების შუაში ეგვიპტეში დიქტატორის 

ძალაუფლება მოიპოვა. თუ ნერუ მსოფლიოში მშვიდობის მხარდასაჭერად

ცივ ომში მიუმხრობლობის მოძრაობის ლიდერი: ინდოეთის პრემიერმი- 

ნისტრი ჯავაჰარლალ ნერუ (მარჯვნიდან მეორე) ხელს ართმევს პრეზიდენტ 

ეიზენჰაუერს თეთრ სახლში, 1956 წლის დეკემბერი. მარცხნივ დგას ნერუს ქა- 
ლიშვგილი ინდირა განდი, რომელიც, მოგვიანებით, ინდოეთის პრემიერმინისტრი 

გახდა (1966-1977, 1980-1984). პრემიერმინისტრად ყოფნისას (1947-1964), ნერუ 

ორ ზესახელმწიფოს შორის ბეწვის ხიდზე გადიოდა და ვაშინგტონისგანაც და 

მოსკოვისგანაც წარმატებით იღებდა ეკონომიკურ დახმარებას, 

მიუმხრობლობის პოლიტიკის გავრცელებას ცდილობდა, ჯარისკაცი ნასერი 

მიუმხრობლობას ორი სხვადასხვა მიზნის მისაღწევ საშუალებად მიიჩნე- 

ვდა, რომელთაგან ერთი უფრო მოკლევადიანი იყო, მეორე კი – გრძელვა- 

დიანი. მისი უახლოესი მომავლის გეგმა ქვეყნის ეკონომიკური განვითარე- 

ბისა და სამხედრო გადაიარაღების პროგრამის შემუშავება იყო, რომელიც, 

ჩრდილოეთ აფრიკასა და ახლო აღმოსავლეთიდან ბრიტანელებისა და ფრა- 

ნგების წასვლის შემდეგ, ეგვიპტეს რეგიონში წამყვან ძალად გადააქცე- 

ვდა. უფრო გრძელვადიან პერსპექტივაში ნასერი ატლანტის ოკეანიდან 

სპარსეთის ყურემდე პანარაბული იმპერიის შექმნაზე ფიქრობდა, რომელ- 

საც თავადვე ჩაუდგებოდა სათავეში. ამ მიზნების მისაღწევად ეგვიპტელი 

დიქტატორი მოურიდებლად სარგებლობდა ორ ზესახელმწიფოს შორის 

დაპირისპირებით, თითოეული მათგანისგან ეკონომიკურ და სამხედრო 

დახმარებას ითხოვდა და, ამავე დროს, თითოეულს არწმუნებდა, რომ გან- 

ზრახული ჰქონდა მეორე ზესახელმწიფოსთან შეთანხმების დადება, რითაც 

მიღებული სარგებლის მასშტაბს ზრდიდა. 1955 წლის სექტემბერში მან, ბამ-

ბისა და ბრინჯის სანაცვლოდ, კომუნისტური ბლოკისგან ეგვიპტური არმიის 
შეიარაღებისათვის სამხედრო დახმარების პირობა მიიღო. შეერთებულმა 
შტატებმა და დიდმა ბრიტანეთმა კი ეგვიპტეს 70 მილიონი დოლარის დახ- 
მარება გამოუყვეს ნასერის ფავორიტი ეკონომიკური პროექტისათვის: მდი–- 
ნარე ნილოსზე ასვანის კაშხლის ასაშენებლად, რაც ეგვიპტის სავარგულებს 

ერთი მესამედით, ხოლო ელექტროენერგიის წარმოებას ნახევარჯერ გაზრ– 

დიდა. ეგვიპტე მესამე სამყაროში გავლენის სფეროების მოსაპოვებლად 

აღმოსავლეთ-დასავლეთის დაპირისპირების მიკროკოსმოსად იქცა, ამე- 

რიკული და საბჭოთა მისიები კი ერთმანეთს ექიშპებოდნენ ნასერისათვის 

ფინანსური დახმარების გაწევის პრივილეგიისათვის, რასაც ეს უკანასკნელი 

თავისი ჩამორჩენილი ქვეყნის და პრიმიტიული სამხედრო ძალების მოდერ- 

ნიზებისათვის იყენებდა. 

ამავე დროს, ეგვიპტის ლიდერი ენერგიას არ იშურებდა, რომ ჩრდილოეთ 

აფრიკიდან და ახლო აღმოსავლეთიდან გაეყვანა სამი ძალა, რომლებიც მისი 

პანარაბული ოცნებების განხორციელებას დაბრკოლებებს უქმნიდნენ. პირ- 

ველი მათგანი ალჟირში საფრანგეთის კოლონიური მმართველობა იყო, რო- 

მელსაც 1954 წლიდან მძლავრ წინააღმდეგობას უწევდა ეროვნული გათავი- 

სუფლებისათვის მებრძოლი პარტიზანული მოძრაობა. 

საფრანგეთის სხვა კოლონიური ტერიტორიებისგან განსხვავებით, 

ალჟირში მრავალრიცხოვანი ფრანგული მოსახლეობა ცხოვრობდა – 1950- 

იანი წლების დასაწყისში, ზოგიერთი შეფასებით, ერთ მილიონ ადამიანზე 

მეტი – რომლებმაც ხმელთაშუა ზღვა მეცხრამეტე საუკუნის შუაში გადაკ- 

ვეთეს და ალჟირის სანაპირო ქალაქებსა და მის სასოფლო-სამეურნეო მიწე- 

ბზე დასახლდნენ. ეს ქრისტიანი, თეთრკანიანი, „ფრანგი ალუჟირელები“, 

რომლებიც ფლობდნენ როგორც ბიზნესებს ალჟირის ქალაქებში, ასევე სა- 

სოფლო-სამეურნეო მიწებს, ქვეყნის ეკონომიკას აკონტროლებდნენ. პოლი- 

ტიკურ ძალაუფლებაზე მათ მონოპოლიას კომპლექსური საარჩევნო სისტემა 

უზრუნველყოფდა, რომელიც, მართალია, სამართლებრივად თანასწორად 

აცხადებდა ყველა მოქალაქეს, მაგრამ პრაქტიკულად საარჩევნო უფლების 

გარეშე ტოვებდა ქვეყნის არაბულ მუსლიმ მოსახლეობას, რომელიც ქვეყ- 

ნის უმრავლესობას წარმოადგენდა. 1954 წელს ფრანგული მმართველობის 

წინააღმდეგ დაწყებული ამბოხება მალე რელიგიურად და ეთნიკურად განსხ- 

ვავებულ ორ ხალხს შორის სისხლიან სამოქალაქო ომად იქცა, რომელშიც 

თითოეული მხარე ალჟირს საკუთარ სამშობლოდ მიიჩნევდა და თითოეულს 

მისი პოლიტიკური და ეკონომიკური ცხოვრების გაკონტროლება სურდა. 

მუსლიმ არაბ მეამბოხეებს ეგვიპტის დიქტატორი ყველა სახის დახმარე- 

ბას უწევდა, მათ შორის, პოლიტიკურ ლიდერებს თავშესაფრის უფლებასაც 

აძლევდა, რითაც ის არაბულ სახელმწიფოში უზარმაზარი პატივისცემით 

სარგებლობდა, როგორც კოლონიური მმართველობისგან არაბული სამყა–

ახდენილი ოცნება: სიონისტი ოფიციალური პირები აჩვენებენ დეკლარა– 

ციას ისრაელის სახელმწიფოს შექმნის შესახებ, რომელიც 1948 წლის 14 

მაისს თელ-ავივის სასტუმროში დავიდ ბენ გურიონმა გამოსცა. მომდე- 

ვნო დღეს, პალესტინაში ბრიტანეთის მანდატის ამოწურვის შემდეგ, ბრი- 

ტანულმა ჯარებმა ქვეყნიდან ევაკუაცია დაიწყეს. ცივი ომის პირობებში, 

გამონაკლისის სახით, ორივე ზესახელმწიფომ – შეერთებულმა შტატებმა 

და საბჭოთა კავშირმა – ისრაელის სახელმწიფო აღიარა, მაშინ, როცა მეზო- 

ბელი ქვეყნები მის დასამარცხებლად სამხედრო ძალებს აგზავნიდნენ. 

როს გათავისუფლების ლიდერი. საფრანგეთის კიდევ ორი კოლონიის – მარო- 

კოსა და ტუნისის – მიერ დამოუკიდებლობის მიღებამ რეგიონში დეკოლო- 

ნიზაციის გარდაუვალი ხასიათი დაადასტურა, რასაც ნასერი განსაკუთრე- 

ბული სიხარულით ელოდა. 

სუეცის არხის კრიზისი 

კოლონიალიზმის მეორე გადმონაშთის თავიდან მოსაშორებლად – ამ 

შემთხვევაში, უკვე საკუთარი ქვეყნიდან – ეგვიპტელმა დიქტატორმა 1954 

წლის 19 ოქტომბერს დიდი ბრიტანეთისგან პირობა მიიღო, რომ ეს უკანას- 

კნელი უარს იტყოდა სუეცის არხში სამხედრო ბაზაზე და ოცი თვის განმა- 

ვლობაში სრულად გაიყვანდა სამხედრო ძალებს არხის ტერიტორიიდან. სა- 

ნაცვლოდ, ეგვიპტემ ბრიტანეთს არხში საზღვაო მიმოსვლის თავისუფლების 

გარანტია მისცა და შეპირდა, რომ სამხედრო ძალებს კვლავ დართავდა სუე- 

ცის არხში დაბრუნების ნებას, თუკი რომელიმე არაბულ სახელმწიფოზე ან 

თურქეთზე გარეშე ძალის თავდასხმას ექნებოდა ადგილი. 1956 წლის ზაფხუ- 

ლამდე არაბულ სამყაროში ბრიტანეთისა და საფრანგეთის კოლონიური 

ხელისუფლება ან სრულიად აღმოფხვრილ იქნა, ან, ალჟირის შემთხვევაში,

ამბოხებულთა სერიოზულ წინააღმდეგობას აწყდებოდა, რომელთა გა- 

მარჯვებაში ეჭვი აღარავის ეპარებოდა, „ფრანგული ალჟირის“ ყველაზე 

თავდადებული და არარეალისტი მომხრეების გარდა, გაჩნდა არაბული ქვეყ- 

ნების თვითგამორკვევისა და ერთიანობის მიღწევის იმედი ევროპული კო- 

ლონიზატორებისადმი მრავალწლიანი მორჩილებისა და მათივე „გათიშე და 

იბატონეს“ სტრატეგიის შედეგად ხანგრძლივი დანაწევრებულობის შემდეგ. 

ყოველ შემთხვევაში, ასე სჯეროდა კაიროს ამბიციურ ჯარისკაც-ლიდერს. 

ნასერის პანარაბული ოცნების განხორციელებისათვის მესამე დაბრკო- 

ლება ისრაელის სახელმწიფო იყო, რომელიც 1948 წელს ებრაელი ლტოლვი- 

ლების მიერ შეიქმნა პალესტინის ტერიტორიაზე, რომელსაც მანამდე, ერთა 

ლიგის მიერ გაცემული მანდატის საფუძველზე, ბრიტანეთი მართავდა. გაე- 

როს გენერალური ასამბლეის 1947 წლის 29 ნოემბრის რეზოლუცია, რომე- 

ლიც პალესტინის ორ სუვერენულ პოლიტიკურ ერთეულად – ებრაულ და არა- 

ბულ სახელმწიფოებად – დაყოფას ითვალისწინებდა, მეზობელმა სახელმწი- 

ფოებმა დაგმეს. შესაბამისად, ბრიტანეთის მანდატის დასრულების შემდეგ, 

ისრაელის ებრაელთა სახელმწიფოს გამოცხადებას ისრაელსა და მის არაბ 

მეზობლებს შორის ომი მოჰყვა, რომელიც, დროებითი ზავის შედეგად, 1949 

წლის ზაფხულში შეწყდა. ებრაელი მოსახლეობისა და მათი სარწმუნოებრივი 

ძმებისათვის უცხოეთში ახალი სახელმწიფო მათი წინაპრების მიწაზე დაბრუ- 

ნების ორი ათასწლიანი ოცნების ასრულება იყო. უფრო კონკრეტულად კი, 

ისრაელის სახელმწიფო საშუალებას აძლევდა მათ, თავი დაეცვათ დევნისა- 

გან, რომელიც მათ მიმართ ხორციელდებოდა აღმოსავლეთ და ცენტრალურ 

ევროპაში რუსეთის მეფეების პოგრომებისა და ჰიტლერის ჰოლოკოსტისგან. 

სიონიზმი, როგორც პოლიტიკური მოძრაობა, რომელიც 1890-იან წლებში 

ავსტრიელმა ჟურნალისტმა თეოდორ ჰერცელმა, საფრანგეთში დრეიფუსის 

საქმის გამო, ევროპაში ანტისემიტიზმის გააქტიურების შედეგად დააარსა, 

გააძლიერა მესამე რაიხის საკონცენტრაციო ბანაკების მოგონებებიდან გა- 

მომდინარე რწმენამ, რომ სხვადასხვა ქვეყანაში გაფანტული და უმცირესო- 

ბაში მყოფი ებრაელები ვერასოდეს იგრძნობდნენ თავს უსაფრთხოდ. ერთა- 

დერთი იმედი სახელმწიფოს შექმნა იყო, რომელიც დასახლებული, მართული 

და დაცული იქნებოდა თავად ებრაელების მიერვე. პანარაბიზმის მომხრეები– 

სათვის კი 1948 წელს არაბული სამყაროს შუაგულში ევროპული წარმოშობის 

მოქალაქეების მიერ მართული სახელმწიფოს შექმნა კოლონიურ წარსულში 

დაბრუნებას ნიშნავდა და არაბული ერთიანობისათვის სერიოზულ გამოწვე- 

ვას წარმოადგენდა. ამრიგად, ნასერი სათავეში ჩაუდგა ისრაელის სახელმწი- 

ფოს მოწინააღმდეგე არაბულ სახელმწიფოებს, აუკრძალა ისრაელის გემებს 

სუეცის არხით ან ტირანის სრუტით სარგებლობა და ბაზები პალესტინიდან 

გამოქცეულ არაბ ლტოლვილებს დაუთმო, რომლებიც თავდასხმებს ისრაე- 

ლის საზღვართან აწყობდნენ.

პანარაბიზმის ქარიზმატული პროპონენტი. მას უდიდეს პატივს სცემდნენ არაბულ სა- 

მყაროში, ახლო აღმოსავლეთსა და ჩრდილოეთ აფრიკაში ევროპული იმპერიალიზმისა და 

ისრაელის ქმედებათა დაგმობისთვის. ეგვიპტის პრეზიდენტი გამალ აბდელ ნასერი (1918- 

1970) ენერგიულ კამპანიას ატარებდა არაბი ხალხის ერთიანობისათვის. ამასობაში კი ერთ- 
მანეთს უპირისპირებდა ორ სუპერსახელმწიფოს, ეგვიპტის უპირატესობის მოსაპოვებლად. 

მისი პრესტიჟი საზღვარგარეთ საკმაოდ შეილახა ეგვიპტისა და მისი არაბი მოკავშირეების 

დამამცირებელი სამხედრო დამარცხების შედეგად, 1967 წლის 6-დღიანი ომის შემდეგ. 

1956 წლის ზაფხულსა და შემოდგომაზე, ეს ერთმანეთისგან განცალკევე- 

ბული მოვლენები საერთაშორისო კრიზისად იქცა, რომელმაც ბზარი გაუჩინა 

დასავლეთის ალიანსის სილიდარობას იმ მომენტში, როდესაც პოლონეთსა 

და უნგრეთში განვითარებული მოვლენები საბჭოთა ბლოკის ერთიანობას 

დაემუქრა. 1956 წლის 13 ივნისს დიდმა ბრიტანეთმა, 1954 წლის ოქტომბრის 

შეთანხმების შესაბამისად, სუეცის არხის ზონა დატოვა და ამ მნიშვნელოვანი 

საზღვაო გასასვლელის დაცვის მთელი პასუხისმგებლობა ეგვიპტეს გადაუ- 

ლოცა. იმავე წლის 20 ივლისს საბჭოთა კავშირის სამხედრო დახმარებაზე 

ეგვიპტის მზარდი დამოკიდებულებით შეწუხებულმა და კონგრესში არსე- 

ბული პროისრაელური განწყობების შესაბამისად, შეერთებულმა შტატებმა 

მოულოდნელად უარი თქვა ასვანის კაშხლის მშენებლობის დაფინანსებაზე. 

საკუთარი პრესტიჟისა და ქვეყნის ეკონომიკური განვითარების მისეული 

გეგმის წინაშე მდგარი საფრთხის გამო, ეგვიპტელმა ლიდერმა, ექვსი დღის

შემდეგ, საპასუხო ნაბიჯი გადადგა: მოახდინა სუეცის არხის კომპანიის (რო– 

მელიც მანამდე ბრიტანეთის საბანკო ინტერესების კონტროლის ქვეშ რჩე- 

ბოდა) ნაციონალიზაცია და განაცხადა, რომ არხით სარგებლობიდან მიღე- 

ბულ შემოსავალს კაშხლის აგებისათვის მოიხმარდა. სამი თვის განმავლო- 

ბაში მიმდინარე დიპლომატიური ძალისხმების შემდეგ, როდესაც მსოფლიო 

საზოგადოებრიობა ამაოდ ცდილობდა მიეღო ნასერისგან თანხმობა ევრო- 

პული ვაჭრობისა და ახლო აღმოსავლეთის ნავთობის გადაზიდვებისათვის 

ამ უმნიშვნელოვანესი არტერიის საერთაშორისო კონტროლზე, ბრიტანეთის 

პრემიერმინისტრმა ანტონი იდენმა დაასკვნა, რომ ერთადერთ გამოსავალი 

სამხედრო ძალის გამოყენება იყო. მას იმედი ჰქონდა, რომ შეძლებდა ნასერის 

დამხობას, რომელსაც იგი ჰიტლერის ინკარნაციად მიიჩნევდა და ფიქრობ– 

და, რომ, თუ სასწრაფოდ არ მოხდებოდა მისი შეჩერება, ნასერიც იმავე უბე– 

დურებას მოუტანდა ახლო აღმოსავლეთს, რაც ჰიტლერმა მოუტანა ევრო- 

პას. ნასერის მიერ ალჟირელი ამბოხებულებისა და პალესტინელი პარტიზა- 

ნებისათვის საფრანგეთისა და ისრაელის წინააღმდეგ გაწეული დახმარება 

გარანტია იქნებოდა იმისა, რომ ბრიტანელი ლიდერის გეგმები მოწონებას 

დაიმსახურებდა პარიზსა და თელ-ავივში. ამერიკელ მოკავშირეებთან წი- 

ნასწარი კონსულტაციის გარეშე, ბრიტანეთის და საფრანგეთის მთავრობე- 

ბმა ჩაიფიქრეს და განახორციელეს გეგმა სამი სახელწიფოს მონაწილეობით, 

რომელთაგან თითოეული, ეგვიპტის ხარჯზე, საკუთარი მიზნების მიღწევას 

შეძლებდა. შეთანხმების შესაბამისად, 1956 წლის 29 ოქტომბერს ისრაელის 

არმია ეგვიპტეს დაესხა თავს, რამდენიმე დღეში ბოლო მოუღო ეგვიპტის 

არმიას სინაის ნახევარკუნძულზე და ეგვიპტელთათვის ავისმომასწავებლად 

მიუახლოვდა სუეცის არხს. 5 ნოემბერს ბრიტანელი და ფრანგი პარაშუ–- 

ტისტები სუეცის არხსა და პორტ საიდში გადასხეს, ორი ქვეყნის არმიების 

დაშორიშორებისა და არხის საერთაშორისო მომხმარებლების ინტერესები- 

დან გამომდინარე, მისი დაცვის საბაბით. ამ კოორდინირებული სამხედრო 

ოპერაციის ნამდვილი მიზანი ნასერის ხელისუფლებიდან ჩამოშორება და 

მისი ჩანაცვლება იყო ისეთი ლიდერით, რომელიც თავს შეიკავებდა სუეცის 

არხზე ბრიტანეთის ინტერესების, ალჟირში ფრანგების ხელისუფლებისა და 

ისრაელის დასავლეთი საზღვრებისათვის საფრთხის შექმნისაგან. ინტერ- 

ვენცია წარუმატებლად დასრულდა არა ეგვიპტის სამხედრო წინააღმდე- 

გობის გამო, რომელიც სინაიზე ისრაელის ტანკებმა, ხოლო, თავად სუეცის 

არხზე, ბრიტანელმა და ფრანგმა პარაშუტისტებმა იოლად უკუაგდეს, არა–- 

მედ შეერთებული შტატების მოულოდნელი და მტკიცე წინააღმდეგობის 

გამო. ერთი მხრივ, დალესსა და იდენს შორის პირადი კონფლიქტისა და, 

მეორე მხრივ, განსხვავებული ეროვნული ინტერესების გამო, შეერთებული 

შტატების მთავრობამ საკმარისი ზეწოლა გამოიყენა თავის ევროპელ მო- 

კავშირეებზე და იძულებული გახადა ისინი, დათანხმებოდნენ სამი ქვეყნის

სამხედრო ძალის დამამცირებელ ევაკუაციას, მიუხედავად ამ სამი სახელმ- 

წიფოს წინასწარი შეთანხმებისა სუეცის არხთან დაკავშირებით. 

სუეცის მარცხს საერთაშორისო წესრიგისათვის მრავალი გრძელვადია- 

ნი შედეგი მოჰყვა. ამ მარცხით დასრულდა ინგლისელებისა და ფრანგების 

პრეტენზიები ახლო აღმოსავლეთში იმპერიული როლის შესრულებაზე. სუე- 

ცის კრიზისმა ასევე შეარყია ატლანტიკური ალიანსის სიმტკიცე და ნათელი 

გახადა ევროპული სახელწიფოებისათვის, რომ ისინი უწინდელად ვეღარ 

შეძლებდნენ საგარეო პოლიტიკის გატარებას, თუკი ამ პოლიტიკაზე ვაშინგ- 

ტონის თანხმობა არ იქნებოდა. სუეცის კრიზისის შედეგმა, უპირველეს ყო- 

ვლისა, არაბულ სამყაროში ნასერის პრესტიჟი გაზარდა და გაამყარა მისი, 

როგორც ევროპული კოლონიალიზმის გადმონაშთების წინააღმდეგ მებრძო- 

ლი განვითარებადი ქვეყნების საერთაშორისო წარმომადგენლის, რეპუტა- 

ცია. საბჭოთა კავშირმა კი, რომელიც ენერგიულად ჩთთთო კრიზისში ეგვიპ- 

ტის მხარდასაჭერად ისე, რომ, კრიზისის გამწვავების პიკზე, ბრიტანეთსა და 

საფრანგეთს ბირთვული თავდასხმითაც კი დაემუქრა, დასავლეთის სახელმ- 

წიფოებისა და მათი მოკავშირე ისრაელის წინააღმდეგ მებრძოლი არაბული 

ქვეყნებისა და მათი მიზნების მხარდამჭერი ქვეყნის რეპუტაცია შეიძინა. 

ამრიგად, როდესაც საბჭოთა კავშირის უპირობო ბატონობა აღმოსავლეთ 

ევროპაში, პოლონეთსა და უნგრეთში გააქტიურებული ნაციონალისტური 

მოძრაობების გამო, საფრთხის ქვეშ აღმოჩნდა, სუეცის კრიზისმა კრემლს 

მესამე სამყაროში თავისი იდეოლოგიური შეტევის განახლების საშუალება 

მისცა. გარდა ამისა, მაშინ, როდესაც კომუნისტური ბლოკის შიგნით პოლი- 

ცენტრისტული ტენდენციები მალევე იქნა აღკვეთილი პოლონელების ფრ- 
თხილი პოლიტიკისა და ბუდაპეშტში საბჭოთა რეპრესიების წყალობით, სუე- 

ცის კრიზისისას ამერიკელების მიერ ევროპელი მოკავშირეების მიტოვებამ 

ის დასავლეთევროპული ძალები გააძლიერა, განსაკუთრებით საფრანგეთში, 

რომლებიც ამერიკისგან დამოუკიდებელი სამხედრო, დიპლომატიური და 

ეკონომიკური პოლიტიკის გატარებას უჭერდნენ მხარს. 

ამერიკული ხელშეუხებლობის დასასრული 

სუეცის არხის კრიზისით გამოწვეულ ტრანსატლანტიკურ დაძაბულო- 

ბებს, საბჭოთა კავშირის საფრთხისგან თავდაცვის საქმეში შეერთებული 

შტატების სანდოობის გამო, დასავლეთ ევროპაში გაჩენილი ეჭვი ემატებო- 

და. როგორც ვნახეთ, ეიზენჰაუერის ადმინისტრაციის მიერ არჩეული ბირ- 

თვული შეკავების პოლიტიკა, დასავლეთ ევროპაში საბჭოთა კავშირის მიერ 

ჩვეულებრივი შეიარაღების გამოყენებით განხორციელებული თავდასხმის 

შემთხვევაში, რუსეთის დასახლებული ცენტრების წინააღმდეგ მასიურ ატო- 

მური შეტევის მუქარას გულისხმობდა. ამ პოლიტიკის დამაჯერებლობა, 

საბჭოთა კავშირის მხრიდან ამერიკულ ქალაქებზე შესაძლო საპასუხო ბირ-

თვული იერიშის შიშის გარეშე, შეერთებული შტატების მიერ ბირთვული არ– 

სენალის გამოყენების უნარს ემყარებოდა. ცივი ომის პირველი ათი წლის გან- 

მავლობაში საბჭოთა კავშირმა მნიშვნელოვან პროგრესს მიაღწია ბირთვული 

შეიარაღების მხრივ შეერთებული შტატების დაწევის კუთხით. საბჭოთა 

კავშირმა ატომური ბომბი 1949 წელს გამოსცადა – შეერთებული შტატების 

მიერ ამ იარაღის გამოცდიდან ოთხ წელიწადში, ხოლო წყალბადის ბომბი 

1953 წელს – შეერთებული შტატების გამოცდიდან მხოლოდ ცხრა თვეში. ის, 

რაც საბჭოთა კავშირს ყველაზე მეტად აკლდა, დასავლეთ ნახევარსფეროში 

სამხედრო ბაზები იყო, საიდანაც ის ამერიკის ტერიტორიას ბირთვული და- 

ბომბვით დაემუქრებოდა, ან ინტერკონტინენტური გადამტანი სისტემები, 

რომლითაც ბირთვულ იარაღს რუსეთიდან ჩრდილოეთ ამერიკაში შესაბამის 

სამიზნეებამდე მიიტანდა. 50-იანი წლების მეორე ნახევარში საბჭოთა კავ- 

შირმა ბირთვული იარალის გადამტანი სისტემებიც აწარმოა – რაკეტები, 

რომელსაც ამერიკული ბირთვული შემაკავებელი სისტემის ნეიტრალიზება 

  
შოტლანდიელების პირველი სამეფო ბატალიონი პორტ საიდში შედის, ეგვიპტე, 

1956 წლის 16 ნოემბერი: ეგვიპტეში ანგლოფრანგული სამხედრო ინტერვენციის წარ- 

მატება უნაყოფო აღმოჩნდა შეერთებული შტატების ზეწოლის გამო, რომელმაც სამივე 

ქვეყანა აიძულა, თავიანთი არმიები, გამალ აბდერ ნასერის დამხობის მთავარი ამოცა- 
ნის შესრულებამდე, გაეყვანათ. ბევრი ისტორიკოსის აზრით, სუეცის კრიზისი ახლო 

აღმოსავლეთში ბრიტანული იმპერიალიზმის ბოლო ამოსუნთქვა იყო.

შეეძლო. 1955 წელს საბჭოთა კავშირმა სრულყო შორსმოქმედი ბომბდამშენი, 

რომელსაც ამერიკის ტერიტორიის დაბომბვა და უკან დაბრუნება შეეძლო, 

მაგრამ ამერიკა ხუთჯერ მეტ ასეთ ბომბდამშენს და უფრო ეფექტურ სარა- 

დარო სისტემას ფლობდა მტრის ბომბდამშენების დასაზვერად. ბირთვული 

იარაღის გადამტანი სისტემების მხრივ საბჭოთა კავშირმა მთავარ წარმატე- 

ბას სარაკეტო დანადგარებში მომხდარი პროგრესის შედეგად მიაღწია, რაც 

კოსმოსის ათვისების პირველ მცდელობებთან იყო დაკავშირებული. 1957 

წლის 4 ოქტომბერს კრემლმა მთელი მსოფლიო გააოცა, როდესაც გამოაცხა- 

და, რომ რუსმა მეცნიერებმა წარმატებით გაუშვეს ორბიტაზე კოსმოსური 

სატელიტი სპუტნიკი. ნათელი იყო, რომ რაკეტა, რომელსაც ორბიტაზე, დე- 

დამიწის გარშემო, ლითონის საგნის გატანა შეეძლო, ბირთვული ქობინის დე- 

დამიწის ზედაპირზე, ნებისმიერ ადგილას, მიტანასაც შეძლებდა. მართლაც, 

იმავე წლის 21 აგვისტოს საბჭოელებმა პირველად წარმატებით გამოსცადეს 

ინტერკონტინენტური ბალისტიკური რაკეტა. შეერთებული შტატების რეა- 

ქციამ არ დააყოვნა და 1957 წლის დეკემბერში მანაც წარმატებით განახორ- 

ციელა ხუთი ათასი მილის რადიუსის ინტერკონტინენტური ბალისტიკური 

რაკეტის გამოცდა და, შემდეგ, 1958 წლის თებერვალში ორბიტაზე გაუშვა 

თავისი პირველი სატელიტი „ექსპლორერი“. მაგრამ, ვიდრე ამერიკელები 

დიდი ოდენობით ინტერკონტინენტურ ბალისტიკურ რაკეტებს შექმნიდნენ, 

მათ მოძველებული, შორი რადიუსის ბობმბდამშენებისა (რომელთა დაფიქ- 

სირება და გაუვნებელყოფა მოწინააღმდეგის საჰაერო ხომალდებიდან იყო 

შესაძლებელი) და საშუალო რადიუსის ბალისტიკური რაკეტების იმედად ყო- 

ფნა უწევდათ, რომელთა ამოქმედება საბჭოთა კავშირთან ახლოს მდებარე 

მეგობარი ქვეყნებიდან შეიძლებოდა. 

ბირთვული რაკეტების სისტემების კუთხით ამერიკის თვალში საცემი 

ჩამორჩენილობის გამო, შეერთებულმა შტატებმა სპეციალური პროგრამა 

წამოიწყო, რომელმაც საბჭოთა კავშირის უპირატესობა მალევე გააბათილა. 

1960-იანი წლების დასაწყისში ამერიკამ უკვე განალაგა საკუთარი ინტერ- 

კონტინენტური ბალისტიკური რაკეტები, გააუმჯობესა ინტერკონტინენტუ- 

რი ბომბდამშენები და გაზარდა მეგობრულ ქვეყნებში განლაგებული საშუა- 

ლო რადიუსის ბომბდამშენებისა და საშუალო რადიუსის ბალისტიკური რა- 

კეტების არსენალი. 1960 წლის საპრეზიდენტო არჩევნების კამპანიის დროს 

მიმდინარე შეშფოთებული საუბრები „სარაკეტო ჩამორჩენის“ (ი7/55/I/6 900) 

შესახებ, ზედმეტად პესიმისტურ ხასიათს ატარებდა, რადგან საბჭოთა კავ- 

შირის ბირთვული ტექნოლოგია არ შეესაბამებოდა იმ ამოცანებს, რომელთა 

შესრულებასაც საბჭოთა ხელმძღვანელობა მათი საშუალებით ვარაუდობდა. 

მიუხედავად ამისა, ფაქტი ფაქტად რჩებოდა, რომ, ატომურ ეპოქაში პირვე- 

ლად, შეერთებული შტატები საბჭოთა კავშირის ტერიტორიიდან გამოსრო-

ლილი რაკეტების მასიური ბირთვული იერიშის სამიზნედ იყო ქცეული. და- 

სავლეთ ევროპაზე საბჭოთა კავშირის შესაძლო არაბირთვულ თავდასხმაზე 

შეერთებული შტატების რეაქციას ბირთვული იარაღის გამოყენებით (ამე– 

რიკის ტერიტორიაზე განლაგებული შორი რადიუსის ბომბდამშენებისა თუ 

ინტერკონტინენტური ბალისტიკური რაკეტების საშუალებითა თუ მოკავ- 

შირეების ტერიტორიაზე განლაგებული საშუალო რადიუსის ბომბდამშენე- 

ბიდან და საშუალო რადიუსის ბალისტიკური რაკეტებიდან), შესაძლოა, მისი 

ძირითადი დასახლებული ცენტრები განადგურების სერიოზული საფრთხის 

ქვეშ დაეყენებინა. ბირთვული ბალანსის ამ ავისმომასწავებელი ცვლილები- 

დან ამერიკის ევროპელმა პარტნიორებმა ორი დასკვნა გამოიტანეს, რომელ- 

თაგან თითოეულს აუცილებლად მოჰყვებოდა სერიოზული დაძაბულობა 

ატლანტიკურ ურთიერთობებში. პირველი დაკავშირებული იყო ეჭვთან, 

რომ ამერიკის პრეზიდენტი მსხვერპლად არ გაწირავდა საკუთარ ქალაქებს, 

ევროპის დაცვის ინტერესებიდან გამომდინარე. მეორე დასკვნის თანახმად, 

ამერიკული საშუალო რადიუსის რაკეტებისა და ბომბდამშენების დასავლეთ 

ევროპის სახელმწიფოების ტერიტორიაზე განლაგებით, რაზეც რამდენიმე 

დასავლეთევროპული სახელმწიფო 1950-იანი წლების ბოლოს დაითანხმეს, 

ეს ქვეყნები, აშშ-საბჭოთა ბირთვული შეტაკების შემთხვევაში, საკუთარ 

მოსახლეობას სრული განადგურების საფრთხის წინაშე აყენებდა. იმის გაც- 

ნობიერებამ, რომ დასავლეთ ევროპის მჭიდროდ დასახლებული ქვეყნები, 

რომლებშიც ამერიკულ ბომბდამშენთა ბაზები და სარაკეტო დანადგარები 

იქნებოდა განთავსებული, რუსეთის მხრიდან მოულოდნელი ბირთვული 

თავდასხმის ავტომატური სამიზნე ხდებოდნენ, დასავლეთის ბლოკში დიდი 

უკმაყოფილება გამოიწვია. ინგლისში, რომელმაც 1950-იანი წლების შუაში 

თავად დაიწყო ბირთვული შეიარაღების მოკრძალებული პროგრამის გან- 

ხორციელება და საკუთარი ბირთვული შეიარაღება ამერიკული ბირთვული 

შეკავების სისტემის ნაწილად აქცია, არასამთავრობო ორგანიზაციები, 

როგორებიც იყვნენ „ბირთვული იარაღის წინააღმდეგ კამპანია" და „100-ის 

კომიტეტი“, ნატო-დან ბრიტანეთის გამოსვლას, ბრიტანეთის ტერიტორიი- 

დან ამერიკული საჰაერო ბაზებისა და სარაკეტო დანადგარების გატანასა 

და ბრიტანეთის მიერ ბირთვული პროგრამის შეწყვეტას მოითხოვდნენ. 

კონტინენტურ ევროპაში კეთდებოდა ოფიციალური განცხადებები ამერი- 

კისა და საბჭოთა ძალების ცენტრალური ევროპიდან გაყვანის თაობაზე, 

რათა ამ რეგიონში არ მომხდარიყო ზესახელმწიფოთა კონფრონტაცია, რა- 

„ საც,შესაძლოა, ბირთვული ჰოლოკოსტი მოჰყოლოდა. ამავე დროს, ამერიკის 

„ბირთვული ქოლგის“ სანდოობის ირგვლივ წარმოქმნილი სკეპტიციზმი და- 

სავლეთევროპელ ლიდერებს ევროპის საკუთარი თავდაცვის განვითარებისა 

და ამერიკისაგან დამოუკიდებლობის შესახებ მოწოდებებისაკენ უბიძგებდა.



რი2 ნაწილი" 3+ მეოცე საუკუნის მსოფლიო 

ბურლინის ანომალია 

დასავლეთის ალიანსში წარმოქმნილმა ამ დაძაბულობამ კრემლი შეერ- 

თებული შტატებისა და მისი დასავლეთევროპელი პარტნიორების სიმტკი- 

ცის გამოცდისაკენ წააქეზა. ამისათვის მან დასავლეთ ბერლინზე ზეწოლა 

გააძლიერა, რომლის დაცვა, სამხედრო თვალსაზრისით, იქ განლაგებული 

მცირერიცხოვანი ამერიკული, ბრიტანული და ფრანგული გარნიზონების 

მიერ შეუძლებელი იყო. ჰიტლერის რაიხის ყოფილი დედაქალაქი 1958 წლის 

ნოემბერში კიდევ ერთხელ იქცა აღმოსავლეთ-დასავლეთის დაპირისპირების 

ცენტრად: ხრუშჩოვმა მოულოდნელად მოითხოვა ბერლინიდან ოთხივე საო- 

კუპაციო ძალის, ექვსი თვის განმავლობაში, სრული ევაკუაცია. წინააღმდეგ 

შემთხვევაში, საბჭოთა კავშირი ცალმხრივად გადასცემდა მათ ფუნქციებს 

ბერლინის გარეუბანში – პანკოვში – განლაგებულ აღმოსავლეთგერმანულ 

მარიონეტულ მთავრობას. რამდენადაც დასავლელ მოკავშირეებს არც დი- 

პლომატიური ურთიერთობები ჰქონდათ პანკოვის რეჟიმთან და არც ბერ- 

ლინში შესვლის თაობაზე შეთანხმება, საბჭოთა ულტიმატუმზე დათანხმება 

დასავლეთის ამ ანკლავის მისი პროტექტორებისგან იზოლირებას და მის 

აღმოსავლეთ გერმანიასთან მიერთებას გამოიწვევდა. ამრიგად, ხრუშჩოვმა 

გაააქტიურა „ბერლინის საკითხი“, რომელიც ათწლეულის განმავლობაში 

იყო მივიწყებული, 1948-1949 წლების წარუმატებელი ბლოკადის შემდეგ, 

რაც აღმოსავლეთ გერმანიის კომუნისტური პარტიის ლიდერ ვალტერ ულ- 

ბრიხტის მიერ გამოთქმულ უკმაყოფილებას მოჰყვა, ერთი მხრივ, აღმოსა- 

ვლეთ გერმანიაში 110 კილომეტრის სიღრმეში მდებარე ქალაქში დასავლელი 

მოკავშირეების სამხედრო, პოლიტიკური და სადაზვერვო პერსონალის და- 

მამცირებელი აქტივობის გამო და, მეორე მხრივ, დასავლეთ ბერლინის ეკო- 

ნომიკური წარმატების გამო, რასაც ნებისმიერი აღმოსავლეთბერლინელი 

(რომელთაც დასავლეთ ბერლინში გადაადგილების შეუზღუდავი უფლება 

ჰქონდათ) იოლად შეამჩნევდა. ყველაზე მეტად აღმოსავლეთ გერმანიის კო- 

მუნისტ ხელმძღვანელობას ის აღელვებდა, რომ, ცხოვრების უფრო მაღალი 

სტანდარტისა და ნაკლებად რეპრესიული პოლიტიკური კლიმატის გამო, ფე- 

დერაციულ რესპუბლიკაში ბოლო ათწლეულის განმავლობაში ორი მილიო- 

ნი აღმოსავლეთგერმანელი გაქცეულიყო. ამ მასობრივ მიგრანტებს შორის 

მაღალკვალიფიციური პროფესიონალების განსაკუთრებით დიდი წილი 

საფრთხეს უქმნიდა გერმანიის დემოკრატიული რესპუბლიკის ეკონომიკურ 

აღორძინებას. 1958 წელს ორ გერმანიას შორის არსებული გრძელი საზღვა– 

რი მთლიანად დაიკეტა. თუმცა, ინტელექტუალური გადინება გრძელდებოდა 

რკინის ფარდაში დარჩენილი ერთადერთი გასასვლელიდან – ალმოსავლეთ 

და დასავლეთ ბერლინს შორის დაუბრკოლებელი მოძრაობის შედეგად. 

ხრუშჩოვის ულტიმატუმის ერთადერთი მიზანი აღმოსავლეთ ევროპაში 

მის სატელიტურ იმპერიაზე საბჭოთა კონტროლის შემასუსტებელი ამ გამა-

ღიზიანებელი ფაქტორისა და აღმოსავლეთ გერმანიის ეკონომიკური განვი- 

თარების წინაშე მდგარი ზემოაღნიშნული გამოწვევის აღმოფხვრა არ ყოფი- 

ლა. მას კიდევ ერთი ამბიციური მიზანი ამოძრავებდა: შეერთებულ შტატებსა 

და დასავლეთ გერმანიას შორის მჭიდრო კავშირის ჩაშლა. ადენაუერის ად- 

მინისტრაციისათვის ბერლინი, დასავლეთ გერმანიის უსაფრთხოების ინტე- 

რესების დაცვის საქმეში, ამერიკის სიმტკიცის საუკეთესო გამოცდას წარ- 

მოადგენდა. თუ დასავლელი მოკავშირეები, რომელთა სიმბოლურ ძალებს 

ბერლინში ხუთჯერ აღემატებოდა ირგვლივ განლაგებული კომუნისტების 

სამხედრო ძალები, იძულებული გახდებოდნენ, დაეთმოთ პოზიციები საბჭო- 

თა გავლენის სფეროში ასე ღრმად განლაგებულ ქალაქში, ვაშინგტონი-ბო- 

ნის ახლადწარმოქმნილი ღერძი სერიოზულ დარტყმას მიიღებდა, რომელიც, 

შესაძლოა, ვეღარასოდეს გამოსწორებულიყო. 

თუმცა, დასავლეთის სახელმწიფოებმა ერთხმად უარყვეს საბჭოთა ულ- 

ტიმატუმი, კვლავ დაადასტურეს მათი ბერლინში შესვლის უფლება და უარი 

თქვეს რუსეთის მიერ ხელისუფლების აღმოსავლეთგერმანული რეჟიმისა- 

თვის გადაცემაზე. დასავლეთის ასეთი ერთიანი ფრონტის წინაშე ხრუშჩო- 

ვმა უყურადღებოდ დატოვა აღმოსავლეთ გერმანიისათვის ხელისუფლების 

გადაცემის მისივე ულტიმატუმის ვადის – 27 მაისის – გასვლა და დასავლეთს 

უმაღლესი დონის კონფერენციის ჩატარება შესთავაზა, რომელიც საბო- 

ლოოდ მოაგვარებდა ბერლინის საკითხს. 1959 წლის აგვისტოში ჟენევაში 

გამართული საგარეო საქმეთა მინისტრების შეხვედრაზე, ხრუშჩოვმა მიიღო 

პრეზიდენტ ეიზენჰაუერის მოწვევა ვაშინგტონში ბერლინის მომავალი პო– 

ლიტიკური სტატუსის გადასაწყგეტად პირისპის მოლაპარაკებისთვის. 

1959 წლის სექტემბრის ბოლოს ნიკიტა ხრუშჩოვი გახდა პირველი საბჭო- 

თა ლიდერი, რომელიც შეერთებულ შტატებს ეწვია. ამერიკის სხვადასხვა 

შტატის მონახულების შემდეგ, საბჭოთა სტუმარი მერილენდის მთებში, კემპ 

დევიდის საპრეზიდენტო რეზიდენციაში ეიზენჰაუერთან პირად შეხვედრებს 

შეუდგა. ამ კონფიდენციალურ მოლაპარაკებებს არსებითი შედეგები არ მო- 

ჰყოლია, გარდა ზეპირი შეთანხმებისა, რომ ბერლინის საკითხზე საბოლოო 

გადაწყვეტილების მიღება დროებით გადაედოთ დიდი სახელმწიფოების მო- 

ნაწილეობით უმაღლესი დონის კონფერენციის მოწვევამდე მომდევნო წელს 

და, ამ სამიტის შემდეგ, ეიზენჰაუერის მიერ ხრუშჩოვის ოფიციალურ მიწვე- 

ვაზე თანხმობის მიღებამდე. ამის მიუხედავად, სახელმწიფოს მიერ კონტრო- 

ლირებადი საბჭოთა პრესა ისევე მიესალმა „კემპ დევიდის სულისკვეთებას“, 

როგორც ოთხი წლით ადრე, უშედეგოდ დასრულებულისამიტის შემდეგ, ზეი- 

მობდა „ჟენევის სულისკვეთებას“. აღმოსავლეთ-დასავლეთს შორის გამარ- 

თულმა ამ გულითადმა შეხვედრებმა, დაძაბულობებით აღსავსე ორმოცდაა– 

თიანი წლების მიწურულს, რეალური დეტანტის ალბათობა გაზარდეს. 1959 

წლის მაისში ფოსტერ დალესის – ამერიკის მთავრობაში ცივ ომთან ასოცი-

მშვიდობიანი თანაარსებობა: დუაიტ ეიზენჰაუერი და ნიკიტა ხრუშ- 

ჩოვი მერილენდის კატოკტინის მთებში მდებარე კემპ დევიდის საპრე- 

ზიდენტო რეზიდენციაში, 1959 წელს შეერთებულ შტატებში საბჭოთა 

ლიდერის უპრეცედენტო მოგზაურობისას. ორი ლიდერის საუბრის მთა- 

ვარი თემა ბერლინის შესახებ ხრუშჩოვის ულტიმატუმი იყო. მიუხედავად 

იმისა, რომ შეთანხმებას ვერ მიაღწიეს, შეხვედრის მშვიდი ატმოსფერო 

საბჭოთა კავშირსა და შეერთებულ შტატებს შორის ურთიერთობების 

გაუმჯობესებას ასახავდა, განსაკუთრებით ხრუშჩოვის მიერ უნგრეთის 

რევოლუციის ჩახშობაზე ამერიკის უმწვავესი რეაქციის შემდეგ. 

რებული აზროვნების უმთავრესი სიმბოლოს – გარდაცვალება ამერიკასა და 

საბჭოთა კავშირს შორის არსებული კონფრონტაციის ეპოქის დასასრულის 

ნიშნად აღიქმებოდა. ბერლინის საკითხზე მორატორიუმმა, რომელიც კემპ 

დევიდში უმტკივნეულოდ შეთანხმდა, ამ დაძაბული დავის მხარეებს ამო- 

სუნთქვის დრო მისცა. ნიუ იორკში, გაეროს გენერალური ასამბლეის სხდო- 

მაზე გამოსვლისას, ხრუშჩოვმა წამოაყენა ოთხი წლის განმავლობაში საყო- 

ველთაო და სრული განიარაღების წინადადება: გამალებული შეიარაღების 

პრობლემის მიმზიდველი, თუმცა, არარეალური გადაწტყვეტილება, რომელ- 

საც კრემლი შემდეგშიც პერიოდულად იმეორებდა. მოსკოვში დაბრუნებიდან 

რამდენიმე თვეში რუსმა ლიდერმა გამოაცხადა, რომ საბჭოთა კავშირი მუდ- 

მივმოქმედი არმიის რაოდენობას ერთი მესამედით შეამცირებდა. ბერლინის 

ირგვლივ კონფლიქტის პირას მისულმა ორმა ზესახელმწიფომ ურთიერთგა- 

გების დამკვიდრებისკენ მნიშვნელოვანი ნაბიჯი გადადგა.

მშვიდობიანი თანაარსებობის დასასრული 

უმაღლესი დონის კონფერენცია, რომელსაც კემპ დევიდის შემრიგებ- 

ლური სულისკვეთება დარჩენილი საკითხების სრულ მოგვარებამდე უნდა 

მიეყვანა, პარიზში 1960 წლის გაზაფხულზე უნდა ჩატარებულიყო. 5 მაისს, 

კონფერენციის დაწყებამდე 11 დღით ადრე, ხრუშჩოვმა განაცხადა, რომ 

საბჭოთა კავშირმა საკუთარ ტერიტორიაზე ჩამოაგდო დიდ სიმაღლეზე 

მფრინავი ამერიკული მზვერავი თვითმფრინავი V-2 და აღშფოთებული მოი- 

თხოვდა განმარტებებს. სახელმწიფო დეპარტამენტის მხრიდან აღნიშნული 

თვითმფრინავის სადაზვერვო დანიშნულების უარყოფის თავდაპირველი 

უხერხული მცდელობის შემდეგ, ეიზენჰაუერმა თავის თავზე აიღო სრუ- 

ლი პასუხისმგებლობა მომხდარ ინციდენტზე. პარიზში საბჭოთა ლიდერმა 

ეიზენჰაუერისგან საბჭოთა კავშირის საჰაერო სივრცის დარღვევისათვის 

ფორმალური ბოდიშის მოხდა, პასუხისმგებელი პირების დასჯა და მომა- 

ვალში იმავეს გამეორებისგან თავის შეკავების პირობა მოითხოვა. რამდე– 

ნადაც სადაზვერვო ინფორმაციის მოპოვება მალე ორბიტაზე განლაგებულ 

სატელიტებს უნდა დაეწყოთ, შეერთებული შტატებისათვის საბჭოთა კავ- 

შირის ბოლო მოთხოვნის შესრულება რთული საქმე არ იყო. მეორე მხრივ, 

მოახლოებული არჩევნებისა და საერთაშორისო პრესტიჟიდან გამომდინარე, 

ამერიკის პრეზიდენტს რუსი ლიდერისათვის ბოდიშის მოხდა არ შეეძლო და, 

კიდევ, ნაკლებად შესაძლებელი იყო იმ ქვეშევრდომთა დასჯა, რომლებიც, 

უბრალოდ, ბრძანებას ასრულებდნენ. ამან კი ხრუშჩოვს მისთვის სასურველი 

საბაბი შეუქმნა, რათა, დროზე ადრე, 16 მაისს დაეტოვებინა პარიზის კონფე- 

რენცია და ეიზენჰაუერის საბჭოთა კავშირში მიწვევაც გაეუქმებინა. 

როგორც ჩანს, ხრუშჩოვმა პარიზის კონფერენციის საბოტაჟისთვის 

Vს-2-ის ინციდენტის გამოყენება იმიტომ გადაწყვიტა, რომ თავად იმყოფე– 

ბოდა დიდი ზეწოლის ქვეშ საბჭოთა კომუნისტური პარტიის შიგნით არსე- 

ბული ძალების მხრიდან, რომელთაც ხრუშჩოვის მიერ 1950-იანი წლების 

ბოლოს წამოწყებული დასავლეთთან დაახლოების პოლიტიკის შეცვლა 

სურდათ. მკაცრი პოლიტიკის მომხრე პოლიტბიუროს წევრები წინააღმ- 

დეგობას უწევდნენ, ზოგადად, გერმანიის, კერძოდ კი, ბერლინის პრობლე- 

მის მოლაპარაკებით მოგვარებას იმის შიშით, რომ ასეთი დათმობები ძირს 

გამოუთხრიდა რუსეთის ჰეგემონურ პოზიციას აღმოსავლეთ ევროპაში, მით 

უმეტეს, რომ ეს პოზიცია უკვე შერყეული იყო ვარშავასა და ბუდაპეშტში 

განვითარებული მოვლენების გამო. იმავდროულად, ჩინეთის კომუნისტური 

რეჟიმი ღიად გამოხატავდა უკმაყოფილებას მსოფლიო პოლიტიკაში ხრუშ- 

ჩოვის შემრიგებლური პოზიციის გამო. პეკინის მაოისტი ხელმძღვანელო- 

ბის თვალსაზრისით, ევროპაში ამერიკისა და საბჭოთა კავშირის დაახლოე– 

ბის პროცესი მარქსიზმ-ლენინიზმის რევოლუციურ პრინციპებს არღვევდა; 

საერთაშორისო კომუნისტური მოძრაობის აღმოსავლური განშტოება კი ამ

პრინციპებისადმი ყველაზე ერთგულ გამტარებლად ქცეულიყო. მსოფლიო 

კომუნიზმისათვის დაუღალავი ბრძოლის ნაცვლად, ხრუშჩოვმა, განიარაღე- 

ბის შესახებ უმაღლესი დონის შეხვედრების გზით, მტერთან მშვიდობიანი 

თანაარსებობის პოლიტიკა წამოიწყო. მსოფლიო კომუნიზმის მესიანის- 

ტური მიზნებისგან გადახვევის გასაწონასწორებლად, კემპ დევიდის მოლა- 

პარაკებების შემდეგ ჩინეთმა განაცხადა, რომ მასზე არ გავრცელდებოდა 

მსოფლიო დაძაბულობის განსამუხტად ორ ზესახელმწიფოსა და მის პარ- 

ტნიორებს შორის დადებული საერთაშორისო შეთანხმებები. ამ იდეოლო- 

გიურ დავას ამწვავებდა პეკინის უკმაყოფილება იმის გამო, რომ მოსკოვმა 

საკმარისი მონდომებით არ დაუჭირა მხარი ჩინეთის პოზიციას სხვადასხვა 

კრიტიკულ საკითხზე. მათ შორის იყო ჩინეთის სასაზღვრო დავა ინდოეთთან 

(ქვეყანა, რომელთანაც რუსეთს არაჩვეულებრივი ურთიერთობები ჰქონდა), 

ჩინეთის კამპანია, მიმართული ჩინელი ნაციონალისტების თავშესაფრის – 

ტაივანის (რომელიც შეერთებული შტატების სამხედრო პროტექციის ქვეშ 

იყო) – სამხედრო ძალით დაბრუნების შესახებ და ჩინეთის მიერ ბირთვული 

იარაღის წარმოების შესაძლებლობა (1957 წლის ოქტობმერში რუსები ჩინეთს 

ბირთვული იარაღის პროტოტიპს შეჰპირდნენ, მაგრამ ეს პირობა 1959 წელს 

ხრუშჩოვმა უკან წაილო). აქ უკვე ეყრებოდა საფუძველი მოგვიანებით 

მომხდარ ე.წ. „ჩინეთ-საბჭოთა განხეთქილებას", რამაც კომუნისტურ ბლოკს 

მონოლითური სახე შეუცვალა. 

ამრიგად, საბჭოთა კავშირის მმართველ ელიტაში ხრუშჩოვის პოლიტიკი- 

სადმი უარყოფითმა დამოკიდებულებამ და ჩინელების მუქარამ, რომ კითხვის 

ნიშნის ქვეშ დააყენებდნენ საბჭოთა კავშირის წამყვან როლს კომუნისტურ 

ბლოკში, აღმოსავლეთ-დასავლეთს შორის დაპირისპირების შერბილებისაკენ 

მიმართული ხრუშჩოვის მცდელობების გამო, რუსეთის ლიდერის პოზიცია 

პარიზის უმაღლესი დონის კონფერენციის წინ მნიშვნელოვნად შეასუსტა. 

ს-2-ის ინციდენტი ხელს აძლევდა მოსკოვსა და პეკინში იმ ძალებს, რომლე- 

ბიც ცდილობდნენ ხრუშჩოვის იძულებას, რომ მშვიდობიანი თანაარსებობის 

პოლიტიკა შეეწყვიტა. ასეა თუ ისე, პარიზის შეხვედრის ნაადრევი დასრულე- 

ბიდან ერთი კვირის განმავლობაში, ადამიანი, რომელიც ამერიკაში ვიზიტი- 

სას, ფაქტობრივად, აცხადებდა, რომ ცივი ომი დასასრულს უახლოვდებოდა, 

დაიმუქრა, რომ ცალკე სამშვიდობო ხელშეკრულებას გააფორმებდა აღმო- 

სავლეთ გერმანიასთან; გააფრთხილა ევროპის სახელმწიფოები, რომელთა 

ტერიტორიაზე ამერიკის სამხედრო ბაზები იყო განლაგებული, რომ ისინი 

ბირთვული განადგურების გზას ადგნენ და, შემდეგ პეკინში გაემართა, რომ 

საბჭოთა პოლიტიკის ჩინელი კრიტიკოსები დაეწყნარებინა. 

ხრუშჩოვის კვლავ აღორძინებული აგრესიული პოლიტიკა ეიზენჰაუე- 

რის პრეზიდენტობის ბოლომდე აღარ შეცვლილა. ხრუშჩოვი თითქოს ცდი- 

ლობდა ხელიდან არ გაეშვა ხელსაყრელი შემთხვევა და დაპირისპირებოდა

დასავლეთის ქვეყნებს, რითაც ის საკუთარ კრიტიკოსებს აჩუმებდა როგორც 

შინ, ასევე ჩინეთშიც. ამასთანავე, ხრუშჩოვს სურდა ამერიკის ახალი პრე- 

ზიდენტი რთული საგარეო პოლიტიკური გამოწვევების წინაშე დაეყენებინა 

მისი ინაუგურაციის დღიდანვე. საბჭოთა კავშირმა მესამე სამყაროს არასტა- 
ბილური მდგომარეობიდან სარგებლის მიღების ცდუნებას კიდევ ერთხელ 

ვერ გაუძლო. ლაოსში – სამხრეთ-აღმოსავლეთ აზიის სამეფოში, რომელიც 

ფორმალურად საფრანგეთის ინდოჩინური იმპერიის ნაწილს წარმოადგენდა 

– საბჭოთა კავშირმა პროკომუნისტურ პარტიზანულ მოძრაობას დიდი ოდე- 

ნობით სამხედრო მარაგი გაუგზავნა. ეს პარტიზანული ძალები შეერთებული 

შტატების მიერ გაწვრთნილ და აღჭურვილ მემარჯვენე მთავრობას უპი- 

რისპირდებოდნენ. საბჭოთა ლიდერმა გარისკა და რუსული გავლენის გავრ- 

ცელება აფრიკის კონტინენტის ცენტრში საჰარის სამხრეთ რეგიონშიც კი 

შეძლო, რომლის დიდი ნაწილი ევროპული კოლონიური სახელმწიფოებისგან 

ეროვნული დამოუკიდებლობის მოპოვების პროცესში იმყოფებოდა. როდე- 

საც 1960 წლის ზაფხულში, ყოფილი ბელგიური კონგოს მიერ დამოუკიდე- 

ბლობის მოპოვების შემდეგ, ქვეყანაში სამოქალაქო ომი დაიწყო, კრემლმა 

პროვოკაციულად მიანიშნა კონგოს ცენტრალური მთავრობის სახელით სა- 

ბჭოთა კავშირის ინტერვენციის შესაძლებლობის შესახებ სეპარატისტული 

რეჟიმის წინააღმდეგ, რომელიც ბუნებრივი მინერალებით მდიდარ კატანგას 

პროვინციაში იმყოფებოდა და რომელსაც ბელგიის სპილენძისა და კობალ- 

ტის ინტერესჯგუფები უმაგრებდნენ ზურგს. როდესაც მთავრობის თხოვნით 

და გაეროს ეგიდით კონგოში საერთაშორისო საპოლიციო ძალები შევიდნენ 

წესრიგის დასამყარებლად და ბელგიის მოქალაქეების დასაცავად, ქვეყანაში 

შესული ბელგიური ჯარების გაყვანაზე ზედამხედველობის მიზნით, მოსკო– 

ვმა გაეროს გენერალურ მდივანს დაგ ჰამარშელდს პატრის ლუმუმბას მემარ- 

ცხენე რეჟიმის წინააღმდეგ მიკერძოებულობაში დასდო ბრალი. ხრუშჩოვმა 

დაუყოვნებლივ გაუგზავნა კონგოელ ლიდერს სამხედრო აღჭურვილობა, ტე- 
ქნიკური პერსონალი, მრჩევლები და თან „მოხალისეების“ გაგზავნითაც დაი– 

მუქრა, რაც ევრაზიის გარეთ პირველი საბჭოთა დასაყრდენის შექმნის მცდე- 

ლობა იყო. ლუმუმბას რეჟიმის დაცემამ და მისი მემკვიდრის მიერ საბჭოთა 

პერსონალის ქვეყნიდან გაძევებამ, ხრუშჩოვის პოლიტიკას აფრიკაში დამამ- 

ცირებელი დარტყმა მიაყენა. ამის საპასუხოდ მან კიდევ ერთხელ მკაცრი 

იერიში მიიტანა გაეროში დასავლეთის ბლოკის მაკონტროლებელი მდგომა- 

რეობის წინააღმდეგ, წამოაყენა ჰამარშელდის გადაყენებისა და გენერალუ- 

რი მდივნის პოსტის ტროიკით შეცვლის წინადადება, რომელშიც დასავლე– 

თის, კომუნისტური და მიუმხრობელი სახელწიფოების წარმომადგენლები 

შევიდოდნენ. 

მიუხედავად იმისა, რომ ამ წინადადებებს შედეგები არ მოჰყოლია, 

ხრუშჩოვის მიერ ფეხსაცმლის ფრიალი გაეროს გენერალური ასამბლეის

შეხვედრაზე 1960 წლის ოქტომბერში, მიმდინარე დეკოლონიზაციის პრო– 

ცესის რევოლუციური შედეგებით მისი აღფრთოვანების მანიშნებელი იყო. 

1960 წლისათვის, გაეროს წევრების რაოდენობა სამხრეთ ნახევარსფეროში 

ევროპის კოლონიური იმპერიების ნანგრევებიდან ახალი დამოუკიდებელი 

სახელმწიფოების წარმოქმნის შედეგად, ორჯერ გაიზარდა. დასავლეთის 

თეთრკანიანთა სახელმწიფოების ხელში მყოფი ექსკლუზიური კლუბიდან, 

ეს მსოფლიო ორგანიზაცია, თანდათან, აფრიკისა და აზიის ახალი სუვერე- 

ნული პოლიტიკური ერთეულების ფორუმად გარდაიქმნა. კომუნისტური 

ბლოკის ქვეყნებთან ერთად, ევროპული იმპერიალიზმის ეს ყოფილი ობიექ- 

ტები გაეროს გენერალურ ასამბლეაში მყარ უმრავლესობას იძენდნენ, რაც 

შეიძლებოდა შეერთებულ შტატებთან და მის მოკავშირეებთან დიპლომა- 

ტიურ პაექრობაში სასარგებლო იარაღი გამხდარიყო. 

ბერლინის ბოლო კრიზისი 

მიუხედავად იმისა, რომ პოსტკოლონიური განვითარებადი სამყარო სა- 

ბჭოთა კავშირისა და შეერთებული შტატების კონკურენციის ახალ არენად 

იქცა, ცივი ომის ცენტრად მაინც ევროპა რჩებოდა, ხოლო ევროპის ცენ- 

ტრად – გერმანია, გერმანიის ცენტრად კი – ბერლინი. შესაბამისად, სწორედ 

ამ მუდმივად ცხელ წერტილში სურდა ხრუშჩოვს დაებრუნებინა საგარეო 

პოლიტიკური ინიციატივა, რომელიც ცენტრალურ აფრიკაში საბჭოთა და- 

საყრდენის ძიებისა და გაეროს რეორგანიზაციის წარუმატებელი მცდელო- 

ბებისას დაკარგა. საბჭოთა ხელისუფლებაში არსებული უკმაყოფილებისა და 

პეკინის მხრიდან უკიდურესად მძიმე ბრალდებების ფონზე, ხრუშჩოვს, საკუ- 

თარ ქვეყანასა და საერთაშორისო კომუნისტურ მოძრაობაში შესუსტებული 

პოზიციის გასამაგრებლად, საგარეო პოლიტიკის სფეროში გამარჯვება 

ესაჭიროებოდა. ბერლინის გზით აღმოსავლეთ გერმანიიდან პროფესიო- 

ნალი მუშახელის გადინება მანამ გაგრძელდებოდა, სანამ ქალაქის დასა- 

ვლეთ ნაწილს დასავლელი სახელმწიფოები აკონტროლებდნენ. ჯ.ფ. კენედის 

ახალი, გამოუცდელი ადმინისტრაციის პირობებში, ხრუშჩოვმა, მოსკოვის 

მიერ დასმული პირობებით, ბერლინის საკითხის ერთხელ და სამუდამოდ გა- 

დაწყვეტა განიზრახა. მან ისარგებლა ვენაში 1961 წლის ივნისში დაგეგმილი 

საბჭოთა კავშირ-ამერიკის უმაღლესი დონის კონფერენციით – რომელიც 

ორი ქვეყნის ლიდერებს შორის პირისპირ მეოთხე შეხვედრა იყო ცივი ომის 

დაწყების შემდეგ – და ამერიკის აღმასრულებელი ხელისუფლების ახალ 

ხელმძღვანელს, უკიდურესი მუქარის ფორმით, კიდევ ერთი ულტიმატუმი 

წაუყენა, რომლითაც გერმანიასთან სამშვიდობო ხელშეკრულებას, საოკუ- 

პაციო რეჟიმის დასრულებას და დასავლეთ ბერლინის თავისუფალ ქალაქად 

გამოცხადებას ითხოვდა. მოსკოვში დაბრუნების შემდეგ, მან ულტიმატუმის 

ამოწურვის ვადად წლის ბოლო განსაზღვრა და სამხედრო ხარჯების სამჯერ

გაზრდაც გამოაცხადა, რათა ხაზი გაესვა ბერლინიდან მოკავშირეების გარ- 

ნიზონების გაყვანის შესახებ საკუთარი გადაწყვეტილების სიმტკიცისათვის. 

კენედიმ კი კვლავ გაიმეორა შეერთებული შტატების პირობა, რომ დაიცავდა 

დასავლეთ ბერლინს, საჭიროების შემთხვევაში, ძალის გამოყენების გზითაც 

და თავდაცვის ბიუჯეტზე სამი მილიარდი დოლარის დამატებით და სამხე- 

დრო სამსახურში გაწვეულთა რაოდენობის სამჯერ გაზრდა გამოაცხადა. 

1961 წლის დაძაბული ზაფხულის შემდეგ, კრემლმა განაცხადა, რომ განა- 

გრძობდა ბირთვულ გამოცდებს, რომლებიც 1958 წლის შემოდგომიდან სა- 

ბჭოთა კავშირს, შეერთებულ შტატებსა და დიდ ბრიტანეთს შორის მიღწეული 

შეთანხმებით იყო შეწყვეტილი. შემოდგომაზე განხორციელებული საბჭოთა 

ბირთვული იარალის არაერთი გამოცდა 50-მეგატონიანი მოწყობილობის 

აფეთქებით დაგვირგვინდა, რაც სამი ათას ხუთასჯერ აღემატებოდა ხირო- 

სიმაში აფეთქებული ბომბის სიმძლავრეს. ამერიკელი მეწარმეები ხალხს, 

შესაძლო ბირთვული დასხივებისაგან თავდასაცავად, რაშიც ეჭვი აღარავის 

ეპარებოდა, ცალკეულ ოჯახზე გათვლილი მცირე ზომის თავშესაფრების 

აშენებისაკენ მოუწოდებდნენ. ამერიკისა და ბრიტანეთის მთავრობებმა კი 

ბირთვული იარაღის გამოცდები განაახლეს, რათა ამ იარაღით გამალებულ 

შეჯიბრებაში უკან არ ჩამორჩენილიყვნენ. 

ამასობაში, საბჭოელებმა და მათმა აღმოსავლეთგერმანელმა კლიენტე- 

ბმა, ბირთვული კონფრონტაციის თავიდან ასაცილებლად, ბერლინის პრო– 

ბლემიდან დროებითი გამოსავალი გამონახეს. 13 აგვისტოს, დილას, აღმო- 

სავლეთ გერმანიის პოლიციამ ჩაკეტა საზღვარი, რომელიც ქალაქის ორ 

სექტორს ჰყოფდა, ხოლო, სამი დღის შემდეგ ბეტონისა და მავთულხლარ- 

თიანი კედლის აშენება დაიწყო, რომელიც შეუძლებელს ხდიდა აღმოსავლეთ 

და დასავლეთ ბერლინს შორის მოძრაობას, გარდა კარგად გაკონტროლე- 

ბული რამდენიმე გამშვები პუნქტისა. ქალაქის დასავლეთსა და აღმოსა- 

ვლეთს შორის გადაადგილების აღკვეთის ამ მეტად წარმოსახვით მეთოდს 

დასავლეთმა მკაცრი დიპლომატიური პროტესტითა და ქალაქის დასავლეთ 

ნაწილში მოკავშირეთა გარნიზონების სიმბოლური გაძლიერებით უპასუხა. 

არავის უცდია კედლის აღება, რომელმაც, მიუხედავად იმისა, რომ აღმოსა- 

ვლეთ გერმანიის საპატიმროს მსგავსი სტატუსის გამომხატველ უხერხულ 

სიმბოლოს წარმოადგენდა, ულბრიხტისთვის ინტელექტუალური ემიგრა- 

ციის პრობლემა გადაწყვიტა: მაშინ, როდესაც, 1961 წლის პირველი ექვსი 

თვის განმავლობაში, აღმოსავლეთ გერმანიიდან, ბერლინის გავლით, 103 000 

გერმანელი გაიქცა, კედლის აღმართვის შემდეგ მხოლოდ რამდენიმე ათასმა 

შეძლო ახალი საზღვრის გადაკვეთა. 

ამ იმპროვიზებულმა გამოსავალმა, რომელიც გაყოფილი ბერლინის პრო-– 

ბლემის მოგვარებას ემსახურებოდა, თავის მიზანს მიაღწია. 17 ოქტომბერს, 

როდესაც უკვე ნათელი გახდა, რომ დასავლელი მოკავშირეები ბერლინის

ბერლინი ცივი ომის დროს აღმოსავლეთსა და დასავლეთს შორის 

კედელს, როგორც დასრულებულ ფაქტს, საბოლოოდ შეეგუვნენ, ხრუშჩო- 
ვმა კვლავ გააუქმა გერმანიისა და ბერლინის პრობლემების მოგვარებასთან 

დაკავშირებული ულტიმატუმის ვადა: რუსეთისა და აღმოსავლეთ გერმანიის 

ხელისუფლებამ მოკავშირეების სამხედრო ძალებს დასავლეთ სექტორში 

დაბრკოლებების გარეშე დარჩენისა და აღმოსავლეთ გერმანიის მაგისტრა- 

ლური გზით, ფედერალური რესპუბლიკის მიმართულებით მოძრაობის ნება 

დართო. 1964 წელს საბჭოთა კავშირმა ცალკე შეთანხმება დადო აღმოსა- 

ვლეთ გერმანიასთან და მისი სუვერენიტეტი ისე აღიარა, რომ კითხვის ნიშ- 

ნის ქვეშ არ დაუყენებია დასავლეთ ბერლინის სპეციალური სტატუსი და 

იქ დასავლელი მოკავშირეების სამხედრო ძალების არსებობა. ამის შემდეგ 

გერმანიისა და ბერლინის ანომალიურ მდგომარეობას ორ ზესახელმწიფოს 

შორის ურთიერთობებში სერიოზული პრობლემა აღარ შეუქმნია. ბირთვული 

კონფრონტაციის თავიდან აცილების ინტერესიდან გამომდინარე, ვაშინგ- 

ტონი და მოსკოვი გერმანიისა და მისი ყოფილი დედაქალაქის სამუდამო 

გაყოფას შეეგუვნენ.

თუმცა, ბერლინის პრობლემასთან დაკავშირებით მიღწეული ეს გამოსა- 

ვალი შორს იყო საგარეო პოლიტიკის იმ თვალისმომჭრელი წარმატებისგან, 

რომელიც ხრუშჩოვს კომუნისტურ ბლოკში მის ირგვლივ შექმნილი მითქ- 

მა-მოთქმის გადასაფარად სჭირდებოდა. აღმოსავლეთ გერმანიის ემიგრა- 

ციის პრობლემის მოგვარების მიუხედავად, ამერიკელებმა მტკიცე პოზი- 

ცია დაიკავეს დასავლეთ ბერლინის საკითხზე, რაშიც მათ ზურგს ნატო-ს 

წევრი მოკავშირეები (მათ შორის დამოუკიდებელი საგარეო პოლიტიკის 

მომხრე საფრანგეთის ხელისუფლება შარლ დე გოლის ხელმძღვანელობით) 

უმაგრებდნენ. კრემლის მიერ ბირთვული იარაღის გამოცდის განახლება, 

შესაძლოა, ორ მიზანს ისახავდა: კომპენსირებას და დაშინებას. ეს ნაბიჯი 

წარმოადგენდა საბჭოთა კავშირის, სტრატეგიულად აშკარად ჩამორჩენილ 

და დაუცველ, მდგომარეობას შეერთებულ შტატებთან მიმართებაში (რაც 

ს-2 მზვერავი თვითმფრინავების მიერ რუსეთის ტერიტორიაზე მოპოვებული 

ინფორმაციით გამჟღავნდა და, ბოლოს, საბჭოელების მიერ მცირე რაოდე- 

ნობის ინტერკონტინენტური ბალისტიკური რაკეტების წარმოების შესახებ 

პენტაგონის მიერ გაკეთებული განცხადებებით დადასტურდა). ხრუშჩოვის 

ამ ნაბიჯის კიდევ ერთი მიზანი სულ უფრო და უფრო მტკიცე და შეუვალი 

კენედისა და თანდათან უფრო ქედუხრელი მაო ძედუნის დაშინება იყო. 

1961 წლის შემოდგომაზე ბირთვული იარაღის გამოცდის განახლებამ ბოლო 

მოუღო სტრატეგიულ იარაღზე კონტროლის დამყარების იმედს, რომელიც, 

თავდაპირველად, 1958 წლამდე არსებულმა მორატორიუმმა გააჩინა და რო- 

მელსაც შემდეგ ატომური განიარაღების შესახებ ჟენევაში მიმდინარე მოლა– 

პარაკებები ამაგრებდა. ამრიგად, აღმოსავლეთსა და დასავლეთს შორის არ- 

სებული დაპირისპირებების საყოველთაო მოგვარებისაკენ გადადგმულ პირ– 

ველ ნაბიჯად ქცევის ნაცვლად, ბერლინის კრიზისმა კიდევ უფრო გაამწვავა 

საერთაშორისო ურთიერთობები და საბჭოთა კავშირსა და ამერიკას შორის 

ბირთვული იარაღის წარმოებაში შეჯიბრს მისცა ბიძგი. 

სწორედ სტრატეგიული დაპირისპირების ამ კონტექსტში მიიჩნია საჭი- 

როდ ხრუშჩოვმა გადაედგა მისი ყველაზე დაუფიქრებელი საგარეო პოლიტი-– 

კური ნაბიჯი, რომელმაც ორი ზესახელმწიფო ბირთვული კონფლიქტის პირას 

მიიყვანა, რასაც, შესაძლოა, ორი დაპირისპირებული ქვეყნის მოსახლეობის 

დიდი ნაწილის განადგურება მოჰყოლოდა. საერთაშორისო ურთიერთობების 

ერთ-ერთ ყველაზე ღირსშესანიშნავ პარადოქსად რჩება ის, რომ საბჭოთა- 

ამერიკული დაპირისპირების იმ ეპიზოდს, რომელმაც ცივი ომი კინაღამ ბირ– 

თვულ არმაგედონად გადააქცია, – რასაც სამყაროს დასასრულის მომლო– 

დინე წინასწარმეტყველები ბირთვული იარაღის გამოჩენისთანავე ვარაუ- 

დობდნენ – ადგილი ჰქონდა არა აღმოსავლეთ-დასავლეთის დაპირისპირების 

ეპიცენტრში – ევროპასა თუ შორეულ აღმოსავლეთში, – არამედ რეგიონში, 

რომელიც შორს იყო საბჭოთა გავლენის სფეროდან, შეერთებულ შტატებთან 

გეოგრაფიული სიახლოვისა და ისტორიული კავშირის გამო.

ინტერამერიკული უსაფრთხოების სისჭუმის ჩამოჭქალიბება 

შეერთებული შტატების როლს ლათინური ამერიკის ოც დამოუკიდე- 

ბელ რესპუბლიკასთან მიმართებაში, მეორე მსოფლიო ომის დასასრული- 

დან სამოციანი წლების დასაწყისამდე, თავისუფლად შეიძლება ეწოდოს 

დომინირება. მეორე მსოფლიო ომმა და მისმა შემდგომმა პერიოდმა დაადას- 

ტურა შეერთებული შტატების, როგორც ეკონომიკური ძალის, პირველობა 

დასავლეთ ნახევარსფეროში. ევროპის სავაჭრო და ფინანსურ ინტერესებს 

ლათინურ ამერიკაში მნიშვნელოვანი ზიანი მიადგა მას შემდეგ, რაც მეორე 

მსოფლიო ომის დროს დიდმა ბრიტანეთმა, გერმანიამ და საფრანგეთმა 

ჯერ დიდი ოდენობის ადამიანური და მატერიალური რესურსები დაკარგეს, 

ხოლო, 1945 წლის შემდეგ, თითოეული მათგანი განადგურებული ეკონო- 

მიკის აღორძინების ძნელ გზას დაადგა. ამასობაში, როგორც ვნახეთ, ლა- 

თინური ამერიკის უმეტესი ქვეყნების ეკონომიკური სისტემები მჭიდროდ 

გადაეჯაჭვა შეერთებული შტატების მზარდ ეკონომიკას, მაშინ როცა ეს 

ქვეყანა გერმანიისა და იაპონიის წინააღმდეგ გლობალურ ომში ჩაერთო. 

შეერთებული შტატების სამხედრო ძალაუფლება ღრმად შეიჭრა სამხრეთის 

ქვეყნებში, ღერძის სახელმწიფოების მხრიდან შესაძლო აგრესიისაგან მათი 

დაცვის მიზნით. ომის დასასრულის მოახლოებასთან ერთად ლათინური ამე- 

რიკის ბევრი ქვეყნის მთავრობები შიშობდნენ, რომ შეერთებული შტატების 

ახალ გლობალურ ვალდებულებებსა და მსოფლიო უსაფრთხოებისა და მშვი- 

დობის დასაცავად შექმნილ ახალ საერთაშორისო ორგანიზაციაში მის წამყ- 

ვან როლს შეეძლო ომის დროს ჩამოყალიბებული ინტერამერიკული უსა- 

ფრთხოების რეგიონული სისტემის შიგნით სოლიდარობისა და ამ სისტემის 

შესუსტება გამოეწვია. ამ ლათინური ქვეყნების დაშოშმინების მიზნით, 1945 

წლის გაზაფხულზე გაეროს დამფუძნებელ კონფერენციაზე შეერთებული 

შტატების წარმომადგენლებმა გაეროს ქარტიაში ჩადეს დებულება,რომელიც 

შესაძლებელს ხდიდა რეგიონული უსაფრთხოების ორგანიზაციების შექმნას 

გაეროს უშიშროების საბჭოს თანხმობისგან დამოუკიდებელი აღსრულების 

უფლებამოსილებით. 

ევროპაში ცივი ომის დაწყების შემდეგ, შეერთებული შტატები და მისი 

ლათინურამერიკელი კლიენტი სახელმწიფოები ომის დროს შეთანხმებული 

არაფორმალური რეგიონული უსაფრთხოების მექანიზმებისთვის კონკრე- 

ტული ფორმის მინიჭებას შეუდგნენ. „ურთიერთდახმარების ინტერამე- 

რიკულმა ხელშეკრულებამ", რომელსაც 1947 წლის სექტემბერში რიო დე 

ჟანეიროში ხელი მოეწერა და რომლის რატიფიცირება ამერიკის ოცდაერთმა 

სახელმწიფომ მოახდინა, როგორც ნახევარსფეროს ფარგლებს გარედან, 

ასევე მის შიგნიდან მომავალი აგრესიის წინააღმდეგ მიმართული მუდმივი 

თავდაცვითი ალიანსი დააარსა. 1948 წლის გაზაფხულზე ამერიკის რესპუ- 

ბლიკებმა სუსტად ორგანიზებული პანამერიკული კავშირი ამერიკის სახელ-

მწიფოების ორგანიზაციად გარდაქმნეს და სამხედრო ალიანსს ფორმალური 

პოლიტიკური სტრუქტურა შეუქმნეს. მოულოდნელად, ამერიკის სახელმწი- 

ფოთა ორგანიზაციის სამშვიდობო მექანიზმი ეფექტური აღმოჩნდა მის წევრ 

ქვეყნებს შორის განვითარებული რამდენიმე დავის მოგვარებისას, მაგალი- 

თად, 1949, 1955 და 1959 წლებში ნიკარაგუასა და კოსტა რიკას ან 1957 წელს 

ნიკარაგუასა და ჰონდურასს შორის მოხდარი დაპირისპირებისას. 

თუმცა, თუ ლათინური ამერიკის, ამერიკულ სახელმწიფოთა ორგანიზა- 

ციის წევრი ქვეყნები ინტერამერიკულ სისტემას რეგიონული უსაფრთხოე- 

ბისა და მშვიდობის შენარჩუნების მრავალმხრივ მექანიზმად მიიჩნევდნენ, 

შეერთებული შტატებისათვის ამ სისტემას უფრო ვიწრო და კონკრეტული 

დატვირთვა ჰქონდა, განსაკუთრებით, კორეის ომის დაწყების შემდეგ და, 

შესაბამისად, მსოფლიოში კომუნიზმის გავრცელების საფრთხის გამო. ვა- 

შინგტონის თვალთახედვით, ამერიკის სახელმწიფოთა ორგანიზაციისა და 

რიოს პაქტის სტრუქტურას იგივე დანიშნულება ჰქონდა, რაც შეერთებული 

შტატების მხარდაჭერილ რეგიონული უსაფრთხოების სხვა სისტემებს: კე- 

რძოდ, არაკომინისტური სამყაროს დაცვა საბჭოთა ბლოკის ექსპანსიონის- 

ტური ამბიციებისგან. 

შეერთებული შტატების ახალი უნილატერალიზმი 
დასავლეთ ნახევარსფეროში 

როგორც ვიხილეთ, ომით განადგურებული დასავლეთ ევროპის ქვეყნებ- 

ში კომუნისტური ამბოხებების საფრთხეს შეერთებული შტატების მხრიდან 

დიდი ოდენობის დახმარების გამოყოფა მოჰყვა, რათა მოგვარებულიყო ის 

სოციალ-ეკონომიკური პრობლემები, რომელიც კომუნიზმის გავრცელები- 

სათვის ნოყიერ ნიადაგს ქმნიდა. ლათინურ ამერიკაში ასეთი პრობლემების 

გრძელვადიანი ხასიათის, დასავლეთ ევროპასთან შედარებით, ამ პრობლე– 

მების გაცილებით უფრო დიდი მასშტაბებისა და, ასევე, ლათინური ამერი– 

კის ქვეყნების მხრიდან ამ პრობლემების მოსაგვარებლად ეკონომიკური 

დახმარების არაერთი თხოვნის მიუხედავად, მარშალის გეგმის მსგავსი 

მექანიზმი დასავლეთ ნახევარსფეროს ქვეყნებისათვის ომის შემდგომ არ 

შემუშავებულა. სახელმწიფო მდივანმა ჯორჯ მარშალმა 1947 წლის რიოს 

კონფერენციაზე ლათინური ამერიკის ქვეყნებს აღუთქვა, რომ მათი გან– 

ვითარების დახმარებას სერიოზული ყურადღება მიექცეოდა. მიუხედავად 

ამისა, ამ შეპირებას შემდგომ წლებში, ინტერამერიკული ეკონომიკური მდ- 

გომარეობის განხილვებისას, კონკრეტული შედეგები არ მოჰყოლია. ლათი– 

ნური ამერიკის ქვეყნები ცდილობდნენ მიეღოთ შეერთებული შტატების მთა- 

ვრობისგან ევროპის აღორძინების პროგრამის მსგავსი დახმარება, თუმცა, 

ვაშინგტონს მიაჩნდა, რომ ნებისმიერი მომავალი დახმარება ლათინური ამე– 

რიკის განვითარებისათვის კერძო წყაროებიდან უნდა დაფინანსებულიყო.

ლათინური ამერიკის ეკონომიკური ჩამორჩენილობა, რასაც თან ერთვო- 

და, ერთი მხრივ, მცირერიცხოვანი მიწათმფლობელი და სავაჭრო ელიტისა 

და, მეორე მხრივ, უმიწოდ დარჩენილი, ღატაკი გლეხობის თანაარსებობა, 

სოციალური არასტაბილურობისაკენ მიმავალი უმოკლესი გზა იყო. ლათი- 

ნური ამერიკის ბევრ ქვეყანაში, დაბალი ფენების ინტერესების გამომხატველ 

რეფორმისტულ პოლიტიკურ მოძრაობებსა და სოციალურ-ეკონომიკური 

ოლიგარქიის დამცველებს შორის, მწვავე კონფლიქტები განვითარდა. რე- 

გიონში ამერიკის ეკონომიკური აქტიურობის გამო, შეერთებული შტატების 

მთავრობა ამ პოლიტიკურ ბრძოლებს დიდ ყურადღებას აქცევდა. 

სწორედ ასე განვითარდა მოქლენები გვატემალის ცენტრალური ამერი- 

კის რესპუბლიკაში, სადაც, გენერალ ხორხე უბიკოს ცამეტწლიანი დიქტა- 

ტურის დამხობის შემდეგ, ქვეყნის პრეზიდენტად, ყოვლისმომცველი სოცია- 

ლური რეფორმების პროგრამის წყალობით, უნივერსიტეტის პროფესორი 

ხუან არეველო აირჩიეს. 1945 წლიდან 1951 წლამდე, არეველო ღარიბებსა 

და მდიდრებს შორის არსებული უზარმაზარი სხვაობის შემცირებასა და 

ინდიელთა მრავალრიცხოვანი მოსახლეობის საგანმანათლებლო და ეკონო- 

მიკური პირობების გაუმჯობესებას მთავრობის მიერ დაფინანსებული რე- 

ფორმების საშუალებით შეეცადა, რასაც მიწათმფლობელებისა და უცხოელი 

ინვესტორების დიდი უკმაყოფილება მოჰყვა. 1951 წლის მარტში არეველო 

მმართველი პარტიის მემარცხენე ფრთის ლიდერმა, ოცდაჩვიდმეტი წლის 

პოლკოვნიკმა ხაკობო არბენს გუსმანმა შეცვალა. გვატემალის პარლამენტში 

აგრარული რეფორმების ფართომასშტაბიანი პროგრამის გატანის შემდეგ, 

არბენსმა 225 000 აკრი დაუმუშავებელი მიწის ექსპროპრიაცია გამოაცხადა, 

რომელიც ამერიკული ბანანის კონცერნს „ხილის გაერთიანებულ კომპანია“ 

(სიM06ძ LL CიოჩნვიV) ეკუთვნოდა, მისი გლეხებისათვის დარიგების მიზ- 

ნით. VMIL0ძ წს CიოივიV-მ დახმარებისთვის საკუთარი ქვეყნის მთავრობას 

მიმართა. ეიზენჰაუერის ახალი ადმინისტრაცია კი შეშფოთებით ადევნებდა 

თვალს ამერიკელი ელჩის მიერ მოწოდებულ ინფორმაციას, რომელიც არბენ- 

სის მთავრობაში კომუნისტების მზარდ გავლენას ავისმომასწავებელი რი- 

ტორიკით აღწერდა. 

1954 წლის ბოლოს VVIL6ძ ჩ”სIL CიოინგიV-სა და ამერიკის ცენტრალური 

სადარზვერვო სააგენტოს წარმომადგენლები დაუკავშირდნენ გვატემალელ 

მემარჯვენე ემიგრანტებს ნიკარაგუასა და ჰონდურასში და მათ არბენსის 

დამხობის გეგმა გააცნეს, ამერიკის მთავრობამ კი, იმავდროულად, ჰონდუ- 

რასს იარაღზე ბოიკოტი გამოუცხადა. როდესაც გაირკვა, რომ გვატემალის 

ლიდერმა ბოიკოტისთვის გვერდის ავლისთვის ჩეხოსლოვაკიისგან 2 000 

ტონა მსუბუქი იარაღის შემოსატანად კონტრაქტი გააფორმა, ვაშინგტონს 

გაუჩნდა საბაბი, რომელიც მას მისსავე მეზობლად, კომუნისტური გაგლენის 

გავრცელების შეჩერებისთვის, ზომების მისაღებად სჭირდებოდა. ივნისში,

ამერიკელების მხარდაჭერით, გვატემალელი ემიგრანტები, ცენტრალუ- 
რი სადაზვერვო სამსახურის პილოტების მიერ მართული საჰაერო დაცვის 
თანხლებით, ქვეყანაში შევიდნენ და გადატრიალების გზით არბენსის ხელი- 
სუფლება დაამხეს. ახალმა სამხედრო ხუნტამ, რომელმაც ხელისუფლება 
გადაიბარა, დაუყოვნებლივ შეაჩერა მისი წინამორბედის დაწყებული მიწის 
რეფორმების უმეტესი ნაწილი და მემარცხენე ორგანიზაციების წინააღმდეგ 
რეპრესიების კამპანია გააჩაღა. 

გვატემალაში შეერთებული შტატების ცალმხრივი ინტერვენცია ამერი- 

კის სახელმწიფოთა ორგანიზაციის არაფორმალური თანხმობით განხორ- 

ციელდა. 1954 წლის მარტში, კარაკასის კონფერენციაზე, ორგანიზაციამ 

მიიღო დეკლარაცია, რომლითაც დაგმო რომელიმე წევრ სახელმწიფოში 

„საერთაშორისო კომუნისტური მოძრაობის“ მიერ გავლენის მოპოვება, რო– 

გორც მათი „სუვერენიტეტისა და პოლიტიკური დამოუკიდებლობის საფრ- 

თხე“. პანამერიკანიზმის კონცეფციაში ანტიკომუნისტური ელემენტის დამა- 

ტებას წინააღმდეგობას არა მხოლოდ სამოქალაქო მთავრობებით მართულ 

სახელმწიფოთა უმეტესობა უწევდა, არამედ რამდენიმე სამხედრო დიქტა- 

ტურამაც კი გადაწყვეტილება ამერიკის ეკონომიკური სანქციების მუქარის 

ქვეშ მიიღო. შეერთებული შტატების ინტერვენცია ლათინურ ამერიკაში, 

მიუხედავად ამერიკის სახელმწიფოთა ორგანიზაციის ქარტიით აღიარე- 

ბული ჩაურევლობის პრინციპისა, ამ რესპუბლიკებისათვის შეშფოთების 

უფრო სერიოზულ წყაროდ რჩებოდა, ვიდრე კომუნისტური გადატრიალებე- 

ბის შორეული საფრთხე. შეერთებული შტატების ცენტრალური სადაზვერვო 

სააგენტოს მიერ ორგანიზებული სახელმწიფო გადატრიალება გვატემალაში 

ცხადყოფდა, რომ ჩაურევლობის პრინციპი, რომლისთვისაც ლათინური ამე- 

რიკის მთავრობები ამდენ ხანს ასე მონდომებით იბრძოდნენ, ცივი ომის ერთ- 

ერთი მსხვერპლი გამხდარიყო. 

ლათინური ამერიკის სახელმწიფოებში შეერთებული შტატების ცალ- 

მხრივი, თუმცა, ფარული ჩარევის პოლიტიკის განახლებამ – არბენსის მთა- 

ვრობის დამხობით სიმბოლურად გამოხატულმა – რეგიონის ნაციონალის- 

ტურ ჯგუფებში დიდი უკმაყოფილება გამოიწვია. გვატემალაში განვითა- 

რებულ მოვლენებში წVიIL9ძ ჩ”სIL CიონმიV-ს წამყვანი როლი ხელს აძლევდა 

მემარცხენე აგიტატორებს, რომლებიც ლათინური ამერიკის ქრონიკულ 

ეკონომიკურ პრობლემებს ამ ქვეყანაში შეერთებული შტატების კორპო– 

რატიული ინტერესების დამღუპველ გავლენას მიაწერდნენ. შეერთებული 

შტატებით ლათინური ამერიკის ქვეყნების უკმაყოფილების მასშტაბი განსა- 

კუთრებით აშკარა შეიქნა ვიცეპრეზიდენტ ნიქსონის რეგიონში ვიზიტისას, 

1958 წლის მაისში. გაოგნებული ვიცეპრეზიდენტი და მისი თანმხლები პირე- 

ბი ყოველი გაჩერებისას მტრულად განწყობილ დემონსტრაციებს აწყდებოდ– 

ნენ. კარაკასში მის ესკორტს კინაღამ თავს დაესხა განრისხებული, ქვებით 

შეიარაღებული მასა შეძახილებით: „იანკი, წადი სახლში!“.

ვენესუელაში ალყაში მოქცეული ნიქსონის ესკორტი: გაბრაზებული დემონს- 

ტრანტები ვენესუელის დედაქალაქ კარაკასში თავს ესხმიან ლიმუზინს, რომლი- 

თაც მგზავრობს ვიცეპრეზიდენტი რიჩარდ ნიქსონი, 1958 წელს ლათინური ამერი- 

კის რვა ქვეყანაში მისი „კეთილი ნების ვიზიტის" ფარგლებში. მიუხედავად იმისა, 

რომ ნიქსონი უვნებელი გადარჩა, ინციდენტი რეგიონში გავრცელებულ ანტია- 

მერიკულ განწყობებს ასახავდა, რაც, ოთხი წლით ადრე, შეერთებული შტატების 

მხარდაჭერით გვატემალის მემარცხენე არჩეული მთავრობის დამხობას მოჰყვა. 

ერთ-ერთი პროტესტანტის პლაკატზე ვკითხულობთ: „ნიქსონ – შენი მთავრობა 

პასუხისმგებელია გვატემალის ტრაგედიაზე", 

ნიქსონის ვიზიტის მიერ შექმნილმა უხერხულობამ ეიზენჰაუერის ადმი- 

ნისტრაციაში განგაშის განცდაც გააჩინა იმ წყენის გამო, რომელიც ლათი- 

ნური ამერიკის მასებს შეერთებული შტატების წინააღმდეგ დაგროვებოდათ. 

რამდენიმე კვირის შემდეგ, ბრაზილიის პრეზიდენტ ჟუსელინო კუბიჩეკის 

შემოქმედებითმა წინადადებამ დასავლეთ ნახევარსფეროს ეკნომიკური 

განვითარების ერთობლივი პროგრამის შესახებ, რეგიონში ანტიამერიკული 

განწყობებით შეშფოთებული შეერთებული შტატების მთავრობის ყურა- 

დღება მიიპყრო. ეიზენჰაუერის პრეზიდენტობის ბოლო წელს შეერთებული 

შტატების ეკონომიკური პოლიტიკა ლათინური ამერიკის მიმართ მნიშვნე- 

ლოვნად შეიცვალა. ვაშინგტონი ბოლოსდაბოლოს დათანხმდა მთავრობის 

მიერ დაფინანსებული რეგიონული ფინანსური სააგენტოს დაარსებას, რაც 

ლათინური ამერიკის რამდენიმე ქვეყნის დიდი ხნის მიზანი იყო. 1960 წლის 

ოქტომბერში შეიქმნა ინტერამერიკული განვითარების ბანკი, რომლის მიზა- 

ნი ლათინური ამერიკის ქვეყნებისათვის განვითარების სფეროში სესხების

გაცემა იყო. მიუხედავად იმისა, რომ ბანკი ვერ აკმაყოფილებდა რეგიონის 
უზარმაზარ ფინანსურ მოთხოვნილებებს, ინტერამერიკული განვითარების 
ბანკი ვაშინგტონის მიერ ძველი პოლიტიკის შეცვლის მნიშვნელოვან სიმბო- 
ლოს წარმოადგენდა, რომლის თანახმად, ლათინური ამერიკისათვის სესხები 
მხოლოდ კერძო სექტორს უნდა გაეცა. 

კენედის ადმინისტრაცია კიდევ უფრო შორს წავიდა, ვიდრე დასავლეთ 

ნახევარსფეროს ეკონომიკურ განვითარებაში ეიზენჰაუერის მიერ შეტანილი 

მოკრძალებული წვლილი იყო. 1961 წლის 20 იანვარს, საინაუგურაციო გა- 

მოსვლისას, შეერთებული შტატების აღმასრულებელმა მეთაურმა, სამხრე- 

თის რესპუბლიკების ეკონომიკური ჩამორჩენილობის დაძლევის მიზნით, 

„ალიანსი პროგრესისათვის“ შექმნის ინიციატივა წამოაყენა. 13 მარტს, ლა- 

თინური ამერიკის სახელმწიფოთა წარმომადგენლების წინაშე გამოსვლისას, 

კენედიმ რეგიონისათვის შეერთებული შტატების სახელმწიფო დახმარების 

ამბიციური პროექტების დეტალებზე ისაუბრა. აგვისტოში კი ურუგვაიში, ქ. 

პუნტა დელ ესტეში გამართულ ინტერამერიკულ ეკონომიკურ და სოციალურ 

საკითხთა კონფერენციაზე, „ალიანსი პროგრესისათვის ფორმალურად 

დაარსდა. როგორც თავიდანვე იყო ჩაფიქრებული, პროექტი მოიცავდა ორ 

ელემენტს ორი მთავარი პრობლემის მოსაგვარებლად, რომელთა მიმართაც 

ლათინური ამერიკის ქვეყნები ორი ათწლეულის განმავლობაში ცდილობდ- 

ნენ ყურადღების მიქცევას. პირველი, და ყველაზე მნიშვნელოვანი, გულისხ- 

მობდა ათი წლის განმავლობაში შეერთებული შტატების მიერ 20 მილიარდი 

დოლარის დახმარების გაწევას ლათინური ამერიკის ეკონომიკური განვითა- 

რებისა და მისი ერთ სულ მოსახლეზე შემოსავლის ყოველწლიურად 2.5 პრო- 

ცენტით გაზრდისათვის; მეორე ელემენტი მოიცავდა შეთანხმებას, რომლის 

მიზანი სასაქონლო ექსპორტიდან მიღებული ვალუტის გაცვლითი კურსის 

მკვეთრი ცვლილებების აღკვეთა იყო, რაც ლათინური ამერიკის ქვეყნების 

ეკონომიკას დიდი ხნის განმავლობაში ანადგურებდა. 

მოსკოვის მოკავშირე შეერთებული შტატების მეზობლად 

ლათინური ამერიკის მიმართ შეერთებული შტატების ეკონომიკური 

პოლიტიკის მკვეთრ ცვლილებას დიდი ენთუზიაზმით შეხვდა მისი ყველა 

სამხრეთელი მეზობელი, ერთის გარდა. პარადოქსულად, ეს ის ქვეყანა იყო, 

რომელიც წლების განმავლობაში ყველაზე მჭიდრო ეკონომიკურ, პოლიტი- 

კურ და სამხედრო კავშირს ინარჩუნებდა დიდ ჩრდილოელმეზობელთან. 1959 

წლის იანვარში ბატისტას ავტოკრატიული რეჟიმი კუბაში – რომლის.დამ– 

სახურებაც იყო კუბის მორჩილი დამოკიდებულება შეერთებული შტატებისა 

და ამერიკის შაქრის მწარმოებელი კერძო კომპანიების მიმართ, რომლებიც 

კუბის ერთადერთ შემოსავლის წყაროს, შაქრის წარმოებას, აკონტროლებდ- 

ნენ – ლათინურამერიკულად ქარიზმატული ლიდერის, ფიდელ კასტროს ხელ-



ხვ ნაწილი! >%« მეოცე საუკუნის მსოფლიო 

  
საუკეთესო მეგობრები: ნიკიტა ხრუშჩოვი (1894-1971) და 

ფიდელ კასტრო (1927- ) გაეროს გენერალური ასამბლეის 

შეხვედრაზე, 1960 წლის სექტემბერში. ასაკში შესული საბჭოთა 

ლიდერი მოხიბლული იყო ახალგაზრდა დინამიკური რევოლუ- 

ციონერით, რომელმაც შეერთებული შტატები მისსავე სამე- 

ზობლოში მნიშვნელოვანი გამოწვევის წინაშე დააყენა. ეიზენ– 

ჰაუერის მთავრობა უკვე ამზადებდა გეგმას კუბის ახალი ლი- 

დერის დასამხობად, რომელსაც ახალი დასრულებული ჰქონდა 

ამერიკული კომპანიებისა და ფერმების ნაციონალიზაცია და 

ცივ ომში აღმოსავლეთის ბლოკის მხარეს გადადიოდა. 

მძღვანელობით ორგანიზებულმა რევოლუციურმა მოძრაობამ დაამხო. ჰავა- 

ნაში მოკალათებულმა კუბის ახალმა ლიდერმა, „იანკების იმპერიალიზმის“ 

შესახებ გაცხოველებული რიტორიკის ფონზე, ქვეყანაში ამერიკული ეკონო- 

მიკური გავლენის ასალაგმად რამდენიმე ღონისძიება გაატარა. 1960 წლის 

ივნისში მან ამერიკულ შაქრის კომპანიებს მიწის ფართობები ჩამოართვა.

იმავე წლის ოქტომბერში მან კუნძულზე მოქმედი ბანკებისა და დიდი სამრეწ- 

ველო საწარმოების ნაციონალიზაცია მოახდინა, რომელთა დიდი ნაწილი 

ამერიკელებს ეკუთვნოდა. კუბაში ამერიკის ეკონომიკური ინტერესებისა- 

თვის მიყენებულ ამ უზარმაზარ დარტყმას შეერთებული შტატების ეტაპო- 

ბრივი რეაქცია მოჰყვა, რომელიც ეკონომიკური სანქციით დაიწყო. კერძოდ, 

6 ივლისს შეერთებულმა შტატებმა 95%-ით შეამცირა კუბიდან შესყიდული 

შაქრის კვოტა (რომლის ძალითაც, კუბის მთავარი საექსპორტო პროდუქტი – 

შაქარი – ამერიკის ბაზარზე, მსოფლიო ბაზართან შედარებით, მაღალ ფასად 

შედიოდა), ხოლო 19 ოქტომბერს ემბარგო დაადო ამერიკულ ექსპორტს კუბა- 

ში, მედიკამენტებისა და საკვების გარდა. 1960 წელს, როდესაც შეერთებულ 

შტატებსა და კუბას შორის მჭიდრო ეკონომიკური ურთიერთობები მკვე- 

თრად უარესდებოდა, საბჭოთა კავშირმა გადაწყვიტა გამოეყენებინა ეს 

ხელსაყრელი შემთხვევა და კითხვის ნიშნის ქვეშ დაეყენებინა შეერთებული 

შტატების ჰეგემონიური მდგომარეობა მისსავე ნახევარსფეროში. 1960 წლის 

თებერვალში საბჭოთა კავშირი დათანხმდა კუბაში ნაწარმოები შაქრის ჯერ 

მეხუთედი, ხოლო დეკემბრიდან კუბური შაქრის ნახევარი შეესყიდა. საბჭო– 

თა კავშირმა მძიმე ფინანსურ მდგომარეობაში მყოფ კუბის რეჟიმს ასევე 200 

მილიონი დოლარის ოდენობის დაბალპროცენტიანი სესხი გამოუყო. წლის 

' ბოლომდე კი კუბას საბჭოთა კავშირიდან უკვე იარაღის ანგარიშგასაწევი 

რაოდენობა შეჰქონდა. 

1960-1961 წლის ზამთარში პრეზიდენტ ეიზენჰაუერს თეთრი სახლი 

უნდა დაეტოვებინა, პარალელურად კი ნათელი ხდებოდა, რომ შეერთებული 

შტატების ეკონომიკური ზეწოლა კასტროს რეჟიმზე წარუმატებლად დას- 

რულდებოდა, რადგან საბჭოთა კავშირი მზად იყო ჩაენაცვლებინა შეერ- 

თებული შტატები, როგორც კუბური შაქრის ექსპორტის ძირითადი მომხმა– 

რებელი და კრედიტების მთავარი მიმწოდებელი. გარდა ამისა, კუბის ლიდერ- 

მა ღიად დაუჭირა მხარი თავისი ახალი ეკონომიკური კეთილისმყოფელების 

საგარეო პოლიტიკის ზოგად მიზნებს, განსაკუთრებით 1960 წლის 26 სექტემ- 

ბერს გაეროს გენერალურ ასამბლეაზე ოთხსაათნახევრიანი გამოსვლისას, 

რომელიც მან მთლიანად იანკების იმპერიალიზმის დაგმობას დაუთმო. კუ- 

ბური მხარის მოთხოვნით, კუბაზე ამერიკის დიპლომატიური წარმომადგენ- 

ლობის მოცულობა თანდათან მცირდებოდა და იმ მინიმალურ დონესაც 

მიაღწია, რომელსაც 1961 წლის იანვრიდან დიპლომატიური ურთიერთობე- 

ბის გაწყვეტა მოჰყვა. მეორე მხრივ, ათასობით საბჭოთა ტექნიკოსი, სამხე- 

დრო მრჩეველი და დიპლომატი მოაწყდა კუბას კასტროს რევოლუციური 

რეჟიმისათვის დახმარების გაწევის მიზნით. ვაშინგტონში შეფიქრიანებული 

დამკვირგებლებისთვის ყველაფერს ისეთი პირი უჩანდა, რომ პატარა კუნ- 

ძული, რომელიც დიდი ხნის განმავლობაში, სტრატეგიული თუ ეკონომიკური 

თვალსაზრისით, კარიბის ზღვაში ფლორიდა კის (II0იIIძვ M6V) გაგრძელებად

მიიჩნეოდა, მალე საბჭოთა კავშირის კლიენტ სახელმწიფოდ უნდა ქცეუ- 

ლიყო. 

მარცხი ღორების ყურეში 

ამ ავისმომასწავებელი პერსპექტივის აღმოსაფხვრელად, ეიზენჰაუერის 

ადმინისტრაციამ თავის მემკვიდრეს კასტროს მთავრობის ძალადობრივად 

დამხობის გეგმა დაუტოვა. ამერიკის ცენტრალური სადაზვერვო სააგენტოს 

ზედამხედველობით, კუბელი ლტოლვილებით დაკომპლექტებულმა ემი- 
გრანტების არმიამ, კუნძულის სამხედრო ძალით აღების მიზნით, ფლორიდა- 

ში, გვატემალაში და ნიკარაგუაში განლაგებულ საიდუმლო ბანაკებში გაიარა 

წვრთნა და შეიარაღდა. სამხედრო ექსპედიციის ორგანიზატორები დარწმუ- 

ნებული იყვნენ, რომ მხოლოდ ამ ნახევრად სამხედრო, თავისუფლებისათვის 

მებრძოლი ემიგრანტების დანახვაც საკმარისი იქნებოდა კასტროს რეჟიმის 

რეპრესიის მსხვერპლი მოსახლეობის მხრიდან შიდააჯანყების მოსაწყობად. 

მიუხედავად იმისა, რომ ამერიკის პრეზიდენტი არ იყო დარწმუნებული ოპე- 

რაციის წარმატებაში, მან მაინც დართო ნება მისი განხორციელებისათვის. 17 

დრი უაარიდაასა ვინსი გაგი. 

  

კუბელი მოხალისეები მაიამიზე ფიზიკურ შემოწმებას გადიან, 

რათა, კასტროს რეჟიმის დამხობის მიზნით, ამერიკის ცენტრა- 

ლური სადაზვერვო სააგენტოს ორგანიზებულ ემიგრანტთა არ- 
მიაში ჩაეწერონ. 1961 წლის აპრილი: 12 აპრილს, ღორების ყურეზე 

შეჭრამდე ხუთი დღით ადრე, კენედიმ პრესკონფერენციაზე განაცხა- 

და: „შეერთებული შტატების შეიარაღებული ძალების შეჭრას კუბის 

ტერიტორიაზე ადგილი არ ექნება არცერთ შემთხვევაში. კუბასთან 

დაკავშირებით ძირითადი პრობლემა არაა შეერთებულ შტატებსა და 

კუბას შორის, პრობლემა თავად კუბელებს შორის არსებობს".

მაისს გვატემალაში საწვრთნელი ბანაკებიდან ამერიკული გემებით კუბაზე 

გადმოსხეს ათას ხუთასი კუბელი ემიგრანტი, რომელთაც სანაპირო პლაც- 

დარმი ღორების ყურედ წოდებულ ადგილას განალაგეს. კასტროს წინააღ- 

მდეგ ნავარაუდევი ამბოხი არ განხორციელდა და კუნძულზე გადასხმული 

მთელი არმია ან დაიღუპა, ან კასტროს სამხედრო ძალებმა შეიპყრეს. 

რაც არუნდასამარცხვონო ყოფილიყოეს მარცხი ამერიკის ახლადარჩეუ- 

ლი პრეზიდენტისათვის, ამ წარუმატებელი ავანტიურის მთავარი შედეგები 

თავად კუბაზე იგრძნობოდა. კასტრო დარწმუნებული იყო, რომ ღორების 

ყურეში ჯარის წარუმატებელი გადასხმა, მის დასამხობად ამერიკის კამპა- 

ნიის მხოლოდ დასაწყისი იყო და, შესაბამისად, სერიოზულად მოითხოვა მოს- 

კოვისგან ის, რისი მოთხოვნისგანაც, მისივე თქმით, თავდაპირველად თავს 

იკავებდა – შეერთებული შტატებისგან სამხედრო დაცვის პირობა. რამდე- 

ნადაც კასტროს რეჟიმის დესტაბილიზაციისაკენ მიმართული ამერიკული 

გეგმის განხორციელება არ შეწყვეტილა, 1962 წლის გაზაფხულზე კრემლში 

გადაწყვიტეს დასთანხმებოდნენ მათი პროტეჟეს თხოვნას, კუნძულის დაც- 

ვისათვის საჭირო ჩვეულებრივი იარაღის მიწოდების შესახებ. მალე ხრუშ- 

ჩოვმა, მცირე და საშუალო რადიუსის ბალისტიკური რაკეტების დამატებით, 

კიდევ უფრო გულუხვი გახადა თავისი შეთავაზება, რისი მიზანიც, ამერიკის 

ტერიტორიაზე გაწვრთნილი კუბელი ემიგრანტი კომანდოების, ამერიკელე- 

ბის მხარდაჭერით, კუბის ტერიტორიაზე მორიგი შეჭრის აღკვეთა იყო. 

კარიბის ზღვის რეგიონში შეძენილი ახალი კლიენტი სახელმწიფოს უსა- 

ფრთხოებასთან დაკავშირებით გამოხატული შეშფოთების მიუხედავად, 

კუბაზე ოცდათექვსმეტი მცირე რადიუსის და ოცდაოთხი საშუალო რადიუ- 

სის ბალისტიკური რაკეტის განთავსების გადაწყვეტილება ასევე პირდაპირ 

იყო დაკავშირებული საბჭოთა კავშირის ეროვნულ ინტერესებთან. საბჭოთა 

კავშირის ზოგიერთი ოფიციალური წარმომადგენლისათვის ეს რაკეტები 

პოტენციური ბერკეტი შეიძლებოდა გამხდარიყო ორ ზესახელმწიფოს შორის 

თამაშში, რომელსაც ცივი ომი ერქვა. ზოგიერთი, კუბის სანაცვლოდ, ბერ- 

ლინის შეთანხმებაზე ფიქრობდა, რითაც შეიძლებოდა ბოლო მოღებოდა იმ 

უხერხულ მდგომარეობას, რასაც აღმოსავლეთ გერმანიის შუაგულში ეკო- 

ნომიკურად აყვავებული და პოლიტიკურად თავისუფალი დასავლეთ ბერლი- 

ნი ქმნიდა. ყველაზე მნიშვნელოვანი მოტივი ხრუშჩოვისთვის თავისი ქვეყნის 

სტრატეგიული უპირატესობის დაბრენება იყო, რომელიც საბჭოთა კავშირ- 

მა, შეერთებული შტატების მიერ შთამბეჭდავი რაოდენობის ინტერკონტი- 

ნენტური ბალისტიკური რაკეტების წარმოების შემდეგ, დაკარგა: კუბაზე 

განთავსებული 1 100-დან 2200 საზღვაო მილის რადიუსის რაკეტები საბჭო– 

თა კავშირისთვის ინტერკონტინენტურ რაკეტებს შეცვლიდა, რაც თითქმის 

მთლიანად ართმევდა შეერთებულ შტატებს გაფრთხილების ვადას ბირთვუ- 

ლი იერიშის შემთხვევაში და კონტინენტური შეერთებული შტატების მთელ

ტერიტორიას, გარდა ჩრდილო-დასავლეთით წყნარი ოკეანის სანაპიროსი, 

საბჭოთა ბირთვული თავდასხმის სამიზნედ აქცევდა. 

კონფრონტაცია კუბაზე საბჭოთა რაკეტების გამო 

ასეა თუ ისე, კუბის ტერიტორიაზე მფრინავი ამერიკული მზვერავი 

თვითმფრინავების მიერ საბჭოთა რაკეტების აღმოჩენას, 1962 წლის ოქტომ- 

ბრის შუაში, ისეთი მტკიცე და შეუპოვარი რეაქცია მოჰყვა შეერთებული 

შტატების მხრიდან, რომ შეუძლებელს ხდიდა ნებისმიერი სტრატეგიული 

უპირატესობის მიღებასა თუ უმაღლესი დონის პოლიტიკურ ვაჭრობას, რისი 

იმედიც კი საბჭოთა ლიდერს შეიძლებოდა ჰქონოდა. 22 ოქტომბერს სატელე- 

ვიზიო გამოსვლაში კენედიმ პირდაპირი გამოწვევით მიმართა ხრუშჩოვს. კუ- 

ბაზე საბჭოთა რაკეტების დაყენების დამადასტურებელი უტყური ფაქტების 

მოყვანის შემდეგ, მან განაცხადა,რომ აპირებდა საჰაერო და საზღვაო „კარან- 

ტინის“ დაწესებას კუბაზე დამატებითი ბირთვული იარაღის შეტანისათვის 

ხელის შესაშლელად, რითაც თავი აარიდა ტერმინ „ბლოკადის“ გამოყენე- 

ბას, რომელიც საერთაშორისო სამართლის ენაზე საომარ აქტს აღნიშნავდა. 

ამის შემდეგ მან გაარფთხილა მოსკოვი, რომ ბირთვული იარაღის გასროლა 

კუბის ტერიტორიიდან დასავლეთ ნახევარსფეროს ნებისმიერი სახელმწი- 

ფოს წინააღმდეგ, ჩაითვლებოდა, როგორც რუსეთის თავდასხმა შეერთებულ 

შტატებზე, რასაც მოჰყვებოდა დაუყოვნებელი საპასუხო ბირთვული დარ- 

ტყმა საბჭოთა კავშირის წინააღმდეგ. მან ასევე მოითხოვა უკვე განლაგებუ- 

ლი თუ დაყენების პროცესში მყოფი რაკეტების სასწრაფო გატანა კუბიდან. 

ნატო-სა და ამერიკის სახელმწიფოთა ორგანიზაციაში მოკავშირეებისგან 

ერთსულოვანი მხარდაჭერის მიღების შემდეგ, კენედიმ 24 ოქტომბერს საზღ- 

ვაო ბლოკადის დაწყების ბრძანება გასცა. ამერიკის მეორე ფლოტის სამხე- 

დრო გემები კუბის აღმოსავლეთის უკიდურესი ნაწილის ირგვლივ ხუთასი 

მილის რადიუსის რკალად განლაგდნენ და ყველა იმ ხომალდის შეჩერებასა 

და გაჩხრეკას შეუდგნენ, რომლებიც იარაღის გადატანაში იყვნენ ეჭვმიტა– 

ნილი. იმავე დღეს ოცდაათი საბჭოთა, ან საბჭოთა ტვირთის მატარებელი, 

გემი კუბის მიმართულებით ატლანტის ოკეანეს მიუყვებოდა, ხოლო თავად 

რაკეტების დაყენების სამუშაოები აჩქარებული ტემპებით მიმდინარეობდა. 

მოსკოვსა და ვაშინგტონში „მასობრივი საპასუხო დარტყმის“ და „ბირთვული 

ურთიერთთავდასხმის“ შესახებ ათწლიანი რიტორიკის შემდეგ, მოულოდ- 

ნელად, ორი ზესახელმწიფო ეპიკური კონფრონტაციის წინაშე აღმოჩნდა, 

რომლიდანაც უკან დახევა არცერთ მათგანს არ შეეძლო. 

იმავე, 24 ოქტომბრის საღამოს კუბისაკენ მიმავალმა ათზე მეტმა რუ- 

სულმა გემმა (სავარაუდოდ, კონტრაბანდით დატვირთულებმა) კურსი იც- 

ვალა ან უკანა მიმართულებით გადაწყვიტა გზის გაგრძელება. უკვე დასრუ- 

ლებული სარაკეტო დანადგარების პრობლემა რამდენიმე დღეში კენედისა

და ხრუშჩოვს შორის წერილობითი კომუნიკაციის საშუალებით მოგვარდა. 

საყოველთაო ბირთვული ომის პერსპექტივის წინაშე მდგარი საბჭოთა ლიდე- 

რი კენედის ულტიმატუმს მხოლოდ ერთი საჯაროდ განცხადებული პირობით 

დანებდა: სარაკეტო დანადგარები დაიშლებოდა და დაბრუნდებოდა რუსეთ- 

ში ამერიკის პირობის სანაცვლოდ, რომ თავს შეიკავებდა კუბაში შეჭრისგან. 

წლის ბოლომდე საბჭოთა სარაკეტო დანადგარები კუბის ტერიტორიიდან 

საბოლოოდ გაუჩინარდნენ, ამერიკის საზღვაო კარანტინი დასრულდა და 

მოსკოვმა ვაშინგტონს აცნობა საბჭოთა ხელმძღვანელობის გულითადი სურ- 

ვილი ორ ზესახელმწიფოს შორის არსებული ყველა სადავო საკითხის მოგვა- 

რების შესახებ. ორივე მხარე ცდილობდა გამოეხატა შემრიგებლური პოზი- 

ცია, რითაც კუბის კრიზისის მძიმე დღეებში გაჩენილი თანამშრომლობის 

სულისკვეთების აუცილებლობას აღიარებდნენ. საბჭოთა კავშირმა, რომელ- 

საც, შეერთებული შტატების მიერ კუბის ბლოკადის საპასუხოდ, მარტივად 

შეეძლო დასავლეთ ბერლინის ბლოკადაში მოქცევა, ამერიკელებისათვის ამ 

  

„როდესაც თვალი თვალში გავუყარეთ, მათ პირველებმა დაახამხამეს": ასე შეაფასა ამე– 

რიკის სახელმწიფო მდივანმა, დინ რასკმა, კუბის სარაკეტო კრიზისი. ფოტოზე აღბეჭდილია 

საბჭოთა სატვირთი გემი „ანესოვი“ (შესაძლოა, გემბანზე მდებარე ტილოს ქვეშ დამალული 

რაკეტებით) 1962 წლის ოქტომბერში კუნძულის დატოვებისას, რომელსაც ესკორტს უწევს 

შეერთებული შტატების საზღვაო ძალების თვითმფრინავი და საესკადრო ნაღმოსანი (V.5.5 

8ზ3MV). განრისხებულ კასტროს მიაჩნდა, რომ ხრუშჩოვმა უღალატა მას, როდესაც კუბაზე 

რაკეტების დამონტაჟების შეჩერება და უკვე დაყენებული რაკეტების მოხსნა გადაწყვიტა.

მეტად სენსიტიურ რეგიონში ნებისმიერი სახის მცირედი პროვოკაციისგა- 

ნაც კი თავი შეიკავა. მომდევნო წელს შეერთებულმა შტატებმა შეუმჩნევლად 

გაიყვანა თურქეთში განლაგებული „იუპიტერის“ რაკეტები, რითაც კენედიმ 

თავისი ზეპირი პირობა შეასრულა, რომელიც მოსკოვს მან თავისი ძმის – რო- 

ბერტ კენედის საშუალებით გადასცა. 

კრემლი კი დიდი მონდომებით შეეცადა, როგორმე გაემართლებინა 

თავისი დამამცირებელი მარცხი კუბის კრიზისში, რათა მის მოკავშირეებსა 

და მომავალ კლიენტ სახელმწიფოებს მის, როგორც მფარველის, სანდოო- 

ბასთან დაკავშირებით ექვი არ გასჩენოდათ: კენედისგან კუბაში შეჭრისგან 

თავის შეკავების შესახებ პირობის მიღებით, ხრუშჩოვმა კასტრო მძიმე ხვე- 

დრისგან იხსნა. რაკეტები, შესაბამისად, აღარ იყო საჭირო იანკების აგრე- 

სიისგან კუბის დასაცავად. ამერიკის სახელმწიფო მდივანმა, დინ რასკმა, 

კუბის სარაკეტო კრიზისი დაუვიწყარი ფრაზით დაახასიათა, რაც კარგად გა- 

მოხატავდა კენედის ადმინისტრაციის ვაჟკაცურ სულისკვეთებასაც: „როდე- 

საც თვალი თვალში გავუყარეთ, მათ პირველებმა დაახამხამეს“.

შეერთებული შტატების პრეზიდენტი რიჩარდ ნიქსონი და საბჭოთა კავშირის გენერალუ- 

რი მდივანი ლეონიდ ბრეჟნევი 1973 წლის 19 ივნისს ბრეჟნევის ვიზიტისას ვაშინგტონში: 

დეტანტის ამ ორმა არქიტექტორმა 1970-იანი წლების დასაწყისში საბჭოთა-ამერიკული ურ- 

თიერთობების მნიშვნელოვნად გაუმჯობესება შეძლო. ბრეჟნევის ვიზიტისას ნიქსონი უკვე 

გახვეული იყო უოტერგეიტის სკანდალში, რის გამოც იგი მომდევნო წელს იძულებული გახდა, 

გადამდგარიყო. 

თავის შინაარსი 

ბირთეული სტაბილურობის ძიება 

ამერიკის პირველობა საფრანგეთის გამოწქუქის წინაშე 

პოლიტიკური მოწესრიგება ექროპაში 

ახლო აღმოსაქლეთი, როგორც მუდმივი ცხელი წერტილი 
  

თუ გლობალურ ძალას განვსაზღვრავთ, როგორც სახელმწიფოს, რო- 

მელსაც შეუძლია მსოფლიოს ნებისმიერ წერტილში ეკონომიკური, პოლი- 

ტიკური და სამხედრო საშუალებების გამოყენებით გადამწყვეტი გავლენა 

მოახდინოს, მაშინ მხოლოდ შეერთებული შტატები იყო ქვეყანა, რომე- 

ლიც 1962 წლის კუბის სარაკეტო კრიზისის დროს ამ სახელს იმსახურებდა. 

შეერთებული შტატების, რომლის მთლიანი ეროვნული პროდუქტი სამჯერ 

აღემატებოდა მისი უახლოესი მეტოქის – საბჭოთა კავშირის – მაჩვენებელს, 

ეკონომიკური უპირატესობა მთელი მსოფლიო მასშტაბით უდავო იყო; ასევე 

უდავო იყო მისი პოლიტიკური გავლენა და სიმძლავრე მსოფლიოს არაკომუ- 

ნისტურ ნაწილში. პოლიტიკური კუთხით, დასავლეთ ევროპაში შეერთებული 

შტატების წამყვანი ადგილი მას შემდეგ გამყარდა, რაც პრეზიდენტმა ტრუ- 

მანმა 1940-იანი წლების ბოლოს ატლანტიკური ბლოკის ლიდერობა ამერიკას 

დააკისრა და 1950-იან წლებში პრეზიდენტმა ეიზენჰაუერმა არაკომუნის- 

ტური მსოფლიოს იდეოლოგიური ერთიანობა გააძლიერა. 1960-იანი წლების 

დასაწყისში შეერთებული შტატების გავლენა მესამე სამყაროს ქვეყნებზე 

მას შემდეგ გავრცელდა, რაც თეთრი სახლის ახალმა ქარიზმატულმა ბინა- 

დარმა კომპლექსური საგარეო დახმარების პროექტების განხორციელება წა- 

მოიწყო. როგორც მსოფლიოს არაკომუნისტური ნაწილის უდავო მფარველს 

და კეთილისმყოფელს, შეერთებულ შტატებს, 1960-იანი წლების შუამდე 

მაინც, საკუთარი პოლიტიკის მხარდასაჭერად, თავდაჯერებულად შეეძლო 

ჰქონოდა ხმების უმრავლესობის მიღების იმედი გაეროს გენერალურ ასამ- 

ბლეაშიც, რაც თან ერთვოდა მის უპირატეს პოზიციას, როგორც გაეროს 

უშიშროების საბჭოს მუდმივ წევრს მის ერთგულ მოკავშირეებთან ერთად. 

ვაშინგტონის პოლიტიკური ადგილი განვითარებადი სამყაროს ქვეყნე- 

ბთან მიმართებაში 1960-იანი წლების განმავლობაში განსაკუთრებით გა- 

მყარდა. კენედის ადმინისტრაციის პროგრესულმა რიტორიკამ ახალი ადმი- 

ნისტრაციის საგარეო პოლიტიკას პოზიტიური იდეოლოგიური კომპონენტი 

შესძინა, რაც მნიშვნელოვნად აკლდა ეიზენჰაუერ-დალესის წლების ხისტ 

ანტიკომუნისტურ პოლიტიკას. მესამე სამყაროში მოდერნიზაციის ხელშე- 

საწყობად, ეკონომიკური და ტექნიკური დახმარების გარდა, ეროვნულ- 

სახელმწიფოებრივი მშენებლობის მიმართ გაცხადებული ერთგულება კიდევ

უფრო მიმზიდველს ხდიდა შეერთებული შტატების პოლიტიკას მსოფლიოს 

ღატაკი მასებისათვის. განვითარებადი სამყაროს მიმართ კენედის პოლი- 
ტიკის მეორე ნაწილს ანტირევოლუციური ელემენტი წარმოადგენდა. პო– 
ლიტიკის ამ კომპონენტის მიზანი იყო, რომ ყოვლისმომცველი სოციალურ- 
ეკონომიკური რეფორმები, რომელიც კენედის პოლიტიკას უნდა გამოეწ- 

ვია, ევოლუციურად, და არა რევოლუციის გზით, განხორციელებულიყო. 

ამერიკის პოლიტიკის ეს ასპექტი, ბუნებრივია, მიმზიდველი იყო განვითა- 

რებადი ქვეყნების მმართველი ელიტებისათვის, რომლებიც უფრთხოდნენ 

შესაძლო ამბოხებებს და მიესალმებოდნენ შეერთებული შტატების დახმარე- 

ბას მათ ჩასახშობად. მაშინ, როდესაც 1960-იანი წლების პირველ ნახევარში 

შეერთებული შტატები სათავეში ედგა მესამე სამყაროში მშვიდობიანი სო- 

ციალური რეფორმებისა და ეკონომიკური მოდერნიზაციის პროცესებს, კუ- 

ბის სარაკეტო კრიზისის შემდეგ რეპუტაცია შეელახა მოსკოვს, როგორც მო- 

კავშირეს, რომელიც საკუთარი მფარველობის ქვეშ მყოფი ქვეყნების დაცვი- 

სათვის კრიტიკულ მომენტში სიმყარეს არ იჩენდა. ყველაფერი მიუთითებდა 

იმისკენ რომ, როგორც პრეზიდენტი კენედი ხშირად ამბობდა, „მსოფლიოს 

განვითარებადი და მიუმხრობელი ხალხების გულისა და გონებისათვის“ მიმ- 

დინარე შეჯიბრში შეერთებული შტატები იმარჯვებდა. 

ბირთვული სტაბილურობის ძიება 

პირველი შეზღუდვები გამალებულ ბირთვულ შეიარაღებაზე 

საბჭოთა კავშირს მხოლოდ სამხედრო ძალის სფეროში შეეძლო გამოეხა- 

ტა პრეტენზია, რომ ეჭვქვეშ აყენებდა ამერიკის გლობალურ პირველობას და 

საბჭოელების ეს გამოწვევაც მოჩვენებითი აღმოჩნდა. საბჭოთა კავშირის 

მიერ აგვისტოში პირველი ინტერკონტინენტური ბალისტიკური რაკეტის გა- 

მოცდისა და 1957 წლის ოქტომბერში კოსმოსური სატელიტის – სპუტნიკის 

– ორბიტაზე გაშვების შემდეგ, ბირთვული რაკეტების რაოდენობის კუთხით 

საბჭოთა კავშირის უპირატესობის შესახებ ატეხილი განგაში, რუსების მხრი- 

დან ტექნოლოგიური პოტენციალის სტრატეგიულ წარმატებად გარდაქმნის 

უნარის გადაჭარბებულ შეფასებასთან იყო დაკავშირებული. იმავე წლის 

დეკემბერში შეერთებულმა შტატებმაც გამოსცადა საკუთარი ხუთი ათასი 

მილის რადიუსის ინტერკონტინენტური ბალისტიკური რაკეტა – „ატლასი“ 

– და დაუყოვნებლივ შეუდგა სარაკეტო ძალების მშენებლობას. ეიზენჰაუე- 

რის მიერ განცდილი უხერხულობა, რაც V-2 სადაზვერვო თვითმფრინავის 

აღმოჩენას მოჰყვა 1960 წლის მაისში, მალე ხრუშჩოვის გაზვიადებული 

სტრატეგიული პრეტენზიების გამოაშკარავებამ გადაფარა: ქვეყანამ, რო– 

მელმაც ორბიტაზე გაუშვა მსოფლიოში პირველი კოსმოსური თანამგზავრი 

და გამოსცადა პირველი ინტერკონტინენტური ბალისტიკური რაკეტა, 75 000

ფუტის სიმაღლეზე მფრინავი ამერიკული მზვერავი თვითმფრინავების მისი 

ტერიტორიის თავზე 4 წლის განმავლობაში ფრენის აღკვეთა ვერ შეძლო, 

ვიდრე, ერთ-ერთის ძრავაში გაჩენილი პრობლემის გამო, თვითმფრინავი 

იძულებული არ გახდა, რომ თავად დამჯდარიყო. კუბის ირგვლივ მომხდარი 

კონფრონტაციის პერიოდში, შეერთებულ შტატებს უკვე ჩამოტოვებული 

ჰყავდა საბჭოთა კავშირი ბირთვული შეიარალებისა და რაკეტების ყველა 

კატეგორიაში; გარდა ამისა, რუსეთს არც სათანადო საოკეანო ფლოტი გაა- 

ჩნდა, რომელიც საბჭოთა ძალას მისი სანაპიროს ზოლის მიღმაც გაავრცე- 

ლებდა და არც ბაზები მისი ტერიტორიის გარეთ, რომლებიც ასეთ საოკეანო 

ფლოტს შეიფარებდა, მაშინ, როცა შეერთებულ შტატებს მთელი მსოფლიოს 

მასშტაბით განლაგებული საზღვაო ბაზებითა და დანადგარებით მოჰქონდა 

თავი. რუსული ტიტანი ევრაზიის უპირველეს სახმელეთო ძალად რჩებოდა, 

რომელსაც მდინარე რეინამდე, ხმელთაშუა ზღვის ან სპარსეთის ყურემდე 

მიღწევა რამდენიმე კვირაში შეეძლო, მის სუსტ და დაუცველ მეზობლებ- 

თან შედარებით, ჩვეულებრივი შეიარაღების კუთხით არსებული უპირატე- 

სობის წყალობით. თუმცა, საბჭოთა კავშირს ერჩია, შეერთებულ შტატებში 

განლაგებული ინტერკონტინენტური ბალისტიკური რაკეტების და შორი რა- 

დიუსის ბომბდამშენებისა თუ ამერიკის მოკავშირე და რუსეთის მოსაზღვრე 

ქვეყნებში განლაგებული მცირე და საშუალო რადიუსის ბალისტიკური რაკე- 

ტების შემაკავებელი ეფექტის გამო, ამ ჩვეულებრივი შეიარაღების გამოყე- 

ნებით სამხედრო გარღვევის შესაძლებლობა სერიოზულად არ განეხილა. 

ხრუშჩოვი შეეცადა ევრაზიის პერიფერიაში შეერთებული შტატების 

თავდაცვით პერიმეტრს კუბაზე საბჭოთა ბირთვული სისტემების განლაგე- 

ბის გზით გადახტომოდა, რაც, შესაძლოა, ამ სტრატეგიული დისბალანსის 

ერთი ხელის მოსმით გამოსწორებისათვის გაწეული სასოწარკვეთილი რისკი 

იყო. საბჭოთა კავშირის უკან დახევა, კუბის სარაკეტო კრიზისის დასასრულს, 

დამამცირებელ პირობებში განხორციელდა, რასაც სწორედ იმ განზრახვის 

საპირისპირო შედეგები მოჰყვა, რაც, სავარაუდოდ, თავდაპირველად იყო 

ჩაფიქრებული. ორ ზესახელმწიფოს შორის უფრო სტაბილური ბირთვული 

ბალანსის დამყარების ნაცვლად, კუბის სარაკეტო კრიზისმა მთელს მსო- 

ფლიოს საბჭოთა კავშირის სამხედრო არასრულფასოვნება დაანახა. მთელი 

კომუნისტური ბლოკის საბჭოთა კავშირის უკან გაერთიანების ნაცვლად, მან 

ჩინეთის ხელმძღვანელობას საბჭოთა კავშირის ორბიტისგან დისტანცირე- 

ბის ორი წლით ადრე დაწყებული პროცესის დაჩქარებისაკენ უბიძგა. საბჭო- 

თა სამხედრო ესტაბლიშმენტსა და სამოქალაქო მმართველებს შორის, მათი 

მოკავშირეების თვალში, ხრუშჩოვის რეპუტაციის ამაღლების ნაცვლად, ამ 

კრიზისის შედეგებმა კიდევ უფრო გაზარდა პარტიის შიგნით უკმაყოფილე- 

ბა, რასაც, საბოლოოდ, ხრუშჩოვის ხელისუფლებიდან ჩამოშორება მოჰყვა. 

მოსკოვის მიერ კუბასთან დაკავშირებულ კონფრონტაციაში განცდილი 

მარცხის გამოცდილება ორ სტრატეგიულ გადაწყვეტილებაში გადაიზარდა,

რომელთაგან ერთი დიპლომატიური ხასიათისა იყო, მეორე კი – სამხედრო. 

ხრუშჩოვის წასვლის შემდეგ, ორივე მათგანი საბჭოთა კავშირის საგარეო 

პოლიტიკას დაედო საფუძვლად. პირველი ეხებოდა დასავლეთთან მშვიდო- 

ბიანი თანაცხოვრების პოლიტიკის აღდგენის სტრატეგიას, რომელიც, სტა- 

ლინის სიკვდილის შემდეგ, 1950-იანი წლების შუაში, მისმა მემკვიდრეებმა 

წამოიწყეს და 1958-1962 წლებში, ბერლინსა და კუბაზე საბჭოთა სამხედრო- 

აგრესიული ავანტიურების გამო, შეწყდა. ამ სტრატეგიის მიზანი იყო,მინიმუ- 

მამდე დაეყვანა ბირთვული კონფრონტაციის რისკი, რის წინაშეც მსოფლიო 

1962 წლის კუბის სარაკეტო კრიზისის დროს დადგა და რომელშიც სტრატე- 

გიულად წამგებიან მდგომარეობაში მყოფი საბჭოთა კავშირი აუცილებლად 

დამარცხდებოდა. მეორე სტრატეგია დაკავშირებული იყო ფართომასშტა- 

ბიან პროგრამასთან, რომელიც ასევე 1950-იანი წლების შუაში დაიწყო და 

შემდგომ, სხვადასხვა შიდასახელმწიფოებრივი მიზეზების გამო, გადაიდო. 

პროგრამის მიზანი ევრაზიული მნიშვნელობის სახმელეთო ძალიდან რუსე- 

თის გლობალური მნიშვნელობის მქონე საზღვაო და საჰაერო ძალად გადა– 

ქცევა იყო, რათა მას საკუთარი ინტერესების დაცვა დედამიწის ნებისმიერ 

წერტილში შეძლებოდა. პროგრამას ისეთი ბირთვული და საზღვაო-სამხე- 

დრო პარიცეტის მიღწევა უნდა უზრუნველეყო, რომელიც გაანეიტრალებდა 

შეერთებული შტატების ბირთვული შეიარაღების შემაკავებელ ფაქტორსა 

და საზღვაო-სამხედრო უპირატესობას, რაც, რუსეთის საწინააღმდეგოდ ასე 

ეფექტურად გამოიყენა შეერთებულმა შტატებმა 1962 წლის შემოდგომაზე. 

მშვიდობიანი თანაცხოვრების პოლიტიკის ყველაზე შთამბეჭდავი 

შედეგები სტრატეგიული შეიარაღების კონტროლის სფეროზე აისახა. მეორე 

მსოფლიო ომის დასრულების შემდეგ, გაეროში ბირთვული განიარაღების 

თემას არაერთი უნაყოფო განხილვა მიეძღვნა და როგორც ვაშინგტონი, 

ასევე მოსკოვიც ამ მიმართულებით პერიოდულად გამოდიოდნენ ინიცია- 

ტივებით. 1946 წლის ივნისში, გაეროს ატომური ენერგიის კომისიის პირველ 

შეხვედრაზე, შეერთებულმა შტატებმა, რომელიც მაშინ ბირთვულ მონოპო- 

ლიას ფლობდა, განაცხადა, რომ მზად იყო საკუთარი ბირთვული იარალის 

მარაგი გაეროს ეგიდით მოქმედ საერთაშორისო სააგენტოსათვის გადაეცა, 

თუკი ყველა დანარჩენი სახელმწიფო პირობას დადებდა, რომ აღარ აწარ- 

მოებდნენ ბირთვულ იარაღს და შემოწმების ადეკვატური სისტემის შექმნას 

დასთანხმდებოდნენ. საბჭოთა კავშირმა, რომელიც ამ დროს გაცხარებული 

მუშაობდა საკუთარი ბირთვული შესაძლებლობების განვითარებაზე, არ მიი- 

ღო ე.წ. ბარუხის გეგმა იმ მიზეზით, რომ გაეროში შეერთებული შტატები და 

მისი დასავლეთევროპელი პარტნიორები დონიმირებდნენ და, შესაბამისად, 

არ შეიძლებოდა გაეროს, როგორც ატომური იარაღის სფეროში უფლება- 

მოსილების მიუკერძოებლად განმახორციელებელი ორგანიზაციის, ნდობა. 

მას შემდეგ, რაც 1949 წელს საბჭოთა კავშირმაც შეძლო ატომური იარაღის 

წარმოება, ისიც ატომურ იარაღზე კონტროლის მხარდამჭერად იქცა, განსა-

კუთრებით სტალინის სიკვდილისა და მშვიდობიანი თანაარსებობის პოლი- 

ტიკის დასაწყისში, 10 მაისს კრემლმა წამოაყენა წინადადება ჩვეულებრივი 

შეიარაღების გარკვეულ დონემდე თანდათანობით შემცირების შესახებ, რა- 

საც ბირთვული იარაღის მარაგების განადგურება უნდა მოჰყოლოდა. 1959 

წელს გაეროს გენერალური ასამბლეის სხდომაზე გამოსვლისას, ხრუშჩოვი 

კიდევ უფრო შორს წავიდა და ასამბლეის წევრებს მომავალი ოთხი წლის გან- 

მავლობაში სრული განიარაღებისაკენ მოუწოდა. თუმცა, ყველა ეს საბჭოთა 

ინიციატივა კონტროლისა და შემოწმების საკითხის წამოჭრისთანავე ვარდე- 

ბოდა: ვაშინგტონი მტკიცედ მოითხოვდა ადგილზე ინსპექციის პრინციპის 

დამკვიდრებას, რათა შესაძლებელი გამხდარიყო მომავალი შეთანხმებების 

შესრულების შემოწმება. მოსკოვი ასეთივე მტკიცე უარს ამბობდა საკუთარ 

ტერიტორიაზე შეიარაღების ინსპექციის დაშვებაზე და, როგორც უკვე ვიხი- 

ლეთ, საბჭოთა კავშირმა, 1955 წლის ჟენევის კონფერენციისას, ეიზენჰაუე- 

რის წინადადებაზე სამხედრო ნაგებობების ორმხრივი საჰაერო ზედამხედვე- 

ლობის შესახებ, უარი განაცხადა. 

მიუხედავად იმისა, რომ არასტაბილურ მსოფლიოში ზესახელმწიფოების 

განიარაღება შეუძლებელი ამოცანა აღმოჩნდა, კუბის სარაკეტო კრიზისისას 

ბირთვული კონფრონტაციის საფრთხემ ორივე მხარეს უფრო მოკრძალებულ 

და იოლად მიღწევად მიზნებზე ყურადღების გადატანისაკენ უბიძგა, რაც მო- 

მავალში ბირთვული იარაღის გამოცდაზე, განთავსებასა და გავრცელებაზე 

შეზღუდვების დაწესებას გულისხმობდა. 1963 წლის აგვისტოში საბჭოთა კავ- 

შირი შეერთებულ შტატებსა და დიდ ბრიტანეთს შეუერთდა და ხელი მოაწერა 

ბირთვული გამოცდების აკრძალვის ხელშეკრულებას, რომელიც კრძალავდა 

ბირთვულ გამოცდებს ატმოსფეროში და წყლის ქვეშ. 1967 წლის იანვარში 

სამივე ქვეყანამ და საფრანგეთმა, რომელიც 1960 წლიდან მეოთხე ბირთვუ- 

ლი სახელმწიფო გახდა, კოსმოსი ბირთვული იარაღისგან თავისუფალ ზონად 

გამოაცხადეს. მოგვიანებით, იმავე წელს, რეგიონის ქვეყნების უმრავლესო- 

ბის მიერ ხელმოწერილი ტლატელოლკოს ხელშეკრულების თანახმად, ლათი- 

ნური ამერიკაც ბირთვული იარაღისგან თავისუფალ ზონად გამოცხადდა. 

კუბის სარაკეტო კრიზისის შემდეგ პირდაპირი ტელეკომუნიკაციის და- 

მყარება თეთრ სახლსა და კრემლს შორის – 1963 წლის 20 ივნისის „ცხელი 

ხაზის“ შეთანხმების შესაბამისად – გამოხატავდა საბჭოთა კავშირისა და 

შეერთებული შტატების მტკიცე გადაწყვეტილებას, რომ მაქსიმალურად 

შეემცირებინათ შემთხვევითი ბირთვული ომის რისკი. ორი ზესახელმწიფო- 

სათვის კიდევ უფრო დიდ საზრუნავს სხვა სახელმწიფოების მიერ ბირთვუ- 

ლი იარაღის შეძენის შედეგად ფაქიზი სტრატეგიული ბალანსის დარღვევის 

პოტენციური საფრთხე წარმოადგენდა. საბჭოთა კავშირი გამუდმებით უარს 

ამბობდა თავის აღმოსავლეთევროპელ სატელიტებთან და აზიელ მოკავ- 

შირეებთან ბირთვული ტექნოლოგიების გაზიარებაზე და მათთვის რუსე-

თის კონტროლის ქვეშ ბირთვული იარაღის გადაცემაზეც კი. შეერთებული 
შტატები, ატომური ტექნოლოგიების შესახებ ინფორმაციის გაცვლაზე უა- 

რის თქმით, მაქსიმალურად ეცადა დაერწმუნებინა თავისი პარტნიორები 

ევროპაში, არ განევითარებინათ საკუთარი ბირთვული შესაძლებლობები 

და, ამავე დროს, არწმუნებდა მათ, რომ ამერიკის ბირთვული „ქოლგა“ მათი 

დაცვის ადეკვატური საშუალება იყო. სამეცნიერო ცოდნის განვითარება 

და ეროვნული სუვერენიტეტის განცდა მხოლოდ შეერთებული შტატებითა 

და საბჭოთა კავშირით არ იყო შეზღუდული. ის, რაც 1950-იანი წლების 

დასაწყისში ბირთვულ დუოპოლიას წარმოადგენდა, 1960-იანი წლების 

შუისთვის ავისმომასწავებლად მზარდ ბირთვულ კლუბად იქცა. დიდმა ბრი– 

ტანეთმა თავისი პირველი ატომური დანადგარი 1952 წელს, ხოლო წყალბა- 

დის (თერმობირთვული) ჰირველი ბომბი 1957 წელს გამოსცადა. საფრანგეთი 

და ჩინეთი, რომელთაც 1960-იანი წლების დასაწყისში ყოფილ მოკავშირე 

ზესახელმწიფოთა სურვილებისგან დამოუკიდებელი საგარეო და თავდაცვის 

პოლიტიკის გატარება დაიწყეს, 1960 და 1964 წლებში ბირთვულ კლუბს შე- 

უერთდნენ. 

ბირთვული საძმოს შემდგომი გაფართოების შეჩერების მიზნით, შეერ- 

თებულმა შტატებმა, საბჭოთა კავშირმა და დიდმა ბრიტანეთმა 1968 წლის 
ივლისში ხელი მოაწერეს ბირთვული გაუვრცელებლობის ხელშეკრულებას, 

რომელიც ძალაში 1970 წლის 5 მარტს, მას შემდეგ შევიდა, რაც მას ოთხმო- 

ცდაცხრამეტმა ქვეყანამ მოაწერა ხელი და ორმოცდაშვიდმა კი (მათ შორის 

თავდაპირველმა ხელმომწერებმა) რატიფიკაცია გაუკეთა. ხელშეკრულების 

დებულებების თანახმად, ბირთვული სახელმწიფოები (ჩინეთისა და საფრან- 

გეთის გარდა, რომლებმაც უარი თქვეს ხელშეკრულების ხელმოწერაზე) 

პირობას დებდნენ, რომ არასოდეს მიაწოდებდნენ არაბირთვულ სახელმწი- 

ფოებს ბირთვულ იარაღს ან მის საწარმოებლად განკუთვნილ ტექნოლო- 

გიებს, ხოლო არაბირთვული სახელმწიფოები პირობას დებდნენ, რომ არა- 

სოდეს აწარმოებდნენ ან შეიძენდნენ ბირთვულ იარაღს. ხელშეკრულების 

შესრულებაზე ზედამხედველობისთვის ვენაში, გაეროს საერთაშორისო ატო- 

მური ენერგიის ადმინისტრაციის ეგიდის ქვეშ, საერთაშორისო ინსპექტირე- 

ბის ჯგუფი შეიქმნა. 

მოსკოვის მიერ სტრატეგიული პარიტეტის მიღწევა 

1960-იან წლებში დადებული საერთაშორისო შეთანხმებების ამ წყებას 

შედეგად მოჰყვა ბირთვული იარაღის გამოცდა, განვითარება, ან განთავსება 

არაბირთვული და ბირთვული სახელმწიფოების მიერ მხოლოდ კონკრეტუ- 

ლად აღნიშნულ რეგიონებში. გაცილებით რთული იყო ბირთვულ არსენალზე 

შეზღუდვის დაწესება იმ ორი სახელმწიფოსთვის, რომელსაც მთელი მსო- 

ფლიოს განადგურება შეეძლო. საბჭოთა კავშირს, მეორე მსოფლიო ომის

დამთავრებიდან 20 წლის განმავლობაში, როდესაც ის თავის მთავარ მეტო- 

ქეს როგორც ბირთვული იარაღის რაოდენობით, ასევე მისი ხარისხითაც 

ჩამორჩებოდა, სტრატეგიულ შეიარაღებაზე კონტროლის დაწესების არანაი- 

რი სტიმული არ ჰქონდა. ორ ზესახელმწიფოს ხელთ არსებული ბირთვული 

იარაღის არათანაბარ რაოდენობაზე შეჩერება ნიშნავდა, რომ საბჭოთა კავ- 

შირი, სამხედრო თვალსაზრისით, სამუდამოდ დარჩებოდა დაუცველ მდგო- 

მარეობაში, რაც 1950-იან წლებში საშუალებას აძლევდა სახელმწიფო მდივან 

დალესს, ჩვეულებრივი შეიარაღებით საბჭოთა კავშირის სამხედრო იერიშის 

შემთხვევაში, მასობრივი ბირთვული განადგურებით დამუქრებოდა მას. 

იმავე პერიოდში (კუბის სარაკეტო კრიზისის შემდეგ), როდესაც საბჭო- 

თა კავშირი სხვა ქვეყნებთან გამალებულ ბირთვულ შეიარაღებაზე შეზ- 

ღუდვების დაწესების თაობაზე თანამშრომლობდა, სინამდვილეში მისი მიზა- 

ნი შეერთებულ შტატებთან სტრატეგიული პარიტეტის მიღწევა იყო. როდე- 

საც, 1964 წლის 15 ოქტომბერს, ბრეჟნევი-კოსიგინის ტანდემმა ხრუშჩოვი 

ხელისუფლებას ჩამოაშორა, მათ მემკვიდრეობით მიიღეს სამხედრო ექსპან- 

სიის 1960 წელს დაწყებული ამბიციური პროგრამა, რომლის მიზანი, ათწლეუ- 

ლის დასასრულამდე, საბჭოთა კავშირის სტრატეგიული ჩამორჩენილობის 

აღმოფხვრა იყო. პროგრამა ითვალისწინებდა: სტრატეგიული სარაკეტო 

ძალების განვითარებას (რომელიც შეიქმნა, როგორც სამხედრო ძალების 

დამოუკიდებელი დანაყოფი), მცირე და საშუალო რადიუსის ბალისტიკური 

რაკეტების წარმოებას ევროპის თეატრზე განსალაგებლად და ანტისაჰაერო 

და სამოქალაქო თავდაცვის შესაძლებლობების განვითარებას. საბჭოთა კავ- 

შირის ახალმა ხელმძღვანელობამ სამხედრო ძალის ყველა ამ კატეგორიაში 

აღნიშნულ მიზნებს მართლაც მიაღწია. 1960-იანი წლების მეორე ნახევარში, 

მაშინ, როცა ამერიკის ომი ვიეტნამში უზარმაზარი რაოდენობის ფინანსებს 

მოითხოვდა, რომელიც ბირთვული არსენალის გასაზრდელად შეიძლებოდა 

გამოყენებულიყო, საბჭოთა კავშირმა გაასამმაგა თავისი სახმელეთო ინტერ- 

კონტინენტური ბალისტიკური რაკეტების რაოდენობა და მნიშვნელოვნად 

გაზარდა წყალქვეშა გემების ბალისტიკური რაკეტების რიცხვი. შესაბამისად, 

ბირთვული შეიარაღების კუთხით არსებული დისბალანსი, რომელმაც ხრუშ- 

ჩოვს, კუბის სარაკეტო კრიზისისას, უკან დახევა აიძულა, 60-იანი წლების 

ბოლოს აღმოიფხვრა: თუ 1962 წელს შეერთებული შტატები 294, ხოლო სა- 

ბჭოთა კავშირი 75 ინტერკონტინენტურ ბალისტიკურ რაკეტას ფლობდა, 

1969 წელს საბჭოთა კავშირის ხელთ არსებული შორი რადიუსის ბალის- 

ტიკური რაკეტების რაოდენობამ 1050-ს მიაღწია, შეერთებული შტატების 

არსენალში მყოფი 1054 რაკეტის წინააღმდეგ. ამავე დროს, საბჭოთა კავ- 

შირმა შეერთებული შტატები უკან ჩამოიტოვა წყალქვეშა ნავების ბალის- 

ტიკური რაკეტების რაოდენობით და სერიოზულ კოკნურენციას უწევდა მას 

შორი რადიუსის ბომბდამშენების კუთხით. მოკლედ, ორმა ზესახელმწიფომ

მიაღწია მდომარეობას, რომელსაც პრეზიდენტი რიჩარდ ნიქსონი სტრატე- 

გიულ შეიარაღებაში „არსებით ეკვივალენტურობას“ უწოდებდა. თავდაცვის 

ანალიტიკოსების ცივ, პროფესიულ ენაზე რომ ვთქვათ, ორივე ქვეყანამ „გა- 

რანტირებული ურთიერთგანადგურების“ უნარს მიაღწია. ეს კი, ბირთვული 

იარაღის გამოყენებით, მტრის მოსახლეობის მეოთხედისა და მრეწველობის 

ნახევრის განადგურებას ნიშნავდა. 
იმავე პერიოდში საბჭოთა კავშირმა, ზღვებზე შეერთებული შტატების 

მანამდე უდავო პირველობისათვის მეტოქეობის გაწევის მიზნით, სამხედრო- 

საზღვაო ფლოტის გაფართოებაც შეძლო. შეერთებული შტატებისგან განსხ- 

ვავებით, რუსეთი, რომელსაც უმნიშვნელო მოცულობის საზღვაო ვაჭრობა 

ჰქონდა, თავის ყველა მთავარ მოკავშირეს სახმელეთო გზით უკავშირდებო- 

და და მხოლოდ სანაპირო დაცვისათვის საკმარის საზღვაო ფლოტს სჯერ- 

დებოდა. 1960-იან წლებში კი, საბჭოთა სამხედრო-საზღვაო ფლოტი იმდე- 

ნად განვითარდა, რომ, საბჭოთა ინტერესების დასაცავად, მისი საზღვრე- 

ბიდან შორეულ ტერიტორიებზეც შეეძლო ინტერვენციის განხორციელება. 

ამ წარმატების მიღწევა ადმირალ სერგეი გორშკოვის ხელმძღვანელობით 

გახდა შესაძლებელი, რომელიც ხრუშჩოვმა 1957 წელს სამხედრო-საზღვაო 

ძალების მეთაურად დანიშნა. 1964 წელს საბჭოთა საზღვაო ფლოტი პირვე- 

ლად გამოჩნდა ხმელთაშუა ზღვაში, ხოლო 1968 წელს საბჭოთა რეგულა- 
რული სამხედრო-საზღვაო ძალები, ამ რეგიონიდან ბრიტანეთის საზღვაო 

ძალების გასვლისთანავე, ინდოეთის ოკეანეში განლაგდა. 1960-იანი წლების 

მიწურულიდან საბჭოთა წყალქვეშა ნავები მსოფლიოს ოკეანეებში დაცუ- 

რავდნენ. 1970-იანი წლების დასაწყისიდან, საბჭოთა კავშირს საკუთარი 

სამხედრო-საზღვაო ძალებისა და ბირთვული შეიარაღების გადატყორცნა 

მსოფლიოს ნებისმიერ სტრატეგიულად მნიშვნელოვან წერტილში შეეძლო. 

ერთადერთი, რაც საბჭოთა კავშირს აკლდა გლობალურ საზღვაო ძალად 

გადაქცევამდე, საზღვარგარეთ სამხედრო-საზღვაო ბაზებისა და საწვავით 

მომარაგების სადგურების არქონა იყო, რაც, როგორც ვნახავთ, შემდგომი 

ათწლეულის განმავლობაში წარმატებით მოგვარდა. 

გარღვევა იარაღის კონტროლის კუთხით: სტრატეგიული იარაღის 

შეზღუდვის ხელშეკრულება – I (5#LL-I) 

1960-იანი წლების ბოლოს ორ ზესახელმწიფოს შორის სტრატეგიულ 

შეიარაღებაში არსებული სხვაობის შემცირებამ გზა გაუხსნა იარაღის 

კონტროლის სფეროში ცივი ომის დაწყების შემდეგ პირველ წარმატე- 

ბულ მოლაპარაკებებს. სამოციანი წლების შუაში სერიოზულად განიხილე- 

ბოდა შეერთებულ შტატებსა და საბჭოთა კავშირს შორის შეიარაღებაზე 

შეზღუდვების დაწესების თაობაზე მოლაპარაკებების დაწყებაც. ვიეტ- 

ნამში ამერიკელების სამხედრო ესკალაციამ, ახლო აღმოსავლეთში არაბ–

ისრაელის კონფლიქტმა და ჩეხოსლოვაკიაში საბჭოთა ინტერვენციამ კვ- 

ლავ გაამწვავა ურთიერთობები მოსკოვსა და ვაშინგტონს შორის. სწორედ 

ამ პერიოდში თეთრი სახლის მასპინძელი ლინდონ ჯონსონი იყო, ბრეჟნევი 

და ალექსეი კოსიგინი კი კრემლში პირველობის მისაღწევად, 1964 წელს 

ხრუშჩოვის ხელისუფლებიდან წასვლის შემდეგ, ერთმანეთის წინააღმდეგ 

ათასგვარ ხრიკს მიმართავდნენ. 1969 წელს საჭირო გახდა ამერიკის ახალი 

პრეზიდენტის, ნიქსონის, ინაუგურაცია და პოლიტბიუროს უდავო მმართვ- 

ელის, ბრეჟნევის, მიერ ხელისუფლების ხელში აღება, რათა სტრატეგიულ 

შეიარაღებაზე კონტროლის მოლაპარაკებების დაწყების იმედი რეალობად 

ქცეულიყო. პოლიტიკური და ეკონომიკური მიზეზების გამო, რომელსაც ქვე- 

მოთ შევაჯამებთ, ნიქსონმა და ბრეჟნევმა სწრაფად გაიაზრეს ის შეღავათები, 

რომელსაც ორივე მხარე მიიღებდა მსოფლიოში საბჭოთა-ამერიკული და- 

პირისპირების განმუხტვის შედეგად. ვაშინგტონსა და მოსკოვს შორის ურ- 

თიერთობების გაუმჯობესების ტენდენცია, როგორც ზემოთ აღინიშნა, 

სტრატეგიული შეიარაღების სფეროში დაახლოებითი პარიტეტის ფონზე 

ვითარდებოდა: ურთიერთგანადგურების მაღალი ალბათობის წინაშე ორივე 

ზესახელმწიფოს გამალებული შეიარაღების მოთოკვის საერთო ინტერესი 

გაუჩნდა, რადგან აშკარა გახდა, რომ ამ შეჯიბრიდან გამარჯვებული ვერ- 

ცერთი მხარე ვერ გამოვიდოდა. განსაკუთრებულ აღნიშვნას არ საჭიროებს 

ის ეკონომიკური სარგებელი, რომელიც სამხედრო ბიუჯეტის შემცირებას 

მოჰყვებოდა: ორივე ზესახელმწიფოში გაბერილმა სამხედრო ბიუჯეტებმა ის 

ფინანსური რესურსები აითვისა, რომელიც საშინაო სოციალური პროგრამე- 

ბისა და საწარმოების დასაფინანსებლად შეიძლებოდა გამოყენებულიყო,რაც 

რუსი და ამერიკელი ხალხების ცხოვრების დონეს აამაღლებდა. შესაბამისად, 

ნიქსონის ინაუგურაციის დღეს (1969 წლის 20 იანვარს) კრემლმა საჯაროდ 

შესთავაზა შეერთებულ შტატებს მოლაპარაკებების გამართვა ბირთვული 

რაკეტებისა და თავდაცვის სისტემების ორმხრივი შეზღუდვების შესახებ. 

ნიქსონმა, ერთ-ერთი გამოსვლისას, დაუყოვნებლივ მიიღო საბჭოთა წინა- 

დადება, რომელიც სტრატეგიული ბალანსის თაობაზე ამერიკის ტრადიციუ- 

ლი პოზიციის ცვლილებასაც მოიცავდა, რაც გზას უხსნიდა საბჭოთა კავშირ- 

თან შეთანხმების მიღწევას: შეერთებული შტატების პრეზიდენტი პირველად 

დასთანხმდა სტრატეგიული პარიტეტის პრინციპს ამერიკის სტრატეგიული 

უპირატესობის აუცილებლობის ნაცვლად. 1969 წლის 17 ნოემბერს ჰელსინკ- 

იში ამერიკელ და საბჭოთა ოფიციალურ პირებს შორის წინასწარი მოლაპა- 

რაკებები დაიწყო. მონაცვლეობით, ვენასა და ჰელსინკიში, გაიმართა ექვსი 

შეხვედრა, რომელსაც სტრატეგიული შეიარაღების შეზღუდვის მოლაპა- 

რაკებები (5#MLI) ეწოდა. 

სტრატეგიულ იარაღთან დაკავშირებული სირთულეების თაობაზე ორ- 

წლიანი მძიმე მოლაპარაკებების შემდეგ, 1972 წლის 26 მაისს, მოსკოვში

პრეზიდენტ ნიქსონის უპრეცედენტო ოფიციალური ვიზიტისას, ხელი მო- 

ეწერა შეიარაღების კონტროლის შუალედურ ხელშეკრულებას (რომელ- 

საც ოფიციალურად სტრატეგიული შეიარაღების შეზღუდვის პირველი 

ხელშეკრულება (5#LV-I) ეწოდა). გასული ორი ათწლეულის განმავლობაში 

ორი ზესახელწიფოს მიერ დაგროვილი ბირთვული იარაღის რაოდენო- 

ბაზე შეზღუდვების დაწესების ნაცვლად, სტრატეგიული შეიარაღების 

შეზღუდვის მოლაპარაკებებისას ყურადღება სტრატეგიული ბალანსის ორ 

იმ კომპონენტზე გამახვილდა, რომელთა შესახებ შეთანხმების მიღწევა 

უფრო მეტად სავარაუდო იყო. პირველი საკითხი ბირთვული ქობინების გად- 

ამტან რაკეტებს შეეხებოდა. დაწესდა ინტერკონტინენტური ბალისტიკური 

რაკეტების მაქსიმალური რაოდენობა თითოეული ზესახელმწიფოსათვის 

მომდევნო ხუთი წლის განმავლობაში (1972 წლის 3 ოქტომბერი, 1977 წლის 

3 ოქტომბერი); შედეგად, შეერთებულ შტატებს რჩებოდა 1054 ინტერკონტი- 

ნენტური ბალისტიკური რაკეტა, ხოლო საბჭოთა კავშირს უფლება ეძლეო- 

და, მათი რაოდენობა 1530-დან 1618-მდე გაეზარდა. იმავე ხანგრძლივობის 

მორატორიუმი დაწესდა წყალქვეშა ნავების ბალისტიკურ რაკეტებზე, რის 

შედეგადაც საბჭოთა კავშირმა დაიტოვა 950 რაკეტა სამოცდაორ წყალქვეშა 

ნავზე, ხოლო შეერთებულმა შტატებმა – 710 რაკეტა ორმოცდაოთხ წყალქვე- 

შა ნავზე. ეს ორი შეთანხმება, სტრატეგიულ სარაკეტო სისტემებზე რაოდე- 

ნობრივი შეზღუდვების დაწესების მხრივ, ორი ზესახელმწიფოს პირველ წარ- 

მატებულ ძალისხმევას წარმოადგენდა. 

შეიარაღების მეორე სისტემა, რომელიც სტრატეგიული შეიარაღების 

შეზღუდვის პირველმა ხელშეკრულებამ (5/LI-) მოიცვა, ე.წ. ანტიბალ–- 

ისტიკური რაკეტების სისტემა იყო, რომლის დანიშნულებას მტრის მიერ 

ნასროლი რაკეტის აღმოჩენა და სამიზნის მიღწევამდე მისი განადგურება 

წარმოადგენდა. შეერთებული შტატები 1956 წლიდან ატარებდა ექსპერი- 

მენტებს სხვადასხვა ტიპის ანტიბალისტიკური თავდაცვის სისტემებზე, 

ანუ ერთი წლით ადრე, ვიდრე საბჭოთა კავშირი პირველ ინტერკონტინენ- 

ტურ ბალისტიკურ რაკეტას გამოცდიდა. პირველი ასეთი გამანადგურებე- 

ლი–გზაგადამჭრელი რაკეტის გამოცდა ნიუ მეხიკოში 1959 წელს ჩატარდა. 

1962-1967 წლებში რობერტ მაკნამარა – კენედისა და ჯონსონის ადმინის- 

ტრაციების თავდაცვის მდივანი – ხელმძღვანელობდა ანტიბალისტიკური 

რაკეტების სისტემის განვითარებას, რომელიც მოკლე და საშუალო რა- 

დიუსის რაკეტებისგან შედგებოდა და მცირე ბირთვული პოტენციის მქონე 

სახელმწიფოების (მაგალითად, ჩინეთის, რომელიც ბირთვულ კლუბს 1964 

წლიდან შეუერთდა) თავდასხმისგან ამერიკის ქალაქების დაცვისათვის იყო 

გამიზნული. ამით შეერთებული შტატები ასევე აღიარებდა, რომ ვერანაირი 

ანტისარაკეტო სისტემა ვერ დაიცავდა ამერიკის მოსახლეობას საბჭოთა 

კავშირის უზარმაზარი ბირთვული არსენალისგან: ერთ რაკეტას, რომელიც

შეიძლებოდა ანტისარაკეტო სისტემას გასხლტომოდა ხელიდან, შეეძლო 

გაენადგურებინა ვაშინგტონი, ნიუ იორკი ან ლოს ანჯელესი. შესაბამისად, 

1969 წელს პრეზიდენტმა ნიქსონმა შეწყვიტა ქალაქების დაცვის კონცეფციის 

განვითარება (გარდა ვაშინგტონისა, რომელიც ქვეყნის სამეთაურო ცენტრი 

იყო) შეერთებული შტატების სახმელეთო საპასუხო რაკეტების დაცვის უზ- 

რუნველყოფის სასარგებლოდ, რადგან ეს უკანასკნელნი ბეტონის მიწისქვე- 

შა ბუნკერებში უკეთ გაუძლებდნენ საქალაქო თავდასხმას, რომელსაც ლე- 

ტალური შედეგი ექნებოდა დაუცველი ურბანული ტერიტორიების მთელი 

მოსახლეობისათვის. ნიქსონის ანტიბალისტიკურმა სისტემამ, რომელიც, 

ნაწილობრივ, 1972 წელს ამოქმედდა, მოსკოვში დიდი უკმაყოფილება გამოი- 

წვია, ხოლო საბჭოთა ანტიბალისტიკური სისტემის (გალოშის) ამოქმედებას, 

მსგავსი შეშფოთება მოჰყვა ვაშინგტონში. ამ, ერთი შეხედვით, თავდაცვითი 

შეიარაღების სისტემამ ორივე მხარის ასეთი შეშფოთება იმის გამო გამოი- 

წვია, რომ ის 1960-იანი წლების ბოლოს შექმნილი ორმხრივი შეკავების ფა- 

ქიზი ბალანსის დარღვევის საფრთხეს ქმნიდა. ერთი ან მეორე მხარის მიერ 

ეფექტური ანტიბალისტიკური სისტემის ამოქმედება, რომელსაც შეეძლო 

ამ მხარის დიდი ქალაქები შესაძლო ბირთვული თავდასხმისაგან დაეცვა, მე- 

ორე მხარის მიერ აღიქმებოდა, როგორც შესავალი სტადია მოულოდნელი 

პირველი ბირთვული დარტყმისათვის, რასაც ანტიბალისტიკური თავდაცგის 

მქონე ქვეყანა საპასუხო თავდასხმის შიშის გარეშე განახორციელებდა. ან- 

ტიბალისტიკური იარაღით გამოწვეული შეშფოთების გასანეიტრალებლად, 

სტრატეგიული შეიარაღების შეზღუდვის პირველმა ხელშეკრულებამ (5#LI-I) 

თითოეულ მხარეს განუსაზღვრა მხოლოდ 100 ანტიბალისტიკური რაკეტის 

გამშვები დანადგარისა და რაკეტაგამანადგურებლის განლაგება და, თანაც, 

მხოლოდ ორ ადგილას: ერთი ქვეყნის დედაქალაქში და მეორე ინტერკონტი- 

ნენტური ბალისტიკური რაკეტების ბაზაზე (ამერიკის შემთხვევაში „მინიტ- 

მენის“ ბალისტიკური რაკეტების ბაზა გრანდ ფორქსში, ჩრდილოეთ დაკო- 

ტაში). სტრატეგიული შეიარაღების შეზღუდვის პირველი ხელშეკრულების 

(5#ტLI-I) ამ დებულების მიზანი თითოეული მხარისათვის, პირველი დარტყ- 

მის სტიმულის წართმევის გზით, სტრატეგიული ბალანსის სტაბილურობის 

შენარჩუნება იყო: დედაქალაქისა და ერთ-ერთი ინტერკონტინენტური ბალ- 

ისტიკური სარაკეტე ბაზის დაცვის შემთხვევაში, პირველი თავდასხმის მსხ- 

გერპლი მხარე შეძლებდა საპასუხო ბირთვული იერიშის განხორციელებას, 

მიუხედავად მოწინააღმდეგის მოულოდნელი ბირთვული იერიშის შედეგად 

დანარჩენი ბირთვული არსენალის განადგურებისა. 

ზემოაღწერილი ციფრები ცხადყოფს, რომ საბჭოთა კავშირი, სტრატე- 

გიული შეიარალების შეზღუდვის პირველი ხელშეკრულებით (54LI-I) გათ- 

ვალისწინებული შეიარაღების თვალსაზრისით (ინტერკონტინენტური ბა- 

ლისტიკური რაკეტები და წყალქვეშა გემების ბალისტიკური რაკეტები),

უპირატესობას ინარჩუნებდა. ამის მიუხედავად, პრეზიდენტმა ნიქსონმა 

დაარწმუნა ამერიკის მოსახლეობა, რომ შეერთებული შტატები მის მთა- 

ვარ მოწინააღმდეგესთან მიმართებაში, ხელშეკრულების დებულებებით 

გაუთვალისწინებელ სტრატეგიულ შეიარაღებაში მისი უპირატესობის 

გამო, მაინც თანაბარ მდგომარეობაში იმყოფებოდა. უპირველეს ყოვლისა, 

შეერთებული შტატები უპირატესობას ინარჩუნებდა შორი რადიუსის ბომბ- 

დამშენების რაოდენობის მხრივ. ამასთანავე, საბჭოთა კავშირს არ გააჩნდა 

ბაზები შეერთებული შტატების მიერ დასავლეთ ევროპაში განლაგებული 

საშუალო რადიუსის რაკეტების საპირწონედ, რომელთაც რუსეთის დასავ- 

ლეთ ქალაქებამდე მიღწევა შეეძლოთ. გარდა ამისა, ბრიტანეთის ბირთ- 

ვული ძალები დამატებით უპირატესობას ანიჭებდა შეერთებულ შტატებს, 

საბჭოთა კავშირი კი უფლებას არ აძლევდა თავის აღმოსავლეთევროპელ 

სატელიტ სახელმწიფოებს, რომ საკუთარი ბირთვული იარაღი შეექმნათ და, 

ამავე დროს, მას ვერც ჩინეთის ბირთვული იარაღის იმედი ექნებოდა. და, 

მაინც, მთავარი ფაქტორი, რომელიც შეერთებულ შტატებს საბჭოთა კავშ- 

ირის ბირთვულ შეიარაღებასთან მიმართებაში თანაბარ მდგომარეობაში 

აყენებდა, მისი ბირთვული ქობინების ხარისხი იყო. შეერთებული შტატების 

არსენალში მყოფი მრავალი სახმელეთო ფს,მინიტმენი") და წყალქვეშა („პო- 

სეიდონი“) რაკეტა აღჭურვილი იყო რამდენიმე ქობინით და, შესაბამისად, 

რამდენიმე სამიზნის მიღწევა შეეძლო. ეს ე.წ. რაკეტები ქობინების ინდივიდ– 

უალური დამიზნებით (MI8V) მნიშვნელოვნად ზრდიდნენ იმ ინტერკონტი- 

ნენტური ბალისტიკური რაკეტების დამანგრეველ პოტენციალს, რომელზეც 

ისინი იყვნენ დამაგრებული. გარდა ამისა, თუ სატელიტური დაზვერვითი 

აპარატების საშუალებით შესაძლებელი იყო ამა თუ იმ სახელმწიფოს ხელში 

არსებული სახმელეთო და წყალქვეშა რაკეტების რაოდენობის გარკვევა, რა– 

კეტაზე დამაგრებული ქობინების რაოდენობის განსაზღვრა, ფაქტობრივად, 

შეუძლებელი იყო. 
ნიქსონის მიერ პრეზიდენტის პოსტის იძულებით დატოვების შემდეგ, 

მისი პოლიტიკის გაგრძელება ნიქსონის მემკვიდრის – ჯერალდ ფორდის 

მიერ ჰენრი კისინჯერის სახელმწიფო მდივნის პოსტზე დატოვებით იქნა უზ- 

რუნველყოფილი. 1974 წლის 24 ნოემბერს ფორდმა და ბრეჟნევმა ვლადივ- 

ოსტოკის სამიტზე ხელი მოაწერეს შუალედურ შეთანხმებას, რომლითაც 

განისაზღვრა დირექტივები სტრატეგიული შეიარაღების შეზღუდვის მეორე 

ხელშეკრულებისათვის – 5#LI II-ისათვის, – რომელსაც იმ რაკეტების რაოდე– 

ნობა უნდა შეეზღუდა, რომლებიც გათვალისწინებული არ იყო სტრატეგიუ- 

ლი შეიარაღების შეზღუდვის პირველი ხელშეკრულებით (მაგალითად, რა- 

კეტები ქობინების ინდივიდუალური დამიზნებით (MIIMV) და შორი რადიუსის 

ბომბდამშენები). ცივი ომის დაწყებიდან პირველად, ოფიციალური პირები 

ვაშინგტონსა და მოსკოვში ორ ზესახელმწიფოს შორის სტრატეგიული უპი- 

რატესობის მისაღწევი შეჯიბრის დასრულებაზე საუბრობდნენ.

სტრატეგიული შეიარაღების შეზღუდვის პირველმა ხელშეკრულებამ 

(5ტLI-) ორი ზესახელმწიფო, სტრატეგიული შეიარაღების სისტემის კუთხ- 

ით, სტრატეგიული პარიტეტის მდგომარეობაში მოაქცია და „ორმხრივი 

ურთიერთგანადგურების (M#0)" შესაძლებლობა შეინარჩუნა, რაც, ამ კონ- 

ცეფციის ავტორების აზრით, ბირთვული ჰოლოკოსტის თავიდან აცილების 

საუკეთესო გარანტია იყო. სასწრაფოდ დაიგეგმა 1977 წელს სტრატეგიული 

შეიარაღების შეზღუდვის პირველი ხელშეკრულების (5#LI-I) ვადის ამოწურვ- 

ისთვის ახალი, მემკვიდრე ხელშეკრულებისთვის მოლაპარაკებების დაწყება. 

1970-იანი წლების პირველ ნახევარში გამალებულ ბირთვულ შეიარა- 

ღებაზე შეზღუდვების დაწესების თაობაზე საბჭოთა კავშირისა და შეერ- 

თებული შტატების თანამშრომლობა, მათ შორის პოლიტიკური დაპირისპ- 

ირების კლების გარეშე, შეუძლებელი იქნებოდა მსოფლიოს იმ წერტილებში, 

სადაც მათი ინტერესები პირდაპირ იკვეთებოდა. ზესახელმწიფოთა კო- 

ნფრონტაციის ყველაზე აშკარა რეგიონი სამხრეთ-ალმოსავლეთ აზია იყო, 

სადაც ნახევარმილიონიანი ამერიკული არმია ჩრდილოეთ ვიეტნამის არ- 

მიას ებრძოდა, რომელსაც საბჭოთა კავშირი ამარაგებდა და უმაგრებდა 

ზურგს. ნიქსონის ადმინისტრაციის გადაწყვეტილებამ ამ ომში შეერთებული 

შტატების პირდაპირი მონაწილეობის დასრულების თაობაზე, მიუხედა- 

ვად იმისა, რომ ეს პროცესი საკმაოდ გაჭიანურდა, საბჭოთა კავშირსა და 

შეერთებულ შტატებს შორის ურთიერთობებიდან მთავარი გამაღიზიანებე- 

ლი ფაქტორი გააქრო. თუმცა, ვაშინგტონსა და მოსკოვს შორის გლობალური 

დაპირისპირების კონტექსტში სამხრეთ-აღმოსავლეთ აზიაში მიმდინარე ომი 

1960-იანი წლებისათვის ყველაზე დამახასიათებელმა გეოპოლიტიკურმა 

მოვლენამ – ცივი ომის დასაწყისში ჩამოყალიბებული სახელმწიფოთა ორი 

ბლოკის თანდათანობითმა დეზინტეგრაციამ – დაჩრდილა. 50-იან წლებში 

ქვეყნების უმრავლესობა რომელიმე შეიარაღებულ ბანაკს ემხრობოდა. ორ 

ზესახელმწიფოს კი შეეძლო იმ ქვეყნების მხარდაჭერის იმედი ჰქონოდა, 

რომლებიც მათი მეურვეობისა და პროტექციის ქვეშ იმყოფებოდნენ. 1960- 

იან წლებში ორპოლუსიანი საერთაშორისო სისტემის დასუსტება მსოფლიო- 

ში განვითარებულმა სამმა მნიშვნელოვანმა მოვლენამ დააჩქარა: პირგელი, 

რაც ერთხელ უკვე გაკვრით აღვნიშნეთ მეცხრე თავში, საერთაშორისო ას- 

პარეზზე მესამე სამყაროს ათობით ახალი ქვეყნის გამოჩენა იყო, რომელთ- 

აც დიდად გაზარდეს მიუმხრობელ სახელმწიფოთა ბანაკი; მეორე ფაქტორი 

დასავლეთ ევროპაში შეერთებული შტატების მოკავშირეების მიერ უფრო 

და უფრო თვითდაჯერებული და დამოუკიდებელი პოზიციის დაკავება იყო, 

რომელთათვისაც მიუღებელი გახდა ცივ ომში პაიკების როლის შესრულება 

და დიდი მონდომებით ცდილობდნენ ოძძს5 VIV6იძI-ს მიღწევას, ალმოსავ- 

ლეთ ევროპის კომუნისტურ ქვეყნებთან ბირთვული განადგურების რისკის 

შემცირების მიზნით; მესამე ფაქტორი კომუნისტური ბანაკიდან ჩინეთის 

გასვლა და მსოფლიო პოლიტიკაში მისი, როგორც დამოუკიდებელი ძალის,

გამოჩენა იყო. ამ ორმა ურთიერთდაკავშირებულმა მოვლენამ ხელი შეუწყო 
უფრო ცვალებადი საერთაშორისო გარემოს ჩამოყალიბებას, ვიდრე ადგილი 
ჰქონდა ორი ზესახელმწიფოს დომინაციის ქვეშ მყოფი ორი, მჭიდროდ ორ– 
განიზებული, ბლოკის არსებობისას, რომლებიც ერთმანეთთან ევროპასა და 
აზიაში იდეოლოგიურ დაპირისპირებაში იმყოფებოდნენ. საბოლოოდ, რო– 
გორც ვნახავთ, მულტიპოლარული საერთაშორისო სისტემის განვითარებამ 
შეერთებულ შტატებსა და საბჭოთა კავშირს ცივი ომის ჩიხიდან გამოსვლისა 
და მანამდე შეუძლებელი მიზნების – შეიარაღებაზე კონტროლის, კონტრო- 

ლის შემსუბუქებისა და დეტანტის – განხორციელებაზე ფიქრის საშუალება 

მისცა. 

ამერიპის პირველობა საფრანგეთის გამოწვევის წინაშე 

ამერიკის წამყვანი პოზიცია ევროპაში კითხვის ნიშნის ქვეშ პირველმა 

საფრენგეთმა მას შემდეგ დააყენა, რაც ქვეყნის სათავეში, 1958 წლის ივნის- 

ში, შარლ დე გოლი დაბრუნდა – პრეზიდენტ რუზველტის ომისდროინდელი 

მეტოქე, რომელმაც პოლიტიკური სცენა 1946 წელს დატოვა. დე გოლის და– 

ბრუნების მიზეზი საფრანგეთის ძვირად ღირებული და დამარცხებისათვის 

განწირული ბრძოლა გახდა, რომელსაც ის ალჟირში, მოსახლეობის არაბი 

უმრავლესობის მიერ სახალხო აჯანყების შემდეგ, ამ ჩრდილოაფრიკულ 

ტერიტორიაზე კონტროლის შენარჩუნებისათვის აწარმოებდა. ამ მწვავე 

კონფლიქტის მოგვარების მიზნით, საგანგებო უფლებებით აღჭურვილი დე 

გოლი შეუდგა საფრანგეთის გათავისუფლებას არა მხოლოდ ალჟირისაგან, 

რომელმაც მისი ქვეყანაც სამხედრო ამბოხებისა და სამოქალაქო ომის პი- 

რას მიიყვანა, არამედ აფრიკაში საფრანგეთის სხვა კოლონიებისაგანაც. 

1962 წელს საფრანგეთის ომისშემდგომი დეკოლონიზაციის მტკივნეული 

პროცესი, ფაქტობრივად, დასრულდა, ხოლო ქვეყნის ფუნდამენტურმა 

კონსტიტუციურმა რეორგანიზაციამ პრეზიდენტის ხელში ფართო უფლე- 

ბებს მოუყარა თავი. ამ ორმა მოვლენამ საფრანგეთი უახლესი წარსულის 

ძირგამომთხრელი პოლიტიკური და კოლონიური ტვირთისგან გაათავისუ- 

ფლა და საფუძველი შეუქმნა გამბედავ დიპლომატიურ ინიციატივებს, რომ- 

ლებიც დე გოლისათვის მეორე მსოფლიოთომის დასრულების შემდეგ ყველაზე 

ძვირფასი მიზნის მიღწევისკენ იყო მიმართული: საფრანგეთის ლიდერობით 

ევროპის გადაქცევა, შეერთებული შტატებისაგან და საბჭოთა კავშირის- 

გან დამოუკიდებელ, პოლიტიკურ, ეკონომიკურ და სტრატეგიულ ბლოკად, 
რომელიც მსოფლიო პოლიტიკაში მესამე ძალის ფუნქციას შეასრულებდა. 

მიუხედავად იმისა, რომ ზესახელმწიფოებისაგან ევროპის დამოუკიდებლო- 

ბის შესახებ დე გოლის ამ ინიციატივის შედეგი შორს აღმოჩნდა მისი ავტორ- 

ის მეტად ამბიციური ჩანაფიქრისგან, 1962-1969 წლებში დე გოლის საგარეო 

პოლიტიკამ ხანგრძლივი დაღი დაასვა აღმოსავლეთ-დასავლეთის ურთი-

ერთობებს და შეასუსტა ის კავშირი, რომელმაც ჩრდილოატლანტიკური 

ხელშეკრულების ხელმომწერები ამერიკის ძალაუფლებისადმი მორჩილებამ- 

დე და მისი გლობალური მიზნების უპირობო მხარდაჭერამდე მიიყვანა. 

არასანდო პროტექტორით უკმაყოფილება 

დე გოლის საგარეო პოლიტიკა ეფუძნებოდა იმ საერთაშორისო წესრი- 

გით მის ფუნდამენტურ უკმაყოფილებას, რომელიც შეერთებული შტატებისა 

და საბჭოთა კავშირის ლიდერებმა მეორე მსოფლიო ომის დროს ჩაიფიქრეს 

და ცივი ომის პირველ წლებში ხორციც შეასხეს. ომის შემდგომ ჯერ ევრო- 

პის, დაბოლოს, მთელი მსოფლიოს დაყოფას ორპოლუსიან სისტემად, ორი 

არაევროპული ზესახელმწიფოს სათთთო ჰეგემონიის პირობებში, რამდენიმე 

მიზეზის გამო, დე გოლი, კერძოდ, საფრანგეთისათვის და, ზოგადად, ევრო- 

პისათვის მიუღებელ მდგომარეობად მიიჩნევდა. 

პირველ რიგში, არსებული სისტემა კონტინენტის ერთ დროს ამაყ და და- 

მოუკიდებელ სახელმწიფოებს მოქმედების თავისუფლებას ართმევდა, რაც 

დე გოლისათვის დიდი სახელმწიფოს სტატუსის მიღების წინაპირობა იყო. 

ვერცერთი ერი, რომელიც საკუთარი უსაფრთხოებისათვის სხვა სახელმწი- 

ფოს სამხედრო მფარველობაზეა დამოკიდებული, განაცხადა მან, მორჩილი 

პროტეჟეს ფუნქციაზე უფრო დიადი მისიის შესრულებას ვერ დაისახავს მიზ- 

ნად. ამ მორჩილების მდგომარეობით გამოწვეული გასაგები უკმაყოფილება 

განსაკუთრებით იგრძნობოდა საფრანგეთში, რომელსაც ჯერ კიდევ კარგად 

ახსოვდა პირველი რანგის კონტინენტური და იმპერიული სახელმწიფოს დი- 

ადი მემკვიდრეობა. 

ეროვნული სიამაყისაკენ მოწოდებების გარდა, დასავლეთ ევროპის შე- 

ერთებულ შტატებზე სამხედრო დამოკიდებულებით დე გოლის უკმაყო- 

ფილება ასევე ეყრდნობოდა გავრცელებულ შიშს იმის თაობაზე, რომ, საბჭო- 

თა აგრესიის შემთხვევაში, შეერთებული შტატები კონტინენტს არ დაიცავ- 

და. საბჭოთა კავშირის მიერ 1957 წელს ინტერკონტინენტური ბალისტიკური 

რაკეტების წარმატებული გამოცდის შემდეგ, ევროპაზე საბჭოთა კავშირის 

ბირთვული თავდასხმის საპასუხო ბირთვული დარტყმით შეკავების შესახებ 

შეერთებული შტატების პირობის დამაჯერებლობას ევროპაში უფრო და 

უფრო სკეპტიკურად უყურებდნენ. ეიზენჰაუერის ადმინისტრაციის ბოლო 

წლებში ამერიკის მიერ აღებული ვალდებულებების შესახებ ევროპელების 

ეჭვებს გავლენიანი ამერიკელი თავდაცვის სფეროს თეორეტიკოსების ნაშ- 

რომებიც ასაზრდოებდა, რომლებიც მკაცრად აკრიტიკებდნენ საპასუხო 

ბირთვული დარტყმის სტრატეგიას და მხარს უჭერდნენ უფრო გარჩევით, 

დისკრიმინაციულ მიდგომას, რომელიც ევროპის წინააღმდეგ საბჭოთა თა- 

ვდასხმაზე თანდათანობითი რეაგირების საშუალებას იძლეოდა. შესაბამი- 

სად, კენედის ადმინისტრაციის დროს მასიური საპასუხო ბირთვული დარ-

რმა. 

  

საფრანგეთის პრეზიდენტი შარლ დე გოლი (1890-1970): დე გოლი პირვე- 

ლი ევროპელი ლიდერი იყო, რომელმაც დასავლეთ ალიანსში შეერთებული 

შტატების უდავო პირველობა კითხვის ნიშნის ქვეშ დააყენა. მისი ოცნება, 

ზესახელმწიფოების დომინირებისგან თავისუფალი ევროპის შესახებ, არ 

განხორციელდა, თუმცა მისმა დამოუკიდებელმა პოლიტიკამ, როგორც 

კომუნისტურ სამყაროში ჩინელი მაო ძედუნის პოლიტიკამ, შეარყია ორპო- 

ლუსიანი საერთაშორისო სისტემა, რომელიც, ცივი ომის დაწყების შემდეგ, 

ვაშინგტონისა და მოსკოვის დომინირების პირობებში განვითარდა. 

ტყმის მოძველებული დოქტრინა ოფიციალურად ჩაანაცვლა „მოქნილი რეა– 

გირების" მიდგომამ, რომელიც დასავლეთ ევროპაში საბჭოთა თავდასხმის 

წინააღმდეგ სხვადასხვა სამხედრო – კონვენციური, ტაქტიკურ-ბირთვული 

ან სტრატეგიულ-ბირთვული – საშუალებების გამოყენებას ითვალისწინებდა. 

ახალი სტრატეგია იმის აღიარება იყო, რომ საპასუხო ბირთვული თავდასხმა 

პირველი ბირთვული იერიშის დამაჯერებელ შემაკავებელ ფაქტორს აღარ 

წარმოადგენდა იმ პირობებში, როდესაც ამერიკის ქალაქები საბჭოთა კავ- 

შირის რაკეტების წვდომის რადიუსში იმყოფებოდნენ. ახალი სტრატეგიის 

განცხადებული მიზანი მოსკოვში გაურკვევლობისა და შიშის დანერგვა და, 

შესაბამისად, საბჭოთა კავშირის მხრიდან სიფრთხილის გამოწვევა იყო, რამ- 

დენადაც ამერიკის რეაქციის ზუსტი ხასიათის წინასწარ ცოდნა მოსკოვისთ-

ვის შეუძლებელი იქნებოდა. რამდენადაც ეს ახალი სტრატეგია ამერიკის 

პრეზიდენტს საბჭოთა ქმედებებზე სამხედრო რეაგირების დროის, ადგილი- 

სა და საშუალებების შესახებ გადაწყვეტილების ფართო არჩევანს აძლევ- 

და, ის ასევე ზრდიდა დაუცველობის განცდას ევროპის დედაქალაქებში, 

რომლებიც ამერიკის მხრიდან მკაფიო და უპირობო გარანტიის არსებობას 

იყვნენ მიჩვეული. ევროპაში ბევრმა ექსპერტმა ახალი დოქტრინა, საბჭო- 

თა კავშირისგან კონვენციური თავდასხმის შემთხვევაში, ამერიკის ბირთ- 

ვული საპასუხო იერიშის გარანტიაზე უარის თქმის მსუბუქად შენიღბულ 

მცდელობად შეაფასა. 

ბირთვული დამოუკიდებლობა და ბირთვული 

შეკავების პროპორციულობა 

საფრანგეთის მთავრობას მიაჩნდა, რომ მალე მოვიდოდა დრო, როდესაც 

რუსეთის მხრიდან ბირთვული იარაღის გამოყენებაზე რეაგირების რისკი 

შეერთებული შტატების მიერ ევროპის დაცვის გადაწყვეტილების სიმტკი- 

ცეს შეარყევდა და, შესაბამისად, 1950-იანი წლების შუაში გადაწყდა, რომ 

საფრანგეთს ქვეყნის თავდაცვის ალტერნატიული გზები უნდა გამოენახა, 

კერძოდ – დამოუკიდებელი ფრანგული ბირთვული შეიარაღება. 1958 წლის 

გაზაფხულზე, საფრანგეთის მეოთხე რესპუბლიკის დაცემამდე სულ ცოტა 

ხნით ადრე, საფრანგეთის მთავრობამ ბირთვული მოწყობილობის გამოცდი- 

სათვის მზადების ნებართვა გასცა. ივნისში, ხელისუფლებაში დაბრუნების 

შემდეგ, დე გოლმა კიდევ უფრო ააჩქარა ბირთვული პროგრამა, რამდენადაც 

დარწმუნებული იყო, რომ ვერცერთი ქვეყანა ვერ შეძლებდა თანამედროვე 

მსოფლიოში გავლენის მოპოვებას საკუთარი ბირთვული საშუალებების გა- 

რეშე. 1960 წლის 13 თებერვალს საფრანგეთი ბირთვული კლუბის მეოთხე 

წევრი გახდა, – ბრიტანეთმა თავისი ატომური ბომბი 1952 წელს გამოსცადა – 

როდესაც ალჟირის საჰარაში პირველი ატომური ბომბის გამოცდის შესახებ 

განცხადება გააკეთა. საფრანგეთის მიერ ბირთვული იარაღის შეძენა კენე- 

დის ახალი ადმინისტრაციისათვის სერიოზულ გამოწვევას წარმოადგენ- 

და დე გოლის დაუფარავი განზრახვის გამო, რომელსაც საფრანგეთისთვის 

სრულად დამოუკიდებელი ბირთვული დარტყმის საშუალების ანუ 10IC6 ძ6 

ჩ-3606-ის განვითარება სურდა. ეროვნული და არა ნატო-ს (ანუ შეერთებული 

შტატების) ეგიდით მოქმედი ფრანგული ბირთვული ძალის განვითარე- 

ბა პირდაპირ ეწინააღმდეგებოდა კენედისა და მისი თავდაცვის მდივნის – 

რობერტ მაკნამარას ახალ სტრატეგიულ დოქტრინას, რომელიც საბჭოთა 

კავშირის წინააღმდეგ, ცენტრალური კონტროლის ქვეშ განხორციელებადი, 

საპასუხო ბირთვული დარტყმების მექანიზმზე იყო აგებული. 

ბრიტანეთისა და საფრანგეთის ბირთვულ შეიარაღებას აკლდა რაკეტე- 

ბი, რითაც ბირთვული იარაღის გამოყენება განხორციელდებოდა და კენედის

სწორედ ამ სისუსტის გამოყენება სურდა მათზე ამერიკული კონტროლის და- 

სამყარებლად. პრეზიდენტ კენედისა და ბრიტანეთის პრემიერ ჰაროლდ მაკ- 

მილანს შორის 1962 წლის დეკემბერში გამართულ ნასაუს კონფერენციაზე 

შეერთებულმა შტატებმა დიდ ბრიტანეთს „პოლარისის“ რაკეტების ბრიტა- 

ნულ წყალქვეშა გემებზე განთავსება შესთავაზა, ამ უკანასკნელის არსენალ– 

ში არსებული მოძველებული და დაუცველი შორი რადიუსის ბომბდამშენების 

ნაცვლად. შეთავაზება დამოკიდებული იყო მაკმილანის პირობაზე, რომ მო- 

დერნიზებული ბრიტანული სამხედრო ძალები ნატო-ს მიერ დაგეგმილ მულ- 

ტილატერალურ ბირთვულ ძალებს შეუერთდებოდა. მაკმილანის თანხმობის 

შემდეგ, კენედიმ იმავე წინადადებითა და წინაპირობით დე გოლსაც მიმარ- 

თა, თუმცა ამ უკანასკნელისგან უარი მიიღო იმ მიზეზით, რომ საფრანგეთის 

სამხედრო დამოუკიდებლობა შეუთავსებელი იყო მისი ახლადგანვითარებუ- 

ლი ბირთვული შეიარაღების ზესახელმწიფოებრივ კონტროლზე დაქვემდე- 

ბარებასთან. ნატო-ს ფარგლებში მულტილატერალური ბირთვული ძალების 

შექმნის კონცეფცია 1963 წლის მარტში გაცხადდა, როგორც შეთავაზება 

ალიანსის ერთობლივი ზედამხედველობის ქვეშ მოქმედი და „პოლარისის“ 

რაკეტებით აღჭურვილი მრავალნაციონალური საზღვაო ფლოტის შექმნის 

შესახებ. ვაშინგტონისთვის ეს წინადადება წარმოადგენდა დათმობას ნატო- 

ს შიგნით ბირთვული შეიარაღების სფეროში გადაწყვეტილებათა მიღებისას 

ამერიკული მონოპოლიის შესახებ ევროპელთა ეჭვების პასუხად. პარიზი- 

სათვის კი ამერიკელების ეს წინადადება წარმოადგენდა მცდელობას, რომ, 

დასავლეთ გერმანიის საერთოევროპულ ბირთვულ ძალებში ჩართვის მუქა- 

რის ქვეშ, საფრანგეთს დამოუკიდებელი ბირთვული ძალების განვითარე- 

ბა გადაეფიქრებინა. 1964 წელს ნატო-ს მრავალნაციონალური ბირთვული 

ძალების ინიციატივამ არსებობა შეწყვიტა, როდესაც ნატო-ს სხვა წევრმა 

სახელმწიფოებმა, საფრანგეთთან დაპირისპირების თავიდან აცილების მიზ- 

ნით, ასევე უარი თქვეს მის განხორციელებაზე. 

ნატოს მრავალნაციონალური ბირთვული ძალების ინიციატივის 

ჩავარდნის მომენტში საფრანგეთს უკვე დაწყებული ჰქონდა ელემენტარუ- 

ლი სარაკეტო სისტემების განლაგება, რაც, ძირითადად, შორი რადიუსის 

ბომბდამშენებისგან და, ასევე, სახმელეთო და წყალქვეშა რაკეტებისგან 

შედგებოდა. საფრანგეთის ჩ0ICC 06 ჩწ-ვ006-ის სტრატეგიული მნიშვნელობა 

დაკავშირებული იყო „ბირთვული შეკავების პროპორციულობასთან“, რომე- 

ლიც გენერალმა პიერ გალუამ განავითარა და რომელმაც პრეზიდენტ დე გო- 

ლის სრული მხარდაჭერა მიიღო. ამ დოქტრინის თანახმად, ორი ზესახელმ- 

წიფოდან თითოეულს ესაჭიროებოდა დიდი რაოდენობის ბირთვული იარალი 

შესამაბიმისი შემაკავებელი ეფექტით, რადგან რომელიმე მათგანის არას- 

რულყოფილ სამხედრო მზადყოფნას შესაძლოა წარმოექმნა ცდუნება მეორე 

ზესახელმწიფოსათვის, რომ ეს უკანასკნელი მოსახლეობის დიდი ნაწილის

განადგურების რისკზე წასულიყო, მის ერთადერთ გლობალურ მეტოქეზე 

სრული გამარჯვებისა და, შესაბამისად, აბსოლუტური უსაფრთხოების მო- 

პოვების ფასად. მეორე მხრივ, მცირე ბირთვულ ძალებს, რომელიც საფრან- 

გეთმა განავითარა, უკვე საკმარისად დამაჯერებელი შემაკავებელი ეფექტი 

ჰქონდა, რადგან ზიანი, რომელიც შეიძლებოდა მიდგომოდა რუსეთის რამდე- 

ნიმე ქალაქს, აშკარად გაუმართლებელი მსხვერპლი იქნებოდა მოსკოვისთ- 

ვის იმ მინიმალური სარგებლის ფონზე, რომელსაც ის მიიღებდა საფრანგე- 

თის მსგავსი, მეორე რანგის სახელმწიფოს დამარცხებით. 

დე გოლის ბირთვულ პოლიტიკასა და ვაშინგტონის ცენტრალიზებული 

მართვის ქვეშ მჭიდროდ შეკრული ატლანტიკური ალიანსის შესახებ ამერი- 

კულ კონცეფციას შორის შეუთავსებლობა დამატებით განმარტებას არ საჭი- 

როებს. სამხედრო სტრატეგიის ტექნიკურ საკითხებზე ფრანგულ-ამერიკუ- 

ლი ეზოთერული კამათის უკან, განვითარების სტადიაში მყოფი ზესახელმ- 

წიფოებრივი ევროპული ერთეულის შესახებ ფუნდამენტურად განსხვავებუ- 

ლი შეხედულებები იდგა. 1957 წელს ევროპის ეკონომიკური გაერთიანების 

შექმნა და ევროპის ეკონომიკური ინტეგრაციის შესაბამისი განვითარება, 

გარდაუვალად ბადებდა კითხვებს ამ ძლიერ ეკონომიკურ ბლოკთან ამერი- 

კის მომავალი ურთიერთობებისა და ამ ბლოკის პოტენციური პოლიტიკური 

და სამხედრო ინტეგრაციის შესახებ. კენედის ადმინისტრაციამ დასავლეთ 

ევროპასთან შეერთებული შტატების ურთიერთობათა გაუმჯობესებისათ- 

ვის „დიდი გეგმა” (CIმიძ 005Iწი) შეიმუშავა. გეგმა მიესალმებოდა ატლან- 

ტის ოკეანის მეორე მხარეს ახალი ეკონომიკური ბლოკის გაჩენას, როგორც 

ღირებული მოკავშირეების მაღალი სიცოცხლისუნარიანობის ნიშანს, იმის 

მიუხედავად, რომ ეს ინტეგრირებული, პროტექციონისტური სავაჭრო ბლოკი 

ამერიკის სავაჭრო ინტერესებისათვის პოტენციურ საფრთხეს წარმოადგენ- 

და. თავდაცვის პოლიტიკის კუთხით კი, როგორც ვიხილეთ, შეერთებულმა 

შტატებმა არ დათმო დასავლეთ ევროპის ბირთვული შეიარაღების სფეროში 

საბოლოო ინსტანციის პოზიცია. შესაბამისად, სწორედ ევროპის სამხედრო 

უსაფრთხოების ამ მგრძნობიარე საკითხის ირგვლივ გადაწყვიტა დე გოლმა 

ევროპელი პარტნიორების დარაზმვა, თავისი კონკურენტი „დიდი გეგმისათ- 

ვის“ მხარდაჭერის მოსაპოვებლად, რომელიც, ტრანსატლანტიკური კავში- 

რის გაძლიერების ნაცვლად, მის გაწყვეტას ითვალისწინებდა. 

პარიზი-ბონის ღერძის შექმნის მცდელობა 

ბედის ირონიით, საფრანგეთის სახელმწიფო მოღვაწემ – სამხედრომ, 

რომელსაც მთელი კარიერის განმავლობაში არასოდეს განელებია გერმანიის 

მიმართ შიში და უნდობლობა, ამერიკის დომინირებისგან ევროპის გათავი- 

სუფლების ამბიციურ გეგმაში დახმარებისათვის სწორედ თავისი ქვეყნის 

ტრადიციულ მეტოქეს მიმართა. ომის დასრულებისთანავე, საფრანგეთის

დროებითი მთავრობის სათავეში მყოფი დე გოლი მტკიცედ მოითხოვდა და- 
მარცხებული გერმანიის წინააღმდეგ სადამსჯელო ღონისძიებების გატა- 
რებას, პოლიტიკური დანაწევრებისა და ეკონომიკური გადასახადების და- 
კისრების ჩათვლით, რათა გერმანია სამუდამოდ ევროპაში საფრანგეთის 

ინტერესების მორჩილ ქვეყნად დარჩენილიყო. მოგვიანებით, ხელისუფლე- 

ბას დროებით ჩამოშორებული დე გოლი ძლიერ წინააღმდეგობას უწევდა 

დასავლეთ გერმანიის სახელმწიფოს რეინტეგრაციას დასავლურ სისტემაში, 

რადგან შიშობდა, რომ გერმანია მალე საფრანგეთის სიძლიერის დაჩრდილ- 

ვას შეძლებდა. ამის მიუხედავად, 60-იანი წლების დასაწყისისთვის ფრან- 

გულ-გერმანული ურთიერთობების ორმა ასპექტმა ამ ისტორიული მეტოქის 

პოლიტიკურ შერიგებას გზა გაუხსნა. პირველი ასპექტი უკავშირდებოდა 

50-იან წლებში ორ ქვეყანას შორის განვითარებულ ეკონომიკურ კავშირებს, 

რომლებიც თანდათან ისე გაღრმავდა, რომ, ათწლეულის ბოლოს, გერმანია 

და საფრანგეთი ერთმანეთისთვის ყველაზე მნიშვნელოვან სავაჭრო პარტ- 

ნიორებად იქცნენ. ფრანგი ჟან მონეს და დასავლეთგერმანელი ვალტერ 

ჰალშტაინის მსგავსი ინტეგრაციონისტების მოლოდინი, რომ ორმხრივად 

სასარგებლო ეკონომიკური ურთიერთობები ხელს შეუწყობდა პოლიტი- 

კურ შერიგებას, თანდათან დადასტურდა და ორ ქვეყანას შორის უძველესი 

მტრობა, ეკონომიკური პარტნიორობისა და საერთო კეთილდღეობის ფონ- 

ზე, თანდათან დავიწყებას ეძლეოდა. ფრანგულ-გერმანული დაახლოების 

ხელშემწყობი მეორე ფაქტორი საფრანგეთის, როგორც დასავლეთ ევროპის 

ერთადერთი ბირთვული სახელმწიფოს, სტატუსი გახდა. რამდენადაც და- 

სავლეთ გერმანიას, მოკავშირეებთან შეთანხმების საფუძველზე, საკუთარი 

ბირთვული იარაღის წარმოება ეკრძალებოდა, საფრანგეთს გარანტირებული 

ჰქონდა აღმოსავლელი მეზობლის მიმართ გადამწყვეტი სამხედრო უპირა- 

ტესობა, რომელიც ამ უკანასკნელის შედარებითი ეკონომიკური ძლიერების 

კომპენსაციას ახდენდა. სტრატეგიული უპირატესობის კუთხით, დე გოლი 

საკმარისად უსაფრთხოდ გრძნობდა თავს იმისთვისაც, რომ 1963 წლის 22 

იანვარს, პარიზში, მეორე მხცოვან სახელმწიფო მოღვაწესთან – გერმანიის 

კანცლერ კონრად ადენაუერთან – ერთად ხელი მოეწერა ფრანგულ-გერმა- 

ნული შერიგების ხელშეკრულებაზე. ხელშეკრულება მოიცავდა უსაფრთ- 

ხოების სფეროში ორმხრივ თანამშრომლობას (თავდაცვის მინისტრების 

რეგულარული შეხვედრების, სამხედრო პერსონალის გაცვლის და იარაღის 

წარმოებაში თანამშრომლობის ჩათვლით) და, ევროპის თავდაცვასთან და- 

კავშირებულ ყველა მნიშვნელოვან საკითხზე გადაწყვეტილების მიღებამდე, 

პარიზისა და ბონის წინასწარ კონსულტაციებს ითვალისწინებდა. ნატო-ს 

შიგნით დასავლეთ გერმანიასთან პრივილეგირებული ორმხრივი ურთიერ- 

თობების დამყარებით, დე გოლს იმედი ჰქონდა, რომ დასავლეთ გერმანიას 

ამერიკელების კონტროლირებადი ამ ალიანსიდან თანდათან გადაიბირებდა, 

რაც ფრანგულ ბირთვულ სამხედრო ძალაზე დაფუძნებული, დამოუკიდებე-

ლი, ევროპული უსაფრთხოების სისტემის შექმნისაკენ გადადგმული პირვე- 

ლი ნაბიჯი გახდებოდა. ადენაუერის მსუბუქ ალიანსს დე გოლთან კი განაპი- 

რობებდა კანცლერის შიში, რომ კენედის ადმინისტრაციის მოქნილი რეაგი- 

რების ახალი დოქტრინა და მისი არასაკმარისად მეომრული პოზიცია 191 

წლის ბერლინის კრიზისის დროს, დასავლეთ გერმანიის უსაფრთხოებისა და 

პოლიტიკური ინტერესების დაცვის კუთხით, ამერიკის შერყეულ სიმტკიცე- 

ზე მიანიშნებდა. 

დე გოლისათვის,სამწუხაროდ,ფრანგულ-გერმანულკავშირსიის შედეგე- 

ბი არ მოჰყოლია, რომელსაც იგი მოელოდა. შეთანხმებამ თანდათან დაკარგა 

მნიშვნელობა მას შემდეგ, რაც, 1963 წლის ოქტომბერში ადენაუერი უფრო 

მყარად პროატლანტიკური პოზიციის მქონე ლუდვიგ ერჰარდმა შეცვალა, 

რომელმაც ბონის მჭიდრო კავშირს ვაშინგტონთან კიდევ უფრო მეტი დამა- 

ჯერებლობა შემატა, პარიზისგან კი თავი უფრო და უფრო შორს დაიჭირა. დე 

გოლისეულმა პარიზი-ბონის ღერძის პროექტმა არ გაამართლა, რადგან დე 

გოლმა ვერ შეძლო გერმანელების დარწმუნება, რომ საფრანგეთის დამოუკ- 

იდებელი ბირთვული პოტენციალი და, შესაბამისად, ევროპის ბირთვული 

სისტემა გერმანიისთვის თავდაცვის უფრო სანდო წყარო იქნებოდა, ვიდრე 

ამერიკის სტრატეგიული ბირთვული შეკავების უნარი. 1964-1965 წლებში, 

ნატო-ში ამერიკის წამყვანი პოზიციის მიმართ საფრანგეთის კრიტიკული 

დამოკიდებულების გამო, დასავლეთ გერმანიის ხელმძღვანელობა შიშობდა, 

რომ ფრანგების პოზიციას შესაძლოა შეერთებულ შტატებში იზოლაციონის- 

ტური საგარეო პოლიტიკის აღორძინება და, შესაბამისად, ამერიკის ევროპი- 

დან გასვლა მოჰყოლოდა. 

საფრანგეთის ნატო-სგან გაუცხოება და დეტანტი 
კომუნისტურ ბლოკთან 

შეერთებული შტატებისგან ევროპის განცალკევებისაკენ მიმართული 

რეორგანიზაციის მიზნით, ფრანგულ-გერმანული პარტნიორობის წარუმატე- 

ბელი მცდელობებით იმედგაცრუებულმა დე გოლმა იმავე მიზნის მიღწევა 

ატლანტიკურ ალიანსში სერიოზული კრიზისის გამოწვევით განაგრძო. მან 

საფრანგეთის დამოუკიდებლობის შელახვად გამოაცხადა საფრანგეთის 

შეიარაღებული ძალების ინტეგრაცია ზესახელმწიფოებრივ სამხედრო ორ- 

განიზაციაში, რომლის უმაღლესი მთავარსარდალი ყოველთვის ამერიკელი 

გენერალი უნდა ყოფილიყო და რომლის ბირთვული შეიარაღება, ერთპიროვ- 

ნულად, ამერიკის პრეზიდენტის კონტროლის ქვეშ უნდა მოქცეულიყო. 1966 

წლის მარტში მან საფრანგეთის სახმელეთო და საჰაერო ძალების სრული 

შემადგენლობა ნატო-ს სამხედრო სარდლობის დაქვემდებარებიდან გამოიცყ- 

ვანა და პარიზის რეგიონიდან ალიანსის სამხედრო შტაბბინისა და საფრანგე- 

თიდან ამერიკული და კანადური სამხედრო ბაზების გაყვანა მოითხოვა.

მაშინ როდესაც დასავლეთის მთავრობები ერთიანი დასავლური 

თავდაცვის იდეისადმი ფრანგების მიერ მიყენებული დარტყმის შედეგებს 

იმკიდნენ, დე გოლმა 1966 წლის ივნისში საბჭოთა კავშირში პროვოკაციული 

სახელმწიფო ვიზიტი წამოიწყო. მოსკოვში დასავლური ბანაკის მეამბოხეს 

დიდი პატივით შეეგებნენ და ყაზახეთში საიდუმლო კოსმოსური ბაზის მოსან- 

ახულებლადაც კი მიიწვიეს, რითაც დე გოლი პირველ დასავლელ ლიდერად 

იქცა, რომელმაც აღნიშნული ობიექტი იხილა. დეკემბერში საფრანგეთს საპა- 

სუხო ვიზიტით ეწვია პრემიერი კოსიგინი, რომელიც პარიზში ასევე გულთბი- 

ლად მიიღეს. კრემლი აქტიურად უჭერდა მხარს საფრანგეთის შეერთებული 

შტატებისგან გაუცხოებას და იმედი ჰქონდა, რომ ატლანტიკურ ალიანს- 

ში შექმნილი შესაბამისი არეულობიდან ღირებულ სარგებელს ნახავდა. დე 

გოლი კი, შეერთებული შტატების წინააღმდეგ გაკეთებულ განცხადებებთან 

ერთად, რომლითაც იგი ვიეტნამსა და დომინიკელთა რესპუბლიკაში ამერი- 

კულ ინტერვენციებს აკრიტიკებდა, მტკიცედ ცდილობდა საბჭოთა კავშირ- 

თან საფრანგეთის ორმხრივი ურთიერთობების გაუმჯობესებას. 

ამ ორი ურთიერთდაკავშირებული პოლიტიკის – ნატო-სგან დაშორიშო- 

რებისა და საბჭოთა კავშირთან დეტანტის – წყალობით, საფრანგეთის პრე- 

ზიდენტი იმედოვნებდა, რომ საფრანგეთი კომუნისტური ქვეყნების ბლოკ- 

თან ურთიერთობებში დასავლეთ ევროპის წამყვანი ძალა გახდებოდა. სა- 

ფრანგეთის ლიდერობის ქვეშ მყოფი და შეერთებული შტატების გავლენას 

ჩამოშორებული დასავლეთ ევროპა უფრო მომგებიან პოზიციას დაიკავებდა 

რუსებთან მოლაპარაკებისას, კონტინენტის იმ მნიშვნელოვანი პოლიტიკუ- 

რი დავების მოსაგვარებლად, რომელიც ცივი ომის გაჭიანურებას იწვევდა; 

ეს განსაკუთრებით იმ საკითხების გადაჭრას გულისხმობდა, რომლებიც 

გაყოფილი გერმანიის სტატუსსა და მის აღმოსავლეთ საზღვრებს ეხებოდა. 

ამ ამბიციური წამოწყების საბოლოო მიზანი ცივი ომის მონაწილე ორივე სა- 

ხელმწიფოსგან ევროპის გათავისუფლება იყო, რაც აღმოსავლეთ ევროპაში 

რუსეთის სატელიტებს საშუალებას მისცემდა, ავტონომიურად წარემართათ 

საკუთარი პოლიტიკა, ხოლო, მეორე მხრივ, დასავლეთ ევროპა შეერთებული 

შტატების გარეშე შეძლებდა განვითარებას. ამის შემდეგ, იალტასა და პოტს- 

დამში, ორ ძალისმიერ ბლოკად გაყოფილი კონტინენტი მსოფლიოში საკუთა- 

რი ძლიერი პოზიციის დაბრუნებას შეძლებდა. 

დე გოლის გრანდიოზული ჩანაფიქრის წარუმატებლობა 

ნატო-დან საფრანგეთის გამოსვლას ტრივიალური სამხედრო შედეგები 

ჰქონდა: ალიანსის შტაბბინა პარიზიდან ბრიუსელში შედარებით უმტკივნეუ- 

ლოდ გადავიდა. ვაშინგტონის წინააღმდეგ განხორციელებული დიპლომატი- 

ური ომის პარალელურად, მოსკოვთან დაახლოების მცდელობას ევროპაში 

ძალების გადანაწილება არ მოჰყოლია, როგორც ამას დე გოლი იმედოვნებ-

და. სავალუტო და ფინანსურმა კრიზისმა, რომელმაც საფრანგეთი 1968 წლის 

გაზაფხულზე სტუდენტებისა და მშრომელების ორგანიზებული არეულობე- 

ბის შედეგად მოიცვა, ნათელი გახადა, რამდენად მოუმზადებელიიყოეს ქვეყ- 

ანა იმ ძლიერი და დამოუკიდებელი ქვეყნის როლის შესასრულებლად, რო- 

მელზეც მისი ლიდერი ფიქრობდა. იმავე წლის ზაფხულში ჩეხოსლოვაკიაში 

საბჭოთა ძალების შეჭრამ, ერთი მხრივ, კიდევ უფრო გაამყარა დასავლეთის 

ბლოკის ერთიანობა და, მეორე, მხრივ, ეჭვის ქვეშ დააყენა საბჭოთა კავშირის 

მიერ აღმოსავლეთ ევროპაზე კონტროლის შესუსტების ვარაუდი, რომელს- 

აც თავისუფალი და დამოუკიდებელი ევროპის დე გოლისეული იდეა ეფუძ- 
ნებოდა. 1969 წელს საფრანგეთის, მეტად თავისებური, ლიდერის ხელისუფ- 

ლებიდან მოულოდნელმა წასვლამ ბოლო მოუღო საფრანგეთისა და, მთლია- 

ნად, ევროპისათვის მის გრანდიოზულ ჩანაფიქრს, რომელიც, საფრანგეთის 

ძლიერებისა და ამერიკის გარეშე ევროპული თავდაცვის სურვილისა და უნა- 

რის გადაჭარბებულ შეფასებას ეფუძნებოდა. 

პოლიტიკური მოწესრიგება ევროპაში 

დასავლეთი გერმანია აღმოსავლეთით ინტერესდება 

იმის მიუხედავად, რომ ახალი საერთაშორისო სისტემის შესახებ დე გო- 

ლის ზედმეტად გრანდიოზული კონცეფცია მოჩვენებითი აღმოჩნდა, ინტრაე- 

ვროპული წესრიგის გოლისტურმა ხედვამ გაუძლო მისი ავტორის მარცხს და 

ევროპისათვის, რუსეთისა და შეერთებული შტატებისათვის ღრმა შედეგები 

გამოიწვია. ზესახელმწიფოების გავლენისგან გათავისუფლებული ევრო- 

პისათვის, ამ დონ კიხოტური მებრძოლის შთამბეჭდავი რიტორიკის უკან, 

ექროპის კონტინენტზე მიმდინარე იმ პოლიტიკური დაპირისპირებებიდან, 

რომელთა გამო კონტინენტი ორ პოლიტიკურ, ეკონომიკურ და სამხედრო 

ბლოკად რჩებოდა დაყოფილი, გამოსავალიც გამოსჭგიოდა. ამ დაპირისპი- 

რებებს შორის უმთავრესი იყო გერმანიის ფედერალურ რესპუბლიკასა და 

მის აღმოსავლეთ მდებარე კომუნისტ მეზობლებს შორის არსებული დავები. 

მოთმინებითი დიპლომატიის გზით ამ მტკივნეული საკითხების მოგვარება, 

დე გოლის აზრით, ევროპაში ცივი ომის დასრულებას და თითოეული ზესა- 

ხელმწიფოს მიერ, კონტინენტის მისთვის განკუთვნილ ნახევარზე, კონტრო- 

ლის შესუსტებას შესაძლებელს გახდიდა. ფრანგი პრეზიდენტის შეცდომა 

იმის დაჯერება იყო, რომ საფრანგეთს, როგორც დასავლეთევროპულ ქვეყ- 

ანას და, ამავე დროს, მოლაპარაკებისათვის აღმოსავლეთ ევროპის ბლო- 

კისთვის ყველაზე მისაღებ მხარეს, საკუთარი სიძლიერისა და დასავლეთ 

ევროპაში დიპლომატიური გავლენის წყალობით, კონტინენტზე დაძაბულო- 

ბის განმუხტვის უნარი შესწევდა. გოლისტურ სტრატეგიას მხედველობიდან 

გამორჩა ევროპაში ძალთა პოლიტიკის ორი ფუნდამენტური ელემენტი: პირ-

გელი – კონტინენტის ერთადერთი ქვეყანა, რომელსაც შეეძლო საბჭოთა კავ- 
შირისა და მისი სატელიტებისათვის ის გარანტიები მიეცა, რომელთაც ისინი 
ევროპაში დეტანტისათვის აუცილებელ წინაპირობად მიიჩნევდნენ, დასავ– 
ლეთ გერმანია იყო; მეორე – ბონი, პარიზისაგან განსხვავებით, ვერასოდეს 

გაბედავდა აღმოსავლეთის ბლოკთან კომპრომისული შეთანხმების ძიებას, 

ვაშინგტონის წინასწარი თანხმობის გარეშე, რადგან მისი უსაფრთხოება 

უკიდურესად იყო დამოკიდებული ამერიკის სამხედრო პროტექციასა და დი- 

პლომატიურ მხარდაჭერაზე. 

აღმოსავლეთ-დასავლეთის დაპირისპირება ევროპაში, თავდაპირველად, 

გერმანიისა და ბერლინის გამო დაიწყო და 60-იან წლებშიც ამ საკითხების 

მოუგვარებელობის გამო შენარჩუნდა. აღნიშნული პრობლემების მოგვარე- 

ბას მთავარ წინააღმდეგობას დასავლეთ გერმანიის კანცლერი კონრად ადე- 

ნაუერი უქმნიდა, რომელიც ჯიუტად ამბობდა უარს 1949 წელს გაყოფილი 

გერმანიის კვლავ გაერთიანების სურვილის დავიწყებაზე. ეს იყო საკითხი, 

რომელსაც, ჯერ კიდევ, მნიშვნელოვანი ემოციური დატვირთვა ჰქონდა და- 

სავლეთგერმანელ ამომრჩეველზე, ხოლო, საბჭოთა კავშირისა და მისი აღმო- 

სავლეთევროპელი სატელიტებისათვის კი ის ანათემის ტოლფასი იყო, განსა- 

კუთრებით აღმოსავლეთ გერმანიის რეჟიმისათვის, რომელსაც საფუძვლია- 

ნი შიში ჰქონდა, რომ უფრო დიდი, უფრო მრავალრიცხოვანი და ეკონომიკუ- 

რად წარმატებული დასავლეთ გერმანია მის თვითმყოფადობას შთანთქავდა. 

ბონის უარი ალმოსავლეთ გერმანიის სუვერენიტეტის აღიარებაზე და მისი 

ურყევი პოზიცია, რომ მხოლოდ და მხოლოდ ის წარმოადგენდა სრულიად 

გერმანელ ერს, ფორმალურად იქნა გამოხატული 1955 წლის დეკემბერს ე.წ. 

ჰალშტაინის დოქტრინით (დასავლეთ გერმანიის საგარეო საქმეთა მაშინდე- 

ლი მინისტრის გვარის შესაბამისად). ამ დოქტრინის თანახმად, აღმოსავლეთ 
გერმანიის აღიარებას ბონი არამეგობრულ მოქმედებად მიიჩნევდა, რადგან 

აღმოსავლეთ გერმანიის აღიარება გერმანიის სამუდამო დაყოფის აღიარება- 

საც გულისხმობდა. შესაბამისად, დასავლეთ გერმანიამ დიპლომატიური ურ– 

თიერთობები შეწყვიტა აღმოსავლეთ ევროპის სახელმწიფოებთან, რომლე- 

ბიც პანკოვის რეჟიმს აღიარებდნენ, გარდა საბჭოთა კავშირისა, რომელზეც 

დოქტრინა არ ვრცელდებოდა. დასავლეთ გერმანიისა და მისი აღმოსავლე- 

ლი მეზობლების დაპირისპირების კიდევ ერთი წყარო იყო გერმანიის უარი, 

ეღიარებინა პოლონეთთან და ჩეხოსლოვაკიასთან საზღვრები, რომლებიც 

1945 წელს ამ ორი ქვეყნის სასარგებლოდ დაწესდა. ამ ტერიტორიული და- 

ნაკარგების აღიარება მრავალრიცხოვანი და კარგად ორგანიზებული გერმა– 

ნელი ლტოლვილების სერიოზულ აღშფოთებას გამოიწვევდა, რომლებიც ამ 

რეგიონებიდან ომის შემდგომ გამოყარეს და რომლებიც შესაბამის კომპენ- 

საციებს ითხოვდნენ. აღმოსავლეთ გერმანიის პოლიტიკური სტატუსისა და 

გერმანიის აღმოსავლეთი საზღვრების საკითხები ცენტრალურ და აღმოსავ- 

ლეთ ევროპაში ცივ ომს მუდმივი საზრდოთი ამარაგებდა.



ეში ნაწილი!!! ++ მეოცე საუკუნის მსოფლიო 

1966 წლის დეკემბერში დასავლეთ გერმანიაში მმართველი კოალიცია 

ჩამოყალიბდა, რომლის საგარეო საქმეთა მინისტრს, სოციალ-დემოკრა- 

ტიული პარტიის ლიდერ ვილი ბრანდტს მტკიცედ ჰქონდა გადაწყვეტილი 

აღმოსავლეთით კომუნისტურ ბლოკთან ურთიერთობების ნორმალიზება. 

ბრანდტის „აღმოსავლური პოლიტიკა“ ანუ ოსტპოლიტიკა აღმოსავლეთ გერ- 

მანიისა და მისი კომუნისტი მოკავშირეების მიმართ დასავლეთ გერმანიის 

დამოკიდებულების ღრმა ცვლილებას ასახავდა. ახალ კოალიციაში შემავალი 

ორი პარტიის წარმომადგენელთა უმრავლესობას მიაჩნდა, რომ აღმოსავლეთ 

გერმანიისა და აღმოსავლეთ ევროპის მიმართ მანამდე გატარებულმა „ძალის 

პოლიტიკამ" სასურველი შედეგები ვერ გამოიღო: აღმოსავლეთ ევროპაში 

კომუნისტური სისტემის ჩამოშლის გამოწვევისა და გერმანელი ხალხის ხე- 

ლახლა გაერთიანების ნაცვლად, ადენაუერისგან მემკვიდრეობით მიღებულ- 

მა ამ არაეფექტურმა მიდგომამ დასავლეთის ქვეყნების ბლოკში გერმანიის 

ფედერალური რესპუბლიკის, როგორც ცივი ომის ორთოდოქსული პოლიტი- 

კის უკანასკნელი ბასტიონის, იზოლაცია გამოიწვია, მაშინ, როცა ზოგადი მდ- 

გომარეობა ევროპაში პოლიტიკური სტატუსკვოსა და გერმანიის სამუდამო 

გაყოფის აღიარებისაკენ ვითარდებოდა. ბრანდტის მიერ შემოთავაზებული 

ალტერნატიული გზა კი გულისხმობდა დასავლეთ გერმანიისა და მისი აღ- 

მოსავლეთევროპელი მეზობლების ურთიერთობების ნორმალიზებას, რო- 

გორც კონტინენტზე შექმნილი დაძაბულობის განმუხტვის საშუალებას, რა- 

საც საბოლოოდ ორი გერმანული სახელმწიფოს მშვიდობიანი გაერთიანება 

უნდა მოჰყოლოდა. ამრიგად, უარი ეთქვა ბონის საგარეო პოლიტიკის ერთ 

დროს მთავარ კომპონენტს – ანუ მოთხოვნას, რომ აღმოსავლეთ-დასავლეთს 

შორის არსებული დაძაბულობა მხოლოდ და მხოლოდ გერმანიის გაერთიან- 

ების შემდეგ მოხსნილიყო – და დიამეტრულად შეიცვალა საგარეო პრიორი- 

ტეტიც: დეტანტი ორი გერმანიის საბოლოო გაერთიანების მიზნის მისაღწევი 

საშუალება გახდა. 

ნატო-ს შიგნით მოკავშირეების (მათ შორის, შეერთებული შტატების) 

ინფორმირებისა და მათგან არაფორმალური თანხმობის მიღების შემდეგ, 

ბრანდტმა აღმოსავლეთ ევროპის ქვეყნებთან ურთიერთობების გაუმჯობე- 

სების გონივრული კამპანია წამოიწყო. 1967 წლის იანვარში ბონმა, ჰალშტაი- 

ნის დოქტრინის პირდაპირი დარღვევით, დიპლომატიური ურთიერთობე- 

ბი განაახლა ბუქარესტთან. ამის შემდეგ დასავლეთ გერმანიიდან სავაჭრო 

მისიები აღმოსავლეთ ევროპის რამდენიმე დედაქალაქში გაიგზავნა, რი- 

თაც საფუძველი დაედო კომერციული ხასიათის უპრეცედენტო ურთიერ- 

თობებს კომუნისტური ქვეყნების ბლოკთან, რასაც დასავლეთგერმანელი 

ბანკები აფინანსებდნენ. 1969 წლის ოქტომბერში, დასავლეთ გერმანიაში 

ჩატარებული არჩევნების შედეგად, ქვეყნის კანცლერი ვილი ბრანდტი გახ- 

და, რომელიც სოციალ-დემოკრატი უმრავლესობით დაკომპლექტებულ

გერმანიის კანცლერი პატიებას ითხოვს: 1970 წლის დეკემბერში, პოლონეთში ვიზიტი- 

სას, 1944 წლის ვარშავის გეტოს აჯანყების მსხვერპლთა მემორიალთან მუხლმოდრეკილი 

გერმანიის კანცლერი ვილი ბრანდტი. გერმანელი ლიდერის საოცარმა ფოტომ, სადაც ის 

პატივს მიაგებს პოლონელ ებრაელებს, რომელთა აჯანყება სასტიკად ჩაახშეს გერმანიის 

საოკუპაციო ჯარებმა, გაამყარა ბრანდტის, როგორც მშვიდობისმოყვარე ლიდერის, მზარ- 

დი საერთაშორისო რეპუტაცია. მის მიერ მანამდე გადადგმულმა ნაბიჯებმა დამშვიდების 

საშუალება მისცა მათ, ვისაც დიდი ხანია ეჭვები ჰქონდათ გერმანიის განზრახვების შესახებ 

აღმოსავლეთის ბლოკის მიმართ. 

სამთავრობო კოალიციას ჩაუდგა სათავეში. უკვე, როგორც მთავრობის ხე- 

ლმძღვანელმა, ბრანდტმა დაუყოვნებლივ განაახლა აღმოსავლეთთან ყოვ– 

ლისმომცველი შეთანხმების მიღწევის მცდელობები. შესაბამისად, ვარშავის 

პაქტის ქვეყნებმა დასავლეთ გერმანიასთან ასეთი დაახლოებისათვის გადა- 

სახდელი ფასი გაამხილეს: დასავლეთ გერმანიის მიერ აღმოსავლეთ ევროპის 

ტერიტორიული სტატუსკვოსა და აღმოსავლეთ გერმანიის სუვერენიტეტის 

აღიარება. ამ რთული საკითხების გადაწყვეტამდე, დასავლეთგერმანელმა 

ლიდერმა გზა გაუხსნა ორმხრივი ურთიერთგაგების შექმნას და 1969 წლის 

28 ნოემბერს ბირთვული იარაღის გაუვრცელებლობის ხელშეკრულებას მოა- 

წერა ხელი. ამის შემდეგ, 1970 წლის აგვისტოში, მან ხელი მოაწერა საბჭოთა 

კავშირთან თავდაუსხმელობის ხელშეკრულებას, რომლითაც ორივე მხარემ 

აღმოსავლეთ ევროპაში არსებული საზღვრები აღიარა და უარი თქვა ერთ– 

მანეთის წინააღმდეგ ძალის გამოყენებაზე. ამ ორმა ქმედებამ, მომავალში,

ბირთვული იარაღით აღჭურვილი და რევიზიონისტი დასავლეთ გერმანიის 

მიმართ მოსკოვში არსებული შიში და უნდობლობა გაანელა. პოლონეთთან 

გერმანიის საზღვრის ძველი საკითხი, ოცდახუთწლიანი გამოუვალი მდგომა- 

რეობის ფონზე, გასაოცარი სიმარტივით შეთანხმდა. 1970 წლის 7 დეკემბერს 

ბრანდტი ვარშავას ეწვია და ხელი მოაწერა პოლონეთთან თავდაუსხმელობის 

ხელშეკრულებას, რითაც უარი თქვა გერმანიის ყველა ტერიტორიულ პრე- 

ტენზიაზე და აღიარა გერმანია-პოლონეთის საზღვარი ოდერ-ნეისეს ხაზზე. 

აღმოსავლეთ გერმანიის სუვერენიტეტის გაცილებით უფრო ემოცი- 

ურად დატვირთული საკითხი მეტ დროსა და მოთმინებით სავსე დიპლო- 

მატიას მოითხოვდა. 1949 წელს გერმანიის ორად გაყოფის შემდეგ, დასავ- 

ლეთგერმანელი ხალხი და მათი პოლიტიკური ლიდერები მტკიცედ იცავდ- 

ნენ დასავლური ტიპის თავისუფალი არჩევნების საფუძველზე გერმანიის 

გაერთიანების პრინციპს. თუკი ეს მიზანი ჯერ კიდევ მიღწევადი ჩანდა 

1950-იან წლებში, 1961 წელს, ბერლინის კედლის აღმართვისა და ამ ფაქტ- 

თან დასავლეთის შეგუების შემდეგ, გერმანიის გაერთიანების იდეა მხოლოდ 

ქიმერადღა იქცა. მას შემდეგ, რაც ავტორიტარული რეჟიმისგან გაქცე- 

ვის შესაძლებლობა აღარ არსებობდა, აღმოსავლეთ გერმანიის მცხოვრებ- 

ლებს ისღა დარჩენოდათ, შეგუებოდნენ კომუნისტური სახელმწიფოს მუდ- 

მივ მოქალაქეობას და შეძლებისდაგვარად ეზრუნათ საკუთარ მომავალზე. 

ბრანდტმა არაფორმალურად აღიარა გერმანიის ორ სუვერენულ სახელმწი- 

ფოდ გაყოფის შეუქცევადობა და წამოაყენა წინადადება, რომ გერმანია მიჩნ- 

ეული ყოფილიყო როგორც „ორ სახელმწიფოდ გაყოფილი ერთი ერი". მისი ეს 

დათმობა აღმოსავლეთ გერმანიის ლიდერ ვალტერ ულბრიხტის წინააღმდე- 

გობას წააწყდა, რომელიც, ბონთან ურთიერთობების გაუმჯობესების სანა- 

ცვლოდ, მისი რეჟიმის ფორმალურ აღიარებას მოითხოვდა. თავად ულბრიხ- 

ტი თავის ხელისუფლებას კრემლში მჯდომი მისი პატრონების წყალობით 

ინარჩუნებდა და, შესაბამისად, მათი ნება-სურვილის საწინააღმდეგო საგა- 

რეო პოლიტიკის გატარებაზე ვერც იფიქრებდა. როგორც უკვე ვნახეთ, 1970- 

იანი წლების დასაწყისში მოსკოვი, ნაწილობრივ ჩინეთის შიშით, ნაწილობრივ 

კი დასავლეთისგან ეკონომიკური დახმარების მიღების იმედით, აქტიურად 

ახორციელებდა ვაშინგტონთან დაახლოების პოლიტიკას. ორ ზესახელმწი- 

ფოს შორის შეიარაღების კონტროლის შესახებ დაგეგმილ ხელშეკრულება- 

ზე დამატებით, ბრეჟნევი და მისი ამალა ევროპაში პოლიტიკური დეტანტის 

მისაღწევ ძალისხმევებში ჩაება, რასაც ამ რეგიონში აღმოსავლეთ-დასავლე- 

თის დაპირისპირების ყველა წყარო უნდა აღმოეფხვრა. ვინაიდან ულბრიხტის 

შეუვალი პოზიცია ბონის ახალ, უფრო შემრიგებლურად განწყობილ მთავრო- 

ბასთან შეთანხმების მიღწევის ერთადერთ წინააღმდეგობად რჩებოდა, ძველ 

ალღმოსავლეთგერმანელ უკომპრომისო ლიდერს თანამდებობდა უნდა დაე-

ტოვებინა. 1971 წლის 3 მაისს კომუნისტური პარტიის გენერალური მდივნის 

პოსტზე ის უფრო დამყოლმა ფუნქციონერმა – ერიხ ჰონეკერმა ჩაანაცვლა. 

ცივი ომის სიმბოლოდ ქცეული ამ ძველი ლიდერის პოლიტიკური სარ- 

ბიელიდან წასვლამ გზა გაუხსნა ევროპაში პოლიტიკურ მოწესრიგებას, 

რომელსაც უკვე ორივე ბანაკი მხარს უჭერდა. 1971 წლის სექტემბერში, 

ბერლინის ოკუპანტმა ოთხივე სახელმწიფომ – შეერთებულმა შტატებმა, 

საბჭოთა კავშირმა, დიდმა ბრიტანეთმა და საფრანგეთმა – ხელი მოაწერეს 

შეთანხმებას, რომლითაც ქალაქის შესაბამის სექტორებში ერთმანეთის 

უფლებები აღიარეს და დასავლეთ ბერლინსა და ფედერალურ რესპუბლი- 

კას შორის განსაკუთრებული პოლიტიკური ურთიერთობები დაადასტუ- 

რეს. ამრიგად, კრემლმა, დეტანტის ინტერესებიდან გამომდინარე, ქალაქში 

შესასვლელ ყველა გზაზე სრული კონტროლის შესახებ აღმოსავლეთ გერმა- 

ნიის ძველი მოთხოვნა დათმო, რამაც 1958-1961 წლებში ბერლინის კრიზისე- 

ბი დააჩქარა. 1972 წლის 21 დეკემბერს აღმოსავლეთ გერმანია იძულებული 

გახდა ხელი მოეწერა ფედერალურ რესპუბლიკასთან „ძირითადი ხელშე- 

კრულებისათვის“, აღმოსავლეთ გერმანიისათვის დიპლომატიური აღიარე- 

ბის მინიჭების გარეშე, რასაც ის ინტერგერმანული შერიგების წინაპირობად 

მოითხოვდა. „ძირითადი ხელშეკრულება“ ითვალისწინებდა ორ გერმანულ 

სახელმწიფოს შორის გაზრდილ სავაჭრო, კულტურულ და ხალხთაშორის 

ურთიერთობებს და ასევე მუდმივმოქმედი მისიების, და არა საელჩოების, 

გახსნას. 1973 წლის სექტემბერში, ორ დე ფაქტო სუვერენულ სახელმწიფოდ 

გაყოფიდან ოცდაოთხი წლის შემდეგ, ორივე გერმანია, როგორც ცალ-ცალკე 

სუვერენული ერთეულები, გაეროს წევრები გახდნენ. ასე, თანდათანობით და 

საგანგებო ნაბიჯებით გადაწყდა მეორე მსოფლიო ომის მიერ დატოვებული 

მოუგვარებელი საკითხები ცენტრალურ ევროპაში. 

ზესახელმწიფოები ევროპულ დეტანტზე თანხმდებიან 

ომში გამარჯვებულ ორ ზესახელმწიფოს, რომელთა ურთიერთობები, 

იმავდროულად, სხვა მიმართულებებით უმჯობესდებოდა, თანხმობის ბეჭე- 

დი უნდა დაესვათ დასავლეთ გერმანიასა და მის აღმოსავლელ მეზობლებს 

შორის ევროპის მოწყობის შესახებ ორმხრივად მიღწეული შეთანხმებისათვის. 

1950-იანი წლების შუა პერიოდიდან, პოსტსტალინური პერიოდის საბჭოთა 

ლიდერები პერიოდულად გამოხატავდნენ ინტერესს ევროპული უსაფრთ- 

ხოების კონფერენციის მოწყობის მიმართ, რომელიც პოლიტიკური ჩიხიდან 

გამოიყვანდა კონტინენტს და ნატო-სა და ვარშავის პაქტის ქვეყნებს შორის 

სამხედრო კონფრონტაციის ალბათობას შეამცირებდა. დასავლეთ ევროპის 

ქვეყნები ყოველთვის უარით ხვდებოდნენ საბჭოთა კავშირის ამ ინიციატი- 

ვებს, რადგან მიაჩნდათ, რომ პოლიტიკურ შეთახმებებს აზრი არ ექნებოდა, 

ვიდრე ორივე მხარე კონტინენტზე განლაგებულ სამხედრო შეიარაღებას არ

შეამცირებდა. ეს იდეა არ მოსწონდათ მოსკოვში, სადაც შიშობდნენ, რომ საბ- 

ჭოთა შეიარაღების გაყვანას, შესაძლოა, გარკვეული პოლიტიკური შედეგები 

მოჰყოლოდა აღმოსავლეთ ევროპაში. 1970-იანი წლების დასაწყისში გლო- 

ბალური ძალთა ბალანსის კუთხით განვითარებულმა ორმა მოვლენამ, ერთი 

მხრივ, დასავლეთეგროპელ სახელმწიფოებს და, მეორე მხრივ, საბჭოთა 

კავშირს შეუთავსებელი პოზიციების გადახედვისაკენ უბიძგა და მათ სრუ- 

ლიად ევროპული კონფერენციის მოწვევის საშუალება მისცა, რითაც უკვე 

ორივე მხარე იყო დაინტერესებული. კონტინენტზე სამხედრო შეიარაღების 

შემცირების შესახებ შეთანხმების მიმართ დასავლეთ ევროპის ენთუზიაზმი 

შეერთებული შტატების ევროპული ვალდებულებების შემცირების შესახებ 

არსებული ავისმომასწავებელი ტენდენციებით იყო განპირობებული, რაც 

ვიეტნამში მიღებულ მძიმე გამოცდილებას უკავშირდებოდა. შეერთებული 

შტატების რეზოლუციამ, რომელიც ევროპიდან ამერიკის შეიარაღებული 

ძალების დიდი ნაწილის გამოყვანისაკენ მოწოდებას მოიცავდა, საკმარისი 

მხარდაჭერა მოიპოვა როგორც მოსახლეობაში, ასევე კონგრესშიც, რასაც, 

ამერიკის სამხედრო კონტინგენტის ევროპაში შემცირების პერსპექტივის 

გამო, ევროპელთა შეშფოთება მოჰყვა. ვიეტნამიდან ჯარის გამოყვანის 

შემდეგ, ამერიკაში საყოველთაო-სამხედრო სამსახურის გაუქმება ევროპაში 

ამერიკელი სამხედროების რაოდენობის შემცირებას მოასწავებდა, რაც, ორი 

სამხედრო ალიანსის ძალების თანაბარ მდგომარეობაში შენარჩუნებისთვის, 

ევროპული ქვეყნების მიერ თავდაცვის ბიუჯეტების გაზრდის პოლიტიკუ- 

რად არაპოპულარულ გადაწყვეტილებას მოითხოვდა. ევროპაში რუსეთის 

უფრო შემრიგებლური პოზიცია პეკინს უკავშირდებოდა. 1969 წელს რუსხე- 

თისა და ჩინეთის საზღვართან მომხდარმა შეჯახებებმა წინა პლანზე წამო- 

წიეს ორ ყოფილ კომუნისტ მოკავშირეს შორის არსებული მწვავე სასაზღვრო 

დავები. 1971 წელს პრეზიდენტ ნიქსონის ეროვნული უსაფრთხოების მრჩევ- 

ლის – ჰენრი კისინჯერის შთამბეჭდავი ვიზიტი ჩინეთში, რუსეთის ხარჯზე 

ამერიკულ-ჩინური ურთიერთობების გაუმჯობესების ნიშანი იყო. სამხრეთის 

საზღვარზე მტრულად განწყობილი, დამოუკიდებელი ჩინეთის პერსპექტი- 

ვის წინაშე მდგარ საბჭოთა კავშირს შეუძლებელი იყო, რომ ევროპის ფლანგ- 

ზე დეტანტისა და სტაბილურობის სარგებლიანობა არ გაეცნობიერებინა. 

კისინჯერის ჩინეთში ვიზიტიდან ორ თვეში ბრეჟნევი, ევროპული 

უსაფრთხოების შესახებ კონფერენციის (C5Cნ) მოწვევაზე დასავლეთის 

თანხმობის სანაცვლოდ, სამხედრო ძალების ორმხრივი და პროპორციული 

შემცირების (Mსხსმ| პიძ წმIგილ0ძ ჩიICC ჩიძსიმიი§, M8ნჩ) შესახებ კონფერენ- 
ციაში მონაწილეობას დათანხმდა. ერთწლიანი მოსამზადებელი მოლაპა- 

რაკებების შემდეგ, მუშაობა დაიწყო ორმა პარალელურმა კონფერენციამ: 

ევროპული უსაფრთხოების კონფერენციამ – 1973 წლის 15 იანვარს ჰელსინ- 

კიში და სამხედრო ძალების ორმხრივი და პროპორციული შემცირების კონ-

ფერენციამ – ვენაში, 30 ოქტომბერს. კონფერენცია იარაღის შემცირების 

შესახებ ტექნიკურმა დეტალებმა ჩაითრია და მას შედეგი არ მოჰყოლია. პო– 

ლიტიკურმა მოლაპარაკებებმა ჰელსინკიში კი მნიშვნელოვან პროგრესს მი- 

აღწიეს დასავლეთ გერმანიასა და კომუნისტური ქვეყნების ბლოკს შორის წი- 

ნასწარი ორმხრივი შეთანხმებების გამო შემზადებული საფუძვლის წყალო– 

ბით. მოსკოვს იმედი ჰქონდა, რომ დასავლეთისგან ომისშემდგომი ევროპის 

პოლიტიკური სტატუსის, მათ შორის აღმოსავლეთ გერმანიის სუვერენიტე- 

ტის აღიარებას მიაღწევდა, რაც უკვე დე ფაქტოდ აღიარებული ჰქონდა ბონს 

„ძირითად შეთანხმებაში". 

ამ სანუკვარი პოლიტიკური მიზნების გარდა, ევროპაში დეტანტისაკენ 

საბჭოთა კავშირის მისწრაფებას ეკონომიკური შეხედულებებიც მნიშვნე- 

ლოვნად უმაგრებდა ზურგს: 1970 წლის დეკემბერში პოლონეთში სურსა- 

თის ფასების ზრდასთან დაკავშირებულმა არეულობებმა, რომლის გამოც 

კომუნისტური პარტიის ლიდერს – გომულკას თანამდებობიდან წასვლა 

მოუწია, საბჭოთა კავშირის აღმოსავლეთევროპულ იმპერიაში ათწლიანი 

ეკონომიკური უკმაყოფილებით გამოწვეული არეულობები დააგვირგვინა. 

1949 წელს მოსკოვმა აღმოსავლეთ ევროპაში ინტეგრირებული ეკონომიკუ- 

რი ბლოკის შესაქმნელად და მარშალის გეგმისა და ევროპის ეკონომიკური 

თანამშრომლობის ორგანიზაციის საპირწონედ ეკონომიკური ურთიერთდახ- 

მარების საბჭო (C0M6C0M) დააარსა. თუმცა მაშინ, როდესაც დასავლეთ ევრ- 

ოპა 1950-იან წლებში შთამბეჭდავი შედეგებით თანდათან უახლოვდებოდა 

ნამდვილ ეკონომიკურ ინტეგრაციას, ეკონომიკური ურთიერთდახმარების 

საბჭო, მხოლოდ და მხოლოდ, საბჭოთა კავშირისთვის აღმოსავლეთევროპე- 

ლი სატელიტების ეკონომიკური ცხოვრების კონტროლის გახანგრძლივების 

საშუალებას წარმოადგენდა. აღმოსავლეთ ევროპის ქვეყნების ეკონომი- 

კა, ყოფილი მოწინააღმდეგე სახელმწიფოებისგან რეპარაციების მიღებით, 

რუსული კონტროლის ქვეშ მყოფი სააქციო საზოგადოებების დაარსებითა 

და ვაჭრობისათვის საბჭოთა კავშირისათვის სასარგებლო მიმართულების 

მიცემით, საბჭოთა კავშირის ეკონომიკური აღორძინების სამსახურში იყო 

ჩამდგარი. აღმოსავლეთ ევროპის ქვეყნების ზოგიერთი ლიდერი ბედავდა 

და ასეთი სავაჭრო ურთიერთობებით უკმაყოფილებას გამოხატავდა. კომუ- 

ნისტური ბლოკის შიგნით გახშირებული ეს უკმაყოფილო ხმები დასავლეთ 

ევროპის ეკონომიკურ კეთილდღეობასა და აღმოსავლეთ ევროპის ეკონომი- 

კურ სტანგაციას შორის არსებული უთანასწორობის გაცნობიერებას ასახავ- 

და. 1947 წელს მოლოტოვის მიერ მარშალის გეგმასთან დაკავშირებული პა- 

რიზის კონფერენციის დატოვებიდან მოყოლებული, 1960-იანი წლების გან- 

მავლობაში კრემლი ჯიუტად ამბობდა უარს ერთადერთ აშკარა გამოსავალ- 

ზე, კერძოდ, აღმოსავლეთ ევროპის დასავლეთთან ვაჭრობისა და რეგიონში 

დასავლური ინვესტიციების დაშვებაზე, რადგან საბჭოთა კავშირი შიშობდა,

რომ ეკონომიკური ინტერესების შემოსვლა იდეოლოგიურ დაბინძურებას და 

შესაბამის პოლიტიკურ არეულობებს გამოიწვევდა. 1970-იანი წლების და- 

საწყისისათვის კი ბრეჟნევი და მისი თანამოაზრეები იმ დასკვნამდე მივიდ- 

ნენ, რომ აღმოსავლეთ ევროპისა და, თავად, რუსეთის მოსახლეობის მზარ- 

დი სამომხმარებლო მოთხოვნილებების დაკმაყოფილების ერთადერთი გზა 

უცხოური სამრეწველო პროდუქტების, ტექნოლოგიებისა და საინვესტიციო 

კაპიტალისათვის კარის გახსნა იყო, რომლის მიღება საბჭოთა კავშირს მხო- 

ლოდ ეკონომიკურად განვითარებული არაკომუნისტი ქვეყნებისგან შეეძლო. 

გარღვევა ევროპული უსაფრთხოების საკითხში 

საფრანგეთთან და დასავლეთ გერმანიასთან ვაჭრობისა და ტექნიკური 

თანამშრომლობის სფეროში დადებულმა შეთანხმებებმა კარი გაუხსნა და- 

სავლეთთან რეგიონის ეკონომიკურ თანამშრომლობას, რასაც, 1975 წლის 

1-ელ აგვისტოს, ჰელსინკიში ევროპული უსაფრთხოების ორწლიანი კონფე- 

რენციის დასრულებამაც უზარმაზარი ბიძგი მისცა. ამ ისტორიულ დღეს, 

ოცდაცამეტი ევროპული ქვეყნის (მუდმივად იზოლირებული ალბანეთის 

გარდა), შეერთებული შტატების და კანადის წარმომადგენლებმა ევროპუ- 

ლი უსაფრთხოების კონფერენციის დასკვნით აქტს მოაწერეს ხელი. ამ დო- 

კუმენტის უმნიშვნელოვანესი დებულებები ოფიციალურად ალიარებდნენ 

ევროპის პოლიტიკურ საზღვრებს (მათ შორის ორი გერმანიის გამყოფ საზ- 

ღვრებს) და, ამავე დროს, ორ პოლიტიკურ ბლოკს შორის ეკონომიკური თუ 

კულტურული ურთიერთობების გააქტიურებას და თითოეული ალიანსის 

მიერ ჩატარებული ფართო სამხედრო წვრთნების შესახებ შეტყობინებასა 

და დამკვირვებლების გაცვლას ითვალისწინებდნენ. დასავლეთის მიერ აღ- 

მოსავლეთ ევროპაში მოსკოვის დომინაციის ირიბი აღიარების სანაცვლოდ, 

საბჭოთა კავშირის მხრიდან მთავარ დათმობას წარმოადგენდა შეთანხმება 

ე.წ. „მესამე კალათის" შესახებ, რომელიც ადამიანის უფლებებისა და პოლი- 

ტიკური თავისუფლებების უზრუნველყოფას ეხებოდა და რომელიც ამით 

„გათავისუფლებული ევროპის შესახებ იალტის დეკლარაციას“ წააგავდა. 

ასე დასრულდა ოცდაათი წლის წინ ჰიტლერის მიერ დაწყებული ომი (თუმცა, 

სამშვიდობო ხელშეკრულებასთან დაკავშირებული ფორმალობების გარეშე, 

რადგან ჰელსინკის კონფერენციის ფინალური აქტი, ოფიციალურად, მხო- 

ლოდ პოლიტიკურ განზრახვათა განცხადება იყო და არა – იურიდიულად სა- 

ვალდებულო დოკუმენტი). ევროპის პოლიტიკური დაყოფა, რაც ნაცისტურ 

გერმანიასთან ორ გამარჯვებულ სახელმწიფოს შორის ცივი ომის დაწყების 

საბაბი გახდა, საბოლოოდ იქნა აღიარებული, როგორც მომხდარი ფაქტი. 

ალმოსავლეთ ევროპის ბუფერულ ზონაში საბჭოთა კავშირის პირველობი- 

სა და გერმანიის გაყოფის საერთაშორისო აღიარებით, მოსკოვმა მოიპოვა

პოლიტიკური უსაფრთხოება, რომელმაც, სამოციან წლებში შეერთებულ 
შტატებთან მიღწეული სამხედრო პარიტეტიდან გამომდინარე, სამხედრო 
უსაფრთხოება გაამყარა. 

1970-იანი წლების პოლიტიკურ და სამხედრო დეტანტს თან არაფორ- 
მალური „ეკონომიკური დეტანტი“ ერთვოდა, რაც აღმოსავლეთსა და დასავ- 
ლეთს შორის სავაჭრო და ფინანსური კავშირისათვის დაბრკოლებების მოხს- 

ნაში გამოიხატა. ევროპის ორ ეკონომიკურ ბლოკად გაყოფამ, რაც ერთსა და 

იმავე დროს ცივი ომის მიზეზი და შედეგი იყო, ორ მხარეს შორის ვაჭრობისა 

და ინვესტიციების მნიშვნელოვან ზრდას გაუხსნა გზა. დასავლეთევროპული 

ბანკებიდან წამოსული სესხები აღმოსავლეთ ევროპის ეკონომიკას მოაწყდა, 

რამაც ამ ქვეყნებს უპრეცედენტო რაოდენობის დასავლური სამოხმარებლო 

და სამრეწველო პროდუქციის შეძენის საშუალება მისცა. იტალიამ რუსე- 

თის შუაგულში „ფიატის“ ქარხანა გახსნა. 1965 წლის 25 ოქტომბერს ხელ- 

მოწერილი ხუთწლიანი ხელშეკრულების შედეგად, შეერთებული შტატები 

რუსეთისთვის ხორბლის მიმწოდებელი მთავარი ქვეყანა გახდა. თუმცა, ორ 

ბლოკს შორის ევროპაში პოლიტიკური და ეკონომიკური ურთიერთობების 

გაღრმავებასთან და 1970-ანი წლების პირველ ნახევარში სტრატეგიული 

შეიარაღების შეზღუდვის თაობაზე ამერიკულ-საბჭოთა მოლაპარაკებების 

პროგრესთან ერთად, მსოფლიოს არასტაბილურ რეგიონში – ახლო აღმო– 

სავლეთში – გაუარესებული მდგომარეობა აღმოსავლეთ-დასავლეთის ურ- 

თიერთობათა გაუმჯობესების ტენდენციას საფუძველშივე განადგურებით 

ემუქრებოდა. 

ახლო აღმოსავლეთი, როგორც მუდმივი ცხელი წერტილი 

ზესახელმწიფოები ამ მუდმივი ცხელი წერტილით 1950-იანი წლების 

დასასრულს დაინტერესდნენ. შეერთებული შტატები ცდილობდა, წინ აღ– 

დგომოდა საბჭოთა კავშირის მცდელობებს, თავის სასარგებლოდ გამოეყენ- 

ებინა, ერთი მხრივ, გაჭიანურებული ევროპული კოლონიალიზმისა და, მეორე 

მხრივ, პალესტინის ყოფილ ბრიტანულ სამანდატო ტერიტორიაზე დაარსე– 

ბული ისრაელის მიმართ არაბული სახელმწიფოების წინააღმდეგობა. უკვე 

ვიხილეთ, როგორ გარდამტეხ ეტაპად იქცა 1956 წლის შემოდგომაზე სუეცის 

კრიზისი ახლო აღმოსავლეთის საქმეებში უცხო ქვეყნების ჩარევის ისტორი– 

ისთვის. რეგიონში გავლენის შენარჩუნების მცდელობაზე შეერთებული 

შტატების უარის შემდეგ, დიდი ბრიტანეთი და საფრანგეთი იძულებული 

გახდენენ, მიერთებოდნენ შეერთებული შტატების პოლიტიკას, რომელიც ამ 

სტრატეგიული მდებარეობისა და მდიდარი ნავთობსაბადოების მქონე რე- 

გიონიდან საბჭოთა კავშირის განდევნას ითვალისწინებდა. ძალაუფლების 

ამგვარი გადაცემა ფორმალურად აისახა ეიზენჰაუერის დოქტრინაში, რო–



49% ნაწილი" >« მეოცე საუკუნის მსოფლიო 

მელიც შეერთებული შტატების უშუალო პასუხისმგებლობად აცხადებდა 

ახლო აღმოსავლეთის იმ ნებისმიერი სახელმწიფოს დახმარებას, რომელიც 

საბჭოთა აგრესიის საფრთხის წინაშე მყოფად იქნებოდა მიჩნეული. რამდე- 

ნადაც საბჭოთა კავშირს ამ რეგიონში სამხედრო გაფართოებისათვის არც 

სამხედრო საშუალებები ჰქონდა და, რამდენადაც ცნობილია, არც შესაბამისი 

მისწრაფება, ეიზენჰაუერის დოქტრინა საფუძველს უქმნიდა შეერთებული 

შტატების ქმედებებს მხოლოდ ერთი სახელმწიფოს მიმართ, რომელსაც 

მართლაც ჰქონდა, რეგიონში ამერიკისა და მისი ევროპელი მოკავშირეების 

მეგობარი ქვეყნების ხარჯზე, ექსპანსიის ამბიცია და ეს ქვეყანა ნასერის 

ეგვიპტე იყო. 1958 წლის ივლისში ბრიტანეთმა და შეერთებულმა შტატებმა 

სამხედრო ინტერვენციით იორდანიისა და ლიბანის პროდასავლური რე- 

ჟიმები ნასერის მხარდამჭერი სახელმწიფო გადატრიალების საფრთხისგან 

გადაარჩინეს, რომლის მსგავსმა გადატრიალებამ ოდნავ ადრე ბრიტანეთის 

კლიენტი სახელმწიფოს – ერაყის – მთავრობა დაამხო. ნასერის გაცხადე- 

ბული მიზანი ახლო აღმოსავლეთისა და ჩრდილოეთ აფრიკის ყველა არაბ- 

ული სახელმწიფოს მისი ლიდერობის ქვეშ გაერთიანება იყო. კომუნისტურ 

ბლოკთან მისი უფრო და უფრო ახლო კავშირებით კი, ამერიკელების აზრით, 

შეიძლებოდა საბჭოთა კავშირს ესარგებლა რეგიონში, რომელიც ამერიკისთ- 

ვის, თანდათან, სასიცოცხლო ინტერესების მატარებელი გახდა. 

ეკონომიკური სარგებლის გარდა, რომელიც ნასერმა საბჭოთა კავშ- 

ირისგან მიიღო – მაგალითად, ასვანის კაშხლის აშენებაში გაწეული დახ- 

მარება, რომელსაც შეწყვეტილი ამერიკული და ბრიტანული დაფინანსება 

უნდა ჩაენაცვლებინა – რუსეთთან მეგობრობის გაბმით ეგვიპტელი ლიდერი 

იმედოვნებდა, რომ საბჭოთა კავშირი მას როგორც დიპლომატიურად, ასევე 

სამხედრო თვალსაზრისით, პანარაბული გეგმის ყველაზე დიდი დაბრკოლებ- 

ის გადალახვაში დაეხმარებოდა. ეს დაბრკოლება კი ისრაელის სახელმწიფო 

იყო. სუეცის კრიზისის შემდეგ, განსაკუთრებით კი ეიზენჰაუერის დოქტრინ- 

ის გამოქვეყნების შემდეგ, ორი ზესახელმწიფო ირიბად ჩაბმული აღმოჩნ- 

და ებრაულ სახელმწიფოსა და მის არაბ მეზობლებს შორის მწვავე დავაში, 

რომელიც 1948 წელს, ისრაელის სახელმწიფოს შექმნის შემდეგ, თანდათან 

გამწვავდა. საბჭოთა კავშირმა ეგვიპტეს სამხედრო დახმარება აღმოუჩინა 

და სირიული არმიის გასაწვრთნელად საბჭოთა ოფიცრები მიავლინა. სირია 

ამ დროს უკვე ანტიდასავლური მმართველი ელიტის მიერ იმართებოდა, 

რომელსაც მჭიდრო კავშირები ჰქონდა მოსკოვთან. იმის შიშით, რომ პროკო- 

მუნისტური სირია საფრთხეს შეუქმნიდა მიმდებარე იორდანიის, ლიბანისა 

და თურქეთის პრო-დასავლურ რეჟიმებს, ვაშინგტონმა გადაწყვიტა, ერთი 

მხრივ, სამხედრო დახმარება გაეწია ამ ქვეყნებისათვის, ხოლო, მეორე მხრივ, 

ისრაელში გაეგზავნა დიდი ოდენობით ამერიკული იარაღი, ეგვიპტეში უხვად 

გაგზავნილი რუსული სამხედრო ტექნიკის დასაბალანსებლად.

ექვსდღიანი ომი და მისი შედეგები 

რადგან საბჭოთა კავშირთან დაახლოებამ ახლო აღმოსავლეთის საკითხი 

ისე ვერ მოაგვარა, როგორც ამას ეგვიპტე და სირია ელოდა, ეს ორი სახელ- 

მწიფო სიტუაციის ჩიხიდან გამოყვანას ერთობლივად, ძალის გამოყენებით 

შეეცადა. საბჭოთა ტანკებითა და თვითმფრინავებით შეიარაღებულმა ნა- 

სერმა მოითხოვა და მიაღწია კიდეც, 1956 წლის სუეცის კრიზისის შემდეგ, 

სინაის ნახევარკუნძულზე ეგვიპტესა და ისრაელს შორის განთავსებული 

გაეროს სამშვიდობო ძალების გაყვანას. 1967 წლის 22 მაისს მან ისრაელის 

გემების ნავიგაცია აკრძალა ტირანის სრუტეში, რომელიც წითელ ზღვაში 

ისრაელის ერთადერთ პორტამდე ვიწრო საზღვაო მისასვლელი იყო. ისრაელ- 

მა ეს ნაწილობრივი ბლოკადა ომის დაწყებისათვის მზადებად მიიჩნია და 5 

ივნისს წინმსწრები იერიში წამოიწყო ეგვიპტისა და სირიის წინააღმდეგ. ექვ- 

სი დღის განმავლობაში ისრაელმა სირიაში დაიკავა გოლანის სიმაღლეების 

სტრატეგიული ბუფერული ზონა, ეგვიპტეში – მთელი სინაის ნახევარკუნ- 

აეაობ ჟა – 

თუბა 

  1967 წლის 9 ივნისი, ეგვიპტის დამამცირებელი მარცხი ექვსდღიან ომში: ისრაელის ქვეითთა 

მექანიზებული კოლონა სინაის ფრონტს უახლოვდება, ხოლო მათ სატვირთო მანქანას საცვლებში 

გამოწყობილი ეგვიპტელი სამხედრო ტყვეები საპირისპირო მიმართულებით გადაჰყავს. ეგვიპტის 

სამხედრო ძალები სინაის ნახევარკუნძულზე ოთხ დღეში დამარცხდნენ, მას შემდეგ, რაც 5 ივნისს 

ისრაელის ბომბდამშენებმა ეგვიპტის საჰაერო ძალების სამასი თვითმფრინავი გაანადგურეს.

ძული, სუეცის არხის აღმოსავლეთი სანაპიროს ჩათვლით და ასევე მდინარე 

იორდანეს დასავლეთ სანაპირო, მათ შორის იერუსალიმის (რომელიც 1948- 

1949 წლების ომის დროს გაიყო) იორდანული სექტორი. სამი მიმართულებით 

განხორციელებული ერთი დარტყმით ისრაელმა ყველაზე გაბედული მოწი- 

ნააღმდეგეების სამხედრო ძალები გაანადგურა და ყველა მხარეს გაიფართო- 

ვა საზღვრები. ამ ახლადმიმატებულ ტერიტორიებს ისრაელი ათლწლეულის 

განმავლობაში ჯიუტად არ უშვებდა ხელს გაეროს უშიშროების საბჭოს 22 

ნოემბრის 242 რეზოლუციის მიუხედავად, რომელიც ისრაელს მოუწოდებდა, 

სასწრაფოდ დაეტოვებინა ოკუპირებული ტერიტორიები მოსაზღვრე არაბუ- 

ლი სახელმწიფოების გარანტიების სანაცვლოდ, რომ ისინი აღიარებდნენ მის 

სუვერენიტეტს საიმედოდ დაცული საზღვრების შიგნით და უზრუნველყო- 

ფდნენ მისი ნაოსნობის თავისუფლებას საერთაშორისო წყლებში. 

1967 წლის ექვსდღიანი ომი საბჭოთა კავშირისა და ახლო აღმოსავლეთში 

მისი ორი კლიენტი სახელმწიფოსათვის დამამცირებელი დარტყმა იყო. კი- 

თხვის ნიშნის ქვეშ დადგა მოსკოვის, როგორც საიმედო და ეფექტური პრო- 

ტექტორის, სანდოობა. მისმა იარაღმა ეგვიპტეში და სამხედრო მრჩევლებმა 

სირიაში ვერ შეძლეს შეეკავებინათ ისრაელის არმია სამ ფრონტზე, რომელ- 

საც ისინი რაოდენობითაც სჭარბობდნენ. შეერთებულ შტატებს, რომლის ყუ- 

რადღება ვიეტნამის ომზე იყო გადატანილი, არ სურდა ახლო აღმოსავლეთის 

დავაში ჩაბმა. თუმცა, ისრაელისათვის შეერთებული შტატების მიერ ადრე 

გაწეული სამხედრო დახმარება საკმაოდ ზუსტად მიუთითებდა, თუ ვისკენ 

იხრებოდა მისი სიმპათია, ისევე, როგორც 1967 წლის დეკემბერში ისრაელი- 

სათვის ხმაურით გადაცემული ორმოცდაათი ამერიკული ჩჩვისიო (-4 გამა- 

ნადგურებელი, მაშინ, როცა ეგვიპტესა და სირიას ჯერ კიდევ არ ჰქონდათ 

მოშუშებული იმავე წლის ივნისში მიყენებული ჭრილობები. 

არაბული სახელმწიფოების ნახევარმა, ექვსდღიანი ომის დროს, ვაშინგ- 

ტონთან დიპლომატიური ურთიერთობები გაწყვიტა, ხოლო რამდენიმე მა- 

თგანმა, ამერიკელების მხრიდან საძულველი „სიონისტური წარმონაქმნის“ 

მხარდაჭერის საპასუხოდ, დაუყოვნებლივ მიანიჭა საბჭოთა კავშირს მათი 

პორტებით სარგებლობის უფლება. 1970 წლის დასაწყისში საბჭოთა კავშირ- 

მა ეგვიპტეს „ზედაპირი-ჰაერის“ ტიპის სამასამდე საზენიტო რაკეტა გადას- 

ცა ისრაელის სამხედრო-საჰაერო უპირატესობის დასაძლევად, რომელიც 

აშკარად გამოჩნდა სამი წლით ადრე მომხდარი ომისა და, უფრო მოგვიანე- 

ბით, სუეცის არხში ისრაელის რეიდებისას. მოსკოვმა ეგვიპტის განადგურე- 

ბული არმიის რეორგანიზაციისათვის კაიროში ოცდაერთი ათასი მრჩეველიც 

მიავლინა. რუსეთის დაფინანსებული ასვანის კაშხლის დასრულებას 1971 

წელს საბჭოთა კავშირის მხრიდან ეკონომიკური დახმარების ახალი ტალღა 

მოჰყვა. საპასუხოდ, საბჭოთა კავშირმა ეგვიპტის სამხედრო აეროდრომე– 

ბითა და სამ პორტში საზღვაო ნაგებობებით სარგებლობის უფლება მიიღო, 

სადაც ხმელთაშუაზღვისპირეთის ფლოტი განათავსა. 1971 წლის 28 მარტს 
ეგვიპტის პრეზიდენტმა ანვარ სადათმა, რომელმაც 1970 წლის სექტემბერში, 

ნასერის სიკვდილის შემდეგ, ჩაიბარა ქვეყნის პრეზიდენტის პოსტი, საბჭოთა 

კავშირთან თხუთმეტწლიანი მეგობრობისა და თანამშრომლობის ხელშეკრუ- 

ლება გააფორმა იმ იმედით, რომ მოსკოვისგან უახლესი იარაღის უფრო მეტ 

რაოდენობას მიიღებდა, რაც მის ქვეყანას 1967 წელს დაკარგული სინაის ტე- 

რიტორიის ძალით დაბრუნების საშუალებას მისცემდა. 

ამ მხრივ, ეგვიპტეს ისეთივე დიდი იმედგაცრუება ელოდა, როგორც 

ისრაელს, რომელმაც ვაშინგტონისგან ახლადგაფართოებული საზღვრე-

ბის უპირობო მხარდაჭერა ვერ მიიღო. ორივე ზესახელმწიფო მოთმინებით 

ცდილობდა, ახლო აღმოსავლეთში მათი პროტეჟეები იარალის მიყიდვაზე 

შეზღუდვების დაწესებით მოეთოკა და ორმხრივად მისაღები გამოსავლის 

გამოსანახად წაექეზებინა. არც შეერთებულ შტატებს და არც საბჭოთა კავ- 

შირს არ სურდა ჩაბმულიყო ამ არასტაბილური რეგიონის კონფრონტაცია- 

ში იმ დროს, როდესაც ნიქსონიცა და ბრეჟნევიც აღმოსავლეთ-დასავლე- 

თის ურთიერთობებში დაძაბულობების განმუხტვას ერთად ცდილობდნენ. 

თუმცა, არცერთს არ შეეძლო ახლოაღმოსავლელი კლიენტი სახელმწიფოე- 

ბის გაკონტროლება, რადგან როგორც კაიროსთვის, ასევე იერუსალიმის- 

თვის ფსონები ამ რეგიონულ კონფლიქტში ძალიან გაზრდილიყო. სადათს 

ისრაელის წინააღმდეგ სამხედრო წარმატება სჭირდებოდა, რათა სინაიზე 

დაკარგული ტერიტორიის ნაწილი მაინც დაებრუნებინა, რაც ქვეყნის შიგნით 

მის დაცემულ პოპულარობას გაზრდიდა და საშუალებას მისცემდა ეგვიპტის 

ეკონომიკის სავალალო მდგომარეობიდან მოსახლეობის ყურადღება გადაე- 

ფანა. უნდობლობა და შიში საფუძვლად ედო ისრაელის უარს, წასულიყო 

ნებისმიერ დათმობაზე, რომელიც საფრთხეს შეუქმნიდა მის მიერ ახლახან 

დაკავებულ ტერიტორიას. პირიქით, დგებოდა ამ ტერიტორიის ებრაელებით 

დასახლების გეგმები, რასაც არაბული სახელმწიფოების მიერ დე ფაქტო ანე- 

ქსიის დაწყებად ალიქმებოდა. 

ეგვიპტესა და ისრაელს შორის დაძაბულ ურთიერთობას, რომელიც 

სამოცდაათიანი წლების დასაწყისში სუეცის არხის გარშემო პერიოდული 

შეხლა-შემოხლით ხასიათდებოდა, კიდევ უფრო აუარესებდა ქვეყნის გარეშე 

დარჩენილი 2.75 მილიონი პალესტინელი არაბის მდგომარეობა, რომელთა 

ნახევარი 1948-1949 წლის ომის დროს ებრაულ სახელმწიფოს მიკუთვნებული 

ტერიტორიიდან იყო. ისრაელის მთავრობამ, ზავის ხელშეკრულების დადე- 

ბის შემდეგ, უარი განაცხადა მათ რეპატრიაციაზე, რადგან არ სურდა, რომ 

ისრაელის მიერ უკვე საკუთარ მიწად მიჩნეულ ტერიტორიაზე რაოდენო- 

ბრივად ებრაელებზე უფრო მრავალრიცხოვანი, მილიონამდე უკმაყოფილო 

არაბი დაბრუნებულიყო. ვინაიდან არცერთ მეზობელ არაბულ სახელმწიფოს 

არ შეეძლო ამ ხალხისთვის მუდმივი თავშესაფრის მიცემა, ეს ბედკრული 

ადამიანები „დროებით" განთავსდნენ ლიბანის, სირიის, იორდანიის და მაშინ 

ეგვიპტის კონტროლის ქვეშ მყოფ ღაზას სექტორში, სადაც ისინი სიღატა- 

კითა და უსაქმობით იტანჯებოდნენ. მათ შორის პოლიტიკურად ყველაზე 

აქტიურმა ნაწილმა 1964 წელს პალესტინის გათავისუფლების ორგანიზაცია 

(იL0) ჩამოაყალიბა, რომელიც 1970-1971 წლებამდე იორდანიის ტერიტო- 

რიიდან იმართებოდა. ამის შემდგომ ისინი ქვეყნიდან განდევნეს იორდანიის 

მეფე ჰუსეინის სამხედრო ძალებმა, რომელსაც ეშინოდა, რომ მის ქვეყა- 

ნაში პალესტინელები მალე უმრავლესობას შეადგენდნენ. 1970-იანი წლე- 

ბის დასაწყისში პალესტინის გათავისუფლების ორგანიზაციამ მოღვაწეობა

ლიბანიდან განაგრძო, ხოლო მისი მებრძოლები, პალესტინელთა მძიმე მდ- 
გომარეობაზე მსოფლიოს ყურადღების მისაქცევად, სათავეში ედგნენ ისეთ 
ტერორისტულ აქტებს, როგორიც იყო თვითმფრინავების გატაცება და 1972 

წლის ოლიმპიურ თამაშებზე, მიუნხენში, ებრაელი სპორტსმენების დახოცვა. 

სადათის ავანტიურა: იომ კიპურის ომი და მისი შედეგები 

სადათმა ვერ მიიღო საბჭოთა კავშირისგან ის თავდასხმითი შეიარაღება, 

რომელიც ეგვიპტეს ისრაელთან მიმართებაში სამხედრო უპირატესობას 

მიანიჭებდა, რის გამოც მან თავის არცთუ ისე დამთმობ მფარველთან დაპი- 

რისპირება გადაწყვიტა. 1972 წლის 18 ივლისს, მას შემდეგ, რაც მოსკოვში 

გამართულმა ნიქსონ-ბრეჟნევის მოლაპარაკებებმა დაადასტურა მოსკოვის 

ერთგულება აღმოსავლეთ-დასავლეთის დეტანტისადმი ახლო აღმოსავლე- 

თის პერიფერიულ რეგიონებში თავისი კლიენტი სახელმწიფოების ხარჯზე, 

გაბრაზებულმა ეგვიპტელმა მმართველმა ქვეყნიდან საბჭოთა მრჩევლე- 

ბის დიდი ნაწილის გაძევების ბრძანება გასცა. როდესაც ამგვარად დას- 

ჯილმა კრემლმა ეგვიპტისთვის აღნიშნული შეიარაღების მიწოდება მაინც 

გადაწყვიტა, ეგვიპტელი ლიდერი დარწმუნდა, რომ აუცილებელი იყო ახალი 

შეიარაღებული კონფლიქტის წამოწყება, რათა ზესახელმწიფოები ახლო აღ- 

მოსავლეთის სამშვიდობო პროცესში ჩაება, რაც ეგვიპტეს დაკარგულ სინაის 

ტერიტორიას დაუბრუნებდა. შესაბამისად, 1973 წლის ოქტომბრის დასაწყის- 

ში, ებრაელთა იომ კიპურის რელიგიურ დღესასწაულზე, ეგვიპტე, სირიას- 

თან ერთად, მოულოდნელად თავს დაესხა ისრაელს. ეგვიპტურმა სამხედრო 

ძალებმა სუეცის არხი გადაკვეთეს და სინაის ნახევარკუნძულზე შეიჭრნენ, 

სადაც გაშმაგებული ქვეითი და საარტილერიო შეტევით ისრაელის ბარ- 

ლევის თავდაცვითი კედელი გაარღვიეს. პარალელურად, რვაასი ტანკით 

შეიარაღებული სირიის არმია გოლანის მაღლობს შეესია, რომლის ქვემოთ 

ებრაელთა დასახლებები მდებარეობდა. ორკვირიანი ბრძოლების შემდეგ, 

ისრაელის არმიამ საპასუხო თავდასხმა წამოიწყო სირიაში და დამასკომდე 

ოცი მილის მანძილამდე მიაღწია, ხოლო არმიის მეორე ნაწილი სუეცის არხის 

დასავლეთ სანაპიროზე განლაგდა, სადაც ეგვიპტის შეიარაღებული ძალების 

მესამე არმია სინაიზე, სუეცის არხის აღმოსავლეთით, ალყაში მოაქცია, 

წაართვა მას მომარაგების წყარო და უკან დასაბრუნებელი გზაც გადაუჭრა. 

იმის მიუხედავად, რომ არც ვაშინგტონს და არც მოსკოვს არ სურდა 

ახლო აღმოსავლეთის კიდევ ერთ დაპირისპირებაში ჩართვა, რასაც ნიქსონი- 

სა და ბრეჟნევის შეკოწიწებული დეტანტის მყიფე სტრუქტურის საფუძვლია- 

ნად შერყევა შეეძლო, არცერთ მათგანს არ სურდა კლიენტ სახელმწიფოებს 

შორის ატეხილ ომში დამარცხებულ მხარეს ყოფნა. შესაბამისად, თითოეული 

მათგანი თავისი კლიენტი სახელმწიფოს იარაღით მომარაგებას შეუდგა და,

ამავე დროს, ორივე ამაოდ ცდილობდა გაეროში სამშვიდობო ხელშეკრულე- 

ბაზე შეთანხმების მიღწევას. როდესაც 16 ოქტომბერს, ისრაელის არმიის 

მიერ სუეცის არხის გადაკვეთის შემდეგ, ეგვიპტელების მარცხი გარდაუვალი 

გახდა, კრემლი დათანხმდა სადათის თხოვნას, რომ შეერთებულ შტატებსა 

და საბჭოთა კავშირს ერთად მოეხდინათ მეომარი მხარების დაშორიშორება. 

ნიქსონმა კატეგორიული უარი თქვა შეერთებული შტატებისათვის ასეთი 

სტრატეგიული და ეკონომიკური მნიშვნელობის რეგიონში უპრეცედენ- 

ტო რაოდენობის რუსული სამხედრო ძალის განთავსებაზე, რის შემდეგაც 

კრემლმა განაცხადა, რომ ის ცალმხრივად შეიყვანდა თავის ჯარებს რე- 

გიონში. პასუხად, ნიქსონმა მსოფლიოს მასშტაბით განლაგებული ამერიკუ- 

ლი სამხედრო ძალები ბირთვული განგაშის მდგომარეობაში გადაიყვანა და 

კრემლმაც დაუყოვნებლივ მიბაძა მას. მცირე ხნით შეიქმნა შთაბეჭდილება, 

რომ მოსკოვის სურვილი, გამოეყენებინა არაბ-ისრაელის კონფლიქტი ახლო 

აღმოსავლეთში მყარი საყრდენის მოსაპოვებლად და შეერთებული შტატების 

მტკიცე გადაწყვეტილება, არ დაეშვა მსოფლიოს ძალთა ბალანსში ასეთი 

რადიკალური ცვლილება, ორივე ზესახელმწიფოს მიერ ნიქსონ-ბრეჟნევის 

დეტანტის პოლიტიკის ფარგლებში აღებულ ვალდებულებებს გადაწონი- 

და. არაბ-ისრაელის მეოთხე ომი გლობალურ კონფრონტაციად გამწვავე- 

ბისგან გაეროს უშიშროების საბჭოს მიერ 22 ოქტომბერს მიღებულმა კომ- 

პრომისულმა რეზოლუციამ იხსნა, რომელიც ცეცხლის შეწყვეტაზე მეთვა- 

ლყურეობისთვის გაეროს შვიდიათასკაციანი საგანგებო ძალების შექმნას 

ითვალისწინებდა. 1973 წლის დეკემბერში ისრაელმა და არაბულმა სახელ- 

მწიფოებმა, ზესახელმწიფოების მხრიდან სერიოზული ზეწოლის შედეგად 

(და ამერიკელებისა და საბჭოელების მონაწილეობით) ჟენევაში გამართულ 

სამშვიდობო კონფერენციაზე, ოცდახუთი წლის განმავლობაში პირველად, 

პირისპირ მოლაპარაკებები გამართეს. ამის შემდეგ, ამერიკის ენერგიული 

სახელმწიფო მდივანი ჰენრი კისინჯერი ორი წლის განმავლობაში, პერიო- 

დულად, რიგრიგობით სტუმრობდა თელ-ავივსა და კაიროს, რათა ისრაე- 

ლისა და ეგვიპტის პოზიციები დაეახლოებინა და, ამავე დროს, შეემცირებინა 

საბჭოთა კავშირის როლი მოლაპარაკებების პროცესში. 1975 წლის სექტემ- 

ბერში მხარეებმა ბოლოსდაბოლოს მიაღწიეს შეთანხმებას, რომელიც ითვა- 

ლისწინებდა ისრაელის ნაწილობრივ გასვლას სინაიდან ბუფერული ზონის 

შესაქმნელად, სადაც ამერიკელი და გაეროს დამკვირვებლები განლაგდე- 

ბოდნენ, რომლებიც ტექნიკური აღჭურვილობის საშუალებით ცეცხლის 

შეწყვეტის შეთანხმების დარღვევებს გამოავლენდნენ. საბჭოთა კავშირმა არ 

აღიარა არაბ-ისრაელის კონფლიქტის, ამერიკელების მიერ ორგანიზებული, 

ეს შუალედური შეთანხმება, თუმცა, ახლო აღმოსავლეთის სამშვიდობო პრო- 

ცესში ჩარევისაგან თავი შეიკავა. ამრიგად, ზესახელმწიფოებს შორის არსე- 

ბულმა დეტანტმა პირველ გამოცდას გაუძლო, ხოლო ახლო აღმოსავლეთის

სტაბილურობის პერსპექტივა, 1970-იანის წლების შუაში, უფრო იმედის მომ- 

ცემად გამოიყურებოდა, ვიდრე ოდესმე. 

შეერთებული შტატებისა და მისი კლიენტი ისრაელისათვის ოქტომბრის 
ომის აშკარად დამაკმაყოფილებელი შედეგების მიუხედავად, ახლო აღმოსა- 

ვლეთმა, ბოლო სამხედრო დაპირისპირებისას, მთელი მსოფლიოსთვის ახა- 

ლი, უფრო ავბედითი განზომილება შეიძინა. ომის განმავლობაში დაკარგული 

ტანკებისა და თვითმფრინავების ჩასანაცვლებლად, ამერიკის მიერ ისრაე- 

ლისთვის სამხედრო ტექნიკის საჰაერო გზით მიწოდებაზე საპასუხოდ, არა- 

ბულმა ნავთობმწარმოებელმა სახელმწიფოებმა შეერთებული შტატებისთვის 

ნაგთობპროდუქტების მიწოდებაზე ხუთთვიანი ემბარგო დააწესეს, რამაც 

საწვავის დეფიციტი და, შესაბამისად, ამერიკის მოსახლეობისთვის მნიშვნე- 

ლოვანი პრობლემები გამოიწვია. ბენზინგასამართ სადგურებთან გაჩენილ 

გრძელ რიგებზე უფრო სერიოზული იყო ის ძლიერი შოკი, რომელიც მსო- 

ფლიო ეკონომიკამ ნავთობმწარმოებელი ქვეყნების კარტელის – ნავთობექს- 

პორტიორი ქვეყნების ორგანიზაციის, ოპეკის (0ჩ6C) – მიერ 1973-1975 წლებ– 

ში ნავთობის ფასების ოთხჯერ გაზრდის შედეგად განიცადა. 

ნავთობის ემბარგომ და ფასების მკვეთრმა ზრდამ მსოფლიოს ინდუს- 

ტრიალიზებული ქვეყნები (შეერთებული შტატები, დასავლეთ ევროპა და 

იაპონია) უპრეცედენტო ეკონომიკური ომის წინაშე დააყენა, რომელსაც გან- 

ვითარებადი მსოფლიოს ღარიბი ქვეყნების კოალიცია აწარმოებდა. ოპეკის 

უნარმა, საკუთარი სურვილისამებრ გაეზარდა ყველასათვის ძვირფასი პრო- 

დუქტის ფასი, აშკარა გახადა ინდუსტრიული სახელმწიფოების დაქვემდება- 

რება ენერგიის უცხოურ წყაროებზე: შეერთებული შტატები 1970-იან წლებ– 

ში ნავთობის 40%-ის მოთხოვნილებას უცხოური იმპორტის გზით იკმაყოფი- 

ლებდა, ხოლო დასავლეთ ევროპა და იაპონია უცხოური წყაროებიდან ნავთო- 

ბის 80%-ს იღებდნენ. როგორც პირველმა სასაქონლო კარტელმა, რომელიც 

თავის ნედლეულ ქონებას ეფექტურ ეკონომიკურ და პოლიტიკურ იარაღად 

იყენებდა, ოპეკმა შექმნა პრეცედენტი, რომლისთვისაც, შესაძლოა, პირვე– 

ლადი რესურსების მწარმოებელ სხვა ქვეყნებსაც მიემართათ. ჩრდილოეთის 

ინდუსტრიალიზებული სახელმწიფოები დამოკიდებული იყვნენ სამხრეთის 

არაინდუსტრიალიზებულ ქვეყნებზე მათთვის აუცილებელი, არაერთი ნედ- 

ლეული რესურსის მთლიანი მოცულობის ნახევრის დასაკმაყოფილებლად: ეს 

რესურსები იყო: კობალტი, სპილენძი, ქრომი, მარგანეცი, ვოლფრამი, კალა, 

ალუმინის მადანი, ალუმინი და სხვა, რომელთა გარეშე მათ ეკონომიკურ კე- 

თილდღლეობას ბოლო მოეღებოდა. მესამე სამყაროს პირველადი რესურსების 

მწარმოებელი ქვეყნების შესაძლო კარტელების აჩრდილი, რომლებიც, მსო- 

ფლიოში სიმდიდრის იძულებით გადანაწილების მიზნით, აღნიშნულ უმნიშ- 

ვნელოვანეს რესურსებზე საკუთარ ფასებს უკარნახებდნენ მსოფლიოს, მოს- 

ვენებას უკარგავდა არაკომუნისტური ინდუსტრიალიზებული სამყაროს ლი–

საწვავის კრიზისი ნავთობის ემბარგოს დროს, 1973 წლის 

შემოდგომა: ნავთობის მწარმოებელი არაბული ქვეყნების 

მიერ დაწესებულმა ემბარგომ, სასიცოცხლო ეკონომიკური 

რესურსების მოწოდების პოლიტიკურად მოტივირებული 

კრიზისების მიმართ, შეერთებული შტატების დაუცველობა 

გამოააშკარავა. ნავთობის ექსპორტიორი ქვეყნების ორგანი- 

ზაციის – ოპეკის (0ჩ6C) მიერ ნაკარნახევმა ნავთობის ფასე- 

ბის ზრდამ, მეორე მსოფლიო ომის შემდეგ ყველაზე ღრმა 

ეკონომიკური ვარდნა გამოიწვია. 

დერებს. დასავლეთ ევროპაში შემკრთალი განცხადებები გაისმა ჩრდილოეთ- 

სამხრეთის დიალოგის აუცილებლობის შესახებ, რომელიც ინდუსტრია- 

ლიზებულ და პირველადი რესურსების მწარმოებელ ქვეყნებს შორის ეკონო- 

მიკური პროდუქციის გაცვლის მოწესრიგებულ პროცედურებს დააწესებდა. 

სხვები, განსაკუთრებით შეერთებული შტატების სამხედრო სტრატეგები, 

ხაზს უსვამდნენ ამ სასიცოცხლო მნიშვნელობის რესურსებამდე მისასვლე-

ლი საზღვაო გზების დაცულობის აუცილებლობასა და მზარდი ამერიკული 

სამხედრო დახმარებისა და პროტექციის გზით იმ სახელმწიფოთა რეჟიმე- 

ბის პროდასავლური ორიენტაციის უზრუნველყოფას, რომლებიც ამ გზებს 

აკონტროლებდნენ. 

1970-იანი წლების შუაში ახლო აღმოსავლეთში საბჭოთა კავშირსა და 

შეერთებულ შტატებს შორის კონფრონტაცია თავიდან იქნა აცილებული სა- 

ბჭოთა კავშირის გადაწყვეტილების გამო,რომელმაც,ისრაელსა და ეგვიპტეს 

შორის შეთანხმების მიღწევისათვის, შეერთებული შტატების ცალმხრივ 

მცდელობებში ჩარევისაგან თავი შეიკავა. როგორც აღმოჩნდა, ევროპაში 

დაძაბულობების შემცირებასა და სტრატეგიული შეიარაღების კონტროლის 

შესახებ ახლადმიღწეულ შეთანხმებასთან ერთად, ახლო აღმოსავლეთში 

სტაბილურობის, როგორც კიდევ ერთი ფაქტორის, მნიშვნელობა ორივე 

ზესახელმწიფომ გააცნობიერა. მოსკოვი ახლო აღმოსავლეთში მშვიდობის 

მილწევაში ვაშინგტონის ცალმხრივ როლს შეეგუა, ხოლო შეერთებულმა 

შტატებმა თავისი კლიენტი ისრაელის სახელმწიფო ეგვიპტის ტერიტორიის 

დათმობისაკენ წააქეზა, რომელსაც ის ეგვიპტელი მოწინააღმდეგისგან უსა- 

ფრთხოების გარანტიების მიღების სანაცვლოდ იყენებდა.



თავი 11 

  

–ა 4, 
ო» 

ჩინეთის აღმასვლა და 

ცივი ომი აზიაში 

  

მაო ჩინეთის სახალხო რესპუბლიკის დაარსებას აცხადებს, 1949 წლის 1 ოქტომბერი: 

ტიანანმენის სასახლიდან ჩინეთის კომუნისტური პარტიის ლიდერის ხალსის მასების წინაშე 

გამოსვლის მხატვრული ასახვა. ტიანანმენის მოედანი. ჩან კაი შის ჩინეთის ნაციონალის- 

ტური რეჟიმის სამხედრო ძალები ჩინეთის სამოქალაქო ომში სრული მარცხის წინაშე იდგ- 

ნენ. ჩანი და მისი მთავრობა მალე ტაივანის კუნძულზე გადავიდნენ, სადაც მოწინააღმდეგე 

„ჩინეთის რესპუბლიკის” რეჟიმი დააარსეს. 

თავის შინაარსი 

კომუნისტების გამარჯქება ჩინეთის სამოქალაქო ომში 

შეერთეგული შტატების ხელახალი ჩართვა შორეულ აღმოსაქლეთში 

საბჭოთა კავშირი და ჩინეთი: თანამშრომლობიდან მტრობამდე 

ინდოჩინეთის ოცდაათწლიანი ომი 

ჩინეთ-ამერიკის დაახლოება (1969-1975) 
  

კომუნისტების გამარჯვება ჩინეთის სამოქალაქო ომში 

1945 წლის აგვისტოში იაპონიის იმპერიის სრულმა მარცხმა აზიაში 

ძალაუფლების უზარმაზარი ვაკუუმი დატოვა, რომელიც, სამი თვით ადრე, 

გერმანიის კაპიტულაციის შედეგად ევროპაში შექმნილ ვაკუუმს წააგავდა. 

თუმცა, მოკავშირეების სამხედრო გამარჯვების პოლიტიკური შედეგები 

შორეულ აღმოსავლეთში ევროპის ომისშემდგომი ვითარებისგან ერთი უმ- 

ნიშვნელოვანესი თვალსაზრისით განსხვავდებოდა: შეერთებულმა შტატებმა 

წყნარი ოკეანის რეგიონში ომი თითქმის მარტომ აწარმოა და მტრის კაპიტუ- 

ლაციას საბჭოთა კავშირის სამხედრო დახმარების გარეშე მიაღწია. ვიდრე 

წითელი არმია აზიის კონტინენტზე (მანჯურია და ჩრდილოეთ კორეა) და 

კონტინენტის მიმდებარე კუნძულებზე (კურილის კუნძულები და სახალინის 

სამხრეთი ნაწილი) მისთვის განკუთვნილ საოკუპაციო ზონებში კონტროლის 

გამყარებას დაიწყებდა, შეერთებული შტატებისა და მისი დასავლეთევროპე- 

ლი მოკავშირეების გაბატონება იაპონიის ყოფილი აღმოსავლეთაზიური იმ- 

პერიის დანარჩენ ნაწილში უკვე უზრუნველყოფილი იყო. გენერალ დუგლას 

მაკარტურის მეთაურობით ამერიკულმა არმიამ იაპონიის კუნძულების სამხე- 

დრო ოკუპაცია და პოლიტიკური ადმინისტრირება ცალმხრივად მოახდინა, 

მიუხედავად საბჭოთა კავშირის თხოვნისა, რომ მასაც მიეღო მონაწილეობა 

ამ პროცესში. ბრიტანული, ფრანგული და ჰოლანდიური სამხედრო ძალები 

დაუბრუნდნენ სამხრეთ-აღმოსავლეთ აზიის იმპერიის ძველ ავანპოსტებს 

კოლონიური ძალაუფლების აღსადგენად ან პოლიტიკური დამოუკიდებლო- 

ბის მისანიჭებლად მემკვიდრე რეჟიმებისთვის, რომლებსაც არაკომუნისტი, 

პროდასავლური ელიტები აკონტროლებდნენ. 

1945 წელს ალმოსავლეთ აზიაში დასავლური ძალაუფლების აღდგე- 

ნა აბრკოლებდა სტალინის შესაძლო ამბიციებს იაპონიის ბატონობისგან 

ახლახან გათავისუფლებულ, მრავალრიცხოვნად დასახლებულ და ეკონო- 

მიკურად ღირებულ რეგიონზე საბჭოთა გავლენის გავრცელების შესახებ. 

შორეულ აღმოსავლეთში საბჭოთა კავშირის ომისშემდგომი წარუმატებლო- 

509



510 ნაწილი! >« მეოცე საუკუნის მსოფლიო 

ბებიდან განსაკუთრებით თვალში საცემი გამონაკლისი 1949 წლის ოქტომ- 

ბერში ჩინეთის სახალხო რესპუბლიკის – მსოფლიო მოსახლეობის მეოთხე- 

დით დასახლებული კომუნისტური სახელმწიფოს – დაარსება იყო, რომელიც 

მალევე იქცა საბჭოთა კავშირის სამხედრო მოკავშირედ და ამ უკანასკნე- 

ლისგან ეკონომიკური დახმარების მიმღები გახდა. 

1949 წლის ბოლოს ჩინეთში კომუნისტური მმართველობის დამყარებით 

დასრულდა სამოქალაქო ომი, რომელიც 1927 წლიდან ჩან კაი-შის პროდასა- 

ვლურ მთავრობასა და პროვინციებში ორგანიზებული კომუნისტების პარტი- 

ზანულ მოძრაობას შორის დროგამოშვებით იმართებოდა. ვინაიდან ჩინეთში 

კომუნიზმის გამარჯვება ჩეხოსლოვაკიაში საბჭოთა კავშირის მიერ ინსპი- 

რირებული სახელმწიფო გადატრიალებიდან და ბერლინიდან დასავლელი 

მეკავშირეების გაძევების მცდელობიდან ერთი წლის შემდეგ მოხდა, ვაშინგ- 

ტონში პეკინის ახალ რეჟიმს ბევრი საბჭოთა კავშირის აღმოსავლეთ ევროპის 

სატელიტური იმპერიის აზიურ ვარიანტად აღიქვამდა. ამერიკის სახელმწიფო 

დეპარტამენტის იმ წარმომადგენლებს, რომელთაც სამოქალაქო ომის დროს 

კომუნისტ პარტიზანებთან ერთად შენსის პროვინციის ქალაქ იენანში გარკ- 

ვეული პერიოდი ჰქონდათ გატარებული, კარგად ესმოდათ ერთი მნიშვნე- 

ლოვანი ფაქტი, რომელიც სრულიად უგულებელყოფილი იყო ოფიციალური 
ვაშინგტონისა და ამერიკული საზოგადოებრივი აზრის მიერ 1950-იან წლებ- 

ში გავრცელებული ანტიკომუნისტური განწყობების ფონზე. მათ იცოდნენ, 

რომ ეს მოძრაობა თავისი შინაარსით სრულიად ადგილობრივ ორგანიზაციას 

წარმოადგენდა, რომლის იდეოლოგიური სიახლოვე და მატერიალური დამო- 

კიდებულება საბჭოთა კავშირზე მინიმალური იყო და რომლის პოლიტიკური 

ურთიერთობები კრემლთან და მის წარმომადგენლებთან აზიაში დიდი ხნის 

განმავლობაში დაძაბულობითა და სირთულეებით ხასიათდებოდა. 

ასეთი დასკვნის გაკეთებას გარდაუვალს ხდიდა ჩინეთის კომუნისტუ- 

რი პარტიის ისტორია 1930-იანი წლების შუახნიდან 1949 წლის შთამბეჭდავ 

ტრიუმფამდე. ეს ისტორია სავსე იყო იდეოლოგიური და ტაქტიკური უთან- 

ხმოებების მაგალითებით ჩინელ თავდადებულ რევოლუციონერებსა და კო- 

მინტერნის აგენტებს შორის, რომელთაც იქ მოსკოვი აგზავნიდა საბჭოთა 

ყაიდის ამბოხების ორგანიზებისთვის. ამ უთანხმოებებს შორის ყველაზე 

მნიშვნელოვანი იყო იდეოლოგიური წინააღმდეგობრიობა ქალაქურ მუშათა 

კლასის რევოლუციურ როლზე მარქსისტულ-ლენინურ აქცენდტსა და ჩინეთის 

კომუნისტი ლიდერების მიერ ჩინურ პრეინდუსტრიულ საზოგადოებაში – 

სადაც ქარხნებში ძალიან მცირე რაოდენობის ადამიანი მუშაობდა – უმიწო 

გლეხობის რევოლუციური პოტენციის გაცნობიერებას შორის, ლენინი, იმის 

მიუხედავად, რომ თავისი რევოლუციის წარმატების უზრუნველყოფისათვის 

რუსეთის სოფლის გაღატაკებულ მასებს ეყრდნობოდა, გლეხობას რევოლუ- 

ციაში მეორეხარისხოვან ძალად მიიჩნევდა. საბჭოთა კომინტერნის აგენტე-

ბი ჩინეთში და მათი პროტეჟეები ჩინეთის კომუნისტურ პარტიაში 1920-იან 
წლებში მთელ ენერგიას მშრომელთა მოძრაობის ორგანიზებას ახმარდნენ, 
რასაც ქალაქებში მუშათა აჯანყება უნდა მოჰყოლოდა. მაგრამ, ჩინეთში 

მუშათა ავანგარდი მუშებისაგან არ შედგებოდა. ეს გაკვეთილი ჩინეთის 

კომუნისტურ მოძრაობას 1927 წელს დიდი ფასი დაუჯდა, როდესაც, რუსი 

კონსულტანტების რჩევით, მათ რამდენიმე ქალაქში პროლეტარული ამბოხე- 

ბა მოაწყვეს, რომელიც მთავრობამ იოლად ჩაახშო. იმავე წელს ბრწყინვალე 

კომუნისტმა ორგანიზატორმა მაო ძე დუნმა დამოუკიდებლად დაასკვნა, რომ 

მის ქვეყანაში სოციალური რევოლუციის მოწყობის ერთადერთი გზა ასო- 

ბით მილიონი ჩაგრული გლეხის მობილიზება იყო მათი მჩაგვრელი მიწათ- 

მფლობელებისა და მათ უკან მდგარი პოლიტიკური და სამხედრო ელიტის 

წინააღმდეგ. 1930-იანი წლების შუამდე მაომ საკუთარ ხელში აიღო ჩინეთის 

კომუნისტური პარტიის აპარატის კონტროლი. იმის მიუხედავად, რომ მაო 

თავს იკავებდა საბჭოთა კომუნისტური იდეოლოგიის ჩინეთის განსაკუთრე- 

ბულ პირობებში გამოყენება საჯაროდ კითხვის ნიშნის ქვეშ დაყენებინა, მან 

კომუნიზმის ჩინური ვარიანტის საკმაოდ დამოუკიდებელი კურსი დასახა. 

ჩინეთის კომუნისტი ლიდერის ასეთი პოზიცია ანათემას უდრიდა სტალინის- 

თვის, რომელიც მიჩვეული იყო უცხო ქვეყნის კომუნისტ ლიდერებს, რომლე- 

ბიც, თანამდებობების კუთხით, სრულიად დამოკიდებული იყვენენ კრემლზე 

და საერთაშორისო კომუნისტურ მოძრაობაში სტალინის აბსოლუტურ ავტო- 

რიტეტსაც იზიარებდნენ. 

მოსკოვის კომუნისტურ რეჟიმსა და ჩინეთის სოფლად ორგანიზებულ 

კომუნისტურ რევოლუციურ მოძრაობას შორის უთანხმოების მთავარ წყა- 

როს წარმოადგენდა სტალინის გადაწყვეტილება, მეგობრული ურთიერ- 

თობები შეენარჩუნებინა ჩინეთის მთავრობასთან, რომლის დასამხობადაც 

მაოს მოძრაობა იბრძოდა. ჩინეთის მგზნებარედ ანტიკომუნისტი ლიდერით 

– ჩანით – სტალინის დაინტერესება 1930-იან წლებში ეროვნული ინტერესე- 

ბიდან გამომდინარეობდა, კერძოდ, ორივე ავტოკრატს აწუხებდა ის მზარდი 

სამხედრო საფრთხე, რომელსაც იაპონია წარმოადგენდა მათი ქვეყნებისა– 

თვის. 1937-1945 წლებში ჩინეთის წინააღმდეგ იაპონიის გამოუცხადებელი 

ომის დროს, საბჭოთა კავშირი დიდ ზეწოლას ახდენდა ჩრდილოეთ შენსის 

პროვინციაში გამაგრებული ჩინელი კომუნისტი პარტიზანების მოძრაობაზე, 

დაეცვათ დროებითი ზავი ჩანის ნაციონალისტურ მთავრობასთან, უცხოელ 

დამპყრობელთან ერთიანი ბრძოლის ინტერესებიდან გამომდინარე. კრემლ- 

მა მნიშვნელოვანი სამხედრო და ფინანსური დახმარება გაუწია ჩინეთის ნა– 

ციონალისტურ ძალებს და დაარწმუნა მაო, რომ მისი წითელი არმია ჩინეთის 

მთავრობის ნომინალური იურისდიქციის ქვეშ მოეთავსებინა. 1945 წელს 

იაპონიის საფრთხის გაქრობას სტალინის ენთუზიაზმი არ გაუნელებია. მან 

ჩანის მთავრობასთან გულითადი ურთიერთობებიც განაგრძო და ჩინეთის 

კომუნისტური მოძრაობის მხარდაჭერაც გაზარდა. 1945 წლის 14 აგვისტოს, 

იაპონიის მიერ კაპიტულაციის პირობების დათანხმებამდე ერთი დღით ადრე, 

საბჭოთა კავშირმა ჩინეთის ნაციონალისტურ მთავრობასთან მეგობრობისა 

და ალიანსის ხელშეკრულებას მოაწერა ხელი. ამ პაქტით სტალინმა ჩანის 

რეჟიმი ჩინეთის ლეგიტიმურ მთავრობად აღიარა და, მანჯურიის რკინიგ- 

ზისა და დაირენის (დალნის) პორტის საბჭოთა კავშირ-ჩინეთის მიერ ერთო- 

ბლივი მართვისა და პორტარტურში საბჭოთა სამხედრო-საზღვაო ბაზის 

მშენებლობის სანაცვლოდ, ჩინეთის მხარეს სამხედრო და ეკონომიკური 

დახმარება აღუთქვა. მოსკოვმა დაჟინებით მოსთხოვა ჩინელ კომუნისტებს, 

დაეშალათ მათი დამოუკიდებელი, სამხედრო აპარატი და ნაციონალისტებ- 

თან პოლიტიკური კოალიცია შეექმნათ. მას შემდეგ, რაც 1946 წელს რუსე- 

თის სამხედრო ძალებმა მანჯურიის ევაკუაცია მოახდინეს (და თან გაიყოლეს 

მთელი სამრეწველო დანადგარები, რომელიც გადატანას ექვემდებარე- 

ბოდა), ნათელი გახდა, რომ მოსკოვი ერთმანეთის წინააღმდეგ აქეზებდა 

ჩინეთის სამოქალაქო ომის დაპირისპირებულ მხარეებს, რათა ერთი პო- 

ლიტიკური მმართველობის ქვეშ ერთიანი ჩინეთის ჩამოყალიბებისათვის 

შეეშალა ხელი. შესაბამისად, საბჭოთა საოკუპაციო ძალებმა იაპონელების- 

თვის ჩამორთმეული იარაღი მაოს კომუნისტ პარტიზანებს გადასცეს, ხოლო, 

მეორე მხრივ, დამორჩილდნენ ჩანის თხოვნას, რომ საბჭოთა ძალები დარჩე- 

ნილიყვნენ რეგიონში მანამ, ვიდრე იქ, კომუნისტების მიერ ძალაუფლების 

ხელში აღების თავიდან ასაცილებლად, ნაციონალისტთა საკმარისი რაოდე- 

ნობის სამხედრო ძალები მოგროვდებოდნენ. 

ჩინეთის სამოქალაქო ომის მიმართ მოსკოვის ორაზროვანი პოლიტიკა 

1946 წელს სამხედრო მოქმედებების განახლების შემდეგაც გაგრძელდა, 

როდესაც გენერალ ჯორჯ მარშალის ამერიკული საშუამავლო მისია წარუ- 

მატებლად დასრულდა. როდესაც 1948 წელს ჩრდილოეთ ჩინეთის ნაციო- 

ნალისტურმა არმიამ კომუნისტების შეტევის შედეგად მარცხი განიცადა, 

სტალინმა მაოს უშედეგოდ მოსთხოვა მდინარე იანძზე სამხედრო იერიშის 

შეწყვეტა, რათა ჩანის სამხედრო ძალებს თავმოყრისა და სამხრეთ ჩინეთში 

არაკომუნისტური ანკლავის შექმნის საშუალება მისცემოდათ. კრემლს 

ჩინეთში კომუნისტური აჯანყებისათვის უპირობო მხარდაჭერისაგან თავის 

შეკავებისათვის იგივე მიზეზი ჰქონდა, რამაც მას საბერძნეთში ამბოხებული 

კომუნისტების შეჩერებისაკენ უბიძგა: იმის შიში, რომ ადგილობრივი კომუ- 

ნისტების გამარჯვება დასავლეთის მიერ კონტროლირებად ქვევნებში ამე- 

რიკელების რეაქციას გამოიწვევდა, რაც, შესაძლოა, საბჭოთა კავშირთან 

გლობალურ კონფრონტაციაში გადაზრდილიყო, რისთვისაც ეს უკანასკნე- 

ლი იმ მომენტში სრულიად მოუმზადებელი იყო. შესაძლოა, კრემლის ასეთი 

ქცევა ასევე გამოხატავდა სტალინის ეჭვს, რომ საბჭოთა არმიის დახმარების 

გარეშე დამყარებული ახალი და ძლიერი კომუნისტური რეჟიმი ქეეყანაში,

რომლის მოსახლეობა რუსეთისას სამჯერ აღემატებოდა, აუცილებლად გა- 

დაიქცეოდა კონკურენტ ძალად მსოფლიო კომუნისტურ მოძრაობაში. 

პარადოქსულად, მაშინ, როდესაც საბჭოთა კავშირი ჩინელი კომუნის- 

ტების შეკავებას ცდილობდა და 1949 წლის ზაფხულში მისი საბოლოო მარ- 

ცხის შემდეგაც ინარჩუნებდა დიპლომატიურ ურთიერთობებს ჩინეთის და- 

ღუპვისათვის განწირულ ნაციონალისტურ მთავრობასთან, შეერთებულმა 

შტატებმა 5 აგვისტოს გამოაცხადა, რომ წყვეტდა ჩან კაი შის ყველა სახის 

ეკონომიკურ და სამხედრო დახმარებას, რადგან, კორუფციისა და არაეფექ- 

ტური მართვის გამო, მის მთავრობას შეერთებული შტატებისგან მხარდაჭე- 

რის უფლება აღარ ჰქონდა. 1949 წლის 1-ელ ოქტომბერს ჩინეთის სახალხო 

რესპუბლიკის დაარსების შემდეგ, ვაშინგტონი მზად იყო ჩინეთის სამოქალა- 

ქო ომში კომუნისტების გამარჯვების უკვე მომხდარ ფაქტს შეგუებოდა. 1950 

წლის იანვარში, ჩან კაი შის განადგურებული სამხედრო ძალებისა და პოლი- 

ტიკური ადმინისტრაციის ტაივანის (მაშინდელი სახელწოდებით – ფორმო- 

ზას) კუნძულზე გადაბარგებიდან ერთ თვეში, პრეზიდენტმა ტრუმანმა დაა- 

დასტურა მოკავშირეების მიერ კაიროსა და პოტსდამის კონფერენციებზე 

გამოხატული პოზიცია იმის თაობაზე, რომ ტაივანი ჩინეთის განუყოფელი 

ნაწილი იყო და, ასევე, განაცხადა, რომ არ აპირებდა ჩინეთის ნაციონალის- 

ტური მთავრობისათვის გასული აგვისტოს შემდეგ შეწყვეტილი სამხედრო 

დახმარების გაგრძელებას. ეს განცხადებები კი ნიშნავდა, რომ ვაშინგტონი 

არაფერს გააკეთებდა, რათა ხელი შეეშალა ჩინეთის ახალი რეჟიმისათვის, 

რომ მიღწეული გამარჯვება ჩან კაი შის ძალების, მათი ბოლო დაუცველი 

თავშესაფრიდან, საბოლოო კაპიტულაციით დაეგვირგვინებინა. 

პეკინის კომუნისტი ხელმძღვანელობა, რომელმაც ოცდაორწლიან ომში 

გამარჯგებას საბჭოთა კავშირის მნიშვნელოვანი დახმარების გარეშე და 

მისი მხრიდან ჩინელი კომუნისტების შეკავების მცდელობების მიუხედა- 

ვად მიაღწია, იძულებული გახდა, რომ, იმ კატასტროფული ეკონომიკური 

მდგომარეობის გამო, რომელიც მას მემკვიდრეობით ერგო, ეკონომიკურ 

აღორძინებასა და აღმშენებლობაში დახმარებისათვის ისევ მოსკოვისთვის 

მიემართა. იაპონური ოკუპაციისა და სამოქალაქო ომის მიერ მიყენებული 

უზარმაზარი ზარალი აუცილებელს ხდიდა ეკონომიკურ დახმარებას ქვეყნის 

საზღვრების გარედან. შესაბამისად, 1949 წლის მიწურულს მაომ პირველად 

დატოვა თავისი ქვეყანა და მოსკოვს ეწვია, 1950 წლის 14 თებერვალს ორმა 

კომუნისტმა ლიდერმა ხელი მოაწერა მეგობრობის, ალიანსისა და ურთიერ- 

თდახმარების ოცდაათწლიან ხელშეკრულებას, რომელიც ურთიერთთა- 

ვდაცვის დებულებასაც მოიცავდა. სხვა შეთანხმებების საფუძველზე, სტა- 

ლინმა 1952 წლამდე მანჯურიის რკინიგზის საბჭოთა კავშირიდან მართვისა 

და ყვითელი ზღვის დაირენისა და პორტარტურის პორტებში საბჭოთა სამხე- 

დრო-საზღვაო ბაზების უფლების აღიარება მოიპოვა. მაოს ასევე მოუწია, 

მიწის რეფორმა და თანმდევი შურისძიება ჩინეთის სახალხო რესპუბლიკა- 
ში, 1952 წელი: კომუნისტური სასამართლოს წინაშე მუხლებზე მდგარი ჩინელი 

ფერმერი ჩინეთის მთავრობის მიერ გამოცხადებული მიწის გადანაწილების 

პოლიტიკის აღსრულებისას. ათასობით სხვა მიწის მფლობელთან ერთად, 
ამ ფერმერსაც „კლასობრვ მტრობაში" დაედო ბრალი და სიკვდილი მიესაჯა. 

1950-იანი წლების დასაწყისში კიდევ მილიონობით ადამიანი იქნა მოკლული 

მაოს „კონტრრევოლუციის ჩახშობის კამპანიის“ ფარგლებში, რომლის მიზანი 

„ოპოზიციური ელემენტების“ ამოძირკვა იყო. 

დათანხმებოდა ერთობლივი სააქციო საზოგადოებების შექმნას მანჯურიისა 

და სინძიანის – ისტორიულად რუსულ ეკონომიკურ ამბიციებში შემავალ ორ 

რეგიონში – მინერალური რესურსების ათვისებისათვის. ამგვარად, მოსკოვ- 

მა მოიპოვა მეგობრული სახელმწიფო სამხრეთ საზღვრებზე და, ამავე დროს, 

სამხედრო-საზღვაო პრივილეგიები და ეკონომიკური ხასიათის დათმობები, 

რომელთაც მხოლოდ ნეოიმპერიული შეიძლება ეწოდოს. ასეთი იყო ფასი, 

რომელიც მაოს უნდა გადაეხადა იმ საბჭოთა ეკონომიკური დახმარებისა და 

სამხედრო დაცვის სანაცვლოდ, რომელიც მას უკიდურესად ესაჭიროებოდა. 

აღსანიშნავია, რომ მოსკოვს არავითარი სამხედრო დახმარება არ გაუწევია 

იმ პერიოდის განმავლობაში, როდესაც ჩან კაი შის არმია ტაივანზე იყრიდა 

თავს კონტინენტური ჩინეთის კვლავ ასაღებად. 

ჩინეთ-საბჭოთა კავშირის ანტანტის ამ არახელსაყრელი დასაწყისისა 

და, უფრო ადრე, სტალინის მიერ ჩინელი კომუნისტებისგან დისტანცირების 

ფონზე, ვაშინგტონს შეეძლო მოსკოვსა და პეკინს შორის ახალი პარტნიო- 

რობა ჩაეშალა, თუკი ის, 1950 წლიდან, როდესაც ახალმა რეჟიმმა ჩინეთში 

საკუთარი ძალაუფლების გამყარება დაიწყო, ჩინეთის ახალ მმართველ ელი- 

ტას დიპლომატიურ აღიარებასა და ეკონომიკურ დახმარებას შესთავაზებდა. 

ომის ბოლოს მაო ვაშინგტონთან თავაზიანი ან, თუნდაც, გულითადი ურ-

თიერთობების დამყარების შესაძლებლობას განიხილავდა და მჭიდრო ურ– 
თიერთობას ინარჩუნებდა ამერიკელ დიპლომატებთან და დაზვერვის აგე– 
ნტებთან, რომლებიც ჩინეთის კომუნისტურ მოძრაობასთან იაპონიის წი- 
ნააღმდეგ ერთობლივი ბრძოლის დროიდან იყვნენ მივლენილი. ტრუმანის 
ადმინისტრაციის მიერ იუგოსლავიასთან მეგობრული ურთიერთობების 
განვითარება, 1948 წელს ტიტოს მიერ საბჭოთა ბლოკის დატოვების შედეგ, 
ვაშინგტონს კომუნისტური რეჟიმების მიმართ განურჩეველი ანტიპათიის 

შერბილების სასარგებლო პრეცედენტს სთავაზობდა. შეერთებული შტატები 
არ ჩქარობდა აღმოსავლეთევროპული კომუნისტური ქვეყნების – სკანდინა- 

ვიის, შვეიცარიისა და დიდი ბრიტანეთის – მსგავსად, ფორმალურად ელია– 

რებინა პეკინის ახალი მთავრობა, რომელიც ამერიკის მოქალაქეებს არაჯე- 

როვნად ეპყრობოდა და ჩინეთში არსებულ ამერიკულ ქონებას ითვისებდა. 

თუმცა, სახელმწიფო დეპარტამენტის ოფიციალური პირები მოთმინებით 

ელოდნენ დროს, როდესაც, საჭირო პერიოდის გავლის შემდეგ, ჩინეთის სა- 

მოქალაქო ომში კომუნისტების გამარჯვება შეერთებული შტატებისგან მკა- 

ფიო აღიარებას პოვებდა. 

შეერთებული შტატების ხელახალი ჩართვა 

შორეულ აღმოსავლეთში 

კონფლიქტი კორეის ნახევარკუნძულზე 

ბოლოსდაბოლოს, კომუნისტური მთავრობის აღიარებას, 1950 წელს 

კორეის ნახევარკუნძულზე დაწყებული საომარი მოქმედებების გამო, რო– 

მელმაც ჩინეთისა და შეერთებული შტატების სამხედრო ძალები ერთმანეთს 

საბოლოოდ დაუპირისპირა, ოცდახუთი წელიწადი დასჭირდა. უკვე აღინიშნა, 

რა კუთხით ჰგავდა მეორე მსოფლიო ომისშემდგომი კორეა იმავე პერიოდის 

გერმანიას: 38-ე პარალელის გასწვრივ ჩრდილოეთის საბჭოთა და სამხრეთის 

ამერიკულ ზონებად ქვეყნის გაყოფის შემდეგ, ორმა ზესახელმწიფომ ვერ 

მიალწია შეთანხმებას კორეის გაერთიანების პირობებზე და, შესაბამისად, 

საკუთარ ზონებში დააარსეს მთავრობები, რომელთაგან თითოეული ქვეყნის 

მთელს ტერიტორიაზე სუვერენულ უფლებას აცხადებდა. 1948 წლის აგვის– 

ტოში, გაეროს ზედამხედველობით ჩატარებული თავისუფალი არჩევნების 

შედეგად, სამხრეთში შეიქმნა კორეის რესპუბლიკა, დედაქალაქი სეული, 

რომლის პრეზიდენტი კონსერვატორი, ანტიკომუნისტი სინმან ლი გახდა. 

მომდევნო წელს ჩრდილოეთის ქალაქ ფხენიანში კორეის სახალხო დემო- 

კრატიული რესპუბლიკა დაარსდა, რომელსაც სათავეში რევოლუციონერი 

კომუნისტი მებრძოლი კიმ ირ სენი ჩაუდგა. თუმცა მაშინ, როდესაც გაყო- 

ფილი გერმანიიდან საბჭოთა და ამერიკული სამხედრო ძალების ერთობლი- 

ვი გაყვანა შეუძლებელი ამოცანა აღმოჩნდა, ორივე ზესახელმწიფომ უმტ-

კივნეულოდ დატოვა გაყოფილი კორეა – რუსებმა 1948 წლის დეკემბრამდე 

და ამერიკელებმა 1949 წლის ივნისამდე. თუმცა უკან პოლიტიკური არასტა- 

ბილურობის სერიოზული ტალღები დატოვეს: ორი კორეული მთავრობა და 

მათ მიმართ შეიარაღებული ცივი ომის მონაწილე ერთ-ერთი მხარის მიერ 

(თითოეულის მხრიდან კი მთელ კორეაზე) იურისდიქციის პრეტენზია. 

1950 წლის 25ივნისის გამთენიისას კორეის ნახევარკუნძულზე შექმნილმა 

ამ არასტაბილურმა ვითარებამ უკვე ომის სახე მიიღო, როდესაც ჩრდილოეთ 

კორეის 90 000-იანმა არმიამ მოულოდნელი იერიში წამოიწყო სამხრეთ 

კორეის წინააღმდეგ 38-ე პარალელის მეორე მხარეს. რაოდენობრივმა უპი- 

რატესობამ და მოულოდნელობის ეფექტმა საშუალება მისცა ჩრდილოეთ 

კორეის სამხედრო ძალებს, უკუეგდოთ სამხრეთ კორეის ძალები და 27 ივნისს 

დედაქალაქი სეულიც აეღოთ. იმავე დღეს გაეროს უშიშროების საბჭომ, რო- 

მელიც საბჭოთა დელეგატის გარეშე შეიკრიბა (ის საბჭოს სხდომებს 1950 

წლის იანვრიდან უცხადებდა ბოიკოტს პეკინის ახალი კომუნისტური რეჟი- 

მისთვის გაეროს მიერ ჩინეთისათვის განკუთვნილი ადგილის მინიჭებაზე 

უარის გასაპროტესტებლად), ამერიკელების მიერ წარმოდგენილი რეზოლუ- 

ცია მიიღო, რომელიც ორგანიზაციის ყველა წევრ სახელმწიფოს სთხოვდა 

„უზრუნველეყო კორეის რესპუბლიკა ყველა საჭირო დახმარებით აგრესო- 

რის მოსაგერიებლად“. ჯერ კიდევ რეზოლუციის მიღებამდე, პრეზიდენტმა 

ტრუმანმა იაპონიაში ამერიკის საოკუპაციო ძალების მეთაურს, გენერალ 

დუგლას მაკარტურს დაავალა, საზღვაო და საჰაერო ძალებით დახმარება 

აღმოეჩინა სამხრეთ კორეის არმიისათვის, რომელიც ჩრდილოეთ კორეის 

თავდასხმას სრულ არეულობამდე მიეყვანა. 29 ივნისს სამხრეთ კორეის 

გარდაუვალი მარცხის წინაშე მდგარმა ამერიკის პრეზიდენტმა იაპონიიდან 

კორეაში ორი ამერიკული ქვეითი დივიზიის გადასროლის ბრძანება გასცა. 

7 ივლისს გაეროს უშიშროების საბჭომ, კვლავ საბჭოთა დელეგატის მო- 

ნაწილეობის გარეშე, კორეაში განსათავსებლად შექმნა გაეროს სპეციალუ- 

რი საექსპედიციო ძალები, რომელიც გენერალ მაკარტურს „შეიარაღებული 

თავდასხმის მოსაგერიებლად და საერთაშორისო მშვიდობისა და უსაფრ- 

თხოების აღსადგენად“ მეორე დღესვე დაექვემდებარა. სექტემბრის შუამდე 

გაეროს ოცმა წევრმა სახელმწიფომ გაეროს არმიისათვის სიმბოლური მნიშ- 

ვნელობის ქვეითი ძალები გამოყო. შეერთებული შტატების წვლილი ქვეითი 

ჯარების ნახევარს, საზღვაო-სამხედრო ძალების 86 პროცენტსა და საჰაერო 

ძალების 93 პროცენტს შეადგენდა. 

კორეაში ინტერვენციის შესახებ პრეზიდენტ ტრუმანის გადაწყვეტი- 

ლებას საფუძვლად დაედო მისი ღრმა რწმენა, რომ ჩრდილოეთ კორეის 

თავდასხმის უკან საბჭოთა კავშირი იდგა, რომელსაც აზიაში დასავლეთის 

სიმტკიცის გამოცდა სურდა ისევე, როგორც ეს მანამდე ევროპასთან მიმარ- 

თებაში მოხდა და რამაც საბჭოთა კავშირის შეკავების ამერიკულ დოქტრინას

მისცა ბიძგი. ჩრდილოეთ კორეის აგრესიაზე სტალინის თანხმობის შესახებ 
ფაქტები 1991 წელს საბჭოთა კავშირის დაშლის შემდეგ საბჭოთა არქივების 

გახსნის შედეგად გახდა ცნობილი. ჩრდილოეთ კორეის ლიდერკიმ ირსენს სა- 

ბჭოთა კავშირში წლები ჰქონდა გატარებული,რის შემდეგაც ის თავის ქვეყა- 

ნაში 1945 წელს საბჭოთა განმათავისუფლებელ არმიასთან ერთად დაბრუნ- 

და და სამ წელიწადში სტალინის პირდაპირი ბრძანებით ჩრდილოეთ კორეის 

ხელისუფლების სათავეში მოვიდა. ომის დაწყებამდე რამდენიმე თვით ადრე 

კიმ ირ სენმა სტალინი სამხრეთ კორეის მტრულ რეჟიმზე სწრაფი გამარჯვე- 

ბის შესაძლებლობაში დაარწმუნა, რის შემდეგაც საბჭოთა ლიდერმა მის მოქ- 

მედებებს მწვანე შუქი მისცა. საბჭოთა ლიდერისათვის მისი აზიური კლიენ– 

ტი სახელმწიფოს მიერ მცირედანახარჯებიანი და სწრაფი გამარჯვების მო- 

პოვება უფრო მცირერიცხოვან და ნაკლებად აღჭურვილ სამხრეთ კორეულ 

არმიაზე თითქმის გადაულახავი ცდუნება იყო. მას არ გააჩნდა მიზეზი, რომ 

ფხენიანის რეჟიმის მიერ მთლიანი ნახევარკუნძულის საკუთარი ხელისუფ- 

ლების ქვეშ გაერთიანების წინააღმდეგ შეერთებული შტატების ინტერვენ- 

ციის ეჭვი გასჩენოდა. პირიქით, 1950 წლის 12 იანვარს ვაშინგტონში, ერო– 

ვნულ პრესკლუბში ფართოდ რეკლამირებული გამოსვლისას, სახელმწიფო 

მდივანმა დინ აჩესონმა შორეულ აღმოსავლეთში შეერთებული შტატების 

„სამხედრო თავდაცვის პარამეტრის შიგნით“ სამხრეთ კორეის ჩართვაზე 

სრულიად გარკვევით თქვა უარი. 

ძირითადად შეერთებული შტატების სამხედრო ძალებით დაკომპლექტე- 

ბული გაეროს არმიის სწრაფი და მასიური ინტერვენცია კრემლისთვის სრუ- 

ლებით მოულოდნელი აღმოჩნდა. ის, რომ საბჭოთა კავშირმა ვერ გამოიყენა 

გაეროს უშიშროების საბჭოშივეტოს უფლება დავერ აღკვეთა გაეროს ინტერ– 

ვენცია, სერიოზული შეცდომა იყო, რასაც მისი ჩრდილოეთკორეელი პრო- 

ტეჟესთვის სავალალო შედეგები მოჰყვა. 15 სექტემბრისთვის ჩრდილოეთ 

კორეის არმიამ თითქმის მთელი ნახევარკუნძული აიღო და სამხრეთ კორეის 

დემორალიზებული არმია სამხრეთ სანაპიროზე მდებარე პუსანის პორტში 

მიამწყვდია. მაგრამ, იმავე დღეს, მაკარტურის მეთაურობის ქვეშ, გაეროს 

ძალებმა წარმატებით განახორციელეს საზღვაო დესანტი მტრის საომარი 

ხაზის უკან, ინჩონში, სეულის პორტში. ორი თვის განმავლობაში მაკარ– 

ტურის სამხედრო ძალებმა ჩრდილოეთ კორეის არმია 38-ე პარალელის 

გადაღმა დააბრენეს, ხოლო მისი შემადგენლობის ნახევარი ან მოკლეს, ან 

ტყვედ აიყვანეს. სამხრეთ კორეიდან ჩრდილოეთ კორეის არმიის განდევნით 

შესრულდა გაეროს დავალება „შეიარაღებული თავდასხმის მოგერიების" 

შესახებ. ჩრდილოეთ კორეის არმიის არაორგანიზებულმა დახევამ ტრუმა- 

ნის ადმინისტრაციას ძნელად უგულებელსაყოფი შანსი გაუჩინა, რაც 38-ე 

პარალელზე გაყოფილი ნახევარკუნძულის გაერთიანებაში მდგომარეობდა, 

რომელიც არც ჩრდილოეთ კორეის რეჟიმისთვის იყო მისაღები, როგორც

მუდმივი გამყოფი ხაზი, და არც გაეროს მიერ იყო აღიარებული. როდესაც სა- 

ბჭოთა კავშირის წარმომადგენელმა უშიშროების საბჭოში მისი ქვეყნისთვის 

განკუთვნილი ადგილი დაიკავა, შეერთებულმა შტატებმა გენერალურ ასამ- 

ბლეას მიაღებინა რეზოლუცია, რომელიც უფლებას აძლევდა მაკარტურს 

„მიეღო ყველა შესაბამისი ზომა მთელ კორეაში სტაბილური მდგომარეობის 

უზრუნველსაყოფად". იმის მიუხედავად, რომ რეზოლუციას კანონის ძალა არ 

ჰქონდა, რადგან მისი ავტორი იყო არა უშიშროების საბჭო, არამედ გენერა- 

ლური ასამბლეა, მაკარტურმა 9 ოქტომბერს თავის არმიას 38-ე პარალელის 

ჩრდილოეთისაკენ გადაკვეთა უბრძანა. სამი კვირის განმავლობაში მაკარ- 

ტურის ჯარებმა დაიკავეს ჩრდილოეთ კორეის დედაქალაქი ფხენიანი და 

სვლა განაგრძეს მდინარე იალუსკენ, რომელიც ჩრდილოეთ კორეას ჩინეთის 

რეგიონ მანჯურიისგან ჰყოფდა. 

ჯერ კიდევ მანამ, სანამ მაკარტურის არმია მანჯურიისაკენ აიღებდა 

გეზს, შეერთებულმა შტატებმა გადამწყვეტი ნაბიჯი გადადგა, რომელსაც 

აუცილებლად პეკინის კომუნისტური მთავრობის რეაქცია უნდა გამოეწვია. 

1950 წლის 16 ივნისის საღამოს, პრეზიდენტმა ტრუმანმა ჩინეთსა და კუნ- 

ძულ ტაივანს შორის მდებარე ტაივანის სრუტეში ამერიკის საზღვაო-სამხე- 

დრო ძალების მეშვიდე ფლოტის გაგზავნა გადაწყვიტა. კომუნისტების მიერ 

ქვეყნიდან გაძევების შემდეგ, ჩან კაი შის განადგურებული არმია სწორედ 

ტაივანში იმყოფებოდა. სიფრთხილით ნაკარნახევი ამ ნაბიჯის მიზანი იყო, 

არ დაეშვა ჩინეთის კომუნისტურ მთავრობასა და ტაივანში გახიზნულ ნა- 

ციონალისტურ ძალებს შორის კონფლიქტის განახლებით წყნარი ოკეანის 

რეგიონში ისედაც არასტაბილური ვითარების კიდევ უფრო გართულება. 

თუმცა, პეკინში მყოფი რეჟიმისათვის შეერთებული შტატების ეს ქმედება 

ჩინეთის სამოქალაქო ომში უხეშ ჩარევად აღიქმებოდა, რაც ხელს უშლიდა 

ომში გამარჯვებულ მხარეს, საკუთარი გამარჯვება ნაციონალისტური მთა- 

ვრობის ბოლო თავშესაფრის აღებითა და კუნძულზე ჩინეთის სუვერენიტე- 

ტის აღდგენით გაემყარებინა. 

მაკარტურის კონტრშეტევამ ჩრდილოეთ კორეაში და მისი არმიის 

სწრაფმა სვლამ მანჯურიის საზღვრისაკენ საბოლოოდ უბიძგა პეკინს მოქმე- 

დებისაკენ.2 ოქტომბერს ჩინეთის პრემიერმა ჯოუ ენლაიმ შუამავლის საშუა- 

ლებით შეერთებულ შტატებს შეუთვალა, რომ, თუ ამერიკის შეიარაღებული 

ძალები 38-ე პარალელს გადაკვეთდნენ, ჩინეთი საკუთარი სასიცოცხლო 

ინტერესების დაცვის უფლებას იტოვებდა. მას შემდეგ, რაც ეს გაფრთხი- 

ლება ვაშინგტონმა უყურადღებოდ დატოვა, 200 000-იანმა ჩინურმა არმიამ 

მდინარე იალუ გადაკვეთა და ჩრდილოეთ კორეაში შევიდა. მაკარტურის არ- 

მიასთან რამდენიმე უშედეგო შეტაკების შემდეგ, ნოემბრის ბოლოს ჩინეთის 

გაფართოებულმა სამხედრო ძალებმა ფართო ფრონტით შეუტიეს გაეროს 

ძალებს, რის შედეგადაც მათ სამხრეთის მიმართულებით დაიხიეს. წლის ბო-

ლომდე ჩინეთისა და ჩრდილოეთ კორეის სამხედრო ძალებმა 38-ე პარალელი 

გადაკვეთეს და 1951 წლის დასაწყისში კვლავ აიღეს სამხრეთის დედაქალაქი. 

ტრუმანის ადმინისტრაცია დადგა ორი, თანაბრად არამიმზიდველი, 

ალტერნატივის წინაშე, რაც, ერთი მხრივ, კორეის ნახევარკუნძულზე გაჭია- 

ნურებულ სახმელეთო ბრძოლებში ჩართვას, ან, მეორე მხრივ, მანჯურიის 

დაბომბვას და ამ გზით შეიარაღებული კონფლიქტის ჩინეთზე გავრცელებას 

გულისხმობდა. ტრუმანმა განჭვრიტა, რომ, საბჭოთა კავშირთან ჩინეთის 

ალიანსიდან გამომდინარე, მეორე ალტერნატივა რეგიონული კონფლიქტის 

მსოფლიო ომად გადაქცევის რისკს მოიცავდა და ამიტომ, მარტის დასაწყის- 

ში, გაეროს სამხედრო ოპერაციების მხოლოდ კორეის ტერიტორიაზე გან- 

ხორციელება და საზავო შეთანხმებაზე მოლაპარაკებების შეთავაზება გა- 

დაწყვიტა. აპრილის დასაწყისისთვის გაეროს სამხედრო ძალებმა კომუნის- 

ტების შეტევა შეაჩერეს და კიდევ ერთი კონტრშეტევა წამოიწყეს ჩრდილოეთ 

კორეისაკენ. მაკარტურმა საჯაროდ მოითხოვა ჩინეთისგან დაზავებაზე 

თანხმობა, წინააღმდეგ შემთხვევაში კი შეერთებული შტატების მიერ მანჯუ- 

რიის დამბომვით დაიმუქრა. მაკარტურმა თავისი პროვოკაციული წერილი 

კონგრესის წარმომადგენელთა პალატის ტრიბუნიდან წაიკითხა და კომუნის- 

ტების წინააღმდეგ ჩინეთის ნაციონალისტური მთავრობის შეიარაღებული 

ძალების გამოყენებისა და საბოლოო გამარჯვების შესახებ გააკეთა განცხა- 

დება. სამსახურეობრივი დაუმორჩილებლობის ამ აშკარა გამოხატულებას 

პრეზიდენტმა ტრუმანმა 11 აპრილს სამხედრო მეთაურის თანამდებობიდან 

გათავისუფლებითა და მის ნაცვლად გენერალ მეთიუ რიჯუეის დანიშვნით 

უპასუხა. 

მაკარტურის წასვლით, მოლაპარაკებების გზით შეთანხმების მიღწევი- 

სათვის მთავარი დაბრკოლება მოიხსნა, რაც ორივე მხარეს სურდა. 25 ივნისს 

ტრუმანი დათანხმდა საბჭოთა კავშირის წინადადებას ცეცხლის შეწყვეტისა 

და საზავო შეთანხების შესახებ მოლაპარაკებების დაწყების თაობაზე, პირ- 

ველი შეხვედრა გაეროს წარმომადგენლებსა და კომუნისტ მეთაურობას 

შორის 1951 წლის ივლისში შედგა. დროგამოშვებით გამართული მოლაპარა- 

კებები მომდევნო ორი წელი გაიწელა და, საბოლოოდ, 1953 წლის 26 ივლისს, 

38-ე პარალელის მახლობლად სოფელ ფანმინჯონში საზავო ხელშეკრულე- 

ბას მოეწერა ხელი. ხელშეკრულება ორი კორეული სახელმწიფოს გამყოფი 

საზღვრის გასწვრივ დემილიტარიზებული ზონის შექმნას და გაეროსა და 

კომუნისტური სამხედროების მონაწილეობით ზავის კომისიის დაარსებას 

ითვალისწინებდა, რომელიც სადავო საკითხების მოსაგვარებლად პერიოდუ- 

ლად შეიკრიბებოდა. ახალი საზღვარი თითქმის იმავე ადგილას გადიოდა, სა- 

დაც საზღვარი, რომელიც სამწლიანი კონფლიქტის დაწყებამდე მდებარეობ- 

და, რამაც ერთი მილიონი სამხრეთ კორეელის, ერთი მილიონი ჩრდილოეთ 

კორეელისა და ჩინელის და ოცდაცამეტი ათასი ამერიკელის სიცოცხლე 

შეიწირა.

ზემოთ უკვე აღვნიშნეთ კორეის ომის მნიშვნელობა დასავლეთ ევრო– 

პაში ხელახალი შეიარალებისა და რემობილიზაციის კუთხით. ამ ომის გავ- 

ლენა ახლო აღმოსავლეთის პოლიტიკურ და სამხედრო მდგომარეობაზე 

არანაკლებ დრამატული იყო. შეერთებული შტატები, რომელსაც მიაჩნდა, 

რომ საბჭოთა კავშირი და ჩინეთი კომუნიზმის ბატონობის გავრცელებას 

მთელი აზიის რეგიონში ცდილობდნენ, რეგიონის არაკომუნისტური რეჟი– 

მების მხარდასაჭერად და დასაცავად ისევე არ ერიდებოდა ინტერვენციას, 

როგორც ამას გასული ათწლეულისას ევროპის არაკომუნისტურ სახელმწი- 

ფოებთან მიმართებაში აკეთებდა. 

სამხრეთ კორეაშიამერიკის სამხედროძალებისდატოვებადაამ ქვეყანას- 

თან ორმხრივი უსაფრთხოების შეთანხმების გაფორმება, რომელიც სამხრეთ 

კორეის დასაცავად შეერთებული შტატების ინტერვენციას ითვალისწინებ- 

და, ერთ-ერთი იმ ვალდებულებათაგანი იყო, რომელიც შეერთებულ შტატებს 

  
პრეზიდენტი ჰარი ტრუმანი (1884-1972) გამორჩეული 

სამსახურისათვის მედლით აჯილდოებს გენერალ 

დუგლას მაკარტურს (1880-1964) უეიკ აილენდზე, 1950 

წლის 14 ოქტომბერს: ტრუმანი და მისი გაერთიანებუ- 

ლი შტაბის ხელმძღვანელობა უკვე შეფიქრიანებული 

იყვნენ აზიაში ვაშინგტონის პროკონსულის დამოუკი- 

დებელი ხასიათით. 

50-იანი წლების განმავლობაში არაერთხელ აუღია. 1951 წელს კორეას- 

თან დაკავშირებით შექმნილი საგანგებო ვითარების გამო, შეერთებულმა 

შტატებმა დაჩქარებული ტემპით სამხედრო შეთანხმებები გააფორმა დასა- 

ვლეთ წყნარი ოკეანის კუნძულ-სახელმწიფოებთან სავარაუდო კომუნის- 

ტური აგრესიის წინაშე მათი უსაფრთხოების გასამყარებლად. 30 აგვისტოს 

შეერთებულმა შტატებმა ხელი მოაწერა ურთიერთდაცვის ხელშეკრულებას 

ფილიპინებთან, რომელმაც 1946 წელს დამოუკიდებლობა მოიპოვა და 1947 

წელს შეერთებულ შტატებს საჰაერო და საზღვაო ბაზები დაუთმო. 1-ელ 

სექტემბერს ვაშინგტონმა სამმხრივი ხელშეკრულება დადო ავსტრალიასთან 

და ახალ ზელანდიასთან (ანზუსის პაქტი), რითაც შეერთებულმა შტატებმა, 

წყნარ ოკეანეში „გადარგული“ ამ ევროპული სახელმწიფოების დაცვის კუ- 

თხით, დიდი ბრიტანეთი ჩაანაცვლა. 

1951 წლის შემოდგომაზე ამერიკელების მიერ აგებული აღმოსავლეთ 

აზიის უსაფრთხოების სისტემისათვის განსაკუთრებით მნიშვნელოვანი 

შენაძენი გახდა ქვეყანა, რომლის აგრესიულმა ქმედებებმა, ათი წლით ადრე, 

შეერთებული შტატების შორეული აღმოსავლეთის ომში მონაწილეობა გა- 

მოიწვია. იაპონიის ამერიკული სამხედრო ოკუპაცია ისევე, როგორც გერ- 

მანიის ამერიკული სამხედრო ოკუპაცია, თავდაპირველად, დამარცხებული 

სახელმწიფოსათვის ხელის შეშლას ისახავდა მიზნად, რათა ეს უკანასკნე- 

ლი მეზობელი ქვეყნების უსაფრთხოებას აღარ დამუქრებოდა. ეს კი ნიშნა- 

ვდა მის სრულ დემილიტარიზაციას, ნაციონალისტური საზოგადოებების 

გაუქმებას, იმ ოფიციალური პირებისა და ბიზნესმენების წმენდას, რომ- 

ლებიც სამხედრო ხელისუფლებასთან ომის მომზადებასა და წარმოებაში 

თანამშრომლობდნენ და იმ დიდი სამრეწველო კონგლომერატების დაშლას, 

რომლებიც სამხედრო ექსპანსიის დროს განვითარდნენ. ეს ასევე ნიშნავდა 

იაპონიის სამრეწველო წარმოების შეზღუდვას და ამ წარმოების ნაწილის 

გამოყენებას იაპონური აგრესიის მსხვერპლთათვის კომპენსაციის მიზ- 

ნით. იაპონიაში ამერიკული სამხედრო ოკუპაციის რეჟიმის ძლევამოსილმა 

მეთაურმა დუგლას მაკარტურმა თავის თანამშრომლებს იაპონიის ახალი 

კონსტიტუციის დაწერა უბრძანა, რომელიც 1947 წლის 3 მაისს ამოქმედდა. 

კონსტიტუცია ითვალისწინებდა საპარლამენტო მმართველობას, სამოქალა- 

ქო უფლებების დაცვას, მოიცავდა დებულებას ომის წარმოებაზე და ასევე 

დებულებას სახმელეთო, საზღვაო და საჰაერო-სამხედრო ძალებზე უარის 

თქმის შესახებ. თუმცა, საბჭოთა კავშირსა და შეერთებულ შტატებს შორის 

1940-იანი წლების ბოლოს ევროპაში გამწვავებულმა დაპირისპირებამ ტრუ- 

მანის ადმინისტრაციას აზიაში ოკუპაციის მკაცრი პოლიტიკის გადახედვი- 

საკენ უბიძგა, რადგან ამერიკაში შიშობდნენ, რომ ეკონომიკურად სუსტი 

და სამხედრო თვალსაზრისით დაუცველი იაპონია, ამერიკული საოკუპაციო 

ძალების ქვეყნიდან გასვლისთანავე, საბჭოთა კავშირის მხრიდან დაშინების

ჩინელი სამხედრო ტყვეები კორეის ომის დროს: სამხრეთ კორეაში, გაეროს სამხედრო ტყ- 

ვეთა ბანაკში თავმოყრილი ჩრდილოეთკორეელი და ჩინელი სამხედრო ტყვეები, 1951 წლის 

აპრილი. სამ თვის შემდეგ საომარი მოქმედებები ჩიხში შევიდა და საზავო მოლაპარაკებები 

დაიწყო. ეს მოლაპარაკებები კიდევ ორი წელი გაჭიანურდა და სწორედ ამ ტყვეების ბედ- 

იღბალი იყო მთავარი სადავო საკითხი. ჩრდილოეთ კორეისა და ჩინეთის მთავრობები სამხე- 

დრო ტყვეების რეპატრიაციას მოითხოვდნენ, ხოლო გაერო ითხოედა, რომ მათ დარჩენის ან 

სახლში დაბრუნების არჩევანი მისცემოდათ. 

იოლი სამიზნე გახდებოდა. შესაბამისად, 1948-1949 წლებში შეერთებულმა 

შტატებმა იაპონიის ეკონომიკურ განვითარებაზე ყველა შეზღუდვა გააუქმა, 

შეწყვიტა სამრეწველო დანადგარების ჩამორთმევა რეპარაციების მიზნით, 

შეაჩერა იაპონური მრეწველობის იძულებითი დეცენტრალიზაციის გეგმები 

და, მისი ეკონომიკური განვითარებისა და სოციალური სტაბილურობისა- 

თვის, იაპონიისთვის ფინანსური დახმარების გაწევას შეუდგა. 

კორეის ომის დაწყებამ გაღატაკებული მტრული სახელმწიფოსგან ია– 

პონიის განვითარებულ მოკავშირედ გადაქცევა დააჩქარა, რაც ასახავდა იმ 

მნიშვნელობას, რომელიც ამ ქვეყანამ შეიძინა შეერთებული შტატებისათვის, 

როგორც შორეულ აღმოსავლეთში საბჭოთა და კომუნისტური ჩინეთის 

ძალაუფლების საპირწონე ძალამ. კორეის ომის დროს ამერიკის მიერ სამხე- 

დრო შესყიდვებისათვის გაწეულმა ხარჯებმა იაპონიაში ეკონომიკური 

ბუმი გამოიწვია, რის შედეგადაც უკვე 1950-იანი წლების შუაში იაპონე–- 

ლები მთელს აზიაში ცხოვრების ყველაზე მაღალი სტანდარტებით სარგე- 

ბლობდნენ. მკვერად გაიზარდა შეერთებული შტატებისგან კაპიტალდა- 

ბანდებები და ტექნოლოგიების გაზიარება, რამაც იაპონურ მრეწველობას 

საშუალება მისცა ომის დროს დაზიანებული აღჭურვილობებიდან ყველაზე 

თანამედროვე მანქანა-დანადგარებზე გადასულიყო. იაპონიის საექსპორ- 

ტო ვაჭრობა სწრაფად დადგა ფეხზე: თავდაპირველად საფეიქრო და სხვა 

მსუბუქი მრეწველობა და შემდგომ უფრო მოწინავე დარგები როგორიცაა: 

ელექტრონიკა, მანქანათმშენებლობა და გემთმშენებლობა. კორეის ომით 

გამოწვეულ თვალისმომჭრელ ეკონომიკურ აღორძინებას თან სდევდა იაპო- 

ნიის თავდაცვითი შესაძლებლობების გაფართოება. 1950 წლის ზაფხულში 

ტოკიოს მთავრობამ, კორეაში შესაყვანად გამზადებული ამერიკის საო- 

კუპაციო ჯარის ჩასანაცვლებლად, შეერთებული შტატებისგან სამოცდა- 

თხუთმეტათასკაციანი ეროვნული საპოლიციო რეზერვის შექმნის ნებართვა 

მოიპოვა. 1952 წლის აგვისტოში სანაპირო თავდაცვის უზრუნველსაყოფად 

იაპონიის ელემენტარული სამხედრო-საზღვაო ფლოტი შეიქმნა; 1954 წლის 

თებერვალში კი გაფართოვდა არსებული სახმელეთო და სამხედრო-საზღვაო 

ძალები და მცირე ზომის სამხედრო-საჰაერო ძალები ჩამოყალიბდა. ეს ყვე- 

ლაფერი კეთდებოდა „თავდაცვითი“ ძალების სახით, კონსტიტუციით გათვა- 

ლისწინებული დებულებების შესაბამისად, რომლითაც იაპონიამ უარი თქვა 

ომსა და მისი წარმოების საშუალებებზე. მაგრამ, როგორი ევფემიზმიც არ 

უნდა გამოეყენებინათ, ერთად აღებული ყველა ეს ქმედება იმ დროს, როდე- 

საც ცივმა ომმა აზიაც მოიცვა, იაპონიის ხელახალი შეიარალების პირველ 

ნაბიჯებს წარმოადგენდა. 

კორეის ომის დროს და მის შემდეგ იაპონიის შეიარაღება და ეკონომიკუ- 

რი აღორძინება შეერთებული შტატების მფარველობის ქვეშ მიმდინარეობდა, 

რამაც იაპონიისთვის ოკუპირებული მტერი სახელმწიფოს სტატუსის მოხსნა 

და მისთვის სრული პოლიტიკური სუვერენიტეტის აღდგენა დააჩქარა. 1951 

წლის 8 სექტემბერს შეერთებულმა შტატებმა და კიდევ ორმოცდარვა სხვა 

სახელმწიფომ (საბჭოთა კავშირისა და ჩინეთის გარდა) სან ფრანცისკოში 

ხელი მოაწერეს იაპონიასთან სამშვიდობო ხელშეკრულებას, რამაც დაასრუ- 

ლა ომის მდგომარეობა და 1952 წლის 28 აპრილს ამერიკის სამხედრო ოკუ- 

პაციაც დამთავრდა. იმავე დღეს შეერთებულმა შტატებმა და იაპონიამ ხელი 

მოაწერეს ორმხრივი უსაფრთხოების ხელშეკრულებას, რითაც შეერთებულ 

შტატებს ამ ქვეყანაში სამხედრო და სამხედრო-საზღვაო ძალების დატოვე- 

ბის უფლება მიენიჭა. შესაბამისად, იაპონია, ევრაზიის კონტინენტის მეორე 

მხარეს მდებარე ასევე ყოფილი მტრული სახელმწიფოს – გერმანიის – მს- 

გავსად, საბჭოთა გავლენის გაფართოების შეკავების საქმეში შეერთებული 

შტატების აუცილებელ მოკავშირედ იქცა. 

მალე იგივე ფუნქცია დაეკისრა კუნძულ ტაივანზე განლაგებულ ანტი- 
კომუნისტურ ჩინურ ნაციონალისტურ მთავრობას. კორეის ომის განმავლო-



თავი 11 >« ჩინეთის აღმასვლა და ცივი ომი აზიაში 

ბაში შეერთებულმა შტატებმა განაახლა ჩან კაი შის გადასახლებული მთა- 
ვრობისათვის ეკონომიკური და სამხედრო დახმარება, რომელიც კონტინენ- 
ტურ ჩინეთში ნაციონალისტების მარცხის ბოლო ეტაპის შემდეგ შეწყდა. 
1954 წლის 2 დეკემბერს ეიზენჰაუერის ადმინისტრაციამ ჩან კაი შის „ჩინეთის 

რესპუბლიკასთან“ ურთიერთთავდაცვის ხელშეკრულებას მოაწერა ხელი. 

შეერთებული შტატები ასევე მხარს უჭერდა მათ სურვილს, დაეკავებინათ 

გაეროში ჩინეთისათვის განკუთვნილი ადგილი. 1955 წელს შეერთებული 

შტატების კონგრესმა დიდი უმრავლესობით დაუჭირა მხარი პრეზიდენტის 

მიერ კუნძულის დასაცავად ტაივანში სამხედრო ძალების შეყვანას. როდე– 

საც ჩინეთმა 1954-1955 და შემდეგ 1958 წლებში ნაციონალისტების მიერ 

დაკავებული ჩინეთის სანაპიროდან რამდენიმე მილში მდებარე და ჩინეთის 

წინააღმდეგ დივერსიული რეიდების საწარმოებლად გამოყენებული ცინმე- 

ნისა (კუემოის) და მაცუს კუნძულები დაბომბა, შეერთებულმა შტატებმა გა– 

მოთქვა მზადყოფნა, ძალის გამოყენებით დაეცვა ეს კუნძულები. მომავალი 

ორი ათწლეულის განმავლობაში შეერთებული შტატები საკუთარ მოქალა- 

ქეებს ჩინეთში მოგზაურობას, ხოლო ამერიკულ კორპორაციებს ჩინეთთან 

ვაჭრობას უკრძალავდა. ეს ეგზოტიკური მიწა, რომელიც ოდესღაც ასე იზი- 

დავდა ახალი ბაზრების მაძებარ ამერიკელ მოვაჭრეებსა და ახალმოქცეუ- 

ლების მაძიებელ ამერიკელ მისიონერებს, უეცრად გაუჩინარდა ამერიკელთა 

ცნობიერებიდან. 

საბჭოთა კავშირი და ჩინეთი: თანამშრომლობიდან მტრობამდე 

ჩინურ-საბჭოთა ალიანსის საფუძველი 

შეერთებული შტატების მიერ გატარებულმა ზემოჩამოთვლილმა ღო- 

ნისძიებებმა გაამწვავეს ჩინურ-ამერიკული ურთიერთობები და ბოლო 

მოუღეს ვაშინგტონსა და პეკინს შორის დაახლოების პერსპექტივას, რომე- 

ლიც ჩინეთში კომუნისტების გამარჯვებასა და კორეის ომის დაწყებამდე 

მცირე პერიოდში გახდა შესაძლებელი. იმავდროულად, ურთიერთობები 

ღრმავდებოდა პეკინსა და მოსკოვს შორის, რათა ხელი შეეშალათ მოვლენი- 

სათვის, რომელსაც ისინი შეერთებული შტატების მიერ აზიაში მის მიერვე 

შეიარაღებული და დაცული სახელმწიფოების საშუალებით ანტიკომუნის- 

ტური ბასტიონის აგებად აღიქვამდენ. რუსეთისა და ჩინეთის ყოფილი მტრის 

– იაპონიის, რომლის ძალაუფლება მათსავე ხარჯზე გაზრდილიყო – ამე- 

რიკელების მიერ ინიცირებული და დასპონსორებული რეაბილიტაცია მათი 

შეშფოთების მთავარი მიზეზი იყო. იმის მიუხედავად, რომ იაპონიას კონსტი- 

ტუცია უკრძალავდა უმაღლესი რანგის სამხედრო ძალის მქონე სახელმწი- 

ფოდ ჩამოყალიბებას, შეერთებულ შტატებთან უსაფრთხოების სფეროში და- 

დებულ ხელშეკრულებას, იაპონიის სურვილს, თავის ტერიტორიაზე მიეღო 

ამერიკის სამხედრო ბაზები და მის სწრაფ ეკონომიკურ აღორძინებას აღმო- 

სავლეთ აზიის კომუნისტების კონტროლირებად ქვეყნებში ისეთივე შიშით 

ადევნებდნენ თვალყურს, როგორც აღმოსავლეთევროპელები აკვირდებოდ- 

ნენ ამერიკელების დახმარებით ეკონომიკურად გაძლიერებული გერმანიის 

აღორძინებას. 

ორმოცდაათიანი წლების პირველ ნახევარში ჩამოყალიბებული ჩინეთ- 

საბჭოთა კავშირის თანამშრომლობა, პეკინის მხრიდან მსოფლიო კომუნის- 

ტურ მოძრაობაში მოსკოვის უდავო პირველობის აღიარების სანაცვლოდ, 

ჩინეთისადმი საბჭოთა კავშირის ეკონომიკურ და დიპლომატიურ მხარდაჭე- 

რას ეფუძნებოდა. კორეის წინააღმდეგ ჩინეთის გამოუცხადებელიომისას, სა- 

ბჭოთა კავშირმა ჩინეთს დაახლოებით 2 მილიარდი დოლარის ღირებულების 

სამხედრო აღჭურვილობა გადასცა. მოგვიანებით, 1953 წლის სექტემბერში, 

ორი ქვეყნის მთავრობებს შორის დადებული შეთანხმების შესაბამისად, 

ჩინეთს, ქვეყნის გამალებული ინდუსტრიალიზაციის მხარდაჭერის მიზნით, 

საბჭოთა კავშირის ეკონომიკური დახმარება და ტექნიკური სფეროს მრჩევ- 

ლების დიდი არმია მიაწყდა. ორმოცდაათიანების შუა წლებში საბჭოთა კავში- 

რი ჩინეთის მთავარი სავაჭრო პარტნიორი გახდა, რომელიც მისი ექსპორტის 

ნახევარს ყიდულობდა. 1954 წლის 11 ოქტომბერს მოსკოვმა ჩინეთში რუსუ- 

ლი იმპერიალიზმის ბოლო გადმონაშთზეც უარი თქვა და პირობა დადო, რომ 

1955 წლის ბოლომდე გაიყვანდა საბჭოთა სამხედრო-საზღვაო ბაზას პორ- 

ტარტურიდან და იმ ერთობლივი სააქციო საზოგადოებების საბჭოთა წილს 

გადასცემდა პეკინს, რომლებიც 1950 წელს სინძიანის საბადოების ექსპლუა- 

ტაციის მიზნით დაარსდა. რუსებმა ასევე თანხმობა განაცხადეს 250 მილიონი 

დოლარის ოდენობის გრძელვადიან სესხზე და ჩინელებს არაერთი სამრეწ- 

ველო პროექტის განხორციელებაში დახმარება აღუთქვეს. იმავდროულად, 

საბჭოთა კავშირი წარუმატებლად ცდილობდა გაეროს დაყოლიებას გაეროში 

ჩინეთისთვის განკუთვნილი ადგილის ტაივანური „კომინტანის კლანისგან" 

სახალხო რესპუბლიკისათვის გადაცემაზე და მტკიცედ უჭერდა მხარს ტაი- 

ვანზე ჩინეთის სუვერენულ უფლებას. კომუნისტური ბლოკის ამ ორ გიგან- 

ტურ სახელმწიფოს შორის ორმხრივი ურთიერთობების გაძლიერება ადას- 

ტურებდა შეერთებული შტატების ეჭვებს მონოლითური კომუნისტური 

შეთქმულების შესახებ, რომლის მიზანი მსოფლიოს დაპყრობა იყო. ამ ეჭვებს 

იმავე პერიოდში შეერთებულ შტატებში გავრცელებული მაკარტისტული ის- 

ტერიკაც ამძაფრებდა. 

მოსკოვსა და პეკინს შორის ურთიერთობათა დაძაბვა 

მაშინ, როდესაც ამერიკელი კასანდრები „ჩინეთის დაკარგვას", „უიმე- 

დო პოლიტიკას კორეის მიმართ“ და აზიაში კომუნიზმის მზარდ გავლენას 

მძიმედ განიცდიდნენ, ჩინურ-საბჭოთა, ერთი შეხედვით, მყარ მეგობრობას

თანდათან აშკარა ბზარები უჩნდებოდა. როგორც უკვე აღინიშნა, ჩინეთი 

განსაკუთრებით დაუახლოვდა საბჭოთა კავშირს ორმოცდაათიანი წლების 

დასაწყისში, როდესაც მას, გამალებული ინდუსტრიალიზაციის პროცესში, 

საბჭოთა ეკონომიკური დახმარება და მტრულად განწყობილ მეზობლებთან 

– უპირველეს ყოვლისა, ამერიკელების პროტეჟე ტაივანის ნაციონალისტურ 

რეჟიმთან – დავების მოგვარებისას, საბჭოთა დიპლომატიური მხარდაჭე- 

რა სჭირდებოდა. თუმცა, საბჭოთა ეკონომიკური დახმარების პროგრამის 

მთელი პერიოდის განმავლობაში, პეკინის ხელისუფლება უკმაყოფილო იყო 

გაწეული დახმარების მოცულობით და იმ პირობებით, რომელსაც მოსკო- 

გი ამ დახმარებას უკავშირებდა. კორეის ომის დროს მიღებული სამხედრო 

დახმარება უნდა გადახდილიყო სრულად და ეს იმ დროს, როდესაც ჩინეთი 

თავად ცდილობდა სამოქალაქო ომის შედეგებთან გამკლავებას და დიდი 

ინდუსტრიალიზაციის პროგრამის დაწყებას. შემდგომ გაწეული ეკონომიკუ- 

რი დახმარება ასევე არ ამართლებდა ჩინეთის ხელისუფლების მოლოდინს. 

როდესაც 1955 წელს ხრუშჩოვმა მიუმხრობელ ქვეყნებზე საბჭოთა გავლენის 

გავრცელების კამპანია წამოიწყო, რუსეთი უფრო მეტ რესურსებს ახმარდა 

არაკომუნისტ სახელმწიფოებს, როგორიცაა ინდოეთიან ეგვიპტე, ვიდრე კო– 

მუნისტ მეზობლებს აზიაში. ასეთივე არადამაკმაყოფილებელი იყო საბჭოთა 

სამხედრო დახმარებაც, რომელსაც საბჭოთა კავშირი ყოველთვის მოსკოვი- 

სადმი პეკინის სრულ მორჩილებას უკავშირებდა. 1957 წელს მოსკოვი პეკინს 

ო ღფურეუთრე ბინული ი ფალოოიოლუდრ- ” 

; ' –_–_ 

; ა–ეეესბრ_–ი ' ; : 

  

   

      
   

ა სა ააა პმანვიბა თი ==2    

აბი შა სსაწ#9M, 4 

პირველი მაისის დღესასწაული ტიანანმენის მოედანზე, პეკინი: 1963 წელს ჩინელი პა– 

ტრიოტი მოქალაქეები პეკინის ცენტრში იკრიბებიან, რათა ერთად იზეიმონ მშრომელთა 

საერთაშორისო დღე – პირველი მაისი. ამ პერიოდისთვის საბჭოთა კავშირსა და ჩინეთის 

სახალხო რესპუბლიკას შორის ალიანსი და, შესაბამისად, კომუნისტური ბლოკის ერთიანობა 

უკვე დარღვეულიყო. ოცდაექვსი წლის შემდეგ ამავე მოედანზე შედგა მასობრივი საპრო– 

ტესტო აქცია ჩინეთის კომუნისტური პარტიის დიქტატორული მმართველობის წინააღმდეგ, 

რომელიც „სახალხო განმათავისუფლებელმა არმიამ" უმოწყალოდ დაარბია. 

ბირთვული იარაღის შექმნაში დახმარებას შეჰპირდა, ორი წლის შემდეგ კი 

ხრუშჩოვმა შეთანხმებაზე ისევ უარი თქვა. 

ჩინეთისათვის საბჭოთა კავშირის მიერ გამოყოფილი დახმარებების 

მოცულობასთან და ხასიათთან დაკავშირებული უკმაყოფილება და უთან- 

ხმოებები ორმოცდაათიანი წლების მეორე ნახევარში მოსკოვსა და პეკინს 

შორის მიმდინარე იდეოლოგიურ დავებს დაემთხვა. მაო დარწმუნებული 

იყო კაპიტალისტურ სამყაროსთან ომის გარდაუვალობაში, მაშინ, როცა 

ხრუშჩოვი, რომელიც შესაძლო ბირთვული ომის შედეგების გამო შიშობდა, 

დასავლეთთან მშვიდობიანი თანაარსებობის პოლიტიკას ატარებდა. რუსე- 

თისა და შეერთებული შტატების სახელმწიფო მეთაურთა თითოეული პირის- 

პირ შეხვედრისას – ჟენევაში 1955 წელს, კემპ დევიდში 1959 წელს, პარიზში 

(თუმცა ხანმოკლედ) 1960 წელს – პეკინი შიშობდა, რომ ორ ზესახელმწი- 

ფოს შორის დაახლოება მას მარტო დატოვებდა იმ საფრთხეების წინაშე, 

რომელსაც მისი მეზობელი სახელმწიფოები უქმნიდნენ ჩინეთის სუვერე- 

ნიტეტსა და ტერიტორიულ მთლიანობას. ჩინეთში მიაჩნდათ, რომ ამ საფრ- 

თხეთაგან ყველაზე სერიოზულს ტაივანის ნაციონალისტური რეჟიმი წარ- 

მოადგენდა. როდესაც ჩინეთმა 1958 წლის აგვისტოში ძინმენის (კუემოის) 

კუნძულის დაბომბვა განაახლა კონტინენტური ჩინეთიდან რამდენიმე მილის 

მოშორებით მდებარე კუნძულიდან ნაციონალისტური მთავრობის განსა- 

დევნად, პრეზიდენტმა ეიზენჰაუერმა ჩან კაი შის არმიისათვის ამერიკული 

თვითმფრინავებით სამხედრო მარაგების მიწოდება ბრძანა და ასევე უზრუ- 

ნველყო, რომ ამერიკის სამხედრო-საზღვაო ძალების მეშვიდე ფლოტის გე- 

მებს ჩინელი ნაციონალისტების გემებისათვის ალყაშემორტყმულ კუნძუ- 

ლამდე ესკორტი გაეწიათ. სახელმწიფო დეპარტამენტი შეფარვით დაიმუქრა 

ამერიკული სამხედრო ინტერვენციით, თუ ჩინეთი ძინმენისა (კუემოის) და 

მაცუს კუნძულების კვლავ დაკავებას შეეცდებოდა. ძინმენის კრიზისისას 

პეკინი გულდაწყვეტილი იყო, რომ, ნაცვლად ჩვეული მხარდაჭერის გამოხა- 

ტვისა, ოფიციალური რუსეთი დუმილს ამჯობინებდა, რომელიც მან მხოლოდ 

მაშინ დაარღვია, როდესაც ჩინეთმა, კრიზისიდან მშვიდობიანი გამოსავლის 

მოსანახად, ვარშავაში შეერთებულ შტატებთან პირდაპირ მოლაპარაკებებში 

მონაწილეობაზე თანხმობა განაცხადა. 

მომდევნო წელს კემპ დევიდში ხრუშჩოვსა და ეიზენჰაუერს შორის გა- 

მართულმა შეხვედრამ ხელახლა გამოაღვიძა ჩინეთის ეჭვები მის ხარჯზე 

საბჭოთა-ამერიკული შეთანხმების მიღწევის თაობაზე. ეს ეჭვები კიდევ 

უფრო გაღრმავდა, როდესაც ამერიკიდან დაბრუნებულმა ხრუშჩოვმა მაო 

საჯაროდ გააფრთხილა, თავი აერიდებინა ტაივანის გამო შეერთებულ 

შტატებთან კონფრონტაციისათვის. მშვიდობიანი თანაარსებობის ინტერე- 

სებთან დაკავშირებულმა ამ გაფრთხილებამ – სამი თვით ადრე ხრუშჩოვის 

მიერ ბირთვული იარაღის შექმნაში დახმარებასთან დაკაგშირებული პირო-

ბის გატეხვიდან და მისი ეიზენჰაუერთან გულითადი პირისპირ შეხვედრიდან 

რამდენიმე დღის შემდეგ – ჩინეთისადმი რუსეთის მხარდაჭერის სანდოობა, 

ტაივანის სრუტის გადაღმა მყოფი ამერიკელების პროტეჟე რეჟიმთან დაპი- 

რისპირებისას, კითხვის ნიშნის ქვეშ დააყენა. 

1950-იანი წლების ბოლოს ჩინეთ-საბჭოთა კავშირის განხეთქილების 

კიდევ ერთი წყარო ჩინეთსა და ინდოეთს შორის არსებული დავა იყო ტიბე– 

ტის – ოდესღაც ჩინური პროვინციის – გამო, რომელიც 1914 წლიდან მისი 

სულიერი ლიდერის, დალაი ლამას, მმართველობის ქვეშ დე ფაქტო დამოუ- 

კიდებლობით სარგებლობდა, ვიდრე, 1950 წელს კომუნისტურმა ხელისუფ- 

ლებამ ის ჩინეთის სუვერენიტეტს იძულებით არ დაუქვემდებარა. 1959 წლის 

გაზაფხულზე ჩინეთის ხელისუფლებამ შეუბრალებლად ჩაახშო ტიბეტის და– 

მოუკიდებლობისათვის მოწყობილი შეიარაღებული აჯაწყება და მის მოწყო- 

ბაში ინდოეთს დასდო ბრალი, რომელმაც თავშესაფარი მისცა დალაი ლამასა 

და მის გარემოცვას. ჩინეთ-ინდოეთის სასაზღვრო შეტაკებებს ჰიმალაის 

უსწორმასწორო საზღვრის ირგვლივ ტერიტორიული პრეტენზიებიც სდევდა 

თან. მოულოდნელად, 1959 წლის სექტემბერში, როდესაც ხრუშჩოვი ამერი- 

კაში ვიზიტისათვის ემზადებოდა, მოსკოვმა პეკინის დიდი გულისწყრომა 

გამოიწვია, როდესაც ჯერ ნეიტრალიტეტი გამოაცხადა ჩინეთ-ინდოეთის 

დავაში და შემდეგ განაცხადა, რომ დელისათვის სესხის მიცემას აპირებდა, 

რომლის რაოდენობა ჩინელი მოკავშირისათვის საბჭოთა კავშირის მიერ 

გაცემულ ნებისმიერ სესხს აღემატებოდა. ხრუშჩოვს, რომელმაც, ტაივანის 

საკითხზე ჩინეთის მხარდაჭერის სანაცვლოდ, ბერლინისა და ევროპის საკი– 

თხზე დასავლეთთან შეთანხმების მიღწევას მიანიჭა პრიორიტეტი, როგორც 

ჩანს, სურდა ინდოეთთან – მიუმხრობელი ქვეყნების ნომინალურ ლიდერთან 

– დაახლოების ინტერესებიდან გამომდინარე, ჰიმალაის საზღვარზე ჩინეთის 

უსაფრთხოების ინტერესები გაეწირა. 

მონოლითური კომუნისტური ბლოკის დაშლა 

ჩინეთისა და საბჭოთა კავშირის ორთაბრძოლა პირველად 1960 წლის 

ივნისში, რუმინეთის კომუნისტური პარტიის მესამე ყრილობაზე გახდა ცნო- 

ბილი, თუმცა, შეფარული ფორმით. ხრუშჩოვის გამოსვლის პასუხად, სადაც 

მან მშვიდობიანი თანაარსებობის პოლიტიკა დაიცვა და კაპიტალისტურ 

სამყაროსთან ომის გარდაუვალობისა და ამ ომში გამარჯვების მაოისტური 

მიდგომა არაპირდაპირ გააკრიტიკა, ჩინელმა დელეგატმა განაცხადა, რომ, 

სულ ცოტა ხნით ადრე მომხდარი ს-2-ის ინციდენტი და პარიზის სამიტის 

ჩაშლა (რომელზეც ჩინეთი მიწვეულიც არ ყოფილა), იმპერიალიზმის ბო- 

როტ ბუნებას ადასტურებდა, რის შემდეგაც კრემლს მასთან თანაარსებობის 

მცდელობისათვის ირიბად უსაყვედურა. კომუნისტური დოქტრინის სათანა- 

დო ინტერპრეტაციის ირგვლივ ამ ძმათაშორის დებატებს მალე კონკრეტული 

ქმედებებიც მოჰყვა: სამი თვის შემდეგ ხრუშჩოვმა მოულოდნელად გამოიწ- 

ვია ჩინეთიდან 1390 ტექნიკური კონსულტანტი, რომლებიც იქ ჩინეთის ეკო- 

ნომიკური მოდერნიზაციის პროცესში დახმარების გასაწევად იყვნენ მივლე- 

ნილი. მისივე ბრძანებით, კონსულტანტებს მოდერნიზაციის გეგმებიც თან 

უნდა წამოეღოთ. 1960 წლის ნოემბერში მოსკოვში გამართულ მსოფლიოს 

კომუნისტურ პარტიათა კონფერენციაზე, ჩინეთის დელეგაციამ, მსოფლიო 

რევოლუციის ღალატის გამო, საბჭოთა კავშირი მწვავედ გააკრიტიკა. 

ორ ქვეყანას შორის ურთიერთობების გამწვავება კომუნისტური ბლო- 

კის ქვეყნების საშინაო საქმედ რჩებოდა 1962 წლის შემოდგომამდე, როდე- 

საც სამმა, ერთმანეთთან დაუკავშირებელმა კრიზისმა ჩინეთ-საბჭოთა კავ- 

შირის ურთიერთობები საბოლოო გაწყვეტამდე დაძაბა. კუბასთან დაკავ- 

შირებით საბჭოთა კავშირისა და შეერთებული შტატების დაპირისპირების 

შედეგებს პეკინისგან კრიტიკის ქარცეცხლი მოჰყვა, რომლითაც ჩინეთმა 

იმპერიალისტი აგრესორის პირისპირ საბჭოთა კავშირის დამამცირებელი 

დათმობები დაგმო, მაომ ასევე მკაცრად გააკრიტიკა 1963 წლის აგვისტოში 

ორ ზესახელმწიფოსა და დიდ ბრიტანეთს შორის დადებული ბირთვული ცდე- 

ბის ნაწილობრივი აკრძალვის ხელშეკრულება, რადგან ეს ჩინეთს საკუთარი 

თავდაცვის უზრუნველყოფის საშუალებას აღარ აძლევდა. ჩინეთმა უარი 

თქვა, ხელი მოეწერა ამ ხელშეკრულებაზე და 1964 წლის 16 ოქტომბერს 

საკუთარი ატომური ბომბიც გამოსცადა (რაც მაოს მეტოქის – ხრუშჩოვის – 

კრემლიდან გაძევებას დაემთხვა). მოსკოვსა და პეკინს შორის კონფლიქტის 

მეორე წყარო, 1962 წლის ოქტომბერში ჰიმალაიზე გამავალ საერთო საზღ- 

ვართან დაკავშირებით, ჩინეთსა და ინდოეთს შორის სამხედრო დაპირისპი- 

რების განახლება იყო. სასაზღვრო შეტაკებების მიმდინარეობისას კრემლმა 

კვლავ არ დაიზარა და გამოხატა სრული ნეიტრალიტეტი, რითაც უპასუხოდ 

დატოვა მხარდაჭერის მოსაპოვებლად ჩინეთის მცდელობები. 1963 წლის 27 

თებერვალს ჩინეთის კომუნისტურმა პარტიამ საჯაროდ დაგმო საბჭოთა 

კავშირის მიერ მისი მტრისათვის – ინდოეთისათვის – სამხედრო დახმარება, 

მაშინ, როცა 1960 წლიდან საბჭოთა კავშირს ჩინეთისათვის დახმარება უკვე 

შეწყვეტილი ჰქონდა. ჩინეთ-საბჭოთა კავშირის განხეთქილების მესამე მიზე- 

ზი, შესაძლოა, ყველაზე ავისმომასწავებელი იყო: მათ შორისვე არსებული 

სასაზღვრო დავა ჩინეთის ჩრდილო-დასავლეთ პროვინცია სინძიანში, რომე- 

ლიც ადრე რუსეთის ინტერესთა სფეროს მიეკუთვნებოდა. ამ კონფლიქტით 

ჩინეთმა ტერიტორიული პრეტენზიების გამოხატვა წამოიწყო საბჭოთა კავ- 

შირის მიმართ, რომელსაც დაკავებული ჰქონდა თითქმის მილიონი კვადრა- 

ტული მილი ჩინეთის ყოფილი ტერიტორიებისა ცენტრალურ აზიასა და ციმ- 

ბირში, რომლებიც რუსეთის ცარებმა ძალის გამოყენებით მიიტაცეს იმ ხელ- 

შეკრულებების საშუალებით, რომლებსაც ისინი თავს ახვევდნენ იმპერიულ 

ჩინეთს მეცხრამეტე საუკუნეში.

1964 წლის ბოლოს ჩინეთ-საბჭოთა კავშირის ურთიერთობებში გაჩე- 
ნილი ბზარი უხერხულად თვალში საცემი და აშკარად შეუქცევადი გახდა. 
ჩინეთის, ერთადერთი არათეთრკანიანი სახელმწიფოს, ბირთვულ კლუბში 
გაწევრიანებამ ამავე წლის ოქტომბერში სერიოზულად გაზარდა მისი პრეს- 
ტიჟი მესამე სამყაროში, სადაც ის გავლენისათვის მეტოქეობას საბჭოთა 
კავშირს უწევდა. საერთაშორისო კომუნისტური მოძრაობის შიგნით ჩინეთის 
მომხრე ფრაქცია დანარჩენ კომუნისტურ პარტიებს გამოეყო და მსოფლიოს 

თითქმის ყველა ქვეყანაში მარქსიზმ-ლენინიზმის უფრო რადიკალურ ვა- 

რიანტს ქადაგებდა. აღმოსავლეთ ევროპაში საბჭოთა კავშირის ზოგიერთმა 

სატელიტმა ქვეყანამ კომუნისტურ სამყაროში მიმდინარე ამ პოლიცენ- 

ტრული ტენდენციით ისარგებლა და უფრო დამოუკიდებელი კურსი აიღო. 

რუმინეთმა თანდათანობით უფრო დამოუკიდებელი საგარეო პოლიტიკის 

გატარება დაიწყო, დაამყარა დიპლომატიური ურთიერთობები დასავლეთ 

გერმანიასთან და ასეთი ურთიერთობები ისრაელთან 1967 წლის შემდეგაც 

შეინარჩუნა, რაც აღმოსავლეთის ბლოკის პოლიტიკას არ შეესაბამებოდა. 

1968 წლის დასაწყისში ჩეხოსლოვაკიამ ეკონომიკური ლიბერალიზმისა და 

პოლიტიკური დემოკრატიის სხვადასხვა ფორმის გამოცდას მიჰყო ხელი, 

რაც კომუნისტური დოქტრინის ძირითად საფუძვლებს ეწინააღმდეგებოდა. 

მოსკოვი ეგუებოდა რუმინეთის დამოუკიდებელ ნაბიჯებს, რადგან 

რუმინელი ლიდერის – ნიკოლაი ჩაუშესკუს რეჟიმი უკიდურესად რეპრე- 

სიულ პოლიტიკურ სისტემას ემყარებოდა, რაც კრემლს მისთვის ყველაზე 

საშიში საფრთხისგან – ლიბერალური იდეების გავრცელებისგან – იცავდა, 

რაც, შესაძლოა, ვარშავის პაქტის სხვა ქვეყნებშიც გავრცელებულიყო. 

ჩეხოსლოვაკიაში 1968 წლის გაზაფხულზე, „პრაღის გაზაფხულის“ დღეებში, 

ალექსანდრ დუბჩეკის მთავრობამ ვერ მოახერხა საზოგადოებაში განსხვავე- 

ბული აზრების მოთოკვა, რასაც აგვისტოს თვეში ქვეყანაში საბჭოთა სამხე– 

დრო ძალების შესვლა მოჰყვა და ლიბერალურ კომუნიზმთან და ეროვნულ 

დამოუკიდებლობასთან ხანმოკლე შეთამაშების პერიოდიც დასრულდა. 

ჩეხოსლოვაკიაში საბჭოთა ინტერვენციას, როგორც მოსალოდნელი იყო, სუ- 

ვერენული კომუნისტური სახელმწიფოს საშინაო საქმეებში უხეში ჩარევის 

გამო, პეკინის მხრიდან საყვედურების ნიაღვარი მოჰყვა. ასეთივე რეაქცია 

გამოიწვია 1968 წლის ნოემბერში საბჭოთა კავშირის კომპარტიის პირველი 

მდივნის მიერ „ბრეჟნევის დოქტრინის" გამოცხადებამ, რომელიც ამართ- 

ლებდა კომუნისტური ბლოკის სამხედრო ძალების ინტერვენციას ნებისმიერ 

კომუნისტურ ქვეყანაში, რომელსაც „სოციალიზმისადმი მტრულად განწყო- 

ბილი“ შიდა თუ გარე ელემენტები შეუქმნიდნენ საფრთხეს. იმის მიუხედავად, 

რომ, თითქოს, ეს დოქტრინა საბჭოთა კავშირის მხოლოდ აღმოსავლეთევრო- 

პული სატელიტების მიმართ იყო გამოხატული, ინტერვენციის უფლების (ან 

„შეზღუდული სუვერენიტეტის დოქტრინის“ როგორც მას ევფემისტურად

უწოდებდნენ) გამოცხადება იოლად შეიძლებოდა ყოფილიყო გაგებული, 

როგორც შეფარული მუქარა ჩინეთისადმი, რომელიც ამ პერიოდში აშკა- 

რად ანტისაბჭოთა ელფერის მქონე „კულტურული რევოლუციის“ შუაგულში 

იმყოფებოდა. 

გლობალურ ძალთა პოლიტიკის კუთხით თუ შევხედავთ, ჩინეთ-საბჭოთა 

კავშირის დაპირისპირება 1960-იან წლებში შეერთებულ შტატებს ხელ- 

საყრელ შესაძლებლობას სთავაზობდა: კომუნისტურ ბანაკში პირველობისა- 

თვის მებრძოლი ორი მეტოქის ერთმანეთის წინააღმდეგ წაქეზებით, ვაშინგ- 

ტონს საშუალება ეძლეოდა კომუნისტური ქვეყნების ოდესღაც მონოლითურ 

გუნდში გაჩენილი განხეთქილებები საკუთარი ინტერესებისთვის გამოეყენე- 

ბინა. ამის სანაცვლოდ, მაშინ, როცა მოსკოვი და პეკინი სამოციანი წლების 

შუაში თანდათან შორდებოდნენ ერთმანეთს, შეერთებული შტატები, მეორე 

მსოფლიო ომის შემდგომ უკვე მეორედ, ღრმად ჩაება აზიაში მიმდინარე 

სამხედრო კონფრონტაციაში, რის შედეგადაც მის წინააღმდეგ, დროებით, 

მთელი კომუნისტური სამყარო გაერთიანდა. 

ინდოჩინეთის ოცდაათწლიანი ომი 

საფრანგეთი ვერ ელევა თავის აზიურ იმპერიას 

1862-დან 1897 წლამდე, საფრანგეთმა სამხრეთ-აღმოსავლეთ აზიის რე- 

გიონი – ინდოჩინეთი (დღევანდელი ვიეტნამი, ლაოსი და კამბოჯა) საკუთარ 

პოლიტიკურ კონტროლს დაუქვემდებარა. ფრანგების მიერ ასე მოშორებით 

მდებარე რეგიონის კოლონიზაციას რამდენიმე მოტივი ჰქონდა. რეგიონის 

ძვირფასი ნედლი ბუნებრივი რესურსები – კაუჩუკი, კალა, ვოლფრამი და 

ბრინჯი, რომლის მისაღებად მზად იყო ევროპული ბაზრები – სავაჭრო ინ- 

ტერესებს იზიდავდა. კათოლიკე მისიონერები იმპერიის დაშორებულ ავან- 

პოსტს დედამიწის მეორე მხარეს ახალი მორწმუნეების საძიებლად მიაწყდ- 

ნენ. სამხედრო და საზღვაო ოფიციალური პირები რეგიონში გარნიზონებისა 

და ბაზების განლაგებაზე ფიქრობდნენ, რითაც შორეულ აღმოსავლეთში 

დიდი ბრიტანეთის პირველობას კითხვის ნიშნის ქვეშ დააყენებდნენ. ფრან- 

გების მმართველობის მიმართ ადგილობრივი მოსახლეობის წინააღმდე- 

გობა, პირველი მსოფლიო ომის შემდეგ, ჰო ში მინის სახელით ცნობილი 

ქარიზმატული ლიდერის ხელმძღვანელობის ქვეშ განვითარდა. 1919 წელს 

იგი პარიზის სამშვიდობო კონფერენციასაც კი დაესწრო, სადაც უილსო- 

ნისეული თვითგამორკვევის პრინციპის, – რომელსაც ამ დროს აქტიურად 

გამოიყენებდნენ ევროპაში ავსტრო-უნგრული იმპერიის ყოფილი სუბიექ- 

ტების მიმართ – აზიაში ფრანგული კოლონიალიზმის მსხვერპლად ქცეული 

ინდოჩინეთის მოსახლეობაზე გავრცელებას ითხოვდა. როდესაც იგი მიხვდა, 

რომ ლიბერალური ნაციონალიზმის უილსონისეული პრინციპი მხოლოდ

თეთრკანიან ევროპელ ხალხებზე ვრცელდებოდა, ჰო ში მინმა იმ ერთადერთ 
ალტერნატიულ იდეოლოგიას მიმართა, რომელიც, ერთი შეხედვით, მის 

თანამემამულეებს ეროვნულ გათავისუფლებას ჰპირდებოდა. იგი გაემგზა- 
ვრა მოსკოვში, სადაც რევოლუციური მღელვარებების გამოწვევის ტექნი- 

კას დაეუფლა და 1930 წელს ვიეტნამის კომუნისტური პარტიაც დააარსა. 

1940 წელს, საფრანგეთის დაცემისა და, ვიშის მთავრობის არაპირდაპირი 

თანხმობით, ინდოჩინეთის იაპონური ოკუპაციის შემდეგ, მან ჩინეთში ვიეტ- 

ნამის დამოუკიდებლობის ლიგა – ვიეტმინი – შექმნა: ნაციონალისტური 

დაჯგუფებების კოალიცია, სათავეში კომუნისტური პარტიით, რომელიც ია– 

პონური ოკუპაციის მიმართ იატაკქვეშა წინააღმდეგობის მოძრაობას უძღ- 

ვებოდა. შორეულ აღმოსავლეთში ომის დასრულების შემდეგ, ჰო ში მინმა 

შეერთებულ შტატებს, ეროვნული თვითგამორკვევის ნეოუილსონისეული 

პრინციპების საფუძველზე, რომელიც ატლანტიკურ ქარტიაში იყო ასახული 

და რომელსაც პრეზიდენტ რუზველტის ომისდროინდელი გამოსვლები ამყა- 

რებდა, მისი ქვეყნის დამოუკიდებლობის მხარდაჭერისაკენ მოუწოდა. 1945 

წლის სექტემბერში, იაპონიის კაპიტულაციისა და აზიის კონტინენტიდან 

მისი საოკუპაციო ძალების ევაკუაციის შემდეგ, ვიეტნამმა ოფიციალურად 

გამოაცხადა ვიეტნამის დემოკრატიული რესპუბლიკის დამოუკიდებლობა, 

დედაქალაქით ჰანოიში. დიდმა ბრიტანეთმა, რომელსაც, დროებით, ქვეყნის 

სამხრეთი ნაწილი ეკავა, საშუალება მისცა საფრანგეთს, კვლავ დაეკავებინა 

მის იურისდიქციაში მყოფი ტერიტორია. 1946 წლის განმავლობაში ვიეტმინი 

ცდილობდა, ბრიტანეთის თანამეგობრობის თვითმმართველი დომინიონების 

მსგავსად, საფრანგეთის იმპერიის შიგნით (რომელსაც იმავე წლის ოქტომ- 

ბერში „ფრანგული კავშირი“ ეწოდა) ეროვნული დამოუკიდებლობის პირო- 

ბებზე მოლაპარაკებოდა საფრანგეთს, თუმცა, ფრანგებს სუვერენიტეტის 

დათმობა არ სურდათ და ეს წინადადება ვერ განხორციელდა. 1947 წლის 

ნოემბერში, მას შემდეგ, რაც ვიეტმინმა უარი თქვა დამორჩილებოდა ფრან- 

გების ბრძანებას და დაეტოვებინა ჰანოი და ჰაიფონგის პორტი, ადგილზე 

განლაგებულმა საფრანგეთის სამხედრო და საზღვაო ძალებმა ორივე ქალაქი 

დაბომბეს, რასაც ექვსი ათასი ადამიანის სიცოცხლე შეეწირა. ვიეტმინმა, სა– 

პასუხოდ, ქალაქიდან სოფლებში გადაინაცვლა, იქ პარტიზანული მოძრაობა 

წამოიწყო, ჩინეთის ჩრდილოეთში მაო ძე დუნის პარტიზანული მოძრაობის 

მსგავსად, და ეროვნული გათავისუფლებისათვის საფრანგეთის არმიასთან 

სრულ საომარ მოქმედებებში ჩაება. 

შეერთებული შტატების პოლიტიკამ, ორმოციანი წლების მეორე ნახე- 

ვარში, საფრანგეთ-ვიეტნამის კონფლიქტის მიმართ ღრმა ტრანსფორმაცია 

განიცადა. თავდაპირველად, პრეზიდენტი რუზველტი ომის შემდეგ აზიაში 

ევროპის კოლონიური ძალაუფლების აღდგენის წინააღმდეგი იყო. მიუხე– 

დავად ამისა, ტრუმანის ადმინისტრაციამ უყურადღებოდ დატოვა ამერიკი-

სადმი ჰო ში მინის ომისშემდგომი მოწოდებები მისი ქვეყნის ეკონომიკური 

დახმარებისა და პოლიტიკური დამოუკიდებლობისათვის დიპლომატიური 

მხარდაჭერის შესახებ. ჰო ში მინის კომუნისტებთან კავშირი შეერთებული 

შტატების შეშფოთების საგანი მას შემდეგ გახდა, რაც აშშ-საბჭოთა კავში- 

რის ომისდროინდელი თანამშრომლობა თანდათან მათ შორის ცივ ომში გა- 

დაიზარდა, იმის მიუხედავად, რომ საბჭოთა კავშირი ვიეტმინის მიმართ მხო- 

ლოდ მცირედი მხარდაჭერითა და წახალისებით იფარგლებოდა. 1949 წელს 

ჩინეთის სამოქალაქო ომში კომუნისტების გამარჯვებამ ვაშინგტონში შექმნა 

შთაბეჭდილება, რომ კომუნიზმი აზიაში კოორდინირებულად მიიწევდა წინ, 

რაც მოსკოვის მიერ იმართებოდა. საფრანგეთმა ჭკვიანურად გამოიყენა 

შეერთებული შტატების ეს ეჭვები და განაცხადა, რომ ამერიკული სამხედრო 

ოპერაცია ვიეტნამში, რომელიც საერთო საზღვარს იყოფდა ახლადგაკომუ- 

ნისტებულ ჩინეთთან, შეერთებული შტატებისა და მისი მოკავშირეების მიერ 

ევროპაში ამოქმედებული სსრკ-ის შეკავების პოლიტიკის ანალოგიას წარ- 

მოადგენდა. 

1950 წლის იანვარში ჩინეთმა და საბჭოთა კავშირმა ჰო ში მინის მთა- 

ვრობა აღიარეს, რის შემდეგაც ვაშინგტონმა ოფიციალური დიპლომატიური 

ურთიერთობები დაამყარა საიგონში იმპერატორ ბაო დაის მარიონეტულ 

  

ვიეტნამელი ხალხის გულისა და კეთილგანწყობის მოგება. ვიეტნამელი დედა თავის 

მცირეწლოვან შვილს ანუგეშებს, რომელსაც საფრანგეთის არმიის მედდა ქოლერის საწი- 

ნააღმდეგო აცრას უკეთებს ქალაქ ჰუეს მახლობლად, 1953 წლის ოქტომბერი. საფრანგეთ- 

ვიეტნამის ომის დროს (1946-1954 წლები) საფრანგეთის კოლონიური ხელისუფლება ცდი- 

ლობდა, ვიეტმინის წინააღმდეგ წარმოებულ სამხედრო კამპანიასთან ერთად, ვიეტნამელი 

მოსახლეობის მხარდაჭერის მოსაპოვებლად, მათთვის ჰუმანიტარული დახმარებაც გაეწია. 

ერთ წელიწადზე ნაკლებ დროში საფრანგეთმა ვიეტნამი, დიენ ბიენ ფუ-ს ბრძოლაში დამარ- 

ცხების შემდეგ, საბოლოოდ დატოვა.

რეჟიმთან, რომელიც, ერთი წლით ადრე, ფრანგებმა დააარსეს, როგორც 

ნომინალურად დამოუკიდებელი სახელმწიფო (ლაოსთან და კამბოჯასთან 

ერთად) „ფრანგული კავშირის“ შემადგენლობაში. კორეის ომის დაწყებამ 

შეერთებულ შტატებს ინდოჩინეთში, კომუნისტების მიერ მოწყობილ ამ- 

ბოხებაში, ფრანგების სახელით აქტიური ჩარევისაკენ უბიძგა. მომდევნო 

შემოდგომაზე ვიეტნამში ფრანგების დასახმარებლად ამერიკელ სამხედრო 

მრჩეველთა გუნდი და 150 მილიონი დოლარის სამხედრო აღჭურვილობა 

გაიგზავნა. 

1954 წელს შეერთებული შტატები ვიეტნამში საფრანგეთის სამხედრო 

ოპერაციების ხარჯების 78 პროცენტს იხდიდა და ადგილზე სამასი სამხედრო 

  
ბდ) 

ჰო ში მინი (1890-1969). ჰო ში მინი ორმოცდაათი წლის განმავლობაში აწარმოებდა კამ- 

პანიას ვიეტნამიდან უცხოური სამხედრო ძალების გაყვანისათვის. ორივე მსოფლიო ომის 

დასრულებისთანავე მან შეერთებული შტატების პრეზიდენტებს – ვუდრო უილსონსა და 

ჰარი ტრუმანს – მოუწოდა, მხარი დაეჭირათ მისი ქვეყნის დამოუკიდებლობისათვის. იგი ვი–- 

ეტნამიდან ამერიკელი სამხედროების გასვლამდე ოთხი წლით და სამხრეთ ვიეტნამში ამერი– 

ჰელების მიერ მხარდაჭერილი მთავრობის დამარცხებამდე ექვსი წლით ადრე გარდაიცვალა. 

მრჩეველი ჰყავდა გაგზავნილი. იმავე წლის გაზაფხულზე, ფრანგი სამხე- 

დროებისათვის შეერთებული შტატების გაზრდილი დახმარების მიუხედავად, 

ვიეტმინმა, მაო ძე დუნისგან ნასწავლი გაბედული პარტიზანული ტაქტიკის 

წყალობით, ვიეტნამის ქალაქგარეთ ტერიტორიები საკუთარ კონტროლს 

დაუქვემდებარა. ვიეტნამელი პარტიზანების ტაქტიკა სამალავებიდან სწრაფ 

თავდასხმებსა და შემდეგ ჯუნგლებში გაუჩინარებას ეყრდნობოდა. ამიტომ 

ფრანგმა სამხედრო მეთაურმა, გენერალმა ანრი ნავარმაც დაასკვნა, რომ 

მეტოქის განადგურების ერთადერთი გზა მისი სამალავიდან გამოტყუება 

და ჩვეულებრივ ომში ჩათრევა იყო, რომლის მოგებასაც ფრანგები საარტი- 

ლერიო და სამხედრო-საჰაერო ძალების უპირატესობის წყალობით ვარაუ- 

დობდნენ. შესაბამისად, ფრანგებმა მათი არმიის საუკეთესო ნაწილი, 13 500 

ჯარისკაცის შემადგენლობით, ლაოსის საზღვართან, დიენ ბიენ ფუს ციხესი- 

მაგრესთან განათავსეს და იმედოვნებდნენ, რომ ვიეტმინს უკანასკნელ ღია 

ბრძოლაში ჩაითრევდნენ. ბრძოლა მართლაც უკანასკნელი აღმოჩნდა, მა- 

გრამ, ციხესიმაგრის ორმოცდათხუთმეტდღიანი ალყის შემდეგ, დამარცხე- 

ბული საფრანგეთის მხარე გამოვიდა. ჩინეთისგან მიღებული არტილერიით 

ვიეტმინი ალყაშემორტყმულ საფრანგეთის არმიას მათ მიერვე მოწყობილ 

ხაფანგში ციხესიმაგრის ირგვლივ გორაკებიდან ბომბავდა, ჩინეთის ჰაერ- 

საწინააღმდეგო ქვემეხებით კი ფრანგების სამხედრო-საჰაერო ძალებს ანეი- 

ტრალებდა. შედეგად, ვიეტმინმა დიენ ბიენ ფუსთან7 მაისს 7 000 ფრანგი ჯა- 

რისკაცი გამოასალმა სიცოცხლეს, ხოლო დანარჩენი 11 000 ტყვედ აიყვანა. 

სამშვიდობო შეთანხმება და „დროებითი“ 

გაყოფა ჟენევაში, 1954 წელი 

დიენ ბიენ ფუს ალყის მიმდინარეობისას, 26 აპრილს, ჟენევაში ოთხი დიდი 

სახელმწიფოს (შეერთებული შტატების, საბჭოთა კავშირის, დიდი ბრიტანე- 

თისა და საფრანგეთის) მონაწილეობით გამართულ კონფერენციაზე, ინდო- 

ჩინეთში საზავო შეთანხმებისათვის მოლაპარაკებების დაწყება გადაწყდა, 

რომელზეც მიწვეულ იქნენ ინდოჩინეთის შემადგენელი სამი სახელმწიფოს 

– ვიეტნამის, ლაოსისა და კამბოჯას – და ჩინეთის წარმომადგენლები. ტრა- 

გიკული დამთხვევის გამო (ფრანგების თვალსაზრისით), მოლაპარაკებები 

ინდოჩინეთის თაობაზე 8 მაისს – დიენ ბიენ ფუს დაცემის მომდევნო დღეს 

დაიწყო. შეერთებული შტატები ჟენევის კონფერენციაში მონაწილეობას 

იმ იმედით დასთანხმდა, რომ მიღწეული შეთანხმების შედეგად ინდოჩი- 

ნეთს არაკომუნისტური მმართველობა ეყოლებოდა, რეგიონში ფრანგების 

ძალაუფლების შენარჩუნებითა თუ მათ გარეშე. მაგრამ ამერიკის საზოგა- 

დოებრივი აზრი და კონგრესის განწყობა აშკარად მიუთითებდა, რომ აშშ-ის 

საზოგადოება მხარს არ უჭერდა ვიეტნამში ამერიკელების სამხედრო ინტერ- 

ვენციას დამარცხებული ფრანგების მხარდასაჭერად. პარიზის თხოვნას

ფილიპინებზე განლაგებული ჩ-29 ბომბდამშენების გამოყენების შესახებ – 
მიუხედავად იმისა, რომ ამ თხოვნას მხარს უჭერდა გაერთიანებული შტაბის 
უფროსი – პრეზიდენტმა ეიზენჰაუერმა, კონგრესის წინააღმდეგობისა და 

ასეთი სამაშველო ოპერაციისათვის ბრიტანეთის თანხმობის არარსებობის 

გამო, უარით უპასუხა. პარადოქსულად, ვიეტნამში ამერიკის სამხედრო ინ- 

ტერვენციის ყველაზე აქტიური მოწინააღმდეგე, სენატში დემოკრატიული 

პარტიის ლიდერი ლინდონ ჯონსონი იყო. სამხრეთ-აღმოსავლეთ აზიაში 

საფრანგეთის იმპერიულ პოზიციას უკანასკნელი დარტყმა შუა ივნისში 

მიადგა, როდესაც პარიზში პრემიერ ლანიელის მთავრობა ომის მიმართ კრი- 

ტიკულად განწყობილი პიერ მენდეს-ფრანსის მთავრობამ ჩაანაცვლა, რო- 

მელსაც პირობა ჰქონდა დადებული, რომ ერთი თვის განმავლობაში მიაღწე- 

ვდა ცეცხლის შეწყვეტას ან გადადგებოდა. მენდეს-ფრანსი, რომელიც მისი 

მთავრობის საგარეო საქმეთა მინისტრის ფუნქციასაც ასრულებდა, დაუყო– 

ვნებლივ გაეშურა ჟენევაში, მოსკოვისაგან და პეკინისგან მხარდაჭერის 

მოსაპოვებლად, რათა საფრანგეთი ელეგანტურად გამოსულიყო ვიეტნამის 

წაგებული ომიდან. რუსეთიდან მოლოტოვთან და ჩინეთიდან ჯოუ ენლაის- 

თან მოლაპარაკებების შემდეგ, შეთანხმება შედგა. 21 ივლისს ხელი მოეწერა 

ჟენევის შეთანხმებებს, რომლითაც დასრულდა რვაწლიანი ომი სამხრეთ-აღ- 

მოსავლეთ აზიაში: გადაწყდა ვიეტნამის დროებით გაყოფა მე-17 პარალელის 

გასწვრივ. ვიეტმინი ადმინისტრაციას გაუწევდა ჩრდილოეთის ზონას, ხოლო 

სამხრეთის ზონის მმართველობას განახორციელებდა საიგონი, საიდანაც 

დისკრედიტებული იმპერატორი ბაო დაი მოგვიანებით ამერიკული განათლე- 

ბის მქონე კათოლიკე პრემიერმინისტრმა ნგო დინ დიემმა განდევნა. არცერთ 

სექტორს არ ჰქონდა უცხო ქვეყანასთან სამხედრო ალიანსში შესვლის ან სა- 

კუთარ ტერიტორიაზე უცხოური სამხედროების განლაგების უფლება. ქვეყა- 

ნა ორ წელიწადში, გაეროს საკონტროლო კომისიის მიერ ფარული კენჭისყ- 

რით ორგანიზებული არჩევნების შემდეგ, უნდა გაერთიანებულიყო. ლაოსისა 

და კამბოჯის მონარქიული მთავრობების სუვერენიტეტი შეთანხმების ყველა 

ხელმომწერმა მხარემ აღიარა. 

ვაშინგტონი საიგონის რეჟიმს აძლიერებს 

ჰო ში მინი მისმა საბჭოთა და ჩინელმა მფარველებმა დაარწმუნეს, რომ 

მისი კონტროლის ქვეშ მყოფი ტერიტორიის 20 პროცენტი საიგონის ანტი– 

კომუნისტური რეჟიმისათვის დაეთმო და დათანხმებოდამისი ქვეყნის დროე- 

ბით გაყოფას იმ დროს, როდესაც რეგიონს დასუსტებული კოლონიური ხე– 

ლისუფლება ტოვებდა. კრემლის პოსტსტალინისტურმა ხელმძღვანელობამ 

ვიეტნამში კომუნისტური მოძრაობის ინტერესები ვაშინგტონთან ურთიერ- 

თობების სანაცვლოდ გაწირა. პეკინს, რომელიც კორეის ძვირად ღირებული 

ომის შედეგებთან გამკლავებას ცდილობდა, არ სურდა ვაშინგტონისათვის

აზიის კონტინენტზე კიდევ ერთი სამხედრო ინტერვენციისათვის საბაბი მიე- 

ცა. შეერთებულმა შტატებმა დაუყოვნებლივ გამოხატა მტკიცე გადაწყვეტი- 

ლება, რომ ხელს შეუშლიდა ვიეტნამის გაერთიანებას და დაიცავდა კამბო- 

ჯისა და ლაოსის მონარქისტულ მთავრობებს ადგილობრივი კომუნისტური 

მოძრაობების მიერ ორგანიზებული ამბოხებების შემთხვევაში. რამდენადაც 

ვაშინგტონს ჟენევის შეთანხმებებზე ხელი არ ჰქონდა მოწერილი, ის თავს 

ვალდებულად არ თვლიდა, რომ, შეთანხმებების შესაბამისად, ინდოჩინეთში 

უცხოური სამხედრო ძალების განლაგების აკრძალვას დამორჩილებოდა. 

1954 წელს აშშ-ის სახელმწიფო მდივნის, დალესის ძალისხმევით, სამხრეთ- 

  
სამხრეთ ვიეტნამის პრეზიდენტი ნგო დინ დიემი (1901-1963) ხმის მიცემისას, საიგონი 

1961:ვიეტნამელი ნაციონალისტი, ფრანგების მმართველობასთან მებრძოლიდა,იმავდროუ- 

ლად, მგზნებარე ანტიკომუნისტი, რომელმაც უარი თქვა ვიეტმინთან თანამშრომლობაზე, 

დაბრუნდა შეერთებული შტატებიდან და სათავეში ჩაუდგა სამხრეთ ვიეტნამს მაშინ, როცა 

1954 წლის ზაფხულში, საფრანგეთის სამხედრო ძალები ყოფილი კოლონიიდან გასვლის- 
თვის ემზადებოდნენ. 1956 წელს ვიეტნამის გასაერთიანებლად საყოველთაო არჩევნების 

ჩატარებაზე მისმა უარმა შეერთებული შტატების კმაყოფილება გამოიწვია, რომელიც 

შიშობდა, რომ ასეთ არჩევნებში ჰო ში მინი გაიმარჯვებდა. სამაგიეროდ, ჩრდილოეთ ვიეტ- 

ნამის მხარდაჭერით და ინიციატივით, სამხრეთ კორეაში კომუნისტების აჯანყება მოხდა.

აღმოსავლეთ აზიის ხელშეკრულების ორგანიზაცია (56#10) შეიქმნა. ორგანი- 
ზაცია ითვალისწინებდა რეგიონული უსაფრთხოების შეთანხმებას, რომლის 
თანახმად, შეერთებული შტატები და სხვა ქვეყნები ვალდებულებას იღებდ- 
ნენ, რომ დაიცავდნენ ლაოსსა და კამბოჯას კომუნისტური აგრესიისგან და 
აჯანყებებისგან ისევე, როგორც სამხრეთ ვიეტნამს ჩრდილოეთ ვიეტნამი- 

საგან. 1954 წლის ბოლოსთვის, საიგონში, სამხრეთ ვიეტნამის არმიის გასაწ- 

ვგრთნელად, ამერიკელი სამხედრო მრჩევლები ჩავიდნენ, ამერიკის ეკონომი- 

კური დახმარება კი დიემის ხაზინას ავსებდა. 

სამხრეთ ვიეტნამის მთავრობა არ აპირებდა ჟენევის შეთანხმებების 

შესრულებას და საყოველთაო-ეროვნული არჩევნების ჩატარებას ქვეყნის 

გასაერთიანებლად. 1955 წლის ზაფხულში ჰანოიმ ორჯერ ოფიციალურად 

მიმართა საიგონს, წარმოედგინა საარჩევნო კომისიის წევრები, როგორც 

ამას შეთანხმებები ითვალისწინებდა. 9 აგვისტოს დიემმა უარი თქვა საარ- 

ჩევნო კომისიის წევრების წარდგენაზე იმ მიზეზით, რომ ასეთი არჩევნე- 

ბის ჩატარებას აზრი არ ექნებოდა, სანამ ჩრდილოეთ ვიეტნამის მთავრო- 

ბა საკუთარ მოქალაქეებს დემოკრატიულ უფლებებზე უარს ეუბნებოდა. 

შეერთებული შტატების მთავრობამ, რომელიც დარწმუნებული იყო, რომ 

საყოველთაო-ეროვნულ არჩევნებს ვიეტმინი მოიგებდა, მხარი დაუჭირა 

ჟენევის შეთანხმებებიდან არჩევნებთან დაკავშირებული დებულებების გაუ- 

ქმებას. 1956 წლის ზაფხულში, არჩევნების თარიღის ჩავლის შემდეგ, მე-17 

პარალელზე გამავალი დროებითი სადემარკაციო ხაზი ორ მტრულ სახელმ- 

წიფოს შორის საზღვრად იქცა. ათწლეულის ბოლოს, ვიეტნამის არმიაში 1954 

წლის ბოლოს მივლენილი 275 ამერიკელი სამხედრო მრჩევლის რაოდენობა 

685-მდე გაიზარდა,ხოლოდიემი ყოველწლიურად შეერთებული შტატებისგან 

300 მილიონი დოლარის ღირებულების სამხედრო დახმარებას იღებდა. ამა- 

სობაში, საბჭოთა კავშირი და ჩინეთი ჩრდილოეთ ვიეტნამისათვის ეკონომი- 

კური და სამხედრო დახმარების გაწევას შეუდგნენ. 

1954 წლის ცეცხლის შეწყვეტის შემდეგ, ვიეტმინის ათასობით პარტი– 

ზანი სამხრეთ ვიეტნამში დარჩა იმ იმედით, რომ ორ წელიწადში გამართულ 

არჩევნებში პოლიტიკურ გამარჯვებას მოიპოვებდნენ ან, პოლიტიკურად 

ნებადართული ეროვნული უნიფიკაციის შეუძლებლობის შემთხვევაში, 

შეიარაღებულ ბრძოლას განაგრძობდნენ. არჩევნების გაუქმებას პარტიზა- 

ნული ბრძოლების განახლება მოჰყვა, რაც საიგონის რეჟიმის მიერ დანიშ- 

ნული ოფიციალური პირების შერჩევით მკვლელობებში გამოიხატებოდა. 

ამასობაში, დიემის მთავრობის კორუფცია, ნეპოტიზმი და რეპრესიული 

პოლიტიკა ვიეტნამის სამხრეთ ნაწილში არაკომუნისტი ინტერესჯგუფების 

უკმაყოფილებას იწვევდა. 1960 წლის დეკემბერში დიემის მოწინააღმდეგე 

დისიდენტების კოალიციამ, – რომელშიც კომუნისტებიც და არაკომუნისტე- 

ბიც გაერთიანდნენ – ეროვნული გათავისუფლების ფრონტი ჩამოაყალიბა, 

რომლის მიზნებს სოციალური რეფორმა, პოლიტიკური ლიბერალიზაცია 

და სამხრეთ ვიეტნამის ნეიტრალიტეტი წარმოადგენდა. ადგილობრივი მო- 

სახლეობის უკმაყოფილო განწყობა კარგად გამოიყენა ჰანოის მთავრობამ 

და მხარდაჭერა გამოხატა სამხრეთის ამ ოპოზიციური დაჯგუფების მიმართ, 

რომელსაც დიემმა ზიზღით ვიეტკონგი (ვიეტნამელი კომუნისტები) უწოდა. 

კენედის ახალმა ადმინისტრაციამ მისი წინამორბედისგან მემკვიდრეო- 

ბით ყოფილი ფრანგული ინდოჩინეთის არაკომუნისტური რეჟიმების – გან- 

საკუთრებით, ლაოსისა და კამბოჯის – დახმარების ვალდებულება მიიღო, 

რათა შეენარჩუნებინათ ჰანოის კომუნისტური რეჟიმისაგან მათი დამოუკი- 

დებლობა და დაეცვათ ისინი ადგილობრივი კომუნისტების მიერ ორგანიზე- 

ბული შიდაარეულობებისგან. ხმელეთით შემოსაზღვრულ ლაოსში, რომელ- 

მაც დამოუკიდებლობა საფრანგეთისგან 1954 წელს მიიღო, მთელი ათწლეუ- 

ლის განმავლობაში სამოქალაქო ომი მძვინვარებდა. მთავრობების სწრაფი 

ცვლილებების დროს, შეერთებული შტატები, სამხედრო აღჭურვილობითა 

და სამხედრო მრჩევლებით, ლაოსის სხვადასხვა მემარჯვენე პოლიტიკურ 

ჯგუფებს ეხმარებოდა, მოსკოვი და პეკინი კი – ნეიტრალიტეტის მომხრეებსა 

და პროკომუნისტური პატეტ ლაოს კოალიციას უმაგრებდა ზურგს. ბოლოს, 

1961 წლის მაისში, დიდმა სახელმწიფოებმა ინდოჩინეთის საკითხზე, ლაო- 

სის პრობლემის მოგვარების მიზნით, კონფერენცია მოიწვიეს. 1962 წლის 

ივნისში მიღწეულ იქნა შეთანხმება, რომლის თანახმად ლაოსი ნეიტრალური 

სახელმწიფო ხდებოდა (შესაბამისად, მას უცხო სახელმწიფოებთან სამხე- 

დრო ალიანსებში შესვლა, მათთვის სამხედრო ბაზების დათმობა ან მათგან 

სამხედრო დახმარების მიღება ეკრძალებოდა), რომელსაც სათავეში სამი 

დაპირისპირებული პოლიტიკური ჯგუფისგან შემდგარი კოალიციური მთა- 

ვრობა ჩაუდგებოდა. ამის მიუხედავად, ვაშინგტონმა განაგრძო კოალიციური 

მთავრობისათვის იარაღის მიწოდება და მას შემდეგ, რაც კომუნისტებმა კოა- 

ლიციური მთავრობა დატოვეს და წინააღმდეგობის მოძრაობა განაგრძეს, 

ფარულად, პატეტ ლაოს საწვრთნელი ბაზებიც დაბომბა. 

1960-იანი წლების დასაწყისში ლაოსთან დაკავშირებით მიღწეული შე- 

თანხმებები ირღვეოდა, მეზობელი ვიეტნამი კი ქაოსმა მოიცვა. 1961 წლის 

დეკემბერში, როდესაც თეთრი სახლი პრეზიდენტმა კენედიმ დაიკავა, 

სამხრეთ ვიეტნამში უკვე მივლენილი იყო 900-მდე სამხედრო მრჩეველი ამ- 

ბოხებათა ჩასახშობ საომარ მოქმედებებში ამ ქვეყნის სამხედრო ძალების 

გასაწვრთნელად. წლის ბოლომდე სამხედრო მრჩეველთა რაოდენობა 2600- 

მდე გაიზარდა, კენედის მკვლელობისას, 1963 წლის ნოემბერში კი მათი 

რაოდენობა 16 500-ს შეადგენდა. შეერთებული შტატების სამხედრო დახმა- 

რება საიგონის მიმართ დიდი ნაბიჯებით იზრდებოდა. ამ პერიოდში კენედი 

ეკონომიკური და პოლიტიკური რეფორმების აუცილებლობაში ავტოკრატი 

დიემის დარწმუნებას ცდილობდა, რათა დაეკმაყოფილებინა ბუდისტი უმრა- 

ვლესობის მასები, რომლებიც ხელისუფლებაში მყოფი კათოლიკური ელიტი- 

საგან თავს შევიწროებულად გრძნობდნენ. 1963 წელს, როდესაც ვიეტნამის

.. აია 

  

სამხრეთვიეტნამელი გლეხებისათვის საცხოვრებლის შეცვლა, ვიეტკონგისგან მათ 

დასაცავად. კენედის ადმინისტრაციის რჩევით, სამხრეთ ვიეტნამის მთავრობის ხელ- 

მძღვანელმა ნგო დინ დიემმა 1962 წელს განსახლების კამპანია წამოიწყო, რომელიც 

მიმართული იყო სოფლის მოსახლეობის „სტრატეგიულ დასახლებებში“ განლაგების- 

კენ, სადაც მათ სამთავრობო შეიარაღებული რაზმები დაიცავდნენ. მიზანი სოფლის 

მოსახლეობის კომუნისტებისგან იზოლირება და მათი არა მხოლოდ ფიზიკური უსა- 

ფრთხოების უზრუნველყოფა, არამედ ეკონომიკური და სოციალური რეფორმებით 

მათი ცხოვრების გაუმჯობესებაც იყო. პროექტს უკუშედეგი მოჰყვა, რადგან სოფლის 

მოსახლეობა უკმაყოფილო დარჩა წინაპართა მიწებიდან იძულებით აყრის გამო, რამაც 

ისინი საიგონის რეჟიმისა და მათი ამერიკელი მხარდამჭერების წინააღმდეგ განაწყო. 

შეიარაღებულმა ძალებმა შეუიარაღებელ მანიფესტანტებს ცეცხლი გაუხ- 

სნეს და იერიშით აიღეს ბუდისტური პაგოდები, კენედის ადმინისტრაციამ 

ღიად გამოხატა უკმაყოფილება თავისი ურჩი პროტეჟეს მიმართ და სამხრეთ 

ვიეტნამს ეკონომიკური დახმარება შეუმცირა. ეს ნაბიჯი სამხრეთ ვიეტნა- 

მის სამხედრო ოფიცრებმა დიემს შეერთებული შტატების კეთილგანწყო- 

ბის დაკარგვის ნიშნად ჩაუთვალეს, 1-ელ ნოემბერს საიგონში, შეერთებული 

შტატების ელჩის – ჰენრი კებოტ ლოჯის ირიბი თანხმობით, მისი რეჟიმი 

დაამხეს და თავადაც სიცოცხლეს გამოასალმეს. სამ კვირაში კენედიც მო- 

კლეს. 

ჩიხური მდგომარეობის შექმნა 

1963 წლის ნოემბრიდან 1965 წლის ბოლომდე, საიგონში სამხედრო 

ოფიცრების ხელისუფლებისათვის პაექრობას შედეგად თორმეტი მთავრო- 

ბის შეცვლა მოჰყვა. გენერლები და მარშლები, რომლებიც მონაცვლეობით 

იკავებდნენ სამხრეთ ვიეტნამის უმაღლეს თანამდებობას, არ ცდილობდნენ

საკუთარი რეჟიმებისთვის საზოგადოების მხარდაჭერის მოპოვებას მიწის 

რეფორმის გატარებისა თუ პოლიტიკური და რელიგიური თავისუფლებების 

გავრცელების გზით. ამის მიუხედავად, ვაშინგტონში ჯონსონის ახალმა ად- 

მინისტრაციამ სამხრეთ ვიეტნამში არაკომუნისტური ძალების სახელით ამე- 

რიკის სამხედრო აქტიურობა გააღრმავა. როდესაც სამხრეთვიეტნამელმა 

ამბოხებულებმა ჩრდილოეთ ვიეტნამიდან, ჩინეთისგან და საბჭოთა კავში- 

რისგან დიდი ოდენობის სამხედრო იარაღისა და საჭურვლის მიღება დაიწყეს, 

სამხრეთ ვიეტნამში ამერიკელების აქტიურობის ფორმამაც ცვლილება განი– 

ცადა. 1964 წლის თებერვალში ამერიკელების გაწვრთნილმა სამხრეთ ვიეტ- 

ნამის არმიამ ჩრდილოეთ ვიეტნამში ფარული სადესანტე-დივერსიული რეი- 

დები დაიწყო, პარალელურად კი ხორციელდებოდა საჰაერო თავდასხმები 

მეზობელ ლაოსზე, რათა სამხრეთვიეტნამელი ამბოხებულებისათვის იარა– 

ღის მიწოდების გზები გადაეკეტათ. შემდეგ ზაფხულს ჩრდილოეთ ვიეტნამის 

სანაპიროსთან მომხდარმა ინციდენტმა ამერიკის პრეზიდენტს რესპუბლი- 

კელი ოპოზიციის წინააღმდეგ ხელ-ფეხი გაუხსნა: 4 აგვისტოს ჩრდილოეთ 

ვიეტნამის კუთვნილმა სამხედრო გემებმა, როგორც ამტკიცებდნენ, ცეცხლი 

გაუხსნეს ტონკინის ყურეში საერთაშორისო წყლებში მოცურავე ორ ამერი- 

კულ საესკადრო ნაღმოსანს. იმის მიუხედავად, რომ ვიეტნამურმა გემებმა 

სწრაფადვე დაიხიეს უკან და არცერთ ამერიკულ გემს ზიანი არ მიყენებია, 

ჯონსონმა ისარგებლა ამ ე.წ. პროვოკაციით და კონგრესს დასამტკიცებლად 

წარუდგინა წინასწარვე მომზადებული რეზოლუციის პროექტი, რომლითაც 

ჩრდილოეთ ვიეტნამის აგრესიაზე ყველა შესაბამისი საშუალებებით რეაგი- 

რების ნებართვას ითხოვდა. 7 აგვისტოს ტონკინის ყურის რეზოლუცია წარ- 

მომადგენელთა პალატაში ერთხმად მიიღეს, ხოლო სენატში მას მხოლოდ 

ორმა სენატორმა არ დაუჭირა მხარი. პრეზიდენტს შეერთებული შტატების 

კონფლიქტში მონაწილეობის გასაზრდელად სრული უფლებამოსილება 

ჰქონდა. 

1964 წელს, ხელახლად არჩევის შემდეგ, ჯონსონმა ჩრდილოეთ ვიეტნა- 

მის ინტენსიური დაბომბვის გეგმა განახორციელა. 1965 წლის 7 თებერვალს, 

როდესაც ვიეტკონგის თავდასხმას ამერიკულ ყაზარმასა და სამხედრო-სა- 

ჰაერო ბაზაზე პლეიკუში 9 ამერიკელი სამხედროს სიკვდილი მოჰყვა და 

ასამდე სამხედროს მიადგა ზიანი, ჯონსონმა მეშვიდე ფლოტის ავიამზიდე- 

ბიდან ჩრდილოეთ ვიეტნამზე საპასუხო საჰაერო დარტყმების ბრძანება გას- 

ცა. ამ პირველი ფართომასშტაბიანი დაბომბვებიდან ერთ თვეში (6 მარტს) 

ვაშინგტონმა გამოაცხადა, რომ სამხრეთ ვიეტნამში საზღვაო ქვეითთა ორი 

ბატალიონი იგზავნებოდა. 1965 წლის ბოლოს, ადამიანმა, რომელმაც წინა- 

საარჩევნო კამპანიისას ამომრჩეველს აღუთქვა, რომ არასოდეს გაგზავნიდა 

ვიეტნამში ამერიკელ ჯარისკაცებს, ამ ქვეყანაში 184 000 ქვეითი ჯარისკა– 

ცი გაგზავნა. შემდეგი წლის ბოლოს ეს რიცხვი 385 000-მდე გაიზარდა, 1967 

ბუდისტი ბერი თჰიკ ქუანგ დუკი, მთავრობის მიერ მისი სარწმუნოების მიმდევრების 

შევიწროების გამო, თავს იწვავს. 19631 წლის ზაფხული: თავდადებული კათოლიკე ნგო 

დინ დიემის (რომლის ძმა ჰუეს არქიეპისკოპოსი იყო) რეჟიმის მიერ ქვეყნის ბუდისტური 

უმრავლესობის დისკრიმინაციამ ბევრი სამხრეთვიეტნამელი არაკომუნისტის გაუცხოება 

გამოიწვია, რამაც საიგონის მთავრობის წინააღმდეგ კომუნისტების მიერ ინსპირირებულ 

ამბოხებას შეუწყო ხელი. ამ და მსგავსმა ფოტოებმა დიემის მთავრობის საერთაშორისო 

რეპუტაციას დიდი ზიანი მიაყენეს. 

წლის ბოლოს ამ რიცხვმა 535 000-ს მიაღწია, ხოლო 1969 წლის თებერვალში 

ვიეტნამში ამერიკელი ჯარისკაცების რაოდენობა მაქსიმალურ ნიშნულამდე 

– 542 000 ჯარისკაცამდე გაიზარდა. არც ჩრდილოეთ ვიეტნამის დაბომბვა 

და არც სამხრეთ ვიეტნამში ამერიკული ძალის გაზრდა არ აღმოჩნდა საკმა- 

რისი სამხრეთ ვიეტნამის რეჟიმის წინააღმდეგ ამბოხების ჩასახშობად. ჰა- 

ნოიმ სამხრეთისათვის ცოცხალი ძალისა და იარაღის მიწოდება გაააქტიურა, 

ხოლო ვიეტკონგის ადგილობრივმა ძალებმა საკუთარ კონტროლს ქვეყნის 

თითქმის მთელი ტერიტორია დაუქვემდებარეს, ქალაქების გარდა. 

ვიეტნამის ომში გარდამტეხი მომენტი 1968 წლის 30 იანვარს დადგა: 

მთვარის ახალი წლის დაწყების აღმნიშვნელი დღესასწაული – ტეტის – პირ- 

ველი დღე. ამ დღეს ვიეტკონგმა და ჩრდილოეთ ვიეტნამის რეგულარულმა 
არმიამ სამხრეთ ვიეტნამის პროვინციული ქალაქებისა და საიგონის წინააღ- 

მდეგ იერიში წამოიწყეს. საიგონში მათ პრეზიდენტის სასახლემდე, რადიო- 

სადგურამდე, აეროპორტამდე და შეერთებული შტატების ყოველი მხრიდან 

გამაგრებულ საელჩომდეც მიაღწიეს. ტეტის სამხედრო იერიშის მიზანი

სამხრეთ ვიეტნამის ქალაქებში საიგონის რეჟიმისა და მისი ამერიკელი პრო– 
ტექტორების წინააღმდეგ აჯანყებების გამოწვევა იყო. წმინდა სამხედრო 
თვალსაზრისით, იერიში წარუმატებელი აღმოჩნდა და დიდი დანაკარგებიც 
გამოიწვია, იერიშისას 45 000 კომუნისტი და მხოლოდ 4 000 სამხრეთვიეტნა- 
მელი ან ამერიკელი ჯარისკაცი დაიღუპა. ამერიკულ-სამხრეთვიეტნამურმა 
კონტრშეტევამ ამბოხებულები ყველა დაკავებული ქალაქიდან განდევნა. 
მიუხედავად ამისა, სამხრეთ ვიეტნამის მთავარი ქალაქების დაკავებით ჰა- 

ნოიმ და მისმა მომხრეებმა სამხრეთ ვიეტნამში საზოგადოებრივი აზრის კუ- 

თხით უზარმაზარი გამარჯვება მოიპოვეს, რადგან მათმა იერიშმა ამერიკის 

მთავრობის ოპტიმისტური განცხადებები, რომ მტერი უკვე მუხლებზე იდგა, 

სერიოზული კითხვის ნიშნის ქვეშ დააყენა. ეს იმ დროს, როდესაც ვიეტნამის 

ომი შეერთებულ შტატებში თანდათან არაპოპულარული ხდებოდა. 

ანტისაომარი განწყობები შეერთებულ შტატებში და 

სამარცხვინო გამოსვლა ვიეტნამიდან 

რამდენადაც ვიეტნამში ამერიკული არმიის გაძლიერება 1965-1968 

წლებში ომში დიდი რაოდენობის ახალწვეულების გაგზავნას ნიშნავდა, ომი- 

სადმი უარყოფითმა დამოკიდებულებამ თანდათან კონგრესშიც იჩინა თავი. 

მსხვერპლის რაოდენობა და „დახოცილთა აღრიცხვა", რასაც დაწვრილე- 

ბით აღწერდნენ ამერიკული ტელევიზიების კორესპონდენტები, რომლებიც 

პირდაპირ ბრძოლის ველიდან გადმოსცემდნენ რეპორტაჟებს, შეერთებულ 

შტატებში მზარდი უკმაყოფილების წისქვილზე ასხამდა წყალს. 1966-1967 

წლებში პრეზიდენტი ჯონსონი, რომელიც კრიტიკის ცეცხლს უკვე საკუთარი 

პარტიის წევრებისგანაც გრძნობდა, შეეცადა ჩრდილოეთვიეტნამის დაბომბ- 

ვის დროებითი შეწყვეტით კონფლიქტის დასრულებისათვის ჰანოი მოლა- 

პარაკებების დაწყებაში დაერწმუნებინა. ჩრდილოეთ ვიეტნამის მთავრობა 

განუწყვეტლივ უარს ამბობდა ვაშინგტონთან მოლაპარაკებების დაწყებაზე, 

მანამ ეს უკანასკნელი წინასწარ ჩრდილოეთის დაბომბვას არ შეწყვეტდა. თუ 

დაბომბვის შეწყვეტა საკმარისი არ აღმოჩნდებოდა ამერიკელთა პირობებზე 

ჩრდილოეთ ვიეტნამელების მოლაპარაკებათა მაგიდაზე მისატყუებლად, და- 

ბომბვა კიდევ უფრო დიდი მასშტაბით გრძელდებოდა, მოლაპარაკებაზე მათი 

იძულების მიზნით. მოგვიანებით, ტეტის იერიშმა უჩვენა, რომ სამხრეთში 

სახმელეთო ბრძოლების მოგება ამერიკელებისთვის შეუძლებელი იქნებოდა, 

რომ ჩრდილოეთის უწყვეტმა დაბომბვამ დაპირისპირებული მხარეები მოლა- 

პარაკებების მაგდასთან ვერ მიიყვანა და რომ სამხრეთ-აღმოსავლეთ აზიაში 

შექმნილი ჩიხური მდგომარეობიდან ერთადერთი გამოსავალი დაბომბვის 

შეწყვეტა და ჰანოისთან მოლაპარაკებების დაწყების მცდელობა იყო. 

7, ხლა 

ამერიკელი ბავშვების ექიმი ვიეტნამის ომის წინააღმდეგ საპროტესტო აქციაზე: 

ექიმი ბენჯამინ სპოკი გაეროს შენობისაკენ წინ მიუძღვის დემონსტრაციას ვიეტნა- 

მის ომში ცეცხლის შეწყვეტის მოთხოვნით. ცნობილი პედიატრი, რომლის 1946 წელს 

გამოცემული წიგნით – „ახალშობილისა და ბავშვის მოვლა“ – მილიონობით ამერიკე- 

ლი მშობელი ხელმღვანელობდა, ერთ-ერთი იყო მსოფლიოში ცნობილ პიროვნებათა- 

გან, რომლებიც ხმამაღლა გამოხატავდნენ წინააღმდეგობას სამხრეთ-აღმოსავლეთ 

აზიაში შეერთებული შტატების სამხედრო მოქმედებების მიმართ (სხვა ცნობილი 

ადამიანები იყვნენ: კინოვარსკვლავი ჯეინ ფონდა, მწერალი ნორმან მეილერი, სამგ- 

ზის მსოფლიო ჩემპიონი, მოკრივე მუჰამედ ალი და სამოქალაქო უფლებებისათვის 

მოძრაობის ლიდერი მარტინ ლუთერ კინგი.) 

ვიეტნამის ომით ამერიკული საზოგადოების უკმაყოფილება სიმბოლუ- 

რად 1968 წლის საპრეზიდენტო არჩევნების წინ განხორციელებულ პირ- 

ველად არჩევნებზე (პრაიმერებში) აისახა, ომის ძლიერი მოწინააღმდეგის, 

სენატორ იუჯინ მაკარტის შედეგებში. როდესაც სენატორი რობერტ კენედი 

– მოკლული პრეზიდენტის ძმა – ომის საწინააღმდეგო პლატფორმით, დემო- 

კრატიული პარტიის მხრიდან საპრეზიდენტო კამპანიას შეუერთდა, იმედდა- 

კარგულმა პრეზიდენტმა ჯონსონმა პოლიტიკის დაუყოვნებლივ შეცვლა და. 

ვიეტნამის არეულობის მოგვარების სხვებისთვის მინდობა გადაწყვიტა. 1968 

წლის 31 მარტს მან განაცხადა, რომ არ აპირებდა მეორე ვადისთვის საპრე- 

ზიდენტო კანდიდატურის წამოყენებას, შეწყვიტა ჩრდილოეთ ვიეტნამისა და 

დემილიტარიზებული ზონის დაბომბვა და სთხოვა ჰო ში მინს დელეგატების 

გაგზავნა კონფერენციაზე, რომელიც, როგორც თვითონ უწოდა – „ამ საძა- 

გელ ომს“ – დაასრულებდა. სამშვიდობო მოლაპარაკებები პარიზში რამდე- 

ნიმე თვეში დაიწყო, თუმცა, მცირე შედეგებით. ჰანოი კი აშშ-ის საპრეზიდენ- 

ტო არჩევნების შედეგებს ელოდა.



თავი 11 >« ჩინეთის აღმასვლა და ცივი ომი აზიაში 

ახალმა პრეზიდენტმა რიჩარდ ნნიქსონმა საარჩევნო კამპანიისას გაკვრით 

ახსენა „სამშვიდობო გეგმა", რომელსაც ბოლო უნდა მოეღო შეერთებული 

შტატების სამხედრო მონაწილეობისთვის ინდოჩინეთში. 1969 წლის ივლისში 

გუამში ნიქსონმა, ზოგადად, შორეული აღმოსავლეთისა და, კონკრეტულად, 

ვიეტნამის მიმართ ახალი საგარეო პოლიტიკის შესახებ განცხადება გააკეთა. 

ნიქსონის დოქტრინის ამოსავალ წერტილს „ვიეტნამიზაციის“ კონცეფცია 

წარმოადგენდა, რაც სამხრეთ ვიეტნამის სამხედრო ძალების თანდათანობით 

გაძლიერებას გულისხმობდა, რათა მათ საკუთარ მხრებზე ეტვირთათ ქვეყ- 

ნის თავდაცვა, რომელსაც შეერთებული შტატები თანდათანობით დატოვებ- 

და, სამხრეთ ვიეტნამში ამერიკული სამხედრო პერსონალის რიცხვი, რომე- 

ლიც 1968 წელს 540 000-ს შეადგენდა, 1971 წლისთვის 139 000-მდე, ხოლო 

ნიქსონის პრეზიდენტობის პირველი ვადის ბოლოს – 25 000-მდე შემცირდა. 

იმავდროულად, ნიქსონის ადმინისტრაცია ცდილობდა, „მოეგო მოკავშირის 

თვითკმარობის მისაღწევად საჭირო დრო“, რაც ჩრდილოეთ ვიეტნამის მიერ 

ბრძოლის ველზე მიღწეული თითოეული წარმატების პასუხად, ძალადობის 

კიდევ უფრო მეტ ესკალაციას იწვევდა. 1970 წლის აპრილში შეერთებული 

შტატების ქვეითმა არმიამ, სამხრეთ ვიეტნამისათვის იარაღის მიწოდების 

გზების გადაკეტვისა და კამბოჯაში თავშეფარებული ჩრდილოეთვიეტნამელი 

არმიის ჯარისკაცების ქვეყნიდან განდევნის მიზნით, ნეიტრალური კამბოჯა 

დაიკავა. 1972 წლის გაზაფხულზე ჩრდილოეთ ვიეტნამის ქვეითმა ჯარმა და 

სამხედრო ჯავშანტექნიკამ სამხრეთ ვიეტნამის წინააღმდეგ დემილიტარიზე- 

ბულ ზონაში იერიში წამოიწყო და სერიოზული საფრთხე შეუქმნა ნიქსონის 

ვიეტნამიზაციის პროგრამას. ამის საპასუხოდ, მაისში ამერიკის პრეზიდენტ- 

მა, ჩინეთიდან და საბჭოთა კავშირიდან ჩრდილოეთ ვიეტნამისათვის სამხე- 

დრო მარაგების მიწოდების გზების გადაკეტვის მიზნით, ჩრდილოეთ ვიეტ- 

ნამის სატრანსპორტო საშუალებების და სამხედრო ობიექტების დაბომბვი– 

სა და ძირითადი პორტების დანაღმვის ბრძანება გასცა. 1972 წლის დეკემ- 

ბერში მოახლოებული სამშვიდობო შეთანხმების შესახებ ჰენრი კისინჯერის 

განცხადების შემდეგ, ნიქსონმა ჰანოისა და ჰაიფონგის 8-52 სტრატეგიული 

ბომბდამშენებით მასობრივი დაბომბვის ბრძანება გასცა, რათა ჩრდილოეთ 

ვიეტნამიის პოზიციის ამერიკის პოზიციასთან დაახლოებისათვის მიეღწია. 

პრეზიდენტის ეროვნული უსაფრთხოების მრჩევლის თანამდებობაზე 

დანიშვნის შემდეგ, კისინჯერი, ომის დასრულების შესახებ შეთანხმების 

ნიადაგის მოსასინჯად, ჩრდილოეთ ვიეტნამის მხარის წარმომადგენელ ლე 

დიკ თო-ს საიდუმლოდ შეხვდა. 1972 წლის ბოლოს შეერთებული შტატები 

გადამწყვეტ დათმობაზე წავიდა: ცეცხლის შეწყვეტა სამხრეთ ვიეტნამი- 

დან ჩრდილოეთ ვიეტნამის ძალების სრული ევაკუაციის ნაცვლად, რასაც 

ამერიკა მანამდეც მოითხოვდა. შეთანხმებას საბოლოოდ 1973 წლის 27 იან–- 

ვარს მიაღწიეს, ნიქსონის ხელახალი არჩევიდან მოკლე დროში. შეერთებული 

შტატები სამხრეთ ვიეტნამიდან ორი თვის განმავლობაში მთელი სამხედრო 

ძალების გამოყვანას დათანხმდა. მხარეები სამხედრო ტყვეების გაცვლაზეც 

შეთანხმდნენ. პოლიტიკურ სფეროში შეთანხმების ბუნდოვანი დებულებები 

სამხრეთ ვიეტნამში კოალიციური მთავრობის ჩამოყალიბებას ითვალისწი- 

ნებდა, რომელიც იქ თავისუფალ არჩევნებს ჩაატარებდა. ამ საკითხზე სე- 

რიოზულად არავის უმსჯელია და ამერიკული სამხედრო ძალების ევაკუა- 

ციიდან ორ წელიწადში, ინდოჩინეთის სამივე პრო-დასავლური რეჟიმი კომუ- 

ნისტებმა დაამხეს. საიგონის მთავრობა ჩრდილოეთ ვიეტნამის სამხედრო 

ძალებმა 1975 წლის 30 აპრილს ჩამოაგდეს. მანამდე, ორი კვირით ადრე კი, 

კამბოჯის კომუნისტურმა ორგანზიაციამ, წითელმა ქხმერებმა, პროამერი- 

კული მთავრობა დაამხო, რომელიც ამ ქვეყნის სათავეში 1970 წელს პრინც 

ნოროდომ სიანუკის ნეიტრალური რეჟიმის შეცვლის შემდეგ იმყოფებოდა. 

23 აგვისტოს, როდესაც კომუნისტურმა ორგანიზაცია პათეტ ლაომ ლაოსის 

არაკომუნისტური ადმინისტრაცია ხელისუფლებას მოაცილა, ფრანგული 

ინდოჩინეთის მესამე დომინოც დაეცა. 

1961-დან 1973 წლამდე ინდოჩინეთის ომში – ამერიკის ყველაზე ძვირად 

ღირებულ საგარეო ომში – დაახლოებით ორმოცდათვრამეტი ათასი ამერიკე- 

ლი ჯარისკაცი დაიღუპა. შეერთებულმა შტატებმა ვიეტნამში სამჯერ იმაზე 

მეტი წონის ბომბი ჩამოაგდო, ვიდრე გერმანიას დაეცა მეორე მსოფლიო 

ომის დროს. ომის ფინანსური ტვირთი, საიგონისათვის გაწეული სამხედრო 

დახმარების ჩათვლით, 150 მილიარდ დოლარად შეფასდა. 1965-1968 წლებში 

ვიეტნამში შეერთებული შტატების სამხედრო მოქმედებების გააქტიურება 

პრეზიდენტ ჯონსონის „დიადი საზოგადოების" სოციალური პროგრამების 

დასაფინანსებლად სახელმწიფო ხარჯების მკვეთრ ზრდას დაემთხვა. ამის 

მიუხედავად, მან თავიდან აიცილა ორივე სფეროს – სამხედროს და სოცია- 

ლურის – ხარჯების დაფარვის მიზნით, პოლიტიკურად არაპოპულარული 

ნაბიჯის გადადგმა: გადასახადების გაზრდა. შესაბამისმა საბიუჯეტო დეფი- 

ციტმა მძაფრი ინფლაცია გამოიწვია, რისი შედეგებიც შეერთებულ შტატებში 

ათწლეულების განმავლობაში იგრძნობოდა. ინდოჩინეთში შეერთებული 

შტატების პოლიტიკას არანაკლებ სერიოზული სოციალური და პოლიტიკუ- 

რი შედეგები მოჰყვა: ცინიზმამდე მისული სკეპტიციზმი მთავრობის მიმართ, 

რომელსაც ადმინისტრაციის იდეალისტურ და ოპტიმისტურ განცხადებებ- 

სა და ვიეტნამის ჯუნგლების ტელევიზიით ნანახ მძიმე რეალობას შორის 

არსებული უფსკრული ასაზრდოებდა; საზოგადოების ზიზღი ყოველგვარი 

საგარეო პრობლემატიკის მიმართ, რაც შორეული წარსულის იზოლაციო- 

ნიზმის აღორძინების საფრთხეს ქმნიდა და, ომიდან გამომდინარე, მრავალი 

სოციალური და ფსიქოლოგიური სიძნელე, რომელსაც ნაომარი ვეტერანები 

აწყდებოდნენ: მაგალითად, ნარკოტიკების მოხმარება და ფსიქიკური დაავა- 

დება, რომელსაც ფსიქიატრებმა პოსტტრავმატული სტრესული აშლილობა 

უწოდეს.

ამერიკა ვიეტნამში: შეფასება 

იმ უზარმაზარი ხარჯების და დანაკარგების ფონზე, რაც შეერთებულმა 

შტატებმა სამხრეთ აღმოსავლეთ აზიაში, საფრანგეთის ყოფილი კოლონიის 

სამ სახელმწიფოში, კომუნისტური მმართველობის დამყარების თავიდან 

აცილებისაკენ მიმართული წარუმატებელი მცდელობებისას გასწია, როგორ 

შეიძლება აიხსნას, შეერთებული შტატების ოთხი განსხვავებული პოლიტი- 

კური შეხედულებების ადმინისტრაციის მიერ, ვიეტნამის სამხედრო ავან- 

ტიურაში ასეთი ხანგრძლივი და შეუპოვარი მონაწილეობა? ეკონომიკური 

გამორჩენა ოდნავადაც ვერ გაამართლებს დახარჯულ ფულს, დაღუპულ 

ჯარისკაცებსა და პრესტიჟს. ინდოჩინეთთან დაკავშირებული გადაწყვე- 

ტილებების მიღებისას არც რეგიონის ბუნებრივ რესურსებს ან ამერიკული 

ექსპორტისათვის თუ კაპიტალდაბანდებებისათვის პოტენციური ბაზრის 

მოპოვებას შეუსრულებია მნიშვნელოვანი როლი. გაერთიანებული კომუნის- 

ტური ვიეტნამი შეერთებულ შტატებსა და აზიაში მის მოკავშირეებს სამხე- 

დრო საფრთხეს – რეალურს თუ პოტენციურს – უბრალოდ ვერ შეუქმნიდა, 

რეგიონში განლაგებული შეერთებული შტატების საზღვაო და საჰაერო 

ძალების აშკარა უპირატესობიდან გამომდინარე. ისეთი არამატერიალური 

ფაქტორები, როგორიცაა: ბიუროკრატიული ინერცია, სამხედრო და სამო- 

ქალაქო პოლიტიკური პირების პირადი დაინტერესება და მოკავშირეებისა 

და მოწინააღმდეგეების თვალში პრესტიჟის დაკარგვის საფრთხე, უდავოდ 

ასრულებდნენ გარკვეულ როლს იმაში, რომ შეერთებულმა შტატებმა დროუ- 

ლად არ დააღწია თავი ვიეტნამის ჭაობს. ამასთანავე, სამხრეთ-აღმოსავლეთ 

აზიაში ამერიკელთა ომის ერთ-ერთი მნიშვნელოვანი მოტივაცია ჩინეთთან 

დაკავშირებული ეჭვები იყო. 1965 წლის აპრილში პრეზიდენტმა ჯონსონმა 

საჯაროდ დაადანაშაულა პეკინი ჩრდილოეთ ვიეტნამის მიერ სამხრეთის 

დაპყრობის ხელმძღვანელობაში, ხოლო სახელმწიფო მდივანმა დინ რასკმა 

ეს ბრალდება, 1966 წელს ვიეტნამის კონფლიქტის შესახებ კონგრესში გამარ- 

თული მოსმენების დროს, რამდენჯერმე გაიმეორა. 

იმის მიუხედავად, რომ პეკინი მართლაც ამარაგებდა იარალით 

ჩრდილოეთ კორეას შეერთებულ შტატებთან მისი ომის პერიოდში, ის ამას 

საბჭოთა კავშირის გავლენისთვის მეტოქეობის გასაწევად უფრო აკეთებდა, 

ვიდრე სამხედრო თვალსაზრისით ძლიერი და პოლიტიკურად გაერთიანე- 

ბული ვიეტნამის შესაქმნელად. ჩინელებსა და ვიეტნამელებს შორის საუ- 

კუნეების განმავლობაში ჩამოყალიბებული ეთნიკური ანტაგონიზმის მიერ 

დატოვებულ ურთიერთუნდობლობას იდეოლოგიური კავშირებიც კი ვერ 

აქარწყლებდა. ინდოჩინეთში ამერიკის სამხედრო მონაწილეობის გამართ- 

ლების მიზნით ამერიკელი ოფიციალური პირების მიერ ხშირად გამოთქმუ- 

ლი იდეაც, რომ ვიეტნამის უკან ექსპანსიონისტი ჩინეთი იდგა, რომელსაც 

მთელი სამხრეთ-აღმოსავლეთი აზიისა და მისი სანაპიროს კუნძულების 

დაპყრობა სურდა, აბსურდს წარმოადგენდა, რომელიც რეგიონის ისტორიის 

ნებისმიერ ექსპერტს გაკვირვებაში მოიყვანდა (ასეთი ექსპერტი კი, ნაწილო- 

ბრივ გასული ათწლეულის განმავლობაში ჩინეთის „დაკარგვის“ გამო მაკარ- 

ტის მიერ განხორციელებული წმენდის შედეგად, 1960-იან წლებში სახელმ- 

წიფო დეპარტამენტში ბევრი აღარ მოიძებნებოდა). ნებისმიერ შემთხვევაში, 

აზიაში ჩინეთის კომუნისტური ექსპანსიის შეკავებამ, როგორც ვიეტნამში 

ინტერვენციის რაციონალურმა მიზეზმა, 1970 წლების დასაწყისში სრულიად 

დაკარგა დამაჯერებლობა, როდესაც ჩინეთმა მოსკოვთან დამაკავშირებელი 

უკანასკნელი ძაფიც გაწყვიტა და ვაშინგტონთან ურთიერთობების გაუ- 

მჯობესებას შეუდგა. 

ჩინეთ-ამერიკის დაახლოება (1969-1975) 

მოსკოვი და პეკინი დაძაბულობის პიკში 

განხეთქილება საბჭოთა კავშირსა და ჩინეთს შორის 1960-იანი წლე- 

ბის მეორე ნახევარში თანდათან ღრმავდებოდა, მიუხედავად შეერთებულ 

შტატებთან ომში ჩრდილოეთ ვიეტნამის დახმარებისთვის მათი ერთობლივი 

ძალისხმევისა. 1966 წელს მაომ საბჭოთა კავშირიდან გაცვლითი პროგრა- 

მით ჩასული ყველა სტუდენტი ჩინეთიდან უკან გააბრუნა, რასაც კრემლის- 

განაც მსგავსი პასუხი მოჰყვა. ორ სუვერენულ სახელმწიფოს შორის ტერი- 

ტორიისა და რეგიონული უსაფრთხოების ტრადიციული საკითხების გამო, 

სამოციანი წლების ბოლოს ჩინეთ-საბჭოთა დაპირისპირება კომუნისტურ 

სამყაროში ლიდერობისათვის მეტოქე ორ პრეტენდენტს შორის დოქტრინუ- 

ლი დავიდან სასტიკ დიპლომატიურ და ხანმოკლე სამხედრო შეტაკებაშიც კი 

გადაიზარდა. საბჭოთა კავშირსა და ჩინეთს შორის გამწვავებული ურთიერ- 

თობების პირობებში მუშაობას შეუდგა შეერთებული შტატების ახალი პრე- 

ზიდენტის ადმინისტრაცია, რომელმაც თეთრი სახლი 1969 წელს დაიკავა. 

ჩრდილოეთ ვიეტნამთან მოლაპარაკებების დაწყების შემდეგ, რასაც 1973 

წელს სამხრეთ-აღმოსავლეთ აზიაში შეერთებული შტატების სამხედრო 

მოქმედებების დასრულება მოჰყვა, ნიქსონის ადმინისტრაციამ ისარგებლა 

საბჭოთა კავშირსა და ჩინეთს შორის არსებული განხეთქილებით და დაიწყო 

დიალოგი ჩინეთის კომუნისტ ხელისუფლებასთან, რომელთან ურთიერთო- 

ბაზეც ბოლო 20 წლის განმავლობაში ამერიკის ყველა ადმინისტრაცია უარს 

ამბობდა. ამას კი, შედეგად, მსოფლიოში კომუნისტურ და არაკომუნისტურ 

სახელმწიფოებს შორის ურთიერთობების ღრმა ცვლილება მოჰყვა. 

ჩინეთ-საბჭოთა კავშირის ურთიერთობების გაუარესება საბოლოოდ 

ძალადობაში გადაიზარდა, როდესაც 1969 წლის 2 მარტს ჩინეთის სამხე- 

დრო ძალები სადავო დამანსკის (ჩენ ბაო) კუნძულთან ახლოს, მდინარეე- 

ბის – ამურისა და უსურის შესართავთან, საბჭოთა კავშირის სამხედრო

ძალების კონტინგენტს მოულოდნელად დაესხა თავს. ამის შემდგომ, იმავე 
რეგიონში და ჩინეთის სინძიანის რეგიონში გაზაფხულსა და ზაფხულში 

მომხდარ შეტაკებებს ჩინეთის მიერ საბჭოთა კავშირის მიმართ ტერიტო- 
რიული პრეტენზიების განახლება მოჰყვა. ამ პროვოკაციებზე პასუხად, მოს- 
კოვმა ჩინეთთან საბჭოთა კავშირის საზღვრის გასამაგრებლად შესაბამისი 

ნაბიჯები გადადგა. 1969 წლის აპრილში აღმოსავლეთ ევროპაში რამდენიმე 

სამხედრო კონტინგენტი ვარშავის პაქტის სარდლობას ჩამოაშორეს და 

შორეულ აღმოსავლეთში გადაისროლეს. საბჭოთა დივიზიების რაოდენობა 

1967 წლიდან 1969 წლამდე თხუთმეტიდან ოცდაერთამდე გაიზარდა, ხოლო 

1970 წელს ამ რიცხემა ოცდაათს მიაღწია. საბჭოთა კავშირის ტაქტიკური 

ბირთვული იარაღი საბჭოთა კავშირის მიერ კონტროლირებად მონღოლეთში 

იყო თავმოყრილი, კრემლის ოფიციალური პირები კი ლოპ ნორში, სინძიანში, 

ჩინეთის ახლადფეხადგმული ბირთვული დანადგარების წინააღმდეგ წინსმ- 

წრები დარტყმის განხორციელებას განიხილავდნენ.“ 1969 წლის ზაფხულში 

მოსკოვმა ინდოეთის, ტაილანდისა და ინდონეზიის მთავრობებთან პეკინის 

წინააღმდეგ აზიური თავდაცვის პაქტის დადების იდეა მოსინჯა. იმის მიუხე- 

დავად, რომ არც ბირთვული თავდასხმა და არც დიპლომატიური იერიში არ 

განხორციელებულა, შეშფოთებულმა ჩინეთის ხელისუფლებამ საბჭოთა 

ბირთვული თავდასხმის მოლოდინში თავშესაფრების მშენებლობა დაიწყო. 

სადავო საზღვრის თაობაზე სექტემბერში დაწყებული მოლაპარაკებები სამ 

თვეში ჩაიშალა. 1972 წელს ჩინეთის 4500-მილიანი საზღვრის გასწვრივ ორ- 

მოცდაოთხი საბჭოთა დივიზია იყო განლაგებული (მაშინ, როცა აღმოსავლეთ 

ევროპაში საბჭოთა კავშირს ოცდათერთმეტი დივიზია ჰყავდა), დასავლეთი- 

დან აღმოსავლეთისკენ კი საბჭოთა კავშირის სამხედრო-საჰაერო ძალების 

მეოთხედი იქნა გადასროლილი. 

ნიქსონი „ჩინეთის კარტს“ თამაშობს 

ამასობაში, ჩინეთ-საბჭოთა კავშირის განხეთქილებისა და, შესაბამისად, 

მონოლითური კომუნისტური ბლოკის დაშლის ფონზე, შეერთებული 

შტატების ახალმა ადმინისტრაციამ მთლიანად გადააფასა ამერიკის საგა– 

რეო პოლიტიკა ჩინეთის მიმართ. 1969 წელს თეთრმა სახლმა შერიგებისაკენ 

პირველი ნაბიჯი გადადგა, რაც ვაჭრობასა და ტურიზმზე დაწესებული 

გარკვეული შეზღუდვების მოხსნაში გამოიხატებოდა, რომლებიც კორეის 

კრიზისის დროს იქნა შემოღებული. ჩინეთმა უპასუხოდ არ დატოვა ამერი- 

ჩინეთმა თავისი პირველი ატომური იარაღი 1964 წელს, ხოლო წყალბადის ბომბი 1967 
წელს გამოსცადა.თუმცა, 1960-იანი წლების ბოლოს ჩინური რაკეტების არასაკმარისი 
დონე დაუცველს ხდიდა მას საბჭოთა კავშირის პრევენტიული დარტყმების წინააღ–- 

მდეგ.

კელების ჟესტი და დაუბრუნდა ვარშავაში ჩინურ-ამერიკულ არაფორმალურ 

მოლაპარაკებებს, რომელიც 1968 წლის დასაწყისში ამერიკელების მიერ 

ვიეტნამის დაბომბვაზე პროტესტის ნიშნად იქნა შეწყვეტილი. 1971 წლის 

აპრილში ჩინეთის მთავრობამ მცირე სენსაცია მოახდინა, როდესაც ჩინეთში 

სათამაშოდ მიიწვია ამერიკელ მაგიდის ჩოგბურთელთა გუნდი, რომლებიც 

იაპონიაში საასპარეზოდ იმყოფებოდნენ. პეკინის „პინგპონგის დიპლომა- 

ტიას” შეერთებული შტატების მძალერი რეაქცია მოჰყვა. ივნისში ნიქსონმა 

ოფიციალურად გააუქმა ჩინეთის მიმართ დაწესებული ოცდაერთწლიანი 

სავაჭრო ემბარგო. 9 ივლისს კი, ჩინეთის ხელისუფლებასთან პაკისტანის 

მთავრობის საშუალებით (რომელსაც გულითადი ურთიერთობები ჰქონდა 

როგორც შეერთებული შტატების, ასევე ჩინეთის მთავრობებთან) კონტაქ- 

ტების დამყარების შემდეგ, კისინჯერი საიდუმლოდ გაემგზავრა პეკინში. 

ექვსი დღის შემდეგ, პრეზიდენტმა ნიქსონმა მსოფლიოს გაოცება გამოიწ- 

ვია, როდესაც განაცხადა, რომ პირადად ეწვეოდა ჩინეთს და „ეცდებოდა 

ურთიერთობების ნორმალიზაციას“ ორი სახელმწიფოს მთავრობებს შორის. 

მომავალ მასპინძელზე შთაბეჭდილების მოსახდენად და იმის გამოსახატად, 

თუ რამდენად სერიოზულად ეკიდებოდა ის ჩინეთთან ურთიერთობების გაუ- 

მჯობესებას, ნიქსონმა ამერიკის საგარეო პოლიტიკის მკვეთრი ცვლილება 

განახორციელა, რაც აუცილებლად ჩინეთის მოწონებას დაიმსახურებდა. 

1971 წლის 25 ოქტომბერს მან საშუალება მისცა გაეროს, გაერიცხა ტაივა- 

ნის ნაციონალისტური მთავრობა და მისი ადგილი გაეროში ჩინეთის სახალხო 

რესპუბლიკისთვის დაეთმო. 

კეთილი ნების ამ ჟესტებით ნიადაგის შემზადების შემდეგ, ნიქსონმა 20 

000 მილი იმგზავრა და ისტორიაში ამერიკის პირველი პრეზიდენტი გახდა, 

რომელმაც ჩინეთის მიწაზე ფეხი დადგა. რამდენიმედღიანი ინტენსიური 

მოლაპარაკებების შემდეგ, რომელიც ამერიკის დელეგაციის უმაღლესი წე- 

ვრებისა და დაუძლურებულ სამოცდათვრამეტი წლის მაო ძე დუნს შორის 

შეხვედრით დაგვირგვინდა, მხარეებმა შანჰაიში 27 თებერვალს ერთობლივი 

კომუნიკე გამოსცეს. შეერთებული შტატები ტაივანში ამერიკული სამხედრო 

ობიექტების შემცირებას დათანხმდა, თუმცა მოითხოვა, რომ ორ ჩინეთს 

შორის დავა მხოლოდ მშვიდობიანი გზით მოგვარებულიყო. ვაშინგტონი, 

ერთი მხრივ, დასთანხმდა ინდოჩინეთიდან ამერიკული ძალების სრულ ევა- 

კუაციას, პარიზში მოლაპარაკებების შედეგად შეთანხმების მიღწევისთა- 

ნავე, მეორე მხრივ კი, კვლავ დაუდასტურა სამხრეთ კორეას და იაპონიას 

მათთან ხელშეკრულებებით ნაკისრი ვალდებულებებისდმი ერთგულება. 

ორივე მთავრობამ პირობა დადო, რომ წინ აღუდგებოდნენ აღმოსავლეთ 

აზიის რეგიონში „ჰეგემონიის დამყარებისაკენ" ნებისმიერი სხვა სახელმწი- 

ფოს მცდელობას (საბჭოთა კავშირის პირდაპირი გაფრთხილება). კომუნიკე 

ასევე ითვალისწინებდა, ორ ქვეყანას შორის მიმდინარე პოლიტიკური ურ-

თიერთობების ნორმალიზაციის პარალელურად, კულტურული და სავაჭრო 
კავშირების დამყარებას. 

ამერიკული ანტიკომუნიზმის გამოჩენილი სიმბოლოს ვიზიტი კაპიტა– 

ლიზმისადმი რევოლუციური წინააღმდეგობის ცენტრში თავისთავად წარ- 

მოუდგენელი მოვლენა იყო. პატივისცემითა და, თითქმის, მოწიწებით აღ- 

სავსე ქცევა, რომელსაც ორივე დელეგაცია ერთმანეთის მიმართ ღია ცერე- 

მონიების დროს ამჟღავნებდა, სრულიად განსხვავდებოდა იმ უნდობლობისა 

და იდეოლოგიური ანტიპათიისაგან, რომელიც ჩინურ-ამერიკულ ურთიერ- 

თობებს 1950 წლის შემდეგ ახასიათებდა. ამერიკელი ჟურნალისტები, რომ- 

ლებიც ხედავდნენ, როგორი სითბოთი ეპყრობოდნენ ნიქსონი და კისინჯერი 

თავიანთ ჩინელ მასპინძლებს, აღნიშნავდნენ იმ პროგრესს, რომელიც ორ 

ქვეყანას შორის ურთიერთობებს განეცადა ჟენევის 1954 წლის მოლაპარაკე– 

ბების შემდეგ, როდესაც აშშ-ის სახელმწიფო მდივანმა დალესმა უარი თქვა 

  

შეერთებული შტატების პრეზიდენტი რიჩარდ ნიქსონი (1913-1994) და ჩინეთის კო- 

მუნისტური პარტიის თავმჯდომარე მაო ძე დუნი (1893-1976) ხელს ართმევენ ერთ- 

მანეთს, 1972 წლის 29 თებერვალი: „მტრობისთვის მიზეზი არ გვაქვს" – განაცხადა 

ჩინეთის კომუნისტური რეჟიმის ძველმა ამერიკელმა კრიტიკოსმა და ტაივანის ჩინური 

ნაციონალისტური მთავრობის შეუპოვარმა მხარდამჭერმა მაო ძე დუნთან დახურულ 

კარს მიღმა გამართულ ამ შეხვედრაზე: „არცერთ ჩვენგანს არ უჭირავს თვალი მეო- 
რის ტერიტორიაზე, არცერთი ჩვენგანი არ ცდილობს მეორეზე გაბატონებას, არცერთ 

ჩვენგანს არ სურს მთელი მსოფლიოს მართვა“. 

ჩინელი კოლეგისათვის – ჯოუ ენლაისათვის – ხელის ჩამორთმევაზე. ნათე- 

ლი იყო, რომ როგორც ვაშინგტონს, ასევე პეკინსაც ყველაზე მყარი მოტივე- 

ბი ამოძრავებდათ იმისათვის, რომ თავი დაეღწიათ ორი ათწლეულის მძიმე 

მემკვიდრეობისაგან და ურთიერთდაახლოებისათვის მდგრადი საფუძველი 

მოენახათ. 

ორივე ქვეყნის მთავრობა, რა თქმა უნდა, დაინტერესებული იყო საბჭო- 

თა კავშირის მოთოკვითა და შეკავებით. ნიქსონსა და კისინჯერს იმედი ჰქონ- 

დათ, რომ შორეულ აღმოსავლეთში შეერთებულ შტატებსა და ჩინეთს შორის 

მიღწეული ურთიერთგაგება ევროპაში სტრატეგიულ იარაღზე კონტროლის 

შეთანხმებისა და პოლიტიკური დეტანტის მიღწევისათვის კრემლის მზა- 

დყოფნას დააჩქარებდა. ამასთანავე, ამერიკული სამხედრო ძალების გასვლა 

სამხრეთ ვიეტნამიდან გამოათავისუფლებდა სამხრეთ საზღვრებთან გან- 

ლაგებულ ჩინურ სამხედრო ძალებს ჩრდილოეთის საზღვარზე მათ განსა- 

ლაგებლად, რაც კიდევ უფრო მეტი შეშფოთების მიზეზს მისცემდა საბჭოთა 

ხელისუფლებას. შედეგად, სტრატეგიული იარაღის შემცირების ხელშეკრუ- 

ლებაზე (5#LI-1) ხელმოწერასა და აღმოსავლეთსა და დასავლეთს შორის 

დარჩენილი სადავო საკითხების მოგვარებასთან დაკავშირებით მოსკოვის 

შესაბამის ენთუზიაზმზე უდავოდ დიდი გავლენა მოახდინა ნიქსონის მზა- 

დყოფნამ, კარგად გამოეყენებინა „ჩინეთის კარტი“ და საბჭოელები აღმო- 

სავლეთიდან მომავალი საფრთხის წინაშე დაეყენებინა. მაო და ჯოუ ვაშინგ- 

ტონთან ურთიერთობების ნორმალიზებასა და ინდოჩინეთიდან და ტაივანი- 

დან ამერიკელების გასვლას იმავე მიზეზით მიესალმებოდნენ, ანუ, ეს მათ სა- 

შუალებას აძლევდა, ჩინეთის სამხედრო ძალების დიდი ნაწილი ჩრდილოეთის 

საზღვარზე განელაგებინათ, რათა ციმბირში, მონღოლეთში და ზღვისპირე- 

თის მხარეში საბჭოთა ძალების მასიური კონცენტრაციისათვის წინააღმდე- 

გობა გაეწიათ. 

ყოფილი მტრები ერთგული მეგობრები ხდებიან 

ჩინეთ-ამერიკული დაახლოებისათვის ძლიერი ეკონომიკური მოტივა- 

ციებიც არსებობდა. ჩინური ბაზრის ძველთაძველმა მითმა 1970-იანი წლე- 

ბის დასაწყისში, როდესაც შეერთებული შტატების ომისშემდგომმა თვა- 

ლისმომჭრელმა ეკონომიკურმა ექსპანსიამ გამოფიტვა დაიწყო, ამერიკის 

ბიზნესინტერესთა ჯგუფებისათვის თითქმის მაგიური მიმზიდველობა აღიდ- 

გინა. იაპონიისა და ევროპის გაერთიანების მხრიდან მზარდმა კონკურენ- 

ციამ სამრეწველო საქონლის მსოფლიო ბაზარზე ამერიკის წილი შეამცირა, 

ხოლო გასული ათწლეულის „დიადი საზოგადოების" პროგრამებისა და 

სამხრეთ-აღმოსავლეთ აზიაში სამხედრო ინტერვენციების დეფიციტურმა 

დაფინანსებამ ამერიკაში, მეორე მსოფლიო ომის შემდეგ, ყველაზე დიდი



თავი I1 >%« ჩინეთის აღმასვლა და ცივი ომი აზიაში 

ინფლაცია გამოიწვია. დოლარის ოქროში კონვერტირებადობის შეჩერებამ 
1971 წლის აგვისტოში 1944 წელს ბრეტონ ვუდსში შემუშავებული საერთა– 
შორისო სავალუტო-ფინანსური ურთიერთობების საძირკველი შეარყია და 
მსოფლიოში ამერიკის ფინანსური პოზიციის სისუსტეები გამოააშკარავა. 
მსოფლიოს მეოთხედისგან შემდგარ, ფაქტობრივად, აუთვისებელ ბაზარზე 
შესვლის პერსპექტივამ, ჩინეთ-ამერიკას შორის დამთბარი ურთიერთობების 

პირველ წლებში, ამერიკის ზოგიერთ ექსპორტ-ინტერესჯგუფებს დიდი იმე- 

დები გაუღვივა. ნიქსონის ისტორიული ვიზიტიდან რამდენიმე თვეში, ჩინეთს 

უმაღლესი რანგის ამერიკელ ბიზნესმენთა არმია მიაწყდა მათი პროდუქციი- 

სათვის შეკვეთების მისაღებად. ამერიკული ექსპორტი ჩინეთში 5 მილიონი 

დოლარიდან 1969 წელს, 1973 წელს 700 მილიონ დოლარამდე გაიზარდა. 

ჩინეთს შეერთებულ შტატებთან და მის მოკავშირე იაპონიასთან სავაჭრო 

ურთიერთობების გაზრდა, საბჭოთა კავშირთან ეკონომიკური კავშირების 

მიმზიდველ ალტერნატივას სთავაზობდა, რომელიც 1960 წელს მოსკოვმა სა- 

კუთარი სურვილით გაწყვიტა. 1975 წლის იანვრამდე, ჩინეთის პრემიერმინის- 

ტრი ჯოუ ენლაი საჯაროდ გამოხატავდა ჩინეთს, იაპონიასა და შეერთებულ 

შტატებს შორის ახლო ეკონომიკური ურთიერთობების მხარდაჭერას. 

არც ნიქსონის ადმინისტრაცია და არც ჯერალდ ფორდის შუალედური 

მთავრობა ჩინეთთან ურთიერთობების ნორმალიზების საბოლოო ნაბიჯის 

გადადგმის – პეკინთან დიპლომატიური ურთიერთობების დამყარების – ენ- 

თუზიაზმს არ გამოხატავდა, რადგან შიშობდნენ, რომ ამით კიდევ უფრო დაა- 

ფრთხობდნენ ისედაც შეშფოთებულ ჩინეთის ნაციონალისტურ მთავრობას 

ტაივანში. 1973 წელს „სამეკავშირო ოფისების" გახსნის შემდეგ, ვაშინგტონმა 

წამოიწყო საკმაოდ მოუხერხებელი და მოუქნელი „ორი ჩინეთის“ პოლიტიკა, 

პეკინის ოფიციალური დიპლომატიური აღიარების ნაცვლად, რომლისთვი- 

საც ის ჯერ კიდევ არ იყო მზად. თუმცა, ჩინეთ-ამერიკული ვაჭრობის ზრდამ, 

ამერიკელი ჟურნალისტების, მეცნიერებისა და ტურისტების ჩინეთში მო- 

ზღვავებამ, კისინჯერის განმეორებითმა ვიზიტებმა და ფორდის 1975 წლის 

ვიზიტმა პეკინში დაადასტურა, რომ ამერიკა ჩინეთთან ურთიერთობების 

დათბობას სერიოზულად უყურებდა, წასული იყო დრო, როდესაც მსოფლიოს 

ყველაზე მდიდარი სახელმწიფო მსოფლიოს ყველაზე მრავალრიცხოვან 

სახელმწიფოს არაფრად აგდებდა. შეერთებული შტატები უკვე აღარასოდეს 

მიიჩნევდა ჩინეთს მონოლითური, მოსკოვიდან მართული კომუნისტური 

შეთქმულების წარმომადგენლად, რომლის მიზანი თითქოსდა მთელი არა- 

კომუნისტური აზიის დამორჩილება იყო. პირიქით, ჩინეთი უკვე მიიჩნეოდა 

და თავადაც მიიჩნევდა თავს, როგორც საშუალო რანგის, დიდი პოტენციის, 

მაგრამ მცირედი მიღწევების მქონე სახელმწიფოდ, რომელსაც რეგიონული, 

და არა გლობალური, მიზნები ამოძრავებდა. ორმოცდაათიან და სამოციან 

წლებში, როდესაც შეერთებული შტატები აზიის კონტინენტზე სამხედრო 

მოქმედებებში იყო ჩაბმული და ჩინეთის მოსაზღვრე ორ მოძმე კომუნისტურ 

სახელმწიფოსთან ომებს აწარმოებდა და, ამავე დროს, ჩინეთის ნაციონალის- 

ტურ რეჟიმს იცავდა კუნძულზე, რომელსაც ჩინეთი საკუთარ ტერიტორიად 

მიიჩნევდა, ჩინეთის სასიცოცხლო ინტერესებს, წყნარი ოკეანის გადაღმა 

მდებარე კაპიტალისტური ზესახელმწიფოს მხრიდან, პირდაპირი საფრთხე 

ემუქრებოდა. სამოცდაათიანი წლების დასაწყისში კი, ინდოჩინეთიდან ამე- 

რიკის გასვლისა და ჩინეთის ჩრდილოეთ საზღვართან საბჭოთა სამხედრო 

ძალების იმავდროული ზრდის შედეგად, ორი კომუნისტი გოლიათი ერთმა- 

ნეთს დაუპირისპირდა და შორეულ აღმოსავლეთში ცივი ომი დასრულდა.



თავი 12 

  

ახ 
+» 

აღმოსავლეთსა და დასავლეთს შორის 

დაპირისპირების განახლება 

(1975-1985) 

  

მოჯაჰედების ანტისაბჭოთა ჯიჰადი: მოზეიმე ავღანელი პარტიზანები საბჭოთა ჯავშან- 

ტრანსპორტიორზე ავღანეთის საბჭოთა ოკუპაციის პერიოდში, 1979-დან 1989 წლამდე. 

ავღანელი პარტიზანები შეერთებული შტატებისგან, პაკისტანისგან და საუდის არაბეთის- 

გან მნიშვნელოვან ფინანსურ დახმარებას იღებდნენ. საბჭოთა კავშირის წარუმატებელი ომი 

ავღანეთში ბევრმა ისტორიკოსმა ვიეტნამში შეერთებული შტატების მარცხს შეადარა. 

თაჭის შინაარსი 

პლურალიზმისა და ურთიერთდამოკიდეგულების პერსპექტივები 

გამალებული ბირთეული შეიარალების განახლება 

არეულობა სამხრეთ აზიაში 

კონფლიქტი და კომპრომისი ახლო აღმოსაქლეთში 
  

პლურალიჭმისა და ურთიურთდამოკილდებულების 

პერსპექტივები 

1975 წელს, როდესაც ჰელსინკის კონფერენციამ ოფიციალურად გაა- 

ფორმა ცივი ომის დასასრული ევროპაში, ცივი ომი დასასრულს უახლოვდე- 

ბოდა აზიაშიც, სადაც სამხრეთ ვიეტნამის, კამბოჯისა და ლაოსის პროდასა- 

ვლური რეჟიმები ერთმანეთის მიყოლებით დამორჩილდნენ კომუნისტების 

ორგანიზებულ ამბოხებებს. შეერთებული შტატები, რომელმაც ეს ქვეყნები 

ორი წლით ადრე საკუთარი ბედ-იღბლის ანაბარა დატოვა, მხოლოდ ფორმა- 

ლური პროტესტით შემოიფარგლა. ამასობაში, ჩინეთის სახალხო რესპუბლი- 

კა და შეერთებული შტატები აჩქარებული ტემპით განაგრძობდნენ რამდე- 

ნიმე წლით ადრე დაწყებულ ურთიერთდაახლოების პროცესს. ვაშინგტონმა 

ზუსტად ისე უხმოდ აღიარა ჩინეთსა და ინდოჩინეთში ეროვნული კომუნის- 

ტური მოძრაობების გამარჯვება, როგორც აღმოსავლეთ ევროპაში მუდმივი 

საბჭოთა ჰეგემონია. აზიის კონტინენტზე ჩინეთის კომუნისტური ექსპანსიის 

საბაბით განთავსებული შეერთებული შტატების ერთ დროს უზარმაზარი 

სამხედრო ძალებიდან სამხრეთ კორეაში ოცდაცამეტათასიანი ქვეითი ჯარი 

და ამ ქვეყანასა და ტაილანდში განლაგებული სიმბოლური რაოდენობის 

სამხედრო-საჰაერო ძალებიღა დარჩა. გასული სამი ათწლეულის აჩრდი- 

ლების უდიდესი ნაწილი ზესახელმწიფოებს შორის იარაღის კონტროლზე 

შეთანხმებებმა და ევროპასა და აზიაში თითქმის ერთდროულად დამკვიდრე- 

ბულმა პოლიტიკურმა დეტანტმა შეცვლა. 

კომუნისტური სამყაროს ორ, ერთმანეთთან მებრძოლ გიგანტთან სტა- 

ბილური ურთიერთობების დამყარებისა და, იმავდროულად, სამოცდაა- 

თიანი წლების დასაწყისში საზღვარგარეთ შეერთებული შტატების როლის 

შესუსტების პოლიტიკას მსოფლიო წესრიგის ნიქსონ-კისინჯერისეული 

ხედვა დაედო საფუძვლად, რომელსაც მალე „ხუთკუთხა მრავალპოლარეუე- 

ლი სისტემა“ ეწოდა. მეორე მსოფლიო ომის შემდგომ, მეოთხედი საუკუნის 

განმავლობაში მოქმედი ტლანქი და იდეოლოგიურად გაყოფილი ორპოლუ- 

სიანი სამყაროს ადგილას, ნიქსონი და მისი საგარეო პოლიტიკის გავლენიანი 

მრჩეველი მრავალპოლუსიან მსოფლიოს შექმნაზე ფიქრობდნენ, რომელ- 

შიც, ორის ნაცვლად, ძალაუფლების ხუთი ცენტრი იმოქმედებდა, როგორც 

მსოფლიო პოლიტიკის მთავარი მოქმედი პირები: შეერთებული შტატები,

საბჭოთა კავშირი, დასავლეთ ევროპა, ჩინეთი და იაპონია. კომუნისტურ 
ბლოკში მომხდარი განხეთქილებისა და ჩინეთის მცდელობის შედეგად, და– 
მოუკიდებელი როლი ეთამაშა მსოფლიოს პოლიტიკაში – თუ ამას ახლადგა– 
ფართოებული ევროგაერთიანებისა” და იაპონიის შთამბეჭდავ ეკონომიკურ 
ძალაუფლებასაც დავუმატებთ – ვაშინგტონიდან და მოსკოვიდან მართული, 
ორ მონოლითურ ბლოკად გაყოფილი, მსოფლიოს ხედვა გაცვეთილ კონცეფ- 
ციად იქცა. 

რაც შეეხება ევროპას, უკვე ვიხილეთ როგორ გადაწყვიტა 1975 წლის 

ჰელსინკის ევროპული უსაფრთხოების კონფერენციის ფინალურმა დასკვნამ 

–- და, თანაც, მასში მონაწილე ყველა ქვეყნისთვის დამაკმაყოფილებლად 

– საზღვრებთან და სუვერენიტეტთან დაკავშირებული ის მწვავე დავები, 

რომლებიც კონტინენტზე აღმოსავლეთ-დასავლეთის ურთიერთობებს 1945 

წლის შემდეგ ძაბავდა. ამასთანავე, პოლიტიკური დაძაბულობების განმუხ- 

ტვის ეკონომიკური სარგებელი იმდენად დიდი იყო ორივე მხარისათვის, რომ 

სამოცდაათიანი წლების დასაწყისში ვილი ბრანდტის მიერ წამოწყებულმა 

შერიგების პროცესმა „დეტანტის ათწლეულის“ მეორე ნახევარში საკუთარი 

დამოუკიდებელი იმპულსი შეიძინა. სამოცდაათიან წლებში სავაჭრო კავში- 

რები აღმოსავლეთსა და დასავლეთს შორის მნიშვნელოვნად გაფართოვდა. 

მოსკოვისა და მისი სატელიტების ახლადგამოხატულმა სურვილმა, უარი 

ეთქვათ ტრადიციულ ავტარკიაზე და კომუნისტური სამყაროს გარეთაც 

განევითარებინათ სავაჭრო ურთიერთობები, დასავლეთის სავაჭრო ინტე- 

რესებს ახალი ბაზრებითა და რესურსებით სარგებლობის საშუალება მისცა, 

რაც მანამდე მათთვის სრულიად მიუწვდომელი იყო. 

ორ პოლიტიკურ ბლოკს შორის სავაჭრო ურთიერთობების ამ სერიოზულ 

გაფართოებასთან ერთად, აღმოსავლეთის კომუნისტური ქვეყნებისთვის 

ხელმისაწვდომი გახდა დასავლეთის კერძო და სახელმწიფო სესხებიც. მყარ 

ვალუტაში გაცემულმა ამ სესხებმა საბჭოთა სატელიტ სახელმწიფოებს დასა- 

ვლური ტექნოლოგიისა და სამრეწველო პროდუქციის იმპორტის დაფინანსე- 

ბის საშუალება მისცა. გერმანულმა, ფრანგულმა და ბრიტანულმა ბანკებმა, 

რომელთა რეზერვები მნიშვნელოვნად გაზრდილიყო სამოცდაათიან წლებში 

ნავთობის ფასების ზრდის შედეგად ოპეკის ქვეყნებიდან განხორციელებული 

დეპოზიტებით, სიამოვნებით ისარგებლეს შემთხვევით და ეს მოზღვავებუ- 

ლი ფონდები კომუნისტური ქვეყნებისათვის სესხებად გამოიყენეს. საბჭოთა 

სატელიტური სახელმწიფოების მთლიანი საგარეო ვალი დასავლეთის ფი- 

ნანსური ინსტიტუტების მიმართ 1975 წელს 19 მილიარდი დოლარიდან 1981 

წელს, დაახლოებით, 62 მილიარდ დოლარამდე გაიზარდა. რკინის ფარდის 

1973 წლის იანვარში ევროპის ეკონომიკურ გაერთიანებას დიდი ბრიტანეთი, ირ- 
ლანდია და დანია შეუერთდნენ. საბერძნეთი გაერთიანების მეათე წევრი 1981 წელს 
გახდა, ხოლო ესპანეთი და პორტუგალია – 1986 წელს.



560 ნაწილი"! >4 მეოცე საუკუნის მსოფლიო 

მიღმა დამყარებულმა სავაჭრო და ფინანსურმა ურთიერთობებმა დასავლეთ 

და აღმოსავლეთ ევროპის (მათ შორის, საბჭოთა კავშირის) ერთმანეთზე და- 

მოკიდებულება უპრეცედენტო დონემდე გაზარდა. დასავლეთში დეტანტის 

მხარდამჭერების თანახმად, ურთიერთდამოკიდებულების ეს ქსელი ევრო- 

პაში ხანგრძლივი მშვიდობისა და სტაბილურობის პესრპექტივას ამყარებდა 

და დასავლეთს აღმოსავლეთის მიმართ ღირებულ ბერკეტსაც სთავაზობდა: 

ვაჭრობიდან მიღებული ეკონომიკური სარგებელი, ტექნოლოგიების გადა- 

ცემა და მყარ ვალუტაში გაცემული სესხები საბჭოთა ბლოკს არაკომუნის- 

ტურ სამყაროსთან თანამშრომლობის მნიშვნელობას უჩვენებდა, ეს კი, შე- 

საბამისად, ხელს შეუშლიდა ცივი ომის პოლიტიკის დაბრუნებას. 

გამალებული ბირთვული შეიარალების განახლება 

სამოცდაათიანი წლების მეორე ნახევარში ევროპაში პოლიტიკური 

შერიგებისა და ეკონომიკური ურთიერთდამოკიდებულების მნიშვნელოვან 

განვითარებას არც ორ ზესახელმწიფოს შორის დაძაბულობების განმუხ- 

ტვა მოჰყოლია და არც ბირთვული იარაღის სფეროში მათ შორის გაჩაღე- 

ბულ შეჯიბრზე შეზღუდვების დაწესების მცდელობებს მოჰყოლია რაიმე 

შედეგი. როგორც ვიხილეთ, ხელისუფლებიდან ნიქსონის სამარცხვინო წას- 

ვლის შემდეგ, კისინჯერის საგარეო-პოლიტიკური გუნდის ადგილზე დატო- 

ვებამ, საბჭოთა-ამერიკული დეტანტის გეგმის მიხედვით განვითარება ნიქ- 

სონის ხელდასმული შემცვლელის შუალედური ადმინისტრაციის დროსაც 

შესაძლებელი გახადა. 1974 წლის ნოემბერში ვლადივოსტოკში ხელმოწე- 

რილმა ნიქსონ-ბრეჟნევის შუალედურმა შეთანხმებამ 5#LI I-ის შემცვლელი 

ახალი ხელშეკრულების ძირითადი მიმართულებები განსაზღვრა. 5#LL I-ს 

1977 წლის ბოლოს გასდიოდა მოქმედების ვადა. თეთრ სახლში პრეზიდენტ 

ჯიმი კარტერის ადმინისტრაციის მოსვლისა და 5#LI I-ის ვადის გასვლის 

მომენტში საბჭოთა კავშირის ბირთვულ არსენალში განხორციელებული 

ტექნოლოგიური ინოვაციების გამო, 54LI I-ის შემცვლელი ახალი ხელშეკრუ- 

ლების შესახებ მოლაპარაკებები გადაიდო. საბჭოთა კავშირის შეიარაღებაში 

განხორციელებული ინოვაციები ამერიკელმა კონგრესმენებმა დაგმეს, რო- 

გორც 5#LI | ხელშეკრულებით დამყარებული ფაქიზი სტრატეგიული ბალან- 

სისათივის სერიოზული საფრთხის შემცველი ფაქტორი: საბჭოთა კავშირმა 

პირველად გამოსცადა ქობინების ინდივიდუალური დამიზნების რაკეტები 

(MI8V) და შორი რადიუსის ბომბდამშენები განალაგა, სახელწოდებით „ბექ- 

ფაიერი“, რაც ნიშნავდა, რომ საბჭოთა კავშირი უკვე კონკურენციას უწე- 

ვდა შეერთებულ შტატებს რაკეტების იმ ორ კატეგორიაშიც, რომელშიც 

მანამდე შეერთებულ შტატებს ჰქონდა გადამწყვეტი უპირატესობა, რითაც 

ის, ინტერკონტინენტური ბალისტიკური რაკეტების წვდომისა და რაოდენო-

ბის კუთხით, საბჭოთა კავშირის უპირატესობის კომპენსაციას ახდენდა. ამ 
გამოწვევას კარტერის ადმინისტრაციამ შეიარაღების რამდენიმე სისტემის 
აჩქარებული განვითარებით უპასუხა. ეს სისტემები იყო მობილური ინტერ- 
კონტინენტური „ექსპერიმენტული რაკეტები“, რომლებიც ითვლებოდა, 
რომ, ფაქტობრივად, მოუწყვლადი იყვნენ წინმსწრები პრევენტიული დარ- 
ტყმებისადმი; ასევე, მცირე ზომის, მცირეხარჯიანი „ფრთოსანი“ რაკეტე- 
ბი: უპილოტო მინიატურული საჰაერო ხომალდები, რომლებსაც შეეძლოთ, 

საბჭოთა რადარებისაგან შეუმჩნევლად მიეღწიათ სამიზნეებისათვის; და, 

კიდევ, ახალი „ტრაიდენტ“ წყალქვეშა გემები , რომლებმაც მოძველებული 

„პოლარისის“ სისტემის გემები ჩაანაცვლეს და რომლის რაკეტებს საბჭოთა 

კავშირის ყველაზე მნიშვნელოვან სამიზნეებამდე მიღწევა შეეძლოთ. 

შეერთებული შტატების ამ ახალი შეიარაღების მიუხედავად, საბჭო- 

თა და ამერიკელმა სახელმწიფოს მეთაურებმა 1979 წლის 18 ივნისს ვენაში 

ხელი მოაწერეს 5/#LI II-ის ხელშეკრულებას. შეთანხმება თითოეულ მხარეს 

აკისრებდა რაკეტების რაოდენობის შეზღუდვას 2250 ერთეულამდე, რიმელ- 

თაგან მხოლოდ 1320 შეიძლებოდა ყოფილიყო ქობინების ინდივიდუალური 

დამიზნების რაკეტები (MI8V). თეორიულად, ეს საბჭოთა კავშირს სახმელეთო 

ბაზირების რაკეტებზე ცხრა ათასი ქობინის განთავსების საშუალებას აძლე- 

ვდა, რაც საკმარისზე მეტი იყო ამერიკული ,„მინიტმენების“ არსენალისათვის 

საფრთხის შესაქმნელად. ამან კი ინტერკონტინენტური ექსპერიმენტული 

(და, თეორიულად, მოუწყვლადი) რაკეტების აჩქარებული წარმოების შესახებ 

კარტერის ადმინისტრაციის მტკიცე გადაწყვეტილება განამტკიცა. 

„ევრორაკეტები“ 

მაშინ, როდესაც ამერიკის სენატში სტრატეგიულ იარაღზე კონტროლის 

მეორე ხელშეკრულებას განიხილავდენენ და რატიფიკაციისთვის ამზადებდ- 

ნენ, მოულოდნელად აღმოსავლეთ-დასავლეთის ურთიერთობებში ახალი 

სადავო საკითხი გაჩნდა: ევროპაში საშუალო რადიუსის ბირთვული იარა- 

ღი. 1977 წელს საბჭოთა კავშირმა შშ-20 სახმელეთო რაკეტების განლაგება 

დაიწყო, რომლებსაც 3000 მილის რადიუსში დასავლეთ ევროპის ნებისმიერი 

სამიზნის მიღწევა შეეძლოთ. 55-20 ქობინების ინდივიდუალური დამიზნე- 

ბის რაკეტებს (MIMV) წარმოადგენდნენ, სამი ინდივიდუალური დამიზნების 

ქობინით. ამავე დროს, მობილურობის გამო, ძნელი იყო მათი ლოკალიზება 

და განადგურება. დასავლეთმა ეს ფაქტი კონტინენტზე საბჭოთა კავშირის 

ბირთვული უპირატესობის დასაწყისად აღიქვა და 1979 წელის 12 დეკემბერს 

ნატო-ს საბჭომ გადაწყვიტა, რომ საბჭოთა 55-20 რაკეტების დასაბალანსე- 

ბლად დასავლეთ ევროპაში საშუალო რადიუსის ახალი თაობის რაკეტებს 

განალაგებდა, თუკი შეერთებული შტატები უარს ვერ ათქმევინებდა მოს-

კოვს თავისი რაკეტების განლაგებაზე. ამ გეგმის მიხედვით, 1983 წლამდე 

დასავლეთ გერმანიაში უნდა მოთავსებულიყო 108 ერთეული „პერშინგ II“ 

რაკეტა, ხოლო 464 სახმელეთო ფრთოსანი რაკეტა დიდ ბრიტანეთში, იტა- 

ლიაში, ბელგიაში ნიდერლანდებსა და დასავლეთ გერმანიაში განლაგდებო- 

და. შეიარაღებაზე კონტროლის ხელშეკრულების გარეშე ეს ახალი რაკეტები 

საბჭოთა 55-20-ის საპირწონედ იქნებოდა გამოყენებული. 

ევროპაში ახალი საშუალო რადიუსის რაკეტების განთავსების შესახებ 

ნატო-ს მუქარამ კრემლში აღელვება, ხოლო დასავლეთ ევროპის ქვეყნებ- 

ში, რომლებსაც ახალი რაკეტები უნდა განეთავსებინათ, ანტიბირთვული 

განწყობების მოზღვავება გამოიწვია. საზოგადოების წინააღმდეგობა კი- 

დევ უფრო გაძლიერდა 1981 წლის იანვრიდან, როდესაც ვაშინგტონში რეი- 

განის ადმინისტრაცია მოვიდა. ფართო საზოგადოებაში მიიჩნეოდა, რომ 

თეთრი სახლის ახალი ბინადარი, მის წინამორბედთან შედარებით, რუსებთან 

შეთანხმების მიღწევას ნაკლებად შეეცდებოდა, რაც ახალი სადავო რაკეტე- 

ბის განთავსებას საფუძველს შეუქმნიდა. 

თუმცა, ახალმა პრეზიდენტმა საყოველთაო გაოცება გამოიწვია, როდე- 

საც 1981 წლის ნოემბერში, ჟენევაში, საბჭოთა კავშირთან საშუალო რა- 

დიუსის ბირთვული იარაღის (IM) შესახებ მოლაპარაკებებში ჩაერთო. რეი- 

განმა ბრეჟნევი კუთხეში მოამწყვდია, როდესაც კონტინენტზე გამალებუ- 

ლი ბირთვული შეიარაღების საკითხის მარტივი და საბოლოო გადაწყვეტა 

– ე.წ. ნულოვანი ვარიანტი – შესთავაზა. ნულოვანი ვარიანტის თანახმად, 

შეერთებული შტატები, საბჭოთა კავშირის მიერ 600 საშუალო რადიუსის 

რაკეტის ევროპიდან გაყვანის სანაცვლოდ, უარს იტყოდა 572 ფრთოსანი 

და პერშინგის ტიპის რაკეტების განთავსებაზე. მოსკოვმა მტკიცედ უარყო 

ეს შეთავაზება, რომელიც მისგან უკვე განთავსებული რაკეტების მოხსნას 

გულისხმობდა ამერიკელების პირობის სანაცვლოდ, რომ ევროპაში არ განა- 

თავსებდენ რაკეტებს, რომელთა ეფექტურობა ჯერ კიდევ არ იყო დამტკი- 

ცებული და რომლის განთავსებას დასავლეთ ევროპის მოსახლეობის დიდი 

ნაწილი უწევდა წინააღმდეგობას. საშუალო რადიუსის ბირთგული იარალის 

(IMნ) შესახებ მოლაპარაკებებიც, ნაწილობრივ რუსების მოთხოვნის გამო, 

რომ 162 ბრიტანული და ფრანგული საშუალო რადიუსის რაკეტები ევრო- 

პაში ამერიკის ბირთვული არსენალის ნაწილად ჩათვლილიყო, ასევე წარუ- 

მატებლად მიმდინარეობდა. შეერთებული შტატები კი უარს აცხადებდა 

მოკავშირეების სახელით მოლაპარაკებების წარმოებაზე. 1983 წლის ბოლოს 

საბჭოთა დელეგაციამ საშუალო რადიუსის ბირთვული იარაღის IIMჩ) შესახებ 

მოლაპარაკებები მას შემდეგ დატოვა, რაც შეერთებული შტატები დასავლეთ 

ევროპის წინასწარ განსაზღვრულ ადგილებზე „პერშინგისა“ და ფრთოსანი 

რაკეტების განლაგებას შეუდგა.

სტრატეგიული შეიარაღება 

ორმა ზესახელმწიფომ არა მხოლოდ ევროპაში ბირთვული იარაღის შე- 
სახებ ვერ მიაღწია შეთანხმებას, არამედ სტრატეგიული შეიარაღების კონ- 

ტროლის უფრო კომპლექსური საკითხიც შორს იყო მოგვარებისგან. რეი- 

განის ადმინისტრაციის დამოკიდებულება სტრატეგიულ შეიარაღებაზე 

კონტროლის მიმართ არაერთგვაროვანი იყო. ერთი მხრივ, ამერიკის ახალი 

სახელმწიფოს მეთაური ხელმძღვანელობდა მშვიდობიანობისას განხორციე- 

ლებული, ყველაზე ფართომასშტაბიანი მილიტარიზაციის პროცესს, რათა, 

როგორც თავად განმარტავდა, დაძლეულიყო საბჭოთა კავშირის აშკარა 

პირველობა ბირთვული შეიარაღების კუთხით; ამასთანავე, მისი გარემოცვის 

წევრები სულისშემძვრელად საუბრობდნენ ბირთვული ომისგან მოსახლეო- 

ბის გადარჩენის შესაძლებლობებისა და ასეთი ომისათვის მზადების აუცი– 

ლებლობაზე. 1983 წლის მაისში რეიგანის ადმინისტრაციამ მოიპოვა კონგრე- 

სის თანხმობა შემცირებული სიმძლავრის ექსპერიმენტული ინტერკონტი- 

ნენტური ბალისტიკური რაკეტების წარმოებაზე, უფრო არასრულფასოვნად 

მიჩნეული, „მინიტმენის“ ინტერკონტინენტური ბალისტიკური რაკეტების 

ჩასანაცვლებლად. ორი თვით ადრე, პრეზიდენტმა მთელი მსოფლიო გააო- 

გნა, როდესაც ურთიერთშეკავებაზე დაფუძნებული თავდაცვის პოლიტიკის 

(ან გარანტირებული ურთიერთგანადგურების პოლიტიკის) შეცვლისა და 

საჰაერო ანტიბალისტიკური სისტემის განლაგების იდეა გაახმოვანა. სის- 

ტემა, სატელიტზე განლაგებული ლაზერული სხივების საშუალებით, ნების- 

მიერი საბჭოთა რაკეტის მიერ სამიზნის მიღწევამდე მათ აღმოჩენასა და 

განადგურებას ითვალისწინებდა. ეს სიახლე – რომელსაც მისმა მომხრეებმა 

სტრატეგიული თავდაცვის ინიციატივა უწოდეს – არა მხოლოდ არღვევდა 

1972 წლის 5#LI 1-ის ხელშეკრულების ანტიბალისტიკურ რაკეტებთან დაკავ- 

შირებულ დებულებებს, არამედ, ბევრი ექსპერტის აზრით, მკვეთრად არას- 

ტაბილურს ხდიდა სტრატეგიულ ბალანსს და, შესაბამისად, პრევენტიული 

ბირთვული ომის შესაძლებლობას ზრდიდა. 

მეორე მხრივ, რეიგანის ადმინისტრაციის მიერ გადადგმული ორი ნაბიჯი 

მოსკოვთან საერთო ენის გამონახვის სურვილზე მიუთითებდა. პირველ რიგ– 

ში, რეიგანმა გამოთქვა მზადყოფნა, რომ დაიცავდა ჯერ კიდევ არარატიფი- 

ცირებულ, 5#I I-ის ხელშეკრულებას, რომელსაც იგი მანამდე, შეერთებული 

შტატებისათვის სტრატეგიულად არახელსაყრელი ვითარების შექმნის გამო, 

აკრიტიკებდა; მეორე, მან საბჭოთა კავშირს სტრატეგიული შეიარაღების 

შესახებ მოლაპარაკებების განახლებისაკენ მოუწოდა (სტრატეგიული 

შეიარაღების შემცირების მოლაპარაკებები – 51#ML), რითაც ნათელი გახადა, 

რომ უპირატესობას მხოლოდ და მხოლოდ ბირთვული შეიარაღების სერიო- 

ზულ შემცირებას და არა მათი რაოდენობის შეზღუდვას ანიჭებდა. 5L#8I- 

ის მოლაპარაკებები, რომელიც 1982 წლის 29 იანვარს ჟენევაში დაიწყო,

შეიარაღებაზე კონტროლის პროცესის შენარჩუნების საშუალებას იძლეო- 

და, მაშინ, როცა ორ ზესახელმწიფოს შორის ურთიერთობები გაუარესების 

სტადიაში იმყოფებოდა. რეიგანის პრეზიდენტობის პირველი ვადის განმა- 

ვლობაში, შეიარაღებაზე კონტროლის მოლაპარაკებათა წარუმატებლობა 

საბჭოთა კავშირის ხელმძღვანელობის არასტაბილურობასთანაც იყო დაკავ- 

შირებული. იური ანდროპოვი, რომელმაც ბრეჟნევი 1982 წლის ნოემბერში 

შეცვალა, 1984 წლის თებერვალში გარდაიცვალა; მისი მემკვიდრე კონსტან- 

ტინ ჩერნენკო კი 1985 წელს გარდაიცვალა, რის შემდეგაც საბჭოთა კავშირის 

სათავეში ყველასათვის უცნობი მიხეილ გორბაჩოვი მოვიდა. 

შეერთებულ შტატებსა და საბჭოთა კავშირს შორის ურთიერთობების 

გამწვავება კარტერის ადმინისტრაციის დროს დაიწყო, როდესაც ამერი- 

კელმა ოფიციალურმა პირებმა გადაწყვიტეს, რომ მოსკოვმა დასავლეთთან 

მშვიდობიანი თანაარსებობის პოლიტიკის წარმოებაზე და მსოფლიოში სტა- 

ბილურობის შენარჩუნებაზე თქვა უარი. ამერიკელთა ამ ახალ მოსაზრებას 

საფუძვლად ედო არა იმდენად ძალთა ბალანსზე საბჭოთა კავშირის ახალი 

სარაკეტო სისტემების გავლენა, რამდენადაც სამოცდაათიანი წლების მეორე 

ნახევარში საბჭოთა კავშირის წარმატებები და შეერთებული შტატების რე- 

გრესი არაბირთვული შეიარაღების სფეროში, რამაც, ერთი შეხედვით, ცივი 

ომის კონფრონტაციული სულისკვეთება აღადგინა. 

საბჭოთა კავშირის წარმატებათაგან პირველი, სამოცდაათიანი წლების 

შუაში, აფრიკაში საბჭოთა კავშირის სამხედრო გავლენის გავრცელება იყო. 

ამ საკითხს ქვემოთ დეტალურად შევეხებით. მეორე ფაქტორი კი სამხრეთ 

აზიაში 1979 წლის დასაწყისსა და ბოლოში განვითარებული მნიშვნელოვანი 

მოვლენები იყო იმ ქვეყნებში, რომლებიც სპარსეთის ყურესა და ინდოეთის 

ოკეანეში საბჭოთა კავშირის ექსპანსიას უშლიდნენ ხელს. 

არეულობა სამხრეთ აზიაში 

ირანის რევოლუცია 

პირველი გეოპოლიტიკური ტრანსფორმაცია ირანში მოხდა. შაჰი მო- 

ჰამედ რეზა ფეჰლევსი, რომელიც 1941 წელს ბრიტანელებმა და რუსებმა 

ერთად მოიყვანეს ირანის ხელისუფლებაში, 1946 წელს საბჭოთა კავშირის 

მხარდაჭერით ორგანიზებულ აჯანყებას ინგლისელებისა და ამერიკელე- 

ბის მიერ მოსკოვზე განხორციელებული ზეწოლის შედეგად გადაურჩა. მისი 

რეჟიმი რეგიონში ამერიკის ერთგული მოკავშირე 1953 წლის შემდეგ გახდა, 

როდესაც, ირანელი ნაციონალისტი პოლიტიკოს მოჰამედ მოსადეყის მიერ 

მისი დამხობის შემდეგ, ამერიკის ცენტრალური სადაზვერვო სამმართველოს 

მიერ ორგანიზებული სახელმწიფო გადატრიალების შედეგად, იგი ხელისუ- 

ფლებაში დაბრუნდა. ორმოცდაათიანი წლების შუაში ამერიკელებმა ბრიტა-

ნელების კუთვნილ ანგლოირანულ ნაგთობკომპანიაში, რომელიც ქვეყნის 

ნავთობის მდიდარ რეზერვებს მართავდა, თანაბარი საკონტროლო უფლება 

მოიპოვეს. შეთანხმების თანახმად, თეირანის მთავრობა გულუხვ ჰონორა- 

რებს იღებდა, რომლითაც ინდუსტრიალიზაციის მძლავრ პროგრამას აფი- 

ნანსებდა. 1970-იანი წლების დასაწყისში ნიქსონის ადმინისტრაციამ შაჰის 

სამხედრო და საზღვაო ძალების თანამედროვე იარაღით აღჭურვა დაიწყო, 

რათა ირანს, როგორც სპარსეთის ყურეში ანტიკომუნისტური ბლოკის მთა- 

ვარ მშვიდობისმყოფელ ძალას, ბრიტანეთის ჩანაცვლება შეძლებოდა. მა- 

გრამ, 1978 წელს ფეჰლევის დინასტიის წინააღმდეგ ოპოზიციის ფართო 

კოალიცია ჩამოყალიბდა, რომელშიც თავი მოიყარეს შიიტმა ფუნდამენტა- 

ლისტებმა, რომელთაც შაჰის სეკულარული პოლიტიკა და მისი გარემოცვის 

ვესტერნიზებული ცხოვრების სტილი სძულდათ; მცირე მოვაჭრეებმა, რომ- 

ლებიც ვერ ეგუებოდნენ ამერიკული კორპორაციების სერიოზულ გავლენას 

ირანის ეკონომიკაზე და ქალაქურმა ინტელიგენციამ, რომელიც რეჟიმის 

რეპრესიული მეთოდებით იყო გულაცრუებული,. 1979 წლის იანვარში, ქუჩის 

მასობრივი დემონსტრაციების შედეგად, შაჰმა ირანი დატოვა, ხოლო მომ- 

დევნო თვეს ირანში ხელისუფლება ოთხმოც წელს გადაცილებული შიიტი 

სასულიერო ლიდერის – აიათოლა რუჰოლახომეინის ერთგულმა ისლამურმა 

ფუნდამენტალისტურმა მოძრაობამ აიღო. 

იმის მიუხედავად, რომ არც საბჭოთა კავშირს და არც ირანის კომუნის- 

ტურ პარტიას – თუდეს – ირანის რევოლუციაში მნიშვნელოვანი როლი არ 

შეუსრულებია, რევოლუციის უკიდურესად ანტიამერიკულმა ხასიათმა ამ 

სტრატეგიულად და ეკონომიკურად მნიშვნელოვან რეგიონში დასავლეთის 

ინტერესებს გამანადგურებელი დარტვჯმა მიაყენა. ირანის პოლიტიკური და 

სამხედრო ელიტის პროამერიკული ელემენტები სიკვდილით დასაჯეს, ამე- 

რიკელების ქონებას ირანში კონფისკაცია ჩაუტარდა, ხოლო ამერიკის სამხე– 

დრო ობიექტები (მათ შორის საბჭოთა კავშირის მოქმედებებზე დასაკვირვე- 

ბლად ირანის ჩრდილოეთში განლაგებული სარადარო სისტემაც) დაიხურა. 

ირანის ნავთობწარმოების მკვეთრმა ვარდნამ, რომელიც ამ ქვეყანაში ხან– 

გრძლივ არეულობებსა და 1980 წლის დეკემბერში მეზობელ ერაყთან ომის 

დაწყებას მოჰყვა, სერიოზული ეკონომიკური სირთულეები გამოიწვია ამერი- 

კის მოკავშირე დასავლეთ ევროპასა და იაპონიაში, რომლებიც შეერთებულ 

შტატებზე გაცილებით მეტად იყვნენ დამოკიდებული სპარსეთის ყურის 

ნავთობზე (შეერთებული შტატები ირანიდან ნავთობის იმპორტის მხოლოდ 

5 პროცენტს იღებდა). გარდა ამისა, ირანში ისლამური ფუნდამენტალიზ- 

მის აღზევება მთელს ახლო აღმოსავლეთში გავრცელების საფრთხეს ქმნი- 

და, რაც პოლიტიკურ არასტაბილურობასა და პროდასავლური რეჟიმების 

შესუსტებას გამოიწვევდა საუდის არაბეთში, ეგვიპტეში თუ რეგიონის სხვა 

ქვეყნებში. შაჰის ექსტრადიციაზე შეერთებული შტატების მთავრობის დაყო-

ლიების მიზნით, 1979 წლის ნოემბერში ირანელი ფუნდამენტალისტი მებრძო- 

ლების მიერ თეირანში შეერთებული შტატების საელჩოში სამოცდაცხრა მძე- 

ვლის აყვანის ინციდენტმა ვაშინგტონსა და თეირანს შორის ურთიერთობები 

კიდევ უფრო გაამწვავა (თავად შაჰი, რომელიც ნიუ იორკის ჰოსპიტალშისიმ- 

სივნის დიაგნოზით მკურნალობდა, 1980 წლის ივლისში გარდაიცვალა). ამა- 

სობაში მუსლიმი ფუნდამენტალისტები თავს დაესხნენ ტრიპოლიში (ლიბია) 

მდებარე შეერთებული შტატების საკონსულო სამსახურს და ისლამაბადში 

(პაკისტანი) შეერთებული შტატების საელჩოს, რითაც ამერიკული ინტერე- 

სების წინააღმდეგ ჯიჰადი, ანუ წმინდა ომი, მთელს მსოფლიოში განავრცეს. 

„მოსკოვის ვიეტნამი“ ავღანეთში 

მაშინ, როდესაც შეერთებული შტატების დიდი ხნის კლიენტი სახელმ- 

წიფო ირანი, 1979 წლის განმავლობაში, ანტიამერიკული მღელვარების ცენ- 

ტრად იქცა, საბჭოთა კავშირი, პირველად მეორე მსოფლიო ომის შემდგომ, 

ლიად ჩაება სამხედრო მოქმედებებში მისი აღმოსავლეთევროპული იმპერიის 

ფარგლებს გარეთ, როცა 1979 წლის დეკემბერში საბჭოთა პარაშუტისტები 

და ჯავშანტექნიკის კოლონები ავღანეთში შევიდნენ. ირანის მსგავსად, ავღა- 

ნეთიც პირველ მსოფლიო ომამდე ცარისტულ რუსეთსა და ბრიტანეთს შორის 

მძაფრი მეტოქეობის მიზეზი იყო, ხოლო 1907 წელს ოფიციალურად იქნა 

აღიარებული, როგორც ბუფერული ზონა რუსეთსა და ბრიტანულ ინდოეთს 

შორის. ცივი ომის დროს ავღანეთი საბჭოთა კავშირსა და პაკისტანს შორის 

– რომელიც ვაშინგტონის მთავარი მოკავშირე სახელმწიფო იყო სამხრეთ 

აზიაში – მიუმხრობელი სახელმწიფოს სტატუსს ინარჩუნებდა. მაგრამ, ირა- 

ნისგან განსხვავებით, რომელიც ამერიკული უსაფრთხოების სისტემაში 1946 

წელს, მისი ჩრდილოეთი საზღვრებიდან საბჭოთა ჯარების გაყვანის შემდეგ 

მოექცა, ავღანეთი ორმოცდაათიანი წლების განმავლობაში თანდათან სა- 

ბჭოთა კავშირის ორბიტისკენ მიიწევდა და ფინეთის აზიურ ვერსიად უნდა 

ქცეულიყო, რისთვისაც მან მოსკოვთან ადრე დადებული თავდაუსხმელობის 

პაქტი განაახლა და რუსეთისგან მნიშვნელოვან ეკონომიკურ დახმარებასაც 

იღებდა. 

1973 წელს ქვეყნის ნომინალური მონარქი მოჰამედ ზაჰირ შაჰი სამხე- 

დრო გადატრიალების შედეგად დაამხეს, ხელისუფლებაში კი ავღანეთის 

კომუნისტური პარტიის ერთ-ერთი ფრაქცია მოვიდა, რომელსაც სათავეში 

პრინცი მოჰამედ დაუდ ხანი ედგა. დაუდმა ჯერ მოსკოვისგან დისტანცირება 

გადაწყვიტა, შემდეგ ურთიერთობები გააუმჯობესა პროამერიკულ, ანტისა- 

ბჭოთა მეზობელ ქვეყნებთან: ჩინეთთან, ირანთან და პაკისტანთან, ბოლოს 

1979 წლის დეკემბერში ირანელმა მებრძოლებმა მდედრობითი სქესისა და შავკანიანი 
მძევლები გაათავისუფლეს, დანარჩენი ორმოცდაცამეტი კი 1981 წლის იანვარში 
თეთრი სახლიდან კარტერის წასვლამდე არ გაუთავისუფლებიათ.

კი საკუთარი გარემოცვიდან კომუნისტური პარტიის ლიდერები ციხეში 
ჩასვა. 1978 წელს თვითონაც იქნა გაძევებული ხელისუფლებიდან არმიის 
რადიკალური ფრთის მიერ, რომელმაც კომუნისტური პარტიის დაპატიმრე- 
ბული ლიდერები გაათავისუფლა და მათ ხელისუფლება გადასცა. ახალმა და 
ღიად მარქსისტულმა მთავრობამ, ჰაფიზულა ამინის ხელმძღვანელობით, 
სეკულარიზაციის ამბიციური პროგრამა წამოიწყო, რომელიც ქალებისთვის 

განათლების მიცემის შესაძლებლობას და ისლამური სასულიერო პირებისა– 

თვის ავღანეთის საზოგადოებაზე გავლენის შემცირებასაც გულისხმობდა. 

ამგვარმა პოლიტიკამ ახალი მთავრობის წინააღმდეგ განაწყო არა მხოლოდ 

ქვეყნის სასულიერო ფენა, არამედ ბევრი რეგიონული და ადგილობრივი ავ- 

ტორიტეტი, რომლებსაც, მოდერნიზაციისა და ცენტრალიზაციის შედეგად, 

ძალაუფლების დაკარგვის ეშინოდათ. ასეთ განწყობას შედეგად მოჰყვა აჯა- 

ნყება, რომელიც შემდგომ წმინდა ომშიც გადაიზარდა, რომელსაც ისლამის 

უკიდურესი ვერსიის ფანატიკოსი მიმდევრები მოსკოვთან მჭიდროდ და- 

კავშირებული სეკულარული მთავრობის წინააღმდეგ აწარმოებდნენ. იმის 

შიშით, რომ ისლამური ფუნდამენტალიზმის ეს ძლიერი ფორმა ავღანეთის 

ათას ხუთასი მილის სიგრძის საზღვარს გადაკვეთდა და საბჭოთა კავშირის, 

უმეტესად ისლამურ, ცენტრალური აზიის რესპუბლიკებსაც მოედებოდა, 

კრემლის მესვეურებმა პრევენციული დარტყმის განხორციელება გადაწყ- 

ვიტეს. 1979 წლის დეკემბრის ბოლოს 100000-კაციანი საბჭოთა საჰაერო 

და ქვეითი ჯარები ქაბულში შევიდნენ ამინის ხელისუფლების დასამხობად 

და პროსაბჭოთა ავღანელი კომუნისტისათვის – ბაბრაქ ქარმალისათვის 

ძალაუფლების გადასაცემად. 

იმის მიუხედავად, რომ ავღანეთში (რომელსაც უკვე ჰყავდა პროსაბჭოთა 

მთავრობა) შეერთებული შტატების სასიცოცხლო ინტერესებს არაფერი ემ- 

უქრებოდა, ვაშინგტონის რეაქცია მოსკოვის ქმედებაზე ისეთი მკაცრი იყო, 

თითქოს დეტანტის პოლიტიკა ყველას საბოლოოდ დავიწყებოდა. პრეზი- 

დენტმა კარტერმა თავდაცვის ბიუჯეტის ხუთპროცენტიანი რეალური ზრდა 

განახორციელა, დააწესა ემბარგო საბჭოთა კავშირისთვის ხორბლის მიწო- 

დებაზე, გარდა 1975 წლის შეთანხმებით გათვალისწინებული მინიმალური 

რაოდენობისა, შეზღუდა საბჭოთა გემების მიმოსვლა ამერიკის თევზჭერის 

წყლებში, ისევე, როგორც საბჭოთა კავშირისათვის მაღალი ტექნოლოგიების 

გადაცემა და ბოიკოტი გამოუცხადა 1980 წელს მოსკოვში დაგეგმილ ოლიმ- 

პიურ თამაშებს. კარტერმა ასევე ურჩია სენატს, რომელსაც ამ დროისთვის 

თეთრი სახლის წაქეზება ამ საკითხში ისედაც აღარ სჭირდებოდა, რომ 1979 

წელს ხელმოწერილი 5#LI II ხელშეკრულების რატიფიცირების განხილვა გა– 

დაედო. კარტერის ადმინისტრაცია შიშობდა, რომ ავღანეთში ინტერვენციით 

საბჭოთა კავშირი ცდილობდა ესარგებლა შეერთებული შტატების ირანიდან 

განდევნით, რათა შემდგომ უფრო ეფექტური იერიში მიეტანა სპარსეთის

აიათოლა რუჰოლა ხომეინი (1902-1989): ირანის შაჰის – მო- 

ჰამედ რეზა ფეჰლევის მტკიცე მოწინააღმდეგე, შეერთებული 

შტატების მიმართ მონარქის მორჩილი დამოკიდებულებისა 

და სეკულარული საშინაო პოლიტიკის გამო. ეს ქარიზმატული 

შიიტი მუსლიმი სასულიერო პირი გადასახლებიდან 1979 წელს 

დაბრუნდა და საკუთარ ქვეყანაში თეოკრატიული სახელმ- 

წიფო დააარსა. ეს კი მთელს მუსლიმურ სამყაროში ისლამური 

ფუნდამენტალიზმის ძლიერი მოძრაობის შთაგონების წყა- 

როდ იქცა. 

ყურისა და არაბეთის ნახევარკუნძულის ნავთობრესურსებზე და ინდოეთის 

ოკეანის თბილ წყლებზე გასულიყო. 1980 წლის ყოველწლიურ საპრეზიდენ- 

ტო გამოსვლაში კარტერმა აღნიშნა, რომ სპარსეთის ყურე შეერთებული 

შტატების სასიცოცხლო ეროვნული ინტერესების სფეროში იყო და იგი 

მზად იყო ინტერვენციისათვის, საბჭოთა აგრესიისაგან რეგიონის დასაცა- 

ვად. შესაბამისად, კარტერმა რეგიონში შეერთებული შტატების დასუსტე- 

ბული პოზიციის გასამყარებლად რამდენიმე ნაბიჯი გადადგა. გაუმჯობესდა 

ურთიერთობები პაკისტანში გენერალ ზია ულ-ჰაყის სამხედრო რეჟიმთან, 

რომელიც მანამდე, ამ უკანასკნელის რეპრესიული შიდა პოლიტიკისა და 

ბირთვული იარაღის შექმნისადმი აშკარა ინტერესის გამო, გაუარესებული

იყო. 1980 წლის ზაფხულში ვაშინგტონმა ომანში, კენიასა და სომალიში სა– 
ჰაერო და ავიაბაზები განათავსა. გაფართოვდა და გაუმჯობესდა ინდოეთის 
ოკეანეში ბრიტანეთის კუთვნილ კუნძულ დიეგო გარსიაზე განლაგებული 
ამერიკული სამხედრო-საზღვაო ბაზა, რათა შესაძლებელი გამხდარიყო 
მასზე შეერთებული შტატების უფრო მასშტაბური საზღვაო ძალების გან- 
ლაგება და რეგიონში საბჭოთა კავშირის გაზრდილი სამხედრო-საზღვაო 
ძალების დაბალანსება. ოთხმოციანი წლების პირველ ნახევარში კი რეიგანის 
ადმინისტრაციამ ავღანეთის წინააღმდეგობის გასაძლიერებლად სამხედრო 
დახმარება გაზარდა, რაც შესაძლებლობას აძლევდა ავღანელ მეამბოხეებს 

საბჭოთა კავშირსა და ქაბულში მის თანამებრძოლებს გამკლავებოდნენ. 

პონფლიქტი და კომპრომისი ასლო აღმოსავლეთში 

ეგვიპტე, ისრაელი და „მშვიდობის მიწა“ 

სწორედ მაშინ, როდესაც წითელი წღვის რეგიონში, სპარსეთის ყურესა 

და ინდოეთის ოკეანეში ამერიკელების პოზიცია სუსტდებოდა, ახლო აღ- 

მოსავლეთში განვითარებულმა მოვლენებმა ამ არასტაბილურ რეგიონში 

შეერთებული შტატების პოლიტიკური გავლენის ზრდა გამოიწვია. კრემლის 

მხრიდან თავისი არაბული კლიენტი სახელმწიფოებისთვის რეგიონში ისრაე– 

ლის დაბალანსებისათვის აუცილებელი სამხედრო დახმარების სურვილის 

არარსებობას და, იმავდროულად, ეგვიპტის პრეზიდენტ ანვარ სადათთან 

კისინჯერის გულმოდგინე მუშაობას ორი ზესახელმწიფოს მიმართ ეგვიპტის 

პოლიტიკის შთამბეჭდავი ცვლილება მოჰყვა. 1976 წლის 15 მარტს სადათმა 

უარი თქვა 1971 წლის საბჭოთა კავშირ-ეგვიპტის მეგობრობის ხელშეკრულე- 

ბაზე და ერთი თვის შემდეგ საბჭოთა სამხედრო-საზღვაო ძალებს ეგვიპტის 

პორტებში პრივილეგიები გაუუქმა. პრეზიდენტმა კარტერმა კისინჯერის 

პოლიტიკა განაგრძო, რაც ისრაელსა და ეგვიპტეს შორის სამშვიდობო მოლა- 

პარაკებებისგან საბჭოთა კავშირის გამიჯვნას ითვალისწინებდა. ისრაელსა 

და ეგვიპტეს შორის დარჩენილი სადავო საკითხების მოგვარების პერსპექ- 

ტივა განსაკუთრებით გაიზარდა, როდესაც 1977 წლის 19 ნოემბერს სადათი 

წინასწარ დაუგეგმავად ეწვია იერუსალიმს, რაც მისი მხრიდან სამშვიდობო 

პროცესის ჩიხიდან გამოყვანის გაბედული მცდელობა იყო. ეგვიპტის ქარიზ- 

მატული ლიდერის ამ კეთილი ნების სიმბოლურმა ჟესტმა და მეზობელი არა- 

ბული სახელმწიფოებისგან ომის მუდმივი საფრთხით დაღლილი ისრაელის 

მოსახლეობის მადლიერმა რეაქციამ გზა გაუხსნა ორმხრივ შეთანხმებას, 

რომლისთვისაც შეერთებული შტატები სამოცდაათიანი წლების შუიდან იღ- 

ვწოდა. 1978 წლის სექტემბერში, აშშ პრეზიდენტის კემპ დევიდის რეზიდენ– 

ციაში, ამერიკის პრეზიდენტმა წარმატებით დაიყოლია სადათი და ისრაელის 

პრემიერმინისტრი მენახემ ბეგინი შეთანხმების ხელმოწერაზე, რომელიც

ისრაელის პრემიერმინისტრი მენახიმ ბეგინი (1913-1992), აშშ-ის პრეზიდენტი ჯიმი კარტერი 

(1921-) და ეგვიპტის პრეზიდენტი ანვარ სადათი (1918-1981) კემპ დევიდში, 1978 წლის სექტემბერი: 

კემპ დევიდში მიღწეული შეთანხმება პირველი შეთანხმება იყო ისრაელსა და არაბულ სახელმწიფოს 

შორის. სინაის ნახევარკუნძულის ეგვიპტისთვის დაბრუნება ეგვიპტის მიერ ისრაელის არსებობის 

უფლების აღიარების სანაცვლოდ, „ტერიტორია მშვიდობის სანაცვლოდ“ პოლიტიკის პირველი პრე- 

ცედენტი იყო. შეთანხმების ის დებულებები, რომელიც ისრაელის ოკუპირებულ ღაზას სექტორსა და 

დასავლეთ სანაპიროზე ადგილობრივი თვითმმართველობის არჩევნებს ითვალისწინებდა, ცარიელი 

სიტყვები აღმოჩნდა, რითაც დამოუკიდებელი სახელმწიფოს შესახებ პალესტინელების იმედების გან- 

ხორციელება განუსაზღვრელი ვადით გადაიდო. 

ეგვიპტის მიერ ისრაელის, როგორც სუვერენული სახელმწიფოს, არსებო- 

ბის უფლების აღიარების სანაცვლოდ, ეტაპობრივად, სინაის ნახევარკუნძუ- 

ლის 1980-1982 წლებში ეგვიპტისათვის დაბრუნებას ითვალისწინებდა. იმის 

მიუხედავად, რომ შეთანხმების არცთუ ისე მკაფიო შინაარსი ღაზას სექტორ- 

სა და დასავლეთ სანაპიროზე პალესტინელების უფლებების მგრძნობიარე 

საკითხს მომავალი მოლაპარაკებებისთვის ტოვებდა, ეგვიპტემ და ისრაელმა 

მას 1979 წლის 26 მარტს მოაწერეს ხელი, 1980 წელს ოფიციალური დიპლომა- 

ტიური ურთიერთობები დაამყარეს და, პალესტინური პოლიტიკური ორგანი- 

ზაციებისა და არაბულ სამყაროში მათი მხარდამჭერების მხრიდან მუდმივად 

მტრული განწყობის ფონზე, ახლო აღმოსავლეთში სტაბილურობის აღდგე- 

ნის ერთობლივი ძალისხმევა განაგრძეს. კემპ დევიდის შეთანხმების წინააღ-

მდეგობის პროცესს სირია, ერაყი, ლიბია და ალჟირი ჩაუდგნენ სათავეში 

და საბჭოთა კავშირის ძლიერი მხარდაჭერაც მიიღეს. ისრაელი-ეგვიპტის 

დაახლოების პროცესს 1981 წლის ოქტომბერში პრეზიდენტ სადათზე კემპ 
დევიდის ეგვიპტელ მოწინააღმდეგეთა თავდასხმამაც ვერაფერი დააკლო. 

პროცესი შენარჩუნდა ბეგინის მთავრობის არაერთი აგრესიული ქმედების 

შემდეგაც, რომელთა შორის იყო: 1981 წლის ივნისში ბაღდადთან ახლოს 

ერაყის ბირთვული რეაქტორის განადგურება, ივლისში ბეირუთში პალესტი- 

ნის განთავისუფლების ორგანიზაციის ოფისების დაბომბვა, დეკემბერში გო- 

ლანის მაღლობის ანექსია, 1982 წლის მარტსა და აპრილში დასავლეთ სანაპი- 

როს რამდენიმე ქალაქის არჩეული მერების გადაყენება და ასევე დასავლეთ 

სანაპიროზე ისრაელური დასახლებების უწყვეტი მშენებლობა, რაც, ექსპერ- 

ტების აზრით, დე ფაქტო ანექსიის დასაწყისი იყო. ისრაელმა სინაის ნახე- 

ვარკუნძული მთლიანად 1982 წლის 25 აპრილს, კემპ დევიდის შეთანხმებით 

გათვალისწინებული გეგმის მიხედვით დატოვა, ხოლო სადათის მემკვიდრემ 

- ჰოსნი მუბარაქმა ისრაელთან მშვიდობიანი ურთიერთობების პოლიტიკა 

განაგრძო. 

პალესტინელების მძიმე მდგომარეობა და ლიბანის აგონია 

დასავლეთ სანაპიროსა და ღაზას სექტორის პოლიტიკურ სტატუსთან 

დაკავშირებული მოლაპარაკებები წინ არ იძვროდა, პალესტინის მოსახლეო- 

ბასა და მათ ისრაელელ ოკუპანტებს შორის ურთიერთობა კი უფრო და უფრო 

უარესდებოდა. კემპ დევიდის შეთანხმება ეფუძნებოდა პრეზიდენტ კარტე- 

რის ვარაუდს, რომ ეგვიპტისგან მომავალი საფრთხის მოცილება ისრაელს 

პალესტინის საკითხთან მიმართებაში უფრო დამთმობს გახდიდა. ისრაელის 

პრემიერმინისტრი კი, რომელსაც ღრმად სჯეროდა, რომ ისრაელს უფლება 

ჰქონდა, სამუდამო კონტროლისთვის დაექვემდებარებინა დასავლეთ სანა– 

პირო, ეგვიპტესთან მიღწეულმა შეთანხმებამ ისრაელის სამხედრო პოზი– 

ციის გაძლიერებისა და პალესტინელების მიმართ უფრო მეტი სიმკაცრი- 

საკენ წააქეზა. ამასობაში, ლიბანში არსებულმა დაძაბულმა პოლიტიკურმა 

და სამხედრო ვითარებამ ახლო აღმოსავლეთში მორიგი აფეთქებისთვის 

ნიადაგი შეამზადა, რამაც თითქმის ჩაშალა სამშვიდობო პროცესი. როგორც 

უკვე აღინიშნა, პალესტინის გათავისუფლების ორგანიზაცია და მისი სამხე- 

დრო კადრების დიდი ნაწილი ლიბანში მას შემდეგ დამკვიდრდნენ, რაც ისინი 

1970-1971 წლებში იორდანიიდან გამოდევნეს. ამის შემდგომ, სამოცდაა– 

თიანების შუაწლებში ლიბანელ მემარჯვენეებსა და მამარცხენეებს შორის 

სისხლიანი შეტაკებების შემდეგ, ლიბანის ჩრდილო-აღმოსავლეთის ბექაას 

ხეობაში არაბული სამშვიდობო ძალების ეგიდით სირიის სამხედრო ძალები 

განლაგდნენ. სირიელებმა ლიბანში რეაქტიული ავიაგამანადგურებლები და 

მიწა-ჰაერი კლასის რაკეტები შეიტანეს და მხარდაჭერა გამოუცხადეს პა-

ლესტინურ შენაერთებს, რომლებიც საბჭოთა კავშირში წარმოებული არტი- 

ლერიით გამუდმებით ბომბავდნენ ჩრდილოეთ ისრაელის გალილეის მიწას. 

1978 წელს ისრაელის სამხედრო ძალებმა სამხრეთ ლიბანის საზღვარი გადა- 

ლახეს და პალესტინის განმათავისუფლებელი მოძრაობა აიძულეს, მდინარე 

ლითანის გადაღმა, ისრაელის საზღვრიდან თვრამეტი მილის მოშორებით, 

უკან დაეხიათ. ამავე დროს, სამხრეთ ლიბანში მეომარ მხარეთა დასაშორი- 

შორებლად გაეროს სამშვიდობო ძალები გაიგზავნა. მაგრამ, როგორც კი 

პალესტინელებმა გაეროს ბუფერული ზონის გარეთ, სამხრეთ ლიბანში პო- 

ზიციები გაიმყარეს და გალილეის დაბომბვა განაახლეს, ბეგინის მთავრობამ 

გადაწყვიტა, ლიბანში შექმნილი არასტაბილურობით ესარგებლა და ერთხელ 

და სამუდამოდ გაემყარებინა ისრაელის ჩრდილოეთი საზღვარი. 

ბეგინმა, როგორც ჩანს, მიიჩნია, რომ მას აშშ-ის სახელმწიფო მდივნის 

– ალექსანდრე ჰეიგისგან „მწვანე შუქი" ჰქონდა და 1982 წლის ივნისში ის- 

რაელის ქვეითთა 60 000-იანმა არმიამ, 500 ტანკმა და 90 რეაქტიულმა ავია- 

გამანადგურებელმა ლიბანის საზღვარი გადაკვეთა. ისრაელის სახმელეთო 

ძალებმა და სატანკო დივიზიებმა სამხრეთ ლიბანში პალესტინის განმათავი- 

სუფლებელი ორგანიზაციის სამხედრო სიმაგრეების წინააღმდეგობა იოლად 

დაძლიეს. ამერიკაში წარმოებული რეაქტიული თვითმფრინავები ამერიკაში 

წარმოებულ „ჰაერი-მიწის“ ტიპის რაკეტებს იყენებდნენ ბექააში განლაგებუ- 

ლი საბჭოთა წარმოების სირიული „მიწა-ჰაერის“ ტიპის რაკეტების გასანეი- 

ტრალებლად; ისრაელის თვითმფრინავები კი ამერიკაში წარმოებულ „ჰაერი- 

ჰაერის“ ტიპის „საიდვინდერის“ რაკეტებს იყენებდნენ, რომლითაც თითქმის 

მთლიანად გაანადგურეს საბჭოთა წარმოების „მიგის“ ტიპის რეაქტიული 

ავიაგამანადგურებლები. ამასობაში, ისრაელის ქვეითი არმია და ტანკები 

ბეირუთს მიუახლოვდნენ, ხოლო ისრაელის თვითმფრინავები ქალაქის დასა- 

ვლეთ ნაწილს ბომბავდნენ, სადაც პალესტინის განმათავისუფლებელი მო- 

ძრაობის შტაბბინა იყო განთავსებული. ზაფხულის ბოლომდე, შეერთებული 

შტატების მხარდაჭერით, შემუშავდა შეთანხმება, რომლის შესაბამისად, პა- 

ლესტინის პოლიტიკურმა ხელმძღვანელობამ და სამხედრო ძალებმა, ამერი- 

კული, ფრანგული და იტალიური სამშვიდობო ძალების დაცვის ქვეშ, ლიბანი 

დატოვეს. 
1982 წლის ზაფხულში ისრაელის შეჭრამ ლიბანში თავის უშუალო მი- 

ზანს მიაღწია: პალესტინის განმათავისუფლებელი მოძრაობის, როგორც 

ისრაელის ჩრდილოეთი საზღვრის გასწვრივ მდებარე საფრთხის, განად- 

გურება. ისრაელელებმა ასევე აჩვენეს, რომ ამერიკაში წარმოებული იარა- 

ღით მათ საბჭოთა წარმოების რაკეტებითა და სამხედრო თვითმფრინავებით 

აღჭურვილი სირიელების დამარცხება შეეძლოთ, რითაც მოსკოვს, როგორც 

ექსტრემისტი არაბული სახელმწიფოების ეფექტურ სამხედრო მფარველს, 

ჩრდილი მიაყენეს. ისრაელის სამხედრო ტრიუმფმა ლიბანში ბეგინის მთა-

ვრობასა და აშშ-ში რეიგანის ადმინისტრაციას შორის ურთიერთობები გაამ- 
წვავა, რადგან ამ უკანასკნელს ისრაელის ინტერვენცია რეგიონული სტაბი- 

ლურობის საფრთხედ მიაჩნდა და საკუთარი უკმაყოფილება ნ-16 სამხედრო 

თვითმფრინავების ისრაელისათვის მიყიდვაზე ემბარგოთი გამოხატა. 

1982 წლის სექტემბრის შუაში ლიბანში განვითარებულმა მოვლენებმა 

შეერთებულ შტატებს ამ პრობლემურ რეგიონში მშვიდობის დასამყარებლად 

ძალისხმევის სურვილი წაართვეს. ლიბანის ახლადარჩეული ქრისტიანი 

პრეზიდენტის – ბაშირ ჟემაიელის მკვლელობის შემდეგ, რომელსაც ისრაე- 

ლი დიდად უჭერდა მხარს იმ იმედით, რომ ის კემპ დევიდის ხელშეკრულე- 

ბის მსგავს შეთანხმებას დასთანხმდებოდა, ისრაელის სამხედრო ძალებმა 

დასავლეთ ბეირუთის მუსლიმური ნაწილი დაიკავეს. ორი დღის შემდეგ 

ჟემაიელის განრისხებული მომხრეები ისრაელის კონტროლირებად ზონაში, 

პალესტინელების ლტოლვილთა ბანაკში შეიჭრნენ და დაახლოებით რვაასი 

მშვიდობიანი ლტოლვილი სიცოცხლეს გამოასალმეს, რასაც ისრაელელი 

სამხედროები შორიდან უყურებდნენ. შეერთებულ შტატებს პირობა ჰქონდა 

მიცემული პალესტინის განმათავისუფლებელი ორგანიზაციის ლიდერ იასერ 

არაფატისათვის, რომ, ორგანიზაციის მებრძოლების ევაკუაციის შემდეგ, პა- 

ლესტინურ მშვიდობიან მოსახლეობას ისრაელელები დაიცავდნენ. ამიტომ, 

რეიგანმა სასწრაფოდ მოახდინა კონფლიქტის ზონაში მრავალეროვნული 

სამხედრო კონტინგენტის დაბრუნების ორგანიზაცია, რათა სულ მცირედი 

უსაფრთხოების უზრუნველყოფა მაინც გამხდარიყო შესაძლებელი. მაგრამ 

ლიბანში ამერიკული, ფრანგული და იტალიური სამშვიდობო ძალების განუ- 

საზღვრელი ვადით ყოფნა შიიტი მუსლიმების აღშფოთებას იწვევდა, რადგან 

ეჭვი ჰქონდათ, რომ ისინი ლიბანის სამოქალაქო ომში ქრისტიანების მხარეს 

იკავებდნენ. ტერორისტული აქტების წყებამ კულმინაციას 1984 წლის 23 

ოქტომბერს მიაღწია, როდესაც თვითმკვლელმა ტერორისტებმა ბეირუთთან 

მეზღვაურების შტაბბინა ააფეთქეს, რასაც 241 მძინარე ამერიკელი სამხე- 

დრო მოსამსახურის სიცოცხლე შეეწირა. პრესტიჟის გადარჩენისკენ გამიზ- 

ნული ინტერვალის შემდეგ, რეიგანმა ლიბანიდან ყველა ამერიკელი მეზღ- 

ვაური გაიყვანა და რეგიონში შეთანხმების მიღწევის იმედი დაკარგა. 

ახლო აღმოსავლეთში დაძაბულობის განმუხტვის ერთადერთი ნიშანი 

1984 წლის შემოდგომაზე გამოჩნდა, როდესაც ისრაელის ახლადშექმნილმა 

კოალიციურმა მთავრობამ, შიმონ პერესის მეთაურობით, ლიბანის სამხრეთი- 

დან ისრაელის სამხედრო ნაწილების გამოყვანა დაიწყო. ამასობაში, შიიტმა 

მუსლიმებმა – დრუზებმა – და პალესტინელებმა ბრძოლა განაახლეს, ხოლო 

ამინ ჟემაიელის – მოკლული ქრისტიანი ლიდერის ძმის – მთავრობა პოლი- 

ტიკურად სულ უფრო და უფრო უსუსური ხდებოდა. საბჭოთა შეიარაღებით 

უხვად გადაიარალებული სირიის არმია ქვეყნის ჩრდილო-აღმოსავლეთ 

ნაწილში რჩებოდა. ჰაფეზ ალ-ასადი, რომელიც სირიის სათავეში 1970 წელს

მოვიდა, სწორედ მაშინ, როდესაც ეგვიპტეში ნასერი გარდაიცვალა, სამოც- 
დაათიანი წლების განმავლობაში, საბჭოთა კავშირის დახმარებით, სირიის 

სამხედრო ძალების მშენებლობით იყო დაკავებული, მაშინ, როცა ეგვიპტის 
ლიდერი სადათი მოსკოვს განუდგა და პირი ვაშინგტონისკენ იბრუნა. იმ ვი- 

თარებაში, როდესაც ეგვიპტე კემპ დევიდის შეთანხმების შედეგად იყო იზო– 

ლირებული, ხოლო ერაყი ირანთან ომში იყო ჩართული, ასადი (ბევრი არაბის 

თვალში) ოთხმოციან წლებში ისრაელის წინააღმდეგ ბრძოლაში ნასერის მემ– 

კვიდრედ იქცა. 

არეულობა არაბულ ქვეყნებში და ირან-ერაყის ომი 

ნასერის სახელთან ასოცირებული უფრო ამბიციური მისწრაფება – არა- 

ბული ერთობის მიღწევა – კიდევ უფრო მიუღწეველ მიზნად იქცა, ვიდრე 

ოდესმე ნასერის სიკვდილის შემდეგ. მიუხედავად ენობრივი და რელიგიური 

მემკვიდრეობისა, რომელიც ახლო აღმოსავლეთის არაბ ხალხებს ერთმა- 

ნეთთან აკავშირებდა, რეგიონის პოლიტიკური ფრაგმენტაცია პანარაბული 

იდეალის განხორციელებას ხელს უშლიდა. სეკულარულ იდეოლოგიებსა 

(როგორიც იყო ბაასისტური მმართველი ელიტა სირიასა და ერაყში) და ის- 

ლამურ ფუნდამენტალიზმს შორის მკვეთრი კონტრასტი ამ გათიშულობის 

ერთ-ერთი მიზეზი იყო. მეორე მიზეზი ცივ ომში არაბული ქვეყნების მიერ 

დაკავებული განსხვავებული პოზიციები იყო, როდესაც ეგვიპტე, იორდანია, 

საუდის არაბეთი და ომანი შეერთებულ შტატებთან მჭიდრო კავშირს ინარ- 

ჩუნებდნენ, ხოლო სირია, ერაყი და სამხრეთ იემენი საბჭოთა კავშირისგან 

ელოდნენ და იღებდნენ სამხედრო და დიპლომატიურ მხარდაჭერას. ისრაე- 

ლის სახელმწიფოს არსებობისადმი წინააღმდეგობა და პალესტინის ნაციო- 

ნალიზმის მხარდაჭერა არაბულ სახელმწიფოთა ერთობის ძირითადი მიზეზი 

იყო. 
ირან-ერაყის ომმა არაბულ სამყაროში შექმნილი ეს არეულობა კიდევ 

უფრო გაამწვავა. 1973-1979 წლებში ნავთობიდან ერაყის შემოსავალი 2 

მილიარდი დოლარიდან 2! მილიარდამდე გაიზარდა, რამაც მას უზარმა- 

ზარი სამხედრო ძალების შექმნისა და საერთაშორისო ბაზარზე შეძენილი 

იარაღით მისი სათანადოდ აღჭურვის საშუალება მისცა. 1979 წელს ქვეყ- 

ნის სათავეში მოსვლის შემდეგ, პრეზიდენტმა სადამ ჰუსეინმა, როგორც 

ჩანს, მიიჩნია, რომ შეეძლო ესარგებლა ირანში შექმნილი შიდაარეულობითა 

და მისი საერთაშორისო იზოლაციით და საბჭოთა და ფრანგული იარაღით 

აღჭურვილი ერაყული არმიით, შაჰისგან დარჩენილი დასუსტებული სამხე- 

დრო ძალების წინააღმდეგ, სწრაფი და დამაჯერებელი გამარჯვებისათვის 

მიეღწია. თუმცა, 1982 წლისთვის ირანის არმიის შემართებული კონტრიერი- 

შისა და მსოფლიოში ნავთობის მიწოდების გაზრდისა და, შესაბამისად, მისი 

ფასების ვარდნის გამო ერაყის შემოსავლების შემცირების შედეგად, ირან-

ერაყის კონფლიქტი ხანგრძლივ, ძალების ამოწურვამდე ომად გადაიქცა. თუ 

სადამის საბოლოო მიზანი ორი არაარაბული სახელმწიფოს – ისრაელისა და 

ირანის – წინააღმდეგ, არაბული სახელმწიფოების მობილიზების გზით, ნასე- 

რის მემკვიდრედ თავის დამკვიდრება იყო, მისი მცდელობები სამარცხვინო 

კრახით დასრულდა. სირიის ლიდერი ასადი, რომელიც ქვეყნის შიგნით მუს- 

ლიმი ფუნდამენტალისტების საფრთხის წინაშე მდგარ არაბთა სეკულარულ 
რეჟიმს ედგა სათავეში, სრულ მხარდაჭერას უცხადებდა ხომეინის არაარა- 

ბულ ისლამურ რეჟიმს ერაყის არაბთა სეკულარული რეჟიმის წინააღმდეგ. 

ამ აშკარა პარადოქსს ერთი მარტივი ახსნა ჰქონდა: ასადი თავის ბაასისტ 

კოლეგას – ერაყის სახელმწიფოს მეთაურს – არაბულ სამყაროში ლიდერობი- 

სათვის თავის ერთადერთ მეტოქედ აღიქვამდა. ლიბია, ალჟირი და სამხრეთ 

იემენი ასევე ირანს უჭერდნენ მხარს ერაყის წინააღმდეგ, რისთვისაც მათ 

საკუთარი მიზეზები ჰქონდათ. არაბული სამყაროს დანარჩენი ლიდერები კი 

სადამ ჰუსეინს ამოუდგნენ გვერდში. 

ჩაშლილი სამშვიდობო პროცესი 

ოთხმოციანი წლების შუაში სამშვიდობო პროცესი სერიოზულად შეფე- 

რხდა და კემპ დევიდის შეთანხმებებით გამოწვეული ოპტიმიზმი ისრაელი- 

პალესტინის პრობლემის მოგვარების შესახებ, ორმხრივად მისაღები შეთა- 

ნხმების მიღწევასთან დაკავშირებით, ღრმა პესიმიზმმა შეცვალა: ეგვიპტის 

გარდა, არცერთ არაბულ სახელმწიფოს არ უღიარებია ისრაელის უფლება 

არსებობისთვის. პირიქით, 1978 წელს ბაღდადში გამართულ სამიტზე ეგვიპ- 

ტე, ფაქტობრივად, განდევნეს არაბულ სახელმწიფოთა ბლოკიდან, ხოლო 

თავად სადათმა, როგორც ვიხილეთ, საკუთარი სიცოცხლით აგო პასუხი 

იმის გამო, რომ არაბულ სახელმწიფოთა შორის პირველმა აღიარა ებრაული 

სახელმწიფო. პალესტინური მოძრაობის იმედგაცრუებული დაჯგუფებები 

ისრაელით უკმაყოფილების საჯაროდ გამოხატვას ტერორისტული აქტებით 

ცდილობდნენ, კერძოდ, 1985 წელს მათ გაიტაცეს იტალიური სამგზავრო 

გემი „აკილე ლაურო”, რის შემდეგაც სიცოცხლეს გამოასალმეს მოხუცი, ინ- 

ვალიდი, ებრაელი მამაკაცი. მეორე მხრივ, ისრაელის მთავრობამაც სასაცი- 

ლოდ აიგდო ისრაელის მიერ ოკუპირებულ ტერიტორიებზე პალესტინელთა 

ავტონომიის, კემპ დევიდის შეთანხმებით გათვალისწინებული, პრინციპი, 

როდესაც 1977-1984 წლებში დასავლეთ სანაპიროზე ოთხმოცდაათი ახალი 

ებრაული დასახლება ააშენა და იქ გადასახლების მსურველ მოქალაქეებს 

გულუხვი საგადასახადო შეღავათები და იაფი სესხები შესთავაზა. კემპ 

დევიდის შეთანხმებებით გათვალისწინებული მოლაპარაკებები ღაზას სექ- 

ტორისა და დასავლეთ სანაპიროს ავტონომიის შესახებ, 1979 წლიდან ჯერ 

კუს ნაბიჯებით მიიწევდა წინ, ხოლო, 1982 წელს ლიბანში ისრაელის შეჭრის 

შემდეგ, საბოლოოდ ჩაიშალა.

მშვიდობა და სტაბილურობა რთულად მისაღწევ მიზნად გამოიყურე- 

ბოდა არამხოლოდ ისრაელ-პალესტინის კონფლიქტში. ლიბანმა საერთოდ 

შეწყვიტა არსებობა, როგორც სახელმწიფომ, ამ სიტყვის სრული გაგებით. 

ქრისტიანი და მუსლიმი შეიარაღებული მებრძოლების მოთარეშე ბანდები, 

ქვეყნის ჩრდილოეთში გამაგრებულსირიის სამხედრო ძალებთან და სამხრეთ 

ნაწილში ისრაელელ ჯარისკაცებთან ერთად, ამყარებდნენ წესრიგს და წყ- 

ვეტდნენ სამართალს. ირანსა და ერაყს შორის შეიარაღებულმა დაპირისპი- 

რებამ პირველი მსოფლიო ომის მსგავსი ჩიხური მდგომარეობის სახე მიიღო: 

ომს დასასრული არ უჩანდა, ხოლო დაღუპულთა რაოდენობა თანდათან 

იზრდებოდა. ამასობაში, ორივე ზესახელმწიფო რეგიონში მათი კლიენტი 

სახელმწიფოების შეიარაღებასა და მხარდაჭერას განაგრძობდა და რეგიო- 

ნულ დაპირისპირებათა ჩახლართულ ქსელს ცივი ომის გადმოსახედიდან 

განიხილავდა. ისრაელის მიმართ დროდადღრო გამოთქმულ გაღიზიანებას თუ 

არ ჩავთვლით (როგორც ეს 1982 წელს ისრაელის ლიბანში შეჭრას მოჰყვა), 

რეიგანის ადმინისტრაცია ებრაულ სახელმწიფოსთან მეგობრულ ურთიერ- 

თობებს ინარჩუნებდა. ისრაელი შეერთებული შტატების საგარეო დახმრების 

მთავარ მიმლებად რჩება დღემდე (და იღებს შეერთებული შტატების საგარეო 

დახმარების ბიუჯეტის თითქმის მესამედს) და აქტიურად თანამშრომლობს 

შეერთებული შტატების დაზვერვის სამსახურებთან ახლო აღმოსავლეთში 

და მთელს მსოფლიოში. შეერთებული შტატებისგან საგარეო დახმარების 

მიმღებთა სიაში მეორე ეგვიპტე იყო, რომელიც, სანაცვლოდ, შეერთებულ 

შტატებს სხვადასხვა პრივილეგიას სთავაზობდა, მათ შორის გადაუდებელ 

ვითარებებში ეგვიპტის პორტებითა და საჰაერო სივრცით სარგებლობის 

უფლებას, ერთობლივი სამხედრო წვრთნების ჩატარების შესაძლებლობას 

და სადაზვერვო ინფორმაციის გაცვლას. ვაშინგტონმა ასევე გააფართოვა 

საუდის არაბეთთან სამხედრო კავშირები ორმხრივად სასარგებლო ურთიერ- 

თობების ფარგლებში, რაც, საჭიროების შემთხვევაში, ელ რიადის მხრიდან 

ნავთობის წარმოების ზრდის გზით, ნავთობის მსოფლიო ფასების სტაბი- 

ლიზებას მოიცავდა. საბჭოთა კავშირი, ეგვიპტეში ბაზების დაკარგვისა და 

ისრაელ-პალესტინის სამშვიდობო პროცესიდან განდევნის მიუხედავად, 

განაგრძობდა სირიის არმიის სამხედრო მომარაგებას 1982 წელს ლიბანში 

განცდილი მარცხის შემდეგ; ეკონომიკურ და სამხედრო დახმარებას აწვ- 

დიდა ერაყსა და სამხრეთ იემენს და დიპლომატიურ მხარდაჭერას უწევდა 

პალესტინის განთავისუფლების ორგანიზაციას სხვადასხვა საერთაშორისო 

ფორუმზე.

ჩილეს თერთმეტი სექტემბერი: დაცვის შეიარაღებული სამსახური იცავს ჩილეს 

პრეზიდენტ სალვადორ ალიენდე გოსენსს (1908-1973) სახელმწიფო გადატრია- 

ლებისას, რომელმაც მისი ხელისუფლება დაამხო და, ბოლოს, მისი სიცოცხლეც 

შეიწირა. 1973 წლის 11 სექტემბერი: ჩილეში სახელმწიფო გადატრიალება ნიქსონის 

ადმინისტრაციის ფარული ოპერაციების სამწლიან კამპანიას მოჰყვა, რომლის მიზანი 

მსოფლიოში პირველი, დემოკრატიულად არჩეული, მარქსისტული მთავრობისათვის 

ძირის გამოთხრა იყო. უცნობია, ჩილეს პრეზიდენტის სიკვდილი თვითმკვლელობის 

შედეგი იყო, თუ სანტიაგოში პრეზიდენტის ლა მონედას რეზიდენციაზე განხორციე- 

ლებული იერიშისას ნასროლმა ტყვიამ იმსხვერპლა. 

თავის შინაარსი 

ვაშინგტონის შეკაქების პოლიტიკა დასაქლეთ ნახევარსფეროში 

ეკონომიკური ზრდის პერსაექტივები 

საკრედიტო კრიზისი ლათინურ ამერიკაში 

მცირე ცივი ომი კარიბის რეგიონში 
  

ვაშინგტონის შეკავების პოლიტიკა დასავლეთ 
ნახევარსფეროში 

კუბის სარაკეტო კრიზისმა სრულიად აშკარა გახადა ლათინური ამერი- 

კის ქვეყნების სურვილი, მხარი დაეჭირათ შეერთებულიშტატების მიერ ცალ- 

მხრივი ძალის გამოყენებით დასავლეთ ნახევარსფეროდან საბჭოთა გავლე- 

ნის აღმოფხვრისაკენ მიმართული სტრატეგიისათვის. მას შემდეგ, რაც 1962 

წლის კენედი-ხრუშჩოვის შეთანხმებამ კუბაზე კასტროს რეჟიმის დამხობის 

ალტერნატივას წერტილი დაუსვა, შეერთებული შტატები დაუყოვნებლივ 

შეუდგა კუბის იზოლირებას მისი მეზობელი სახელმწიფოებისგან, რათა 

ხელი შეეშალა რეგიონში მავნე დოქტრინის გავრცელებისათვის. კასტროს 

მიერ ლათინური ამერიკის რამდენიმე ქვეყანაში პარტიზანული მოძრაობე- 

ბისათვის იარაღის მიწოდებაზე პასუხად, ამერიკულ სახელმწიფოთა ორგა- 

ნიზაციამ 1964 წლის ივლისში კუბაზე ეკონომიკური სანქციების დაწესებას 

დაუჭირა მხარი. ამ ინტერამერიკული ორგანიზაციის ყველა წევრმა სახელ- 

მწიფომ, მექსიკის გარდა, ჰავანასთან დიპლომატიური ურთიერთობები 

შეწყვიტა. რეგიონიდან იზოლირებული კუბა, საბჭოთა საგარეო პოლიტიკის 

ძლიერი მხარდაჭერის სანაცვლოდ, თანდათან უფრო დამოკიდებული გახდა 

მოსკოვის ეკონომიკურ და სამხედრო დახმარებაზე. 

ჰავანის მარქსისტულმა რეჟიმმა ვერ შეძლო რევოლუციის ექსპორტი 

ლათინური ამერიკის სხვა ქვეყნებში. რამდენიმე ქვეყანაში კუბის მხარდაჭე- 

რით მოქმედი ზოგიერთი რადიკალური დაჯგუფება შეერთებული შტატების 

მიერ გაწვრთნილმა კონტრრევოლუციურმა ძალებმა გაანადგურეს. რეფორ- 

მატორი ჯგუფებიც კი, რომელთაც ჰავანასთან აშკარა კავშირი არ ჰქონ- 

დათ, ვაშინგტონის პირდაპირი ან არაპირდაპირი მხარდაჭერით მოქმედი 

სამხედრო და საპოლიციო ძალების მიერ იდევნებოდნენ. ლათინურ ამერი- 

კაში შეერთებული შტატების კონტრრევოლუციური საქმიანობის ყველაზე 

აშკარა შემთხვევას დომინიკელთა რესპუბლიკაში – კარიბის რეგიონის პა- 

ტარა ქვეყანაში – ჰქონდა ადგილი, რომელსაც საუკუნის დასაწყისში, კუბის 

მსგავსად, შეერთებული შტატების სხვადასხვა ფორმის ზეწოლა ჰქონდა 

გამოვლილი. 1964 წლის 24 აპრილს, ორი წლით ადრე, სამხედრო გადატრია–

ლების გზით გადაყენებული ყოფილი რეფორმისტი პრეზიდენტ ხუან ბოშის 

ერთგულმა ძალებმა სამხედრო ხუნტის წინააღმდეგ იარაღს მოჰკიდეს ხელი. 

ამ ქვეყანაში შეერთებული შტატების მოქალაქეების დაცვის საბაბით, პრე- 

ზიდენტმა ლინდონ ჯონსონმა ამერიკელი საზღვაო ქვეითები დომინიკელთა 

რესპუბლიკაში ამერიკის სახელმწიფოთა ორგანიზაციის თანხმობის გარეშე 

გაგზავნა. ადგილზე ჩასულმა ამერიკულმა ძალებმა უზრუნგელყვეს, რომ 

დომინიკელთა რესპუბლიკა არასოდეს ქცეულიყო მეორე კუბად. 1934 წელს 

პრეზიდენტ რუზველტის „კეთილმეზობლობის პოლიტიკის“ გამოცხადე- 

ბის შემდეგ, შეერთებული შტატების საზღვაო ქვეითები საოკუპაციო მი- 

სიით პირველად იმყოფებოდნენ ლათინური ამერიკის ქვეყანაში. 1966 წელს 

ჩატარებული არჩევნების შედეგად, რომელიც ინტერამერიკული სამშვიდო- 

ბო ძალების ზედამხედველობის ქვეშ ჩატარდა, დომინიკელთა რესპუბლიკის 

ხელისუფლებაში კონსერვატორი პოლიტიკოსი და 1961 წელს მოკლული დიქ- 

ტატორ რაფაელ ტრუხილიოს თანამებრძოლი ხოაკინ ბალაგერი მოვიდა. 

1965 წელს დომინიკელთა რესპუბლიკაში ინტერვენცია ლათინურ ამე- 

რიკაში შეერთებული შტატების პოლიტიკის პრიორიტეტების მნიშვნელოვან 

ცვლილებას მიანიშნებდა. ჯონსონის ადმინისტრაციამ დაუყოვნებლივ თქვა 

უარი სოციალური რეფორმებისა და ეკონომიკური განვითარების მიზნე- 

ბზე, რომელიც „პროგრესის ალიანსის" თავდაპირველი დებულებებით იყო 

გათვალისწინებული. ალიანსმა მისი დამფუძნებლების ამბიციური იმედები 

ვერ გაამართლა: ლათინური ამერიკის მაღალმა სოციალურმა ფენებმა უარი 

თქვეს დამორჩილებოდნენ პროგრამით გათვალისწინებულ საგადასახადო 

და მიწის რეფორმებს, მთავრობის წარმომადგენლებმა ეკონომიკური გან- 

ვითარების პროექტებისათვის განკუთვნილი ამერიკული დახმარება ჯიბე- 

ში ჩაიდეს, სამხედრო რეჟიმებმა კი, რომლებმაც სამოქალაქო მთავრობები 

დაამხეს, უარი თქვეს დემოკრატიული თავისუფლებების აღდგენაზე. ამერი- 

კული დახმარების პროგრამის პროგრესული პრინციპების განხორციელები- 

სათვის, ლათინური ამერიკის სოციალურ, პოლიტიკურ და სამხედრო ელი- 

ტებზე ზეწოლის ნაცვლად, ჯონსონის ადმინისტრაციამ ალიანსის თანხები 

ეკონომიკური განვითარების პროექტებიდან კონტრრევოლუციური საქმია- 

ნობისაკენ გადაისროლა. ვაშინგტონმა ასევე ზედმეტი დაყოვნების გარეშე 

აღიარა ავტოკრატიული, მაგრამ დამაჯერებლად ანტიკომუნისტური სამხე- 

დრო რეჟიმები, რომლებმაც ხელისუფლება დემოკრატიულად არჩეული მთა- 

ვრობების დამხობის შედეგად ჩაიგდეს ხელში, მაგალითად ბრაზილიაში, სა- 

დაც 1964 წლის აპრილში სამხედრო ხუნტამ მემარცხენე პრეზიდენტი ჟოაო 

გულატი გადააყენა. 
ლათინურ ამერიკაში სოციალური რეფორმებისა და ეკონომიკური გან- 

ვითარების ნაცვლად, კომუნისტური და კომუნისტებთან დაკავშირებული 

მოძრაობების აღკვეთის პოლიტიკა ნიქსონის ადმინისტრაციამაც განაგრძო. 

ჩილეში, 1970 წლის საპრეზიდენტო არჩევნებში, ამერიკის ცენტრალურმა

დაზვერვის სამსახურმა თვითგამოცხადებული მარქსისტი ლიდერის, სალ- 
ვადორ ალიენდეს ოპონენტებისთვის გულუხვი სუბსიდიები გაიღო. ალიენ- 
დე არჩევნებში სოციალური და ეკონომიკური რეფორმების პროგრამით 
მონაწილეობდა, რაც იმ დიდი ამერიკული სპილენძის კომპანიების ქონების 
ნაციონალიზაციას ითვალისწინებდა, რომლებიც ქვეყნის ეკონომიკას მარ– 
თავდნენ. როდესაც ალიენდე ლათინურამერიკული ქვეყნის პირველი დემო- 
კრატიულად არჩეული ლიდერი გახდა და დაუყოვნებლივ მოახდინა სპილენ- 
ძის სფეროში ინტერესების მქონე „ანაკონდასა“ და „კენეკოტის“ ქონების 

კონფისკაცია, ვაშინგტონმა ახალი რეჟიმის დესტაბილიზაციის დიდი კამპა- 

ნია წამოიწყო. ეს მოიცავდა: ოპოზიციური გაზეთებისა და მშრომელთა ორ- 

განიზაციების სუბსიდირებას, ფინანსურ ორგანიზაციებზე ზეწოლას, რომ 

უარი ეთქვათ ჩილესთვის კრედიტების გაცემაზე და ჩილეს სამხედრო ის- 

ტებლიშმენტის ფარულ წაქეზებას, თავიდან მოეშორებინათ მარქსისტული 

მთავრობა. მზარდი ინფლაციის, საგადასახადო ბალანსის დეფიციტისა და 

სოციალური უკმაყოფილების ფონზე, ჩილეს არმია ალიენდეს რეჟიმის გაძე– 

ვებას შეუდგა. ამის შემდეგ სამხედრო ხუნტა, გენერალ აუგუსტო პინოჩეტის 

მეთაურობით, ქვეყნის მემარცხენე დაჯგუფებების რეპრესიების ულმობელ 

კამპანიას შეუდგა, რითაც საბოლოო წერტილი დაუსვა ალიენდეს მხარდამ- 

ჭერების იმედებს სამხრეთ ამერიკის კონტინენტზე მარქსისტული სახელმწი- 

ფოს შექმნის შესახებ. არგენტინისა და ბრაზილიის სამხედრო მთავრობები 

სამოცდაათიან წლებში ასევე უსწორდებოდნენ თავიანთ დისიდენტებს და 

ერთნაირად ესხმოდნენ თავს როგორც კომუნისტებს, ასევე სოციალისტებსა 

თუ ლიბერალ-დემოკრატიულ ელემენტებს ქვეყანაში. 
ამრიგად, კუბის სარაკეტო კრიზისის შემდგომი ათწლეულის განმა- 

ვლობაში დასავლეთ ნახევარსფეროში საბჭოთა კავშირის გავლენა კარი- 

ბის ზლვაში ემბარგოთი დასჯილი და იზოლირებული მარქსისტ-ლენინური 

კასტროს რეჟიმით შემოიფარგლებოდა. საბჭოთა კავშირის შეკავების ამ 

პროცესის ლიდერი შეერთებული შტატები იყო, თუმცა ლათინური ამერი- 

კის ქვეყნებიც ერთგულად მიჰყვებოდნენ მის პოლიტიკას. ორმოცდაათიანი 

წლების განმავლობაში კომუნიზმის წინააღმდეგ ბრძოლას ნამდვილი პერს- 

პექტივა არ ჰქონდა, რადგან თავად კომუნიზმი საკმაოდ მოშორებულ საფრ- 

თხედ აღიქმებოდა. მაგალითად, ამერიკის სახელმწიფო მდივანმა დალესმა 

მხოლოდ დიდი ზეწოლის განხორციელების შემდეგ შეძლო ლათინური ამე- 

რიკის ქვეყნების მთავრობები რეგიონში კომუნიზმის საფრთხის წინააღმდეგ 

განეწყო, როდესაც 1954 წელს ვაშინგტონი გვატემალაში არბენსის რეჟიმის 

წინააღმდეგ კამპანიას აწარმოებდა. იქიდან გამომდინარე, რომ სამოციანი 

წლების დასაწყისში კუბა მყარად დამკვიდრდა საბჭოთა ორბიტაზე, ხოლო 

მისი ლიდერი ფიდელ კასტრო ლათინურ ამერიკაში რევოლუციის მედროშედ 

იქცა, რეგიონში ფესვმოკიდებულმა ოლიგარქებმა სწრაფად აუღეს ალღო იმ 

საერთო ინტერესს, რომელსაც ისინი შეერთებულ შტატებთან იყოფდნენ და

რაც მათ ნახევარსფეროში რევოლუციური მოძრაობის ჩახშობასა და ამ მო- 
ძრაობის გამოყენებით საბჭოთა გავლენის გაფართოების აღკვეთაში მდგო– 
მარეობდა. 

ეკონომიკური ზრდის პერსპექტივები 

კუბის სარაკეტო კრიზისის შედეგად ნახევარსფეროს სახელმწიფოებს 
შორის გაზრდილი სოლიდარობის მიღმა ერთი წინააღმდეგობრივი ტენდენ- 
ცია იმალებოდა, რომელიც უკვე 1970-იანი წლების დასაწყისიდან ლათინური 
ამერიკის საერთაშორისო პოზიციის ყველაზე მნიშვნელოვანი მახასიათებე- 

ლი აღმოჩნდა: იმ ეკონომიკური დამოკიდებულებისა და პოლიტიკური მორ- 

ჩილების თანდათანობითი, ძნელად შესამჩნევი შესუსტება, რომელიც ამ 

რეგიონს დიდი ხნის განმავლობაში შეერთებულ შტატებთან აკავშირებდა. 

ლათინური ამერიკის ეტაპობრივ გათავისუფლებას შეერთებული შტატების 

დომინირებისგან ორი მოვლენა უწყობდა ხელს. პირველი რეგიონში მდგრა– 

დი ეკონომიკური განვითარების ახალი გამოცდილება იყო, რომელმაც სა- 

შუალება მისცა ამ ქვეყნებს, ტრადიციული ჩრდილოელი მომწოდებლისა და 

მყიდველის ხარჯზე, სხვა მიმართულებით გაეზარდათ საექსპორტო ვაჭრო- 

ბა და გაემრავალფეროვნებინათ უცხოური ბაზრები; მეორე მოვლენა აღმო- 

სავლეთ-დასავლეთის დეტანტი იყო, რომელმაც მოსალოდნელი საბჭოთა 

საფრთხის წინაშე ნახევარსფეროს ქვეყნებს შორის სოლიდარობის მიმართ 

ვაშინგტონის ტრადიციული აკვიატება ზომიერების ფარგლებში მოაქცია და, 

შესაბამისად, ლათინური ამერიკის ქვეყნებს საკუთარი სუვერენული უფლე- 

ბების განხორციელებისა და უფრო დამოუკიდებელი საგარეო პოლიტიკის 

წარმართვის მეტი საშუალება მისცა. 

1960-1973 წლებში ლათინური ამერიკის ქვეყნების ეკონომიკა ყოველწ- 

ლიურად საშუალოდ თითქმის ექვსი პროცენტით იზრდებოდა (ინფლაციის 

გამოკლებით), რითაც რეგიონმა გაცილებით გაასწრო დანარჩენი განვითა– 

რებადი სამყაროს ეკონომიკური ზრდის მაჩვენებლებს. აღსანიშნავია ამ ტრა– 

დიციულად ჩამორჩენილი რეგიონის ეკონომიკური აღმავლობის რამდენიმე 

ასპექტი. პირველ რიგში, მათ ეკონომიკურ ზრდას ექსპორტის შესაბამისი 

ზრდა განაპირობებდა: 1970-1980 წლებში საგარეო ვაჭრობის პროცენტული 

შეფარდება მთლიან ეროვნულ პროდუქტთან გაორმაგდა ბრაზილიაში, მექ– 

სიკაში, არგენტინაში, ჩილეში, ეკვადორსა და ვენესუელაში და მნიშვნელოვ- 

ნად გაიზარდა ლათინური ამერიკის სხვა ქვეყნებში. ლათინური ამერიკის 

მთლიანი ექსპორტი 1965-დან 1973 წლამდე ყოველწლიურად 1 1 პროცენტით 

იზრდებოდა, რაც გაცილებით აღემატებოდა წინა თხუთმეტი წლის 3.6-პრო- 

ცენტიან ყოველწლიურ მაჩვენებელს. ლათინურამერიკული ვაჭრობის ეს ექ- 

სპანსია ასახავდა ისტორიულ ტრანსფორმაციას ნედლეულის – ძირითადად 

მინერალებისა და სურსათის – ექსპორტიდან, ახლადშეძენილი ტექნოლო-

სანდინისტი მებრძოლები იარაღის ფრიალით მიესალმებიან ანასტასიო სო- 

მოსა დებეილის მთავრობის დამხობას ნიკარაგუაში, 1979 წლის ივლისი: 1961 

წელს შექმნილ წ206IL6 §53იძIიI5Lმ ძი LIხ0-3C0ი MგCI0იმI-ში (სანდინისტების ეროვნული 

განთავისუფლების ფრონტი) წამყვან ძალას მარქსისტები წარმოადგენდნენ, რომ- 

ლებიც ფიდელ კასტროსგან აქტიურ მხარდაჭერას იღებდნენ, თუმცა მისი ლიდერე- 

ბი, განსაკუთრებით დანიელ ორტეგა საავადრა, სომოსას კლეპტოკრატიით უკმაყო- 

ფილო უფრო ფართო მასებს მიმართავდა. კასტროსთან მჭიდრო კავშირმა და რადი- 

კალურმა სოციალურ-ეკონომიკურმა რეფორმებმა რეიგანის ადმინისტრაციას მათი 

ხელისუფლებიდან განდევნისათვის ყველა საშუალების გამოყენებისაკენ უბიძგა. 

გიების გამოყენებით,სამრეწველო საქონლის ექსპორტზე. სამრეწველო პრო- 

დუქციის ექსპორტი ლათინური ამერიკის მთლიან ექსპორტთან მიმართებაში 

1960 წელს 3.6 პროცენტიდან 1970 წელს 17.2 პროცენტამდე გაიზარდა. რე- 

გიონის სამრეწველო ექსპორტი ყოველწლიურად 26.5 პროცენტით იზრდე- 

ბოდა, რაც ასევე აღემატებოდა იმავე პერიოდში მსოფლიოს სამრეწველო 

ექსპორტის 16.4-პროცენტიან მაჩვენებელს. ლათინური ამერიკის ექსპორტ- 

ზე ორიენტირებული დინამიკური ეკონომიკა თავის მხრივ შთამბეჭდავი 

მასშტაბის უცხოურ ინვესტიციებს იზიდავდა. სამოცდაათიანი წლების ბო- 

ლოს ექსპერტები საუცხოო ეკონომიკურ მომავალს უწინასწარმეტყველებდ- 

ნენ რეგიონს, რომელიც ხანგრძლივი დროის განმავლობაში სიღატაკესა და 

ჩამორჩენილობაში ცხოვრობდა. 

საერთაშორისოეკონომიკურ წესრიგში ლათინურიამერიკის მონაწილეო- 

ბის ზრდასა და გააქტიურებას თავისთავად მოჰყვა შეერთებულ შტატებთან 

რეგიონის განსაკუთრებული სავაჭრო და ფინანსური ურთიერთობების 

შემცირება. 1979 წლისთვის ლათინური ამერიკის სამრეწველო პროდუქციის 

ექსპორტი შეერთებული შტატებში მხოლოდ 25 პროცენტს შეადგენდა, რაც



თავი 13 ><« ბრძოლა განვითარებისა და დამოუკიდებლობისათვის ლათინურ ამერიკაში 585 

გაცილებით ჩამოუვარდებოდა ლათინური ამერიკის შიგნით 39-პროცენტიან 
საექსპორტო მაჩვენებელს. ინდუსტრიალიზებულ სამყაროში ლათინური ამე- 
რიკის ექსპორტმა კი ამავე პერიოდში 26 პროცენტი შეადგინა. 1950-დან 1980 
წლამდე ლათინური ამერიკის, როგორც შეერთებული შტატების საიმპორ- 
ტო ბაზრის, მნიშვნელობა 37 პროცენტით შემცირდა, ხოლო შეერთებული 
შტატების მთლიან იმპორტში რეგიონის წილმა 66 პროცენტით იკლო. ლა- 

თინურ ამერიკაში წამყვანი სავაჭრო პოზიციის თანდათან დათმობასთან 
ერთად, შეერთებულმა შტატებმა საგარეო ინვესტიციებიც მსოფლიოს სხვა 

რეგიონებისაკენ მიმართა: ლათინურ ამერიკაში შეერთებული შტატების მთ- 

ლიანი საგარეო ინვესტიციების პროპორციამ 1960 წელს დაახლოებით 25 

პროცენტიდან 1980 წელს დაახლოებით 12 პროცენტამდე დაიწია, სხვაობას 

კი თანდათანობით ევროპული და იაპონური ინვესტიციები ავსებდნენ. 
შეერთებული შტატებისგან ლათინური ამერიკის მზარდი დამოუკიდე- 

ბლობა ამ ქვეყნებს პოლიტიკურ სიმტკიცესაც მატებდა, რამაც კითხვის ნიშ- 

ნის ქვეშ დააყენა დასავლეთ ნახევარსფეროში ვაშინგტონის ჰეგემონური მდ- 

გომარეობა. ცივი ომის გამწვავების პერიოდში ლათინური ამერიკის მმართ- 

ველი ელიტები უკრიტიკოდ ემორჩილებოდნენ შეერთებული შტატების 

წამყვან როლს კონტინენტზე. როგორც ვიხილეთ, 1962 წლის სარაკეტო 
კრიზისის შემდეგ, ვაშინგტონმა წარმატებით დაიყოლია რეგიონის მთავრო–- 

ბები კუბის იზოლირებაზე და, ამასთანავე, ის უყოყმანოდ ახორციელებდა 
როგორც ღია (1965 წელს დომინიკელთა რესპუბლიკაში), ასევე ფარულ (1970 

წელს ჩილეში) ინტერვენციებს, რათა ხელი შეეშალა არამეგობრული რეჟი- 

მის დამყარებისათვის ამ ქვეყნებში, რომლებიც იოლად მოექცეოდნენ კუ- 

ბის (და, შესაბამისად, საბჭოთა კავშირის) გავლენის ქვეშ. სამოცდაათიანი 

წლების შუაში ზესახელმწიფოებს შორის გლობალურმა დეტანტმა დააცხრო 

შეერთებული შტატების შიში დასავლეთ ნახევარსფეროში საბჭოთა კავში– 

რის გავლენის გაფართოების მიმართ და, ამასთანავე, ამავე პერიოდში ლა– 

თინურ ამერიკაში კუბის შთაგონებით გააქტიურებული რევოლუციური მოძ- 

რაობებიც თანდათან მინელდა. 1967 წელს ბოლივიის ხელისუფლების მიერ 

პარტიზანთა ლეგენდარული ლიდერისჩე გევარას შეპყრობამ და სიკვდილით 
დასჯამ რევოლუციური იმედების თანდათანობით გაქარწყლება გარდაუვა- 
ლი გახადა. ლათინურ ამერიკაში რევოლუციური ცვლილებების გამოწვევის 

ნაცვლად, კუბის რევოლუციას სამხედრო გადატრიალებები მოჰყვა (1964 

წელს ბრაზილიაში, 1973 წელს ჩილესა და ურუგვაიში და 1976 წელს არგენ- 

ტინაში), რის შედეგადაც ამ ქვეყნებში მემარჯვენე დიქტატურები დამყარ- 

და, რომლებიც მკაცრად უსწორდებოდნენ მემარცხენე მოძრაობებს. საბ– 

ჭოთა-ამერიკული დეტანტის პირობებში რეგიონში რევოლუციური ტალღის 

შენელებამ ლათინური ამერიკის ქვეყნებს საკუთარი ეროვნული ინტერესე- 

ბის გატარების მეტი თავისუფლება მისცა, შეერთებული შტატების უსაფრთ- 

ხოებასთან დაკავშირებული ტრადიციული პრობლემების გათვალისწინების 

გარეშე.



586 ნაწილი" +%«% მეოცე საუკუნის მსოფლიო 

რუზველტის „კეთილმეზობლობის პოლიტიკისა“ და კენედის „პროგრე- 

სის ალიანსის“ სულისკვეთების გაღვიძებას პრეზიდენტი ჯიმი კარტერი 

შეეცადა. მან დიქტატორულ რეჟიმებს ამერიკული დახმარებები შეუმცირა 

და პოლიტიკური ლიბერალიზაციის, სოციალური რეფორმებისა და ლათინ- 

ური ამერიკის შეერთებულ შტატებთან უკეთესი ურთიერთობების ხელშე- 

წყობას შეუდგა. მოლაპარაკებები შეერთებულ შტატებსა და პანამას შორის, 

პანამის არხის მომავალთან დაკავშირებით, 1965 წლიდან უშედეგოდ მიმ- 

დინარეობდა. მოლაპარაკებების ოპონენტები შეერთებულ შტატებში მტკი- 

ცედ გმობდნენ ამ საზღვაო გასასვლელსა და მის გარშემო 5-მილიან ზონაზე 

შეერთებული შტატების კონტროლის შემცირების ნებისმიერ მცდელობას, 

როგორც კარიბის ზღვის რეგიონში ამერიკის უსაფრთხოების ინტერესების- 

ადმი დაუშვებელ მუქარას. ამის მიუხედავად, 1977 წელს კარტერმა მიიღოსე- 

ნატის თანხმობა ხელშეკრულებაზე, რომელიც პანამის არხის ზონაზე უშუა- 

ლო იურისდიქციას დაუყოვნებლივ გადასცემდა პანამას, ხოლო არხის მართ- 

ვისა და დაცვის უფლებას პანამა საუკუნის ბოლოსკენ მიიღებდა, დასავლეთ 

ნახევარსფეროში „იანკების იმპერიალიზმის“ ამ ცნობილი სიმბოლოს გაუჩი- 

ნარება შეერთებული შტატების ახალ მიდგომაზე მიუთითებდა, რაც რეგი- 

ონთან ურთიერთობების აღმოსავლეთ-დასავლეთის დაპირისპირების კონ- 

ტექსტიდან განცალკევებულად წარმართვას ნიშნავდა. 

პანამის არხის ხელშეკრულების რატიფიკაციიდან ორ წელიწადში, 

შეერთებული შტატების მიერ სამხედრო ჩაურევლობისა და პოლიტიკური 

რეფორმების ახალი პოლიტიკა ლათინური ამერიკის ორ ქვეყანაში გამოცდის 

წინაშე დადგა. კარტერმა აშშ-ის ძველი პოლიტიკისგან მკვეთრად განსხვავე- 

ბული ნაბიჯი გადადგა და 1979 წლის ოქტომბერში არაპირდაპირ დაეთანხ- 

მა ელ სალვადორში რომეროს მემარჯვენე დიქტატურის საწინააღმდეგო 

სამხედრო გადატრიალების მოწყობას, რის შემდეგაც ქვეყნის სათავეში 

სოციალური რეფორმების ერთგული, პროგრესული რეჟიმი მოვიდა. იმავე 

წელს ანასტასიო სომოსა დებეილის რეტროგრადული და რეპრესიული რეჟი- 

მი, რომლის ოჯახი ნიკარაგუას, როგორც საკუთარ სამფლობელოს, ორმოც 

წელზე მეტხანს მართავდა ვაშინგტონის მყარი მხარდაჭერით, დაამხო ფარ- 

თო კოალიციამ, რომელშიც მთავარი ადგილი სანდინისტების" რევოლუციურ 

ჯგუფს ეკავა. ლათინურ ამერიკაში, მრავალი წლის განმავლობაში, პირველი 

წარმატებული მემარცხენე აჯანყების წინაშე მდგარი კარტერის ადმინი- 

სტრაცია სანდინისტებისთვის ცენტრისტული, პროამერიკული ალტერნა- 

ტივის გამონახვას ამაოდ შეეცადა. შეერთებულმა შტატებმა ამერიკულ სა- 

მოძრაობა სესარ აუგუსტო სანდინოს სახელს ატარებდა, რომელიც ნიკარაგუაში 
განლაგებული შეერთებული შტატების სამხედრო-საზლვაო ძალების მიმართ წი- 
ნააღმდეგობის მოძრაობას ედგა სათავეში 1934 წლამდე, ვიდრე იგი ამერიკელების 
გაწვრთნილმა ეროვნულმა გვარდიამ სიცოცხლეს არ გამოასალმა.

ხელმწიფოთა ორგანიზაციას, ნიკარაგუაში წესრიგის შენარჩუნების მიზნით, 

სამშვიდობო ძალების გაგზავნისკენაც მოუწოდა, მაგრამ ეს მცდელობაც 

წარუმატებელი აღმოჩნდა. სანდინისტები სიტყვიერი მხარდაჭერით სარ- 

გებლობდნენ ფიდელ კასტროსგან, რომელსაც, ათწლიანი მიძინების შემდეგ, 

კვლავ დაენთო რევოლუციის ნაპერწკალი. მათ ასევე აქტიურად ახალისებდ- 

ნენ მეზობელი არაკომუნისტური სახელმწიფოები: ვენესუელა, კოსტა რიკა 

და პანამა. თითქოს ისტორიას ჩაბარებოდა დრო, როდესაც შეერთებულ 

შტატებს მარტოს შეეძლო გადაეწყვიტა ლათინურ ამერიკაში პოლიტიკური 

დაპირისპირებების ბედი დიპლომატიური ზეწოლის, ეკონომიკური სანქციე- 

ბის, ან, უკიდურეს შემთხვევაში, სამხედრო ძალის გამოყენებით. 

საკრედიტო კრიზისი ლათინურ ამერიკაში 

ლათინური ამერიკის შეერთებული შტატებისგან ახლადმოპოვებული 

დამოუკიდებლობა მოჩვენებითი აღმოჩნდა და ოთხმოციანი წლების დასაწყ- 

ისში განვითარებული ორი მოქლენის შედეგად ის მნიშვნელოვნად შეიზღუდა 

კიდეც. პირველი ამ მოვლენათაგანი საერთაშორისო ეკონომიკური წესრიგის 

მწვავე და სრულიად მოულოდნელი კრიზისი იყო, რომელსაც განსაკუთრე- 

ბით ღრმა შედეგები დასავლეთ ნახევარსფეროში მოჰყვა. გასული ათწლ- 

ეულის განმავლობაში ნავთობის ექსპორტიორმა ქვეყნებმა, რომლებმაც 

ნავთობის ფასების გაზრდის შედეგად უზარმაზარი მოგება მიიღეს, ეს მონა- 

გები დასავლეთის (და, განსაკუთრებით, შეერთებული შტატების) ბანკებში 

განალაგეს. რამდენადაც ეს ფინანსური ინსტიტუტები მონდომებით ეძებდ- 

ნენ კლიენტებს დიდი ოდენობის უსარგებლო თანხების დასაბანდებლად, 

იმდენად მათ ლათინური ამერიკის მთავრობების კრედიტისუნარიანობის 

მიმართ განსაკუთრებული პატივისცემა განუვითარდათ. ამ პერიოდში ლა- 

თინური ამერიკის ქვეყნების ეკონომიკური ზრდისა და პოლიტიკური სტა- 

ბილურობის მონაცემები მართლაც სერიოზულად განსხვავდებოდა დანარ- 

ჩენი განვითარებადი სამყაროს ქვეყნებისგან. შესაბამისად, მაშინ, როდესაც 

აფრიკის არაერთი გაღატაკებული სახელმწიფოსათვის დიდი მასშტაბის 

უცხოური კრედიტების მიზიდვა შეუძლებელი იყო, საერთაშორისო საბანკო 

სისტემა ნავთობის შემოსავლებიდან მიღებულ უზარმაზარ დეპოზიტებს ლა- 

თინური ამერიკის ხაზინებში ათავსებდა ხელახალი გამოყენებისათვის. რე- 

გიონის მთლიანი საგარეო ვალი ასტრონომიულად გაიზარდა და 1970 წელს 

2.3 მილიარდი დოლარიდან 1975 წელს 75 მილიარდ დოლარს, 1980 წელს კი 

229 მილიარდ დოლარს მიაღწია. 1983 წელს რეგიონის საგარეო ვალის მთლი- 

ანი სიდიდე მთელი რეგიონის მთლიანი ეროვნული პროდუქტის დაახლოებით 

47 პროცენტს შეადგენდა, ხოლო ყოველწლიური საპროცენტო გადასახადე- 

ბი რეგიონის ყოველწლიური მთლიანი ექსპორტის ღირებულების მესამედს 

აჭარბებდა. ოთხმოციანი წლების დასაწყისში მთელს მსოფლიოში კომერ-

ციული ბანკების მიმართ არსებული საგარეო ვალების 60 პროცენტი ლა- 
თინურ ამერიკაზე მოდიოდა. პარადოქსულად, ეს განვითარებადი რეგიონი 
კაპიტალის წმინდა ექსპორტიორი გახდა და ვალების დასაფარად მისი უზარ- 

მაზარი ყოველწლიური გადასახადები შეერთებული შტატების მზარდი საბი- 

უჯეტო დეფიციტის დაფინანსებაში მონაწილეობდა. 

ფინანსური დავალიანება შეშფოთების მიზეზია არაა (როგორც ბანკი- 

რები გვეუბნებიან), თუკი სახელმწიფო ვალის დასაფარად ყოველწლიურად 

საკმარის შემოსავალს გამოიმუშავებს. შესაბამისი ქვეყნების (და ბანკების) 

საუბედუროდ, სამოცდაათიანი წლების ბოლოს ომისშემდგომი ეკონომი- 

კური ზრდის ხანგრძლივი პერიოდი დასასრულს მიუახლოვდა. შესაბამისმა 

გლობალურმა რეცესიამ ლათინური ამერიკის პროდუქციაზე მოთხოვნილე- 

ბა შეამცირა და ეს მაშინ, როდესაც, მზარდი საგარეო დავალიანების დასა- 

ფარად აუცილებელი უცხოური ვალუტის გამოსამუშავებლად, ექსპორტს 

მათთვის არსებითი მნიშვნელობა ჰქონდა. შედეგად, მეორე მსოფლიო ომის 

შემდეგ პირველად 1982 წელს დაიკლო ლათინური ამერიკის ქვეყნების ერთ- 

ად აღებულმა ერთიანმა ეროვნულმა პროდუქტმა, რაც 1983 წელსაც გან- 

მეორდა. 

მექსიკა ლათინური ამერიკის იმ ქვეყნების საუკეთესო მაგალითია, რო- 

მელთა ეკონომიკური განვითარების გაზვიადებული მისწრაფებები ოთხ- 

მოციანი წლების დასაწყისის ეკონომიკურმა კრიზისმა ჩაახშო. 1960-1972 

წლებში მექსიკის ყოველწლიური ეკონომიკური ზრდის მაჩვენებელი საშუ- 

ალოდ 6.8 პროცენტს უტოლდებოდა. მექსიკას უკვე ლათინური ამერიკის 

ყველაზე განვითარებული ინდუსტრიალიზებული ეკონომიკა ჰქონდა, რო- 

დესაც სამოცდაათიანი წლების შუაში – როდესაც ნავთობის ფასები პიკს 

აღწევდა – აღმოჩენილმა ნავთობის ახალმა რეზერვებმა მისი შემოსავლები 

კიდევ უფრო გაზარდა. 1977-1979 წლებში მექსიკის ნავთობიდან მიღებული 

შემოსავლები ოთხჯერ გაიზარდა, ხოლო ნავთობის რეზერვების დადასტუ- 

რებულმა მოცულობამ 1976 წელს 88 მილიარდი დოლარიდან 1979 წელს 898 

მილიარდ დოლარს მიაღწია. უცებ გამდიდრების დამათრობელმა პერსპე- 

ქტივამ მექსიკის მთავრობას სახელმწიფო ხარჯებით მასიური პროგრამების 

განხორციელებისკენ უბიძგა, რომელიც ნავთობის გაზრდილი ექსპორტი- 

თა და მომავალი ნავთობის შემოსავლების იმედით აღებული დიდი საგარეო 

ვალებით უნდა დაფინანსებულიყო. სამწუხაროდ, 1981 წელს მსოფლიოს 

ბაზარზე ნავთობის მოულოდნელმა სიუხვემ პროდუქტის ფასი დააგდო და, 

შესაბამისად, შემცირდა ნავთობის ექსპორტიდან მიღებული შემოსავლებიც, 

რომლითაც მექსიკის მთავრობას მზარდი საგარეო ვალები უნდა გაესტუმ- 

რებინა. 1982 წლის ზაფხულში ლათინური ამერიკის ყველაზე დიდ ნავთობე– 

ქსპორტიორ და ყველაზე ინდუსტრიალიზებულ ქვეყანას უცხოური ვალუტა 

გამოელია და იძულებული გახდა უცხოელი მევალეებისათვის ვალის გადახ- 

და შეეჩერებინა. წლის ბოლოს ლათინური ამერიკის სხვა ქვეყნების უმრავ-

ლესობასაც დავალიანებები ჰქონდათ. წინდაუხედავმა ბანკირებმა, რომლე- 

ბმაც თავიანთი ჭარბი ფონდები უცბად გაასესხეს ლათინური ამერიკის 

მთავრობებზე, ასევე უცბად ამოიღეს რეგიონიდან საკუთარი ფული, რითაც 

ფინანსური კრიზისი კიდევ უფრო გაღრმავდა. 

ლათინურ ამერიკას თავისი საგარეო ვალების დაახლოებით 38 პრო- 

ცენტი შეერთებული შტატების ბანკების ემართა. ამ ვითარებამ და იმან, 

რომ ფინანსურ ობლიგაციათა უმეტესი ნაწილი დოლარში იყო გამოხატუ- 

ლი და არამდგრადი საპროცენტო განაკვეთებით იზრდებოდა, შეერთებული 

შტატებისგან ლათინური ამერიკის ეკონომიკური დამოუკიდებლობა მოუ- 

ლოდნელად დაასრულა. აღმოჩნდა, რომ ლათინური ამერიკის ეკონომიკა 

დაუცველი იყო შეერთებული შტატების მთავრობისა და კერძო ინსტიტუ- 

ტების სავალუტო და სავაჭრო პოლიტიკის მიმართ: ფედერალური რეზერ- 

ვის მიერ საპროცენტო განაკვეთის სულ მცირედი გაზრდაც კი ლათინური 

ამერიკის ქვეყნების ეკონომიკაზე დაუყოვნებელ და შორსმიმავალ შედეგებს 

იწვევდა. ასეთივე ეფექტი ჰქონდა ლათინურამერიკული ობლიგაციების 

მფლობელი ამერიკული ბანკების მყარ პოზიციას მოლაპარაკებებისას. მდ- 

გომარეობა კიდევ უფრო გართულდა, სამუშაო ადგილებისა და ეკონომიკუ- 

რი მოგების შენარჩუნების მიზნით, შეერთებული შტატების მიერ პროტე- 

ქციონისტული ღონისძიებების გატარებით, კერძოდ: 1976 წლის იანვარში 

ამოქმედდა პრეფერენციათა გენერალიზებული სისტემის სქემა, რომელმაც 

ამერიკულ ბაზარზე ლათინური ამერიკის ქვეყნების შესვლა და ამერიკული 

დოლარის გამომუშავების შესაძლებლობა შეზღუდა, რაც ასე სჭირდებოდათ 

რეგიონის ქვეყნებს ვალების დასაბრუნებლად. 

მცირე ცივი ომი ჰარიბის რეგიონში 

სწორედ მაშინ, როდესაც ოთხმოციანი წლების დასაწყისის საკრედიტო 

კრიზისმა შეერთებული შტატებისგან ლათინური ამერიკის თანდათანობითი 

ემანსიპაცია შეაჩერა, გლობალური დეტანტის კრახმა და ცივი ომის დაპი- 

რისპირების გააქტიურებამ ვაშინგტონს ცენტრალური ამერიკის და კარიბის 

ზღვის რეგიონის საქმეებში კუბის/საბჭოთა კავშირის ჩარევის გამო მივიწყე- 

ბული შიში ხელახლა გაუღვივა და, შესაბამისად, რეგიონში შეერთებული 

შტატების ინტერვენციის შესაძლებლობა გაზარდა. ლათინურ ამერიკაში 

პოლიტიკური მოვლენების შემდგომი განვითარების გამო, ვაშინგტონის შე- 

შფოთების პირველი ნიშნები კარტერის ადმინისტრაციის ბოლო ორი წლის 

განმავლობაში გამოიკვეთა. 1979 წლის განმავლობაში, კუბასთან უფრო და 

უფრო დაახლოებულ ნიკარაგუას სანდინისტების რეჟიმსა და ვაშინგტონს 

შორის ურთიერთობები თანდათან უარესდებოდა, კარიბის ზღვის კუნძულ 

გრენადას პროამერიკული მთავრობა კი რევოლუციურმა მოძრაობამ დაამ-

ხო, რომლის ლიდერი – მორის ბიშოპი – თავის აღფრთოვანებას ფიდელ კას- 
ტროთი და შეერთებული შტატების მიმართ სიძულვილს ღიად გამოხატავდა. 

ამასობაში, ელ სალვადორის ახალი მთავრობის მხრიდან სოციალური 
რეფორმების გატარების სუსტი მცდელობები სამხედრო და მიწათმფლობე- 
ლი ოლიგარქიების დიდ წინააღმდეგობას აწყდებოდა. მათ სწრაფად მოიპო- 
ვეს კონტროლიხუნტაზე, რომელმაც 1979 წელს რომეროს დიქტატურა დაამ- 
ხო. ერთ წელიწადში სალვადორის რამდენიმე პარტიზანული ორგანიზაცია 
გაერთიანდა და ერთიანი სამხედრო სარდლობა – ფარაბუნდო მარტის ერო- 
ვნული გათავისუფლების ფრონტი – და არასამხედრო მხარდამჭერთა ფარ- 

თო კოალიცია – დემოკრატიულ-რევოლუციური ფრონტი – ჩამოაყალიბა. 

როდესაც 1980-198! წლის ზამთარში ცნობილი გახდა, რომ ნიკარაგუელი 

სანდინისტები კუბისგან მიღებულ იარაღს ფარაბუნდო მარტის ეროვნული 

გათავისუფლების ფრონტს აწვდიდნენ, კარტერმა სან სალვადორის მთავრო- 

ბისათვის სამხედრო დახმარება განაახლა, რომელიც მანამდე ადამიანის უფ- 

ლებების დარღვევის გამო იყო შეჩერებული. თეთრი სახლის დატოვებამდე 

მან ნიკარაგუასათვის ყველანაირი ეკონომიკური დახმარების შეწყვეტის 

გეგმაც შეადგინა. 
საპრეზიდენტო კამპანიის დროს რეიგანმა დაადანაშაულა კარტერი,რომ 

ადამიანის უფლებების საკითხით მისმა დაინტერესებამ, ერთი მხრივ, დააჩ- 

ქარა რეგიონში ავტოკრატიული, მაგრამ შეერთებული შტატებისადმი მე- 

გობრულად განწყობილი ისეთი რეჟიმების დამხობა, როგორიც იყო სომოსას 

რეჟიმი ნიკარაგუაში და რომეროს რეჟიმი ელ სალვადორში და, მეორე მხრივ, 

აშშ-ისგან გააუცხოვა ანტიკომუნისტური სამხედრო რეჟიმები ბრაზილიასა 

და არგენტინაში. რეიგანი გაპრეზიდენტებისთანავე შეუდგა – როგორც ამას 

თავად აფასებდა – რეგიონში კუბისა და საბჭოთა გავლენის გავრცელების 

მოთოკვას. მან გააუქმა ლათინური ამერიკის იმ ქვეყნებისათვის სამხედრო 

დახმარებაზე დაწესებული შეზღუდვები, რომელთაც მისი წინამორბედი 

ადამიანის უფლებების დარღვევაში ადანაშაულებდა და მკაცრად დაგმო 

კუბის მიერ დიდი ოდენობის იარაღის სანდინისტებისათვის მიწოდება. 1981 

წლის მარტში რეიგანმა ცენტრალურ სადაზვერვო სამსახურს მანაგუას 

მთავრობის დესტაბილიზაციის კამპანიის ორგანიზებისა და დაფინანსების 

უფლებამოსილება მისცა, რომელიც დამხობილი დიქტატორის – სომოსას 

- მომხრეებისგან შემდგარ არაერთგვაროვან ჯგუფს და მეზობელ ჰონდუ- 

რასსა თუ კოსტარიკაში და ნიკარაგუას მიყრუებულ რეგიონებში გახიზნულ 

მეამბოხეებს უნდა განეხორციელებინათ. 1983 წლის გაზაფხულზე გამოაშ- 

კარავდა, რომ ცენტრალურმა სადაზვერვო სამსახურმა ნიკარაგუას პორტე- 

ბი დანაღმა და ნავთობის საცავ რამდენიმე სადგურზე დაბომბვითი რეიდები 

განახორციელა. კონგრესის მიერ სანდინისტების დამხობისათვის მებრძოლი 

„კონტრასისთვის" ამერიკული სამხედრო დახმარების შეწყვეტის შემდეგ,

ორტეგა და კასტრო: სანდინისტების ლიდერი დანიელ ორტეგა (მარჯვნივ) ნიკარაგუას 
მმართველ ხუნტას ედგა სათავეში 1979 წელს ანასტასიო სომოსა დებეილის ხანგრძლივი 

დიქტატურის დამხობის შემდეგ, 1985 წელს კი ქვეყნის პრეზიდენტი გახდა. ფიდელ კასტროს 

(მარცხნივ) კუბისგან ძლიერი მხარდაჭერის მიღებამ, რეიგანის ადმინისტრაციას ორტეგას 

მთავრობის წინააღმდეგ მებრძოლი ანტისანდინისტი პარტიზანი მეამბოხეების დაფინანსე- 

ბის, შეიარაღებისა და გაწვრთნისაკენ უბიძგა. მას შემდეგ, რაც 1990 წლის საპრეზიდენტო 

არჩევნები მან შეერთებული შტატების ფავორიტთან წააგო, ორტეგამ კიდევ ორჯერ, 1996 

და 2001 წლებში, წარუმატებლად სცადა საპრეზიდენტო არჩევნებში მონაწილეობა, ბოლოს 

კი, 2006 წელს, კვლავ დაიბრუნა პრეზიდენტის პოსტი. 

  

რეიგანის ადმინისტრაციამ, კონგრესის გადაწყვეტილებისათვის გვერდის 

ასავლელად, კერძო კომპანიებისგან და უცხოური დონორებისგან ფონდების 

მოზიდვის მიზნით, ეროვნული უსაფრთხოების საბჭოს მიმართა. 1985 წელს 

შეერთებული შტატები, სანდინისტების რეჟიმზე ზეწოლის მიზნით, ნიკარა- 

გუას წინააღმდეგ სავაჭრო ემბარგოსა და საკრედიტო ბოიკოტს ახორციელ- 

ებდა. 

ოთხმოციან წლებში რეიგანის ადმინისტრაცია რამდენჯერმე დაიმუქრა, 

რომ განაახლებდა ცენტრალურ ამერიკაში ინტერვენციონისტულ სამხედრო 

პოლიტიკას, თუკი ნიკარაგუა, საბჭოთა კავშირისა თუ კუბის მხარდაჭერით, 

რეგიონის სტაბილურობას დაემუქრებოდა. კარიბის ზღვის კუნძულ გრე- 

ნადაზე განვითარებულმა მოვლენებმა, რომელსაც 1979 წლიდან კასტროს 

თანამოაზრე მთავრობა მართავდა, ამგვარი პოლიტიკისათვის შესაბამისი 

საბაბი უზრუნველყო. მოსკოვის აქტიური წაქეზებით, კუბელმა დიქტატორ-

მა გრენადის პრეზიდენტის მიერ სოლიდარობის გამოხატვას, თავდაცვითი 
დანიშნულების ცეცხლსასროლი იარაღისა და კუნძულზე თითქოსდა ტუ- 
რიზმის განვითარების ხელშესაწყობად, აეროპორტის მშენებლობისათვის 

პროფესიონალი მუშახელის მიწოდებით უპასუხა. როგორც მოსალოდნელი 

იყო, ასეთ ქმედებებს მძაფრი რეაქცია მოჰყვა ვაშინგტონიდან, რომელმაც 

გრენადას ეკონომიკური დახმარება შეუწყვიტა და მის მეზობელ კუნძულე- 

ბზე გრენადის მთავრობისადმი ოპოზიციური განწყობის შექმნას შეეცადა. 

როდესაც ბიშოპმა ბოლოსდაბოლოს შეერთებულ შტატებთან შერიგების 

სურვილი გამოთქვა, 1983 წლის ოქტომბერში მისი ხელისუფლება მისივე მოძ- 

რაობის რადიკალურმა ფრთამ დაამხო და ბიშოპი სიცოცხლეს გამოასალმა. 

რეიგანის ადმინისტრაციამ განვითარებულ მოვლენებს საჰაერო, სახმე- 

ლეთოდასაზღვაო იერიშითუპასუხა – გრენადაზემყოფიამერიკელისტუდენ- 
ტების დასაცავად და მშენებარე აეროპორტის საბჭოთა თვითმფრინავების 

შესაძლო ბაზად გამოყენების თავიდან ასაცილებლად. გრენადის არმიასთან 

და კუბელი მშენებლების ჯგუფთან სამდღიანი ბრძოლის შემდეგ, 1900-კა- 

ციანმა ამერიკულმა სამხედრო ძალებმა ამ პატარა კუნძულის რადიკალუ- 

რად განწყობილი მთავრობა დაამხეს. ამის შემდეგ ხელისუფლებას სათავეში 

ჩაუდგა დამაჯერებლად პროამერიკული რეჟიმი, რომელმაც, ქვეყნის ტუ- 

რისტული ინდუსტრიის ხელშესაწყობად, კუბელი მშენებლების გარეშე განა- 

გრძო აეროპორტის მშენებლობა. 

გრენადაში ინტერვენციის ერთ-ერთი აშკარა მიზანი ნიკარაგუს პრეზი- 

დენტ დანიელ ორტეგას გაფრთხილებაც იყო, რომ ელ სალვადორის ამბოხ- 

ებულებისათვის სანდინისტების მიერ იარაღის მიწოდებას შეიძლებოდა, ვაშ- 

ინგტონის მსგავსი რეაქცია მოჰყოლოდა. ბოლო პერიოდში განვითარებული 

მოვლენები კარიბის ზღვის რეგიონის მიმართ შეერთებული შტატების პოლი- 

ტიკაში უნილატერალისტური სულისკვეთების განახლებაზე მიუთითებდა. 

ამ რეგიონს, რომელზეც შეერთებული შტატების საგარეო ვაჭრობის ორი 

მესამედი გადიოდა, ვაშინგტონისათვის სტრატეგიულად სასიცოცხლო მნიშ- 

ვნელობა ჰქონდა. რონალდ რეიგანმა კვლავ მოიმარჯვა ტედი რუზველტის 

„დიდი ხელკეტი“, რომლითაც მისი რამდენიმე წინამორბედი დროებით აღარ 

სარგებლობდა. ამ ხელკეტის ხმარებას ნამდვილი თუ წარმოსახვითი მოწი- 

ნააღმდეგეების წინააღმდეგ რეიგანი არასოდეს ერიდებოდა. ოთხმოციანი 

წლების შუაში, კარიბის ზღვის რეგიონსა და ცენტრალურ ამერიკაში ცივი 

ომის დაპირისპირებების გამწვავებასთან ერთად, შეერთებული შტატებისგან 

ლათინური ამერიკის დამოუკიდებლობის პერსპექტივაც კვლავ ისევე გაქრა, 

როგორც ეკონომიკური განვითარების იმედი მიეცა დავიწყებას საგარეო 

დავალიანებისა და სამრეწველო სტაგნაციის პირობებში.

აფრიკა: დამოუკიდებლობიდან 

დაქვემდებარებამდე 

  

განას პრეზიდენტი კვამე ნკრუმა (1909-1972) ნიუ იორკელი ჟურნალისტების წი- 

ნაშე, 1960 წელი: ბრიტანული „ოქროს სანაპიროს“ კოლონიამ, მისი ლიდერობის ქვეშ, 

1957 წელს დამოუკიდებლობა მოიპოვა. როგორც განას პრეზიდენტი, ნკრუმა დაუღა- 

ლავად იღვწოდა პანაფრიკული იდეის განხორციელებისათვის და მანვე გადამწყვეტი 

როლი შეასრულა 1963 წელს აფრიკული ერთობის ორგანიზაციის ჩამოყალიბებაში. 

მისი „აფრიკის შეერთებული შტატების“ შექმნის იდეა არარეალისტური აღმოჩნდა, 

ხოლო, მმართველობის ავტოკრატიული ხასიათის გამო, მისი ხელისუფლება 1966 წელს 

სამხედრო გადატრიალებით დაამხეს. 

594



თავი 14 >« აფრიკა: დამოუკიდებლობიდან დაქვემდებარებამდე 595 

  

თაჭის შინაარსი 

დეკოლონიზაცია და ოცნება ერთიანობასა და განვითარებაზე 

„ნერიმპერიალიზმის" გამძლეობა 

ეკონომიკური სტაგნაციის ანათემა 

ციქი ომი აფრიკის კონტინენტს აღწევს 

თეთრკანიანთა რეჟიმების ბოლო საყრდენი 
  

ღდეკოლონიჯაცია და ოცნება ერთიანობასა და განვითარებაზე 

აფრიკის კონტინენტი ბოლო რეგიონი იყო, რომელიც მეოცე საუკუნეში 

ევროპული კოლონიალიზმისგან გათავისუფლდა. ორმოცდაათიანი წლების 

ბოლოს და სამოციანი წლების დასაწყისში, როდესაც ევროპულ სახელმწი- 

ფოებს აზიასა და ახლო აღმოსავლეთში იმპერიული ტერიტორიები რამდე- 

ნიმე წლის დატოვებული ჰქონდათ, საფრანგეთმა, დიდმა ბრიტანეთმა და 

ბელგიამ აფრიკულ სამფლობელოებზეც უარი თქვეს. ევროპული კოლო– 

ნიალიზმის დასასრულს შედეგად მოჰყვა დამოუკიდებელი პოლიტიკური 

ერთეულების წარმოქმნა რეგიონში, რომელიც პირველ მსოფლიო ომამდელი 

იმპერიული ექსპანსიის შემდეგ ლონდონიდან, პარიზიდან და ბრიუსელიდან 

იმართებოდა. 1945 წელს აფრიკის მხოლოდ ოთხი სახელმწიფო – ეგვიპტე, 

სამხრეთ აფრიკა, ლიბერია და ეთიოპია – იყო ახლადშექმნილი გაეროს წე- 

ვრი. სამოციანი წლების დასასრულისთვის კი ამ მსოფლიო ორგანიზაციას 

აფრიკის კონტინენტის ოცდახუთი ახალი სახელმწიფო შეუერთდა, რაც გაე– 

როს წევრთა მეოთხედს შეადგენდა. 

ალუირისა და ბელგიური კონგოს (შემდგომ ზაირის) გამონაკლისებს თუ 

არ ჩავთვლით, აფრიკის ქვეყნების მიერ დამოუკიდებლობის მოპოვება დეკო- 

ლონიზაციის პირველ ეტაპზე შედარებით უმტკივნეულოდ და მშვიდობიანად 

წარიმართა. ბრიტანელებმა და ფრანგებმა გააცნობიერეს, რომ აფრიკაში 

პოლონიური ხელისუფლების შენარჩუნება შეუძლებელი გამხდარიყო, გან- 

საკუთრებით იმ ვითარებაში, როდესაც ორივე ზესახელმწიფო – რომ არა- 

ფერი ვთქვათ მესამე მსოფლიოს სხვა, ახლადგათავისუფლებულ ქვეყნებზე 

– თავად ეწინააღმდეგებოდა კოლონიალიზმს, როგორც ანაქრონიზმს მეორე 

მსოფლიო ომის შემდგომი მსოფლიოსათვის. მეორე მხრივ, პორტუგალიაში 

სალაზარისა და ესპანეთში ფრანკოს რეტროგრადულ რეჟიმებს არ სურდათ 

კოლონიალურ დიდებაზე უარის თქმა და აფრიკის კოლონიურ ტერიტორიებს 

ხელს არ უშვებდნენ. თუმცა, სამოცდაათიანი წლების შუაში ამ იბერიული 

დიქტატურების დამხობას, აფრიკის კონტიტენტზე ევროპის იმპერიული 

ხელისუფლების ორი ბოლო გადმონაშთის დაგვიანებული დასასრულიც მო–

ჰყვა. 1984 წელს – ბერლინის იმ კონფერენციის ასი წლისთავზე, რომელმაც 

აფრიკის კონტინენტი ევროპული გავლენის სფეროებად დაანაწილა – პოსტ- 

კოლონიურ მსოფლიოში ორმოცდახუთი აფრიკული სახელმწიფო სუვერე- 

ნულ პოლიტიკურ ერთეულებად არსებობდა. 

ორმოცდაათიანი წლების მეორე ნახევარსა და სამოციანი წლების და- 

საწყისში საფრანგეთის, დიდი ბრიტანეთისა და ბელგიის აფრიკული კოლო- 

ნიების მიერ ეროვნული დამოუკიდებლობის მოპოვებამ საყოველთაო ეიფო- 

რია გამოიწვია. 1963 წლის მაისში ახალი აფრიკული სახელმწიფოების წარმო- 

მადგენლები ეთიოპიის დედაქალაქ ადის აბებაში შეიკრიბნენ და აფრიკული 

ერთობის ორგანიზაცია დააარსეს. აფრიკული ერთობის ორგანიზაციის ქარ- 

ტიის შთაგონების წყარო პანაფრიკული იდეოლოგია იყო, რომელსაც საფუძ- 

ველი განას დაუმორჩილებელმა და ქარიზმატულმა ლიდერმა კვამე ნკრუ- 

მამ ჩაუყარა. ორგანიზაციის ქარტია განსაზღვრავდა მიზნებს, რომლებიც 

ჯერ კიდევ სუსტი წევრი სახელმწიფოების დაცვის და მათი საერთაშორისო 

პოზიციის გამყარებისაკენ იყო მიმართული, რათა ამ ქვეყნებში მცხოვრებ 

ხალხებს, თავისუფლებასთან ერთად, განვითარებისა და წარმატებისათვი- 

საც მიეღწიათ. 

აფრიკული ერთობის ორგანიზაციის ქარტიით გათვალისწინებულ ერთ- 

ერთ უმთავრეს პრინციპს დაპირისპირებულ აფრიკულ სახელმწიფოებს 

შორის ტერიტორიული კონფლიქტებისა და, ასევე, სახელმწიფოების შიგნით 

ანტაგონისტურ დაჯგუფებებს შორის სამოქალაქო დაპირისპირებათა 

თავიდან აცილება წარმოადგენდა. ამ პერიოდში სასაზღვრო კონფლიქტი 

მიმდინარეობდა ალჟირსა და მაროკოს შორის, ბელგიურ კონგოს სამოქა- 

ლაქო ომში კი ერთმანეთს ცენტრალური მთავრობა და ბუნებრივი რესურ- 

სებით მდიდარი კატანგას (შემდგომ შაბად წოდებული) რეგიონის სეპარა- 

ტისტული მთავრობა უპირისპირდებოდა ერთმანეთს. აუცილებელი იყო ამ 

ძალადობისათვის ხელის შეშლა, რადგან ეს, უპირველეს ყოვლისა, აფრიკუ- 

ლი ქვეყნების ჯერ კიდევ მყიფე და სუსტ დამოუკიდებლობას ემუქრებოდა. 
კონტინენტის გარე ძალებს, შესაძლოა, კონტინენტზე შექმნილი პოლიტი- 

კური არასტაბილურობა და ეკონომიკური ქაოსი საკუთარი ინტერესებისა- 

თვის გამოეყენებინათ. შესაბამისად, ახალი ორგანიზაციის წევრმა სახელმ- 

წიფოებმა საზეიმოდ დაადასტურეს კოლონიური პერიოდიდან მემკვიდრეო- 

ბით მიღებული პოლიტიკური საზღვრების აბსოლუტური ხელშეუხებლობა, 

მიუხედავად იმისა, რომ ეს საზღვრები თავის დროზე კოლონიზატორების 

მიერ ადმინისტრაციული მართვის გამარტივების მიზნით გაივლო და არა ამ 

კოლონიების ეკონომიკური, სტრატეგიული თუ ეთნოგრაფიული ვითარების 

გათვალისწინებით. 
აფრიკული ერთობის ორგანიზაციის მეორე მიზანი – როგორც ამას თა- 

ვად ორგანიზაციის სახელწოდებაც მიუთითებდა – ერთიანი სუვერენული

1000 MI. 

#ჩLC6M1# 
(1962) 

§00#M 
(1956) 

Mცნი!# 
(1960) 

სV/MM0ჩ. 2 
(1962) 

ზხჩსM01 
(1962) 

MტMI81# 
(1990) 

()9ნ9ე ნ(03L6 0 (იძეინიძლიC6       LC. 
აფრიკა დამოუკიდებლობის შემდეგ 

ცენტრის ეგიდით მთელი კონტინენტის გაერთიანება იყო. ქარტია, არსებუ- 

ლი ენობრივი, ეთნიკური და რელიგიური მრავალფეროვნების პირობებში, ამ 

ამბიციური მიზნის მიღწევის გზებს არ აკონკრეტებდა. აფრიკელი ლიდერები 

სამხედრო თანამშრომლობას პოლიტიკური ინტეგრაციის საბოლოო მიზნის 

მიღწევის ყველაზე ეფექტურ საშუალებად მიიჩნევდნენ. სამოციანი წლების 

დასაწყისში ნკრუმამ, კონგოში მიმდინარე კრიზისისას წესრიგის დამყარების

მიზნით, თავად წამოაყენა მულტინაციონალური აფრიკული არმიის დაარსე- 
ბის წინადადება. მოგვიანებით გახშირებული არეულობების შედეგად, მსგავ- 
სი ინიციატივებით აფრიკის სახელმწიფოთა სხვა მეთაურებიც გამოდიოდ- 
ნენ. ტერიტორიული სტატუსკვოს ხელშეუხებლობის პრინციპის მსგავსად, 
მულტინაციონალური აფრიკული სამხედრო ძალის შექმნის ენთუზიაზმი, 
უპირველეს ყოვლისა, აფრიკის შიდასაქმეებში საგარეო ინტერვენციების 
ალკვეთასთან იყო დაკავშირებული. 

იგივე მოტივაცია იდგა აფრიკული ერთობის ორგანიზაციის პანაფრი- 
კული იდეოლოგიის მესამე მიზნის უკანაც: ნეიტრალიტეტი ცივ ომში. ორგა- 

ნიზაციის დამფუძნებლებს გადაწყვეტილი ჰქონდათ, არ გაეზიარებინათ მე- 

სამე მსოფლიოს იმ ქვეყნების ბედი, რომელთა დამოუკიდებლობა, ზესახელ- 

მწიფოთა შორის დაპირისპირების მათ რეგიონზე გავრცელების გამო, საფრ- 

თხის ქვეშ დამდგარიყო. ახალი აფრიკული სახელმწიფოების დელეგატები 

აქტიურად მონაწილეობდნენ 1961 წელს ბელგრადში გამართულ მიუმხრო- 

ბელ სახელმწიფოთა მოძრაობის პირველ საერთაშორისო კონფერენციაში, 

ხოლო, ორი წლის შემდეგ, მიუმხრობლობის პრინციპი აფრიკული ერთობის 

ორგანიზაციის ქარტიაშიც აისახა. აფრიკის ქვეყნების დამოუკიდებლობის 

პირველ წლებში, აფრიკის მიმართ ამერიკისა და საბჭოთა ინტერესების სიმ- 

ცირის შედეგად, ეს კონტინენტი დაცული აღმოჩნდა ტრავმებისაგან, რომე- 

ლიც იმავე პერიოდში აზიურმა სახელმწიფოებმა გადაიტანეს. 

პოლიტიკური დამოუკიდებლობა ევროპისგან და საბჭოთა-ამერიკული 
კონფრონტაციისგან თავის შორს დაჭერა საკმარისი არ იყო პოსტკოლო- 

ნიური აფრიკის ნათელი მომავლის უზრუნველყოფისათვის. აფრიკას, უპირ- 

ველეს ყოვლისა, მთელი კონტინენტის ეკონომიკური განვითარებისათვის, 
დიდი მასშტაბის პროგრამა ესაჭიროებოდა. არადასავლური სამყაროს 

ღატაკ რეგიონებს შორის აფრიკა უდავოდ ყველაზე სავალალო მდგომარეო- 

ბაში იმყოფებოდა: მრავალფეროვანი ბუნებრივი რესურსებისა და სოფლის 

მეურნეობის პროდუქტების სიუხვის მიუხედავად, კონტინენტი მწვავედ გა- 

ნიცდიდა კაპიტალის, ტექნოლოგიების, ბიზნესწარმოების ცოდნის, მენეჯე- 

რული გამოცდილებისა და იმ პროდუქციისათვის (ძირითადად, სურსათისა 

და ბუნებრივი მინერალების) ადეკვატური ბაზრების ნაკლებობას, რომელიც 

აფრიკის ექსპორტის უდიდეს ნაწილს წარმოადგენდა. ამ კონტინენტზევე 

მდებარეობდა დაბალშემოსავლიანი, რესურსებით ღარიბი და ხმელეთით 

შემოსაზღვრულ ქვეყანათა მსოფლიოში ყველაზე დიდი რიცხვი. მარტივი 

სტატისტიკაც ამ სამწუხარო სურათს ასახავდა: ოთხმოციანი წლების შუაში 

ორმოცდახუთი აფრიკული სახელმწიფოდან მხოლოდ შვიდს ჰქონდა ერთ 

სულ მოსახლეზე 1000 დოლარისან მეტი შემოსავალი. მიუხედავად იმისა, რომ 

აფრიკაში მსოფლიო მოსახლეობის 10 პროცენტი ცხოვრობდა, მსოფლიოს 

სამრეწველო პროდუქციის წილი აფრიკის კონტინენტზე ერთ პროცენტზე 

ნაკლებს შეადგენდა. ამ უკიდურესი ეკონომიკური ჩამორჩენილობიდან გა–-



600 ნაწილი” >4 მეოცე საუკუნის მსოფლიო 

მოსავლის მონახვის გარეშე, დამოუკიდებლობისა და მიუმხრობლობის ოპ- 

ტიმისტურ პერიოდში წარმოშობილ აფრიკული პოსტ-კოლონიური მომავლის 

კეთილშობილურ სურვილებს ასრულება არ ეწერა. 

აფრიკის ახალი სახელმწიფოები, რომლებმაც სამოციან წლებში ეკო- 

ნომიკური განვითარების ამბიციური კამპანია წამოიწყეს, ორი ალტერნა- 

ფიული გზის წინაშე აღმოჩნდნენ: მათ შეეძლოთ ან ინტეგრირებულიყვ- 

ნენ შეერთებული შტატების, დასავლეთ ევროპისა და იაპონიის დომინი- 

რების ქვეშ მოქმედ საერთაშორისო ეკონომიკურ სისტემაში, ან სრულიად 

ჩამოეშორებინათ აფრიკა საერთაშორისო ეკონომიკური წესრიგისგან და 

ეკონომიკური განვითარება თვითკმარობასა და ავტარკიაზე დაეფუძნები- 

ნათ. უცხოურ ინვესტიციებზე, სესხებზე, ეკონომიკურ დახმარებაზე, ვაჭრო- 

ბაზე, ტექნოლოგიებსა და ტექნიკურ გამოცდილებაზე აფრიკის დიდი მოთხო- 

ვნილების გათვალისწინებით, გასაკვირი არ იყო, რომ აფრიკის ახლადდა- 

მოუკიდებელი ქვეყნების მმართველმა ელიტებმა არჩევანი საერთაშორისო 

ეკონომიკურ წესრიგში ინტეგრირებასა და არა მისგან გამიჯნვაზე გააკეთეს, 

რადგან სწორედ ამ გზით შეიძლებოდა აღნიშნული მოთხოვნილებების დაკ- 

მაყოფილება. 

შედეგად, პოსტკოლონიურმა აფრიკამ დაუყოვნებლივ დაამყარა ძლიერი 

კავშირი საერთაშორისო სავალუტო და სავაჭრო სისტემასათან, რომელ- 

საც „ვაჭრობასა და ტარიფებზე გენერალური შეთანხმება“, საერთაშორისო 

სავალუტო ფონდი და მსოფლიო ბანკი წარმოადგენდნენ. დასავლეთის კა- 

პიტალისტურ ეკონომიკურ წესრიგში მონაწილეობამ კონტინენტს დამოუ- 

კიდებლობის პირველ ათწლეულში მნიშვნელოვანი სარგებელიც მოუტანა. 

ინდუსტრიულ სამყაროში სამოციანი წლების ეკონომიკურმა ბუმმა და საერ- 

თაშორისო ვაჭრობის შთამბეჭდავმა ზრდამ ინვესტიციებისათვის, სესხებისა 

და ეკონომიკური დახმარებისათვის უხვი კაპიტალი გააჩინა, მეორე მხრივ კი, 

ინდუსტრიალიზებულ სამყაროში აფრიკული ბუნებრვი რესურსებისა და სო- 

ფლის მეურნეობის პროდუქციისადმი მოთხოვნა გაზარდა. ამერიკული მშვი- 

დობის კორპუსის მოხალისეები მეტად საჭირო ტექნიკური და სამენეჯერო 

გამოცდილების გასაზიარებლად აფრიკისაკენ დაიძრნენ. აფრიკის ქვეყნები 

მცირეპროცენტიანი სესხებისათვის საერთაშორისო სავალუტო ფონდისა და 

მსოფლიო ბანკის ხშირი კლიენტები გახდნენ. ისინი ინდუსტრიალიზებულსა- 

მყაროს ნედლეულით ამარაგებდნენ და, სანაცვლოდ, მათ მიერ წარმოებულ 

პროდუქციას იღებდნენ. 

„ნეოიმპერიალიზჯმის" გამძლეობა 

სამოციანი წლების შედარებითი ეკონომიკური წარმატების პერიოდშიც 

კი, ზოგიერთი არასასურველი ტენდენცია უკვე იძლეოდა პესიმიზმის საფუძ- 

ველს აფრიკის დამოუკიდებლობასა და ეკონომიკურ განვითარებასთან და-

კავშირებით. ამ ტენდენციის პირველი ნიშანი იყო ე.წ. „ნეოიმპერიალიზმის“ 
გამძლე ხასიათი – ანუ ყოფილი იმპერიული ძალების მიერ ყოფილ კოლონიე- 
ბზე კონტროლის შენარჩუნება ეკონომიკური, პოლიტიკური და სამხედრო 
გავლენის გზით. 

აფრიკაში ბრიტანული ნეოიმპერიალიზმის ფენომენს უფრო დახვეწი- 
ლი და შეუმჩნეველი ხასიათი ჰქონდა. თავდაპირველად, ბრიტანეთი თავისი 
აფრიკული იმპერიის მემკვიდრე სახელმწიფოებში სხვადასხვა სამხედრო 
პრივილეგიის შენარჩუნებას ცდილობდა. მაგალითად, 1960 წლის ინგლისურ- 

ნიგერიული პაქტი ნიგერიაში ყოფილი იმპერიული ხელისუფლების სამხე- 

დრო ინტერვენციის, მის ტერიტორიაზე ბრიტანული სამხედრო ძალების 

შენარჩუნებისა და საგანგებო ვითარებებში ნიგერიის საჰაერო სივრცით 

სარგებლობის პრეროგატივებს ითვალისწინებდა. პოსტკოლონიური უსაფრ- 

თხოებისადმი ეს ხისტი მიდგომა ეროვნული სუვერენიტეტის პრინციპის უხეშ 

დარღვევას წარმოადგენდა და ნიგერიის მთავრობაც ერთი წლის განმავლო- 

ბაში უარს ამბობდა აღნიშნული პრივილეგიების მინიჭებაზე. ბრიტანელე- 

ბმა გააცნობიერეს შექმნილი ვითარება და მნიშვნელოვანწილად შეზღუდეს 

აფრიკის უსაფრთხოების საკითხებში ღიად ჩარევა (თუმცა სამოციან წლებში 

ლონდონმა ხანგრძლივი ფიქრის გარეშე გაგზავნა ჯარები უგანდის, კენიისა 

და ტანზანიის მეგობრული რეჟიმების გასაძლიერებლად). სანაცვლოდ, ბრი- 

ტანეთმა ძალისხმევა რეგიონში ეკონომიკური გავლენის შენარჩუნებისაკენ 

მიმართა, რასაც ის ბრიტანეთში მოქმედი მულტინაციონალური კორპორა- 

ციებისა და ფინანსური ინსტიტუტების მეშვეობით ახორციელებდა, რომელ- 

თაც აფრიკაში კვლავ მნიშვნელოვანი ინტერესები ჰქონდათ. ჯონ ბულს 

კვლავ შეეძლო კულტურულიგაქლენის განხორციელება „თანამეგობრობის“ 

პოლიტიკური ინსტრუმენტის საშუალებით, რომელიც ყოფილი ბრიტანული 

კოლონიების სუსტ ასოციაციას წარმოადგენდა და რომელშიც წამყვანი ად- 

გილი ინგლისურენოვან აფრიკულ სახელმწიფოებს ეკავათ. 

საფრანგეთის ნეოიმპერიულმა ძალაუფლებამ აფრიკაში გაცილებით 

უფრო ღია და შეუფარავი ხასიათი მას შემდეგ მიიღო, რაც სამოციან წლებ– 

ში ამ ქვეყანამ ფრანგული დასავლეთ აფრიკისა და ფრანგული ეკვატო- 

რიული აფრიკის ტერიტორიები დატოვა. ტროპიკულ აფრიკაში საფრანგე- 

თის უსაფრთხოების ინტერესების უზრუნველყოფა ორმხრივი თავდაცვითი 

შეთანხმებების საშუალებით ხორციელდებოდა, რომლებიც ყოფილ კოლო- 

ნიურ ხელისუფლებას სამხედრო ინტერვენციის უფლებას ანიჭებდა. რე- 

გიონში ევროპის „ჟანდარმის“ პოზიციის გამყარების მიზნით, პარიზმა დასა- 

ვლეთი და ცენტრალური აფრიკის ექვს სახელმწიფოში სამხედრო გარნიზო- 

ნების შენარჩუნების უფლება მიიღო. სამოციანი წლების შუამდე, აფრიკასა 

' სიტყვა „ბრიტანული" „ბრიტანულ თანამეგობრობას“, ორგანიზაციის მულტილატე- 
რალური ხასიათის ხაზგასასმელად, პოსტკოლონიურ პერიოდში ჩამოშორდა.

და მის მიმდებარე კუნძულებზე 10 000 ფრანგი სამხედრო იყო განლაგებული, 

ხოლო მეტროპოლიაში კონტინენტზე გადასხმისათვის მუდმივ მზადყოფნაში 

ქვეით პარაშუტისტთა ექვსი პოლკი და არტილერისტ, პარაშუტისტთა ერთი 

პოლკი იმყოფებოდა. ინდოეთის ოკეანის დასავლეთ სანაპიროებზე რეგულა- 

რულად პატრულირებდა საფრანგეთის სამხედრო-საზლვაო ძალები. სენეგა- 

ლისა და გაბონის ტერიტორიებს კი პარიზი აფრიკაში ფარული სადაზვერვო 

ოპერაციების ბაზად იყენებდა, ხოლო ფრანგული სპეციალური სამსახურები 

რეგიონში საფრანგეთის არაერთი კლიენტი სახელმწიფოს უსაფრთხოების 

ძალებს წვრთნიდნენ. 

უსაფრთხოების სფეროში მიღწეული შეთანხმებების, საბრძოლო შენა- 

ერთებისა და სამხედრო დანადგარების ფართო ქსელმა აფრიკაში საფრან- 

გეთს საკუთარი ან, მისივე პროტეჟეების ინტერესების დასაცავად, არაერთი 

სამხედრო ინტერვენციის საშუალება მისცა-სამოციან წლებში, საფრანგეთის 

მორჩილი რეჟიმების დისიდენტური ელემენტებისაგან დასაცავად, საფრან- 

გეთის სამხედროებმა ერაერთხელ დატოვეს ყაზარმები კამერუნში, გაბონში, 

ნიგერსა და ჩადში და აქტიურ ქმედებებზე გადავიდნენ. სხვა შემთხვევებში 

ფრანგები კულუარულად იყენებდნენ საკუთარ გავლენას, რათა ხელისუფ- 

ლებიდან ან ძველი მეტოქეები გაეძევებინათ, – როგორიც იყო მალის პრეზი- 

დენტი მოდიბო კეიტა (1968), ან ყოფილი პროტეჟეები, – როგორებიც იყვნენ 

ჩადის პრეზიდენტი ნგარტა ტომბალბაიე (1975), მავრიტანიის პრეზიდენტი 

მოკტარ ოულდ დაბა (1978) და ცენტრალური აფრიკის პრეზიდენტი ჟან დებე 

ბოკასა (1979). საფრანგეთის სამხედრო ინტერვენცია 1977 წლის მარტში და, 

შემდეგ, 1978 წლის მაის-ივნისში ზაირის შაბას (ყოფილი კატანგას) პროვინ- 

ციაში ევროპელი მოსახლეების დაცვის საბაბით განხორციელდა. თუმცა, 

ინტერვენციის მიზანი ასევე იყო ზაირელი ავტოკრატ მობუტუ სესე სეკოს 

– აფრიკაში დასავლეთის სახელმწიფოთა ყველაზე სანდო კლიენტის – დაც- 

ვა ქვეყნიდან განდევნილი ძალებისაგან, რომლებიც ანგოლაში მიღებული 

თავშესაფრიდან მობუტუს ხელისუფლების დასამხობად ბრუნდებოდნენ. 

ზაირში ფრანგული სამხედრო კონტინგენტი ბოლოს სრულიად აფრიკის 

სამშვიდობო ძალებმა ჩაანაცვლეს, თუმცა, ეს ოპერაცია ძალიან შორს იყო 

სამოციანი წლების დასაწყისში ნკრუმას გაბედული ინიციატივებისგან აფრი- 

კაში საგარეო ინტერვენციების აღკვეთის შესახებ. აფრიკული მულტინაციო- 

ნალური სამხედრო ძალა, რომლის იდეა სენეგალის ფრანკოფილ პრეზიდენტ 

ლეოპოლდ სენგორს ეკუთვნოდა, ძირითადად პროფრანგული სახელმწიფოე- 

ბის – მაროკოს, გაბონისა და სენეგალის – კონტინგენტებისაგან შედგებოდა 

და, ტექნიკური და ლოგისტიკური დახმარების თვალსაზრისით, მთლიანად 

საფრანგეთზე იყო დამოკიდებული. 

ყოფილ კოლონიებთან საფრანგეთის პრივილეგირებულ ურთიერთობებს 

უსაფრთხოების სფეროში ეკონომიკური სფეროს შეთანხმებებიც ემატებო- 

და. 1957 წელს, ევროპის ეკონომიკური გაერთიანების დაარსებისას, საფრან-

გეთმა დაჟინებით მოითხოვა რომის ხელშეკრულებაში ისეთი დებულებების 

შეტანა, რომელიც შესაძლებელს გახდიდა გაერთიანების წევრ სახელმწიფო- 

თა ყოფილ კოლონიებთან პრეფერენციული სავაჭრო პირობებისა და განსა- 

კუთრებული ფინანსური ურთიერთობების შენარჩუნებას. დიდი ბრიტანეთი 

ამ დროს გაერთიანების წევრი სახელმწიფო არ იყო, რაც სამოციანი წლე- 

ბის დეკოლონიზაციის შემდეგ იმას ნიშნავდა, რომ აღნიშნული დებულებით 

გათვალისწინებულ სახელმწიფოთა დიდ უმრავლესობას ფრანგული დასა- 

ვლეთ აფრიკისა და ფრანგული ეკვატორიული აფრიკის მემკვიდრე სახელ- 

მწიფოები წარმოადგენდნენ. 1963 წლის იაუნდეს პირველი კონვენციით 

(რომელიც 1964-1969 წლებში იყო ძალაში) ევროპის განვითარების ფონდი 

შეიქმნა, რომლის საწყისი კაპიტალი 800 მილიონ დოლარს შეადგენდა, რაც, 

მოგვიანებით, 1969 წლის იაუნდეს მეორე შეთანხმებით (1970-1975 წლები), 

ერთ მილიარდ დოლარამდე გაიზარდა. ევროპის განვითარების ფონდი საგა- 

რეო დახმარების პროგრამა იყო (რომლის ხარჯების დაახლოებით მესამედს 

საფრანგეთი და დასავლეთ გერმანია იხდიდა), რომელიც ინფრასტრუქტუ- 

რისა და სოფლის მეურნეობის პროექტებს აფინანსებდა და რომლის თანხები 

ძირითადად სუბსაჰარული აფრიკის საფრანგეთთან დაახლოებულ სახელმ- 

წიფოებს – კოტ დ”ივუარს (სპილოს ძვლის სანაპიროს), სენეგალსა და კამე- 

რუნს – ხმარდებოდა. ენობრივი სიახლოვე ფონდით დაფინანსებულ პროექ- 

ტებში ფრანგი ტექნიკოსებისა და მრჩევლების განსაკუთრებით დიდ რაოდე- 

ნობას უზრუნველყოფდა, ხოლო ფრანგული სამშენებლო კომპანიები ევრო- 

პის განვითარების ფონდის კონტრაქტების არაპროპორციულად დიდ ნაწილს 

იღებდნენ. 

იაუნდეს რეჟიმით გათვალისწინებული პრეფერენციული ვაჭრობის დე- 

ბულებები ზედმეტად მომგებიანი აღმოჩნდა ევროპის ეკონომიკური გაერ- 

თიანებისათვის და, განსაკუთრებით, საფრანგეთისთვის. ევროპის განვი- 

თარების ფონდის უზარმაზარი ნაწილი ევროპაში ნაწარმოები პროდუქციის 

შეძენისათვის იყო განკუთვნილი, ხოლო აფრიკის სახელმწიფოებს ევრო- 

პიდან ხორბლის იმპორტი მსოფლიოს ფასებზე გაცილებით მაღალ ფასად 

უწევდათ. იაუნდეს ორ კონვენციაში ასახული პრეფერენციული სავაჭრო 

კავშირები უზრუნველყოფდა, რომ საფრანგეთის წევრობა ევროპის ეკონო- 

მიკურ გაერთიანებაში მას აფრიკის ბაზრებსა და ტრადიციულ სტრატეგიულ 

ნედლეულ რესურსებზე (განსაკუთრებით, კობალტზე, ურანზე, ფოსფატსა 

და ალუმინის მადანზე) და ტროპიკულ სასოფლო-სამეურნეო პროდუქციაზე 

(ძირითადად, ყავასა და კაკაოზე) უარის თქმას არ აიძულებდა. 

ამ ახლო სავაჭრო ურთიერთობებზე დამატებით, საფრანგეთსა და მის 

ყოფილ აფრიკულ კოლონიებს შორის ჩამოყალიბდა ძლიერი საფინანსო 

კავშირი „ფრანკის ზონის“ – სავალუტო ასოციაციის – სახით, რომელიც 

სუბსაჰარული აფრიკის ფრანგულენოვანი ქვეყნების („აფრიკის საფინანსო

გაერთიანების“) ვალუტებს ფრანგულ ფრანკთან აკავშირებდა. ფრანკის ზო- 

ნაში მართლაც ჩამოყალიბდა ერთიანი სავალუტო სისტემა აფრიკის საფი- 

ნანსო გაერთიანების ვალუტებსა და ფრანგულ ფრანკს შორის ფიქსირებული 

პარიტეტით თავისუფალი კონვერტაციის მექანიზმის საშუალებით. ამ მექა- 

ნიზმით გაიჭრა პირდაპირი არხი, რომლის საშუალებით ფრანგული კაპიტალი 

თავისუფლად მიედინებოდა ფრანკის ზონის აფრიკულ ქვეყნებში გაცვლითი 

კურსის არასტაბილურობისა და ფონდების რეპატრიაციის აკრძალვის სა- 

ფრთხეების გარეშე. ფრანგი ინვესტორებისაკენ მიმართულმა ამ ინიცია- 

ტივამ (უცხოური ინვესტორების ხარჯზე) შთამბეჭდავი შედეგები მოუტანა 

სენეგალსა და კოტ დ'ივუარს, რომლებიც (ძირითადად, ფრანგული) მულ- 

ტინაციონალური კორპორაციების ფილიალების უსაფრთხო თავშესაფრად 

იქცნენ. 

სწორედ ისე, როგორც ევროპის ეკონომიკური გაერთიანების ხელშეკრუ- 

ლების დადებისას, საფრანგეთმა, იაუნდეს შეთანხმებების საშუალებით, 

ფრანგულენოვან აფრიკასთან პრეფერენციული სავაჭრო ურთიერთობების 

შენარჩუნებას მიაღწია. 1972 წელს დაგვიანებული გაწევრიანების შემდეგ, 

ბრიტანეთმაც მოითხოვა მსგავსი შეღავათები. ევროპის ეკონომიკურ გაერ- 

თიანებასა და აფრიკული ერთობის ორგანიზაციას შორის ხანგრძლივი მოლა- 

პარაკებები 1975 წელს ლომეს კონვენციის (ლომე I) ხელმოწერით დასრულდა. 

კონვენცია ითვალისწინებდა პრეფერენციულ ვაჭრობას ევროპის გაერთია- 

ნებასა და ევროპის ყოფილი კოლონიების ახლადდაარსებულ ბლოკს – აფრი- 

კის, კარიბის რეგიონისა და წყნარი ოკეანის ქვეყნების ასოციაციას – შორის. 

იაუნდეს შეთანხმებების აშკარა უთანაბრობა, რომელიც ევროპის ეკონო- 

მიკური გაერთიანების ქვეყნებს (კერძოდ, საფრანგეთს) აფრიკის ბაზრებზე 

პრივილეგირებულ უფლებებს აძლევდა, მაგრამ ევროპის ბაზარზე შესვლას 

უკრძალავდა არაერთ პროდუქტს აფრიკის ქვეყნებიდან, ლომეს კონვენციამ 

აფრიკის ქვეყნებისათვის უფრო ხელსაყრელი პირობებით შეცვალა. ახალი 

ხელშეკრულების შესაბამისად, აფრიკის, კარიბის რეგიონისა და წყნარი 

ოკეანის ქვეყნებში წარმოებული ყველა პროდუქტი და ამ ქვეყნების სასა- 

ქონლო ექსპორტის 96 პროცენტი უკვე გადასახადის გარეშე შედიოდა ევრო- 

პის ეკონომიკური გაერთიანების ბაზარზე, ხოლო აფრიკის, კარიბის რეგიო- 

ნისა და წყნარი ოკეანის ქვეყნებს ევროპის ეკონომიკური გაერთიანებიდან 

იმპორტზე პროტექციონისტული შეზღუდვების შენარჩუნების უფლება მიე- 

ცათ. შეთანხმება ასევე ითვალისწინებდა ეკონომიკური დახმარების პროგრა- 

მას ყველაზე ღარიბი აფრიკული ქვეყნებისათვის. აფრიკული ჰერსპექტივი- 

დან ლომე I-ის ყველაზე ხელსაყრელ პირობას პროდუქციის სტაბილიზაციის 

ფონდის (C0ოოიძ!I|ხ/ 5LგხIII7800ი ჩსიძ – 51#86X) შექმნა წარმოადგენდა. ფონდი 

კომპენსაციებს უხდიდა აფრიკის იმ ქვეყნებს, რომელთა საექსპორტო საქო- 

ნელზე ფასები გათვალისწინებულზე დაბლა ეცემოდა. ამ ინოვაციას ყველა

მიესალმა, როგორც საქონლის არასტაბილური ფასების პრობლების დიდი 
ხნით დაგვიანებულ გადაწყვეტას. ეს პრობლემა დიდი ხნის განმავლობაში 

ანადგურებდა იმ აფრიკული ქვეყნების ეკონომიკას, რომელთა საექსპორტო 

შემოსავლები მეტწილად ერთი საექსპორტო საქონლის მსოფლიო ფასზე იყო 
დამოკიდებული. 

იმის მიუხედავად, რომ ლომეს კონვენციით გათვალისწინებული სა- 

ვაჭრო რეჟიმი აფრიკის ქვეყნებს მნიშვნელოვან ცალმხრივ უპირატესობებს 

ანიჭებდა, სამოცდაათიანი წლების ბოლოს გამართული ხელახალი მოლაპა- 

რაკებების დროს ამ ქვეყნების წარმომადგენლები დიდ ძალისხმევას ახმარდ– 

ნენ შეთანხმების დარჩენილი ნაკლოვანებების გამოსწორებას. ისინი უკმაყო- 

ფილებას გამოთქვამდნენ ეკონომიკური დახმარების პროგრამების არაადეკ- 

ვატურობის გამო, პროგრამით გათვალისწინებული მკაცრი წინაპირობებისა 

და იმის გამო, რომ ფონდების განაწილების შესახებ გადაწყვეტილებათა 

მიღების პროცესში აფრიკული ქვეყნები არ მონაწილეობდნენ. ეკონომიკუ- 

რი განვეითარებისათვის გაწეული დახმარების ზრდის მიუხედავად (რომლის 

მასშტაბს მაინც აბათილებდა ინფლაცია და მოსახლეობის ზრდა), ლომე II 

შეთანხმებას აფრიკის ქვეყნებში ფართო წინააღმდეგობა მოჰყვა. რადიკა- 

ლურად განწყობილი კრიტიკოსები გმობდნენ ლომეს შეთახმებებით შექმნილ 

სისტემას, როგორც ნეოიმპერიალისტურ იარაღს, რომელიც „ევრაფრი- 

კული" ეკონომიკური თანამშრომლობის საფარველქვეშ კიდევ უფრო ახან- 

გრძლივებდა აფრიკის დამოკიდებულებას კოლონიურ ხელისუფლებებზე 

და ამყარებდა კონტინენტის ჩამორჩენილ ადგილს შრომის საერთაშორისო 

განაწილებაში, სადაც წამყვანი როლი მაღალ ტექნოლოგიას და ავტომატურ 

წარმოებას ჰქონდა. ევროპაში წარმოებული საქონლის სანაცვლოდ აფრიკის 

ნედლეულის ექსპორტის ხელშეწყობით, რაც აფრიკის საგარეო ვაჭრობის სა- 

ფუძვლად გადაქცეულიყო, „ევრაფრიკული კავშირი“ ხელს უშლიდა აფრიკის 
ქვეყნების პროდუქციისა და შესაბამისი ბაზრების დივერსიფიკაციას, რამაც 

თავის დროზე გზა გაუხსნა აღმოსავლეთ აზიის ახლადინდუსტრიალიზებუ- 

ლი ქვეყნების ეკონომიკურ წარმატებას. საკუთარი შედარებითი უპირატესო- 

ბის გამოყენებისა და ჭარბი, იაფი მუშახელის საშუალებით დაბალხარისხია– 

ნი და იაფფასიანი პროდუქციის წარმოებისა და საზღვარგარეთ ბაზრების 

აგრესიული ძიების (ტაივანისა და სამხრეთ კორეის მსგავსად) სანაცვლოდ, 

აფრიკა დასავლეთ ევროპის პოსტკოლონიურ კლანჭებში რჩებოდა. ლომეს 

კონვენციის მესამე, ხელახალმა მოლაპარაკებებმა 1985 წელს აფრიკის ქვეყ- 

ნების ევროპაზე დაქვემდებარებისა და დაუცველობის ეს მდგომარეობა ვერ 

შეცვალა. 

თუკი აფრიკის ქვეყნებმა, სამოციანი წლების საყოველთაო ეკონომი- 

კური აყვავებისას, საერთაშორისო ეკონომიკურ სისტემაში მონაწილეობით 

რაღაც სარგებელი მაინც ნახეს, სამოცდაათიანი წლების ეკონომიკურმა რე-

ცესიამ ამ სარგებელსაც მოუღო ბოლო. სამოცდაათიანი წლების ნავთობის 

ორმა კრიზისმა დამანგრეველი დარტყმა მიაყენა აფრიკის თითქმის ყველა 

სახელმწიფოს, გარდა მნიშვნელოვანი ნავთობრეზერვების მქონე რამდენიმე 

ქვეყნისა (ალჟირი, ნიგერია, ლიბია, გაბონი, კონგო და კამერუნი), რომელ- 

თაც კვლავ შეეძლოთ საქონლის ექსპორტი და ინვესტიციების მოზიდვა. 

ეკონომიკური განვითარების სასწორის მეორე მხარეს იდგნენ ხმელეთით 

შემოსაზღვრული, რესურსებით ღარიბი და გვალვებით მდიდარი ქვეყნები: 

ჩადი, ნიგერი, ეთიოპია, უგანდა და სუდანი, რომლებიც სოციალურ-ეკონო- 

მიკურ ქაოსში ჩაეფლნენ. სამოცდაათიანი წლებისა და ოთხმოციანი წლების 

დასაწყისის ხანგრძლივი რეცესიისას, აფრიკის რამდენიმე იღბლიან სახელ- 

მწიფოსა და კონტინენტის ღატაკ რეგიონებს შორის არსებულმა განსაცვი- 

ფრებელმა ეკონომიკურმა კონტრასტმა აშკარა გახადა არათანაბარი განვი- 

თარების ტენდენცია, რომელიც აფრიკის კონტინენტს დამოუკიდებლობის 

მოპოვების შემდეგ ახასიათებდა და აფრიკულ ერთობას უდიდეს ბარიერს 

უქმნიდა. 

ეკონომიკური სტაგნაციის ანათემა 

აფრიკის ზედმეტმა დამოკიდებულებამ ნედლეულის ექსპორტზე სერიო- 

ზული პრობლემები შეუქმნა კონტინენტს მსოფლიო ეკონომიკური რეცესიის 

დროს: ნედლეულის ფასები, გარდა ნავთობისა, სამი ათწლეულის განმავლო- 

ბაში ყველაზე დაბალ ნიშნულზე დაეცა (რაც რეცესიაში მყოფ ინდუსტრიულ 

ქვეყნებში მოთხოვნის კლებას მოჰყვა), რის გამოც პირველადი ნედლეულის 

აფრიკელი მწარმოებლები გამოუვალ მდგომარეობაში აღმოჩნდნენ. სურსა- 

თისა და ნავთობის იმპორტის დაფინანსებისთვის საჭირო თანხების უქონლო- 

ბის გამო, აფრიკული სახელმწიფოები საერთაშორისო სავალუტო ფონდსა 

და ინდუსტრიალიზებული ქვეყნების კომერციულ ბანკებს მიაწყდნენ. აფრი- 

კის საგარეო ვალი 1973 წელს 14 მილიარდი აშშ დოლარიდან 1976 წელს 42 

მილიარდ აშშ დოლარამდე, ხოლო 1984 წელს 150 მილიარდ აშშ დოლარამდე 

გაიზარდა, მოსახლეობის უკონტროლო ზრდამ, გვალვამ და სურსათის წარ- 

მოების კლებამ შიმშილი და დაავადებათა გავრცელება გამოიწვია. კომერ- 

ციული ბანკებისა და საერთაშორისო სავალუტო ბანკის მიერ სესხების გაცე- 

მის წინაპირობად წამოყენებულმა ეკონომიკური ხასიათის მკაცრმა ზომებმა 

აფრიკულ ქვეყნებს სახელმწიფო ხარჯებისა და იმპორტის შემცირება აიძუ- 

ლა. შედეგად, აფრიკის ქვეყნებმა ეკონომიკური ზრდის უარყოფითი მაჩვენე- 

ბლები და, აფრიკის დიადი მომავლის შესახებ პოსტკოლონიური ოცნებების 

ნაცვლად, ეკონომიკური დამოკიდებულება და წარუმატებლობა მიიღეს. 

აფრიკის ეკონომიკური სტანგაციის პირველი ნიშნებისთანავე, სამო- 

ცდაათიანი წლების დასაწყისში გაჩნდა მკვეთრი მოწოდებები სიღატაკის 

შემსუბუქებისაკენ. 1973 წელს ადის აბებაში გამართულ მეათე ყოველწლიურ

კონფერენციაზე აფრიკული ერთობის ორგანიზაციის წევრმა სახელმწიფოე- 

ბმა ფორმალურად მოითხოვეს „ახალი საერთაშორისო ეკონომიკური წესრი- 

გის“ შექმნა, რაც ჩრდილოეთ ნახევარსფეროს განვითარებული ქვეყნებიდან 

სამხრეთის ნაკლებად განვითარებული ქვეყნებისკენ სიმდიდრის მასიურ 

გადმოცემას გულისხმობდა. ამის განსახორციელებლად მკვეთრად უნდა გა- 

ზრდილიყო ინდუსტრიალიზებული სამყაროს მხრიდან ეკონომიკური დახმა- 

რება, უნდა ჩამოწერილიყო აფრიკული ქვეყნების ვალები, შექმნილიყო ნედ- 

ლეულის ფასების სტაბილიზების გლობალურისქემებიდა შემსუბუქებულიყო 

პროტექციონიზმი ექსპორტის მიმართ ნაკლებად განვითარებული ქვეყნები- 

დან ჩრდილოეთ ნახევარსფეროს ქვეყნებში. გლობალური ეკონომიკური რე- 

სურსების გადანაწილების ამ პროექტმა, რომელიც შექმნილი საჭიროებიდან 

და არა საბაზრო მოთხოვნისა და მიწოდების კრიტერიუმებიდან გამომდინა- 

რეობდა, იმავე წლის ბოლოს მიუმხრობელი ქვეყნების მოძრაობის მხარდაჭე- 

რა მიიღო. 1974 წელს კი ინიციატივას გაეროს გენერალურმა ასამბლეამაც 

დაუჭირა მხარი. სამოცდაათიანი წლების გლობალური ეკონომიკური რეცე- 

  

  

ტრანსპორტის მოძრაობა კაიროში საად ზაღლულის მოედანზე, 1965 წელი. 

1919 წელს ბრიტანეთის მთავრობის გადაწყვეტილებას ეგვიპტის დამოუკიდე- 

ბლობისათვის ერთ-ერთი ადრეული მებრძოლის, – ზაღლულის გადასახლების 

შესახებ, ქვეყანაში დიდი არეულობა მოჰყვა, რაც 1922 წელს ეგვიპტისათვის 

შეზღუდული დამოუკიდებლობის მინიჭებით დასრულდა. იმ დროს, როდესაც 

ეს ფოტო გადაიღეს, პრეზიდენტ გამალ აბდელ ნასერს სახელი ჰქონდა განთქ- 

მული, როგორც არაბული და აფრიკული ანტიკოლონიალიზმის მედროშეს. 

აფრიკის ბევრ ქვეყანას კი ევროპელი მმართველებისგან დამოუკიდებლობა 

ახალი მიღებული ჰქონდა.

სიის გამო, „ახალი საერთაშორისო ეკონომიკური წესრიგის“ ინიციატივას 

განვითარება აღარ მოჰყოლია. მზარდი ინფლაცია და უმუშევრობა განვითა- 

რებულ სამყაროში ქვეყნებს იმ ალტრუისტული განწყობისაკენ არ უბიძგებ- 

და, რომელიც გლობალური სიმდიდრის ასეთი მასშტაბური გადანაწილებისა- 

თვის იყო საჭირო. ამის ნაცვლად, ინდუსტრიალიზებულმა სახელმწიფოებმა 

ეკონომიკურ ვარდნას ისეთი პოლიტიკის გატარებით უპასუხეს, რომელმაც 

კიდევ უფრო გააღრმავა აფრიკის ეკონომიკური კრიზისი. კერძოდ, განვი- 

თარებულმა ქვეყნებმა შეამცირეს საგარეო დახმარების გაცემა და მესამე 

სამყაროს იმპორტზე დამატებითი პროტექციონისტული ზომები მიიღეს. 

1976 წლის დეკემბერში ევროპის ეკონომიკური გაერთიანების ყაიდაზე 

აფრიკის ეკონომიკური გაერთიანების შექმნის წინადადებამ არაერთი ცნო- 

ბილი აფრიკელი ლიდერის მხარდაჭერა მოიპოვა. ამ ლიდერების აზრით, 

აფრიკის პოლიტიკური და ეკონომიკური ბალკანიზაცია კონტინენტის ეკო- 

ნომიკური გაერთიანების მთავარი დაბრკოლება იყო. თუმცა, აფრიკული ერ- 

თობის გეგმების ადრეული მცდელობების წარუმატებლობა დიდ იმედს აღარ 

უტოვებდა ნკრემას ამბიციური პროექტის მხარდამჭერებს და ეს მოძრაობაც 

თანდათან მინელდა. 

ბალკანიზაციის რუხ რეალობასა და კონტინენტური ერთობის უტო- 

პიურ მისწრაფებებს შორის შუალედურ გზას რეგიონალიზმი წარმოადგენდა. 

აფრიკაში რეგიონალიზმისადმი ინტერესი იმის შედეგი იყო, რომ აფრიკის 

ცალკეული ქვეყნების ეკონომიკურმა განვითარებამ ვერ უზრუნველყო და- 

მოუკიდებლობის შემდგომი მოლოდინის გამართლება. 1980 წელს აფრიკის 

ქვეყნები ე.წ. ლაგოსის სამოქმედო გეგმაზე შეთანხმდნენ, რომელიც კონტი- 

ნენტის მძიმე ეკონომიკურ მდგომარეობაზე პასუხად შემუშავდა. სამოქმედო 

გეგმა გაკვრით ახსენებდა საუკუნის ბოლოსკენ აფრიკის ეკონომიკური ერ- 

თობის მიღწევის საბოლოო მიზანს, მაგრამ განსაკუთრებულ უპირატესობას 

არსებული რეგიონული ერთეულების გაძლიერებასა და ახალი რეგიონული 

წარმონაქმნების ჩამოყალიბებას ანიჭებდა, როგორც ყველაზე პრაქტიკულ 

საშუალებას ახლო მომავალში ეკონომიკური ზრდისა და უფრო შორეულ 

პერსპექტივაში კონტინენტის სრული ინტეგრაციის მისაღწევად. აფრიკაში 

მოქმედ მთავარ რეგიონულ ასოციაციებს მიეკუთვნებოდნენ: დასავლეთ 

აფრიკის სახელმწიფოთა ეკონომიკური გაერთიანება (ნC0VV#5), ცენტრალუ- 

რაფრიკული ქვეყების ეკონომიკური გაერთიანება (6CC#5), სამხრეთ აფრიკის 

განვითარების კოორდინაციის კონფერენცია (5#6CC) და აღმოსავლეთ და 

სამხრეთ აფრიკაში პრეფერენციული ვაჭრობის ზონა (ჩI#ა. 

ამ ორგანიზაციებს შორის ყველაზე იმედმომცემი დასავლეთ აფრიკის 

სახელმწიფოთა ეკონომიკური გაერთიანება იყო. გაერთიანება ლაგოსში, 

ნიგერიაში დასავლეთაფრიკული თხუთმეტი სახელმწიფოს მიერ 1975 წლის 

მაისში დაარსდა. ორგანიზაცია კოლექტიური ქმედებისა და რეგიონული

თანამშრომლობის პრინციპებს ეფუძნებოდა და თანდათან ევროპაზე დამო– 
კიდებულებისგან გათავისუფლების აფრიკული კამპანიის გამოცდად იქცა. 
კერძოდ, ნიგერიის წამყვანი როლი დასავლეთ აფრიკის სახელმწიფოთა 
ეკონომიკურ გაერთიანებაში და „ლაგოსის სამოქმედო გეგმის“ ავტორობა 

რეგიონული ლიდერის პოზიციას ანიჭებდა ამ დიდ, მრავალრიცხოვან და რე- 

სურსებით მდიდარ ქვეყანას, რომელიც წარმატებით გაუმკლავდა სამოციანი 

წლების სეპარატისტულ გამოწვევებს ბიაფრას რეგიონში და სამოცდაათიან 

წლებში, ნავთობის მკვეთრად მზარდი ფასების წყალობით, დიდ ფინანსურ 

წინსვლასაც განიცდიდა. ნიგერიის ჰეგემონიური მისწრაფებები დასავლეთ 

აფრიკაში და საკუთარი კლიენტი სახელმწიფოების მიმართ საფრანგეთის 

ნეოიმპერიული ურთიერთობები ერთმანეთთან წინააღმდეგობაში მოდიოდა. 

ფრანგულენოვან მეზობლებს შორის მოქცეული ინგლისურენოვანი ნიგე- 

რიის კულტურული და ენობრივი იზოლაცია იმ ვითარებაში, როდესაც მისი 

მეზობლები რჩევებისათვის (და ფინანსური დახმარებისათვის) პარიზს უფრო 

მიმართავდნენ, ვიდრე ლაგოსს, ხელს უშლიდა ნიგერიის ამბიციას, გამხდა- 

რიყო დასავლეთ აფრიკის წამყვანი რეგიონული ძალა. ოთხმოციან წლებში 

ნავთობის ფასების მკვეთრმა დაცემამ, რაც ამ ბუნებრივი რესურსის ჭარბმა 

მიწოდებამ გამოიწვია, აშკარა გახადა ნიგერიის განვითარების სტრატეგიის 
შეცდომა, რომელიც საექსპორტოდ მხოლოდ ერთ ნედლეულ პროდუქტზე 

დამოკიდებულებაში მდგომარეობდა და მნიშვნელოვნად შეამცირა ნიგერიის 

უცხოური ვალუტის რეზერვები. მსოფლიოში ნავთობის მოწოდების პიკში, 

ნიგერიის ეკონომიკურმა პრობლემებმა დასავლეთ აფრიკის სახელმწიფოთა 

ეკონომიკური გაერთიანების, როგორც დასავლეთ აფრიკაში ევრაფრიკის 

ადგილობრივი ალტერნატივისა და როგორც რეგიონული ინტეგრაციის მო– 

დელის, რეპუტაციაც დააზარალა. 

ეკონომიკურ კრიზისს, რომელმაც აფრიკა სამოცდაათიან წლებში მოიც- 

ვა, თან ახლდა შეიარაღებული კონფლიქტების ეპიდემია როგორც აფრიკულ 

სახელმწიფოებს შორის, ასევე მათ შიგნითაც, რამაც კიდევ უფრო გაამწვა- 

ვა კონტინენტის მიდრეკილება არასტაბილურობისა და სხვადასხვა საფრ- 

თხისაკენ. ამ დაპირისპირებებიდან ორმა კონფლიქტმა – სამოქალაქო ომმა 

ჩადში და კონფრონტაციამ მაროკოსა და ალჟირს შორის, ყოფილი ესპანური 

საჰარის გამო – აფრიკაში საზღვრების ხელშეუხებლობისა და პოსტკოლო- 

ნიური სახელმწიფოების სუვერენიტეტის პრინციპებისგანაც აღარაფერი 

დატოვა. უფრო მეტიც, სამოცდაათიან წლებში ძალადობის გახშირებამ 

აფრიკის კონტინენტზე ის შედეგი გამოიღო, რომლის თავიდან აცილებასაც 

ასე (წარმატებით) ცდილობდა აფრიკული ერთობის ორგანიზაცია: ცივი ომის 

განვრცობა აფრიკის კონტინენტზე. მოულოდნელად, აფრიკის კონტინენტ- 

ზე გამოჩნდა საბჭოთა კავშირი, რასაც გარდაუვლად მოჰყვა შეერთებული 

შტატების გააქტიურებაც და მალე თითოეული ზესახელმწიფო ხარბად ცდი-

ლობდა რეგიონში მხარდამჭერი კლიენტი სახელმწიფოების გამონახვას, რი- 

თაც მათი დაპირისპირება აფრიკის კონტინენტსაც მოედო. 

ცივი ომი აფრიკის კონტინენტს აღწევს 

აფრიკის კონტინენტზე ცივი ომის გავრცელება 1974 წლის ივლისში 

დაიწყო, როდესაც კრემლმა აღმოსავლეთაფრიკულ ქვეყანასთან – სომალის- 

თან – შეთანხმება გააფორმა, რომლის შესაბამისად, საბჭოთა მხარე, ადენის 

ყურეში მდებარე ბერბერას პორტის საზღვაო ნაგებობებითა და სომალიში 

საბჭოთა კავშირის მიერ აგებული ორი სამხედრო აეროდრომით სარგებლო- 

ბის სანაცვლოდ, სომალის არმიის გაწვრთნისა და აღჭურვის ვალდებულებას 

იღებდა. ამასობაში, საბჭოთა კავშირმა, ბრიტანეთის კოლონიალური მმართ- 

ველობის დასრულების შემდეგ, სამხრეთ იემენში 1967 წლიდან დამყარებულ 

რევოლუციურ რეჟიმთან გაფორმებული შეთანხმებით, ადენის ყურის საპი- 

რისპირო მხარეს მდებარე ძველი ბრიტანული ბაზაც ჩაიგდო ხელში. 

საბჭოთაკავშირის გააქტიურებას ინდოეთის ოკეანის ჩრდილოდასავლეთ 

სანაპიროზე ორ საბჭოთა კლიენტ სახელმწიფოს – სომალისა და ეთიოპიის 

თვითგამოცხადებულ „მარქსისტულ-ლენინურ“ სამხედრო რეჟიმს – შორის 

არსებული რეგიონული დაპირისპირება ართულებდა. ეთიოპიის სამხედრო 

რეჟიმმა 1974 წელს ქვეყნის პროდასავლური იმპერატორი ჰაილე სელასიე 

დაამხო და 1977 წლის დასაწყისში შეერთებულ შტატებთან ეთიოპიის ხან- 

გრძლივი ურთიერთობები დაასრულა. როდესაც სომალის პრეზიდენტმა 

მოჰამედ სიად ბარემ, ეთნიკური სომალელებით დასახლებული ოგადენის 

რეგიონის ანექსირების მიზნით, ეთიოპიას სამხედრო ძალით შეუტია, მან 

ზურგი აქცია მოსკოვს და დახმარებისთვის შეერთებულ შტატებს მიმართა, 

ადის აბებას მემარცხენე რეჟიმმა კი დახმარების სათხოვნად, როგორც მოსა- 

ლოდნელი იყო, კრემლს მიმართა. 1977 წლის ნოემბერში სიად ბარემ საბჭო- 

თა კავშირთან მეგობრობის 1974 წლის ხელშეკრულება გააუქმა, ქვეყნიდან 

გააძევა საბჭოთა სამხედროები და საბჭოთა კავშირს სომალის საჰაერო და 

საზღვაო ნაგებობებით სარგებლობა აუკრძალა, პარალელურად, მოსკოვი 

ტანკებით, თვითმფრინავებით და სამხედრო ექსპერტებით ეთიოპიის მომა- 

რაგებას შეუდგა და, საზღვაო და საჰაერო გზებით, 15 000 კუბელი ჯარის- 

კაცი გადასხა შესაბამისი აღჭურვილობით, ეთიოპიელი მმართველ მენგისტუ 

ჰაილე მარიამის დასუსტებული ძალებისათვის დახმარების გასაწევად. 1978 

წელს ეთიოპიამ დაამარცხა სომალი ოგადენის რეგიონში და თავის კეთილის- 

მყოფელ საბჭოთა კავშირს მასავას პორტის საზღვაო ნაგებობები გადასცა, 

რითაც ამ უკანასკნელმა ბერბერას პორტის დაკარგვით მიღებული დანაკლი- 

სი აინაზღაურა. 

1974 წელს ჰაილე სელასიეს ორმოცდაოთხწლიანი მონარქიის დასრუ- 

ლების შედეგად, სომალის ნახევარკუნძულზე საბჭოთა კლიენტი სახელმ-



თავი 14 +<« აფრიკა: დამოუკიდებლობიდან დაქვემდებარებამდე 611 

წიფო გაჩნდა. ლისაბონში კი, იმავე წელს, ორმოცდაორწლიანი დიქტატურის 

დამხობის შედეგად, პორტუგალიის კოლონიური იმპერიის დაშლამ მოსკოვს 
საშუალება მისცა, საკუთარი გავლენა კონტინენტის უკიდურეს სამხრეთზეც 
გაევრცელებინა. 1975-1976 წლებში საბჭოთა კავშირმა აფრიკის დასავლეთ 

სანაპიროზე პორტუგალიის ყოფილ კოლონიაში – ანგოლაში – 17 000 კუბელი 

ჯარისკაცი გადაიყვანა შესაბამისი ტანკებით, ჯავშანტექნიკითა და ცეცხლ- 

სასროლი იარაღით, რათა მხარი დაეჭირა მარქსისტული ორიენტაციის მქონე 

„ანგოლის გათავისუფლების სახალხო მოძრაობისათვის“, რომელიც ამერი- 

კელების კალთის ქვეშ მოქმედ მეტოქე ორგანიზაციას – „ანგოლის სრული 

დამოუკიდებლობის ეროვნულ კავშირს" – ებრძოდა, ანგოლის სამოქალაქო 

ომში პროსაბჭოთა ძალამ გამარჯვებას 1975 წლის დეკემბერში მიაღწია, 

როდესაც შეერთებული შტატების კონგრესმა, პოსტვიეტნამური რეაქციის 

გამო საზღვარგარეთ სამხედრო ვალდებულებების შემცირების მიზნით, „ან- 

გოლის სრული დამოუკიდებლობის ეროვნული კავშირისათვის“ დახმარების 

შეწყვეტას დაუჭირა მხარი. გამარჯვებულმა „ანგოლის გათავისუფლების 

სახალხო მოძრაობამ“ ლუანდაში მარქსისტული მთავრობა ჩამოაყალიბა, 

ხოლო პრეზიდენტმა აგოსტინიო ნეტომ 1976 წლის ოქტომბერში მეგობრო- 

ბისა და თანამშრომლობის ხელშეკრულება გააფორმა საბჭოთა კავშირთან. 

კუბელი მებრძოლები კი ანგოლაში დარჩნენ ქვეყნის სამხრეთში მოწინაალ– 

მდეგეთა პარტიზანულ მოძრაობასთან საბრძოლველად. ერთი შეხედვით, 

მოსკოვმა მყარად მოიკიდა ფეხი აფრიკის ამ სახელმწიფოში, რომელსაც ნავ- 

თობის მდიდარი მარაგი, ხელუხლებელი ბუნებრივი რესურსები ჰქონდა და 

იმედის კონცხისაკენ მიმავალ სტრატეგიულ საზღვაო გზაზე მდებარეობდა. 

სინამდვილეში, რუსებმა ანგოლის სანაპიროზე სამხედრო-საზღვაო ნაგე- 

ბობების ხელში ჩაგდება ვერ მოახერხეს. ამერიკული მულტინაციონალური 

კორპორაციები „გალფ ოილი“, „ჯენერალ თაირი" და „ჩეის მანჰეტენ ბენკი“ 

(CაII CII, 66ი6L81 III6 და Cხი356 MმიჩმVგი ჩვიM) ქვეყანაში სერიოზულ ინვესტი- 

ციას განაგრძობდნენ. ანგოლის პრეზიდენტმა ჟოზე ედუარდო დოშ სანტოშ- 

მა (რომელმაც ხელისუფლება 1979 წელს, ნეტოს სიკვდილის შემდეგ ჩაიბარა) 

შეამცირა საბჭოთა კავშირზე ქვეყნის დამოკიდებულება და დასავლეთთან 

უფრო მჭიდრო ეკონომიკური ურთიერთობები განავითარა. 

ამის მიუხედავად, უდავო იყო, რომ სამოცდაათიანი წლების მეორე ნახე– 

ვარში საბჭოთა კავშირმა სომალის ნახევარკუნძულსა და სამხრეთ აფრი- 

კაში საკუთარი ინტერესების გატარება მაინც მოახერხა. რამდენიმე ასეული 

რუსი სამხედრო მრჩეველი და რამდენიმე ათასი კუბელი ჯარისკაცი რჩებო– 

და კონტინენტზე, რომელიც მანამდე სრულიად თავისუფალი იყო კომუნის- 

ტური ბლოკის გავლენისაგან. ეთიოპიასა და ანგოლაში პროსაბჭოთა რეჟი- 

მების გარდა, საბჭოთა კავშირის დახმარებით მარქსისტულად წოდებული 

რეჟიმები შეიქმნა ასევე მოზამბიკში, კონგოს რესპუბლიკაში და ბენინში.

ჩრდილოეთ აფრიკაში კი, კერძოდ, ლიბიაში, პოლკოვნიკ მუამარ ალ-კადაფის 

რადიკალურმა არაბულმა რეჟიმმა, რომელმაც 1969 წელს პროდასავლური 

მონარქია დაამხო, ნავთობზე ამერიკელთა საკუთრების უფლება სახელმ- 

წიფოს დაუბრუნა, დახურა ამერიკელთა და ბრიტანელთა საჰაერო ბაზები, 

საბჭოთა კავშირისგან მნიშვნელოვანი ეკონომიკური და სამხედრო დახმა- 

რება მიიღო და საბჭოთა კავშირის საგარეო პოლიტიკის მიზნებს ზოგადი 

მხარდაჭერაც გამოუცხადა. ამბიციური კადაფი მეზობელი პროდასავლური 

სახელმწიფოების – ჩადის, სუდანის, სომალისა და ლიბერიის – საშინაო სა- 

ქმეებში ჩარევასაც არ ერიდებოდა, რაც რეგიონში პირველობის მოპოვები- 

საკენ მიმართული კამპანიის ნაწილი იყო. 

როგორც ვიხილეთ, აფრიკა დიდი ხნის განმავლობაში არ მონაწილეობ- 

და ზესახელმწიფოების დაპირისპირებაში, რომელსაც მესამე მსოფლიოს 

უდიდესი ნაწილი ცივი ომის პოლიგონად ექცია. მას შემდეგ, რაც დიდმა ბრი- 

ტანეთმა, საფრანგეთმა და ბელგიამ უარი თქვეს აფრიკულ ტერიტორიებზე, 

ძველი კოლონიური იმპერიების ადგილას ჩამოყალიბებულმა ახალმა და- 

მოუკიდებელმა სახელმწიფოებმაც უარი თქვეს აღმოსავლეთ-დასავლეთის 

დაპირისპირებაში მოსკოვის ან ვაშინგტონის მხარდაჭერაზე. სამოცდაათიან 

წლებამდე აფრიკაში ზესახელმწიფოების აქტიურობის მცირე შემთხვევები – 

კადაფის რეჟიმამდელ ლიბიასა და მაროკოში ამერიკული სამხედრო ბაზების 

დაარსება, საბჭოთა კავშირის წარუმატებელი სამხედრო ინტერვენცია კონ- 

გოში – მხოლოდ ადასტურებს ზემოაღნიშნულ ფაქტს. აფრიკას უმნიშვნელო 

წილი ჰქონდა შეერთებული შტატების საგარეო ვაჭრობასა და ინვესტიციებ- 

ში და საერთოდ არავითარი დატვირთვა არ გააჩნდა ამერიკის უსაფრთხოე- 

ბის თვალსაზრისით. ევროგაერთიანების წევრი ყოფილი კოლონიზატორი 

სახელმწიფოები ახლადდამოუკიდებელი აფრიკული სახელმწიფოების ყვე- 

ლაზე მნიშვნელოვან ეკონომიკურ პარტნიორებად რჩებოდნენ, საფრანგეთი 

კი მთავარი სამხედრო საგარეო ძალის ფუნქციის შესრულებას განაგრძობდა 

თავის ყოფილ კოლონიებში. საბჭოთა კავშირს არ ჰქონდა შესაძლებლობები 

და, როგორც ჩანს, სურვილიც აფრიკაში გავლენის გავრცელებისათვის საჭი- 

რო ღონისძიებების გასატარებლად. მხოლოდ პორტუგალიისა და ეთიოპიის 

იმპერიების დაგვიანებულმა ნგრევამ და როდეზიაში (ზიმბაბვე) და სამხრეთ- 

დასავლეთ აფრიკაში (ნამიბია) შავკანიანთა მმართველობისათვის ბრძოლამ 

მისცა საბჭოთა კავშირს ხელსაყრელი შემთხვევა, რათა აფრიკის კონტინენტ- 

ზე მიმდინარე არეულობა საკუთარი მიზნებისათვის გამოეყენებინა სწორედ 

იმ პერიოდში, როდესაც კრემლს აფრიკის კონტინენტზე ძალაუფლების გან- 

ხორციელების ლოგისტიკური შესაძლებლობებიც გაუჩნდა. 

აფრიკის კონტინენტზე საბჭოთა კავშირის მზარდ გააქტიურებაზე 

შეერთებული შტატების რეაქცია სამოცდაათიანი წლების მეორე ნახევარში 

თანდათან შეიცვალა. როგორც ზემოთ აღინიშნა, ფორდ-კისინჯერის ადმი- 

ნისტრაციას ანგოლის სამოქალაქო ომში ჩჩარევაში ვიეტნამის გამოცდილების

გავლენის ქვეშ მყოფმა კონგრესმა შეუშალა ხელი. კარტერის ადმინისტრა– 
ციამ თავდაპირველად აფრიკის პრობლემების მიმართ უჩვეულო მგრძნობე- 
ლობა გამოამჟღავნა და კონტინენტში მძვინვარე რეგიონულ კონფლიქტებს 
გლობალური კონტექსტის გარეშე მიუდგა. ისეთი ნაბიჯები და ქმედებები, 
როგორიც იყო სამოქალაქო უფლებათა ცნობილი აქტივისტ ენდრიუ იან- 
გის გაეროში შეერთებული შტატების პირველ შავკანიან ელჩად დანიშვნა, 
1971 წლის ბერდის საკანონმდებლო შესწორების გაუქმება (შესწორება, გაე- 
როს სანქციების დარღვევით, რომლებიც გაერომ 1965 წელს ბრიტანეთის- 
გან დამოუკიდებლობის გამოცხადების შემდეგ თეთრკანიანი უმცირესო- 

ბის მიერ დამყარებული მმართველობის წინააღმდეგ დააწესა, როდეზიიდან 

ქრომის იმპორტის ნებართვას იძლეოდა), ხანგრძლივი ძალისხმევა სამხრეთ 

აფრიკასა და სამხრეთ-დასავლეთ აფრიკის სახალხო ორგანიზაციას შორის 

შეთანხმების მიღწევისათვის, რომლის მიზანიც სამხრეთ-დასავლეთ აფრი- 

კაში შავკანიანი უმრავლესობის მმართველობის დამყარება იყო, ასახავდა 

ამერიკის ახალი პრეზიდენტის სურვილს, ვაშინგტონის პოზიცია აფრიკული 

სახელმწიფოების ლიბერაციონისტულ მისწრაფებებთან დაეახლოებინა და 

არ განეხილა ისინი მხოლოდ, როგორც უმნიშვნელო მოთამაშეები აღმოსა– 

ვლეთ-დასავლეთის დიდ ორთაბრძოლაში. 

საბჭოთა კავშირისა და კუბის აქტიურობამ აფრიკაში კარტერის ადმინის- 

ტრაციის პოლიტიკა თანდათან უფრო გაამკაცრა. კერძოდ კი, შეერთებულმა 

შტატებმა ანგოლას ახალი რეჟიმის აღიარებაზე უარი თქვა, ვიდრე ქვეყანას 

კუბელი სამხედროები არ დატოვებდნენ. შემდეგ კი, 1978 წლის გაზაფხულზე, 

ვაშინგტონმა დახმარება აღმოუჩინა საფრანგეთის სამხედრო ძალებს ზაირ- 

ში, რომლებიც იქ მობუტუს პროდასავლური რეჟიმის დასაცავად და პრო– 

საბჭოთა ანგოლაში მცხოვრები და ზაირიდან დევნილი მებრძოლების მიერ 

შაბას პროვინციის დაპყრობის აღსაკვეთად იმყოფებოდნენ. 1978 წლიდან 

მოყოლებული, პრეზიდენტი კარტერი და მისი ანტისაბჭოურად განწყობი- 

ლი მრჩეველი ეროვნული უსაფრთხოების საკითხებში ზბიგნევ ბჟეზინსკი 

პერიოდულად აფრთხილებდნენ მოსკოვს, რომ საბჭოთა აქტიურობას აფრი- 

კაში ხელისშემშლელი გავლენა ჰქონდა აღმოსავლეთ-დასავლეთის მყიფე 

დეტანტზე, რომლის შენარჩუნება კარტერსაც სურდა და ბრეჟნევსაც. 

ვაშინგტონის მკვეთრი რეაქცია, აფრიკაში საბჭოთა კავშირისა და კუბის 

ქმედებებზე, ასახავდა 1973 წლის ნავთობის ემბარგოს შემდგომ გაჩენილ 

შეშფოთებას აფრიკიდან ამერიკაში სხვადასხვა ისეთი სტრატეგიული მნიშ– 

ვნელობის მინერალური ნედლეულის იმპორტის შესაძლო გადაკეტვის გამო, 

როგორიცაა: ქრომი, სტიბიუმი, კობალტი, ვანადიუმი, პლატინა, მანგანუმი, 

ფერომანგანუმი და ნავთობი (ამ დროისთვის ნიგერია უკვე შეერთებული 

შტატების მეორე, ყველაზე დიდი ნავთობმომწოდებელი გამხდარიყო). სა– 

ბჭოთა კავშირის მხარდაჭერით მოქმედი კადაფის რეჟიმის მადესტაბილიზე–

ბელი ქმედებები ლიბიაში, ისე, როგორც ზაირის პროამერიკული ავტოკრა- 

ტიული სახელმწიფოს მიმართ საბჭოთა კავშირის გამოწვევები, საფრთხეს 

უქმნიდნენ კონტინენტზე პროდასავლურ რეჟიმებს და კითხვის ნიშნის ქვეშ 

აყენებდნენ შეერთებული შტატებისათვის აფრიკის სტრატეგიული მინე- 

რალური რესურსების ხელმისაწვდომობას. ზოგადად, საბჭოთა კავშირის 

ინტერვენციამ აფრიკაში, პირდაპირ თუ კუბელი მოკავშირის საშუალებით, 

გაამყარა ამერიკელი სტრატეგისტების წარმოდგენა საბჭოთა კავშირის 

ევრაზიული ძალიდან მსოფლიო მასშტაბის სამხედრო საჰაერო და საზღვაო 

შესაძლებლობების მქონე გლობალურ ძალად გარდაქმნის შესახებ. ანგოლასა 

და ეთიოპიაში კუბის სამხედრო ძალების, ტანკებისა და სამხედრო აღჭურვი- 

ლობის სწრაფმა განთავსებამ ხაზი გაუსვა მოსკოვის უნარს, გვერდი აევლო 

საბჭოთა ძალაუფლების შემაკავებელი სარტყლისათვის, რომელიც ცივი 

ომის განმავლობაში შეერთებული შტატების ძალისხმევით ჩამოყალიბდა. 

საბჭოთა საზღვაო ესკადრას, რომელიც ეთიოპიისა და სამხრეთ იემენის სა- 

ზღვაო ბაზებიდან წითელ ზღვასა და ინდოეთის ოკეანეში პატრულირებდა, 

ვაშინგტონი აღიქვამდა, როგორც დასავლეთის სახელმწიფოების მიერ სპარ- 

სეთის ყურის ნავთობით სარგებლობის წინაშე მდგარ პოტენციურ საფრთხეს. 

ამრიგად, სამოცდაათიანი წლების ბოლოსათვის, აფრიკული ერთობის 

ორგანიზაციის წმიდათაწმიდა პრინციპებს აფრიკის კონტინენტის გაერთია- 

ნებისა და მიუმხრობლობის პოლიტიკის შესახებ, კონტინენტის იდეოლო- 

გიურმა პოლარიზაციამ სერიოზული დარტყმა მიაყენა: დასავლეთ და ცენ- 

ტრალური აფრიკის ფრანგულენოვანმა ქვეყნებმა: ზაირმა, ეგვიპტემ, მარო- 

კომ, სუდანმა, კენიამ და სომალიმ დასავლეთთან უსაფრთხოების სფეროში 

თანამშრომლობა გააღრმავეს. ამასობაში, ანგოლა, ეთიოპია, გვინეა-ბისაუ 

(ყოფილი ეკვატორიული გვინეა), ლიბია და მოზამბიკი ღიად ასოცირდებოდ- 

ნენ სოციალისტურ ბლოკთან; ალჟირი, გვინეა და უგანდა კი საბჭოთა კავ- 

შირისგან სხვადასხვა დახმარებას იღებდნენ. აფრიკის კონტინენტზე გადა- 

ტანილმა აღმოსავლეთ-დასავლეთის დაპირისპირებამ აფრიკული ერთობის 

ორგანიზაციაში ღრმა ბზარები გააჩინა. როდესაც, სამოცდაათიანი წლების 

შუაში, ამბოხებულებმა ანგოლაში ფარული ინტერვენციისათვის სამხრეთ 

აფრიკა მიიწვიეს, ხოლო ქვეყნის მთავრობა ლუანდაში კუბელ სამხედროებს 

ეგებებოდა, აფრიკული ერთობის ორგანიზაციაც დაპირისპირებულ მხა- 

რეებს შორის გაიხლიჩა. როდესაც ზაირისა და ჩადის ძალაგამოცლილმა რე- 

ჟიმებმა სამხედრო დახმარებისთვის პარიზს მიმართეს, მათ სხვა აფრიკული, 

პროდასავლური კონსერვატორი ლიდერების მხარდაჭერა და კომუნისტურ 

ბლოკთან ასოცირებული აფრიკული სახელმწიფოების გულისწყრომა დაიმ- 

სახურეს. 
აფრიკის კონტინენტზე სამოცდაათიანი წლების მეორე ნახევარში მოუ- 

ლოდნელად გააქტიურებული საბჭოთა-ამერიკული პაექრობა ხანმოკლე ალ-

მოჩნდა, რადგან მოსკოვმა, სამხედრო დახმარებასთან ერთად, ეკონომიკუ- 
რი მხარდაჭერის გაწევა (ვაჭრობის, სესხებისა და ინვესტიციების კუთხით) 
ვერ შეძლო. კერძოდ, სოციალისტური ვალუტების არაკონვერტირებულობა 

ხელს უშლიდა ეკონომიკური ურთიერთდახმარების საბჭოსა (Cიოძიიი) და 

აფრიკის ქვეყნებს შორის ვაჭრობის განვითარებას, გარდა ტრადიციული 

ბარტერული გაცვლებისა. 1982 წელს, ბრეჟნევის სიკვდილის დროისთვის, 

აფრიკაში გავლენის მოპოვებისათვის საბჭოთა კავშირის გეგმები სამარცხ- 

ვინოდ ჩაიშალა. აფრიკული ქვეყნები, რომლებიც ადრე სიხარულით ეგებე- 

ბოდნენ აღმოსავლეთის ბლოკიდან მიღებულ დახმარებას – ეგვიპტე, სომალი 

და სუდანი – ერთმანეთის მიყოლებით ჩამოშორდნენ საბჭოთა კავშირს და 

ყოფილ მფარველს ძველი პრივილეგიები ჩამოართვეს. ის აფრიკული ქვეყნე- 

ბიც კი, რომლებიც მარქსისტულ-ლენინურ რიტორიკას მაინც ინარჩუნებდ- 

ნენ – ანგოლა, მოზამბიკი, გვინეა – ზემოაღნიშნული პრაგმატული ეკონო- 

მიკური მიზეზებით, ეკონომიკური ურთიერთდახმარების საბჭოში (Cიო60C0ი) 

გაწევრიანებაზე უარს ამბობდნენ. ეკონომიკური დახმარებისთვის ისინი არა 

მოსკოვს, არამედ ნიუ იორკს, ლონდონს, ტოკიოს, პარიზსა და ვაშინგტონს 

(საერთაშორისო სავალუტო ფონდი და მსოფლიო ბანკი) მიმართავდნენ. 

ამრიგად, დასავლური ბლოკი, საერთაშორისო ეკონომიკურ სისტემაში მისი 

წამყვანი ადგილის გამო, ოთხმოციან წლებში კვლავ ინარჩუნებდა აფრიკის 

კონტინენტზე გავლენას. 

დასავლეთზე აფრიკის მუდმივი დაქვემდებარება, სიმბოლურად, ჩად– 

ში მომხდარ სამოქალაქო ომში გამოიხატა. რესურსებით ღარიბი, ხმელე– 

თით შემოსაზღვრული, ეთნიკურად დაყოფილი ეს ქვეყანა თხუთმეტი წელი 

ღაფავდა სულს კორუმპირებული დიქტატორ ნგარტა ტომბალბეის მმა- 

რთველობის ქვეშ, რომელიც ჩრდილოეთში მცხოვრები ნომადური მუს- 

ლიმი მოსახლეობის ხარჯზე აშკარა სიმპათიას გამოხატავდა სამხრეთში 

ჩასახლებული ქრისტიანი მოსახლეობის მიმართ. 1975 წელს დიქტატურა 

დაამხეს და ტომბალბეი სიცოცხლეს გამოასალმეს, რის შემდეგაც ჩადი პო- 

ლიტიკურმა ქაოსმა მოიცვა. 1977 წელს ჩრდილოეთში მცხოვრებმა მუსლიმე- 

ბმა, რომელთაც ზურგს არაბული ქვეყნების თანამორწმუნეები უმაგრებდ- 

ნენ, ცალკე ისლამური რესპუბლიკის დაარსება განიზრახეს. ჩრდილოეთით 

მოსაზღვრე ლიბიამ კი ჩადში შექმნილი სამოქალაქო არეულობით ისარგე- 

ბლა და ჩადის ჩრდილოეთით უზუზუს რეგიონის ანექსიას შეეცადა. ვითარე- 

ბაში საფრანგეთის სამხედრო ძალები ჩაერია და, ისენ აბრეს მეთაურობით 

ჩატარებული სამხედრო კამპანიის შედეგად, კადაფიმ და მისმა ადგილო– 

ბრივმა მოკავშირეებმა უკან დაიხიეს. აფრიკული ერთობის ორგანიზაციის 

მცდელობები, ჩარეულიყო ჩადის კონფლიქტში, უშედეგო აღმოჩნდა, ხოლო 

საფრანგეთის მონაწილეობამ ჩადიდან ლიბიური ძალების განდევნის კამპა- 

ნიაში კიდევ ერთხელ ცხადყო აფრიკის დაქვემდებარება გარე ძალებზე.

რასობრივი შეზღუდვები ადამიანთა გადაადგილებაზე სამხრეთ აფრიკაში. აპარ- 
ტეიდის (რასების მკაცრი განცალკევების) რეჟიმი, რომელიც სამხრეთ აფრიკის 

თეთრკანიანმა უმცირესობამ 1948 წელს დაამყარა, ყველა შავკანიან მოქალაქეს აიძუ- 

ლებდა – როგორც ეს იოჰანესბურგში 1950 წელს გადაღებულ ამ ფოტოზე ჩანს, სადაც 

შავკანიანი მუშების თავყრილობაა ასახული – ყოველთვის თან ეტარებინა საშვი, რო- 

მელზეც აღნიშნული იყო, რა ტერიტორიაზე ჰქონდა მას შესვლის უფლება. საშვების 

ტარების მოთხოვნით გამოწვეული უკმაყოფილება დემონსტრაციებში გადაიზარდა, 

რაც 1960 წლის 21 მარტს „შარპვილის ჟლეტით“ დასრულდა, რამაც, თავის მხრივ, 

აპარტეიდის რეჟიმის წინააღმდეგ საყოველთაო პროტესტი გამოიწვია. 

თეთრკანიანთა რეჟიმების ბოლო საყრდენი 

მართალია, დამოუკიდებლობის შემდგომი აფრიკის განვითარებას ზე- 

მოაღნიშნული არაერთი ხელის შემშლელი ტენდენცია აფერხებდა, – ეკო- 

ნომიკური, ეთნიკური, იდეოლოგიური – მაგრამ არსებობდა ერთი საკითხი, 

რომელზეც ყველა აფრიკული ქვეყანა თანხმდებოდა: კერძოდ, კონტინენტზე 

თეთრკანიანთა უპირატესობის უკანასკნელი სიმაგრის – სამხრეთ აფრი- 

კაში 1948 წლიდან რასობრივი სეგრეგაციის, ანუ აპარტეიდის – თავიდან 

მოშორება. მაშინ, როცა სამოციანი წლების დასაწყისში, აფრიკაში ბრიტა- 

ნული, ფრანგული და ბელგიური კოლონიების თეთრკანიანი უმცირესობები 

შავკანიანი უმრაგლესობების მმართველობას დამორჩილდნენ, სამხრეთ 

აფრიკის თეთრკანიანი უმცირესობის მთავრობა მკაცრად უსწორდებოდა 

ადგილობრივ შავკანიან მოსახლეობას, რომლებიც ჩრდილოელი მეზობლე- 

ბის მიბაძვას ცდილობდნენ. 1960 წლის მარტში, შარპვილში, პოლიციის მიერ 

სამოცდაშვიდი შეუიარაღებელი შავკანიანი დემონსტრანტის ჩახოცვა აპარ-



თავი 14 >« აფრიკა: დამოუკიდებლობიდან დაქვემდებარებამდე 617 

ტეიდის წინააღმდეგ არსებულ მოძრაობაზე ამ ბუნებრივი რესურსებით მდი- 
დარი ქვეყნის რეაქციას წარმოადგენდა. შავკანიანი უმრავლესობის ყველა 
მცდელობა იმ პოლიტიკური უფლებების მოსაპოვებლად, რომლითაც სხვა 

აფრიკული ქვეყნის მოსახლეობა უკვე სარგებლობდა, მმართველი ეროვნუ- 

ლი პარტიის მტკიცე წინააღმდეგობას აწყდებოდა. ეროვნული პარტია მეჩ- 

ვიდმეტე საუკუნის ჰოლანდიელი და ფრანგი ემიგრანტების აფრიკაანსენო- 

ვანი შთამომავლების რუპორ პარტიას წარმოადგენდა. 1912 წელს სამხრეთ 

აფრიკის უუფლებო და ექსპლუატირებული შავკანიანი უმრავლესობის დასა- 

ცავად შექმნილ „აფრიკის ეროვნულ კონგრესს" სამხრეთ აფრიკის უშიშროე- 

ბის ძალები სასტიკად ავიწროებდნენ. კონგრესის ერთ-ერთი მებრძოლი – აქ- 

ტივისტი იურისტი, სახელად ნელსონ მანდელა – 1962 წელს დააპატიმრეს და 

სამუდამო პატიმრობა მიუსაჯეს, ხოლო კონგრესის დანარჩენმა ლიდერებმა 

დევნილობით უშველეს თავს. რადგან კანონიერი პოლიტიკური მოღვაწეო- 

ბის უფლება ჩამორთმეული ჰქონდა, აფრიკის ეროვნულ კონგრესს ერთა- 

დერთი ალტერნატივა – შეიარაღებული ბრძოლა – დარჩენოდა. ძალადობის 

პირველი სერიოზული ფაქტი 1976 წელს მოხდა, როდესაც იოჰანესბურგთან 

მდებარე პატარა ქალაქ სოვეტოში სტუდენტების ამბოხი 575-ზე მეტი ადა- 

მიანის სიკვდილით დასრულდა. აფრიკული ერთობის ორგანიზაცია, ბრიტა- 

ნული თანამეგობრობა და გაერო გამუდმებით გმობდნენ სამხრეთ აფრიკის 

რეჟიმს, ხოლო აფრიკის ახლადდამოუკიდებელი ქვეყნების მმართველი ელი- 

ტები დაჟინებით ითხოვდნენ აპარტეიდის დასრულებას და შავკანიანი უმრა- 

ვლესობის მმართველობის დამყარებას. 

სამოციან წლებსა და სამოცდაათიანი წლების დასაწყისში სამხრეთ 

აფრიკა ჩრდილოეთიდან თეთრკანიანი მთავრობების მიერ კონტროლირება- 

დი მეგობარი მეზობელი ქვეყნების მხრიდან დამცავი ფარით სარგებლობდა. 

ეს ქვეყნები – პორტუგალიური კოლონიები ანგოლა და მოზამბიკი, როდე- 

ზიის თეთრკანიანი უმცირესობის რეჟიმი და სამხრეთ-დასავლეთ აფრიკის 

ყოფილი გერმანული კოლონია (რომელსაც პირველი მსოფლიო ომის შემდეგ 

სამხრეთ აფრიკა მართავდა დიდი ხნის გაუქმებული ერთა ლიგის ამოწურუ- 

ლი მანდატის საფუძველზე) – ჯერ კიდევ წარმატებულად უწევდნენ წინააღ- 

მდეგობას დეკოლონიზაციის ტენდენციას. 

1975 წელს ანგოლასა და მოზამბიკში ორი თვითგამოცხადებული მარ- 

ქსისტ-ლენინური რეჟიმის ჩამოყალიბებამ, რასაც 1980 წელს როდეზია- 

ში (ზიმბაბვეში) შავკანიანი უმრავლესობის დაგვიანებული მმართველო- 

ბის დამყარება მოჰყვა, სამხრეთ აფრიკა ანტაგონისტურად განწყობილი 

ჩრდილოელი მეზობლების წინაშე დატოვა, რომლებიც პრეტორიის რეჟიმის 

წინააღმდეგ ამბოხებულთა დახმარებისა და მათთვის თავშესაფრის მისაცე- 

მად მზად იყვნენ. ოთხმოციანი წლების განმავლობაში სამხრეთ აფრიკის ერ- 

თადერთი იმედი სამხრეთ-დასავლეთ აფრიკის (მოგვიანებით, ნამიბიის) რე-

ჟიმი იყო, რომელიც ახალი შავკანიანი მთავრობებით მართული ქვეყნებისგან 

მის ერთადერთ ბუფერადღა რჩებოდა. თუმცა, სამხრეთ დასავლეთ აფრიკის 

სახალხო ორგანიზაციის მიერ ორგანიზებულმა ამბოხებამ და საერთაშორი- 

სო საზოგადოებრიობის დიპლომატიურმა ზეწოლამ (მათ შორის, ვაშინგტო- 

ნის მხრიდან მსუბუქმა ბიძგმაც) სამხრეთ აფრიკა აიძულა, ერთი მხრივ, ნამი- 

ბიაში ხელისუფლების გადაცემის შესახებ მოლაპარაკებებს დათანხმებოდა 

და, მეორე მხრივ, შინ აპარტეიდის მკაცრი რეჟიმი შეემსუბუქებინა. ნამი- 

ბიის პოლიტიკური მომავლის შესახებ მოლაპარაკებები მალე ჩიხში შევიდა, 

თუმცა, სამხრეთ აფრიკის პრეზიდენტმა პიტერ ვილემ ბოტამ მცირედი ნაბი- 

ჯები მაინც გადადგა საკუთარი ქვეყნის უკიდურესად რასისტულ პოლიტი- 

კურ სისტემაში საარჩევნო ბაზის გასაფართოებლად: 1983 წლის ნოემბერში 

რეფერენდუმის შემდეგ მიღებულმა კონსტიტუციამ ხმის უფლება მისცა ფე- 

რადკანიან (შერეული რასის) და აზიურ უმცირესობებს და შექმნა სამპალა- 

ტიანი პარლამენტი, ცალ-ცალკე პალატით, თეთრკანიანი (4.5 მილიონი), ფე- 

რადკანიანი (2.6 მილიონი) და აზიელი (800 000) მოქალაქეებისათვის (თუმცა, 

კვლავ ხმის გარეშე ტოვებდა ქვეყანაში მცხოვრებ 25 მილიონ შავკანიანს), 

სამხრეთ აფრიკის თეთრკანიანი მოსახლეობის მხრიდან ზეწოლის 

შემსუბუქებას, რაც ნამიბიის დამოუკიდებლობის შესახებ მოლაპარაკებათა 

დაწყებასა და სამხრეთ აფრიკაში შეზღუდული პოლიტიკური რეფორმე- 

ბის გატარებაში გამოიხატა, თან სდევდა სამხრეთ აფრიკის ჩრდილოეთით 

მდებარე მეზობელი ქვეყნების მიმართ პოლიტიკის გამკაცრება: 1980 წელს 

სამხრეთ აფრიკა მკაცრი ზომების გატარებას შეუდგა იმ მეზობელი ქვეყ- 

ნების მიმართ, რომლებიც აფრიკის ეროვნული კონგრესის პარტიზანებს 

თავშესაფარს სთავაზობდნენ. პრეტორია ეკონომიკურ და სამხედრო დახ- 

მარებას უწევდა მეამბოხეთა ისეთ ორგანიზაციებს, როგორიც იყო „მოზამ- 

ბიკის ეროვნული წინააღმდეგობის მოძრაობა“ და „ანგოლის სრული დამოუ- 

კიდებლობის ეროვნული საბჭო“ (VMII#). მოზამბიკის წინააღმდეგ უწყვეტი 

ეკონომიკური ომი და პერიოდული რეიდები ისეთი ეფექტური აღმოჩნდა სა- 

მორა მაშელის სუსტი რეჟიმის მოსარყევად, რომ ეს უკანასკნელი 1984 წლის 

მარტში იძულებული გახდა სამხრეთ აფრიკასთან ხელი მოეწერა „ნკომატის 

შეთანხმებისთვის“, რომლის თანახმად, სამხრეთ აფრიკამ პირობა დადო, 

რომ შეწყვეტდა მოზამბიკის ეროვნული წინააღმდეგობის მოძრაობის მხარ- 

დაჭერას, სანაცვლოდ კი მოზამბიკს მის ტერიტორიაზე „აფრიკის ეროვნული 

კონგრესის“ პარტიზანების ქმედებები უნდა გაეკონტროლებინა. 

ამის მიუხედავად, სამხრეთ აფრიკის მთავრობა კვლავ საშინაო გამოწვე- 

ვების წინაშე რჩებოდა, რის შედეგადაც 1985 წლის ივლისში ქვეყანაში საგან- 

გებო ვითარება გამოცხადდა. სულ რამდენიმე გამონაკლისის გარდა – მათ 

შორის იყვნენ მალავის პრეზიდენტი ჰასტინგს ბანდა და კოტ დ'ივუარის 

პრეზიდენტი ფელიქს უვუე-ბუანი – აფრიკელი ლიდერები განაგრძობდ-

ნენ ეკონომიკური სანქციებისა და არაღიარების პოლიტიკას და, აფრიკაში 

თეთრკანიანთა პრივილეგიების უკანასკნელი ბასტიონის დამხობის მიზნით, 

„აფრიკის ეროვნული საბჭოს" შეიარაღებულ წინააღმდეგობას უჭერდნენ 

მხარს. ამასობაში, ვაშინგტონში რეიგანის ადმინისტრაცია „კონსტრუქ- 

ციული აქტიურობის“ პოლიტიკის გატარებას შეუდგა. ამ პოლიტიკის მი- 

ზანი სამხრეთ აფრიკასა და ანგოლას შორის შეთანხმების ხელმოწერა იყო, 

რომლის შედეგად ანგოლას დატოვებდნენ როგორც სამხრეთ აფრიკელი, 

ასევე კუბელი სამხედროები, ხოლო ნამიბიაში საბოლოოდ შავკანიანი უმრა- 

ვლესობის მმართველობა დამყარდებოდა. ოთხმოციანი წლების ბოლოს 

აფრიკის კონტინენტის სამხრეთი ნაწილი ღრმად იყო ჩაფლული ძალადობასა 

და არეულობაში: ანგოლაში, მოზამბიკში, ნამიბიასა და სამხრეთ აფრი- 

კაში ამბოხებები მძვინვარებდა, ორი ზესახელმწიფო კი ინტერესითა და 

შეშფოთებით ადევნებდა თვალყურს შექმნილ ქაოსურ ვითარებას.



თავი 15 

  2< 

შორეული აღმოსავლეთი – 

გზა ახალი კეთილდღეობისაკენ 

ლა _ უაზის -. 

ფასიანი ქაღალდების ყიდვა-გაყიდვა ტოკიოს საფონდო ბირჟაზე. და- 

მარცხების გამანადგურებელი შედეგები ომისშემდგომ იაპონიაში, 1945 

წლის სექტემბერი. მეორე მსოფლიო ომში იაპონიის მთავარი ქალაქების 

მასიური დაბომბვის შემდეგ, მისი შთამბეჭდავი ეკონომიკური აღორ- 

ძინება არამხოლოდ სწრაფი ინდუსტრიალიზაციითა და საექსპორტო 

ვაჭრობის მეტად წარმატებული განვითარებით ხასიათდებოდა. იაპონიის 

დედაქალაქი, რომელიც მეორე მსოფლიო ომის ბოლო წელს, ჩვეულებრივი 

შეიარაღების გამოყენებით, დამანგრეველი დაბომბვების სამიზნე იყო, 

საერთაშორისო ფინანსების დიდ ცენტრადაც გადაიქცა. 

თაქის შინაარსი 

იაპონიის სასწაული 

აღმოსავლეთით „აჭიური ქეფხვების“ აღმასვლა 

ჩინეთის გამოფხიზლება: დენ სიაოპინის რევოლუცია 
  

იაპონიის სასწაული 

1945 წლის ზაფხულის ბოლოსიაპონიისიმპერია ნანგრევებად ქცეულიყო. 

ამ, ერთ დროს, ამაყმა საზოგადოებამ მეორე მსოფლიო ომში დამამცირებე- 

ლი მარცხი განიცადა, დაკარგა კოლონიები; შეერთებული შტატების სტრა- 

ტეგიული (ჩვეულებრივი და ბირთვული) დაბომვების კამპანიის შედეგად კი 

მისი ინფრასტრუქტურის მეოთხედი განადგურდა. 1945-1952 წლებში, იაპო- 

ნიის სამხედრო ოკუპაციისას, შეერთებული შტატები ყოფილი მტრის მიმართ 

პოლიტიკურად მტკიცე და ეკონომიკურად დამთმობ პოლიტიკას მიმართა- 

ვდა: შეერთებულმა შტატებმა დამარცხებული ძალა აიძულა, შეექმნა დე– 

მოკრატიული პოლიტიკური სისტემა და მიეღო კონსტიტუცია, რომლითაც 

იაპონია უარს ამბობდა ომსა და იარაღის წარმოებაზე, რითაც ოკუპანტმა 

სახელმწიფომ იაპონური მილიტარიზმის ის საფრთხე გააუვნებელყო, რომე- 

ლიც ათწლეულების მანძილზე აღმოსავლეთ აზიის სიმშვიდეს არღვევდა. 

მეორე მხრივ, იაპონიის ეკონომიკური აღორძინების აქტიურად წაქეზებით, 

შეერთებულმა შტატებმა წამოიწყო პროცესი, რომლის შედეგადაც – ჰირო- 

სიმას თაობის სიცოცხლეშივე – ყოფილი მტრული სახელმწიფო მის მთავარ 

სავაჭრო და საფინანსო კონკურენტად იქცა. 

ჩვენ უკვე აღვნიშნეთ შეერთებული შტატების მნიშვნელოვანი წვლი- 

ლი იაპონიის ეკონომიკურ აღორძინებაში მეორე მსოფლიო ომის შემდგომ, 

როდესაც აზიაში ცივი ომის დაწყების ნიშნებზე ვსაუბრობდით. ორი მი- 

ლიარდი დოლარის ღირებულების ამერიკულმა დახმარებამ – ძირითადად, 

სურსათისა და ნედლეულის სახით – იაპონია ომისდროინდელი ნგრევის 

გამანადგურებელი შედეგებისგან იხსნა ორმოციანი წლების ბოლოსკენ 

იაპონურ რეპარაციებზე უარის თქმამ, ამ ქვეყნის ეკონომიკა იმ პოტენციუ- 

რად შემაფერხებელი ფაქტორისგანაც გაათავისუფლა, რომელსაც შეეძლო 

იაპონიაში კერძო დანაზოგების აკუმულირებისათვის, ინვესტიციებისა და 

მეწარმეობის განვითარებისათვის შეეშალა ხელი. ომამდე და ომის დროს 

იმპერიულ მთავრობასთან კოლაბორაციონიზმის მიუხედავად, იაპონიის 

ინდუსტრიული კონგლომერატების დაქუცმაცების გეგმებზე უარის თქმამ 

გზა გაუხსნა ძველი იაპონური ბიზნესკარტელების – მიცუბიშის, მიცუისა და 

სუმიტომოს – ხელახლა გააქტიურებასაც, თუმცა შეცვლილი ფორმით. ეკო-

ნომიკური ეფექტურობისა და მოგების ინტერესებიდან გამომდინარე, იაპო- 

ნური მრეწველობის კარტელიზაციისადმი ამერიკელების შემგუებლურმა 

დამოკიდებულებამ ასევე ხელი შეუწყო ახალი დიდი კომპანიების – ჰიტაჩის, 

ტოშიბას, ტოიოტასა და ნისანის – შექმნას. შეერთებული შტატების სამხე- 

დრო ოკუპაციის ხელმძღვანელობის მხრიდან კეთილგანწყობილი ეკონომი- 

კური პოლიტიკის წყალობით, 1949 წელს იაპონიამ უკვგე წარმოების ომამდელ 

დონეს მიაღწია. მომდევნო წელს კორეის ომმა, ამერიკელების მიერ ომთან 

დაკავშირებული საქონლისა და შეიარაღების შესყიდვების წყალობით, დამა- 

ტებითი სტიმული მისცა იაპონიის სამრეწველო პროდუქციას. შეერთებული 

შტატების კიდევ ერთი წვლილი იაპონიის ომისშემდგომ აღორძინებაში 1951 

წელს დადებულ ურთიერდაცვის შეთანხმებაში გამოიხატა, რომელიც იაპო- 

ნიაზე ვაშინგტონის სამხედრო მფარველობის გავრცელებას ითვალისწინებ- 

და: ომის შემდგომ იაპონიას აღარ უწევდა საკუთარ თავდაცვაზე ერთიანი 

ეროვნული პროდუქტის ერთ პროცენტზე მეტის დახარჯვა, ხოლო დაზო- 

გილი ფინანსები სამრეწველო რეკონსტრუქციასა და განვითარებას ხმარდე- 

ბოდა. 

მიუხედავად იმისა, რომ იაპონიის ეკონომიკური აღორძინების დასაწყი- 

სი დაკავშირებული იყო შეერთებულ შტატებთან მისი პრივილეგირებული 

პარტნიორობიდან გამომდინარე შეღავათებთან, აუცილებელია სათანადოდ 

აღინიშნოს იაპონიის სახელმწიფოს დამსახურებაც იმ პოლიტიკის გატარების 

გამო, რომელმაც შესაძლებელი გახადა ამ ქვეყნის არაჩვეულებრივი ეკონო- 

მიკური ზრდა: საერთაშორისო ვაჭრობისა და მრეწველობის სამინისტროში, 

ფინანსთა სამინისტროში და იაპონიის ბანკში მომუშავე ოფიციალურ პირებს 

უფლება ჰქონდათ მიენიჭებინათ საგადასახადო შეღავათები, საიმპორტო 

და საექსპორტო ნებართვები, დაბალი საპროცენტო განაკვეთები სესხებზე 

და პირდაპირი სუბსიდიები მიემართათ მრეწველობის იმ დარგებისაკენ, რო- 

მელთაც მსოფლიო ბაზარზე კონკურენციისათვის უნდა გაეძლოთ. სახელმ- 

წიფო ხელს უწყობდა საექსპორტო ვაჭრობით დაკავებულ რამდენიმე წამყ- 

ვან კომპანიას, რათა ამ უკანასკნელთ, მოკლევადიანი მოგების ნაცვლად, 

მეტი ყურადლება დაეთმოთ გრძელვადიანი ზრდისათვის, რასაც შედეგად 

მოგების რეინვესტიცია და შესაბამისი ტექნოლოგიური ინოვაცია მოჰყვე- 

ბოდა, იაპონურ ფირმებში დაკავებული იყო მაღალპროფესიული სამუშაო 

ძალა, რომელიც სარგებლობდა: სიცოცხლის ბოლომდე დასაქმების გარან- 

ტიით, ხელფასების ზრდით ასაკის მიხედვით და კორპორაციული სოციალუ- 

რი უზრუნველყოფით, რაც მორჩილ მუშა-მოსამსახურეთა ნამდვილ არმიას 

ქმნიდა. იაპონელები დასავლეთის ქვეყნებში, მათი მაღალანაზღაურებიანი 

კოლეგებისგან განსხვავებით, მზად იყვნენ, ემუშავათ უფრო დიდხანს უფრო 

ნაკლები გასამრჯელოსათვის. იაპონელ მომხმარებელთა საყოველთაოდ 

ცნობილმა მომჭირნეობამ იაპონიაში კერძო დანაზოგთა მსოფლიოში ყვე-

ლაზე მაღალი მაჩვენებელი განაპირობა, რომელმაც რამდენიმე წელიწადში 

სუფთა შემოსავლის 22 პროცენტს მიაღწია. 

მომჭირნეობის ეთიკას, რომელიც მოხმარების ნაცვლად წარმოების უპი- 

რატესობას, შრომითი უფლებებისათვის ბრძოლის ნაცვლად, სიცოცხლის 

ბოლომდე დასაქმების უფლების უპირატესობასა და მყისიერი მოთხოვნილე- 

ბების დაკმაყოფილებების ნაცვლად, მომავლისთვის უპირატესობის მინიჭე- 

ბას გულისხმობდა, შედეგად მუშახელში გადახდილი დაბალი ხარჯები და 

დიდი ოდენობის კაპიტალის დაგროვება მოჰყვა, რამაც იაპონიის ეკონომიკას 

მსოფლიოს ბაზრებზე შედარებითი უპირატესობა მიანიჭა. ქვეყნის შიგნით 

წარმოებული არასაკმარისი სურსათის, საწვავისა და მწირი ნედლეული რე- 

სურსების გამო, მსოფლიო ბაზარზე იაპონიის შედარებით არახელსაყრელ 

მდგომარეობას საბრუნავი კაპიტალის სიმწირეც ამწვავებდა, რაც ომის 

დროს ქარხანა-დანადგარების განადგურებასა და კოლონიების ბუნებრივი 

რესურსების დაკარგვას მოჰყვა. ამ ყველაფრის კომპენსაციას კი იაპონია 

საზღვარგარეთ მზა ნაწარმის გაყიდვების შედეგად მიღებული დადებითი 

სავაჭრო ბალანსით ახდენდა. საგარეო ვაჭრობიდან მიღებულ ფინანსებს, 

რესურსებითა და კაპიტალით ღარიბი ეს ქვეყანა, აუცილებელი საქონლის 

იმპორტს ახმარდა და დაგროვებულ კაპიტალს ქარხანა-დანადგარების გა- 

საუმჯობესებლად ხარჯავდა, რათა მსოფლიოში იაპონიის კონკურენტუნა- 

რიანობა გაზრდილიყო. ეკონომიკური კეთილდღეობის მისაღწევად, იაპო- 

ნიის დამოკიდებულება საგარეო ვაჭრობაზე უცხოური ბაზრების მუდმივ 

ხელმისაწვდომობას მოითხოვდა, რასაც, „ტარიფებისა და ვაჭრობის გენერა- 

ლური შეთანხმების“ ფარგლებში, მსოფლიოში მიმდინარე მოლაპარაკებებით 

გათვალისწინებული ტარიფების შემცირების პოლიტიკა აიოლებდა. იაპონია 

ასევე სარგებლობდა, წარმოებულ საქონელთან შედარებით, სურსათის, ნედ- 

ლეული მასალებისა და ენერგომატარებლების დაბალი ფასებით, რომელიც 

მისი ექსპორტის ძირითად ნაწილს შეადგენდა. 1955-დან 1973 წლამდე იაპო- 

ნიის ერთიანი ეროვნული პროდუქტი წლიურად საშუალოდ 9 პროცენტით 

იზრდებოდა, რაც ინდუსტრიულ ქვეყნებს შორის ყველაზე მაღალი მაჩვე- 

ნებელი იყო და რის გამოც იაპონია 1968 წლისთვის მსოფლიოში ეკონომი- 

კური სიდიდის მიხედვით მესამე ძალად ჩამოყალიბდა. ეკონომიკური ზრდის 

ეს მაჩვენებელი სამოცდაათიან წლებში კვლავ დაეცა, როდესაც ფიქსირე- 

ბული გაცვლითი კურსების სისტემის კრახმა იაპონური ვალუტის – იენის 

– ღირებულება გაზარდა, რამაც, თავისთავად, იაპონური ექსპორტის კლება 

გამოიწვია. ამავე დროს, მსოფლიოში ნავთობის ფასების ზრდას ეკონომი- 

კური რეცესია მოჰყვა, რის გამოც შემცირდა მოთხოვნა იაპონიის წარმოე- 

ბულ პროდუქციაზეც, ხოლო პროტექციონისტულმა განწყობამ შეერთებულ 

შტატებსა და ევროპის გაერთიანებებში იაპონურ იმპორტზე სავაჭრო ბარიე- 

რების აღმართვას მისცა ბიძგი. ამის მიუხედავად, იაპონია ეკონომიკური მაჩ-

ვენებლის 4-5-პროცენტიან ზრდას მაინც ინარჩუნებდა, რამაც ოთხმოციან 

წლებში მას საშუალება მისცა, შეერთებული შტატების შემდეგ, მსოფლიოს 

მეორე ეკონომიკური ძალა გამხდარიყო. 

სამოციან წლებში იაპონელმა მშრომელებმა, რომლებიც მრეწველობის 

შრომატევად დარგებში – საფეიქრო მრეწველობაში, რკინისა და ფოლადის 

წარმოებაში, გემთმშენებლობაში – მუშაობდნენ, გაზრდილი ანაზღაურე- 

ბის მოთხოვნა და მიღება დაიწყეს. იმავდროულად, დაბალი ანაზღაურებიის 

მქონე ალმოსავლეთ აზიის ქვეყნები მრეწველობის ამ დარგებში მსოფლიო 

ბაზრებზე იაპონიის პროდუქციისთვის კონკურენციის გაწევას შეუდგნენ. 

იაპონიის მიერ შედარებითი უპირატესობის დაკარგვამ ქვეყნის საექსპორტო 

სტრატეგიის მნიშვნელოვანი ცვლილება გამოიწვია. ჭარბმა კაპიტალმა კი, 

როგორც ქვეყნის ახალმა შედარებითმა უპირატესობამ კონკურენტებთან 

მიმართებაში, იაპონიის იაფი მუშახელი ჩაანაცვლა. საგარეო ვაჭრობიდან 

მიღებული მოგებისა და შიდადანაზოგების მაღალი მაჩვენებლის წყალო–- 

ბით, იაპონია შეუდგა რესურსების გადასროლას ეკონომიკის შრომატევადი 

დარგებიდან ეკონომიკის კაპიტალტევადი დარგებისაკენ – ტელევიზორე- 

ბის, რადიოს, მოტოციკლეტებისა და ავტომობილების ექსპორტის განსა- 

ვითარებლად (1980 წლისათვის იაპონია ამ პროდუქციის ყველაზე დიდი 

მწარმოებელი გახდა). ოთხმოციან წლებში მაღალი განათლების მქონე, მეც- 

  
იაპონელი ქალები პირველად აძლევენ ხმას. 1946 წლის 10 აპრილს ქალებს უფლება მიენიჭათ, 

ხმა მიეცათ იაპონიის პარლამენტის არჩევნებში. პარლამენტს, რომელიც ამ არჩევნებით დაკომ- 

პლექტდა, დასამტკიცებლად წარედგინა გენერალ დუგლას მაკარტურის – იაპონიის ამერიკული 

საოკუპაციო ჯარების მთავარსარდლის – იურიდიული მრჩევლების მიერ შედგენილი კონსტი- 

ტუციის პროექტი. კონსტიტუცია, რომელიც საბოლოოდ მიიღო იაპონიის პარლამენტმა, მსო- 

ფლიოში ქალთა უფლებების ერთ-ერთ ყველაზე ძლიერ გარანტიებს მოიცავდა. 

625

ნიერებასა და ტექნოლოგიაში მაღალპროფესიული კადრების გამოყენებით 

იაპონია ტექნოლოგიატევად სექტორში – ტელეკომუნიკაციები, საოფისე 

დანადგარები, ზუსტი მანქანა-დანადგარები, კომპიუტერები – ექსპორტის 

ხელშეწყობას შეუდგა. იაპონიის ასეთი შთამბეჭდავი ეკონომიკური განვითა- 

რება, ბუნებრივია, აშფოთებდა მის მეზობლებს აღმოსავლეთ აზიაში, რომ- 

ლებიც შიშობდნენ, რომ ყოფილი იმპერიული სახელმწიფო ამ ახალ ეკონომი- 

კურ სიძლიერეს კვლავ რეგიონზე გაბატონებისათვის გამოიყენებდა. ამ შიშს 

ასაზრდოებდა იაპონიის უარიც, ღიად მოეხადა ბოდიში ომისდროინდელი 

ქმედებებისათვის, შეეცვალა ისტორიის სასწავლო სახელმძღვანელოები, 

სადაც შელამაზებულად იყო გადმოცემული ტოკიოს ექსპანსიონისტური პო- 

ლიტიკა, და იაპონელი ოფიციალური პირების მიერ ეროვნული დატვირთვის 

ექსპორტისათვის გამზადებული იაპონური ავტომობილები: იაპონელმა მანქანათმშენებ- 

ლებმა ავტომობილების წარმოება ორმოცდაათიან წლებში შიდამოხმარებისთვის დაიწყეს, 

ხოლო სამოციან წლებში – საექსპორტოდ. 1973-1974 წლების ნავთობის კრიზისმა მოთხო- 

ვნა გაზარდა იაპონური მოდელის მცირე ზომის ეკონომიურ მანქანებზე, რის შედეგადაც 

იაპონიამ შეერთებულ შტატებს გაასწრო და მსოფლიოში პირველი ავტომობილების მწარ- 

მოებელი ქვეყანა გახდა. ავტომობილების წარმოება მსოფლიოში სიდიდით მეორე ადგილზე 

მყოფი ეკონომიკის მქონე ქვეყნის რიგით მეორე სამრეწველო სექტორი გახდა, რომელშიც 

მოსახლეობის 10 პროცენტი იყო დასაქმებული.

მქონე ადგილებისათვის პატივის მიგების პრაქტიკა. თუმცა, ზოგიერთ აღმო- 
სავლეთაზიელ სახელმწიფოსათვის იაპონიის განმაცვიფრებელი ეკონომი- 
კური აღორძინება განვითარების სასარგებლო მოდელსაც წარმოადგენდა, 
რომლისთვისაც სხვებსაც უნდა მიებაძათ. იაპონიის მიბაძვით ამ ქვეყნებმა 
მართლაც დაიწყეს ექსპორტზე ორიენტირებული ეკონომიკური ზრდის პო- 
ლიტიკის გატარება, რამაც ისინი ოთხმოციანი წლების შუაში საერთაშორისო 
ვაჭრობის მთავარ მონაწილეებად აქცია. 

აღმოსავლეთით „აჯიური ვეფხვების" აღმასვლა 

სამხრეთ კორეა, ტაივანი, ჰონგ-კონგი და სინგაპური, რომელთაც ეკო- 

ნომისტები ჩვეულებრივ „აზიურ ვეფხვებს“ უწოდებენ, აღმოსავლეთ აზიის 

პირველი ქვეყნები იყვნენ, რომელთაც გადაწყვიტეს, იაპონიის ეკონომი- 

კური წარმატებისგან აეღოთ მაგალითი. ამისთვის მათ ექსპორტზე ორიენ- 

ტირებული ეკონომიკური ზრდის პოლიტიკა წამოიწყეს, რამაც რამდენიმე 

ათწლეულში ისინი მესამე სამყაროს ქვეყნებიდან პირველი სამყაროს სტა- 

ტუსის ქვეყნებად აქცია და უკან მოატოვებინა ლათინური ამერიკის, აფრიკი- 

სა და ახლო აღმოსავლეთის სხვა განვითარებადი ქვეყნები. როგორც იაპონია 

მეორე მსოფლიო ომის შემდეგ, ეს ქვეყნებიც მწვავედ განიცდიდნენ ჭარბი 

მოსახლეობითა თუ კაპიტალის, სურსათის, ნედლეული მასალის, ენერგო– 

მატარებლებისა და სახნავი მიწების ნაკლებობით გამოწვეულ ეკონომიკურ 

პრობლემებს. იაპონიის მსგავსად, ისინიც ამ არახელსაყრელი პირობების 

კომპენსაციას მრავალრიცხოვანი, მორჩილი და მობილური მუშახელის სა- 

შუალებით ახდენდნენ და სპეციალიზდებოდნენ იაფი საფეიქრო პროდუქ- 

ციის წარმოებაში, რომელსაც ბევრი კაპიტალდაბანდებები და რთული ტე- 

ქნოლოგიები არ სჭირდებოდა. იაპონიის მიერ მრეწველობის შრომატევადი 

სექტორის ამოწურვისა და უფრო მოწინავე პროდუქციის ექსპორტზე გა- 

დასვლის პარალელურად, ზემოჩამოთვლილი ოთხი ქვეყანა იაფი საფეიქრო 

ნაწარმისა და ტანისამოსის წარმოებას შეუდგა. სამოცდაათიან წლებში მათ 

კვლავ გააუმჯობესეს წარმოების მასშტაბი და კაპიტალტევადი პროდუქ- 

ციის წარმოება დაიწყეს, კერძოდ: რადიოს, ტელევიზორების, საკერავი მან- 

ქანებისა და გემების. ათი წლის შემდეგ კი ოთხივე ქვეყანა თავის მაღალპრო- 

ფესიონალურ, მაღალი განათლების მქონე მუშახელს იყენებდა და იაპონიას 

ტექნოლოგიატევად სექტორებშიც – როგორიცაა კომპიუტერები და ბიოტე- 

ქნოლოგია – უწევდა კონკურენციას. 

„აზიურ ვეფხვებს“ რამდენიმე საერთო მახასიათებელი ჰქონდათ, რითაც 

ეკონომიკური ჩამორჩენილობის ჭაობიდან მათი ფენომენალური აღმასვლის 

ახსნა შეიძლება. პირველ რიგში, მათ ყველას აერთიანებდათ კონფუციანიზ- 

მის კულტურული მემკვიდრეობა, რომლისთვისაც უმნიშვნელოვანესია მომ-

ჭირნეობა, დაუღალავი შრომა და დისციპლინა. ეს თვისებები კი ხელს უწყობ- 

და იმ ტიპის ეკონომიკურ აქტივობას, რომელიც ექსპორტზე დაფუძნებული 

ეკონომიკური ზრდისთვისაა აუცილებელი. გარდა ამისა, თითოეულ მათგანს 

არადემოკრატიული პოლიტიკური სისტემა ჰქონდა, რაც მთავრობებს სა- 

სურველი ეკონომიკური სტრატეგიების განხორციელების საშუალებას, 

პოლიტიკური შედეგების გამო, შიშის გარეშე აძლევდა. ამასთანავე, ყველა 

მათგანი უცხო და კეთილისმყოფელი სახელმწიფოს დიდ ფინანსურ დახმა- 

რებას იღებდა (ტაივანი და სამხრეთ კორეა შეერთებული შტატებისგან, სინ- 

გაპური და ჰონგ-კონგი კი დიდი ბრიტანეთისგან). თუმცა, ამ მსგავსებების 

გარდა, ოთხივე სახელმწიფო ეკონომიკური ზრდის მისაღწევად არსებითად 

განსხვავებულ მეთოდებს იყენებდა: ერთი მხრივ, სამხრეთ კორეის მთავრო- 

ბა აქტიურად ერეოდა ეკონომიკაში მრეწველობის კონკრეტული დარგებისა- 

თვის საგადასახადო შელავათებისა და სუბსიდიების მინიჭებით ან მრეწვე- 

ლობის ზოგიერთ დარგზე სახელმწიფო კონტროლის შენარჩუნებით; მეორე 

მხრივ, ჰონგ-კონგი სახელმწიფოს ყოველგვარი ჩარევისა თუ კონტროლის 

გარეშე მოქმედების საშუალებას აძლევდა ბრიტანულ საწარმოებს. ტაივანი- 

სა და ქალაქი-სახელმწიფო სინგაპურის პოლიტიკა ამ ორ უკიდურეს მიდგო- 

მას შორის მოექცა, რომელთაც ეკონომისტებმა სამხრეთკორეული „სახელმ- 

წიფო კაპიტალიზმი“ და ჰონგ-კონგის „I3I55067-წმI6 კაპიტალიზმი“ უწოდეს. ამ 

ოთხ აზიურ სახელმწიფოს შორის მსგავსებებისა და განსხვავებების მიუხე- 

დავად, სამოცდაათიანი და ოთხმოციანი წლების ფენომენალურმა ეკონომი- 

კურმა ზრდამ მათ საშუალება მისცა, დაეპყროთ არა მხოლოდ საკუთარი რე- 

გიონის ბაზრები, არამედ შეერთებული შტატებისა და ევროპის ბაზრებზეც 

შეჭრილიყვნენ. 

იაპონიისა და შემდგომ ოთხი აზიური სახელმწიფოს ეკონომიკურ წარ- 

მატებას მნიშვნელოვანი გამოძახილი მოჰყვა მეზობელ სახელმწიფოებში: 

ინდონეზიაში, მალაიზიაში, ტაილანდსა და ფილიპინებზე, რომლებმაც 1967 

წელს რეგიონული ორგანიზაცია – სამხრეთ აღმოსავლეთ აზიის სახელმ- 

წიფოთა ასოციაცია (#5ნ#M) – დააარსეს. იაპონიისა და ოთხი „აზიური ვე- 

ფხვისგან" განსხვავებით, სამხრეთ-აღმოსავლეთ აზიის სახელმწიფოთა 

ასოციაციის (#56#M) წევრი ქვეყნები მდიდარი იყო ბუნებრივი რესურსე- 

ბით. შესაბამისად, მათ ორმხრივად სასარგებლო სავაჭრო ურთიერთობები 

დაამყარეს აზიის ახლადინდუსტრიალიზებულ ქვეყნებთან და იაპონიასა 

და „აზიურ ვეფხვებს“ საწვავსა და ნედლეულს ამ უკანასკნელთა მიერ წარ- 

მოებული საქონლისა და კაპიტალინვესტიციების სანაცვლოდ აწვდიდნენ. 

სამოცდაათიანი წლების ბოლოს სამხრეთ აღმოსავლეთ აზიის სახელმწი- 

ფოთა ასოციაციის (#6#M) ქვეყნები უკვე უკმაყოფილებას გამოხატავდნენ 

საკუთარი, როგორც ჩრდილოეთის ინდუსტრიალიზებული ქვეყნებისათვის 

პირველადი პროდუქტების მიმწოდებელი ქვეყნის, როლით. წარმატებული

სავაჭრო პარტნიორების მიბაძვის სურვილით, ამ ქვეყნებმაც წამოიწყეს 
ინდუსტრიალიზაციის ექსპორტზე ორიენტირებული პოლიტიკა, რისთვი- 
საც, იაფი საფეიქრო და სხვა შრომატევადი პროდუქციის ბაზარზე გატანის 
მიზნით, მათ ხელთ არსებულ იაფ მუშახელს ეყრდნობოდნენ. მალე სამხრეთ 

აღმოსავლეთ აზიის სახელმწიფოთა ასოციაციის (#56#M) ქვეყნებმა წლიური 

ეკონომიკური ზრდის შთამბეჭდავ მაჩვენებლებს მიაღწიეს და საკუთარი წარ- 

მოების პროდუქციის გასასაღებლად უცხოურ ბაზრებზეც გავიდნენ. თუმცა, 

ინდუსტრიალიზაციის გზა ამ ქვეყნებისთვის იოლი არ ყოფილა. დაქვემდე- 

ბარება ნედლეული მასალის ექსპორტზე მათი ეკონომიკური ზრდის ხელის 

შემშლელი ფაქტორი აღმოჩნდა, როდესაც სამოცდაათიან და ოთხმოციან 

წლებში ნედლეულ რესურსებზე ფასები დაეცა. ეკონომიკური ზრდის დასა- 

ფინანსებლად მათ უზარმაზარი საგარეო ვალების აკიდება დაჭირდათ, ამ 

ვალების დაბრუნება კი მათთვის უფრო და უფრო რთულისდებოდა. სწრაფმა 

ეკონომიკური მოდერნიზაციის პროგრამებმა მწვავე სოციალური პრობლე- 

მები წარმოშვეს, როდესაც გაღატაკებული გლეხობა სამუშაოს საპოვნელად 

ისედაც გადაჭედილ ქალაქებს მიადგა, ხოლო სოფლად დარჩენილები მიწის 

არასწორი განაწილების გამო იტანჯებოდნენ. ამ ყველაფერს ამბოხებები 

და, საპასუხოდ, მთავრობების მხრიდან მკაცრი რეპრესიები მოჰყვა. მალე 

სამხრეთ აღმოსავლეთ აზიის სახელმწიფოთა ასოციაციის (#56#M) ქვეყნების 

მცდელობას, გაჰყოლოდნენ იაპონიისა და ოთხი „აზიური ვეფხვის“ განვითა– 

რების გზას აზიაში წამყვანი ადგილის დასაკავებლად, ახალი კონკურენტი 

გამოუჩნდა რეგიონის კიდევ ერთი მძიმეწონიანი ქვეყნის სახით, რომელიც 

მსოფლიოში ყველაზე მრავალრიცხოვანი მოსახლეობითა და აზიაში ყვე- 

ლაზე ძლიერი სამხედრო ძალით იწონებდა თავს. 

ჩინეთის გამოფხიზლება: დენ სიაოპინის რევოლუცია 

ერთ-ერთ წინა თავში აღვნიშნეთ, რომ ჩინეთ-ამერიკის დაახლოება სა- 

მოცდაათიანი წლების პირველ ნახევარში, უპირველეს ყოვლისა, განპირობე– 

ბული იყო მათი შეშფოთებით საბჭოთა კავშირის სამხედრო ექსპანსიის გამო 

და, გარდა ამისა, ორმხრივად სასარგებლო ეკონომიკური ურთიერთობების 

პერსპექტივით. თუმცა, მართალია, ჩინეთ-ამერიკის დაახლოებამ ათწლეუ- 

ლის მეორე ნახევარში საბჭოთა კავშირის სამხედრო ძალის დაბალანსების 

მიზანს მიაღწია, მაგრამ ამერიკელმა ბიზნესმენებმა, რომლებსაც თვალი 

ეჭირათ ჯერ კიდევ აუთვისებელი ჩინური ბაზრის 800 მილიონ მომხმარე- 

ბელზე, და, კიდევ უფრო მეტად, ჩინეთის პრემიერ ჯოუ ენლაის მოკავშირე 

ოფიციალურმა პირებმა, რომლებიც კაპიტალისტური ქვეყნებიდან ვაჭრო– 

ბის განვითარებას, ეკონომიკურ დახმარებას, სესხებს, ინვესტიციებსა და 

ტექნოლოგიების გაზიარებას ელოდნენ – მწარე იმედგაცრუება განიცადეს.

სამოცდაათიანი წლების დასაწყისში ჩინელების პირველი შეტევა საერ- 

თაშორისო ეკონომიკურ სისტემაზე წარუმატებლად განხორციელდა და კო- 

ლოსალური კრახით დასრულდა. 1976 წელს მაო ძედუნის სიკვდილის შემდეგ, 

მისმა მემკვიდრემ ჰუა გოფენმა ჩინეთის ეკონომიკის მოდერნიზების ცუდად 

დაგეგმილი კამპანია წამოიწყო, რომელიც, სახელმწიფო დაგეგმვის გზით, 

მძიმე მრეწველობის ხელშეწყობასა და ინდუსტრიალიზებული ქვეყნებიდან 

ინვესტიციებისა და სესხების მოთხოვნას გულისხმობდა. ზედმეტმა სესხებმა, 

მულტინაციონალურ კომპანიებთან არამომგებიანმა კონტრაქტებმა, ცუდმა 

დაგეგმვამ და ფლანგვამ ჩინეთის ეკონომიკის განვითარება შეაფერხა. ტექ- 

ნიკური, მენეჯერული და სამეწარმეო გამოცდილების სიმწირე, რასაც თან 

ერთვოდა არასაკმარისად განვითარებული ინფრასტრუქტურა, ხელს უშ- 

ლიდა იაპონიიდან, შეერთებული შტატებიდან და ევროპის გაერთიანებიდან 

შემოსული ინვესტიციებისა და ტექნოლოგიების სათანადოდ გამოყენებას. 

1974-1977 წლებში, ჩინეთის სოფლის მეურნეობის არასაკმარისი პროდუქ- 

ტიულობის გამო, მთელი ქვეყანა შიმშილმა მოიცვა, რის გამოც აუცილე- 

ბელი გახდა სურსათის იმპორტის გაზრდა. ჩინეთი სურსათის შესაძენად 

აუცილებელი ფინანსების მოსაპოვებლად საკმარისი რაოდენობის ადგილო- 

ბრივი პროდუქციის ექსპორტს ვერ ახერხებდა, რამაც 1978 წელს მაოსშემდ- 

გომი განვითარების სტრატეგიის პირველი ფუნდამენტური გადაფასება და 

სამრეწველო პროექტების გაუქმება ან შემცირება გამოიწვია. 

სამოცდაათიანი წლების ეკონომიკური მოვლენების შემდეგ, ჩინეთი- 

სათვის ნათელი გახდა, რომ ეკონომიკური მოდერნიზაციის საუკეთესო გზა 

ავტარკიული თვითკმარობის ძველი, მაოისტური გეგმის ნარჩენებზე უარის 

თქმა და განვითარების ახალი სტრატეგიის ჩამოყალიბება იყო, რომელიც 

საერთაშორისო ფინანსურ და სავაჭრო სისტემაში სრულ ინტეგრაციაზე 

იქნებოდა გათვლილი. ასეთი გეგმის პროექტი იოლად ხელმისაწვდომი იყო: 

მაშინ, როცა ჩინეთის მრეწველობა ჩამორჩენილობის ჭაობში ჩაფლულიყო, 

აღმოსავლეთაზიურ „ვეფხვებს“ უკვე გადალახული ჰქონდათ საკუთარი 

წინააღმდეგობები და ეკონომიკური ზრდის შთამბეჭდავი შედეგებისთვისაც 

მიეღწიათ. ჩინეთის ლიდერი, რომელმაც განვითარების ახალი სტრატეგიის 

განხორციელებას მიჰყო ხელი, დენ სიაოპინი იყო – მაოს მმართველობის 

ბოლო წლებში მისი პრემიერმინისტრ ჯოუ ენლაის თანამოაზრე. 1978-1981 

წლებში დენ სიაოპინმა თანდათან გზიდან ჩამოიშორა ოპონენტები (მათ 

შორის, მაოს სიკვდილის შემდეგ ამ პოსტზე თავისივე მეტოქე ჰუა გოფენიც), 

რომლებიც პირდაპირ სდებდნენ მას ბრალს საერთაშორისო კაპიტალისტური 

წესრიგის სამსახურში ჩინეთის ჩაყენებასა და ამით ორთოდოქსული მაოიზ- 

მის პრინციპების ღალატში. 

დენ სიაოპინის მოდერნიზაციის ამბიციური პროგრამა ქვეყნის ეკონო- 

მიკური სისტემის ფუნდამენტურ გადაკეთებას მოითხოვდა. 1950-დან 1980

ჩინეთის ვიცეპრემიერი დენ სიაოპინი (1904-1997) და შეერთებული 

შტატების პრეზიდენტი ჯიმი კარტერი (1924-) თეთრ სახლში 1979 წლის 

29 იანვარს: ამ დროს, პრეზიდენტ ნიქსონის ვიზიტიდან 7 წლის შემდეგ, 

შეერთებულ შტატებს სულ ახალი აღიარებული ჰყავდა ჩინეთის სახალხო 

რესპუბლიკა. სტუმრად მყოფმა ჩინელმა ლიდერმა საჯაროდ გამოხატა 

სინანული „ჩვენს შორის ოცდაათწლიანი უსიამოვნებების გამო“. ერთი 

წლისთავზე ორმა სახელმწიფომ კიდევ უფრო გააღრმავა თანამშრომლობა 

საგარეო პოლიტიკაში და ერთობლივად დაუპირისპირდა საბჭოთა კავში- 

რის ავღანეთში შეჭრასა და მის ოკუპაციას. 

წლამდე ჩინეთმა, მხოლოდ საკუთარი ძალისხმევით, უზარმაზარი სამრეწ- 

ველო აპარატი ჩამოაყალიბა. ერთადერთი საგარეო დახმარება ჩინეთმა სა- 

ქარხნე დანადგარების სახით საბჭოთა კავშირისგან ორმოცდაათიან წლებში 

მიიღო. საბჭოთა მოდელის შესაბამისად, რესურსები სახელმწიფოს მიერ მარ- 

თულ მძიმე მრეწველობის ისეთი დარგებისკენ მიემართებოდა, როგორიცაა: 

თავდაცვა,მეტალურგია, ქიმიური მრეწველობადა ნავთობწარმოება. საქონე- 

ლი მთავრობის გეგმის მიხედვით და არა მოთხოვნა-მოწოდების საფუძველზე 

იწარმოებოდა, ხოლო წარმოება ორიენტირებული იყო შიდამოხმარებაზე და 

არა ექსპორტზე. დენ სიაოპინმა, ერთი მხრივ, მძიმე მრეწველობიდან მსუ- 

ბუქ მრეწველობაზე და, მეორე მხრივ, იმპორტის შემცვლელი წარმოებიდან 

ექსპორტზე ორიენტირებულ წარმოებაზე გადასასვლელად გაბედული კამ- 

პანია წამოიწყო. მარქსიზმ-ლენინიზმის ორთოდოქსულ მოძღვრებას მან 

მცირე დოზით თავისუფალი ბაზრისა და კერძო საკუთრების გაგება შემატა. 

შედეგად, ჩინეთმა, 1949 წლის რევოლუციის შემდეგ, ყველაზე შთამბეჭდავი 

ტრანსფორმაცია განიცადა.

ჩინეთი კარებს ხსნის 

ჩინეთის განვითარების სტრატეგია ოთხმოციან წლებში მთლიანად ეფუ- 

ძნებოდა ე.წ. ღია კარის პრინციპს, რომელიც, ერთ დროს დასავლურ იმპერია- 

ლიზმთან ასოცირებული ეპითეტი იყო: ამ ღია კარის საშუალებით ჩინეთში 

სესხები, ინვესტიციები, ექსპორტ-იმპორტი, ტექნოლოგია და ტურისტები 

შედიოდნენ, ხოლო ჩინელი სტუდენტები საპირისპირო მიმართულებით, 

დასავლეთის ინდუსტრიალიზებული სახელმწიფოებისაკენ მიდიოდნენ იმ 

განათლებისათვის, რომელსაც შინ ვერ მიიღებდნენ. თუმცა, ეს კარი ჩინეთის 

მხოლოდ ერთი ნაწილისთვის იყო ღია, რადგან ქვეყანა, საგარეო-ეკონომი- 

კური ურთიერთობების მიზნებიდან გამოდინარე, ორ გეოგრაფიულ ნაწილად 

იყო გაყოფილი: ქვეყნის შუაგული – ჩამორჩენილი, დაბალგანვითარებული 

არაურბანული ნაწილი – ძირითადად მოწყვეტილი რჩებოდა გარესამყაროს. 

მისი როლი ქვეყანაში მეორეხარისხოვანი იყო: ჩინეთის ამ ნაწილს ევალე- 

ბოდა, დასაქმებული ყოფილიყო ჩინეთის ახლადფეხადგმული მრეწველო- 

ბის სფეროებში და პროდუქცია მხოლოდ შიდამოხმარებისათვის ეწარმოე- 

ბინა. ჩინეთის სანაპირო ზოლის რეგიონები, სადაც ქვეყნის მოსახლეობის 

დაახლოებით მეოთხედი ცხოვრობდა, მჭიდროდ ჩაება საერთაშორისო სა- 

ვაჭრო და ფინანსურ სისტემაში იმ იმედით, რომ საგარეო ვაჭრობა და კაპი- 

ტალი მთელი ქვეყნის ეკონომიკურ განვითარებას წაადგებოდა. 

სანაპირო რეგიონების განვითარების სტრატეგიის პირველი ეტაპი 1979 

წელს ოთხი „განსაკუთრებული ეკონომიკური ზონის“ შექმნით დაიწყო, 

რომელიც სამხრეთულ ქალაქებს მოიცავდა: შენჟენს, ჩუჰაის, შანტოუსა და 

სიამინს. მსუბუქი მრეწველობით დაინტერესებულ უცხოელ ინვესტორებს 

ამ რეგიონებში ჩინელ კომპანიებთან ერთად ერთობლივი საწარმოების 

ჩამოსაყალიბებლად ან მთლიანად მათ მფლობელობაში მყოფი ფილიალე- 

ბის ასამოქმედებლად საგადასახადო წახალისების საშუალებით იზიდავდ- 
ნენ, რითაც ხელი ეწყობოდა ექსპორტზე ორიენტირებულ წარმოებას. 1983 

წლის ბოლომდე ხელი მოეწერა 188 კონტრაქტს მულტინაციონალურ კომ- 

პანიებთან ერთობლივი საწარმოების დასაარსებლად, ძირითადად ტურიზ- 

მის, მშენებლობის, საფეიქრო და ნავთობმოპოვების სფეროებში. 1984 წელს 

ჩინეთის მთავრობამ კიდევ თოთხმეტი სანაპირო ქალაქი და ჰაინანის კუნძუ- 

ლი გამოაცხადა უცხოური კაპიტალისათვის გადასახადებისგან თავისუფალ 

ზონად. ბედის ირონიით, სწორედ იგივე პორტები, საიდანაც დასავლეთის სა- 

ვაჭრო ინტერესჯგუფები იმპერიული და რესპუბლიკური ჩინეთის ეკონომი- 

კას მართავდნენ, ჩინეთის სახალხო რესპუბლიკაშიც საგარეო ინვესტიციე- 

ბისა და ვაჭრობის განვითარების მთავარ პუნქტებად იქცნენ. ოთხმოციან 

წლებში, იმპერიული ჩინეთისდროინდელი შანხაის რეგიონი ჩინეთის მთლია- 

ნი ექსპორტის თხუთმეტ პროცენტს და მსუბუქი მრეწველობის პროდუქციის 

ექსპორტის სამოცდაათ პროცენტს (ტანსაცმელი, საფეიქრო ნაწარმი, ველო-

სიპედები და საკერავი მანქანები) აწარმოებდა. შანხაის მცხოვრებლებს ერთ 
სულ მოსახლეზე 1 800 დოლარის ოდენობის შემოსავალი ჰქონდათ, რითაც 
ტაივანისა და სამხრეთ კორეის მცხოვრებლებს უტოლდებოდნენ (სწორედ ამ 
ორი ქვეყნის თავისუფალი ექსპორტის ზონების მიბაძვით შეიქმნა ჩინეთის 

სამხრეთი სანაპიროების თავისუფალი ზონები). სხვა წარმატებული პარალე- 
ლები მოიცავდა შენჟენ-ჰონგ-კონგს და ჩუჰაი-მაკაოს. თვალისმომჭრელი 
კონტრასტი სანაპირორეგიონების მზარდ კეთილდღეობასა და ცენტრალური 
ჩინეთის ჩამორჩენილ ყოფას შორის ორისსხვადასხვა ქვეყნის შთაბეჭდილებას 
ქმნიდა: ერთი, რომელიც ინდუსტრალიზებული სამყაროს ნაწილი ხდებოდა, 

ხოლო მეორე, რომელიც მესამე სამყაროს ან, როგორც ზოგიერთი ქვეყანა 

უწოდებდა, მეოთხე სამყაროს ღატაკ ქვეყნად რჩებოდა. 

ჩინეთისა და იაპონიის ეკონომიკის ურთიერთშემავსებელი ხასიათი- 

დან გამომდინარე, გასაკვირი არაა, რომ მსოფლიოს ეკონომიკურ სისტე- 

მაში ჩინეთის ჩართვის ყველაზე აქტიურად ხელშემწყობი ქვეყანა იაპონია 

იყო, რომელმაც ასევე ყველაზე მეტად ისარგებლა ამ პროცესით. ჩინეთს 

ჰქონდა ნავთობი, ქვანახშირი და სხვა სტრატეგიული ნედლეული რესურსე- 

ბი, რომელიც იაპონიას ესაჭიროებოდა, ხოლო იაპონიას ჰქონდა კაპიტალი, 

ტექნოლოგიები და მაღალი დონის სამრეწველო საქონელი, რომელიც ჩინეთს 

სჭირდებოდა. როდესაც იაპონია წყნარი ოკეანის გადაღმა თავისი მთავარი 

სავაჭრო პარტნიორისგან პროტექციონისტულ ტენდენციებს წააწყდა, აზიის 

კონტინენტის უზარმაზარი პოტენციური ბაზრის ცდუნებისათვის გაძლება 

შეუძლებელი გახდა. 1985 წელს ჩინეთი, შეერთებული შტატების შემდეგ, 

იაპონიის მეორე მთავარი სავაჭრო პარტნიორი გახდა. ეს მნიშვნელოვანი 

სავაჭრო კავშირები მჭიდრო ფინანსური ურთიერთობების პარალელურად 

ვითარდებოდა: ჩინეთმა 1979-1983 წლებში მიღებული უცხოური კრედიტე- 

ბის ნახევარი იაპონიისგან მიიღო; იაპონიის პირდაპირმა ინვესტიციებმა 

ჩინეთში 1985 წელს ას მილიონ დოლარს, ხოლო 1987 წელს 2.2 მილიარდ დო- 

ლარს მიაღწია. 

იაპონიის შემდეგ, ჩინეთის კიდევ ერთი დიდი ეკონომიკური პარტნიორი 

ოთხმოციან წლებში შეერთებული შტატები იყო. მიუხედავად იმისა, რომ 

ჩინურ- ამერიკული ვაჭრობა ჩინეთ-იაპონიას შორის არსებული სავაჭრო 

ურთიერთობების ღირებულების მხოლოდნახევარს შეადგენდა, ორ ქვეყანას 

შორის ეკონომიკური კავშირების მნიშვნელობამ მათ შორის არსებული საერ- 

თო სტრატეგიული ინტერესიც კი დაჩრდილა მას შემდეგ, რაც რუსეთიდან 

მომავალი საფრთხე შესუსტდა. ჩინეთ-ამერიკის სავაჭრო ბრუნვა 1977 წელს 

– დენ სიაოპინის საექსპორტო სტრატეგიის ამოქმედებამდე – 375 მილიონი 

დოლარიდან, 1979 წელს 2.3 მილიარდ დოლარამდე, ხოლო 1980 წელს ხუთ 

მილიარდ დოლარამე გაიზარდა. ჩინეთი, რომლის მუშახელის ღირებულება 

საათში 60 ცენტს შეადგენდა, მაქსიმალურად იყენებდა, იაფი მუშახელიდან

გამომდინარე, შედარებით უპირატესობას იაპონიასთან მიმართებაში, სადაც 

მუშახელი საათში 12 დოლარი ღირდა, და შეერთებულ შტატებთან მიმარ- 

თებაში, სადაც შრომა საათში 20 დოლარი ჯდებოდა. ოთხმოციან წლებში 

ჩინეთმა, როგორც შეერთებული შტატებისათვის იაფფასიანი ტანსაცმლი- 

სა და საფეიქრო ნაწარმის მთავარმა მიმწოდებელმა, თანდათან ჩაანაცვლა 

„აღმოსავლეთაზიური ვეფხვები“. ოთხი ძირითადი პროდუქტი, რომელსაც 

ჩინეთი ოთხმოციან წლებში შეერთებული შტატებიდან იღებდა, იყო: სურ- 

სათი მიდვესტიდან, კაპიტალი, ტექნოლოგია და მენეჯერული და ტექნი- 

კური უნარ-ჩვევები. 1988 წლისათვის შეერთებული შტატების ფირმებს 

სამი მილიარდი დოლარის ოდენობის საინვესტიციო ვალდებულებები ჰქონ- 

დათ დაახლოებით ოთხასამდე ერთობლივ საწარმოში, რომლებიც ჩინეთის 

სამხრეთის სანაპიროზე არსებულ განსაკუთრებულ ეკონომიკურ ზონებში 

მდებარეობდნენ. 1970-იანი წლების სწრაფი მოგების მაძიებელი ამერიკელი 

მეწარმეებისგან განსხვავებით, ეს ბიზნესმენები გრძელვადიანი პერსპექტი- 

ვით აბანდებდნენ. ამის ტიპური მაგალითია შეერთებული შტატების ნავთო- 

ბკომპანიებთან ოთხმოციანი წლების დასაწყისში გაფორმებული კონტრაქ- 

ტები ჩინეთის ნავთობის უზარმაზარი ოფშორული მარაგების ამოქმედების 

შესახებ. 1982 წელს ნავთობი და ნავთობპროდუქტები ჩინეთის ექსპორტის 

უკვე 21 პროცენტს შეადგენდა. 1988 წელს ჩინეთი, შეერთებული შტატების 

დახმარებითა და იაპონური პირდაპირი ინვესტიციების წყალობით, მსო- 

ფლიოში მეხუთე ნავთობმწარმოებელ ქვეყნად იქცა. 1979-1987 წლებში 

ჩინეთში პირდაპირმა უცხოურმა ინვესტიციებმა 7 მოლიარდ დოლარს გა- 

დააჭარბა და ეს იმ დროს, როდესაც უცხოური კერძო კაპიტალი სხვა განვი- 

თარებად ქვეყნებში, ფაქტობრივად, მიუწვდომელი იყო. 

1978 წლის შემდეგ ჩინეთის პოლიტიკა, უცხოური ტექნოლოგიების მო- 

ზიდვის მხრივ, მნიშვნელოვნად შეიცვალა. როგორც ვიხილეთ, ორმოცდაა- 

თიან წლებში ჩინეთი ტექნოლოგიას საბჭოთა კავშირისგან მთლიანი ქარხა- 

ნა-დანადგარების სახით იღებდა, ძირითადად, მძიმე მრეწველობის დარ- 

გებში, როგორიცაა: მეტალურგია, ელექტროენერგეტიკა და ქიმიური მრეწ- 

ველობა. სამოციან წლებში, ჩინეთ-საბჭოთა კავშირის განხეთქილების გამო, 

საბჭოთა ტექნოლოგიების შემოტანის შეწყვეტამ ჩინეთი კვლავ საკუთარი 

მწირი ტექნოლოგიური რესურსების იმედზე დატოვა. შემდგომ, სამოცდაა- 

თიანი წლების დასაწყისში კაპიტალისტური სამყაროსადმი ღია პოლიტიკამ 

უცხოური შესყიდვები გაზარდა, თუმცა, შესაბამისი ინფრასტრუქტურისა და 

ადეკვატურად მომზადებული მმართველი და ტექნიკური კადრების არარსე- 

ბობამ ხელი შეუშალა ჩინეთს, სათანადოდ გამოეყენებინა ტექნოლოგიების 

ეს იმპორტი. ოთხმოციან წლებში ჩინეთმა უარი თქვა მთლიანი ქარხანა-და- 

ნადგარების შეძენის ძველ პრაქტიკაზე და უფრო დისკრიმინაციულ სტრატე- 

გიაზე გადავიდა, რაც, შეერთებული შტატებისგან, იაპონიისგან და ევროპის

გაერთიანებისგან, ლიცენზიებისა და ერთობლივი საწარმოების საშუალე– 
ბით, მთავარი ტექნოლოგიებისა და შერჩეული აღჭურვილობების შეძენას 
გულისხმობდა. ამ სტრატეგიის გრძელვადიანი მიზანი უცხოურ წყაროებზე 
დამოკიდებულების შემცირება და შიდატექნოლოგიური ბაზის შექმნა იყო. 

სათანადო ინფრასტრუქტურის გარდა, ჩინეთში იმპორტირებული ტე- 
ქნოლოგიების სრულად გამოყენებას მართვისა და ტექნიკური უნარ-ჩვევე– 
ბის დეფიციტიც უშლიდა ხელს. საგანმანათლებლო სისტემის დაბალი დონის 
გამო, რომელსაც სამოციანი წლების კულტურული რევოლუციის შედეგად 
წარმოქმნილი ანტიინტელექტუალიზმის ტალღა კიდევ უფრო ამწვავებდა, 

ჩინეთს დენსიაოპინის ეკონომიკურიმოდერნიზაციის პროექტში მონაწილეო- 

ბისათვის საკმარისი მეცნიერები, ინჟინრები, ტექნიკოსები და მენეჯერები 

არ გააჩნდა. ერთადერთი გამოსავალი უნარ-ჩვევების უცხოეთიდან მოზიდვა 

რჩებოდა. 1978-დან 1988 წლამდე ჩინეთიდან უცხოურ უნივერსიტეტებში 

(რომელთა ორი მესამედი შეერთებულ შტატებში მდებარეობდა) 50 000-მდე 

სტუდენტი გაემგზავრა, რათა ის საგნები და ტექნიკა შეესწავლათ, რომელ- 

საც შინ არადამაკმაყოფილებლად ასწავლიდნენ. ამ სტუდენტების ჩინეთში 

დაბრუნება ჩინეთის ხელისუფლებისათვის ცალსახად სასიხარულო მოვლე- 

ნა არ იყო. სტუდენტები, ჩინეთის სამრეწველო განვითარებისათვის მეტად 

აუცილებელი ცოდნისა და უნარ-ჩვევების შეძენასთან ერთად, დასავლურ 

კულტურულ ფასეულებებსა და პოლიტიკურ იდეებსაც გაეცნენ. ჩინეთის 
ქუჩებში მაკიაჟიანი ქალების, ლურჯ ჯინსებში გამოწყობილი ვაჟების, რო- 

კის, ნარკოტიკისა და ქორწინებამდელი სექსის შესახებ გათვითცნობიერე– 

ბული მოზარდებისა და სხვა „დასავლური" ჩვევების მქონე ახალგაზრდების 

გამოჩენა არღვევდა მაოიზმის პურიტანულ ეთიკას, რომელიც, ოთხმოციანი 

წლების რევოლუციური ეკონომიკური ინოვაციების მიუხედავად, ჯერ კიდევ 

ფართოდ იყო გავრცელებული. ხუმრობის გარეშე, დემოკრატიული პრინცი- 

პები, რომლებიც ჩინელმა სტუდენტებმა შეერთებულ შტატებსა და დასა- 

ვლეთ ევროპაში გაითავისეს, ჩინეთში ჯერ კიდევ მოქმედ ავტორიტარულ, 

ერთპარტიულ სისტემას საფრთხეს უქმნიდა. 

კაპიტალისტური გზის არჩევა 

მსოფლიოს განვითარებული ნაწილისგან ორმხრივი სესხებისა და პირ- 

დაპირი ინვესტიციების ძიების გარდა, დენ სიაოპინის ჩინეთი დახმარებას 

ითხოვდა მულტინაციონალური ორგანიზაციებისგანაც, რომლებიც მესამე 

სამყაროს ფინანსურ მოთხოვნილებებზე მუშაობდნენ. ჩინეთი საერთაშო–- 

რისო სავალუტო ფონდს 1980 წელს შეუერთდა და მალევე მიიღო ამ ორგა– 

ნიზაციის სესხი დეფიციტური საგადასახადო ბალანსის შესავსებად. იმავე 

წელს ჩინეთი მსოფლიო ბანკსაც მიუერთდა და გრძელვადიანი განვითარე- 

ბის პროექტებისთვის სესხების მიღება დაიწყო. 1986 წელს ჩინეთმა წევრო–

ბისათვის „ტარიფებისა და ვაჭრობის გენერალური შეთანხმების“ ორგანიზა- 

ციასაც მიმართა, რაც მისთვის უფრო ხელმისაწვდომს გახდიდა უცხოეთის 

ბაზრებს, მაგრამ ასევე შიდაეკონომიკური პოლიტიკის პრაქტიკის გამჟღავ- 

ნების ვალდებულებას დააკისრებდა. ჩინეთის ინტერესი, გაწევრიანებულიყო 

დასავლეთის მიერ მართულ ამ სამ საერთაშორისო ორგანიზაციაში, რომელ- 

თაც ამ ქვეყნის მაოისტი ხელმძღვანელობა დიდი ხნის განმავლობაში გმობ- 

და, როგორც იმპერიალისტური ჰეგემონიის ინსტრუმენტებს, მიანიშნებდა 

ჩინეთის ენთუზიაზმზე, რომ კაპიტალისტური სამყაროს ნაწილი გამხდა- 

რიყო. 

ჩინეთის ეს პოლიტიკა მის მიერ მესამე სამყაროს ქვეყნების მიტოვება- 

საც ნიშნავდა, რომელთა ინტერესების დაცვასაც ზესახელმწიფოების წი- 

ნააღმდეგ ის მაოისტურ წლებში მისდევდა. სამოცდაათიანი წლების ბოლოს 

ჩინეთმა შეწყვიტა მესამე სამყაროსათვის დახმარების პროგრამები და მალე, 

როგორც უკვე ვიხილეთ, საერთაშორისო ორგანიზაციებისგან და დასავლუ- 

რი ბანკებისგან სესხების, ეკონომიკური დახმარებისა და პირდაპირი ინვეს- 

ტიციების მისაღებად, მესამე სამყაროს ქვეყნებისთვის კონკურენციის გაწე- 

ვაც დაიწყო. ოთხმოციანი წლების შუაში ჩინეთს ერთ სულ მოსახლეზე 280 

დოლარის შემოსავლით 169 ქვეყანას შორის 130-ე ადგილი ეკავა. ჩინეთის 

მაოსშემდგომმა ხელმძღვანელობამ მტკიცედ უარყო მესამე სამყაროს ქვეყ- 

ნების დამცველ ინტელექტუალთა მიერ გავრცელებული ნეომარქსისტული 
„დაქვემდებარების თეორია", რომელიც ქვეყნების თვითმკმარობასა და კაპი- 

ტალისტური სისტემისგან იზოლაციას ქადაგებდა. ახალმა ხელმძღვანელო- 

ბამ ასევე უარყო მსოფლიო სიმდიდრის ჩრდილოეთიდან სამხრეთზე გადაცე- 

მის რადიკალური კონცეფცია, რომელიც „ახალ საერთაშორისო ეკონომიკურ 

წესრიგთან" იყო ასოცირებული. ამის ნაცვლად, ჩინეთმა უპირობოდ აირჩია, 

გლობალური ურთიერთდამოკიდებულების, შრომის საერთაშორისო დანაწი- 

ლებისა და შედარებითი უპირატესობის გამოყენების საშუალებით, ეროვნუ- 

ლი ეკონომიკის განვითარების დასავლურ-ლიბერალური მოდელი, რომელიც 

მას საერთაშორისო სავაჭრო და საფინანსო სისტემაში უფრო სრულ ინტე- 

გრაციას (და არა იზოლაციას ან სისტემის რადიკალურ რესტრუქტურიზა- 

ციას) კარნახობდა. 

ოთხმოციან წლებში ჩინეთის ეკონომიკური მიღწევები შთამბეჭდავი 

იყო: მისი საგარეო ვაჭრობა 1980 წელს 38.6 მილიარდი დოლარიდან 1987 

წელს თითქმის 80 მილიარდ დოლარამდე გაიზარდა, უცხოური ვალუტის მო- 

ზიდვის მთავარი წყარო კი ნავთობი, ნავთობპროდუქტები, საფეიქრო ნაწარ- 

მი და ტანსაცმელი იყო. ოთხმოციან წლებში ჩინეთის ეკონომიკური ზრდის 

მაჩვენებლები „აზიური ვეფხვების“ მაჩვენებლებს აღემატებოდა. ჩინეთს 

ასევე ჰქონდა ერთი უპირატესობა, რომლის გამოყენება მას, მოგვიანებით, 

აზიაში ეკონომიკური პირველობისათვის ბრძოლაში შეეძლო. ეს უპირატე-

სობა მის უხვ ბუნებრივ ნედლეულსა და ნავთობის მარაგში მდგომარეობდა, 
რაც ჩინეთს მნიშვნელოვან უპირატესობას ანიჭებდა ისეთ მეტოქეებთან, 
როგორიც იაპონია და „აზიური ვეფხვები" იყვნენ“. ასე იყო თუ ისე, აზიის 
დიდი ხნით მთვლემარე გოლიათმა გამოიღვიძა და ჯერ კიდევ უცნობი იყო, 
რა შედეგები მოჰყვებოდა ამას მისი მეზობელი ქვეყნებისა და მთელი მსო- 
ფლიოსათვის. 

პეკინი-ვაშინგტონის გლობალური პარტნიორობა 

სამოცდაათიან წლებში, როდესაც ჩინეთი რადიკალურად ცელიდა თავის 
ეკონომიკურ პოლიტიკას, იმავდროულად, იცვლებოდა ჩინეთის დიპლომა- 
ტია და უსაფრთხოების პოლიტიკა და წარსული წლების პრაქტიკისგან მკვე- 

თრად განსხვავებული ხდებოდა. რაც შეეხება დიპლომატიას, დენ სიაოპინმა 

მთლიანად უარყო მაოს დოქტრინა, რომლის თანახმად, ორივე ზესახელმწი- 

ფო ჩინეთის მეტოქედ მიიჩნეოდა და უპირატესობა შეერთებულ შტატებთან 

სრულ დაახლოებას მიანიჭა, რამდენადაც უფრო დიდ საფრთხედ სწორედ 

მოსკოვს აღიქვამდა. 1976 წელს ე.წ. „ოთხეულის ბანდის“ (რომელიც მაოს 

ქვრივს, ძიან ცინს და მის სამ თანამოაზრეს მოიცავდა) დაპატიმრება და 1980 

წელს ციხეში ჩასმა კომუნისტური პარტიის იმ ფრაქციაზე გამარჯვებას ნიშ- 

ნავდა, რომელიც დასავლეთთან დაახლოების წინააღმდეგი იყო. შეერთებულ 

მტატებთან ჩინეთის მზარდი დიპლომატიური თანამშრომლობა უკვე აშკა- 

რა გამხდარიყო აფრიკის კონტინენტზე, სადაც 1975-1976 წლებში ჩინეთმა 

მხარი დაუჭირა შეერთებულ შტატებსა და სამხრეთ აფრიკას ანგოლაში 

საბჭოთა კავშირის მიერ ზურგგამაგრებული მთავრობის წინააღმდეგ ანტი- 

კომუნისტურ ამბოხებაში, ხოლო 1977-1978 წლებში ასევე გვერდში ამოუდგა 

შეერთებულ შტატებსა და საფრანგეთს ზაირში, საბჭოელების მიერ მხარ– 

დაჭერილი ამბოხებისაგან, მობუტუს პროდასავლური რეჟიმის გადასარ- 

ჩენად; ამავე დროს კი, აფრიკის არაერთი სახელმწიფოს საშინაო საქმეებში 

კუბელების სამხედრო ჩარევასაც გმობდა. 

1978წლის ბოლოსდენსიაოპინმადიდიხნის ნანატრპოლიტიკურ გარღვე- 

ვასაც მიაღწია, რამაც კიდევ ერთხელ დაადასტურა ჩინეთის საგარეო პოლი– 

ტიკის ახალი მიმართულება. 1978 წლის 15 დეკემბერს შეერთებული შტატების 

პრეზიდენტმა ჯიმი კარტერმა გამოაცხადა, რომ ჩინეთთან ოფიციალური 

დიპლომატიური ურთიერთობები 1979 წლის პირველი იანვრიდან დაიწყებო– 

და, ხოლო შეერთებულ შტატებსა და ტაივანს შორის 1954 წელს დადებული 

თავდაცვის ხელშეკრულება ჩინეთთან დიპლომატიური ურთიერთობების და- 

მყარებიდან ერთი წლისთავზე ამოიწურებოდა. ამის შემდეგ, ურთიერთობები 

ვაშინგტონსა და ტაიპეის შორის – აზიაში კომუნიზმის წინააღმდეგ მებრძოლ 

ორ დიდი ხნის პარტნიორს შორის – მხოლოდ შეერთებული შტატებისაგან 

ტაივანისათვის თავდაცვითი შეიარაღების მიყიდვით შემოიფარგლებოდა.

მიუხედავად იმისა, რომ ეს ნაბიჯი შეერთებული შტატების მხრიდან სერიო- 

ზულ კომპრომისს წარმოადგენდა, შეთანხმება ტაივანის მიმართ ჩინეთის 

უფრო ზომიერ პოლიტიკასაც გულისხმობდა. მართალია, პეკინი ოფიციალუ- 

რად უარს არ ამბობდა კუნძულის შემოერთებისათვის იარაღის გამოყენების 

შესაძლებლობაზე, მაგრამ ის ხშირად მოუწოდებდა ტაიპეის კონფლიქტის 

მშვიდობიანი გადაწყვეტისაკენ ისე, რომ დაცული ყოფილიყო ტაივანის გან- 

საკუთრებული ეკონომიკური წყობა. 

აფრიკაში ამერიკისა და ჩინეთის საგარეო პოლიტიკის დაახლოებამ და 

ვაშინგტონსა და პეკინს შორის დიპლომატიური ურთიერთობების დამყარე- 

ბამ სწორედ იმ დროს გაუხსნა გზა მათ ორმხრივ თანამშრომლობას აზიის 

რეგიონში, როდესაც იქ განვითარებულმა ორმა მოვლენამ აზიაში არსებული 

ძალთა ბალანსი მათი საერთო მეტოქის – საბჭოთა კავშირის სასარგებლოდ 

გადახარა. პირველ მოვლენას ახლადგაერთიანებული კომუნისტური ვიეტ- 

ნამის სულ უფრო და უფრო ანტაგონისტური ქმედებები წარმოადგენდა. 

1978 წლიდან ჩინეთის ურთიერთობები „ამერიკული იმპერიალიზმის“ წი- 

ნააღმდეგ მებრძოლ ამ ყოფილ მოკავშირესთან თანდათან გაუარესდა. გან- 

ხეთქილების საბაბი ვიეტნამში მრავალრიცხოვანი ჩინური უმცირესობის 

მდგომარეობა გახდა, რომლებიც ძირითადად ქალაქებში ცხოვრობდნენ და 

წამყვანი ადგილი ეკავათ მოვაჭრე კლასებს შორის. ეთნიკურმა ანტაგო- 

ნიზმმა, სოციალურ-ეკონომიკურმა უკმაყოფილებამ და ეჭვმა, რომ ჩინელი 

მოქალაქეები ვიეტნამში ჩინეთის ინტერესების გამტარებელ მეხუთე კოლო- 

ნას წარმოადგენდნენ, აიძულა ჰანოი, ქალაქში მცხოვრები ჩინელებისათვის 

ქონების ჩამორთმევისა და მათი სოფლად გადასახლების კამპანია წამოეწყო. 

როგორც მოსალოდნელი იყო, ასეთი პოლიტიკის შედეგად, დენ სიაოპინმა 

თავისი თანამემამულეების სახელით მკაცრი პროტესტი გამოხატა. 

ვიეტნამში ეთნიკური ჩინელების მძიმე მდგომარეობასთან დაკავშირე- 

ბული ჰუმანიტარული მიზნების ფასადის უკან, ჩინეთის უფრო ღრმა შიში 

იგრძნობოდა, რომ თანდათან საბჭოთა კავშირისა და მისი კლიენტი სახელ- 

მწიფოს – როგორც ამას პეკინი მიიჩნევდა – ვიეტნამის ალყაში ექცეოდა. 

შეერთებულ შტატებთან ომის დროს ჩინეთის მხრიდან ერთგული მხარდაჭე- 

რისა და სამხედრო დახმარების მიუხედავად, 1978 წელს ვიეტნამის მიერ გა- 

დადგმულმა რამდენიმე ნაბიჯმა საბჭოთა კავშირის მიმართ მისი ერთგულე- 

ბა გაამყარა. ივნისში ვიეტნამი საბჭოთა კავშირის კონტროლის ქვეშ მოქმედი 

ეკონომიკური ასოციაციის „ეკონომიკური ურთიერთდახმარების საბჭოს“ 

(CითოძCიი) წევრი გახდა, პასუხად კი ჩინეთმა ვიეტნამს ყველა სახის ეკონო- 

მიკური და ტექნიკური დახმარება შეუწყვიტა. ნოემბერში ვიეტნამმა ხელი 

: ჩრდილოეთი და სამხრეთი ვიეტნამი 1976 წელს, შეერთებული შტატების მხარდა- 
ჭერილი რეჟიმის მარცხიდან ერთი წლისთავზე, გაერთიანდა საიგონში (შემდეგ უკვე 
ჰო ში მინ სიტიში).

მოაწერა მეგობრობის ხელშეკრულებას მოსკოვთან, რომელიც ამ ქვეყანაში 
საბჭოთა სამხედრო-საჰაერო და საზღვაო შენაერთების განლაგებას ითვა- 
ლისწინებდა. კრემლისგან მიღებული ამ მხარდაჭერით თავდაჯერებულმა 
ვიეტნამმა 1978 წლის დეკემბერში მის მეზობლად ახლადშექმნილი კომუნის- 
ტური სახელმწიფოს – კამბოჯის (რომელსაც კამპუჩია ეწოდა) წინააღმდეგ 
აგრესია წამოიწყო. შეიარაღებული შეტევის (რომელიც მალე წარმატებით 
დასრულდა) მიზანი ჩინეთის ფავორიტი „კხმერ რუჟის" (წითელი კხმერების) 
დიქტატორის პოლ პოტის რეჟიმის დამხობა და პნომ პენში ვიეტნამის მარიო- 
ნეტული მთავრობის დასმა იყო. ჰანოის მხრიდან ინდოჩინეთის ნახევარკუნ- 
ძულზე რეგიონული ჰეგემონიის მოპოვების მცდელობა ჩინეთს აგრესიული, 
მტრულად განწყობილი სამხრეთელი მეზობლის პირისპირ ტოვებდა, რომე- 
ლიც ამავე დროს შეკრული იყო პეკინის მთავარ მეტოქესთან ჩრდილოეთით, 

საიდანაც სამხედრო შეიარაღება და შშ-20 რაკეტები უკვე დაემიზნებინათ 
ჩინეთის ქალაქებისათვის. 1979 წლის თებერვალში ჩინეთმა, ვიეტნამელთა 

ქმედებებზე საპასუხოდ, ამ ქვეყანაში სამხედრო ძალები გაგზავნა „ვიეტნა- 

მელებისათვის ჭკუის სასწავლებლად“, თუმცა ორიოდ თვეში პეკინმა სამხე- 

დრო ძალები უკანვე გაიყვანა ისე, რომ ვიეტნამელებმა ჭკუის სწავლა ვერ 

მოასწრეს და ვიეტნამური სამხედრო შენაერთები კვლავ კამბოჯაში დარჩნენ. 

ვიეტნამელების სამხედრო თავდასხმამ კამბოჯაზე კიდევ უფრო გაამყა- 

რა ვაშინგტონსა და პეკინს შორის თანამშრომლობა. როდესაც პოლ პოტმა 

და მისმა „კხმერ რუჟმა“ პნომ პენიდან უკან დაიხიეს და ქვეყნის პროვინციაში 

განლაგებული პარტიზანული ბაზებიდან შეუდგნენ მარიონეტულ მთავრო- 

ბასთან ბრძოლას, შეერთებულმა შტატებმა და ჩინეთმა ერთად აღიარეს ის, 

როგორც კამბოჯის ლეგიტიმური ლიდერი და ტაილანდიდან მისი სამხედრო 

მასალებით მომარაგებასაც შეუდგნენ. ეს კი თანდათან გამომზეურებული 

ფაქტების მიუხედავად ხდებოდა, რომელთა თანახმად, პოლ პოტი ავტორი 

იყო საკუთარი მოსახლეობის წინააღმდეგ მოწყობილი გენოციდის საზარელი 

აქტისა, რომელმაც, 1975 წელს მისი ხელისუფლებაში მოსვლის შემდეგ, მი- 

ლიონამდე ადამიანი შეიწირა. 

ვაშინგტონისა და ჩინეთის ახლადგაკვირტული თანამშრომლობის მეორე 

მნიშვნელოვანი წყარო 1979 წლის ბოლოს საბჭოთა კავშირის ავღანეთში 

შეჭრა იყო, რამაც კიდევ უფრო გაამწვავა ჩინეთის შიში საბჭოთა ალყაში 

მოქცევის შესახებ და შეერთებული შტატების შეშფოთება სპარსეთის ყურე– 

ში ნავთობის მარაგის უსაფრთხოების გამო. ორი ქვეყნის მთავრობები მჭი- 

დროდ თანამშრომლობდნენ ავღანეთში, პაკისტანის გავლით, ანტისაბჭოთა 

წინააღმდეგობის მოძრაობის მომარაგების კუთხით და კოორდინირებულად 

აწარმოებდნენ მწვავე დიპლომატიურ კამპანიას სხვადასხვა საერთაშორისო 

ორგანიზაციაში, რაც ასევე, ავღანეთიდან საბჭოთა კავშირის მიერ სამხე- 

დრო ძალების გაყვანის იძულების მიზნით, მოსკოვის ოლიმპიური თამაშების 

ბოიკოტსაც გულისხმობდა.

დაუმთავრებელი საქმე: ტაივანი და ჰონგ-კონგი 

1981 წელს შეერთებულ შტატებში რეიგანის ადმინისტრაციის მოსვლამ 

ჩინურ-ამერიკულ ურთიერთობებში უთანხმოების მარცვალი ჩააგდო, რაც 

ტაივანის საკითხს უკავშირდებოდა. საპრეზიდენტო კამპანიისას რეიგანი 

ბრალს სდებდა კარტერს ამერიკის სანდო მოკავშირის, ტაივანის, მიტოვე- 

ბაში და ტაიპეის მთავრობასთან ნორმალური დიპლომატიური ურთიერთო- 

ბების აღდგენაზე საუბრობდა.” 1981 წლის ივნისში პრეზიდენტმა რეიგანმა 

შეცვალა ტაივანთან დაშორების კარტერისეული პოლიტიკა და კუნძული- 

სათვის თავდაცვითი იარაღის მიყიდვის ნებართვა გასცა, რამაც პეკინის 

აღშფოთება გამოიწვია. თუმცა, რეიგანის ანტისაბჭოთა გეოპოლიტიკურმა 

მიზნებმა საბოლოოდ მაინც გადაწონა მისი ემოციური დამოკიდებულება 

კუნძულ ფორმოზააზე (ტაივანი) მყოფ ძველი ჩინური ნაციონალისტური 

მთავრობის მიმართ. 1982 წლის აგვისტოში მიღწეულ იქნა კომპრომისული 

შეთანხმება, რომლის მიხედვით ვაშინგტონი თანდათან შეამცირებდა ტაივა- 

ნისათვის სამხედრო დახმარებას, პეკინი კი, სანაცვლოდ, კუნძულის მიერთე- 

ბის გრძელვადიან მიზანს მხოლოდ მშვიდობიანი საშუალებებით მიაღწეგდა. 

1986 წელს პრეზიდენტ ძიან ძინგოს, ჩან კაიშის ვაჟისა და მემკვიდრის, ნე- 

ბართვით შესაძლებელი გახდა კონტინენტურ ჩინეთში უპრეცედენტო კერძო 

ხასიათის ვიზიტები ტაივანიდან, ხოლო მომდევნო წელს ჩინეთის ვაჭრობამ 

ტაივანთან (ძირითადად, ჰონგ-კონგის გავლით) ერთი მილიარდი დოლარის 

მოცულობას გადააჭარბა. 

ჩინეთის და ტაივანის ხელახალი გაერთიანებისათვის დამაინტრიგე- 

ბელი პრეცედენტი შექმნა 1984 წელს პეკინსა და ლონდონს შორის ჰონგ- 

კონგის პოლიტიკურ მომავალთან დაკავშირებით დადებულმა შეთანხმებამ. 

შეთანხმების თანახმად, ეს ბრიტანული სამეფო კოლონია ჩინეთის სუვერე- 

ნიტეტის ქვეშ 1997 წლიდან დაბრუნდებოდა, როგორც განსაკუთრებული 

ადმინისტრაციული რეგიონი ავტონომიის მაღალი ხარისხით (საკუთარი, 

თავისუფლად კონვერტირებადი ფულადი ერთეულის ჩათვლით) და კაპიტა- 

ლისტური ეკონომიკური სისტემის შენარჩუნების უფლებით, მიერთებიდან, 

სულ მცირე, ორმოცდაათი წლის განმავლობაში.” სახალხო რესპუბლიკას ბე- 

ვრი სარგებლის მიღება შეეძლო ჰონგ-კონგის საკითხის დამაკმაყოფილებე- 

· შეერთებული შტატების კონგრესის 1979 წლის კანონი ტაივანთან ურთიერთობების 
შესახებ,პრეზიდენტ კარტერის მიეროფიციალური დიპლომატიურიურთიერთობების 
შეწყვეტის შემდეგ მიიღეს, კანონი ტაივანთან უცნაური არაოფიციალური 
ურთიერთობების შენარჩუნებას გულისხმობდა, რაც ტაივანში ამერიკის ინსტიტუტის 
დაარსებაში გამოიხატებოდა, რომელშიც, დროებითი მივლინების საფუძველზე, 
ამერიკის საგარეო უწყების თანამშრომლები იმუშავებდნენ. 

“ 1987 წელს მაკაოს შესახებ დადებული შეთანხმების თანახმად, პორტუგალიის ეს 
ტერიტორია 1999 წელს ჩინეთს მიუერთდა.

ლი გადაწყვეტით. ოთხმოციანი წლების ბოლოს, პატარა და ეკონომიკურად 
აყვავებული ეს ქალაქი სახელმწიფო ჩინეთის ყველაზე დიდ სავაჭრო პარტ- 
ნიორად იქცა, სადაც ჩინური ექსპორტის 10 პროცენტი მიდიოდა და რომე– 
ლიც, ჰონგ-კონგელი ჩინელების მიერ სახალხო რესპუბლიკაში მცხოვრები 
ოჯახის წევრებისათვის გადარიცხული თანხების გამო, უცხოური ვალუტის 
ღირებული წყაროც იყო. 

ჩინეთის შემრიგებლურ პოლიტიკას, ჰონგ-კონგისა და ტაივანის სახით 
ორი „აზიური ვეფხვის" სახალხო რესპუბლიკისათვის მშვიდობიანი მიერთე- 
ბის მიზნით, აზიის სხვა არაკომუნისტურ სახელმწიფოებთან ურთიერთობე- 
ბის საგრძნობი გაუმჯობესებაც სდევდა თან. სამხრეთ აღმოსავლეთ აზიის 
სახელმწიფოთა ასოციაციის (#§6#M) წევრების გულის მოსაგებად, პეკინმა 
კავშირები შეასუსტა კომუნისტ მეამბოხე ჯგუფებთან ტაილანდში, მალაი- 
ზიასა და ფილიპინებზედა,ვიეტნამურიოკუპაციის მიმართკამბოჯის წინააღ- 

მდეგობისათვის დახმარების გასაწევად, ტაილანდთან თანამშრომლობას 

შეუდგა. რაც ყველაზე მნიშვნელოვანია,ოთხმოციან წლებში ჩინეთ-იაპონიის 
მზარდი სავაჭრო ურთიერთობები კიდევ უფრო გაამყარა ორ ქვეყანას შორის 

დიპლომატიურმა დაახლოებამ, რაც, შორეულ აღმოსავლეთში საბჭოთა კავ- 

შირის სამხედრო-სახმელეთო და საზღვაო ძალების გაზრდის გამო, საერთო 

შეშფოთებასა და, ასევე, კამბოჯიდან ვიეტნამური ძალების გაყვანის მიზ- 

ნით, #5ნ6#M-ის დიპლომატიური ინიციატივის საერთო მხარდაჭერას ეფუძნე- 

ბოდა. თუმცა, ისტორიული მეხსიერებიდან გამომდინარე, ჩინეთ-იაპონიის 
დაახლოების პროცესი თავისუფალი არ იყო ეთნიკური შუღლის განახლების 

საფრთხისგან. 1985 წელს იაპონიის პრემიერმინისტრმა იასუჰირო ნაკასონემ 
ჩინეთის ხელისუფლება მეორე მსოფლიო ომში დაღუპული იაპონელი ჯარის- 

კაცების საფლავის ცერემონიალური ვიზიტის გამო განარისხა; ერთი წლის 

თავზე კი, განათლების მინისტრი ფუჯიო მასაიუკი, ჩინეთში მეორე მსო- 

ფლიო ომის დროს იაპონელების მიერ ჩადენილი საშინელებების მნიშვნელო- 

ბის დაკნინების გამო, იძულებული გახდა, თანამდებობას შელეოდა. 

თუმცა, ეს ატავისტური მღელვარებები ჩინეთ-იაპონიის ურთიერთო- 

ბების განვითარებას დიდხანს ხელს არ უშლიდა. კვლავ ჰქონდა ადგილი 

უთანხმოებას ვაშინგტონსა და პეკინს შორისაც ისეთ საკითხებზე, როგო- 

რიც იყო: ცივი ომისდროინდელი შეზღუდვები ტექნოლოგიების გადაცემაზე, 

შეერთებული შტატების პროტექციონიზმი საფეიქრო სფეროში, ჩინეთის 

მიერ ახლო აღმოსავლეთის სხვადასხვა რეჟიმის მიმართ იარაღის მიყიდვა, 

პალესტინის მყარი მხარდაჭერა და ჩინეთის მიერ ადამიანის უფლებების 

დარღვევა. ამის მიუხედავად, ოთხმოციანი წლების ბოლოს, ჩინეთ-ამერიკის 

დაახლოების პროცესი, ორმხრივად სასარგებლო ეკონომიკური კავშირებისა 
და მოკრძალებული მნიშვნელობის დიპლომატიური კოორდინაციის, სამხე- 

დრო თანამშრომლობისა და საბჭოთა სამხედრო აქტივობის შესახებ სადა– 

ზვერვო ინფორმაციის გაცვლის საფუძველზე, მყარად ვითარდებოდა.

ცივი ომიდან ახალ 

მსოფლიო უწესრიგობამდე 

(1985-2010) 

მოსკოვი, ვაშინგტონი და 

საბჭოთა იმპერიის აღსასრული 

  

პრეზიდენტ რონალდ რეიგანსა (1911-2004) და გენერალურ მდივან მიხეილ გორბაჩოვს 

(1931-) შორის პირველი უმაღლესი დონის შეხვედრა, ჟენევა, 1985 წლის ნოემბერი: კომუ– 

ნიზმისა და „ბოროტების იმპერიის“ მიმართ ანტიპათიის მიუხედავად, რეიგანმა კარგი სამუ- 

შაო ურთიერთობები დაამყარა ახალ საბჭოთა ლიდერთან. ამ ურთიერთობებს, რეიგანის პრე- 

ზიდენტობის მეორე მანდატის განმავლობაში, სტრატეგიული შეიარაღების კონტროლის სფე- 

როში სულისშემკვრელი გარღვევები მოჰყვა. 

თაჭის შინაარსი 

გორბაჩოქი: გლასნოსტზი, პერუსტროიკა და შეიარაღებაზე კონტროლი 

აღმოსაქლეთის ბლოკის დაშლა და გერმანიის გაერთიანება 

საბჭოთა კამშირის გასვლა ცივი ომიდან და მისი დაშლა 

ეთნიკური კონფლიქტები საბჭოთა კაქშირის მემკვიდრე სახელმწიფოებში 

რუსეთის მშფოთჭქარე ტრანზიცია კაპიჭალიზმისა და დემოკრატიისაკჰენ 

რუსეთი და მისი მეზობლები მეოცე საუკუნის პირველ ათწლეულში 
  

გორბაჩოვი: გლასნოსტი, პერესტროიკა და 
შეიარაღებაზე კონტროლი 

ოთხმოციანი წლების მეორე ნახევრისა და ოთხმოცდაათიანი წლების 

დასაწყისის ყველაზე მნიშვნელოვანი მოვლენა ცივი ომის საბოლოო და სრუ- 

ლიად გაუთვალისწინებელი დასასრული და მსოფლიოს სცენიდან საბჭოთა 

კავშირის გაუჩინარება იყო. იმის მიუხედავად, რომ ზოგიერთ სამეცნიერო 

წრეში მიღებულია ისტორიული ცვლილებების პროცესში ცალკეული პიროვ- 

ნებების, როგორც კაუზალური ფაქტორების, როლის დაკნინება, ძნელი იქნე- 

ბა იმის უარყოფა, რომ ეს ორი მოვლენა იმ ადამიანის პოლიტიკის შედეგი იყო, 

რომელმაც 1985 წელს საბჭოთა კავშირის კომუნისტური პარტიის გენერა- 

ლური მდივნის პოსტი დაიკავა. წინამორბედებისგან განსხვავებით, მიხეილ 

გორბაჩოვმა საბჭოთა სოციალისტური რესპუბლიკების კავშირთან დაკავში- 

რებული ორი არასასიამოვნო ფაქტი გააცნობიერა: ბრეჟნევის წლებში ეკო- 

ნომიკის გაუარესების გამო, საბჭოთა კავშირს აღარ შესწევდა უნარი, რომ 

შეენარჩუნებინა ის ძალა და გავლენა მსოფლიოში მიმდინარე მოვლენებზე, 

რომელიც ადეკვატური იქნებოდა მისი უზარმაზარი ზომისა და მოსახლეო- 

ბისათვის. გარდა ამისა, ის ვეებერთელა და კიდევ უფრო მზარდი ტექნოლო- 

გიური უპირატესობა, რომელიც შეერთებულ შტატებს საბჭოთა კავშირთან 

მიმართებაში ჰქონდა, უზრუნველყოფდა ამერიკის გამარჯვებას გამალე- 

ბული შეიარაღების პროცესშიც – როგორც ბირთვული, ასევე ჩვეულებრივი 

იარაღის კუთხით, რომელიც სამოცდაათიანი წლების ხანმოკლე დეტანტის 

შემდეგ კვლავ განახლებულიყო. 
შესაბამისად, ახალმა საბჭოთა ლიდერმა მიმართა ერთადერთ პოლი- 

ტიკას, რომელიც საბჭოთა კავშირს შესაძლო გამოსავალს სთავაზობდა 

როგორც ეკონომიკური რეგრესის, ასევე მისი სამხედრო დაუცველობის 

კუთხითაც. ეს პოლიტიკა დასავლური ბანაკის ქვეყნებთან – განსაკუთრე- 

ბით კი მეორე ზესახელმწიფოსთან – ყველა არსებული პოლიტიკური დავის 

მოგვარებისაკენ იყო მიმართული. შედეგად, შექმნილი შედარებით სტაბი- 

ლური საერთაშორისო გარემო საშუალებას მისცემდა გორბაჩოვს, ქვეყნის

შეზღუდული შიდარესურსები თავისი ყველაზე ძვირფასი პროექტისაკენ მიე- 
მართა, კერძოდ, შორსგამიზნული სოციალურ-ეკონომიკური რეფორმებისა- 
კენ, რომელიც მრეწველობის სფეროში გადაწყვეტილებების მიღების დეცენ- 
ტრალიზაციას და თავისუფალი ბაზრის პრაქტიკის შემოღებას მოიცავდა. ამ 
რეფორმებს უნდა გაეზარდა სამომხმარებლო სექტორის პროდუქტიულობა 
და გაეუმჯობესებინა დიდი ხნის ტანჯული საბჭოთა მოსახლეობის ცხოვრე- 
ბის დონე. ეკონომიკური განახლების ამ გაბედული პროექტის მიმართ მხარ- 
დაჭერის მოსაპოვებლად, გორბაჩოვმა, იმავდროულად, დაიწყო პოლიტიკუ- 
რი რეფორმებიც, რომელიც ქვეყნის პოლიტიკურ ცხოვრებაში მოსახლეობის 
უფრო ფართო მონაწილებისაკენ იყო გამიზნული. ეს ახალი პოლიტიკური 
ღიაობა, ანუ გლასნოსტი, ეკონომიკური რესტრუქტურიზაციის, ანუ პერეს- 

ტროიკის პარალელურად წარიმართა. საბჭოთა კავშირს გადარჩენისთვის 
ფუნდამენტური რეფორმა ესაჭიროებოდა. 

საბჭოთა-ამერიკული ურთიერთობების გაუმჯობესებისაკენ მიმარ- 

თული გორბაჩოვისეული კამპანიის პირველი ეტაპი ზესახელმწიფოთა 
დაპირისპირების ყველაზე კომპლექსურ და საშიშ სფეროში – გამალებულ 

შეიარაღებაში – განხორციელდა. ოთხმოციანი წლების პირველ ნახევარში 

რეიგანის ადმინისტრაციამ ფართო მილიტარიზაცია წამოიწყო შეიარაღების, 

ფაქტობრივად, ყველა კატეგორიაში. ეს გულისხმობდა: დასავლეთ ევროპაში 

საშუალო რადიუსის ბირთვული იარაღის განთავსებას, ექსპერიმენტული 
ინტერკონტინენტური ბალისტიკური რაკეტების სისტემების გაუმჯობესე- 

ბის განუწყვეტელ ძიებას, კოსმოსური ანტისარაკეტო სისტემის – სტრატე- 

გიული თავდაცვის ინიციატივის – განხორციელებისათვის საჭირო სამეც- 

ნიერო კვლევასა და ამ ინიციატივის განვითარებას, ნატო-ს ჩვეულებრივი 

თავდაცვითი შეიარალღებისათვის ახალი ტექნოლოგიების გამოყენებას და 

ოთხმოციანი წლების ბოლომდე ექვსასგემიანი სამხედრო ფლოტის შექმნას. 

გორბაჩოვის წინაშე შეუძლებელი ამოცანა იდგა: საბჭოთა კავშირის მწირი 

შესაძლებლობებით შეერთებული შტატების განსაცვიფრებელი მილიტა- 

რიზაციისათვის კონკურენციის გაწევა. საბჭოთა ლიდერი მაქსიმალურად 

ცდილობდა მოლაპარაკებით მიეღწია სამხედრო კონკურენციის დასრულე- 
ბისათვის, რომელიც მხოლოდ ამწვავებდა მისი ქვეყნის შიდაეკონომიკურ 

კრიზისს. მეორე მხრივ, რეიგანი, რომელიც, ერთდროულად, გაზრდილი 

სამხედრო ხარჯებისა და დაბალი საგადასახადო პოლიტიკის შედეგად, სე– 

რიოზული საბიუჯეტო დეფიციტის წინაშე იდგა და, ამავე დროს, საბიუჯე– 

ტო ბალანსის აუცილობლობის თაობაზე კონგრესის რეზოლუციის წნეხსაც 

განიცდიდა, გორბაჩოვის წამოწყებების მიმართ დადებითად იყო განწყობი- 

ლი. ასე რომ, 1985 წელს, ორივე ლიდერის ნების შესაბამისად, შეიარაღებაზე 

კონტროლის მოლაპარაკებები განახლდა. 

198 წლის ოქტომბერში, ისლანდიაში, რეიკიავიკის უმაღლესი დო- 

ნის შეხვედრაზე რეიგანმა და გორბაჩოვმა – მოკავშირეებთან წინასწარი

კონსულტაციების გარეშე – თითქმის მიაღწიეს შეთანხმებას, რომელიც ბა- 

ლისტიკური რაკეტების სრულ აღკვეთას ითვალისწინებდა და რომელსაც, 

შესაძლოა, სრული ბირთვული განიარაღება გამოეწვია. მიუხედავად იმისა, 

რომ ეს უტოპიური სქემა არ განხორციელდა, მხარეებმა მნიშვნელოვან პრო- 

გრესს მიაღწიეს ევროპაში საშუალო რადიუსის ბირთვული იარაღის შესახებ 

უფრო შეზღუდული მასშტაბის საკითხზე. 1987 წელს გორბაჩოვი პირველად 

დათანხმდა საშუალო რადიუსის ბირთვული იარაღის საკითხის განხილვას, 

მის მიერ შეიარაღების კონტროლის სფეროში თავდაპირველად წამოყენე- 

ბული, უფრო ყოვლისმომცველი წინადადებებისაგან განცალკევებით. საბო- 

ლოოდ, ერთწლიანი ინტენსიური დიპლომატიური მოლაპარაკებების ბოლოს,· 

1987 წლის 7 დეკემბერს ორმა ლიდერმა ვაშინგტონში ხელი მოაწერა ისტო- 

რიულ შეთანხმებას, რომლითაც ევროპაში მთლიანად აღიკვეთა საშუალო 

რადიუსის ბირთვული იარაღი (ანუ 5§00-5 500 კილომეტრის რადიუსის სახ- 

მელეთო რაკეტები). ეს შეთანხმება, რომელიც რეიგანის 1981 წლის „ნულო- 

ვანი ალტერნატივის“ ინიციატივას წააგავდა, კრემლის მხრიდან სხვადასხვა 
მიმართულებით დაშვებულ სერიოზულ კომპრომისს წარმოადგენდა. პირველ 

რიგში, საბჭოთა მხარემ უარი თქვა თავდაპირველ მოთხოვნაზე, რომ ევრო- 

პაში საშუალო რადიუსის ბირთვული იარაღის აღკვეთა რეიგანის სტრატე- 

გიული თავდაცვის ინიციატივაზე უარის თქმის პარალელურად განხორციე- 

ლებულიყო, რადგან ამ ინიციატივას მოსკოვი მისი ბირთვული შეკავების 

პოლიტიკისათვის გამანადგურებელ საფრთხედ აღიქვამდა; გარდა ამისა, 

გორბაჩოვი დათანხმდა 1991 წლის ბოლომდე 851 ბალისტიკური გამშვები 

დანადგარისა და 1836 რაკეტის განადგურებას ამერიკის მიერ დასავლეთ 

ევროპაში განლაგებული 283 ბალისტიკური გამშვები დანადგარისა და 867 

რაკეტის სანაცვლოდ. ამასთანავე, გორბაჩოვი არა მხოლოდ ქვეყნის ევრო- 

პულ ნაწილში განლაგებული 55-20 რაკეტების, არამედ აზიაში განლაგებული 

იმავე ტიპის რაკეტების განადგურებასაც დათანხმდა, რომლებიც ჩინეთის 

სახალხო რესპუბლიკისაკენ იყო მიმართული. დაბოლოს, კრემლმა დაარღ- 

ვია წარსულის პრაქტიკა და დათანხმდა შემოწმებების მეტად ინტრუზიულ 

პროცედურებს, რაც, შეთანხმების დარღვევის თავიდან ასაცილებლად, ბირ- 

თვული ძალების შესახებ ფართო ინფორმაციის გაცვლასა და ადგილზე ინს- 

პექციებს ითვალისწინებდა. 

საშუალო რადიუსის ბირთვული იარაღის აკრძალვის ხელშეკრულება 

ათწლეულის პირველი შეთანხმება იყო იარაღის კონტროლის სფეროში. 

მიუხედავად იმისა, რომ ეს ხელშეკრულება მსოფლიოში არსებული ბირ- 

თვული შეიარაღების მხოლოდ მეხუთედის განადგურებას ითვალისწინებ- 

და, დოკუმენტი შეიარაღების მოლაპარაკებებში სამოცდაათიანი წლების 

მეტად ფრთხილი და თანდათანობითი მიდგომის ცვლილებასაც ასახავდა. 

სტრატეგიულ ბირთვულ იარაღთან დაკავშირებული ორი მანამდე დადებუ- 

ლი ხელშეკრულებისგან განსხვავებით (5#LI I და 5#LL II), საშუალო რადიუ-



თავი 16 >%« მოსკოვი, ვაშინგტონი და საბჭოთა იმპერიის აღსასრული 649 

სის ბირთვული იარაღის შესახებ ხელშეკრულება, არსებული შეიარაღების 
ზრდის შეზღუდვის ნაცვლად, კონკრეტული კატეგორიის ბირთვული იარა- 
ღის სრულ განადგურებას ითვალისწინებდა. ვაშინგტონის სამიტზე, რო– 
მელზეც ხელი მოეწერა საშუალო რადიუსის ბირთვული იარაღის შესახებ 
ხელშეკრულებას, ასევე შემუშავდა სტრატეგიული შეიარაღების შეზღუდვის 
შეთანხმების ზოგადი გეგმა, რაზედაც შეთანხმების მიღწევას, 54(7-ის მო- 
ლაპარაკებების პროცესის ჩიხში შესვლის შემდეგ და 1982 წელს 51#ტჩL-ის 
(სტრატეგიული შეიარაღების შემცირების ხელშეკრულება) ახალი სახელწო– 
დებით ამ მოლაპარაკებების განახლების შემდეგ, ორივე ზესახელმწიფო 
თავს არიდებდა. ცხრაწლიანი დაძაბული მოლაპარაკებების შემდეგ, 1991 
წლის ივლისში გორბაჩოვთან ერთად სტრატეგიული შეიარაღების შესახებ 

ისტორიულ შეთანხმებაზე ხელის მოწერა რეიგანის მემკვიდრე ჯორჯ ჰ. 

ბუშს ხვდა წილად. 51#MI – სტრატეგიული შეიარაღების შემცირების ხელ- 

შეკრულება მკაცრ რაოდენობრივ შეზღუდვებს აწესებდა ბალისტიკური 

რაკეტების ქობინებსა და გამშვებ დანადგარებზე, მოითხოვდა განსაკუთრე- 

ბით ზუსტი დამიზნების მქონე სახმელეთო ინტერკონტინენტური ბალისტი- 

კური რაკეტების სერიოზულ შემცირებას და (ევროპაში საშუალო რადიუსის 

ბირთვული ძალების – IM”-ის ხელშეკრულების მსგავსად) შემოწმების მკაცრ 

პროცედურებს ითვალისწინებდა. ამ დებულებების პრაქტიკული შედეგი ამე- 

რიკული და საბჭოთა სტრატეგიული ბირთვული შეიარაღების დაახლოებით 

30 პროცენტით შემცირება იყო. მართალია, ზოგიერთი სახის სტრატეგიული 

ბირთვული იარაღის სისტემების გამოტოვებამ – მაგალითად, ინტერკონტი- 

ნენტური ბალისტიკური რაკეტები ქობინების ინდივიდუალური დამიზნებით 

(VIMV) ან ზლვის ფრთოსანი რაკეტები (5LCM) – სტრატეგიული შეიარაღების 

შემცირების ხელშეკრულებიდან (51#MI) მომავალი მოლაპარაკებებისთვის 
უზარმაზარი სამუშაო დატოვა, მაინც ოთხმოცდაათიანი წლების დასაწყი- 

სისათვის, გამალებული სტრატეგიული ბირთვული შეიარაღება მნიშვნელო- 

ვნად შენელდა. 
ამასობაში, თითოეულმა მხარემ ცალმხრივად გამოაცხადა ჩვეულებრივ 

შეიარაღებაზე ხარჯების შემცირების შესახებ. 1988 წელს პრეზიდენტ რეი- 

განის მიერ კონგრესისათვის წარდგენილი ბიუჯეტი აღარ ითვალისწინებდა 
600 სამხედრო გემის აშენებას, რასაც რეიგანი თავდაპირველად დიდი ენ- 

თუზიაზმით აპირებდა. 1988 წელს გაეროში ერთ-ერთი უმნიშვნელოვანესი 
გამოსვლისას, გორბაჩოვმა გამოაცხადა, რომ საბჭოთა სამხედრო ძალების 

რაოდენობის მნიშვნელოვანი შეკვეცა 1991 წლამდე დასრულდებოდა. დიდი 

პროგრესი იქნა მიღწეული ევროპაში ჩვეულებრივი შეიარაღების შემცირების 

კუთხითაც. სამხედრო ძალების ორმხრივი და თანაბარი შემცირების (M8Lჩ) 

მოლაპარაკებები ნატოსა და ვარშავის პაქტის ქვეყნებს შორის, 1973 წლიდან 

ჩიხში იყო შესული იმის გამო, რომ მოსკოვს არ სურდა, უარი ეთქვა ევროპაში 

განლაგებული ჩვეულებრივი შეიარაღების კუთხით თავის უპირატესობაზე.

1989 წლის მარტში ეს უნაყოფო შეხვედრები მოლაპარაკებათა ახალი ფორ- 

მატით შეიცვალა, რომელსაც ევროპაში ჩვეულებრივი სამხედრო ძალების 

შესახებ (Cნ6) მოლაპარაკებები ეწოდა. 1990 წლის 19 ნოემბერს, მხოლოდოც- 

თვიანი მოლაპარაკებების შემდეგ, ორი ალიანსის სისტემის ოცდაორმა ქვეყა- 

ნამ ხელი მოაწერა ხელშეკრულებას ევროპაში ჩვეულებრივი შეიარაღების 

შესახებ (Cჩ6). ხელშეკრულება საბჭოთა კავშირს ავალდებულებდა, ურალის 

მთებიდან დასავლეთით მდებარე რეგიონიდან გაეყვანა ტანკების, ჯავშან- 

მანქანების, თვითმფრინავების, ვერტმფრენებისა და არტილერიის დიდი 

ნაწილი, რითაც ამ შეთანხმებამ ევროპაში განლაგებული ჩვეულებრივი 

შეიარაღების კუთხით წონასწორობა დაამყარა. 

ევროპაში ორ სამხედრო ბლოკს შორის ჩვეულებრივი შეიარაღების ორ- 

მხრივი შემცირების შესახებ მოლაპარაკებების მიღწევები, კონტინენტის 

აღმოსავლეთ ნაწილში განვითარებული პოლიტიკური მოქლენების შედეგად, 

სრულიად უსარგებლო გახდა. ისევე, როგორც 1956 წელს ხრუშჩოვის ანტის- 

ტალინური კამპანიის შემდეგ, გორბაჩოვის მიერ ბრეჟნევის პოლიტიკის დაგ- 

მობამ და მისმა მცდელობებმა ეკონომიკური და პოლიტიკური რეფორმები 

გაეტარებინა საბჭოთა კავშირში, აღმოსავლეთ ევროპაში მკაცრი, ორთო- 

დოქსი კომუნისტი ხელმძღვანელების პოზიციები შეარყია, ხოლო რეფორ- 

მ I7%/ს 12, 

  

პრეზიდენტი რეიგანი სიტყვით გამოდის ბერლინის კედელთან ბრანდენბურგის კარი- 

ბჭის წინ, 1987 წლის 12 ივნისი: გაყოფილი ქალაქის 750-ე წლისთავთან დაკავშირებით 

გამოსვლისას, ამერიკელმა პრეზიდენტმა განაცხადა: „პრეზიდენტო გორბაჩოვო, გახსე- 
ნით ეს კარიბჭე! ბატონო გორბაჩოვო, დაანგრიეთ ეს კედელი!“. ეს სიტყვები, რომლებსაც 

ემოციური აპლოდისმენტებით შეეგებნენ დასავლეთბერლინელები, აღმოსავლეთბერლინე- 

ლებსაც ესმოდათ. ამ დღეს ვერც კი იოცნებებდა ვინმე, რომ სამ წელიწადზე ნაკლებ დროში 

კარიბჭეც გაიხსნებოდა და კედელიც დაინგრეოდა.

მატორი მოქალაქეებისათვის ეს ახალი პოლიტიკა შთაგონების წყაროდ იქცა 
ამ ძველ ავტორიტეტებთან საბრძოლველად. თუმცა, 1956 და 1989 წლებს 
შორის განსხვავება კრემლის სატელიტებისადმი დამოკიდებულებაში მდგო– 
მარეობდა. მაშინ, როცა ხრუშჩოვისთვის ისინი ნატო-ს წინააღმდეგ აუცილე- 
ბელი მოკავშირეები იყვნენ, გორბაჩოვისთვის ეს ქვეყნები მოსკოვისათვის 
ფინანსურ ტვირთს წარმოადგენდნენ, რომლებიც საბჭოთა კავშირისგან 
უზარმაზარ ეკონომიკურ სარგებელს ნახულობდნენ (სავაჭრო სუბსიდიების, 
სესხების, იაფი ენერგიისა და ნედლეული მასალების სახით), სანაცვლოდ კი, 

მხოლოდ მცირედს იძლეოდნენ. დასავლეთთან სტრატეგიულ შეიარაღებაზე 

წარმატებული მოლაპარაკებების ფონზე, მათი ღირებულება მოსკოვისათვის 

ნაკლებად შესამჩნევი გამხდარიყო. შესაბამისად, როდესაც 1989 წელს აღმო- 

სავლეთ ევროპის მოსახლეობა კომუნისტ ლიდერებს თავიდან იშორებდა, 

მათ 1956 წლის უნგრეთის ან 1968 წლის ჩეხოსლოვაკიის გამეორების შიში 

აღარ ჰქონდათ. პირიქით, გორბაჩოვი კეთილგანწყობით უყურებდა ოთხმო- 

ციანი წლების მიწურულს აღმოსავლეთ ევროპაში მიმდინარე რევოლუციურ 

პოლიტიკურ ცვლილებებს. 

აღმოსავლეთის ბლოკის დაშლა და გერმანიის გაურთიანება 

1989 წელს აღმოსავლეთ ევროპაში ცვლილებები მართლაც სულისშემ- 

კვრელი სიჩქარით მიმდინარეობდა: საბჭოთა კავშირის სატელიტები ერთ- 

მანეთის მიყოლებით შინ ისტუმრებდნენ კომუნისტ ხელმძღვანელობას. ამ 

მხრივ ყველაზე ნაკლებ წინააღმდეგობებს პოლონეთი ხვდებოდა, სადაც 

მშრომელთა ძლიერი მოძრაობა (სოლიდარობა) და მთავრობის კონტრო- 

ლისგან თავისუფალი, გავლენიანი რელიგიური ორგანიზაცია (კათოლიკური 

ეკლესია) მოქმედებდა. 1989 წელს გენერალ ვოიცეკ იარუზელსკის მთავრო- 

ბა, რომელმაც 1981 წელს საომარი მდგომარეობა გამოაცხადა და სოლიდა- 

რობის მოძრაობაც აკრძალა, ქვეყნის სერიოზული ეკონომიკური და პოლი- 

ტიკური პრობლემების გადაჭრის მიზნით, აკრძალულ ორგანიზაციასთან 

მოლაპარაკებების წარმოებას დათანხმდა. გაზაფხულზე სოლიდარობის მო- 

ძრაობის, როგორც ოპოზიციური პარტიის, სტატუსი აღდგა და ივნისში გა- 

მართულ არჩევნებში მან დამაჯერებელ გამარჯვებასაც მიაღწია. აგვისტოში 

ტადეუშ მაზოვიეცკი – თავდადებული კათოლიკე და პარტია „სოლიდარო- 

ბის“ წევრი – ორმოცდაერთი წლის განმავლობაში პირველად აღმოსავლეთის 

ბლოკში, კოალიციური მთავრობის პრემიერმინისტრი გახდა. მან სწრაფად 

გაატარა რამდენიმე თავისუფალი საბაზრო-ეკონომიკური რეფორმა, რომე- 

ლიც ცენტრალიზებული სამთავრობო კონტროლის კომუნისტური სისტემის 

შეცვლისაკენ იყო მიმართული. 

ამასობაში, 1989 წლის იანვარში უნგრეთის პარლამენტმა ოპოზიციური 

პარტიების შექმნა დაუშვა. რამდენიმე თვეში კომუნისტური პარტიის მიერ

დანიშნულმა საგანგებო კომისიამ 1956 წლის რევოლუციას ახალი შეფასება 

მისცა და ის „ქვეყნის ღირსების შემლახველი ოლიგარქიული მმართველობის 

წინააღმდეგ სახალხო აჯაწყებად“ შეაფასა. იმრე ნადი, 1956 წელს საბჭოე- 

ლების მიერ ხელისუფლებიდან გადაყენებული და მოკლული პრემიერმინის- 

ტრი, საჯარო ქება-დიდების ობიექტი გახდა. გაიხსნა ჩაკეტილი საზღვარი 

ავსტრიასთან. 1990 წლის იანვარში უნგრეთის მთავრობამ საბჭოთა სამხე- 

დრო ძალების სრული შემადგენლობის გაყვანა მოითხოვა, რის განხორციე- 

ლებასაც 1991 წლის ზაფხულამდე, გორბაჩოვი მომდევნო წლის მარტში და- 

თანხმდა. 1989 წლის შემოდგომაზე, ჩეხოსლოვაკიაში, საერთო-ეროვნული 

გაფიცვის საფრთხემ, უკომპრომისო პრეზიდენტ გუსტავ ჰუსაკს 1989 წლის 

დეკემბერში თანამდებობის დატოვება აიძულა. იგი ქვეყნის ყველაზე ცნო- 

ბილმა დისიდენტმა, დრამატურგმა ვაცლავ ჰაველმა შეცვალა. ისტორიული 

სიმბოლიზმით აღსავსე გადაწყვეტილებით, ჩეხოსლოვაკიის პარლამენტმა 

თავის სპიკერად მხცოვანი ალექსანდრე დუბჩეკი აირჩია, რომლის პოლიტი- 

კური და ეკონომიკური რეფორმები 1968 წლის „პრაღის გაზაფხულზე“, იმავე 

  
ცივი ომის მესაფლავეები: პრეზიდენტი რონალდ რეიგანი და ვიცეპრეზიდენტი (და საპრე- 

ზიდენტო არჩევნებში გამარჯვებული) ჯორჯ ჰ. უ. ბუში, გოვერნორს აილენდზე, ნიუ იორკ- 

ში, საბჭოთა გენერალურ მდივან მიხეილ გორბაჩოვს ხვდებიან, 1988 წლის დეკემბერში. 

რეიგანმა მანამდე საბჭოთა კავშირს „ბოროტების იმპერია“ უწოდა; ბუში საბჭოთა კავშირის 

დაშლის დროს, 1991 წელს, შეერთებული შტატების პრეზიდენტი იყო.

ზაფხულს საბჭოთა სამხედრო ინტერვენციის მიზეზი გახდა. უნგრელების 
მსგავსად, ჩეხოსლოვაკებმაც მიიღეს მოსკოვის გარანტია, რომ 1991 წლის 
ზაფხულამდე საბჭოთა ჯარები მათ ტერიტორიასაც დატოვებდნენ. 

ორი საბჭოთა სატელიტი სახელმწიფო, რომელთა კომუნისტური მმარ– 
თველი ელიტები ჯიუტად უძალიანდებოდნენ მიმდინარე ცვლილებებს, რუ- 
მინეთი და აღმოსავლეთ გერმანია იყო. რუმინელმა დიქტატორმა ნიკოლაე 
ჩაუშესკუმ ყოველგვარ კომპრომისზე უარი თქვა, მიუხედავად იმისა, რომ 
მისი მოკავშირეები ვარშავის პაქტის ზემოაღნიშულ ყოვლისმომცველ 
ტრანსფორმაციას განიცდიდნენ. თუმცა, აღმოსავლეთ ევროპის რევოლუ- 
ციურ ტალღას ვეღარაფერი შეაჩერებდა, თვით ჩაუშესკუს რეტროგრადული 

პოლიციური სახელმწიფოც. 1989 წლის დეკემბერში ბუქარესტის ქუჩებში 

მტრული დემონსტრაციების წინაშე მდგარი რუმინელი დიქტატორი აჯა– 

ნყების ჩახშობას შეეცადა, თუმცა, შედეგად, იგი შეიპყრეს და სიცოცხლე- 

საც გამოასალმეს. როდესაც ჩაუშესკუს აღმოსავლეთგერმანელი კოლეგა 

ერიხ ჰონეკერი ამაოდ ცდილობდა თავის ქვეყანაში რეპრესიული ძალების 

მობილიზებას, აღმოსავლეთ გერმანიის რამდენიმე ქალაქში რადიკალური 

რეფორმების მოთხოვნით მღელვარე ქუჩის დემონსტრაციები იმართებოდა. 

1989 წლის სექტემბერში ავსტრია-უნგრეთის საზღვრის გახსნამ ალმოსა- 

ვლეთგერმანელებს დასავლეთში გაქცევის საშუალება მისცა, რასაც ისინი 

მასობრივად შეუდგნენ. ერთ თვეში, შეუძლოდ მყოფი ჰონეკერი გადადგა 

და 9 ნოემბერს მისმა მემკვიდრემ ამ პოსტზე დასავლეთისკენ მიმოსვლის 

ყველა შეზღუდვა მოხსნა და, ისტორიული აქტის სახით, აღმოსავლეთ გერმა- 

ნიიდან ემიგრანტების ნაკადის შესაჩერებლად ოცდათვრამეტი წლით ადრე 

აღმართული ბერლინის კედელიც გახსნა. 1990 წლის 18 მარტს გამართულ 

თავისუფალ არჩევნებში, მემარჯვენე ცენტრისტულმა კოალიციამ ხმების 

თითქმის ნახევარი მოაგროვა, მემარცხენე ცენტრისტულმა ჯგუფმა – 22 

პროცენტი მიიღო,ხოლო 40 წელიხელისუფლებაში მყოფი ძველი, სოციალის- 

ტური ერთობის (კომუნისტური) პარტიის სახელშეცვლილ მემკვიდრეს მხო– 

ლოდ 16 პროცენტმა დაუჭირა მხარი. აპრილში გერმანიის დემოკრატიული 

რესპუბლიკის პარლამენტმა მემარჯვენე ცენტრისტების კოალიციის სახით 

დემოკრატიულად არჩეული მთავრობა შექმნა, რომელიც დასავლეთ გერმა- 

ნიის მმართველ ქრისტიან-დემოკრატიულ პარტიასთან იყო დაკავშირებული. 

ბერლინის კედლის დაცემამ, კომუნისტური რეჟიმის დამხობამ და პირ– 

ველმა თავისუფალმა არჩევნებმა აღმოსავლეთ გერმანიაში ახალ პოლი- 

ტიკურ ენერგიას მისცა დასაბამი, რაც ბევრისთვის მოულოდნელი აღმოჩ- 

ნდა. ფედერალურ რესპუბლიკას მიმწყდარი ბევრი აღმოსავლეთგერმანელი 

ლტოლვილი და მათი თანამემამულეებიც, რომლებიც დარჩნენ ქვეყანაში 

და კომუნისტური რეჟიმის წინააღმდეგ გამოსვლებს აწყობდნენ, ღიად გა- 

მოხატავდნენ რკინის ფარდის ორივე მხარეს მცხოვრები ბევრი გერმანელის 

დიდი ხნის მიზანს: ორი გერმანული სახელმწიფოს გაერთიანების სურვილს.



654 ნაწილიII >« მეოცე საუკუნის მსოფლიო 

აღმოსავლეთ გერმანიაში 1990 წლის მარტის არჩევნებისას ორივე გერმანულ 

სახელმწიფოში ყველა ძირითადი პოლიტიკური დაჯგუფება მხარს უჭერდა 

ამ მიზანს. აღმოსავლეთ გერმანიის პოლიტიკური აპარატის მოშლისა და 

სოციალისტური ერთობის (კომუნისტური) პარტიის მარცხის შემდეგ, გერ- 

მანიის დემოკრატიული რესპუბლიკის არსებობის მიზეზიც გამქრალიყო: ეს 

სახელმწიფო საბჭოთა საოკუპაციო ძალების მიერ იყო შექმნილი და მისი 

მმართველი ელიტაც ხელისუფლებაში კრემლის ნების შესაბამისად რჩებო- 

და. როგორც კი აღმოსავლეთ გერმანიის მოსახლეობა საბჭოთა სამხედრო 

ინტერვენციისა და კომუნისტური აპარატის რეპრესიების შიშისგან გათავი- 

სუფლდა, მათ დიდი ენთუზიაზმით დაუჭირეს მხარი რეუნიფიკაციის მიზანს 

იმ იმედით, რომ, კაპიტალისტური, დემოკრატიული ინსტიტუტების მქონე 

დასავლეთ გერმანიასთან ერთად, ერთიანი სახელმწიფოს მოქალაქეობა მათ 

ეკონომიკურ და პოლიტიკურ სარგებელს მოუტანდა. მეორე მხრივ, ფედერა- 

ლური რესპუბლიკის მოქალაქეებიც მთელი გულით მიილტვოდნენ აღმოსა- 

ვლეთით მათ თანამემამულეებთან გაერთიანებისკენ ჯერ კიდევ 1949 წლი- 

დან, როდესაც გერმანიის ერთობის მიზანი დასავლეთგერმანული სახელმწი- 

ფოს კონსტიტუციაში ჩაიწერა. 

გერმანიის გაერთიანების საკითხი ოთხმოციანი წლების ბოლოს ჩამო- 

ყალიბებული ევროპული დეტანტის უმტკივნეულო პროცესს ორ სირთულეს 

უქმნიდა. პირველ რიგში, დასავლეთ გერმანიის კანცლერ ჰელმუტ კოლის 

მერყევმა პოზიციამ ოდერ-ნაისეს ხაზის, როგორც ახლადგაერთიანებული 

გერმანიის აღმოსავლეთი საზღვრის, აღიარების თაობაზე, პოლონეთის გა- 

საგები შეშფოთება გამოიწვია. პოლონეთი შიშობდა, რომ საბჭოთა კავში- 

რისგან ახლადმიღებული დამოუკიდებლობა, გერმანიასთან ტერიტორიული 

დავების გამო, კვლავ საფრთხის ქვეშ დადგებოდა. ამასთანავე, ბონის (და 

ატლანტიკურ ალიანსში მისი მოკავშირეების) ურყევი პოზიცია, რომ გაერ- 

თიანებული გერმანია, ნეიტრალიტეტის არჩევის ნაცვლად (როგორც ამას 

საბჭოთა კავშირი ითხოვდა), ნატო-ს წევრი უნდა გამხდარიყო, მოსკოვში 

სერიოზული შეფიქრიანების მიზეზი გახდა. თუმცა, როგორც კი კოლი გერ- 

მანიის აღმოსავლეთის საზღვრების ურყევობას დათანხმდა და გორბაჩოვმა 

აღიარა, რომ გაერთიანებული გერმანიის წევრობა ნატო-ში ნაკლები საფრ- 

თხე იქნებოდა საბჭოთა უსაფრთხოებისთვის, ვიდრე გაერთიანებული გერ- 

მანია, რომელიც შეზღუდული არ იქნებოდა ალიანსის წევრობიდან გამომდი- 

ნარე წესებით, გერმანიის მეზობლების შიშებიც გაქარწყლდა. შესაბამისად, 

ორ გერმანულ სახელმწიფოსა და საოკუპაციო უფლებების მქონე ოთხ 

უცხოურ სახელმწიფოს (შეერთებული შტატები, დიდი ბრიტანეთი, საბჭოთა 

კავშირი და საფრანგეთი) შორის მოლაპარაკებათა ერთი რაუნდის შემდეგ, 

გერმანიის გაერთიანების სამართლებრივი საფუძველიც ჩამოყალიბდა. 1990 

წლის 3 ოქტომბერს მოიხსნა საზღვრის აღმნიშვნელი ნიშნები, რომლებიც 

1949 წლიდან ორად ჰყოფდა გერმანულ სახელმწიფოს და ცივი ომის ყვე-

ლაზე თვალში საცემი სიმბოლოც ისტორიას ჩაბარდა. აღმოსავლეთ გერმა- 
ნიის გაუჩინარებისა და დანარჩენი აღმოსავლეთევროპული ქვეყნების მიერ 
კომუნიზმისა და საბჭოთა ძალაუფლების თავიდან მოშორების შემდეგ, 1991 
წლის ივნისში საბჭოთა კავშირის მიერ შექმნილი „ეკონომიკური ურთიერ– 
თდახმარების საბჭოს" (C0ო600ი), ხოლო ივლისში ვარშავის პაქტის გაუქმება 
აღარავის გაჰკვირვებია. 

საგჭოთა კავშირის გასვლა ცივი ომიდან და მისი დაშლა 

აღმოსავლეთ ევროპაში საბჭოთა კავშირის სატელიტური სისტემის 
დაშლამდეც კი გორბაჩოვს უკვე დაწყებული ჰქონდა საზღვარგარეთ საბ- 
ჭოთა კავშირის სამხედრო და პოლიტიკური ვალდებულებების შემცირება. 
პირველ რიგში მან ავღანეთის ომში საბჭოთა კავშირის მონაწილეობასთან 
დაკავშირებული ხარჯები შეაჩერა. ავღანეთის ომში, რომელიც 1979 წლი- 

დან მიმდინარეობდა, გამარჯვება არსად ჩანდა მუსლიმი მოჯაჰედების მტ- 

კიცე წინააღმდეგობის გამო, რომელთაც, პაკისტანის გავლით, შეერთებული 

შტატები და ჩინეთი აიარაღებდნენ. 1988 წლის დასაწყისში საბჭოთა კაგშირ- 

მა გამოაცხადა, რომ საბჭოთა ჯარები ავღანეთს ათი თვის განმავლობაში 

დატოვებდნენ, მიუხედავად იმისა, თუ რა ბედი ეწეოდა ქაბულში საბჭოთა 

მარიონეტულ რეჟიმს. 1989 წლის თებერვალში ავღანეთის საზღვარი ბოლო 

საბჭოთა ჯარისკაცმაც გადმოკვეთა. 

გორბაჩოვის მიერ ავღანეთის დატოვებას მალე აზიაში კიდევ ერთი კონ- 

ფლიქტის მოგვარება მოჰყვა, რომელიც სამოცდაათიანი წლების ბოლოდან 

ართულებდა ურთიერთობებს, ერთი მხრივ, მოსკოვსა და ჰეკინს და, მეორე 

მხრივ, ვაშინგტონსა და პჰეკინს შორის. 1988 წლის დეკემბერში ჰანოის ახ– 

ალმა მმართველმა ელიტამ საბჭოთა კავშირის წაქეზებით კამბოჯიდან ჯარ- 

ების გამოყვანის შესახებ განცხადება გააკეთა. 1989 წლის ზაფხულისთვის 

ვიეტნამური სამხედრო ძალების დიდმა ნაწილმა კამბოჯა დატოვა და ჰანოის 

მიერ შექმნილი პნომ პენის მთავრობაც საკუთარი თავის იმედზე მიატოვა 

მოწინააღმდეგეთა კოალიციასთან სამოქალაქო ომში, რომელშიც წითელი 

კხმერებიც იბრძოდნენ. ამასობაში, საბჭოთა კავშირმა ვიეტნამის კამრა- 

ნის ყურედან სამხედრო-საზღვაო და საჰაერო ძალების გამოყვანა დაიწყო, 

1990 წელს კი სახმელეთო ჯარების დიდი ნაწილის ევაკუაცია და ამ ძველი 

მოკავშირისათვის ეკონომიკური დახმარების შეწყვეტა გამოაცხადა. ჰანოის 

ლიდერები კი გორბაჩოვის ნაკვალევს მიჰყვებოდნენ: მათ საბაზრო ეკონომი- 

კის სასარგებლოდ უარი თქვეს საბჭოთა კავშირისგან ნასწავლ ცენტრალი- 

ზებულ გეგმიურ ეკონომიკაზე და დასავლეთისგან ინვესტიციების მოზიდვა 

დაიწყეს. 

აზიაში აღმოსავლეთ-დასავლეთის დაპირისპირების ამოწურვის პარალე– 

ლურად, ამერიკელებისა და საბჭოელების სუროგატ სახელმწიფოებს შორის

ხანგრძლივი დავები აფრიკაშიც დიპლომატიური გზით მოგვარდა. 1988 

წლის დეკემბერში სამხრეთ აფრიკა ნამიბიაში სამხრეთ-დასავლეთ აფრიკის 

სახალხო ორგანიზაციის ამბოხებულ მებრძოლებთან ცეცხლის შეწყვეტას 

დათანხმდა და, ანგოლადან 53 000 კუბელი ჯარისკაცის თანდათანობით გაყ- 

ვანის სანაცვლოდ, 1991 წლის ივლისამდე ამ ქვეყანაში გაეროს ზედამხედ- 

ველობით არჩევნების ჩატარებაზე თანხმობა განაცხადა. 1989 წელს ნამიბ- 

იაში არჩევნების მოგების შემდეგ, სამხრეთ-დასავლეთ აფრიკის სახალხო 

ორგანიზაციის ლიდერი სემ ნუიომა 1990 წლის მარტში ქვეყნის პრეზიდენტი 

გახდა და თეთრკანიან ბიზნესმენებსა და ფერმერებს ქვეყანაში დარჩენი- 

საკენ მოუწოდა. ამასობაში, 1989 წლის გვიან ნოემბერში ანგოლადან სამხრე- 

თაფრიკული სამხედრო ძალების გაყვანისა და მარქსისტული „ანგოლის გათ- 

ავისუფლების სახალხო მოძრაობის" დასაცავად განლაგებული კუბელი ჯა- 

რისკაცების ევაკუაციის შემდეგ, სამოქალაქო ომის დასრულება ამ ყოფილ 

პორტუგალიურ კოლონიაშიც შესაძლებელი გახდა. იმავდროულად, სომალის 

ნახევარკუნძულზე, მას შემდეგ, რაც ვაშინგტონმა და მოსკოვმა სომალისა 

და ეთიოპიის კლიენტ რეჟიმებს საკუთარი თავდაცვა მათვე გადააბარეს, 

საბჭოთა კავშირისა და შეერთებული შტატების მომხრეების ომიც თანდათან 

ამოიწურა. 1991 წელს ეთიოპიელი მმართველ მენგისტუ ჰაილე მარიამის და 

სომალელი დიქტატორ მოჰამედ სიად ბარეს ხელისუფლება შიდაამბოხებებმა 

შეიწირა: თითოეულმა საკუთარი ქვეყანა ეკონომიკურ ქაოსში და პოლიტი- 

კურ ანარქიაში დატოვა. 

მას შემდეგ, რაც, ოთხმოციანი წლების ბოლოს, საბჭოთა კავშირმა აღ- 

მოსავლეთ ევროპაში სატელიტური ქვეყნების სისტემაზე კონტროლი და- 

კარგა და მესამე სამყაროში კლიენტი სახელმწიფოები საკუთარი ბედის ანა- 

ბარა დატოვა, ქვეყნის შიდაპოლიტიკურმა სტრუქტურამაც რღვევა დაიწყო. 

პარადოქსულად, გორბაჩოვის წინაშე მდგარი მწვავე კრიზისი კიდევ უფრო 

გაღრმავდა იმ პოლიტიკური რეფორმების გამო, რომელიც მანვე წამოიწყო: 

1988 წლის ივნისში კომპარტიის მეცხრამეტე ყრილობამ სახალხო დეპუ- 

ტატთა ახალი ყრილობა მოიწვია, რომლის ორი მესამედი დემოკრატიულად 

უნდა არჩეულიყო. 1989 წლის მაისში სახალხო დეპუტატთა თავისუფლად 

არჩეული ყრილობის მიერ დაკომპლექტებულმა უმაღლესმა საბჭომ საბჭო- 

თა მოსახლეობას პირველი, ჭეშმარიტად დემოკრატიული, გამოცდილების 

მიღების საშუალება მისცა. გორბაჩოვამდელ ეპოქაში დაგროვილი უკმაყო- 

ფილება მთელი ქვეყნის მასშტაბით ცხარე დებატებში გადაიზარდა. თუმცა, 

გლასნოსტისა და პერესტროიკის ახალი სულისკვეთების შედეგად გაჩენილი 

მოლოდინი მალე გაცრუვდა, როდესაც საბჭოთა კავშირის გაუარესებული 

ეკონომიკური და პოლიტიკური მდგომარეობა თვალში საცემი გახდა. 

ეკონომიკური მდგომარეობის გაუარესების ნიშნები მთელს ქვეყანაში 

გამოვლინდა. სოფლის მეურნეობის პროდუქცია მთავრობის მიერ დაგეგმილ

მონაცემზე გაცილებით დაბალი აღმოჩნდა, ნავთობისა და ბუნებრივი აირის 
წარმოება შემცირდა, ერთიანი ეროვნული პროდუქტი 1990 წელს 2 პროცენ- 
ტით დაეცა (მეორე მსოფლიო ომის შემდეგ ყველაზე დაბალი მაჩვენებელი), 
საგარეო ვალები და სავაჭრო დეფიციტი გაიზარდა. 1989 წლის ზაფხულში, 
სამომხმარებლო საქონლის მწვავე დეფიციტის გამო, მთელი ქვეყანა საყ– 
ოველთაო გაფიცვებმა მოიცვა. ფუნდამენტური ეკონომიკური რეფორმების 
გასატარებლად მთავრობის ძალისხმევის მიუხედავად, პერესტროიკას 
ბრეჟნევის „უძრაობის ხანასთან“ შედარებით გაუმჯობესება არ მოჰყოლია. 

ამასობაში, 1990 წელს ბევრ არარუსულ რესპუბლიკაში თავი წამოყო დიდი 
ხნის ჩახშულმა ნაციონალურმა პრობლემებმა: ეთნიკური დაპირისპირება 
მოხდა ქრისტიან სომხებსა და მუსლიმ აზერბაიჯანელებს შორის კავკასიაში; 
დაიწყო მუსლიმთა ამბოხებები ცენტრალური აზიის რესპუბლიკებში: უზ- 

ბეკეთში, ყაზახეთსა და ტაჯიკეთში; უკრაინის, საქართველოს, სომხეთისა 

და მოლდავეთის პარლამენტებმა დამოუკიდებლობა ან პოლიტიკური სუვე- 

რენიტეტი გამოაცხადეს. საბჭოთა ხელისუფლებისადმი ყველაზე ხმაურიანი 

წინააღმდეგობა ბალტიის რეგიონის სამი რესპუბლიკიდან მოდიოდა, რომ- 

ლებიც საბჭოთა კავშირს 1940 წელს მიუერთეს. 1990 წლის მარტში ლიტვის 

სათავეში მოსულმა ანტისაბჭოთა ხელისუფლებამ სასწრაფოდ გამოაცხადა 

საბჭოთა კავშირისაგან დამოუკიდებლობა და ლიტველ ახალგაზრდებს მოუ- 

წოდა, აღარ წასულიყვნენ საბჭოთა ჯარში სამსახურად. რამდენიმე თვეში 

ლიტვას ლატვიამ და ესტონეთმაც მიბაძეს. 

ამ მოვლენებზე რეაქციის სახით, გორბაჩოვმა დაინახა, რომ საბჭო- 

თა სისტემის დეზინტეგრაციის პროცესი ძალიან შორს წასულიყო. 1991 

წლის დასაწყისში საბჭოთა ჯარები ბალტიის სახელმწიფოებში შევიდნენ. 

ერთი წლით ადრე საბჭოთა კავშირის პრეზიდენტად ქცეული გორბაჩოვი კი 

თანდათან რეფორმებისადმი მტრულად განწყობილი ძალებისაკენ (არმია, 

კაგებე და კომუნისტური პარტია) იხრებოდა. ეს ძალები კი იმ წესრიგის ხერხ– 

ემალს წარმოადგენდნენ, რომლის შეცვლასაც გორბაჩოვი მანამდე ცდილობ- 

და. 1990 წელს ლიბერალი საგარეო საქმეთა მინისტრ ედუარდ შევარდნაძის 

თანამდებობიდან გადადგომის შემდეგ, რეფორმების მხარდამჭერები იმედს 

გორბაჩოვზე გულაცრუებულ კიდევ ერთ თანამებრძოლზე – ბორის ელცინზე 

– ამყარებდნენ. 1990 წლის მაისში რუსეთის რესპუბლიკის უმაღლესი საბჭოს 

მიერ თავმჯდომარედ არჩევის შემდეგ, ელცინი მტკიცედ მოითხოდა მეტ 

დემოკრატიზაციას, საბაზრო ეკონომიკის შემოღებასა და საბჭოთა რესპუბ- 

ლიკებისათვის, მათ შორის რუსეთისთვისაც, მეტი ავტონომიის მინიჭებას. 

1991 წლის ივნისში საყოველთაო არჩევნების გზით რუსეთის პრეზიდენტად 

არჩევამ, ელცინს რეფორმების მისი ამბიციური გეგმის განხორციელებისათ- 

ვის საჭირო მანდატი მიანიჭა. მან მალევე გამოაცხადა საბჭოთა ეკონომიკის 

ლიბერალიზაცია და კომუნისტური პარტია აკრძალა. აშკარა გახდა, რომ

რუსეთის რესპუბლიკასთან დაკავშირებული ელცინის გეგმები გაცილებით 

უფრო შორს მიდიოდა, ვიდრე კრემლიდან გორბაჩოვის მიერ წამოყენებული 

ფრთხილი ინიციატივები. 

ამასობაში, გორბაჩოვის მსუბუქად დაბალანსებული პოლიტიკა ძველ 

მმართველ ელიტასა და სტრუქტურული რეფორმების მოუთმენელ მომხრეე- 

ბს შორის, თანდათან დასრულდა. საბჭოთა კავშირის პრეზიდენტი უკომ- 

პრომისო საბჭოთა ელიტას შეეკრა და ბალტიის რესპუბლიკებში სამხედრო 

შენაერთები გაგზავნა ნაციონალიზმის ძალების ჩასახშობად, რომლებიც საბ- 

ჭოთა კავშირის თვით არსებობასაც კი საფრთხეს უქმნიდნენ. რეფორმირებუ- 

ლი კავშირისათვის სახალხო მხარდაჭერის მოპოვების გზით საკუთარი ავტო- 

რიტეტის გამყარების გორბაჩოვისეულმა მცდელობამ საპირისპირო შედეგი 

გამოიღო, როდესაც თხუთმეტი საბჭოთა რესპუბლიკიდან მხოლოდ ცხრამ 

მიიღო მონაწილეობა ამ საკითხზე გამართულ რეფერენდუმში. ბალტიის რე- 

გიონის რესპუბლიკებში ჩატარებულ რეფერენდუმებში მოსახლეობის დიდმა 

უმრავლესობამ საბჭოთა კავშირისგან სრულ დამოუკიდებლობას დაუჭირა 

მხარი, ხოლო უკრაინაში, საქართველოში, კავკასიაში, ცენტრალური აზიის 

რესპუბლიკებსა და, თავად, რუსეთშიც სეპარატისტული განწყობები მატ- 

ულობდა. 199! წლის ზაფხულამდე, ლენინისა და სტალინის მიერ ოციანი 

წლების დასაწყისში აგებული საბჭოთა კავშირის სამივე საყრდენი ბოძი – 

კომუნისტური პარტია, გეგმიური ეკონომიკა და მრავალეროვნული კავში- 

რი – უდიდესი გამოწვევების წინაშე აღმოჩნდა დემოკრატიის, თავისუფალი 

ბაზრის კაპიტალიზმისა და ეთნიკური ნაციონალიზმის მხრიდან. ადამიანი, 

რომელმაც კომუნისტური სისტემის რეფორმას შიგნიდან, მისი ლეგიტიმეუ- 

რობისათვის საფრთხის შექმნის გარეშე პირი მოხსნა პანდორას ყუთს, მოვ- 

ლენებს ვეღარ მართავდა. 

საბრძოლველად გამზადებულმა ძველი რეჟიმის მომხრეებმა 1991 წლის 

19 აგვიტოს საპასუხო იერიში განიზრახეს. კაგებეს, არმიისა და გორბაჩოვის 

გარემოცვისავე უკომპრომისო ნაწილმა ყირიმის აგარაკზე დასასვენებლად 

მყოფი პრეზიდენტი დააკავა, ექვსთვიანი საგანგებო ვითარება გამოაცხადა 

და კონსერვატორი ვიცეპრეზიდენტ გენადი იანაევის ხელმძლვანელობით 

დროებითი მთავრობა შექმნა. შეთქმულთა სახელმწიფო გადატრიალება რამ- 

დენიმე დღეში ელცინის გაბედული ქმედებების შედეგად ჩაიშალა, რომლის 

საჯაროდ გამოხატულმა წინააღმდეგობამ სახელმწიფო გადატრიალების 

მიმართ, მასობრივი სახალხო მხარდაჭერა მოიპოვა. მიუხედავად იმისა, 

რომ გორბაჩოვი მოსკოვში დაბრუნდა და თავისი საპრეზიდენტო მოვალე- 

ობების შესრულების გაგრძელებას შეეცადა, მორყეული სისტემა, რომ- 

ლის გადარჩენასაც იგი რეფორმების გზით შეეცადა, უკვე შეკეთებას აღარ 

ექვემდებარებოდა. 1991 წლის შემოდგომაზე გორბაჩოვის მოპირკეთებული 

კავშირის პოლიტიკური ინსტიტუტები დიდი სიჩქარით იშლებოდნენ, ხოლო 

პირველობა რუსეთის რესპუბლიკის ახალი პრეზიდენტის ხელში გადადიოდა.

საბჭოთა კავშირის შემადგენელი რესპუბლიკები ერთმანეთის მიყოლებით 
აცხადებდნენ დამოუკიდებლობას, იპოვებდნენ საერთაშორისო აღიარებას 
და გაეროს, როგორც სუვერენული სახელმწიფოები, წევრობისთვის მიმარ- 
თავდნენ. 21 დეკემბერს თხუთმეტიდან თერთმეტმა ახალმა სახელმწიფომ, 
საბჭოთა სოციალისტური რესპუბლიკების კავშირის ადგილას, ერთმანეთ– 
თან სუსტად დაკავშირებული ქვეყნების ასოციაცია – დამოუკიდებელ სახ- 
ელმწიფოთა თანამეგობრობა – შექმნა. 25 დეკემბერს მიხეილ გორბაჩოვმაც 
დატოვა იმ პოლიტიკური ერთეულის პრეზიდენტის პოსტი, რომელიც უკვე 
გაუჩინარებულიყო მსოფლიოს რუკიდან და შემოსავლიან დასვენებას მიჰყო 
ხელი. 

ეთნიკური კონფლიქტები საბჭოთა კავშირის 
მემკვიდრე სახელმწიფოებში 

1991 წლის ბოლოს საბჭოთა კავშირის დაშლამ საერთაშორისო საზოგა- 

დოებრიობა სამართლებრივი, პოლიტიკური და უსაფრთხოებასთან დაკა- 

ვშირებული დილემების წინაშე დააყენა. ზოგიერთი მათგანი სწრაფად და 

უმტკივნეულოდ მოგვარდა: მაგალითად რუსეთისათვის, როგორც საბჭოთა 

კავშირის სამართალმემკვიდრე სახელმწიფოსათვის, გაეროს უშიშროების 

საბჭოში მუდმივმოქმედი წევრის სტატუსის გადაცემა. ორი საკითხი განსა- 

კუთრებით მწვავე აღმოჩნდა: პირველი, ცივი ომის განმავლობაში საბჭოთა 

კავშირის ტერიტორიაზე დაგროვილი ბირთვული იარაღის უზარმაზარი მარ- 

აგის მომავლის საკითხი იყო; მეორე საკითხი ახლადდამოუკიდებელ სახელმ- 

წიფოებში მცხოვრები უამრავი ეთნიკური უმცირესობის პოლიტიკურ სტა- 

ტუსთან იყო დაკავშირებული. ბორის ელცინი და მისი კოლეგები არარუსულ 

რესპუბლიკებში, საერთაშორისო საზოგადოებრიობის ფართო ინტერესისა 

და დაკვირვების ქვეშ, ამ ორი წინააღმდეგობრივი პრობლემიდან გამოსავ- 

ლის მონახვას წლების განმავლობაში ცდილობდნენ. 

საერთაშორისო საზოგადოებრიობა, გასაგები მიზეზები გამო, საბჭოთა 

კავშირის დაშლის შემდეგ ოთხ ყოფილ საბჭოთა რესპუბლიკაში – რუსეთში, 

ბელარუსში, უკრაინასა და ყაზახეთში – დარჩენილი ბირთვული იარაღის 

გამო ღელავდა. ამ საკითხს ქვემოთ შეიარაღებაზე კონტროლთან დაკავ- 

შირებულ თავში განვიხილავთ. აქ საკმარისია იმის აღნიშვნაც, რომ ამ ახალი 

ბირთვული სახელმწიფოების უეცარი და მოულოდნელი გამოჩენა საერთა- 

შორისო სცენაზე იმ გაურკვევლობასთან ერთად, რომელიც მათ მიერ საბ- 

ჭოთა კავშირისგან მემკვიდრეობით მიღებული მასობრივი განადგურების 

იარალის კონტროლთან იყო დაკავშირებული, ოთხმოცდაათიანი წლების 

დასაწყისში მსოფლიოსთვის სერიოზულ თავსატეხად იქცა. იმავე პერიოდ– 

ში, თხუთმეტი პოსტსაბჭოთა რესპუბლიკიდან არაერთი ქვეყნის სტაბილუ-

გლეხთა ოჯახები საკუთარი პროდუქციით ყაზახეთის ერთ-ერთი ქალაქის ბა- 

ზრობაზე. იმ უცხოელი დამკვირვებლებისათვის, რომლებიც საბჭოთა კავშირს 

იცნობდნენ, როგორც მოწინავე ინდუსტრიალიზებულ ქვეყანას და სამხედრო ზე- 

სახელმწიფოს, საბჭოთა კავშირის დაშლამ თხუთმეტ დამოუკიდებელ რესპუბლიკად 

ნათელი გახადა კულტურების, ადათებისა და ენების ის მრავალფეროვნება, რომლი- 

თაც ეს სახელმწიფოები ხასიათდებოდნენ. ყაზახეთის ტერიტორია დასავლეთ ევრო- 

პის ტერიტორიას აღემატება და ის მსოფლიოში სიდიდის მიხედვით მეცხრე სახელ- 

მწიფოა. სტალინის მიერ უმცირესობების მასობრივი დეპორტაციების შედეგად, ეს 

ქვეყანა მრავალფეროვან ეთნიკურ და ენობრივ მოზაიკას წარმოადგენს. ყაზახები, 

რუსები, უკრაინელები, უზბეკები და თათრები ამ ქვეყნის ყველაზე კარგად ცნობილ 
ეთნიკურ უმცირესობებს წარმოადგენენ, რომელთა ეროვნული იდენტობა საბჭოთა 

კავშირის დროს წაიშალა, 1991 წლის დამოუკიდებლობის შემდეგ კი ახალი ძალით 

კვლავ იფეთქა.

რობას ეთნიკური ნაციონალიზმის ფეთქებადსაშიში საფრთხე ემუქრებოდა, 
რაც მრავალეროვნული კავშირის დაშლის შედეგი იყო. სტალინმა წარმატე- 
ბით ისარგებლა ევროპული სახელმწიფოების მიერ აფრიკაში კოლონიუ- 
რი ექსპანსიისას გამოყენებული „დაყავი და იბატონეს“ სტრატეგიით და 
საბჭოთა კავშირის შიდაადმინისტრაციული საზღვრები ისე გაავლო, რომ 
თითოეულ რესპუბლიკაში ერთი დიდი ეთნიკური უმცირესობა მაინც მოხ- 
ვედრილიყო. სახელმწიფოს შიგნით პოლიტიკური ერთეულების ეს სიჭრელე 
საშუალებას აძლევდა კრემლს ერთმანეთისთვის წაეკიდებინა სხვადასხვა 
ეთნიკური ჯგუფი და ხელი შეეშალა ერთიანი ეროვნული თვითშეგნების 
ჩამოყალიბებისათვის თითოეულ რეგიონში. მოსკოვის კონტროლის გარეშე, 
ყოფილ საბჭოთა ხალხებს შორის მწვავე ეთნიკური ანტაგონიზმი განვითარ– 
და. თითოეული მათგანი საკუთარი ეთნიკური იდენტობის დასაცავად იბრ- 
ძოდა, 

ეს ტენდენცია განსაკუთრებით აშკარა კავკასიაში იყო, რომელიც, ის– 

ევე როგორც ბალკანეთის ნახევარკუნძული, ევროპის სამხრეთ-აღმოსავ- 
ლეთით ქრისტიანობისა და ისლამის ისტორიული გადაკვეთის წერტილში 

მდებარეობს. მუსლიმური აზერბაიჯანის მთიანი ყარაბაღის ანკლავში 

მცხოვრებმა ქრისტიანმა სომხებმა უარი თქვეს აზერბაიჯანის სუვერენი- 

ტეტის აღიარებაზე, დიპლომატიური მხარდაჭერა და სამხედრო დახმარება 

მიიღეს სომხეთისგან და დე ფაქტო დამოუკიდებლობა მოიპოვეს. საქართ- 

ველო აფხაზეთისა და სამხრეთ ოსეთის მცხოვრებლების სეპარატისტუ- 

ლი გამოწვევების წინაშე დადგა, რომელთაც რუსეთის ფედერაციაში მათ 

ჩრდილოეთით მცხოვრებ თანამოძმეებთან გაერთიანება სურდათ. 1993 წლის 

შემოდგომაზე, საქართველოს სახელმწიფოს ახალი მეთაური, გორბაჩოვის 

ყოფილი საგარეო საქმეთა მინისტრი ედუარდ შევარდნაძე იძულებული გახ- 

და, ეკონომიკური ქაოსისა და პოლიტიკური არეულობების შედეგად ქვეყა- 

ნაში წესრიგის აღდგენის მიზნით, რუსეთის სამხედრო დახმარება ეთხოვა. 

რუსეთის ფედერაციაც, რომელიც 1992 წლის მარტში შეიქმნა, მთელი კა- 

ვკასიის საზღვრის გასწვრივ ეთნიკურ დაძაბულობებს იგერიებდა. ინგუშები 

და ჩრდილოეთ ოსები საზღვრის გამო ძალადობის გამოყენებით დავობდნენ. 

ჩეჩნეთში – 1870 წელს ხანგრძლივი და სისხლიანი ომის შემდეგ რუსეთის მე- 

ფის მიერ ანექსირებული მთიანი რეგიონის – მცხოვრებმა მუსლიმებმა, 1991 

წელს საბჭოთა კავშირის დაშლის შემდეგ, დამოუკიდებლობა გამოაცხადეს. 

ელცინმა მოსკოვის ხელისუფლების აღსადგენად სასწრაფოდ გაგზავნა 

ჩეჩნეთში სამხედრო ძალები, თუმცა ჩეჩენი პარტიზანების შეუპოვრობამ 

და რუსეთის შიგნით სამხედრო ინტერვენციისადმი ხმამაღალმა წინააღმ- 

დეგობამ აიძულა იგი, ძალები უკანვე გაეყვანა. ამბოხებული რეგიონის დე 

ფაქტო დამოუკიდებლობის სამწლიანი მოთმენის შემდეგ, რუსეთის პრე- 

ზიდენტი საბოლოოდ დამორჩილდა საკუთარ მრჩევლებს სამხედრო და უს-

აფრთხოების სამსახურებიდან, რომლებიც არწმუნებდნენ მას, რომ ჩეჩნეთის 

მნიშვნელოვანი ნავთობმარაგის დაკარგვა სერიოზულ საფრთხეს შეუქმნიდა 

რუსეთის უსაფრთხოების ინტერესებს ჩრდილოეთ კავკასიაში და გამოყო- 

ფისკენ წააქეზებდა მულტიეთნიკური რუსეთის ფედერაციის სხვა არასლავ 

უმცირესობებსაც. 

1994 წლის დეკემბერში ჩეჩნეთში დაახლოებით 490 009 ქვეითი ჯარისკაცი 

და ასობით ტანკი შევიდა და პრეზიდენტ ჯოხარ დუდაევის სეპარატისტული 

ამბოხის ჩახშობას შეუდგა. რუსეთის დეზორგანიზებულ და უდისციპლი- 

ნო არმიას ორი თვე დასჭირდა ჩეჩნეთის დედაქალაქ გროზნოს ასაღებად, 

რომელიც, მოგვიანებით, მან კვლავ დაკარგა უკან მობრუნებულ ჩეჩენ 

ძალებთან ბრძოლაში. მას შემდეგ, რაც 1996 წელს მიღწეულ იქნა შეთანხმება 

ცეცხლის შეწყვეტაზე, რუსეთმა ჩეჩნეთზე ფაქტობრივი კონტროლი დაკარ- 

გა. თუმცა, გროზნოს სეპარატისტულმა მთავრობამ საერთაშორისო აღიარე- 

ბა ვერ მოიპოვა, რადგან საერთაშორისო საზოგადოებრიობა, შეერთებული 

შტატების ხელმძღვანელობით, კონფლიქტს რუსეთის შიდა საქმედ მიიჩნევ- 

და. 1999 წელს ჩეჩენი სამხედროები ამბოხის მოსაწყობად მეზობელ დაღეს- 

ტანში გადავიდნენ. შემდეგ, რუსეთის ხელისუფლებამ მათ ბრალი დასდო 

მოსკოვში ტერორისტული აფეთქებების მოწყობაში, რომელმაც რამდენ- 

იმე მშვიდობიანი მოსახლე იმსხვერპლა. წლის ბოლოს რუსეთის სამხედრო 

შენაერთები კვლავ შევიდნენ სეპარატისტულ რეგიონში დაუმორჩილებელი 

ჩეჩნური წინააღმდეგობის ჩასახშობად. როდესაც 2000 წლის დასაწყისში ელ- 

ცინი მისმა პროტეჟე ვლადიმერ პუტინმა შეცვალა, მოსკოვმა ჩეჩნეთისადმი 

დამოკიდებულება გაამკაცრა, რასაც რუსეთის საზოგადოებრივი აზრი 

მთლიანად უჭერდა მხარს. 

ფეთქებადსაშიში კავკასიის გარდა, ტერიტორიული დავები ყოფილისაბ- 

ჭოთა კავშირის მთელ ტერიტორიას მოედო. ურალის მთების დასავლეთით, 

რუსეთი და უკრაინა ერთმანეთს ყირიმის ნახევარკუნძულის (მათ შორის, შავ 

ზღვაზე სტრატეგიულად მდებარე პორტების) კონტროლის უფლებას ედავე- 

ბოდნენ. ყირიმი, იქ მცხოვრები რუსულენოვანი უმრავლესობის მიუხედავად, 

ორმოცდაათიანი წლების შუაში რუსეთის იურისდიქციიდან უკრაინას გა- 

დაეცა. აღმოსავლეთ უკრაინაში მცხოვრები თორმეტი მილიონი რუსი კიევის 

მმართველობის ქვეშ მოექცა. ესტონეთისა და ლატვიის რუსი მოსახლეობა, 

რომლებიც ამ ქვეყნებში, შესაბამისად, მოსახლეობის 30 და 34 პროცენტს 

შეადგენდნენ, ახალი ბალტიელი მმართველების ქვეშ პოლიტიკურ დისკრიმ- 

ინაციას განიცდიდნენ, ხოლო მათი მძლავრი პროტესტი მოსკოვის კეთილ- 

განწყობით სარგებლობდა. მოლდავეთის ყოფილ საბჭოთა რესპუბლიკაში 

(რომელსაც 1991 წელს დამოუკიდებლობის მოპოვების შემდეგ მოლდოვა 

ეწოდა) რუსულენოვანმა მოსახლეობამ, რომელიც რუმინულენოვანი მო- 

სახლეობის მიერ რუმინეთთან შეერთების პერსპექტივას ვარაუდობდა, მდინ-

არე დნესტრის აღმოსავლეთით სეპარატისტული რესპუბლიკა ჩამოაყალიბა. 
მოლდოვის მთავრობამ ვერ შეძლო დნესტრის აღმოსავლეთით საკუთარი 
ხელისუფლების დამყარება და იძულებული გახდა, დათანხმებოდა რუსეთის 
მეთოთხმეტე არმიის „სამშვიდობო“ ძალების განლაგებას, რომლებიც ღიად 
უჭერდნენ მხარს თავიანთ ამბოხებულ ეთნიკურ თანამოძმეებს. იმის მიუხე- 
დავად, რომ 1994 წელს მიღწეულ იქნა შეთანხმება სამი წლის განმავლობაში 
რუსეთის სამხედრო ძალების გაყვანის თაობაზე, „დნესტრის რესპუბლიკის“ 
ჩამოყალიბებასა და შენარჩუნებასთან დაკავშირებული გარემოებები ასახ- 
ავდა მოსკოვის აშკარა სურვილს, დაეცვა რუსული დიასპორების ინტერე- 
სები ყოფილ საბჭოთა რესპუბლიკებში. 

ეთნიკური დაძაბულობა ასევე გავრცელდა ცენტრალური აზიის ხუთ ახ- 
ლადდამოუკიდებელ რესპუბლიკაში – ყაზახეთში, ყირგიზეთში, ტაჯიკეთში, 
თურქმენეთსა და უზბეკეთში. ოთხმოცდაათიანი წლების დასაწყისში საბ- 

ჭოთა სამხედრო ძალისა და მარქსისტულ-ლენინური იდეოლოგიის გაუჩინ- 

არებამ ამ რეგიონში დასაბამი მისცა ენობრივი და რელიგიური დატვირთვის 

მქონე მოძრაობებს, რამაც შექმნილი პოლიტიკურივაკუუმის შევსებით დაინ- 

ტერესებული რეგიონული სახელმწიფოების ყურადღება მიიზიდა. თურქეთმა 

აქტიური კავშირები გააბა თურქულენოვან ყირგიზეთთან, თურქმენეთთან 

და უზბეკეთთან, ხოლო ირანმა – სპარსულენოვან ტაჯიკეთთან. მეზობელ 

ავღანეთში მოჯაჰედების გამარჯვების შემდეგ, ცენტრალური აზიის პოსტ- 

საბჭოთა განვითარებაზე რელიგიაც მძლავრ გავლენას ახდენდა. 1989 წელს 

საბჭოთა ჯარების ავღანეთიდან გასვლის შემდეგ, მოჰამედ ნაჯიბულას 

მთავრობა, ეთნიკური და ტრაიბალური დაპირისპირებების წყალობით, სამი 

წლის განმავლობაში ინარჩუნებდა ხელისუფლებას. 1991 წელს საბჭოთა კავ– 

შირის დაშლამ ქაბულში მისი მარიონეტული მთავრობის ბედიც გადაწყვიტა. 

1992 წლის აპრილში მოჯაჰედებმა ქვეყნის დედაქალაქი აიღეს და ყოფილი 

მარქსისტული რეჟიმის ადგილას ისლამური სახელმწიფო დააარსეს. ქაბუ- 

ლის დაცემამ შთააგონა ისლამური მოძრაობები ცენტრალური აზიის ხუთივე 

რესპუბლიკაში, რომ დამოუკიდებლობის შემდეგ ხელისუფლებაში დარჩე- 

ნილ ყოფილ კომუნისტურ, სეკულარულ მმართველ რეჟიმებს დაპირისპირე- 

ბოდნენ. პაკისტანმა – ავღანეთში ისლამური წინააღმდეგობის მოძრაობის 

დიდი ხნის ქომაგმა – ცენტრალური აზიის ისლამურ ოპოზიციასთან მჭიდრო 

კავშირები გააბა და იმედი ჰქონდა, რომ, ყურანისადმი საერთო ერთგულების 

საფუძველზე, რუსეთსაც ჩაანაცვლებდა, როგორც რეგიონში გავლენიან 

სახელმწიფოს. 

ცენტრალური აზიის ქვეყნების მთავრობებმა, რომლებსაც მათ ქვევ- 

ნებში ისლამური ფუნდამენტალიზმის მზარდ საფრთხესთან გამკლავების 

უნარი არ აღმოაჩნდათ, 1992 წლის შემოდგომაზე დახმარებისთვის მოსკოვს 

მიმართეს. რუსეთის სამხედრო ძალები, დამოუკიდებელ სახელმწიფოთა

თანამეგობრობის ეგიდით, უზბეკეთის სეკულარული მთავრობის ჯართან 
ერთად, ტაჯიკეთში მისივე რეჟიმის თხოვნის საფუძველზე შევიდნენ. 1992- 
1993 წლების ზამთარში ოცდახუთიათასიანი რუსული არმია სასტიკად გაუს- 
წორდა ამ ქვეყნის ოპოზიციურ კოალიციას და, ცენტრალური აზიის სიმ- 
ბოლური რაოდენობის სამხედრო ძალებთან ერთად, „სამშვიდობო“ მისიით 
ტაჯიკეთში დარჩა მოსკოვის ტრადიციული მოკავშირე ძალების დასაცავად 
იმ კლანებისგან, რომლებიც ქვეყანას მართავდნენ. 

ამასობაში, 1992 წლის 25 აპრილს მოჯაჰედების მიერ ქაბულის გათა–- 
ვისუფლების შემდეგ, ავღანეთი დიდი სიჩქარით მიემართებოდა ანარქი- 
ისაკენ. პარტიზანული ორგანიზაციების კოალიცია, რომელმაც საბჭოთა 
რეჟიმი დაამხო, სწრაფად დაიშალა პირველობისთვის მებრძოლ წარმოუდ- 
გენელი რაოდენობის ეთნიკურ და ენობრივ ფრაქციებად. ყველაზე დიდი 
დაპირისპირება მოხდა სამხრეთ-აღმოსავლეთით მცხოვრებ პუშტუზე მო- 

ლაპარაკე პუშტუნებსა და ჩრდილოეთსა და დასავლეთში მცხოვრებ ენო- 

ბრივ და ტრაიბალურ დაჯგუფებათა მუდმივად ცვალებად ალიანსებს შორის, 

მათ შორის, სპარსულენოვან ტაჯიკებთან და თურქულენოვან უზბეკებთან. 

ეს მთაგორიანი ქვეყანა, რომელიც დიდი ხნის განმავლობაში ითვლებოდა 

მოსახერხებელ ბუფერულ ზონად რუსულ ცენტრალურ აზიასა და ნების- 

მიერ სხვა სახელმწიფოს შორის, რომელიც ინდოეთის სუბკონტინენტზე ბა- 

ტონობდა, ეთნიკური ნიშნით დანაწევრების პირას იდგა. ავღანეთში მიმდინ– 

არე სამოქალაქო ომმა, რომელმაც 1992-1995 წლებში ქვეყნის დედაქალაქი 

მთლიანად გაანადგურა, მას შემდეგ გააღვივა რეგიონული დიდი სახელმწი– 

ფოების ინტერესი, რაც მოსკოვსაც და ვაშინგტონსაც უკვე ხელი ჰქონდათ 

ჩაქნეული ავღანეთზე. პაკისტანი, ირანი და უზბეკეთი საკუთარი გავლენის 

გაფართოებას ცდილობდნენ და ავღანეთის არეულობაში ერთმანეთთან და- 

პირისპირებულ დაჯგუფებებს უჭერდნენ მხარს. 

რუსეთი, რომელიც შიშობდა, რომ ავღანეთში მიმდინარე ეთნიკური, 

ენობრივი და რელიგიური დაპირისპირებები შეიძლებოდა ცენტრალური 

აზიის რესპუბლიკებსა და რუსეთის სამხრეთის რეგიონებსაც მოსდებოდა, 

სიფრთხილის მიზნით თავის სამშვიდობო ძალებს ტაჯიკეთში ინარჩუნებდა, 

რასაც სრულად უჭერდნენ მხარს ცენტრალური აზიის კლიენტი სახელმწი- 

ფოები. ამასობაში, ტაჯიკეთი, ფაქტობრივად, რუსეთის პროტექტორატი 

ხდებოდა, ყაზახეთი კი (რეგიონის ხუთ სახელმწიფოს შორის ყველაზე დიდი 

და ეკონომიკურად განვითარებული ქვეყანა) მოსკოვთან საუკეთესო ურთ- 

იერთობებს ამყარებდა. რუსულენოვანი სლავები, რომლებიც რუსეთის ევ- 

როპული ნაწილიდან მიგრაციის შედეგად აღმოჩნდნენ ყაზახეთში, რაოდე– 

ნობით ყაზახებს აღემატებოდნენ და ამაყად ინარჩუნებდნენ ენობრივ და 

კულტურულ იდენტობას. ყაზახეთის მთავრობა თავს მოვალედ გრძნობდა 

ურთიერთთანხმობისთვის მიეღწია თავის რუსულენოვან ეკონომიკურ ელი-

ყოფილი საბჭოთა კავშირის ცენტრალურაზიური რესპუბლიკები 

ტასთან, რითაც ქვეყნის შიგნით ძირგამომთხრელი ტენდენციებისაგან თავს 

დაიზღვევდა. ავღანეთთან და კავკასიის ქვეყნებთან შედარებით, ცენტრალ- 

ური აზიის ხუთი რესპუბლიკა, 1991 წელს მოსკოვისგან დამოუკიდებლობის 

მიღწევის შემდეგ, შედარებით მშვიდობიან და სტაბილურ გარემოში ცხოვ- 

რობდა. რუსეთისათვის შექმნილი ეს ხელსაყრელი ვითარება რეგიონში რუ- 

სეთის ინტერესს ასახავდა, რაც, მისი ძველი ბატონობის აღდგენის გარეშე, 

რეგიონში მშვიდობის შენარჩუნებაში მდგომარეობდა.

რუსეთის მშფოთვარე ტრანზიცია 
პაპიტალიზმისა და დემოპრატიისაკჰენ 

ოთხმოცდაათიან წლებში რუსეთის შიგნით და მის საზღვრებს გარეთ 
აგორებული ნაციონალისტური მღელვარების ტალღა მწვავე ეკონომი- 
კურ კრიზისს დაემთხვა, რომელმაც ეს ახალი სუვერენული სახელმწიფო 
თავისუფალ საბაზრო ეკონომიკაზე სწრაფი და მტკივნეული ტრანზიციის 
პერიოდში მოიცვა. ელცინი და მისი გუნდი დაუღალავად განაგრძობდნენ 
ეკონომიკური ლიბერალიზაციის პოლიტიკას: სახელმწიფო საწარმოების 
ნახევარზე მეტის პრივატიზაციით, მიწის საკუთრების ლეგალიზაციით, არ- 
ამომგებიანი კომპანიებისათვის სახელმწიფო სუბსიდიების შეწყვეტით და 
ფასებზე კონტროლის გაუქმებით, რაც რუსულ საზოგადოებაში სერიოზულ 
მოკლევადიან რყევებს იწვევდა. მძვინვარე ინფლაციამ, წარმოების დაცემამ, 
ფინანსურმა სპეკულაციებმა, კორუფციამ და სამომხმარებლო საქონლის 

დეფიციტმა თანდათან ძირი გამოაცალა იმ კეთილგანწყობას, რომელიც ელ- 

ცინმა 1991 წლის სახელმწიფო გადატრიალებისას მოიპოვა და მის მიმართ 

მკვეთრად ოპოზიციურად განწყობილ მოძრაობას ჩაუყარა საფუძველი. ასეთ 

ოპოზიციას წარმოადგენდა ნაკლებად სავარაუდო ალიანსიც უკიდურეს კო- 

მუნისტებს, რომლებიც ელცინის ეკონომიკურ და პოლიტიკურ რეფორმებს 

ეწინააღმდეგებოდნენ და ახალი სახეობის რუს ნაციონალისტებს შორის, 

რომლებიც მსოფლიოში რუსეთის ძალისა და პრესტიჟის დაცემას მისტიროდ- 

ნენ. 1993 წლის განმავლობაში ელცინი და მისი ოპონენტები მკვეთრად უპ- 

ირისპირდებოდნენ ერთმანეთს, ვიდრე იმავე წლის სექტემბერში ელცინმა 

საკანონმდებლო ორგანო არ დაითხოვა, დემოკრატიული პოლიტიკური რე- 

ფორმებისა და ეკონომიკური ლიბერალიზაციის პროგრამის დასაცავად სა- 

განგებო უფლებამოსილებებით აღიჭურვა და საზოგადოებრივი განწყობის 

შესამოწმებლად ახალი საპარლამენტო არჩევნები გამოაცხადა. თვის ბოლოს 

ელცინმა სამხედრო იერიშის ბრძანება გასცა პარლამენტის შენობაზე, სადაც 

მისი პოლიტიკური მტრები, მათ შორის ყოფილი ვიცეპრეზიდენტი, გენერა- 

ლი ალექსანდრე რუცკოი და პარლამენტის სპიკერი რუსლან ხასბულატოვი, 

მისი პოლიტიკური განადგურებისათვის შეთქმულებას ამზადებდნენ. ცეცხ- 

ლმოკიდებული პარლამენტის შენობა და ციხეში გამომწყვდეული ოპონენტე- 

ბი ელცინისა და მისი რეფორმატორული პროგრამის საბოლოო გამარჯვების 

ნიშანი იყო. 

უკვე ვიხილეთ, რომ რუსეთის პოლიტიკა საბჭოთა კავშირის არარუსული 

მემკვიდრე სახელმწიფოების მიმართ უფრო თვითდაჯერებული გახდა. ყო- 

ფილი საბჭოთა რესპუბლიკებიდან ბევრი რუსეთთან მჭიდრო კავშირების 

აღდგენას მიესალმა. დამოუკიდებლობის შემდგომი თავდაპირველი ეიფორი- 

ის შემდეგ ნათელი გახდა, რომ საბჭოთა კავშირის დაშლამ სხვადასხვა არა– 

რუსულ რესპუბლიკას განსხვავებული შედეგი მოუტანა. ბევრი მათგანი

მძიმე ეკონომიკურ გაჭირვებას განიცდიდა მოსკოვის მიერ იმ კრედიტებისა 

და სუბსიდიების სისტემის გაუქმების შემდეგ, რომელსაც ისინი საბჭოთა 

პერიოდში მიჩვეულიყვნენ. სხვების სტაბილურობასა და ტერიტორიულ 

მთლიანობას ეთნიკური და რელიგიური კონფლიქტები ემუქრებოდა, რასთან 

გამკლავებაც მათ მარტო არ შეეძლოთ. მკვეთრად დამოუკიდებელი კურ- 

სის მქონე ბალტიის რეგიონის ქვეყნებისა და უკრაინის გარდა, არარუსული 

მემკვიდრე სახელმწიფოები, შიდა სირთულეებისა და თავდაცვითი პრობ- 

ლემების მოსაგვარებლად, რუსეთთან ეკონომიკური და უსაფრთხოებასთან 

დაკავშირებული კავშირების გამყარებას ცდილობდნენ. ბელარუსში, საქა- 

რთველოში, მოლდოვაში, ტაჯიკეთსა და თურქმენეთში ამ ქვეყნების მთავ- 

რობების თანხმობით განლაგებული რუსეთის სამხედრო ბაზები და სამხ- 

ედრო ბაზების განლაგებასთან დაკავშირებით სომხეთთან გაფორმებული 

შეთანხმება, რუსეთის საზღვრებს გარეთ მოსკოვის გავლენის შენარჩუნების 

ნათელ მაგალითად რჩებოდა. შეერთებული შტატების თავდაპირველი რეაქ- 

ცია ცივ ომში მისი ყოფილი მოწინააღმდეგის ეკონომიკური და პოლიტიკური 

სირთულეების მიმართ, ზოგადად, ვაშინგტონის მხარდაჭერასა და კეთილ- 

განწყობას ასახავდა. მოსკოვში არაერთი ამერიკელი ეკონომისტი გაეშურა, 

რათა ელცინის მთავრობისათვის მიეცათ რჩევები გეგმიური ეკონომიკის 

თავისუფალი ბაზრის ეკონომიკურ სისტემაზე გადაყვანის საკითხში, რაც 

ელცინისა და მისი უახლოესი თანამოაზრეებისთვის უმნიშვნელოვანესი 

ფაქტორი იყო ქვეყნის მომავლის კუთხით. შეერთებულმა შტატებმა მხარი 

დაუჭირა რუსეთისათვის საერთაშორისო სავალუტო ფონდის დიდი ოდენო- 

ბის სესხის გამოყოფას ორ მწვავე კრიზისულ პერიოდში, რომელიც ქვეყანას 

დაატყდა 1994 წელს ელცინის წინააღმდეგ განხორციელებული წარუმატე- 

ბელი სახელმწიფო გადატრიალებისა და 1998 წელს რუბლის ღირებულების 

მკვეთრი დაცემის შემდეგ, რომელსაც, როგორც შიშობდნენ, შეეძლო სრული 

ეკონომიკური კოლაფსი გამოეწვია. საპრეზიდენტო ვადის დასრულებამდე, 

ელცინი, ეროვნული ვალუტის გასამყარებლად, ინფლაციის დასამარცხე- 

ბლად და გადასახადების თავიდან აცილების აღსაკვეთად, მკაცრი ეკონომი- 

კური პოლიტიკის გატარებას განაგრძობდა და, ასევე, რუსული მრეწველო- 

ბის პრივატიზაციასაც აგრძელებდა. ამ პოლიტიკის გამო, რუსეთის პრეზი- 

დენტი ვაშინგტონის მაღალ შეფასებასა და შეერთებული შტატების უწყვეტ 

მხარდაჭერას იღებდა. 

საბჭოთა კავშირის დაშლიდან ათი წლის შემდეგ, რუსულ-ამერიკულ ურ- 

თიერთობებში რამდენიმე გამაღიზიანებელი ფაქტორი არსებობდა: ვაშინგ- 

ტონის გადაწყვეტილება ანტიბალისტიკური რაკეტების ხელშეკრულებიდან 

გამოსვლისა და ეროვნული თავდაცვის სისტემის სტრატეგიის გაგრძელების 

შესახებ, ნატო-ს გაფართოება ვარშავის ხელშეკრულების ყოფილი წევრი 

ქვეყნების ხარჯზე და კოსოვოს კონფლიქტში რუსეთის სლავი პროტეჟეს, 

სერბიის, წინააღმდეგ ომის წარმოება მოსკოვის ღრმა უკმაყოფილებას

იწვევდა. თუმცა, ამ უკმაყოფილებას რუსეთში ისეთი მკვეთრი ანტიამერი– 
კული განწყობა არ გამოუწვევია, რომელიც ორ ქვეყანას შორის დაახლოე- 
ბის პროცესს შეაფერხებდა. მეორე მხრივ, შეერთებული შტატების საზოგა- 
დოებრივი აზრი უარყოფითად იყო განწყობილი ჩეჩნეთში ადამიანის უფლე- 
ბების დარღვევითა და იმ ძალისმიერი მეთოდების გამო, რომელსაც ელცინი 
ხელისუფლებაში დასარჩენად იყენებდა. როგორც ჩინეთის ხელისუფლების 
მიერ ტიანანმენის მოედანზე დემონსტრანტების ხოცვა და განსხვავებული 

აზრის შემდგომი ჩახშობა დატოვა ვაშინგტონმა ყურადღების გარეშე, კლინ- 
ტონის ადმინისტრაციაც ჩეჩნეთში რუსული არმიის უხეში ქცევისა და 1993 
წელს პოლიტიკურ ოპონენტებთან დავისას ელცინის მიერ პარლამენტის 
შენობაზე სამხედრო იერიშის კრიტიკისაგან თავს იკავებდა. ელცინის მოუ- 

ლოდნელი გადადგომისა და მისი რჩეულისათვის, კაგებეს ყოფილი ოფიცრის 

– ვლადიმერ პუტინისათვის ხელისუფლების გადაცემის შემდეგაც, რუსულ- 

ამერიკული ურთიერთობები მშვიდად ვითარდებოდა. 1999 წელს ჩეჩნეთში 

მეორე ომის დაწყების შემდეგ, იქ რუსეთის არმიის მიერ ადამიანის უფლე- 

ბების უხეში დარღვევა და რუსული პრესისა და ხელისუფლების პოლიტი- 

კური მოწინააღმდეგეების მიმართ პუტინის რეპრესიული ღონისძიებები ახა- 

ლი საუკუნის პირველ წლებში,ვაშინგტონში მხოლოდ ფორმალურ პროტესტს 

იწვევდა. რაც არ უნდა არასრულყოფილი ყოფილიყო რუსეთის ეკონომიკური 

და პოლიტიკური სისტემა დასავლელი დამკვირვებლების თვალში, ისინი 

მაინც ამ სისტემას ამჯობინებდნენ კომუნიზმის აღორძინებას ან აგრესიულ 

რუსულ ნაციონალიზმს, რომელსაც უკიდურესი მემარჯვენე ზოგიერთი 

პოლიტიკოსი უჭერდა მხარს. ვაშინგტონის შემწყნარებლური დამოკიდებ- 

ულება პუტინის რეპრესიული პოლიტიკის მიმართ კიდევ უფრო მკვეთრად 

2001 წლის 11 სექტემბრის შემდეგ, ჯორჯ უ. ბუშის ადმინისტრაციის პირო- 

ბებში გამოიკვეთა. პუტინმა ჭკვიანურად მოახერხა ჩეჩენი მუსლიმი ამბოხე- 

ბულების იმ მუსლიმ მებრძოლებთან დაკავშირება, რომლებმაც ნიუ იორკსა 

და ვაშინგტონში თავდასხმები მოაწყვეს და თეთრმა სახლმაც იგი ტერორიზ– 

მის წინაალმდეგ ბრძოლაში ერთგულ მოკავშირედ მიიღო. 

რუსეთი და მისი მეზობლები მეოცე საუკუნის 

პირველ ათწლეულშუში 

ოცდამეერთე საუკუნის დასაწყისში რუსეთის ახალი პრეზიდენტი ვლა- 

დიმერ პუტინი სათავეში ჩაუდგა ქვეყანას ღრმა ეკონომიკური და ფინანს- 

ური კრიზისით, უმეტესწილად მუსლიმური ჩეჩნეთის რეგიონისგან საშიში 

სეპარატისტული გამოწვევებითა და მსოფლიოში დაკარგული პრესტი- 

ჟითა და გავლენით. მისი ავტორიტარული მმართველობის ქვეშ ქვეყანამ, 

ოთხმოცდაათიანი წლების მეორე ნახევრის ფინანსური კრიზისის შემდეგ, 

ეკონომიკისა და ცხოვრების სტანდარტების მნიშვნელოვან ზრდასა და ფი-

ნანსურ სტაბილიზაციას მიაღწია. რუსეთის სამხედრო ძალები უკვე მეორედ 

სასტიკად გაუსწორდენენ აჯანყებას ჩეჩნეთში, რის შედეგადაც ამ ქვეყანაში 

ხელისუფლება მორჩილმა მმართველმა ელიტამ აიღო, რომელიც მოსკოვის 

ნება-სურვილის შესაბამისად იმოქმედებდა. რუსეთმა თავისი გლობალური 

ინტერესების გატარებაც უფრო მეტი თავდაჯერებულობით განაგრძო, ვი- 

დრე ელცინის არასტაბილური მმართველობის პერიოდში. ამ ახალი მტკიცე 

პოლიტიკის გატარება მსოფლიოში ენერგორესურსებზე ფასების ზრდის 

წყალობით გახდა შესაძლებელი, რამაც საშუალება მისცა რუსეთს თავისი 

უზარმაზარი ბუნებრივი აირისა და ნავთობის მარაგები მათი ექსპორტიდან 

შემოსავლების მისაღებად და ნავთობისა და ბუნებრივი აირის ინფრასტრექ- 

ტურის განსავითარებლად უცხოური ინვესტიციების მოსაზიდად გამოეყენე- 

ბინა. 1996 წელს მოსკოვმა და პეკინმა გააფორმეს შეთანხმება, რითაც რუ- 

სეთმა მნიშვნელოვნად გაზარდა ჩინეთში ნავთობისა და ბუნებრივი აირის მი- 

წოდება, მაშინ, როცა ევრაზიის მეორე ბოლოს, დასავლეთ ევროპის ქვეყნები 

უფრო და უფრო კრიტიკულად დამოკიდებული ხდებოდნენ რუსეთის ბუნე- 

ბრივ აირზე. მოკლედ, პოლიტიკური არასტაბილურობის, სამხედრო ძალის 

დაკარგვის, ფინანსური კრიზისისა და ეკონომიკური პრობლემების ათ- 

წლიანი პერიოდის შემდეგ, რუსეთი დამაჯერებლად ცდილობდა, დაებრუნე- 

ბინა თავისი ძველი ადგილი მსოფლიოს ძლიერი სახელმწიფოების გვერდით. 

რუსეთის საგარეო პოლიტიკის ეს თავდაჯერებულობა ნაწილობრივ 

გამიზნული იყო დაკარგული გავლენის აღდგენისათვის რუსეთის სამეზობ- 

ლოში, რომელიც ადრე საბჭოთა კავშირის შემადგენელ ნაწილს წარმოად- 

გენდა. უკრაინისა და საქართველოს ყოფილი საბჭოთა რესპუბლიკები, მათი 

მეტად პრო-დასავლური და ანტირუსული პოლიტიკის გამო, კრემლის გან- 

საკუთრებული შეშფოთების მიზეზად იქცნენ. 2004 წლის ნარინჯისფერმა 

რევოლუციამ უკრაინაში ქვეყნის სათავეში პრეზიდენტი ვიქტორ იუშჩენ- 

კო მოიყვანა – მოსკოვის დაუფარავი ოპონენტი, რომელმაც თავისი ქვეყ- 

ნის მიზნად ნატო-ს წევრობა გამოაცხადა. როდესაც უკრაინელებმა და ნა- 

ტოს ოფიციალურმა წარმომადგენლებმა ნატო-ში უკრაინის გაწევრიანების 

შესაძლებლობის შესახებ დისკუსიები გამართეს, კრემლმა დაუფარავად 

მრისხანე რეაქცია გამოხატა. ოთხმოცდაათიან წლებში, მოსკოვის უკიდურე- 

სი აღშფოთების მიუხედავად, ვარშავის პაქტის ქვეყნების ნატო-ში გაწევრი- 

ანების შემდეგ, შეერთებულ შტატებს დაქვემდებარებული ამ ალიანსის აღ- 

მოსავლეთით შემდგომ გაფართოებაზე კრემლის მოსალოდნელი რეაქცია 

უკრაინაში სევასტოპოლის საზღვაო ბაზით სარგებლობის წინაშე დამდგარი 

შესაძლო საფრთხითაც იყო განპირობებული. როდესაც 2006 წლის დასაწყ- 

ისში უკრაინის მთავრობამ უარი თქვა რუსეთიდან მიღებული ბუნებრივი 

აირისთვის საბაზრო ფასის გადახდაზე, პუტინმა კიევს დროებით შეუჩერა 

ბუნებრივი აირის მიწოდება, რითაც გააფრთხილა უკრაინა (და, შესაბამისად,

ევროპაც), რომ რუსეთი მზად იყო ენერგიის ეს უმნიშვნელოვანესი წყარო სა– 
კუთარი ინტერესების შელახვის წინააღმდეგ ბრძოლის დიპლომატიურ იარა- 
ღად გამოეყენებინა. 

2003 წელს საქართველოში მომხდარი „ვარდების“ რევოლუციის შედეგად 
ხელისუფლების სათავეში მკვეთრად ანტირუსული ელიტა მოვიდა, რომელ- 
მაც ღიად გამოხატა ნატო-ში გაწევრიანების სურვილი და მოითხოვა ქვეყნი–- 
დან რუსი მშვიდობისმყოფელების გაყვანა, რომლებიც ოთხმოცდაათიანი 
წლების დასაწყისიდან აფხაზეთისა და სამხრეთ ოსეთის სეპარატისტულ რე- 
გიონებში წესრიგის დასაცავად იყვნენ განლაგებული. საქართველოს'ამ ორი 
ანკლავის მოქალაქეებმა რუსეთისგან მოქალაქეობის შეთავაზება და ფართო 
ეკონომიკური დახმარება მიიღეს. ორივე რეგიონი ღიად უპირისპირდებოდა 
საქართველოს ცენტრალურ ხელისუფლებას დედაქალაქ თბილისში. 2008 

წლის გაზაფხულზე დასავლეთის მიერ რუსეთის პროტეჟე სერბიისგან კოსო- 

ვოს დამოუკიდებლობის აღიარებაზე პასუხად, მოსკოვმა საქართველოს ორი 

ანკლავის დამოუკიდებლობა აღიარა და გამოაცხადა მათი, როგორც რუსე- 

თის ფედერაციის ავტონომიური რესპუბლიკების, დე ფაქტო ანექსია. იმავე 

წლის ზაფხულში ანტირუსულად განწყობილმა საქართველოს პრეზიდენტმა 

მიხეილ სააკაშვილმა სამხრეთ ოსეთის წინააღმდეგ სამხედრო იერიში წამოი- 

წყო, რასაც ხუთდღიანი ომი მოჰყვა საქართველოსა და რუსეთს შორის, 

რომელმაც სეპარატისტული რეგიონების დასაცავად ჯარები გაგზავნა. საფ– 

რანგეთის პრეზიდენტ ნიკოლა სარკოზის (საფრანგეთი მაშინ ევროკავშირის 

საბჭოს თავმჯდომარე ქვეყანა იყო) შუამავლობით შეთანხმებული საზავო 

ხელშეკრულების შესაბამისად, საქართველოს დაპყრობილი ტერიტორიიდან 

გასვლის შემდეგ, რუსეთის სამხედრო ძალები სამხრეთ ოსეთსა და აფხაზეთ- 

ში დარჩნენ, რათა მოსკოვის პროტექციის ქვეშ ამ ორი ანკლავის დამოუკიდე- 

ბელი სტატუსი დაედასტურებინათ. საბჭოთა კავშირის დაშლის შემდეგ რუ- 

სეთმა პირველად გამოიყენა სამხედრო ძალა საკუთარი საზღვრების მიღმა, 

რითაც პირდაპირ მიანიშნა, რომ მზად იყო ძალის გამოყენებით აღდგომოდა 

წინ მეზობელი სახელმწიფოების მიერთებას სამხედრო ორგანიზაციასთან, 
რომელსაც ის კვლავ ქვეყნის დასავლეთის საზღვრებთან მდებარე ანტირუ– 

სულ ალიანსად მიიჩნევდა. 

პრეზიდენტ პუტინის ამ გაბედულ ნაბიჯებს დასავლეთში ისეთივე მნიშ– 

ვნელოვანი კრიტიკა მოჰყვა, როგორც მანამდე მის მიერ რუსეთის მასობრივი 

საინფორმაციო საშუალებების წინააღმდეგ სასტიკი ზომების გამოყენებასა 

და ოთხმოცდაათიან წლებში ელცინის პრეზიდენტობისას ჩამოყალიბებული 

წარმომადგენლობითი დემოკრატიისადმი მის უპატივცემულო დამოკიდებ- 

ულებას, 2008 წლის საპრეზიდენტო არჩევნების შედეგად ახალი მემკვიდრის 

არჩევამაც დასავლეთის დამოკიდებულება დიდად ვერ შეცვალა. მიუხედავად 

იმისა, რომ პუტინმა დაიცვა კონსტიტუციით გათვალისწინებული დებულება

საპრეზიდენტო პოსტის ორი ვადით შეზღუდვის თაობაზე და ნებაყოფლობით 

გადადგა – რაც პირველი შემთხვევა იყო საბჭოთა თუ რუსი ლიდერის მხრი- 

დან – მან პრემიერმინისტრის პოსტზე გადაინაცვლა, ხოლო მისმა ახალგაზ- 

რდა პროტეჟე დიმიტრი მედვედევმა არჩევნებში გაიმარჯვა და პრეზიდენტის 

პოსტი დაიკავა. არავის ეპარებოდა ეჭვი,რომ ნამდვილი ხელისუფლება პუტი- 

ნის ხელში რჩებოდა, რადგან სწორედ იგი აკონტროლებდა ერთიანი რუსეთის 

პოლიტიკურ პარტიას, რომელიც პარლამენტში წამყვან ძალას წარმოადგენ- 

და. ასევე არავის ეპარებოდა ეჭვი, რომ მედვედევი პუტინის შემტევ საგარეო 

პოლიტიკას განაგრძობდა. კოსოვოს სტატუსისა და უკრაინისა და საქართ- 

ველოს ნატო-ში გაწევრიანების წაქეზების გამო უთანხმოებების გარდა, არ- 

სებობდა კიდევ ერთი საკითხი, რომელიც მნიშვნელოვნად ამწვავებდა რუ- 

სულ-ამერიკულ ურთიერთობებს. კერძოდ, უთანხმოების კიდევ ერთ წყაროს 

წარმოადგენდა ბუშის ადმინისტრაციის გეგმა, რომელიც ბალისტიკური რა- 

კეტებისგან გლობალური თავდაცვის სისტემის კომპონენტების პოლონეთსა 

და ჩეხეთში განლაგებას ითვალისწინებდა. ურჩი სახელმწიფოების, მაგალი- 

თად, ირანის, სავარაუდო სარაკეტო თავდასხმისგან თავდაცვის საბაბის 

მიუხედავად, კრემლმა, რუსეთის ბირთვული შემაკავებელი სისტემისათვის 

საფრთხის შექმნის გამო, პოლონეთში გამანადგურებელი რაკეტებისა და 

ჩეხეთში სარადარო სადგურის განთავსება დაგმო. ამ პოლიტიკური უთანხ- 

მოებების გამო, რუსეთსა და დასავლეთს შორის ურთიერთობებმა საბჭოთა 

კავშირის დაშლის შემდეგ ყველაზე დაბალ ნიშნულამდე დაიწია. 

2009 წლის იანვარში თეთრი სახლი ბარაკ ობამამ დაიკავა, რომელსაც 

ორ ქვეყანას შორის კონფლიქტის გამომწვევ ზოგიერთ მიზეზზე პოზიციის 

შერბილებით რუსეთ-ამერიკული ურთიერთობების „გადატვირთვა“ ჰქონ- 

და გადაწყვეტილი. პირველი ნაბიჯი ამ მიმართულებით მან პრეზიდენტო- 

ბის პირველივე წელს გადადგა, როდესაც პოლონეთსა და ჩეხეთში სარაკე- 

ტო თავდაცვის პროექტი შეაჩერა. პოლიტიკის ასეთი მკვეთრი ცვლილება 

საზოგადოებას იმ ფაქტით განემარტა, რომ, ირანის შორი რადიუსის რა- 

კეტების შესაძლებლობათა ხელახალი შეფასების შედეგად, ამ რეგიონიდან 

შესაძლო საფრთხის აღქმა შემცირდა. ეს გადაწყვეტილება ასევე ასახავდა 

მოსაზრებას, რომ აღმოსავლეთ ევროპაში სარაკეტო თავდაცვაზე უარი ვაშ- 

ინგტონის მხრიდან აუცილებელი დათმობა იყო ბირთვული იარაღის შექმნის 

მიზნით ირანის სავარაუდო მცდელობების გამო მის წინააღმდეგ უფრომკაც- 

რი სანქციების ასამოქმედებლად რუსეთის მხარდაჭერის მოპოვებისათვის.



თავი 17 

–2+ 

ევროპა: ინტეგრაცია და 

  

დეზინტეგრაცია 

  

ევროს სიმბოლოს ქანდაკება ევროტაუერის წინ, ფრანკფურტში, ვილი ბრანდტის მოედანზე. ამ ორ- 

მოცდაოთხსართულიან შთამბეჭდავ ცათამბჯენში ევროპის ცენტრალური ბანკის შტაბბინაა განლაგე– 

ბული. 1999 წლის პირველი იანვრიდან ევროკავშირის თერთმეტი წევრი სახელმწიფოს მიერ ერთიანი ფუ- 

ლადი ერთეულის – ევროს – შემოღების შესაბამისად, დაარსდა ევროპის ცენტრალური ბანკი, ერთიანი 

ვალუტის დაბეჭდვაზე ნებართვის გაცემის ექსკლუზიური უფლებით. მას შემდეგ ე.წ. ევროზონას კიდევ 

რამდენიმე ქვეყანა შეემატა, რითაც მათ უარი თქვეს საკუთარ ფულად პოლიტიკაზე. ფულის დაბეჭდვის 

ექსკლუზიური კონტროლის დათმობით, – რაც ეროვნული სუვერენიტეტის ერთ-ერთი განმსაზღვრელი 

მახასიათებელია, – ევროზონის ქვეყნებმა, ევროპული პოლიტიკური კავშირის განვითარების კუთხით, 

მნიშვნელოვანი ვალდებულება აიღეს. 

თავის შინაარსი 

ერთიანი ექროპის იდეის ახალი დასაწყისი 

ბალკანეთის ტრაგედია 
  

ერთიანი ევროპის იდეის ახალი დასაწყისი 

ოთხმოციანი წლების ბოლოს აღმოსავლეთ ევროპის კომუნისტური 

ბლოკის მოულოდნელი დაშლა დასავლეთ ევროპის ქვეყნებს შორის ინტე- 

გრაციის ნაკლებად სენსაციურ, მაგრამ თანაბრად მნიშვნელოვან პროგრესს 

დაემთხვა. დასავლეთ ევროპაში 1957 წელს რომის ხელშეკრულებით დაწყე- 

ბულმა ეკონომიკურმა თანამშრომლობამ, წარუმატებელი წამოწყებებისა და 

აუსრულებელი იმედების შემდეგ, ოთხმოციანი წლების შუაში ხელახალი იმ- 

პულსი შეიძინა. 1986 წლის ერთიანი ევროპული აქტის თანახმად, 1993 წლის 

დასაწყისში გაუქმდებოდა ევროგაერთიანების” 12 წევრ სახელმწიფოს შორის 

საქონლის, მომსახურების, კაპიტალისა და მუშახელის თავისუფალ გადაადგ- 

ილებაზე მოქმედი ყველა შეზღუდვა. ეს კი ევროგაერთიანების შიგნით მო- 

ქმედ ფირმებს ხარჯების შემცირების საშუალებას აძლევდა, მთელი ევრო- 

გაერთიანების ბაზარზე წარმოების გაფართოების გზით, 380 მილიონი მომხ- 

მარებლის მოთხოვნის დაკმაყოფილებისათვის. ევროპული ეკონომიკური ინ- 

ტეგრაციის ეს ახალი მოძრაობა სიცოცხლისუნარიანობას მთელი ათწლეუ- 

ლის განმავლობაში ევროკომისიის პრეზიდენტ ჟაკ დელორის“ გაბედული 

პოლიტიკის წყალობით ინარჩუნებდა. 1989 წლის გაზაფხულზე მან ევროპის 

ფულადი კავშირის შექმნის გეგმა გამოაცხადა. გეგმა მოკლევადიან პერსპჰექ- 

ტივაში ვალუტების გაცვლითი კურსების უფრო ეფექტურ კოორდინაციას 

ითვალისწინებდა, ხოლო უფრო გრძელვადიან პერსპექტივაში ამ კავშირის 

ფარგლებში შეიქმნებოდა ევროპის ცენტრალური ბანკი, რომელიც საერთო 

ფულად ერთეულს გამოუშვებდა. 
აღმოსავლეთ ევროპაში საბჭოთა იმპერიის მოულოდნელმა დაშლამ, ცივი 

ომის დასასრულმა და გერმანიის გაერთიანებამ 1989-1990 წლებში ევროპუ- 

რომის ხელშეკრულებაზე ხელმომწერი თავდაპირველი ქვეყნები (საფრანგეთი, 
გერმანია, იტალია, ბელგია, ნიდერლანდები და ლუქსემბურგი) და დიდი ბრიტანეთი, 
ირლანდია, დანია, საბერძნეთი, ესპანეთი და პორტუგალია. ტერმინი – ევროპის 
გაერთიანება – აღნიშნავს 1967 წელს ევროპული ეკონომიკური გაერთიანების, 
ევროპის ქვანახშირისა და ფოლადის გაერთიანების და ევროპის ატომური ენერგიის 
გაერთიანების (ევრატომის) შეერთების შედეგად ჩამოყალიბებულ ასოციაციას. 

ევროკომისია, რომლის შტაბბინა ბრიუსელში მდებარეობს, ევროგაერთიანების (მო- 
გვიანებით, ევროკავშირის) აღმასრულებელი სტრუქტურაა. სტრასბურგში მდებარე 
ევროპარლამენტი ევროგაერთიანების (კავშირის) საკანონმდებლო ორგანოს ჩანა- 

სახს წარმოადგენს.

ლი ერთობის მომხრეები ახალი გამოწვევების წინაშე დააყენა. უპირველეს 

ყოვლისა, გამოიკვეთა ევროგაერთიანებასა და საბჭოთა კავშირის ყოფილ 

სატელიტ სახელმწიფოებს შორის მომავალი ურთიერთობების საკითხი. 

როდესაც ყოფილი ეკონომიკური ურთიერთდახმარების საბჭოს (C0CM6C0M) 

წევრმა ქვეყნებმა დიდი ენთუზიაზმით მიმართეს ევროგაერთიანებას გაწ- 

ევრიანების სურვილით, დასავლეთ ევროპის სახელმწიფოების მთავრობები 

მეტად უხერხულ ვითარებაში აღმოჩნდნენ. განა ისევე არ იმსახურებდნენ 

ახალ ზესახელმწიფოებრივ ევროპულ ორგანიზაციაში გაწეგრიანებას ბუ- 

დაპეშტელი, პრაღელი თუ ვარშაველი მოქალაქეები, რომლებმაც მთელი 

გულით გაიზიარეს პოლიტიკური დემოკრატიისა და თავისუფალი საბაზრო 

ეკონომიკის პრინციპები და ამაყად დაადასტურეს მათი ისტორიული კავ- 

შირი დასავლეთის საერთო კულტურულ მემკვიდრეობასთან, როგორც ლონ- 

დონელი, პარიზელი და ბერლინელი მოქალაქეები? 

ევროგაერთიანების გაფართოების საკითხი, რომელიც პერიოდულად 

იჩენდა ხოლმე თავს, ყოველთვის მღელვარე პოლემიკის საგანი ხდებოდა და 

არც ყოფილი საბჭოთა სატელიტების გაწევრიანების საკითხი იყო გამონაკ- 

ლისი. ზოგიერთი წევრი სახელმწიფო შიშობდა, რომ გამოუცდელი, დაბალ- 

განვითარებული ქვეყნების ნაადრევი მიღება მძიმე ტვირთად დააწვებოდა 

გაერთიანების მმართველ სტრუქტურებს და ძირს გამოუთხრიდა მის ეკო- 

ნომიკას; სხვები განიცდიდნენ, რომ მათი პროდუქცია აღმოსავლეთ ევროპის 

დაბალანაზღაურებიანი ქვეყნებიდან შემოსული პროდუქციის კონკურენ- 

ციას ვერ გაუძლებდა. იმის მიუხედავად, რომ ევროგაერთიანებამ 1989 წლის 

დეკემბერში დაუყოვნებლივ შექმნა ევროპის რეკონსტრუქციისა და განვი- 

თარების ბანკი აღმოსავლეთის ახალი სუსტი დემოკრატიული სახელმწიფოე- 

ბისათვის გადაუდებელი ფინანსური დახმარების გასაწევად, ორგანიზაცია 

მათი მიღებისაგან, ზემოჩამოთვლილი მიზეზების გამო, მაინც თავს იკავებ- 

და. ამის ნაცვლად, დასავლეთ ევროპა მათი ევროპული მისწრაფებების და- 

ოკებას „ასოციაციის შეთანხმებებით“ შეეცადა, რაც ათი წლის განმავლობა- 

ში სავაჭრო შეზღუდვების თანდათანობით გაუქმებას ითვალისწინებდა და 

ბუნდოვნად მიანიშნებდა მომავალი გაწევრიანების შესაძლებლობაზე. მა- 

გრამ, სულ მალე, მას შემდეგ, რაც ევროგაერთიანებამ ზურგი აქცია ეკო- 

ნომიკური ურთიერთდახმარების საბჭოს (C0MნC0M) ყოფილ წევრ ღატაკ 

ქვეყნებს, ბრიუსელი ევროპის ეკონომიკური ორგანიზაციის მეტოქე „ევრო- 

პის თავისუფალი ვაჭრობის ასოციაციის“ (ნ6ნL#) მდიდარ წევრსახელმწიფოთა 

(ავსტრია, ფინეთი, ნორვეგია, შვედეთი) განაცხადების განხილვას შეუდგა. 

წევრობის შესახებ მოლაპარაკებები ამ ოთხ სახელმწიფოსთან 1993 წელს 

დაიწყო და 1995 წლის პირველ იანვარს ყველა მათგანი, ნორვეგიის გარდა 

(რომლის ამომრჩეველმაც 1994 წლის ნოემბერში ჩატარებული რეფერენდუ- 

მით უარი თქვა ევროკავშირში გაწევრიანებაზე), ფორმალურად შეუერთდა 

ევროკავშირს.

გაერთიანებიდან კავშირამდე 

ამასობაში, ეკონომიკური და პოლიტიკური ინტეგრაციის გაღრმავების 
მიზნით მიმდინარე ხანგრძლივიდა შრომატევადი მოლაპარაკებები 1991 წლის 
დეკემბერში საეტაპო ხელშეკრულების ხელმოწერით დასრულდა. ევროკავ- 
შირის ხელშეკრულებამ (ანუ მაასტრიხტის ხელშეკრულება – ჰოლანდიის იმ 
ქალაქის სახელწოდების მიხედვით, სადაც ხელშეკრულების საბოლოო დებ- 
ულებები შემუშავდა) ოფიციალურად დაადასტურა 1999 წლისათვის საერთო 
ევროპული ფულადი ერთეულის შემოღების მიზანი. მაასტრიხტში მიღებულ 
გადაწყვეტილებათა შორის ყველაზე შორს მიმავალი დებულებები ფულად 
კავშირს ეხებოდა. ამით დასრულდა კულისებსმიღმა ტექნოკრატებს შორის 
მიმდინარე ათწლიანი დებატები ვალუტების გაცვლითი კურსის რეგული- 
რების, საპროცენტო განაკვეთების, ფულის მიწოდებისა და შეთანხმების 

სხვა ფარული დეტალების შესახებ. საბოლოო მიზანს ხელშეკრულებაზე 

ხელმომწერ წევრ სახელმწიფოთა სავალუტო და ფისკალური პოლიტიკის 

ურთიერთდაახლოება წარმოადგენდა, რისთვისაც აუცილებელი იყო ევრო- 

გაერთიანების კიდევ ერთი ორგანოს შექმნა, რომელიც თავისუფალი იქნე- 

ბოდა წევრი ქვეყნების მთავრობათა პოლიტიკური ჩარევისაგან და რომელიც 

დაარეგულირებდა ისეთ საკითხებს, როგორიცაა საპროცენტო განაკვეთები 

და ფულის მიწოდება. ეს კი სახელმწიფოების მიერ ფულად სფეროში მათი 

კომპეტენციების – ეროვნული სუვერენიტეტის ერთ-ერთი საყრდენის – 

თითოეული ქვეყნის ფინანსთა სამინისტროდან ახალი ზესახელმწიფოებრივი 

ინსტიტუციური ერთეულისათვის გადაცემას ნიშნავდა. 

იმის მიუხედავად, რომ ერთიანი ევროპული ბაზარი 1993 წელს გეგმის 

მიხედვით ამოქმედდა, მაასტრიხტის ხელშეკრულება სახალხო რეფერენდუ- 

მებისა და საპარლამენტო რატიფიკაციების პროცესში სერიოზულ წინააღ- 

მდეგობებს აწყდებოდა. ევროგაერთიანების ქვეყნების ღრმა ეკონომიკური 

რეცესია აიძულებდა წევრ სახელმწიფოებს, კარგად დაფიქრებულიყვნენ, 

ვიდრე ეროვნული ეკონომიკის კონტროლის პრეროგატივას ჯერ კიდევ ბუნ- 

დოვან აბსტრაქციას – „ევროპას“ – გადასცემდნენ. როდესაც ბრიტანეთის 

ფართო საზოგადოებისთვის მაასტრიხტის ხელშეკრულების ინტერვენ- 

ციული დებულებების შესახებ გახდა ცნობილი, სახალხო უკმაყოფილებამ 

ბრიუსელში მყოფი უცნობი ავტოკრატების მიმართ თანდათან იმატა. საფრ– 

ანგეთში ხელშეკრულების მწვავე ოპონენტები უმუშევრობის მატებას ნებად- 

ართულ იაფი საქონლისა და მუშახელის ფრანგულ ბაზარზე თავისუფალ 

შესვლას აბრალებდნენ, რასაც ერთიანი ევროპული ბაზრის წესები ითვალ- 

ისწინებდა. გერმანელები, რომლებიც უკვე მწვავედ განიცდიდნენ ინფლაცი- 

ური ტენდენციის სიმძიმეს ყოფილი აღმოსავლეთ გერმანიის მოსახლეობის 

ერთიან გერმანიაში ინტეგრაციასთან დაკავშირებული გადაუდებელი ხარ- 

ჯების გამო, შიშობდნენ, რომ გერმანულ მარკას მუდმივად მოუწევდა ევ-

როპის უფრო სუსტი ფულადი ერთეულების გადარჩენაზე ზრუნვა ევროპის 

ფულად კავშირში მოქმედი სავალუტო კურსების მექანიზმის გამოყენებით. 

სუპრანაციონალიზმისკენ გარდაუვალი კვანტური ნახტომის ირგვლივ 

არსებულმა შეშფოთებამ პიკს 1992 წლის ივნისში მიაღწია, როდესაც დანი- 

ამ საყოველთაო რეფერენდუმზე მოულოდნელად უარი თქვა მაასტრიხტის 

ხელშეკრულებაზე. ბრიტანეთის მთავრობამ გადაწყვიტა ესარგებლა დანიის 

რეფერენდუმის შედეგებით და მომავლისთვის გადაედო ხელშეკრულების 

რატიფიკაცია, ხოლო ხელშეკრულების გერმანელმა ოპონენტებმა კითხ- 

ვის ნიშნის ქვეშ დააყენეს მისი შესაბამისობა ფედერალურ კონსტიტუციას- 

თან. ეკონომიკური ინტეგრაციის გრძელვადიანი უპირატესობების მიმართ 

საზოგადოების დადებითი განწყობა ხელშეკრულების წარმატებისთვის სე- 

რიოზულ საპირწონეს წარმოადგენდა, რამაც, საბოლოოდ, კომპრომისის 

გამონახვაც შესაძლებელი გახადა. ინტენსიური მოლაპარაკებების პროცეს- 

ში ხელშეკრულების წინაშე არსებული წინააღმდეგობები თანდათან მოიხსნა, 

ხოლო მაასტრიხტის ხელშეკრულების უკვე არსებულ დათქმებს, სხვადასხვა 

წევრი სახელმწიფოების ეჭვების გასაფანტად, ფრთხილად დაემატა ახალი 

დათქმები. 1993 წლის მაისში დანიამ მეორე რეფერენდუმით მხარი დაუჭირა 

ევროკავშირის ხელშეკრულებას და ბრიტანეთის პარლამენტმაც მისი ამოქ- 

მედების ნებართვა გასცა. იმავე წლის ნოემბერში ხელშეკრულება ამოქმედ- 

და და „ევროპის გაერთიანება“ უფრო ინტეგრაციული ელფერის მქონე ევრო- 

კავშირით შეიცვალა. 

1995 წლის დეკემბერში მადრიდში გამართულ კონფერენციაზე ახ- 

ლადგაფართოებული ევროკავშირის 15 წევრი სახელმწიფოს ფინანსთა მინ- 

ისტრებმა სრული ეკონომიკური ინტეგრაციის ძნელად მისაღწევი მიზნის 

მიმართულებით გაბედული ნაბიჯები გადადგეს. მათ დაადასტურეს მაას- 

ტრიხტის ხელშეკრულებით აღებული ვალდებულება 1999 წლამდე ერთიანი 

ევროპული ფულადი ერთეულის შემოღების თაობაზე, დაადგინეს ზუსტი 

განრიგი სრული სავალუტო კავშირის ამოქმედებისთვის და მარკის, ფრან- 

კის, ლირისა და სხვათა მემკვიდრე ვალუტას „ევრო" უწოდეს. რამდენადაც 

მაასტრიხტის ხელშეკრულებამ ევროპის სავალუტო კავშირში გაწევრიანები- 

სთვის მკაცრი წინაპირობები განსაზღვრა – მათ შორის წლიური საბიუჯეტო 

დეფიციტის 3%-ზე დაბლა, ხოლო სახელმწიფო ვალის 60%-ზე დაბლა დაწევა 

– ნათელი გახდა, რომ ევროკავშირის ყველა სახელმწიფო არ ისურვებდა ან 

ვერ შეძლებდა დათქმულ ვადამდე ევროპის სავალუტო კავშირში გაწევრი- 

ანებას. საუკუნის მიწურულს ევროპაში მიმდინარე ეკონომიკური კრიზისის 

შედეგად, ევროპის სავალუტო კავშირში გაწევრიანების მსურველ არაერთ 

წევრ სახელმწიფოში არსებული ეკონომიკური სირთულეების მიუხედავად, 

სავალუტო კავშირის შექმნისაკენ მისწრაფება არ შენელებულა. 1998 წლის 26 

მაისს ევროკომისიამ გამოსცა რეკომენდაცია – რომელიც მომდევნო დღესვე 

დაამტკიცა ევროპულმა საბჭომ – რომლის თანახმადაც, ევროკავშირის თხუ-

თმეტი წევრი ქვეყნიდან თერთმეტი 1999 წლამდე ევროპის სავალუტო კავში- 
რის წევრი ხდებოდა. გამონაკლისებს შორის იყვნენ დიდი ბრიტანეთი, დანია 
და შვედეთი (რომლებმაც ამ ეტაპზე, სხვადასხვა მიზეზით, ევროზონის გა– 
რეთ დარჩენა ამჯობინეს) და საბერძნეთი (რომელიც ერთადერთი ქვეყანა 
იყო, რომელმაც ვერ შეძლო მაასტრიხტის კრიტერიუმების დაკმაყოფილება, 
თუმცა 2001 წელს მაინც გახდა ევროპის სავალუტო კავშირის წევრი). 

ერთიანი ვალუტა და ერთიანი საგარეო და 
უსაფრთხოების პოლიტიკის გეგმები 

ბევრი ევროსკეპტიკოსის გასაოცრად, ევროკავშირის თერთმეტმა წევრ- 
მა სახელმწიფომ დათქმულ ვადაში – 1999 წლის 1-ელ იანვარს – ერთიანი 
ვალუტა შემოიღო და დაიწყო ყველა საბანკო და საკრედიტო ტრანსაქციის 
ევროში განხორციელება. 2002 წლიდან ახლადჩამოსხმულმა მონეტებმა და 
ახლადდაბეჭდილმა ბანკნოტებმა მინიმალური გართულებებით ჩაანაცვლა 

ეროვნული ფულადი ერთეულები. იმავდროულად, ევროპის ცენტრალურმა 

ბანკმა თავის თავზე აიღო კონტროლი ფულის მიწოდებაზე, საპროცენტო 

განაკვეთებზე და სხვა იმ ფუნქციების განხორციელებაზე, რაც, ტრადიცი- 

ულად, წევრი სახელმწიფოების ეროვნული ცენტრალური ბანკების პრეროგა- 

ტივას წარმოადგენდა. ევროს შემოღებას თერთმეტი ეკონომიკური სისტემის 

სრული ინტეგრაცია არ მოჰყოლია. ერთ-ერთი დაბრკოლება საგადასახადო 

განაკვეთებისა და სოციალური კეთილდღეობის ხარჯებს შორის დარჩენილი 

განსხვავებები იყო, რაც ზოგიერთ წევრ სახელმწიფოს სხვებთან მიმართება- 

ში გარკვეულ უპირატესობას ანიჭებდა. მეორე დაბრკოლებას წარმოადგენ- 

და მუშახელის გადაადგილების სირთულე, რაც ენობრივ, ეთნიკურ და კულ- 

ტურულ მოსაზრებებთან იყო დაკავშრებული და რაც ხელს უშლიდა მაღალი 

უმუშევრობის ქვეყნებში მცხოვრებ მუშახელს, ესარგებლა შეუზღუდავი მი- 

გრაციის უფლებით და სამუშაო ევროკავშირის იმ ქვეყნებში მოეძია, სადაც 

საამისოდ მეტი შესაძლებლობები არსებობდა. სრული ინტეგრაციის გზაზე 

დარჩენილი ამ წინააღმდეგობების მიუხედავად, საუკუნის ბოლოს ევროპუ- 

ლი მასშტაბის ცენტრალური ბანკის იურისდიქციის ქვეშ ერთიანი ვალუტ- 

ის დაარსება ევროკავშირის უზარმაზარ მიღწევას წარმოადგენდა. ამით 

გამართლდა მეორე მსოფლიო ომის შემდეგ რეფორმატორთა მცირე ჯგუფის 

გაბედული ხედვა, რომლის თანახმადაც, ეკონომიკური თანამშრომლობა ბე- 

ბერი კონტინენტის კეთილდღეობისა და უსაფრთხოების მიღწევის ყველაზე 

ეფექტური საშუალება იყო. 
იმის მიუხედავად, რომ მაასტრიხტის ხელშეკრულების სოციალურ 

და ეკონომიკურ პოლიტიკასთან დაკავშირებულმა დებულებებმა საზოგა- 

დოების ყველაზე მეტი ყურადღება დაიმსახურა, ხელშეკრულება ასევე ერ- 
თიანი საგარეო და უსაფრთხოების პოლიტიკის ჩამოყალიბებას და ამისთვის

შესაბამისი მულტინაციონალური სამხედრო ინსტრუმენტის შექმნას ითვალ- 

ისწინებდა. ამ მნიშვნელოვანი პოლიტიკით ევროკავშირი ერთგვარად თავს 

იზღვევდა იმ დღისათვის, როდესაც შეერთებული შტატების სამხედროები, 

საბჭოთა საფრთხის გაუჩინარების გამო, ევროპას დატოვებდნენ – სწორედ 

იმ საფრთხის, რომელიც ორმოცი წლის წინ კონტინენტზე ამერიკული სამხ- 

ედრო ძალების განლაგების მიზეზი გახდა. 

ევროპის ავტონომიურ თავდაცვასთან დაკავშირებული ინიციატივები – 

სამოციან წლებში ნატო-ში შეერთებული შტატების წამყვანი როლის მიმართ 

დე გოლის მკვეთრი კრიტიკით დაწყებული, მომაკვდავი „დასავლეთევროპუ- 

ლი კავშირის“ გააქტიურების შესახებ მიტერანის მოკრძალებული მცდელო- 

ბის ჩათვლით – შეერთებული შტატების წინააღმდეგობას იწვევდა იმ მიზეზ- 

ით, რომ ექსკლუზიურად ევროპული თავდაცვითი სტრუქტურა (საუკეთესო 

შემთხვევაში) ნატო-ს ფუნქციების დუბლირებას გამოიწვევდა ან (უარეს 

შემთხვევაში) ალიანსის ერთიანობას შეარყევდა. თუმცა, ცივი ომის დას- 

რულებამ და 1989 წელს მწვავე ეკონომიკურმა კრიზისმა შეერთებული 

შტატების საზოგადოებრივი აზრი ამერიკის სამხედრო ვალდებულებების 

შემცირებისაკენ და, უფრო მეტად, ქვეყნის შიდაეკონომიკური პრობლემების 

მოგვარებისაკენ განაწყო. შედეგად, ექსკლუზიურად ევროპული თავდაცვის 

სისტემის მიმართ შეერთებული შტატების ტრადიციული ეჭვებიც გაიფანტა. 

1991 წელს პრეზიდენტ ბუშის ცალმხრივი ინიციატივა ევროპიდან მცირე რა- 

დიუსის სახმელეთო ბირთვული იარაღის გატანის თაობაზე, მომდევნო წელს 

კანადის განცხადება, რომ 1994 წლამდე მთლიანად გაიყვანდა თავის სამხ- 

ედრო ძალებს ევროპის კონტინენტიდან და 1993 წელს პრეზიდენტ კლინტო- 

ნის გადაწყვეტილება ნატო-ში შეერთებული შტატების კონტინგენტის 100 

000 ჯარისკაცამდე შემცირების თაობაზე მიუთითებდა, რომ ევროპელების- 

გან მათივე თავდაცვაზე ზრუჩვის დიდი წილის საკუთარ თავზე აღებას მოე- 

შესაბამისად, საფრანგეთის პრეზიდენტმა ფრანსუა მიტერანმა და გერ- 

მანიის კანცლერმა ჰელმუტ კოლმა დასალეთევროპული კავშირის ეგიდითა 

და ფრანკო-გერმანული სამხედრო ძალების ბირთვის გარშემო ევროპული 

არმიის შექმნის ძველ გეგმას მტვერი გადაწმინდეს. 1992 წლის მაისში საფრ- 

ანგეთმა და გერმანიამ ხელი მოაწერეს შეთანხმებას ორივე ქვეყნის სამხედრო 

ძალებიდან ოცდათხუთმეტიათასკაციანი ევროპული არმიის (ევროკორპის) 

შექმნის შესახებ. მას შემდეგ, რაც ბელგია ევროკორპისთვის მექანიზებული 

დივიზიის გამოყოფას დათანხმდა, 1993 წლის ნოემბერში სამმა სახელმწი- 

ფომ სტრასბურგში ორგანიზაციის შტაბბინა დააარსა. მოგვიანებით, მათ 

ესპანეთი და ლუქსემბურგი შეუერთდნენ. მაგრამ, ევროპული თავდაცვის 

თანამშრომლობის შესახებ რიტორიკის მიუხედავად, განახლებულმა ევრო- 

კავშირმა, ცივი ომის შემდგომ ევროპაში რეგიონული უსაფრთხოების მარ- 

თვის კუთხით, საკუთარ შესაძლებლობათა პირველი გამოცდა ვერ ჩააბარა.

ევროპაში, 1945 წლის შემდეგ, ყველაზე დიდი მასშტაბის სამხედრო დაპირი– 
სპირების მიმდინარეობისას, ევროკავშირმა ყოფილ იუგოსლავიაში აალებუ- 
ლი კონფლიქტის მოსაგვარებლად ვერც დიპლომატიური და ვერც სამხედრო 
გზები ვერ გამონახა. 

ოთხმოცდაათიანი წლების პირველ ნახევარში ევროპული უსაფრთხოე- 

ბის სტრუქტურის ჩამოყალიბების მცდელობები ნატო-ს იდენტობის ღრმა 

კრიზისს დაემთხვა: შეერთებულ შტატებსა და მის ევროპელ პარტნიორებს 

ატლანტიკური ალიანსის მომავალზე უნდა ეფიქრათ იმ ვითარებაში, როდე– 

საც აღარც ვარშავის პაქტი და არც საბჭოთა კავშირი აღარ არსებობდა. 

ნატო-ს დღის წესრიგის მრავალი საკითხიდან ერთ-ერთი მისი დასავლეთე– 

ვროპულ კავშირთან ურთიერთობა იყო, რომელიც ჯერ კიდევ განვითარების 

საწყის ეტაპზე იმყოფებოდა. ამ ორ ორგანიზაციას შორის 1993 წლის ივნის- 

ში გამართულმა პირველმა შეხვედრამ სერბიის წინააღმდეგ გაეროს ეკო- 

ნომიკური სანქციების ერთობლივ აღსრულებასთან დაკავშირებული ლო- 

გისტიკური საკითხების მოგვარება სცადა და მომავალი თანამშრომლობის 

ძირითადი წესები განსაზღვრა. 

ევროპული თავდაცვის თანამშრომლობის გეგმები, რამაც პრიორიტეტ- 

ული მნიშვნელობა ცივი ომის დასრულებისა და ნატო-ში ამერიკელ სამხ- 

ედროთა შემცირების შემდეგ შეიძინა, კვლავ ჩამოუყალიბებელი და ბუნ- 

დოვანი რჩებოდა. საყოველთაოდ რეკლამირებული ევროკორპის პირველი 

ოფიციალური წვრთნები 1995 წლის ნოემბერში ფრანგული, გერმანული, ეს– 

პანური, ბელგიური და ლუქსემბურგული სამხედრო ერთეულების მონაწილე- 

ობით გაიმართა. ამის მიუხედავად, დასავლეთევროპული კავშირი, რომელიც 

თავდაპირველად ერთიანი ევროპული თავდაცვის სისტემის ბირთვად განიხ- 

ილებოდა, ამაოდ ცდილობდა საკუთარი განსაკუთრებული როლის განსაზ- 

ღვრას ევროკავშირის სტრუქტურების შიგნით. როდესაც გერმანიამ 1997 

წელს ორი ორგანიზაციის შერწყმის ინიციატივა წამოაყენა იმ იმედით, რომ 

დასავლეთევროპული კავშირი ევროკავშირის სამხედრო კომპონენტი გახ- 

დებოდა, დიდმა ბრიტანეთმა და ევროკავშირის ნეიტრალურმა წევრმა სახ- 

ელმწიფოებმა (ავსტრიამ, ფინეთმა, შეედეთმა და ირლანდიამ) ინიციატივა 

დაბლოკეს. ბოსნიის კრიზისის დროს, როდესაც ბალკანეთზე ვითარება გამ- 

წვავდა, სწორედ ნატო და არა ევროკორპი ან დასავლეთევროპული კავშირი 

იყო ის ორგანიზაცია, რომელმაც ჯერ საჰაერო ძალის გამოყენებით მხარეებს 

ბრძოლის შეწყვეტა აიძულა და შემდეგ სამშვიდობო შეთანხმების ზედამხედ- 

ველობა განახორციელა. ევროკავშირმა ვერ შეძლო ბოსნიაში ადამიანთა 

ჟლეტის შეჩერება, რითაც დაადასტურა, რომ მისი ერთიანი უსაფრთხოების 

პოლიტიკა ჯერ კიდევ შორს იყო მისი ერთიანი სავალუტო პოლიტიკის მსგავ- 

სი წარმატებისგან. 

მას შემდეგ, რაც პრეზიდენტმა ფრანსუა მიტერანმა და კანცლერმა 

ჰელმუტ კოლმა ოთხმოციანი წლების დასაწყისში დიდი ხნის წინ მივიწყე–

ბულ დასავლეთევროპულ კავშირს ხელახალი სული შთაბერეს, ევროპული 

თავდაცვის სისტემის ჩამოყალიბების ინიციატივები ყოველთვის საფრან- 

გეთისგან და გერმანიისგან მოდიოდა. თუმცა, 1998 წლის ოქტომბერში ავს- 

ტრიაში გამართულ ევროკავშირის სამიტზე, ბალკანეთის კრიზისისას ევრო- 

კავშირის სამარცხვინო სამხედრო დონით აღშფოთებულმა ბრიტანეთის ახ- 

ლადარჩეულმა პრემიერმინისტრმა ტონი ბლერმა უარი თქვა ევროკავშირის 

შიგნით სამხედრო თანამშრომლობის მიმართ ბრიტანეთის ტრადიციულად 

უარყოფით დამოკიდებულებაზე. ბლერმა და საფრანგეთის პრეზიდენტმა 

ჟაკ შირაკმა 1998 წლის 4 დეკემბერს სენ მალოში ერთობლივი დეკლარაცია 

მიიღეს, რითაც ევროკავშირს ნატოსგან განცალკევებული ავტონომიური 

სამხედრო შესაძლებლობების განვითარებისაკენ მოუწოდებდნენ, რასაც ევ- 

როპული უსაფრთხოებისა და თავდაცვის პოლიტიკა (650) უნდა დარქმეოდა. 

აღნიშნული მიზანი 1999 ივნისში – მას შემდეგ, რაც ევროკავშირმა სამარცხ- 

გინოდ წარმოაჩინა თავი კოსოგოში შეერთებული შტატების საჰაერო-სამხ- 

ედრო კამპანიისას – ევროკავშირის კიოლნის სამიტის მონაწილეებმა კიდევ 

ერთხელ დაადასტურეს. წლის ბოლოს, ჰელსინკის ევროპული საბჭოს სხდო- 

მაზე ევროპული უსაფრთხოებისა და თავდაცვის პოლიტიკის (650ჩ) დეტალ- 

ური გეგმა შეიმუშავეს. ევროკავშირის სამხედრო ძალების პირველი მცირე- 

მასშტაბიანი ოპერაციები 2003 წელს ყოფილ იუგოსლავიაში ჩატარდა, როდე- 

საც ევროკავშირის კონტინგენტებმა ბოსნიასა და მაკედონიაში გაეროსა და 

ნატო-ს მისიები ჩაანაცვლეს. ნახევარი საუკუნე იყო გასული მას შემდეგ, 

რაც საფრანგეთმა პირველად წამოიწყო საუბარი ევროპული თავდაცვის 

გაერთიანების შესახებ, როდესაც ევროპა, ბოლოსდაბოლოს, საკუთარი 

მრავალეროვნული არმიის შესაქმნელად სერიოზული ძალისხმევისათვის 

აღმოჩნდა მზად. საკითხავი რჩებოდა, ისურვებდნენ თუ არა ევროკავშირის 

წევრი სახელმწიფოები ევროპის ავტონომიური სამხედრო ძალებისათვის 

საჭირო თანხების გამოყოფას. ნატო-ს ევროპული წევრი სახელმწიფოები, 

ერთად, თავდაცვაზე შეერთებული შტატების თავდაცვითი ხარჯების ნახ- 

ევარს ხარჯავდნენ. მეოცე საუკუნის ბოლოს კი, საბჭოთა კავშირის დაშლის 

შემდეგ, მათი თავდაცვის ხარჯები 22 პროცენტით შემცირდა. 

წარმატებული გაფართოება და წარუმატებელი 

საკონსტიტუციო და ეკონომიკური რეფორმა 

ოთხმოცდაათიანი წლების მეორე ნახევარში სავალუტო ინტეგრაციის 

წარმატებისა და სამხედრო ინტეგრაციის ზანტი ტემპის პარალელურად, 

ევროკავშირის წინაშე აღმოსავლეთით გაფართოების წინააღმდეგობრივი 

საკითხი დადგა. 1997 წლის ზაფხულში ევროკომისიამ გამოსცა დოკუმენტი,– 

“ჩყლიძმ 2000” – რომელიც აფრთხილებდა ევროკავშირის წევრობის მსურველ 

სახელმწიფოებს, რომ ამ მიზნის მისაღწევად მათ 1993 წელს მიღებული მე-

ტად მკაცრი წინაპირობების დაკმაყოფილება მოუწევდათ. ეს წინაპირობები 
დემოკრატიულ პოლიტიკურ ინსტიტუტებთან, საბაზრო ეკონომიკასთან და 
ევროკავშირის სამართლებრივიბაზის მიღებასთან დაკავშირებულ კრიტერი- 
უმებსაც მოიცავდა. წევრობაზე რამდენიმე განაცხადის განხილვის შემდეგ, 
ევროკომისიამ განსაზღვრა ის ექვსი სახელმწიფო, რომლებიც მზად იყვენ 
გაწევრიანებისათვის მოლაპარაკებების დასაწყებად: კვიპროსი, ჩეხეთი, ეს- 
ტონეთი, უნგრეთი, სლოვენია და პოლონეთი. 1997 წლის დეკემბერში ევრო– 
პულმა საბჭომ ევროკომისიის რეკომენდაცია დაამტკიცა, ხოლო 1998 წლის 
მარტში ზემოაღნიშნულ ექვს ქვეყანასთან გაწევრიანების მოლაპარაკებები 
დაიწყო. მალე ამ ქვეყნების სიას ლატვია, ლიტვა, მალტა და სლოვაკეთიც 
დაემატა. თურქეთი – ნატო-ს ფარგლებში ერთგული მოკავშირე, რომელმაც 

ჯერ კიდევ 1987 წელს გააკეთა განაცხადი ევროკავშირის წევრობისთვის – 

ღრმა უკმაყოფილებას გამოხატავდა მისი მოლაპარაკებების მიღმა დატო- 

ვების გამო, მაშინ, როცა ევროკავშირმა ფართოდ გაუხსნა კარები კვიპროსსა 

და ყოფილ კომუნისტურ ქვეყნებს. თურქეთის მთავრობა ასევე აღშფოთებუ- 

ლი იყო იმით, თუ როგორ მიუდგა ევროკავშირი კვიპროსის კანდიდატურას, 

რომელიც 1974 წლიდან ბერძნულ და თურქულ ნაწილებად იყო გაყოფილი. 

ევროკავშირმა განაცხადა, რომ, თუკი კვიპროსის თურქული ნაწილი უარს 

იტყოდა მოლაპარაკებებში მონაწილეობაზე – კვიპროსის თურქული ნაწილი 

კი უარს ამბობდა მოლაპარაკებებში მონაწილეობაზე საერთაშორისო აღი- 

არების მიღებამდე, რისთვისაც მზად არცერთი სახელმწიფო არ იყო – მო- 

ლაპარაკებები მხოლოდ კვიპროსის ბერძნულ მხარესთან წარიმართებოდა. 

ის ფაქტი, რომ, შესაძლოა, კვიპროსის ბერძნული ნაწილი ევროკავშირის 

წევრი გამხდარიყო, მაშინ, როცა კვიპროსის თურქული ნაწილი (და, თავად, 

თურქეთიც) მოლაპარაკებების გარეთ რჩებოდა, ანკარაში მწვავე რეაქციას 

ბადებდა. თურქების დიდი ნაწილი ევროკაეშირის ამ პოზიციის უკან რელიგ- 

იურ და კულტურულ მოტივებს ხედავდა, რომელთა გამოც ევროკავშირი 

უარს ამბობდა პირველი, ძირითადად, მუსლიმი ქვეყნის წევრად მიღებაზე. 

ინტენსიური და ხანგრძლივი მოლაპარაკებების შემდეგ, 2004 წლის პირველ 

მაისს ათი კანდიდატი ქვეყანა ევროკავშირს მიუერთდა, რითაც კავშირის 

წევრთა რაოდენობა თხუთმეტიდან ოცდახუთამდე გაიზარდა. სამი წლის 

შემდეგ კიდევ ორი ყოფილი კომუნისტური ქვეყანა: ბულგარეთი და რუ- 

მინეთი, რომელთა ევროკავშირში წევრობას მანამდე მათი ეკონომიკური 

სიძნელეები აბრკოლებდა, ევროკავშირის კლუბს შეუერთდა. 

გაწევრიანების შესახებ მოლაპარაკებათა მიმდინარეობისას, ბევრი ევ- 

როპელი ლიდერი მივიდა იმ დასკვნამდე, რომ ევროკავშირის ნამდვილი 

პოლიტიკური ინტეგრაციის მიღწევა მხოლოდ დაწერილი კონსტიტუცი- 

ის მილებით გახდებოდა შესაძლებელი. მიმდინარე საუკუნის დასაწყისში 

იურიდიული ექსპერტები შეხვედრებს მართავდნენ ევროკავშირის წევრ 

სახელმწიფოთა პოლიტიკურ ძალთა წარმომადგენლებთან და სრული დატ-

ვირთვით მუშაობდნენ დოკუმენტის პროექტზე, რომელიც ყველა წევრი სახ- 

ელმწიფოსათვის იქნებოდა მისაღები. პროცესს აყოვნებდა განსხვავებული 

მოსაზრებები ევროკომისიის ზომისა და უფლებამოსილებების, ხმის მიცემი- 

სას კვალიფიციური უმრავლესობის პროცედურისა (რომელსაც საბოლოოდ 

გადაწყვეტილებათა ერთხმად მიღების ძველი პროცედურა უნდა შეეცვალა) 

და წევრ სახელმწიფოებს შორის ხმების რაოდენობის განაწილების შესახებ. 

2004 წლის მაისში ევროკავშირის გაფართოებამ თხუთმეტიდან ოცდახუთ 

წევრამდე, ახალი სტიმული შესძინა ამ კონსტიტუციურ განხილვებს. საბ- 

ოლოოდ, კომპრომისი მიღწეულ იქნა 2004 წლის 18 ივნისს – ამ თარიღს ზო- 

გიერთი ოპტიმისტი ინტეგრაციონისტი ისეთივე დატვირთვას აძლევდა, რაც 

4 ივლისს აქვს შეერთებული შტატებისათვის. ოთხი თვის შემდეგ, ევრო- 

კავშირის წევრმა სახელმწიფოებმა ხელი მოაწერეს ახალი კონსტიტუციის 

შესახებ ხელშეკრულების პროექტს და ახალი ევროპული კონსტიტუციის 

ტექსტი ოცდახუთი ქვეყნის მიერ რატიფიცირებისათვის მზად იყო. ამდენი 

წარუმატებელი წამოწყებისა და იმედგაცრუების შემდეგ, ჟან მონესა და 

მისი თანამოაზრეების ოცნება ევროპის გაერთიანებული შტატების შესახებ, 

განხორციელების პირას იდგა. ბოლოს, 2005 წლის გაზაფხულზე ფრანგი და 

ჰოლანდიელი ამომრჩევლების მიერ კონსტიტუციაზე უარის თქმამ, ევროპის 

სრული პოლიტიკური ინტეგრაციისაკენ მიმავალი გზა კვლავ ჩიხში შეიყვანა. 

2005 წელს ევროკავშირის კონსტიტუციის პროექტის სამარცხვინო 

ჩავარდნის შემდეგ, მისი ავტორები კვლავ დაუბრუნდნენ საწერ მაგიდებს 

და ახალი, უფრო მოკრძალებული და ადაპტირებული დოკუმენტი წარ- 

მოადგინეს. 2007 წლის დეკემბერში ევროკავშირის სახელმწიფოთა და მთავ- 

რობათა მეთაურებმა ე.წ. ლისაბონის ხელშეკრულება მიიღეს, რომელიც ევ- 

როკავშირის ორი დამფუძნებელი ხელშეკრულების – რომის ხელშეკრულები- 

სა (1957) და მაასტრიხტის ხელშეკრულების (1992) – შესწორებას წარმოად- 

გენდა. ერთი წევრი სახელმწიფოს გარდა, ყველამ ხელშეკრულების საპარლა- 

მენტო რატიფიცირების გზით დამტკიცება გადაწყვიტა, რადგან შიშობდნენ, 

რომ სახალხო რეფერენდუმის ჩატარების შემთხვევაში ეს ხელშეკრულებაც 

კონსტიტუციის ბედს გაიზიარებდა. ერთადერთი ქვეყანა, რომელმაც სახ- 

ალხო რეფერენდუმის ჩატარება გადაწყვიტა, ირლანდია იყო და ირლანდ- 

იელმა ხალხმაც 2008 წლის ივნისში ლისაბონის ხელშეკრულებაზე უარი 

თქვა. ვინაიდან ხელშეკრულების ამოქმედებისათვის აუცილებელი იყო ოც- 

დაშვიდივე ქვეყნის რატიფიკაცია, ირლანდიის უარმა ევროკავშირის მომა- 

ვალი კიდევ ერთხელ კითხვის ნიშნის ქვეშ დააყენა. თუმცა, მომდევნო წელს 

ირლანდიელმა ელექტორატმა გადაწყვეტილება შეცვალა და საშუალება მის- 

ცა ლისაბონის ხელშეკრულებას, 2009 წლის 1 დეკემბერს ძალაში შესულიყო. 

ლისაბონის ხელშეკრულება უარყოფილი კონსტიტუციით გათვალის- 

წინებულ არაერთ რეფორმას მოიცავდა. ხელშეკრულება ითვალისწინებდა

ევროპის პარლამენტის ძალაუფლების გაფართოებას, მინისტრების სა- 
ბჭოს კომპეტენციაში შემავალი პოლიტიკის სფეროთა დიდ ნაწილზე გა– 
დაწყვეტილებათა ერთხმად მიღების წესის ორმაგი უმრავლესობის წესით 
შეცვლას და საგარეო ურთიერთობებსა და უსაფრთხოების პოლიტიკაში 
უმაღლესი წარმომადგენლის პოსტის შექმნას, როგორც პირველ ნაბიჯს ევ– 
როკავშირის ერთიანი საგარეო და უსაფრთხოების პოლიტიკის ძნელად მის- 
აღწევი მიზნისაკენ. „დემოკრატიული დეფიციტის" ცნობილი პრობლემის. 
არსებობას, რომელიც ბრიუსელის ბიუროკრატიას ადგილობრივი ამომრჩევ- 

ლებისაგან ჰყოფდა, კვლავ ადასტურებდა საზოგადოებრივი აზრის გამოკ- 
ითხვები. ამასთანავე, ევროკავშირის უარი, საშუალება მიეცა ამომრჩევლე- 

ბისათვის, თავად გადაეწყვიტათ ევროკავშირის სტრუქტურისა და ფუნქცი- 

ების ფუნდამენტური ცვლილებების ბედი, ე.წ. ევროსკეპტიციზმის აქტუა- 

ლურობას ადასტურებდა. ამაზე მეტყველებდა ის ფაქტიც, რომ ოცდაშვიდი 

წევრი სახელმწიფოდან ერთიან ვალუტას მხოლოდ თექვსმეტი შეუერთდა, 

რომელთაგან დიდი ბრიტანეთი ყველაზე თვალში საცემი გამონაკლისი იყო. 

ექსპანსიის ახალი ტალღის წამოწყების გარდა, ევროკომისიის #წიიძგ 

2000 ასევე ითვალისწინებდა ევროკავშირის ორი სადავო პროგრამის ფუნდა- 

მენტურ რეფორმას. ეს ორი პროგრამა ევროკავშირის ყოველწლიური ბიუჯე- 

ფის უმეტეს ნაწილს მოიხმარდა. პირველი მათგანი ევროკავშირის სოფლის 

მეურნეობის ერთიანი პოლიტიკა იყო – სუბსიდიების კომპლექსური სისტემა, 

რომელიც ფერმერებს პროდუქციისათვის ფიქსირებული ფასების გარან- 

ტიას აძლევდა. ევროკავშირის სოფლის მეურნეობის ერთიანი პოლიტიკა 

დიდი ხნის განმავლობაში რჩებოდა წევრებს შორის განხეთქილების საბაბად. 

ერთმანეთს უპირისპირდებოდნენ, ერთი მხრივ, ის ქვეყნები, რომელთაც 

დიდი სასოფლო-სამეურნეო სექტორი ჰქონდათ (მაგალითად, საფრანგეთი) 

და, შესაბამისად, ფიქსირებული ფასებისგან დიდ სარგებლობას იღებდნენ 

და, მეორე მხრივ, ქვეყნები ფერმერთა მცირე რაოდენობით (მაგალითად, 

დიდი ბრიტანეთი), რომელთაც ამ სუბსიდიების დაფინანსება და სურსათში 

უფრო მაღალი ფასების გადახდა უწევდათ. მეორე პრობლემური პროგრამა 

„სექტორულ ფონდებთან“ იყო დაკავშირებული, რომელიც ნაკლებად განვი- 

თარებულ წევრ სახელმწიფოებში (საბერძნეთში, პორტუგალიაში) ეკონომი- 

კური ზრდის ხელშეწყობისკენ იყო მიმართული. დიდი სასოფლო-სამეურნეო 

სექტორის მქონე, დაბალგანვითარებული ცენტრალური და აღმოსავლეთ ევ– 

როპის ქვეყნების გაწევრიანება ევროკავშირში სერიოზულ საფრთხეს უქმნ- 

იდა როგორც სოფლის მეურნეობის ერთიანი პოლიტიკის, ასევე სექტორული 

ფონდების ბიუჯეტს, თუკი ისინი რადიკალურ ცვლილებებს არ განიცდიდ- 

ნენ. საფრანგეთი, პოლიტიკურად ძლიერი ფერმერების ხარჯზე, სოფლის 

მეურნეობის ერთიანი პოლიტიკის რეფორმის ყველა მცდელობას ბლოკავდა, 

ხოლო ევროკავშირის უფრო ღარიბი წევრი სახელმწიფოები სამხრეთში სე-

ქტორული ფონდების გაზრდას ითხოვდნენ, რათა დაეცვათ ამ ფონდებიდან 

მისაღები საკუთარი წილი მას შემდეგ, რაც ცენტრალურ და აღმოსავლეთე- 

ვროპელმა წევრმა სახელმწიფოებმა ეკონომიკური დახმარების მოთხოენა 

დაიწყეს. ამგვარად, ევროკავშირის კომპლექსური ბიუჯეტის სერიოზული 

რეფორმა ბრიუსელის ბიუროკრატიის მთავარ საზრუნავად რჩებოდა. 

მაშინ, როდესაც ევროკავშირი აღმოსავლეთ ევროპის ყოფილი კომუნის- 

ტური ქვეყნების მიღებას გეგმავდა, ამ ქვეყნების ნატო-სთან ურთიერთობის 

საკითხიც დავის საგნად იქცა. იმის მიუხედავად, რომ საბჭოთა კავშირი და 

შემდეგ რუსეთის ფედერაციაც ზედმიწევნით ასრულებდნენ გორბაჩოვის 

პირობას ყოფილი საბჭოთა სატელიტი ქვეყნებიდან წითელი არმიის გაყ- 

ვანის შესახებ, ეს ახალი დემოკრატიული სახელმწიფოები თავს დაუცველად 

გრძნობდნენ და, რეგიონული არასტაბილურობის ამ პერიოდში, სანდო მოკა- 

ვშირეებს ეძებდნენ. აღმოსავლეთ ევროპის ქვეყნებში საფრთხის განცდა მაშ- 

ინვე მწვავდებოდა,როგორც კი რუსეთში პოლიტიკური არეულობებიიიწყებო- 

და ან ნაციონალისტური რიტორიკა აქტიურდებოდა. როგორც ეკონომიკური 

ურთიერთდახმარების საბჭოს (C0CMწ6C0M) ყოფილი წევრები – ჩეხოსლოვაკია 

(მოგვიანებით, ჩეხეთის რესპუბლიკა და სლოვაკეთი), უნგრეთი და პოლონე- 

თი – ეკონომიკური პრობლემების მოსაგვარებლად ევროგაერთიანებაში გაწ- 

ევრიანებას ცდილობდნენ, ხოლო, როგორც ვარშავის პაქტის ორგანიზაციის 

ყოფილმა წევრმა სახელმწიფოებმა, მათ, მომავალში რუსეთისგან შესაძლო 

საფრთხისაგან თავდასაცავად, წევრობისათვის ნატო-საც მიმართეს. 

როდესაც რუსეთმა უკმაყოფილება გამოხატა თავისი ყოფილი კლიენტი 

სახელმწიფოების შესაძლო გაწევრიანების გამო შეერთებული შტატების 

მიერ დომინირებულ სამხედრო ალიანსში, რომელიც ანტირუსულ კოალი- 

ციადაც შეიძლებოდა ყოფილიყო მიჩნეული, ნატო-ს სტრატეგიული დაგეგ- 

მვის მოხელეებმა აღმოსავლეთევროპელების დასამშვიდებლად რამდენიმე 

უწყინარი ალტერნატივა შეიმუშავეს ისე, რომ რუსეთსაც არ ეგრძნო თავი 

შეურაცხყოფილად. მას შემდეგ, რაც ჩეხებს, პოლონელებსა და უნგრელებს 

უარი ეთქვათ ნატო-ში სწრაფ გაწევრიანებაზე, ჩრდილოატლანტიკურმა 

ალიანსმა 1991 წლის ბოლოს ახალი ორგანო დააარსა, რომელსაც ჩრდი- 

ლოატლანტიკური თანამშრომლობის საბჭო (MMCC) ეწოდა. საბჭოს წევრი 

გახდა: ნატო-ს ყველა წევრი სახელმწიფო, ვარშავის პაქტის ორგანიზაციის 

ყველა ყოფილი წევრი ქვეყანა და საბჭოთა კავშირის ყველა მემკვიდრე სახ- 
ელმწიფო. 1994 წლის იანვარში პრეზიდენტმა კლინტონმა „პარტნიორობა 

მშვიდობისათვის“ პროგრამის გეგმა გაახმაურა. პროგრამა ითვალისწინებ- 

და სამხედრო პარტნიორობას ერთი მხრივ, ნატო-სა და, მეორე მხრივ, ევ- 

როპის ყოფილი კომუნისტური ბლოკის არმიებს შორის ისევე, როგორც 

თანამშრომლობას იმ ყოფილ საბჭოთა რესპუბლიკებთან და ნეიტრალურ 

სახელმწიფოებთან, რომლებიც ამის სურვილს გამოხატავდნენ. სულ მცი-

რედ მინიშნებასაც კი, რომ ნატო განიხილავდა ყოფილი ვარშავის ხელშეკ– 
რულების სახელმწიფოთა განცხადებებს წევრობის შესახებ, ელცინის მხრი– 
დან სერიოზული გაფრთხილება მოჰყვებოდა. რუსეთის ლიდერი დასავლეთს 
სთავაზობდა, რომ შეზღუდული წევრობის მქონე ჩრდილოატლანტიკური 
ალიანსი ჩანაცვლებულიყო უფრო მრავალრიცხოვანი ფორმატით – ევროპა- 
ში უსაფრთხოებისა და თანამშრომლობის ორგანიზაციით (მაშინ ჯერ კიდევ 
კონფერენციით), რომელიც კონტინენტზე მშვიდობასა და სტაბილურობას 
დაიცავდა. მაგრამ პოლონეთის, უნგრეთისა და ჩეხეთის მთავრობებმა გან- 
საკუთრებული სიმტკიცე გამოიჩინეს და 1999 წელს ჩრდილოატლანტიკური 
ალიანსის წევრობასაც მიაღწიეს. რუსეთი, რომელიც მწვავე ეკონომიკურ 
კრიზისს განიცდიდა და დამოკიდებული იყო საერთაშორისო სავალუტო 
ფონდის ფინანსურ დახმარებაზე, ბევრს ვერაფერს გახდებოდა მის ტრადიცი- 
ულ გავლენის სფეროში ნატო-ს გაფართოების აღსაკვეთად. მეოცე საუკუ- 
ნის ბოლოს, რუსეთის ხელმძღვანელობა ნატო-ს აღმოსავლეთისკენ კიდევ 
უფრო გაფართოების გარდაუვლობასაც შეეგუა. 2004 წლის აპრილში, როდე- 

საც ნატო-ს კიდევ შვიდი ყოფილი კომუნისტური ქვეყანა შეემატა, ელცინის 

მემკვიდრე ვლადიმერ პუტინი მხოლოდ ფორმალური პროტესტის გამოხატ- 

ვით შემოიფარგლა. ეს ქვეყნები იყო: ბულგარეთი, რუმინეთი, სლოვაკეთი და 

სლოვენია და საბჭოთა კავშირის ყოფილი რესპუბლიკები ბალტიის რეგიონი- 

დან: ესტონეთი, ლატვია და ლიტვა. 

ამავე პერიოდში ეკონომიკური ჩამორჩენილობისა და ეთნიკური ანტაგო- 

ნიზმის ისტორიული მემკვიდრეობა ცენტრალურ და აღმოსავლეთ ევროპაში 

არასტაბილურობის მთავარ წყაროდ რჩებოდა. გეგმიური ეკონომიკიდან სა- 

ბაზრო ეკონომიკაზე სწრაფ გადასვლას – რაც სახელმწიფო საწარმოების 

პრივატიზაციას, სახელმწიფო სუბსიდიების შემცირებასა და ფასებზე კონ- 

ტროლის გაუქმებასაც მოიცავდა – ამ ქვეყნებში მტკივნეული ცვლილებები 

მოჰყვა. დასავლეთ ევროპის გულგრილმა რეაქციამ აღმოსავლეთ ევროპის 

ქვეყნების მოწოდებებზე ფინანსური დახმარებისა და სავაჭრო შეღავათების 

შესახებ, კიდევ უფრო დაამძიმა უკვე არსებული სოციალურ-ეკონომიკური 
დაძაბულობა. დასავლეთ ევროპიდან აღმოსავლეთ ევროპისკენ მიმარ–- 

თული სესხები და ინვესტიციები აღმოსავლეთში შექმნილ მოლოდინს არ 

შეესაბამებოდა, რაც, ნაწილობრივ, იმ მწვავე ეკონომიკურ კრიზისთან იყო 

დაკავშირებული, რომელმაც დასავლეთი ოთხმოცდაათიანი წლების და- 

საწყისში მოიცვა. 1989-1994 წლებში ევროკავშირმა, როგორც აღმოსავლეთ 

ევროპის მთავარმა სავაჭრო პარტნიორმა, საბჭოთა კავშირი ჩაანაცვლა; 

თუმცა, ყოფილი კომუნისტური ქვეყნები თავდაპირველად ამ ცვლილებიდან 

სარგებელს ვერ ამჩნევდნენ: ევროკავშირის მიერ დაწესებული მაღალი სავაჭ- 

რო ტარიფებისა და მკაცრი კვოტების გამო, მათ დასავლეთთან უზარმაზარი 

სავაჭრო დეფიციტი დაუგროვდათ.

ევროკავშირი 

ცივი ომის დასრულებისთანავე კვლავ თავი იჩინა ეთნიკურმა ანტაგო- 

ნიზმმა, რომელიც კომუნისტური სოლიდარობის ორმოცწლიანი პერიოდის 

განმავლობაში შეუმჩნეველი რჩებოდა. ამ პრობლემას ყველაზე ეფექტურად 

მრავალეთნიკური ჩეხოსლოვაკია გაუმკლავდა. საბჭოთა არმიის გასვლისთა- 

ნავე, 1991 წელს, ნათელი გახდა, რომ ქვეყნის აღმოსავლეთით მცხოვრებ 

სლოვაკთა უმრავლესობას, ჩეხების მიერ დომინირებულ სახელმწიფოში 

დაქვემდებარებული სტატუსით ცხოვრებას, დამოუკიდებელი მმართველობა 

ერჩიათ. საბჭოთა კავშირისგან გათავისუფლების შემდეგ, დაუსრულებელი 

ეთნიკური დაპირისპირებისათვის წერტილის დასმის მიზნით, პრეზიდენტ- 

მა ვაცლავ ჰაველმა უმცირესი წინააღმდეგობის გზა აირჩია. ქვეყნის ეკო- 

ნომიკური და სამხედრო ქონების გაყოფასთან დაკავშირებით გამართული

მეტად გულითადი მოლაპარაკებების შემდეგ, 1993 წლის პირველ იანვარს 
ჩეხოსლოვაკია ჩეხეთის რესპუბლიკად და სლოვაკიად გაიყო. ამ მეგობრულ- 
მა გამოყოფამ სლოვაკიას პოტენციურად საშიში სეპარატიზმის პრობლემა 
დაუტოვა ქვეყანაში მხცოვრები ნახევარი მილიონი უკმაყოფილო უნგრელის 
სახით. ჩეხოსლოვაკიის მემკვიდრე სახელმწიფოები ერთადერთი არ იყვნენ 
აღმოსავლეთ ევროპაში, რომლებიც მსგავსი სირთულის წინაშე აღმოჩნდნენ. 
რუმინეთის ტრანსილვანიის რეგიონში მცხოვრები ორი მილიონი უნგრელი, 
პოლონეთის აღმოსავლეთით მყოფი დაუდგენელი რაოდენობის ბელარუსები 
და უკრაინელები და სხვა უმცირესობები რეგიონის სტაბილურობისათვის 
ფარულ საფრთხეს წარმოადგენდნენ. 

ბალკანეთის ტრაგედია 

იუგოსლავიის დაშლა და პირველი ომი ევროპაში 1945 წლის შემდეგ 

ევროპაში ეთნიკური ნაციონალიზმის ამ ახალი ტალღის ყველაზე დიდი 

მსხვერპლი იუგოსლავიის მრავალეროვნული, მრავალკონფესიური, მრა- 

ვალენობრივი სახელმწიფოს მოსახლეობა გახდა. 1980 წელს გარდაიცვალა 

იოსიპ ბროზ ტიტო, რომელიც ოცდათხუთმეტწლიანი მმართველობის განმა- 

ვლობაში წარმატებულად ართმევდა თავს ბალკანეთის ნახევარკუნძულის, 

ამ ქვეყნის მრავალეთნიკური ხალხის, ერთობის შენარჩუნებას. ტიტოს გარ- 

დაცვალება იუგოსლავიის ექვს ფედერალურ ერთეულსა და ორ ავტონომიურ 

რეგიონს შორის ათწლიანი მწვავე დაპირისპირებების დასაწყისი გახდა.” 1991 

წლის ზაფხულში იუგოსლავიის ფედერაციის ყველაზე პროდასავლურმა, ან- 

ტიკომუნისტურმა და ეკონომიკურად განვითარებულმა ორმა რესპუბლიკამ 

– სლოვენიამ და ხორვატიამ – ფედერალურ არმიასთან შეტაკებების ფონზე, 

დამოუკიდებლობა გამოაცხადა. იუგოსლავიის არმია სერბეთის – ფედერა- 

ციის ყველაზე დიდი და მრავალრიცხოვანი რესპუბლიკის – კონტროლის 

ქვეშ იმყოფებოდა. ამ უკანასკნელის მოქალაქეები ფედერაციის მთელ ტერ- 

იტორიაზე იყვნენ მომოფანტული. სლოვენიისა და ხორვატიის სერბულმა 

უმცირესობებმა უმრავლესად სერბებით დაკომპლექტებულ იუგოსლავიურ 

არმიასთან შეთანხმებულად მოჰკიდეს იარაღს ხელი ამ ორი ახალი სახელმწი- 

ფოს წინააღმდეგ, რომელთა დამოუკიდებლობა თავისთავად გულისხმობდა 

იუგოსლავიის ფედერაციის დაშლასაც, რომელშიც სერბებს პრივილეგირე- 

ბული სტატუსი ჰქონდათ. 

1992 წლის დასაწყისში ხორვატიასა და სლოვენიაში მშვიდობა კვლავ აღ- 

დგა გაეროს შუამავლობით მიღწეული საზავო შეთანხმების წყალობით, რომ- 

· ექვსი ფედერალური ერთეული მოიცავდა: ბოსნია-ჰერცეგოვინას, ხორვატიას, მაკე- 
დონიას, ჩერნოგორიას, სერბეთსა და სლოვენიას. ავტონომიური რეგიონების სტა- 
ტუსი (სერბიის შემადგენლობაში) კი კოსოვოსა და ვოივოდინას ჰქონდათ.

ბალკანეთის ნახევარკუნძული იუგოსლავიის დაშლის შემდეგ 

ლის შესრულებას გაეროს სამშვიდობო ძალები უწევდნენ ზედამხედველო- 

ბას. თუმცა, სლოვენიასა და ხორვატიაში მშვიდობის დამყარებას ევროპაში 

მეორე მსოფლიო ომის შემდგომი პერიოდის ყველაზე სისხლიანი კონფლიქ- 

ტი მოჰყვა. 1992 წლის იანვარში ევროგაერთიანებამ ოფიციალურად აღიარა 

ამ ორი სეპარატისტული რესპუბლიკის დამოუკიდებლობა, რის შემდეგაც, 

აღიარების თხოვნით საერთაშორისო თანამეგობრობას მეზობელმა რესპუბ- 

ლიკამ – ბოსნია-ჰერცეგოვინამ მიმართა. ბოსნია-ჰერცეგოვინა რეგიონის 

ყველაზე მრავალფეროვანი რესპუბლიკა იყო, რომელშიც 44 პროცენტი მუს- 

ლიმი,33 პროცენტი სერბი და 17 პროცენტი ხორვატი მოსახლეობა ცხოვრობ- 

და. ბოსნიელმა სერბებმა, რომელთაც არ სურდათ ეცხოვრათ სახელმწიფო- 

ში, რომელსაც, დამოუკიდებლობის შემთხვევაში, აუცილებლად მუსლიმები 

გააკონტროლებდნენ, თავადაც გამოაცხადეს საკუთარი სერბული ანკლავის

დამოუკიდებლობა და ბოიკოტი გამოუცხადეს იმავე წლის მარტში გამარ- 
თულ რეფერენდუმს, რომელსაც ბოსნია-ჰერცეგოვინას დამოუკიდებლობის 
გამოცხადება მოჰყვა. იმის მიუხედავად, რომ იუგოსლავიის ფედერალურმა 
არმიამ ბოსნიის ტერიტორია 1992 წლის გაზაფხულზე დატოვა, არმიის ბევ–- 
რმა ჯარისკაცმა საკუთარი თანამოძმეების დასახმარებლად ადგილზე დარ- 
ჩენა არჩია. ეს ჯარისკაცები, სერბეთის მთავრობის ფარული მხარდაჭერით, 
ბოსნიის მუსლიმი მთავრობის წინააღმდეგ ბრძოლაში ერთვებოდნენ. მომა- 
ვალი თვეების განმავლობაში ბოსნიელმა სერბებმა ალყაში მოაქციეს ბოს- 
ნიის დედაქალაქი სარაევო, საკვების გარეშე დარჩენილ მის მოსახლეობას 
ნაღმმტყორცნებიდან უწყვეტი ცეცხლი გაუხსნეს და სერბების მიერ კონ- 
ტროლირებადი ტერიტორიებიდან მუსლიმების განდევნის უმოწყალო კამ- 
პანია წამოიწყეს, რის შედეგადაც საერთაშორისო პოლიტიკის ლექსიკონს 
ახალი სიტყვა – ეთნიკური წმენდა – შეემატა. საბოლოოდ წითელმა ჯვარმა 
ბრძოლაში მონაწილე სამივე მხარე დამნაშავედ ცნო ომის წარმოების წესების 
შესახებ ჟენევის კონვენციის დარღვევაში; სატელევიზიო ეკრანებზე კი მთე- 

ლი მსოფლიო უყურებდა რეპორტაჟებს მასობრივი მაროდიორობის, ჯგუ- 

ფური გაუპატიურებებისა და უდანაშაულო მოქალაქეების ხოცვის შესახებ. 

ბოსნიაში მიმდინარე ხოცვა-ჟლეტას საერთაშორისო საზოგადოებამ 
სხვადასხვა სახით გასცა პასუხი. როგორც ზემოთ აღინიშნა, ევროგაერ- 

თიანებამ ვერ მიაღწია კონსენსუსს შექმნილი კრიზისის მიმართ რეაგირების 
ირგვლივ, გარდა იმისა, რომ სასწრაფოდ აღიარა 1992 წელს დაშლილი იუ– 

გოსლავიის ფედერაციის მემკვიდრე სახელმწიფოები, ჩაერთო სერბიის წი- 

ნააღმდეგ ეკონომიკურ სანქციებში და გაგზავნა წარმომადგენლები მეომარ 

სახელმწიფოებს შორის მოლაპარაკებების გასამართად, რომლებიც უშედე- 

გოდ დასრულდა. ნატო-მ 1993 წლის გაზაფხულზე, გაეროს ნებართვით, ბოს- 

ნიის თავზე ფრენა აკრძალა, რათა სერბებისთვის საარტილერიო ცეცხლზე 

დამატებით საჰაერო თავდასხმების საშუალება აღარ მიეცა, რითაც მიმდინ- 

არე ტრაგიკულ მოვლენებზე მხოლოდ მინიმალური გაქლენა მოახდინა. 1994 

წლის თებერვალში შეერთებული შტატების თვითმფრინავმა რამდენიმე სერ- 

ბული თვითმფრინავი ჩამოაგდო, რომლებიც ფრენის აკრძალვის დარღვევით 

მუსლიმთა სამიზნეებს ბომბავდნენ. სარაევოს ირგვლივ სერბული სამხედრო 

ძალების წინააღმდეგ ნატო-ს საჰაერო დარტყმების საფრთხემ სერბებს ამ 

ქალაქის დაუცველი მოსახლეობის დაბომბვის შეწყვეტა აიძულა. ვაშინგ- 

ტონში კლინტონის ადმინისტრაცია, რომელიც შიდაპრობლემებით იყო დაკა- 

ვებული და, სომალის მძიმე გამოცდილების შემდეგ, საგარეო გართულებებს 
უფრთხოდა, მხოლოდ სამხედრო-საჰაერო ძალებს ეყრდნობოდა და ბალკა- 

ნეთის კრიზისში ამერიკული სახმელეთო ჯარების ჩართვის თავიდან აცილე– 

ბას ცდილობდა. 
სახელმწიფო მდივანი უორენ კრისტოფერი 1993 წლის გაზაფხულზე 

ამაოდ შეეცადა ევროპული სახელმწიფოების დარწმუნებას, შეერთებულ

შტატებთან ერთად განეხორციელებინათ საჰაერო თავდასხმები ბოსნ- 

იელი სერბების საარტილერიო პოზიციებსა და სამხედრო მომარაგების 

მარშრუტებზე. ნატო-ს ევროპელმა წევრებმა უარი თქვეს შეერთებული 

შტატების წინადადებაზე, რადგან შიშობდნენ, რომ ამგვარ ქმედებას შეეძლო 

საფრთხე შეექმნა მათი სამხედროებისათვის, რომლებიც ყოფილი იუგო- 

სლავიის ტერიტორიაზე განლაგებულ ერთადერთ სამშვიდობო ძალებში აქ- 

ტიურად იყვნენ ჩართული. საქმე ეხებოდა 1992 წელს დაარსებული გაეროს 

სამხედრო დაცვის ძალებს (VMიჩ0-ჩ0ჩ I და II), რომლებიც უცხოურ ჰუმანი- 

ტარული დახმარების მისიებს იცავდნენ და ხორვატიასა და ბოსნია-ჰერ- 

ცეგოვინას „დაცულ ზონებში“ წესრიგს ამყარებდნენ. ყოფილ იუგოსლა- 

ვიაში მშვიდობისა და სტაბილურობის დამყარების კუთხით არც გაერო იყო 

ჩრდილოატლანტიკურ და ევროპულ ორგანიზაციებზე მეტად წარმატებული. 

არცერთ მეომარ მხარეს არ სურდა მსოფლიო ორგანიზაციის წარგზავნილ 

ცისფერჩაფხუტიან სამშვიდობო ძალებთან თანამშრომლობა. 1993 წლის და- 

საწყისში გაეროს წარმომადგენლის – საირუს ვენსისა და ევროგაერთიანების 

წარმომადგენლის – ლორდ ოუენის მიერ ერთობლივად წარმოდგენილი სამშ- 

ვიდობო გეგმა, რომელიც ბოსნია-ჰერცეგოვინის ათ ავტონომიურ პროვინ- 

ციად დაყოფას ითვალისწინებდა, ბოსნიელმა სერბებმა არ მიიღეს, რადგან 

ამ გეგმით ისინი ბრძოლაში მოპოვებული ტერიტორიის სამოცდაათ პრო- 

ცენტს კარგავდნენ. 1994 წლის ივლისში ე.წ „საკონტაქტო ჯგუფის“ გეგმა, 

რომელშიც შეერთებული შტატები, რუსეთი, დიდი ბრიტანეთი, საფრანგეთი 

და გერმანია შედიოდნენ, ბოსნიელი სერბებისთვის გაყოფილი ქვეყნის ნახ- 

ევრის გადაცემას ითვალისწინებდა, თუმცა, ბოსნიელმა სერბებმა ამ გეგმა- 

საც იმავე მიზეზით არ დაუჭირეს მხარი. ბოსნიელი სერბების ამ შეუვალმა 

პოზიციამ ბოლოს თავად სერბეთის მთავრობაც კი გაანაწყენა. მომავალი 

თვეების განმავლობაში ბოლო სამშვიდობო გეგმაზე უარის თქმის გამო, 

ბელგრადმა ბოსნიელ სერბებს პოლიტიკური და ეკონომიკური მხარდაჭერა 

შეუწყვიტა და ჩაკეტა სერბეთისა და ბოსნია-ჰერცეგოვინას საზღვრები, 

რათა ადგილობრივი სერბი მეომრებისათვის იარაღის მიწოდების წყარო გა- 

დაეკეტა. მედიაციის ყველა ძალისხმევა უშედეგოდ სრულდებოდა, მხარეები 

კი გადამწყვეტ სამხედრო წარმატებას ვერ აღწევდნენ, რის გამოც ბოსნია- 

ჰერცეგოვინის მოსახლეობა – მებრძოლებიც და მშვიდობიანი მოქალაქეე- 

ბიც – მუდმივად ან გამოუვალი მდგომარეობების წინაშე იდგა, ან სასტიკი 

ხოცვა-ჟლეტის სამიზნე ხდებოდა. 

ბოსნიაში განვითარებულმა საშინელმა მოვლენებმა ვითარება დაძაბა 

ნატო-ს შიგნითაც და ნათელი გახადა, რამდენად განსხვავდებოდა ერთ- 

მანეთისაგან შეერთებული შტატებისა და მისი ევროპელი მოკავშირეების 

სტრატეგიული ინტერესები. პარადოქსული იყო, რომ თანამედროვე ისტო- 

რიაში ყველაზე ხანგრძლივმოქმედი სამხედრო ალიანსი არასოდეს ჩაბმულა

საბრძოლო მოქმედებეში მის უშუალო მეტოქესთან და პირველ სამხედრო 
ოპერაციას მხოლოდ ცივი ომის დასრულების შემდეგ და ისტორიული დაპირ-– 
ისპირების ზონიდან – ორ გერმანიას შორის საზღვრიდან – საკმაოდ მოშორე- 
ბით მდებარე რეგიონში ახორციელებდა. 1994 წლის შემოდგომაზე ბოსნიელი 
სერბების სამხედრო წარმატებებმა შეერთებულ შტატებს მუსლიმ სამხედრო 
ძალთა წინააღმდეგ იარაღის ემბარგოს შეწყვეტისაკენ უბიძგა. იმავდროუ- 
ლად, შეერთებულმა შტატებმა კვლავ განაახლა ზეწოლა ბრიტანეთსა და 
საფრანგეთზე, რათა ისინი სერბული სამხედრო პოზიციების წინააღმდეგ 
ნატო-ს საჰაერო დარტყმებზე დაეთანხმებინა, ეს პოზიციები მუსლიმი მშ- 
ვიდობიანი მოსახლეობით დასახლებულ და გაეროს მიერ დაცულ ტერიტო- 
რიებს უქმნიდნენ საფრთხეს. თუმცა, ამ პერიოდში ლონდონიცა და პარიზიც 
მედგარ წინააღმდეგობას უწევდნენ ვაშინგტონის მცდელობებს, დახმარება 
გაეწია რეგიონის მუსლიმებისათვის, რადგან მიაჩნდათ, რომ ასეთი მცდ- 
ელობები კიდევ უფრო გააჭიანურებდა კონფლიქტს, რომლის დასრულება- 
საც ისინი უიმედოდ ცდილობდნენ და რომელშიც მათივე სახმელეთო ძალები 
მონაწილეობდნენ მიუკერძოებელი ჰუმანიტარული მიზნებით. 

ნატო და ვაშინგტონი იძულებით აგვარებენ კონფლიქტს 

1995 წლის გაზაფხულზე ბოსნიელისერბების მიერსარაევოს ინტენსიურ- 

მა დაბობმვებმა ბოლოსდაბოლოს ნატო-ს აქტიურობისაკენ უბიძგა. როდე- 

საც ბოსნიელ სერბთა ხელმძღვანელობამ არაფრად ჩააგდო საარტილერიო 

თავდასხმების შეწყვეტის ულტიმატუმი, ნატოს თვითმფრინავებიდან მათი 

ადმინისტრაციული შტაბბინა – ქალაქი პალე დაიბომბა. ბოსნიელმა სერბმა 

ლიდერმა რადოვან კარაჯიჩმა და მისმა სამხედრო მეთაურმა, გენერალმა 

რატკო მლადიჩმა ნატო-ს რეიდებს VMიM0ნ0ჩ-ის ასობით თანამშრომლის 

მძევლად აყვანითა და მათი პოტენციურ სამიზნე წერტილებთან განთავსე- 

ბით უპასუხეს, რათა ნატო-სთვის საჰაერო დაბომბვების კამპანიის განახლე– 

ბაზე უარი ეთქმევინებინათ. მიუხედავად იმისა, რომ სერბეთის პრეზიდენტი 

მძევლად აყვანილი გაეროს თანამშრომლების რამდენიმე კვირაში გათავისუ–- 

ფლებას მოითხოვდა, მძევლად აყვანის ფაქტმა ნათელი გახადა გაეროს მნიშ- 

ვნელობა რეგიონში და კლინტონის ადმინისტრაციასაც, ბოსნიელი სერბების 

თავდასხმებისაგან „უსაფრთხო ზონების“ დასაცავად, ნატო-ს საჰაერო და- 

ბომბვების კამპანიის გააქტიურებისაკენ უბიძგა. 

ამასობაში, სარაევოში ბოსნიელ მუსლიმთა რეჟიმმა და ხორვატიის მთა- 

ვრობამ 1994 წლის მარტში ბოსნიელთა და ხორვატთა ფედერაცია ჩამო- 

აყალიბეს, მათ ტერიტორიებზე სულ უფრო და უფრო აგრესიულ სერბულ 

მოსახლეობასთან გასამკლავებლად. ფრანიო ტუჯმანის მთავრობამ ხორ- 

ვატიაში, რომელიც შეერთებული შტატებისგან მნიშვნელოვან სამხედრო 

დახმარებასა და რჩევებს იღებდა, სამხედრო ოპერაცია წამოიწყო ბოსნიის



694 ნაწილი ><« მეოცე საუკუნის მსოფლიო 

მიმდებარე კრაინას რეგიონში, რომელიც ხორვატიის სერბებს ჰქონდათ 

კავებული სერბიასა და ხორვატიას შორის 1991 წლის ხანმოკლე ომის შემდ 

ხორვატიის ამ იერიშს შედეგად „ეთნიკური წმენდის" სასტიკი ოპერაცია 

ჰყვა, რომლის დროსაც ხორვატები უწყალოდ უსწორდებოდენ ხორვატ 

სერბებს, ანადგურებდნენ მათ სოფლებს. 150 000 ხორვატიის სერბი ბოსნ 

ში სერბების კონტროლირებად ნაწილსა და თავად სერბიაში გაყარეს. 

სერბების კრაინადან გასვლის დროს, 1995 წლის 28 ავისტოს, ბოსნიჯ 

სერბების თავდასხმას სარაევოს ბაზარზე ოცდაჩვიდმეტი ადამიანი შეეწი 

„უსაფრთხო ზონაში" უდანაშაულო მოქალაქეების წინააღმდეგ განხი- 

ციელებული ეს სასტიკი ქმედებები ბოსნიაში ეთნიკური სერბების სამხედ 

პოზიციებზე ნატო-ს მასიური საჰაერო თავდასხმების მიზეზი გახდა. 

თავდასხმებს ორი მნიშვნელოვანი შედეგი მოჰყვა: პირველი, ბოსნიელ სე! 

თა ხელმძღვანელობა ბოლოსდაბოლოს დათანხმდა არტილერიის გამოყვა 

ბოსნიელ მუსლიმთა დედექალაქ სარაევოს მიმდებარე არეალიდან; მეო 

  

ომობანას თამაში ბალკანეთის ომების დროს. სამხედრო ტანსაცმელში ჩაცმული ბავშე, 

ბოსნიის დედაქალაქ სარაევოს ქუჩებში სათამაშო თოფებით (მათ შორის ყუმბარმტყო4 

ნებითა და ბაზუკებით) თამაშობენ. ათასობით ბოსნიელი, ხორვატი და სერბი სამოქალა 

პირი დაიღუპა ძალადობის ტალღის შედეგად ქვეყნებში, რომლებმაც 1991 წელს იუგოს( 

ვიისგან დამოუკიდებლობა გამოაცხადეს. ოთხმოცდაათიანი წლების დასაწყისში ბალ 

ნეთის ნახევარკუნძულზე განვითარებულმა ეთნიკურმა დაპირისპირებებმა და სამხედ 

კონფლიქტებმა ევროპაში მეორე მსოფლიო ომისშემდგომი მშვიდობის ხანგრძლივი პერ! 

დი დაასრულა.

ბოსნიელი სერბები სერბიის პრეზიდენტ სლობოდან მილოშევიჩის ხელმძღ- 
ვანელობით, მოლაპარაკებების მიზნით, შექმნილ გუნდს შეუერთდნენ, რათა 
სისხლიანი კონფქლიტი დიპლომატიური გზებით მოეგვარებინათ. ამერიკის 
წარმომადგენლის – რიჩარდ ჰოლბრუკის შუამავლობით ხელი მოეწერა ცე- 
ცხლის შეწყვეტის სამოცდღიან შეთანხმებას, რომელიც 1995 წლის 12 ოქ- 
ტომბერს ამოქმედდებოდა. ამ პერიოდში ოჰაიოს შტატში, ქ. დეიტონში მიმ- 
დინარეობდა სამშვიდობო მოლაპარაკებები, რომელიც მანამდე ჟენევაში 
მიღწეულ არაფორმალურ ურთიერთგაგებას ემყარებოდა. 21 ნოემბერს 
დეიტონის შეთანხმებას პარაფირება გაუკეთეს სერბეთის პრეზიდენტმა 
სლობოდან მილოშევიჩმა, ხორვატიის პრეზიდენტმა ფრანიო ტუჯმანმა და 

ბოსნიის პრეზიდენტმა ალია იზეტბეგოვიჩმა. ოფიციალურად შეთანხმებას 

სამივე ლიდერმა 14 დეკემბერს ელისეს სასახლეში, პარიზში, მოაწერა ხელი. 

შეთანხმება ინარჩუნებდა ბოსნიის სუვერენიტეტს, მაგრამ მის საზღვრებში 

ოფიციალურად აღიარებდა ორი სხვადასხვა „ერთეულის“ არსებობას: ბოს- 

ნიელთა და ხორვატთა ფედერაციას და ბოსნიელ სერბთა რესპუბლიკას. 

უმაღლესი პოლიტიკური ხელისუფლება გადაეცა სამი ძირითადი ეთნიკური 

ჯგუფით წარმოდგენილ ფედერალურ მთავრობას. ნატოს მიერ კონტრო- 

ლირებადმა სამოცათასიანმა მრავალეროვანმა სამშვიდობო ძალებმა (Iწ0ჩ) 

(რომლის რაოდენობა საუკუნის ბოლოს 20 000-მდე შემცირდა), როგორც 

უსაფრთხოების სფეროში ქვეყანაში მოქმედმა უმთავრესმა ორგანიზაციამ, 

გაეროს VMჩMCL0ჩ-ი ჩაანაცვლა. 

ამგვარად, დეიტონის შეთანხმებით ბოსნია-ჰერცეგოვინაზე ნატო-ს დე 

ფაქტო პროტექტორატი დამყარდა. ომით გათანგულიეს ქვეყანა, რომელსაც 

სუსტი ცენტრალური მთავრობა და ფედერალური სტრუქტურა ჰქონდა, 

სამ ეთნიკურად განსხვავებულ რეგიონად გაიყო. ომის შედეგად 2.3 მილ- 

იონ იძულებით გადაადგილებულთა მეხუთედზე ნაკლები საკუთარ ქვეყანას 

დაუბრუნდა. მათი უმრავლესობა იმ ტერიტორიაზე სახლდებოდა, რომელსაც 

მათი ეთნიკური ჯგუფის სამხედრო ძალები იცავდნენ. დანარჩენს დროებითი 

თავშესაფარი სხვადასხვა ქვეყანაში მისცეს, რომელთაგან ყველაზე მეტი 

ლტოლვილი გერმანიამ შეიფარა, იუგოსლავიის საკითხებზე ჰააგაში დაარსე- 

ბულმა საერთაშორისო სისხლის სამართლის ტრიბუნალმა რამდენიმე სამხ- 

ედრო დამნაშავეს, ბალკანეთის სისხლისღვრაში მონაწილეობის გამო, ბრალი 

წაუყენა. მიუხედავად იმისა, რომ სამივე ეთნიკური ჯგუფის წარმომადგენე- 

ლი რამდენიმე საშუალო რანგის დამნაშავე დააკავეს, ხელმძღვანელი პირები 

(მაგალითად, ბოსნიელი სერბი ლიდერები კარაჯიჩი და მლადიჩი) ჯერ კიდევ 

თავისუფალი იყვნენ. 

შეერთებული შტატები მუსლიმთა და ხორვატთა ფედერაციის არმიის 

აღჭურვასა და წვრთნას შეუდგა, რათა ეს არმია ბოსნიის სერბული რე– 

სპუბლიკის შეიარაღებულ ძალებზე ორჯერ მრავალრიცხოვანი ყოფილიყო,

რადგან მიიჩნეოდა, რომ ბოსნიის ორ პოლიტიკურ ერთეულს შორის განმეო- 

რებით ომში სერბეთი თავისი მოძმეების მხარეს დაიკავებდა. თავდაპირველი 

მიზანი ქვეყანაში ძალთა ისეთი ბალანსის შექმნა იყო, რომელიც პოლიტი- 

კურ ვითარებას დაასტაბილურებდა. ამასობაში, ბოსნიის დე ფაქტო გაყო- 

ფამ დასრულებული სახე მიიღო, რადგან არც ბოსნიელ ხორვატებს და არც 

ბოსნიელ სერბებს არ სურდათ სარაევოს უმეტესწილად მუსლიმურ მთავრო- 

ბასთან თანამშრომლობა. ბოსნიის ეთნიკურად ერთფეროვან სეგმენტებად 

გაყოფის ერთადერთი შესაძლო ალტერნატივა მთელი ქვეყნის მასშტაბით 

ლტოლვილების დაბრუნება და ხელახალი განსახლება იყო. მაგრამ, ასეთი ამ- 

ბიციური ოპერაცია, დაბრუნებული ლტოლვილების დაცვის მიზნით, ნატო-ს 

მრავალრიცხოვანი სახმელეთო ძალების განუსაზღვრელი ვადით ადგილზე 

დატოვებას მოითხოვდა, რაც ძვირი და რისკიანი ვალდებულება იყო, რომ- 

ლის აღებისთვის ალიანსის არცერთი წევრი არ იყო მზად. 

კოსოვოს კრიზისი 

იმ დროს, როდესაც, ნატო-ს ხელმძღვანელობით მოქმედი სამშვიდობო 

ძალების ზედამხედველობის ქვეშ, ომით განადგურებულ და ეთნიკურად 

გაწმენდილ ბოსნიაში პოლიტიკური ვითარება სტაბილურდებოდა, სერბიის 

შიგნით კიდევ ერთი, დიდი ხნით ადრე მომწიფებული, კონფლიქტი იწყებდა 

გააქტიურებას. სერბიის სამხრეთით კოსოვოს პროვინციის 90 პროცენტს ეთ- 

ნიკური ალბანელები შეადგენდნენ, რომელთა უკმაყოფილება, ბელგრადის 

მეტწილად სერბული მთავრობის მხრიდან დისკრიმინაციული მოპყრობის 

გამო, თანდათან უფრო მწვავდებოდა. როდესაც 1997 წელს ალბანეთის ფი- 

ნანსურ კრახს (რომელიც თაღლითურმა საინვესტიციო სქემებმა გამოიწვია) 

ქვეყნის ეროვნული არმიის დეზინტეგრაცია მოჰყვა, მისი იარაღის დიდი 

ნაწილი კოსოვოს ეთნიკურ ალბანელთა რადიკალურმა ფრთამ – კოსოვოს 

გათავისუფლების არმიამ შეიძინა. როგორც კი კოსოვოს გათავისუფლების 

არმიამ ღიად მოითხოვა კოსოვოს სერბიისგან გამოყოფა, სერბიის პრეზი- 

დენტი სლობოდან მილოშევიჩი კოსოვოელთა აჯანყების ჩახშობას სერბული, 

ნახევრად გასამხედროებული ძალების საშუალებით შეეცადა, რომელთაც, 

ალბანელების დაშინების გზით, მათ მიერ ქვეყნის დატოვების იძულება ევ- 

ალებოდათ. შეერთებული შტატების ჰიპერაქტიურმა წარმომადგენელმა 

რიჩარდ ჰოლბრუკმა 1998 წლის 13 ოქტომბერს მილოშევიჩთან დროებითი 

შეთანხმება შეაკოწიწა, რომლის შესაბამისად კოსოვო სერბიის რეგულარუ- 

ლი არმიის ნაწილებმა დატოვეს, თუმცა, კოსოვოელთა დაშინების პოლიტი- 

კის გასაახლებლად, ეთნიკურ სერბთა პარამილიტარული შენაერთები კოსო- 

ვოში დარჩნენ. ჰოლბრუკ-მილოშევიჩის შეთანხმებამ დროებით შეაჩერა 

ძალადობა კოსოვოში, ხოლო სერბეთის ხელისუფლება და კოსოვოს ალ- 

ბანელი ლიდერები 1999 წლის თებერვალს საფრანგეთში, ქალაქ რამბუიეში,

საფრანგეთისა და ბრიტანეთის მიერ ერთობლივად ორგანიზებულ კონფერ- 
ენციაზე შეთანხების მისაღწევად მოლაპარაკებებში ჩაერთვნენ. ორ დაპირი– 
სპირებულ მხარეს მოლაპარაკებების მაგიდასთან დაჯდომა შეერთებული 
შტატებისა და რუსეთის ზეწოლამ აიძულა, რომლებიც ბალკანეთზე კიდევ 
ერთი თემთაშორისი კონფლიქტის მშვიდობიანი მოგვარებისათვის შექმნილი 
ე.წ. „საკონტაქტო ჯგუფის“ ფორმატში თანამშრომლობდნენ. 

რამბუიეში მილოშევიჩი დათანხმდა ალბანელების მოთხოვნას კოსოვოს 
პოლიტიკური მომავლისსაკითხზესამიწლისშემდეგრეფერენდუმის გამართ- 
ვის შესახებ. რეფერენდუმი, პროვინციაში მცხოვრებ ალბანელთა დიდი უმ- 
რავლესობისა და სერბული ბატონობისადმი მათი მზარდი უკმაყოფილების 
გათვალისწინებით, უდავოდ კოსოვოს დამოუკიდებლობის მომხრეთა გამარ– 
ჯვებით დასრულდებოდა. სერბეთის პრეზიდენტმა უარი თქვა შეთანხმების 
სამხედრო დებულებებზე, რომლებიც შეთანხმების შესრულებაზე ზედამხედ- 
ველობისათვის ადგილზე დასავლეთის სახმელეთო ძალების განლაგებას 
ითვალისწინებდა. ამის შემდეგ მან კოსოვოს ჩრდილოეთით სერბიის ქვეითი 
ჯარები და ჯავშანტექნიკა გაგზავნა. სერბიის ძალები ეთნიკურ ალბანელებს 
სახლებიდან ყრიდნენ, წვავდნენ მათ სახლებს და ბევრ მათგანს ალბანეთში 

გაქცევას აიძულებდნენ. 
მას შემდეგ, რაც ჰოლბრუკმა და ევროკავშირის წარმომადგენლებმა 

ვერ შეძლეს მილოშევიჩის დაყოლიება რამბუიეს შეთანხმებაზე – სამხედრო 

ოქმის ჩათვლით – ხელმოსაწერად, რომელსაც კოსოვოელმა ალბანელებმა 

მოაწერეს ხელი, ნატო-მ, საპასუხოდ, 1999 წლის 24 მარტს სერბეთის წი- 

ნააღმდეგ (რომელსაც ჯერ კიდევ იუგოსლავიის ფედერალური რესპუბლიკა 
ერქვა) სამხედრო-საჰაერო იერიში წამოიწყო. ნატო-ს თვითმფრინავებმა 

სამოცდაცხრამეტი დლღის განმავლობაში, მთელი სერბეთის მასშტაბით, 

სამხედრო სამიზნეებისა და სამოქალაქო ინფრასტრუქტურის წინააღმდეგ 

ათი ათასამდე დაბომბვითი ოპერაცია განახორციელეს. სწორედ ამ დროს 

სერბულმა ნახევრად სამხედრო დაჯგუფებებმა კოსოვოს ეთნიკური ალ- 

ბანელების წინააღმდეგ ეთნიკური წმენდის ულმობელი კამპანია გაააქ- 

ტიურეს. საჰაერო დაბომბვების კამპანია 10 ივნისს დასრულდა, როდესაც 

მილოშევიჩმა თანხობა განაცხადა კოსოვოდან იუგოსლავიის სამხედრო 

ძალების გამოყვანაზე და, ამასთანავე, კოსოვოში ალბანელი ლტოლვილების 

დაბრუნებაზე ზედამხედველობისა და პროვინციის უსაფრთხოების დასაცა- 

ვად, ნატო-ს მულტინაციონალური სახმელეთო ძალების განლაგების ნება 

დართო. როგორც კი იუგოსლავიის არმია მულტინაციონალურმა სამხედრო 

ძალებმა შეცვალეს, ერთი მილიონი ალბანელი ლტოლვილების სამოცდაათი 

პროცენტი კოსოვოში დაბრუნდა. ზოგიერთმა მათგანმა სერბი უმცირესო- 

ბის მიმართ შურისძიებასაც მიმართა დაახლოებით ათი ათასი დაღუპული 

თანამემამულის გამო, რომლებიც მილოშევიჩის ეთნიკური წმენდის კამ-

პანიას შეეწირნენ: ისინი წვავდნენ კოსოვოელი სერბების სახლებს და აი- 

ძულებდნენ მათ, თავშესაფარი სერბიაში ეპოვათ. 

ომის დასრულების შემდეგ, კოსოვოზე გაეროს ტრადიციული ადმინისტ- 

რაცია გავრცელდა (VMMIM). განადგურებული რეგიონის რეკონსტრუქცი- 

აზე მთავარი ფინანსური პასუხისმგებლობა ევროკავშირმა აიღო ოთხას 

არასამთავრობო ორგანიზაციასთან ერთად, რომლებიც რეკონსტრუქციის 

პროცესს პერსონალითა და საკუთარი საშუალებებით ეხმარებოდნენ. ევ- 

როპელებმა ასევე თავიანთ თავზე აიღეს სერბი ლიდერის მიერ ჩადენილი 

სამხედრო დანაშაულების სამართლებრივი შეფასების საკითხიც. როდესაც 

მილოშევიჩმა უარი თქვა, დამორჩილებოდა 2000 წლის არჩევნების შედეგებს, 

რომელმაც ხელისუფლების სათავეში ოპოზიციის ლიდერი ვოისლავ კოსტუ- 

ნიცა მოიყვანა, იგი მისმავე არმიამ და უსაფრთხოების სამსახურებმა მიატო- 

ვეს, რის შემდეგაც იგი გადადგა. 2001 წლის ივნისში დისკრედიტებული სერბი 

ლიდერი ჰააგის ციხეში მოათავსეს. 2002 წლის თებერვალში საერთაშორისო 

სამხედრო დანაშაულთა ტრიბუნალმა მისი საქმის განხილვა დაიწყო. 2008 

წელს მთავრობამ, რომლის არჩევა შესაძლებელი გახდა კოსოვოში გაეროს 

მისიის წყალობით, რეგიონის დამოუკიდებლობა და კოსოვოს რესპუბლიკა 

გამოაცხადა. მიუხედავად იმისა, რომ სეცესიის ამ ცალმხრივ აქტს სერბე- 

თისა და რუსეთის ხმამაღალი პროტესტი მოჰყვა, ევროპის სახელმწიფოთა 

უმეტესობამ და შეერთებულმა შტატებმა ახალი სახელმწიფო აღიარეს.

ორი ჩინელი ქალი სამუშაო იარაღების საჭრელ ჩარხებთან, 1956 წელი. ორმოცდაათიან 

წლებში ჩინეთის სახალხო რესპუბლიკა სერიოზულ ეკონომიკურ სტაგნაციას განიცდიდა. 

ჩინეთის ლიდერი ცდილობდა შეემცირებინა ქვეყნის დამოკიდებულება სოფლის მეურნეო- 

ბასა და მსუბუქ მრეწველობაზე და მძიმე მრეწველობაზე დაფუძნებული თანამედროვე ეკო- 

ნომიკა განევითარებინა. 1959 წლიდან I961 წლამდე მთავრობამ დამღუპველი ე.წ. „დიდი 

ნახტომის“ კამპანია წამოიწყო, რომელიც სოფლის მეურნეობისა და მრეწველობის იძულე– 

ბით კოლექტივიზაციას ითვალისწინებდა და რომელსაც შედეგად საყოველთაო შიმშილი 

მოჰყვა, რასაც 40 მილიონზე მეტი ადამიანი შეეწირა. 

თაჭის შინაარსი 

ეკონომიკური ზრდა და უსაფრთხოების დილემები აღმოსაქლეთ აზიაში 

დაძაბულობა ინდოეთის სუბკონტინენტზჯე 
  

ეკონომიკური ზრდა და უსაფრთხოუბის დილემები 

აღმოსავლეთ აზიაში 

ჩინეთი – რეგიონის პირველი სახელმწიფო 

ოთხმოცდაათიანი წლების შუაში აღმოსავლეთ აზიამ ორმაგ წარმატე- 

ბას მიაღწია: მდგრად ეკონომიკურ ზრდასა და რეგიონულ სტაბილურობას. 

იაპონიის გარდა, (რომლის ხანგრძლივი და შთამბეჭდავი ეკონომიკური ზრდა 

ამ დროისთვის უკვე შენელებულიყო) რეგიონის სახელმწიფოთა ექსპორტზე 

ორიენტირებული ეკონომიკა განვითარებას შრომისა და წარმოების ხარჯე- 

ბის მხრივ შედარებითი უპირატესობის წყალობით განაგრძოდა. ამავე დროს, 

რეგიონი მშვიდობიანობის უპრეცედენტოდ ხანგრძლივ პერიოდსაც გადი- 

ოდა. ოცდაათიანი წლებიდან პირველად, აღმოსავლეთ აზია თავისუფალი 

იყო ომებისა და სამოქალაქო კონფლიქტებისაგან. ამ განსაკუთრებით ხელ- 

საყრელ რეგიონულ გარემოში ჩინეთის თვალისმომჭრელი ეკონომიკური 

წარმატებები რეგიონის წარმატების ყველაზე აღსანიშნავი მაგალითი იყო. 

იმ დროს, როდესაც დანარჩენი მსოფლიო ეკონომიკურმა კრიზისმა მოიცვა, 

ჩინეთის სახალხო რესპუბლიკის ეკონომიკური ზრდის მაჩვენებელი 1991- 

1993 წლებში 7, 12 და 13 პროცენტს აღწევდა. ეს შთამბეჭდავი წარმატება 

ოთხმოც წელს გადაცილებულ „რუხ კარდინალ“ დენ სიაოპინთან დაკავშირე- 

ბული რეფორმატორების დამსახურება იყო. დენ სიაოპინმა უარი თქვა მარქ- 

სიზმ-ლენინიზმის ეკონომიკურ პრინციპებზე, რის გამოც იგი კომუნისტური 

იდეოლოგიის ერთგული დამცველების მწვავე წინააღმდეგობას აწყდებოდა. 

პეკინის მმართველმა ელიტამ საბჭოთა კავშირის დაშლას ჩინეთის ეკო- 

ნომიკური ტრანსფორმაციის პროცესის დაჩქარებით უპასუხა და იმედი 

ჰქონდა, რომ ამით ის მოსკოვში მისი კოლეგების ბედის გაზიარებას გადაურ- 

ჩებოდა. ტრადიციული კომუნისტები დენ სიაოპინის რეფორმებს გმობდნენ, 

როგორც გორბაჩოვის ჩინურ ვერსიას და შიშობდნენ, რომ ეს რეფორმები 

ისევე დაუდებდა სათავეს ჩინეთის კომუნისტური დიქტატურისადმი პოლი- 

ტიკურ ოპოზიციას, როგორც ეს მანამდე საბჭოთა კავშირში მოხდა. საბო- 

ლოოდ, რეფორმატორებმა ტრადიციულ კომუნისტებთან მიმართებაში უპი- 

რატესობა მოიპოვეს. გორბაჩოვისგან განსხვავებით, დენ სიაოპინმა და მისმა 

პრემიერმინისტრმა ლი პენმა მტკიცე უარი თქვეს ჩინეთში ისეთი პოლიტი-

კური ლიბერალიზაციის დაშვებაზე, რომელიც საფრთხეს შეუქმნიდა კომუ- 
ნისტური პარტიის ხელისუფლებაში მონოპოლიას, ჩინეთის ხელისუფლების 
ეს მკაცრი პოლიტიკა პირველად 1989 წლის გაზაფხულზე პეკინში, ტიანან- 
მენის მოედანზე მილიონობით სტუდენტის მიერ ორგანიზებულ საპროტე- 
სტო აქციებზე მთავრობის რეაქციაში გამოვლინდა. სტუდენტები უფრო 
მეტ პოლიტიკურ თავისუფლებას შიმშილობის აქციებითა და დასავლელი 
ჟურნალისტების კამერების წინ ხმაურიანი დემონსტრაციებით მოითხოვდ- 
ნენ. ჩინეთის მთავრობამ, რომელიც შეშფოთებული აკვირდებოდა აღმოსავ- 
ლეთ ევროპაში კომუნისტური პარტიების მმართველობის დამხობას, ივნისის 
დასაწყისში, მშვიდობიანი პროტესტის ჩასახშობად, ჩინეთის სახალხო განმა- 
თავისუფლებელ არმიას მოუხმო. დარბევის შედეგად 1300 შეუიარაღებელი 
სამოქალაქო პირის დაღუპვის შემდეგ, ჩინეთში პოლიტიკურ აზრთა სხ- 
ვადასხვაობა დასრულდა. ჩინელი დისიდენტების დაპატიმრება ნიშნავდა, 
რომ ჩინეთის ეკონომიკის საგარეო ლიბერალიზაციის პოლიტიკას ჩინეთის 
შიდაპოლიტიკური სისტემის გათავისუფლება არ მოჰყვებოდა. 

იმის მიუხედავად, რომ ტიანანმენის მოედანზე გამართულ ჟლეტას ბევრ 

ქვეყანაში საზოგადოებრივი აღშფოთება მოჰყვა, უცხო ქვეყნების მთავრო- 

ბებისა და ბიზნესინტერესების რეაქცია მეტწილად ფრთხილი იყო. პოლი- 

ტიკური სისტემის რეფორმაზე უარით გამოწვეული საერთაშორისო კრი- 

ტიკისადმი ჩინეთი ფაქტობრივ იმუნიტეტს ფლობდა, რადგან მსოფლიოს 

ინდუსტრიული სახელმწიფოებისათვის ჩინეთი პოტენციურად ღირებული 

სავაჭრო პარტნიორი და საინვესტიციო ბაზარი იყო. სწორედ ესაა გასაღე– 

ბი იმ ორი განსხვავებული პოლიტიკური გზის გასაგებად, რომელსაც ეს ორი 

დიდი კომუნისტური სახელმწიფო დაადგა ოთხმოციანი წლების ბოლოს ამ 

ქვეყნებში მომხდარი სახალხო არეულობების შემდეგ. დასუსტებული საბ- 

ჭოთა ეკონომიკის გამო, მოსკოვის რეფორმატორი რეჟიმი საგარეო დახმა- 

რებაზე გახდა დამოკიდებული და, შესაბამისად, პოლიტიკური რეფორმების 

გატარების მიზნით, უცხოეთის ქვეყნების მიერ განხორციელებული ზეწო- 

ლის მიმართ უფრო დაუცველი გახადა. მეორე მხრივ, ჩინეთის სწრაფად გან- 

ვითარებადი ეკონომიკის გამო, დასავლეთის ქვეყნები, ჩინეთში ექსპორტი- 

სა და კაპიტალის ინვესტიციების იმედით, ჩინეთის პოლიტიკური სისტემის 

შეურაცხმყოფელი კრიტიკისა და, შესაბამისად, ახალი ეკონომიკური პერ- 

სპექტივისათვის საფრთხის შექმნისაგან თავს იკავებდნენ. 

ტიანანმენის მოედანზე მოწყობილი ხოცვა-ჟლეტიდან მცირეხნიანი ინ- 

ტერვალის შემდეგ, იაპონიამ და დასავლეთის სამრეწველო სახელმწიფოებმა 
მოკრძალებულად აღადგინეს ჩინეთის სახალხო რესპუბლიკასთან ნორმალუ- 

რი ეკონომიკური ურთიერთობები. ოთხმოცდაათიან წლებში ჩინეთის მხრი- 

დან სავაჭრო ურთიერთობებში უპირატესი ხელშეწყობის რეჟიმის გავრცე- 

ლების ყოველწლიური მოთხოვნის პასუხად, ბუშის ადმინისტრაციამ გადაწყ–

ვიტა, რომ ჩინეთთან სასარგებლო ეკონომიკური კავშირების შენარჩუნება 

უფრო მნიშვნელოვანი იყო შეერთებული შტატებისათვის, ვიდრე ჩინეთის 

მიერ საკუთარი მოქალაქეების უფლებების უხეშ დარღვევებზე რეაგირება. 

ამიტომ ვაშინგტონმა გვერდზე გადადო უპირატესი ხელშეწყობის სავაჭრო 

სტატუსის გაუქმების მუქარა, რომლის მიზანი ჩინეთში დემოკრატიზაციის 

წაქეზება იყო. კლინტონის ადმინისტრაციამ თავისი წინამორბედის პოლი- 

ტიკა განაგრძო და ყოველწლიურად ჩინეთისთვის უპირატესი ხელშეწყობის 

სავაჭრო რეჟიმის განახლებას შეუდგა ისე, რომ ჩინეთში პოლიტიკური რე- 

პრესიები არ შემცირებულა. მეზობელმა კაპიტალისტურმა ქვეყნებმა – მა- 

გალითად, ტაივანმა და სამხრეთ კორეამ – შრომატევადი წარმოება ჩინეთის 

სანაპიროზე გადაიტანეს, სადაც მათ მუშახელის შედარებით დაბალი ფასე- 

ბით შეეძლოთ ესარგებლათ. ამავე დროს, იაპონიამ და სამხრეთ აღმოსავლეთ 

აზიის სახელმწიფოთა ასოციაციის (#56#M) ქვეყნებმა ჩინეთის სანაპირო რე- 

გიონეთან ვაჭრობა გაააქტიურეს. 

მაშინ, როდესაც ეკონომიკურად სწრაფად განვითარებადი რეგიონი 

მსოფლიოს ეკონომიკაში ერთვებოდა, ჩინეთის დასავლეთის პერიფერიის 

ზოგიერთ ნაწილში რელიგიურმა და ეთნიკურმა უკმაყოფილებამ იჩინა თავი: 

ტიბეტური სეპარატიზმის დიდი ხნის სატკივარს რეგიონული უთანხმოების 

სხვა წყაროებიც თან ერთვოდა. ჩინეთის დასავლეთ ნაწილში მდებარე სინ- 

ძიანის პროვინციის ისლამისტი მებრძოლებისათვის ცენტრალური აზიის 

მუსლიმი ქვეყნების მიერ საბჭოთა კავშირისგან დამოუკიდებლობის მოპო- 

ვება შთაგონების წყაროდ იქცა. ჩინეთის პერიფერიაზე ცენტრალური ხელი- 

სუფლებისათვის წინააღმდეგობის გაწევის ეს მსუბუქი მცდელობები ყველას 

ახსენებდა, რომ, საბჭოთა კავშირის ეთნიკურ ერთეულებად დაშლის შემდეგ, 

ჩინეთი ერთ-ერთ უკანასკნელ, დიდ მრავალეროვნულ სახელმწიფოდ რჩე- 

ბოდა. 

ოთხმოცდაათიანი წლების დასაწყისში ჩინეთის შთამბეჭდავი ეკონო- 

მიკური ზრდა აღმოსავლეთ აზიაში მისი სრული სამხედრო უსაფრთხოე- 

ბის მიღწევას დაემთხვა, რაც პირველი შემთხვევა იყო 1949 წელს ჩინეთის 

სახალხო რესპუბლიკის შექმნის შემდეგ. საბჭოთა კავშირის დაშლისა და 

დასავლეთ წყნარი ოკეანის რეგიონში შეერთებული შტატების სამხედრო- 

საზღვაო ძალების შემცირების შედეგად, რეგიონში ჩინეთის სტრატეგიული 

უპირატესობის ერთადერთი დაბრკოლებაც მოიხსნა. დაცულობის უპრეცე- 

დენტო განცდამ ჩინეთი ტრადიციული და შედარებით ახალი საგარეო პო- 

ლიტიკური მიზნების მისაღწევად უფრო აგრესიული დიპლომატიისაკენ წაა- 

ქეზა. ჩინეთის მთავრობა შიშობდა, რომ 1992 წელს ჰონკონგში ბრიტანეთის 

ახალი გენერალ-გუბერნატორის მიერ შემოღებული ახალი დემოკრატიული 

რეფორმები შეიძლებოდა ჩინეთის ისედაც დამოუკიდებლობისაკენ განწყო- 

ბილ სანაპირო პროვინციებსაც გადასდებოდა. შესაბამისად, პეკინმა დაგმო

ეს რეფორმები და წინასწარვე ბათილად გამოაცხადა ისინი ამ სამეფო კოლო- 
ნიაზე ბრიტანეთის სუვერენიტეტის ამოწურვის შემდეგ. აზიაში სამეწარმეო 
კაპიტალიზმის ეს პატარა ცხელი კერა 1997 წლის 1 ივლისს ფორმალურად 
დაუბრუნდა ჩინეთის იურისდიქციას. ამის მიუხედავად, ჰონკონგი პეკინის 
კომუნისტური მთავრობისგან მნიშვნელოვან ავტონომიას ინარჩუნებდა. 
თუმცა, ნათელი იყო, რომ ჩინეთი სრულად აკონტროლებდა ჰონკონგს და 
როცა მოისურვებდა, მაშინ გაამკაცრებდა ამ კონტროლს. 

ჩინეთის მიერ ჰონკონგის მიერთების თარიღის მოახლოებასთან ერთად, 
ტაივანის მოსახლეობამაც დაიწყო ჩინეთისგან დამოუკიდებლობის გამოცხა- 
დების ტაბუირებული საკითხის განხილვა, რათა მათაც ჰონკონგის ბედი არ 
გაეზიარებინათ. 1995 წლის მარტში ამ პოლიტიკურ რიტორიკას ჩინეთმა 
ტაივანის სანაპიროსთან რამდენიმე რაკეტის საგამოცდო გასროლით უპა- 
სუხა. ტაივანის სრუტეში ჩინეთის პროვაკაციული სამხედრო წვრთნების 
შემდეგ შეერთებულმა შტატებმა მომდევნო წელს რეგიონში ორი ავიამზი- 

დით საბრძოლო ჯგუფები გაგზავნა, როგორც სიგნალი, რომ ვაშინგტონი 
მზად იყო ტაივანის ჩინეთთან იძულებით გაერთიანების აღკვეთისათვის. 

1997 წლის თებერვალში, ხანგრძლივი და მძიმე ავადმყოფობით გარ– 

დაცვალებამდე, ჩინეთის მაოსშემდგომი ეკონომიკური რეფორმების არ- 

ქიტექტორმა დენ სიაოპინმა იერიში მიიტანა ჩინეთის სრულმასშტაბიანი 

მოდერნიზაციის მთავარი დაბრკოლების – ეკონომიკურად არაეფექტური, 

წამგებიანი მრეწველობის სახელმწიფო სექტორების – წინააღმდეგ, რომე- 

ლიც მაოსდროინდელი ეპოქის გადმონაშთს წარმოადგენდა. დენ სიაოპინის 

მიერვე შერჩეულმა მისმა მემკვიდრე ძიან ძემინმა დაუყოვნებლივ განაცხა- 

და, რომ განაგრძობდა მისი მასწავლებლის წამოწყებულ რეფორმებს და 

ჩინეთის მმართველი ელიტიდან ტრადიციული კომუნიზმის ძველ დამცველ- 

თა ბოლო წარმომადგენლებიც გაისტუმრა. ახალი პრეზიდენტი არაპრო- 

დუქტიული სახელმწიფო კომპანიებისა და ფინანსური პრობლემების მქონე 

სახელმწიფო ბანკების რეორგანიზაციას შეეცადა, რომლებიც უამრავ სახს- 

რებს ფლანგავდნენ არამომგებიან სესხებსა და ინვესტიციებში. ამ ძველი სა–- 

ხელმწიფოს კუთვნილებაში მყოფი სამრეწველო და საფინანსო კომპანიების 

რესტრუქტურიზაციამ მილიონობით ადამიანის სამსახურიდან დათხოვნა 

გამოიწვია, რომლებიც მიჩვეული იყვნენ არა მხოლოდ სამუდამო დასაქმე- 

ბის გარანტიას, არამედ დამსაქმებლის მიერ დაფინანსებულ სხვადასხვა სო– 

ციალურ მომსახურებასაც. 1998 წლის ზაფხულში ჩინეთის კომუნისტური 

რეჟიმი მისთვის სრულიად უცნობი მოვლენის – მუშათა პროტესტის – წინაშე 

აღმოჩნდა, როდესაც, ეკონომიკური ეფექტურობისა და პროდუქტიულობის 

ინტერესებიდან გამომდინარე, სამსახურიდან დათხოვნილი მშრომელები 

ახალი პოლიტიკისადმი წინააღმდეგობის გამოსახატად ქუჩებში გამოვიდ– 

ნენ. ამ სოციალურ-ეკონომიკური მიზეზებით გამოწვეულ არეულობას თან

ერთვოდა რელიგიური დაჯგუფებების მზარდი მოთხოვნები რელიგიის გა- 

მოხატვის თავისუფლების შესახებ და ტიბეტში, სინძიანში და არაჩინური 

უმრავლესობით დასახლებულ სხვა რეგიონებში სეპარატისტული მღელვა- 

რების სუსტი ნიშნები. იმის მიუხედავად, რომ პასუხად, მთავრობის მკაცრი 

ზომების შედეგად ეს მზარდი სოციალური უკმაყოფილება სახელისუფლო 

კონტროლს ემორჩილებოდა, ძიან ძემინის ახალი მთავრობის ეკონომიკური 

მოდერნიზაციის გაბედულ კამპანიას, შესაძლოა, ჩინეთის საზოგადოება- 

ში ისეთი დაძაბულობა გამოეწვია, რომლის შეკავება ხელისუფლებისათვის 

რთული აღმოჩნდებოდა. 

ამასობაში, კლინტონის ადმინისტრაცია ჩინეთ-ამერიკული სავაჭრო 

ურთიერთობების გაღრმავებას და ჩინეთთან ისეთი შეთანხმების მიღწევას 

ცდილობდა, რომელიც ჩინეთის სავაჭრო პრაქტიკის ლიბერალიზაციას გა- 

მოიწვევდა და შესაძლებელს გახდიდა მის გაწევრიანებას ახალ „მსოფლიო 

სავაჭრო ორგანიზაციაში", რომელმაც 1995 წელს „ტარიფებისა და ვაჭრო- 

ბის გენერალური შეთანხმება" შეცვალა. მსოფლიო სავაჭრო ორგანიზაცია- 

ში გასაწევრიანებლად, ჩინეთის განაცხადის წარმატებას ხელს უშლიდა მისი 

მეტისმეტად მაღალი სავაჭრო ტარიფები და მის მიერ ინტელექტუალური სა- 

კუთრების აღმაშფოთებელი დარღვევის ფაქტები კომპიუტერის პირატული 

პროგრამებისა და პირატული კომპაქტდისკების გაყიდვების გამო. პეკინმა და 

ვაშინგტონმა შეთანხმებას საბოლოოდ 1999 წლის შემოდგომაზე მიაღწიეს, 

რამაც გზა გაუხსნა ჩინეთის გაწევრიანებას ამ მსოფლიო ორგანიზაციაში. 

ეს ეკონომიკური ანტანტა მკვეთრ წინააღმდეგობაში მოდიოდა ორ ქვეყანას 

შორის არსებულ პოლიტიკურ უთანხმოებებთან. პეკინი შეშფოთებული იყო 

აზიაში ვაშინგტონის მიერ სარაკეტო თავდაცვის სისტემების განვითარების 

გეგმებით, რომელიც, მართალია, ბირთვული თავდასხმისგან იაპონიის დაც- 

ვის საბაბით მუშავდებოდა, მაგრამ ტაივანისკენ მიმართული ჩინეთის ბირთ- 

ვული დამოკლეს ხმლის პოლიტიკურ ეფექტურობას ამცირებდა. 1999 წელს 

ამერიკის ბირთვული კვლევის ცენტრებში აღმოჩენილი ჩინური ჯაშუშობის 

ფაქტები, ისე, როგორც რელიგიური და პოლიტიკური დისიდენტებისადმი 

მოპყრობა და ტიბეტის მუდმივი შევიწროება, კიდევ უფრო ხელს უწყობდა 

შეერთებულ შტატებში ანტიჩინური განწყობის განვითარებას. მეორე მხრივ, 

1999 წლის გაზაფხულზე, ნატო-ს სამხედრო-საჰაერო კამპანიისას ბელგრად- 

ში ჩინეთის საელჩოს შემთხვევითმა დაბომბვამ, ჩინეთში ანტიამერიკული 

განწყობების ახალი ტალღა გამოიწვია. 

ოთხმოცდაათიანი წლების განმავლობაში პეკინმა სპრატლისა და პა- 

რასელის კუნძულების მიმართ ტერიტორიული პრეტენზიების გამოხატ- 

ვა დაიწყო, რადგანაც ჩინეთში მიაჩნდათ, რომ ამ კუნძულებთან ნავთობის 

დიდი მარაგი მოიპოვებოდა. ამ ტერიტორიული პრეტენზიების გამო, ჩინეთის 

სახალხო რესპუბლიკა თავის ძველ მეტოქე ვიეტნამსა და ასევე ასეანის სა-

ხელმწიფოებს – ინდონეზიას, მალაიზიას და ფილიპინებს – დაუპირისპირდა, 
რომელთაც უკვე დაექირავებიათ ნავთობკომპანიები, მათი სახელით ამ კუნ– 
ძულების ტერიტორიული საზღვრების ნაწილში ნავთობსაბადოების მოსა- 
ძიებლად. ჩინეთის პოზიციის განმტკიცება ტაივანის სრუტესა და სამხრეთ 
ჩინეთის ზღვის რეგიონში, ძალაუფლების იმ გაკუუმის ფონზე, რომელიც 
საბჭოთა კავშირის გაუჩინარებასა და რეგიონში შეერთებული შტატების 
სამხედრო და საზლვაო ძალების შემცირებას მოჰყვა, მისი მეზობლების სე- 
რიოზულ შეშფოთებას იწვევდა. თუმცა, არცერთი ეს პოლიტიკური და ტე- 
რიტორიული დავა ისე არ გამწვავებულა, რომ რეგიონის დესტაბილიზაცია 
გამოეწვია. 

განდეგილი სახელმწიფო ბირთვულ კლუბს უერთდება 

აღმოსავლეთ აზიის ერთადერთი ქვეყანა, რომელიც ოთხმოცდაათი- 

ან წლებსა და ახალი საუკუნის პირველ ათწლეულში პრობლემებს ქმნიდა, 
ჩრდილოეთ კორეა იყო. საბჭოთა მფარველის გაუჩინარებისა და კომუნი- 

სტური ბლოკის კრახის შედეგად დაკარგული პოლიტიკური და ეკონომი- 

კური პოზიციის საკომპენსაციოდ, ჩრდილოეთ კორეა ბირთვული იარალის 

მოპოვების აშკარა სურვილს გამოხატავდა, რაც სწორედ ამ პრობლემების 

წყაროს წარმოადგენდა. მართალია, 1985 წელს ჩრდილოეთ კორეამ, განსა- 

კუთრებული ენთუზიაზმის გარეშე, ხელი მოაწერა ბირთვული იარაღის გაუ- 

ვრცელებლობის ხელშეკრულებას, მაგრამ, მოგვიანებით, ფხენიანმა უარი 

განაცხადა ატომური იარაღის საერთაშორისო სააგენტოსთან დამატები- 

თი შეთანხმების ხელმოწერაზე, რათა ამ ორგანიზაციას ხელშეკრულების 

დებულებათა შესრულების შემოწმება ადგილზე შეძლებოდა. ოთხმოციანი 

წლების ბოლოს გაჩნდა სერიოზული ეჭვები, რომ კიმ ირ სენის ჩრდილოეთ 

კორეას, ფხენიანიდან სამოც მილში, ქალაქ იონიონში მდებარე კომერციული 

ბირთვული რეაქტორების ნარჩენი პროდუქტებიდან უკვე საკმარისი ურა- 

ნი ჰქონდა მიღებული რამდენიმე ატომური ბომბის შესაქმნელად. ტრადი- 

ციული მოკავშირეებისგან – რუსეთისა და ჩინეთისგან – დიპლომატიური 

ზეწოლისა და ძველი მეტოქეების – იაპონიისა და შეერთებული შტატების 

მხრიდან ეკონომიკური ხასიათის სტიმულების შედეგად, 1991 წელს ფხენიანი 

ჩრდილოკორეულ ბირთვულ დანადგარებზე საერთაშორისო ინსპექტორების 

დაშვებას დათანხმდა. ამის მიუხედავად, მომავალი სამი წლის განმავლობაში 

ჩრდილოეთკორეელი ცბიერი დიქტატორი ყველა შესაძლებელი ხერხით ცდი- 

ლობდა ატომური ენერგიის საერთაშორისოსააგენტოს იმედგაცრუებულიინ- 

სპექტორებისათვის ხელის შეშლას. შეფერხებების, მიღწეულ შეთანხმებებზე 

უარის თქმის არაერთი შემთხვევის და კიმ ირ სენის მიერ ზოგიერთ ბირთვულ 

ობიექტზე ინსპექტორების დაშვებაზე უარის თქმის შემდეგ, 1994 წლის გაზ- 

აფხულზე ატომური ენერგიის საერთაშორისო სააგენტომ განაცხადა, რომ

ჩრდილოეთ კორეა არ ასრულებდა ხელშეკრულების პირობებს და ვაშინგ- 

ტონმა გაეროს სავაჭრო სანქციები მოითხოვა. 

ეს მუქარა საკმარისი აღმოჩნდა ვითარების შემობრუნებისათვის და 

ჩრდილოეთ კორეაც, შეერთებულ შტატებთან პირდაპირი კონტაქტების 

გზით, დაუყოვნებლივ შეუდგა პრობლემის მოგვარებისათვის გზების ძიებას. 

1994 წლის ივლისში ჩრდილოეთ კორეის 82 წლის ლიდერის გარდაცვალე- 

ბის შემდეგ, რომელიც ქვეყანას მისი დაარსებიდან, კერძოდ კი, 1948 წლი- 

დან მართავდა, მისმა ვაჟმა და მის მიერვე შერჩეულმა მემკვიდრე კიმ ჩენ 

ირმა დაუყოვნებლივ განაცხადა თანხმობა ჩრდილოეთ კორეის ბირთვული 

განვითარების პროგრამის შეწყვეტაზე, არსებული ბირთვული დანადგა- 

რების თანდათანობით განადგურებასა და ორ საეჭვო ბირთვულ ობიექტზე 

ატომური ენერგიის საერთაშორისო სააგენტოს ინსპექტორების დაშვებაზე. 

სანაცვლოდ, კლინტონის ადმინისტრაცია ჩრდილოეთ კორეის ქარხნების 

ასამუშავებლად და ჩრდილოკორეელთა სახლების გასათბობად საჭირო ნავ- 

თობით მომარაგებას დათანხმდა იმ ენერგიის საკომპენსაციოდ, რომელზეც 

ჩრდილოეთ კორეა, საკუთარი ბირთვული რეაქტორების დახურვის შედეგად, 

უარს ამბობდა. შეიქმნა საერთაშორისო კონსორციუმი, რომელსაც სათავეში 

იაპონია და სამხრეთ კორეა ჩაუდგნენ, რათა, ჩრდილოეთ კორეის გრძელვა- 

დიანი ენერგომოთხოვნილების დასაკმაყოფილებლად, მსუბუქი წყლის ორი 

რეაქტორის მშენებლობა დაეფინანსებინათ, რომლებიც იონბიონის რეაქტო- 

რებზე გაცილებით ნაკლებ ურანს გამოიმუშავებდა. 

ფხენიანის ტრადიციული სტალინისტური რეჟიმი, საბჭოთა კავშირის 

დაშლისა და ჩინეთის კომუნისტური ხელმძღვანელობის მიერ ეკონომიკუ- 

რი განვითარების „კაპიტალისტური გზის“ არჩევის შემდეგ, უცნაურ ისტო- 

რიულ გადმონაშთს წარმოადგენდა. ოთხმოცდაათიანი წლების დასაწყისში, 

ჩრდილოეთ კორეის ტრადიციულმა კეთილიმსყოფელებმა მოსკოვსა და პე- 

კინში ფხენიანს ცივი ომისდროინდელი გულუხვი სუბსიდიები შეუწყვიტეს 

და ექსპორტში მსოფლიო ბაზარზე არსებული ფასების მყარი ვალუტით გა- 

დახდა მოსთხოვეს. ჩინეთის მიერ კორეის ნახევარკუნძულზე ჩრდილოეთ 

კორეის დაუძინებელი მტრის დიპლომატიურმა აღიარებამ და მასთან სავაჭ- 

რო ურთიერთობების გაღრმავებამ, ფხენიანის ღრმა შეშფოთება გამოიწვია. 

კიმ ირ სენს (და მის შემდგომ კიმ ჩენ ირს) ერთადერთ ბერკეტად ბირთვუ- 

ლი იარაღის ფაქტორი რჩებოდა, რომლის გამოყენება შესაბამის მომენტში 

საშუალებას მისცემდა მას, ეჩვენებინა, რომ ჩრდილოეთ კორეა რეგიონში 

კვლავ ანგარიშგასაწევ ძალად რჩებოდა. ოთხმოცდაათიანი წლების შუაში 

ჩრდილოეთ კორეის ეკონომიკური ზრდა მკვეთრად შემცირდა, ხოლო სურსა- 

თის წარმოების ფაქტობრივმა შეწყვეტამ ქვეყნის მოსახლეობა არასრულფა- 

სოვანი კვებისა და შიმშილის წინაშე დააყენა. სამხრეთ კორეამ კეთილი ნების 

გამოსახატად ჩრდილოეთით სურსათის გაგზავნა წამოიწყო და თავის ძველ

მოწინააღმდეგესთან შეთანხმების მიღწევისათვის ძალისხმევაც გაააქტიუ- 
რა, შეერთებული შტატებისა და სამხრეთ კორეის დაჟინებული მოთხოვნის 
შედეგად, ჩრდილოეთ კორეა ბოლოსდაბოლოს დათანხმდა ნახევარკუნძულ- 
ზე სამშვიდობო შეთანხების მისაღწევად ე.წ. „ოთხმხრივ მოლაპარაკებებში“ 
(ორი კორეული სახელმწიფო, შეერთებული შტატები და ჩინეთი) მონაწილეო– 
ბას. 1998 წელს ჟენევაში მოლაპარაკებათა ორი რაუნდი გაიმართა, თუმცა, 
როდესაც ჩრდილოეთ კორეამ სამხრეთ კორეიდან შეერთებული შტატების 
ჯარის სრული გაყვანა და ჩრდილოეთ და სამხრეთ კორეას შორის ცალკე ორ- 
მხრივი ხელშეკრულების დადება მოითხოვა, მოლაპარაკებები ჩიხში შევიდა. 
1998 წლის ნოემბერში ვითარება გარკვეულწილად განიმუხტა, როდესაც 
სამხრეთკორეელ ტურისტებს, ორმოცდაათი წლით ადრე ორი კორეული სა- 
ხელმწიფოს შექმნის შემდეგ,პირველად მიეცათ უფლება, ჩრდილოეთ კორეას 
სწვეოდნენ. სამხრეთკორეული კორპორაციები დიდი ენთუზიაზმით ავითა- 
რებდნენ ჩრდილოეთთან ერთობლივი საწარმოების შექმნის გეგმებს, რაც 
მათ ჩრდილოეთ კორეის იაფი მუშახელითა და მდიდარი ნედლეული რესურ- 

სებით სარგებლობის საშუალებას მისცემდა. სამხრეთ კორეის პრეზიდენტ 

კიმ დე ჯუნის „მზის სინათლის პოლიტიკამ“, რომელიც ჩრდილოეთ კორეა- 

სთან ურთიერთობათა დეტანტს ითვალისწინებდა, აპოგეას 2000 წლის ივნის- 

ში მიაღწია, როდესაც იგი სამხრეთ კორეის პირველი ლიდერი გახდა, რომე- 

ლიც ჩრდილოეთ კორეას ეწვია. ამ უმაღლესი დონის ვიზიტის შემდეგ, ორივე 

მხარის ლიდერებმა პირობა დადეს, რომ ერთად იმუშავებდნენ ქვეყნის გაერ- 

თიანებისათვის და საამისოდ შემდგომ თანამშრომლობაზე შეთანხმდნენ. 

ჩრდილოეთ და სამხრეთ კორეის დეტანტთან დაკავშირებული ეიფო- 

რიის მიუხედავად, ჩრდილოეთ კორეაში შექმნილმა ეკონომიკურმა ქაო- 

სმა და ამ ქვეყანაში გამეფებულმა შიმშილმა, ფხენიანის ბირთვულ შესაძ- 

ლებლობებთან დაკავშირებულ კითხვებს განსაკუთრებული სიმწვავე შეს- 

ძინა. 1994 წლის შეთანხმების განხორციელებისათვის შექმნილმა საერთაშო- 

რისო კონსორციუმმა 1997 წლის ზაფხულში ჩრდილოეთ კორეაში მსუბუქი 

წყლის ორი რეაქტორის მშენებლობა დაიწყო, ხოლო პროექტის დაფინან- 

სების საკითხი მომდევნო წელს მოგვარდა. როდესაც ატომური ენერგიის 

საერთაშორისო სააგენტომ მიაგნო ფაქტებს, რომ, 1994 წლის შეთანხმების 

დარღვევით, რამდენიმე ფარულ ობიექტზე, შესაძლოა, ბირთვული იარაღის 

წარმოებისათვის საჭირო ურანი ყოფილიყო განლაგებული, ჩრდილოეთ კო- 

რეის მთავრობამ აღნიშნული ობიექტების შეუზღუდავი ინსპექციის უფლე- 

ბაზე უარი განაცხადა. ჩრდილოეთ კორეაში ფარული ბირთვული პროგრა- 

მის ირგვლივ მსოფლიოში არსებული ეჭვების პარალელურად, ფხენიანმა 

მნიშვნელოვან წარმატებას მიაღწია იმ სარაკეტო სისტემების განვითარების 

კუთხითაც, რომელიც მას ბირთვული იარაღის გამოსაყენებლად დასჭირდე- 

ბოდა. 1998 წლის 31 აგვისტოს ჩრდილოეთ კორეამ იაპონიის ტერიტორიის

თავზე, გაფრთხილების გარეშე, ბალისტიკური რაკეტა გაისროლა. თანდათან 

გროვდებოდა ფაქტები, რომლითაც დასტურდებოდა, რომ ფხენიანი ბირთ- 

ვული იარაღის განვითარების ამბიციაზე უარს არ ამბობდა. როდესაც 2002 

წელს ბუშის ახალი ადმინისტრაცია ჩრდილოეთ კორეის მთავრობას აღნიშ- 

ნული ფაქტებით დაუპირისპირდა, ფხენიანმა ატომური ენერგიის საერთაშო- 

რისო სააგენტოს ინსპექტორები ქვეყნიდან გააძევა და 2003 წლის იანვარში 

ფორმალურად გავიდა ბირთვული იარაღის გაუვრცელებლობის ხელშეკრუ- 

ლებიდან. მომავალი ათწლეულის განმავლობაში, ჩრდილოეთ კორეის ბირთ- 

ვულ შეიარაღებასთან დაკავშირებული საკითხის მოგვარებასა და შესაბამის 

მრავალმხრივ მოლაპარაკებებს სათავეში ჩინეთი ჩაუდგა. მოლაპარაკებებში 

ორივე კორეის, ჩინეთის, რუსეთისა და შეერთებული შტატების წარმომად- 

გენლები მონაწილეობდნენ, ხოლო მოლაპარაკებათა ფორმატს ექვსმხრივი 

მოლაპარაკებები (5 ჩმIL/ 1მI(5) ეწოდა. ამ ხანგრძლივი და გაჭიანურებული 

მოლაპარაკებებისას, ჩრდილოეთ კორეის ლიდერი კიმ ჩენ ირი, პარტნიორე- 

ბისგან დათმობების მისაღებად და საკუთარი იზოლირებული რეჟიმის გასა- 

მყარებლად, გამუდმებით ბირთვული იარაღის ბერკეტს იყენებდა. სამხრეთ 

კორეისაგან, რუსეთისა და ჩინეთისაგან ის ჩრდილოეთ კორეის განადგუ- 

რებული ეკონომიკისათვის ფინანსურ დახმარებას ითხოვდა, შეერთებული 

შტატებისგან კი – თავდაუსხმელობის პაქტს, რათა ამერიკის შესაძლო 

სამხედრო თავდასხმისგან განსაკუთრებით მას შემდეგ დაეზღვია თავი, რაც 

პრეზიდენტმა ბუშმა 2002 წლის ყოველწლიურ მიმართვაში ჩრდილოეთ კორეა 

ბოროტების ღერძის ნაწილად მოიხსენია და, ერაყისა და ავღანეთის მტრული 

რეჟიმების ძალის გამოყენებით, დამხობისათვის მზადყოფნა გამოხატა. 

2003 წელს დაწყებულ „ექვსმხრივ მოლაპარაკებებში“ რამდენჯერმე 

შეწყვეტისა და განახლების შემდეგ, გარღვევა 2005 წლის სექტემბერში მოხ- 

და. ე.წ. ერთობლივ განცხადებაში ჩრდილოეთ კორეამ თანხმობა გამოხატა 

ბირთვული პროგრამის შეწყვეტაზე, ბირთვული იარაღის გაუვრცელებლო- 

ბის ხელშეკრულებაზე ხელახლა მიერთებასა და ატომური ენერგიის საერ- 

თაშორისო სააგენტოს ინსპექტორების ბირთვულ ობიექტებზე დაშვების 

თაობაზე, შეერთებული შტატების პირობის სანაცვლოდ, რომ არასოდეს 

დაესხმებოდა თავს ჩრდილოეთ კორეას და სამოქალაქო ბირთვული მრეწვე- 

ლობის განვითარებისათვის ფხენიანს მსუბუქი წყლის რეაქტორების შექმნის 

უფლებასაც მისცემდა. მიღწეული შეთანხმების ფარგლებში, სამხრეთ კორე- 

ამაც ჩრდილოელ მეზობელს, გათბობისათვის საჭირო ნავთობის მიწოდების 

სახით, არაბირთვული ენერგიის სფეროში დახმარება აღუთქვა. 

2005 წელს ჩრდილოეთ კორეამ იონბიონის ბირთვულ რეაქტორზე გამოყ- 

ენებული საწვავის გადამუშავება დაასრულა; აწარმოა რამდენიმე ბირთვუ- 

ლი იარაღის შექმნისათვის საკმარისი რაოდენობის პლუტონიუმი და უფრო 

დიდი ზომის რეაქტორების მშენებლობასაც შეუდგა. პარალელურად, ფხე-

ნიანმა მის ხელთ არსებული ბირთვული ქობინების მცირე ზომის არსენალი- 
სათვის შესაბამისი სარაკეტო სისტემის – საშუალო და შორი რადიუსის რაკე- 
ტების – განვითარება განაგრძო. 2006 წლის ზაფხულში ჩრდილოეთ კორეის 
რეჟიმმა, ბირთვული რაკეტების გამოცდასთან დაკავშირებით, ნებაყკოფლო- 
ბით გამოცხადებული მორატორიუმი გააუქმა, რომელიც 1998 წელს იაპო– 
ნიის სიახლოვეს შვიდი ერთეული ბალისტიკური რაკეტის გამოცდის შემდეგ 
ამოქმედდა. იმავე წლის ოქტომბერში ჩრდილოეთ კორეამ პლუტონიუმზე 
დაფუძნებული ბირთვული იარაღის მიწისქვეშა ცდები განახორციელა. ცდე- 
ბის მცირე მასშტაბის მიუხედავად, ჩრდილოეთ კორეა ბირთვული სახელმ- 
წიფოების ჯგუფს შეუერთდა. ბალისტიკური რაკეტების ცდებთან ერთად, 
აღნიშნულმა ცდამ ჩრდილოეთ კორეის მოწინააღმდეგე სახელმწიფოების 
სამხედრო შეკავების ფხენიანისეული სტრატეგიის დამაჯერებლობა კიდევ 
უფრო გაამყარა და გადამწყვეტი უპირატესობა შესძინა მას ბირთვული იარა– 
ღის არქმონე სამხრეთელ მეზობელთან მიმართებაშიც. სარაკეტო და ბირთ- 

ვული ცდების საპასუხოდ, გაეროს უშიშროების საბჭოს მიერ დაუყოვნებლივ 

მიღებულ სანქციებს შედეგი არ მოჰყოლია. კიმ ირ სენს გულს უმაგრებდა 

ის, რომ მანამდე ინდოეთმაც და პაკისტანმაც სერიოზული გართულებების 

გარეშე მოიპოვეს ბირთვული იარაღი. მისმა გამბედაობამ ნაყოფი გამოიღო: 

ბირთვული კლუბის წევრობამ ჩრდილოეთ კორეის ბუნდოვანებით მოცულ 

და იზოლირებულ რეჟიმს გარკვეული რესპექტაბელურობა შესძინა, რომე- 

ლიც მას ყველა მხრით აკლდა. 

ჩრდილოეთ კორეის ხელში ბირთვული იარაღის აღმოჩენამ ბუშის ადმი- 

ნისტრაციას, ეფექტური გამოსავლის გამოსანახად, ფხენიანთან ორმხრივ 

მოლაპარაკებებში ჩართვა აიძულა. 2007 წლის თებერვალში ამერიკელი და 

ჩრდილოეთკორეელი წარმომადგენლების მიერ შემუშავებული შეთანხმება 

ექვსმხრივი მოლაპარაკების ფორმატშიც მოიწონეს, რაც 2005 წლის ერ- 

თობლივი განცხადების აღსრულებას ითვალისწინებდა. ჩრდილოეთ კორეის 

ხელში უკვე არსებული ბირთვული იარაღის სადავო საკითხის გვერდის ავ– 

ლით, შეთანხმება მოიცავდა ფხენიანის პირობას, რომ მომავალში აღარ განა– 

გრძობდა ბირთვული ქობინების წარმოებას, ფუნქციონირებას შეუწყვეტდა 

იუნბიონის ბირთვულ სამეცნიერო-კვლევით ცენტრს და ღიად განაცხადებდა 

ნებისმიერი ბირთვული აქტივობის შესახებ. ეს შეთანხმება, ფაქტობრივად, 

იმეორებდა კლინტონის ადმინისტრაციის მიერ მოლაპარაკებულ 1994 წლის 

ჩარჩოშეთანხმების დებულებებს, რომლის შემდეგაც ჩრდილოეთ კორეამ 

ფარულად გააოთხმაგა ბირთვული იარაღის მარაგი და შემდეგ ღიად გა– 

მოსცადა ბირთვული მოწყობილობები. 2008 წელს იონბიონის ბირთვული 

სამეცნიერო-კვლევითი ცენტრის დაშლის პარალელურად, ფხენიანის რე- 

ჟიმმა საერთაშორისო ატომური ენერგიის სააგენტოს ინსპექტორებისათვის 
ცენტრის ტერიტორიაზე შესვლის შეზღუდვა დაიწყო. თეთრ სახლში ობამას

ადმინისტრაციის მისვლიდან მალე ჩრდილოეთ კორეამ ტეპოდონ-2 რაკეტა 

გამოსცადა, რომელმაც 2000 მილის მანძილზე იფრინა და წყნარ ოკეანეში 

ჩავარდა. ფხენიანმა აღნიშნული ცდა ორბიტაზე სატელიტის მოთავსების 

მცდელობად განმარტა. თუმცა, აღნიშნული რაკეტის გამოცდით ჩრდილოეთ 

კორეა ისეთი ბირთვული რაკეტების სისტემის შექმნას შეუდგა, რომელთაც, 

ერთ დღესაც, შეერთებული შტატების დასავლეთ სანაპირომდე მიღწევაც 

შეუძლიათ. 

გაეროს უშიშროების საბჭოს რეზოლუციას, რომელიც ჩრდილოეთ კო- 

რეის მიერ ტეპოდონ-2 რაკეტის გამოცდას გმობდა, ფხენიანმა იონბიონის 

ბირთვული სამეცნიერო-კვლევითი ცენტრიდან საერთაშორისო ატომური 

ენერგიის სააგენტოს ინსპექტორების გაძევებით უპასუხა; განაახლა მოხ- 

მარებული ბირთვული საწვავის გადამუშავება, რაც 2007 წლის თებერვლის 

შეთანხმებით იყო შეჩერებული და განაცხადა, რომ სამუდამოდ ტოვებ- 

და ექვსმხრივი მოლაპარაკებების ფორმატს. 2008 წლის აგვისტოში ჩრდი- 

ლოეთკორეელი ლიდერის – კიმ ჩენ ირის ინსულტმა კიდევ უფრო გამოუვალი 

გახადა ამ ქვეყნის ბირთვულ ამბიციებთან დაკავშირებული ვითარება. იმის 

მიუხედავად, რომ ფიზიკურად უუნარო ჩრდილოეთკორეელმა დიქტატორ- 

მა თავისი უმცროსი ვაჟი კიმ ჩენ ინი საკუთარ მემკვიდრედ გამოაცხადა, 

ჩრდილოეთ კორეის ბირთვულ იარაღზე კონტროლის მქონე პირის ვინაობა- 

სთან დაკავშირებული გაურკვევლობა დიდ მღელვარებას იწვევდა იაპონია- 

ში, სამხრეთ კორეაში და აღმოსავლეთ აზიის სხვა არაბირთვულ სახელმწი- 

ფოებში. ჩრდილოეთ კორეის ბირთვული ამბიციები ჩინეთსაც აღელვებდა, 

რის გამოც მან მხარი დაუჭირა გაეროს უშიშროების საბჭოს სანქციებს მისი 

ძველი მოკავშირის – ჩრდილოეთ კორეის – წინააღმდეგ. პეკინი, უპირველეს 

ყოვლისა, შიშობდა, რომ ბირთვული იარაღით აღჭურვილი ჩრდილოეთ კორეა 

იაპონიას აიძულებდა უარი ეთქვა კონსტიტუციით განსაზღვრულ სამხედრო 

შეზღუდვებზე და ტოკიო საკუთარ ბირთვულ იარაღს განავითარებდა. ამის 

მიუხედავად, ჩინეთი თავს იკავებდა ჩრდილოეთ კორეის მთავრობაზე მეტის- 

მეტი ზეწოლის განხორციელებისგანაც იმის შიშით,რომ ამითხელი აარ შეეწყო 

ფხენიანის პოლიტიკური კოლაფსისათვის, რასაც, შესაძლოა, ჩინეთსა და 

ჩრდილოეთ კორეის საზღვარზე გამავალ მდინარე იალუზე ლტოლვილების 

მასობრივი გადაადგილება და ამერიკის გავლენის ქვეშ კორეის ნახევარკუნ- 

ძულის გაერთიანება გამოეწვია. 

იაპონური სასწაულის დასასრული 

ჩინეთის თვალში საცემი ეკონომიკური ზრდის და ჩრდილოეთ კორეის 

ავისმომასწავებელი ბირთვული ამბიციების პარალელურად, ამ ორი კომუ- 

ნისტური ქვეყნის ისტორიულ რეგიონულ მეტოქეს უჩვეულოდ მძიმე დრო 

დაუდგა. იაპონია, რომელსაც ეკონომიკურმა ექსპანსიამ მთელს მსოფლიოში

არაერთი მოშურნე, ხოლო აღმოსავლეთ აზიაში არაერთი მიმბაძველი გაუ- 

ჩინა, მეორე მსოფლიო ომის შემდგომ ყველაზე ღრმა ეკონომიკურ კრიზისს 

განიცდიდა. ხანგრძლივი და ღრმა ეკონომიკური კრიზისის შედეგად წარმო– 

ქმნილ სოციალურ დაძაბულობას შეერთებულ შტატებთან ურთიერთობებში 

განვითარებული ორი სადავო საკითხიც ამწვავებდა. პირველი მათგანი, ია– 

პონიის სავაჭრო პოლიტიკიდან გამომდინარე, დიდი ხნის კონფლიქტთან იყო 

დაკავშირებული. კონფლიქტი თანდათანობით იაპონიის პროტექტიონისტუ- 

ლი სავაჭრო პოლიტიკის მიმართ შეერთებული შტატების მწვავე განცხადე- 

ბებში გადაიზარდა. ეს განცხადებები იაპონური ავტომობილების, საავტო– 

მობილო ნაწილების, ნახევრად გამტარებისა და ბრინჯის ექსპორტს უკავ- 

შირდებოდა. ამერიკა-იაპონიის დავის მეორე საგანი სამხედრო ხარჯების 

გაზიარებას შეეხებოდა. ამერიკაში ბევრი უკვე თავს იკავებდა იაპონიის უსა- 

ფრთხოების შემდგომი უზრუნველყოფისაგან იმ პირობებში, როდესაც ამე- 

რიკული ბაზარი სავსე იყო იაპონური ნაწარმით, ტოკიო კი იაპონურ ფერმებ- 

სა და ქარხნებს ამერიკული კონკურენციისაგან იცავდა. იმის მიუხედავად, 

რომ შეერთებული შტატების ზეწოლით ტოკიო საბოლოოდ დათანხმდა იაპო- 

ნიის ტერიტორიაზე ამერიკული სამხედრო ძალების ყოფნის ხარჯებში მისი 

წვლილის 70 პროცენტამდე გაზრდას, დაპირისპირებამ მაინც უსიამოვნო 

კვალი დატოვა წყნარი ოკეანის ორივე მხარეს. 

იაპონიის თავდაცვის ხარჯების გაზიარებასთან დაკავშირებული დავა 

ცივი ომის შემდგომი იაპონიის საერთაშორისო როლის სრულმასშტაბიან გა- 

დაფასებას დაემთხვა. საქმე ეხებოდა იაპონიის საზღვრებს გარეთ იაპონური 

სამხედრო ძალების სამხედრო ოპერაციებში მონაწილეობის აკრძალვის გაუ- 

ქმებას. ამ დროისთვის იაპონიას უკვე ფინანსური წვლილი ჰქონდა შეტანილი 

1991 წლის ერაყის სამხედრო კამპანიაში, თუმცა, იაპონიის ოპოზიციამ პრე- 

მიერმინისტრ ტოშიკო კაიფუს სპარსეთის ყურის მრავალეროვნულ კონ- 

ტინგენტში იაპონური არმიის შენაერთების (ან, როგორც მათ უწოდებდნენ 

– თავდაცვის ძალების) გაგზავნაში ხელი შეუშალა. 1991 წლის გაზაფხულზე 

კაიფუმ სპარსეთის ყურეში იაპონელი საზღვაო გამნაღმველები გაგზავნა 

ომისშემდგომი ოპერაციის ფარგლებში, რომლის მიზანს ნავთობტანკერე- 

ბისათვის საიმედო საზღვაო გასასვლელების უზრუნველყოფა წარმოადგენ- 

და. ეს მეორე მსოფლიოომის შემდეგ იაპონური სამხედრო-საზღვაო ძალების 

უცხოეთში გაგზავნის პირველი შემთხვევა იყო. კაიფუს შემცვლელმა, კიიჩი 

მიაზავამ, კამბოჯაში სამშენებლო პროექტების განხორციელებაში დასახმა- 

რებლად გაეროს სამშვიდობო ოპერაციაში მონაწილეობისათვის, იაპონელ 

სამხედრო ინჟინერთა მცირერიცხოვანი კონტინგენტი გაგზავნა, რაც, მეორე 

მსოფლიო ომის შემდეგ იაპონური სახმელეთო ძალების უცხოეთში განლაგე- 

ბის პირველი შემთხვევა იყო. წარსულში იაპონიის მიერ ჩადენილი დანაშაუ- 

ლების შესახებ მოგონებები პერიოდულად იჩენდნენ ხოლმე თავს დიპლო-

მატიური შეცდომების შედეგად, მაგალითად, როდესაც იაპონიის პარლა- 

მენტმა უარი თქვა პერლ ჰარბორზე თავდასხმის ორმოცდაათ წლისთავთან 

დაკავშირებით ოფიციალურად ბოდიშის მოხდაზე და, ასევე, უარი თქვა იმ 

კორეელი ქალებისათის ფინანსური კომპენსაციების გაცემაზე, რომლებიც, 

მეორე მსოფლიო ომის დროს იაპონელი ჯარისკაცების მიერ იძულების გამო, 

პროსტიტუციით იყვნენ დაკავებული. თუმცა, იაპონიის ორმოცდაათწლიანი 

სამხედრო პასიურობა და დიპლომატიური სიფრთხილე მეზობელ ქვეყნებში 

არსებულ ძველისძველ შიშებს მაინც აქარწყლებდა. ჩინეთის ეკონომიკური 

და სამხედრო ექსპანსიის ფონზე, იაპონიის ბევრი მეზობელი დადებითად უყ- 

ურებდა იაპონიის პოტენციურ როლს აღმოსავლეთ აზიაში ჩამოყალიბების 

პროცესში მყოფ ძალთა წონასწორობაში. 

1996 წელს იაპონურ-ამერიკული უსაფრთხოების ხელშეკრულების და- 

დასტურების შემდეგ, ტოკიომ და ვაშინგტონმა მომდევნო წელს ხელახლა 

განსაზღვრეს უსაფრთხოების სფეროში ორმხრივი ურთიერთობების ბუ- 

ნება. ახალი შეთანხმება იაპონიას, შორეულ აღმოსავლეთში კონფლიქტის 

შემთხვევაში, შეერთებული შტატების სამხედრო ძალებისათვის ლოგისტი- 

კური დახმარების გაწევას ავალდებულებდა, თუმცა, შეთანხმებით გათ- 

ვალისწინებული გეოგრაფიული ზონა ბუნდოვანი რჩებოდა. აშკარა იყო, 

რომ შეერთებულ შტატებსა და იაპონიას შორის უსაფრთხოების სფეროში 

თანამშრომლობის გაღრმავება ჩრდილოეთ კორეის წინააღმდეგ იყო მიმარ- 

თული, რომლის ძლიერი სწრაფვა ბირთვული იარაღის მოპოვებისაკენ ტო- 

კიოში სერიოზულ განგაშს იწვევდა. 1998 წელს იაპონიის ტერიტორიასთან 

ახლოს ჩრდილოეთ კორეის მიერ ბალისტიკური რაკეტის გამოცდა უკანა- 

სკნელი წვეთი აღმოჩნდა. ამის შემდეგ იაპონია დაუყოვნებლივ დათანხმდა 

შეერთებული შტატების წინადადებას აღმოსავლეთ აზიაში რაკეტსაწინააღმ- 

დეგო თავდაცვის სისტემის შესაქმნელად ერთობლივი კვლევის დაწყების 

თაობაზე. აღნიშნული თავდაცვის სისტემა სატელიტებს, რადარებსა და საზ- 

ღვაო რაკეტებს ითვალისწინებდა ბალისტიკური რაკეტების ჰაერში დასაფი- 

ქსირებლად და გასანადგურებლად. იაპონურ-ამერიკულ ალიანსში უთანხ- 

მოების ყველაზე მნიშვნელოვანი წყაროს კუნძულ ოკინავაზე განლაგებული 

ამერიკელი სამხედროები წარმოადგენდნენ. კუნძულის მცხოვრებლები ინ- 

ტენსიურ ზეწოლას ახდენდნენ მთავრობაზე იქ ამერიკელი სამხედროების აშ- 

კარა და თვითნებური მოღვაწეობის შესაზღუდად. 1996 წელს მიღწეულ იქნა 

კომპრომისული შეთანხმება, რომლის თანახმად, კუნძულზე განლაგებული 

შეერთებული შტატების ეს მრავალრიცხოვანი საზღვაო ბაზა ვერტმფრენე- 

ბის მცირე ზომის ბაზად გადაკეთებულიყო. მოგვიანებით კი, 2006 წელს ამ 

საზღვაოსნო აეროდრომისათვის ადგილის შეცვლაც დაიგეგმა, თუმცა, უც- 

ხოური სამხედრო ძალების გამო, არსებული უკმაყოფილება კვლავ იზრდე- 

ბოდა.

რეგიონული უსაფრთხოების სისტემის ძიება 

ცივი ომის შემდეგ შეერთებულ შტატებსა და აზიას შორის ურთიერ- 
თობამ, ზოგადად, ფუნდამენტური ცვლილება განიცადა. შეერთებული 
შტატები წყნარი ოკეანის გადაღმა კვლავ ინარჩუნებდა მნიშვნელოვან სა– 
ვაჭრო და საინვესტიციო ინტერესებს, თუმცა, საბჭოთა კავშირის გავლენის 
შემცირებამ შორეულ აღმოსავლეთში და ოთხმოცდაათიანი წლების დასაწყ- 
ისის ეკონომიკურმა სირთულეებმა, შეერთებულ შტატებს ამ რეგიონში უსა- 
ფრთხოების ინტერესების გადახედვისაკენ უბიძგა. შეერთებული შტატების 
პოლიტიკის დლის წესრიგში წამყვანი ადგილი შიდაპოლიტიკურ საკით- 
ხებს ეკავა და ამერიკის მოსახლეობამაც ეჭვის ქვეშ დააყენა მასობრივი და 
ძვირად ღირებული სამხედრო პერსონალის შენარჩუნების მიზანშეწონილო- 
ბა რეგიონში, სადაც ერთ დროს მტრული სახელმწიფოს გავლენა გამქრა- 
ლიყო და რომლის სახელმწიფოებიც შეერთებულ შტატებთან ვაჭრობისას 
უზარმაზარ მოგებას ნახულობდნენ. აზიის უსაფრთხოებაში შეერთებული 
შტატების როლის ამ ცვლილების ყველაზე აშკარა შედეგი ფილიპინებზე 

სუბიკის ყურეში საზღვაო ბაზის დახურვა გახდა. აღნიშნული ბაზა ამერი- 

კის მეშვიდე საზღვაო ფლოტის მომარაგებისა და სარემონტო სამუშაოების 

მთავარ ცენტრს წარმოადგენდა. თუმცა, მხარეები მალევე შეთანხმდნენ სა- 

განგებო ვითარებების შემთხვევაში მალაიზიის, ინდონეზიის, სინგაპურისა 
და ბრუნეის ბაზებზე დაშვების შესაძლებლობაზე; მეშვიდე ფლოტი კვლავ 

ინარჩუნებდა იოკოსუკას პორტს იაპონიაში და ოცდაჩვიდმეტიათასკაციანი 
არმიისა და საზღვაო ძალების კონტინგენტი კვლავ ადგილზე რჩებოდა სამხ- 

რეთ კორეის თავდაცვის გასამყარებლად. ამის მიუხედავად, ფილიპინებიდან 

შეერთებული შტატების საზღვაო ძალების გასვლა, აღმოსავლეთ აზიაში 

შეერთებული შტატების პრიორიტეტების მცირედი ცვლილების სიმბოლოდ 

შეფასდა. ამიერიდან, ამ შედარებით სტაბილურ და უსაფრთხო რეგიონში 

ეკონომიკურმა ინტერესებმა უსაფრთხოების მოსაზრებებთან მიმართებაში 

უპირატესი მნიშვნელობა შეიძინა. 

რეგიონული სტაბილურობის ამ საოცნებო მდგომარეობას მსოფლიოს 

ნაწილში, რომელიც ოცდაათიანი წლების დასაწყისიდან მეორე მსოფლიო 

ომის დასასრულამდე საერთაშორისო და სამოქალაქო დაპირისპირების პო- 

ლიგონად ქცეულიყო, შენარჩუნება სჭირდებოდა. ეს განსაკუთრებით აშკა- 

რა ოთხმოცდაათიანი წლების დასაწყისში რეგიონის სწრაფად ინდუსტრია- 

ლიზებული ქვეყნების მიერ იარაღის შესყიდვების მკვეთრი ზრდის ფონზე 

გახდა. ამიტომ, ცივი ომის დასრულების შემდეგ, აზიის რეგიონის უსაფრთ- 

ხოების უზრუნველსაყოფად მრავალმხრივი მექანიზმის შემუშავება დაინტე- 

რესებული სახელმწიფოებისათვის გადაუდებელ ამოცანად იქცა. წინააღმ- 

დეგ შემთხვევაში, ამა თუ იმ ცალკეულ სახელმწიფოს, როგორიც იყო ჩინეთი 

(თავისი ბირთვული არსენალის, მზარდი სამხედრო-საზღვაო ძალისა და

სწრაფად განვითარებადი ეკონომიკის წყალობით), შესაძლოა, საბჭოთა კავ- 

შირის დაშლისა და ამერიკული გავლენის შემცირების შედეგად გაჩენილი 

სტრატეგიული ვაკუუმის ცალმხრივად შევსების სურვილი გასჩენოდა. ევრო- 

პისა და დასავლეთ ნახევარსფეროსგან განსხვავებით, აზიას არ გააჩნდა უსა- 

ფრთხოების ისეთი მექანიზმები, როგორიც იყო ნატო, დასავლეთევროპული 

კავშირი ან ამერიკულ სახელმწიფოთა ორგანიზაცია, რომლებიც ახალ სტრა- 

ტეგიულ ვითარებას შესაბამისად ეგუებოდნენ. ამერიკის სახელმწიფო მდივ- 

ნის – დალესის ინიციატივით შექმნილი სამხრეთ-აღმოსავლეთ აზიის ხელშე- 

კრულების ორგანიზაცია (56#L0) მხოლოდ ინდოჩინეთში ამერიკის სამხედრო 

ქმედებების შენიღბვის ფუნქციას ასრულებდა და მანაც, ვიეტნამის გამარ- 

ჯვების შემდეგ, 1977 წელს მთლიანად შეწყვიტა არსებობა. 

ოთხმოცდაათიანი წლების დასაწყისში განხორციელდა ორი სხვადასხვა, 

თუმცა, პოტენციურად ურთიერთდაკავშირებული ინიციატივა, რომელსაც 

ცივი ომის შემდგომ ეპოქაში აღმოსავლეთ აზიის უსაფრთხოების დილემა 

უნდა გადაეწყვიტა. პირველი ინიციატივა სამხრეთ-აღმოსავლეთ აზიის სა- 

ხელმწიფოთა ასოციაციას (#56#M) ეკუთვნოდა – თავდაპირველად, არცთუ 

ისე მჭიდროდ შეკრულ ორგანიზაციას, რომელიც რეგიონში სტაბილურობის 

მისაღწევად მულტილატერალური ძალის ფუნქციის შესრულებას ცდილობ- 

და. 1993 წელს სამხრეთ-აღმოსავლეთ აზიის სახელმწიფოთა ასოციაციის 

(#456#M) ოფიციალურმა პირებმა წამოაყენეს წინადადება, რომ ამ ორგანიზა- 
ციის „მეგობრობისა და თანამშრომლობის ხელშეკრულებით“ გათვალისწინე- 

ბული დიპლომატიური მექანიზმი რეგიონული დავების მოსაგვარებლად გა- 

მოეყენებინათ. იმავე წლის ივლისში ორგანიზაციის წევრ სახელმწიფოთა სა- 

გარეო საქმეთა მინისტრებმა სინგაპურში მოაწყვეს შეხვედრა, სადაც ყველა 

ის ქვეყანა მოიწვიეს, რომელთაც აზიასა და წყნარი იკეანის რეგიონში გარკ- 

ვეული ინტერესები ჰქონდათ. ამ უპრეცედენტო ოფიციალურ შეკრებაზე 

მომდევნო წელს სამხრეთ-აღმოსავლეთ აზიის სახელმწიფოთა ასოციაციის 

(#56#ტM) რეგიონული ფორუმის მოწვევა გადაწყდა. ფორუმს, ოთხმოცდაა- 

თიანი წლების გეოპოლიტიკური რეალობების გათვალისწინებით, აზიის უსა- 

ფრთხოების საკითხები უნდა განეხილა. ასეანის რეგიონულმა ფორუმმა, რო- 

მელსაც თვრამეტი სახელმწიფო ესწრებოდა, აღმოსავლეთ აზიაში მშვიდო- 

ბისა და უსაფრთხოების გამყარებისათვის თანამშრომლობის განვითარების 

იმედით, პირველი შეხვედრა 1994 წლის ივლისში ბანგკოკში გამართა, თუმცა, 

ამ შეხვედრას მნიშვნელოვანი არაფერი მოჰყოლია. 

ამავე დროს, ასეანის უსაფრთხოების ამ ინიციატივას ვაშინგტო- 

ნის მხრიდან მოულოდნელად წამოყენებული მეორე ინიციატივა მოჰყვა. 

1993 წლის ივლისში პრეზიდენტმა კლინტონმა, აზიისა და წყნარი ოკეანის 

თანამშრომლობის კონფერენციის (#ჩწ6C) – ოკეანეთის ქვეყნებისათვის საინ- 

ტერესო საკითხების განსახილველად 1989 წელს ავსტრალიის ინიციატი- 

ვით შექმნილი ორგანიზაციის – ყოველწლიური შეხვედრის შემდეგ, აზიის

ლიდერები სიეტლში შესაკრებად მიიწვია. მიუხედავად იმისა, რომ სიეტლის 
შეხვედრას რამდენიმე უწყინარი დეკლარაციის გარდა არაფერი მოჰყოლია, 
გაჩნდა შეკითხვა, რომელი ორგანიზაცია უნდა გამხდარიყო აზიაში ცივი 
ომის შემდგომი უსაფრთხოების სისტემის ბირთვი – ასეანი და მისი რეგიო- 
ნული ფორუმი თუ აპეკი, რომელშიც წამყვანი როლი შეერთებულ შტატებს 
ეკავა. 

1994 წლის ნოემბერს ინდონეზიის დედაქალაქ ჯაკარტაში გამართული 
აპეკის სამიტზე კლინტონმა დაარწმუნა ოკეანეთის თვრამეტი სახელმწი- 
ფოს ლიდერები, ხელი მოეწერათ ბუნდოვანი შინაარსის მქონე არასავალ- 
დებულო ხასიათის დეკლარაციაზე, რომლითაც იქმნებოდა წყნარი ოკეანის 
ეკონომიკური გაერთიანება, სადაც შეერთებული შტატები წამყვან ფუნქ- 
ციას შეასრულებდა. აპეკში იაპონიის ხელმძღვანელობით შეიქმნა სამუშაო 
ჯგუფი, რომელსაც ოკეანეთში თავისუფალი ვაჭრობის ზონის შესაქმნელად 
შეთანხმების პროექტის მომზადება დაევალა, იმავდროულად, სამხრეთ- 

აღმოსავლეთ აზიაში რეგიონული უსაფრთხოების სისტემის შესაქმნელად 

ასეანიც განაგრძობდა ძალისხმევას. 1995 წელს ორგანიზაციას შეუერთდა 

ვიეტნამი და მიღებულ იქნა ოფიციალური გადაწყვეტილება ათწლეუ- 

ლის ბოლომდე რეგიონის ყველა სხვა ქვეყნის ამ ორგანიზაციაში გაწევრი- 

ანების თაობაზე. ასეანს 1997 წელს მიანმარი (ყოფილი ბირმა) და ლაოსი 

შეუერთდნენ, 1999 წელს კი ამ ორგანიზაციის წევრი კამბოჯაც გახდა. 1995 

წელს ბანგკოკის სამიტზე ასეანის სახელმწიფოებმა ხელი მოაწერეს ხელშეკ- 

რულებას, რომელმაც სამხრეთ-აღმოსავლეთ აზია ბირთვული იარაღისგან 

თავისუფალ ზონად გამოაცხადა და რომლის შესაბამისადაც, თითოეული 

წევრი სახელმწიფო იღებდა ვალდებულებას, რომ არ აწარმოებდა და არ 

გამოცდიდა ბირთვულ იარაღს. წევრთა რაოდენობის გაზრდა და რეგიონში 

ბირთვული განიარაღების ცენტრად ჩამოყალიბება მიუთითებდა, რომ ასე- 

ანი თანდათან რეგიონის კოლექტიური უსაფრთხოების ნამდვილ სისტემად 

ყალიბდებოდა. თუმცა, ასეანის რეგიონული ფორუმი, რომელიც 1993 წელს 

შეიქმნა სამხრეთ-აღმოსავლეთ აზიის კოლექტიური უსაფრთხოების სისტე- 

მის ჩანასახის სახით, სრულიად უმოქმედო აღმოჩნდა რეგიონის ორ პრობლ– 

ემურ წერტილში – ტაივანის სრუტესა და სამხრეთ ჩინეთის ზღვაში – განვი- 

თარებული დაპირისპირებისას. 

„აზიური ღირებულებები“ და ეკონომიკური კრიზისი 

მალაიზიის დიდი ხნის პრემიერმინისტრი მაჰათირ მოჰამადი ასეანის 

შიგნით ხალხების სხვადასხვა ჯგუფის გასაერთიანებლად აუცილებელი 

მკაფიო პოლიტიკური, სოციალური და კულტურული იდეოლოგიის ჩამო- 

ყალიბების მთავარი მხარდამჭერი გახდა. სინგაპურის ყოფილი პრემიერმინ- 

ისტრის – ლი კუან იუს პოლიტიკასა და განცხადებებზე დაყრდნობით, მა-

ჰათირი და მისი მიმდევრები თავიანთ მხარდამჭერებს არწმუნებდნენ, რომ 

„აზიური ლირებულებებისაკენ" დაბრუნება რეგიონის ქვეყნების წარმატე- 

ბული განვითარების ნებისმიერი პროგრამის საფუძველი უნდა გამხდარი- 

ყო. ისინი ავტორიტარულ მმართველობას, იერარქიულ სოციალურ წეს- 

რიგსა და ეკონომიკურ ცხოვრებაზე სახელმწიფოს კონტროლს, პოლიტი- 

კური დემოკრატიის, სამოქალაქო კულტურისა და საბაზრო კაპიტალიზმის 

„დასავლურ ღირებულებებს“ ამჯობინებდნენ. თუმცა, აღმოსავლეთ აზიის 

ქვეყნების სასწაულებრივი ეკონომიკური ზრდა, რომლითაც ისინი მთელს 

მსოფლიოს სამი ათწლეულის განმავლობაში აოცებდნენ, 1997 წელს სერიო- 

ზულ კრიზისში აღმოჩნდა, როდესაც ერთმანეთის მიყოლებით ჩამოიშალა 

ტაილანდის, სამხრეთ კორეის, ინდონეზიისა და მალაიზიის ფულადი ერთე- 

ულები და ფინანსური ბაზრები. 

სახელგანთქმულ „აზიურ ვეფხვებს" შორის, სწრაფად გავრცელებული 

ეკონომიკური კრიზისისაგან დაცული ვერცერთი ვერ აღმოჩნდა. როდესაც 

სამხრეთ კორეის ეროვნული ვალუტა სარეკორდო მაჩვენებლამდე დაეცა, 

მთავრობამ დაუყოვნებლივ მიმართა საერთაშორისო სავალუტო ფონდს, 

რომლისგანაც 57 მილიარდი დოლარის სესხი მიიღო – ყველაზე დიდი თანხა, 

რაც კი საერთაშორისო საკრედიტო ორგანიზაციისგან ცალკეულ ქვეყა- 

ნას ოდესმე მიულია. საერთაშორისო სავალუტო ფონდმა თავის კრედიტს 

ტრადიციული მკაცრი წინაპირობები დაურთო, მათ შორის ის, რომ სამხრეთ- 

კორეულ პროტექციონისტულ ეკონომიკას კარი უნდა გაეხსნა უცხოური იმ- 

პორტისათვის და შეზღუდვებით ცნობილი ამ ქვეყნის ფინანსური ბაზრები 

უცხოური ინვესტიციებისათვის ღია უნდა გამხდარიყო. ხელისუფლებაში 

1998 წელს მოსული რეფორმატორი პრეზიდენტ კიმ დე ჯუნის ახალი მთავ- 

რობა სამხრეთ კორეის ეკონომიკის, წამგებიანი ბანკების, საინვესტიციო 

კომპანიების და ინდუსტრიული კონგლომერატების რადიკალურ რესტრუქ- 

ტურიზაციას შეუდგა, რესტრუქტურიზაციას გადარჩენილ კომპანიებს კი 

საგარეო კონკურენციასთან ადაპტაციას აიძულებდა. ამ რეფორმებს არა- 

მომგებიანი კომპანიები ხშირად გაკოტრებამდე მიჰყავდა და უმუშევრობის 

დონე კი იზრდებოდა, რაც მთელს ქვეყანაში დიდ უკმაყოფილებას იწვევდა. 

1997-1998 წლების ფინანსური კრიზისი სერიოზული გამოცდა აღმოჩნდა 

იმ „აზიური ღირებულებებისათვის“, რომელთაც მალაიზიის პრემიერმინის- 

ტრი მაჰათირი მომავალი პროგრესის საფუძვლად მიიჩნევდა. მაშინ, როდე- 

საც საერთაშორისო სავალუტო ფონდის სესხების მისაღებად რეგიონის ეკო- 

ნომიკურად დასუსტებული ქვეყნები იძულებული გახდნენ, ეკონომიკური 

ლიბერალიზაციის „დასავლური“ პოლიტიკა გაეტარებინათ, მალაიზიელი 

პრემიერმინისტრი ჯიუტად ამბობდა უარს კაპიტულაციაზე. მაჰათირი 

აზიის ფინანსურ კრიზისს განვითარებული სამყაროს ფინანსურ სპეკულა- 

ტორებს აბრალებდა და, გლობალიზაციის უსამართლო გავლენებისაგან და-

საცავად, სავალუტო გაცვლის კურსებზე კონტროლი დააწესა. კრიზისისგან 

დაუძლურებული ეკონომიკის გასამაგრებლად, რეგიონის სხვა ქვეყნები პა- 

ტიოსნად ასრულებდნენ საერთაშორისო სავალუტო ფონდისა და სხვა მრა- 

ვალნაციონალური ფინანსური ორგანიზაციების მოთხოვნებს, მალაიზია კი 

„აზიური ღირებულებების“ განმარტოებულ მცველად რჩებოდა გლობალურ 

ეკონომიკურ წესრიგში, რომელშიც წამყვანი პოზიცია დასავლეთის განვითა- 

რებულ სახელმწიფოებს ეკავათ. 

ინდონეზიის კონფლიქტი აღმოსავლეთ ტიმორთან 

აზიის ფინანსურმა კრიზისმა ინდონეზიაში ძველი პოლიტიკური კრიზი- 

სის გამწვავებაც გამოიწვია, რასაც 1998 წლის მაისში პრეზიდენტ სუხარტოს 

იძულებითი გადადგომა მოჰყვა. სუხარტო ოცდათორმეტი წლის განმავლო- 

ბაში რკინის ხელით მართავდა ინდონეზიას. ჩვიდმეტი ათასი კუნძულისაგან 

შემდგარი და ორასმილიონიანი მოსახლეობის მქონე ამ ქვეყნის მნიშვნელო- 

ბა მთელს სამხრეთ-აღმოსავლეთ აზიას სწვდებოდა. სუხარტოს წინამორ- 

ბედის – პრეზიდენტ სუკარნოს – მმართველობის დროს ინდონეზია რეგიო- 

ნული ექსპანსიის აგრესიულ პოლიტიკას ატარებდა. 1967 წლის აგვისტოში 

ასეანის შექმნის ერთ-ერთი მთავარი მიზანი რეგიონული თანამშრომლობის 

მრავალმხრივ სისტემაში ინდონეზიის ჩაბმაც იყო, რათა ამ ქვეყნის ჰეგემო- 

ნიური ამბიციები მოეთოკათ სწორედ ისე, როგორც ევროპის ეკონომიკური 

გაერთიანება, ნაწილობრივ, დასავლეთ გერმანიის პოტენციალის რეგიო- 

ნული განვითარების სამსახურში ჩაყენებისათვის შეიქმნა. 1975 წელს ყო- 

ფილი პორტუგალიური კოლონიის – აღმოსავლეთ ტიმორის – ოკუპაციასა 

და ანექსიას თუ არ ჩავთვლით, სუხარტოს რეჟიმი სამხრეთ-აღმოსავლეთ 

აზიის მიმართ შედარებით მოკრძალებული ამბიციებით შემოიფარგლებოდა, 

რითაც ის სუკარნოს რეჟიმისგან განსხვავდებოდა. სუხარტოს ყურადღება 

მთლიანად ქვეყნის ეკონომიკური განვითარების დაჩქარებული პროგრამის 

განხორციელებისკენ იყო მიმართული. ოთხმოცდაათიანი წლების დასაწყის- 

ში ინდონეზიამ ეკონომიკური ზრდის შთამბეჭდავ მაჩვენებლებს მიაღწია და 

მზად იყო ე.წ. „აზიური ვეფხვების“ ჯგუფის წევრი გამხდარიყო. თუმცა, 1998 

წლის ფინანსურმა კრიზისმა ინდონეზიის ეკონომიკის განვითარებას ბოლო 

მოუღო. ინდონეზიურმა ფულადმა ერთეულმა – რუპიამ ღირებულების სამი 

მეოთხედი დაკარგა, შეიქმნა სურსათის დეფიციტი და ქვეყანა სიღარიბემ და 

უმუშევრობამ მოიცვა. ეკონომიკურმა კრიზისმა ბიძგი მისცა ქსენოფობიური 

ხასიათის ძალადობას ქვეყნის ჩინური უმცირესობის მიმართ, რომელსაც 

ქვეყნის სავაჭრო ცხოვრებაში წამყვანი ადგილი ეკავა. 

სუხარტოს მემკვიდრე არა მხოლოდ დაუსრულებელი ეკონომიკური 

კრიზისის, არამედ აღმოსავლეთ ტიმორში ახლადგამოღვიძებული სეპარა- 

ტისტული მოძრაობის წინაშეც აღმოჩნდა. 1999 წლის იანვარში ინდონეზიის

დამოუკიდებელი ინდონეზიის ლიდერი: სუკარნომ 1920-იან ნლებში ნიდერლანდების ისტ- 
ინდოეთის (ნს ნ8% Iი9I%5) დამოუკიდებლობის მომხრე მთავარი პარტია დააარსა, 1949 
წელს კი სანუკვარ ოცნებას მიაღწია და დამოუკიდებელი ინდონეზიის რესპუბლიკის პრეზი- 
დენტი გახდა. ხელისუფლებაში მოსვლისთანავე, სუკარნომ უარი თქვა სახალხო სუვერენი- 
ტეტზე და „მართული დემოკრატია“ ჩამოაყალიბა, 1963 წელს კი ინდონეზიის „სიცოცხლის 

ბოლომდე პრეზიდენტად“ იქცა. მისი, როგორც ცივი ომის დროს მიუმხრობელ სახელმწიფო- 

თა მოძრაობის ლიდერის, რეპუტაცია საეჭვო გახდა ინდონეზიის კომუნისტურ პარტიასთან 

და ჩინეთის სახალხო რესპუბლიკასთან მისი მჭიდრო კავშირების გამო. 

მთავრობამ განაცხადა, რომ მზად იყო რეფერენდუმის ჩასატარებლად, რო- 

მელიც აღმოსავლეთ ტიმორის მოსახლეობას ინდონეზიის შემადგენლობაში 

ავტონომიის ან სრული დამოუკიდებლობის არჩევანის წინაშე აყენებდა. 

მთელი ამ წლის განმავლობაში ძალადობა კიდევ უფრო მწვავდებოდა და- 

მოუკიდებლობის მომხრე ჯგუფებსა და ინდონეზიის შემადგენლობაში დარ- 

ჩენის მომხრე ჯგუფებს შორის. ამ უკანასკნელთ ინდონეზიელი სამხედროე- 

ბი უჭერდნენ მხარს, რომლებიც აღმოსავლეთ ტიმორში რეფერენდუმის 

ჩატარების თაობაზე მთავრობის გადაწყვეტილებასაც ეწინააღმდეგებოდ- 

ნენ. 1999 წელს გაეროს ეგიდით რეფერენდუმი მაინც ჩატარდა და კუნძულის 

უმრავლესობამ დამოუკიდებლობას დაუჭირა მხარი. რეფერენდუმის შემდეგ 

იფეთქა კიდევ უფრო ფართომასშტაბის ძალადობამ დამოუკიდებლობის მო- 

წინააღმდეგე სამხედრო შენაერთებისა და ინდონეზიის არმიის კონტინგენ- 

ტების მხრიდან, რომლებიც აღმოსავლეთ ტიმორის მოსახლეობას ტერორის 

ქვეშ ამყოფებდნენ. საბოლოოდ, წესრიგი ავსტრალიის ჯარმა აღადგინა, რო- 

მელიც გაეროს უშიშროების საბჭოს მანდატით მოქმედებდა. გაეროს ეგიდით 

მოქმედი სამშვიდობო ძალების მხარდაჭერით, აღმოსავლეთ ტიმორმა, საბო– 

ლოოდ, 2002 წლის გაზაფხულზე მიაღწია დამოუკიდებლობას.

მშვიდობის აღდგენა კამბოჯაში 

ოთხმოცდაათიან წლებში შეიარაღებული კონფლიქტის დასრულების 

წარმატებული მცდელობის ერთადერთ მაგალითს კამბოჯაში ორმოცწლია- 

ნი სამოქალაქო ომის დასრულება წარმოადგენდა. ცივი ომისდროინდელ ამ 

გადმონაშთს გაეროს ინტერვენციისა და პეკინისა და ვაშინგტონის მხრიდან 

ძველი ყაიდის დიპლომატიის საშუალებით მოეღო ბოლო. კრემლის ზეწო- 

ლამ 1989 წელს ვიეტნამს კამბოჯიდან ჯარის გაყვანა აიძულა, შეერთებული 

შტატები კი წინააღმდეგობის მოძრაობის დაჯგუფებათა კოალიციას მოლა- 

პარაკებების გზით შეთანხმების მიღწევას სთხოვდა. პნომ პენის რეჟიმმა პა- 

რიზში სამშვიდობო მოლაპარაკებები დაიწყო ამბოხებულთა სამ დაჯგუფება- 

სთან,რომლებიც, მცირე ხნით ადრე, პრინც ნოროდომსიანუკის ნომინალური 

ძალაუფლების ქვეშ გაერთიანებულიყვგნენ. 1990 წელს გაეროს უშიშროების 

საბჭო კამბოჯის კონფლიქტის მოგვარებაში აქტიურად ჩაერთო. იმავდროუ- 

ლად, საბჭოთა კავშირში მიმდინარე პოლიტიკურმა კრიზისმა მოსკოვის პჰრო- 

ტეჟე – ჰანოი – ჩინეთისა და შეერთებული შტატების ინტენსიური ზეწოლის 

მიმართ დაუცველი დატოვა. ჩინეთი და შეერთებული შტატები კამბოჯელი 

ამბოხებულების ძირითადი მხარდამჭერები იყვნენ და ცდილობდნენ პნომ- 

პენის მარიონეტული მთავრობა კომპრომისულ შეთანხმებაზე დაეყოლიები- 

ნათ. საბოლოოდ, ორწლიანი ინტენსიური მოლაპარაკებებისა და რამდენიმე 

წარუმატებელი საზავო შეთანხმების შემდეგ, 1991 წლის 23 ოქტომბერს და- 

ვაში მონაწილე ოთხმა მხარემ პარიზში სამშვიდობო შეთანხმებას მოაწერეს 

ხელი. შეთანხმების შესაბამისად, გაეროს ეგიდით დაარსდა კამბოჯის გარ- 

დამავალი ხელისუფლება, რომელსაც ქვეყანა უზენაეს ეროვნულ საბჭოსთან 

ერთად უნდა ემართა. საბჭოს ნოროდომ სიანუკი ხელმძღვანელობდა და ამ- 

ბოხებულთა სამი დაჯგუფების და ვიეტნამის მიერ მხარდაჭერილი მთავრო- 

ბის წარმომადგენლებისაგან შედგებოდა. წლის ბოლომდე სიანუკი და კხმერ 

რუჟის იფიციალური პირები პნომ პენში ჩინეთიდან და ტაილანდიდან და- 

ბრუნდნენ, სადაც ისინი თავს აფარებდნენ. გაეროს ეგიდით მოქმედი კამ- 

ბოჯის გარდამავალი ხელისუფლება, რომლის ოცდაორათასიანი სამხედრო 

და სამოქალაქო პერსონალი გაეროს ყველაზე დიდ სამშვიდობო მისიას წარ- 

მოადგენდა, კამბოჯაში 1992 წლის გაზაფხულზე ჩავიდა და სამშვიდობო 

შეთანხმების განხორციელებას, დაპირისპირებული სამხედრო ძალების გა- 

ნიარაღებაზე ზედამხედველობასა და მომდევნო მაისისათვის დანიშნული 

საყოველთაო არჩევნებისათვის მზადებას შეუდგა. 

პეკინის მხარდაჭერის დაკარგვის მიუხედავად, კხმერ რუჟი უარს ამ- 

ბობდა განიარაღებაზე და ხელს უშლიდა გაეროს ეგიდით მოქმედ კამბოჯის 

გარდამავალ ხელმძღვანელობას ამომრჩევლების რეგისტრაციაზე იმ რე- 

გიონებში, რომელსაც თავად აკონტროლებდა. 1992 წლის გაზაფხულზე კი 

კხმერ რუუჟმა ბოიკოტი გამოუცხადა მომავალ არჩევნებს იმ ფავორიტიზმის 

გასაპროტესტებლად, რომელსაც, მათი თქმით, გაეროს მისია ამჟღავნებდა

კამბოჯის მოქმედი მთავრობის მიმართ, 1993 წლის მაისის არჩევნებში, რო– 
მელიც გაეროს დამკვირვებლებმა თავისუფალ და სამართლიან არჩევნებად 
შეაფასეს, ხმების უმრავლესობა ნოროდომსიანუკის უფროსი ვაჟის – ნორო- 
დომ რანარიდის პარტიამ მიიღო. ამ უკანასკნელმა ვიეტნამის მარიონეტული 

რეჟიმის ყოფილ ხელმძღვანელ ჰუნ სენთან ერთად მალე დროებითი მთავრო- 

ბა ჩამოაყალიბა. სექტემბერში სიანუკი სამეფო ტახტზე დაბრუნდა, როგორც 

კონსტიტუციური მონარქიის მეთაური და ნოემბერში გაეროს ეგიდით მოქ- 

მედი კამბოჯის გარდამავალი ხელისუფლების ჯარებმა ქვეყანა დატოვეს. 

1994 წლის დასაწყისში, ორი ყოფილი ამბოხებული დაჯგუფება ყოფილი 

მთავრობის სამხედრო ერთეულებს კხმერ რუჟის წინააღმდეგ საბრძოლვე- 

ლად შეუერთდა. მოსახლეობის დაშინებისაკენ მიმართული ძალადობრივი 

კამპანიის განახლების შემდეგ, 1994 წლის ივნისში, პნომჰენში კხმერ რუჟის 

წარმომადგენლები დედაქალაქიდან გააძევეს. კამბოჯის ტრავმირებული 

მოსახლეობა, საუკუნის ერთ-ერთი ყველაზე სასტიკი გენოციდის გადატა- 

ნის შემდეგ, პირველად დაადგა შედარებითი მშვიდობისა და სტაბილურობის 

გზას ბოლო თოთხმეტი წლის განმავლობაში. ეს კეთილი დასასრული კი საბ- 

ჭოთა კავშირის დაშლის გამო აზიის ძალთა ბალანსში მომხდარი ცვლილე- 

ბების შედეგი იყო. ტრადიციული პროტექტორის დაკარგვის გამო, პოლიტი- 

კურად იზოლირებული და სამხედრო თვალსაზრისით დაუცველი ვიეტნამი, 

მთელ ინდოჩინეთზე გავლენის მოპოვების გრანდიოზული გეგმების ნაცვ- 

ლად, იძულებული იყო საერთო ენა გამოენახა ძველ მეტოქეებთან – ვაშინგ- 

ტონთან და პეკინთან. ცივი ომის დასრულების შემდეგ, გაერომ შეიმუშავა 

შეთანხმება, რომელიც, პოლ პოტის ჯიუტად ერთგული მომხრეების გარდა, 

ყველა მხარეს აკმაყოფილებდა. 

დაძაბულობა ინდოეთის სუბკონტინენტზე 

მაშინ, როდესაც აზიის უმეტესი ნაწილი, ცივი ომის შემდგომ, შედარებით 

სიმშვიდეს, სტაბილურობასა და ეკონომიკურ ზრდას განიცდიდა, ინდოეთის 

სუბკონტინენტის ორმა სახელმწიფომ – ინდოეთმა და პაკისტანმა – განაახ– 

ლეს სისხლიანი დაპირისპირება, რომელიც, მეორე მსოფლიო ომის შემდგომ 

დამოუკიდებლობის მოპოვების შემდეგ, ჯერ კიდევ არ განელებულიყო. 

ბრიტანეთის იმპერიის „სამეფო სამკაულის“ გაყოფა უმეტესწილად ჰინდუ- 

ებით დასახლებულ (თუმცა, თითქოს უფრო სეკულარულ) ინდოეთად და 

რელიგიურად აქტიურ მუსლიმურ პაკისტანად 1947 წელს ორ მილიონამდე 

ლტოლვილი მოსახლეობის გადაადგილების შემდეგ განხორციელდა, რათა 

შექმნილიყო ეთნიკურად, შეძლებისდაგვარად, ერთგვაროვანი ორი სახელმ- 

წიფო და თავიდან ყოფილიყო აცილებული ტრადიციულად დაპირისპირე- 

ბული ამ ორი რელიგიური ჯგუფის წარმომადგებლებს შორის შეტაკებები. 

თუმცა, ზემოაღნიშნული მიზნით მოსახლეობის მასობრივმა გადაადგილე– 

ბებმა კონფლიქტის ორივე მხარის მიერ ჩადენილი სისასტიკეების მძიმე

მოგონებები დატოვეს. მუსლიმებმა, რომლებიც ინდოეთის ჩრდილოეთის 

შტატის – ქაშმირის – უმრავლესობას წარმოადგენდნენ, დელის უმეტესწი- 

ლად ჰინდუებით შემდგარი მთავრობისგან დამოუკიდებლობა მოითხოვეს, 

რაშიც მათ მნიშვნელოვნად აქეზებდა პაკისტანის ისლამური მთავრობა და 

სერიოზულ ფინანსურ დახმარებასაც აწვდიდა. ინდოეთი პერიოდულად 

აქვეყნებდა ქაშმირის ავტონომიასთან დაკავშირებულ ექსპერიმენტულ 

სქემებს, რათა ამ შტატის მუსლიმი მოსახლეობის სეპარატისტული ვნებები 
დაემშვიდებინა და ამით პაკისტანისათვისაც ინდოეთის საშინაო საქმეებში 
ჩარევის საბაბი წაერთმია. თუმცა, ინდოეთის ამ ძალისხმევას შედეგი არასო– 
დეს მოჰყოლია. ორი ომი, დაუსრულებელი სასაზღვრო შეტაკებები, დელისა 
და ისლამაბადს შორის მწვავე პოლიტიკური რიტორიკა ბრიტანეთის ყოფილი 
კოლონიის მემკვიდრე ორ ქვეყანას შორის ურთიერთობებს რამდენიმე ათ- 
წლეულის განმავლობაში ძაბავდა. პაკისტანის ფარული მხარდაჭერით, ქაშ- 
მირში მუსლისმთა სეპარატისტული მღელვარებების ბოლო შემთხვევა 1989 
წელს დაიწყო და ოცდამეერთე საუკუნემდე გაგრძელდა. 2008 წელს პაკისტა- 
ნელმა ისლამისტმა ფანატიკოსებმა ტერორისტული დაჯგუფება „ლაშქარე- 
თაიბადან, მუმბაიში (ყოფილი ბომბეი) – ინდოეთის ყველაზე დიდ ქალაქში 
– აფეთქებათა სერია განახორციელეს,რის შედეგადაც 175 ადამიანი დაიღუ- 
პა და 300-ზე მეტი დაიჭრა. იმის მიუხედავად, რომ პაკისტანის მთავრობამ 
უარი განაცხადა განხორციელებულ ტერორისტულ აქტებზე პასუხისმგე- 
ბლობაზე, პაკისტანის დაზვერვის სამსახურის მიერ „ლაშქარისათვის, ადრე 

გაწეული მხარდაჭერა მაინც გახდა ნიუ დელის ეჭვის საფუძველი, რამაც ორ 

ქვეყანას შორის ისედაც დაძაბული ურთიერთობები კიდევ უფრო გაამწვავა. 

ქაშმირის გამო ინდოეთის პაკისტანთან უწყვეტ დაპირისპირებას ინტენ- 

სიურობით არც ჩინეთის სახალხო რესპუბლიკასთან მიმდინარე ორი დიდი 

ხნის დავა ჩამოუვარდებოდა. პირველი დავა დელისა და პეკინს შორის, რო- 

მელიც საზღვრების საკითხს უკავშირდებოდა, 1962 წელს დაიწყო, როდესაც 

ინდოელი და ჩინელი სამხედროები, საზღვრის სადავო მონაკვეთთან დაკავ- 

შირებით პირველად დაუპირისპირდნენ ერთმანეთს. მეორე დავა დაკავში- 

რებული იყო ტიბეტთან – ინდოეთის ჩრდილოეთით მდებარე იზოლირებულ, 

მთიან სამეფოსთან, რომელიც ანექსირებულ იქნა ჩინეთის მიერ 1950 წელს, 

როდესაც მთელი მსოფლიოს ყურადღება ჩრდილოეთ კორეის ომისკენ იყო 

მიმართული. იმის მიუხედავად, რომ თავდაპირველად პეკინის კომუნისტურ- 

მა რეჟიმმა ტიბეტელებს გარკვეული ავტონომია მიანიჭა და მათ სულიერი 

და პოლიტიკური ლიდერის – დალაი ლამას – შენარჩუნების ნებაც დართო, 

ორმოცდაათიანი წლების განმავლობაში ტიბეტის ბუდისტ მოსახლეობასა და 

კომუნისტური სახელმწიფოს პოლიციას შორის შეხლა-შემოხლა არ წყდებო– 

და. 1959 წელს ჩინეთის პრემიერმინისტრმა ჯუ ენლაიმ ტიბეტის დალაი ლა– 

მას რეგიონული მთავრობა დაითხოვა, რომელმაც დაუყოვნებლივ დატოვა 

ჩინეთის ტერიტორია და ინდოეთში პოლიტიკური თავშესაფარი მიიღო. ამის 

შემდეგ ჩინეთი ცდილობდა მთლიანად ამოეძირკვა ბუდისტური რელიგია ტი- 

ბეტში, ხოლო ინდოეთი მსოფლიოს საზოგადოებრივი აზრის მობილიზაციას 

შეუდგა ტიბეტში პეკინის რეპრესიული პოლიტიკის წინააღმდეგ. სასაზღვრო 

დავა და ტიბეტთან დაკავშირებული დაპირისპირება ინდოეთსა და ჩინეთს 

მუდმივ საბრძოლო მზადყოფნაში ამყოფებდა.

ინდოეთი მიუმხრობელთა მოძრაობის ერთგული რჩებოდა, თუმცა სულ 

უფრო და უფრო შიშობდა ცივ ომში საკუთარი იზოლირებული პოზიციის 

პრაქტიკული შედეგების გამო და თანდათან აცნობიერებდა მოკავშირეე- 

ბის აუცილებლობას. 1964 წელს ნერუს გარდაცვალების შემდეგ, ინდოეთმა 

დაახლოების პროცესი დააჩქარა საბჭოთა კავშირთან, რომელიც უკვე ნერუს 

მმართველობის ბოლო წლებში უწევდა მას დიპლომატიურ მხარდაჭერასა და 

ეკონომიკურ დახმარებას. ინდოეთსა და საბჭოთა კავშირს შორის დაახლოე- 

ბა უშუალოდ უკავშირდებოდა ჩინეთსა და საბჭოთა კავშირს შორის მომხდარ 

განხეთქილებას, რის შემდეგაც როგორც საბჭოთა კავშირი, ისევე ინდოე- 

თიც ჩინეთს თავის მთავარ მეტოქედ მიიჩნევდა. ამასობაში, შეერთებული 

შტატებიც თანდათან ათბობდა ურთიერთობებს ინდოეთის რეგიონულ მე- 

ტოქესთან – პაკისტანთან. ნიქსონის ადმინისტრაცია დაუფარავად უჭერდა 

მხარს პაკისტანს 1971 წელს ინდოეთთან მის ხანმოკლე და წარუმატებელ 

ომში, რის შედეგადაც მას აღმოსავლეთ პაკისტანი გამოეყო და ბანგლა- 

დეშის დამოუკიდებელ სახელმწიფოდ ჩამოყალიბდა. ინდოეთის სამხედრო 

წარმატების შემდეგ, ვაშინგტონი პაკისტანის სამხედრო შესაძლებლობების 

  

ინდოელი ქალები ბრძოლისათვის ემზადებიან. ფერად სარიში გამოწყობილი ინდოე- 

ლი ქალები 1962 წელს დარანგის კოლეჯში სამხედრო წვრთნას გადიან. მაშინ, როდე- 

საც მსოფლიოს ყურადღება კუბის სარაკეტო კრიზისისაკენ იყო მიმართული, 1962 წლის 

შემოდგომაზე ჩინეთსა და ინდოეთს შორის ჰიმალაის მთების დიდ სიმაღლეებზე ხანმოკლე 

სასაზღვრო ომი გაიმართა, სასაზღვრო ომის გარდა (რომელიც სათავეს მეცხრამეტე საუ- 
კუნეში ბრიტანული ინდოეთისა და ჩინეთის იმპერიის დაპირისპირებაში იღებდა), ჩინეთის 

მთავრობა აღშფოთებული იყო ინდოეთის მიერ დალაი ლამასათვის, ტიბეტში 1959 წელს 

მომხდარი ბუდისტური ამბოხების შემდეგ, თავშესაფრის მიცემით. ერთთვიანი ბრძოლის 

ბოლოს ჩინეთ-ინდოეთის ომის დასრულების შემდეგ, ინდოეთის ეროვნული უსაფრთხოების 

უმთავრეს საკითხად მეზობელი მეტოქე – პაკისტანი – იქცა, რომელთანაც ის 1965 და 1971 

წლებში სამხედრო მოქმედებებში ჩაერთო.

აღდგენას შეუდგა, რათა გაემყარებინა მისი პოზიცია სუბკონტინენტზე, რო- 

გორც თავად მიიჩნევდა, კრემლის მარიონეტ სახელმწიფოსთან მიმართებაში. 

ისლამაბადი ვაშინგტონის ასეთ პოზიციას ჩინეთთან შეერთებული შტატების 

შერიგებისათვის ხელშეწყობით პასუხობდა (ჩინეთთან პაკისტანს, ინდოეთის 

მიმართ მათი მსგავსი მტრული პოლიტიკის გამო, გულითადი ურთიერთობე- 

ბი ჰქონდა). ჩინეთს, პაკისტანსა და ამერიკას შორის ამ ახლო ურთიერთობებ-– 

მა მწვერვალს 1979 წელს, საბჭოთა კავშირის ავღანეთში შესვლისას, მიაღწია. 

სამივე სახელმწიფო ერთად უჭერდა მხარს რუსეთის სამხედრო ოკუპაციის 

ძალებისა და ქაბულში მათი მოკავშირეებისადმი ისლამურ წინააღმდეგობას. 

პაკისტანის ისლამური საგარეო პოლიტიკა 

ცივი ომის დასასრულმა და ავღანეთიდან საბჭოთა სამხედრო ძალების 

გამოყვანამ, ოთხმოციანი წლების ბოლოს სამხრეთ აზიაში დიდ გეოპოლი- 

ტიკურ გადაადგილებებს დაუდო საფუძველი. პოლიტიკოსები ვაშინგტონში 

უკვე გამუდმებით აღარ ფიქრობდნენ ინდოეთის ოკეანეში საბჭოთა კავში- 

რის ექსპანსიის მოსალოდნელ საფრთხეზე და სამხრეთ აზიის სტაბილუ- 

რობის წინაშე მდგარი ორი სხვა საფრთხისაკენ გადაიტანეს ყურადღება. ამ 

საფრთხეებს რეგიონში ამჯერად შეერთებული შტატების ძველი მოკავში- 

რე ქმნიდა. ერთ-ერთი ამ საფრთხეთაგანი ისლამური ფუნდამენტალიზმის 

ფენომენს უკავშირდებოდა, რასაც ახლო აღმოსავლეთისა და ჩრდილოეთ 

აფრიკისადმი მიძლვნილ მომდევნო თავებში დეტალურად განვიხილავთ. 

პაკისტანის ისლამურმა რესპუბლიკამ, რომლის მოქალაქეები შარიათის კა- 

ნონებს ემორჩილებოდნენ, ოთხმოცდაათიანი წლების დასაწყისში სხვა ის- 

ლამურ ქვეყნებთან – მათ შორის ირანთან, ავღანეთთან და საბჭოთა ცენ- 

ტრალური აზიის ახლადდამოუკიდებელ სახელმწიფოებთან – მჭიდრო კავ- 

შირების დამყარება დაიწყო. პაკისტანის პროსაბჭოთა საგარეო პოლიტიკის 

პროისლამური საგარეო პოლიტიკით შეცვლა კიდევ ერთ მოვლენას დაემთხ- 

ვა, რამაც კიდევ უფრო დაძაბა აშშ-პაკისტანის ურთიერთობები. მაშ შემდეგ, 

რაც 1974 წელს ინდოეთმა ბირთვული იარაღი გამოსცადა, გაჩნდა ეჭვი, რომ 

პაკისტანი ფარულად ახორციელებდა ბირთვულ პროგრამას თავისი რეგიო- 

ნული მეტოქის მიმართ პოზიციის გასამყარებლად. ინდოეთის სუბკონტი- 

ნენტზე ბირთვული იარაღის გავრცელების პერსპექტივით შეშფოთებულმა 

შეერთებული შტატების სენატმა 1986 წელს რეზოლუცია მიიღო პაკისტანი- 

სათვის უხვი ამერიკული ეკონომიკური და სამხედრო დახმარების შეწყვეტის 

შესახებ, თუკი სახელმწიფო დეპარტამენტი არ დაადასტურებდა, რომ ასეთი 

დიდსულოვანი დახმარების მიმღები ეს ქვეყანა საკუთარ ბირთვულ იარაღს 

არ ავითარებდა. როდესაც 1990 წელს სახელმწიფო დეპარტამენტმა განა- 

ცხადა, რომ მსგავს გარანტიას ის ვეღარ გასცემდა, ვაშინგტონმა პაკისტანს 

სამხედრო დახმარება შეუწყვიტა.

შეერთებულ შტატებსა და მის ყოფილ მოკავშირე პაკისტანს შორის ურ- 

თიერთობებში დაძაბულობის კიდევ ერთი წყარო ამ უკანასკნელის მიერ ავ- 

ღანეთის საშინაო საქმეებში ჩარევა იყო. 1989 წელს ავღანეთიდან საბჭოთა 

კავშირის გასვლის შემდეგ, კრემლის მარიონეტი რეჟიმი ქაბულში ხელისუფ- 

ლებას კიდევ სამი წელი ებღაუჭებოდა, სანამ, 1992 წლის 25 აპრილს, ისლამუ- 

რი წინააღმდეგობის დაჯგუფებათა კოალიციამ ავღანეთის დედაქალაქი არ 

აიღო და ის საბჭოთა მმართველობის უკანასკნელი ნარჩენებისგან არ გაწ- 

მინდა. პუშტუზე მოლაპარაკე პუშტუნებს, სპარსულენოვან ტაჯიკებსა და 

ხაზარებს და თურქულენოვან უზბეკებს შორის მწვავე ეთნიკურმა კონფლი- 

ქტმა ავღანეთი სასიკვდილო და დამანგრეველ სამოქალაქო ომში ჩაითრია. 

სხვადასხვა რეგიონის სამხედრო მეთაურებმა მთელს ქვეყანაზე ფაქტობრი- 

ვი კონტროლი დაამყარეს. ოთხმოცდაათიანი წლების შუაში სუნიტი მუსლიმი 

პუშტუნების თავდადებულმა სექტამ, სახელწოდებით „თალიბანი“, კორუფ- 

ციის აღმოფხვრისა და ადგილობრივი მხედართმთავრების მმართველობის 

დასრულებისთვის, სოციალური წესრიგის აღდგენისა და ისლამურ პრინცი- 

პებზე დაფუძნებული წესრიგის დამყარების მიზნით, შეიარაღებული ამბო- 

ხება წამოიწყო. მეზობელმა პაკისტანის ისლამურმა რესპუბლიკამ, ომით გა- 

ნადგურებულ ავღანეთზე გავლენის გაფართოების მიზნით, დაუყოვნებლივ 

გამოუცხადა მხარდაჭერა თალიბანს. 1996 წელს პაკისტანის მხარდაჭერით 

თალიბანის ძალები დედაქალაქ ქაბულში შეიჭრნენ, ხოლო ტაჯიკმა, უზბეკმა 

და ხაზარმა მებრძოლებმა ქვეყნის ჩრდილო-დასავლეთ ნაწილში, მთიან რე- 

გიონში დაიხიეს და ზურგიდან აპირებდნენ ახალი მთავრობისათვის წინააღმ- 

დეგობის გაწევას. თალიბანმა ავღანეთში პურიტანული ისლამური რეჟიმის 

დამყარება დაიწყო, რაც, ყურანის მკაცრ ინტერპრეტაციაზე დაყრდნობით, 

ჩაცმისა და ქცევის ხისტ წესებს ითვალისწინებდა. თალიბანი ასევე არაბუ- 

ლი ქვეყნებიდან მოხალისე მებრძოლებისათვის საწვრთნელ ბაზებს უზ- 

რუნველყოფდა, რომლებიც ავღანეთის მთიან ჩრდილო-აღმოსავლეთში 

ჩრდილოეთის ალიანსად გაერთიანებული მებრძოლებისაგან თალიბანის და- 

საცავად ჩადიოდნენ ავღანეთში. მას შემდეგ, რაც ერთ-ერთმა რადიკალურ- 

მა ისლამურმა დაჯგუფება ალ-ყაიდამ ამერიკული სამიზნეების წინააღმდეგ 

ტერორისტული აქტები წამოიწყო, რაც 2001 წლის 11 სექტემბერს ამერიკის 

ტერიტორიაზე ტერორისტული თავდასხმებით დასრულდა, ბუშის ადმინი- 

სტრაციამ პაკისტანში გენერალ ფერვეზ მუშარაფის მთავრობას ქაბულში 

თალიბანის რეჟიმისათვის მხარდაჭერის შეწყგეტა და ტერორიზმის წინააღმ- 

დეგ ვაშინგტონის გლობალურ ომში ჩართვა მოსთხოვა. საგარეო პოლიტიკის 

ასეთი მკვეთრი ცვლილების სანაცვლოდ, შეერთებულმა შტატებმა პაკი- 

სტანს დიდი ეკონომიკური და სამხედრო დახმარება შესთავაზა და პაკისტა- 

ნის ავტოკრატიული პოლიტიკური სისტემისა და მისი ბირთვული პროგრამის 

კრიტიკაც შეწყვიტა.

ვაშინგტონი ინდოეთთან შეთანხმებას აღწევს 

ამასობაში, შეერთებული შტატები გულითადი ურთიერთობეძის გახგი- 

თარებას შეუდგა რეგიონში პაკისტანის მეტოქე ინდოეთთან, რომლის ტრა- 

დიციული საგარეო პოლიტიკა, მისი მფარველი და კეთილისმყოფელი საბ- 

ჭოთა რეჟიმის დაცემის შემდეგ, ქაისს მოეცვა. ინდოეთი, რომელიც ნასია- 

მოვნები დარჩა პაკისტანისათვის აბერიკული დახმარების შეზტყვეტით და 

იზიარებდა ვაშინგტონის შეშფოთებას პაკისტანში „ისლამური ბომბის“ პერ- 

სპექტივით, იოლად დათანხმდა 1991-1992 წლებში ორ ქვეყანას შორის უფრო 

მჭიდრო სამხედრო და საზღვაო თანამშრომლობის ინიციატივებს. ინდოეთ- 
სა და შეერთებულ შტატებს შორის ურთიერთობების დაახლოება ინდოეთში 

იდეოლოგიურ ცვლილებებს დაემთხვა, რაც პრემიერმინისტრ რაჯივ განდის 

ახალ პოლიტიკას უკავშირდებოდა, რომელმაც ოთხმოციანი წლების ბოლოს 

ინდოეთის სახელმწიფოს მიერ კონტროლირებადი ეკონომიკის ლიბერა- 
ლიზაციის კამპანია წამოიწყო. სახელმწიფო სუბსიდიების შეწყვეტის, პრო- 

ტექციული სავაჭრო ტარიფების შემცირებისა და უცხოურ ინვესტიციებზე 
შეზღუდვების გაუქმების შემდეგ, ინდოეთი საერთაშორისო ეკონომიკურ 

სისტემას შეუერთდა, რომლისგან იზოლირებასაც ის მანამდე დიდი ხნის გან- 

მავლობაში ცდილობდა, 

მეოცე საუკუნის ბოლო ათწლეულში და ოცდამეერთე საუკუნის და- 
საწყისში ინდოეთმა ეკონომიკის არაჩვეულებრივ ზრდას მიაღწია, რამაც 

ეს ტრადიციულად ღატაკი და ეკონომიკურად ჩამორჩენილი ქვეყანა აზიის 

წამყვან ეკონომიკურ ძალად აქცია. ინდოეთის ეკონომიკური განვითარების 

გზა განსხვავდებოდა რეგიონში მეო<ე, სწრაფად და წარმატებით განვითა- 

რებადი ეკონომიკის განვითარების გზისგან: ჩინეთი ეკონომიკურ წარმატე- 

ბას უცხოური პირდაპირი ინვესტიციების მიზიდვისა და შრომატევადი პრო- 
დუქციის მთელს მსოფლიოში ექსპორტის სტრატეგიის საშუალებით აღწევ- 

და; ინდოეთი კი, პირიქით, მართალია, უცხოურ პირდაპირ ინვესტიციებსა 
და ექსპორტზე ორიენტირებულ სექტორს არ უგულებელყოფდა, ძირითად 

ყურადღებას მაინც ადგილობრივ მეწარმეობასა და საკუთარი უზარმაზარი 

ბაზრისათვის წარმოების განვითარებას უთმობდა. მალალპროფესიული, გა- 

ნათლებული და ინგლისურად თავისუფლად მოლაპარაკე იაფი მუშახელის 

წყალობით, ქალაქები, როგორიცაა ბანგადორი და ჰაიდერაბადი საინფორ- 

მაციო ტექნოლოგიების ცენტრებად იქცა, რომლებიც სავსე იყო მაღალი 

ხელფასების მაძიებელი ახალგაზრდა, ამბიციური პროფესიონალებითა და 

დიდ მოგებაზე მონადირე, ნაღდი ფულით დახუნძლული ინვესტორებით. 

მსოფლიოს ყველაზე დიდი დემოკრატიული სახელმწიფოს სტატუსი და ეკო- 

ნომიკური ელიტის მიერ ინგლისური ენის – საერთაშორისო საქმიანი ურ- 

თიერთობების ლინგვა ფრანკას – ფართოდ გამოყენება ინდოეთსმის ეკონო- 

მიკურ მეტოქე ჩინეთთან მიმართებაში უპირატესობებს ანიჭებდა. აზიის ეს

ოდესღაც მძინარე ორი გოლიათი, რომელთა მოსახლეობა მსოფლიოს მოსახ- 

ლეობის მესამედს მოიცავს, ეკონომიკური წინსვლის მისაღწევად გაცხარე- 

ბულ კონკურენციაში იყო ჩართული. 2010 ხელს ჩინეთმა უკან ჩამოიტოვა 

იაპონია და ეკონომიკის სიდიდით მსოფლიოს მეორე სახელმწიფო გახდა 

(ნომინალური ერთიანი შიდაპროდუქტის მაჩვენებლის მიხედვით), ხოლო ინ- 

დოეთმა მხოლოდ მეთერთმეტე ადგილი დაიკავა. არსებული ტენდენციების 

შენარჩუნების პირობებში, კომპეტენტური ექსპერტები ინდოეთს მომავალი 

ოცი წლის განმავლობაში ჩინეთისათვის დაწევასაც უწინასწარმეტყველებენ. 

ინდოეთის ეკონომიკური წარმატების ერთადერთ დაბრკოლებას მეზობელ 

პაკისტანთან კონფლიქტი წარმოადგენს, რომელიც 1947 წელს ბრიტანეთის 

იმპერიის დაშლის შედეგად ამ ორი სახელმწიფოს ჩამოყალიბების შემდეგაც 

არ შეწყვეტილა. 

ინდოეთის სუბკონტინენტი ბირთვული იარაღის მფლობელი ხდება 

ინდოეთ-პაკისტანის კონფლიქტში რისკები განსაკუთრებით მას შემდეგ 

გაიზარდა, რაც პროგრესი განიცადა ორივე ქვეყნის ბირთვული იარაღის გან- 

ვითარების პროგრამებმა. ინდოეთმა ბირთვული ბომბი 1974 წელს ააფეთქა, 

თუმცა, ამის შემდგომ ბირთვული იარაღის ფლობას გამუდმებით უარყოფდა 

და ამტკიცებდა, რომ ბირთვული კვლევის პროგრამას მხოლოდ მშვიდობია- 

ნი, კომერციული მიზნები ჰქონდა. ამის მიუხედავად, ინდოეთი მტკიცე უარს 

ამბობდა ბირთვული იარაღის გაუვრცელებლობის ხელშეკრულების ხელ- 

მოწერაზე, მანამ ეს ხელშეკრულება უნივერსალური (ანუ, ვიდრე მას ხელს არ 

მოაწერდა ყველა ქვეყანა) და არადისკრიმინაციული (ანუ, ვიდრე ბირთვული 

იარაღის მქონე ხუთი სახელმწიფო ბირთვულ იარაღზე უარს არ იტყოდა) არ 

გახდებოდა. რეგიონში მისი მეტოქის პოლიტიკის ფონზე, პაკისტანმაც უარი 

თქვა ბირთვული იარაღის გაუვრცელებლობის ხელშეკრულების ხელმოწერა- 

ზე. ორივე ქვეყანა მცირე და საშუალო რადიუსის რაკეტების განვითარებას 

შეუდგა, რითაც სუბკონტინენტზე გამალებული ბირთვული შეიარაღება გა- 

ჩაღდა. 

ბირთვული შეიარაღების სფეროში ინდოეთ-პაკისტანის ფარული კონ- 

კურენციის შესახებ მოულოდნელად 1998 წლის მაისში გახდა ცნობილი, 

როდესაც ინდოეთმა ხუთი მიწისქვეშა ბირთვული გამოცდის ჩატარების 

შესახებ განცხადება გაავრცელა. ინდოეთის მიერ განხორციელებულ ბირთ- 

ვულ ცდებს ორი მიზანი ჰქონდა: ინდოეთის კიდევ ერთი ძველი მეტოქის – 

ჩინეთის – უზარმაზარი ბირთვული მარაგის საწინააღმდეგო ძალის წარმო- 

ჩენა და საწყის ეტაპზე მყოფი პაკისტანის ბირთვული პროგრამის საპირწონე 

ბირთვული ძალის ჩამოყალიბება. პაკისტანი ჩინეთის დახმარებით უკვე ორი 

ათწლეულის განმავლობაში ავითარებდა ბირთვულ პროგრამას. მან წარ- 

მატებით გაუძლო შეერთებული შტატების ზეწოლას და, ინდოეთის მიერ გან-

ხორციელებულ ბირთვულ ცდებზე საპასუხოდ, იმავე თვის ბოლოს საკუთა- 
რი მიწისქვეშა ბირთვული ცდები განახორციელა. შეერთებულმა შტატებმა, 

იაპონიამ და სხვა სახელმწიფოებმა დაუყოვნებლივ დააწესეს სანქციები 
ორივე ქვეყნის წინააღმდეგ, თუმცა, როდესაც ფინანსურად გაღატაკებული 

პაკისტანი საგარეო ვალების დეფოლტის წინაშე აღმოჩნდა, კლინტონის ად- 

მინისტრაციამ სანქციების უმრავლესობა გააუქმა, საერთაშორისო სავალუ- 

ტო ფონდმა კი ამ ქგეყანას ფინანსური დახმარების პაკეტი გამოუყო, 2008 

წელს შეერთებული შტატების კონგრესმა 2005 წელს პრეზიდენტ ბუშის მიერ 

ინდოეთის პრემიერმინისტრ მანმოჰან სინგჰისადმი შეთავაზებული ინიცია- 

ტივა დაამტკიცა, რომელიც ინდოეთის სამოქალაქო ბირთვული ენერგიის 

პროგრამისათვის ბირთვული საწვავის მიწოდებას ითვალისწინებდა. ინ- 

დოეთის განცხადებების მიუხედავად, რომ მიწოდებული ბირთვული საწვავი 

მის ბირთვული იარალის პროგრამას არ მოხმარდებოდა და რომ ინდოეთის 

სამოქალაქო ბირთვული მრეწველობის ობიექტებზე საერთაშორისო ატომუ- 

რი ენერგიის ასოციაციის უსაფრთხოების ზომებს გაატარებდა, ამერიკულ- 
ინდური შეთანხმების მოწინააღმდეგეები ღელავდნენ, რომ ეს შეთანხმება 
ინდოეთს საკუთარი ბირთვული საწვავის ბირთვული იარაღის წარმოებისა- 

კენ მიმართვის საშუალებას მისცემდა. შეთანხმებას ასევე აკრიტიკებდნენ 
საშიში პრეცედენტის შექმნის გამო, რადგან ამ შეთანხმებით შეერთებული 
შტატები იმ ქვეყანას ასაჩუქრებდა, რომელიც უარს ამბობდა ბირთვული 
იარალის გაუვრცელებლობის ხელშეკრულების ხელმოწერაზე და ბირთვუ- 
ლი იარალის ცდებს ატარებდა. ისევე, როგორც პაკისტანის ბირთვულ პრო- 
გრამას ითმენდა ვაშინგტონი ავღანეთში ტერორიზმთან ბრძოლის უფრო 
მნიშვნელოვანი მიზნის მისაღწევად, აშშ-ინდოეთის ბირთვული საწვავით 
მომარაგების შეთანხმებასაც საფუძვლად აშშ-ინდოეთის თანამშრომლობის 
გალრმავებისა და ინდოეთის, როგორც ჩინეთის საპირწონე სახელმწიფოს, 
მხარდაჭერის სურვილი ედო. შესაბამისად, ინდოეთის სუბკონტინენტზე 
ბირთვული იარაღის გავრცელებამ დასრულებული ფაქტის სახე მიიღო. ეს 
კი სერიოზულ დარტყმას აყენებდა ბირთვული იარაღის გაუვრცელებლობის 

საარ ვააა და არაბირთვულ სახელმწიფოებს უბიძგებდა, გადაეხედათ 
ყვეტილებისათვის და მასობრივი განადგურების იარაღით 

აღჭურვილ სახელმწიფოთა კლუბთან მიერთებაზე ეფიქრათ. ამ უკანასკნელ- 
თა რაოდენობა კი ხუთიდან შვიდამდე გაზრდილიყო. ბირთვული იარაღით 
აღჭურვილ ორ სახელმწიფოს შორის კაშმირთან დაკავშირებული კონფლი- 
ქტი, კუბის სარაკეტო კრიზისის შემდეგ, ყველაზე საშიში კონფრონტაციის 
აფრთხეს ქმნიდა. თუმცა, ინდოეთმაც და პაკისტანმაც მდგომარეობის უკი- დურესი გამწვავებისგან თავი შეიკავეს. იმავდროულად, ინდოეთის არასტა- 

ბილურ სუბკონტინენტზე ბირთვული შეიარაღებისა და მათი გადამტანი რა- 
კეტების არსებობა ყველას ახსენებდა, რომ ცივი ომის დასასრული სამყაროს 
ბირთვული განადგურების საფრთხისაგან არ დაიცავდა.

მარტო დარჩენილი აფრიკა: ეთნიკური 

კონფლიქტი, ავტოკრატია და ჩამორჩენილობა 

აეღო უღევედვიიდა- 

  
სამხრეთ აფრიკის პრემიერმინისტრი ფრედერიკ ვილემ დე კლერკი (1936-) 

და აფრიკის ეროვნული კონგრესის ლიდერი ნელსონ მანდელა (1918-2013) 

ჟურნალისტებს მშვიდობის დარგში მიღებულ ნობელის პრემიებს უჩვე- 

ნებენ, 1993 წლის 10 დეკემბერი: დე კლერკმა გააუქმა აპარტეიდი, ოცდაექვსწ- 

ლიანი პატიმრობის შემდეგ ციხიდან გამოუშვა ნელსონ მანდელა და წამოიწყო 

დემოკრატიული რეფორმების მოძრაობა, რომლის შედეგადაც მომდევნო წელს 

ნელსონ მადლენა ქვეყნის პრეზიდენტი გახდა. 

თავის შინაარსი 

ეთნიკური არეულობა სომალის ნახექარკუნძულჭზე 

გენოციდი და სამოქალაქო ომი 

ნიგერია, როგორც დასავლეთ აფრიკის ჟანდარმი 

აპარტეიდის დასასრული სამხრეთ აფრიკაში 

ისლამიზმი და რეგიონული იდენტობა მაღრიბის ქვეყნებში 

ცივი ომის დასრულების უარყოფითი შედეგები 

ჩინეთი – ახალი იმპერიული ძალა აფრიკაში? 

შიდსის ეპიდემია 

როგორც ყველგან მსოფლიოში, ცივი იმის დასასრულმა აფრიკის პოლი- 

ტიკურ მოვლენებზეც იქონია არაერთგვაროვანი გავლენა. აღმოსავლეთსა და 

დასავლეთს შორის დაპირისპირების დასრულებამ ამ კონტინენტზე იმ სამო- 

ქალაქო კონფლიქტის მოგვარებას შეუწყო ხელი, რომელშიც ორი ზესახელ- 

მწიფო სამოცდაათიანი წლების შუიდან ირიბად იყვნენ ჩართული. საბჭოთა 

საფრთხის გაუჩინარებამ დასავლეთის სახელმწიფოებს აფრიკის მეგობა- 

რი რეჟიმების ავტოკრატიული პოლიტიკური სისტემების რეფორმისათვის 

უფრო ძლიერი ზეწოლის განხორციელების საშუალება მისცა, რისგანაც 

მანამდე, კომუნიზმთან ბრძოლის მიზეზით, თავს იკავებდნენ. თუმცა, მოს- 

კოვსა და ვაშინგტონს და, შესაბამისად, რეგიონის კლიენტ სახელმწიფოებს 

შორის იდეოლოგიური ანტაგონიზმის დასრულებამ აფრიკას მშვიდობა, გან- 

ვითარება და სტაბილურობა მაინც ვერ მოუტანა. ეთნიკური, ტრაიბალური, 

კლანური და რელიგიური ნიშნით გავრცელებულმა ძალადობამ ოთხმოცდაა- 

თიანი წლების დასაწყისში საფრთხე შეუქმნა აფრიკის სახელმწიფოების ტე- 

რიტორიულ მთლიანობას, დაარღვია სამოქალაქო ომების შემდეგ დადებული 

საზავო შეთანხმებები და დაბრკოლება შეუქმნა დემოკრატიულ განვითარე- 

ბას; პოლიტიკოსებს კი საშუალება მიეცათ, ეს სეპარატისტული მოძრაობები 

დიქტატორული ძალაუფლების ხელში ჩაგდებისა და შენარჩუნების მიზნით 

გამოეყენებინათ. 

ოთხმოციან წლებში აფრიკის დემოკრატიზაციის შესახებ გავრცელე- 
ბული იმედების განხორციელებას ასევე ხელს უშლიდა ღრმა ეკონომიკური 

პრობლემები, რომელსაც მთელი კონტინენტი მოეცვა. საერთაშორისო სა- 

ფინანსო დავალიანებების მძიმე ტვირთი, უცხოური ინვესტიციების სიმწი- 

რე, ვაჭრობის არახელსაყრელი პირობები და აგრარული ჩამორჩენილობა 

აფრიკის ეკონომიკურ ზრდას აბრკოლებდა. ინდუსტრიული დასავლეთის 
სახელმწიფოებმა დახმარების პროგრამებით აფრიკული რეჟიმების უზრუნ- 
ველყოფის ინტერესი საბჭოთა კავშირის დაშლის შემდეგ დაკარგეს, როდეს-

აც აფრიკაში მოკავშირეების ძიების აუცილებლობა უკვე აღარ არსებობდა. 

ცივი ომის დასრულების შემდეგ, აფრიკის ქვეყნებს მოაკლდათ ის ყურადღე- 

ბა, რომელსაც მათ ნატო-ს შეფიქრიანებული წევრი სახელმწიფოები უთ- 

მობდნენ, როდესაც ანგოლას ქუჩებს კუბის არმია აკონტროლებდა, ხოლო 

საბჭოთა სამხედრო ხომალდები სომალის პორტებში შედიოდნენ. 

ოთხმოციანი წლების ბოლოს ორი ზესახელმწიფოს მიერ აფრიკის კონ- 

ტინენტიდან გასვლამ, ამ კონტინენტით საერთაშორისო თანამეგობრობის 

დაინტერესების უპრეცედენტო ზრდას გაუხსნა გზა. გაეროს ეგიდით მოქმე- 

დი მრავალეროვნული სამშვიდობომისიებისა და გაეროს ოფიციალური წარ- 

მომადგენლების მიზანი იყო არა მისიებში მონაწილე ქვეყნების ეროვნული 

ინტერესების ხელშეწყობა (რასაც წარსულში ჰქონდა ადგილი), არამედ სტა- 

ბილურობის გამყარება, სამოქალაქო მოსახლეობის დაცვა და დახმარების 

მიმღები ქვეყნების მდგომარეობის შემსუბუქება. უცხოურ ინტერვენციებს 

აფრიკაში მანამდე არასოდეს ჰქონიათ ასეთი, ერთი შეხედვით, ალტრუისტუ- 

ლი მოტივები და გაეროსაც არასოდეს შეუსრულებია ასეთი აქტიური როლი 

ამ კონტინენტზე. ამის მიუხედავად, ეს საერთაშორისო ოპერაციები ანარ- 

ქიის, სიღატაკისა და სამოქალაქო ომების უშუალო შედეგების წინააღმდეგ 

მიმართულ მხოლოდ არასაკმარის ძალისხმევას წარმოადგენდა. აფრიკის 

დიდი ხნის პრობლემებს ყოვლისმომცველი მოგვარება სჭირდებოდა. 

ეთნიკური არეულობა სომალის ნახევარკუნძულზე 

სომალის ნახევარკუნძული ცივი ომის ბოლო ეტაპზე ზესახელმწიფოებს 

შორის დაპირისპირების ყველაზე ცხელ წერტილად იქცა. ვაშინგტონიც 

და მოსკოვიც საკუთარი ინტერესების დასაცავად ეკონომიკურ და სამხე- 

დრო დახმარებას არ იშურებდნენ რეგიონში თავიანთი კლიენტი სახელმ- 

წიფოებისათვის. საბჭოთა კავშირის დაშლის შემდეგ და, შესაბამისად, შეერ- 

თებული შტატებისათვის სომალის ნახევარკუნძულის სტრატეგიული მნიშ- 

ვნელობის კლების შედეგად, ყოფილი ზესახელმწიფოების მფარველობით 

განებივრებული რეგიონის ქვეყნები ერთმანეთის წინაშე მარტო აღმოჩნდ- 

ნენ. რეგიონიდან ზესახელმწიფოთა ინტერესების ასეთ სწრაფ გაუჩინარებას 

სომალისა და ეთიოპიის კორუმპირებული და რეპრესიული რეჟიმებისათვის 

სწრაფადვე მოჰყვა შედეგები. აღმოსავლეთ-დასავლეთის გლობალური და- 

პირისპირების პერიოდში ვაშინგტონიცა და მოსკოვიც გულუხვი პოლიტიკით 

ცდილობდნენ ამ ორივე ქვეყნის კეთილგანწყობის მოპოვებას. მოგადიშოსა 

და ადის-აბებაში დიქტატორული რეჟიმების დამხობას კი შედეგად მოჰყვა 

არა სახალხო თანხმობაზე დაფუძნებული სტაბილური მმართველობა, არა- 

მედ ანარქია, რომელშიც არა ერი, არამედ ნათესაობა და კლანები იქცნენ 

ქვეყნისადმი ერთგულების საფუძვლად. სუდანში ერთი რეპრესიული რეჟი- 

მი მეორემ შეცვალა, რომელმაც სრული ძალაუფლების მოსაპოვებლად ის-

ლამური ფუნდამენფალიზმის აღზევება და ამ უკანასკნელის მიერ სრული 

ძალაუფლებისადმი სწრაფვა გამოიწვია. 

ეთიოპიაში მენგისტუ ჰაილე მარიამის თოთხმეტნლიან დიქტატურას 

ეთიოპიის ჩრდილოეთის პროვინცია ტიგრეს სახალხო-რევოლუციური დე- 

მოკრატიული ფრონტის სახელით ცნობილმა ამბოხებულთა მოძრაობამ 

1991 წლის 21 მაისს მოულო ბოლო. ფრონტის ლიდერმა მელეს სენავიმ სა- 

მოცდახუთ ეთნიკურ ერთეულად გაყოფილი ქვეყანა გადაიბარა, ამ ეთნიკურ 

ჯგუფებს, ადის-აბებას ცენტრალური მმართველობისადმი წინააღმდეგობის 

გაწევის გარდა, ერთმანეთთან არაფერი აკავშირებდა. ამ დისიდენტი დაჯ- 

გუფებების დასამშვიდებლად, მელესმა თითოეულ ეთნიკურ ერთეულს საკუ- 

თარ რეგიონში ფართო ავტონომია მისცა, ადგილობრივ ენასა თუ დიალექტ- 

ზე საუბრის ყველაზე მნიშვნელოვანი უფლების ჩათვლით. 

თუმცა, აგტონომია არასაკმარისი აღმოჩნდა ამ მრავალენოვანი ქვეყნის 

ორი ყველაზე ძლიერი ეთნიკური ჯგუფის მებრძოლებისათვის. ორომოე- 

ლები, რომლებიც მოსახლეობის დაახლოებით 40 პროცენტს შეადგენდნენ, 

უფრო და უფრო მეტ უკმაყოფილებას გამოხატავდნენ ძირითადად ტიგრეს 

პროვინციის წარმომადგენლებით დაკომპლექტებული მთავრობის მიმართ 

და თანდათან ეთიოპიისგან გამოყოფაზე ფიქრიც დაიწყეს. წითელ ზღეაზე 

იტალიის ყოფილი კოლონიისა და 1952 წლიდან ეთიოპიისთვის მიერთებული 

ერითრეის მოსახლეობა საკუთარი სახელმწიფოსათვის 1971 წლიდან იბრძო- 

და. მენგისტუს დიქტატურის დამხობის შემდეგ, ერითრეელებმა მოითხოვეს 

და ჩაატარეს კიდეც რეფერენდუმი სრული დამოუკიდებლობის მოთხოვნით. 

1993 წლის მაისში მათ დიდი უმრავლესობით დაუჭირეს მხარი ეთიოპიასთან 

კავშირის სრულ გაწყვეტას და ახალი აფრიკული ქვეყანაც დაიბადა. იმის 
მიუხედავად, რომ ეთიოპიისგან ჩრდილოეთი რეგიონის ცალკე სახელმწი- 

ფოდ გამოყოფა სისხლისღვრის გარეშე განხორციელდა, ამ მოვლენამ ავის- 

მომასწავებელი პრეცედენტი შექმნა არა მხოლოდ ეთიოპიის სხვა ეთნიკური 

ჯგუფებისათვის, არამედ აფრიკის მთელი კონტინენტის დისიდენტი უმცირე- 

სობებისთვისაც. ერითრეის გამოყოფით დაირღვა აფრიკული ერთობის ორ- 

განიზაციის ერთ-ერთი ძირითადი პრინციპი, რომლის თანახმად, ნებისმიერ 

ფასად უნდა შენარჩუნებულიყო პოსტკოლონიური სახელმწიფოების ტერი- 

ტორიული მთლიანობა, რის გარეშეც თვითგამორკვევის პრინციპი მთელ 

კონტინენტზე პოლიტიკურ დეზინტეგრაციას გამოიწვევდა. აფრიკის ყვე- 

ლაზე ახალმა სახელმწიფომ მალე მიიღო საერთაშორისო აღიარება, თუმცა, 

ქვეყანა ჩამოყალიბებისთანავე გახდა რელიგიური განხეთქილების მსხვერ- 

პლი, რაც კიდევ უფრო ნათელს ხდიდა აფრიკული ერთობის ორგანიზაციის 

ზემოაღნიშნული პრინციპის საფუძველს: ერითრეა თანაბრადაა გაყოფილი 

ქრისტიანებსა და მუსლიმებს შორის. ამ მეტად სავალალო კომბინაციამ (რო- 

გორც მალე ვიხილავთ) სერიოზული საფრთხე შეუქმნა მეზობელი სუდანის



734 ნაწილიII >« მეოცე საუკუნის მსოფლიო 

სტაბილურობასაც. ერითრეას ასევე მუდმივი კონფლიქტი ჰქონდა ეთიო- 

პიასთან, რომელმაც 1993 წელს ერითრეის გამოყოფის შემდეგ, წითელ ზღ- 

ვაზე პორტები დაკარგა. ამ პორტებით სარგებლობისათვის ეთიოპიის მიერ 

გადასახდელ თანხებთან დაკავშირებული დაპირისპირება, რასაც ორ ქვეყა- 

ნას შორის სასაზღვრო დავაც ართულებდა, 1998 წლის მაისში შეიარაღებულ 

კონფლიქტში გადაიზარდა, რომელიც მომდევნო საუკუნეშიც გაგრძელდა. 

ნახევარკუნძულზე ეთიოპიის მუდმივ მოწინააღმდეგე სომალის, 1991 

წლის იანვარში დიქტატორ მოჰამედ სიად ბარეს დამხობის შემდეგ, კიდევ 

უფრო ტრაგიკული ბედი ერგო. ეთიოპიის მსგავსად, ეროვნული იდენტო- 

ბის ცნება პარტიკულარისტულმა განწყობებმა ჩაანაცვლა. იმის მიუხედა- 

ვად, რომ სომალიში (ეთიოპიისგან განსხვავებით) ეთნიკურად და რელიგიუ- 

რად შედარებით ერთგვაროვანი მოსახლეობა ცხოვრობს, ხალხი ყველაზე 

დიდ ერთგულებას კლანებისა და დაჯგუფებების მიმართ გამოხატავს. სიად 

ბარეს მემკვიდრე ალი მაჰდი მოჰამედმა ვერ შეძლო მეტოქე კლანებზე სა- 

კუთარი ხელისუფლების დამყარება, სომალის ცენტრალური ადმინისტრა- 

ციული სტრუქტურა დაინგრა და 1991 წლის განმავლობაში ქვეყნის სუსტი 

ეკონომიკაც ჩამოიშალა. მოგადიშუს ცენტრალურ მთავრობას ძლიერ წინა- 

აღმდეგობას უწევდა ჰავიეს კლანი, რომელსაც მოჰამედ ფარაჰ აიდედი ედგა 

სათავეში. საკუთარი სამფლობელოების დასაცავად სხვა კლანებმაც იარაღს 

მოჰკიდეს ხელი. მაისში ისააქის კლანმა ქვეყნის ჩრდილოეთში დამოუკიდე- 

ბელი სომალილენდის შექმნა გამოაცხადა. ქვეყნის ეს ნაწილი, 1960 წელს 

იტალიის ყოფილ სომალილენდთან ერთად პოსტკოლონიურ სახელმწიფოდ 

ჩამოყალიბებამდე, ბრიტანეთის პროტექტორატი იყო. ერითრეელებისა- 

გან განსხვავებით, ისააქის კლანმა უცხო ქვეყნების მხრიდან ახალი სახელ- 

მწიფოებრიობის აღიარება ვერ მიიღო. თუმცა, ისინი უფრო თავისუფალი 

იყვნენ მოგადიშუს ცენტრალური მთავრობის ინტერვენციისგანაც, რომლის 

ძალაუფლებაც, 1992 წლის შემოდგომაზე „დროებითი პრეზიდენტის“ ალი 

მაჰდი მოჰამედის დამხობის შემდეგ, ქვეყნის ვერცერთ ნაწილზე ვეღარ ვრ- 

ცელდებოდა. 1992 წლის განმავლობაში სომალი შიმშილთან, ავადმყოფობე- 

ბსა და ძალადობასთან დაკავშირებულმა საშინელებებმა მოიცვა. ოთხასი 

ათასამდე სომალელი შიმშილით დაიღუპა, მაშინ, როცა ქვეყანაში მოქმედი 

თოთხმეტი სხვადასხვა კერძო არმია ერთმანეთს ძალაუფლებისათვის ებრ- 

ძოდა: ხოცავდნენ უდანაშაულო მოსახლეობას და საერთაშორისო ჰუმანი- 

ტარული ორგანიზაციებისა და უცხოური მთავრობების მიერ გამოყოფილი 

სასურსათო დახმარების კოლონებსაც ძარცვავდნენ. 

ამ ხელოვნურად თავსდატეხილი შიმშილით გამოწვეულ ტანჯვის ამ- 

სახველ რეპორტაჟებსა და გავრცელებულ ფოტოებზე საპასუხოდ, გაერომ 

აქტიური ნაბიჯების გადადგმა გადაწყვიტა. უშიშროების საბჭომ, დაპირის- 

პირებული სამხედრო მეთაურების მიერ შეიარაღების მიღების აღსაკვეთად,

სომალის წინააღმდეგ იარალის ემბარგო დააწესა. ასევე შეიქმნა გაეროს 

საერთაშორისო სამშვიდობო ძალები, რომელთაც სომალიში გაეროს ოპე- 

რაცია ეწოდა (VM050M). მთელი წლის განმავლობაში VM050M-მა საკუთა- 
რი მისიის შესრულება ვერ მოახერხა და ვერც სომალის მოშიმშილე, ავად– 
მყოფობებით გატანჯული მოსახლეობისათვის განკუთვნილი სურსათითა 
და წამლებით სავსე ტვირთები დაიცვა იმ ბიუროკრატიული დაბრკოლებე- 
ბისა და სამართლებრივი შეზღუდვების გამო, რომელიც მას შეიარაღებული 
ბანდების წინააღმდეგ ძალის გამოყენების საშუალებას არ აძლევდა. 1992 
წლის ბოლოს უშიშროების საბჭომ ნებართვა მისცა შეერთებულ შტატებს 
სათავეში ჩადგომოდა გაცილებით უფრო მრავალრიცხოვან საერთაშორისო 
ძალებს, რომელთაც ჰუმანიტარული ოპერაციების ხელშესაწყობად „ყველა 
აუცილებელი ღონისძიების“ გატარების უფლება ჰქონდათ. ორმოცათასიან- 
მა სპეციალურმა შენაერთმა (VMI#6), რომლის «ჯარისკაცები ოცზე მეტ ქვე- 
ყანას წარმოადგენონენ, მოახერხა ჰუმანიტარული დახმარების მიწოდების 
გზათა უმრავლესობის გახსნა და 1993 წლის ზამთარსა და გაზაფხულზე მა- 
როდიორობის შემთხვევებიც შეამცირა, რაც გაეროს ისტორიაში პირველი 
ჭეშმარიტად ჰუმანიტარული სამხედრო ოპერაცია იყო. ამავე წლის მაის- 
ში VMII#---მა თავისი სამშვიდობო ფუნქციები გაეროს სახეცვლილ ძალებს 
(VM050M II) გადასცა, რომელიც ალჭურვილი იყო გადაწყვეტილებების აღ- 

სრულების უფლებამოსილებით, რაც 0VM05CM I-ს არ გააჩნდა. ოთხიათასკა- 
ციანი ამერიკული შენაერთი გაეროს მისიის შემადგენლობაში მანამდე დარ- 

ჩა, ვიდრე ცოცხალი ძალის დანაკარგებმა კლინტონის ადმინისტრაციას 1994 

წლის დასაწყისში ამერიკული ძალების გაყვანის დაწყება არ აიძულა. დრო- 

დადრო კვლავ გრძელდებოდა შეტაკებები გაეროს ჯარსა და ადგილობრივ 
შეიარაღებულ ჯგუფებს შორის, მთლიანად ქვეყანა კი ანარქიასა და უწესრი- 

გობას მოეცვა. როდესაც 1995 წლის მარტში გაეროს მანდატი ამოიწურა და 

ქვეყანა უკანასკნელმა ცისფერჩაფხუტიანმაც დატოვა, სომალი საკუთარი 

თავის იმედზელა დარჩა. 

ოთხმოცდაათიანი წლების შუაში სომალი „არშემდგარი სახელმწიფოს“ 
დამთრგუნველ მოდელად იქცა, რომლის მთავრობა საკუთარ ტერიტორიას 

ვერ აკონტროლებდა. მთელი ქვეყანა დაყოფილი იყო სხვადასხვა სამხედრო 

მეთაურების მიერ, რომლებიც თავიანთ ტერიტორიაზე მხოლოდ მინიმალურ 

წესრიგსა და სამართალს უზრუნველყოფდნენ. დედაქალაქ მოგადიშუში ცენ- 

ტრალური მთავრობის ძალაუფლების რღვევამ ქვეყნის დე ფაქტო დანაწე- 

ვრება გამოიწვია. ქვეყნის ჩრდილო-–აღმოსავლეთ ნაწილში ჩამოყალიბდარე- 

გიონული „მთავრობა“, რომელიც მისი კონტროლის ქვეშ მყოფ ტერიტორიას 
„პუნტლანდს“ უწოდებდა და ადენის ყურეში მეკობრეთა ბანდების თარეშის 

ალკვეთას ცდილობდა. ქვეყნის ჩრდილო-დასავლეთში, ე.წ. სომალილენღში, 

ასევე სეპარატისტული „მთავრობა" მოქმედებდა. სახელმწიფოს დეზინტე-

გრაციის ფონზე, გაეროს ხელშეწყობით, თავდაპირველად კენიაში, შემდეგ 

დედაქალაქიდან 150 მილის მანძილზე მდებარე სომალი თაუნში და, ბოლოს, 

მოგადიშუში გარდამავალი ფედერალური მთავრობა შეიქმნა. თუმცა, ორ 

წელიწადში ამ ფედერალურ მთავრობას ძალაუფლებას თერთმეტი ისლამის- 

ტური სამხედრო დაჯგუფების კოალიცია ეცილებოდა, რომელიც „ისლამის- 

ტური სასამართლოების კავშირის“ სახელით იყო ცნობილი და რომელმაც 

გარდამავალი ფედერალური მთავრობა დედაქალაქიდან გააძევა და ქვეყ- 

ნის სამხრეთის თითქმის მთელ ტერიტორიაზე დაამყარა კონტროლი. იმის 

შიშით, რომ სომალი შესაძლოა ალ-ყაიდას ან სხვა ისლამისტური დაჯგუფე- 

ბის თავშესაფრად ქცეულიყო, შეერთებულმა შტატებმა ეთიოპიის ჯარებს 

სამხედრო-საჰაერო დახმარება აღმოუჩინა. 2006 წლის ბოლოს ეთიოპიის 

ჯარმა ისლამური სასამართლოების კავშირი მოგადიშუდან განდევნა .და 

გარდამავალი ფედერალური მთავრობის ხელისუფლება აღადგინა. ისლა- 

მური სასამართლოების კავშირს რადიკალური ფრთა ალ-შაბააბი გამოეყო 

და სათავეში ჩაუდგა ამბოხებას მთავრობისა და მისი (ქრისტიანი) ეთიოპიე- 

ლი პროტექტორების წინააღმდეგ, რის შედეგადაც, 2009 წლის დასაწყისში 

ეთიოპიელები იძულებულები გახდნენ, ქვეყანა დაეტოვებინათ. აფრიკული 

კავშირის სამშვიდობო ძალების მცირე კონტინგენტის მხარდაჭერით, გარ- 

დამავალმა ფედერალურმა მთავრობამ ქვეყნის სამხრეთის მცირედ ნაწილზე 

კონტროლის აღდგენა მოახერხა, ისლამური ამბოხების ზომიერ ფრთასთან 

ერთად მმართველი კოალიცია ჩამოაყალიბა და სამხრეთით განლაგებულ რა- 

დიკალურ ისლამისტ მებრძოლთა ამბოხების წინააღმდეგ ბრძოლა განაგრ- 

ძო. თუმცა, როდესაც ალ-შაბააბის გვერდით საბრძოლველად აღმოსავლეთ 

აფრიკის არაბული კუთხეებიდან სამხრეთ სომალის ახალი მებრძოლები 

მიაწყდნენ, ზოგიერთი დამკვირვებელი შიშობდა, რომ ქვეყანაში დასადგუ- 

რებულ ქაოსს შესაძლოა ტერორისტთა საწვრთნელი ბაზებისათვის კარგი 

ნიადაგი შეექმნა. 

გუნოცილი და სამოქალაქო ომი 

ჩრდილოეთ-სამხრეთის დაპირისპირება 

სუდანში და დარფურის აგონია 

მწვავე ეთნიკურმა კონფლიქტმა სომალის კიდევ ერთიმეზობელიმოიცვა. 

სუდანში, აფრიკის ყველაზე დიდ სახელმწიფოში გენერალ ომარ ჰასან ალ 

ბაშირის სამხედრო რეჟიმი (რომელმაც ძალაუფლება 1989 წლის ზაფხულში 

ჩაიგდო ხელში) ფუნდამენტალისტური მუსლიმური მოძრაობის – ეროვნული 

ისლამური ფრონტის – გავლენის ქვეშ მოექცა. ქვეყნის ჩრდილოეთში მყოფმა 

მმართველმა მუსლიმმა ელიტამ, მეტწილად ქრისტიანებით დასახლებულ სა- 

მხრეთში ისლამური სასამართლო სისტემის (შარიათის) გავრცელებისათვის,

ძველი კამპანია გაააქტიურა. სუდანის სახალხო-გამათავისუფლებელი არ- 
მიის მებრძოლები, რომლებიც ოთხმოციანი წლების დასაწყისიდან უწევდნენ 

წინააღმდეგობას ისლამური სამართლის მათზე გავრცელების მცდელობე- 

ბს, სამთავრობო ძალების წინააღმდეგ ბრძოლაში ჩაებნენ. სამოქალაგო ომი 

ქრისტიანი სამხრეთის ამბოხებულ კონტინგენტსა (რომელთაც უმეტესწი- 

ლად ქრისტიანი ეთიოპია უჭერდა მხარს) და მუსლიმური ჩრდილოეთის სა- 

მთავრობო ძალებს შორის მთელი ოთხმოცდაათიანი წლების განმავლობაში 

მიმდინარეობდა. სუდანის დაუსრულებელმა დაძაბულობამ ცხადყო, რომ 
აფრიკაში ეროვნულ ერთობასა და სუვერენიტეტს ეთნიკურობის, კლანური 
ერთგულებისა და რეგიონული იდენტობის გარდა, რელიგიაც უქმნიდა სა- 
ფრთხეს. ამ შიდადაპირისპირებამ საერთაშორისო მნიშვნელობა მას შემდეგ 
შეიძინა, რაც სუდანის მთავრობას უცხოეთში ისლამური ფუნდამენტალიზ- 
მის სახელით ტერორისტული აქტების სპონსორობა მიეწერა, რაც 1995 წელს 
ეგვიპტის პრეზიდენტ ჰოსნი მუბარაქის მკვლელობის მცდელობასაც მოიცა- 
ვდა (რომელიც მანამდე საკუთარ ჰეეყანაში მოქმედ რადიკალურ ისლამის- 
ტებს სასტიკად გაუსწორდა). ეგვიპტე სუდანს რადიკალური ისლამისტი მე- 
ბრძოლებისათვის – მათ შორის, ავღანეთში რუსეთის საოკუპაციო ძალების 
წინააღმდეგ ბრძოლაგამოვლილი ათასობით ვეტერანისათვის – საწვრთ- 
ნელი ბანაკების მოწყობაში სდებდა ბრალს. მოგვიანებით, შეერთებულმა 
შტატებმაც დაგმო სუდანის მთავრობა საერთაშორისო ტერორიზმისათვის 
მხარდაჭერის გამო და 1997 წელს ხართუმის წინააღმდეგ ეკონომიკური სან- 
ქციებიც დააწესა. 

სუდანის მთავრობის მიერ ქრისტიანების ცუდი მოპყრობით შეშფო- 
თებული და ამ ქვეყნის პოტენციურად ლირებული ნავთობმარაგებით სარგე- 
ბლობის პერსპექტივით მოხიბლული ბუშის ადმინისტრაცია სუდანის სამი- 
ქალაქო ომის ორივე მონაწილე მხარეზე ძლიერ ზეწოლას ახორციელებდა იმ 
დაპირისპირების შესაჩერებლად, რომლის გამოც 1983 წლიდან ორ მილიონ- 
ზე მეტი ადამიანი დაღუპულიყო. 2003 წლის ბოლოს პრეზიდენტ ბაშირმა და 
სამხრეთის ამბოხებულთა მეთაურმა ჯონ გარენგმა დროებით შეთანხმებას 
მიაღწიეს, რომლის თანახმად მთავრობა –- ამბოხების დასრულების სა- 
ნაცვლოდ – ნავთობიდან მილებულ შემოსავლებს სამხრეთსაც გაუზიარებ- 

და, რეგიონს უფრო დიდ ავტონომიას შესთავაზებდა და მის ქრისტიან მო- 
სახლეობას შარიათის კანონებით გათვალისწინებული სასჯელებისგან გაა- 
თავისუფლებდა. 

ორი წლის შემდეგ ორივე მხარემ ოფიციალურად მოაწერა ხელი შე- 
თანხმებას, რიმელიც სამხრეთ სუდანს ექვსი წლით სრულ ავტონომიას აძლე- 

ვდა, რის შემდეგაც სამხრეთის დამოუკიდებლობის საკითხზე რეფერენდუმი 
გაიმართებოდა. 2005 წელს ვერტმფრენის ჩამოვარდნის შედეგად გარენგის 

დაღუპვას სამშვიდობო პროცესისათვის ხელი არ შეუშლია და 2011 წელს

რეფერენდუმიც გაიმართა. ამასობაში, ქვეყნის დასავლეთით მდებარე დარ- 

ფურის რეგიონმა, ცენტრალური მთავრობისგან უფრო მეტი ეკონომიკუ- 

რი დახმარების მოთხოვნით, ამბოხება წამოიწყო. სწორედ მაშინ, როდესაც 

ხართუმის რეჟიმი სამხრეთში ამბოხებულებთან ბრძოლას ასრულებდა, მან 

ქვეყნის დასავლეთით ახალი ამბოხების ჩასახშობად, ადგილობრივი „არაბი“ 

შეიარაღებული ჯგუფების სისხლისმღვრელ რეიდებთან ერთად, ახალი და- 

ბომბვითი ოპერაციები წამოიწყო. დარფურის მოსახლეობას თითქმის მთ- 

ლიანად მუსლიმები შეადგენენ, ამიტომ ამ ახალ კონფლიქტს არ ჰქონდა ის 

რელიგიური დატვირთვა, რომელიც ჩრდილოეთსა და სამხრეთს შორის და- 

პირისპირებას ახასიათებდა. თუმცა, დარფურის კონფლიქტმა რასობრივი 

და სოციალური ხასიათი შეიძინა, რომელშიც ერთმანეთს დაუპირისპირდა, 

ერთი მხრივ, მთავრობის მხარდაჭერილი და ნახევრად ნომადი მენახირეე- 

ბისგან შემდგარი შეიარაღებული რაზმები, რომლებიც თავს „არაბების“ 

შთამომავლებად ასაღებდნენ და, მეორე მხრივ, რეგიონის მოსახლეობის 

ნაწილი, რომელიც თავს შავკანიანი „აფრიკის“ შთამომავლებად მიიჩნევდა 

და სოფლის მეურნეობას მისდევდა. არაბული რაზმების მიერ წარმოებული 

ეთნიკური ძალადობის, მკვლელობებისა და გაუპატიურების მასობრივ კამ- 

პანიას მწვავე რეაქცია მოჰყვა უცხო ქვეყნების მთავრობებისა და არასამთა– 

ვრობო ორგანიზაციების მხრიდან, რომლებიც გმობდნენ ამ ქმედებებს და 

მის ჩამდენებს გენოციდში სდებდნენ ბრალს. 

ანგოლაში მშვიდობა ისადგურებს 

ანგოლაში სამოქალაქო ომის დასრულების სირთულემ ნათელი გახადა, 

რომ ზესახელმწიფოებისა და მათი პარტნიორი ქვეყნების მხრიდან ჩარევის 

შეწყვეტა აფრიკაში რეგიონული სტაბილურობის დამყარებას არ ნიშნავდა. 

პორტუგალიის ამ ყოფილი კოლონიის შიდაკონფლიქტში უცხო ქვეყნების 

ჩარევა ოთხმოციანი წლების ბოლოს დასრულდა, როდესაც ქვეყანა ერთ- 

დროულად დატოვეს ანტიკომუნისტ ამბოხებულთა მხარდამჭერმა სამხრეთ 

აფრიკის ჯარებმა და თვითგამოცხადებული მარქსისტული მთავრობის 

დამხმარე კუბის სამხედრო ძალებმა. ინტენსიური მოლაპარაკება სამშვი- 

დობო შეთანხმებით დასრულდა, რომელსაც პორტუგალიის ქალაქ ბისეს- 

ში 1991 წლის 31 მაისს ხელი მოაწერეს ჟონას სავიმბიმ – ანგოლის სრული 

დამოუკიდებლობის ეროვნული კავშირის (MI) ხელმძღვანელმა, რომე- 

ლიც ოვიმბუნდუს ამბოხებულთა მოძრაობას წარმოადგენდა – და ანგოლის 

პრეზიდენტმა ჟოზე ედუარდუ დუშ სანტუშმა – ხელისუფლებაში მყოფი ან- 

გოლის გათავისუფლების სახალხო მოძრაობის (MჩL#) ლიდერმა, რომელიც 

ქვეყნის არაოვიმბუნდუ ეთნიკურ უმრავლესობას წარმოადგენდა. ბისესის 

შეთანხმება ითვალისწინებდა ცეცხლის შეწყვეტას და ქვეყანაში პირველი 

თავისუფალი არჩევნების ჩატარებას, რომელიც 1992 წლის შემოდგომაზე

დაინიშნა და რომელიც გაეროს პერსონალის მეთვალყურეობის ქვეშ უნდა 

ჩატარებულიყო. მას შემდეგ, რაც ორივე მხარე კოალიციური მთავრობის 

შექმნაზე და სამხედრო ძალების ერთიან ეროვნულ არმიაში გაერთიანებაზე 

შეთანხმდა, სექტემბრის ბოლოს მრავალრიცხოვან ამომრჩეველთა მონაწი- 

ლეობით არჩევნებიც ჩატარდა. მმართველმა ანგოლის გათავისუფლების 

სახალხო მოძრაობამ (MჩL), რომელმაც უარი თქვა მარქსისტულ პროგრა- 

მაზე და კუბელი დაქირავებული მეომრებისა და საბჭოთა მრჩევლების ქვეყ- 

ნიდან გამგზავრების შემდეგ დასავლეთის სახელმწიფოებთან გულითადი 

ურთიერთობებიც დაამყარა, არჩევნებში ხმების 54 პროცენტი დააგროვა, 

ხოლო ანგოლის სრული დამოუკიდებლობის ეროვნულმა კავშირმა (VMII#) 

ხმების 34 პროცენტი მიიღო. VMII#-ას ლიდერმა სავიმბიმ უარი თქვა არჩე- 

ვნების შედეგების აღიარებაზე, თავისი სამხედრო ძალები ეროვნული არმიის 

შემადგენლობიდან გამოიყვანა, ანგოლის გათავისუფლების სახალხო მო- 

ძრაობის (MჩL#) წინააღმდეგ პარტიზანული ბრძოლა წამოიწყო და მომდევნო 

რამდენიმე თვის განმავლობაში ქვეყნის ორი მესამედი საკუთარ კონტროლს 

დაუქვემდებარა. როდესაც ვაშინგტონმა ანგოლის სრული დამოუკიდებლო- 

ბის ეროვნულ კავშირს (VMII#) ფინანსური დახმარება შეუწყვიტა და ანგო- 

ლის ახალი, სამართლებრივად არჩეული მთავრობა აღიარა, სავიმბიმ თავისი 

მოძრაობის დაფინანსება მისი კონტროლის ქვეშ მყოფ ჩრდილოეთ ნაწილში 

ალმასების მოპოვების არალეგალური ოპერაციების საშუალებით განაგრძო. 

1994 წლის შემოდგომაზე გაეროს შუამავლობით მიღწეულ იქნა შეთანხმება 

ძალაუფლების გაყოფის თაობაზე, რომელიც ლუსაკას შეთანხმების სახელი- 

თაა ცნობილი და რომელიც ცეცხლის შეწყვეტას, ანგოლის სრული დამოუ- 

კიდებლობის ეროვნული კავშირის (VMII#) განიარაღებას და ორივე მხარის 

სამხედროებისაგან შემდგარი ეროვნული არმიის შექმნას ითვალისწინებდა. 

სავიმბიმ არაფრად ჩააგდო შეთანხმება და პარტიზანული ბრძოლა განაგრძო 

მანამ, ვიდრე 2002 წლის თებერვალში პარტიზანთა ლეგენდარული ლიდე- 

რი არ შეიპყრეს და სიცოცხლეს არ გამოასალმეს. წლის ბოლომდე ანგოლის 

სრული დამოუკიდებლობის ეროვნულმა კავშირმა (VMII#) ბოლოსდაბოლოს 

შეწყვიტა პარტიზანული ბრძოლა და სამხედროების დემობილიზაცია გა- 

მოაცხადა. ანგოლის 27-წლიანმა ომმა ხუთასი ათასი ჯარისკაცისა და სა- 

მოქალაქო პირის სიცოცხლე შეიწირა. ორივე მხრეს ათასობით მცირეწლო- 

ვანი ბავშვი იბრძოდა. კონფლიქტის განმავლობაში ოთხი მილიონი ადამიანი 

– ქვეყნის მოსახლეობის მესამედი – იძულებით ადგილნაცვალ პირად იქცა. 

როგორც ვნახეთ, ამ სასიკვდილო და დამანგრეველ სამოქალაქო ომში უცხო 

სახელმწიფოებიც აღმოჩნდნენ ჩათრეული, რის გამოც პორტუგალიის ყოფი- 

ლი იმპერიული ხელისუფლების მემკვიდრეობისათვის დაწყებული ადგილო- 

ბრივ დაჯგუფებათა ბრძოლა ცივი ომის დაპირისპირების ერთ-ერთ ასპარე- 

ზად გადაიქცა.

რუანდას ტრაგედია 

აფრიკაში ინტერეთნიკური კონფლიქტის ყველაზე სისხლიანი ეპიზოდი 

რუანდაში ტუტსის და ჰუტუს ეთნიკურ ჯგუფებს შორის მუდმივი დაპირის- 

პირების განახლება გახდა. ეს პაწაწინა ქვეყანა აღმოსავლეთ აფრიკის დიდი 

ტბების რეგიონში ზაირსა და ტანზანიას შორის მოქცეული ყოფილი ბელ- 

გიური კოლონია იყო. 1962 წელს დამოუკიდებლობის მოპოვების შემდეგ, 

ტუტსის მმართველი ელიტის წინააღმდეგ ჰუტუს უუფლებო უმრავლესო- 

ბის აჯანყებებს ორივე მხრიდან ასიათასობით უდანაშაულო მსხვერპლი მო- 

ჰყვებოდა ხოლმე. რუანდელი ჰუტუს ეთნიკური ჯგუფის სამხედრო ძალებმა 

მთლიან მთავრობაზე კონტროლის დამყარებას ბოლოსდაბოლოს 1973 წელს 

მიაღწიეს, ხოლო 1994 წლის გაზაფხულსა და ზაფხულში მათ გენოციდის 

სასტიკ აქტს მიმართეს, როდესაც ტუტსის უმცირესობის ნახევარი მილიონი 

წარმომადგენელი სიცოცხლეს გამოასალმეს. როდესაც ტუტსის ეთნიკური 

  

, 1 

რუანდის გენოციდის მსხვერპლთა თავის ქალები და სხვა ნაწილები ნტირამას ეკლე- 

სიაში. 1994 წლის გაზაფხულსა და ზაფხულში სიცოცხლეს გამოასალმეს 800 000 ადამიანი 

მთელი ქვეყნის მასშტაბით მოწყობილ ჟლეტაში, რომელიც ყოფილი ბელგიური კოლონიის, 

რუანდის ჰუტუს ეთნიკური ჯგუფის მთავრობამ განახორციელა. ამ მასობრივ ხოცვას გენო- 

ციდის კვალიფიკაცია მიეცა, რადგან დახოცილთა უმრავლესობა ტუტსის ეთნიკური ჯგუ- 

ფის წარმომადგენლები იყვნენ, რომლებიც ამ პატარა ქვეყნის მოსახლეობის 15 პროცენტს 

შეადგენდნენ, თუმცა მართავდნენ ქვეყნის პოლიტიკურ სისტემას 1962 წელს ბელგიისგან 

დამოუკიდებლობის მიღების შემდეგ. რუანდის სამოქალქო ომის დროს ადგილზე განლაგე- 

ბული გაეროს რუანდის დახმარების მისია და ბელგიისა და საფრანგეთის სამშვიდობო 

ძალები სრულიად უმწეო აღმოჩნდნენ მასობრივი ხოცვის შესაჩერებლად.

ჯგუფის რუანდის პატრიოტულმა ფრონტმა, პოლ კაგამეს მეთაურობით, ბრ- 

ძოლაში უპირატესობა მოიპოვა, მილიონ შვიდას ათასამდე დაავადებული და 

უპოვრადქცეული ჰუტუ მეზობელი ზაირის ლტოლვილთა ბანაკებს, ხოლო 

კიდევ რამდენიმე ათასი ტანზანიას მიაწყდა. ჰუტუს ეთნიკური ჯგუფის წარ- 

მომადგენელთა რუანდაში დასაბრუნებლად გაეროს ლტოლვილთა უმაღლე- 

სი კომისრის ძლიერ მცდელობებს, გადარჩენილი ტუტსი მოსახლეობის მხრი- 

დან შესაძლო შურისძიების გამო, ჰუტუს ეთნიკური ჯგუფის შიში აფერხებ- 

და. თუმცა, რუანდის მთავრობა მტკიცე პირობას იძლეოდა, რომ დაიცავდა 

უდანაშაულო მოსახლეობას და გენოციდის მომწყობებს სამართლიან სასა- 

მართლოს გაუმართავდა. 

აოსი კონგოში კონგ 

რუანდაში შექმნილი დაძაბული პოლიტიკური ვითარება საბოლოოდ სა- 

მოქალაქო და სახელმწიფოთაშორისი კონფლიქტების კომპლექსურ ქსელში 

გადაიზარდა, რომელიც ოთხმოცდაათიანი წლების მეორე ნახევარში მთელ 

ცენტრალურ აფრიკას მოედო. ერთ-ერთი ასეთი კონფლიქტი ზაირშიმობუტუ 

სესე სეკოს კორუმპირებული ავტოკრატიის დაცემას მოჰყვა. შეერთებულმა 

შტატებმა, საფრანგეთმა, ბელგიამ და სხვა უცხოურმა დონორებმა, კრედი- 

ტორებმა და სავაჭრო პარტნიორებმა 1991 წელს მობუტუს ეროვნული სა- 

ბჭოს მოწვევა აიძულეს, რომელსაც დემოკრატიული კონსტიტუცია უნდა 

მიეღო და ოპოზიციის ლიდერ ეტიენ ჩისეკედისთან ერთად კოალიციური 

მთავრობა უნდა შეექმნა. წელიწადში 1000-პროცენტიანი ინფლაციისა და 

უვარგის ეროვნულ ვალუტაში ხელფასის მიღებით აღშფოთებული სამხე- 

დროების მხრიდან გავრცელებული ამბოხებებისა თუ მაროდიორობის და 

ფრანგულ-ბელგიური საპარაშუტო-სადესანტო შენაერთების ინტერვენციის 

ფონზე, მობუტუმ (რომელიც სიმსივნით იყო ავად) თანდათან დაკარგა მო- 

ვლენებზე კონტროლი. 1997 წლის მაისში ლორან კაბილას „კონგო-ზაირის 

განმათავისუფლებელმა დემოკრატიულმა ძალებმა“ ბოლოსდაბოლოს ზაი- 

რის ოცდათორმეტწლიანი დიქტატურა დაამარცხეს (ხოლო ახალ რესპუ- 

ბლიკას მალევე კონგოს დემოკრატული რესპუბლიკა ეწოდა). 

ხელისუფლებაში მოსვლისთანავე კაბილას არმიამ, რომელმაც მობუტუს 

არმიასთან წარმატებული შეტაკებისას მეზობელი რუანდისგან ცოცხალი 

ძალისა და სამხედრო რჩევების სახით მხარდაჭერა მიიღო, რუანდელ ტუტ- 

სი მხარდამჭერებს მადლობა ჰუტუ მოსახლეობაზე თავდასხმებით გადაუ- 

ხადა, მაშინ, როცა ეს უკანასკნელნი 1994 წლის გენოციდისათვის შესაძლო 

შურისძიებისაგან თავდასაცავად, აღმოსავლეთ ზაირ-კონგოში თავშესაფარს 

ეძებდნენ. შეერთებულმა შტატებმა მობუტუს წინააღმდეგ კაბილას აჯანყე- 

ბას დახმარება მაშინ აღმოუჩინა, როდესაც კონგოელმა დიქტატორმა, რო- 

გორც ცენტრალურ აფრიკაში ანტიკომუნიზმის მთავარმა საყრდენმა, ცივი

ომის დასრულების შედეგად მნიშვნელობა დაკარგა. რუანდაში ჰუტუს ეთ- 

ნიკური ჯგუფის მიმართ ძალადობის უმკაცრესად დაგმობის მიუხედავად, 

ვაშინგტონი გულითადი ურთიერთობების დამყარებას ცდილობდა კინშასას 

ახალ რეჟიმთან, რომელიც სპილენძის, კობალტის, ოქროსა და ალმასების 

უხვ მარაგებს აკონტროლებდა. 

მალე, კაბილას პოლიტიკის მოულოდნელი ცვლილების გამო, კონგოს 

დემოკრატიული რესპუბლიკა 1998 წლის ზაფხულში ჩათრეული აღმოჩნდა 

ომში, რომელიც კონგოს კიდევ შვიდ მეზობელ ქვეყანას მოედო. ეს მეომრული 

განწყობა ნათელს ხდიდა, რომ აფრიკული სახელმწიფოები მზად იყვნენ, სა- 

კუთარი სასიცოცხლო ინტერესების დასაცავად ერთმანეთის ეროვნული სა- 

ზღვრებიც დაერღვიათ. კონგოს ახალმა პრეზიდენტმა ქვეყნის აღმოსავლეთ 

ნაწილში ჰუტუ ლტოლვილების წინააღმდეგ მიმდინარე თავდასხმების კამპა– 

ნია შეაჩერა. ჰუტუ ლტოლვილებს კაბილას რუანდელი მოკაეშირეები მათი 

ეთნიკური ჯგუფის (ტუტსების) მიერ მართული სახელმწიფოსათვის პოტენ- 

ციურ საფრთხედ მიიჩნევდნენ. შესაბამისად, კონგოს ახალმა მეთაურმა დაი- 

თხოვა ყველა რუანდელი ტუტსი სამხედრო მრჩეველი, რომელიც კინშასაში 

კონგოს არმიის რეორგანიზაციაში დასახმარებლად იმყოფებოდა. ისარ- 

გებლეს რა აჯანყებით კონგოს სამხედრო ერთეულებში და ქვეყნის აღმო- 

სავლეთ რეგიონში მეამბოხეთა ახალი მოძრაობის გამოჩენით, რუანდამ და 

უგანდამ (რომელიც ასევე უფრთხოდა ჰუტუ ლტოლვილების ბანაკებიდან 

მოსახლეობის შედინებას) კონგოში, კაბილას მთავრობის დამხობის მიზნით, 

სამხედრო ძალები გაგზავნეს. სამხრეთიდან კაბილას დასახმარებლად ანგო- 

ლა, ნამიბია და ზიმბაბვე გაერთიანდნენ, ხოლო ჩრდილოეთიდან დახმარება 

მტრებით გარშემოხვეულ კონგოს მთავრობას ჩადმა და სუდანმა შესთავაზა. 

1999 წლის ზაფხულში შეერთებული შტატების, საფრანგეთისა და ბელგიის 

მიერ ინიცირებული ცეცხლის შეწყვეტის შეთანხმება ბოლოსდაბოლოს ამოქ- 

მედდა. თუმცა მაშინ, როცა, ექვსი ქვეყნის არმიები ომისგან განადგურებულ 

ქვეყანაში დათარეშობდნენ და ქვეყნის მინერალურ რესურსებს ეპატრონე- 

ბოდნენ, კაბილამ თავისი ავტოკრატიული მართველობის მეთოდებით საკუ- 

თარი მხარდამჭერებიც ჩამოიშორა, რის შედეგადაც 2001 წლის დასაწყისში 

ავტოკრატი ლიდერი სიცოცხლესაც გამოასალმეს. იმის მიუხედავად, რომ 

მალე კონგოს დემოკრატიული რესპუბლიკა უცხო ქვეყნის არმიებმა დატო– 

ვეს, დასავლეთ ევროპის ზომის ეს ქვეყანა, ათწლიანი კორუფციის, რეპრე- 

სიისა და ომის შედეგად, სრულ ქაოსში აღმოჩნდა. 

რუანდის ჰუტუ და ტუტსი მოსახლეობას შორის სასტიკი კონფლიქტი 

1994 წელს პატარა მეზობელ ქვეყანა ბურუნდიში გაგრძელდა. ბურუნდიში 

(რუანდის მსგავსად) ჰუტუ ეთნიკური ჯგუფი ქვეყნის მოსახლეობის უმრა- 

ვლესობას წარმოადგენდა, მაშინ, როცა ქვეყნის მთავრობასა და არმიას სა- 

თავეში ტუტსის ეთნიკური ჯგუფის წარმომადგენლები ედგნენ. 1993 წელს

თავისუფალი და სამართლიანი არჩევნების შედეგად, ბურუნდის პირველი 

ჰუტუ პრეზიდენტი მელქიორ ნდადაიე გასდა, თუმცა იგი რამდენიმე თვეში 

დაამხო და სიცოცხლესაც გამოასალმა ტუტსის მიერ კონტროლირებადი 

არმიის ერთ-ერთმა დისიდენტურმა დაჯგუფებამ. იმის მიუხედავად, რომ 

სახელმწიფო გადატრიალება ვერ განხორციელდა, პრეზიდენტის მკვლე- 

ლობამ ტუტსის ეთნიკურ ჯგუფზე ჰუტუს თავდასხმები გამოიწვია, რამაც 

ათასობით ტუტსი აიძულა, თავშესაფარი რუანდაში, ზაირში და ტანზანია- 

ში ეძიათ, ხოლო ეს პატარა ქვეყანა პოლიტიკურ და ეკონომიკურ ქაოსში 

ჩაითრია. 1996 წლის ზაფხულში ტუტსის სამხედრო ოფიცრების ჯგუფმა წარ- 

მატებით გაართვა თავი ჰუტუ პრეზიდენტის დამხობას, ხოლო ჰუტუ ჯგუფის 

პოლიტიკური ძალაუფლების საბოლოო განადგურება ჰუტუ მოსახლეობის 

ქალაქგარეთ ძალით გადასახლებით დაიწყო. რუანდის მსგავსად, გენოციდის 

და ეთნიკური წმენდის აფრიკული ვერსია საერთაშორისო საზოგადოებრიო- 

ბის მხრიდან შედარებითი ინდიფერენტულობის ფონზე განხორციელდა. 

ნიგურია, როგორც დასავლეთ აფრიკის ჟანდარმი 

ოთხმოცდაათიანი წლების დასაწყისიდან აფრიკაში შიდასახელმწიფო- 

ებრივი და სახელმწიფოთაშორისი კონფლიქტების გავრცელების ფონზე, 

ბევრი იმედის თვალით უყურებდა დასავლეთ აფრიკის ყველაზე მდიდარ და 

ყველაზე ძლიერ ქვეყანას ნიგერიას – რომელშიც კონტინენტის მოსახლეო- 

ბის მეოთხედი ცხოვრობდა – როგორც რეგიონში სტაბილურობის აღმდგენ 

მთავარ ძალას. ცხრაწლიანი სამხედრო მმართველობის შემდეგ, 1993 წელს 

ნიგერიამ თავისუფალი საპრეზიდენტო არჩევნების ჩატარებით დემოკრა- 

ტიისაკენ, ერთი შეხედვით, უზარმაზარი ნაბიჯი გადადგა. თუმცა, როდესაც 

პოპულარული ოპოზიციის ლიდერმა მოშუდ აბიოლამ დასავლეთ ნიგერიი- 

დან არჩევნებში ხმების ყველაზე დიდი რაოდენობა მიიღო, ნიგერიის პრეზი- 

დენტმა და ქვეყნის პოლიტიკური სისტემის სათავეში ხანგრძლივად მყოფი 

ჩრდილოეთის სამხედრო ელიტის წარმომადგენელმა იბრაჰიმ ბაბანგიდამ 

არჩევნების შედეგები, დარღვევების გამო, ბათილად გამოაცხადა. მთელ ქვე- 

ყანაში აგორებულმა საპროტესტო მოძრაობამ და შეერთებული შტატებისა 

და ბრიტანეთის ზეწოლამ გენერალ ბაბანგიდას გადადგომა აიძულა. ხანმო- 

კლე გარდამავალი პერიოდის შემდეგ, მისი ადგილი თავდაცვის ყოფილმა 

მინისტრმა და მისმა პროტეჟემ, გენერალმა სანი აბაჩამ დაიკავა. მოვლენე- 

ბის ამგვარი განვითარება აგრძელებდა ნიგერიულ პოლიტიკურ ტრადიციას, 

რომელიც სათავეს იღებდა 1965 წლიდან, როდესაც დამოუკიდებლობის 

მოპოვებიდან ხუთ წელიწადში ძალაუფლება სამხედროებმა ჩაიგდეს ხელში 

და ქვეყანას, პირდაპირ ან დამყოლი სამოქალაქო პირების მეშვეობით, ოც- 

დაათი წლის განმავლობაში მართავდნენ. იმის მიუხედავად, რომ ნავთობის 

უზარმაზარი მარაგი ნიგერიას სერიოზული ეკონომიკური წინსვლის საშუა-

ლებას აძლევდა, არაერთი დამაბრკოლებელი ფაქტორი ქვეყანას განვითა- 

რების შანსს უკარგავდა: ქვეყანაში ცხოვრობდა 250 ეთნიკური ჯგუფი, რაც 

ეროვნული ლოიალობის განვითარებას უშლიდა ხელს; დიდი პრობლემა იყო 

ასევე ენდემური პოლიტიკური კორუფციაც, რაც ნავთობის შემოსავლებით 

სწრაფი გამდიდრების სურვილთან იყო დაკავშირებული; ქვეყანას ასევე 

დიდი ზიანი მიაყენა ნავთობის გაყიდვიდან მიღებული შემოსავლების (რაც 

ნიგერიის საექსპორტო შემოსავლების 90 პროცენტს შეადგენს) კლებამაც, 

რაც, სამოცდაათიან წლებში ფასების მკვეთრი ზრდის შემდეგ, მსოფლიოში 

ნავთობის დაბალმა ფასებმა განაპირობა. ოთხმოცდაათიანი წლების შუაში 

ნავთობით მდიდარი ეს ქვეყანა საერთაშორისო საფინანსო ვალდებულებათა 

შესრულების დეფოლტის წინაშე აღმოჩნდა და საერთაშორისო სავალუტო 

ფონდისგან და მსოფლიო ბანკისგან სასწრაფო სესხების მისაღებად იძულე- 

ბული გახდა ეკონომიკური ლიბერალიზაციის მკაცრი ღონისძიებები გაეტა- 

რებინა. 1998 წლის ივნისში გენერალი აბაჩა გარდაიცვალა და მის ნაცვლად 

ქვეყნის პრეზიდენტი გენერალი აბდუსალამ აბუბაქარი გახდა, რომელიც 

დაუყოვნებლივ შეუდგა ავტორიტარული სამხედრო მმართველობის თავიდან 

მოშორებას. ამ მიზნით მან მოღვაწეობის ნება დართო პოლიტიკურ პარტიე- 

ბს და ასობით პოლიტიკური პატიმარი ციხიდან გაათავისუფლა. 1999 წლის 

თებერვლის საპრეზიდენტო არჩევნებში გენერალმა ოლუსეგუნ ობასანჯომ 

– ყოფილმა პრეზიდენტმა – გაიმარჯვა, რომელიც იმით იყო ცნობილი, რომ 

ერთადერთ ნიგერიელ სამხედრო ლიდერს წარმოადგენდა, რომელმაც მანამ- 

დე ნებაყოფლობით დაუთმო ხელისუფლება თავის სამოქალაქო მემკვიდრეს. 

ამის მიუხედავად, სამხედროები მაინც ინარჩუნებდნენ ძლიერ გავლენას 

მთავრობაზე, რაც ამ მნიშვნელოვანი აფრიკული ქვეყნის დემოკრატიული 

მომავლის შესახებ კითხვებს ბადებდა. 

ამ პოლიტიკური და ეკონომიკური სირთულეების მიუხედავად, ნიგე- 

რია დასავლეთ აფრიკაში ყველაზე დიდ და საუკეთესოდ აღჭურვილ არმიას 

ფლობდა. ეს კი ოთხმოცდაათიან წლებში მას საშუალებას აძლევდა ძალის 

გამოყენების მუქარით და, ხანდახან ძალის გამოყენების გზითაც, რეგიონ- 

ში სტაბილურობის უზრუნველმყოფი მთავარი ძალა გამხდარიყო. ნიგერიუ- 

ლი სამხედრო ერთეულები უმრავლესობას წარმოადგენდნენ „დასავლეთ 

აფრიკის საზავო მონიტორინგის ჯგუფად“ (§C0CM0C) წოდებულ სამშვიდო- 

ბო ძალებშიც, რომლებიც 1990 წელს „დასავლეთ აფრიკის სახელმწიფო- 

თა ეკონომიკურმა გაერთიანებამ“ (6C0VV#5) ლიბერიაში წარგზავნა. „და- 

სავლეთ აფრიკის საზავო მონიტორინგის ჯგუფის“ (6C0M0C) ლიბერიაში 

ინტერვენციის თავდაპირველი მიზანი, 1990 წელს პრეზიდენტ სამუელ დოუს 

მკვლელობის შემდეგ (რომლის მთავრობაში უმრავლესობას ქრანის ეთნიკუ- 

რი ჯგუფი წარმოადგენდა), ამბოხებულთა ლიდერ ჩარლზ ტეილორის მიერ 

(რომელიც ლიბერიის გაო და მანო ეთნიკურ ჯგუფებს წარმოადგენდა) ხე–

ლისუფლების ხელში ჩაგდებისათვის ხელის შეშლა იყო. შემდეგი შვიდი წლის 

განმავლობაში სისხლიანმა სამოქალაქო ომმა გაანადგურა ქვეყნის ეკონო- 

მიკა და 150 000 ადამიანის სიცოცხლე შეიწირა, ვიდრე ჩიხში შესული ბრძო- 

ლები ცეცხლის შეწყვეტით არ დასრულდა. 1997 წლის ივლისში „დასავლეთ 

აფრიკის საზავო მონიტორინგის ჯგუფის“ (6C0M0C) ზედამხედველობით 

ჩატარებულ დემოკრატიულ არჩევნებში პატრიოტული ეროვნული ფრონტის 

ლიდერმა ჩარლზ ტეილორმა გაიმარჯვა – სწორედ იმ ადამიანმა, ვის მიერ 

წამოწყებულმა ამბოხმაც ქვეყანა სამოქალაქო ომამდე მიიყვანა, რამაც ლი- 

ბერიაში „დასავლეთ აფრიკის საზავო მონიტორინგის ჯგუფის“ (§C0M0C) 

ჩარევა გახადა საჭირო. ძირითადად ნიგერიელებისგან შემდგარი „დასავლეთ 

აფრიკის საზავო მონიტორინგის ჯგუფი" (6C0M0C) მთელს ლიბერიაში გა- 

ფანტული სხვადასხვა სამხედრო დაჯგუფების განიარაღებასა და დემობი- 

ლიზაციაზე სამეთვალყურეოდ და, როგორც ბევრი ეჭვობდა, ლიბერიაში 

ნიგერიის სტრატეგიული და ეკონომიკური ინტერესებისათვის ყურადღების 

მისაქცევად დარჩა. 

ნიგერიის რეგიონული გავლენის გაფართოებისათვის შემდეგი ხელსა- 

ყრელი შემთხვევა სიერა ლეონეში გაჩნდა. 1997 წლის მაისში დისიდენტურმა 

სამხედრო დაჯგუფებამ – „შეიარაღებული ძალების რევოლუციურმა საბჭომ" 

და გაერთიანებული რევოლუციური ფრონტის აჯანყებულებმა პრეზიდენტ 

აჰმედ ტეჯან კაბას მთავრობა დაამხეს. 1998 წლის თებერვალში ნიგერიის 

სამხედრო შენაერთები დასავლეთ აფრიკის ამ პატარა ქვეყანაში გაგზავნეს, 

რომლის დედაქალაქიდანაც მათ სწრაფად გააძევეს ამბოხებულები და სა- 

მოქალაქო მთავრობა აღადგინეს. ერთი თვის შემდეგ, „დასავლეთ აფრიკის 

სახელმწიფოთა ეკონომიკური გაერთიანების" (6C0VV#5) წევრმა თექვსმეტმა 

სახელმწიფომ თანხმობა განაცხადა ნიგერიის ცალმხრივ სამხედრო ოპერა- 

ციაზე სიერა ლეონეში. გარდა ამისა, მხარეები ძირითადად ნიგერიელებით 

დაკომპლექტებული „დასავლეთ აფრიკის საზაგო მონიტორინგის ჯგუფის“ 

(§C0CM0C) დასავლეთ აფრიკის უსაფრთხოების მუდმივმოქმედ ორგანიზა- 

ციად გარდაქმნაზე შეთანხმდნენ. დემოკრატიული მმართველობის სახელით 

ნიგერიის სამხედრო მთავრობის ინტერვენციებს ლიბერიასა და სიერა ლეო- 

ნეში ფარისევლური ელფერი დაჰკრავდა იმის გათვალისწინებით, რომ თავად 

ნიგერია უარს ამბობდა დემოკრატიაზე, რასაც დასავლეთის ქვეყნების მკა- 

ცრი კრიტიკა და 1995 წელს ნიგერიის ბრიტანული თანამეგობრობიდან გარი- 

ცხვაც მოჰყვა. თუმცა, ნიგერიის მზადყოფნამ, სამხედრო ძალის გამოყენე- 

ბით ჩარეულიყო მეზობელ ქვეყნებში სტაბილურობის აღსადგენად და მისმა 

წამყვანმა ადგილმა „დასავლეთ აფრიკის საზავო მონიტორინგის ჯგუფსა" 

(6C0CM0C) და „დასავლეთ აფრიკის სახელმწიფოთა ეკონომიკურ გაერთიანე- 

ბაში“ (6C0CVV#5), განამტკიცა ნიგერიის, როგორც დასავლეთ აფრიკის რეგიო- 

ნული ჰეგემონის, პოზიცია.

ცივი ომის დასრულების შემდეგ აფრიკაში ღრმად გაიდგეს ფესვი ავტო– 

კრატიულმა რეჟიმებმა, ოპოზიციური პარტიების შევიწროების პრაქტიკამ, 

საარჩევნო პროცესების უხეშმა დარღვევებმა ისეთ ქვეყნებში, როგორიცაა: 

კამერუნი, ცენტრალური აფრიკის რესპუბლიკა, კონგო, გვინეა და ტოგო. 

1994 წელს სამხედრო ხუნტამ ხელისუფლება ხელთ ჩაიგდო გამბიაში, 1996 

წელს კი – ნიგერში. თუმცა სახეზე იყო პროგრესიც, რამდენიმე აფრიკულ 

სახელმწიფოში მრავალპარტიული დემოკრატიის კუთხით. ზამბიაში კენეთ 

კაუნდა და ბენინში მატიე კერეკუ დამორჩილდნენ საერთაშორისო დონორე- 

ბისა და შიდასაზოგადოებრივ აზრს და თავისუფალი არჩევნები ჩაატარეს, 

რის შემდეგაც ხელისუფლება გამარჯვებული ოპოზიციის ლიდერებს ნება- 

ყოფლობით გადასცეს. მალავის დიდი ხნის ავტოკრატი ჰასტინგს ბანდა მშვი- 

დობიანი გზით გადავიდა ოპოზიციაში. სპილოს ძვლის სანაპიროზე, ყოფილ 

ფრანგულ კოლონიას, 1960 წელს დამოუკიდებლობის მიღების შემდეგ, ერთი 

კეთილმოსურნე დესპოტი პრეზიდენტი ფელიქს უპუე-ბუანი მართავდა; 1993 

წელს კი, დეკემბერში, პრეზიდენტის სიკვდილს მრავალპარტიული არჩევნე- 

ბი მოჰყვა. 

აპარტეიდის დასასრული სამხრეთ აფრიკაში 

აფრიკის კონტინენტზე ოთხმოცდაათიანი წლების პირველ ნახევარში 

დემოკრატიზაციისა და პოლიტიკური ძალაუფლების გაზიარების ყველაზე 

შთამბეჭდავი შემთხვევა სამხრეთ აფრიკის რესპუბლიკაში მოხდა. ფრედე- 

რიკ ვილემ დე კლერკის მხოლოდ თეთრკანიანებით დაკომპლექტებულმა 

მთავრობამ, რომელიც მუშაობას 1989 წელს შეუდგა, არაერთი პოლიტიკური 

რეფორმის გატარება დაიწყო, რომლებიც აპარტეიდის სამშობლოში რასო- 

ბრივი შერიგებისკენ იყო მიმართული. დე კლერკმა მთელი მსოფლიოგგააოცა, 

როდესაც ზღვის სანაპიროებზე, პარკებსა და ბიბლიოთეკებში რასობრივი 

სეგრეგაცია გააუქმა, დაუშვა დისიდენტების მასობრივი დემონსტრაციები, 

1990 წლის თებერვალში აფრიკული ეროვნული კონგრესის ლეგალიზება მო- 

ახდინა და ციხიდან გამოუშვა ერთ-ერთიმმისი აქტივისტი – ნელსონ მანდელა, 

რომელსაც ოცდაექვსი წელი ჰქონდა ციხეში გატარებული. მას შემდეგ, რაც 

აფრიკის ეროვნულ კონგრესს ხელიდან გამოეცალა თავშესაფარი ანგოლაში 

და სამხედრო დახმარება საბჭოთა კავშირისგან (როდესაც გორბაჩოვმა მესა- 

მე სამყაროს წინააღმდეგობის მოძრაობებისთვის დახმარების შეყწვეტა გა- 

დაწყვიტა), მისმა ხელმძღვანელებმა გადაწყვიტეს ნაკლები ყურადღება დაე- 

თმოთ რევოლუციური ძალადობისათვის და პრეტორიის ახალ, უფრო პრო- 

გრესულ მთავრობასთან მოლაპარაკებებზე გადართულიყვნენ. 1991! წლის 

განმავლობაში დე კლერკმა რამდენიმე გაბედული ნაბიჯი გადადგა აფრიკის 

ეროვნულ კონგრესთან (ნელსონ მანდელას ხელმძღვანელობით, რომელიც

შავკანიანი ძიძები თეთრკანიან ბავშვებთან ერთად სამხრეთ აფრიკის აპარტეიდის დროს. 

სამხრეთ აფრიკაში სრული რასობრივი სეგრეგაციის პრინციპი მოქმედებას წყვეტდა მაშინ, როცა 

მდიდარ თეთრკანიანთა ოჯახებს შავკანიანი შინამოსამსახურეების სამსახური სჭირდებოდათ 

მოახლეების, ძიძების, მზარეულების, მძღოლების და მებაღეების სახით. მაშინ, როცა შავკანიან 

ძიძებს უფლება ჰქონდათ ბავშვის გაზრდამდე იმავე სახლში ეცხოვრათ, რომელშიც თეთრკანიანი 

ოჯახი ცხოვრობდა, შავკანიანი მოახლეები, მზარეულები, მძღოლები და მებაღეები მათი დამსაქმე- 

ბლებისგან მოშორებით, მკაფიოდ სეგრეგირებულ სახლებში ცხოვრობდნენ. 

იმავე წლის ივლისში პრეზიდენტად იქნა არჩეული) შავკანიან უმრავლესო- 

ბასთან ხელისუფლების გაზიარების თემაზე დიალოგისთვის. 

1991 წლის დეკემბერში შავკანიანთა და თეთრკანიანთა პოლიტიკური 

პარტიების წარმომადგენლები იოჰანესბურგში „დემოკრატიული სამხრეთ 

აფრიკის კონვენციაზე“ (C0065#) შეიკრიბნენ, რათა განეხილათ ხმის მიცემის 

საყოველთაო უფლებისა და მრავალპარტიული დემოკრატიის ზოგადი მიზნე- 

ბი, რომელთაც ამ პარტიების უმრავლესობა უკვე სრულად იზიარებდა. კონ- 

სერვატიული პარტიისგან მწვავე წინააღმდეგობის მიუხედავად, შეუპოვარმა 

დე კლერკმა თავისი პოლიტიკა სამხრეთ აფრიკის თეთრკანიან მოსახლეობას 

რეფერენდუმზე წარუდგინა და თან განაცხადა, რომ რეფერენდუმის წარუმა- 

ტებლობის შემთხვევაში ის თანამდებობას დატოვებდა. 1992 წლის 17 მარტს 

თეთრკანიან ამომრჩეველთა ორმა მესამედმა მხარი დაუჭირა პრემიერმი-

ნისტრის პოლიტიკას აფრიკის ნაციონალურ კონგრესთან მოლაპარაკებების 

გაგრძელების შესახებ, რითაც წერტილი დაუსვეს თეთრკანიანი უმცირესო- 

ბის პოლიტიკურ მონოპოლიას ქვეყანაში. ამასობაში, აპარტეიდის უკანასკ- 

წელი გადმონაშთების გაუქმებას, როგორიც იყო რასობრივ კუთვნილებაზე 

დაფუძნებული საცხოვრებლის უფლება და დაბადების რეგისტრაციისას 

რასის აღნიშვნა, ოთხმოციანი წლების შუაში სამხრეთ აფრიკის წინააღმდეგ 

დაწესებული საერთაშორისო სანქციების უმრავლესობის გაუქმება მოჰყვა. 

„დემოკრატიული სამხრეთ აფრიკის კონვენციაში“ (C0065/) მონაწილე 

ოცდაერთი პარტიის წარმომადგენლები გაცხარებულ კამათს 1993 წლის 18 

ნოემბრამდე განაგრძობდნენ, როდესაც მათ ქვეყნის შუალედური კონსტი- 

ტუცია დაამტკიცეს, რომელსაც საუკუნის დასასრულს ახალი, მუდმივმოქ- 

მედი კონსტიტუციის მიღებამდე უნდა ემოქმედა. შუალედურმა კონსტიტუ- 

ციამ გააუქმა შავკანიანთა ფსევდოდამოუკიდებელი ტერიტორიები (ხI8CL 

ჩიოიIვიძ5) და დააფუძნა დემოკრატიულად არჩეული ეროვნული ასამბლეა, 

რომელსაც პრეზიდენტი უნდა აერჩია და რომელიც იმოქმედებდა, როგორც 

საკანონმდებლო ორგანო და როგორც დამფუძნებელი ასამბლეა მუდმივმო- 

ქმედი კონსტიტუციის შესამუშავებლად. საყოველთაო-საარჩევნო უფლე- 

ბის პირობებში პირველი მრავალრასობრივი ეროვნული არჩევნები 1994 

წლის აპრილისთვის დაინიშნა. როგორც მოსალოდნელი იყო, აფრიკის ერო- 

ვნულმა კონგრესმა ეროვნულ ასამბლეაში მყარი უმრავლესობა მოიპოვა. 

სახელმწიფოს კონტროლი ზედმიწევნით სამართლებრივი გზით გადავიდა 

თეთრკანიანი მმართელი ელიტიდან – რომელიც ქვეყანას უკონტროლოდ 

მართავდა სამნახევარი საუკუნის განმავლობაში – მანამდე საარჩევნო 

უფლების არმქონე შავკანიანთა უმრავლესობაზე. ერთ დროს რევოლუციო- 

ნერი ნელსონ მანდელა მრავალრასობრივი, დემოკრატიული ქვეყნის პრეზი- 

დენტი გახდა. დე კლერკმა ვიცე-პრეზიდენტის თანამდებობა მიიღო, მანდე- 

ლას მეტოქე და ქვეყნის აღმოსავლეთით მცხოვრები ზულუს ეთნიკური ჯგუ- 

ფის ლიდერი მანგოსუტუ ბუტელეზი კი შინაგან საქმეთა მინისტრი გახდა. 

მოგვიანებით, მანდელა და დე კლერკი, დამოუკიდებელი აფრიკის ყველაზე 
ხანგრძლივი და რთულად მოსაგვარებელი კონფლიქტის წარმატებით მოგვა- 

რებისათვის, მშვიდობის დარგში ნობელის პრემიით დაჯილდოვდნენ. 

ამის შემდეგ სამხრეთ აფრიკაში მშვიდობის, ეკონომიკური განვითა- 

რებისა და უსაფრთხოების პერსპექტივა გაცილებით უფრო იმედისმომცე- 

მად გამოიყურებოდა, ვიდრე ოდესმე და მისი თეთრკანიანი, შავკანიანი და 

შერეული კუთვნილების მოქალაქეები მომავალს უფრო მეტი ოპტიმიზმით 

უყურებდნენ. 1994 წლის შეთანხმება, რომელმაც თეთრკანიანთა მმართვე- 

ლობა დაასრულა, თეთრკანიან უმცირესობას – განსაკუთრებით, ბიზნესმე- 

ნებსა და ფერმერებს – სამხრეთ აფრიკაში დარჩენისაკენ აქეზებდა, განსხ- 

ვავებით კონტინენტის სხვა თეთრკანიანი უმცირესობებისგან, რომლებიც

ევროპაში გაიქცნენ და თან გაიყოლიეს როგორც მათი პროფესიული გამოც- 

დილება, ასევე ფინანსური აქტივებიც. სამხრეთ აფრიკაში მაინც ჰქონდა ად– 

გილი მცირე ემიგრაციასა და კაპიტალის გადინებას, რაც, ნაწილობრივ, ოთხ- 

მოცდაათიანი წლების მეორე ნახევარში ძალადობრივი დანაშაულის ზრდასა 

და ეკონომიკის მკვეთრ გაუარესებას მოჰყვა. მიუხედავად ამისა, მანდელას 

შემრიგებლური პოლიტიკის შედეგად, აპარტეიდის სამშობლოში რასობრი- 

ვმა ჰარმონიამ დაისადგურა. 1999 წლის ივნისის არჩევნების შემდეგ, მან- 

დელამ მულტირასობრივი ჰარმონიის საკუთარი ექსპერიმენტი მის მიერვე 

შერჩეულ მემკვიდრეს – თაბო მბეკის – გადაულოცა. 

ოცდამეერთე საუკუნის პირველი ათწლეული თაბო მბეკიმ მისი ქვეყ- 

ნის წინაშე მდგარ ორ სერიოზულ გამოწვევასთან გამკლავებას მოანდომა. 

პირველი გამოწვევა ქვეყნის უმწვავესი ეკონომიკური პრობლემები, განსა- 

კუთრებით კი, ახალგაზრდა შავკანიანთა შორის მზარდი უმუშევრობა იყო; 

მეორე გამოწვევას, განვითარებადი სამყაროს სხვა დანარჩენ ქვეყნებთან 

შედარებით, აფრიკის ჩამორჩენილი ეკონომიკური განვითარების უფრო 

ფართო პრობლემა წარმოადგენდა. მეორე გამოწვევასთან გასამკლავებლად 

მბეკიმ 2001 წელს ამბიციური ინიციატივა წამოაყენა, რომელსაც „აფრიკის 

განვითარების ახალი პარტნიორობა" (M6ნჩ#6) ეწოდა. ინიციატივა, რომელსაც 

აფრიკის სხვა სახელმწიფოების მეთაურებიც შეუერთდნენ, განვითარებულ 

ქვეყნებსა და საერთაშორისო ორგანიზაციებს აფრიკისათვის დახმარების და 

ინვესტიციების გაზრდისაკენ და ვალების ჩამოწერისაკენ მოუწოდებდა. სა- 

ნაცვლოდ კი მათ მიმღები ქვეყნებისგან კარგი მმართველობისა და კანონის 

უზენაესობის დამკვიდრებას ჰპირდებოდა. 

ისლამიჭმი და რეგიონული იდენტობა მალრიბის ქვეყნებში 

ოთხმოცდაათიანი წლების დასაწყისიდან აფრიკის ხმელთაშუა ზღვის სა- 

ნაპიროზე მდებარე არაბული საზოგადოებები ისლამური ფუნდამენტალიზ- 

მის სწრაფი აღზევების მოწმე გახდნენ, რასაც ამ რეგიონის მომავალი სტაბი- 

ლურობისათვის მნიშვნელოვანი შედეგები შეიძლებოდა მოჰყოლოდა. მთელს 

ჩრდილოეთ აფრიკაში უმუშევარი, უფერული ეკონომიკური მომავლისა და 

ცუდის ანაზღაურების მქონე ახალგაზრდები დაუცველი აღმოჩნდნენ ისლა- 

მური საპროტესტო მოძრაობების ცდუნების წინაშე, რომლებიც გმობდნენ 

იმ სეკულარული რეჟიმების კორუმპირებულობასა და კულტურულ დაცე- 

მას, მათ ქვეყნებს მთელი პოსტკოლონიური პერიოდის განმავლობაში რომ 

მართავდნენ. თუ რელიგიის, როგორც ხალხის ოპიუმის, მარქსისეული გან- 

საზღვრება რაიმე სიმართლეს შეიცავს, ოთხმოცდაათიანი წლების მაღრიბის 

ქვეყნები სწორედ მესიანისტური რელიგიური მოძრაობების საუკეთესო მა- 

გალითს წარმოადგენდნენ. ეს მოძრაობები ზიზღით შესცქეროდნენ შექმნილ 

მდგომარეობაზე პასუხისმგებელ პოლიტიკურ რეჟიმებს და გაღატაკებულ

მოსახლეობას ისე ანუგეშებდნენ, რომ მდგომარეობის გაუმჯობესების იმედს 

ვერ იძლეოდნენ. 

ეს ფენომენი თავდაპირველად გამოჩნდა ალჟირში – საფრანგეთის ყო– 

ფილ კოლონიაში, რომელსაც 1962 წელს დამოუკიდებლობის მოპოვებიდან 

ერთპარტიული, სეკულარული, სოციალისტური რეჟიმი მართავდა. 1989 

წელს პრეზიდენტმა შადლი ბენჯედიდმა რეფორმების გაბედული პროგრამა 

წამოიწყო, რომელიც ალჟირის სახელმწიფოს ავტორიტარული სტრუქტუ- 

რის შერყევისაკენ იყო მიმართული, რასაც ქვეყნის მწვავე ეკონომიკური 

სირთულეების გადაჭრის იმედი უკავშირდებოდა. პოლიტიკური ლიბერა- 

ლიზაციის ამ პროგრამის ერთ-ერთი პირველი შედეგი პოლიტიკური ოპო- 

ზიციის გაჩენა იყო, რომელიც ეროვნულ-განმათავისუფლებელი ფრონტის 

(LM) პოლიტიკურ ძალაუფლებას დაუპირისპირდა. ალჟირის ეროვნულ-გან- 

მათავისუფლებელი ფრონტი (წLM) ის ძალა იყო, რომელმაც წარმატებული 

აჯანყება მოაწყო საფრანგეთის კოლონიური მმართველობის წინააღმდეგ და 

დამოუკიდებლობის შემდეგ სახელმწიფო აპარატს მართავდა. ამ დისიდენ- 

ტური ორგანიზაციებიდან ყველაზე პოპულარული ისლამური ხსნის ფრონტი 

(წI5) იყო, რომელიც გმობდა ალჟირის მთავრობის სეკულარულ პოლიტიკას 

და, სოციალური და სულიერი ხსნის მისაღწევად, ორთოდოქსულ ისლამურ 

პრინციპებზე დაფუძნებული სახელმწიფოს შექმნას მოითხოვდა. 1990 წლის 

ადგილობრივ არჩევნებში შთამბეჭდავი მხარდაჭერის მოპოვების შემდეგ, 

1991 წლის დეკემბრის საპარლამენტო არჩევნების პირველ რაუნდში ისლა- 

მური ხსნის ფრონტმა (§I5) დაამარცხა ალჟირის ეროვნულ-განმათავისუ- 

ფლებელი ფრონტი (წLM) და, საყოველთაო, მასობრივი, ანტისამთავრობო 

დემონსტრაციების ფონზე, უკვე მზად იყო ხელისუფლების ხელში ასაღებად. 

მაგრამ 1992 წლის იანვარში ბენჯედიდი მოულოდნელად გადადგა და ხელი- 

სუფლება მაღალი რანგის სამხედროებისგან დაკომპლექტებულ მთავრობას 

გადასცა, რომელმაც გამოაცხადა სამხედრო მდგომარეობა, გააუქმა საპარ- 

ლამენტო არჩევნების მეორე რაუნდი, აკრძალა ისლამური ხსნის ფრონტი 

(6I5) და მისი ლიდერებიც დააპატიმრა. შემდგომი წლების განმავლობაში არ 

წყდებოდა შეტაკებები სახელმწიფოზე სრული კონტროლის მქონე ალჟირის 

არმიასა და „ისლამიზმის“ ახალი პოლიტიკური ძალის სულ უფრო და უფრო 

აქტიურ მომხრეებს შორის. 1995 წელს, თითქოსდა თავისუფალ და სამართ- 

ლიან არჩევნებში, პრეზიდენტად ყოფილი გენერალი ლამინ ზერუალი აირ– 

ჩიეს, მაგრამ ის მმართველობას ოფიცერთა კორპუსთან და მათ სამოქალაქო 

მოკავშირეებთან მჭიდრო კონსულტაციებით შეუდგა. საარჩევნო ხრიკებს 

შეიარაღებულმა ისლამისტმა მებრძოლებმა ტერორის კამპანიით უპასუხეს, 

რაც ადამიანთა გატაცებებს, დაბომბვებს, მკვლელობებსა და სხეულის მძი- 

მე დაზიანებებს მოიცავდა. ამ სასტიკ კონფლიქტს საუკუნის დასასრულამდე 

სამოცი ათას ადამიანზე მეტი ემსხვერპლა. ამასობაში, ალჟირში განვითარე-

ბული მწვავე ეკონომიკური კრიზისი, რომელიც ნავთობის ფასების კლების 

პერიოდში ნავთობის ექსპორტზე ზედმეტ დაქვემდებარებას მოჰყვა, ოთხ- 

მოცდაათიანი წლების მეორე ნახევარში ფინანსურ კრიზისში გადაიზარდა, 

რაც საერთაშორისო ვალების გადავადებასა და საერთაშორისო სავალუტო 

ფონდისა და მსოფლიო ბანკის მხრიდან სესხების მასობრივ შედინებას მოი- 

თხოვდა. 

ჩრდილოეთ აფრიკის სხვა სახელმწიფოთა სეკულარული რეჟიმები მიე- 

სალმებოდნენ ალჟირის მთავრობის მიერ ისლამური ხსნის ფრონტის (LLI5) 

შევიწროებას და, საკუთარი ისლამისტური ოპოზიციის მოსათოკად, თავადაც 

შესაბამის ნაბიჯებს დგამდნენ. ეგვიპტის პრეზიდენტი ჰოსნი მუბარაქი დაუ- 

ლალავ კამპანიას აწარმოებდა „მუსლიმთა საძმოს“ წინააღმდეგ, რომელიც 

მანამდეც უძლებდა მისი, როგორც პოლიტიკური ძალის, ამოძირკვისაკენ 

მიმართულ მცდელობებს ნასერისა და სადათის მხრიდან. ტუნისის (ალჟირის 

მსგავსი ერთპარტიული სეკულარული სახელმწიფო) და მაროკოს (კონსერ- 

ვატიული მონარქია) მთავრობები ასევე მკაცრად ზღუდავდნენ ფუნდამენ- 

ტალისტი ჯგუფების მოღვაწეობას და იმედი ჰქონდათ, რომ ამით თავის სა- 

ზოგადოებებს „ალჟირული დაავადებისგან“ დაიცავდნენ. სეკულარულ არა- 

ბულ მთავრობებსა და მათ ისლამისტურ ოპოზიციას შორის დაძაბულობის 

შემხედვარე დასავლეთ ევროპა გარკვეული დილემის წინაშე აღმოჩნდა. და– 

სავლეთის ქვეყნებისთვის – რომლებიც ყველგან დემოკრატიული პრაქტიკი- 

სა და პრინციპების გავრცელებას უჭერდნენ მხარს – რთული იყო, მაღრიბის 

ქვეყნების რეჟიმების მიერ ისლამური ოპოზიციის ჩასახშობად, რეპრესიული 

მეთოდების გამოყენებას დაჰყოლოდნენ. ამავე დროს, ევროპელი ლიდერე- 

ბი შიშობდნენ, რომ ისლამიზებული ჩრდილოეთ აფრიკიდან ლტოლვილების 

შესაძლო ნაკადი სერიოზული წნეხის ქვეშ მოაქცევდა მათი სოციალური კე- 

თილდღეობის სისტემებს და კიდევ უფრო გაამწვავებდა ისედაც გაღვივე- 

ბულ რასიზმის ტენდენციებს. 

საჰარის ჩრდილოეთით მდებარე აფრიკული სახელმწფოებისთვის ის- 

ლამისტურ გამოწვევას, რეგიონული სტაბილურობისა და თანამშრომლობის 

განვითარების კუთხით, პროგრესის მიღწევაში ხელი არ შეუშლია. ოთხმო- 

ციანი წლების ჩრდილოეთ აფრიკაში კონფლიქტების ორიდან ერთ-ერთი 

წყარო ჩადში მიმდინარე სამოქალაქო ომი იყო ქვეყნის ჩრდილოეთით სეპა- 

რატისტულ მოძრაობასა (რომელთაც მეზობელი ლიბია უჭერდა მხარს) და 

ცენტრალურ მთავრობას შორის (რომელსაც ზურგს უმაგრებდა საფრანგე- 

თი –- ყოფილი კოლონიური ხელისუფლება). მაგრამ, ოთხმოციანი წლების 

ბოლოს ლიბიელმა დიქტატორმა მუამარ ალ-ყადაფიმ, რომელიც ერთ დროს 

ტერიტორიულ პრეტენზიებს გამოთქვამდა ჩადის ჩრდილოეთი ნაწილის მი- 

მართ, ამ ქვეყნიდან თავისი სამხედრო ძალები გაიყვანა. იმავდროულად, სა- 

ფრანგეთმაც შეუმცირა მხარდაჭერა ცენტრალურ მთავრობას, რომელიც 

ქვეყნის ჩრდილოეთით მუსლიმებსა და მის ლიბიელ მფარველებს ებრძოდა.

ამის შემდეგ სამოქალაქო ომის ინტენსივობამ იკლო და ორ დაპირისპირებულ 

მხარეს შორის არარეგულარული შეტაკებების სახე მიიღო. 

ჩრდილოეთ აფრიკის კიდევ ერთი, კარგად ცნობილი, პრობლემა ესპანე- 

თის მიერ სამოცდაათიანი წლების შუაში მიტოვებული საჰარის ტერიტორიის 

(მოგვიანებით, დასავლეთ საჰარა) მაროკოს მიერ უაპელაციო ანექსია იყო. 

ალჟირის მხრიდან ძლიერი წინააღმდეგობის წინაშე დარჩენილი მაროკოს 

მეფე ჰასანი, ფოსფორით მდიდარ ამ ტერიტორიაზე მცხოვრები ადგილო- 

ბრივი მოსახლეობის ნების გამოსავლენად, ბოლოსდაბოლოს მათი მოსა- 

ზრებების გამოკითხვას დათანხმდა. 1991 წელს გაერომ დასავლეთ საჰარაში 

შესაძლო რეფერენდუმისათვის საფუძვლის მოსამზადებლად სამუშაო ჯგუ- 

ფი წარგზავნა. თუმცა, მაროკომ უარი თქვა ადგილობრივ ეროვნული-განმა- 

თავისუფლებელ მოძრაობა პოლისარიოსთან ურთიერთობაზე, რომელმაც 

მაროკოს სამხედრო ძალების წინააღმდეგ დაბალი ინტენსიურობის პარტი- 

ზანული ბრძოლები განაგრძო და შეთავაზებული რეფერენდუმის გეგმების 

განხორციელებაც არაერთხელ გადაიდო. 

მაშინ, როდესაც რაბათი და ალჟირი დასავლეთ საჰარასთან დაკავში- 

რებული დავის მშვიდობიან გადაწყვეტაზე მუშაობდნენ, მაღრიბის რეგიო- 

ნის სხვა ქვეყნები, 1993 წელს ევროპის ერთიანი ბაზრის ჩამოყალიბებამდე, 

საკუთარი ეკონომიკური პოლიტიკის კოორდინირებას ცდილობდნენ. რო- 

გორც ვიხილეთ, აფრიკის პოსტკოლონიურმა სახელწიფოებმა ვერ მოა- 

ხერხეს პანაფრიკული ეკონომიკური ინტეგრაციის ამბიციურ მიზნებთან 

დაკავშირებით პროგრესისთვის მიეღწიათ და, გარდა ამისა, სუბრეგიონულ 

დონეზე გამოცხადებული ეკონომიკური თანამშრომლობის ინიციატივებიც 

უშედეგოდ სრულდებოდა. 1991 წელს ჩრდილოეთ აფრიკის ხუთმა სახელმწი- 

ფომ, ბოლოსდაბოლოს, ამ მიმართულებით მნიშვნელოვანი ნაბიჯი გადადგა 

და სუბრეგიონული ორგანიზაცია – არაბული მაღრიბის კავშირი – დააარსა. 

ორი წლის შემდეგ შეიქმნა ორგანიზაციის ელემენტარული ორგანოები, მათ 

შორის მუდმივმოქმედი სამდივნო და განვითარების ბანკი, და მხარეები საბა- 

ჟო კავშირის შექმნის შესახებ შორსმიმავალი გეგმების განხილვას შეუდგნენ. 

მაროკოსა და ალჟირს შორის არსებული მწვავე და ხანგრძლივი კონფლიქტი 

მაღრიბის ინტეგრაციისათვის მნიშვნელოვან დაბრკოლებად რჩებოდა, 

ცივი ომის დასრულების უარყოფითი შედეგები 

ცივი ომის დასრულების შემდეგ განვითარებულმა პოლიტიკურმა მო- 

ვლენებმა აფრიკაზე კრიტიკული გავლენა მოახდინეს. მაშინ, როცა ოთხმო- 

ციანი წლების ბოლოს საბჭოთა კავშირმა ერთი ხელის მოსმით შეუწყვიტა 

დახმარების პროგრამები მესამე სამყაროს ქვეყნებს, შეერთებულ შტატებსა 

და დასავლეთ ევროპას აღმოსავლეთ ევროპის ახლადგათავისუფლებული 

სახელმწიფოები კრედიტის, ინვესტიციებისა და დახმარების პროგრამების

გადაუდებელი თხოვნებით მიმართავდნენ. ყოფილ საბჭოთა სატელიტ ქვეყ- 

ნებსა და, შემდგომ, ყოფილ საბჭოთა რესპუბლიკებში დემოკრატიითა და სა- 

ბაზრო ეკონომიკით დაინტერესებამ აფრიკის ეკონომიკური სიდუხჭირიდან 

დასავლეთის ყურადღების გადატანა გამოიწვია. ისედაც დიდი საერთაშორი- 

სო საფინანსო დავალიანებების მქონე აფრიკული სახელმწიფოები ძალიან 

მცირე მოცულობის კომერციული კრედიტის აღებას თუ ახერხებდნენ. რა- 

მდენადაც განვითარებული ქვეყნების ბანკები კონტინენტის გაღატაკებუ- 

ლი ქვეყნებისათვის, როგორც მაღალი რისკის პარტნიორებისათვის, სესხის 

მიცემისაგან თავს იკავებდნენ, აფრიკის უცხოური სესხების 90 პროცენტი 

უცხო მთავრობებისგან ან ისეთი საერთაშორისო ორგანიზაციებისგან მო- 

დიოდა, როგორიცაა საერთაშორისო სავალუტო ფონდი და მსოფლიო ბან- 

კი. საერთაშორისო ინვესტორებიც თავს იკავებდნენ აფრიკულ პროექტებში 

ფულის დაბანდებისგან. ოთხმოციანი წლების შუიდან პირდაპირმა კერძო ინ- 

ვესტიციებმა აფრიკაში დაიკლეს, ამ ინვესტიციების მოცულობა კი სამგზის 

გაიზარდა ლათინურ ამერიკაში და ხუთჯერ – აღმოსავლეთ აზიაში. უცხოუ- 

რი კრედიტებისა და ინვესტიციების ასეთი კლების ერთ-ერთი შედეგი ისიც 

იყო, რომ ახალ საერთაშორისო სავაჭრო სისტემაში აფრიკის კონტინენტის 

ქვეყნები, ფაქტობრივად, არ მონაწილეოდნენ: ოთხმოცდაათიანი წლების 

შუაში, მაშინ, როცა აზიისა და ლათინური ამერიკის ბევრი ყოფილი განვითა- 

რებადი ქვეყანა საერთაშორისო სავაჭრო სისტემის აქტიური მონაწილე გახ- 

და, აფრიკაზე მსოფლიო ვაჭრობის მხოლოდ 2 პროცენტი მოდიოდა. 

ცივი ომის დასასრული აფრიკისათვის არაერთგვაროვანი დატვირთ- 

ვის მოვლენა აღმოჩნდა. ერთი მხრივ, შემცირდა კონტინენტის საქმეებში 

უცხო ქვეყნების ჩარევის ალბათობა; მეორე მხრივ კი, დასავლეთის ბლო- 

კისათვის აფრიკის სტრატეგიული დატვირთვის შემცირებამ ის ტრადიციუ- 

ლად ინდიფერენტული დამოკიდებულება გააღვივა, რომელიც შეერთებული 

შტატებისა და ევროპის ქვეყნების უმრავლესობის პოლიტიკას სამოცდაა- 

თიან წლებში, აფრიკაში აღმოსავლეთ-დასავლეთის დაპირისპირების გავრ- 

ცელებამდე, ახასიათებდა. ოთხმოცდაათიან წლებში სომალისა და რუანდაში 

ადამიანებზე თავდატეხილი ტრაგედიების შემდეგ, განვითარებული სამყა- 

რო ამ ქვეყნებისთვის ჰუმანიტარულ დახმარებას აღარ იშურებდა. განსა- 

კუთრებით გააქტიურდა გაერო. თუმცა, მსოფლიოს დიდი სახელმწიფოების 

მხრიდან აფრიკის მიმართ მნიშვნელოვანი ეკონომიკური და სტრატეგიული 

ინტერესების არქონის გამო, კონტინენტის პრობლემებით საერთაშორისო 

დაინტერესება შეზღუდული იყო განსაკუთრებით იმ პერიოდში, როდესაც 

დასავლეთის ქვეყნები ბიუჯეტებს კვეცდნენ და უფრო მეტად საკუთარი 
ეკონომიკის მდგომარეობის გაუმჯობესებაზე ზრუნავდნენ. შეერთებული 

შტატები, საფრანგეთი და დიდი ბრიტანეთი სამშვიდობო ოპერაციებისათ- 

ვის მოსამზადებლად აფრიკული სამხედრო ძალების წვრთნისა და აღჭურვის

პროგრამებს ახორციელებდნენ, რათა თავად არ აღმოჩენილიყნენ აფრიკის 

კონფლიქტებში ჩათრეული (კონფლიქტებში, რომელთა მიმართ მათ სასიცო- 

ცხლო ინტერესები არ გააჩნდათ). უცხოეთის ეს სახელმწიფოები მიესალმე– 

ბოდნენ ნიგერიისა და „დასავლეთ აფრიკის საზავო მონიტორინგის ჯგუფის“ 

(6CCM0C) სამშვიდობო ოპერაციებს დასავლეთ აფრიკაში, თუმცა, მათ რი- 

ტორიკას ფინანსური მხარდაჭერა ზურგს არ უმაგრებდა. 

საფრანგეთის გამოსვლა აფრიკის კონტინენტიდან 

აფრიკის სახელმწიფოების მიერ დამოუკიდებლობის მოპოვების შემდეგ, 

კონტინენტზე ყველაზე აქტიურ როლს საფრანგეთი ასრულებდა – საგარეო 

დახმარების მთავარი დონორი, რომელიც საკუთარი და აფრიკელი კლიენტი 

სახელმწიფოების ინტერესების შესაბამისად, უყოყმანოდ ავრცელებდა კონ- 

ტინენტზე როგორც ეკონომიკურ, ასევე სამხედრო გავლენას. თუმცა, ოთხ- 

მოცდაათიან წლებში აფრიკის ამ ტრადიციულმა ბანკირმა და ჟანდარმმაც 

კი დაიწყო აფრიკის კონტინენტის ქვეყნებთან თავისი მჭიდრო კავშირების 

შესუსტება. აფრიკაში საფრანგეთის სამხედრო ჩართულობის ინტენსიურო- 

ბამ ოთხმოცდაათიან წლებში ჩადის კონფლიქტის თანდათანობით ჩაცხრომის 

შემდეგ იკლო. სომალისა (გაეროს ეგიდით) და რუანდის (გაეროს თანხმობით) 

სამოქალაქო ომებში საფრანგეთის ჰუმანიტარული ინტერვენციები მცირე- 

რიცხოვანი სამხედრო ძალებით განხორციელდა და მხოლოდ მცირე დროით 

გაგრძელდა. აფრიკის ფრანკოფონი კლიენტი სახელმწიფოების მიმართ პა- 

რიზის დაინტერესების აშკარა სიმბოლოს სახით, ფრანგული „უცხოეთის ლე- 

გიონის“ გარნიზონები ათზე მეტ ქვეყანაში რჩებოდნენ, თუმცა, ცივი ომის 

დასრულებამ და თანდათანობით ევროპის ეკონომიკურ ინტეგრაციაზე ყუ- 

რადღების გადატანამ, აფრიკის უსაფრთხოების პრობლემები უკანა პლანზე 

გადაწია. 1997 წლის დეკემბერში საფრანგეთმა გამოაცხადა, რომ ორმოცი 

პროცენტით შეამცირებდა ყოფილ აფრიკულ კოლონიებში თავისი სამხედრო 

ძალების რაოდენობას და საუკუნის ბოლომდე ამ კონტინენტზე რამდენიმე 

ფრანგულ სამხედრო ბაზას დახურავდა. 

საფრანგეთმა ასევე გადადგა ნაბიჯები დასავლეთ აფრიკის ყოფილ 

ფრანგულ კოლონიებთან პრივილეგირებული ეკონომიკური ურთიერთობე- 

ბის შესასუსტებლად, რომლებსაც საფრანგეთი სამოციან წლებში ამ ქვეყ- 

ნების დამოუკიდებლობის აღიარების შემდეგ ინარჩუნებდა. ამ განსაკუ- 

თრებული ურთიერთობების ქვაკუთხედს ის შეთანხმებები წარმოადგენდა, 

რომლითაც ე.წ. „აფრიკის ფინანსური გაერთიანება" (CM) მოქმედებდა. ამ 

გაერთიანების შიგნით პარიზი უზრუნველყოფდა ფრანგული ფრანკის ფი- 

ქსირებულ პარიტეტს „აფრიკის ფინანსური გაერთიანების ფრანკთან“ (C§#. 

წ-გიC), რის შედეგადაც ფრანკის ზონაში მყოფ თოთხმეტ აფრიკულ სახელ-

მწიფოს“ აფრიკის ერთადერთი იოლად კონვერტირებადი ვალუტით შეეძლო 

სარგებლობა. იმის მიუხედავად, რომ ამ „აფრიკის ფინანსური გაერთიანების 

ფრანკის“ (Cნ# ჩპიC) ფიქსირებული პარიტეტის შენარჩუნება საფრანგეთის 

ხაზინას წელიწადში რამდენიმე მილიარდი დოლარი უჯდებოდა, საფრან- 

გეთი ამ გზით თავის ყოფილ აფრიკულ იმპერიასთან კავშირს აძლიერებდა 

და მნიშვნელოვან ეკონომიკურ უპირატესობებსაც იღებდა. საფრანგეთის 

მრეწველობას აფრიკის პირველადი რესურსებით – განსაკუთრებით ნავთო- 

ბითა და მინერალური რესურსებით – სარგებლობის უპირატესი უფლება 

ჰქონდა. აფრიკის სახით ფრანგი ექსპორტიორების პროდუქციას გარანტი- 

რებული ბაზარი ჰქონდა, ფრანგ ინვესტორებს კი – დანაზოგების სარფიანად 

დაბანდების შესაძლებლობა. აფრიკულ სახელმწიფოთა ერთადერთი სარგე- 

ბელი სავალუტო დისციპლინა იყო, რომელიც მათ დაეკისრათ გამომდინა- 

რე იქიდან, რომ მათი ვალუტები ფრანგულ ფრანკზე იყო მიბმული. ამას კი 

შედეგად ამ ქვეყნებში ინფლაციის დაბალი პროცენტი და უფრო ხანგრძლივი 

ეკონომიკური ზრდა მოჰყვებოდა, ვიდრე აფრიკის სხვა ქვეყნებში დამოუკი- 

დებლობის პირველი ოცი წლის განმავლობაში. 

საფრანგეთსა და სუბსაჰარულ აფრიკაში მის ყოფილ კოლონიებს შორის 

მყუდრო ურთიერთობებმა, ოთხმოციან წლებში აფრიკის ქვეყნების ეკონომი- 

კის კრიზისისა და, საფრანგეთის ყურადღების ევროპაზე გადატანის ფონზე, 

შესუსტება დაიწყო. ამავე დროს, დასავლეთის სხვა სახელმწიფოები და საე- 

რთაშორისო საფინანსო ორგანიზაციები საფრანგეთს რეგიონში საკუთარი 

ჰეგემონიის გასამყარებლად ფრანკის ზონისათვის დე ფაქტო სუბსიდიების 

გაცემის გამო აკრიტიკებდნენ, რაც საფრანგეთის კონკურენტი ქვეყნების 

მიმართ დისკრიმინაციას იწვევდა და, გაფლანგვისა და ეკონომიკური არაე- 

ფექტურობის ხელშეწყობის გამო, ხელს უშლიდა დასავლეთ აფრიკის ეკონო- 

მიკურ ზრდას. 1994 წლის იანვარში საფრანგეთი ბოლოსდაბოლოს დაჰყვა ამ 

საერთაშორისო ზეწოლას და აფრიკული ფრანკი ორმაგად გააუფასურა. იმის 

მიუხედავად, რომ, საერთაშორისო სავალუტო ფონდისა და მსოფლიო ბანკის 

ვარაუდით, აფრიკული ფრანკის ეს დაგვიანებული დევალვაცია ფრანკოფო- 

ნულ აფრიკაში უცხოური ინვესტიციების მატებასა და ექსპორტის სტიმუ- 

ლირებას გამოიწვევდა, ფრანკის ზონის ქვეყნების უმრავლესობისთვის ამ 

ნაბიჯის მოკლევადიანი შედეგები უკიდურესად მტკივნეული აღმოჩნდა. ამ 

ქვეყნებში ფასების მყისიერმა გაორმაგებამ და მთავრობების მიერ ხელფა- 

სების გაყინვამ მუშათა არეულობა და საყოველთაო უკმაყოფილება გამოიწ- 

ვია იმ ხალხის მხრიდან, რომელთაც სურსათის, წამლებისა და სხვა არსებითი 

' ბენინი, ბურკინა ფასო, კამერუნი, ცენტრალურაფრიკული რესპუბლიკა, ჩადი, 

კონგო, კომორის კუნძულების კავშირი, გაბონი, სპილოს ძვლის სანაპირო (კოტ 
დ'ივუარი), მალი, ნიგერი, სენეგალი და ტოგო საფრანგეთის ყოფილი კოლონიები და 
ფრანკის ზონის ქვეყნებია. მათ 1985 წელს ეკვატორიული გვინეა – ყოფილი ესპანური 
კოლონიაც შეუერთდა.

პროდუქტების შეძენა გაუჭირდათ. ორივე ზესახელმწიფოს მხრიდან აფრი- 

კის მიმართ ინტერესის კლების პარალელურად, საფრანგეთის ამბიციების 

დათმობამ, როგორც ამას ზოგიერთი დამკვირვებელი მიიჩნევდა, აფრიკა 

(საბედნიეროდ თუ საუბედუროდ) უფრო იზოლირებულ და განმარტოებულ 

კონტინენტად აქცია. 

ჩინეთი – ახალი იმპერიული ძალა აფრიკაში? 

მას შემდეგ, რაც შემცირდა საფრანგეთის როლი მის ყოფილ აფრიკულ 

კოლონიებში და, ცივი ომის დასრულების შემდეგ, აფრიკის კონტინენტი 

შეერთებული შტატების ინტერესთა სფეროდანაც გავიდა, სცენაზე ახა- 

ლი, შორეული ქვეყანა გამოჩნდა. სამოციანი და სამოცდაათიანი წლები- 

დან ჩინეთს უკვე დაემყარებინა ეკონომიკური ურთიერთობები რამდენიმე 

აფრიკულ ქვეყანასთან. ოცდამეერთე საუკუნის პირველი ათწლეულიდან კი 

აფრიკით ჩინეთის ეკონომიკური დაინტერესება განსაკუთრებით გაღრმავ- 

და. 2006 წელს აფრიკის ორმოცდარვა სახელმწიფოს მთავრობების მეთაურე- 

ბი პეკინში კონფერენციას დაესწრნენ, სადაც მათ აფრიკის უზარმაზარი ბუ- 

ნებრივი რესურსების ათვისების სფეროში ჩინურ ფირმებთან შეთანხმებები 

გააფორმეს. ჩინური წარმოშობის ფინანსები უკვე მანამდეც აღწევდნენ 

აფრიკის ქვეყნებს, ათწლეულის მეორე ნახევარში კი აფრიკას დიდი ოდენო- 

ბის ჩინური ინვესტიციები მიაწყდა. ამ ინვესტიციების ასეთ შთამბეჭდავ ზრ- 

დას მარტივი მიზეზი ჰქონდა. აფრიკას უკიდურესად ესაჭიროებოდა ის, რისი 

შეთავაზებაც ჩინეთს შეეძლო – ფული ინფრასტრუქტურული პროექტების – 

გზების, რკინიგზის, პორტების და საკომუნიკაციო სისტემების – დასაფინან- 

სებლად. ჩინეთს კი სჭირდებოდა ის, რაც აფრიკის ქვეყნებს უხვად მოეპო- 

ვებოდათ: ნედლეული და ენერგორესურსები ჩინეთის მზარდი მრეწველობის 

მოსამარაგებლად. ჩინური ინვესტიციები აფრიკის ზოგიერთი ქვეყნის მთა- 

ვრობისათვის განსაკუთრებით მიმზიდველი იყო იმის გამო, რომ ამ ინვეს- 

ტიციებს თან არ ახლდა ის პირობები, რომელთაც დასავლეთის მთავრობები 

ჩვეულებრივ უყენებდნენ ხოლმე მათ, მაგალითად, ადამიანის უფლებების 

დაცვის სფეროში. ჩინური ინვესტიციების მთავარი მიმლღები სუდანის ნავთო- 

ბმრეწველობა გახდა და, შესაბამისად, გაიზარდა სუდანის ნავთობის ექსპორ- 

ტი ჩინეთში. რამდენადაც ეს ჩინური ინვესტიციები უპირობოდ შედიოდა სუ- 

დანში, იმდენად მთავრობას უკვე შეეძლო ხარტუმში უყურადღებოდ დაეტო- 

ვებინა დასავლეთის უკმაყოფილო განცხადებები დარფურის რეგიონში სუ- 

დანის რეპრესიული პოლიტიკის თაობაზე. ჩინეთი აფრიკაში არა მხოლოდ კა- 

პიტალის მთავარ წყაროდ იქცა, არამედ აფრიკული პირველადი პროდუქციის 

მთავარი მომხმარებელიც გახდა. 2010 წლისათვის ჩინეთი აფრიკის ყველაზე 

მნიშვნელოვან სავაჭრო პარტნიორად და ინვესტიციების მთავარ წყაროდ 

ჩამოყალიბდა. ზოგიერთი მოწინააღმდეგე შიშობდა, რომ ჩინეთს, მანამდე



758 ნაწილი II ><4 მეოცე საუკუნის მსოფლიო 

საფრანგეთისა და დიდი ბრიტანეთის მსგავსად, აფრიკის ახალ „იმპერიულ 

ძალაუფლებად“ ქცევა სურდა. თუმცა, ამასთან დაკავშირებით ჩინელმა ოფი- 

ციალურმა პირებმა დაუყოვნებლივ განაცხადეს, რომ, ძველი დასავლელი იმ- 

პერიული ხელისუფლებებისგან განსხვავებით, ჩინეთი არ იყო დაინტერესე- 

ბული აფრიკის იმ ქვეყნების შიდაპოლიტიკაში ჩარევით, რომლებიც მისგან 

პირდაპირ ინვესტიციებს იღებდნენ და საიდანაც ის პირველადი რესურსების 

იმპორტს ახორციელებდა. 

შიდსის ეპიდუმია 

ეკონომიკური კრიზისის, ფინანსური სირთულეებისა და სამხედრო კონ- 

ფლიქტების გარდა, რომლებმაც აფრიკა ცივი ომის დასრულების შემდეგ 

მოიცვა, კონტინენტის მოსახლეობისათვის გაცილებით უფრო სერიოზულ 

საფრთხედ შეძენილი იმუნოდეფიციტის სინდრომის (შიდსის) ეპიდემია იქცა, 

რომლის გავრცელება ოთხმოციან წლებში დაიწყო და საუკუნის ბოლოს 

ეპიდემიად ჩამოყალიბდა. ამ დამაუძლურებელი და საბოლოოდ ფატალური 

შედეგის მქონე დაავადების მთავარი მატარებლები სამხედროები იყვნენ, 

რომლებიც ზემოხსენებულ არაერთ შიდაკონფლიქტსა და სამოქალაქო ომში 

იღებდნენ მონაწილეობას. სექსუალურად აქტიური ასაკის ჯარისკაცები, 

რომლებიც დროის დიდ მონაკვეთს ოჯახებისგან შორს ატარებენ და რომელ- 

თაც სახარჯი ფულიც უჩნდებათ, მეძავებსა და ნარკოტიკებით მოვაჭრეე- 

ბს – შიდსის გავრცელების ორ მთავარ წყაროს – იზიდავენ. ლიბერიასა და 

სიერა ლეონეს სამოქალაქო ომებში ათასობით მშვიდობისდამცველმა მიი- 

ღო მონაწილეობა, რომელთა დიდი რაოდენობა საკუთარ ქვეყნებში შიდსის 

ვირუსით დაბრუნდა. ოთხმოცდაათიანი წლების ბოლოს კონგოს დემო- 

კრატიულ რესპუბლიკაში ექვსი უცხოური არმიის ბრძოლას ინფიცირების 

შემთხვევების უზარმაზარი ზრდა მოჰყვა. ჯანდაცვის მუშაკების შეფასებით, 

აფრიკის ომებში მეომარ ეროვნულ არმიათა და სამშვიდობო ძალების 30 

პროცენტი ვირუსით იყო დაავადებული, შიდსი კი კონტინენტზე მამრობითი 

სქესის მოსახლეობის სიკვდილიანობის მთავარ მიზეზად იქცა. 2000 წლისათ- 

ვის 25 მილიონი აფრიკელი იყო დაავადებული, რაც მსოფლიოს მაჩვენებლის 

სამ მეოთხედს შეადგენს. ოცდახუთი ქვეყნიდან, რომელთაც შიდსით ინფი- 

ცირებულთა ყველაზე მაღალი მაჩვენებელი ჰქონდათ, ოცდაოთხი აფრიკა- 

ში მდებარეობდა. პანდემიის ერთ-ერთი ყველაზე მნიშვნელოვანი შედეგი 

აფრიკის ბევრ ქვეყანაში სიცოცხლის ხანგრძლივობის მკვეთრი კლება იყო, 

რამაც უკანასკნელ პერიოდში სანიტარიული მდგომარეობისა და ჯანდაც- 

ვის გაუმჯობესებული პირობების შედეგად განვითარებული დამაიმედებელი 

ტენდენცია კვლავ უარესობისაკენ აბრუნა. 

საზოგადოებრივი ჯანმრთელობისათვის კატასტროფული შედეგების 

გარდა, შიდსის პანდემიამ აფრიკის ეკონომიკურ განვითარებაზეც ღრმა გა-

ვლენა მოახდინა. შიდსით გამოწვეული სიკვდილიანობა თუ ქმედუუნარობა 

პროფესიული მუშახელის მწვავე დეფიციტის მიზეზი გახდა, რამაც კიდევ 

უფრო შეამცირა ამ ქვეყნების მიერ უკიდურესი სიღატაკის დაძლევის შანსი, 

რაც უკვე მრავალი წლის განმავლობაში აფრიკის კონტინენტის ანათემას 

წარმოადგენდა. დაავადებული ადამიანების მკურნალობის ხარჯები ერო- 

ვნულ ბიუჯეტებს უმძიმეს ტვირთად დააწვა და იმ რესურსებს იხმარდა, 
რომელიც განათლებას, საცხოვრებელი სახლების მშენებლობასა და ეკონო- 

მიკურ ზრდას უნდა მოხმარებოდა. კონტინენტზე შიდსის გავრცელებამ ასე- 

ვე შეამცირა ინვესტიციების რაოდენობა და ტურიზმი, რითაც კიდევ უფრო 

გართულდა ისედაც იშვიათი უცხოური კაპიტალისა და უცხოური ვალუტის 

მოზიდვა. აფრიკაში შიდსის კრიზისთან დაკავშირებით, პრეზიდენტმა ბილ 

კლინტონმა 2000 წელს განაცხადა, რომ შიდსი „ეროვნულ უსაფრთხოებას 

ემუქრებოდა“ და მთელი მსოფლიოს მასშტაბით პოლიტიკური არასტაბი- 

ლურობისა და ეკონომიკური ქაოსის გამოწვევა შეეძლო, რაც არშემდგარი 

სახელმწიფოების რიცხვს გაზრდიდა და კარგ ნიადაგს შექმნიდა ტერორიზ- 

მის გავრცელებისათვის. ოცდამეერთე საუკუნის პირველ ათწლეულში ინფე- 

ქციამ იმატა აზიაში, ლათინურ ამერიკაში და საბჭოთა კავშირის მემკვიდრე 

სახელმწიფოებში. თანამედროვე „შავი ჭირის“ აფრიკული გამოცდილება 

შესაძლოა ისეთი გლობალური ტენდენციის მომასწავებელი გამხდარიყო, 

რომელიც სამუდამოდ დაასამარებდა ეკონომიკური განვითარებისა და გლო- 

ბალური სტაბილურობის იმედებს ჩვენს საუკუნეში. 

ოთხმოცდაათიან წლებში ანტივირუსული მედიკამენტების განვითარე- 

ბას, რომელიც შიდსის დაავადებას მკურნალობს (მაგრამ არ კურნავს) და რო– 

მელმაც მნიშვნელოვნად შეამცირა განვითარებადი მსოფლიოს შიდსით დაა- 

ვადებულ მოქალაქეთა სიკვდილიანობის დონე, გაცხარებული კამათი მოჰყვა, 

ერთი მხრივ, აფრიკის საზოგადოებრივი ჯანდაცვის მხარდამჭერებსა და, 

მეორე მხრივ, ფარმაცევტული პროდუქციის მწარმოებელ მთავარ ქვეყნებს 

შორის. რამდენადაც აფრიკის სახელმწიფოთა მთავრობები ვერ ახერხებდ- 

ნენ ამ ძვირად ღირებული მედიკამენტების შეძენას, მათ მოითხოვეს, რომ 

ადგილობრივი კომპანიებისთვის მიეცათ შიდსის საწინააღმდეგო წამლების 

წარმოების, ან იაფი ხარისხიანი მედიკამენტების იმპორტის უფლება. ფარ- 

მაცევტული კომპანიები, შეერთებული შტატების მხარდაჭერით, აცხადებდ- 

ნენ, რომ მათი საავტორო უფლებების ამგვარი დარღვევა მათ მეტად ძვირად 

ღირებული კვლევების ჩატარების სტიმულს წაართმევდა, რომლის შედეგიც 

იყო ამ სასიცოცხლო მნიშვნელობის წამლების მიგნება და წარმოება. მეოცე 

საუკუნის მიწურულს, ფარმაცევტული კომპანიები (და მათი მხარდამჭერები 

შეერთებული შტატების მთავრობაში) დაჰყვნენ ზეწოლას და დაავადებასთან 

საბრძოლველად იაფი, ხარისხიანი მედიკამენტების იმპორტის ნება გასცეს. 

ოცდამეერთე საუკუნის პირველ წლებში კი რამდენიმე დასავლურმა ფარმა-

ცევტულმა ფირმამ რადიკალურად შეამცირა აფრიკისათვის განკუთვნილი 

ანტივირუსული მედიკამენტების ფასი. 

ამ მედიკამენტების მიტანას იმ ადამიანებამდე, რომელთაც ისინი ყველა- 

ზე მეტად სჭირდებოდათ, ადგილობრივი სამედიცინო მუშაკების დეფიციტი 

და კონტინენტის შორეულ კუთხეებში მედიკამენტების გადაზიდვის სირ- 

თულეები უშლიდა ხელს. 2003 წელს მსოფლიო ჯანდაცვის ორგანიზაციამ 

წამოიწყო ამბიციური პროექტი, რომელიც განვითარებად სამყაროში, გან- 

საკუთრებით კი აფრიკაში, მცხოვრები სამი მილიონი დაავადებული ადამია- 

ნისათვის 2 წლის განმავლობაში ანტივირუსული პრეპარატების მიწოდებას 

ითვალისწინებდა. მიუხედავად იმისა, რომ ინიციატივით გათვალისწინებუ- 

ლი ამბიციური მიზნები ვერ განხორციელდა, რვაჯერ გაიზარდა დაავადე- 

ბული ადამიანებისათვის ანტივირუსული მედიკამენტების მიწოდება. ამა- 

სობაში, რამდენიმე აფრიკული სახელმწიფოს მთავრობებმა პრეზერვატივის 

ხმარებისა და შემთხვევითი სქესობრივი კავშირების შემცირების აქტიური 

კამპანია წამოიწყეს, რასაც რამდენიმე ქვეყანაში დაავადებათა რაოდენობის 

კლება მოჰყვა. ამ ძალისხმევების მიუხედავად, ჩვენი საუკუნის დასაწყისში 

შიდსი სუბსაჰარულ აფრიკაში სიკვდილიანობის მთავარ მიზეზად რჩებოდა.

  24 

ახლო აღმოსავლეთი: 

მშვიდობის, კეთილდღეობისა და 

სტაბილურობის უშედეგო ძიება 

უღეღღღუაუერუოდოთთები 

    

პალესტინელი მებრძოლი ლიბანში გააფთრებულ ძალადობასა და პოლიტიკურ ქაოსში 

მოწინააღმდეგეებს ეძებს. ეს ერთ დროს მშვიდობიანი ქვეყანა, 1982 წელს მის ტერიტო- 

რიაზე ისრაელის შეჭრის შემდეგ, გაცხარებულ ბრძოლებში ჩათრეული აღმოჩნდა. ლიბანის 

მთავრობამ ვერ მოახერხა კონტროლის შენარჩუნება სახელმწიფოს მთელ ტერიტორიაზე, 

რომელსაც უცხოურმა სამხედრო შენაერთებმა და ადგილობრივმა შეიარაღებულმა დაჯ- 

გუფებებმა გადაუარეს: 30 000-კაციანმა სირიის არმიამ, ისრაელის თავდაცვის ძალების 78 

000-მა ჯარისკაცმა, პალესტინის განთავისუფლების ორგანიზაციის 15 000-მა მებრძოლმა 

და ასევე ქრისტიანმა, შიიტმა და დრუზების შეიარაღებულმა რაზმება. დაპირისპირებულ 

არმიებსა და შეიარაღებულ დაჯგუფებებს შორის შეტაკებებისას 18 000 ლიბანელი სამოქა- 

ლაქო პირი დაიღუპა. 

762

თავის შინაარსი 

სპარსეთის ყურის ომი და მისი შედეგები 

ირანის პოლიტიკური რეფორმებილან ბირთვულ ამბიციებამდე 

ისრაელ-პალესტინის სამშვიდობო პროცესის განახლება 

სამშვიდობო პროცესის ჩაშლა 
  

როდესაც ოთხმოციანი წლების მეორე ნახევარში ცივი ომი დასასრულს 

უახლოვდებოდა, მოსკოვი და ვაშინგტონი ახლო აღმოსავლეთში საკუთარ 

კლიენტ სახელმწიფოებს შორის რეგიონული დაპირისპირებების განეიტ- 

რალებისათვის თანამშრომლობდნენ. საბჭოთა კავშირი სირიასა და პალეს- 

ტინის გათავისუფლების ორგანიზაციაზე ახდენდა ზეწოლას, რათა ამ უკა- 

ნასკნელთ უარი ეთქვათ ძალის გამოყენებით გამარჯვების მიღწევაზე და ის– 

რაელთან მოლაპარაკებების გზით შეთანხმება ეძიათ. შეერთებული შტატები 

კი დაბეჯითებით სთხოვდა ებრაელთა სახელმწიფოს, უარი ეთქვა ოკუპირე- 

ბული ტერიტორიების ანექსიაზე და იქ ებრაელთა დასახლებების მშენებლო- 

ბა შეეწყვიტა. ვითარება გაართულა 1987 წლის დეკემბერში პალესტინელთა 

მოულოდნელმა სამხედრო აჯანყებამ (ინტიფადამ) დასავლეთ სანაპიროსა 

და ღაზაში, რომელიც, ოკუპირებულ ტერიტორიებთან დაკავშირებული მო- 

ლაპარაკებების წარუმატებლობიდან გამომდინარე, სპონტანურ რეაქციას 

წარმოადგენდა. ინტიფადამ ასევე ცხადი გახადა, რომ პალესტინელები აღარ 

ენდობოდნენ პალესტინის გათავისუფლების ორგანიზაციასა და არაბულ 

სახელმწიფოებს და ისრაელის ოკუპაციის დასრულების მიზნის მისაღწევად 

სადავეების საკუთარ ხელში აღება სურდათ. 1988 წლის აგვისტოში ირან-ერა– 

ყის ომში გამოცხადებული ცეცხლის შეწყვეტის შემდეგ, არაბული სამყაროსა 

და მსოფლიოს ყურადღება ისევ პალესტინის პრობლემისაკენ მიემართა. სა– 

მოქალაქო აჯანყების საფრთხეს, რომელიც ქვების სროლითა და ცეცხლის 

წაკიდებით გამოიხატებოდა, ისრაელმა მკაცრი ღონისძიებების გატარებით 

უპასუხა, რასაც საერთაშორისო საზოგადოებრიობის მწვავე რეაქცია მო- 

ჰყვა, მათ შორის იყო ისრაელის ამერიკელი მფარველების მკაცრი შეფასებები 

და მოლაპარაკებების კვლავ დაწყებისათვის ზეწოლის განახლება. 

მაშინ, როდესაც მოსკოვმა სირიასა და პალესტინის გათავისუფლების 

ორგანიზაციას მხარდაჭერა შეუმცირა, საბჭოთა ებრაელებს კი ისრაელ- 

ში რეკორდული რაოდენობით ემიგრაციის უფლება მისცა, ბუშის ადმინის- 

ტრაცია მოთმინებას კარგავდა იერუსალიმში იცჰაკ შამირის შეურყეველი 

პოზიციის გამო, რომელიც უარს ამბობდა პალესტინის გათავისუფლების 

ორგანიზაციასთან მოლაპარაკებასა და დასავლეთ სანაპიროზე ნებისმიერი 

სახის პალესტინური პოლიტიკური ერთეულის შექმნის განხილვაზე. როდეს- 

აც პალესტინის გათავისუფლების ორგანიზაცია ოფიციალურად მიუერთდა

გაეროს 242-ე რეზოლუციას, აღიარა ისრაელის მშვიდობიანი და უსაფრთხო 

არსებობის უფლება და უარი თქვა ტერორიზმზე, შეერთებულმა შტატებმა 

შეწყვიტა პალესტინური ორგანიზაციის ბოიკოტი და ტუნისში პალესტინის 

გათავისუფლების ორგანიზაციის წარმომადგენლებთან მოლაპარაკებებს 

შეუდგა. ეგვიპტეც ოფიციალურად დაუბრუნდა არაბთა ლიგას 1989 წლის 

კასაბლანკას სამიტზე ისე, რომ მას ისრაელთან 1979 წელს დადებულ სამ- 

შვიდობო ხელშეკრულებაზე უარის თქმა არ მოუწია, რითაც სხვა არაბულმა 

სახელმწიფოებმაც ებრაულ სახელმწიფოსთან მოლაპარაკებების წარმოების 

ლეგიტიმურობა ირიბად აღიარეს. არაბულ სამყაროში იზოლირებული და 

საბჭოთა მფარველისაგან მიტოვებული სირია იძულებული იყო, ეგვიპტეს- 

თან ურთიერთობების დაახლოებას შესდგომოდა და ანტიისრაელური რიტო- 

რიკაც შეერბილებინა. ახალი ათწლეულის დაწყების წინ ირან-ერაყის ომის 

დასრულების, ეგვიპტის არაბულ ბანაკში დაბრუნებისა და მტკიცე პოზიციის 

მქონე სირიის იზოლაციის შედეგად, ახლო აღმოსავლეთში მშვიდობისა და 

სტაბილურობის პერსპექტივები პირველად გამოიყურებოდა იმედის მომცე- 

მად 1982-1983 წლების ლიბანის კრიზისის შემდეგ. 

სპარსეთის ყურის ომი ლა მისი შედეგები 

მეოცე საუკუნის მიწურულს ახლო აღმოსავლეთის გეოპოლიტიკუ- 

რი სურათი ფუნდამენტურად შეცვალა 1990 წლის ზაფხულში ერაყის ნავ- 

თობით მდიდარი მეზობელი ქუვეითის საამიროს დაპყრობამ და ანექსიამ. 

თავდაპირველად ერაყის მთავრობამ ბაღდადში ქუვეითის დაპყრობა არა 

მხოლოდ ოსმალეთის იმპერიის დროინდელი ტერიტორიული დავებით გაა- 

მართლა, არამედ უფრო გვიანდელ წყენასაც დაუკავშირა. ერაყის დიქტატო- 

რი სადამ ჰუსეინი ბრალს სდებდა საამიროს სამეფო ოჯახს, რომ მათ საფრ- 

თხე შეუქმნეს ერაყის ეკონომიკას ნავთობის წარმოების ზრდის გზით ამ რე- 

სურსზე მსოფლიო ფასების შემცირების გამოწვევით, ერაყული საბადოების 

მიმართულების ქუვეითის ტერიტორიისაკენ უკანონოდ შეცვლით და ირან- 

თან რვაწლიანი ომის დროს ერაყის მიერ აღებული ვალების ჩამოწერაზე უა- 

რის თქმით. მაგრამ, როდესაც ბუშის ადმინისტრაციამ მოკლე დროში შეძლო 

გაეროს უშიშროების საბჭოს დარწმუნება ჯერ ერაყის წინააღმდეგ ფართო 

ეკონომიკური სანქციების შემოღებაში და შემდგომ ქუვეითიდან ერაყის ჯა- 

რების განსადევნად სამხედრო ძალების გამოყენების მიზანშეწონილობაში, 

თუკი ერაყი 1991 წლის 15 იანვრამდე არ დატოვებდა ქუვეითის ტერიტო- 

რიას, სადამ ჰუსეინმა გარდაუვალი კონფრონტაცია დასავლეთთან და რე- 

გიონში მის მოკავშირე ისრაელთან, არაბ-მუსლიმთა „წმინდა ომად" შეაფასა. 

ყოფილი მოწინააღმდეგისაგან (და ერაყის ყოფილი მფარველისა და დონო- 

რისგან) – მოსკოვისგან – დიპლომატიური მხარდაჭერის მიღების შემდეგ, 

შეერთებულმა შტატებმა საუდის არაბეთში მოკლე დროში მოუყარა თავი სა-

'(CXM0 

ახლო აღმოსავლეთი XX-XXI საუკუნეების მიჯნაზე 

მხედრო ძალებს, რომელიც ნატო-ში მისი მოკავშირეების (დიდი ბრიტანეთი 

და საფრანგეთი) და ასევე იმ არაბული სახელმწიფოების (ეგვიპტე, საუდის 

არაბეთი და სირია) სამხედრო ძალებისაგან შედგებოდა, რომელთაც რეგიონ- 

ში ერაყის ჰეგემონიის თავიდან აცილება სურდათ. ქუვეითის ევაკუაციასთან 

დაკავშირებით გაეროს მიერ მიცემული ვადის ამოწურვის შემდეგ, სამხედრო 

კოალიციამ შეერთებული შტატების ხელმძღვანელობით, ერაყის სამხედრო 

სამიზნეების წინააღმდეგ გამანადგურებელი საჰაერო კამპანია წამოიწყო, 

რასაც სამხრეთ ერაყსა და ქუვეითში სახმელეთო იერიშიც მოჰყვა. სამხედრო 

კამპანია სწრაფი სამხედრო ტრიუმფით დასრულდა, რის შედეგადაც ერაყის



7ნნ ნაწილიII >« მეოცე საუკუნის მსოფლიო 

  

ოპერაცია „უდაბნოს ფარი": პირველი ბატალიონის, 325-ე სადესანტო ქვეითთა პოლკის 

მებრძოლები ნაღმმტყორცნით სარგებლობას განუმარტავენ საუდის არაბეთის ერო- 

ვნული გვარდიის მეომრებს, 1990 წელი: შეერთებულმა შტატებმა საუდის არაბეთის მეფე 

ფაჰდის თხოვნით, ვიეტნამის ომის შემდეგ ყველაზე მრავალრიცხოვანი არმია წარგზავნა, 

რათა, ერაყის მიერ ქუვეითის დაპყრობის შემდეგ, საუდის არაბეთის სამეფოს ნავთობსაბა- 

დოების ხელში ჩაგდება არ დაეშვა. ამერიკელები საუდის არაბეთში ოპერაცია „უდაბნოს ქა- 

რიშხლის" დასრულების შემდეგაც დარჩნენ. ამან საუდის არაბ დისიდენტ ოსამა ბინ ლადენს 

შეერთებული შტატების წინააღმდეგ ტერორის კამპანიის მოწყობისაკენ უბიძგა, რადგან, 

როგორც თავად ამბობდა, ამერიკელი „ურწმუნო“ ჯარისკაცები ქვეყანაში ყოფნით ისლა- 

მურ წმინდა ადგილებს – მექასა და მედინას – ბილწავდნენ. 

ჯარებმა ქუვეითი დატოვეს, ხოლო სადამ ჰუსეინის გეგმებს სპარსეთის ყუ- 

რეში ექსპანსიისა და არაბულ სამყაროში ლიდერობის მისაღწევად განხორ- 

ციელება აღარ ეწერა. 

სპარსეთის ყურის ომის შედეგებმა მნიშვნელოვნად გაამყარა ვაშინგ- 

ტონის, როგორც ახლო აღმოსავლეთის მფარველისა და პროტექტორის, 

პოზიცია. იმის მიუხედავად, რომ საუდის არაბეთმა და ქუვეითმა ომთან 

დაკავშირებული ხარჯების დიდი ნაწილი – 71 მილიარდი დოლარი, ხოლო 

შეერთებულმა შტატებმა 7.4 მილიარდი დოლარი გადაიხადა,” გამარჯვებუ- 

ლი კოალიციის და შეერთებული შტატების სამხედრო ძალების მობილიზება 

“. იაპონიამ და გერმანიამ, რომელთაც, მეორე მსოფლიო ომის მემკვიდრეობის გამო, 
სამხედრო ოპერაციებში მონაწილეობის მიღება არ შეეძლოთ, გაეროს ოპერაციაში 
დანარჩენი ხარჯების გადახდით შეიტანეს წვლილი.

ამერიკული დიპლომატიის დამსახურება იყო. წლის ბოლოს საბჭოთა კავში- 
რის დაშლამ შეერთებული შტატები მეტოქის გარებე დატოვა მსოფლიოს ამ 

ნავთობით მდიდარ, სტრატეგიულად მნიშვნელოვან ნაწილში. ერაყმა კი ბრ- 

ძოლის ველზე დამამცირებელი დამარცხება განიცადა და გაეროშიც სრულ 

დიპლომატიურ იზოლაციაში მოექცა. საერთაშორისო საზოგადოებრიობამ 

სადამ ჰუსეინის რეჟიმს მაღალი ფინანსური ჯარიმები და ერაყის სუვერენი- 
დტეტის შემლახველი დამამცირებელი ზომები დააკისრა: გაეროს უშიშროების 
საბჭომ ერაყისგან მიილო პირობა, რომ ომისათვის, რეპარაციების სახით, ქუ- 
ვეითს მოლიარდობით დოლარს გადაუხდიდა მისი ოკუპაციისას მიყენებული 
ზარალის ასანაზღაურებლად, ერაყულ ნავთობზე საერთაშორისო ემბარგო 
კი სადამს ქვეყნის განადგურებული ეკონომიკისათვის აუცილებელი იმპორ- 

ფის დაფინანსების საშუალებასაც აღარ აძლევდა. 
ამის მიუხედავად, დამარცხებული ერაყი მთლიანად არ გამქრალა სპარ- 

სეთის ყურიდან, როგორც რეგიონული მნიშვნელობის სახელმწიფო. მხო- 
ლოდ ასსაათიანი სახმელეთო ბრძოლის შემდეგ დაზავებამ მისცა საშუალება 
სადამის ელიტარულ პირად არმიას – რესპუბლიკურ გგარდიას – ფაქტობრი- 
ვად, უვნებლად გადარჩენილიყო. ამ დიდმა სამხედრო არმიამ ჰუსეინს ქვეყ- 
ნის ტერიტორიული მთლიანობის და საკუთარი პოლიტიკური ავტორიტეტის 
შენარჩუნების საშუალება მისცა, რასაც მან ჩრდილოეთში ქურთი სეპარა- 

ფისტების გამოსვლების, სამხრეთში შიიტების ამბოხების და საკუთარი არ- 

მიის შიგნით დისიდენტების სასტიკად ჩახშობის გზით მიაღწია. 

კატათაგვობანა მასობრივი განადგურების იარაღის ირგვლივ 

მას შემდეგ, რაც ერაყმა ირანთან ომის დროს ქიმიური იარაღი გამოიყე- 

ნა, ფართოდ გავრცელდა ეჭვი, რომ ის ბირთვული და ბიოლოგიური იარაღის 

შექმნასაც ცდილობდა. შესაბამისად, ერაყში გაიგზავნა გაეროს განიარა- 

ღების სპეციალური კომისია (VM5C0M) მასობრივი განადგურების იარალი- 

სა და მათი მწარმოებელი ქარხნების აღმოსაჩენად და მათ განადგურებაზე 

ზედამხედველობის მიზნით. ათწლეულის ბოლომდე ერაყი კატათაგვობანას 

ეთამაშებოდა გაეროს განიარაღების სპეციალურ კომისიას (0M5C0M), რო- 

მელიც ქვეყანაში ამ აკრძალული იარაღის გამოვლენას ცდილობდა. მაშინ, 

როდესაც ერაყი გაეროს განიარაღების სპეციალურ კომისიასთან (VM5C0M) 

თანამშრომლობას აჭიანურებდა, გაეროს უშიშროების საბჭოს ხუთ მუდმივ- 

მოქმედ წევრს ერაყის საკითხზე განსხვავებული პოზიცია ჩამოუყალიბდათ. 

როდესაც კომისიამ (VM5CCM) 1997 წელს ერაყის მხრიდან ობსტრუქციონიზ- 

მის შესახებ განაცხადა და, მისთვის თანამშრომლობის იძულების მიზნით, 

გაეროს ქმედითი ღონისძიებების გატარება მოითხოვა, რუსეთმა, ჩინეთმა და 

საფრანგეთმა წინააღმდეგობა გამოხატეს ეკონომიკური სანქციების გაფარ- 

თოების შესახებ ანგლოამერიკული წინადადების მიმართ, რომელიც, სურსა-

თისა და მედიკამენტების გარდა, ერაყში ყველა სახის იმპორტის აკრძალვას 

ითვალისწინებდა. პრეზიდენტმა ჰუსეინმა ისარგებლა ამ განხეთქილებით და 

ქვეყნიდან გაეროს განიარაღების სპეციალური კომისიის (V9M5C0M) ყველა 

ამერიკელი წევრი გააძევა და მათ საკუთარი ქვეყნის სასარგებლოდ ჯაშუშო- 

ბა დააბრალა, რის შედეგადაც კომისიის მუშაობა შეწყდა. 

მაშინ, როდესაც შეერთებულმა შტატებმა და დიდმა ბრიტანეთმა სპარ- 

სეთის ყურეში სამხედრო და საზღვაო ბაზების გაძლიერება დაიწყეს და ინს- 

პექტირების გაუგრძელებლობის შემთხვევაში სამხედრო ქმედებებით იმუ- 

ქრებოდნენ, ერაყის ლიდერი კვლავ უარს ამბობდა ზოგიერთ „საპრეზიდენტო 

ობიექტზე" გაეროს განიარაღების სპეციალური კომისიის (VM5C0M) დაშვება- 

ზე, სადაც, გაეროს ექსპერტების აზრით, ბიოლოგიური და ქიმიური იარაღი 

ინახებოდა. 1998 წელს შეერთებულმა შტატებმა და დიდმა ბრიტანეთმა მოთ- 

მინება დაკარგეს და ბომბდამშენებისა და ფრთოსანი რაკეტებით ერაყის წი- 

ნააღმდეგ ოთხდღიანი სამხედრო შეტევა განახორციელეს, რომელიც მიმარ- 

თული იყო არა მხოლოდ იარაღის წარმოების შესაძლო ობიექტების, არამედ 

ერაყის რეჟიმის პოლიტიკური და სამხედრო ინფრასტრუქტურის წინააღმდე- 

გაც, რაც ერაყის მთავრობის დამხობის შესახებ ვაშინგტონისა და ლონდო- 

ნის მტკიცე გადაწყვეტილებაზე მიანიშნებდა. ისინი სამხედრო დახმარებას 

უწევდნენ ასევე ერაყის ოპოზიციურ მოძრაობასა და ორ ძირითად ქურთულ 

პარტიას. ანგლოამერიკულ საჰაერო სამხედრო კამპანიას და პოლიტიკურ 

ომს ჰუსეინმა გაეროს განიარაღების სპეციალურ კომისიასთან (VM5C0CM) 

თანამშრომლობის სრული შეწყვეტითა და კომისიის ქვეყნიდან გაძევებით 

უპასუხა. ამერიკული და ბრიტანული სამხედრო თვითმფრინავები ქვეყნის 

ჩრდილოეთსა და სამხრეთში საჰაერო აკრძალვის ზონის (ი0-ჩV 7006) პატრუ– 

ლირებას განაგრძობდნენ, რომელიც სპარსეთის ყურის ომის შემდეგ ერაყელი 

დიქტატორის რისხვისგან ქურთული და შიიტი მოსახლეობის დაცვის მიზნით 

დაწესდა. მასობრივი განადგურების იარაღის ინსპექტირება ისე დასრულდა, 

რომ ერაყში ამ იარაღის არსებობის შესახებ ეჭვები არ გაფანტულა.“ 

ირანის პოლიტიკური რეფორმებიდან ბირთვულ ამბიციებგამდე 

ომისშემდგომმა ეკონომიკურმა და სამხედრო სანქციებმა, დროებით 

მაინც, მოათვინიერა ბაღდადის ბაასისტური რეჟიმი და რეგიონული სტა- 

ბილურობის უშუალო საფრთხე თეირანის ფუნდამენტალისტი ისლამუ- 

რი რეჟიმის მხრიდანაც თანდათან მინელდა. 1989 წელს აიათოლა რუჰოლა 

ამ ეჭვის უსაფუძვლობა 2003 წელს შეერთებული შტატების ერაყში შეჭრის შემდეგ 
დადასტურდა,როდესაცდაზვერვისსამსახურებისგასაკვირადაღმოჩნდა,რომერაყის 
ქიმიური და ბიოლოგიური იარაღის არსენალი წინა ათწლეულში განადგურებულიყო, 
ხოლო ბირთვული პროგრამა მხოლოდ საწყის ეტაპზე იმყოფებოდა.

ხომეინის სიკვდილმა, რომელიც ისლამურ რესპუბლიკას სულიერი და პო– 

ლიტიკური ძალაუფლების უნიკალური კომბინაციის მეშვეობით მართავ- 

და, ირანში ძალაუფლების უზარმაზარი ვაკუუმი დატოვა. უმაღლესი ლი– 

დერის თანამდებობაზე ხომეინი აიათოლა ალი ხამენეიმ შეცვალა, თუმცა, 

სახელმწიფოს აპარატის მართვის რეალური ფუნქცია პარლამენტის ყოფილ 

სპიკერზე, ჰოჯათოლესლამ ჰაშემი რაფსანჯანიზე გადავიდა, რომელმაც 

ხამენეი პრეზიდენტის პოსტზე შეცვალა. პრაგმატულად განწყობილმა რა– 

ფსანჯანიმ და მისმა ტექნოკრატთა გუნდმა ხომეინის ბევრ ორთოდოქსულ 

ისლამურ პრინციპზე უარი თქვეს, რათა მოდერნიზაციის პოლიტიკა გაეტა- 

რებინათ სახელმწიფოში, რომელსაც რეგიონული გავლენის გაფართოება 

და ეკონომიკური ზრდის მიღწევა სურდა. როდესაც ყურანის ან შარიათის 

ცნებები თანამედროვე ცხოვრების მოთხოვნილებებთან წინააღმდეგო–- 

ბაში მოდიოდა – მაგალითად, კრედიტზე საპროცენტო განაკვეთის აკრ- 

ძალვა – თეოლოგიური დოქტრინა სულ უფრო და უფრო ემორჩილებოდა 

თანამედროვეობის მოთხოვნებს. 

ხომეინის მემკვიდრეთა პრიორიტეტების ამ ცვლილებამ, რომელიც 

მტრულად განაწყობდა აიათოლას მკაცრი შიიტური თეოკრატიის ერთგულ 

მომხრეებს, სახე უცვალა იმ მილიტარიზმს, რომელიც ირანის უცხო სახელ- 

მწიფოებთან ურთიერთობებს 1978-79 წლების რევოლუციის შემდეგ ახასია- 

თებდა. რაფსანჯანიმ სპარსეთის ყურის ომის დროს იმის ნაცვლად, რომ ბაღ- 

დადში ყოფილი მტრის თავს დატეხილი უბედურებით ესარგებლა, რეგიონში 

ირანის გავლენის გაფართოებაზე ეზრუნა და ამით შეერთებული შტატების 

კოალიციის ომისშემდგომი გეგმების განხორციელება გაერთულებინა, ზედ- 

მიწევნით დაიცვა ნეიტრალიტეტი. ირანის ომისგან განადგურებული ეკო- 

ნომიკის საშველად უცხოური ინვესტიციებისა და კრედიტების მოსაზიდად, 

იგი დასავლეთთან ურთიერთობების გაუმჯობესებას შეეცადა და ამ მიზნით 

ლიბანში ირანის მიერ მხარდაჭერილი ჰიზბოლას მოძრაობა აიძულა, გაე- 

თავისუფლებინა რამდენიმე ამერიკელი და ბრიტანელი ტყვე. 1997 წლის 

არჩევნებში ირანის რეფორმატორმა ჯგუფებმა ძველი ორთოდოქსული პო- 

ლიტიკის წარმომადგენლების წინააღმდეგ უდიდეს გამარჯვებას მიაღწიეს, 

როდესაც პროგრესული კლერიკალი მოჰამედ ხათამი მოულოდნელად ხმათა 

70%-ით იქნა არჩეული ქვეყნის პრეზიდენტად. ირანის სახელმწიფოს ახალმა 

მეთაურმა დასავლეთთან შერიგების გაბედული წინადადება წამოაყენა და 

მხარი დაუჭირა კანონის უზენაესობას, ადამიანის უფლებების დაცვასა და 

ქვეყანაში უცხოური კულტურული გავლენის გავრცელებას. პრეზიდენტის 
ამ პროგრესულმა რიტორიკამ იგი ქვეყნის კონსერვატიულ, ანტიდასავლურ 

უმაღლეს ლიდერ აიათოლა ხამენეისა და ხომეინის მემკვიდრეობის ერთგულ 

მის თანამოაზრეებს დააპირისპირა. ახალი საუკუნის დასაწყისში ორთოდო- 

ქსმა კლერიკალებმა კვლავ დაიბრუნეს წამყვანი პოზიცია ირანში და ხათამის

პოლიტიკური რეფორმებისათვის ხელის შეშლასა და კვლავ დასავლეთისად- 

მი მტრული ხომეინის დროინდელი პოლიტიკის დამკვიდრებას შეუდგნენ. 

2005 წლის საპრეზიდენტო არჩევნებში კლერიკალ კონსერვატორთა კან- 

დიდატმა მოჰამად აჰმადინეჟადმა უფრო ზომიერი ყოფილი პრეზიდენტ რა- 

ფსანჯანის წინააღმდეგ გასაოცარი გამარჯვება მოიპოვა. სახელმწიფოს ახა- 

ლი მეთაური ისლამის მესიანისტურ დანიშნულებაზე ალაპარაკდა და მტრად 

გადაიკიდა შეერთებული შტატებიცა და ისრაელიც, როდესაც ისრაელის 

სახელმწიფოს განადგურება მოითხოვა და როდესაც ჰოლოკოსტს მითი უწო- 

და. მაგრამ შეერთებული შტატებისა და მისი მოკავშირეების გაღიზიანება 

განსაკუთრებით თეირანის ორმა პოლიტიკამ გამოიწვია. პირველ რიგში, ეს 

იყო ირანის მთავრობის გადაწყვეტილება ურანის გამდიდრების პროგრამის 

გაღრმავების შესახებ, რომელზე მუშაობა ჯერ კიდევ წინა მთავრობას ჰქონ- 

და დაწყებული. მართალია, აჰმადინეჟადი ამტკიცებდა, რომ ეს პროგრამა, 

ქვეყნის ელექტროენერგიით მომარაგების მიზნით, სამოქალაქო ბირთვუ- 

ლი მრეწველობის განვითარებისაკენ იყო გამიზნული, მაგრამ დასავლეთის 

სადაზვერვო სამსახურები ეჭვობდნენ, რომ პროგრამის ნამდვილი მიზანი 

ბირთვული იარაღის შექმნა იყო. მეორე საკითხი, რომელიც დასავლეთის უკ- 

მაყოფილებას იწვევდა, ირანის მთავრობის მიერ სამხრეთ ლიბანში შიიტური 

მოძრაობა ჰიზბოლას მხარდაჭერა იყო, რომელსაც თეირანი იარაღის ფართო 

არჩევანით ამარაგებდა (მათ შორის რაკეტებით, რომლებსაც ისრაელის წინა- 

აღმდეგ იყენებდნენ). 
ირანი პერიოდულად აჩერებდა ურანის გამდიდრების პროგრამას ე.წ. 

ევროკავშირის სამეულის (დიდი ბრიტანეთი, საფრანგეთი, გერმანია) მიერ 

შეთავაზებული, უსაფრთხოებასთან დაკავშირებული და ეკონომიკური ხა- 

სიათის ინიციატივების სანაცვლოდ. აღნიშნულ სამეულს ირანთან პრობლე– 

მის მოსაგვარებლად მოლაპარაკებების უფლებამოსილება ბუშის ადმინის– 

ტრაციისგან ჰქონდა მინიჭებული. თუმცა, შეთანხმების დეტალებზე უთანხ- 

მოების გაჩენისთანავე, ირანი კვლავ უბრუნდებოდა ბირთვული პროგრამის 

განვითარებას. ირანის მხრიდან პროცესის ასეთ გაჭიანურებაზე საპასუხოდ, 

შეერთებულმა შტატებმა გაეროს უშიშროების საბჭოსგან პირველი რეზო- 

ლუციის მიღებას მიაღწია, რომელიც, ურანის გამდიდრების პროგრამის 

შეწყვეტაზე უარის გამო, ირანის წინააღმდეგ სანქციების დაწესებას ითვა- 

ლისწინებდა. რუსეთი და ჩინეთი, რომლებიც თავდაპირველად თავს იკავებდ- 

ნენ სანქციების მხარდაჭერისგან, შეერთებულ შტატებსა და მის ევროპელ 

მოკავშირეებს შეუერთდნენ. ისრაელი კი რეგულარულად მიანიშნებდა, რომ 

ის, შესაძლოა, იძულებული გამხდარიყო, წინმსწრები იერიში მიეტანა ირანის 

ახალბედა ბირთვულ ობიექტებზე, როგორც მან ეს ერაყის ახლადდაწყებული 

ბირთვული პროგრამის წინააღმდეგ 1981 წელს გააკეთა. 

ამასობაში, შეერთებული შტატების მიერ ერაყის ოკუპაცია მომგებიანი 

აღმოჩნდა ირანისათვის ორი მიზეზით. ერაყში მასობრივი განადგურების

იარაღის აღმოჩენის კუთხით განცდილმა მარცხმა შეერთებული შტატების 

სადაზვერვო სააგენტოების დამაჯერებლობა დააზარალა და, შესაბამისად, 

საფუძველი შეურყია ირანის წინააღმდეგ წინსმწრები სამხედრო მოქმედების 

შესაძლებლობას. გარდა ამისა, სადამ ჰუსეინის დამხობით ირანი ყველაზე 

დიდი მტრისგან გათავისუფლდა. როდესაც ბაღდადში სადამის სუნიტური 

სეკულარული მთავრობა შიიტების მიერ კონტროლირებადმა მთავრობამ 

ჩაანაცვლა, ერაყმა თეირანის მეგობარ შიიტურ ელიტასთან გულითადი ურ- 

თიერთობები დაამყარა. ზოგიერთ დასავლელ ანალიტიკოსს მიაჩნდა, რომ 

ირანი მალე განახორციელებდა საკუთარ გაბედულ განზრახვას და ერაყიდან 

ამერიკული სამხედრო ძალების გასვლისთანავე სპარსეთის ყურეში ჰეგემო- 

ნიას მიაღწევდა. ირანმა უკვე გამოსცადა რაკეტები, რომლებიც ამერიკის 

მოკავშირეების – საუდის არაბეთისა და ისრაელის – ტერიტორიებს აღწევს. 

თეირანის მიერ ბირთვული იარაღის შექმნა კი მოწინააღმდეგეების მხრიდან 

შესაძლო სამხედრო იერიშის ეფექტურ შემაკავებელ ფაქტორს შექმნის და 

სპარსეთის ყურეში ირანის რეგიონულ ამბიციებს გაამყარებს. 

ისრაელ-პალესტინის სამშვიდობო პროცესის განახლება 

1991 წლის ზაფხულში ერაყის წინააღმდეგ მულტინაციონალური სა- 

მხედრო ოპერაციის დადებითი ეფექტი ისრაელსა და მის არაბ მეზობლებს 

შორის სამშვიდობო პროცესზე ამ ოპერაციის გაუთვალისწინებელი შედეგი 

იყო. არაბ-ისრაელის სამშვიდობო პროცესი 1982 წელს ისრაელის მიერ ლი- 

ბანის დაპყრობის შემდეგ, ჩიხში იყო შესული. პირველ რიგში, ერაყის წინა- 

აღმდეგ სამხედრო ოპერაციამ არაბი სახელმწიფოების ერთიანობა შეარყია: 

პალესტინის გათავისუფლების ორგანიზაცია, იორდანია და ლიბია ბაღდადს 

უჭერდნენ მხარს; სირია, ეგვიპტე, საუდის არაბეთი და სპარსეთის ყურის მცი- 

რე ქვეყნები კი ერაყის წინააღმდეგ დასავლეთის კოალიციას შეუერთდნენ. 

არაფატის მიერ სადამ ჰუსეინზე აგრესიის მხარდაჭერაზე საპასუხოდ, საუ- 

დის არაბეთმა და ქუვეითმა დაუყოვნებლივ შეწყვიტეს უხვი ფინანსური 

სუბსიდიები, რომლითაც ისინი პალესტინის განთავისუფლების ორგანიზა- 

ციას ამარაგებდნენ. არაბულ სახელმწიფოებს შორის განხეთქილება, სპარ- 

სეთის ყურის ნავთობის შემოსავლებიდან მიღებული დაფინანსების გარეშე 

დარჩენილი პალესტინის განთავისუფლების ორგანიზაციის დასუსტება და 

დაშლის პირას მყოფი კომუნისტური ბლოკისგან სირიისა და ერაყისათვის 

სამხედრო და ეკონომიკური დახმარების შეწყვეტა ისრაელს უსაფრთხოების 

უპრეცედენტო ხარისხს სთავაზობდა. იმის მიუხედავად, რომ შექმნილმა 

ხელსაყრელმა გეოპოლიტიკურმა გარემომ პრემიერმინისტრ იცხა„ შამირის 

უკომპრომისო ლიკუდის პარტიის ურყევი პოზიცია ვერ შეცვალა, ისრაელის 

საზოგადოებამ მალევე შენიშნა, მანამდე მონოლითური საფრთხის მატარე- 

ბელ არაბულ სამყაროში შექმნილი არეულობიდან გამომდინარე, ხელსაყრე- 

ლი ვითარება. პალესტინის გათავისუფლების ორგანიზაცია, რომელიც სპარ- 

სეთის ყურის კეთილისმყოფელებისა და კრემლის სპონსორების დაკარგვით 

დასუსტებულიყო, უფრო მზად იყო კოპრომისებისათვის, ვიდრე ოდესმე. 

ასადის სირიაც, რომელიც ასევე საბჭოთა ეკონომიკური დახმარებისა და პო- 

ლიტიკური მფარველობის გარეშე დარჩენილიყო, უფრო იოლად მორჩილდე- 

ბოდა ამერიკის ზეწოლას, რომლისგანაც, როგორც ერთადერთი დარჩენილი 

ზესახელმწიფოსაგან, სირია საკომპენსაციო მხარდაჭერას ელოდა. 

ერთ-ერთი მიზეზი, რის გამოც პრეზიდენტმა ბუშმა და მისმა სახელ- 

მწიფო მდივანმა, ჯეიმს ბეიკერმა, 1991 წელს ერაყის წინააღმდეგ რთულად 

წარმოსადგენი კოალიციის შეკრება და შენარჩუნება შეძლეს, მათ მიერ მიცე- 

მული პირობა იყო, რომ სპარსეთის ყურის ომის შემდეგ არაბ-ისრაელელთა 

კონფლიქტის ორმხრივად მისაღები გზით მოგვარებას შეუწყობდა ხელს. 

ისრაელი დიდი ხნის განმავლობაში არიდებდა თავს ტუნისში პალესტინის 

განთავისუფლების ორგანიზაციის ხელმძღვანელობასთან ურთიერთობას,· 

რადგან მიაჩნდა, რომ ამ ორგანიზაციას პოლიტკური მიზნების მიღწევა მხო- 

ლოდ ძალადობის გზით წარმოედგინა და ეჭვობდა, რომ პალესტინის განთა- 

ვისუფლების ორგანიზაციის საბოლოო მიზანი ახლო აღმოსავლეთის რუკი- 

დან ისრაელის გაქრობა იყო. სპარსეთის ყურის ომის დროს არაფატის მიერ 

სადამ ჰუსეინის პოზიციის მხარდაჭერა მაშინ, როდესაც ეს უკანასკნელი ის- 

რაელის ქალაქებს „სკადის“ ტიპის რაკეტებით ბომბავდა, ისრაელის ამ ეჭვს 

ამყარებდა. სპარსეთის ყურის შემდეგ პალესტინის განთავისუფლების ორგა- 

ნიზაციის პოლიტიკურმა სისუსტემ ისრაელის მიერ ოკუპირებულ ტერიტო- 

რიებზე პალესტინის ადგილობრივი ხელმძღვანელობის პრესტიჟი გაამყარა. 

შესაბამისად, ბუშის ადმინისტრაციამ წარმატებით დაარწმუნა შედარებით 

ზომიერ პალესტინელთა ჯგუფი, რომლებიც არ იყვნენ დაკავშირებული პა- 

ლესტინის განთავისუფლების ორგანიზაციასთან, შეხვედროდნენ ისრაელის 

დელეგაციას მადრიდში 1991 წლის ოქტომბრის ბოლოს, როგორც ახლო აღ- 

მოსავლეთის სამშვიდობო მოლაპარაკებებზე იორდანიის ოფიციალური დე- 

ლეგაციის ნაწილი. 1992 წლის ზამთარსა და გაზაფხულზე ბეიკერმა ვაშინგ- 

ტონში კოორდინაცია გაუწია არაბულ სახელმწიფოთა და ისრაელს შორის 

ორმხრივ შეხვედრებს ისეთი ყოვლისმომცველი შეთანხმების მისაღწევად, 

რომელიც მიუწვდომელი რჩებოდა ამერიკის ადმინისტრაციებისათვის მას 

შემდეგ, რაც ჯიმი კარტერმა 1978 წელს კემპ დევიდში წინასწარი და ნაწი- 

ლობრივი გარღვევა მოახდინა. 

ამერიკელთა ამ ენერგიული დიპლომატიური ძალისხმევების მიუხედა- 

ვად, მადრიდისა და ვაშინგტონის შეხვედრებს ორი, მეტად პრობლემატური, 

ფაქტორი აბრკოლებდა: ერთი არსებითი, მეორე კი პროცედურული. ისრაელ- 

პალესტინის პრობლემის მოგვარების არსებითი დაბრკოლება დასავლეთ სა- 

ნაპიროსა და ღაზას სექტორის პოლიტიკური სტატუსი იყო: 1990 წლის მარტ-

ში ისრაელის მმართველი კოალიციიდან ლეიბორისტული პარტიის გასვლის 
შემდეგ, ლიკუდის მთავრობა ამ ორ ოკუპირებულ ტერიტორიაზე ებრაელი 

მოსახლეებისათვის საცხოვრებლების მშენებლობას შეუდგა, რაც ამ ორი 
ტერიტორიის მეტწილად არაბი მოსახლეობისათვის ავტონომიასთან დაკა- 
ვშირებული ნებისმიერი ინიციატივის განხილვას, ბუნებრივია, ართულებდა. 

შამირი ჯიუტად გამორიცხავდა ტერიტორიულ კომპრომისებზე სერიოზულ 
საუბარს, რადგან მიწის არცერთი სანტიმეტრის დათმობას არ აპირებდა 

იქიდან, რასაც იგი ისრაელის ისტორიულად განუყოფელ ნაწილად მიიჩნევ- 

და. მოლაპარაკებებში პროცედურული დაბრკოლება ის იყო, რომ მასში პა- 

ლესტინის განთავისუფლების ორგანიზაცია არ მონაწილეობდა. სპარსეთის 

ყურის ომის შემდეგ დროებით გაუჩინარებული არაფატის ორგანიზაცია 

კვლავ პალესტინის ეროვნული მიზნების ყველაზე პოპულარულ მხარდა- 

მჭერად რჩებოდა საკუთარი ხალხის თვალში. რაც არ უნდა დიდი ყოფილიყო 

შამირის სიძულვილი ამ მოძრაობისა და მისი ქარიზმატული ლიდერის მი- 

მართ, ისრაელსა და პალესტინას შორის ხანგრძლივი მშვიდობის დამყარება 

წარმოუდგენელი იყო გადაწყვეტილებაზე პალესტინის განთავისუფლების 

ორგანიზაციის ხელმოწერის გარეშე. 

1992 წლის განმავლობაში პოლიტიკური ვითარება ახლო აღმოსავლეთ- 

ში ისე შეიცვლა, რომ შეწყვეტილი მოლაპარაკებების განახლება კვლავ 

შესაძლებელი გახდა. პირველი მნიშვნელოვანი გარღვევა ისრაელთან სე- 

რიოზულ მოლაპარაკებებში სირიის უპრეცედენტო მონაწილეობას მოჰყვა. 

სირიის მონაწილეობა მოლაპარაკებებში კი მიუთითებდა ასადის მომეტებულ 

დაინტერესებას „მიწა მშვიდობის სანაცვლოდ“ ფორმატის შეთანხმებით, რა- 

საც, შესაძლოა, გოლანის მაღლობის სირიისათვის დაბრუნება მოჰყოლო- 

და (ისევე, როგორც სადათმა დაუბრუნა ეგვიპტეს სინას ნახევარკუნძული 

თხუთმეტი წლით ადრე) ებრაული სახელმწიფოს აღიარებისა და მისთვის 

უსაფრთხოების გარანტიების მიცემის სანაცვლოდ. მოლაპარაკებაში მეორე 

გარღვევა ისრაელში ივნისის საპარლამენტო არჩევნებში ლეიბორისტული 

პარტიის გამარჯვებას მოჰყვა, რითაც იერუსალიმში მემარჯვენე ლიკუდის 

თხუთმეტწლიანი მმართველობა დასრულდა. ახალმა ლეიბორისტმა პრე- 

მიერმინისტრმა იცხაკ რაბინმა დაუყოვნებლივ შეცვალა შამირის პოლიტიკა 

ოკუპირებული ტერიტორიების მიმართ და იქ ებრაული დასახლებების მშე- 

ნებლობა ნაწილობრივ შეაჩერა. კეთილი ნების ამ ჟესტმა არაბ დელეგატე- 

ბთან უფრო პროდუქტიული საუბრის წარმართვას შეუწყო ხელი მოლაპა- 

რაკებებზე, რომელიც აგვისტოში, შეერთებული შტატების მხარდაჭერით, 

ვაშინგტონში განახლდა. ამ ჟესტის შედეგად, ასევე შესაძლებელი გახდა 

შეერთებული შტატების მიერ ათი მილიარდი დოლარის ღირებულების სა- 

სესხო გარანტიის გაცემა რუსი ებრაელების განსახლებისათვის ისრაელში. 

სესხის გაცემა ბუშის ადმინისტრაციას ჰქონდა შეჩერებული დასავლეთ სანა-

პიროსა და ღაზას სექტორში ლიკუდის მთავრობის მიერ სახლების პროვოკა- 

ციული მშენებლობისათვის სასჯელის სახით. 

საპრეზიდენტო არჩევნებში პრეზიდენტ ბუშისა და მისი ენერგიული 

სახელმწიფო მდივნის მარცხმა დროებით შეაჩერა ახლო აღმოსავლეთ- 

ზე მრავალმიმართულებიანი მოლაპარაკებები, რომელსაც ჯეიმს ბეიკერი 

ჟონგლიორის ოსტატობით უძღვებოდა. ამასობაში, „მიწა მშვიდობის სა- 

ნაცვლოდლ“ შეთანხმებას 115 000 მოწინააღმდეგე გამოუჩნდა ოკუპირებულ 

ტერიტორიებზე მცხოვრები ებრაელი ახალმოსახლეების სახით, რომლებიც, 

ლიკუდის წაქეზებით, თხუთმეტი წლის განმავლობაში გაშენებული ახალი 

დასახლებების მომავლის გამო შიშობდნენ. მეორე მხარეს, დასავლეთ სანა- 

პიროსა და ღაზას სექტორში მოქმედი რადიკალური ისლამური დაჯგუფებე- 

ბი, როგორიცაა ჰამასი და ისლამური ჯიჰადი, ხმამაღლა გმობდნენ არაბების 

შეხვედრებს ებრაული სახელმწიფოს წარმომადგენლებთან ვაშინგტონში, 

როგორც პალესტინური მიზნის ღალატს. 

ოკუპირებულ ტერიტორიებზე ისლამური ექსტრემისტების გავლენის 

ზრდა ტუნისში პალესტინის განთავისუფლების ორგანიზაციის ხელმძღვანე- 

ლობის ხარჯზე ხდებოდა, რომლის სტატუსი, არაბულ სამყაროში ზემოაღწე- 

რილი მოვლენების გამო, შესუსტებულიყო. სირიის გადაწყვეტილებას ახლო 

აღმოსავლეთის მოლაპარაკებებში მონაწილეობის შესახებ პალესტინის გან- 

თავისუფლების ორგანიზაციის სარდლობაშიც სერიოზული მითქმა-მოთქმა 

მოჰყვა. არაფატი შიშობდა, რომ ასადი ისრაელთან სადათის მსგავს ორ- 

მხრივ შეთანხმებას მიაღწევდა, რომლის თანახმად, დასავლეთ სანაპიროსა 

და ღაზაში პალესტინელთა მოთხოვნების ხარჯზე, გოლანის მაღლობზე სი- 

რიის სუვერენიტეტი აღდგებოდა. ისრაელის დაჟინებული მოთხოვნა, რომ 

მოლაპარაკებები წარმართულიყო სხვადასხვა არაბულ დელეგაციასთან 

ცალ-ცალკე და ერთმანეთის მიყოლებით და არა ერთდროულად ერთ მრა- 

ვალმხრივ ფორუმზე, ზრდიდა იმის რისკს, რომ არაბული სახელმწიფოები 

გაწირავდნენ პალესტინის განთავისუფლების ორგანიზაციას საკუთარი 

ეროვნული ინტერესების დასაცავად და ალტრუისტულად არ დაუჭერდნენ 

მხარს სახელმწიფოს გარეშე დარჩენილი პალესტინელებისათვის მშობლიუ- 

რი მიწით უზრუნველყოფას. 

ყველასგან მიტოვების შიშმა არაფატი აიძულა, წინმსწრებად ეცადა 

ებრაელთა სახელმწიფოსთან საკუთარი შეთანხმების მიღწევა. ისრაელში 

განვითარებული ბოლო მოვლენებიც დიდი ხნის მტერთან საერთო ენის გა- 

მონახვას უწყობდა ხელს: ლეიბორისტული პარტია დიდი ხნის განმავლობა- 

ში უჭერდა მხარს პალესტინელებთან ტერიტორიული კომპრომისის იდეას, 

რასაც შამირი მყარად ეწინააღმდეგებოდა. იცხაკ რაბინმა, 1992 წლის ივნის- 

ში ხელისუფლებაში მოსვლის შემდეგ, რამდენჯერმე გამოთქვა თავისი მთა- 

ვრობის დაინტერესება „მიწა მშვიდობის სანაცვლოდ“ შეთანხმებით. სხვა-

დასხვა იდეოლოგიური მრწამსის მქონე ისრაელელები თანდათან გადაღალა 

დასავლეთ სანაპიროსა და ღაზას ოკუპაციასთან დაკავშირებული პოლი- 

ტიკური და ფინანსური ტვირთის სიმძიმემ. მართალია, ინტიფადამ ოკუპირე- 
ბულ ტერიტორიაზე ისრაელის ძალაუფლების შესუსტება ვერ შეძლო, მაინც 

ცხადი გახდა შიდაარეულობის ის მუდმივი საფრთხე, რომელიც კიდევ უფრო 

გამწვავდებოდა ისრაელის კონტროლირებად ტერიტორიებზე პალესტინური 

მოსახლეობის შთამბეჭდავი ზრდის არსებული ტენდენციის პირობებში. და- 

ბოლოს, ოკუპირებულ ტერიტორიებზე რადიკალური ისლამური ჯგუფების 

ჩამოყალიბებამ, რომლებიც პალესტინის განთავისუფლების ორგანიზაციას 

სიფრთხილისა და ზომიერებისათვის გმობდნენ, არაფატის, როგორც ისრაე- 

ლის ნომერი პირველი მტრის, რეპუტაცია ჰამასისა და ისლამური ჯიჰადის 

ფანატიკოსებზე უკეთესი ალტერნატივის რეპუტაციით შეცვალა. 

გარღვევა მოლაპარაკებებზე ოსლოში და 

მოლაპარაკებების შედეგები 

მაშინ, როდესაც ახლო აღმოსავლეთის სამშვიდობო მოლაპარაკებები 

ვაშინგტონში უშედეგოდ ამოიწურა, ისრაელის პრემიერმინისტრმა იცხაკ 

რაბინმა გადაწყვიტა, ეპასუხა არაფატისგან მომავალი სიგნალებისათვის 

და სირიის საკითხიდან პალესტინის, როგორც პრიორიტეტის, საკითხზე გა- 

დაერთო. ოსლოში ნორვეგიის საგარეო საქმეთა მინისტრმა იოჰან იორგენ 

ჰოლსტმა ისრაელისა და პალესტინის განთავისუფლების ორგანიზაციის 

მცირერიცხოვან და უაღრესად შეკრულ დელეგაციებს შორის სრულიად საი- 

დუმლო მოლაპარაკებები მოაწყო. 1993 წლის 20 აგვისტოს ისრაელისა და 

პალესტინის განთავისუფლების ორგანიზაციის წარმომადგენლებმა პარა- 

ფირება გაუკეთეს ე.წ. ოსლოს პრინციპების დეკლარაციას, ხოლო 13 სექტ- 

ემბერს არაფატმა და რაბინმა, პრეზიდენტ ბილ კლინტონის კეთილმოსურნე 

მზერის თანხლებით, ვაშინგტონში ისტორიულ შეთანხმებას მოაწერეს ხელი. 

შეერთებული შტატების ხელმძღვანელობა ინფორმირებული იყო ოსლოშიმი- 

მდინარე მოლაპარაკების შესახებ, თუმცა, შეთანხმების პირობების შესახებ 

მხოლოდ მოლაპარაკებების დასრულების შემდეგ შეიტყვეს. თეთრი სახლის 

ეზოში პალესტინის განთავისუფლების ორგანიზაციის ხელმძღვანელისა და 

ისრაელის პრემიერმინისტრის ხელის ჩამორთმევის ამაღელვებელი სანახაო- 

ბა ისრაელ-პალესტინის კონფლიქტის ისტორიაში გარდამტეხ მომენტს ასა- 

ხავდა. ხელმოწერის ცერემონიამდე ხუთი დღით ადრე, რაბინმა და არაფატმა 

გაცვალეს წერილები, რომლებითაც ისრაელმა აღიარა პალესტინის განთა–- 

ვისუფლების ორგანიზაცია, როგორც პალესტინელი ხალხის ოფიციალური 

წარმომადგენელი, ხოლო პალესტინის განთავისუფლების ორგანიზაციამ 

დაადასტურა ისრაელის არსებობის უფლება და უარი თქვა ძალადობაზე, 

როგორც პოლიტიკური მიზნების მიღწევის საშუალებაზე.

ისრაელსა და პალესტინის განთავისუფლების ორგანიზაციას შორის 

1993 წელს დადებული პაქტის ყველაზე მნიშვნელოვანი საკითხი შესული 

იყო შეთანხმების იმ ნაწილში, რომელიც ორი ოკუპირებული ტერიტორიისა 

და მათი პალესტინელი უმრავლესობების პოლიტიკურ სტატუსს ეხებოდა. 

შეთანხმება ითვალისწინებდა ხუთწლიან გარდამავალ პერიოდს ღაზას სე- 

ქტორზე და დასავლეთ სანაპიროს ქალაქ იერიქონსა და მის შემოგარენზე 

სუვერენიტეტის გადასაცემად. ამ შუალედურ პერიოდში, 1994 წელს დაარ- 

სებული პალესტინის ეროვნული ადმინისტრაცია თანდათანობით გადაი- 

ბარებდა კონტროლს ამ ორი რეგიონის საშინაო საქმეებზე, ხოლო ისრაელი 

ინარჩუნებდა უფლებამოსილებას მათ საგარეო ურთიერთობებსა და ამ რე- 

გიონებში დარჩენილი ებრაული დასახლებების უსაფრთხოებასთან დაკა- 

ვშირებულ ყველა საკითხზე. ბიუროკრატიული გაჭიანურებისა და ორივე 

მხარის უკომპრომისო ფრაქციების მხრიდან ძალადობრივი წინააღმდეგობის 

შემთხვევების მიუხედავად – მაგალითად, ქალაქ ჰევრონის მეჩეთში ფანა- 

ტიკოსი ებრაელი მოსახლის მიერ ლოცვისას ოცდაერთი არაბის დახოცვა, 

პერიოდული თავდასხმები ებრაელ ჯარისკაცებზე, პაქტის მოწინააღმდეგე 

რადიკალურ-ისლამისტი თვითმკვლელების მოწყობილი ტერაქტები – 1994 

წელს ორივე მხარე განაგრძობდა შეთანხმების განხორციელებას. ისრაელე- 

ლი სამხედროები და საჯარო მოსამსახურეები თანდათან უთმობდნენ საკუ- 

თარ ფუნქციებს პალესტინის ხელახლა დაარსებულ პოლიციასა და ადმინის- 

ტრაციულ დაწესებულებებს. მოგვიანებით, არაფატი ისტორიული ვიზიტით 

ეწვია ლტოლვილთა ბანაკებს ღაზაში, სადაც მას ხალხი მგზნებარე ოვაციე- 

ბით შეეგება. საერთაშორისო დონორები და, პირველ რიგში, მსოფლიო ბანკი, 

საკმარისი საგადასახადო შემოსავლების მოგროვებამდე, პალესტინის ერო- 

ვნული ადმინისტრაციის ბიუჯეტის დასაბალანსებლად სახსრებს გზავნიდ- 

ნენ. როდესაც ხელისუფლების გადაცემის ეს პირველი ეტაპი დასრულდა, 

იასერ არაფატმა, იცხაკ რაბინმა და ისრაელის საგარეო საქმეთა მინისტრმა 

შიმონ პერესმა ერთად, 1994 წელს, ახლო აღმოსავლეთში ხანგრძლივი მშვი- 

დობის მისაღწევად ინოვაციური ძალისხმევის გამო, მშვიდობის დარგში ნო- 

ბელის პრემია მიიღეს. 

პალესტინის განთავისუფლების ორგანიზაციისა და ისრაელის სამშვი- 

დობო შეთანმხების მიერ გამოტოვებული საკითხები, რა თქმა უნდა, ყველა- 

ზე გადაუჭრელ პრობლემებს წარმოადგენდნენ. ერთ-ერთი ასეთი საკითხი 

იერუსალიმის – ებრაელთა და მუსლიმთა რწმენით, წმინდა ქალაქის – მო- 

მავალი სტატუსი იყო. იერუსალიმი ისრაელსა და იორდანიას შორის 1948 

წელს გაიყო და, ბოლოს, ექვსდღიანი ომის შემდეგ, ისრაელის კონტროლის 

ქვეშ გაერთიანდა. მეორე პრობლემა პალესტინელი ლტოლვილებისა და მათი 

შთამომავლობის უკმაყოფილება იყო, რომლებმაც საკუთარი სახლები 1948 

წელს პირველი არაბ-ისრაელის ომის დროს დატოვეს და ახლო აღმოსავლე-

ახლო აღმოსავლეთში მშვიდობის მიღწევის ნაადრევი იმედი: ისრაელის პრემიერმინის- 

ტრი იცხაკ რაბინი და პალესტინის განთავისუფლების ორგანიზაციის ლიდერი იასერ არა- 

ფატი, პრეზიდენტ ბილ კლინტონის თანდასწრებით, 1993 წლის 13 სექტემბერს, თეთრი 

სახლის ეზოში ხელს ართმევენ ერთმანეთს. ცერემონიაზე ხელი მოეწერა მანამდე ნორვე- 

გიის დედაქალაქ ოსლოში მოლაპარაკებულ მშვიდობის პრინციპების დეკლარაციას, რომე- 

ლიც ითვალისწინებდა ღაზადან და დასავლეთ სანაპიროდან ისრაელის სამხედრო ძალების 

გაყვანას და 1999 წლის თებერვალში საბოლოო შეთანხმების მიღწევას. „სამშვიდობო პრო- 

ცესი" ურთიერთბრალდებების ფონზე თანდათან შენელდა და, კლინტონის საპრეზიდენტო 

ვადის ბოლომდე, მთლიანად ჩაიშალა. 

თის ექვს სხვადასხვა ქვეყანაში დასახლდნენ, როგორც ბევრ მათგანს ეგონა, 

დროებით. მიიღებდნენ კი ისინი საკუთარ სამშობლოში დაბრუნების უფლე- 

ბას? რა პირობებით? რა პოლიტიკური მომავალი არსებობდა დასავლეთ სა- 

ნაპიროსთვის ქალაქ იერიქონის პალესტინური ანკლავის მიღმა? რამდენად 

შეიძლებოდა პოლიტიკური ავტონომიის პრინციპის გაფართოება ისე, რომ 

ისრაელის მოქალაქეებს უსაფრთხოების დამაჯერებელი გარანტიები არ 

დაეკარგათ? მომავალ მოლაპარაკებებს ასევე უნდა გადაეწყვიტა იმ უამრავი 

ებრაული დასახლების ბედი, რომლებიც მეტწილად არაბებით დასახლებულ 

დასავლეთ სანაპიროს ტერიტორიიაზე იყო მიმოფანტული და რომელსაც ბე- 

ვრი ისრაელელი მიესალმებოდა, როგორც ძველი ბიბლიური დროის ისრაე- 

ლის აღდგენის პროცესის დასაწყისს, ხოლო არაბებისთვის კი ეს პალესტინის 

თვითგამორკვევის ხელის შემშლელ დაბრკოლებას წარმოადგენდა.

C#7/     
პალესტინა: დასავლეთი სანაპირო, ღაზა და პალესტინის მომავალი 

სახელმწიფოს კონტურები 

ისრაელსა და პალესტინის განთავისუფლების ორგანიზაციას შორის ამ 

მიმდინარე საკითხების გარდა, გადასაწყვეტი რჩებოდა ებრაელთა სახელ- 

მწიფოსა და იორდანიასა თუ სირიას შორის ურთიერთობებიც. ამ მხრივ 

მთავარი გარღვევა 1994 წელს მოხდა, როდესაც იორდანიის მეფე ჰუსეინი

სწრაფად გაჰყვა არაფატის გაკვალულ გზას და ვაშინგტონში გამართულ 

ცერემონიაზე რაბინთან ომისგან თავის შეკავების პაქტზე მოაწერა ხელი. 

მომდევნო ოქტომბრის თვეში ისინი პრეზიდენტ კლინტონთან ერთად ის- 

რაელ-იორდანიის საზღვარზე შეიკრიბნენ და ორ მეზობელ ქვეყანას შორის 

ორმოცდაექვსწლიანი საომარი მდგომარეობის დასრულება გამოაცხადეს. 

ამრიგად, იორდანია მეორე არაბული სახელმწიფო გახდა, 1979 წელს ეგვიპ- 

ტის შემდეგ, რომელიც ებრაულ სახელმწიფოსთან სრული დიპლომატიური 

და ეკონომიკური ურთიერთობების დამყარებას დასთანხმდა. რამდენადაც 

იორდანიას მანამდე უკვე შეეწყვიტა 1967 წლის ომის დროს დაკარგული და- 

სავლეთ სანაპიროს დაბრუნების პრეტენზიები, ჰუსეინს ისრაელის მიმართ 

ტერიტორიული მოთხოვნები არ წამოუყენებია და, შესაბამისად, რაბინთან 

ურთიერთგაგებასაც სწრაფად მიაღწია. 

შეერთებული შტატების დაჟინებული მოწოდებების შედეგად, ისრაელმა 

და პალესტინის განთავისუფლების ორგანიზაციამ 1995 წელს ხელი მოაწე- 

რეს შუალედურ შეთანხმებას ოთხი წლის განმავლობაში 1993 წლის ოსლოს 

შეთანხმების ყველაზე მნიშვნელოვანი დებულებების განხორციელების 

თაობაზე. ვიდრე ისრაელისა და პალესტინის წარმომადგენლები შეთანხმების 

დეტალებზე ვერ რიგდებოდნენ, შერიგების მოწინააღმდეგე ექსტრემისტე- 

ბმა ორივე მხარეს ყველაფერი გააკეთეს, რათა ორმხრივად მისაღები კომ- 

პრომისი ვერ მიღწეულიყო. პალესტინის განთავისუფლების ორგანიზაციის 

მიმართ მმართველი ლეიბორისტული პარტიის მიერ გაკეთებული კომპრო- 

მისების მოწინააღმდეგე ლიკუდის პარტიის მწვავე რიტორიკული კამპანიის 

ფონზე, 1996 წლის 4 ნოემბერს ისრაელის პრემიერმინისტრი იცხაკ რაბინი 

მოკლეს. მკვლელობა კონფლიქტის მშვიდობიანი მოგვარების ებრაელმა 

მოწინააღმდეგემ ჩაიდინა. ასე გამოასალმეს სიცოცხლეს ისრაელის 1967 

წლის სამხედრო გამარჯვების არქტიტექტორი, რომელმაც ოცდახუთ წელზე 

მეტი ებრაული სახელმწიფოს დაცვას შეალია და ეს მაშინ, როდესაც მან არ- 

ჩევანი არაბ-ისრაელის კონფლიქტის დიპლომატიურ მოგვარებაზე გააკეთა. 

1996 წლის გაზაფხულზე ჰამასმაც შეიტანა თავისი წვლილი არაფატის ახალი 

შემრიგებლური პოლიტიკისათვის ძირის გამოთხრაში და სამშვიდობო პრო- 

ცესისათვის ხელის შესაშლელად არაერთი ტერორისტული თავდასხმა განა- 

ხორციელა, რომელსაც ისრაელის რამდენიმე ქალაქში სამოცამდე სამოქალა– 

ქო პირი შეეწირა. ამ ძალადობის ტალღის მიუხედავად, რაბინის მემკვიდრე 

შიმონ პერესმა 1995 წლის სექტემბერში არაფატთან მიღწეული შეთანხმებით 

გათვალისწინებული მნიშვნელოვანი ვადლებულების შესრულება შეძლო, 

რომელიც წლის ბოლომდე დასავლეთ სანაპიროს ექვს ქალაქზე (რამალასა 

და ბეთლემის ჩათვლით) სამხედრო ძალაუფლების ისრაელის არმიიდან პა- 

ლესტინის ეროვნული ადმინისტრაციისათვის გადაცემას ითვალისწინებდა. 

დასავლეთ სანაპიროდან ისრაელის გამოსვლის ამ პირველი ეტაპის შემდეგ,



780 ნაწილიI" >« მეოცე საუკუნის მსოფლიო 

არაფატის მხარდამჭერებმა უზარმაზარი გამარჯვება მოიპოვეს 1996 წლის 

20 იანვარს პალესტინის საკანონმდებლო საბჭოს პირველ არჩევნებში. არა- 

ფატის ამ გამარჯვებამ მის მოწინააღმდეგეებზე ნათელი გახადა, რომ პალეს- 

ტინელების დიდი უმრავლესობა კონფლიქტის მშვიდობიანად მოგვარებას 

უჭერდა მხარს. 

იმ ვითარებაში, როდესაც ეგვიპტე, იორდანია და პალესტინის განთა- 

ვისუფლების ორგანიზაცია სამშვიდობო მოლაპარაკებებს აწარმოებდა ის- 

რაელთან, ზოგიერთ ოპტიმისტურად განწყობილ დამკვირვებელს ისრაელში 

გაუჩნდა მოლოდინი, რომ რეალური ხდებოდა საერთო ეკონომიკურ ინტე- 

რესზე დაფუძნებული სამშვიდობო შეთანხმების მიღწევა, რომელიც ძველ 

სამხედრო კონფლიქტებსა და პოლიტიკურ დაპირისპირებებს ისტორიის სა- 

ნაგვეზე მოისროდა. თუ საფრანგეთმა და გერმანიამ შეძლეს ძველი სიძულვი- 

ლის დაძლევა და ერთად ჩაუდგნენ სათავეში ევროპაში ზესახელმწიფოებრივ 

თანამშრომლობას, რატომ ვერ შეძლებდნენ ისრაელი და მისი არაბი მეზო- 

ბლები საერთო ენის გამონახვას ორმხრივად სასარგებლო ეკონომიკური 

განვითარებისა და რეგიონული ინტეგრაციის საფუძველზე? ამ ოპტიმისტურ 

განწყობას სერიოზული დარტყმა მიაყენა 1996 წლის მაისში ისრაელის ლიკუ- 

დის მთავრობის არჩევამ. იმის მიუხედავად, რომ ლიკუდის პარტიამ ძალიან 

მცირე უპირატესობით გაიმარჯვა, პრემიერმინისტრმა ბენიამინ ნეთანიაჰუმ 

1993 წლის ოსლოს შეთანხმების გადახედვის კამპანიის საშუალებით შიმონ 

პერესის ლეიბორისტული პარტია მთავრობიდან განდევნა. რელიგიურ და 

მემარჯვენე ნაციონალისტ პარტიებზე დამოკიდებულებამ ნეთანიაჰუს ახალ 

მთავრობას დასავლეთ სანაპიროზე ებრაული დასახლებების მნიშვნელოვა- 

ნი გაფართოების მხარდაჭერისა და დაფინანსებისაკენ უბიძგა. შესაბამისად, 

1996 წლის ბოლომდე დასავლეთ სანაპიროზე ებრაული მოსახლეობის რაო- 

დენობამ 150 000-ს მიაღწია. ებრაელთა განსახლების ამ აგრესიულმა პო- 

ლიტიკამ კიდევ უფრო მტრულად განაწყო პალესტინელები, ზიანი მიაყენა 

არაფატის პოლიტიკის დამაჯერებლობას მისი ამომრჩევლების წინაშე და ჰა- 

მასისა და მშვიდობიანი მოლაპარაკებების სხვა მოწინააღმდეგეთა პოზიცია 

გაამყარა. 

პალესტინის ეროვნული ადმინისტრაციის ხელმძღვანელი უმწეო აღ- 

მოჩნდა დასავლეთ სანაპიროზე მის მიერვე კონტროლირებად ტერიტორიასა 

თუ საკუთრივ ისრაელში სამშვიდობო მოლაპარაკებების მოწინააღმდეგე- 

თა მიერ ჩადენილი ძალადობრივი აქტების შეკავების მხრივაც. ნეთანიაჰუ 

თვითმკვლელი ტერორისტების თითოეულ აქტს პალესტინელი მუშებისათ- 

ვის ისრაელის საზღვრის დაკეტვით (რაც ამ უკანასკნელთა ეკონომიკურ 

სიდუხჭირეს იწვევდა) და ებრაული დასახლებების მშენებლობის აჩქარებით 

(რაც ძირს უთხრიდა არაფატის განცხადებებს, რომ სამშვიდობო მოლაპარა- 

კებები დასავლეთ სანაპიროს პალესტინელი მოსახლეობისათვის სასარგე-

ბლო შედეგენს მოიტანდა) პასუხობდა. არაფატსა და ნეთანიაჰუს ხანგრძლი- 

ვი მშვიდობის მისაღწევად აუცილებელირისკების გაწევაში მათივე ამომრჩე- 

ველი ზღუდავდა. პალესტინის ეროვნული ადმინისტრაციის ლიდერი ჰამასის 

შევიწროებას ვერ ბედავდა იმის შიშით, რომ ამას პალესტინური მოძრაობის 

შიგნით დაპირისპირება არ მოჰყოლოდა, რაც მისივე ორგანიზაციის წამყვან 

პოზიციას შეიძლებოდა დამუქრებოდა განსაკუთრებით მაშინ, როდესაც 

არ წყდებოდა კრიტიკა ადმინისტრაციაში არსებული აღვირახსნილი კორუ- 

ფციისა და მისი ავ:ტორიტარული მმართველობის სტილის გამო. ისრაელის 

პრემიერმინისტრს კი, სამთავრობო კოალიციაში მისი პარტიის მეტად მცირე 

უპირატესობის გამო, მუდმივად სჭირდებოდა, ანგარიში გაეწია იმ სამთავრო- 

ბო ძალებისთვის, რომლებიც დასავლეთ სანაპიროზე ებრაული დასახლებე- 

ბის გაფართოებას უჭერდნენ მხარს. 1999 წლის საპარლამენტო არჩევნებში 

უფრო შემრიგებლური პოზიციის მქონე ლეიბორისტულმა პარტიამ გაიმარ- 

ჯვა და მთავრობის სათავეში პარტიის ლიდერი ეჰუდ ბარაკი მოვიდა იმ პი- 

რობით, რომ მიძინებულ სამშვიდობო პროცესს ახალ სულს შთაბერავდა. ბა- 

რაკი ხელისუფლებაში მოსვლისთანავე შეეცადა, განეახლებინა შეწყვეტილი 

მოლაპარაკებები პალესტინის ეროვნულ ადმინისტრაციასთან დასავლეთ 

სანაპიროსთან დაკავშირებით, ხოლო სირიასთან –– გოლანის მაღლობთან 

დაკავშირებით. 

სამშვიდობო პროცესის ჩაშლა 

მას შემდეგ, რაც ეჰუდ ბარაკმა არაფატთან „საბოლოო სტატუსის მო- 

ლაპარაკებების“ დაწყების შესახებ შეთანხმებას მიაღწია, პრეზიდენტმა ბილ 

კლინტონმა ისრაელელი და პალესტინელი ლიდერები კემპ დევიდში მიიწ- 

ვია მოლაპარაკებებისათვის, რომელიც 2000 წლის ივლისში უწყვეტი სესიის 

სახით ორი კვირის განმავლობაში გაგრძელდა. საკუთარი წინადადების წერი- 

ლობით წარმოდგენა არცერთ მხარეს არ სურდა, მაგრამ ეჰუდ ბარაკმა (კლინ- 

ტონის თანხმობით) ზეპირად წარმოადგინა „მოლაპარაკებების საფუძვლე- 

ბი", რომელიც მეტად გაბედულ და გულუხვ ინიციატივებს მოიცავდა, მათ 

შორის პალესტინის სუვერენიტეტს დასავლეთ სანაპიროს 90 პროცენტზე 

მეტ ტერიტორიაზე და იერუსალიმის მუსლიმურ და ქრისტიანულ უბნებზე. 

შემხვედრი ინიციატივების წარმოდგენის ნაცვლად, არაფატმა იერუსალიმის 

ყველა იმ ნაწილზე მოითხოვა სრული სუვერენიტეტი, რომლებიც ისრაელმა 

1967 წლის ომის დროს დაიპყრო. ამ დათმობაზე კი ეჰუდ ბარაკი ვერასოდეს 

წავიდოდა, რადგან ეს ებრაული უბნის და, შესაბამისად, „გოდების კედლის” 

დაკარგვასაც ნიშნავდა. პალესტინელთა ლიდერმა ასევე გაიმეორა 1948 

წლის ომისდროინდელი პალესტინელი ლტოლვილების ისრაელის 1967-წლა- 

მდელ ტერიტორიაზე „დაბრუნების უფლება", რაც ისრაელელებისათვის 

შეთანხმებას შეუძლებელს ხდიდა, რადგან ამ პირობის შესრულება ებრაელ-

თა სახელმწიფოში ებრაელების რაოდენობრივ უპირატესობას დაემუქრე- 

ბოდა. სამიტი ისევე წარუმატებლად დასრულდა, როგორც სხვა დანარჩენი 

შეხვედრები ისრაელელ და პალესტინელ წარმომადგენლებს შორის კლინტო- 

ნის პრეზიდენტობის მთელი ვადის განმავლობაში. 

მოლაპარაკებებით შეთანხმების მიღწევისა და პალესტინური სახელმწი- 

ფოს შექმნის უკანასკნელი იმედი საბოლოოდ გაქრა, როდესაც 2000 წლის 

სექტემბერში მემარჯვენე ოპოზიციის ლიდერი არიელ შარონი იერუსალიმში 

ებრაელთა წმინდა სალოცავს „ტაძრის მთას“ ეწვია, სადაც ასევე მდებარე- 

ობდა ალ-აყსას მეჩეთი და ადგილი, საიდანაც, გადმოცემის თანახმად, მოჰა- 

მედი ზეცად ამაღლდა. 1982 წელს ბეირუთში პალესტინელი ლტოლვილების 

მკვლელობასთან ირიბი კავშირის გამო, პალესტინელებისგან საძულველი 

ისრაელელი ლიდერის ისლამისათვის მესამე უწმინდეს სალოცავთან პრო- 

ვოკაციულ გამოჩენას დასავლეთ სანაპიროსა და ღაზაში დიდი არეულობა 

და, შემდეგ უკვე, სისხლისღვრაც მოჰყვა, რასაც, საბოლოოდ, „მეორე ინ- 

ტიფადა“ ეწოდა. ამ ძალადობასა და კემპ დევიდში ეჰუდ ბარაკის მიერ არა- 

ფატის მიმართ გაკეთებული დათმობების შესახებ გაჟონილ ინფორმაციაზე 

საპასუხოდ, ისრაელის მოსახლეობამ 2001 წლის თებერვლის არჩევნებში 

ლეიბორისტული პარტია აღარ აირჩია და ხელისუფლების სათავეში არიელ 

შარონი მოვიდა, რომელსაც პალესტინელთა ამბოხების ჩახშობა ჰქონდა 

განზრახული. პალესტინელ თვითმკვლელთა ტერორისტულმა აქტებმა და- 

სავლეთ სანაპიროსა და საკუთრივ ისრაელში და ისრაელის უმკაცრესმა 

საპასუხო ღონისძიებებმა ოსლოს სამშვიდობო პროცესს საბოლოო წერ- 

ტილი დაუსვა. არიელ შარონმა ჯერ ბრალი დასდო არაფატს ისრაელელი 

მშვიდობიანი მოსახლეობის წინააღმდეგ თვითმკვლელთა ტერორისტული 

აქტებისა და შეიარალებული თავდასხმების სანქციონირებაში და შემდეგ 

პალესტინელ ლიდერს მისსავე დაბომბილ შტაბბინაში, ქ. რამალაში, ფაქტო- 

ბრივად, შინაპატიმრობა მიუსაჯა. არაფატთან ურთიერთობას თავს არი- 

დებდა ვაშინგტონში ბუშის ახალი ადმინისტრაციაც, რომელიც 2003 წელს 

გამოქვეყნებული „გზამკვლევის“ შესაბამისად, პალესტინური სახელმწიფოს 

შესაქმნელად მოლაპარაკებების დაწყებისათვის პალესტინის წარმომადგე- 

ნელ ალტერნატიურ მხარეს ეძებდა. თუმცა, პროგრესს ხელს უშლიდა ისრაე- 

ლის მოქალაქეების წინააღმდეგ რეგულარული ტერორისტული აქტები და 

ისრაელის გარდაუვალი რეპრესალიები, რომელიც პალესტინელთა შორის 

მნიშვნელოვან მსხვერპლს იწვევდა. 

ამასობაში, ისრაელის მთავრობის სათავეში მყოფმა უკომპრომისო ლი- 

დერმა ისრაელში არსებულ ავისმომასწავებელ დემოგრაფიულ ტენდენციას 

მიაქცია ყურადღება: პალესტინელთა შობადობის მაღალი დონე 1967 წლის 

ომის შედეგად ისრაელის მიერ ოკუპირებულ ტერიტორიებზე და ებრაული 

დიასპორიდან ისრაელში ემიგრაციის დაბალი დონე ერთად ნიშნავდა, რომ

ახლო მომავალში ისრაელის კონტროლირებად ტერიტორიაზე მცხოვრები 

ებრაელები უმცირესობაში აღმოჩნდებოდნენ. თუ ქვეყანა დემოკრატიული 

მმართველობის შენარჩუნებას აპირებდა, მას აუცილებლად მოუწევდა პა- 

ლესტინელი უმრავლესობისათვის ხმის უფლების მინიჭება, რაც ისრაელის, 

როგორც ებრაული სახელმწიფოს, განსაკუთრებულ სტატუსს დაემუქრებო– 

და. თუ ისრაელი ებრაულ სახელმწიფოდ დარჩენას ისურვებდა და პალესტი- 

ნელებს სრულ პოლიტიკურ უფლებებზე უარს ეტყოდა, ქვეყანა დემოკრა- 
ტიული ალარ იქნებოდა. ამ დილემის გადასაჭრელად შარონმა განაცხადა, 

რომ 2003 წლის ბოლომდე ცალმხრივად აიღებდა ებრაელთა დასახლებებს 

ღაზადან (რომელსაც 2004 წლიდან პალესტინის ეროვნული ადმინისტრაცია 

მართავდა) და დასავლეთ სანაპიროს დიდი ნაწილიდან, რათა ევაკუირებულ 

ტერიტორიაზე პალესტინის სახელმწიფოს შექმნა გამხდარიყო შესაძლებელი. 

დასავლეთ სანაპიროს საზღვრებს გასწვრივ გაშენებული უსაფრთხოების კე- 

დელი, რომლის მშენებლობა შარონმა ერთი წლით ადრე დაიწყო და რომელიც 

ებრაული დასახლებების მიღმა რამდენიმე მილით პალესტინის ტერიტორია- 

ზე იჭრებოდა, შესაძლებელს გახდიდა, რომ ყოფილ ოკუპირებულ ტერიტო- 

რიებზე ოდნავ გაფართოებულ ისრაელს პალესტინის სახელმწიფოსთან ერ- 

თად უსაფრთხოების პირობებში ეარსება. 

2004 წელს იასერ არაფატის სიკვდილმა და მისმა შეცვლამ უფრო შემ- 

რიგებლური პოზიციის მატარებელი მაჰმუდ აბასით (ხალხში აბუ მაზენად 

ცნობილი), პალესტინელების მიმართ ისრაელის პოლიტიკის ასეთი რადიკა- 

ლური ცვლილების განხორციელება გააადვილა. 2005 წლის ზაფხულში ის- 

რაელის თავდაცვის ძალებმა 8 500 მოსახლე ძალით გამოასახლეს ღაზადან, 

ხოლო ოთხი ებრაული დასახლება დასავლეთ სანაპიროზე მთლიანად აიღეს. 

შარონი, რომელმაც კადიმას სახელწოდებით ცნობილი პოლიტიკური პარტია 

შექმნა მას შემდეგ, რაც მისი მემარჯვენე ლიკუდის პარტია მისსავე ახალ 

პოლიტიკას არ დაეთანხმა, 2006 წლის იანვარში განმეორებითი ინსულტების 

გამო კომატოზურ მდგომარეობაში ჩავარდა. მისი შემცვლელი ეჰუდ ოლმერ- 

ტი ასევე უკომპრომისო პოლიტიკის ყოფილი მომხრე იყო და ოკუპირებული 

ტერიტორიებიდან ცალმხრივი გასვლის პოლიტიკას ნელი მოქმედების დე- 

მოგრაფიული ბომბის გაცნობის შემდეგ დაუჭირა მხარი. ახალმა პრემიერმი- 

ნისტრმა (არჩევნებში დამაჯერებელი გამარჯვებით წაქეზებულმა) ცნობილი 

გახადა თავისი ახალი გაბედული გეგმა უსაფრთხოების კედლის გადაწე- 

ვის თაობაზე. გეგმა უსაფრთხოების კედლის შიგნით დასავლეთ სანაპიროს 

უფრო მცირე ტერიტორიას აქცევდა და დანარჩენი ტერიტორიის პალესტი- 

ნის სახელმწიფოსათვის გადაცემას ითვალისწინებდა. 

თუმცა, ორმა შემთხვევამ ჩანასახშივე გაანადგურა სამშვიდობო პრო- 

ცესის ეს იმედის მომცემი ტენდენცია. რადიკალური ისლამური მოძრაო- 

ბა ჰამასი (არაბულად ეს სიტყვა ენთუზიაზმს/თავგამოდებას ნიშნავს და,

ამავე დროს, „ისლამური წინააღმდეგობის მოძრაობის" აკრონიმია) დიდი 

ხნის განმავლობაში უჭერდა მხარს მთელი პალესტინის ტერიტორიაზე (ის- 

რაელის ჩათვლით) ისლამური სახელმწიფოს შექმნას. ჰამასის ოფიციალუ- 

რი პირები ისევე გმობდნენ პალესტინის განთავისუფლების მოძრაობას და, 

შემდგომ, პალესტინის ეროვნულ ადმინისტრაციას კორუმპირებულობისა 

და მართვის დიქტატორული მეთოდებისათვის, როგორც ისრაელთან მოლა- 

პარაკებებისათვის მზადყოფნის გამო. იმავდროულად, ის საქველმოქმედო 

საქმიანობით იყო დაკავებული და ღაზასა და დასავლეთ სანაპიროს გაღა- 

ტაკებულ მოსახლეობას სოციალურ სამსახურებს სთავაზობდა, რამაც პა- 

ლესტინელთა მასებში მისი პოპულარობა გაზარდა. 2006 წელს პალესტინის 

საკანონმდებლო არჩევნებში პირველი მონაწილეობისას, ჰამასი მსოფლიოს 

გასაოგნებლად პალესტინის საკანონმდებლო ორგანოში ადგილების უმრა- 

ვლესობას დაეპატრონა და აბასის მოძრაობა ფათჰთან ერთად ერთიანობის 

მთავრობა ჩამოაყალიბა, რომლის სათავეშიც ჰამასის მთავარი მებრძოლი 

ჩადგა. არ დააყოვნა შეერთებული შტატების, ევროკავშირისა და სხვა და- 

სავლელი დონორების რეაქციამაც პალესტინის სამთავრობო კოალიციის 

შემადგენლობის მიმართ, რომლის მიზანი ისრაელის სრული განადგურება 

იყო. შედეგად, ამ დონორთა ფინანსური დახმარებები პალესტინის ეროვნუ- 

ლი ადმინისტრაციის კონტროლის გარეთ მყოფი ორგანიზაციებისაკენ გადა- 

მისამართდა. როდესაც ჰამასმა ღაზაში ყველა სამთავრობო დაწესებულებზე 

კონტროლი დაამყარა და ფათჰის წარმომადგენელი თანამდებობის პირები 

საკუთარი კადრებით ჩაანაცვლა, აბასმა ერთიანობის მთავრობა დაითხოვა 

და დასავლეთ სანაპიროზე ჰამასის ლიდერები დააპატიმრა. ამიერიდან პა- 

ლესტინური მოძრაობა ორად გაიხლიჩა – ჰამასს დაქვემდებარებულ ღაზასა 

და ფათჰის მიერ კონტროლირებად დასავლეთ სანაპიროდ (ამ უკანასკნელს 

შეერთებული შტატები, ევროკავშირი და არაბულ სახელმწიფოთა უმრავლე- 

სობა უჭერდა მხარს). ათწლეულის ბოლომდე, ჰამასის უსიტყვო თანხმობით 

ღაზადან ნასროლი პრიმიტიული რაკეტები ისრაელის ქალაქებთან ცვიოდა, 

რასაც ისრაელის სასტიკი საპასუხო ზომები მოჰყვებოდა, რაც, თავის მხრივ, 

ებრაელთა სახელმწიფოს მიმართ პალესტინელთა რისხვას აძლიერებდა. 

ისრაელის ჩრდილოეთით მანამდე განვითარებულმა მოვლენებმა ძირი 

გამოუთხარეს კადიმას მთავრობის გეგმებსაც მტრების მიმართ უფრო 

შემრიგებლური პოლიტიკის გატარების თაობაზე. 2006 წლის ზაფხულში რა- 

დიკალური შიიტური მოძრაობა ჰიზბოლას მიერ (რომელსაც, ჰამასის მსგა- 

ვსად, ირანი აფინანსებდა) ისრაელის ჩრდილოეთის წინააღმდეგ განხორ- 

ციელებულ სარაკეტო თავდასხმებს ოლმერტის მთავრობის განრისხებული 

რეაქცია მოჰყვა, რაც ლიბანის წინააღმდეგ მასიურ საჰაერო და საარტილე- 

რიო იერიშებსა და სახმელეთო თავდასხმაში გამოიხატებოდა. ერთთვიანი 

ბრძოლები, რომელმაც ქვეყნის ინფრასტრუქტურის უმეტესი ნაწილი გაა-



თავი 20 >« ახლო აღმოსავლეთი: მშვიდობის, კეთილდღეობისა და სტაბილურობის უშედეგო ძიება 

ნადგურა და ათასამდე ლიბანელი სამოქალაქო პირი იმსხვერპლა, გაეროს 

ეგიდით მიღწეული ცეცხლის შეწყვეტის შეთანხმებით დასრულდა, რომელ- 

საც მონიტორინგს, ლიბანის უმაქნის არმიასთან ერთად, ლიბანში გაეროს 

დროებითი ძალები (VMLIL) უწევდნენ. ლიბანელი ხალხისა და მათი საკუთრე- 

ბისათვის მიყენებული ზარალის გამო, საერთაშორისო კრიტიკის ფონზე ის- 

რაელის ჯარების ლიბანიდან გამოსვლამ ჰამასს გამარჯვების გამოცხადების 

საშუალება მისცა, მით უმეტეს, რომ ის კვლავ ინარჩუნებდა სამხრეთ ლი- 

ბანში წამყვან პოზიციას და ლიბანის პოლიტიკური პროცესების ერთ-ერთი 

მთავარი მონაწილეც გამხდარიყო. იმ პირობებში, როდესაც ებრაული სახელ- 

მწიფოს განადგურების იდეისადმი ერთგული ჰამასი მოღვაწეობას ღაზაში 

განაგრძობდა, ხოლო ჰიზბოლა – დასავლეთ ლიბანში, როდესაც დასავლეთ 

სანაპიროზე აბუ მაზენის სუსტი და არაპოპულარული მთავრობა პალესტი- 

ნელთა საზოგადოებრივი აზრის მის სასარგებლოდ განწყობას ვერ ახერხებ- 

და, შემდეგ კი 2009 წლის დასაწყისში ისრაელში ქვეყნის სათავეში ბენიამინ 

ნთანიაჰუს მემარჯვენე მთავრობა მოვიდა, ამ დაუსრულებელი კონფლიქტის 

მშვიდობიანი მოგვარების იმედის რამდენიმე ხანმოკლე გაელეების შემდეგ, 

ისრაელ-პალესტინის სამშვიდობო პროცესი კიდევ ერთხელ ჩაიშალა. 

თავი 21 

  2< 

ლათინური ამერიკა: დემოკრატია, 

თავისუფალი ბაზარი და 

რეგიონული უსაფრთხოება 

  

საგანს 

სავაჭრო ლიბერალიზაციის პირველი ნაბიჯები ლათინურ ამერიკაში. მექსიკის პრეზიდენტი კარლოს 

სალინას დე გორტარი, შეერთებული შტატების პრეზიდენტი ჯორჯ ბუში და კანადის პრემიერმინისტრი 

ბრაიან მალრონი ჩრდილოეთ ამერიკის თავისუფალი ვაჭრობის ხელშეკრულების (M#წIV4) ხელმოწერას აღ- 

ნიშნავენ სან ანტონიოში, ტეხასი, 1992 წლის 17 დეკემბერი. სამი ხელმომწერი ქვეყნის საკანონმდებლო ორ- 

განოებში რთული პროცედურების გავლის შემდეგ, მხარეებმა ჩრდილოეთ ამერიკის თავისუფალი ვაჭრო- 

ბის ხელშეკრულების (Mტ614) რატიფიცირება მოახდინეს და ხელშეკრულება 1994 წლის 1 იანვარს ძალაში 

შევიდა. ზოგიერთი დამკვირვებელი სამ სახელმწიფოს შორის სავაჭრო ბარიერების გაუქმებას მიესალმე- 

ბოდა, როგორც თავისუფალი ვაჭრობის მთელს დასავლეთ ნახევარსფეროზე გავრცელების პრეცედენტს. 

თავი 21 >«4 ლათინური ამერიკა: დემოკრატია, თავისუფალი ბაზარი და რეგიონული უსაფრთხოება 

  

თავის შინაარსი 

„ქაშინგტონის კონსენსუსის“ დიდი იმედი 

დემოკრატიზაციის პროგრესი 

პოპულიზმის აღზექება და „ქაშინგტონის კონსენსუსის" ჩაშლა 

ომი ნარკოტიკების წინააღმდეგ 
  

ისევე,როგორც მსოფლიოს ბევრ სხვა რეგიონში,ოთხმოცდაათიანი წლე- 

ბის დასაწყისიდან ლათინური ამერიკის ლოზუნგიც პოლიტიკური დემოკრა- 

ტია და ეკონომიკური ლიბერალიზმი გახდა. თუმცა, დემოკრატიისა და საბა– 

ზრო ეკონომიკისაკენ სვლას წარსულიდან მემკვიდრეობით მიღებული საგა- 

რეო ვალების, ინფლაციის, ეროვნული შემოსავლის განაწილებაში არსებული 

უთანასწორობის, პოლიტიკური კორუფციისა და ძალადობის მუდმივი პრო- 

ბლემები აფერხებდა. კოლუმბიაში, ბოლივიასა და პერუში ნარკოტიკების 

წარმოება ყვაოდა. ჩილე და ვენესუელა ნარკოტიკების ჩრდილოამერიკელ 

მომხმარებლამდე მიტანის სატრანზიტო პუნქტებად ქცეულიყვნენ, ხოლო 

მექსიკა ნარკოტიკების ტრანზიტს განაგრძობდა. ვერც შეერთებული შტა- 

ტებისა და ლათინური ამერიკის მთავრობების ერთობლივი პროგრამა კოკაი- 

ნის კულტურის აღმოსაფხვრელად და ვერც კოლუმბიელი და მექსიკელი 
ნარკოკარტელების წინააღმდეგ წარმოებული მეტად რეკლამირებული კამ- 

პანია პრობლემის მოგვარებაზე სერიოზულ გავლენას ვერ ახდენდა. 

„ვაშინგტონის კონსენსუსის“ დიდი იმედი 

ამ გადაულახავი სირთულეების პირობებში, ლათინური ამერიკის ქვეყ- 

ნების უმრავლესობის მმართველმა ელიტებმა ირწმუნეს, რომ მათი ქვეყ- 

ნების ეკონომიკური ხსნა ეკონომიკური ზრდის საბაზრო სტრატეგიაში 

მდგომარეობდა, რომელსაც წარმატებით ახორციელებდნენ აღმოსავლეთ 

აზიის ახლადინდუსტრიალიზებული სახელმწიფოები. განვითარებისადმი 

ამგვარი მიდგომა პირველმა ჩილეში გენერალ ავგუსტო პინოჩეტის რეჟიმ- 

მა განავითარა ამ ქვეყანაში მძვინვარე ინფლაციის მოსათოკად და მრეწვე- 

ლობის განსავითარებლად. პატრისიო აილვინის სამოქალაქო მთავრობამ 

1973 წელს არმიის მიერ მარქსისტი პრეზიდენტ სალვადორე ალიენდე გო- 

სენსის დამხობის შემდეგ, პირველად ჩატარებულ არჩევნებში გაიმარჯვა და 

1990 წელს პინოჩეტის შემდგომი ხელისუფლება ჩაიბარა. აილვინმა პინოჩე- 

ტის თავისუფალი ბაზრის პოლიტიკა განაგრძო, რითაც მან ჩილეში ეკონო- 

მიკური კრიზისი შეაჩერა. ოთხმოციანი წლების შუაში, როდესაც მექსიკაში 

მკვეთრად შემცირდა საექსპორტო შემოსავლები მსოფლიოში ნავთობის ფა- 

788 ნაწილი" >« მეოცე საუკუნის მსოფლიო 

  

  

' 
– გ L05 #ო960ლ 

ს“ არი 0-3ი #ტ7C4ტMXIC 
ას «სა 0C64ტM 

ს აე 1 V    

    

    

    

       

  

#M69C0 12 #Mახპიპ, ზV 
«2% “ყაჯიე  00MIMCMI ჩნჩსგსC 

თმლა–. < Cსსძვძ 1IსIIIC 
თკნდი0 I თ 

ჩნLI76 ლ ლ ., 
#ხ0II0სM#5 · 
შრსოები MIL-3ს-ჩიო«6 

Cა%2C C6VV#M#ტ 

       

     

    

   

ზM#21L 

   
    

       

   ა”Lმ ჩპ! 
80LIVI# 

    

  

მ#4CI6IC 

0C6#M ნტიტნსა 580 ჩ9MI0» 
ბ§სიIტი 

#06ნ6MIM4 

§3იხძძ0) ჩოპიბი ციცსციMX 
ზყრტილ5 /M(65 ნიზ. 

ბ 500 1000 MM= - წ ”,   
5აი 26 5VჩIM#Mნ VნM 
ლი სორი ნM62ს06L წინMCM CVI#M# 

ჯ ლსწნ ა 
6Cს#00ჩ 

>
>
>
>
>
.
"
-
–
–
_
–
_
–
_
”
”
 

  

შეერთებული შტატები და ლათინური ამერიკა



თავი 21 >«4. ლათინური ამერიკა: დემოკრატია, თავისუფალი ბაზარი და რეგიონული უსაფრთხოება 

სების დაცემის გამო, გაიზარდა საგარეო ვალი, გაღრმავდა საბიუჯეტო დე- 

ფიციტი, სახელმწიფომ ინფლაციაზე ყოველგვარი კონტროლი დაკარგა და 

ქვეყანა ეკონომიკური კატასტროფის წინაშე აღმოჩნდა. სასოწარკვეთილმა 

პრეზიდენტმა კარლოს სალინას დე გორტარიმ თავისუფალი ბაზრის იმავე 

ტექნიკას მიმართა, რომელიც მანამდე ჩილემ გამოიყენა წარმატებით. ოთხ- 

მოცდაათიანი წლების შუამდე ლათინური ამერიკის სახელმწიფოების უმრა- 

ვლესობა თავისუფალი ბაზრის მატარებელს შეახტა: წყდებოდა სახელმწიფო 

სუბსიდიები, მცირდებოდა სავაჭრო ტარიფები და ხელი ეწყობოდა ექსპორტ- 

ზე ორიენტირებულ ეკონომიკურ ზრდას. 

მთავრობის ფინანსური სირთულეებიდან ყველაზე უფრო პოპულარული 

გამოსავალი სახელმწიფო კომპანიების კერძო ინვესტორებისათვის მიყიდვა 

იყო. იმის მიუხედავად, რომ, სოციალისტური იდეოლოგიის გამო, მხოლოდ 

კასტროს კუბა და სანდინისტების ნიკარაგუა განაგრძობდა მრეწველობის 

ნაციონალიზაციას, ლათინური ამერიკის ბევრი ქვეყანა უკვე დიდი ხნის 

განმავლობაში მისდევდა სახელმწიფო კაპიტალიზმის გარკვეულ ფორმას, 

რომლის პირობებშიც სამრეწველო სექტორის მნიშვნელოვანი ნაწილი მთა- 

ვრობას ეკუთვნოდა. ოთხმოცდაათიანი წლების დასაწყისში მექსიკამ, ბრა- 

ზილიამ, არგენტინამ და ვენესუელამ ჩილეს მაგალითს მიბაძეს და არაერ- 

თი სახელმწიფო საწარმო აუქციონის გზით ყველაზე მაღალი ფასის გა- 

დამხდელს მიჰყიდეს. საკუთრებისა და საწარმოებზე კონტროლის ასეთი 

მასობრივი გადაცემის საბაბი სუბსიდირებული სახელმწიფო კომპანიების 

მფლანგველი, არაეფექტური მართვის ფორმებისგან გათავისუფლება და ამ 

ფირმების თავისუფალი ბაზრის კონკურენციისათვის დაქვემდებარება იყო. 

თუმცა, სახელმწიფო აქტივების გასხვისების დამატებითი სარგებელი გაყი- 

დვებიდან იმ ახალი შემოსავლის მიღებასაც უკავშირდებოდა, რომელიც ასე 

ესაჭიროებოდა ამ ქვეყნების სახელმწიფო ხაზინებს მძიმე საშინაო ვალების 

გასასტუმრებლად. 

თავისუფალი ბაზრის პრინციპებისადმი ლათინური ამერიკის ამ ახალ 

მიდრეკილებას, რა თქმა უნდა, ვაშინგტონის დადებითი შეფასება მოჰყვა, 

რამაც, თავის მხრივ, იმედი გაუჩინა მათ, რომ შეერთებულ შტატებთან 

უფრო ახლო სავაჭრო და საინვესტიციო ურთიერთობების განვითარებას 

შეძლებდნენ. მართლაც, მოგვიანებით, ლიბერალური ეკონომიკური პოლი- 

ტიკისადმი ენთუზიაზმს „ვაშინგტონის კონსენსუსი“ ეწოდა. 1990 წელს ბუშის 

ადმინისტრაციამ ასეთი ურთიერთობების დამყარება დასავლეთ ნახევარს- 

ფეროს ქვეყნებს შორის თავისუფალი სავაჭრო ზონის შექმნის იდეით წააქე- 

ზა, ამ ინიციატივას, რომელსაც „წამოწყება ამერიკის ქვეყნებისათვის“ ეწო- 

და, ბევრი დამკვირვებელი აღიქვამდა, როგორც შეერთებული შტატებისაგან 

გაცემულ სადაზღვევო პოლიტიკას იმ დროს, როდესაც ევროპასა და აღმო– 

სავლეთ აზიაში დიდი ეკონომიკური ბლოკები ყალიბდებოდა. თუმცა, ლათი- 

ნური ამერიკის ქვეყნების იმედი ნახევარსფეროების მომცველ გიგანტურ 

სავაჭრო სისტემაში გაერთიანების შესახებ დროებით გაცრუვდა, როდესაც 

ვაშინგტონი უფრო შეზღუდული მასშტაბის მიზანზე – მხოლოდ ჩრდილოეთ 

ამერიკის სამ ქვეყანას შორის სავაჭრო კავშირების გაღრმავებაზე – გადა- 

ერთო. 

ჩრდილოეთ ამერიკის თავისუფალი ვაჭრობის ხელშეკრულებისაკენ 

(M#წI#) პირველი ნაბიჯი შეერთებულ შტატებსა და მის ყველაზე მნიშვნე- . 

ლოვან სავაჭრო პარტნიორ კანადას შორის 1987 წელს დადებული ორმხრივი 

შეთანხმება იყო, რომლის შესაბამისადაც ორი წლის განმავლობაში ტარიფე- 

ბი და სხვა სავაჭრო შეზღუდვები მთლიანად გაუქმდა. მექსიკის პრეზიდენტი 

სალინასი (რომელსაც ახალი მიღწეული ჰქონდა მექსიკის საგარეო სესხთან 

დაკავშირებული მომგებიანი შეთანხმება ქვეყნის საგარეო მევალეებთან და 

თავისუფალი ბაზრის ზემოაღნიშნული ეკონომიკური პროგრამის განხორ- 

ციელება ჰქონდა დაწყებული) მოუწოდებდა ვაშინგტონს, მასთანაც გაეფორ- 

მებინა ისეთივე ორმხრივი სავაჭრო ხელშეკრულება, როგორიც შეერთებულ 

შტატებსა და კანადას შორის მოქმედებდა. ორივე ქვეყნის მთავრობა დადე- 

ბითად აფასებდა მათ ქვეყნებს შორის მზარდი ეკონომიკური კავშირების 

მნიშვნელობას და მათ სამომავლო შედეგებს. მექსიკა უკვე შეერთებული 

შტატების მნიშვნელობით მესამე სავაჭრო პარტნიორი იყო. მისი 90-მილიო- 

ნიანი მოსახლეობა ამერიკული ექსპორტისათვის უზარმაზარ ბაზარს ქმნიდა 

და, ამავე დროს, შედარებით იაფი მუშახელის წყაროს წარმოადგენდა იმ ამე- 

რიკული მრეწველობის დარგებისათვის, რომელთაც საწარმოების რიო გრან- 

დეს სამხრეთით გადმოტანა სურდათ. მექსიკის მთლიანი საგარეო ვაჭრობის 

85 პროცენტი შეერთებულ შტატებზე მოდიოდა, რომელიც სამხრეთელი მე- 

ზობლის ახალი, ექსპორტზე ორიენტირებული მრეწველობისათვის ფართო 

ბაზარს წარმოადგენდა და მას ეკონომიკის განვითარებისათვის დიდი მოცუ- 

ლობის საინვესტიციო კაპიტალს სთავაზობდა. 

ერთმანეთის ექსპორტზე ბარიერების გაუქმებასთან დაკავშირებულ 

ურთიერთსასარგებლო შედეგებში დარწმუნებულმა პრეზიდენტ ბუშისა და 

პრეზიდენტ სალინასის ადმინისტრაციებმა 1990 წლის მარტში ორმხრივი მო- 

ლაპარაკებები წამოიწყეს, რომელსაც, მოგვიანებით, თავისუფალ ვაჭრობაში 

შეერთებული შტატების კიდევ ერთი პარტნიორი – კანადა შეუერთდა. 1992 

წელს ჩრდილოეთ ამერიკის სამი სახელმწიფოს ლიდერებმა ხელი მოაწერეს 

სამმხრივ კომპლექსურ ხელშეკრულებას, რომელიც ოცი წლის განმავლო- 

ბაში სამივე ქვეყანას შორის თავისუფალი ვაჭრობის ყველა დაბრკოლების 

გაუქმებას ითვალისწინებდა. ჩრდილოეთ ამერიკის თავისუფალი ვაჭრობის 

ხელშეკრულებას (M#ჩIV#) სამი ქვეყნის საკანონმდებლო ორგანოებმა მომდე- 

ვნო წელს გაუკეთეს რატიფიცირება და 1994 წლის პირველ იანვარს ხელშე- 

კრულება ძალაში შევიდა. :



თავი 21 >«. ლათინური ამერიკა: დემოკრატია, თავისუფალი ბაზარი და რეგიონული უსაფრთხოება 791 

დასავლეთ ნახევარსფეროს სხვა სახელმწიფოების პოლიტიკური და ბიზ- 

ნესელიტები წუხდნენ, რომ ამერიკის საგარეო ვაჭრობისა და ინვესტიციების 

მექსიკისაკენ გადართვა მათ აშკარად არახელსაყრელ პირობებშიჩააყენებდა. 

თავისუფალი ვაჭრობის ხელშეკრულება (M#MI#) 370 მილიონ მომხმარებელს 

აერთიანებდა, მისი წარმოება კი ყოველწლიურად 6 ტრილიონ დოლარს 

აღწევდა. შესაბამისად, ლათინური ამერიკის ქვეყნები, ჩრდილოეთ ამერიკის 

თავისუფალი ვაჭრობის ხელშეკრულების (M#წI#) გარეთ დარჩენის საკომ- 

პენსაციოდ, სასწრაფოდ შეუდგენენ სუბრეგიონული სავაჭრო შეთანხმების 

მომზადებას. ბევრი ოფიციალური პირი და ბიზნესმენი იმედს არ კარგავდა, 

რომ ლათინური ამერიკის ქვეყნებს შორის პროტექციონისტული ბარიერების 

გაუქმებით ისინი მათი ქვეყნების ეკონომიკას იმ დღისთვის ამზადებდნენ, 

როდესაც ჩრდილოეთამერიკული სავაჭრო ზონა სამხრეთისკენაც გაფარ- 

თოვდებოდა. 1991 წელს სამხრეთ ამერიკის ე.წ. სამხრეთ კონუსზე მდებარე 

ოთხმა სახელმწიფომ – არგენტინამ, ბრაზილიამ, პარაგვაიმ და ურუგვაიმ – 

რეგიონული ერთიანი ბაზარი შევმსეს (M6ICმძ0 Cიოყი ძCI 5სI – მერკოსური), 

რომლის საბოლოომიზანი ყველა ინტერრეგიონულის სავაჭრო ბარიერის გაუ- 

ქმება იყო. ახალი საბაჟო კავშირის უპირატესობები უკვე 1993 წელს გახდა 

ნათელი, როდესაც რეგიონის შიდავაჭრობა სამი წლის განმავლობაში ორი 

მესამედით გაიზარდა. 1992 წელს, უკვე არსებულმა ანდების გაერთიანების 

წევრმა სახელმწიფოებმა – ბოლივიამ, კოლუმბიამ, ეკვადორმა, პერუმ და ვე– 

ნესუელამ – ყველა სავაჭრო ტარიფი გააუქმეს, რის შედეგადაც, მომდევნო 

წელს ანდების რეგიონის შიდავაჭრობა 30 პროცენტით გაიზარდა. 1992 წელს 

კარიბის ზღვის რეგიონის ქვეყნებმაც ერთიანი ბაზრის (CმIIC00=) შექმნის გეგ- 

მა შეიმუშავეს და 1963 წელს შექმნილი და მას შემდეგ უმოქმედო ცენტრალუ- 

რი ამერიკის ერთიანი ბაზრის ექვსმა წევრმა სახელმწიფომ 1993 წელს ხელი 

მოაწერა შეთანხმებას ერთმანეთში სავაჭრო ბარიერების სრული გაუქმების 

შესახებ. 

ოთხმოცდაათიან წლებში ლათინური ამერიკის ქვეყნებში თავისუფალი 

ვაჭრობის არაჩვეულებრივ გავრცელებას თან გარე სამყაროსადმი მეტი 

გახსნილობაც ახლდა. უცხოურ ნაწარმზე ლათინური ამერიკის ქვეყნების 

მიერ დაწესებული სავაჭრო ტარიფის საშუალო მაჩვენებელმა I985 წელს 

56 პროცენტიდან 1993 წელს 15 პროცენტამდე დაიწია. პროტექციონისტუ- 

ლი ზომების შემცირებიდან ყველაზე მეტ სარგებელს შეერთებული შტატები 

იღებდა, რომელთანაც ოთხმოცდაათიანი წლების შუაში ლათინური ამერიკა 

თავისი საგარეო ვაჭრობის ნახევარს აწარმოებდა. ლათინურ ამერიკაში ტა- 

რიფების საყოველთაო გაუქმებამ და ჩრდილოეთ ამერიკასთან სავაჭრო კა- 

ვშირების გაფართოებამ, რამაც ლათინური ამერიკა შეერთებული შტატების 

ექსპორტისათვის მსოფლიოში ყველაზე მზარდ ბაზრად აქცია, ახალი 

სული შთაბერა პრეზიდენტ ბუშის კონცეფციას ალიასკიდან არგენტინამდე

თავისუფალი ვაჭრობის ზონის შესახებ. ჩრდილოეთ ამერიკის თავისუფალი 

ვაჭრობის ხელშეკრულების (M#MნI#) ამოქმედების პირველივე წელს, ლათი- 

ნური ამერიკის ქვეყნები აქტიურად ლობირებდნენ ვაშინგტონში, ოტავასა 

და მეხიკოში ახალბედა რეგიონულ სავაჭრო სისტემაში შესვლის უფლების 

მოსაპოვებლად. 1994 წლის დეკემბერში, მაიამიში დასავლეთ ნახევარსფე- 

როს ოცდათოთხმეტი სახელმწიფოს მონაწილეობით გამართულ უმაღლესი 

დონის შეხვედრაზე, პრეზიდენტმა კლინტონმა უპასუხა ლათინური ამერიკის 

თავისუფალი ბაზრის მიმდევართა თხოვნებს და მონაწილეებს ბუშის სქემის 

სახეცვლილი ვარიანტი გააცნო, რომელიც მთელ დასავლეთ ნახევარსფეროს 

მოიცავდა. 

ლათინურ ამერიკაში მოდებულ ენთუზიაზმს თავისუფალი ბაზრის პრინ- 

ციპებისა და ლიბერალური საგარეო ეკონომიკური პოლიტიკის მიმართ მტკი- 

ვნეული პოლიტიკური შედეგების გარეშე არ ჩაუვლია. თავისუფალი ვაჭრო- 

ბისა და ექსპორტზე ორიენტირებული ეკონომიკური ზრდის სასარგებლოდ, 

პროტექციონიზმის, იმპორტის ჩანაცვლებისა და სახელმწიფო სუბსიდიების 

ტრადიციულ სტრატეგიაზე უარის თქმით, ლათინური ამერიკის მთავრობებ- 

მა ეკონომიკის ნაკლებად პროდუქტიული სექტორები პოტენციურად დამან- 

გრეველ საგარეო კონკურენციას დაუქვემდებარეს. შესაბამისად, გაიზარდა 

ეროვნული შემოსავლისა და სიმდიდრის განაწილების მხრივ მსოფლიო- 

ში ისედაც ყველაზე მძიმე უთანასწორობის გაღრმავების რისკიც, რადგან 

იაფი უცხოური ნაწარმის შემოსვლამ შიდაბაზრებზე და სახელმწიფო სუბ- 

სიდიების გაუქმებამ ნაკლებად წარმატებული საწარმოები გაკოტრებამდე, 

მათში დასაქმებული ადამიანები კი უმუშევრობამდე მიიყვანა. სამეწარმეო 

თავისუფლება, რომელსაც კლასიკური ლიბერალური ეკონომიკური თეორია 

ეროვნული ეკონომიკური ზრდის ძრავად მიიჩნევდა, რეგიონს სოციალური 

დაძაბულობითა და მდიდრებსა და ღარიბებს შორის პოლიტიკური კონფლი- 

ქტით ემუქრებოდა. 

დემოპრატიზაციის პროგრესი 

ოთხმოცდაათიანი წლების დასაწყისში ლათინურ ამერიკაში საბაზრო 

ეკონომიკის განვითარებას თან სდევდა პოლიტიკური დემოკრატიისაკენ 

მკაფიო შემობრუნებაც რეგიონში, რომელიც დიდი ხნის განმავლობაში სხ- 

ვადასხვა ტიპის ავტორიტარულ მმართველობას იყო მიჩვეული. სამხედრო 

რეჟიმებიდან სამოქალაქო მმართველობაზე გადასვლა ისეთ დიდ ქვეყნე- 

ბში, როგორიცაა: არგენტინა, ბრაზილია და ჩილე უკვე ოთხმოციან წლებ- 

ში დაწყებულიყო. ავტორიტარული ეპოქის ძველი სიმბოლოები, როგორიც 

იყო: ჩილეს აუგუსტო პინოჩეტი, პარაგვაის ალფრედო სტრესნერი და არ- 

გენტინისა და ბრაზილიის სათავეში მყოფი სამხედრო ხუნტების ოფიცრები, 

თანდათან იცვლებოდნენ სამოქალაქო პოლიტიკოსებით, რომლებიც ხელი-

სუფლებას მშვიდობიანი, სამართლებრივი გზით იღებდნენ და მას ადამიანის 

უფლებებისა და საპარლამენტო პროცედურების დაცვით ახორციელებდნენ. 

მექსიკაში ინსტიტუციურ-რეგოლუციური პარტია, რომელიც მთავრობა- 

ზე კონტროლს 1929 წლიდან პოლიტიკური პატრონაჟის, მასმედიის მანიპუ- 

ლაციისა და არჩევნების გაყალბების გზით ინარჩუნებდა, ოთხმოცდაათიან 

წლებში თანდათან კარგავდა ძალაუფლებას. 1994 წლის დასაწყისში ჩიაპასის 

გაღატაკებულ რეგიონში ინდიელთა ამბოხება, ჩაგრული უმცირესობის სო- 

ციალურ-ეკონომიკური უკმაყოფილების გარდა, მექსიკის პოლიტიკური სის- 

ტემის ენდემურ კორუმპირებულობასაც წარმოაჩენდა. წლის ბოლოს პესოს 

გაიაფებამ მსოფლიოს სავალუტო ბაზრებზე მექსიკა გაკოტრების წინაშე და- 

ტოვა, რის გამოც, 1995 წლის თებერვალში შეერთებული შტატების ხაზინამ 

სასწრაფო სესხი გამოუყო. მთავრობის მიერ დაწესებულმა მკაცრმა ეკონო- 

მიკურმა ზომებმა ქვეყანაში უმუშევრობის, საპროცენტო განაკვეთებისა და 

გაყიდვებზე გადასახადების ზრდა გამოიწვია, რამაც სოციალური არეულო- 

ბის შიში გააჩინა და ინსტიტუციურ-რევოლუციური პარტიის მიმართ ოპო- 

ზიცია გააძლიერა. 1997 წელს საბოლოოდ დასრულდა მსოფლიოში ყველაზე 

დიდიხნით მმართველი პოლიტიკური პარტიის მონოპოლია,როდესაც ინსტი- 

ტუციურ-რევოლუციურმა პარტიამ სამოცდარვა წლის მანძილზე პირველად 

დაკარგა კონტროლი პარლამენტის ქვედა პალატაზე. 2000 წელს ამ პარტიამ 

მემარჯვენე ცენტრისტული კოალიციის ლიდერთან – ვინსენტე ფოქსთან 

საპრეზიდენტო არჩევნებიც წააგო. ხელისუფლების მშვიდობიანი გადაცემა 

მრავალწლიანი ერთპარტიული მმართველობის შემდეგ, მექსიკაში ქმედითი 

პოლიტიკური სისტემის ჩამოყალიბების მაუწყებელი იყო. 

ოთხმოცდაათიანი წლების ლათინურ ამერიკაში დემოკრატიზაციის ტენ- 

დენციიდან რამდენიმე გამონაკლისი აღნიშვნის ღირსია, რადგან თითოეული 

ამ გამონაკლისთაგანი ლათინური ამერიკის თანამედროვე პოლიტიკური 

კულტურის მნიშვნელოვანი საკითხია. პირველი გამონაკლისი კასტროს 

კუბაა, რომელიც, კრემლზე მისი ეკონომიკური დამოკიდებულების გამო, სა- 

ბჭოთა კავშირის დაშლის მთავარი მსხვერპლი გახდა დასავლეთ ნახევარს- 

ფეროში. ოთხმოცდაათიანი წლების დასაწყისში სუბსიდიებისა და დაბალ- 

პროცენტიანი სესხების შეწყვეტამ მოსკოვიდან და შეერთებული შტატების 

სავაჭრო ემბარგომ ხელი შეუწყო ქვეყანაში საკვების, საწვავისა და სხვა 

მნიშვნელოვანი პროდუქტების მწვავე დეფიციტის შექმნას. მარქსისტულ- 

ლენინისტური იდეოლოგიისადმი ერთგულების მიუხედავად, რომელიც კას- 

ტრომ, როგორც ახალგაზრდა რევოლუციონერმა, ოცდაათი წლით ადრე 

გაითავისა, მან ერთი აღსანიშნავი ნაბიჯი მაინც გადადგა კაპიტალისტური 

იდეოლოგიისაკენ, რომელიც მას ასე სძულდა. 1995 წელს კუბამ მიიღო კანო– 

ნი, რომელიც, უცხოელების მიერ კუბურ კომპანიებზე სრული საკუთრების 

უფლების მიღებისა და მათი წარმოშობის ქვეყანაში მოგების რეპატრიაციის



794 ნაწილი" >« მეოცე საუკუნის მსოფლიო 

დაშვების გზით, ქვეყანაში ინვესტიციების მოზიდვისაკენ იყო გამიზნული. ამ 

პოლიტიკას შედეგად მოჰყვა რამდენიმე საქმიანი შეთანხმება ევროპულ და 

კანადურ კომპანიებთან, რაც ეწინააღმდეგებოდა შეერთებული შტატების კა- 

ნონს სანქციების დაწესების შესახებ იმ უცხოური კომპანიების წინააღმდეგ, 

რომლებიც ფულს ამერიკელებისაგან რევოლუციის შემდეგ ჩამორთმეულ 

კუბურ კომპანიებში დააბანდებდნენ. დემოკრატიული ინსტიტუტებითა და 

თავისუფალი საბაზრო ეკონომიკური განვითარებით გატაცებულ რეგიონ- 

ში კუბის უკიდურესი პოლიტიკური და ეკონომიკური იზოლაცია, ფლორი- 

დაში თავმოყრილი მილიონამდე კუბელი ემიგრანტის უცვლელად მტრული 

განწყობა კასტროს რეჟიმის მიმართ და მზარდი უკმაყოფილება კუბის მო- 

სახლეობაში, რომელსაც მძიმე ეკონომიკური გაჭირვების გადატანა უწევ- 

და, კასტროს ხელისუფლებისათვის სერიოზულ გამოწვევას წარმოადგენდა. 

მოხუც რევოლუციონერს ხანგრძლივი და მოვლენებით აღსავსე კარიერის 

განმავლობაში ბევრი პოლიტიკური ქარიშხლისათვის, ეკონომიკური კრი- 

ზისისათვის, სამხედრო ჩარევისა და მისი სიცოცხლის ხელყოფის მცდელო- 

ბებისათვის გაეძლო. 2006 წელს ნაწლავების ოპერაციის შემდეგ, მან მოვა- 

ლეობები თავის ძმას – რაულს გადასცა. ორი წლის შემდეგ კი კუბის პარლა- 

მენტმა რაული ფიდელის შემცვლელად – კუბის პრეზიდენტად აირჩია. 

კუბიდან დაახლოებით ასი მილის მანძილზე მდებარეობდა კიდევ ერთი 

ქვეყანა, რომელიც ლათინურ ამერიკაში მიმდინარე დემოკრატიზაციის პრო- 

ცესიდან გამონაკლისს წარმოადგენდა. ფრანსუა „პაპა დოკ“ დიუვალიე გა- 

ღატაკებულ ჰაიტის 1957 წლიდან 197 1 წლამდე კორუფციისა და სისასტიკის 

საშუალებით მართავდა, ვიდრე ხელისუფლება გარდაცვალებამდე მცირე 

ხნით ადრე თავის ვაჟს – ჟან კლოდს, „ბეიბი დოკს“, არ გადასცა. მიუხედა- 

ვად იმისა, რომ ახალგაზრდა დიუვალიეს მამისგან მემკვიდრეობით ჰქონდა 

მიღებული ოპონენტების დაშინებისა და მომხრეების გულუხვად დასაჩუქრე- 

ბის პრაქტიკა, 1986 წელს მისი ხელისუფლებაც აჯანყებას შეეწირა. დიუვა- 

ლიეების ოცდაათწლიანი დიქტატურის შემდეგ, ჰაიტი დასავლეთ ნახევარს- 

ფეროს ყველაზე ღარიბი ქვეყანა იყო. ოთხიდან სამი ზრდასრული ადამიანი 

წერა-კითხვის უცოდინარი იყო, ხუთიდან ერთი ბავშვი ხუთი წლის ასაკამ- 

დე კვდებოდა და მთელი სიმდიდრე ამ პატარა ქვეყნის რამდენიმე ქალაქში 

მცხოვრები ოლიგარქების ხელში იყო თავმოყრილი. 1991 წლის თებერვალში, 

ათწლეულების შემდეგ პირველად გამართული თავისუფალი არჩევნების 

შედეგად და ყოვლისმომცველი სოციალური და პოლიტიკური რეფორმების 

წინასაარჩევნო პირობით, ქვეყნის პრეზიდენტი ქარიზმატული კათოლიკე 

მღვდელი ჟან-ბატისტ არისტიდი გახდა. იმავე წლის სექტემბერში ქვეყნის 

სოციალურ-ეკონომიკურ ელიტასთან დაახლოებულმა ჰაიტის არმიის უმაღ- 

ლესმა სარდლობამ, რომელთა პრივილეგირებულ მდგომარეობას საერთო 

ეროვნული ქონების გადანაწილების არისტიდისეული პროგრამა საფრთხეს

უქმნიდა, ძალაუფლება ჩამოართვა არისტიდს და მას შეერთებულ შტატებში 

თავის შეფარება აიძულა. 

კლინტონის ადმინისტრაციის, ამერიკის სახელმწიფოთა ორგანიზაციისა 

დაგაეროსინტენსიური დიპლომატიურიდაეკონომიკურიზეწოლისშედეგად, 

1993 წელს ჰაიტის ხუნტა იძულებული გახდა კვლავ არისტიდისათვის დაე- 

ბრუნებინა ხელისუფლება. თუმცა, სამხედრო ლიდერები არისტიდისათვის 

ხელისუფლების დაბრუნების პროცედურულ საკითხებს აჭიანურებდნენ, 

მაშინ, როცა შეერთებული შტატები ძალით აბრუნებდა ათასობით ჰაიტელ 

ლტოლვილს, რომლებიც ჰაიტიდან ჩაგვრასა და შევიწროებას გაექცნენ. რო- 

დესაც აშკარა გახდა, რომ ეკონომიკური სანქციების გამო მხოლოდ ჰაიტის 

მოსახლეობა ისჯებოდა და ეს სანქციები პორტ-ო-პრენსის გათავხედებულ 

გენერლებზე ხელშესახებ გავლენას ვერ ახდენდა, შეერთებული შტატების 

არმიამ 1994 წლის შემოდგომაზე ჰაიტი დაიკავა და არისტიდი ძალით დააბრუ- 

ნა ხელისუფლების სათავეში. ისევე, როგორც ხუთი წლით ადრე, როდესაც 

შეერთებული შტატების სამხედრო ძალებმა დაამხეს ჰანამის ხელისუფლება, 

შეიპყრეს და ნარკოტიკებით ვაჭრობის ბრალდებით შეერთებულ შტატებში 

დააბრუნეს პანამის დიქტატორი მანუელ ნორიეგა, დემოკრატია აქაც გარე- 

დან სამხედრო ჩარევის გზით უნდა აღმდგარიყო. თუმცა, არისტიდის დაბრუ- 

ნებას ჰაიტის ხელისუფლებაში მშვიდობა, სტაბილურობა და დემოკრატია არ 

მოჰყოლია. 1996 წელს არისტიდს საპრეზიდენტო არჩევნებში მონაწილეობის 

მიღების საშუალება არ მიეცა, ხოლო 2000 წელს იგი, მეტად სადავო არჩევნე- 

ბის შედეგად, საპრეზიდენტო სასახლეში დაბრუნდა. ოთხი წლის შემდეგ, დე- 

მოკრატიულად პირველად არჩეული აღმასრულებელი ხელისუფლების ლი- 

დერის დიქტატორული მმართველობის წინააღმდეგ თანდათან ორგანიზე- 

ბულმა მოძრაობამ საყოველთაო ამბოხებებისა და ძალადობის სახე მიიღო, 

რის გამოც არისტიდს ქვეყნის დატოვება მოუწია. ბედის ირონიით, სწორედ 

შეერთებულმა შტატებმა, რომელმაც ათი წლის წინ არისტიდის ხელისუფლე- 

ბა აღადგინა, ახლა, როდესაც ნათელი გახდა, რომ ჰაიტელთა დიდი უმრა- 

ვლესობა მას მხარს აღარ უჭერდა, აიძულა იგი, გადამდგარიყო. 

ლათინურ ამერიკაში დემოკრატიული ტენდენციიდან კიდევ ერთი გა- 

მონაკლისი პერუ იყო. მისმა დემოკრატიულად არჩეულმა პრეზიდენტმა ალ- 

ბერტო ფუხიმორიმ 1992 წელს კონსტიტუციის მოქმედება შეაჩერა, დაითხო- 

ვა პარლამენტი და ოპოზიციონერ პოლიტიკოსებს შინაპატიმრობა მიუსაჯა 

ჰიპერინფლაციის, ნარკოტიკებით ვაჭრობისა და ტერორიზმის პრობლემე- 

ბის უფრო ეფექტურად მოგვარების პრეტექსტით. პერუს კონსტიტუციის 

შეცვლის შემდეგ, რაც მას საპრეზიდენტო არჩევნებში კვლავ მონაწილეობის 

უფლებას აძლევდა, ფუხიმორიმ 1995 წელს ხმათა 65-პროცენტიანი უმრა- 

ვლესობით გაიმარჯვა. მაშინ, როდესაც ფუხიმორის მართვის არადემოკრა- 

ტიული მეთოდები შინაც და გარეთაც კრიტიკის საგანი იყო, მისი მთავრო- 

ბის მიღწევებმა მას დიდი შიდა და საერთაშორისო მხარდაჭერა მოუპოვა: 

ინფლაცია ორჯერ შემცირდა, ქვეყანამ ეკონომიკური ზრდის შთამბეჭდავ 

დონეს მიაღწია, ნარკოტიკებიდან მიღებული შემოსავლებით დაფინანსებუ- 

ლი ტერორისტული ორგანიზაცია „სენდერო ლუმინოსოს" (ბრწყინვალე ბი- 

ლიკი) ლიდერი დააკავეს და ციხეში ჩასვეს, სენდერო ლუმინოსოსა და ტუ- 

პაკ ამარუს რევოლუციური მოძრაობის გავლენამ იკლო, მკვეთრად დაიწია 

ნარკოტიკებთან დაკავშირებულმა და პოლიტიკურმა დანაშაულებმაც. მარ- 

თალია, 2000 წელს ფუხიმორიმ არჩევნები კვლავ მოიგო, მაგრამ, არჩევნების 

გაყალბებისა და კანონმდებლების მოსყიდვის ბრალდებების გამო იგი იძუ- 

ლებული გახდა, გადამდგარიყო იაპონიაში ვიზიტისას, სადაც დარჩა კიდეც 

და მოქალაქეობაც მიიღო, რათა პერუში მის მიმართ წაყენებული სისხლის- 

სამართლებრივი ბრალდებებისაგან თავი დაეღწია. 2007 წელს პერუში ექს- 

ტრადიციის შემდეგ, იგი საბოლოოდ მაინც წარსდგა სასამართლოს წინაშე, 

რომელმაც მას ადამიანის უფლებების დარღვევის, ქრთამისა და სახელმწი- 

ფო ქონების გაფლანგვის გამო, თავისუფლების აღკვეთა მიუსაჯა. ხელისუ- 

ფლებიდან ფუხიმორის სამარცხვინოდ წასვლის მიუხედავად, პერუს მიერ 

სხვადასხვა დამღუპველი პრობლემის წარმატებით გადაწყვეტა – მეთოდე- 

ბით, რომელთაც შეიძლება ეწოდოთ მსუბუქად ავტორიტარული – საპარლა- 

მენტო დემოკრატიისაგან განსხვავებულ, მიმზიდველ, ალტერნატიულ გზას 

სთავაზობდა რეგიონს, რომელიც დიდი ხნის განმავლობაში იოლად ექცეოდა 

დიქტატორთა გავლენის ქვეშ. 

ოთხმოცდაათიანი წლების ლათინურ ამერიკაში წარმატების ერთ-ერთი 

კარგი მაგალითი ნიკარაგუასა და ელ სალვადორში ხანგრძლივი სისხლიანი 

სამოქალაქო ომების დასრულება იყო. კოსტა რიკას პრეზიდენტ ოსკარ არიას 

სანჩესის მიერ შემუშავებული ნიკარაგუას სამშვიდობო გეგმა, რომელსაც 

1987 წლის აგვისტოში ცენტრალური ამერიკის ხუთი სახელმწიფოს მეთაურე- 

ბიც შეუერთდნენ, ცეცხლის შეწყვეტას, მეომარი მხარეებისათვის უცხოური 

სამხედრო დახმარების შეჩერებას და თავისუფალი, დემოკრატიული არჩე- 

ვნების ჩატარებას ითვალისწინებდა. სანდინისტი პრეზიდენტ დანიელ ორ- 

ტეგა საავედრას მთავრობამ, რომელიც, საბჭოთა დახმარების შეწყვეტისა 

და კომპრომისისაკენ გორბაჩოვის მოწოდებების გამო, განსაკუთრებით 

დასუსტებულიყო, 1988 წლის მარტში ცალმხრივად შეწყვიტა ცეცხლი. 1989 

წლის თებერვალში კი მან, არიასის გეგმის შესაბამისად, ერთი წლის განმავ- 

ლობაში თავისუფალი და დემოკრატიული არჩევნების ჩატარება გამოაცხა- 

და. შეერთებული შტატების დახმარების შეწყვეტით ასევე დასუსტებულმა 

კონტრას მოძრაობამაც დააწყო იარალი და ხელისუფლების მოპოვებას არა 

ტყვიებით, არამედ საარჩევნო ბიულეტინების საშუალებით დათანხმდა. ათ- 

წლიანი სამოქალაქო ომისა და შეერთებული შტატების სავაჭრო ემბარგოს 

გამო, ნიკარაგუაში უმძიმესი ეკონომიკური მდგომარეობის მიუხედავად,

სანდინისტები 1990 წლის თებერვალში გამართულ არჩევნებში გამარჯვგვე- 

ბას იმედოვნებდნენ. სანაცვლოდ, ისინი ოპოზიციური პარტიების ფართო 

კოალიციამ დაამარცხა, რომელსაც სანდინისტას მთავრობის ყოფილი წევრი 

ვიოლეტა ბარიოს დე ჩამორო ედგა სათავეში. აპრილში მან ორტეგასგან ხე- 

ლისუფლება მშვიდობიანი გზით გადაიბარა. 

სანდინისტების დამარცხებამ და საბჭოთა კავშირის დაშლამ ძირი გამოუ- 

თხარა ელ სალვადორის აჯანყებულთა არმიასაც – დემოკრატიულ-რევოლუ- 

ციურ ფრონტს და მის სამხედრო ფრთას – ფარაბუნდო მარტის ეროვნული 

გათავისუფლების ფრონტს, რომელიც ათწლეულის განმავლობაში ებრძოდა 

მემარჯვენე მთავრობას. მოლაპარაკებების გზით გამოსავლის გამოსანახად 

მთავრობაზე შეერთებულიშტატების ზეწოლის შედეგად, 1990 წლის აპრილში 

გაეროს ეგიდით სამშვიდობო მოლაპარაკებები დაიწყო. 1992 წლის იანვარში 

მიღწეულ იქნა ცეცხლის შეწყვეტის შეთანხმება, რომელსაც მეთვალყურეო- 

ბას გაეროს სადამკვირვებლო ძალები გაუწევდნენ (0MV5#L). ასე დასრულდა 

თოთხმეტწლიანი სამოქალქო ომი, რომელმაც სამოცდათხუთმეტ ათასზე 

მეტი ადამიანის სიცოცხლე შეიწირა და ქვეყანას უზარმაზარი ნგრევა მოუ- 

ტანა, ხოლო ფარაბუნდო მარტის ეროვნული გათავისუფლების ფრონტი 1997 

წლისათვის დანიშნულ არჩევნებში მონაწილეობას დათანხმდა. როდესაც ფა- 

რაბუნდო მარტის ეროვნული გათავისუფლების ფრონტმაც და მმართველმა 

ეროვნულ-დემოკრატიულმა ალიანსმაც, თითოეულმა საპარლამენტო ადგი- 

ლების მესამედი მოაგროვეს, იარაღის ჟღარუნი პოლიტიკურმა გარიგებებმა 

ჩაანაცვლა, როგორც დოქტრინული განსხვავებების მოგვარების უკეთესმა 

საშუალებამ. ნიკარაგუასა და ელ სალვადორში სისხლიანი სამოქალაქო ომე- 

ბის დასრულების შემდეგ, ცენტრალურ ამერიკაში თხუთმეტი წლის განმავ- 

ლობაში პირველად დაისადგურა მშვიდობამ და სტაბილურობამ. 

მეოცე საუკუნის ბოლო ათწლეულში შეერთებული შტატების პოლიტი- 

კის გააქტიურება ლათინური ამერიკის მიმართ განსაკუთრებით პანამასთან 

ვაშინგტონის ურთიერთობებზე აისახა. 1977 წელს პრეზიდენტ ჯიმი კარტე- 

რისა და პანამის პრეზიდენტ ომარ ტორიხოს ერერას მიერ ხელმოწერილი 

ხელშეკრულება საუკუნის ბოლოს პანამის არხზე სრული კონტროლის პანა- 

მისათვის გადაცემას ითვალისწინებდა. მეორე ხელშეკრულებით, რომელიც 

ხშირად ყურადღების მიღმა რჩება ხოლმე და რომელსაც ორივე სახელმწიფოს 

ლიდერებმა მოაწერეს ხელი, შეერთებულმა შტატებმა შეინარჩუნა სამხედრო 

ჩარევის მუდმივი უფლება ნებისმიერი საფრთხის აღსაკვეთად, რომელიც 

პანამის არხში მსოფლიოს ნებისმიერი ქვეყნის თავისუფალ გასვლას დაემუ- 

ქრებოდა. გენერალი ტორიხოსი, რომელსაც ამ ხელშეკრულებაზე ხელმოწე- 

რის პატივი ერგო – რაც ყველა მისი წინამორბედისათვის მიუწვდომელი რჩე- 

ბოდა – 1981 წელს თვითმფრინავის საეჭვო ვარდნის შედეგად დაიღუპა. ორი 

წლის შემდეგ გენერალი მანუელ ნორიეგა, რომელსაც შემდგომ ტორიხოსის 

თვითმფრინავის ჩამოვარდნა დაბრალდა, პანამის თავდაცვის ძალების ხელ- 

მძღვანელი გახდა და რკინის ხელით ქვეყნის მართვას კულისებიდან შეუდგა. 

იმის მიუხედავად, რომ რეიგანის ადმინისტრაციას უხერხულობას უქმნიდა 

პანამაში მმართველობის რეპრესიული მეთოდი და მზარდი კორუფცია, ვა- 

შინგტონი პანამაში დემოკრატიული პროცედურების პატივისცემისათვის 

ნორიეგაზე ზეწოლას მაინც თავს არიდებდა ორი მიზეზის გამო: ნორიეგა, 

როგორც შეერთებული შტატების ცენტრალური სადაზვერვო სააგენტოს 

დაქირავებული ძველი ინფორმატორი, ვაშინგტონს ცენტრალურ ამერიკაში 

მემარცხენე მოძრაობების შესახებ ინფორმაციას აწვდიდა. გარდა ამისა, იგი 

ძლიერ დახმარებას უწევდა შეერთებული შტატების მიერ მხარდაჭერილი 

კონტრასის სამხედრო კამპანიას ნიკარაგუას მემარცხენე სანდინისტას მთა- 

ვრობის მიმართ. ამრიგად, როგორც არაერთხელ მომხდარა ცივი ომის დროს, 

კომუნიზმთან ბრძოლის მოსაზრებებს დემოკრატიის მხარდაჭერასთან მი- 

მართებაში უპირატესობა ენიჭებოდა. 

ოთხმოცდაათიანი წლების მეორე ნახევარში განვითარებულმა ორმა 

მოვლენამ შეერთებულ შტატებს თავისი ყოფილი პანამელი პროტეეუეს წინა- 

აღმდეგ წასვლა აიძულა. პირველი ასეთი მოვლენა ცენტრალურ ამერიკაში 

ვაშინგტონსა და მოსკოვს შორის ცივი ომის დროინდელი დაპირისპირების 

შესუსტება იყო. გორბაჩოვმა სანდინისტებს მოწინააღმდეგეებთან საერთო 

ენის გამონახვა მოსთხოვა, ხოლო რეიგანმა ნიკარაგუას კონტრასს დახმარე- 

ბა შეუწყვიტა. ცენტრალურ ამერიკაში კომუნიზმის საფრთხის შესუსტებამ 

ვაშინგტონისადმი ნორიეგას სამსახურის მნიშვნელობაც შეამცირა. შესაბა- 

მისად, ნორიეგას დიქტატორული და კორუმპირებული მმართველობა უხერ- 

ხულობას უქმნიდა მთავრობას, რომელიც მთელს მსოფლიოს დემოკრატიის 

ღირსებების დაფასებისკენ მოუწოდებდა. ამავე დროს გამოიკვეთა ახალი 

საფრთხე, რომელმაც წარმავალი კომუნიზმის საფრთხე ჩაანაცვლა: ოთხმო- 

ციან წლებში პერუ და ბოლივია არალეგალური ნარკოტიკების, განსაკუთრე- 

ბით კოკაინის, დიდი რაოდენობის მოწოდების წყაროდ იქცნენ. ნარკოტიკები 

შეერთებულ შტატებში ხვდებოდნენ, სადაც ნარკომანიის დონე უკიდურესად 

გაზრდილიყო. ამ ქვეყნების გაღატაკებული ფერმერები კოკას ფოთლების 

მოსავალს შუამავლებზე ყიდდნენ, რომლებიც ამ ფოთლებს ერთგვაროვან 

მასად აქცევდნენ და კოლუმბიაში მოქმედ ქარხნებში აგზავნიდნენ, სადაც 

ხდებოდა მათი დამუშავება და საიდანაც ნარკოტიკი შეერთებულ შტატებში 

არალეგალურად შედიოდა. 1988 წლის თებერვალში რეიგანის ადმინის- 

ტრაციამ განაცხადა, რომ ნარკოტიკები ამერიკული საზოგადოების წინაშე 

მდგარ უმთავრეს საფრთხეს წარმოადგენდა და „ნარკოტიკების წინააღმ- 

დეგ ომი“ გამოაცხადა, რითაც მიმქრალი ცივი ომი ჩაანაცვლა. იმავე თვეში 

ფლორიდის შტატის ორმა მოსამართლემ ნორიეგა ბრალეულად ცნო ნარკო- 

ტიკებით უკანონო ვაჭრობაში და ბრალი დასდო მას, კოლუმბიური მედელი-

ნის კარტელისაგან მილიონობით დოლარის ქრთამის სანაცვლოდ, მისთვის 

პანამის გავლით შეერთებული შტატებისაკენ კოკაინის ტრანსპორტირების 

საშუალების მიცემაში. რეიგანის ადმინისტრაცია ეკონომიკური ზეწოლისა 

და ფარული ოპერაციების საშუალებით შეეცადა ამ მტრად ქცეული ყოფილი 

მეგობრის ხელისუფლებიდან ჩამოშორებას, მაგრამ – უშედეგოდ. ნორიეგამ 

უტიფრად გააუქმა არჩევნების შედეგები, რომელშიც მისმა ოპონენტმა გაი– 

მარჯვა და თავი სახელმწიფოს მეთაურად გამოაცხადა. ბოლოს, როდესაც 

1989 წლის დეკემბერში, პანამის მთავრობის მხრიდან მწვავე ანტიამერიკული 

რიტორიკის ფონზე, პანამის თავდაცვის ძალებმა ამერიკელი მეზღვაური მო- 

კლეს, პრეზიდენტმა ჯორჯ ბუშმა დიქტატორის დასამხობად ქვეყანაში სა- 

მხედრო ინტერვენციის ბრძანება გასცა. ეს იყო შეერთებული შტატების პირ– 

ველი სამხედრო ოპერაცია მეორე მსოფლიო ომის შემდეგ, რომელიც არ იყო 

დაკავშირებული კომუნიზმის საფრთხესთან. ოპერაციის შედეგად ნორიეგა 

შეიპყრეს, სასამართლოს წინაშე წარადგინეს, ბრალეულად ცნეს ნარკოტიკე- 

ბით უკანონო ვაჭრობაში და ორმოცი წლით თავისუფლების აღკვეთა მიუსა- 

ჯეს. 
ნორიეგას ხელისუფლების დამხობისა და პანამაში დემოკრატიული 

მმართველობის დამყარების შემდეგ, 1977 წელს კარტერსა და ტორიხოსის 

მიერ ხელმოწერილი პანამის არხის ხელშეკრულების განხორციელება შე- 

ფერხებების გარეშე წარიმართა. 1999 წლის 31 დეკემბერს მოხდა ისტორიუ- 

ლი მოვლენა, როდესაც ამერიკული დროშა საბოლოოდ დაუშვეს პანამის 

არხის ზონაში და ცნობილი სანაოსნო გზა პანამის სრულ კონტროლს დაე- 

ქვემდებარა. ამავე დროს, შეერთებული შტატების სამხრეთის სარდლობამ 

– შეერთებული შტატების სამხედრო ჰეგემონიის მთავარმა ფაქტორმა ცენ- 

ტრალურ ამერიკასა და კარიბის ზღვის რეგიონში – პანამის არხის ზონიდან 

მაიამიზე გადაინაცვლა. მეოცე საუკუნის ბოლოს პანამის არხიდან გასვლა 

სიმბოლურად ასახავდა ლათინურ ამერიკაში შეერთებული შტატების დომი- 

ნირების ეპოქის დასასრულს – ეპოქის, რომელიც წინა საუკუნის ბოლოს ეს- 

პანეთზე სამხედრო გამარჯვების შემდეგ დაწყებულიყო. 

პოპულიზმის აღზევება და „ვაშინგტონის კონსენსუსის“ ჩაშლა 

ოცდამეერთე საუკუნის დასაწყისში ფართოდ გავრცელებული იმედი 

იმის თაობაზე, რომ ლათინური ამერიკა ახლადინდუსტრიალიზებული აღმო- 

სავლეთ აზიის გზას გაყვებოდა, სრულად გაცრუვდა. შიდაბაზრების გახსნამ 

უცხოური კონკურენციისათვის ნაკლებად ეფექტური ადგილობრივი ფირმე- 

ბის გაბანკროტება და სამუშაო ადგილების დაკარგვა გამოიწვია. არგენტინის 

ეკონომიკა იმდენად გაუარესდა, რომ 2001-2002 წლებში ქვეყანამ საგარეო 

ვალებზე დეფოლტი გამოაცხადა და საერთაშორისო სავალუტო ფონდისგან 

ფინანსური დახმარება მოითხოვა (როგორც ეს ბრაზილიაში რამდენიმე წლით

ადრე მოხდა). საერთაშორისო სავალუტო ფონდისა და სხვა ფინანსური ინს- 

ტიტუტების მიერ ფინანსური დახმარების წინაპირობად ამ ქვეყნების ეკონო- 

მიკაზე დაწესებულმა მკაცრმა ეკონომიკურმა ზომებმა კიდევ უფრო გააღრ- 

მავა სიდუხჭირე, რომელშიც მათი მოსახლეობა ცხოვრობდა. ეკონომიკური 

განვითარებისთვის თავისუფალი ბაზრის სტრატეგიით უკმაყოფილებამ ლა- 

თინური ამერიკის ქვეყნების სათავეში პოპულისტ ლიდერებს გაუხსნა გზა, 

რომლებიც საერთაშორისო სავალუტო ფონდს, მსოფლიო ბანკს, მსოფლიო 

ვაჭრობის ორგანიზაციას და „ვაშინგტონის კონსენსუსის" სხვა მხარდამჭერ 

ორგანიზაციებს გმობდნენ – ეკონომიკური განვითარების გულუხვი დაპირე- 

ბებით ლათინური ამერიკის ხალხის შეცდომაში შეყვანისა და მათი განადგუ- 

რებამდე მიყვანისათვის. 

ჩავესის ბოლივარული რევოლუცია და მისი მხარდამჭერები 

ლათინური ამერიკის ქრონიკული ეკონომიკური ჩამორჩენილობიდან 

ნეოლიბერალური ეკონომიკური გამოსავლის ყველაზე ენერგიული კრი- 

ტიკოსი ვენესუელის პრეზიდენტი უგო ჩავესი იყო. არმიის ყოფილმა პო- 

ლკოვნიკმა ჩავესმა, რომელიც ქვეყნის პრეზიდენტად 1998 წელს უცხოური 

ეკონომიკური ბატონობის წინააღმდეგ მიმართული პროგრამით აირჩიეს, 

დიდი პომპეზურობით გამოაცხადა „ბოლივარული რევოლუცია“, რომელიც 

შეერთებული შტატებისა და საერთაშორისო ფინანსური ორგანიზაციების 

დომინირებისგან ჯერ მის ქვეყანას და შემდეგ მთელს ლათინურ ამერიკას 

გაათავისუფლებდა. მსოფლიოში ნავთობზე იმ პერიოდში არსებული მაღალი 

ფასების წყალობით, ჩავესმა ვენესუელის მდიდარი ნავთობსაბადოებიდან 

მიღებული შემოსავლით ვაშინგტონისადმი წინააღმდეგობისა და რეგიონში 

მოკავშირეებისათვის მხარდაჭერის მოსაპოვებლად დაუსრულებელი ფინან- 

სური ხარჯები დაფარა. ვაშინგტონისადმი ქედმაღლური დამოკიდებულე- 

ბის გამომჟღავნებასთან ერთად, იგი გულთბილ ურთიერთობებს ამყარებდა 

შეერთებული შტატებისადმი მტრულად განწყობილ ისეთ ქვეყნებთან, რო- 

გორიც ირანია; შეიარაღებას ყიდულობდა რუსეთისგან, ხოლო 2006 წლის სე- 

ქტემბერში გაეროს გენერალური ასამბლეის ტრიბუნიდან საჯაროდ უწოდა 

იეშმაკი“ პრეზიდენტ ბუშს. ჩავესს პირადი მეგობრობა აკავშირებდა მოხუც 

ფიდელ კასტროსთან, დაბალ ფასში აწვდიდა კუბას ნავთობს და თავს ლათი- 

ნურ ამერიკაში შეერთებული შტატების ჰეგემონიის წინააღმდეგ კუბური რე- 

ვოლუციური კამპანიის მემკვიდრედ ასაღებდა. 

ვაშინგტონის კონსენსუსის ალტერნატიული ბოლივარული რევოლუ- 

ციის კამპანიის ფარგლებში, ჩავესი პოლიტიკურ და ფინანსურ მხარდაჭერას 

სთავაზობდა რეგიონის სხვა ქვეყნების ხელისუფლებაში ახლადმისულ პო- 

პულისტ ლიდერებს. კოკაინის ფერმის ყოფილი მეპატრონე ევო მორალესი, 

რომელიც, როგორც „მოძრაობა სოციალიზმისაკენ“ პარტიის ლიდერი, 2006

„ვაშინგტონის კონსენსუსის“ ლათინურამერიკულიოპონენტები. „ჩვენი ამერიკისხალხე- 

ბის ბოლივარული ალიანსის“ (#84) წევრი სახელმწიფოები უმაღლესი დონის შეხვედრაზე 

ვენესუალის დედაქალაქ კარაკასში, 2008 წლის ნოემბერში: ჰონდურასის პრეზიდენტი მა- 

ნუელ სელაია, ბოლივიის პრეზიდენტი ევო მორალესი, ვენესუელის პრეზიდენტი უგო ჩავესი 

და ნიკარაგუას პრეზიდენტი დანიელ ორტეგა(წინა რიგი, მარცხნიდან მარჯენიე). ამ ორგანი- 

ზაციას 2004 წელს საფუძველი ჩაუყარეს ჩავესმა და კუბის პრეზიდენტმა ფიდელ კასტრომ, 

რათა ხელი შეეწყოთ ლათინური ამერიკისა და კარიბის ზღვის რეგიონის ინტეგრაციისათ- 

ვის, როგორც შეერთებული შტატების მიერ მხარდაჭერილი ამერიკის თავისუფალი ვაჭრო- 

ბის პროექტის ალტერნატივისათვის. 2009 წელს ეკვადორის პრეზიდენტმა რაფაელ კორე- 

რამ თავისი ქვეყანა ამ ქვეყნების ჯგუფს შეუერთა, ხოლო ჰონდურასმა ორგანიზაცია მას 

შემდეგ დატოვა, რაც სამხედრო გადატრიალების შედეგად სელაიას ხელისუფლება დაამხეს. 

ეკონომიკური კავშირისაკენ პირველი ნაბიჯის სახით, „ჩვენი ამერიკის ხალხების ბოლივა- 

რული ალიანსის“ (#Lზ/#) ქვეყნები ერთიანი ვალუტის – სუკრეს – შემოღებას გეგმავდნენ. 

წლის დასაწყისში ბოლივიის პირველი ადგილობრივი პრეზიდენტი გახდა, 

მალევე დაადგა თავისი მფარველი უგო ჩავესის გზას. ბოლივიის ბუნებრივი 

აირისა და ტელეკომუნიკაციების მრეწველობის ნაციონალიზაციის შემდეგ, 

მორალესმა მოიჯარე გლეხების სასარგებლოდ მიწის ყოვლისმომცველი რე- 

ფორმა ჩაატარა, კრიტიკის ქარცეცხლში გაატარა შეერთებული შტატები 

და მისი ნეოლიბერალური პოლიტიკა და სიხარულით შეუერთდა კუბა-ვე- 

ნესუელის ღერძს. 2006 წელს ეკვადორის პრეზიდენტი რაფაელ კორეა გახ- 

და, რომლის წინასაარჩევნო რადიკალურ-პოპულისტური პროგრამა საერ- 

თაშორისო ფინანსური ინსტიტუტებისა და უცხოური კომპანიებისაკენ 

იყო მიმართული, რომელთაც იგი მისი ქვეყნის სოციალურ-ეკონომიკურ 

უთანასწორობაში სდებდა ბრალს. ეკვადორი თანდათან ვენესუელიდან და- 

მუშავებული ნავთობის იმპორტზე გახდა დამოკიდებული და რაფაელ კო- 

რეამაც გლობალიზაციად წოდებული მოვლენების წინააღმდეგ ჩავესის 

პროვოკაციული რიტორიკის შესაბამისი პოზიცია დაიკავა. 2007 წლის და- 

საწყისში ნიკარაგუას პრეზიდენტად სანდინისტას ყოფილი ლიდერის – და-

ნიელ ორტეგას დაბრუნებამ, რომელმაც სერიოზული დახმარება მიიღო 

ჩავესისგან წინასაარჩევნო კამპანიისას, ვენესუელას კიდევ ერთი პარტნიო- 

რი შემატა გლობალიზაციის წინააღმდეგ ბრძოლაში. 2008 წლის თებერვალში 

ფიდელ კასტროს თანამდებობიდან ოფიციალურად გადადგომამ, რომელმაც 

ჯერ კიდევ ორი წლით ადრე დროებით გადასცა ხელისუფლება თავის ძმას – 

რაულს – ნაწლავებზე გაკეთებული ოპერაციის შემდეგ, ჰავანაში 1959 წელს 

რევოლუციონერების ტრიუმფალური შესვლის შემდეგ დაწყებული ნახევარ- 

საუკუნოვანი ეპოქა დაასრულა. რაულ კასტრომ ჩავესთან და ნახევარსფე- 

როს სხვა მემარცხენე რეჟიმებთან ფიდელის დროინდელი ურთიერთობები 

შეინარჩუნა. ავტორიტარული პოლიტიკური სისტემის შესუსტების იმედი კი 

მალევე გაქრა, რადგან ძველი რევოლუციონერები კვლავ ქვეყნის სადავეებს 
ინარჩუნებდნენ. 

მემარცხენე ძალებმა ხელისუფლება არგენტინაშიც გადაიბარეს, მას 

შემდეგ, რაც 2001-2002 წლებში ქვეყნის ფინანსურმა სისტემამ სრული კრა- 

ხი განიცადა. მომდევნო წელს პერონისტმა ლიდერმა ნესტორ კირშნერმა, 

თავისუფალ-საბაზრო რეფორმებით სახალხო უკმაყოფილების ტალღაზე, 

საპრეზიდენტო არჩევნებში გაიმარჯვა. მისი ხუსტისიალისტური პარტიის 

თანახმად, სწორედ ამ რეფორმების ბრალი იყო ის ფინანსური კრიზისი და 

კრახი, რომელმაც ქვეყანა საგარეო ვალების დიდი ნაწილის დეფოლტამ- 

დე მიიყვანა. კირშნერმა შეძლო ობლიგაციების უცხოელი მფლობელების 

დარწმუნება სესხის ძირითადი ნაწილის შემცირებაში. შემდეგ მან არგენტი- 

ნული ფასიანი ქაღალდები, რომელთაც საერთაშორისო ბაზარზე აღარავინ 

ყიდულობდა, ვენესუელას მიყიდა, ჩავესისგან მიღებული დახმარებისა და 

შიდაეკონომიკური მდგომარეობის მნიშვნელოვნად გაუმჯობესების წყა- 

ლობით, კირშნერმა საერთაშორისო სავალუტო ფონდისთვის მთლიანი ვა- 

ლის გასტუმრება შეძლო და ქვეყანა ფონდის სესხის მიღებისათვის მკაცრი 

ეკონომიკური ზომების გატარების მოთხოვნისაგან გაათავისუფლა. მან მკა- 

ცრად დაგმო გლობალიზაცია, როგორც არგენტინის სუვერენიტეტის უხეში 

შელახვა და ვენესუელასთან ნავთობის მიწოდების სფეროში შეთანხმებები 

გააფორმა, კირშნერმა ასევე აღადგინა ეკონომიკაში სახელმწიფო ინტერ- 

ვენციის პოლიტიკა, რომელიც გასული ათწლეულის განმავლობაში მოქმედი 

თავისუფალი ბაზრის პირობებში გაუქმებული იყო. 2007 წლის ოქტომბერში 

კირშნერი მისმა მეუღლემ, სენატორმა კრისტინა დე ფერნანდეს კირშნერმა 

შეცვალა, რაც საპრეზიდენტო მანდატის განახლების რაოდენობაზე კონს- 

ტიტუციით დაწესებული შეზღუდვისთვის გვერდის ავლის მცდელობად 
შეფასდა. ახალმა პრეზიდენტმა არჩევნებში გამარჯვებას მისი მეუღლის 

მმართველობისას განხორციელებული შთამბეჭდავი ეკონომიკური ზრდის 

წყალობით მიაღწია. აღნიშნულ პერიოდში მიღწეულმა ეკონომიკურმა წარმა- 

ტებამ ქვეყანა 2001-2002 წლების ეკონომიკური კრიზისისაგან და უცხოეთში

კაპიტალის გადინებისგან იხსნა. მიუხედავად იმისა, რომ ქალბატონი კირშნე- 

რი მეუღლესთან დამის მოკავშირეებთან შედარებით ნაკლებად კონფრონტა- 

ციული პოლიტიკოსი იყო, კირშნერების მთავრობები ოთხმოცდაათიან წლე- 

ბში ეკონომიკური სტაგნაციის დაძლევის ნეოლიბერალური გზების მიმართ 

ფართოდ გავრცელებული წინააღმდეგობის შემადგენელ ნაწილად იქცა. 

ლულა და „მესამე გზის“ ძიება 

ოცდამეერთე საუკუნის დასაწყისში ვენესუელის, ბოლივიის, ეკვადორის, 

ნიკარაგუასა და არგენტინის სათავეში მოსული პოპულისტური, რადიკალუ- 

რი მთავრობებისგან განსხვავებით, ლათინური ამერიკის ყველაზე მასშტა- 

ბური ეკონომიკის მქონე ყველაზე დიდ ქვეყანას სათავეში უფრო პრაგმატუ- 

ლი მემარცხენე ლიდერი ჩაუდგა. 2003 წელს ლუის ინასიო ლულა დე სილვა 

(საყოველთაოდ ცნობილი როგორც „ლულა“) ბრაზილიის პირველი პრეზი- 

დენტი გახდა, რომელიც ქვეყნის ქალაქების მუშათა კლასს წარმოადგენდა. 

მხოლოდ ოთხწლიანი განათლების მიღების შემდეგ, ლულა ფეხსაცმლების 

მწმენდავად და სპილენძის გადამამუშავებელ ქარხანაში ხარატად მუშაობ- 

და, შემდეგ კი მშრომელთა პროფესიული კავშირის თანამშრომელი გახდა. 

ხელისუფლებაში მოსვლის შემდეგ მან სოციალური და ეკონომიკური რე- 

ფორმები წამოიწყო, რამაც მკვეთრად შეამცირა უმუშევრობა, დაწია ქვეყნის 

სიღატაკის შემაშფოთებელი დონე და შეაჩერა ინფლაციის სპირალი, რო– 

მელშიც ქვეყანა იყო ჩათრეული. ბრაზილიის შთამბეჭდავმა ეკონომიკურმა 

ზრდამ შესაძლებელი გახადა საერთაშორისო სავალუტო ფონდის სესხების 

სრულად დაბრუნება და უცხოეთიდან, განსაკუთრებით ჩინეთიდან, სერიო- 

ზული რაოდენობის ინვესტიციების მოზიდვა. ჩავესთან და მის მოკავშირეე- 

ბთან გულითადი ურთიერთობების შენარჩუნების მიუხედავად, ლულას არც 

შეერთებულ შტატებთან დამაკავშირებელი ხიდები დაუწვია. ბრაზილიის სე– 

რიოზულმა წარმატებამ შაქარზე დამზადებული ეთანოლამიდის წარმოებაში 

საფუძველი დაუდო ქვეყნის თანამშრომლობას ბუშის ადმინისტრაციასთან, 

რომელიც, ნავთობის იმპორტზე ამერიკის დამოკიდებულების შემცირებისა 

და ლათინურ ამერიკაში ვენესუელას „ნავთობის დიპლომატიისათვის” წინა- 

აღმდეგობის გაწევის მიზნით, მხარს უჭერდა ბიოლოგიური საწვავი საშუა- 

ლებების განვითარებას. 2007 წლის პირველ იანვარს ლულას მეორე და ბოლო 

ვადით ინაუგურაციამდე, ბრაზილია საერთაშორისო არენაზე ერთ-ერთ მთა- 

ვარ სახელმწიფოდ იქცა. მან საკმაოდ დამაჯერებლად მოითხოვა მუდმივმო- 

ქმედი წევრის სტატუსი გაეროს უშიშროების საბჭოში, ხოლო 2009 წელს დიდ 

სიმბოლურ წარმატებას მიაღწია, როდესაც 2016 წლის ზაფხულის ოლიმპიუ- 

რი თამაშების მასპინძლობის უფლება მოიპოვა (ისეთი მეტოქეების წინააღმ- 

დეგ, როგორებიც ჩიკაგო და ტოკიოა). ბევრი დამკვირვებლის აზრით,ლულას 

პრაგმატული რეფორმიზმი ორ პოლუსს შორის მდებარეობდა: ჩავესის რა- 

დიკალურ პოპულიზმსა და ლათინური ამერიკის ქვეყნების იმ ჯგუფს შორის, 

რომლებსაც კვლავაც სჯეროდათ თავისუფალი ბაზრის ეკონომიკური პოლი- 

ტიკის, რომელიც ასეთ, საყოველთაოდ ოპტიმისტურ მოლოდინს აღძრავდა 

გასული საუკუნის ბოლოს. 

ძალიან მცირე გამონაკლისებს თუ არ ჩავთვლით,ოცდამეერთე საუკუნის 

პირველი ათწლეულის მეორე ნახევარში ლათინური ამერიკის ბევრი ქვეყნის 

მიერ მიღწეული შთამბეჭდავი ეკონომიკური ზრდა მსოფლიოში სასაქონლო 

ფასების დიდ ზრდასთან და რეგიონიდან ლითონების, სოფლის მეურნეობის 

ნაწარმისა და სხვა ტრადიციული პროდუქტების ექსპორტის ძლიერ მოთხო- 

ვნასთან იყო დაკავშირებული. გლობალიზაციის წინააღმდეგ დაუსრულებე- 

ლი პროტესტის მიუხედავად, ისეთი ქეეყნები, როგორიცაა: ვენესუელა, არ– 

გენტინა და ბოლივია სერიოზულად არიან დამოკიდებული ექსპორტზე და, 

შესაბამისად, ჩართულიც არიან საერთაშორისო სავაჭრო სისტემაში. მანამ 

მსოფლიოში სასაქონლო ფასებზე ზრდის ტენდენცია შენარჩუნდება, ბევრ 

ლათინურამერიკულ ქვეყანაში მიმდინარე შთამბეჭდავი ეკონომიკური ზრ- 

დის პროცესი გაგრძელდება. სასაქონლო ფასების დაცემა კი, როგორც ეს 

პერიოდულად ხდებოდა გასულ საუკუნეში, კვლავ ხელს შეუშლის რეგიონის 

ქვეყნების მცდელობას, განთავისუფლდნენ სიღატაკის ანათემისაგან, რომე- 

ლიც დიდი ხანია თან სდევს მათ. 

ომი ნარკოტიკების წინააღმდეგ 

ლათინურ ამერიკაში წარმოებული ერთადერთი საქონელი, რომელზეც 

ყოველთვის არსებობს მოთხოვნა, ანდების რეგიონში მოყვანილი კოკაინის 

მცენარეა. კოკას მოსავალი პერუელ და ბოლივიელ ფერმერებს მოჰყავდათ 

და შემდეგ კოლუმბიის ნარკოტიკების ძლევამოსილ კარტელებში გზავნიდ- 

ნენ, რომლებიც ამუშავებდნენ მას, აქცევდნენ სუფთა კოკაინად და ფარუ- 

ლად გზავნიდნენ შეერთებულ შტატებში გასაყიდად (საბოლოო ფასი დიდად 

განსხვავდებოდა იმ ფასისგან, რომელსაც ღატაკ ფერმერებს უხდიდნენ). 

ვაშინგტონში ბუშის ადმინისტრაციამ შედარებით წარმატებული პროგრამა 

წამოიწყო, რომელიც კლინტონის ადმინისტრაციამაც განაგრძო. პროგრამა 

პერუსა და კოლუმბიის სამხედრო-საჰაერო ძალების მიერ გადამუშავებული 

პროდუქტის გადამზიდავი თვითმფრინავებისათვის გზის გადაჭრას ითვა- 

ლისწინებდა. როდესაც კოლუმბიელმა ფერმერებმა შეერთებული შტატების 

ქალაქებიდან წამოსული მოთხოვნის დასაკმაყოფილებლად ამ ღირებული 

მცენარის დარგვა დაიწყეს, ვაშინგტონმა ჩამოაყალიბა ამბიციური „გეგ- 

მა კოლუმბია“, რომელიც კოლუმბიის მყარად პროამერიკული პრეზიდენტ 

ალვარო ურიბესთვის ამ მცენარის მოსავლის გასანადგურებლად ფინანსურ 

დახმარებას ითვალისწინებდა.



თავი 21 >«. ლათინური ამერიკა: დემოკრატია, თავისუფალი ბაზარი და რეგიონული უსაფრთხოება 

2006 წელს ურიბეს ხელახალ არჩევამდე კოლუმბიაში კოკას მოშენებამ 

მკვეთრად იკლო, თუმცა, მოთხოვნის დაკმაყოფილებას პერუელი და ბო– 

ლივიელი (განსაკუთრებით, ევო მორალესის არჩეგის შემდეგ) ფერმერები 

შეუდგნენ. ამასობაში, კოლუმბიის მიერ გატარებული ღონისძიებები ნარკო– 

ტიკების წინააღმდეგ გადაეჯაჭვა მის ბრძოლას ტერორიზმთან, კერძოდ, კო- 

ლუმბიის რევოლუციური შეიარაღებული ძალების წინააღმდეგ (ჩ4ჩC), რო- 

მელიც ლათინური ამერიკის ყველაზე ძველი რევოლუციური, პარტიზანული 

მოძრაობა იყო. კოლუმბიის რევოლუციურმა შეიარაღებულმა ძალებმა (წ#ჩC) 

ორმხრივი სასარგებლო ურთიერთობა გააბეს კოლუმბიის დიდ ნარკობარო- 

ნებთან და ქვეყნის დიდ ნაწილზე ფაქტობრივი კონტროლიც დაამყარეს. ბუ- 

შის ადმინისტრაციისგან ძლიერი მხარდაჭერით, ურიბემ, ანტინარკოტიკული 

კამპანიისა და კოლუმბიის რევოლუციური შეიარაღებული ძალების (წ#C) 

პირისპირ კონტრრევოლუციური ქმედებების სახით, ნარკობარონების წინა- 

აღმდეგ უდიდესი სამხედრო ოპერაცია წამოიწყო. მთავრობასთან შეკრული, 

დემობილიზებული, ნახევრად სამხედრო ძალების მიერ ადამიანის უფლებე- 

ბის სერიოზული დარღვევის შესახებ ბრალდებების მიუხედავად, ურიბემ მო- 

ახერხა, შეემცირებინა პარტიზანების კონტროლის ქვეშ მყოფი ტერიტორია, 

რომელიც საბოლოოდ მხოლოდ ქვეყნის სამხრეთით მდებარე ჯუნგლებს 

მოიცავდა. 

ოცდამეერთე საუკუნის პირველ წლებში კოლუმბიური ნარკოკარტელე- 

ბის წინააღმდეგ ეს შედარებით წარმატებული ოპერაცია რეგიონში ნარკო- 

ტიკებთან დაკავშირებული პრობლემის დასრულებას არ ნიშნავდა. პირიქით, 

კოლუმბიის კალისა და მედელინის კარტელების საქმე მექსიკის ნარკობან- 

დებმა განაგრძეს. ოცდამეერთე საუკუნის პირველი ათწლეულის ბოლოს, 

შეერთებულ შტატებში მოხმარებული კოკაინის 90 პროცენტი მექსიკიდან 

შედიოდა. 2006 წლის საპრეზიდენტო არჩევნების მეტად მცირე უპირატესო- 

ბით მოგების შემდეგ, ფელიპე კალდერონმა ქვეყანაში უფრო და უფრო გათა- 

ვხედებული, კოკაინითა და მარიხუანათი უკანონო მოვაჭრეების წინააღმდეგ 

დიდი კამპანია წამოიწყო. უკანონო ნარკოტიკების უზარმაზარი ფარული სა- 

მალავების კონფისკაციის მიუხედავად, მექსიკის არმიისა და პოლიციის მიერ 

ჩატარებულმა ოპერაციებმა ნარკობანდების მხრიდან პოლიციის, ან ერთმა- 

ნეთის, მისამართით, ძალადობის დიდი ტალღა გამოიწვია. მნიშვნელოვნად 

გაიზარდა მკვლელობების, გამოძალვისა და გატაცების შემთხვევები. ბანდე- 

ბთან დაკავშირებული ან მათ მიმართ გულგრილი სამხედრო, სამთავრობო და 

პოლიციის ოფიციალური პირების კორუმპირებულობა კალდერონის მცდე- 

ლობებს ეფექტურობას უკარგავდა. მექსიკის მთავრობასა და ნარკოტიკებით 

უკანონო მოვაჭრეებს შორის ომი შეერთებულ შტატებსაც მისწვდა, რომლის 

სასაზღვრო შტატებში – არიზონასა და ნიუ მექსიკოში – ნარკოტიკებთან 

დაკავშირებულმა ძალადობამ იმატა. 2008 წელს შეერთებულ შტატებში დიდი 

რეცესიის დაწყებამდე, მექსიკიდან ნარკოტიკების კონტრაბანდის პრობლე- 

მა იმავე ქვეყნიდან უკანონო მიგრაციის იოლად აალებად პრობლემას გადაე- 

ჯაჭვა. რიო გრანდეს ჩრდილოეთით უმუშევრობის ზრდის გამო, შეერთებულ 

შტატებში საზღვრის უფრო მკაცრ გაკონტროლებასა და უკანონო იმიგრან- 

ტების წინააღმდეგ ხისტი ზომების გატარებას ითხოვდნენ, რომელთაც ამე- 

რიკელთა სამუშაო ადგილების დაკავება და ხელფასების კლების გამოწვევა 

ბრალდებოდათ. შეერთებულ შტატებში მზარდმა ანტიიმიგრაციულმა გან- 

წყობამ უარყოფითად იმოქმედა ნარკობანდების წინააღმდეგ ვაშინგტონ- 

სა და მეხიკოს შორის ურთიერთობებზე. ყველაფერი მეტყველებდა იმაზე, 

რომ პრობლემის ის ნაწილი, რომელიც ნარკოტიკებს ეხებოდა, ვერასოდეს 

მოგვარდებოდა მანამ, ვიდრე მაიამელი და ნიუ იორკელი მომხმარებლები 

კოკაინის პლანტაციებიდან მიღებული ამ უკანონო (და, შესაბამისად, ძალიან 

ძვირი) პროდუქტის მოთხოვნას განაგრძობდნენ.



თავი 22 

  24 

ძველიდან ახალი საუკუნისკენ 

  

გარემოს დაცვისა და ადამიანის უფლებების დამცველი ორგანიზაციების აქტივისტები 

პროტესტს გამოთქვამენ მსოფლიო სავაჭრო ორგანიზაციის მინისტრების შეხვედრისას 

სიეტლში, 1999 წლის 3 დეკემბერი: დემონსტრანტები აკრიტიკებენ ამ ორგანიზაციის მიერ, 

მათი აზრით, თავისუფალი ვაჭრობის მიზნებისადმი ერთგულებას მშრომელთა უფლებების, 

გარემოს დაცვისა და სხვა ინტერესების საზიანოდ. აღნიშნული პროტესტი გლობალიზაციის 

ზოგიერთი ასპექტის მიმართ საჯარო უკმაყოფილების გამოხატვის პირველი მნიშვნელოვა- 

ნი შემთხვევა იყო. 

თავის შინაარსი 

საერთაშორისო თანამშრომლობის მცდელობები ციქი ომის შემდეგ 

გლობალური ეკონომიკის მართვა 

შეიარაღებაზე კონტროლის არაერთგვაროვანი გამოცდილება 

საერთაშორისო არასამთავრობო ორგანიზაციების მზარდი როლი 

გლობალიზაცია და მისი მოწინააღმდეგეები 

ქაშინგტონის ომები ავღანეთსა და ერაყში 
  

საერთაშორისო თანამშრომლობის მცდელობები 

ცივი ომის შემდეგ 

ნაციონალიზმის ძალამ და გამძლეობამ ცივი ომის დასრულების შემდეგ 

რამდენჯერმე იჩინა თავი. ეთნიკურ იდენტობასთან დაკავშირებულმა დიდი 

ხნის წინ მიძინებულმა გრძნობებმა არა მხოლოდ გაუჩინარებულ საბჭოთა 

კავშირსა და ყოფილ კომუნისტურ ევროპაში, არამედ მთელს მსოფლიოში 

გამოიღვიძა და კითხვის ნიშნის ქვეშ დააყენა სახელმწიფოთა არსებული ტე- 

რიტორიული მოწყობა, ნაციონალიზმის უფრო კეთილთვისებიანმა ნეოუილ- 

სონურმა ვერსიამ – ეროვნული თვითგამორკვევის პრინციპმა – ძველი საზღ- 

ვრების მშვიდობიანი გზებით აღდგენა ან ახალი საზღვრების მშვიდობიანი 

გზებითვე შექმნა გახადა შესაძლებელი (როგორც ყოფილ ჩეხოსლოვაკიაში 

ან ყოფილ საბჭოთა რესპუბლიკებში, მაგალითად, უკრაინაში). ნაციონალიზ- 

მის უფრო ავთვისებიანმა ფორმამ (ყოფილ იუგოსლავიაში და რუსეთის ფე- 

დერაციის ჩეჩნეთის რეგიონში) – ეთნიკური განსხვავებულობის შეგნებამ – 

შუღლის გაღვივებას შეუწყო ხელი, რაც უდანაშაულო ადამიანების მიმართ 

ჩადენილ საზარელ ძალადობაში გადაიზარდა. ცივი ომის შემდგომ პერიოდ- 

ში, ნაციონალური განწყობების ამ გამოღვიძების პარალელურად, ასევე გა- 

მოიკვეთა ინტერნაციონალიზმისა და საერთაშორისო თანამშროლობისაკენ 

სწრაფვის საპირისპორო ტენდენციაც, როგორც თანამედროვე მსოფლიოს- 

თვის დამახასიათებელი მნიშვნელოვანი ფაქტორი. 

საერთაშორისო კონფლიქტისა და დაპირისპირების სანაცვლოდ საერ- 

თაშორისო თანამშრომლობისაკენ სწრაფვას, როგორც მსოფლიოში მშვიდო- 

ბისა და სტაბილურობის შენარჩუნების ყველაზე რაციონალურ საშუალებას, 

ხანგრძლივი ისტორია აქვს. ამ კეთილშობილური ოცნების განხორციელების 

ყველაზე ძველ და მნიშვნელოვან მცდელობას ადგილი ჰქონდა 1899 წელს 

ჰააგის კონფერენციაზე – მსოფლიოს ყველა მნიშვნელოვანი სახელმწიფოს 

მონაწილეობით გამართულ სამთავრობათშორისო შეხვედრაზე, რომელ- 

ზეც მხარეებმა პირველად განსაზღვრეს სახელმწიფოებს შორის ურთიერ-

თობების წესები. ქცევის ამ საერთაშორისო კოდექსის პირველი ნაწილი 

შეიარაღებული კონფლიქტის ალბათობის მინიმუმამდე დაყვანისკენ იყო გა- 

მიზნული, რისთვისაც ის მედიაციისა და არბიტრაციის გზით საერთაშორისო 

დავების მშვიდობიანი მოგვარების პროცედურებს აწესებდა. მეორე ნაწილი, 

ომის დროს ზოგიერთ, არაადამიანურად მიჩნეული ქმედებების აკრძალვის 

გზით, კერძოდ, ასაფეთქებელი ნივთიერებების ჩამოყრა საჰაერო ბუშტები- 

დან (თვითმფრინავი ჯერ კიდევ არ იყო გამოგონილი) და ბრძოლისას „მხუ- 

თავი და მავნე აირების გაშვება“, „ცივილიზებული“ ქცევის წესების დადგე- 

ნას ცდილობდა. ამ საქებარმა ძალისხმევამ ვერ შეძლო ვერც ისტორიაში ყვე- 

ლაზე სისხლიანი და დამანგრეველი ომის და ვერც ისეთი აკრძალული ქმე- 

დებების თავიდან აცილება, როგორიცაა საჰაერო დაბომბვები ან მეომარი 

მხარეების მიერ მომწამვლელი აირების გამოყენება. უკვე ვიხილეთ, როგორი 

წარუმატებელი აღმოჩნდა ერთა ლიგის დამფუძნებელთა გაბედული მცდე- 

ლობები პირველი მსოფლიო ომის დასრულების შემდეგ კოლექტიური უსა- 

ფრთხოების ეფექტური მექანიზმის შესაქმნელად იმ პირობებში, როდესაც იმ 

დროის დიდმა სახელმწიფოებმა ორმხრივი ალიანსების სისტემა და გამალე- 

ბული შეიარაღება განაახლეს. 

გაეროს სამშვიდობო მისიები 

თავდაპირველი მოლოდინი, რომ გაერთიანებული ერების ორგანიზაცია 

წამყვან როლს შეასრულებდა მეორე მსოფლიო ომის შემდეგ საერთაშორი- 

სო უსაფრთხოების განმტკიცებაში, ცივი ომის გამო არ გამართლდა. მეო- 

რე მსოფლიო ომის შემდეგ ორმოცი წლის განმავლობაში კომუნისტურ და 

ანტიკომუნისტურ ბლოკებს შორის დაპირისპირება ხელს უშლიდა გაეროს, 

შეესრულებინა უფრო მნიშვნელოვანი ფუნქცია, ვიდრე აზრთა გაცვლა-გა- 

მოცვლის საერთაშორისო ფორუმია. ამ პერიოდში საერთაშორისო უსაფრ- 

თხოების მხრივ მისი ყველაზე მნიშვნელოვანი ოპერაცია – კორეაში სამხედრო 

ინტერვენცია 1950 წელს – ერთი განსაკუთრებული შემთხვევის წყალობით 

გახდა შესაძლებელი, რომელიც აღარასოდეს განმეორდა: საბჭოთა კავში- 

რის მიერ გაეროს უშიშროების საბჭოს ბოიკოტი, რამაც სამხედრო იერიშის 

შესაკავებლად სამხედრო ძალის გამოყენებისათვის გაეროში ერთსულოვა- 

ნი გადაწვეტილების მიღებისათვის ფნიკალური შესაძლებლობა გააჩინა. სა- 

მხედრო კონფლიქტებში გაეროს სამხედრო ინტერვენციის კიდევ რამდენი- 

მე შემთხვევა შეზღუდული მასშტაბისა და მინიმალური შედეგების მომტანი 

იყო: მათი უმეტესობა დაკავშირებული იყო ახლო აღმოსავლეთის დაუსრუ- 

ლებელ ომში პერიოდული ცეცხლის შეწყვეტის მონიტორინგთან. როდესაც 

ოთხმოცდაათიანი წლების დასაწყისში ცივი ომი დასასრულს მიუახლოვდა 

და საბჭოთა-ამერიკული დაპირისპირებაც მიწყნარდა, ამ მსოფლიო ორ- 

განიზაციას პირველად მიეცა გლობალური უსაფრთხოების საკითხებთან

დაკავშირებული იმ როლის შესრულება, რომელიც მისმა შემქმნელებმა და- 

აკისრეს. 1990 წელს ერაყის ქუვეითში შეჭრის შემდეგ, უშიშროების საბჭოს 

მიერ ერაყის წინააღმდეგ ეკონომიკური სანქციების დაკისრებამ და შემდეგ, 

1991 წელს, ქუვეითიდან ერაყის ჯარის განსადევნად მისი თანხმობით სამხე- 

დრო ძალის გამოყენებამ ამ მსოფლიო ორგანიზაციის, როგორც აგრესიის 

თავიდან აცილების ან მისი დასჯის მექანიზმის, პრესტიჟი მნიშვნელოვნად 

გაამყარა. გაეროს ცივი ომის შემდგომი სამშვიდობო ოპერაციები მისი ყვე- 

ლაზე წარმატებული საქმიანობა აღმოჩნდა და, შესაბამისად, მომავალში 

მსგავსი მოქმედებების მოდელად იქცა. მაშინ, როდესაც 1990-1991 წლებში 

მსოფლიოს ყურადღება მიპყრობილი იყო აღმოსავლეთ ევროპასა და საბჭო- 

თა კავშირში მიმდინარე მოვლენებზე, სალვადორში მიმდინარე ათწლიანი 

სამოქალაქო ომი, გაეროს ჩარევის შედეგად, დასრულდა. უშიშროების სა- 

ბჭომ სალვადორში დამკვირვებელთა მისია (0MV5#L) გაგზავნა ცეცხლის 

შეწყვეტის შეთანხმებაზე სამეთვალყურეოდ და იმ იარალის ამოსაღებად, 

რომლის ჩაბარებაზეც ამბოხებულები დათანხმდნენ. ასე შეუწყო ხელი მსო- 

ფლიო ორგანიზაციამ ხანგრძლივი და მწვავე სამოქალაქო დავის მოგვარე- 

ბას, რომელიც გასული ათწლეულის აღმოსავლეთ-დასავლეთის დაპირისპი- 

რების პირობებში შეუმჩნევლად მიმდინარეობდა. 

ოთხმოცდაათიანი წლების პირველ ნახევარში სამოქალაქო ომის შემ- 

დგომი დემობილიზაციისა და შერიგებისათვის ხელშეწყობა გაეროს პოლი- 

ტიკის ლაიტმოტივად იქცა. სალვადორის ოპერაციის გარდა, გაეროს სამშვი- 

დობო ძალებმა სამოქალაქო კონფლიქტებში ინტერვენცია განახორციელეს: 

ანგოლაში, ბოსნიაში, კამბოჯაში, ხორვატიაში, მაკედონიაში, მოზამბიკში, 

რუანდაში, სომალისა და დასავლეთ საჰარაში. ამ ოპერაციების მრავალფე- 

როვანი მიზნები სამოქალაქო მოსახლეობის დაცვას, ჰუმანიტარული დახ- 

მარების დარიგების უზრუნველყოფას, ცეცხლის შეწყვეტის შეთანხმებაზე 

მეთვალყურეობას, მებრძოლების განიარაღებას და არჩევნებისა თუ რეფე- 

რენდუმების მომზადებასა და ჩატარებას შეიცავდა. გაეროს სამშვიდობო 

ოპერაციების სია მოიცავს წარმატებულ შემთხვევებსაც – სალვადორი და 

კამბოჯა – და, ასევე, იმედგამაცრუებელ წარუმატებლობებსაც ანგოლაში, 

რუანდასა და სომალიში. მსოფლიოს ცხელ წერტილებში გაეროს საქმიანო- 

ბის ასეთი გააქტიურება ამ მსოფლიო ორგანიზაციის, როგორც ცივი ომის 

შემდგომი მსოფლიოს გავლენიანი მონაწილის, ახალი სიცოცხლის დაწყებად 

აღიქმებოდა. თუმცა, ოთხმოცდაათიან წლებში გაეროს ბევრი სამშვიდობო 

მისია უნივერსალური ჰუმანიტარული მიზნებით იმ ღატაკი ქვეყნების კონ- 

ფლიქტურ სიტუაციებში განხორციელდა, რომელთა მიმართ მაშინდელი 

მსოფლიოს ზესახელმწიფოებს სასიცოცხლო ინტერესები არ გააჩნდათ. მა- 

შინ, როდესაც ამგვარი ინტერესი ამა თუ იმ კონფლიქტის მიმართ არსებობ- 

და, როგორც, მაგალითად კოსოვოში, როდესაც რუსეთის ვეტომ სერბიის წი-

ნააღმდეგ გაეროს უშიშროების საბჭოს მიერ ზომების მიღება შეუძლებელი 

გახადა, გაეროს განზე სწევდნენ და სამხედრო ქმედებას რეგიონული ალიან- 

სი – ჩრდილოატლანტიკური ხელშეკრულების ორგანიზაცია – ახორციელებ- 

და. კოსოვოს ოპერაციამ შექმნა პრეცედენტი გაეროს რეზოლუციის გარეშე 

შეერთებული შტატების ორგანიზებული კოალიციის მიერ 2003 წელს ერაყ- 

ში ინტერვენციისათვის, რამაც სერიოზული დარტყმა მიაყენა გაეროს, რო- 

გორც საერთაშორისო დავების განხილვისათვის შესაბამისი ფორუმის, რე- 

პუტაციას. 

ოცდამეერთე საუკუნეში კვლავ დიდია სამშვიდობო ოპერაციების აუ- 

ცილებლობა. გაეროს სამდივნო ყველანაირად ცდილობდა სამშვიდობო ოპჰე- 

რაციისათვის ძალების მოგროვებას და მათ მივლინებას ცხელ რეგიონებში, 

სადაც დიდ სახელმწიფოებს საკუთარი ძალების გაგზავნა არ სურდათ. ათ- 

წლეულის ბოლომდე გაეროს მივლინებული ჰყავდა 112 000-ზე მეტი მშვი- 

დობისმყოფელი მსოფლიოს სხვადასხვა კონფლიქტურ ქვეყანაში, როგორიც 

იყო:კონგოს დემოკრატიული რესჰუბლიკა, სუდანი, ჩადი და სომალი(განმეო- 

რებით). გასული ოცი წლის განმავლობაში გაეროს ყველა სამშვიდობო ოპე- 

რაცია კონფლიქტის დასრულების ან დაპირისპირების ჩიხში შესვლის შემდეგ 

განხორციელდა. კოლექტიური უსაფრთხოების – ამ სიტყვის თავდაპირველი 

მნიშვნელობით – მხარდამჭერები კვლავ იმედოვნებდნენ, რომ სამშვიდობო 

ოპერაციების ცნება გაფართოვდებოდა და მოიცავდა დიდი დაპირისპირებე- 

ბის პრევენციის უფრო რთულმისიასაც, ან მათიხანგრძლივობის შემცირებას 

კონფლიქტის დაწყებამდე ან დაწყებისთანავე სერიოზული სამხედრო ძალის 

გამოყენების გზით. თუმცა, მშვიდობის შენარჩუნებაში გაეროს როლის ასე- 

თი მნიშვნელოვანი გაფართოების იმედი არ განხორციელდა გაეროს წინაშე 

მდგარი სერიოზული საბიუჯეტო შეზღუდვების გამო, რადგან გაეროს წევრი 

მდიდარი სახელმწიფოები უარს ამბობდნენ, საკუთარ პრიორიტეტთა სიის 

სათავეში მოექციათ მათი ტერიტორიებიდან და ინტერესებიდან დაშორე- 

ბულ კონფლიქტურ ზონებში მიმდინარე გაეროს სამშვიდობო ოპერაციები. 

დამნაშავეები საერთაშორისო სასამართლოს წინაშე 

მეორე მსოფლიო ომის შემდეგ, ნიურნბერგისა და ტოკიოს სასამართ- 

ლოს წინაშე დამარცხებული სახელმწიფოების – გერმანიისა და იაპონიის 

– პოლიტიკური და სამხედრო ლიდერები წარდგნენ „ომის დანაშაულებისა“ 

და „კაცობრიობის წინააღმდეგ დანაშაულების" გამო გასამართლებისათვის. 

დამნაშავედ ცნობილ პირებს ან სიკვდილით სჯიდნენ, ან ციხეში სვამდნენ. 

ორივე სასამართლო „გამარჯვებულთა სამართლის“ აშკარა მაგალითებს 

წარმოადგენდა: ომში გამარჯვებულ მხარეს, დამარცხებული სახელმწიფოს 

დატყვევებულ ოფიციალურ პირებზე აბსოლუტური ძალაუფლების წყალო-

ბით, შეეძლო, გაესამართლებინა და დაესაჯა ისინი, ვინც იმ ნორმებისა და 

ქცევის წესების დარღვევაში იქნებოდნენ დამნაშავედ ცნობილი, რომელთაც 

მათი მოსამართლეები აწესებდნენ. მომავალში მსგავსი სისხლის სამართლის 

საქმეების განსახილველად მუდმივმოქმედი სასამართლოს შექმნის შესახებ 

ზოგიერთი საერთაშორისო იურისტის იმედს, ცივი ომის დაწყების გამო, 

განხორციელება არ დასცალდა. თუმცა, მსოფლიო თანამეგობრობა ყოფილ 

იუგოსლავიასა და რუანდაში ჩადენილი დანაშაულების შესასწავლად სპე- 

ციალურ სასამართლოებს აარსებდა და, შესაბამისად, გაიზარდა მხარდაჭე- 

რა მუდმივმოქმედი სასამართლოს შექმნისადმი, რომელიც საერთაშორისო 

ჰუმანიტარული სამართლის პრინციპებს დაიცავდა. რამდენიმეწლიანი ინ- 

ტენსიური მოლაპარაკებების შემდეგ, 1998 წელს, სისხლის სამართლის საერ- 

თაშორისო სასამართლოს დამაარსებელ წესდებას 120-მა ქვეყანამ მოაწერა 

ხელი. ახალი სასამართლოს იურისდიქციაში შევიდა ბრალდებები ომის დანა- 

შაულების, კაცობრიობის წინააღმდეგ მიმართული დანაშაულებისა და გენო- 

ციდის შესახებ, რომელთა განხილვა ეროვნულ სასამართლოებს არ შეეძლოთ 

ან არ სურდათ. 2002 წელს, როდესაც სახელმწიფოთა საჭირო რაოდენობამ 

წესდების რატიფიცირება მოახდინა, სასამართლო, შტაბბინით ჰოლანდიის 

ქალაქ ჰააგაში, ოფიციალურად დაარსდა. მოსამართლეებსა და პროკურო- 

რებს წევრი სახელმწიფოების წარმომადგენლებისაგან შემდგარი ასამბლეა 

ირჩევს. მეოცე საუკუნის პირველი ათწლეულის ბოლოს, გაეროს 192 წევრი- 

დან 110 წევრი სისხლის სამართლის საერთაშორისო სასამართლოს წევრიც 

გახდა. თუმცა, ბევრმა დიდმა სახელმწიფომ უარი თქვა სასამართლოში გაწე- 

ვრიანებაზე. ჩინეთმა და ინდოეთმა უარი თქვეს სისხლის სამართლის საერ- 

თაშორისო სასამართლოს დამფუძნებელი წესდების ხელმოწერაზე, ხოლო 

შეერთებულმა შტატებმა და რუსეთმა ხელი კი მოაწერეს წესდებას, მაგრამ 

მისი რატიფიცირება არ მოუხდენიათ. შეერთებული შტატები შიშობდა, რომ 

მსოფლიოს არაერთ ქვეყანაში განლაგებული მისი სამხედროები, შესაძლოა, 

ახალი სასამართლოს მხრიდან დევნისა და დაპატიმრების მსხვერპლი გამხ- 

დარიყვნენ. ჯორჯ უ. ბუშის ადმინისტრაციამ იმ ქვეყნებისგან, რომლებიც 

შეერთებული შტატების სამხედრო დახმარებას იღებდნენ, მოითხოვა ამერი- 

კელი სამხედროების იმუნიტეტის შესახებ ორმხრივი შეთანხმებების გაფორ- 

მება, რაც ამერიკელ ჯარისკაცებს სისხლის სამართლის საერთაშორისო სა- 

სამართლოს მხრიდან შესაძლო ექსტრადიციისაგან დაიცავდა. 

დაარსების შემდეგ, სასამართლომ სისხლის სამართლის გამოძიება რა- 

მდენიმე ქვეყნის მთავრობების ოფიციალური პირების წინააღმდეგ აწარ- 

მოა და ყველა მათგანი აფრიკის ქვეყნები იყო: ცენტრალური აფრიკის რეს- 

პუბლიკა, კონგოს დემოკრატიული რესპუბლიკა, კენია, სუდანი და უგანდა. 

ძიების შედეგად თექვსმეტი ადამიანის ბრალეულობა დადგინდა, თუმცა, 2010 

წლის ზაფხულამდე მხოლოდ შვიდი მათგანი წარსდგა სასამართლოს წინაშე.

სასამართლო დევნის ზემოაღნიშნული შემთხვევებიდან ყველაზე აღსანიშ- 

ნავი 2003 წელს სუდანის დარფურის რეგიონში განვითარებული ეთნიკური 

ძალადობის შედეგად აღძრული საქმე იყო. მთავრობის მხარდაჭერით, აქლე- 

მის მწყემსმა ნომადებმა წყლის რესურსების ხელში ჩასაგდებად სასტიკი 

რეიდები წამოიწყეს მიწათმოქმედი მოსახლეობის წინააღმდეგ. რეიდებმა 400 

000 ადამიანის სიცოცხლე შეიწირა, 4.5 მილიონი ადამიანი კი ლტოლვილად 

იქცა. 2005 წელს გაეროს უშიშროების საბჭომ დარფურის ჰუმანიტარული 

კატასტროფის საქმე გამოსაძიებლად სისხლის სამართლის საერთაშორისო 

სასამართლოს გადაუგზავნა. ორი წლის შემდეგ პროკურორმა, ომის დანა- 

შაულებისა და კაცობრიობის წინააღმდეგ მიმართული დანაშაულების ბრალ- 

დებით, სუდანის მთავრობის ერთი ოფიციალური პირისა და შეიარაღებული 

ჯგუფების ხელმძღვანელის დაპატიმრების ორდერები გასცა. მთავრობამ 

ხართუმში დაგმო სასამართლოს აღნიშნული სამართლებრივი ქმედება და 

განაცხადა, რომ საერთაშორისო სასამართლოს სუვერენული სახელმწიფოს 

საშინაო საქმეების მიმართ იურისდიქცია არ გააჩნდა. 

საკუთარი ავტორიტეტის მიმართ ამ გამოწვევისადმი გულგრილმა სა- 

სამართლომ 2009 წელს სენსაცია მოახდინა, როდესაც ომის დანაშაულებისა 

და კაცობრიობის წინააღმდეგ მიმართული დანაშაულების ბრალდებით, რა- 

საც 2010 წელს გენოციდის ბრალდებაც დაემატა, სუდანის პრეზიდენტ ომარ 

ალ ბაშირის დაპატიმრების ორდერი გასცა. როგორც მოსალოდნელი იყო, 

ბაშირმა უარყო წარდგენილი ბრალდებები და გაიმეორა მისი მთავრობის 

ძველი პოზიცია, რომ სასამართლო არალეგიტიმური ორგანო იყო. სისხლის 

სამართლის საერთაშორისო სასამართლო და ყოფილ იუგოსლავიაში, რუან- 

დაში და სიერა ლეონეში ჩადენილი ომის დანაშაულების ბრალდებათა გამო- 

საძიებლად შექმნილი სხვა სპეციალურად დაარსებული სასამართლოები უა- 

მრავ პროცედურულ წინააღმდეგობას აწყდებოდნენ, რის გამოც სასამართ- 

ლო საქმეები წლების განმავლობაში ჭიანურდებოდა. თუმცა, ჩამოყალიბდა 

პრინციპი, რომლის თანახმადაც ქვეყნის პოლიტიკური ლიდერები, მათ 

შორის სახელმწიფოების მეთაურებიც, ჰუმანიტარული სამართლის მიმართ 

იმუნიტეტით არ სარგებლობენ. სასამართლოსადმი ურჩი ბაშირიც კი მეტ 

სიფრთხილეს იჩენდა საკუთარი მოგზაურობის გეგმების შედგენისას დაკა- 

ვებისა და სისხლის სამართლის სასამართლოსათვის ექსტრადიციის შიშით, 

სადაც იგი იუგოსლავიის ყოფილი პრეზიდენტ სლობოდან მილოშევიჩის (რო- 

მელიც სასამართლოს წინაშე წარმდგარი პატიმრობაში გარდაიცვალა) და 

ლიბერიის ყოფილი პრეზიდენტ ჩარლზ ტეილორის (რომელიც სასამართლოს 

ნიგერიამ გადასცა და პატიმრობაში იმყოფება ჰააგაში, სადაც სიერა ლეო- 

ნეს საქმეზე შექმნილი სპეციალური სასამართლოს გადაწყვეტილებას ელის, 

1991 წელს დაწყებული თერთმეტწლიანი სამოქალაქო ომის დროს ჩადენილი 

ომის დანაშაულების ბრალდების გამო) ბედს გაიზიარებდა.

გლობალური ეკონომიკის მართვა 

მეორე მსოფლიო ომის შემდეგ, საერთაშორისო თანამშრომლობის ყვე- 

ლაზე წარმატებული მაგალითი საერთაშორისო ვაჭრობის ხელშეწყობის 

მიზნით გამართული მრავალმხრივი მოლაპარაკებების სერია იყო. როგორც 

ვიხილეთ, 1947 წელს შემუშავდა ვაჭრობისა და ტარიფების გენერალური 

შეთანხმება, როგორც ტარიფებისა და თავისუფალი ვაჭრობის სხვა ბა- 

რიერების შემცირებაზე მოლაპარაკებათა ფორუმი. რვა საერთაშორისო 

შეხვედრის (ან რაუნდის, როგორც ამ შეხვედრებს უწოდებდნენ) განმავლო- 

ბაში, ვაჭრობისა და ტარიფების გენერალურმა შეთანხმებამ კოორდინაცია 

გაუწია ტარიფების მნიშვნელოვან შემცირებას არაკომუნისტური სამყაროს 

ყველაზე მთავარ მოვაჭრე ქვეყნებს შორის. როგორც თავისუფალი ვაჭრო- 

ბის ხელშემწყობი ახალი მულტინაციონალური მექანიზმის აქტიურმა წევრ- 

მა, შეერთებულმა შტატებმა, რომლის ტარიფების საშუალო მაჩვენებელი 

მეორე მსოფლიო ომის შემდეგ 25 პროცენტს უდრიდა, ოთხმოციანი წლების 

შუაში ტარიფების საშუალო მაჩვენებელი 5 პროცენტამდე დაწია. ვაჭრობისა 

და ტარიფების გენერალურ შეთანხმებაზე მოლაპარაკებების პირველი შვიდი 

რაუნდი ძირითადად წარმოებულ პროდუქციაზე ტარიფების დაწევას მიეძღ- 

ვნა. ურუგვაის რაუნდმა – კომპლექსური მრავალმხრივი მოლაპარაკებების 

პროცესმა, რომელშიც 1986-დან 1994 წლამდე 123 სახელმწიფო მონაწილეობ- 

და – რამდენიმე სხვა სფეროც მოიცვა, მათ შორის სოფლის მეურნეობის სფე- 

როში სავაჭრო ბარიერების პოლიტიკურად მგრძნობიარე პრობლემაც. 

ურუგვაის რაუნდი გაცილებით უფრო მწვავე აღმოჩნდა, ვიდრე მის მო- 

ნაწილეებს თავიდან წარმოედგინათ. ვაჭრობისა და ტარიფების გენერალუ- 

რი შეთანხმების მიერ ტარიფების შემცირებამ არ გამოიწვია თავისუფალი 

ვაჭრობის ის ნირვანა, რომელსაც კლასიკური ლიბერალური ეკონომიკის 

თეორიაითვალისწინებდა. პირიქით,ადრეულეტაპზე ტარიფების შემცირებამ 

და მსოფლიოს სახელმწიფოების ეკონომიკის ურთიერთგადაჯაჭვულობამ 

პროტექციონიზმისაკენ, ძლიერი და ხმამაღალი მოწოდებები გააჩინა, რო- 

გორც კი მრეწველობის არაეფექტურმა დარგებმა და ფერმერებმა უცხოუ- 

რი კონკურენციის ნესტარი იგემეს. მთავრობებმა ამ ზეწოლას, ვაჭრობისა 

და ტარიფების გენერალური შეთანხმების დებულებების დარღვევის გარეშე 

უცხოური პროდუქტების შიდაბაზრებიდან განსადევნად, არაფორმალური 

ზომების გატარებით უპასუხეს. იაპონიამ, რომელმაც, ფერმერთა პოლი– 

ტიკურად ძლიერი ლობის აქტიურობის წყალობით, ტარიფებისა და მკაცრი 

კვოტების საშუალებით უდრტვინველად მოახდინა სოფლის მეურნეობის სე- 

ჟენევის პირველი რაუნდი (1947), ანესის რაუნდი (1949), ტორკვეის რაუნდი (1950- 
1951), ჟენევის მეორე რაუნდი (1955-1956), ჟენევის (დილონის) მესამე რაუნდი (1959- 
1962), ჟენევის მეოთხე (კენედის) რაუნდი (1963-1967), ტოკიოს რაუნდი (1973-1979) 
და ურუგვაის რაუნდი (1986-1994).

ქტორის იზოლაცია უცხოური კონკურენციისაგან, წარმოებულ საქონელზე 

ტარიფები ყველაზე განვითარებული ინდუსტრიული ქვეყნების სატარიფო 

მაჩვენებელზე ქვემოთ დაწია და წარმოებული საქონლის იმპორტზე ფარუ- 

ლი ბარიერების გამოყენება დაიწყო. ეს ფარული ბარიერები მოიცავდა მჭი- 

დროდ ურთიერთდაკავშირებულ შიდასადისტრიბუციო სისტემას, რომელიც 

ეფექტურად ახორციელებდა უცხოური კომპანიების წინააღმდეგ დისკრიმი- 

ნაციას, შიდაკომპანიებთან მთავრობის მიერ გაფორმებულ პრეფერენციულ 

შეთანხმებებს და უცხოური ინტერესჯგუფების მიერ იაპონური ფირმების 

შეძენაზე სამართლებრივი დაბრკოლებების შექმნას. 

ევროპის გაერთიანება სოფლის მეურნეობის ერთიანი პოლიტიკის ფარ- 

გლებში სურსათის იმპორტზე უფრო და უფრო ეფექტურ არასატარფფო ბა- 

რიერებს იყენებდა. სოფლის მეურნეობის ერთიანი პოლიტიკა, რომელიც, 

თავდაპირველად, საფრანგეთსა და გერმანიას შორის ეკონომიკურად შე- 

დარებით არაეფექტური, მაგრამ პოლიტიკურად ძლიერი ფერმერების უც- 

ხოური კონკურენციისაგან დასაცავად გაფორმებული შეთანხმებიდან აღმო- 

ცენდა, უზარმაზარ ბიუროკრატიულ მექანიზმად ჩამოყალიბდა, რომელიც, 

მსოფლიო ფასებთან შედარებით შიდაფასების ვარდნის შემთხვევაში, ევრო- 

პულ სურსათზე ფასების შენარჩუნებასა და, სურსათის ჭარბი პროდუქციის _ 

დაგროვებისას, ექსპორტის სუბსიდირებას ითვალისწინებდა. შესაბამისად, 

ევროპელი ფერმერები საკუთარ პროდუქციას ევროპულ ბაზარზე ხელო- 

ვნურად მაღალ ფასად ასაღებდნენ, ხოლო მსოფლიო ბაზარზე ხელოვნურად 

დაბალ ფასად გაჰქონდათ, რაც ევროპელი მომხმარებლისა და უცხოელი 

კონკურენტების ხარჯზე ხდებოდა. 

სავაჭრო მოლაპარაკებებში შეერთებული შტატების წარმომადგენლე- 

ბი, ამერიკელი ფერმერებისა და ექსპორტიორების მოთხოვნის შესაბამისად, 

ჯიუტად მოითხოვდნენ იაპონიისაგან და ევროპის გაერთიანებისაგან ბა- 

ზრების გახსნას, წინააღმდეგ შემთხვევაში კი ურუგვაის რაუნდზე საპასუხო 

ზომებით იმუქრებოდნენ. მაშინ, როდესაც ცივი ომი დასასრულს უახლოვდე- 

ბოდა, ბევრი დამკვირვებელი შიშობდა, რომ მას ანტიკომუნისტური ბლოკის 

ყოფილ წევრებს შორის სავაჭრო ომი ჩაანაცვლებდა. ურუგვაის რაუნდზე 

შეერთებულ შტატებსა და მის ევროპელ და იაპონელ პარტნიორებს შორის 

წამოჭრილმა მწვავე დავებმა ნათელი გახადა, რომ ერთ დროს ეკონომიკურად 

ყველაზე გავლენიან სახელმწიფოს ოთხმოციანი წლების ბოლოს საკუთარი 

ნების სხვა სახელმწიფოებისთვის თავს მოხვევა აღარ შეეძლო. შეერთებული 

შტატების მიერ კანადასთან და მექსიკასთან ერთად ჩრდილოეთ ამერიკის 

თავისუფალი ვაჭრობის შეთანხმებაზე ხელის მოწერა და შემდეგ, მთელი და- 

სავლეთ ნახევარსფეროს მომცველი სავაჭრო სისტემის შესაქმნელად, უფრო 

გაბედული სქემის ჩამოყალიბება სწორედ თავდაცვით რეაქციას წარმოად- 

გენდა იმ მოვლენის მიმართ, რომელსაც ზოგიერთი ამერიკელი პოლიტიკოსი

ატლანტისა და წყნარი ოკეანეების გადაღმა პროტექციონისტული სავაჭრო 

ბლოკების შექმნად აღიქვამდა. შეერთებული შტატების კონგრესის მიერ 1994 

წელს ტარიფებისა და ვაჭრობის გენერალური შეთანხმების ხელშეკრულე- 

ბაზე ხელმოწერამ საბოლოოდ გაუხსნა გზა ამ მრავალმხრივი შეთანხმების 

განხორციელებას, რაც მსოფლიოში ტარიფებს საშუალოდ ერთი მესამედით 

შეამცირებდა. ტარიფებისა და ვაჭრობის გენერალური შეთანხმების სხვა 

რადიკალური სიახლეები რამდენიმე საიმპორტო კვოტის სრულ გაუქმებასა 

(მაგალითად, ბრინჯზე იაპონიის კვოტისა და შაქარსა და საფეიქრო ნაწარ– 

მზე შეერთებული შტატების კვოტის) და „ინტელექტუალური საკუთრების“ 

დაცვის დებულებებში მდგომარეობდა. ეს უკანასკნელი პატენტის, საავტო– 

რო უფლებების, სავაჭრო ნიშნების დაცვას გულისხმობდა, რათა პირატული 

ფილმების, კომპაქტური დისკების, კომპიუტერის პროგრამების და მედიკა- 

მენტების შეუზღუდავი გავრცელება შეწყვეტილიყო. ვინაიდან ამერიკული 

სავაჭრო ტარიფები მის ძირითად სავაჭრო პარტნიორების უმრავლესობის 

ტარიფებთან შედარებით ნაკლები იყო, და რამდენადაც ინტელექტუალური 

საკუთრების ნორმებით დაცული საკუთრების უმრავლესობას ამერიკული 

ფირმები აწარმოებდნენ, ახალი სავაჭრო წესების დამკვიდრებით ყველაზე 

მეტი სარგებელი შეერთებულმა შტატებმა ნახა. 

შეერთებულ შტატებში ყველაზე მეტი წინააღმდეგობა მსოფლიო სა- 

ვაჭრო ორგანიზაციის (VVI0) შექმნას მოჰყვა, რომელმაც, როგორც მსო- 

ფლიო ვაჭრობის წესების მმართველმა ორგანიზაციამ, 1995 წლის პირველ 

იანვარს ორმოცდაშვიდი წლის ტარიფებისა და ვაჭრობის გენერალური 

შეთანხმება ჩაანაცვლა. კონგრესმენების მიერ გამოხატული შეშფოთების 

გამო, რომ, ვაჭრობის ახალი წესების დარღვევის შემთხვევაში, წევრ სახელ- 

მწიფოებს ჯარიმებს ორგანიზაციის მოსამართლეები დააკისრებდნენ, რაც 

შეერთებული შტატების სუვერენიტეტის დაკარგვას ნიშნავდა, ვაშინგტონმა, 

ამერიკის ეროვნული ინტერესების დაცვის მიზნით, ხელშეკრულებაზე რამ- 

დენიმე დათქმა გააკეთა. მიუხედავად არაერთი წინაპირობისა და დათქმისა, 

რომელიც ზოგიერთმა ხელმომწერმა სახელმწიფომ მოითხოვა, ურუგვაის 

რაუნდის წარმატებით დასრულებამ და მსოფლიო სავაჭრო ორგანიზაციის 

შექმნამ გლობალური სავაჭრო ომისა და იმ პოლიტიკური დაძაბულობის 

შესაძლებლობა შეამცირა, რომელსაც ასეთი სავაჭრო ომი აუცილებლად გა- 

მოიწვევდა. ტარიფებისა და ვაჭრობის გენერალური შეთანხმებისა და მსო- 

ფლიო სავაჭრო ორგანიზაციის ფილოსოფიით გათვალისწინებული მრავალ- 

მხრივი ფორმატისა და ანტიდისკრიმინაციულ პრინციპზე დაფუძნებული 

საერთაშორისო ვაჭრობის გაფართოებას საფრთხეს მხოლოდ ევროკაეშირი, 

ჩრდილოეთ ამერიკის თავისუფალი ვაჭრობის ხელშეკრულება და სხვა რე- 

გიონული (და პოტენციურად დისკრიმინაციული) სავაჭრო სისტემები უქმ- 

ნიდნენ. '

თავისუფალი ვაჭრობის შესახებ მრავალმხრივი მოლაპარაკებების ურუ- 

გვაის რაუნდი ძირითადად ჩრდილოეთ ამერიკის, ევროპისა და აღმოსავლეთ 

აზიის ინდუსტრიულად განვითარებულ ქვეყნებს შორის მიმდინარეობდა. 

აფრიკისა და ლათინური ამერიკის ნაკლებად განვითარებული ქვეყნებისათ- 

ვის საერთაშორისო სავაჭრო სისტემაში ეფექტური მონაწილეობა რთული 

იყო იმ დრომდე, ვიდრე ისინი ეკონომიკური განვითარების მთავარი წინააღ- 

მდეგობისგან, კერძოდ კი, საბრუნავი კაპიტალის მწვავე დეფიციტისგან არ 

გათავისუფლდებოდნენ. ამ კაპიტალის ერთადერთი იოლად ხელმისაწვდომი 

წყარო ჩრდილოეთის განვითარებულ სამრეწველო ქვეყნებში დაგროვილი 

დანაზოგები იყო. მეორე მსოფლიო ომის მომდევნო ოცი წლის განმავლობა- 

ში ამ დანაზოგების მცირე ნაწილი განვითარებად ქვეყნებში ეკონომიკური 

დახმარების პროგრამებისა და პირდაპირი უცხოური ინვესტიციების სახით 

აღწევდა. ამ ქვეყნების რეალურ მოთხოგნილებებთან შედარებით არასაკმა- 

რისი რაოდენობის მიუხედავად, კაპიტალის ტრანსფერის ეს ორი სახე გან- 

საკუთრებით სასარგებლო აღმოჩნდა მიმღები ქვეყნებისათვის: მთავრო- 

ბების მიერ გაცემული საგარეო დახმარებები ან საჩუქრის, ან დაბალი სა- 

პროცენტო განაკვეთისა თუ უპროცენტო სესხის სახით გაიცემოდა. მესამე 

სამყაროს ქვეყნებში კერძო ფირმების მიერ განხორციელებული პირდაპირი 

ინვესტიციების შედეგად, მიღებული მოგების ხშირად დონორ ქვეყანაში რე- 

პატრიაციის მიუხედავად, მიმღებ ქვეყანაში ფიზიკური აქტივები, ტექნოლო- 

გიები და კვალიფიციური უნარები რჩებოდა. 

სამოცდაათიან და ოთხმოციან წლებში როგორც სახელმწიფოების მიერ 

გაცემული, ასევე კერძო, პირდაპირი ინვესტიციები განვითარებად სამყარო- 

ში მნიშვნელოვნად შემცირდა. შექმნილი საინვესტიციო უკმარობის ამოსავ- 

სებად, ეს ქვეყნები სესხების მიღებას კომერციული ბანკებისგან (რომელთა 

უმრავლესობა ევროპაში, ჩრდილოეთ ამერიკასა და იაპონიაში მდებარეობ- 

და) და ორი მთავარი საერთაშორისო საფინანსო დაწესებულებისგან – საერ- 

თაშორისო სავალუტო ფონდისგან და მსოფლიო ბანკისგან – ცდილობდნენ. 

მართალია, კომერციული ბანკები და საერთაშორისო საკრედიტო ორგანიზა- 

ციები მესამე სამყაროს ქვეყნებზე სესხებს ადრეც გასცემდნენ, მაგრამ აღ- 

ნიშნული ორი ათწლეულის განმავლობაში მათ სესხების მოცულობა განსა- 

კუთრებით გაზარდეს, რითაც სახელმწიფოების შემცირებული ეკონომიკუ- 

რი დახმარება და გაიშვიათებული პირდაპირი ინვესტიციები ჩაანაცვლეს. 

კომერციული ბანკების მიერ მესამე სამყაროსადმი გაცემული სესხების 

ზრდის მთავარი მიზეზი 1973 წელს ნავთობის ფასების გაოთხმაგება იყო, რის 

შედეგადაც ოპეკის ქვეყნებში დიდი ოდენობის ნაღდი ფული გროვდებოდა, 

რომელიც ამ ქვეყნებმა სასწრაფოდ განათავსეს ევროპისა და ამერიკის ბანკე- 

ბში, რათა ამ თანხების უსაფრთხოება და მათგან მიღებული მაქსიმალურად 

მაღალი საპროცენტო მოგება უზრუნველეყოთ. ერთადერთი გზა, რომლის 

საშუალებითაც ბანკებს ამ თანხებიდან ფულის გაკეთება შეეძლოთ, მათი გა-

სესხება იყო უფრო მაღალი საპროცენტო განაკვეთით, ვიდრე ისინი დეპოზი- 

ტების პატრონებს უხდიდნენ. ამ ბანკების სამწუხაროდ, ნავთობის ფასების 
ზრდის შედეგად წარმოქმნილი ეკონომიკური კრიზისის გამო, ბიზნესებმაც 

და კერძო პირებმაც ხარჯვას უკლეს და, შესაბამისად, ინდუსტრიალიზებულ 

ქვეყნებში სესხებისადმი მოთხოვნამ იკლო. აქედან გამომდინარე, კომერ- 

ციულმა ბანკებმა შეთანხმებების გასაფორმებლად განვითარებადი ქვეყნე- 

ბის ხაზინებს მიმართეს, განსაკუთრებით აფრიკასა და ლათინურ ამერიკაში. 

საერთაშორისო სავალუტო ფონდი და მსოფლიო ბანკი ასევე შეუერთდნენ 

კომერციულ ბანკებს მესამე სამყაროს ქვეყნებში მომგებიანი გარიგებების 

საძიებლად და, ეკონომიკური ზრდის უფრო დიდი მიზნის მისაღწევად, მნიშ- 

ვნელოვნად გაზარდეს საკუთარი საკრედიტო ოპერაციები მიმღებ ქვეყნებში. 

როგორც კომერციული ბანკების, ასევე ოფიციალური საკრედიტო ორგანი- 

ზაციების სტრატეგია ეფუძნებოდა ოპტიმისტურ ვარაუდს, რომ კაპიტალის 

მასიური შედინება მესამე სამყაროს ამ ქვეყნებში სერიოზულად გაზრდიდა 

მათ ექსპორტს, რაც საკმარის უცხოურ ვალუტას მოუტანდა მათ დაგროვი- 

ლი ვალების გასასტუმრებლად. ამგვარად, მესამე სამყაროს ქვეყნებისათ- 

ვის მიცემული სესხები თავად გამოიმუშავებდნენ მათ დასაფარად საჭირო 

თანხებს, ხოლო ექსპორტიდან მიღებული და სესხის გასტუმრების შემდეგ 

დარჩენლი თანხები შემდგომ ეკონომიკურ ზრდას მოხმარდებოდა. მესამე 

სამყაროს ქვეყნების მზარდი ეკონომიკა, თავის მხრივ, ინდუსტრიალიზებულ 

ქვეყნებში წარმოებული პროდუქციის მოთხოვნას გამოიმუშავებდა, რითაც 

ჩრდილოეთსა და სამხრეთს შორის ურთიერთსასარგებლო ფინანსური ურ- 

თიერთობა დამყარდებოდა. ეს იყო მრავალმილიარდიანი ფსონი, რომლისგა- 

ნაც წაგებული არავინ დარჩებოდა. კრედიტების ამ ახალ ტალღას გასაოცარი 

შედეგები მოჰყვა: განვითარებადი ქვეყნების საშუალო და გრძელვადიანი და- 

ვალიანებები 1970 წელს 70 მილიარდი დოლარიდან, 1979 წელს 400 მილიარდ 

დოლარამდე და 1989 წელს 1.3 ტრილიონ დოლარამდე გაიზარდა. 

სამხრეთის მიმართულებით კაპიტალის ეს მასიური დინება დიდ გა- 

მართლებად მიაჩნდათ ამ სესხების მიმღებ ქვეყნებში: ქვეყნებს, რომლებსაც 

უხვად ჰქონდათ ბუნებრივი რესურსები, მიწა და მუშახელი, ეს კრედიტები 

წარმოების მთავარ ფაქტორს – საინვესტიციო კაპიტალს – სთავაზობდა, 

რომელსაც ისინი, შიდადანაზოგების დაბალი მაჩვენებლის გამო, თავად ვერ 

ქმნიდნენ. თუმცა, როგორც მსესხებელმა ქვეყნებმა მალე გააცნობიერეს, კო- 

მერციული ბანკებისგან მიღებულ ფულს მაღალი ფასი ჰქონდა. მთავრობე- 

ბისგან გაცემული დახმარების პროგრამებისგან განსხვავებით, კომერციუ- 

ლი ბანკების სესხები საბაზრო საპროცენტო განაკვეთებით გაიცემოდა; კი- 

დევ უარესი, საპროცენტო განაკვეთები იყო არა ფიქსირებული, არამედ მათი 

უმრავლესობა დროდადრო იცვლებოდა, რაც ამ ქვეყნებს ინდუსტრიალიზე- 

ბულ სამყაროში ცვალებად საპროცენტო განაკვეთზე დამოკიდებულს ხდი- 

და. პირდაპირი ინვესტიციებისგან განსხვავებით, სესხის მთავარი თანხისა



820 ნაწილი!”" ><« მეოცე საუკუნის მსოფლიო 

და საპროცენტო, განაკვეთის გადახდა რეგულარული ინტერვალებით უნდა 

განხორციელებულიყო, მიუხედავად იმისა, გამოიმუშავებდა თუ არა ეს 

სესხი საკმარის შემოსავალს მიმღები მხარისათვის. ოთხმოციანი წლების და- 

საწყისში, როდესაც საპროცენტი განაკვეთები მთელს მსოფლიოში რეკორ- 

დულად იზრდებოდა და ინდუსტრიალიზებულ ქვეყნებში მიმდინარე ღრმა 

ეკონომიკურმა რეცესიამ მესამე სამყაროში წარმოებული საქონლის მიმართ 

მოთხოვნა დააგდო (და, შესაბამისად, მათმა ფასებმაც დაწია), მესამე სამყა- 

როს ბევრმა ქვეყანამ, რომელთაც კომერციული ბანკებისა და საერთაშორი- 

სო საფინანსო ინსტიტუტების დიდი ოდენობით სესხები ჰქონდათ აღებუ- 

ლი, აღმოაჩინა, რომ ექსპორტიდან სესხების გასტუმრებისათვის საკმარის 

შემოსავალს ვერ იღებდნენ. მსოფლიო მასობრივი დეფოლტის წინაშე დადგა, 

რომელსაც შეეძლო, ძირი გამოეთხარა საერთაშორისო საფინანსო სისტემი- 

სათვის და ბევრ ქვეყანაში ეკონომიკური ქაოსის მიზეზი გამხდარიყო. 

მექსიკის 1982 წლის საკრედიტო კრიზისი, რომელსაც ლათინური ამე- 

რიკის შესახებ წინა თავში შევეხეთ, იმ ფინანსური სირთულეების ყველაზე 

მძიმე შემთხვევა იყო, რომელმაც ათობით განვითარებადი ქვეყანა მოიცვა – 

ქვეყნები, რომლებსაც წინა ათწლეულის განმავლობაში დიდი ვალები ჰქონ- 

დათ აღებული. მესამე სამყაროს ოთხმოციანი წლების საკრედიტო კრიზისის 

მოგვარება ძირითადად დაეკისრა საერთაშორისო ორგანიზაციას, რომე- 

ლიც ფინანსური პრობლემების მქონე ქვეყნების დასახმარებლად შეიქმნა 

– კერძოდ, საერთაშორისო სავალუტო ფონდს. პირველი შეფასება კრიზი- 

სის მიმართ იყო ის, რომ განვითარებადმა ქვეყნებმა თვითონ ჩაიგდეს თავი 

ამ მდგომარეობაში თანხების ფლანგვით, საბიუჯეტო დეფიციტებითა და 

ხელოვნურად გაძვირებული ვალუტით, რომელიც ექსპორტის ზრდას უშ- 

ლიდა ხელს. მოვალე ქვეყნებს მეტად მწარე აბის გადაყლაპვა მოუწევდათ 

უცხოელი კრედიტორების მიმართ დაგროვილი დავალიანებების გადახდი- 

სა და ეკონომიკური კრიზისიდან გამოსვლისათვის. კომერციული სესხების 

მქონე ქვეყნებისათვის საერთაშორისო სავალუტო ფონდის მიერ საკრედიტო 

პაკეტის გაცემა ეროვნული ვალუტების დევალვაციას, ძირითად პროდუ- 

ქტებზე სუბსიდიებისა და სახელმწიფო ხარჯების შემცირებას მოითხოვდა, 

რათა ბიუჯეტის ბალანსი აღმდგარიყო. ქამრების ასეთმა შემოჭერამ მოვა- 

ლე ქვეყნების სავაჭრო დეფიციტის შემცირების მხრივ სასურველი შედეგი 

კი მოიტანა, მაგრამ ფასების ზრდამ და სახელმწიფო ხარჯების შემცირებამ 

სოციალური არეულობები გამოიწვია, რასაც თან მოჰყვა პოლიტიკური დეს- 

ტაბილიზაციის საფრთხეც. უფრო მეტიც, მიღებულმა ზომებმა სასურველი 

საბოლოო შედეგი მაინც ვერ გამოიღო, რადგან ლათინური ამერიკისა და 

აფრიკის ბევრი ქვეყანა კვლავ ვერ ახერხებდა დავალიანებების გადახდას, 

ზოგიერთი მათგანი კი ფინანსური კოლაფსის ზღვარზე იდგა. 

განვითარებადი სამყაროს ბევრმა მევალე ქვეყანამ უარყო მოსაზრება, 

რომ საკრედიტო კრიზისში დამნაშავე მხოლოდ მათი მხრიდან არასწორი

მართვა და მფლანგველობა იყო. ისინი ითხოვდნენ, რომ კრედიტორ ქვეყნებ- 

საც ეკისრათ მათი წილი ტვირთი გამწვავებული ვითარების გამოსწორებაში 

და ვალის მნიშვნელოვანი ნაწილის დაბრუნებაზე უარი ეთქვათ. რამდენი- 

მე ქვეყანა „მოვალე ქვეყნების კარტელის" ჩამოყალიბებაზე და ფინანსური 

გალდებულებების შესრულებაზე ერთობლივად უარის თქმით დამუქრება- 

ზეც ფიქრობდა, რაც ისედაც ძირშერყეულ საერთაშორისო საბანკო სისტე- 

მას დიდ დარტყმას მიაყენებდა. პასუხად, ბუშის ადმინისტრაცია 1989 წლის 

მარტში ახალი ინიციატივით წარდგა, რომელსაც ბრეიდის გეგმა ეწოდებო- 

და (ამერიკის ხაზინის მდივნის, ნიკოლას ბრეიდის გვარის მიხედვით). გეგ- 

მაში პირველად აღინიშნა, რომ ვალების ნაწილის ჩამოჭრა საკრედიტო კრი- 

ზისის მოგვარების ნებისმიერი წარმატებული სტრატეგიის აუცილებელი 

ნაწილი იყო. ბრეიდის გეგმა ასევე ითვალისწინებდა როგორც წამაქეზებელ 

ღონისძიებებს, ასევე აუცილებელ დათმობებსაც. ბანკებს უფლება მიეცათ 

გაეცვალათ ფასიანი ქაღალდები ახალ ობლიგაციებში, რომელსაც უფრო და- 

ბალი საპროცენტო განაკვეთი ექნებოდა. ახალი ობლიგაციების დაფარვა გა- 

რანტირებული იქნებოდა სპეციალური თანხებით, რომელიც საერთაშორისო 

სავალუტო ფონდის, მსოფლიობბანკისა და რამდენიმე მაღალგანვითარებული 

ინდუსტრიული ქვეყნის მიერ გაცემული სესხებიდან იქნებოდა მოძიებული. 

ამრიგად, კომერციულმა ბანკებმა თავიდან აიცილეს საკუთარი დეფოლტის 

რისკი, რისთვისაც გაცემული სესხებიდან დაგეგმილი მოგების ნაწილზე უა- 

რის თქმამ მოუწიათ. არსებული დავალიანებების ჩამოწერისა და მომავალ- 

ში ახალი სესხების პერსპექტივის სანაცვლოდ, განვითარებად ქეეყნებს ფი- 

ნანსური სტაბილურობის აღსადგენად საერთაშორისო სავალუტო ფონდის 

შემუშავებული მკაცრი ეკონომიკური ზომების გატარება მოეთხოვებოდათ. 

ოთხმოცდაათიანი წლების განმავლობაში, ლათინური ამერიკის ბევრი 

ქვეყნის მთავრობებმა, ამ ე.წ. ბრეიდის ობლიგაციების წყალობით, ვალის ყო- 

ველწლიურად დასაბრუნებელი თანხების შემცირება შეძლეს, რამაც მათ მცი- 

რე ხნით ამოსუნთქვისა და ეკონომიკურ განვითარებაზე ყურადღების გადა- 

ფანის საშუალება მისცა. ამ პროცესმა კომერციული ბანკების ვალების საერ- 

თაშორისო საკრედიტო ორგანიზაციების (განსაკუთრებით, საერთაშორისო 

სავალუტო ფონდის და მსოფლიო ბანკის) ვალებით ჩანაცვლება გამოიწვია. 

ბრეტონ ვუდსის სისტემის ამ ორი მემკვიდრის მზარდი გლობალური გავლე- 

ნა, ტარიფებისა და ვაჭრობის საერთაშორისო შეთანხმებისა (6#LL) და მისი 

შემცვლელი მსოფლიო ვაჭრობის ორგანიზაციის ეგიდით განხორციელე- 

ბული სავაჭრო ლიბერალიზაციის პროგრესთან ერთად, დამაინტრიგებელ 

პარადოქსს ქმნიდა: ეკონომიკურ სფეროში მიმდინარე პრივატიზაციისა და 

პოლიტიკაში კი ეროვნული შეგნების გააქტიურების ეპოქაში, საჯარო დაფი- 

ნანსების მქონე ეს საერთაშორისო ორგანიზაციები მსოფლიოს სავაჭრო და 

სავალუტო სისტემებში საკუთარ როლს აფართოებდნენ.



822 ნაწილიII ><« მეოცე საუკუნის მსოფლიო 

ოცდამეერთე საუკუნის პირველ ათწლეულში ეს მჭიდროდ ინტეგრირე- 

ბული საერთაშორისო წესრიგი რამდენიმე მძიმე დარტყმის ქვეშ მოექცა, რა- 

საც, მეოცე საუკუნის ოცდაათიანი წლების დიდი ეკონომიკური დეპრესიის 

შემდეგ, ყველაზე უარესი ეკონომიკური კრიზისი მოჰყვა. მომავალი სიძნე- 

ლეების პირველმა ნიშნებმა უკვე გასული საუკუნის მიწურულს იჩინეს თავი. 

იაპონია – აზიის ეკონომიკური გიგანტი – სტაგნაციის ხანგრძლივ პერიოდს 

განიცდიდა, რომელიც მომდევნო ათწლეულშიც გაგრძელდა. მოგვიანებით, 

„იაპონიის დაკარგულ დეკადად" წოდებული მოვლენის თავდაპირველი მი- 

ზეზი –- ზოგიერთი ექსპერტი „ორ დაკარგულ დეკადაზეც“ კი საუბრობდა – 

ამ ქვეყნის ნაღდი ფულით მდიდარი ბანკებისა და სადაზღვევო კომპანიების 

წინდაუხედავი პოლიტიკა იყო, რომლებიც მომჭირნე იაპონელების დანაზო- 

გებს ქვეყნის შიგნითა და გარეთ წარუმატებელი კომპანიებისათვის სარისკო 

სესხებში ფლანგავდნენ. თუმცა ქვეყანა, რომლის ეკონომიკა სიდიდით მსო- 

ფლიოში მეორე ადგილს იკავებდა, სუსტ ზრდას მაინც განაგრძობდა. 

ამასობაში, ლათინური ამერიკის რამდენიმე ქვეყანა ეკონომიკას თავი- 

სუფალი ბაზრის იმ სტრატეგიით ავითარებდა, რომელმაც მანამდე იაპონია- 

სა და აღმოსავლეთ აზიის ქვეყნებს კეთილდღეობა მოუტანა. თუმცა, ოც- 

დამეერთე საუკუნის პირველ წლებში რამდენიმე მათგანი ისეთ ფინანსურ 

კრიზისში აღმოჩნდა, რომ ზოგიერთს – მაგალითად, არგენტინას – საგარეო 

ვალებზე დეფოლტმაც მოუწია. 2008 წელს ეკონომიკურ ლიდერ შეერთებულ 

შტატებსაც საკუთარი ფინანსური უბედურება დაატყდა თავს, რომელიც 

საბინაო სექტორში სარისკო სესხებმა გამოიწვია. უძრავი ქონების მფლო- 

ბელებს საცხოვრებლები ჩამოერთვათ, დიდი საინვესტიციო ბანკები გაკო- 

ტრდნენ, ამერიკულმა ფირმებმა თანამშრომლები დაითხოვეს და კრიზისი 

ევროკავშირსა და მსოფლიოს სხვა განვითარებულ რეგიონებსაც მოედო. 

დიდ რეცესიად ცნობილმა ამ მოვლენებმა სერიოზული გამოცდის წინაშე და- 

აყენეს საერთაშორისო ეკონომიკური ორგანიზაციები, რომელთა ფუნქცია 

საერთაშორისო ეკონომიკური სტაბილურობისა და ზრდის ხელშეწყობა იყო. 

როგორც დიდი ეკონომიკური დეპრესიის საწყის წლებში, მსოფლიო პროტე- 

ქციონისტულმა განწყობამ მოიცვა, რადგან თითოეული ქვეყანა სასწრაფოდ 

შეუდგა უცხოელთა კონკურენციისგან საკუთარი მრეწველობის დარგებისა 

და დასაქმებულების დაცვას. 

შეიარაღებაზე კონტროლის არაერთგვაროვანი გამოცდილება 

ცივი ომის შემდეგ საერთაშორისო თანამშრომლობის ყველაზე შთამ- 

ბეჭდავი მაგალითი შეიარაღებაზე კონტროლის სფეროში დაფიქსირდა. ორ- 

მოცი წლის განმავლობაში ყველა კატეგორიის შეიარაღების – ჩვეულებრივი, 

ბიოლოგიური, ქიმიური თუ ბირთვული იარაღის – მასობრივმა დაგროვებამ 

თითოეულისახელმწიფოს ფინანსებისდიდი ნაწილიშეიწირადასაერთაშორი-

სო საფრთხეებიც უფრო გაზარდა. გამალებული შეიარაღების შეზღუდვის 

რამდენიმე წარმატებულ მცდელობას მრავალწლიანი შრომატევადი მოლა- 

პარაკებები დასჭირდა და მხოლოდ მცირე შედეგები მოჰყვა. ოთხმოციანი 

წლების შუაში ორივე ზესახელმწიფომ გააცნობიერა, რომ როგორც ერთ- 

მანეთის, ასევე მსოფლიოს მოსახლეობის უმრავლესობის განადგურება ხე- 

ლეწიფებოდათ. ევროპის კონტინენტზე, ცივი ომის ცენტრალურ ფრონტზე, 

ერთმანეთის პირისპირ უზარმაზარი სამხედრო ტექნიკით აღჭურვილი ორი 

დიდი არმია იდგა. მსოფლიოს ბევრი ქვეყანა ქიმიურ და ბიოლოგიურ იარაღს 

აგროვებდა ეგზოტიკური, ახალი ტიპის ომის მოლოდინში, რომლის გამანად- 

გურებელი შედეგები კაცობრიობასა და მის ბუნებრივ გარემოზე წარმოსად- 

გენადაც კი ძნელი იყო. როდესაც ათწლეულის ბოლოს ცივი ომი დასრულ- 

და და საბჭოთა კავშირიც დაიძალა, სამხედრო თვალსაზრისით მსოფლიოს 

ყველაზე ძლიერმა სახელმწიფოებმა გამაოგნებელ პროგრესს მიაღწიეს 

შეიარაღებაზე კონტროლის შეთანხმებების კუთხით, რასაც მანამდე ვერა- 

სოდეს ახერხებდნენ. 

ცივი ომის მიმდინარეობისას ევროპის კონტინენტი მსოფლიოს ყველა- 

ზე მილიტარიზებულ რეგიონად ჩამოყალიბდა. როგორც ვიხილეთ, მანამ 

ნატო ახალი თაობის, ტექნოლოგიურად საოცრად დახვეწილი, ჩვეულებრივი 

შეიარაღების განლაგებით იყო დაკავებული, ორმა დაპირისპირებულმა 

ალიანსმა 1990 წლის ნოემბერში ხელი მოაწერა ხელშეკრულებას ევროპა- 

ში ჩვეულებრივი შეიარაღებული ძალების შესახებ (C§6), რომელმაც, სა- 

ბჭოთა კავშირზე მნიშვნელოვანი შემცირების დაკისრებით, კონტინენტზე 

ჩვეულებრივი შეიარაღების კუთხით შექმნილი დისბალანსი გაასწორა და, 

1990 წელს ვარშავის პაქტის ორგანიზაციისა და 1991 წლის ბოლოს საბჭოთა 

კავშირის დაშლის შემდეგ, აზრი დაკარგა. ხელშეკრულებით გათვალისწინე- 

ბულ ზონაში მდებარე რვა ყოფილმა საბჭოთა რესპუბლიკამ გაუჩინარებუ- 

ლი საბჭოთა კავშირის შეიარაღება დაინაწილა და დაუყოვნებლივ განაცხადა 

თანხმობა ევროპაში ჩვეულებრივი შეიარაღებული ძალების შესახებ ხელ- 

შეკრულებით (Cჩნ) შეთანხმებული შეზღუდვების გათვალისწინებაზე. 1992 

წლის 17 ივლისს ევროპაში ჩვეულებრივი შეიარაღებული ძალების შესახებ 

ხელშეკრულების (Cჩ6) ძალაში შესვლის შემდეგ, ყოფილი საბჭოთა კავშირის 

რვა ევროპულმა რესპუბლიკამ ზედმიწევნით შეასრულა მისი დებულებები, 

რაც ინსპექტირების საერთაშორისო ჯგუფმა დაადასტურა. 

ევროპაში ჩვეულებრივ შეიარაღებაზე კონტროლის კუთხით მიღწეული 

პროგრესის პარალელურად, 1991 წლის ზაფხულში წარუმატებელი საბჭოთა 

გადატრიალების მცდელობამ მხარეებს ამერიკული და საბჭოთა ბირთვუ- 

ლი შეიარაღების შემცირებისა და ცივი ომის ბოლო წლებში დაწყებული 

ბირთვული მოდერნიზაციის პროგრამის გაუქმებისაკენ უბიძგა. ბირთვული 

შეიარაღების შემცირების პროცესი 1991 წლის 27 სექტემბრიდან დაიწყო, 

როდესაც პრეზიდენტი ბუში ორივე მხარის მიერ სახმელეთო ბაზირების ტა- 

ქტიკური ბირთვული იარაღის სრული განადგურების წინადადებით გამოვი- 

და. როდესაც, ერთი კვირის შემდეგ, შეთავაზებაზე თანხმობა გორბაჩოვმაც 

განაცხადა, ევროპაში მცირე რადიუსის ყველა ბირთვული იარაღი ისტორიის 

კუთვნილება ხდებოდა. 1991 წლის დეკემბერში საბჭოთა კავშირის დაშლის 

შემდეგ, ახალი რესპუბლიკები შეთანხმდნენ, რომ ტაქტიკური ბირთვული 

შეიარაღების დაახლოებით ჩვიდმეტი ათასი ერთეული რუსეთის ტერიტო- 

რიაზე საბოლოო განადგურებისათვის გადაეტანათ. 

სტრატეგიული შეიარაღების შემცირების ხელშეკრულება – 

I (574ჩ7 I) და სტრატეგიული შეიარაღების შემცირების 

ხელშეკრულება – II (574ჩ7 II) 

გორბაჩოვის ხელმძღვანელობის პერიოდში (1985-1991) სტრატეგიული 

შეიარაღების კონტროლის მხრივ მიღწეულმა აღსანიშნავმა პროგრესმა მნიშ- 

ვნელოვნად შეამცირა შეერთებული შტატებისა და საბჭოთა კავშირის შორი 

რადიუსის ბირთვული იარაღის რაოდენობა. ეს მიღწევები 1991 წლის ივლის- 

ში დაგვირგვინდა, როდესაც გორბაჩოვმა და პრეზიდენტმა ბუშმა სტრატე- 

გიული შეიარაღების შემცირების ხელშეკრულებას – ! (51481 I) მოაწერეს 

ხელი, რომელიც 1982 წლის შემდეგ განხილვის საგანი იყო. თუმცა, რამდენი- 

მე თვეში ამ ისტორიული შეთანხმების სამართლებრივი მხარე, საბჭოთა კა- 

ვშირის თხუთმეტ სუვერენულ პოლიტიკურ ერთეულად დაშლის გამო, კითხ- 

ვის ნიშნის ქვეშ დადგა. ყოფილი საბჭოთა კავშირის ხმელეთზე ბაზირებული 

სტრატეგიული ბირთვული შეიარაღების დაახლოებით თორმეტი ათასი ქობი- 

ნა – ინტერკონტინენტური ბალისტიკური რაკეტები, რომლებიც მსოფლიოს 

ნებისმიერ წერტილს წვდებოდნენ, საბჭოთა კავშირის ოთხ მემკვიდრე ქვეყა- 

ნას – რუსეთს, უკრაინას, ბელარუსსა და ყაზახეთს – შორის გაიფანტა, ანუ იმ 

ქვეყნებში, სადაც ეს იარაღი თავდაპირველად იყო განლაგებული. უკრაინა, 

ბელარუსი და ყაზახეთი ყოფილი საბჭოთა კავშირის სტრატეგიული ბირთვუ- 

ლი არსენალის თითქმის მესამედს ფლობდნენ. 1992 წლის გაზაფხულზე ოთხ- 

მა ყოფილმა საბჭოთა ბირთვულმა სახელმწიფომ ვაშინგტონის ზეწოლით ამ 

ბირთვული ქობინების სამართლებრივი სტატუსის პრობლემა მოაგვარეს, 

კერძოდ, მათ შეერთებულ შტატებთან ერთად ხელი მოაწერეს სტრატეგიუ- 

ლი შეიარაღების შემცირების ხელშეკრულების – | (§1#MI I) ლისაბონის ოქმს. 

ამ შეთანხმებით უკრაინამ, ბელარუსმა და ყაზახეთმა ოფიციალურად აიღეს 

ხელშეკრულებით გათვალისწინებული ყოფილი საბჭოთა კავშირის ყველა 

ვალდებულება. აღიარეს რა რუსეთი ყოფილი ზესახელმწიფოს სამართლიან 

მემკვიდრედ, უკრაინამ, ბელარუსმა და ყაზახეთმა დადეს პირობა, რომ, რო-

გორც არაბირთვული სახელმწიფოები, ხელს მოაწერდნენ ბირთვული იარა–- 

ღის გაუვრცელებლობის ხელშეკრულებას და მათ ტერიტორიაზე განლაგე- 

ბულ ყველა ბირთვულ იარაღს შვიდი წლის განმავლობაში გადასცემდნენ 

რუსეთის ფედერაციას. 

ამასობაში, ბუშმა სტრატეგიული შეიარაღების მკვეთრი შემცირების კამ- 

პანია განაახლა, ცალმხრივად და მთლიანად გააუქმა შეერთებული შტატების 

ბირთვული მოდერნიზაციის პროგრამა (რომელშიც შედიოდა ექსპერიმენტუ- 

ლი რაკეტები – MX, მიჯიტმენის ტიპის რაკეტები (MIძყისოგი) და სხვა მაღალ– 

განვითარებული ფრთოსანი რაკეტები) და ხმელეთზე და ზღვაზე ბაზირებულ 

იარალის სისტემებზე არსებული ქობინების რაოდენობის რადიკალურად 

შემცირების წინადადება წამოაყენა. რუსეთის პრეზიდენტი ბორის ელცინი 

სწრაფად გამოეხმაურა ბუშის ამ ინიციატივას, დაადასტურა გორბაჩოვთან 

უკვე მიღწეული შეთანხმებები და დიდი ინტერესი გამოხატა სტრატეგიული 

შეიარაღების ორმხრივად შემცირების პროცესის შენარჩუნებისადმი. 1992 

წლის ზაფხულში უმაღლესი დონის პირველ შეხვედრაზე ბუში და ელცინი 

5I/MMI I-ის მემკვიდრე ხელშეკრულებაზე შეთანხმდნენ. 1993 წლის 3 იანვარს 

მოსკოვში ორმა პრეზიდენტმა ხელი მოაწერა სტრატეგიული შეიარაღების 

შემცირების მეორე ხელშეკრულებას (51#ჩ II), რომელიც თითოეული ქვეყ- 

ნის სტრატეგიული შეიარაღების 25 პროცენტით – 10 წლის განმავლობაში 

3000-3500 ერთეულ ქობინამდე შემცირებასა და მრავალქობინიანი (MIIMV) 

ინტერკონტინენტური ბალისტიკური რაკეტების სრულ განადგურებას ითვა- 

ლისწინებდა. ეს უკანასკნელი, 1969 წელს სტრატეგიულ შეიარაღებაზე მო- 

ლაპარაკებების დაწყების შემდეგ, მოლაპარაკებების ცენტრალური თემა 

იყო. 

თუმცა, სტრატეგიული შეიარაღების შემცირების მეორე ხელშეკრუ- 

ლება (51#MI II) ვერ ამოქმედდებოდა პირველი ხელშეკრულების ძალაში 

შესვლამდე, რომელსაც 199! წლის ივლისში მოაწერა ორივე სახელმწიფომ 

ხელი და საბჭოთა კავშირის ოთხივე მემკვიდრე ქვეყანამ 1992 წლის მაისში 

ლისაბონის ოქმით დაადასტურა. თავდაპირველად პროცესს უკრაინა აჭია- 

ნურებდა, რომელიც, ბირთვული კლუბის დატოვების სანაცვლოდ, ფინან- 

სურ კომპენსაციებს ითხოვდა. მოგვიანებით, 1994 წლის იანვრის კლინტონ- 

ელცინის სამიტზე მხარეები შეთანხმდნენ, რომ ყოფილი საბჭოთა კავშირის 

მთელი ბირთვული არსენალი რუსეთის ზედამხედველობის ქვეშ მოექცეოდა. 

ორი სახელმწიფოს მეთაურებმა ასევე ამაღელვებელი განცხადება გააკეთეს, 

რომ მათი შორი რადიუსის რაკეტები მიმართული ალარ იქნებოდა ერთმა- 

ნეთის ტერიტორიისაკენ. მიუხედავად განცხადების წმინდად სიმბოლური 

მნიშვნელობისა, რადგან რაკეტების ხელახალ დამიზნებას რამდენიმე წუთი 

სჭირდებოდა, ეს ერთობლივი განცხადება ნათელს ხდიდა, რამდენად შორს

წასულიყო მსოფლიო, ცივი ომის პერიოდთან შედარებით, სტრატეგიული 

შეიარაღების შეზღუდვის კუთხით. 

სტრატეგიული შეიარაღების შემცირების პირველი ხელშეკრულება 

(5I/#M6I I) ძალაში 1994 წელს შევიდა, ხოლო ორი ქვეყნის ბირთვული არსენა- 

ლის ინსპექციები ერთი წლის შემდეგ დაიწყო. სტრატეგიული შეიარაღების 

შემცირების მეორე ხელშეკრულებამ (5I#M#MMI II) კი რუსეთის პარლამენტში 

დიდი წინააღმდეგობა გამოიწვია, რის გამოც მისი რატიფიცირება გადაიდო. 

რუსეთის პარლამენტის წინააღმდეგობა დაკავშირებული იყო ყოფილი ვარ- 

შავის ხელშეკრულების ქვეყნების – პოლონეთის, ჩეხეთისა და უნგრეთის – 

მიმართულებით ნატო-ს გაფართოების მიმართ რუსების სერიოზულ უკმა- 

ყოფილებასთან. რუსეთის ამ პოზიციის კიდევ ერთი მოტივაცია იყო ის, რომ 

კლინტონის ადმინისტრაციამ მკაფიო უარი არ განაცხადა ეროვნული სარა- 

კეტო თავდაცვის სისტემის მშენებლობაზე, რაც ანტიბალისტიკური რაკეტე- 

ბის შესახებ ხელშეკრულებას არღვევდა. გარდა ამისა, რუსეთის მიერ 5L#ML 

II- რატიფიცირების გაჭიანურება გამოწვეული იყო 1999 წელს ნატოს-ს მიერ 

სერბიის დაბომბვის კამპანიითაც, რამაც კიდევ უფრო გააუარესა რუსეთის 

საზოგადოებრივი აზრი შეერთებული შტატების მიმართ. იმის მიუხედავად, 

რომ 5I#9 II არასოდეს შესულა ძალაში, 5L/M#II I-ის შესაბამისად ორივე ქვე- 

ყანამ რადიკალურად შეამცირა სტრატეგიული ბირთვული შეიარაღება. 2002 

წლის მაისში პრეზიდენტებმა ჯორჯ ბუშმა და ვლადიმერ პუტინმა სტრატე- 

გიული შეიარაღების შემცირების ეს პროცესი კიდევ უფრო მაღალ დონეზე 

აიყვანეს და ხელი მოაწერეს შეთანხმებას, რომელიც თოთოეული ქვეყნის 

ხელთ არსებული ქობინების 1700-2200-მდე დაყვანას ითვალისწინებდა. მიუ- 

ხედავად იმისა, რომ ეს შეთანხმება სავსე იყო დათქმებითა და წინაპირობე- 

ბით, იგი ოცდაათი წლით ადრე ნიქსონისა და ბრეჟნევის მიერ დაწყებული 

სტრატეგიული შეიარაღების კონტროლზე მოლაპარაკებების ხანგრძლივი 

და მძიმე პროცესის კულმინაციას წარმოადგენდა. 5L#ჩI | ხელშეკრულებას 

2009 წლის დასასრულს ამოეწურა მოქმედების ვადა. თუმცა, ვაშინგტონი და 

მოსკოვი შეთანხმდნენ, რომ კვლავ შეასრულებდნენ ხელშეკრულების დებუ- 

ლებებს, ხოლო შეერთებული შტატების პრეზიდენტ ბარაკ ობამასა და რუ- 

სეთის პრეზიდენტის ადმინისტრაციები ხელშეკრულების შემდგომი ვერსიის 

შემუშავებაზე მუშაობას შეუდგნენ. 2010 წლის გაზაფხულზე ორმა პრეზი- 

დენტმა ხელი მოაწერა სტრატეგიული შეიარაღების შემცირების ახალ ხელ- 

შეკრულებას – ფართოდ ცნობილს, როგორც „ახალი დასაწყისი“ (M6V/ 5:81) 

– რომელიც თითოეულ ქვეყანას, რატიფიკაციიდან შვიდი წლის შემდეგ, 1 

550 ერთეულზე მეტი სტრატეგიული ბირთვული ქობინისა და 700 ერთეულზე 

მეტი ბალისტიკური იარაღის გამშვები დანადგარის განლაგებას უკრძალავ- 

და. მრავალთვიანი დავების შემდეგ, წლის ბოლოს, შეერთებული შტატების

სენატმა ხელშკერულებას რატიფიცირება გაუკეთა. ცივი ომიდან ოცი წლის 

შემდეგ, ორივე ქვეყანაში საზოგადოებრივი აზრი დადებითად აფასებდა 

სტრატეგიული ბირთვული შეიარაღების რადიკალურ შემცირებას. ამავე 

დროს, ცნობილი ამერიკელი ყოფილი სახელმწიფო მოღვაწეები – მათ შორის 

რესპუბლიკელი ყოფილი სახელმწიფო მდივნები ჰენრი კისინჯერი და ჯორჯ 

შულცი – ბირთვული შეიარაღების სრული განადგურების მოწოდებით გამო- 

დიოდნენ, რაზეც 1986 წლის სამიტზე ისლანდიაში თითქმის შეთანხმებულები 

იყვნენ რონალდ რეიგანი და მიხეილ გორბაჩოვი. 

ბირთვული ცდების შეზღუდვა 

მნიშვნელოვანი ნაბიჯები გადაიდგა ასევე ბირთვული გამოცდების შეზ- 

ღუდვის ირგვლივ მიმდინარე ათწლიანი კამპანიის კუთხითაც. 1992 წელს 

შეერთებულმა შტატებმა, რუსეთმა და საფრანგეთმა ცალმხრივად გამოაცხა- 

დეს მორატორიუმი, ხოლო ამ ქვეყნების ლიდერებმა საჯაროდ დაუჭირეს 

მხარი ბირთვული გამოცდების სრულ აკრძალვას. მას შემდეგ, რაც ბირთვულ 

ცდებზე გამოცხადებულ მორატორიქუმს დიდი ბრიტანეთიც შეუერთდა, 1993 

წლის აგვისტოში ჟენევის განიარაღების კონფერენციამ ბირთვული გამოც- 

დების ყოვლისმომცველი აკრძალვის ხელშეკრულებაზე (CI8L) მოლაპარაკე– 

ბების დაწყება გადაწყვიტა, რომელიც ბირთვული გამოცდების შეზღუდული 

აკრძალვის ხელშეკრულების მოქმედების არეალს აფართოებდა და ატმოს- 

ფეროსა და წყალში ბირთვული გამოცდების აკრძალვას წყალქვეშა გამოც- 

დების აკრძალვას ამატებდა. მხოლოდ ჩინეთი განუდგა განზე სხვა ბირთვულ 

სახელმწიფოებს და საკუთარი ინიციატივით გამოცხადებული მორატორიუ- 

მიც დაარღვია, როდესაც 1993 და, შემდეგ, 1994 წლებში სინძიანის რეგიონში 

მდებარე ლობ ნორის ობიექტზე წყალქვეშა ბირთვული გამოცდები ჩაატარა. 

ჩინეთმა ეს ბირთვული გამოცდები იმით გაამართლა, რომ ის გაცილებით 

ჩამორჩებოდა სხვა ბირთვულ სახელმწიფოებს ბირთვული იარაღის დახვეწი- 

ლობის კუთხით და ამ ჩამორჩენილობის აღმოფხვრა მანამდე უნდა მოესწრო, 

ვიდრე ბირთვული გამოცდების ყოვლისმომცველი აკრძალვის ხელშეკრულე- 

ბა ამოქმედდებოდა. ბირთგული გამოცდების პროგრამა, სამნახევარწლიანი 

მორატორიუმის შემდეგ, საფრანგეთმაც განაახლა და 1995-1996 წლებში ექვ- 

სი გამოცდა სამხრეთ წყნარ ოკეანეში მდებარე მურუროას მარჯნის კუნძუ- 

ლის ობიექტზე განახორციელა. მაგრამ, საბოლოოდ, მსოფლიოში ბირთვუ- 

ლი გამოცდების სრული აკრძალვის იმედებს ბოლო მოუღო არა ჩინეთმა 

ან საფრანგეთმა, არამედ შეერთებულმა შტატებმა. 1999 წლის ნოემბერში 

ხელშეკრულების შესრულების ინსპექტირების არსებული პროცედურებით 

უკმაყოფილო ამერიკის სენატმა ბირთვული გამოცდების ყოვლისმომცველი 

აკრძალვის ხელშეკრულების რატიფიცირებაზე უარი განაცხადა.



ვ2ზ ნაწილიII >« მეოცე საუკუნის მსოფლიო 

  

  

  

MსCIC2I MC20005 CVIი0CI§IIIდ 512105 

»Xხ M=სირა V Cჯდიიო 512106 (CჩIი2, წ-ი, LV0592, სM, VI5) 

>Xიი- XI ასიC2+ VVC2ლიი 512(C (Iიძ!2, M0IIნ M0VC2, ჩ2ILI5I2ი) 

სიძრCI2ILCძ XსCI02( VV C2ი0ი 512(C5 (15”2CI) 
52:05 5ს5ირCI0ძ ი! ხ2VIი ნ ოსCIC21 MC2ილი ხI0ყIმIი5 (II2ი, 5XII2) 
M946C «რიიი5 ჯ§ჩ2რიი§ VC200ი5 #CCI0ICი15 

512(ლ I0ოიCIII 6055C§5'იწდ იVყCIC2I MC200ის 

სახელმწიფოები, რომლებიც ბირთვულ იარაღს ფლობენ 

ბირთვული იარაღის გავრცელების შეკავება 

მაშინ, როდესაც ბირთვული სახელმწიფოები საკუთარი ბირთვული არ- 

სენალის შემცირებას და ბირთვული გამოცდების შეზღუდვას ცდილობდნენ, 

ბირთვული იარაღის გაუვრცელებლობის საკითხი შეიარაღების კონტროლ- 

ზე მოლაპარაკებების მნიშვნელოვანი თემა გახდა. ბირთვული იარაღის გა- 

ვრცელების პრევენციის საერთაშორისო მექანიზმი ბირთვული იარალის 

გაუვრცელებლობის ხელშეკრულება (MჩI) იყო, რომელიც 1970 წელს შევიდა 

ძალაში და რომელსაც საბოლოოდ მსოფლიოს თითქმის ყველა ქვეყანამ 

მოაწერა ხელი. ბირთვული იარალის გაუვრცელებლობის ხელშეკრულება 

მასზე ხელმომწერ იმ ქვეყნებს, რომლებიც არ ფლობდნენ ბირთვულ იარაღს, 

ამ იარაღის შექმნას უკრძალავდა, ხოლო მათ, ვისაც უკვე ჰქონდა ბირთვუ- 

ლი იარაღი – შეერთებულ შტატებს, საბჭოთა კავშირსა და დიდ ბრიტანეთს 

– ავალდებულებდა, რომ არასოდეს დახმარებოდნენ სხვა ქვეყნებს ბირთვულ 

კლუბში გაწევრიანებაში. კიდევ ორი ბირთვული სახელმწიფო – ჩინეთი და 

საფრანგეთი – რომლებიც დიდი ხანი უარს ამბობდნენ ბირთვული იარალის

გაუერცელებლობის ხელშეკრულების ხელმოწერაზე, ბოლოსდაბალოს, ხელ- 

შეკრულებას 1992 წელს შეუერთდნენ. 

უკვე დიდი ხნის ცნობილი იყო, რომ მსოფლიოს ბევრ სხვა ქვეყანას ყვე- 

ლა შესაძლებლობა ჰქონდა ბირთვული იარაღის დასამზადებლად, თუკი 

მათ ამის სურვილი გაუჩნდებოდათ. ეს ეხებოდა არა მხოლოდ ინდუსტრიულ 

ქვეყნებს, რომლებიც მაღალგანვითარებული ტექნოლოგიური ბაზით, მეც- 

ნიერებით და ინჟინრებით გულუხვად იყვნენ დაჯილდოებული, არამედ 

დიდი ფინანსური აქტივების მქონე განვითარებად ქვეყნებსაც (მაგალითად, 

ახლო აღმოსავლეთისა და ჩრდილოეთ აფრიკის ზოგიერთ ნავთობმწარმოე- 

ბელ ქვეყანას), რომელთაც საჭირო ტექნოლოგიებისა და კვალიფიციური 

ცოდნის შეძენა უცხოური წყაროებისგან შეეძლოთ. ზოგიერთ ქვეყანასთან 

დაკავშირებით, რომლებსაც ბირთვული იარაღის გაუვრცელებლობის ხელ- 

შეკრულებაზე ხელი მოწერილი არ ჰქონდათ, მიაჩნდათ, რომ ისინი უკვე 

ფლობდნენ ბირთვულ იარაღს ან შეეძლოთ მისი წარმოება. ასეთი ქვეყნები 

იყო: სამხრეთ აფრიკა, ინდოეთი, პაკისტანი და ისრაელი.” შემთხვევითი არ 

იყო, რომ ოთხივე მათგანი რეგიონულ კონფლიქტებში იყვნენ ჩართული: 

თეთრკანიანების მიერ მართული სამხრეთ აფრიკა კონტინენტის, ფაქტო- 

ბრივად, ყველა ქვეყანასთან, ისრაელი – თავის არაბ მეზობლებთან, ხოლო 

ინდოეთი და პაკისტანი – ერთმანეთთან. საბრძოლო მზადყოფნაში მყოფი 

ეს ქვეყნები, შესაძლოა, გავრცელებულ ვარაუდს იმის თაობაზე, რომ მათ 

ნებისმიერ მომენტში შეეძლოთ ბირთვული იარაღის წარმოება – ან, ისრაე- 

ლის შემთხვევაში, მის მიერ ბირთვული იარაღისა და სარაკეტო სისტემების 

სავარაუდო ფლობას – მტრულად განწყობილი მეზობლების მხრიდან აგრე- 

სიის ეფექტურად შემაკავებელ მექანიზმად აღიქვამდნენ. ბირთვული იარა- 

ლის გაუვრცელებლობის ხელშეკრულებაზე ხელის არმომწერი ამ რამდენიმე 

ქვეყნიდან მომდინარე საფრთხეს კიდევ უფრო ართულებდნენ ხელშეკრუ- 

ლების ის ხელმომწერი სახელმწიფოები, რომლებიც ეჭვმიტანილი იყვნენ 

ხელშეკრულების დარღვევასა და ფარული ბირთვული პროგრამების დამალ- 

ვაში ატომური ენერგიის საერთაშორისო სააგენტოსგან (I#6#), რომელიც 

ხელშეკრულების შესრულებაზე მეთვალყურეობას ახორციელებდა. საეჭვო 

ქვეყნების რიგს მიეკუთვნებოდნენ: ირანი, ერაყი, ლიბია და ჩრდილოეთ კო- 

რეა. მაშინ, როდესაც ცოტა რამ იყო ცნობილი ირანისა და ლიბიის ბირთვული 

ამბიციებისა და შესაძლებლობების შესახებ, ოთხმოცდაათიანი წლების და- 

როგორც ვიხილეთ, ინდოეთმა ბირთვული იარაღი პირველად 1974 წელს გამოსცადა, 

მაგრამ უარყოფდა ბირთვული იარაღის ფლობას, ვიდრე 1998 წლის მაისში რამდენიმე 

ბირთვული გამოცდა არ განახორციელა, რამაც პაკისტანსაც იმავესაკენ უბიძგა. 
მიაჩნდათ, რომ რამდენიმე ასეული ბირთვული ქობინა და მისი გადამტანი ეფექტური 
რაკეტები ისრაელსაც ჰქონდა. 1993 წელს სამხრეთ აფრიკამ აღიარა, რომ ოთხმოციან 
წლებში ექვსი ბირთვული ქობინა შექმნა, რომლებიც 1990 წელს გაანადგურა და 
ბირთვული იარაღის გაუვრცელებლობის ხელშეკრულებას შეუერთდა.

საწყისში დიდი ოდენობის ინფორმაცია გახდა ცნობილი ჩრდილოეთ კორეისა 

და ერაყის შესახებ. 

ჩრდილოეთ კორეა ბირთვული იარაღის გაუვრცელებლობის ხელშეკრუ- 

ლებაზე ხელისმომწერი პირველი სახელმწიფო გახდა, რომელმაც უარი თქვა 

ხელშეკრულების შესრულებაზე და 1993 წელს ღიად დაუპირისპირდა ატო- 

მური ენერგიის საერთაშორისო სააგენტოს, რომელსაც იქ ხელშეკრულების 

შესრულებაზე მეთვალყურეობა უნდა განეხორციელებინა. იმის მიუხედა- 

ვად, რომ 1994 წელს შექმნილი სადავო ვითარებიდან დროებითი გამოსავალი 

გამოიძებნა, აშკარა გახდა, რომ ფხენიანს ხელშეკრულებით გათვალისწი- 

ნებული შეზღუდვების გვერდის ავლით ბირთვული იარაღის განვითარება 

ჰქონდა გადაწყვეტილი. ჩრდილოეთ კორეის მიერ ხელშეკრულების დარღ- 

ვევის და მის განხორციელებაზე მეთვალყურე სააგენტოსათვის წინააღმ- 

დეგობის გაწევის პრეცედენტი ბირთვული იარაღის მოპოვების მსურველ 

სხვა ქვეყნებს ცუდ მაგალითს აძლევდა. ერაყის ბირთვული მისწრაფებების 

სრული სურათი მსოფლიოსთვის 1991 წლის სპარსეთის ყურის ომის შემდეგ 

გახდა ცნობილი. გაეროს ინსპექტორთა ჯგუფმა, რომელიც დამარცხებულ 

ქვეყანაში გაიგზავნა, მალე მიაგნო მოსალოდნელზე უფრო განვითარებულ, 

ფარულ ბირთვულ პროგრამას და განვითარების საწყის ეტაპზე მყოფ სარა- 

კეტო სისტემებს, რომელიც ასობით ბალისტიკური რაკეტისაგან შედგებოდა. 

შესაბამისად, ერაყი პირველი ქვეყანა გახდა, რომელსაც, გაეროსა და ატო- 

მური ენერგიის საერთაშორისო სააგენტოს ინსპექტორების მეთვალყურეო- 

ბის ქვეშ, იძულებით მოუწია ბირთვული იარაღის განადგურებამ. ინსპექციის 

რეჟიმი 1998 წელს შეწყდა და, შემდეგ, 2002 წელს ბუშის ადმინისტრაციის 

მიერ ქვეყანაში სამხედრო ინტერვენციის მზადებისას განახლდა. 

ბირთვული იარაღის გაუვრცელებლობის ხელშეკრულების შესრულე- 

ბასთან დაკავშირებულ მეხუთე კონფერენციაზე, რომელიც 1995 წლის გა- 

ზაფხულზე ნიუ იორკში გაიმართა, ხუთმა ბირთვულმა და ასსამოცმა არა- 

ბირთვულმა დამსწრე სახელმწიფომ პირველად დაუჭირა მხარი ხელშეკრუ- 

ლების განუსაზღვრელი ვადით გაგრძელებას და არასავალდებულო დებუ- 

ლებას იმის შესახებ, რომ ბირთვული სახელმწიფოები თანხმობას გამოხატა- 

ვდნენ ბირთვული გამოცდების ყოვლისმომცველი აკრძალვის ხელშეკრულე- 

ბის მიმართ და განაგრძობდნენ სვლას სრული ბირთვული განიარაღებისაკენ. 

შეერთებული შტატების მიერ ბირთვული გამოცდების ყოვლისმომცველი 

აკრძალვის ხელშეკრულების რატიფიცირებაზე უარის თქმამ და არსებული 

ბირთვული არსენალის შემცირების მხრივ პროგრესის ნაკლებობამ, არა- 

ბირთვული სახელმწიფოების პოზიცია გაამყარა, რომლებიც მკაცრად აკრი- 

ტიკებდნენ ფარისევლურ დამოკიდებულებას ხუთი ბირთვული სახელმწიფოს 

მხრიდან, რომლებიც სიტყვით მხარს უჭერდნენ ბირთვული იარაღის გაუვრ- 

ცელებლობას, თავად კი საკუთარ არსენალს არ ამცირებდნენ. ამ კრიტიკუ-



თავი 22 >«< ძველიდან ახალი საუკუნისკენ 831 

ლად განწყობილ ქვეყნებს შორის იყვნენ ინდოეთი და პაკისტანი, რომლებმაც 

უარი თქვეს ბირთვული იარაღის გაუვრცელებლობის ხელშეკრულების ხელ- 

მოწერაზე და, შემდეგ, 1998 წელს ბირთვულ კლუბს შეუერთდნენ. 

ბირთვული იარაღის გაუვრცელებლობის საკითხმა განსაკუთრებუ- 

ლი მნიშვნელობა საბჭოთა ბირთვული მრეწველობის კრიზისისა და სა- 

ბჭოთა კავშირის დაშლის შემდეგ შეიძინა. ოთხი პოსტსაბჭოთა ბირთვული 

რესპუბლიკის ბირთვული ლაბორატორიების ფინანსურად გაჭირვებული 

თანამშრომლების მიერ მოპარული ურანის ან პლუტონიუმის უცხოეთ- 

ში გატანის და ყველაზე მეტის გადამხდელი კლიენტისთვის მიყიდვის 

შიშისმომგვრელი პერსპექტივა საერთაშორისო თანამეგობრობის თავის 

ტკივილის მიზეზი გახდა. ვაშინგტონისა და სხვა უცხო სახელმწიფოების 

ზეწოლა ამ ქვეყნებს მათ ტერიტორიაზე არსებული ბირთვული მასალე- 

ბის უსაფრთხოების ზომების გამკაცრებას აიძულებდა. შეშფოთების კიდევ 

ერთი მიზეზი რუსეთის ბირთვულ მრეწველობაში გაზრდილი უმუშევრობა 

იყო, რაც ქვეყნის ზოგად ეკონომიკურ კრიზისს და თავდაცვის ბიუჯეტის 

მასშტაბურ შემცირებას შეიარაღებაზე კონტროლის რამდენიმე ხელშე- 

კრულების ძალაში შესვლის შემდეგ მოჰყვა. შექმნილი მძიმე ვითარება და– 

სავლეთში აფიქრებინებდათ, რომ მაღალკვალიფიციური, მაგრამ უმუშევარი 

მეცნიერები და ინჟინრები თავიანთ მეტად ღირებულ სამსახურს ბირთვული 

იარაღის მოპოვების მსურველ ქვეყნებს შესთავაზებდნენ ისევე, როგორც 

გერმანელი მეცნიერები დაეხმარნენ ორივე ზესახელმწიფოს ბირთვული ია- 

რაღის შექმნაში მეორე მსოფლიო ომის დროს და მისი დასრულების შემდეგ. 

პრობლემიდან დროებითი გამოსავლის სახით, შეერთებულმა შტატებმა ფი- 

ნანსური სუბსიდიები შესთავაზა რუსეთის კვლევით ცენტრებს, რათა მათ 

ბირთვული შეიარაღების ინდუსტრიიდან დათხოვილი მეცნიერები დაესაქმე- 

ბინათ. თუმცა, ბირთვული მასალებისა და ბირთვულ შეიარაღებასთან დაკა- 

ვშირებული ცოდნის ფარული გავრცელება შემაშფოთებელ შესაძლებლობად 

რჩებოდა, მანამ რუსეთის ეკონომიკა კვლავ გაუარესების გზაზე იდგა. 

ბიოლოგიური და ქიმიური იარაღის შეზღუდვა 

ცივი ომის შემდეგ, ბირთვული იარაღის შეზღუდვის, გამოცდის და გავრ- 

ცელებისკენ მიმართულ ძალისხმევასთან ერთად, მძიმე შეიარაღების კიდევ 

სხვა ორი კატეგორიის განადგურების ძლიერი კამპანიაც მიმდინარეობდა. 

მაშინ, როდესაც ხუთმა ბირთვულმა სახელმწიფომ ბირთვული ქობინებისა– 

გან გათავისუფლება და სარაკეტო სისტემების განადგურება ბოლო მომენტ- 

ში გადაიფიქრა, მსოფლიოს სახელმწიფოთა უმრავლესობა დიდი ენთუზიაზ- 

მით ჩაება ბიოლოგიური და ქიმიური იარაღის სამუდამოდ აღკვეთის კამპა- 

ნიაში. იმის მიუხედავად, რომ 1972 წელს ხელმოწერილი კონვენცია ბიოლო- 

გიური იარაღის შესახებ, რომელიც 1975 წელს შევიდა ძალაში, კრძალავდა

ბიოლოგიური იარაღის წარმოებასა და შენახვას, კონვენციის აღსრულების 

მცდელობებს მის შესრულებაზე მეთვალყურეობის სანდო პროცედურების 

არარსებობა აფერხებდა. 1992 წელს რუსეთი, რომელმაც აღიარა,რომ ბაქტე- 

რიოლოგიური იარაღის წარმოების გამო თავიდანვე არღვევდა კონვენციას, 

შეერთებულ შტატებსა და დიდ ბრიტანეთს შეუერთდა და ბიოლოგიურ ობიე- 

ქტებზე საერთაშორისო ინსპექტორების შესვლის შეუზღუდავი უფლების გა- 

ცემას დათანხმდა. 1994 წლიდან, კონვენციის ხელმომწერი სახელმწიფოები, 

კონვენციის შესრულების შესამოწმებლად ინსპექტირების სანდო პროცე- 

დურების დასაწესებლად, მოლაპარაკებებს მართაედნენ. თუმცა, 2001 წლის 

ივლისში შეერთებულმა შტატებმა უარი თქვა კონვენციის მხარდაჭერაზე იმ 

მიზეზით, რომ განსახილველი პროცედურები არაეფექტური იყო და, ამავე 

დროს, ამერიკული ფარმაცევტული კომპანიების სავაჭრო საიდუმლოებების 

გამჟღავნების საფრთხეს ქმნიდა. 

ქიმიური იარაღის განადგურების პერსპექტივა გაცილებით უფრო რეა- 

ლისტურად გამოიყურებოდა. 1925 წლის ჟენევის ოქმი, რომელიც პირველი 

მსოფლიო ომის დროს მომწამვლელი აირების გამოყენებით საყოველთაო 

აღშფოთების გამოხატულება იყო, ქიმიური იარაღის გამოყენებას, და არა 

მის შენახვას, კრძალავდა. ორი ზესახელმწიფო, ისევე როგორც, ბევრი სხვა 

ქვეყანა, რომელთაც ცივი ომის დროს დიდი ოდენობის ქიმიური იარაღი და- 

აგროვეს, ტექნიკურად ჟენევის ოქმს არ არღვევდნენ. საბჭოთა კავშირის 

დაშლის შემდეგ, პრეზიდენტი ბუში საერთაშორისო სამართლის ამ ხარ- 

ვეზის აღმოფხერას შეეცადა. 1991 წლის გაზაფხულზე ბუში გამოვიდა ინი- 

ციატივით, რომ ქიმიური იარაღის შენახვის აკრძალვის შესახებ კონვენციის 

ძალაში შესვლიდან ათი წლის განმავლობაში მთლიანად განადგურებულიყო 

შეერთებული შტატების ქიმიური იარაღის მარაგები. ქიმიური იარაღის კონ- 

ვენცია, რომელსაც შეერთებულ შტატებში ოცი წლის განმავლობაში განი- 

ხილავდნენ, 1993 წლიდან მზად იყო ხელმოსაწერად და 1997 წელს ძალაშიც 

შევიდა. ეს ისტორიული შეთანხმება, რომელმაც ჟენევის 1925 წლის ოქმი 

ჩაანაცვლა, კრძალავდა ქიმიური იარაღის წარმოებას, შეძენას და ექსპორტს 

და, შეთანხმების ძალაში შესვლიდან ათი წლის განმავლობაში, ამ იარაღის 

ყველა მარაგის განადგურებას ითხოვდა. რამდენადაც სამოქალაქო ქიმიუ- 

რი მრეწველობა ძალინ მცირე დროში შეიძლება კვლავ გადაერთოს იარაღის 

წარმოებაზე, კონვენცია განსაზღვრავდა შემოწმების მკაცრ პროცედურებს 

(მათ შორის გაუფრთხილებელ ინსპექციებსა და ქიმიური წარმოების ყველა 

ობიექტზე დაუყოვნებელი შესვლის უფლებას), რომელსაც ყველა ხელმომწე- 
რი ქვეყანა დათანხმდა. თუმცა, ქიმიური იარაღის შენახვაში ეჭვმიტანილმა 

რამდენიმე სახელმწიფომ უარი თქვა კონვენციის ხელმოწერაზე. ქვეყნები, 

რომლებმაც უარი თქვეს კონვენციაზე და ქიმიური იარალის ფლობა აღია- 

რეს, მათ შორის ჩინეთმა, ინდოეთმა და სამხრეთ კორეამ, შესაბამისი ობიე-

ქტების მოულოდნელ ინსპექციებს დათანხმდნენ. ყველაზე თვალში საცემი 

გამონაკლისი ერაყი იყო, რომლის მიერ ოთხმოციან წლებში ირანთან ომის 

დროს ქიმიური საშუალებების გამოყენებამ გამოიწვია სწორედ საზოგა- 

დოებრივი მხარდაჭერა ამ ტიპის იარაღის აკრძალვის მიმართ. 2003 წელს 

ამერიკის მიერ ერაყის დაპყრობას ნაწილობრივ ასაბუთებდნენ შიშით, რომ 

სადამ ჰუსეინს დაგროვილი ჰქონდა დიდი ოდენობის ქიმიური და ბიოლოგიუ- 

რი იარაღი, რომელსაც იგი მომავალი მტრების წინააღმდეგ გამოიყენებდა. 

ბოლოს კი გაირკვა, რომ ერაყს, 1991 წელს სპარსეთის ყურის ომში დამარ- 

ცხების შემდეგ, გაეროს ინსპექტორების მიერ ობიექტების ადგილზე დათვა- 

ლიერების შედეგად შეიარაღების ორივე პროგრამა შეჩერებული ჰქონდა. 

საერთაშორისო არასამთავრობო 

რრგანიჭზაციების მზარდი როლი 

ცივი ომის მიწურულს, ერთ-ერთი ყველაზე აღსანიშნავი მოვლენა საერ– 

თაშორისო არასამთავრობო ორგანიზაციების (IM605) გავლენისა და მნიშ- 

ვნელობის ზრდა იყო. ეს ორგანიზაციები, ეროვნული საზღვრების მიუხედა- 

ვად, ერთმანეთთან კავშირს ამყარებდნენ და სუვერენული სახელმწიფოების 

ზედამხედველობის გარეშე მუშაობდნენ. საერთაშორისო არასამთავრობო 

ორგანიზაციების მეტად განსხვავებული მიზნების მიუხედავად, მათ, რო- 

გორც აკირა ირიემ უწოდა, „საერთაშორისო სამოქალაქო საზოგადოების“ 

შექმნისადმი მისწრაფება აერთიანებდათ: ანუ, ეს იყო ალტერნატიულ ურ- 

თიერთობათა ქსელი, რომელიც აერთიანებდა იმ ადამიანებს მთელი მსო- 

ფლიოდან, ვისაც კერძო ეროვნული ინტერესებისგან განსხვავებული ერ- 

თიანი მიზანი ამოძრავებდათ. ამ ორგანიზაციის ორმა მნიშვნელოვანმა წი- 

ნამორბედმა ორგანომ მუშაობა ოციან წლებში ერთა ლიგის ეგიდით დაიწყო. 

მსოფლიო ჯანდაცვის ორგანიზაციამ (რომელიც ინფექციური დაავადებების 

აღმოფხვრაზე მუშაობდა) და შრომის საერთაშორისო ორგანიზაციამ (რო- 

მელიც მუშებისათის სამუშაო პირობების გაუმჯობესებისათვის იბრძოდა) 

საერთაშორისო თანამშრომლობის პრეცედენტი შექმნეს იმ პრობლემების 

მოსაგვარებლად, რომელთა მოგვარება მხოლოდ თითოეული სახელმწიფოს 

დონეზე შეუძლებელი იყო. მეორე მსოფლიოოთომის შემდეგ გაერომ საფუძველი 

ჩაუყარა სხვადასხვა საერთაშორისო მთავრობათშორის და არასამთავრობო 

ორგანიზაციას, რომლებიც მთელს მსოფლიოში სხვადასხვა სოციალურისიძ- 

ნელის მოგვარებისთვის იღვწოდნენ. გაეროს განათლების, მეცნიერებისა და 

კულტურის ორგანიზაცია (VM65C0) 1945 წლის ბოლოს გაეროს სპეციალიზე- 

ბული სააგენტოს სახით შეიქმნა და მისი მიზანი ეკონომიკურად დაბალგან- 

ვითარებულ ქვეყნებში საგანმანათლებლო პირობების გაუმჯობესება და ამ 

ქვეყნებში მცხოვრები ხალხის ცხოვრების გასამდიდრებლად სამეცნიერო და

კულტურული ინფორმაციის გავრცელება იყო. გაეროს საერთაშორისო ბავშ- 

ვთა გადაუდებელი დახმარების ფონდი (VMIC66), თავდაპირველად, 1946 წლის 

ბოლოს ომისგან დაზარალებულ ადგილებში არასაკმარისი საკვების პირობე- 

ბში მცხოვრები ბავშვების მშრალი რძით მომარაგების მიზნით შეიქმნა. მას 

შემდეგ, რაც 1953 წელს ორგანიზაციის სახელწოდება შემოკლდა და გაეროს 

ბავშვთა ფონდი ეწოდა, მან ჰუმანიტარული პროექტების დაფინანსება დაიწ- 

ყო საომარ მოქმედებებში, სამოქალაქო კონფლიქტებში ან სტიქიურ უბედუ- 

რებაში მოხვედრილი ბავშვების დასახმარებლად. 

გაეროს ამ და სხვა სააგენტოების გარდა, საერთაშორისო სცენაზე გა- 

მოჩნდა არაერთი კერძო ორგანიზაცია, რომლებიც არ იყვნენ დაკაგშირებუ- 

ლი მთავრობებთან და რომლებიც ჰუმანიტარულ ფუნქციებს ასრულებდნენ. 

ოქსფორდის კომიტეტი შიმშილის შემსუბუქებისათვის (0XMძ C0ოთოIC96C #0, 

წვიიIი6 ჩ0IICI – 0Xნ#M), რომელიც 1942 წელს დიდ ბრიტანეთში დაარსდა, ათო- 

ბით სხვა, მსგავსი ორგანიზაციისათვის მისაბაძი მოდელი გახდა, რომლებსაც 

მთელ მსოფლიოში მცხოვრები მშიერი ადამიანებისთვის სურსათი მიჰქონ- 

დათ. 1945 წელს დაარსდა ევროპისათვის ამერიკული გზავნილების კოოპე- 

რატივი (C00ი6-8LV0 10, #იინიCმი ჩ6ოIV80605 (0 წსI006 – C#ჩ6) შემოწირული 

ტანსაცმლის, სურსათის, მედიკამენტებისა და სხვა აუცილებელი პროდუ- 

   
გაეროს ბავშვთა ფონდში მომუშავე ექიმი მაროკოელ ბავშვს ანტიბაქტერიულ საცხს 

უსვამს თვალში ტრახომას სამკურნალოდ, 1953 წელი. 1946 წელს გაეროს საერთაშორი- 

სო ბავშვთა გადაუდებელი დახმარების ფონდის (VMICნნ) სახელწოდებით დაარსებული ეს 

ორგანიზაცია გადაუდებელ სამედიცინო დახმარებასა და სურსათს სთავაზობდა ბავშვებს, 
რომლებიც მეორე მსოფლიო ომის გამო დაზარალდნენ. მოგვიანებით, ის განვითარებად 

ქვეყნებში მცხოვრები დაავადებული ან მშიერი ბავშვებისა და მათი დედებისათვის ჰუმანი–- 

ტარული დახმარების გამწევი მთავარი ორგანიზაცია გახდა. ფონდის საქმიანობა მთავრო- 

ბებისა და კერძო დონორების შემოწირულობაზე იყო დამოკიდებული. 1965 წელს ორგანიზა- 

ციამ მშვიდობის სფეროში ნობელის პრემია მიიღო.

ქტების ევროპის გაჭირვებული მოქალაქეებისათვის დასარიგებლად. რო- 

დესაც ევროპის მოსახლეობამ თანდათან სული მოითქვა, C#ჩნ-მა და სხვა ჰუ- 
მანიტარულმა ორგანიზაციებმა ენერგია განვითარებადი სამყაროს ახლად- 
დამოუკიდებელი ქვეყნებისათვის დახმარებაზე მიმართეს. საფრანგეთში 
1956 წელს დაარსებულ შიმშილის წინააღმდეგ ბრძოლის საერთაშორისო 

ასოციაციას (#550C8V0ი M0იძ!მIC ძი I3 LსCC CიიLიმ I8 ჩმIო) ინგლისურენოვან 

სამყაროში 1971 წელს „აფრიქეარი“ (/MVICმI0) და „საერთაშორისო ორგანიზა- 

ცია სურსათი მშივრებისათვის“ (ჩ00ძ #0 Mსინი IიL6/იმყხ0იმ!) მოჰყვა. ამასო– 

ბაში, ამერიკული ფილანტროპული ორგანიზაციები, მაგალითად, ფორდის 

და როკფელერის ფონდები, განვითარებად სამყაროში ეკონომიკური ზრდის 

ხელშესაწყობად გრანტების გაცემაზე სპეციალიზდებოდნენ. 

სხვა საერთაშორისო არასამთავრობო ორგანიზაციებმა ადამიანის მოღ- 

ვაწეობით გამოწვეული დეგრადაციისაგან ბუნების დაცვის კამპანია დაიწყეს. 

გარემოს დაცვითი საერთაშორისო არასამთავრობო ორგანიზაციები, როგო- 

რიცაა „გრინფისი“ (CI06იჩნ62C6), „სიერა კლაბი“ (5I06I-მ CIსცხ) და „დედამიწის 

მეგობრები" (წM6იძ5 0! Lხ6 ნმრჩ) შთაგონებას იღებდნენ რეიჩელ კარსონის 

წიგნიდან „ჩუმი გაზაფხული“ (1962), რომელიც სოფლის მეურნეობის პრო- 

დუქტიულობის ასამაღლებლად ქიმიური სასუქებისა და პესტიციდების გა- 

მოყენების ეკოლოგიურად დამღუპველ შედეგებს ეძღვნებოდა. ეს ჯგუფები 
ზეწოლას ახდენდნენ მთავრობებზე, რათა ისეთი კანონები აემოქმედებინათ, 

რომელიც დაიცავდა ბუნებას და დასჯიდა იმ ადამიანებსა თუ კერძო კორ- 

პორაციებს, რომლებიც ზიანს მიაყენებდნენ გარემოს. გარემოს დამცველი 

საერთაშორისო არასამთავრობო ორგანიზაციების ამგვარმა აქტიურობამ, 

1972 წელს გაეროს გარემოსადმი მიძღვნილი პირველი საერთაშოროსო კონ- 

ფერენციის მოწვევისაკენ უბიძგა, რომელიც სტოკჰოლმში გაიმართა. სტო- 

კჰოლმის კონფერენციამ დიდი ყურადღება დაუთმო გარემოს მდგომარეობის 

გაუარესებასთან დაკავშირებულ სამეცნიერო ნაშრომებს და გარემოს დაც- 

ვის საკითხი ფართო საზოგადოებას გააცნო. გარემოს დაცვის საკითხებზე 

1992 წელს რიო დე ჟანეიროში გამართულ გაეროს მეორე კონფერენციაზე, 

რომელსაც მოგვიანებით „დედამიწის სამიტი" ეწოდა, საერთაშორისო არასა- 

მთავრობო ორგანიზაციები რამდენიმე ეროვნულ დელეგაციაში მნიშვნელო- 

ვან როლს ასრულებდენ. დედამიწის სამიტის პარალელურად, რიოში გამარ- 

თულ „გლობალურ ფორუმზე“ საერთაშორისო არასამთავრობო ორგანიზა- 

ციებმა ინდუსტრიალიზებულ სახელმწიფოებს უსაყვედურეს იმის გამო, რომ 

ისინი საერთაშორისო კორპორაციებს ნებას რთავდნენ დაებინძურებინათ 

განვითარებადი სამყაროს ქვეყნების გარემო, კერძოდ კი, ეს ორგანიზაციები 

მათ ბრალს სდებდნენ ტროპიკული ტყეების განადგურებაში, მდინარეების, 

ტბებისა და ოკეანეების დაბინძურებასა და ცხოველთა გადაშენების პირას 

მდგომი სახეობების საფრთხის ქვეშ დაყენებაში.

1992 წლის რიოს დედამიწის სამიტზე პირველად დაისვა „გლობალური 

დათბობის“ საკითხი. ორმოციანი წლებიდან მეცნიერები ამჩნევდნენ, რომ 

ჰაერის ტემპერატურის დონე მთელი მსოფლიოს მასშტაბით უჩვეულოდ 

სწრაფად იზრდებოდა. მართალია, კვლევამ ატმოსფეროში აირების სითბოს 

დამჭერი ბუნებრივი თვისებაც გამოამჟღავნა, მაგრამ გაეროს მეცნიერთა 

კომიტეტმა ასევე დაადგინა, რომ მრეწველობაში, სოფლის მეურნეობაში და 

ტრანსპორტში გამოყენებული ენერგია შესაძლოა ერთვოდეს „სათბურის აი- 

რების“ – ნახშირორჟანგის, მეთანის, აზოტის ოქსიდის – ბუნებრივ კონცენ- 

ტრაციას. მზარდი სამეცნიერო მონაცემების შთაბეჭდილებების ქვეშ მყო- 

ფმა რიოს სამიტზე დამსწრე 154 ქვეყნის წარმომადგენლებმა „კლიმატური 

ცვლილების შესახებ ჩარჩოკონვენცია“ მიიღეს. კონვენციის ავტორი გაე- 

როს გენერალური ასამბლეა იყო, რომელიც მხარს უჭერდა საერთაშორისო 

აქტიურობას ადამიანის მოღვაწეობით გამოწვეული გლობალური დათბობის 

პრობლემის მოსაგვარებლად. ვინაიდან ატმოსფეროში იმ აირების უდიდესი 

ნაწილის ემისიის უკან, რომელიც, სავარაუდოდ, კლიმატურ ცვლილებებს 

იწვევდა, ინდუსტრიული სახელმწიფოები იდგნენ, კონფერენციამ სწორედ 

მათ მოუწოდა, რომ პრობლემის მოგვარებაში წამყვანი როლი ეკისრათ. 1995 

წელს ბერლინში გამართულმა შემდგომმა შეხვედრამ მეტი სინათლე შეიტანა 

ამ მიმდინარე პრობლემატურ საკითხებში და, ორი წლის შემდეგ, იაპონიის 

ქალაქ კიოტოში გლობალური დათბობის თემაზე დიდი საერთაშორისო კონ- 

ფერენციის მოწვევის გადაწყვეტილება მიიღო. : 

1997 წლის კიოტოს კონფერენციამ, რომელსაც 161 ქვეყნისა და 236 საერ- 

თაშორისო არასამთავრობო ორგანიზაციის წარმომადგენლები ესწრებოდ- 

ნენ, რიოს „დედამიწის სამიტზე" მიღებული „კლიმატის ცვლილებაზე გაეროს 

ჩარჩოკონვენციის" დამატებითი პროტოკოლი დაამტკიცა. პროტოკოლის 

თანახმად, ოცდაჩვიდმეტი ინდუსტრიალიზებული ქვეყანა შეთანხმდა, რომ 

2012 წლისთვის, საშუალოდ, 5.2 პროცენტით შეამცირებდნენ და 1990 წლის 

დონემდე დაიყვანდნენ სათბური აირების ემისიას, რომელიც, ძირითადად, 

ქვანახშირისა და ნავთობის წვის შედეგად გამოიყოფოდა. მას შემდეგ, რაც 

ევროკავშირმა, იაპონიამ, კანადამ და სხვა ინდუსტრიალიზებულმა ქვეყნე- 

ბმა პროტოკოლის რატიფიცირება მოახდინეს, 2001 წელს სათბური აირე- 

ბის გამომამუშავებელმა ძირითადმა ქვეყნებმა მის შესრულებაზე უარი გა- 

ნაცხადეს. შეერთებული შტატების პრეზიდენტმა ჯორჯ ბუშმა შეთანხმება 

იმის გამო გააკრიტიკა, რომ ის მძიმე და უსარგებლო გარემოსდაცვით 

შეზღუდვებს აწესებდა სამეწარმეო საქმიანობაზე, რაც ეკონომიკურ ზრ- 

დას შეაფერხებდა და საფრთხის ქვეშ დააყენებდა ამერიკელი მშრომელების 

დასაქმებას. ვაშინგტონი უკმაყოფილებას გამოთქვამდა იმის გამოც, რომ 

პროტოკოლში არსებული ხარვეზები ამ შეზღუდვებისგან ათავისუფლებდა 

ნაკლებად განვითარებულ ქვეყნებს, მათ შორის, განვითარების გზაზე მდგომ 

ეკონომიკურ გიგანტებს – ჩინეთსა და ინდოეთს. გლობალური დათბობის წი-

ნააღმდეგ ბრძოლის მხარდამჭერები ამ განცხადებებს ხმაურიანი პროტეს- 

ტით შეხვდნენ. თუმცა, როდესაც, რამდენიმეწლიანი გაჭიანურების შემდეგ, 

კიოტოს პროტოკოლის რატიფიკაცია 2004 წლის ნოემბერში რუსეთის ფე- 

დერაციამ მოახდინა, გლობალური დათბობის წინააღმდეგ მებრძოლებმა 

შვება იგრძნეს. რუსეთის ფედერაციის მიერ პროტოკოლის რატიფიცირებამ 

შესაძლებელი გახადა 2005 წლის თებერვალში მისი ამოქმედებაც. იმის მიუ- 

ხედავად, რომ ბევრი გარემოსდამცველი კიოტოს პროტოკოლს გლობალური 

დათბობის შეჩერების გზაზე მხოლოდ პირველ ნაბიჯს უწოდებდა, ეს დოკუ- 

მენტი, საკუთარი დამოკიდებულების საზოგადოებისათვის გაცნობისა და 

მთავრობათა შესაბამისი ქმედებების იძულების კუთხით, არასამთავრობო 

ორგანიზაციების ეფექტურობის შთამბეჭდავი მაგალითი იყო. 

კიოტოს პროტოკოლისათვის ბრძოლამ წინა პლანზე წამოსწია დილემა, 

რომელსაც გარემოსდამცველები მათ მიერ წარმოებული ბევრი კამპანიის 

განმავლობაში აწყდებოდნენ: კონფლიქტი ბუნებრივი გარემოს დაცვის სა- 

სურველ მიზანსა და ეკონომიკური ზრდის ხელშეწყობის, სიღარიბის დაძლე- 

ვისა და მსოფლიოს მოსახლეობის ცხოვრების პირობების გაუმჯობესების 

არანაკლებ სასურველ მიზანს შორის. ამ დილემის კიდევ ერთი მაგალითია 

კონფლიქტი ქიმიური სასუქებისა და პესტიციდების საშუალებით (ცნობილი, 

  

რიო დე ჟანეიროს „დედამიწის სამიტი“, 1992 წლის 14 ივნისი: ბრაზილიის პრეზიდენტი 

ფერნანდო კოლორ დე მელო (მარჯვნივ), ამ უპრეცედენტო საერთაშორისო შეკრების და- 

მამთავრებელი გამოსვლის შემდეგ, მადლობას იხდის აპლოდისმენტებისათვის. კოლო- 

რისგან მარცხნივ დგას გაეროს გენერალური მდივანი ბუტროს ბუტროს-გალი, რომელმაც 

კონფერენციას მისი ორგანიზაციის პრესტიჟი დაუკავშირა. კონფერენციაზე დამსწრე არა- 

სამთავრობო ორგანიზაციების 2 400 წარმომადგენლის ზეწოლის წყალობით, შეხვედრაში 

მონაწილე ქვეყნების მთავრობებმა მათი პოლიტიკის შედეგად გარემოს წინაშე დამდგარ 

პრობლემებს ყურადღება პირველად დაუთმეს.

როგორც „მწვანე რევოლუცია“) ღარიბ ქვეყნებში შიმშილის შესამცირებლად 

სურსათის წარმოების გაზრდის მიზანსა და გარემოს დაცვასთან დაკავშირე- 

ბულ მოსაზრებებს შორის. ამ დილემის მაგალითია, ასევე, სახელმწიფოს და- 

ფინანსებული გიგანტური სამუშაოების ხელშეწყობა, როგორიც იყო სანსიას 

კაშხალი მდინარე იანძიზე, რამაც შესაძლებელი გახადა მეტად საჭირო ჰი- 

დროელექტროსადგურის აშენება და საირიგაციო თუ სასმელი წყლით მომა- 

რაგება, მაგრამ, ამავე დროს, სამშენებელო ობიექტზე გაანადგურა ეკოლო- 

გიური სისტემა და დაარღვია ათასობით მესაკუთრის უფლებები, რომელთაც 

იძულებით გადაადგილება მოუწიათ. ეკონომიკურ კეთილდღეობასა და გა- 

რემოს დაცვას შორის ამ აშკარა კონფლიქტზე პასუხად, გარემოს დამცველ- 

მა ჯგუფებმა შეიმუშავეს და მხარდაჭერის მოსაპოვებლად საზოგადოებას 

გააცნეს „მდგრადი განვითარების" კონცეფცია, რომელიც ზემოაღნიშნული 

ორი მიზნის შეთავსებას ცდილობდა. 

იმის მიუხედავად, რომ ცივი ომის დაწყებამ კიდევ უფრო გააძლიერა 

სახელმწიფოები საგარეო ურთიერთობებით დაინტერესებული ცალკეული 

ჯგუფების ხარჯზე, მან ხელი ვერ შეუშალა არაერთი არასამთავრობო ორ- 

განიზაციის შექმნას, რომლებიც მსოფლიოში მშვიდობისათვის, ურთიერთ- 

გაგების დამყარებისა და გამალებული ბირთვული შეიარაღების დასრულე- 

ბისათვის იღვწოდნენ. ასეთ ჯგუფებს შორის ერთ-ერთი პირველი იყო „მსო- 

ფლიოს გაერთიანებული ფედერალისტები“ – ჯგუფი, რომელიც 1947 წელს 

ცივი ომის დასაწყისშივე გაჩნდა და რომელიც მსოფლიო მთავრობის შექმნას 

ქადაგებდა. 1955 წელს იაპონიის ქალაქ ჰიროსიმაში გამართულმა არასამთა- 

ვრობო ორგანიზაციების კონფერენციამ მსოფლიოს ბირთვული იარალის 

წარმოების აკრძალვისაკენ მოუწოდეს. 1957 წელს ქალაქ პაგუოშში გამარ- 

თულ კონფერენციაში მონაწილეობა მიიღეს რკინის ფარდის ორივე მხარის 

მეცნიერებმა, რომელთაც ბირთვული განიარაღებისაკენ მოუწოდეს მსო- 

ფლიოს და ამ მიზნის მისაღწევად მუდმივმოქმედი ორგანიზაცია დააარსეს. 

იმავე წელს შეერთებულ შტატებში ჯანსაღი ბირთვული პოლიტიკის ეროვნუ- 

ლი კომიტეტი (5#Mწ6) ჩამოყალიბდა, რასაც 1961 წელს მშვიდობისათვის გაფი- 

ცული ქალების ორგანიზაციის (VM/ითიი 5LIIM6 I”0L –863C6) დაარსება მოჰყვა, რო- 

მელიც ბირთვული იარაღისადმი წინააღმდეგობისა და საბჭოთა კავშირთან 

მშვიდობიანი თანაარსებობის მხარდაჭერის საქმეს აგრძელებდა. 1970 წელს 

კანადის ქალაქ ვანკუვერში კანადელებისა და ამერიკელი ემიგრანტების 

მიერ ალასკის სანაპიროსთან დაგეგმილი ამერიკული ბირთვული გამოცდე- 

ბის გასაპროტესტებლად დაარსებულმა „გრინფისმა“ ბირთვული გამოცდე- 

ბის წინააღმდეგ საერთაშორისო კამპანია გააჩაღა. 1985 წელს ორგანიზაციამ 

ოთხი გემი გაგზავნა მურუროას კუნძულზე ფრანგულ პოლინეზიაში, რათა 

პროტესტი გამოეხატა იქ დაგეგმილი ბირთვული გამოცდის წინააღმდეგ. 

მაშინ, როდესაც ეს მცირერიცხოვანი ფლოტი ახალი ზელანდიის ოკლენდის 

ნავსადგურში იყო გაჩერებული, საფრანგეთის დაზვერვის აგენტებმა ერთ-

ერთი გემი ააფეთქეს, რასაც ეკიპაჟის ერთი წევრის სიკვდილი მოჰყვა, რის 

შედეგად გამოწვეულმა პროტესტის ტალღამ მთელი მსოფლიოს ყურადღება 

ბირთვული გამოცდების საწინააღმდეგო მოძრაობისკენ მიაჰყრო. 

კიდევ ერთი საერთო საქმე, რომლითაც მეორე მსოფლიო ომის შემდეგ 

რამდენიმე გავლენიანი საერთაშორისო არასამთავრობო ორგანიზაცია დაკა- 

ვდა, ადამიანის უფლებების დაცვა იყო. დამარცხებული ღერძის სახელმწი- 

ფოების მიერ ჩადენილი სისხლიანი დანაშაულების პასუხად, გაეროს გენერა- 

ლურმა ასამბლეამ 1948 წლის 20 დეკემბერს ადამიანის უფლებათა საყოველ- 

თაო დეკლარაცია მიიღო და ყველა სახელმწიფოს მისი დებულებების დაცვი- 

საკენ მოუწოდა. დეკლარაცია იწყებოდა განცხადებით, რომ „ყველა ადამიანი 

იბადება თავისუფალი და თანასწორი თავისი ღირსებითა და უფლებებით“ და 

რომ ეს უფლებები აქვს ყველა ადამიანს „რასის, კანის ფერის, სქესის, ენის, 

რელიგიის, პოლიტიკური ან სხვა რწმენის, ეროვნული და სოციალური წარ– 

მომავლობის, ქონებრივი, წოდებრივი თუ სხვა მდგომარეობის“ მიუხედავად. 

დეკლარაციაში ჩამოთვლილია ფუნდამენტური უფლებები, რომლითაც ადა- 

მიანის რასის თითოეული წარმომადგენელი სარგებლობს, მათ შორის: სიცო- 

ცხლის, თავისუფლების, პირადი ხელშეუხებლობის, სიტყვის თავისუფლების, 

რელიგიის თავისუფლების, კანონის წინაშე თანასწორობის, სამართლია- 

ნი სასამართლოს გადაწყვეტილებამდე უდანაშაულობის პრეზუმფციისა 

და თვითნებური დაკავების, დაპატიმრების ან გადასახლებისაგან დაცვის 

უფლებები. მეორე მსოფლიო ომიდან ოცდაათი წლის განმავლობაში, უნი- 

ვერსალური დეკლარაცია ფარატინა ქაღალდად რჩებოდა გაეროს კიდევ 

ერთი პრინციპის გამო: საშინაო საქმეებში საგარეო ჩარევისაგან თითოეული 

წევრი სახელმწიფოს თავისუფლება. გაეროს ზოგიერთი ყველაზე აქტიუ- 

რი წევრი, მათ შორის უშიშროების საბჭოს ორი მუდმივი წევრი – საბჭოთა 

კავშირი და ჩინეთი (ნაციონალისტურიც და კომუნისტურიც) – ცნობილი 

იყვნენ ადამიანის უფლებების დარღვევებით. თუ მსოფლიოს ყველაზე დიდ 

სახელმწიფოებს ვერავინ სთხოვდა პასუხს მათი ქმედებებისთვის, როგორღა 

მოიქცეოდნენ დანარჩენი სახელმწიფოები? 

ადამიანის უფლებების დასაცავად გაეროს ქმედითი მექანიზმის არარ- 

სებობის პირობებში, ამ სფეროს სიცოცხლისუნარიანობას ცივი ომის დროს 

შექმნილი საერთაშორისო არასამთავრობო ორგანიზაციები უზრუნველყო- 

ფდნენ. პირველი მათ შორის 1961 წელს შექმნილი „საერთაშორისო ამნისტია“ 

(ტთი085V Iი10/ივყ80იმ!) იყო, რომელიც სხვადასხვა ქვეყნის ციხეებში დამკვირ– 

ვებლებს გზავნიდა მათ მიმართ სათანადო მოპყრობის უზრუნველსაყოფად. 

#ტოი05ხ/ IიLნ/იმზიიმI-მა მოგვიანებით გააფართოვა თავისი საქმიანობა ადა- 

მიანის უფლებათა საყოველთაო დეკლარაციის დარღვევის ფაქტების გა- 

სახმაურებლად და ამ დარღვევებში ბრალდებულ ქვეყნებზე ზეწოლის გან- 

სახორციელებლად, რათა ამ უკანასკნელთ მსგავსი ქმედებები შეეწყვიტათ. 

ევროპელ მოხალისე ექიმთა ჯგუფი, რომლებიც ნიგერიაში ბიაფრას სამო-

ქალაქო ომის დროს მოსახლეობას სამედიცინო დახმარებას სთავაზობდნენ, 

აღშფოთებულები იყვნენ მეომარი დაჯგუფებების მიერ სურსათის ჰუმანი- 

ტარული დახმარების გატაცების ფაქტებით (რაც ქვეყანაში მშვიდობიანი 

მოსახლეობის კატასტროფულ შიმშილს იწვევდა) და ადამიანის უფლებების 

დარღვევით ორივე მეომარი მხარის მიერ. ექიმთა ამ ჯგუფმა მალე დააარსა 

ჰუმანიტარული ორგანიზაცია „ექიმები საზღვრებს გარეშე“ (M6ძ0CIი5 53ი5 

წ/0ი96C65) შიმშილითა და ავადმყოფობით გატანჯული ხალხისათვის სამედი- 

ცინო დახმარების აღმოჩენისა და ომის პირობებში მცხოვრები უბრალო მო- 

სახლეობის უმძიმესი მდგომარეობის მსოფლიოს საზოგადოებრიობისათვის 

გაცნობის მიზნით. 

როგორც ვიხილეთ, 1975 წლის ჰელსინკის დეკლარაციის „მესამე კალა- 

თის“ დებულებების შედეგად, რომელსაც შეერთებულმა შტატებმა, კანა- 

დამ, საბჭოთა კავშირმა და ევროპის კომუნისტურმა და არაკომუნისტურ- 

მა ქვეყნებმა მოაწერეს ხელი, შეიქმნა სპეციალური სააგენტო, რომელიც 

დეკლარაციის ადამიანის უფლებებთან დაკავშირებული დებულებების 

შესრულებას ადევნებდა თვალყურს და რომელიც რკინის ფარდის მეორე 

მხარეს მოქცეული დისიდენტური ჯგუფებისგან უამრავ საჩივარს იღებდა, 

რაც უხერხულ მდგომარეობაში აყენებდა აღმოსავლეთ ევროპის კომუნის- 

ტურ რეჟიმებს. ორგანიზაციას თავდაპირველად #40I5,იMI VV2მLCს ეწოდა და 

ევროპაში ადამიანის უფლებების დარღვევებზე მეთვალყურეობა ევალებო- 

და. მოგვიანებით, მოქმედების არეალი სხვა რეგიონებზეც გავრცელდა და 

შეიქმნა #თო06ოCმ§ VVვILCი (1981), #58 VV9LCი (1985) და ასე შემდეგ, საბოლოოდ 

კი, 1988 წელს სხვადასხვა ეს რეგიონული კომიტეტი ერთ ორგანიზაციად 

გაერთიანდა და #Iსთგი LMIწML5 VVM3LCჩ-ი შეიქმნა. მას შემდეგ #Mხოვი ჩIწიML5 VVმLCჩ- 
მა ადამიანის უფლებების დარღვევის არაერთი შემთხვევა გამოიკვლია. ამას- 

თანავე, ის გამოსცემს ყოველწლიურ ანგარიშებს ამ დარღვევების შესახებ და 

შესაბამისი მთავრობებისგან ამ მიუღებელი პრაქტიკის შეწყვეტას ითხოვს. 

იმის მიუხედავად, რომ აღსრულების მექანიზმის არარსებობა ხელს უშლი- 

და ვითარების შესაცვლელად შესაბამისი ზომების მიღებას, მსგავსი საერ- 

თაშორისო არასამთავრობო უფლებადამცველი ჯგუფების შექმნამ კითხვის 

ნიშნის ქვეშ დააყენა სახელმწიფოების მანამდე უდავო უფლება, საკუთარი 

შეხედულებისამებრ მოქცეოდნენ საკუთარ მოქალაქეებს. 

გლოგალიზაცია და მისი მოწინააღმდეგეები 

ყველაზე ძლიერი საერთაშორისო ერთეულები, რომლებიც ეროვნული 

სახელმწიფოების კონტროლისგან უფრო და უფრო დამოუკიდებლად მოქმე- 

დებდნენ, ასობით საერთაშორისო კორპორაცია იყო, რომლებიც აწარმოებდ- 

ნენ და მომხმარებლამდე მიჰქონდათ მსოფლიოს მოსახლეობის მიერ მოხმა- 

რებული პროდუქციის უმეტესი ნაწილი. კომუნიზმის, როგორც პოლიტიკუ-

გლობალური მიგრაციის მიმართულებები 

რი იდეოლოგიის, კრიზისი კლასიკური ლიბერალური დოქტრინის ტრიუმფს 

დაემთხვა. ეს უკანასკნელი კი დაურეგულირებელ საერთაშორისო ვაჭრობას, 

კაპიტალის მოძრაობასა და მუშახელის მიგრაციას ეფუძნებოდა. კლასიკური 

ლიბერალური დოქტრინის მიხედვით, მიწოდებისა და მოთხოვნის კანონენ- 

ზე დაფუძნებული თავისუფალი ბაზრის დაუბრკოლებელი ფუნქციონირება 

წარმოებისა და დისტრიბუციის მაქსიმალურ ეფექტურობას უზრუნველყო- 

ფდა, ვინაიდან ეს საქონლით, კაპიტალით, ტექნოლოგიითა და მუშახელით 

შეუზღუდავი სარგებლობის საშუალებას იძლეოდა. მეოცე საუკუნის ბოლო 

ათწლეულის განმავლობაში პროდუქციისა და ფულის გადაადგილებაზე არ- 

სებული იმდენი ბარიერი მოიხსნა და საერთაშორისო სავაჭრო, საკრედიტო 

და საინვესტიციო ბაზრებმა ინტეგრაციის ისეთ დონეს მიაღწიეს, რომ ეკონო- 

მისტებმა ამ ახალი ფენომენის აღსანიშნავად ახალი სიტყვა შეთხზეს. „გლო- 

ბალიზაცია“ ამ ახალი, ცივი ომისშემდგომი, საერთაშორისო ეკონომიკური 

წესრიგის დევიზად იქცა: საერთაშორისო კორპორაციები აწარმოებენ და 

ყიდიან თავიანთ პროდუქციას, საფინანსო ინსტიტუტები იძლევიან სესხე- 

ბს და ახორციელებენ საკუთარი კაპიტალის დაბანდებას მთელი მსოფლიოს 

მასშტაბით. ეს კი ამ კომპანიების მასპინძელი ქვეყნების მხრიდან სულ უფრო

და უფრო მცირე პოლიტიკური შეზღუდვებისა და მათი ინტერესების სულ 

უფრო და უფრო ნაკლებად გათვალისწინების პირობებში ხორციელდება. 

მსოფლიოს ბაზრების ინტეგრაციას საკომუნიკაციო ტექნოლოგიებში 

მიმდინარე რევოლუციური ინოვაციებიც ამარტივებდა. ასეთი იყო ინტერნე- 

ტი, სატელიტური ტელევიზია, რომელიც მწარმოებლებსა და მომხმარებლე- 

ბს მთავრობებისათვის ხელმიუწვდომელ სავაჭრო მიმოქცევის გლობალურ 

ქსელში აერთიანებდა. განვითარებულ სამყაროში მოქმედმა ინდუსტრიულმა 

კომპანიებმა საწარმოო დანადგარები განვითარებადი სამყაროს ქვეყნებში 

გადაიტანეს, რათა საკუთარ ქვეყნებში მუშახელის შედარებით უფრო მა- 

ღალ ხარჯებსა და მთავრობის მიერ დაწესებულ მკაცრ ეკოლოგიურ რეგუ- 

ლაციებს გაქცეოდნენ. ახალი ეფექტური საკომუნიკაციო ტექნოლოგიები და 

ფინანსური ბაზრების ინტეგრაცია ბანკებს, ორმხრივ საინვესტიციო ფონ- 

დებს, სადაზღვევო კომპანიებსა და სხვა საფინანსო ინსტიტუტებს საშუა- 

ლებას აძლევდა, სესხები და ინვესტიციები ერთი ქვეყნიდან მეორეში, უფრო 

მაღალი მოგების მოლოდინში, თვალის დახამხამებაში გადაერიცხათ; ეს კი 

თითოეულ ამ ქვეყანაში საპროცენტო განაკვეთებზე, ვალუტების გაცვლის 

კურსზე და უმუშევრობის დონეზე ახდენდა გავლენას. გლობალიზაციის ამ 

ასპექტის ზოგიერთი კრიტიკოსი გამოთქვამდა უკმაყოფილებას, რომ მსო- 

ფლიოს მთავრობები მალე დაკარგავდნენ საკუთარი მოქალაქეების კეთილ- 

დლეობაზე ზრუნვის ტრადიციულ უნარს. 

კომერციული და კაპიტალის ბაზრების ინტეგრაციამ წარმოშვა კონფლი- 

ქტი ორი ტიპის ორგანიზაციას შორის, რომლებიც გლობალიზაციის ფენო- 

მენს უკავშირდებოდნენ. მულტინაციონალური კორპორაციები, რომლებიც 

დიდ სარგებელს ნახულობდნენ მსოფლიო ვაჭრობის ექსპანსიითა და კაპი- 

ტალის ბაზრების გახსნილობით, სულ უფრო და უფრო დიდ წინააღმდეგობას 

აწყდებოდნენ რამდენიმე საერთაშორისო არასამთავრობო ორგანიზაციისა- 

გან, რომლებიც მუშათა უფლებებისა და გარემოს დაცვისათვის იღვწოდნენ 

და, შესაბამისად, ეჭვი გაუჩნდათ თავად გლობალიზაციის პროცესის მიმართ, 

რომელსაც თავდაპირველად თავად უჭერდნენ მხარს. 1999 წელს სიეტლში 

მსოფლიო ვაჭრობის ორგანიზაციის მინისტრების მესამე შეხვედრაზე რამ- 

დენიმე საერთაშორისო არასამთავრობო ორგანიზაციამ ორგანიზება გაუწია 

ხმაურიან დემონსტრაციებს ამ ახლადდაარსებული საერთაშორისო ორგა- 

ნიზაციის წინააღმდეგ, რომელსაც გლობალური სავაჭრო წესების აღსრუ- 

ლება ევალებოდა. ფერმერების, გარემოს დამცველების, მშრომელთა პრო- 

ფესიული კავშირების წარმომადგენლებისა და მომხმარებელთა უფლებების 

დამცველთა ამ მრავალფეროვანმა ჯგუფმა ხმამაღლა დაგმო საქონლისა და 

კაპიტალის თავისუფალი გადაადგილების მიმართ სახელმწიფოების მიერ 

შექმნილი ბარიერების გასაუქმებლად მსოფლიო ვაჭრობის ორგანიზაციის 

კამპანია, რომელიც მშრომელთა ხელფასებისა და გარემოს დაცვის ხარჯზე

მულტინაციონალური კორპორაციების ეკონომიკურ ინტერესებს ემსახურე- 

ბოდა. სიეტლში გამოხატული პროტესტი, მოგვიანებით, 2001 წელს გენუაში 

დიდი რვიანის შეხვედრისას გამართულ კიდევ ერთ, უფრო დამანგრეველ 

და ძალადობრივ საპროტესტო აქციებთან ერთად, გლობალიზაციის მხარ- 

დამჭერი ათწლიანი კონსენსუსის დასასრულის ნიშანი იყო. სულ უფრო და 

უფრო მეტი არასამთავრობო უფლებადამცველი ორგანიზაცია ვაჭრობისა 

და კაპიტალის გადაადგილების ლიბერალიზაციას და, ამასთან ერთად, გლო- 

ბალიზაციის ისეთ ინსტიტუტებს, როგორიცაა: მსოფლიო ვაჭრობის ორგა– 

ნიზაცია, დიდი რვიანი, საერთაშორისო სავალუტო ფონდი და მსოფლიო ბან– 

კი, მსოფლიოს ეკონომიკური სიძნელეების მიზეზად, და არა მათგან თავის 

დაღწევის საშუალებად, მიიჩნევდნენ. 

გლობალიზაციის ეკონომიკურ შედეგებზე განვითარებადი ქვეყნების 

წარმომადგენელი ჯგუფების უარყოფით რეაქციას თან დაერთო იმავდროუ- 

  

    MI 
ოსამა ბინ ლადენი (1957 – 2012): საუდის არაბეთიდან მდიდარი ოჯახის შვილმა ბინ ლადენმა 

ოთხმოცდაათიანი წლების შუაში საფუძველი ჩაუყარა იატაკქვეშა მოძრაობას, რომელიც ის- 

ლამის რადიკალურ ფორმას მისდევდა და „წმინდა ომი“ გამოუცხადა შეერთებულ შტატებს. 

მისი მთავარი მიზანი ისლამისათვის სამი ყველაზე წმინდა ადგილის – მექას, მედინასა და 

იერუსალიმის – ურწმუნოებისა და მათი მოკავშირეების კონტროლისაგან გათავისუფლება 

იყო. უფრო ზოგადად კი, იგი თავის მომხრეებს დასავლეთის კულტურული გავლენისაგან 

ისლამური ღირებულებების დაცვისაკენ მოუწოდებდა. მის მიერ 2001 წლის 11 სექტემბერს 

ნიუ იორკსა და ვაშინგტონში მოწყობილმა თავდასხმებმა შეერთებული შტატების ეკონო- 

მიკური და სამხედრო ძლიერების სიმბოლოების წინააღმდეგ, ტერორიზმის წინააღმდეგ 

შეერთებული შტატების ომს დაუდო საფუძველი.

ლი რეაქცია გლობალიზაციის კულტურული შედეგების მიმართაც. ბევრი 

დამკვირვებელი მიესალმებოდა „გლობალური კულტურის" დაბადებას, რო- 

გორც საკომუნიკაციო ტექნოლოგიების რევოლუციის შედეგს, რომელიც 

მსოფლიოს ხალხებს ერთმანეთთან პირდაპირი კავშირის საშუალებას აძლე- 

ვდა. თუმცა, ამ ფენომენის მოწინააღმდეგეები უკმაყოფილებას გამოხატა- 

ვდნენ, რომ სინამდვილეში გლობალიზაცია „ამერიკანიზაციის“ საშუალება 

გამხდარიყო, რაც ერთადერთი დარჩენილი ზესახელმწიფოს კულტურული 

გავლენიდან გამომდინარეობდა. ამერიკული ფილმების, სატელევიზიო პრო- 

გრამების, მუსიკისა და ჩაცმულობის მზარდი პოპულარობა მსოფლიოს სხვა- 

დასხვა კუთხეში მცხოვრებ ახალგაზრდებს შორის ასევე მზარდ წინააღმდე- 

გობას წარმოშობდა ამერიკის კულტურული ბატონობის მიმართ იმ ძალების 

მხრიდან, რომლებიც უცხო კულტურის შემოჭრისაგან ადგილობრივი ტრა- 

დიციების დაცვას ცდილობდნენ. 

ამერიკული კულტურული გავლენის მიმართ ყველაზე ხმაურიან წინა- 

აღმდეგობას ახლო აღმოსავლეთსა და აზიაში მყოფი დაჯგუფებები ამჟღა- 

ვნებდნენ, რომლებიც ისლამის რადიკალურ ფორმას მისდევდნენ და მის 

დაცვას ცდილობდნენ. მუსლიმურ სამყაროში ასეთი მზარდი ანტიამერიკა- 

ნიზმის მოტივაციებად ისინი ასახელებდნენ: 1) ისრაელის მიმართ ვაშინგტო- 

ნის ურყევ მხარდაჭერასა და 2) 1991 წლის სპარსეთის ომის შემდეგ, ისლამუ- 

რი წმინდა ქალაქების – მექასა და მედინას სიახლოვეს ამერიკული სამხედრო 

ძალების განლაგებას (საუდის არაბეთის თხოვნით). თუმცა, რადიკალური 

მუსლიმების მიერ ჯიჰადის ანუ წმინდა ომის გამოცხადება შეერთებული 

შტატებისა და მისი ევროპელი მოკავშირეების წინააღმდეგ ასევე წარმო- 

ადგენდა ჩაცმის, მეტყველების, ქცევისა და სხვადასხვა სქესის ადამიანებს 

შორის ურთიერთობებში პურიტანული წესების მქონე ტრადიციონალისტუ- 

რი, იერარქიული, თეოკრატიული სოციალური წესრიგის ერთგული ხალხის 

თავდაცვით რეაქციას მასმედიის მიერ მთელი მსოფლიოს მასშტაბით გავრ- 

ცელებული მაცდუნებელი კადრების მიმართ, რომელიც დასავლეთის ქვეყ- 

ნების სეკულარულ, ლიბერალურ და მრავალფეროვანი ცხოვრების სტილს 

ასახავდა. „ურწმუნოების“ „დეკადენტური“ კულტურული ღირებულებების 

წინააღმდეგ ამ კონტრშეტევას ახორციელებდნენ არა ისლამური სამყაროს 

მთავრობები, რომლებიც ეკონომიკურად დაკავშირებული და სამხედრო 

თვალსაზრისით დამოკიდებული იყვნენ დასავლეთზე, არამედ ტრანსნა- 

ციონალური სამხედრო დაჯგუფებები, რომლებიც მიწისქვეშ და კანონ- 

გარეშე მოქმედებდნენ. სუვერენული სახელმწიფოებისგან განსხვავებით, 

ჩვეულებრივი შეიარაღების არქონის გამო, ეს დაჯგუფებები მებრძოლებს 

ჩრდილოეთ აფრიკაში, ახლო აღმოსავლეთსა და სამხრეთ აზიაში მარგინა- 

ლურ, დაუსაქმებელ ახალგაზრდებს შორის აგროვებდნენ, რომელთა ქვეყ- 

ნებმა ვერ შეძლეს, სარგებელი მიეღოთ ექსპორტზე დაფუძნებული ეკონო-

მიკური ზრდისგან, რომლის წყალობითაც მეოცე საუკუნის ბოლო ოცი წლის 

მანძილზე არაერთი განვითარებადი ქვეყნის ცხოვრების სტანდარტი გაი- 

ზარდა. რელიგიური ფანატიზმისა და რწმენისათვის მოწამეობრივი სიკვდი- 

ლის იდეებით ანთებული ეს ახალგაზრდები საიდუმლო არმიის ქვეითებად 

იქცნენ, რომელიც მიზნების მისაღწევად ტერორიზმის ტაქტიკას იყენებდა. 

რადიკალური ისლამის ტერორისტული აქტების უმრავლესობა ამერიკუ– 

ლი სამიზნეების წინააღმდეგ იყო მიმართული, რათა დაერღვიათ ქვეყნის ყო- 

ველდღლიური ცხოვრების დინამიკა და მოსახლეობაში შიში და განგაშის განც- 

და გაევრცელებინათ. პირველი ასეთი აქტი 1993 წელს მოხდა, როდესაც ნიუ 

იორკში ისლამისტი ტერორისტების მიერ მსოფლიო სავაჭრო ცენტრის წინ 

მანქანაში დამონტაჟებულმა ბომბმა ექვსი ადამიანის სიცოცხლე იმსხვერპლა 

და ათასამდე ადამიანს ჭრილობა მიაყენა. მალე მოქმედებას შეუდგა კიდევ 

უფრო დიდი, უკეთ გაწვრთნილი, უკეთ დაფინანსებული ისლამური ტერო– 

რისტული მოძრაობა. ალ-ყაიდა (არაბულად სამხედრო ბაზა) ავღანეთში 1989 

წელს, საბჭოთა ოკუპაციის ბოლოს, დააარსა საუდის არაბეთიდან დევნილმა 

მილიონერმა ოსამა ბინ ლადენმა, რომელიც ფინანსურად ეხმარებოდა ან- 

ტისაბჭოთა ისლამურ აჯანყებას. ამ ახალი ორგანიზაციის თავდაპირველი 

მიზანი, საბჭოთა კავშირის წინააღმდეგ წარმატებული ჯიჰადის შემდეგ, 

ავღანეთში დარჩენილი არაბი მოხალისეების საიდუმლო შეიარაღებულ მო- 

ძრაობაში გაერთიანება იყო ბოსნიაში, ჩეჩნეთში, ქაშმირსა და პალესტინაში 

მცხოვრები მუსლიმების დასაცავად. რამდენიმეწლიანი ნებაყოფლობითი 

დევნილობის შემდეგ, 1996 წელს ოსამა ბინ ლადენი ავღანეთში დაბრუნდა 

ქვეყნის ხელისუფლებაში მოსული ფუნდამენტალისტი ისლამური მთავრო– 

ბის – თალიბანის – სტუმრის სტატუსით. მან, ქვეყნის ჩრდილოეთში მიმდინა- 

რე ამბოხებისაგან თალიბანის რეჟიმის დასაცავად, ავღანეთში თავმოყრილი 

დიდი რაოდენობის არაბი მოხალისეებისგან შემდგარი საწვრთნელი ბაზები 

ჩამოაყალიბა. ბინ ლადენმა და მისმა მოკაეშირეებმა, ზემოჩამოთვლილი მი- 

ზეზების გამო, შეერთებული შტატები ისლამის მთავარ მტრად გამოაცხადეს 

და ამერიკულ სამიზნეებზე ტერორისტული აქტების დაგეგმვას შეუდგნენ. 

ალ ყაიდამ პირველ წარმატებას 1998 წელს მიაღწია, როდესაც კენიის 

დედაქალაქ ნაირობიში და ტანზანიის დედაქალაქ დარ-ეს-სალამში დანაღ- 

მული სატვირთო მანქანებით ამერიკის საელჩოებზე განხორციელებულ 

თავდასხმას 220 ადამიანის სიცოცხლე ემსხვერპლა. ორი წლის შემდეგ ორ- 

განიზაციამ ასაფეთქებელი ნივთიერებებით დატვირთული ნავით თავდასხმა 

მოაწყო ამერიკულ სამხედრო ხომალდზე V55 C019, რომელსაც ღუზა იემენის 

ნავსადგურ ადენში ჰქონდა ჩაშვებული. თავდასხმას ჩვიდმეტი ამერიკელი 

მეზღვაური შეეწირა. ალ-ყაიდამ ყველაზე თვალისმომჭრელ წარმატებას 

2001 წლის 11 სექტემბერს მიაღწია, როდესაც მისმა მებრძოლებმა სამგზა- 

ვრო თვითმფრინავები გაიტაცეს და ისინი ნიუ იორკში მსოფლიო სავაჭრო

ცენტრსა და ვაშინგტონში პენტაგონს შეაჯახეს, რასაც სამიათასამდე ადა- 

მიანი ემსხვერპლა და ათობით მილიარდი დოლარის ზარალი მოჰყვა. 

ვაშინგტონის ომუბი ავღანეთსა და ერაყში 

თალიბანის აღზევება და დაცემა 

2001 წლის 11 სექტემბერს ამერიკის მიწაზე განხორციელებულ თავდა- 

სხმებს ბუშის ადმინისტრაციამ ტერორისტული დაჯგუფებებისა და მათ- 

თვის თავშესაფრის მიმცემი ქვეყნების წინააღმდეგ საყოველთაო ომის გა- 

მოცხადებით უპასუხა. გაეროს უშიშროების საბჭოსა და ნატო-ს ევროპუ- 

ლი წევრების სრული მხარდაჭერით, შეერთებულმა შტატებმა 200! წლის 

შემოდგომაზე სამხედრო იერიში წამოიწყო, რომელმაც, სხვადასხვა ავლა- 

ნელ სამხედრო მეთაურსა და მათ მებრძოლებთან ერთად, თალიბანის რეჟიმი 

დაამხო. ამ სამხედრო ოპერაციის გასაიოლებლად ვაშინგტონმა მეზობელი 

ქვეყნებისგან – მაგალითად, უზბეკეთისგან და ტაჯიკეთისგან – სამხედრო 

ბაზებით სარგებლობისა და ქვეყნის ტერიტორიაზე გადაფრენის უფლებე- 

ბი მიიღო. შეერთებულმა შტატებმა ასევე დაარწმუნა პაკისტანის სამხედრო 

მმართველი, გენერალი ფერვეზ მუშარაფი, შეეწყვიტა თალიბანის მხარდაჭე- 

რა და ალ-ყაიდას წინააღმდეგ სამხედრო კამპანიასთან ეთანამშრომლა, რის- 

თვისაც პაკისტანი სერიოზულ ეკონომიკურ დახმარებასა და მისი, როგორც 

ბირთვული სახელმწიფოს, სტატუსის არაფორმალურ აღიარებას მიიღებდა. 

იმის მიუხედავად, რომ ბინ ლადენმა და თალიბანის ლიდერმა მულა მოჰამედ 

ომარმა ავღანეთსა და პაკისტანს შორის უსწორმასწორო საზღვარზე მიმალ- 

ვა შეძლეს, ამერიკელმა სამხედროებმა ალ-ყაიდას უმაღლესი სარდლობის 

ბევრი წარმომადგენელი მოკლეს და ამ ტერორისტული ორგანიზაციის ინ- 

ფრასტრუქტურის დიდი ნაწილი გაანადგურეს. მომდეგნო წელს ლოია ჯირ– 

გამ (ანუ ავღანელ სახელოვან ხალხთა კონფერენციამ) დროებითი მთავრობა 

დაამტკიცა, რომელსაც სათავეში ჩაუდგა ჰამიდ კარზაი – ზომიერი პუშტუნი 

ლიდერი, რომელიც მისაღები იყო როგორც ტაჯიკი, ისე უზბეკი და ხაზარი 

ეთნიკური ჯგუფებისათვის, რომლებიც თალიბანის წინააღმდეგ ამერიკე- 

ლების გვერდით იბრძოდნენ. 2004 წლის დეკემბერში ქვეყანაში ჩატარებულ 

პირველ თავისუფალ არჩევნებში ჰამიდ კარზაიმ გაიმარჯვა, თუმცა, ქაბუ- 

ლის ცენტრალურ ხელისუფლებას ავტორიტეტს ედავებოდნენ რეგიონუ- 
ლი სამხედრო მეთაურები, რომლებიც საკუთარი მიწების მართვას განაგ- 

რძობდნენ. 

2005 წლისთვის შეერთებული შტატების ყურადღება მთლიანად იქნა გა- 

დატანილი ავღანეთში თალიბანის ნარჩენების წინააღმდეგ სამხედრო კამპჰა- 

ნიიდან – კოდური სახელწოდებით „ოპერაცია ხანგრძლივი თავისუფლება“ 

(0ხხ”გყიი ნიძსიიწ წ-60ძიო) – სისხლიანი აჯანყებისკენ ერაყში, სადაც

848 ნაწილი! >« მუოცე საუკუნის მსოფლიო 

ორი წლით ადრე ვაშინგტონმა ადგილობრვი მმართველი რეჟიმი დაამხო. 

თალიბანის მიერ ძალაუფლების დაბრუნებისა და ალ-ყაიდას მსგავსი რადიკა- 

ლური ტერორისტული დაჯგუფებებისათვის თავშესაფრის მიცემის თავიდან 

ასაცილებლად, ბუშის ადმინისტრაციის ძალისხმევით და ნატო-ს ეგიდით 

საერთაშორისო უსაფრთხოების ხელშეწყობის ძალები (IიჯLიწ/იმხი0იმ! 50CსIIC/ 

/#X55I5'8იC06 წ0IC6, |5#L) შეიქმნა. შეერთებული შტატების „ოპერაცია ხანგრძლი- 

ვი თავისუფლებისა“ (0ხ6-გ8შ0ი ნიძVყI6)ი6 ჩ(66ძით) და ნატო-ს ეგიდით მოქმედი 

საერთაშორისო უსაფრთხოების ხელშეწყობის ძალების (IიL6იიმხიიმ! 50CVIILV 

#.551518იCC ჩ0IC0, I5#-) ერთობლივი მიზანი სოფლებში დარჩენილი თალიბანის 

ძალების საბოლოო დამარცხება და ომისგან განადგურებული ქვეყნის აღდე- 

ნა იყო, რათა მის მთავრობას, ძირითადი საზოგადოებრივი მომსახურებებისა 

და ძალადობისაგან დაცვის უზრუნველყოფის სანაცვლოდ, ხალხის მხარ- 

დაჭერის მოპოვება შეძლებოდა. ამ მიზნით, პაკისტანის ლიდერი – გენერალი 

ფერვეზ მუშარაფი ქვეყნის საზღვართან მდებარე შორეულ მთიან რაიონებში 

პაკისტანური არმიის განლაგების აუცილებლობაში დაარწმუნეს, რათა სა- 

ბოლოოდ ამოეძირკვათ ამ მთებში თალიბანისა და ალ-ყაიდას ღრმა სამალ- 

ავები. 

ოცდამეერთე საუკუნის პირველი ათწლეულის მეორე ნახევარში ავღა- 

ნეთში „სახელმწიფოს მშენებლობის" მცდელობები უზარმაზარი დაბრკო- 

ლებების წინაშე აღმოჩნდა. თალიბანმა სოფლად განლაგებული სამხედრო 

ბაზებიდან ძლიერი აჯანყება წამოიწყო, რასაც ალ-ყაიდას აქა-იქ გაფანტუ- 

ლი ნარჩენები და სხვა ჯიჰადისტი მოძრაობები უმაგრებდნენ ზურგს. ერაყში 

გაუარესებული სამხედრო ვითარების შედეგად, ავღანეთის მიმართ ყურა- 

დღების მოდუნებამ შეერთებული შტატების ანტიტერორისტული ოპერაციის 

შეფერხება გამოიწვია. 2006 წლის ზაფხულში ნატო-ს საერთაშორისო უსა- 

ფრთხოების ხელშეწყობის ძალებმა (I5#6) კონტრტერორისტულ ოპერაციასა 

და სარეკონსტრუქციო სამუშაოებზე სრული კონტროლი გადაიბარა. ნატო-ს 

საკმარისი სამხედრო ძალები არ გააჩნდა ერთ დროს თალიბანის მიერ დაკა- 

ვებული მთლიანი ტერიტორიის გასაკონტროლებლად, რაც მნიშვნელოვანი 

იყო, ადგილობრივი მოსახლეობის მხარდაჭერის მოპოვების მიზნით, განვი- 

თარების და რეკონსტრუქციის გრძელვადიანი პროექტების განსახორციე- 

ლებლად. ნატო-ს საჰაერო თავდასხმების გამო მშვიდობიან მოსახლეობაში 

გამოწვეულმა მსხვერპლმა ცეცხლის ხაზზე მდებარე სოფლების მცხოვრე- 

ბლები ნატო-ს წინააღმდეგ განაწყო. ავღანეთში ყაყაჩოს კულტურის ამო- 

ძირკვის მცდელობებმა, საიდანაც მსოფლიოში მოხმარებული ჰეროინის 90 

პროცენტი იწარმოებოდა, ყაყაჩოს მოსავალზე ეკონომიკურად დამოკიდებუ- 

ლი ადგილობრივი გლეხების დიდი უკმაყოფილება გამოიწვია. ამერიკის ხე- 

ლისუფლებაში ობამას ადმინისტრაციის მოსვლის მომენტისთვის, თალიბანს 

უკვე დაბრუნებული ჰქონდა დაკარგული ტერიტორია და მკაცრად უსწორ-

დებოდა ავღანელებს, რომდები/ყ უცხოურ სამხედრო ძალებთან და ქვეყნის 
რეკონსტრუქციით დაკავებულ რორგანიზაციებთას თანამშრომლობდნენ. 
ამასობაში, ქაბულში კარწაის მთაგრობასა და აჟრღანეთის პროვისციებჰი 

მთავრობის წარმომადგენლებს შორის ფართოდ გაჟრცელებული კორუფ- 

ცია ძლიერ უკმაყოფილებას იწვევდა ადგილობრიგ მოსახლეობაში და უარ- 
ყოფითად განაწყობდა შეერთებული მტატების საზოგადოებრივ აზრსაც, 
რომელიც ამერიკის ამ ყველაზე ხანგრძლივ ომად ქტეულ ოპერაციას მხარს 
აღარ უჭერდა. ახალი ადმინისტრაცია ვითარების გადარჩენას ამერიკული 

სამხედრო ძალების რიცხოვნობის მნიშვნელოვანი გასრდითა და ა/ღანური 
არმიისა და პოლიციის გასაწვრთნელად დაფინანსების გამოყოფით შეეცადა, 
თუმცა, 2011 წლის ზაფხულში ობამას განცხადებამ, რომ ამერიკული ჯარე- 

ბი ავღანეთიდან გამოსვლას დაიწყებდნენ, გააჩინა კითხვები, თუ რამდენად 

შეძლებდა კარზაის რეჟიმი და მისი არმია თუ პოლიცია თალიბანის აჯანყე- 

ბის ჩახშობას ამერიკელი პროტექტორების დახმარების გარეშე. 

ერაყის ომი და მისი შემდგომი პერიოდი 

სამხედრო ოპერაცია, რომელმაც 2001 წლის შემოდგომაზე თალიბანის 

რეჟიმი დაამხო, ტერორიზმის წინააღმდეგ ვაშინგტონის გამოცხაღებული 

ომის პირველი ბრძოლა იყო. ამით მთელ მსოფლიოს ეცნობა, რომ ნებისმიე- 

რი მთავრობა, რომელიც გლობალურად გააქტიურებულ ისეთ ტერორისტულ 

ორგანიზაციებს იფარებდა, როგორიც ალ-ყაიდა იყო, თალიბანის ბედს გაი- 

ზიარებდა. 11 სექტემბრის ტერორისტული თავდასხმებიდან ერთი წლისთა- 

ვზე, ბუშის ადმინისტრაციამ ეროვნული უსაფრთხოების ახალი დოქტრინა 

წარმოადგინა, რომელიც პრეემპციის პრინციპს ეფუძნებოდა. ამ ახალი დოქ- 

ტრინის თანახმად, შეერთებული შტატები უფლებას იტოვებდა, განეხორციე- 

ლებინა პრეემპციული (წინასწარი) სამხედრო დარტყმა იმ სახელმწიფოების 

წინააღმდეგ, რომლებიც ტერორისტებს იფარებდნენ, ან ფლობდნენ, ან ცდი- 

ლობდნენ მოეპოვებინათ ქიმიური, ბიოლოგიური, ან ბირთვული იარაღი (ყვე- 

ლას ერთად „მასობრივი განადგურების იარაღი“ ეწოდა), რასაც შეეძლო სა- 

ფრთხე შეექმნა შეერთებული შტატებისათვის ან მისი მოკავშირეებისათვის. 

პრეემპციის ეს დოქტრინა პირველად 2003 წლის გაზაფხულზე შეერ- 

თებული შტატების მიერ ერაყის დაპყრობისა და სადამ ჰუსეინის რეჟიმის და- 

მხობისას ამოქმედდა. ვაშინგტონმა სამხედრო ოპერაცია, რომელიც გაეროს 

უშიშროების საბჭოს თანხმობის გარეშე და რუსეთის, ჩინეთისა და აშშ-ის 

ნატოელი მოკავშირეების – საფრანგეთისა და გერმანიის – მტკიცე წინააღმ- 

დეგობის ფონზე განხორციელდა, იმით გაამართლა, რომ ბაღდადმა ქიმიური 

და ბიოლოგიური იარაღის დაგროვებითა და ბირთვული იარაღის მოსაპოვე- 

ბლად მასიური ძალისხმევის გაწევით გაეროს შესაბამისი რეზოლუციები და- 

არღვია. ვაშინგტონი ასევე ამტკიცებდა, რომ ერაყის რეჟიმს მჭიდრო კავში-

რები ჰქონდა დამყარებული ალ-ყაიდასთან და სხვა ისლამურ, რადიკალურ, 

ტერორისტულ დაჯგუფებებთან, რაც ქმნიდა თავზარდამცემ პერსპექტივას, 

რომ ამ დაჯგუფებებს შეეძლოთ, უფრო მომაკვდინებელი იარალი ჩაეგდოთ 

ხელში, ვიდრე 2001 წლის 11 სექტემბერს გატაცებული თვითმფრინავები იყო. 

შეერთებული შტატების მიერ ერაყის ოკუპაციის დაწყების შემდეგ, ამერიკე- 

ლების არგუმენტებს ძალა გამოეცალა, როდესაც ვერც მასობრივი განადგუ- 

რების იარაღი და ვერც სადამ ჰუსეინის სეკულარულ არაბულ მთავრობასა და 

ალ-ყაიდას შორის კავშირის ფაქტები ვერ აღმოაჩინეს. თუმცა, ამ დროისთ- 

ვის შეერთებული შტატების სამხედრო ოპერაციის დასაბუთებაც შეიცვალა. 

აღნიშნავდენ, რომ სადამ ჰუსეინის დესპოტური რეჟიმის ჩანაცვლება 2005 

წლის პირველი, თავისუფალი არჩევნების შედეგად არჩეული მთავრობით, 

ქმნიდა პრეცედენტს, რომელიც მთელ არაბულ სამყაროში დემოკრატიის 

გავრცელებას გამოიწვევდა. დემოკრატიული პოლიტიკური ინსტიტუტების 

გავრცელება რეგიონში, რომელიც დიდი ხნის განმავლობაში სეკულარული 

და თეოკრატიული დიქტატურების დესპოტური მმართველობის ქვეშ ცხო- 

ვრობდა, აღმოფხვრიდა ისლამისტური ტერორიზმის წყაროს, რომელიც სა- 

ბჭოთა კომუნიზმის შემდეგ შეერთებული შტატების ნომერ პირველ მტრად 

ქცეულიყო. 
სადამ ჰუსეინის ხელისუფლების დამხობისა და მისი შეპყრობის შემდეგ, 

შეერთებული შტატების საოკუპაციო ძალების წინააღმდეგ ერაყში სისხლია- 

ნი და დამანგრეველი ამბოხების დაწყებამ სერიოზული საფრთხე შეუქმნა 

დემოკრატიის პროექტს, რომელსაც, როგორც ახლო აღმოსავლეთში მშვი- 

დობისა და სტაბილურობის დამყარების ერთადერთ იმედს, ჯიუტად ახორ- 

ციელებდა ბუშის ადმინისტრაცია. 

მრავალთვიანი დაპირისპირებების შემდეგ, 2006 წლის მაისში ხელი- 

სუფლებაში მოსული პრემიერმინისტრ ნური ალ-მალიკის მთავრობაში 

ძირითადად შიიტები იყვნენ წარმოდგენილი, ხოლო პრეზიდენტის უფრო მე- 

ტად ცერემონიული თანამდებობა ქურთმა პოლიტიკოსმა დაიკავა. სუნიტი 

უმცირესობა, რომელიც ამ ქვეყანას, პირველი მსოფლიო ომის შემდეგ მისი 

დაარსებიდან, 2003 წელს სადამ ჰუსეინის რეჟიმის დამხობამდე მართავდა, 

დიდ უკმაყოფილებას გამოთქვამდა ბაღდადის მთავრობის მხრიდან დისკრი– 

მინაციის გამო და მხარს ამბოხების მზარდ მოძრაობას უჭერდა, რომელსაც 

ყოფილი რეჟიმის მომხრეები აწარმოებდნენ. ქვეყანას მალე მოედო შიიტ და 

სუნიტ შეიარაღებულ ჯგუფებს შორის სისხლიანი ძალადობის ტალღა. მთა- 

ვრობა ქვეყანაში საკუთარი ხელისუფლების განხორციელებას ვერ ახერხებ- 

და, შეერთებულ შტატებში კი ამერიკული სამხედროების ერაყში დარჩენი- 

სადმი მხარდაჭერა კლებულობდა. 

ერაყის დასავლეთით მდებარე ანბარის, ძირითადად, სუნიტური რე- 

გიონი მიმდინარე ამბოხების ეპიცენტრი იყო, სადაც უამრავი ადამიანი

იღუპებოდა. 2006 წელს რეგიონის სუნიტი ტომების შეიხებმა მოულოდ- 
ნელად შეწყვიტეს ჯიჰადისტური მოძრაობის „ალ-ყაიდა მესოპოტამიაში“ 
(#0M) მხარდაჭერა, ამ უკანასკნელის მეტად ძალადობრივი მეთოდებისა 

და, ასევე, მისი ძალისხმევის გამო, მკაცრი ისლამური წესები მოეხვია თავს 

ანბარის მოსახლეობისათვის. შეერთებული შტატების სამხედრო სარდლო- 

ბის ძლიერი პოლიტიკური და ფინანსური მხარდაჭერით, შეიხებმა „ანბა- 

რის გამოღვიძების საბჭო“ შექმნეს, რომელიც „ალ-ყაიდა მესოპოტამიაში“ 

მოძრაობის რეგიონიდან განსადევნად შეერთებული შტატების ძალებთან 

თანამშრომლობდა. „ანბარის გამოღვიძების საბჭო“ პირველი კარგი ამბა- 

ვი იყო, რომელიც ვაშინგტონმა მიიღო ერაყიდან სადამ ჰუსეინის დამხობის 

შემდეგ. შეერთებული შტატების სარდალი დევიდ პეტრეუსი ანბარის რე- 

გიონში მიღწეული წარმატების გამეორებას და სუნიტ ლიდერებთან ალიან- 

სების შეკვრას ქვეყნის სხვა მხარეებშიც ცდილობდა. 2007 წლის დასაწყისში 

ბუშის ადმინისტრაციამ შეერთებული შტატების სამხედრო ძალების რაოდე- 

ნობის არსებითი გაზრდა გამოაცხადა. ამის მიზეზი კი ერაყში აუცილებელი 

უსაფრთხოების უზრუნველყოფა იყო, რაც ამოსუნთქვის საშუალებას მისცე- 

მდა დაპირისპირებულ პოლიტიკურ დაჯგუფებებს და ეროვნული შერიგების 

მიღწევის გზას გაუხსნიდა მათ. წლის განმავლობაში ერაყში შეერთებული 

შტატების სამხედროების რიცხვი 130 000-დან 175 000-მდე გაიზარდა და 

პირველი მიზანიც მალე იქნა მიღწეული, როდესაც მშვიდობიან მოსახლეო- 

ბაში დაღუპულთა რაოდენობამ მკვეთრად იკლო და შიიტებსა და სუნიტებს 

შორის მიმდინარე სამოქალაქო ომიც მინელდა. 

თუმცა, სათანადოდ ვერ იქნა მიღწეული სამხედრო ძალების რაოდენობის 

გაზრდის საბოლოო მიზანი: ერაყის დაპირისპირებულ დაჯგუფებებს შორის 

პოლიტიკური შეთანხმება და სტაბილური მთავრობის შექმნა, რომელიც 

მთელი ქვეყნის მოსახლეობის მხარდაჭერით ისარგებლებდა. ერაყის სამმა 

ძირითადმა პოლიტიკურმა დაჯგუფებამ – შიიტებმა, სუნიტებმა და ქურთებ- 

მა – ვერ მოახერხა მთავარ საკითხებზე შეთახმების მიღწევა და განაგრძო მო- 

ქმედება ისე, თითქოს საქმე მათ ქვეყანას არ ეხებოდა. 2010 წლის გაზაფხუ- 

ლის საყოველთაო არჩევნებმა ქვეყანა ჩიხში შეიყვანა, რადგან მთავრობის 

ჩამოყალიბება რამდენიმე თვე ვერ ხერხდებოდა. პრემიერმინისტრი ნური ალ- 

მალიკი, რომლის პარტიამაც არჩევნები წააგო, დროებით მთავრობას ხელ- 

მძღვანელობდა, სხვადასხვა პოლიტიკური ძალა კი ერთმანეთში კინკლაობ- 

და. ამასობაში, ამერიკის პრეზიდენტმა ბარაკ ობამამ წინასაარჩევნო დაპი– 

რება შეასრულა და ერაყიდან საბრძოლო ძალები სრული შემადგენლობით 

გაიყვანა და ქვეყანაში მხოლოდ 50 000-კაციანი შემადგენლობა დატოვა, რო- 

მელსაც ერაყის არმია და პოლიცია უნდა გაეწვრთნა, რათა, საბოლოოდ, სწო- 

რედ ამ უკანასკნელთ უზრუნველეყოთ ერაყის უსაფრთხოება. საკითხავია, 

მიაღწევს თუ არა ეს ქვეყანა, შეერთებული შტატების დარჩენილი ძალების

მიერ ერაყის დატოვებამდე, იმ პოლიტიკურ სტაბილურობას, რომელიც ამ- 

დენ ხანს მიუწვდომელი რჩებოდა მისთვის. 

მარტოხელა ამერიკა 

პრეემპციული ომის შესახებ ახალი ეროვნული სტრატეგიული დოქტრი- 

ნის შესაბამისად განხორციელებული ამერიკის სამხედრო ოპერაცია, რო- 

მელმაც ერაყში სადამ ჰუსეინის მთავრობა დაამხო, იმის ნიშანი იყო, რომ 

მსოფლიოში დარჩენილი ერთადერთი ზესახელმწიფო საერთაშორისო ასპა- 

რეზზე ცალმხრივად, მოკავშირეებისა თუ გაეროს თანხმობის გარეშე, აპი- 

რებდა მოქმედებას, თუკი მიიჩნევდა, რომ საფრთხის ქვეშ ამერიკის სასი- 

ცოცხლო ინტერესები იდგა. საგარეო პოლიტიკაში ეს უნილატერალისტუ- 

რი მიდგომა შეერთებული შტატების მიერ ოცდამეერთე საუკუნის პირველ 

წლებში განხორციელებულმა არაერთმა ქმედებამ დაადასტურა. მათ შორის 

ყველაზე თვალში საცემი იყო ნაბიჯი, რომელიც შეერთებულმა შტატებმა 

2002 წლის ივნისში გადადგა, როდესაც ბუშის ადმინისტრაციამ არაფრად 

ჩააგდო რუსეთის ხმამაღალი პროტესტი და ოცდაათი წლის წინანდელი ან- 

ტიბალისტიკური რაკეტების შესახებ ხელშეკრულებიდან გამოვიდა. ამ გა- 

დაწყვეტილებამ შეერთებულ შტატებს საშუალება მისცა, განეგრძო ერო- 

ვნული სარაკეტო თავდაცვის სისტემების განთავსების პროგრამა, რომლის

მიზანი ქვეყნის ბირთვული თავდასხმისაგან დაცვა იყო. ვაშინგტონმა ასევე 

უარი განაცხადა რამდენიმე საერთაშორისო ხელშეკრულების ხელმოწერა- 

ზე, რომელსაც მსოფლიოს ქვეყნების უმრავლესობა მიერთებოდა, რადგან 

მიაჩნდა, რომ ეს ხელშეკრულებები მიუღებლად ზღუდავდნენ შეერთებული 

შტატების შესაძლებლობას, დაეცვა მის უსაფრთხოებასთან სასიცოცხლოდ 

დაკავშირებული და ეკონომიკური ინტერესები: ბირთვული გამოცდების ყო– 

ვლისმომცველი აკრძალვის ხელშეკრულება (CI8ზI), კონვენცია ქვეითსაწი- 

ნააღმდეგო ნაღმების შესახებ, ბიოლოგიური იარაღის კონვენცია, სისხლის 

სამართლის საერთაშორისო სასამართლოს წესდება და კლიმატის ცვლილე- 

ბაზე გაეროს კონვენციის კიოტოს პროტოკოლი. 

ჩვეულებრივ, აბსოლუტური სამხედრო და ეკონომიკური უპირატესო- 

ბის მქონე ქვეყნისგან მოსალოდნელია, რომ ის არ დამორჩილდეს საკუთარი 

მოქმედების თავისუფლების საერთაშორისო ხელშეკრულებებით გათვა- 

ლისწინებულ შეზღუდვას. 2001 წლის 11 სექტემბერს ამერიკის ტერიტორია–- 

ზე განხორციელებულმა ტერორისტულმა აქტებმა გაამყარა შეერთებული 

შტატების მთავრობის გადაწყვეტილება, რომ საგარეო პოლიტიკა ეწარ- 

მოებინა სხვებისგან დამოუკიდებლად და რომ მისი მოქალაქეების უსაფრ- 

თხოება დამყარებული არ ყოფილიყო საერთაშორისო ხელშეკრულებებზე 

თუ საერთაშორისო ორგანიზაციებზე, რომელთაც აღსრულებისა და ანგა- 

რიშვალდებულების მექანიზმები არ გააჩნიათ. ცივი ომის დასასრულს ბევრი 

საუბრობდა საერთაშორისო თანამშრომლობაზე დამყარებულ „ახალ მსოფ- 

ლიო წესრიგზე"; სხვები ფიქრობდნენ, რომ მალე ჩამოყალიბდებოდა „გლო- 

ბალური საზოგადოება", „მსოფლიო საზღერების გარეშე“ იმის ნიშნად, რომ 

ოცდამეერთე საუკუნის მსოფლიოს წინაშე მდგარ მთავარ გამოწვევებს, რო- 

გორიცაა: შეიარაღების კონტროლი, ეკოლოგიური საფრთხეები, აივ-შიდსის 

ეპიდემია და ნარკოტიკებით უკანონო ვაჭრობა – გლობალური შედეგები 

მოაქვთ და, შესაბამისად, გლობალურ გადაწყვეტას მოითხოვენ. თუმცა, 

საერთაშორისო ტერორიზმის ახალი საფრთხით გამოწვეულმა შიშმა და გან- 

გაშის გრძნობამ კიდევ უფრო გაამყარა სახელმწიფოების, როგორც ხალხის 

უსაფრთხოებისა და კეთილდღეობის საბოლოო გარანტის, ძლიერება.

ნC0007VIC CII9Iი5 0/ VVCIIძ VVთI II, 1930-1941 (2002) 

M2156„, L)2VIძ, ”C0/10/11C LX ხI0M1თC/ 0Mძ I.6 CX1C103 0/ (M6 50C0Mძ MC7Iძ IM): C6/71071), 

288/1I01), M#”თCM060, 0ძ 0თ5(6017) LM70ინ6, 1930-1939 (1980) 

M#M)იძ!6ხმი6., CჩხმII6§, 7#6 MიC7Iძ III LX>09+065410/), 1929-1939 (1973) 

Mმძძ)5იი, ტითყ5, 776 IMCIIძ C071071)/ 1I1 IIM(6 201/) C67IIMVI2) (/ 989) 

M0IIVგ1იC, ILიხიLI, 186 6/601 060/655!0ი: #M1CIICძ, 1929-1941 (1993) 

ჩვ,;L6-, ჩგიძ?მ!II ნ., Iხ66 ნ-ლი0იIIC5 0! L66 CI062L 06ი0I0550ი: # IVV6იLV-ნII5L C86იLVIV LC0M 

823CM 2L სხC ნC0ი0MXC5 01 LიC IიL6IV/მL ნI3 (2008) 

ჩიდიითხიძ, 0I6Lიიმ-, 76 CI0ხძ!I Iთ0ძCL 0/ Lჩ6 6/6თL 060655100 1929-1939 (1996)



ბიბლიოგრაფია 861 

#ძვმოLნMV2I6, #იჯჩი0VV, ჩწ/ძიC6 ძიძ 1ჩ6 C0ჩ7Iი9 0| Lს6C 56C0იძ VV0IIძ VV0I (1977) 

#ძვოჯჩVV8I10, #ტიLჩ0იV, 166 M8MIინ 0! ჩი 5C0იძ VV0IIძ VV2L (1979) 

830-, C60IწC VV., 765! Cძ56C: ILIV, ნLჩI0იI!0, ძიძ Lჩ6 L6ი9V6C 0/ Mძხ005 (1976) 

806V0(, #იL0LV, 76 8თLI/6 /0I 500!ი: 1ჩ6 500#ჩM/5ჩ CIVII VVთI 1936-1939 (2006) 

8CII, 9. M.ჩI., I#6 CXI9I95 0/ L9M6 50C0იძ VVCIIძ VV0I I0 6VI006 (2007) 

8-00M6-5ჩ00ჩCI9ძ, C60Iძ0ი, #ი95CჩIV55; 106 ჩ006 0/ #V5LI0 (1976) 

CშIIC6V, MICჩმ26C! 18ხმ+მ, 1939: 106 #IIIძიC6 LMთL M6CV6CI VVძ5 ძიძ LC C07M7/9 0/ VVCIIძ VVღთ-” 

II (1999) 
CICV6I”ძმ!IC, ჰიჩი წ., I§0IIძი IიLCIV6ინძი Iი 1ჩ6 5007I5ჩ) CIVII VVთI (1975) 

CCVVIიწ, M8მსIIC6, IC II) 0ძCL 0, ”IILICI: 8(105ჩ –0II0C5 ძიძ 8/I05ჩ ჩ0IIC/, 1933-1940 (1975) 

ნII8Iძ, MVVV8V L., VV0C009I0V/ VVII§0ი: /4/CჩMIC6CL 0/ VV0IIძ VV0I I! (1992) 

ნგხი, ი3VIძ, MVიICM, 1938: #ტ006ძ560M16ჩ1 ძიძ VV0IIძ0 VVVთI II (2009) 

წიი6V, ჩმLIICX, ჩ6ი16ი1ხC/I0)ძ LMC M00ძ L0 VVCII0 VVCI IV/0: IოLC/იძჩ0ით!I MI510ი/ Mთძხ0ი0! 

IძრისL, C0II26C9V6 M6თ07#/ (2010) 

C0I!ძ5LCIი, წIIL, მიძ I60L LVM05, CL გI., Cძ5., IM6 MVყიICჩ CII1515, 1938: 0I6IVყძC L0 VV0IIძ VV0/ 

II (2000) 

L6იIწ, ჩყLჩ, 706 0II0I9)5 0/ LMჩ6C 56C000 VV0IIძ VVთI” 1933-1941 (2005) 

ჰიწძვი, MIC0I0, Iჩ6 ჩილხსIმ! ჩI0ჩ%L მიძ C6იLმI ნსI006; Iხი6 0II6ოთმ 0, წ/6იCჩ Iოი00L6იC0, 

1918-1940 (1992) 

Mი0ოთ|)|მLV, #ისჩ0იV L., 70C C/I5/5 0/ ნ/ძიოC65 ნძ5L C6ის0I ნსI0060ი CI0I0თძთC/ 1933-1938 

(1977) 

MC0იიიძსწი, ჩ”გიL, წICჩ2Iძ 8მI/0V/ი, გიძ ნმVIძ 5ოILნ, 0ძ5., 106 0VI0I905 0, 1ჩ6 #I5L ძიძ 

56C00ძ VVCIIძ VV0VI5 (1997) 

ნ,ი5L0ი, ჩმსI, I9/C 500ი75ჩ CIVII VVიI: ჩ60Cხ0ი, ჩ6V0IVყხ0ი, ძიძ M6V6იძ6 (2009) 

ჩვით5ძვIC, LIსწჩ, 1ჩ6 50VI6CL5, LC M1სი!Cჩ CII5I5, ძოძ Lჩ6C C0M!იძ 0/ VV0IIძ VV0I II (2004) 

ჩიომM, 103CჩIთ, 16 0II/9/95 0| Lჩ6 56C0იძ VVCIIძ VV0I (1976) 

ჩ0CL, VVIIIIგიი ., 8//05ჩ #ტ006ძ566იLIი Lსც6 19305 (1977) 

5ჩ2V, ჩიხის ჩვსI, 8//05ჩ ჩ6ი,თიძო6იL!ი L6 1ჩ/-065 (1977) 

5M%I50-, ჩიიმ!ძ M., 786 5Vძ616ი –/0ხI6Iთ, 1933-1938 (1975) 

5ოIდ, 06იI5 M8CM, MV§550IIი/5 ჩითძი ნ/ი0/IC (1976) 

18VI0V, #. 1. ნ., 0/I9Iი5 0/ 186 50C0იძ VV0I(Iძ VV0I (1961) 

10070, #ძვგო, IIIC VV09065 0/ 065VყCხიი: 1ჩ6 M0MI0ძ ძიძ 8#00VMI99 0| 186 M02/ ნ6C0ი0MI/ 

(2008) 
წიგIიმ, ჩICივ+”ძ ნ, #ი:6/I6ძი 0I0I0თოძCV/ ძიძ 1ჩ6 5007I5ჩ) CVVII VVთI (1968) 

VVCIიხი-დ, 60-ხვიძშ, #IILI6, 5 ჩ0ICIძი –0IIC/ 1933-1939: 1ჩ6 ჩ00ძ 10 VV0II0 VV0I II (2010) 

Vისიცნ, ჩიხის, Iი C0ი)თძიძ 0/ ჩ/ძოC6: ჩ/6იCჩ /0ICI0ი #0IIC/ ძიძ VMVIIIL0IV ”Iძიი!იძ, 1933- 

1940 (1978) 

5. გერმანიის ევროპაზე გაბატონების მეორე მცდელობა 

#კიხ10§6, 5(6იჩხბი #., #00-M0თ): .IVMI6 6,1944: 1VI6 CIIMI0CIIC 80((16 0/ I67Iძ I6» 1I (1995) 

ტოიIL896, MICი0261, CL გI1., #6! Iძ MC” II 00) ხ); 00) (2004) 

1801(76IL, ILიხ6ILL, #6 LVI602) „4III01I06: /4M16/1C0, 181101), თMძ IIIIC§I0, 1941-1943 (1972) 
18188, I0CCI, ტძ., 76 L»CIIC/) I)0/60! ი/ 1940: I100§§05§0M16/1§ (2000)

8ახI(გ., Lს§55%CII LI. #010C151011§ ძ! I0IIფ: "II 470701501 0) 5IIIIIMII! LXI02I0/0თ0CX (1986) 

8სილმ», 516იხბი, 7710 M05! I)09070I(5 ნI6M)/: 1I/IC L)0/IIIIIVC 1II5I0I-/ 0/ IM6 80I!I6 0/ 

87II0ჯო (2010) 

C3Iხ0L, 8351, 7#6 80III6 0/ 8I)110!!) (I 962) 

CმIV000X6§51, ნC(6,, მიძ CსV VVIიI, 70!0/ IC”: C0II§0§ თIIძ CCIVI§56§ 0/ 1M6 5000Mძ MC6IIძ 

MC, (1979) 
IL)2VVIძ0VVIC7, LსCV 5., 176 MI /4001/15/ IIIდ ICV§ (1975) 

Vმი§5, XICნ2Iძ 1., 7716 7/IIIV M6ICI ძI ყი (2009) 

ს)” C5IC, C2X10, #016CI§10/1 I) M0177)10)10); (2000) 

ჩიმილ015, ს01იIი10ს6, Mი0/თ!ძ/ძ): 13--00CIIIIC IMIC #4II0IIIC M8II|: Mა0იI L)I-სძთ» !0 156 

87201:0VI იძ L)ხი,0ძI!01 (2008) 

LI16ძI2ოძი0L, 5გს!, MVთ>! C6/7M0/1)/ თIIძ 16 ./6VI§, 1939-1945 (ICI 2) (2009) 

CIIხიC, Mვ:წი, 100 50C0ჰძ MCILIძ IM0I-: 4 C0#)01616 171510121; (2004) 

II850ილთ5ა, MმX, -4/XI0§Cძძ0): 1716 801!!C /0” C0/X10M), 1944-1945 (2004) 

#იIIგიძ, Iგთ65, 710 80II/(0 0/ 8/+I0I (2010) 

IM26C%§50%, IყIIგი., 7716 MI! 0/ #IთIIC6: 1716 IMთ2I II)IV0ოI§5101) 0/ I940 (2004) 

M6C6ღ0M2V,, Iგი, /XIIII6); 106 C67210II5, ძ/0 1II)6 MIIIთI 50IVI10) (2009) 

M#Iიხგ!1), VVგო6ი IL, Iი/L6ძ II MM: M#00§6V6IL CVMIIIICIIIII, იძ Iს0 5000)ძ MC0IIთ IM» 

(1997) 

LსX205, ჰ0იხი, 700 Lძ§! CსIIVI0060/ MC: 50ი!6M)ხ6ი/ 1939-I)ი-ითხი” 194! (1976) 

Mგოს5, MICხ26C! L., 7/6 #I0I0C0ოM5! III #1I1§10/-/ (1987) 

Mგ5LიV, V0)1CCMს, 8V55/0% ჩ00ძ 10 (ჩC C0I0 VV0I: ნ0I0I01ძC/, VV0VIIVI6, თიძ 1ჩ6 ჩ0//5C5 0/ 

Cითთყი!5თ, 1941-45 (1979) 

MგV, ნწი65L, 5L0ძიძ6C VICL0CIV: MIILI6,“5 C0ი0V65L 0, წVძიCC (2001) 

M220V/6-, M3IV, #IILI6/ 5 ნი0II6: MI0VV 166 M07!5 ჩVI6ძ ნVI006C (2009) 

MC, Cხ3LI065 #., II, M66ხიძ ძL –0L5ძით (1995) 

MIIM/გIძ, #Iგი 5., VVთ/, 6C0ი0ჩ)ს, 0Mძ 50CI6L/: 1939-1945 (1977) 

ჩI0CMხV, 5.M. V0ILძ: 77)6 #/ICC 0/ –6ძC6 (2010) 

M0LიMVVCII, VICL0L, VV0I /4/M15 Iი 106 56C0იძ VVCIIძ VV0I: #ჩ6 VV0I /#/ 05 0, LჩC MCV 80IIIძC/00)L§ 

1939-1945 (2006) 

VVიIიხი(წ, C6ჩვ:ძ, # VV0IIძ 0L #/თ5: # C6I0ხ0! LII5L0// 0, VVCIIძ VVთI !I| (1994) 

VVIიCი65ჯ6/, CჩვეI105, ”IILIC„ 5 VVძI ძი ჩV55/0 (2007) 

VVIIIო0L, I. რ, M”0ხIი C7055, Cჩ2VI05 M06556იყწ06„, მიძ 8MICჩვ2!ძ 0V6VV, VVCIIძ VVVთ/ II (2004) 

VVICVICIV8მ, 0IIVI8, M0/თძიძ/: 106 LძიძIი05 L0 Lჩ6 LIხ6/ძხიძი 0/ ჩ0II5 (2010) 

VVVოგი, Mჩ3VI9ძ 5., 786 ტხძიძიითი6Cი: 0/ Lჩ6 16V/5: #4M)6CIICძ ძიძ 1ჩ0 MI0I0C0Vყ5L 1941-1945 

(1984) 

6. შეერთებული შტატების უზენაესობის გამყარება ლათინურ ამერიკაში 

პირდაპირი ბატონობის პერიოდი 

CI8VVICV, #იძ(CVV/, 50თო078 ვმიძ ”0056VCIL: 600ძ MCIწჩხის! 0CI0Iოიი8CV Iი MICგ”მწყმ, 1933- 

1945 (2007) 

CI60ი, 0მVIძ, 106 C0ი10!ი,ე6ჩ! 0/ Lძხი #/ოCVIC0 (1971) 

C/6|)ხ, M0იი0Lჩ 1,, 706 Lძხი /4M1C/IC0ძი ჩ–-0IICV 0, VV0II6ი 6. MI0I0I9ი9 (1976) 

Mგოომი, VVIIსგო, # 560ICჩ /0/ 5:0ჩხIIC/: LოI.Cძ 5:010§ CI0I0I1თძCV L0V0Iძ MICთIძძყძ, 

1925-1933 (1968)

M2/ი05, Iხიოთვ25 L., #0/0/C0! ნიჯნი0!I5C: 1ჩ6 5Lძიძი/ძ ჩნIVM ძიძ 51:00ი15ჩI0 C0,თ000) /ი 

Lთხი ##16IIC0 (1978) 

M-6იი, MIICჩ8CI L., L.5. –0IIC/ L0V/თ/ძ ნC000IVIC Mძნიიძ!I5იი Iი Lძხი #ი)6IIC0, 1917-1929 

(1990) 

L0CVV6ისჩვ), #ტხ/ვჩგო წ, ნXიიიხიძ 06ი10C/ძCV: 1ჩ6 LIMILCძ 510165 ძოძ Lძხი ##M)CIIC0: Cძ5C 

5LV0I05 (1991) 

Mვ3CმსI8V, MCIII, Iჩ6 5ძიძIი0 /#/0II (1967) 

Mსი:ი, ხვიმ M., 7ი6 LIი/L6ძ 5:ძ:05 ძიძ 1:ჩ6 C0/)ხხიძი ჩ6ისხIIC5, 1921-1933 (1974) 

C”ზოფი, Iჩიომ5 L., 7ჩ6 C6იLVIV 0, L.5. C00I10II5/7) Iს Lთძჩი #ი)CIICძ (1991) 

ჩიიი!იწ, C. M68გI, /ი:6/Vრ6ინხ0ძი Iი Lძჩი #VII6/IC0 (1971) 

5Cჩო!ძს, #გი5, 76 LIო/16ძ 51005 0CCძიძნიი 0 #I0I6, 1915-1934 (1971) 

5ჩი)ი!ი, 0მVIძ, 560/CჩIიძ /0/” #VLჩ0/1წ/: ჩძი ტი)6IIC0ჩ/5ი), CI0I0თძთ/, ძიძ #–0II0C5 Iი LI5- 

#/ძრრსი6C MCI080ი5, 1910-1930 (1998) 

5ოIხ, ჩ0ხ0იL L, 7ჩ6 LIიI(6ძ 5L0105 ძიძ Cსხძ: 8V5Iი655 ძიძ CI0I0ი)0C/, 1917-1960 (1960) 

5ოIხი, ჩი0ხიVL L, 1ჩ6 LIიI(06ძ 50105 ძიძ M6V0IVხ0ი0I/ Mძყ0ით!I!5თ Iს MCXIC0, 1916-1932 

(1972) 

5LCVVმIყძ, C0ICM, I/0ძ6C ძიძ #IC/I/I50ჩ6IC (1975) 

1ჩი„ი, ჩ050ომIV, /00/6055, ჩ0V6IL/, ძიძ ნXCIV5I0ი: #ი 6C00071IC #I510II/ 0! Lძხი ტი6/IC0 

ჯი Lჩ0 201ჩ C6იLVI/ (1998) 

ყICჩIი, )10500ჩ, #/L6/ი10Lჩ 0/ VVიI: VV0IIძ VV0I ! ძიძ LI/ოII6ძ 51Lთ105 ჩ0IIC/ :0V0Iძ Lიხი 

#თC/IC0 (1971) 

VVIIMI05, MI”მ, 7ჩ6 M0ძLV/Iი9 0 MVIნიძიიით! ნიზნიი!/56: #I06IICძი 8V5I0655 #ხ/0ძძ Mით 

1914-1970 (1974) 

არაპირდაპირი ჰეგემონიის პერიოდი 

#ძვობ, ნწICძ9CIICL C., 6C000”VIC 0IიI0თძთ/: 106 ნX00ILIთიეი!L 8ძიL ძიძ #ტთო60IICძი #016!ძი 

ჩ0IIC/, 1934-1939 (1976) 

86L#%II, L65II6, მოძ Iგი ჩიXხისიყსწხ, 0ძ5., Lძხი #ო6/ICძ ხCLV/66ი LჩC 5000იძ VV0II0 VV0” 

ძოძ LჩC C0I!0 VVიI: CII5I5 ძიძ C0M10!M/M16იხ 1944-1948 (1997) 

CგხმIICI0, Mვიყი6), გიძ /I2ი MიIწსL, 6ძ5., L0ი07 #,თCIIC0 ძიძ Lჩ6 C0/!იL6CIი, 1919-1943 

(2002) 

C2IIC0ს, VVIII-Cძ LI., 1ჩC VVC5L6C/#ი) ”#601!50ჩ6/6: IL5 IიMIIყ6იCC 0ი LIიI(0ძ 50105 ”0ICI0ი 

00IC65 L0 Lჩ6 ნიძ 0/ VVCIIძ VVVI I! (1968) 

ჩგI0, I0=თ)1., 0ძ., 1ჩ6 ჩVLVIC 0, Lჩ6 Iო1ი/-ტო6IICძი 5/516ი1 (1979) 

ნწოიძოგი, M9X ჩვსI, Mძ7/!5 ძიძ 600ძ M6I9ჩხ0L5: II)6 LI9)IL6ძ 510105 C0M100!ძი ძ00105L (ჩC 

C6//)ძი5 0/ Lძხი #I0C/IC0 !ი VV0LIთ VVXI II! (2003) 

ნ//ტ, #ILიი ზ., Mთ7! 66”იძის/ ძიძ (ჩ6 VV65%6/ი MI6ი0150ჩ6/6, 1933-1941 (1967) 

C8მ”ძი6-, LICVძ, ნCიი0IთIC #5900CLი 0/ M6CV/ 000! CI2CI0/00ძC/ (1964) 

ხIILცი, 5LგიICV, 8/02!! ძოძ 1ჩ6 6I/60L –0V/6/5, 1930-1939 (1975) 

LIIILცი, 5L8იI6V, ”IIC/6/ ი 56C/6L VV0I Iი 50VLჩ #ტ.თ6IICძ, 1939-1945 (1981) 

Iითმი, §ვოყVყ6C! 6., /ი16/-ტ.თ6C/ICძი C0ი/CI/6იC05, 1926-1954 (1965) 

Mი8Cჩგო, 1. LI0Vყძ, 1ჩ6 LIი/L0ძ 50165 ძოძ IMი16I-ტი16IICძი 56CსIIხ/, 1889-1960 (1961) 

ჩგ7, #IხCVL0 C0#-II, მიძ CV5L8V0 ნ6IIმII, #/ძ6ისოძთ“% #0ICIძი ჩ0IIC/, 1930-1962 (1962) 

ჩიი”ძმვ, ნIC ჩვსI, 786 ჩნICI010I, M6XL 000ჯ: 1ჩ6 600ძ M6!Iძჩხი! ჩ0IIC/ ძიძ 16 7IVIII0 

#80901006 Iი Lჩ6 მ0ი1Iი!Cძი ჩ6ნVყხIIC, 1930-1945 (1998) 

5Cჩო!ს, 02VIძ, 1ჩძიX 60ძ 1ჩ6V//7”6 0ი 0ს! 5Iძ6: 1ჩ6C LIILCძ 5:0:05 0იძ ჩIძჩLVVIიძ 

ნICL0ძზ0I§MI05 (1999) 

VV00ძ, 8IVC6C, 1ჩC MI0LMI9)0 0/ L)C 600ძ M6Iძჩხი! ჩ80IIC/ (1961) 

VV00ძ, 8+IVCC, 7MC LIიILCძ 510105 ძიძ 106 Lძხი #ი96/IC60ი VVI5, 1932-1942 (1966) 

7. იაპონიის აღზევება და დაცემა აღმოსავლეთ აზიაში 

მშვიდობიანი ათვისების პერიოდი 

ზვყინვCL, MICნ86CI #., Iძიეძი M/6001605 I0I 1010! VV0თI: 186 500ICჩ #0 ნC000M7IC 56CVIILV, 

1919-1941 (1987) 

Cიჩი6ი, VVვიიცი I., ტთCIICძ5§ #66500056 L0 C/Iიძ: ტი Iი1C/0I6LVC LI5L0// 0/ 5Iი0-#ი)CIICძი 

ჩM02Iთხ0ი5 (1971) 

C00X, #MVი 0., ვიძ LIIIICV C0იIXV, 0ძ5., C/MI9თ ძიძ Iძეძი: 5060ICჩ) /0I 80IძMC6 5I)CC VV0IIძ 

VVიI ! (1978) 

ტვVIძგიი, Iჩ2105 )0ს, CVI(V/0I CI90I0თოძC/ Iი L.5.-I090ძი056 8CI00005, 1919-1941 (2007) 

სვX»6I;, Lი0ხ6I1გ #., 801I7:07§ 0Iძ IXI09I0I10(5 I CIII)ძ, 1917-1925 (1980) 

LX6C8გ, CძM/3ვ1ძ ./თი0თ7 § IთI96I101 „4171V: 115 2156 ითძ XძI/I, 1853-1945 (2009) 

Cჩვმიწ, L2-)ილდ, /M6 ნძ5L #5/0ი 0CVCI0ნI6იL ნX06II6იC6C; 106 MIVძCIC, Lჩ6C CII5I5 ძიძ 1ჩ6 

–ნVLVIC (2007) 

CXV5ძვI6C, ჩCLC,, IMC M6V/ ნC0ი0ი1V Iი ნ05L /45I0 ძიძ Lჩ6C 0ძC/C (2007) 

ფვიწVსIV, 5ხიIL ვიძ 5. ჩვVI MგიV,, IიძIი, ჩ0LI5L0ძი, 0იძ Lს6 80»თხ: ჩიხძხიძ MVCI6ი 

51ძხIIIL/ Iი 50Vყ1ჩ #5!0 (200) 

C3IL6ი,)16CწILCV წნ., ტ C0Iძ ჩ0ძC6: ტ#ი1CIICძ,I10ნ0ძი, 66/თ ძი), ძიძ Lჩ6 5LIV9016C |0, 5V0I06M)ძ0CV/ 

(1992) 

ღსიძი, ჩ-ვიL, ტიოძI6C, ჩ00IIC/X: CI0ხ0! 6C000!7V Iი LM6 #5I0ი #0ძ6 (1998) 

LI322CMC, ჰს(წ6ი ვიძ M00! M. Mი”მძპ3, C0006/ძ-0V6C 50CVIIL/ Iი (86 #5I0-ჩძCIIIC: 70)6 ტ5ნ64M 

ჩ0ძI0იძ! ”იIVIთ (2010) 

#LM3IძL, ჰიჩი ჩ,, ვიძ V0ცხინ C. MI, 8ძ5., ნC0ი0#MXIC C0006C/ძხ0ი Iი 1ჩ6 #5Iძ-იძთჩC ჩ6ძ!0ი 

(1990) 

6315, 5LყმIL, მში8 12ო05 C0L0», 0ძ5., 1016 წიძ ი/ Lჩ0 C010 VV0I! !ი M0/1ჩ6ძ51 /45I/ძ (1991) 

LICMCV, 0ლიM15, ჩძიCI99 VVILჩსჩ LჩC C/ძძძ0ი: CჩI!იძ§ ნ60,ძრიC6 Iი L)6 06CVCI00!ი9 VV0IIძ 

(2010) 

9M00L,C)06იი ჩ.,CხI5:0იიCLVV.LIსიჩ05,ჯ;IVძი 0ი0ხ50ი, ძიძ IVIIC CII50,), 100015 I)LCI9ძნ0ი0! 

ჩ0Iთხი0ი5: ჩ0II6C5, ნC0ი0IიIC5, ძიMძ 56CVIIხ/ (200,) 

M0VVCII, 10Vძ96C, CჩIოძ 000705 IL5 000ჯ5: 186 –0I0C5 01 ნCძი0IიIC 7/0ი5!00იჩ (1993) 

ჰიი05, იმVIძ Mგწხი ვიძ M.L.ჩ. 5თ!ხ. 45ნ4M ძიძ ნძ5L #5Iძი IIM6'იძხ0იიძ! ჩCIძხ0ი5: 

#M0ძ!0ით! 96IVყ5I0ი (2007) 

Mვგიჯდ, –3VIძ C., CჩI/0 #I5IMძ: –6ძC0, ჩ0V/6I; ძიძ CIძ6C/ I!ი ნძ5L ტ5I0 (2009) 

Mო, ნსი M68C, 16 ”0ს! #5!თი II90C/5: ნC0M0იჩ)IC 06VCI00ი)CML % LჩC CI0ხი! ჩ0/I000! 

ნC0007V (1999) 

MICIიხი6(”, ჩ0ხ0LL, CჩI!იძ5 “006ი!იძ” L0 1ს6 0VLიIძC VVCIIძ: 766 ნX06III6ჩL VVILჩ –0I06!ძი 

Cძ//L0II5ი (1990) 

MVიც0, ჰვიო 065, CMI0ძ 50065 LჩC VV0IIძ: # I/IL0ი+% MMI56 ძიძ #0II (2007) 

LVM28905M25, /ს-VIძ )0ხი, ძიძ M/M0იCI%C0 L. MIVC,თ-8ძხ7, 76 ჩ–0II0C0! ნC0ი0/იV 01 Lჩ6 ნძ5L 

0იჩ06იჩC!ო, ჩჩIII0, 770ძC VV9I5: 10007) V6I5V5 Lჩ6C VVC5L (1992)

VVVI CI, 0მVIძ, ვიძ 8-ყC0 ზსILიი, 6ძ5., 106 –0II0C0!| ნC0ი0IთV 0) –0I6C6Iძი 0IICV I) 50VCჩ6ძ5L 

#5!ძ (1990) 

VმვჩიVძმ, MICჩ8CI, 7ჩ6 IML6/იძხიი0ძ! ჩ0II0C5 0/ #5I0ძ-ნძCIIC, 1945-1995 (1996) 

ნი6/9ძ96იC6C 0/ CჩI!იძ (2010) 

19. მარტო დარჩენილი აფრიკა: ეთნიკური კონფლიქტი, ავტოკრატია 

და ჩამორჩენილობა 

/VV66%CV, ნ”ი05L, 1IVIIV5 C0VIL, MმCMIM0 MI558იოM0, მიძ 80მ2LIICC VV6ძ6,(, ,/45Iთ ძიძ #/IIC0 Iჩ 

Lჩ6 C6I0ხძI! ნCი0ი0Mი/ (2003) 

#VILC6V, 606060 8. M., /#/VICთ Iი Cჩძ05 (1998) 

8025ICV, 780/თძ05 VV, ჩ0VCILV Iი #IIIC2 (2009) 

ზივსხნყვმი, მცხი(გს, 7#6 ნ/ძძძი5 CI/L: 7ჩ6 800! 510, / 0/ CIM0ძ IM #0/IICძ (2010) 

ზასი L2(L5 მიძ 5:0წჩ%ი 168ი50ი VVIIხი ჩწიი 5:00ლ0VL2ვL, 7ჩ6 56CVIIL/-06VCI0იუფორტიL M6XV5: 

CშMV/ხჩIმ, CმVIი მიძ #სხ!!|ვჩ 0ოვ2I, 56CVI/I8/ ძიძ –6თ0C/0C) Iი 50VLხ56L#) #/IICძ (2008) 

02VIძ5ლი, 88წII, 7806 8IძCC Mძი% 8მ9Vიძ6ი: #/IICძ ძიMძ LMC CVI56C 0, LჩC Mძნიო-5%:0LC (1992) 

006წგი, LI6მLჩ6<, /#4/IICძ 70ძ0V; CVILLI/C, ნC00/VIC5, 9CII90!0), 50CVIIL/ (2009) 

ნიწCI, VIII გიძ 1. 60ი)65 ჩ0I10, /##წIIC8-% M6VV ჩლ2C6 მიძ 506CსIIC/ MICჩIL6CLVIC (2010) 

ჩიწყ50ი,1გი05, CI0ხ0! 50ძძCV/5: #/IIC0 Iი LM6 M60I|ხ6/0! VVCIIძ Cჯძ6/ (2006) 

ჩ/ვიCI5, 0მVI9 I., CIიIხიძ /4/IIC0: 8VIIძIიძ 86ძ!0იძ! –60C6C ##)ძ 50CVIIL/ 5/5L6/)5 (2006) 

ნ/გიM0, 886ი0ძIXL, 506CVIIხ/ C000C/ძხწ0ი II /#4/IIC0: # #60001050! (2009) 

Cს6ILVC, #ძივი, 86ჩ!/ისIოძ Lჩ6 MI5C 00 ჩ0II 0/ ტ00I+ჩ6)ძ: 50VLჩ #/VIICძ ძიძ VV0/Iძ –0MIხC 

Mგიწნმ!მ, 18CM, /4/IIC0 ძიძ 1ჩ6 M6V/ VV0IIძ ნჯ0: 0,0 LIხცთოძ ი!(0II05I5/) 10 0 5L/0ოL69IC VICV/ 

(2010) 

ჩხIII05, LVCIC CCIVIი, მიძ 0I6CIV 50CM, ”IXII9 #/ICძი 6C00ი00ი)/65: ჩ0IIC/ M65C0ICჩ 10 

06VCIი0ით6იL (2003) 

ჩხხიბყწიIძ, Mრიი6Lინ ჩ., ჩხოძი!(0IIძი!5ი) LI)ძ6, ”I6: 1)6 V5 ძიძ LM Iო!იIVრინძი Iი 

50ი10II0 (2008). 
5მიძხI:0ის, LMICჩ2ძ, 70C ჩ0I/0C5 0/ 4/IICძ% 6C000/7!C #CC0V6”/ (1993) 

5ჩ2V/ II ი0L%VV, ჩ0/0/ი757 000 ჩM6VI5!0M!5 Iი #/IIC0% 80IM0C0! ნC0ი0/IV Iი LსჩC 19905 

(1993) 

50ო0%LVIIIC, MCILჩ, –0ჯCI!ძი IMVIIIL0IV Iო16IVტინიძი Iი #/IICძ (1990) 

5თI, MმგIIიძვ 5., 86%/იოძ LჩC #/MICძი I096ძV“” ხI!5C0სI565 00 06CV6I00006იL ძიძ Lჩ2 

C6Iიცხძ! ნC0იო0#0)/ (2006) 

5ნ0იC66-, CI8IL6, 7MC MI099,ჩ;6ხ I#ი) LMC 1990: (1993)

VVიIძ9იოთვ მი, Mპ§ვჩხი, 716 /I/56 0/ ნI6C0VC 0IC10L0/5ჩI0 ძიძ 150 ნ/0510ი 0 50CI0! Cძთ//10I: 

ჩ06ძC6, 

06VCI0ი6ის ძიძ 06ი10C0C) II #/IIC0 (2009) 

220L-VVIIIვო5, Iსიძი, ნI8ი0 წI0%, ვიძ /#M(ღX Lხითო50ი, 0ძ5., /4/IIC0 II CII515: MCVV/ CჩI0II6იძ05 

ძიოძ 055IხIII805 (2002) 

20. ახლო აღმოსავლეთი: მშვიდობის, კეთილდღეობისა და 

სტაბილურობის უშედეგო ძიება 

ზიირი, M6CX ვიძ ჩი0სIვ ნ! MI, ჩ?0!65ხი!ძი M6CIVყძი05: Cჩხ0II6იძ05 0 ჩ60თLIIიხიი ძიძ 

ნ06VCI0ხთ6იL (2007) 

„Vვი5, #იLჩიIV, CVI/ VV0I: 0056/L 5ჩICI0 ძიძ 005CIL 5L0/Iთ, 1990-1991 (2006) 

ნხლძიოვი, L3ა0I6იC06, ვიძ წწვ!ო Mმწ5ჩ, 766 CVII/ C0ი/IICL 1990-91 (1993) 

სსიიგხყ§Cი, ჩ3ვVო0იძ, 5V//0 (2002) 

M3.ჩ, ნწ-მIთ, 50VICL ჩ0IIC/ L0V/0ოIძ5 5)//I0 5IMCC 1970 (1991) 

Mხვსძ!, M35ჩIძ, ჩ05V//6Cხიძ ნ000IIC: VVC516Iი ჩ00-0IIხL5 ძოძ #ტ/0CIICთ% CIII0V5 ჩიLიჩ Iი 

LM6 MIIძძIC ნძ5L (2004) 

Lი5Cხ, 08VIძ VV., 1ჩC #/0ხ-I5/0CII C0ი/IICL: # ჩI510”M/ (2007) 

LCVVIV, MICჩ3Mძ, 16 CVI/ VV0ოI Cჩ/0ი!CI65: /# IMIIIILთI/ ”II510IV 0, LM6 ნ//5L VV0I VVILჩ II00 (2008) 

Lს5VL, I8ი 5., 0ძ., #/ძხ-I5/ძCII ჩ6I000ი5 I VVCIIძ –0II0C5 (1994) 

M-6იC2V5Iვიძ, 16წVCV, 1ჩ6 6VI/ C0იM/IICL: # MIIIL0I/ #00IV5!5 (1993) 

Mი”რM5, 80იიV, Cი63I105 III0660, IVII8 #. CI3იCV-5ოI(Lნ, I5”შ86C! C06/5ჩიი!, ჩი0წ6C” CM/ლი, VC7!ძ 

52VIნ§ჩ, მიძ IსძIჩ ნ. IVCM6, 6Cძ5., 76 8/(1:ი 0/ Lნ6 ჩ0იI05ხი!ძი ჩMC/Vძ06C M-/,0ხI6ი) 

ჩ6VI5I10ძ (2003) , 

ლყვიძL, VVIII გო 8., –6ძCC 700055: ტთო6/1Cძი CI0I0წ)ძCV ძიძ 1ჩ6 /V0ხ-I5/ძCII C0იIIICL 5(იC6 

1967 (1993) 

%VძრCIVIIM, MICჩმCI, LIიძ6/5LძიშI!იძ LC #I0თხ-I5/ძCI! C0ოM/IICL: VVჩიL LჩC #/060ძძII0965 LMIთV6ი”-X 

70109 V0V (2007) 

M055, 06ი%I5, 1716 IVII55Iი0ძ 06ძC0: 1ჩC II) 5IძC 5L0I/ 0, LჩC ”I9ჩLI0I MIძძ!IC 6ძ5L 060C6 (2004) 

5Cჩიცლიხვსო, 0მVIძ, 7ჩ6 LIიIL6ძ 5L01C5 00ძ LჩC 5L0L6C 0 I5Iძ0CI (1993) 

§5ო0I3ი5MV, ხ3VIძ, 7ჩ6 LI55ჩ' ძიძ IIძძ: 706 50VICL 0V651 | 0, IIIIIVც6იCC (1991) 

5LCV/8IL, ჩიივმ, 6C00ძ M6I0ჩხ0სIIV/ ჩ0Iთხ0იი§: I0Iძძი, I§IძC! 0იძ LჩC 1994-2004 ჩ6ძ6C6C 

ჩ/0C655 (2007) 

21. ლათინური ამერიკა: დემოკრატია, თავისუფალი 
ბაზარი და რეგიონული უსაფრთხოება 

#4MM0ი5, 6. ჩ0ხ6, Lძხი #7016/IC0 II) Lჩ6 IიL6Iიძმ0ი0! 5V/5L06/) (1995) 

8/0CM, ჩჩ!I)ი, CL 8I., 0ძ5., Lძხი ტი6/I6ძი –6ხ! ძიძ #06ძძ|V5LI)CI- (1989) 

Cვ/იLჩია, I09თ MI, Iი Lს6 Mძო6 0/ 06ი0Cძ0C/: L.5. –0IICV 1:0V/0Iძ. Lძხი #ო6/1!Cძ Iი Lჩ6C 

#6ძძძი) VC0I/5 (1991) 

CMI50Iთ, LგიC6 LI., V6ი62V6I0; 0I0C0ძ!I C0იძ!ხ0იM5 ძიძ LI.5. –0IIC/ (2009) 

C”ვიძმ!II, ”ყ55%CII, MC L/ი/(6ძ 5(0165 ძიძ Lთხ/ #/6/ICთ 016, LM6C C0Iძ VVთI (2008) 

ნ68იL, მმVIძ VV., L.5.-Lძხი #0M16/I6ძი ჩ0IIC/თთMIიძ (1995) 

005Cჩ, MICხ8გ0! C., VVჩ6ი (ჩ6 1ჩ//ძ VV0IIძ MIფ0ILLC/5: Lძხი 4I7CIICძ ძიძ LIIIIL6ძ 5:ძ(065 C,ძიძ 

5L01L0ძ)/ (1993)

ღსყხომი, 8%იV, მძიძიძ CI20I0ი1)ძCV: 7ჩ6 M0LIX09ძ 0 #,06CIICძი #0/16!0ი ჩ0I/ICV Iი MIC09,09V0 

M)ლოი6I0ძ, L, ნIIM, 0ძ., ნV0IVIიძ L,.5. 510160) I0/ L0ჩMი #0M16/ICძ ძიძ Lჩ6 C0IIხხიძი (1992) 

M0Vმ, ჩ/მიM 0., მოძ 16გიი6C /). M. I1ICV, Lძხი #6/ICძი ძიძ C0II/ხხმძი ”0I61ძი ჩ0IIC/ (2003) 

ჩვეLი-, ჩიხი! #., VVჩ//I/000I:; L.5. ჩ0I6C/ძი ჩ0IIC/ L0V/თIძ Lთხი #M16/IC0 ძიძ (ჩ6 CიIIხხიმძი 

(1992) 

Mგოთ!67, MI6CყCI 0., #იჯიი!0 1060, მიძ 10”66C 52|მ78I-C8IIIII0, 6ძ§5., 7ჩC Lძხი #ტოთოCIICძი 

ს6ხL (1992) 

MგოთI/07, MIწVCI ხ., #იL0ი10 10”წ60, მიძ )10IV6 53!372L-C2IIIII0, C6ძ5., MCXIC0“ 6ნC0M00/7/C 

CI/15/5: IL§ CII9I9ი5 ძიძ C0ი50ძVყ6იC05 (1989) 

ჩვიძემ!II, მსმ, IC ჩ0II0Cმ| ნიიი0MV 0! Lმწი #ორIIC8 Iი Lი6 005LV/2L ჩ0I10ძ (1997) 

ჩMიხ!ი50ი, VVIIII8ო I., # ”იV500ი 80Iძ0/ი: LI.5. Iო16IV6იოხძი Iი 166 MICთ,ძყყძი ნI6Cხ0ი ძიძ 

/#ტო6!ICძი ”0ჯ6CIძი #0IICV Iი Lჩ6 –05L-C0I!ძ VV0I ნჯ0 (1992) 

5MIძოი(0, Iჩითმ5 წ., მიძ ჩ0L6/ LI, 5იILი, M0ძC/ი Lძხი #თო6//C0 (2000) 

1005, CI8იCმI10 50168, Iი Lჩ6 5ჩმძიVV 01 Lი6 Vი!Lიძ 5:2105; ნ6ოი0C”მ8CV მიძ ჩიფიიმ! 

ც3II6V, M8LჩნIC0ი C., 000ლთ5ძ2V VV06მ000ი5 Iი LიM6C LIგიძ5 0( M23VV (1991) 

Cმ+L0-, #CIII, 5VCC655 0110 ჩ0IIVIC ი #/Iთ5 C0იL0I M6ძ050ძ0005 (1989) 

C321I16ლ0, ნ653VI9 8., ნ0IIIC5 0( –0V/0I: #თო6IIC2”% VიI00I2L წგიL25V (2009) 

C01Cმგსძ, I68გი-M82IC, 8რჯ;იოძ 1ს6 Mთ(10ირთ! 1/1(6+05!: 106 LVIIIIC 0/ CMV 900თ00(060ნ!§ 0)ძ 
MIVII(IIც00+0ფ0I15/1) II 0/1 LხI-ძ 0/ L.5. ”IMIძო) (2007) 

Cიხბი, 5(60ჩხ6ი, #0II0ძ C7XM§ძძტ: ,10100 იIIძ IMს6 170წ0ძთ/ 0/ #05I-C0M1MIV:§5 IIV99I0 

(2000) 

სხძოიდ/, IXს6-86ი, 1M6 LMIII6თ Mძ(M:0)§ 50CVIIხ C0V7.CII! IM 106 1990§- I?ძ§MV20106 0Iძ 

X2ი6V9I (2009) 

LXI6 M6V06ლ, L6ი68C, ILს5518”5 5Cმ(60C LC900V2100 (/ 994) 

LI106%I, ნგს!1 L., ტძ., X#6 -0IIIIC§ 0/ CI0ხი! C0CV6IX)00006: IIII611)00:0II0! CXXC0III201101§ II) ძM 

ჰსI0Iძიიდ)ძრი”! M0IIძ (1997) 

L6Lთა§იი, MI811, C010§§V5: 7ჩ6 IIC6 0/ ტო6/!C0% ნი0V6C (2004) 

881



882 ბიბლიოგრაფია 

ნ0იწყ§იი, M(მII, Lხ6 VVვL 0 Lჩი VV0IIფ: IMVV6ის6Lჩ-C6იLს”V C0იIICL მოძ LჩC 06CIIი6 01 ზირ 

VV685L (2006) 

ჩი6ლოLს6., 5CჩსVICI,, CL მI., 0იჩი!ინ 5L8ხIILV: CიიVნიხიიპ! #იო§ C0იL%0I (ი 2 Cჩვიფწინ 

ნსI0ნC (1989) 

ჩიიLიმ, VIIწIიI8 ჩ2366, 0005 ჩ62CCM000!ი6 VV0”M?: 5ჩგიIინ 8CIII-0-6იLა” Cჩ0IC05 მILCV CVVII 

VV2L (2008) 

ნყM0სVგომ, ნ”8იCI§, 706 წიძ 0, #II5:0LV ძიძ Lჩ6 Lძ5C Mძი (1993) 

ნყMყMV/გომ, წ/ვით5, ჩიIIიძ 86ჩ!იძ: ნX0!0!ი!იძ 1:86 06V0I0ით6იL 6ძი ხ6CLV0ილი Lძხი 

#ტიი60//C0 ძიძ LჩC LIიოI(6ძ 5:0L05 (2010) 

C6იIძოვი, M32წ5ჩ2II I., L05L 0000/LVი!L/: VVჩV ნიიი0ი:!C ჩ0/0/თ5 Iი MV55I0 ·MCVC M0L 

VV0I/XCძ (1994) 

MCIი5, V0IM6,, M0ი0ძ0V6C/იი)6ი10! 0IძძიI7ძხიი§ Iი IMI0/ოძხ0ით! 50CI6L/: 5VV99I05 0V6” 

ჩიC0ძიჩ!წ0ი (2008) 

9CIძ, 03VI9, CL 3I., 6Iიხი! I#/0ი§/0(/თიხ0ი§: –0M0C5, ნC0ი00ჩ7IC5, ძიძ CVILVIC (1999) 

M0ი6ოგი, 86C/ივ!ძ M., 7M6 ჩ0/I0-C0! ნC0ი0IთV 0/ LC VV0IIძ /700I90ძ 5/51C6/ი (2010) 

#M0წწოგი, 0მVIძ9, 7ჩ6 0IIძ0I1Cჩ5: VV60I1ჩ #იძ –0VV6C, Iი 196 MCV/ წV55!0 (2003) 

Mხიხიწსძიი, 5მოყ6CI, 1ჩC CI05ჩ ი/ CIVII70ხ0ი5 0იძ 1ჩ6 ჩ000MIMძ9 0, VVCIIძ CIძ6/ (1998) 

#Iსდი», VVIII, 00ძ /#4/1ჩ0ი)/ 6Iძძ6CI15, 6ძ5., 0ო Lჩ6 6ძძ0: LIVI99 VVILჩ 6I0ხძ! C0/0IL0II5ი (2000) 

IIIV6, #MII3, CVILVI0I Iი16/იძთძხ00M0II5ჩ) ძიძ VVCIIძ CIძC/ (1997) 

IIIVC, #MII2, 6I0ნ0! Cითოყი!ხ/: 7ჩ6 8016 0| IოიLნ/იძხ0ით! 0Iძძი!2ძ0ხ00ი5 Iი Lჩ6 M0VMIიძ 0/ 

ჯ6ჩ6 C0M10ი10010I)/ VVCIIძ (2002) 

Mგყმი, ჩიხCLL, 0/ ჩი/ძძ!56 ძიძ ჩ0V/6I: ტ/ICIIC0 ძიძ ნVI0(06 II) LC MCVV VV0IIძ 0/ძC/ (2003) 

M2ი0I3ი, ჩიხCI(ს, 7ჩ6 C0ი7/ი0 ტიძI”CჩV: 5ჩძ110/1იძ0 156 C/60/ი5 0| LჩC –051-C0I!ძ VV0I (2003) 

MCCM, MგI”წ3ICL წ., ძიძ MძLჩ/M/ი 5IMMIოL, 6ძ5., ტCხ0VI5L5 ხC/0იძ 80/ძ6/5: 4თძV0CძC/ M6(VV/0I#§ 

Iი Iოსდ/იძხ0ი0ძ! ჩ0I0C5§ (1998) 

LშIლ50ი, Iჩიომ5 0., გიძ 03VIძ 5MIლძოი(0, Iი160/იძჩ0იძ! ჩ0II0C0! ნC0ი0I7V: Iჩ6 5LV9091C 10” 

ჩიV/6/ ძოძ VV60ILჩ (1993) 

Lიიხ2CIL, 0CICV, 7ჩ0 ”IILV-V60ძI VV0Vი0ყძ;: #ICღV/ #ი)CIICძ“”5 C0I0 VVV0I VICL0IV #Iძ5 5ჩძი0ძ 0V” 

VVCIIძ (2003) 

MIი965L, Mმიმი #., მიძ M2გ/წ/2წ6CL ჩ. Mშმ”ი5, 706 LIIL6ძ Mძხ0ი§ Iი 1ნჩ6 –05LC0I1ძ VV0I ნ/0 

(1999) 
MიIძიიძი #., )გო085 ჩნ გიძ )ტ)ი#ტიი ჩგყიL /VICI VVILჩ MICჩ2Iძ M0CILვი0 მიძ წნგმ!! 5სIIIVგი, 1/)6 

M6სV MVიძIთიIC5 0| IMIVI0Iთ:6/0თII5/თ: 0I0!0ძC)/, IM16/იძთძ00ითძ! CIძძი!200005, ძიძ CI0ხთ! 

C60V6CI9)09ICC (2010) 

MსII6/, L3I319, CL გჩ, IMVყCI60/ M0M-/I0IIICჯIთხ0ი ძიძ CIიხი! CIძ6C6, (1994) 

MVC, 1056დლჩ, 706 –0/ძ0ძ0X 0/ #ტ/ო6IIC0ი ჩ0V/CI (2002) 

ჩვLIICM, 5LCVV/3Lს, მიძ 5ჩტიმIძ ჩიწთვგი, MVI60IძL(6/0II5თ ძიძ LI.5. ნ0/6Iძი 0IIC/: ტოხIVძI6ი! 

ნოძძძ6ი06/L (2001) 

006350, MCIIV-MX3LC 5., II-C,იძხ0იით! 0I/9ძ0ი!200005: C,506CხV65 0ი CI0ხით! C0VCI900იC6 

(2009) 

ჩიოი0“მი7, M6იირLჩ გიძ ნძოსიძ ზს!ICIII, 1ჩ6 ნოVII0ი/06ი! ძიძ VV0IIძ LI5:0IV (2009) 

ჩიხიისLი, ტძვი, მიძ ჩ0ი0ძICL MIიყახსს, 0ძ5., LIიI/(6ძ Mძხიი:, CIVIძიძ VV0IIძ: I#6 L.M.%§ 

ჩ016 Iი I)L6Iიძხ0ი0ძ! #6I0ნ00ი5 (1993) 

ჩიხიLი, 8-3ძ, Cჩ6იიI00! ნI50/იე)ძო6ი! ძიძ IიL6/იძხი0იძ! 56CVIIL/ (1992)



ბიბლიოგრაფია 883 

ჩა0იCLი;Lს, 6060Lწ6C L., 6I0ხი! 0ისხ/6 76/0: 1ჩ6 IMჩნ 760L/ //0/თ IC5 C#I9105 L0 III 0I6თ6ი!ძხიი 

(/993) 

ჩსჩიდ, LCII8 I., VV0IIძ5 0/ VVით6ი: I#6 M0თIMIიძ 0/ ძი Iი(0/იძხი0ითძ! V0ო6ი%+ M0V6თნიL 

(1997) 

5გომ50ი, #იჯიიიV, 76 #/ი)§ 8ძ?:ძი, Iი Lჩ6 MI060565: ჩ/0M1 MIV00 10 50ძძი/თ (1991) 

5Cჩ0Cჩ(%0-, MIICნ8CI C., 06ძ., II)0Vძხ0ი Iი MVI0Iო016I0II5Iთ (1999) 

5ჩიიჩხვი, 1I)გიოძ%§, VVჩ6/C L0VC #!II 1ჩ6 50!0IC/§ 60ი6?2: 186 I0ძი5/0'თძხე0ი 0/ M0ძ6C6/ი 

ნVI006C (2009) 

§ო0I23ი5MV, 8C6L06 M., მიძ 005 M, 5თიI8ი5MV, #6 L05( ნ0VIIIხIIყიე: IოLნ(ოძში0იოძI #0Iძ00095 

Iს Lჩ6 –05L-50VI6L წI0 (2001) 

5იCI0,)108ი წ., მიძ 1CILVCV LI2მIL, 706 ჩ0/I0C5 0/ Iო1ი/იძი0იძ! ნC0იძი)!C M6I00045 (2002) 

5L8IMC.,, ჩCLC-, VV0CIIX6CI5 V/ICჩიVL /0ი56(5; 106 IთიიძCL 0/ 6I0იხიI/2ძხიი 0ი IMI6/იძხ0ი0!/ 

MII9/ძხ0ი (2000) 

“მVI0I, IICV0;, MC C0!Iთ056 0/ Lჩ6C 50VIC! ნI10I/C: MIძოძშ!იძ LჩC M60I!000! ”0II0VL (1992) 

10ძძ, ნთოვგისყCI, /4/16/ Lჩ6 ნი00M6: 1Mძ6 8/00Mძ0VVი 0/ 1ჩ6 ტთ6IICძი 0Iძ6C, (2003) 

VV06ხ0V, 5L6VC, C0006/ძჰე0ი ძიძ LI59C0!ძ Iი LI,.5.-50VI6L #4/V)5 C0იLM0! (1991) 

ყველაზე საჭირო ინგლისურენოვან წყაროებად თანამედროვე საერთაშო- 

რისო განვითარების შესახებ ითვლება შემდეგი პერიოდული გამოცემები: სა- 
გარეო საქმეები, საგარეო პოლიტიკა, მსოფლიო პოლიტიკა, საერთაშორისო 

უსაფრთხოება, ადამიანთა განვითარების ანგარიში, გადარჩენა, საერთაშორი- 
სო სტრატეგიის კვლევის გარკვეული შრომები – გამოქვეყნებული რუბრიკით 

„ადელფი შრომები“ და ორი წლიური პუბლიკაცია ხსენებული ორგანიზაციების 

სათაურებით: „სტრატეგიული მიმოხილვა“ და „სამხედრო ბალანსი“.



გამომცემლობის რედაქტორები: 

გარეკანის დიზაინი 

კომპ. უზრუნველყოფა 
კორექტორი 

5ს ი7/055 6ძI10L5: 

Cი0VC, 005Iწილი, 

C0ო005!-0L 

C0II6CL0L 

მარინე ვარამაშვილი 
მარინე ჭყონია 

ნინო ებრალიძე 

ლალი კურდღელაშვილი 
ლელა წიკლაური 

Mგშიტ Vვწვომ5VII 

Mგირიმ CჩMთი12 

Mიი ნხიგძ?:ი 

L2I Mს”ძყირI!25MI! 

LCI2 I5IMIფVI 

  
0179 თბილისი, ი. ჭავჭავაძის გამზირი 14 

14, IIს8 Cჩ8VCჩ2Vმძ70 /VV6., IხIII5I 0179 

ICI 995(32) 225 14 32 

VVVVVV.0IC55.L5V.6ძV.86


